
[ "UTZ LAJ TZIJ CHIRIJ 1 JESUCRISTO U
TZ'IBAM

I SAN MATEO

I qui bi i je ratit u mam i Jesucristo

'Iri are i qui biije ratit u mamiJesucristo
chi umuk uxiquin i ujer mam David xak i
ujer mam Abraham.

I mam Abraham-le are u kajaw i mam
Isaac; xo’on panok, i mam Isaac-le are u
kajaw i mam Jacob; te'uri i mam Jacob-le
are i qui kajaw i mam Juda cu’ i ratz u cha’.
*Te’uri i mam Juda are qui kajaw i mam
Fares xak i mam Zar, i qui chuch are i ati
Tdmar. Xo'on panok, i mam Féres are u
kajaw i mam Esrom, te’uri i mam Esrom are
u kajaw i mam Aram. ‘Xo’on panok, i mam
Aram are u kajaw i mam Aminadab; y te’uri
imam Aminadab are u kajaw i mam Naason;
imam Naason-le are ukajaw i mam Salmon.
5Xo’on panok, i mam Salmon are u kajaw i
mam Booz, y u chuch are i ati Rahab. Te’uri
i mam Booz are u kajaw i mam Obed, y u
chuch are i ati Rut. Te’uri i mam Obed-le
are u kajaw i mam Isai. °Y xo’on panok, i
mam Isai are u kajaw i mam Rey David. I
mam David-le are u kajaw i mam Salomon,
i u chuch i mam Salomon are i rixokil can i
"etz mam Urfas.

’Xo’on panok, i mam Salomon-le are u
kajaw i mam Roboam; te’uri i mam Roboam
are ukajaw i mam Abfas; i mam Ab{as-le are
u kajaw i mam Asa. ®Xo’on panok, i mam
Asa are u kajaw i mam Josafat, te’uri i mam
Josafat are u kajaw i mam Joram; i mam
Joram are u kajaw i mam Uzfas. °Te'uri i
mam Uzfas are u kajaw i mam Jotam; i mam
Jotam are u kajaw imam Acaz; i mam Acaz-
le are u kajaw i mam Ezequfas. I mam
Ezequias are u kajaw i mam Manases, i mam
Manases are u kajaw i mam Amon; i mam
Amon are u kajaw i mam Josfas. "I mam
Josfas are qui kajaw i mam Jeconias cu’ i
ratz u cha’. Are je c’as ique, are 'uri xe
chap i aj Israel winak y xe ¢’am bi pa tinimit
Babil4nia.

2Te'uri, xo’on panok i mam Jeconfas are
ukajaw i mam Salatiel; te’uri i mam Salatiel
are u kajaw i mam Zorobabel. *I mam

Zorobabel are u kajaw i mam Abiud; i mam
Abiud are u kajaw i mam Eliaquim; i mam
Eliaquim are u kajaw i mam Azor; “i mam
Azor are u kajaw i mam Sadoc; i mam Sadoc
are u kajaw i mam Aquim; i mam Aquim
are u kajaw i mam Eliud. *I mam Eliud are
u kajaw i mam Eledzar; i mam Eledzar are
u kajaw i mam Matan; i mam Matan are u
kajaw i mam Jacob. *I mam Jacob are u
kajaw i mam Jose; i mam Jose-le are i rachijil
i al-Mariy. I al-Mariy are u chuch i Jesus chi
Tolke®.

v Chi cakil wi je cajlajuj lemaj chi qui
kajawim re can i mam Abraham c’a ru’ i
mam David; te'uri xak je cajlajuj tan chic
lemaj chi qui kajawim tan chic chi rijil i
mam David c’a xe c’am bi i aj Israel winak
pa tinimit Babildnia. Xak je cajlajuj lemaj
tan chic chi rijil i qui ’enam i aj Israel winak
pa Babilénia c’a xu rik i 'ij chi xalax i Cristo
chi Tolke.

Wach i ralaxbal i Jesucristo

] ralaxbal i Jesucristo, queje iri xo’ono:
i al-Mariy, chi u chuch, ya u bim chic che
i ma Jose chi que c’uli’ic. Xui-ri, are maja
cacuc’aj quib, ire iwab winak chic rumal u
cho’ab u Tewal i Dios chi petnak puwi. *I
ma Jose xu bij pu c’'ux chi xa quiqui jach
quib ru’ i al-Mariy ali’al. Utz laj winak
ire, n-craj ta cu ya u q'uix che chiquiwach
conojel i winak. ®Are ca tijin chu ch’obic
ile, jun 4ngel re i Kajwal xupon ru’. I ma
Jose xrachic’aj pu waram chi xu bij i dngel
che:

—A-Jose, chi at umuk uxiquin can i mam
David, ma xij awib che i al-Mariy; cha c’ulaj
na awu’, lic are awixokil, man i ac’al chi
calax na ru’, i rajaw are i u Tewal i Dios. *1
ac’al-le chi calax na, are jun ala. Cha ya pu
bi A-JESUS. Queje ni u bi ile, man que resaj
u winak chupam i qui mac. (Queje ile xu bij
i dngel che.)

2 Queje xe ic’aw wi ique ile; y xe’elok
pacha ubim can i Kajwal ujer. Ire u bim che
jun ajbil u tzij:

1 apoj ali ca q'uiji ni yobil chirij y calax ni
jun alaru’;

i ala-le, Emanuel ca bix che.

Queje i tzij ile xu tz'ibaj i ajbil u tzij i Dios

ujer. I “Emanuel” que’elok: Dios "o ku’.

1:16: Itzij “Cristo” ca bixic que’elok “Tolke,” pa ka ch’awbal yoj.

*] ma Jose, are xc'un sak chuwach, ’is
xo'on pacha xbix che rumal i 4dngel chi
taktal li ru’ rumal i Kajwal Dios; xruc’aj
i al-Mariy chi lic rixokil. # Xui-ri, ire to’
xu chajij i al-Mariy, n-xq'uiji ta tan ru’, c’'a
xq'uiji ni ral ac’al; y xu ya pu bi A-JESUS.

2

I nimak tak aj 'ij que upon ru’ i Jesus

! Are xalax i Jesus pa tinimit Belen re i
jyub Judéa, i "atol tzij are i mam Herddes.
I mam-le ’o pu patan pa tinimit Jerusalen;
je o juban winak je aj 'ij", je petnak c’a naj
pa oriénte. 2Are xe upon pa Jerusalen, xqui
tz'onoj chique i winak:

—;Pa’owi i nim laj "atol tzij que i aj Israel
winak chi xalaxic? Ya xkil i u ch’'umil are
0j ’o chila pa oriénte, rumal-i xoj c’'un chu
cojic u’ij —xqui bij.

*I nim laj "atol tzij, mam Herddes, are xu
tarason ile, lic xc’achir rumal; xak conojel i
winak pa tinimit Jerusalen xe c’achir rumal.
“Te’uri i ’atol tzij xe u siq’uij i nimak tak
sacerddte que i aj Israel, tak i tijonel re i tzij
tz'ibtal can rumal i mam Moises ujer. Are
xe moltajic, xu tz'onoj chique pa calax na
wi i Cristo chi tolque coy’em. *Ique xqui bij
"uri che:

—Calax pa tinimit Belen, u cwenta i jyub
Judéa. Queje ile que’elok, man queje ile
tz'ibtal can rumal i ajbil u tzij i Dios ujer.
Queje iri xu bij:

*Yet chi at tinimit Belen,

at u cwenta i jyub Juda,

ma ch’obo mok n-ti a ’ij yet;

"o ni a’ij man chiquixol awac’al yet
que’elok "o ni jun qui c’ambeal;

cuc’aw ni u tzam chique in winak, aj Israel.
Queje ile tz'ibtal canok —xqui bij i mam’ib.

Te’uri i mam Herddes ali’al xe u siq’uij i
nimak tak aj ’ij chi je petnak pa oriénte y xu
tz'onoj chique wach xo’oniic’, wach xo’on i
’ij are xwinakir i ch’'umil. #Te’uri, xe u takbi
pa Belen. Xu bij chique:

—Jix chu tzucuxic i ral ac’al-le; na’al chi
tzucuj. We xi riko, col i bij chwe, man xak
yin quin ’e chu cojic u ’ij —xu bij i mam
Herddes.

°I nimak tak aj ’ij, are xutzin u bixquil
ile chique, xqui maj chubi qui be. I ch’'umil

2:1: ljeaj ij-le je winak chi queta’am i ajlanic re i 'ij, i ic’.
¥ 2:18: 1 mer tzij xu bij waral-i are “Ati Raquel.” Ire que’elok qui q'uexel conojel i ixokib

lic pakal rajil.
aj Israel.

chi xnabeaj chiquiwach c’a pa oriénte, xbin
chic chiquiwach c’a xupon pa yatal wi i
ral ac’al. Chila xtaq’ui na puwi i ja pa’owi
i Jesus. ™ Are xquil i nimak tak aj ’ij chi
xtaq'ui i ch’'umil, lic xe quicotic. ™Y xe
‘oc ru’ ja, xqui rik i ac’al ru’” u chuch, ixok
Mariy, xe xuqui’ic, xqui coj u ’ij i ac’al.
Te’uri, xqui tor i quekan, xquesaj li qui
sipon chi cuc’am y xqui ya che. Ile are éro,
xak inciénso, xak i mirrat, *Are xe tzalij
chic pa qui tinimit, junwi chic be xqui majo
man xbix chique rumal i Dios piqui waram
chi me tzalij chic ru’ i mam Herddes.

I qui camsaxic i ac’alab rumal i mam
Herddes

Je "enak chic i nimak tak aj ’ij, te’uri jun
angel re i Kajwal xwinakir pu waram i ma
Jose. Xu bij che:

—Chat walijok, cha c’ama bi awac’al, xak
i u chuch, y chat 'anmajok, jat c’a Egipto.
Chat’ol chila c’a quin bij na chawe umpa cat
petic, man i mam Herddes cu tzucuj niac’al,
craj cu camsaj —xu bij i dngel che.

“I maJose xwalijic, xu c’ambiiac’al, xak i
u chuch, y xqui majbi qui be cha’ab, xe’e c’a
pa Egipto. **Chila xe q'uiji wi c’a are xcam i
mam Herddes. Queje ile xe’elok xak jun ru’
pacha u bim can i Kajwal; man i ajbil u tzij i
Dios u tz'ibam can i tzij-i chi u bim i Kajwal:
“Pa Egipto quin siq’uij wi in C'ojol.” (Queje
ile tz'ibtal canok.)

I mam Herddes, are xu nabej chi xt’or
can cumal i nimak tak aj ij, lic xpe roywal
che. Rumal "uri, xu tak qui camsaxic cono-
jel i ral tak alabom we maja quiqui chap
oxib junab, man qui bim che chi colo "o
chic queb junab che u winakiric i ch’'umil.
Queje xu tak u anic ile pa tinimit Belen, xak
ronojel i jyub chirij chuwach. ¥ Queje ile
xe’elok pacha xu bij i tzij tz’ibtal can rumal
i mam Jeremlfas, i ajbil u tzij i Dios ujer. Xu
bij ire:

*Ca tataj jun nim laj 0’ej pa tinimit Rama,
Are i ixokib aj Israel* que siq'uinic, que 0’ic,
Man i cac’al, ya xe camic, ya n-ta chic;

Lic n-ca pactaj ti qui bis rumal.

(Queje ile tz’ibtal canok.)

T 2:11: Mirra are jun cunbal lic muy,

¥ Xo'on panok xcam i mam Herddes.
Te’uri, chila pa Egipto, jun dngel re i Kajwal
xwinakir ru’ i maJose puwaram. Xu bij che:

» —Chat walijok, cha c’ama bi ac’al y u
chuch, chix tzalij che i jyub Israel; man ya
xe cam ique chi cacaj u camsaxic i ac’al.
(Queje ile xu bij i 4ngel che.)

2Te'uri i ma Jose xwalijic, xu c’am bi
rac’al, i rixokil y xe tzalij che i jyub Israel.
2 Are que tijin chi be, i ma Jose xu ta rason
chi u q’uexel i mam Herddes are i u c’ojol,
ma Arqueldo u bi. Ire xu xij rib che, n-xraj
taxa’e jeki pajyubJudéa rumal. Te'uri xbix
chic che rumal i Dios pu waram wach i cu
"ano; rumal-i, xa ‘e pa jyub Galiléa. * Are
xe upon chila, xa e jeki pa tinimit Nazaret.
Queje ile xe’elok, pacha qui bim i ajbil u tzij
i Dios ujer, chi Jesus “aj Nazaret” ca bix na
che.

3

I'ma Wan, aj kajsanel ya, coc chi chac
1Xo’on panok, i ma Wan, aj kajsanel ya,
xupon che i chakij jyub tzinilic, chila pa
jyub Judéa. Are xuponic, xoc chu bixquil u
tzij i Dios chique i winak chi xe moltaj ru’.

*—Chi jalwachij i nojbal chuwach i Dios
—xu bij chique—. Man i "atbal tzij chi ca pe
chicaj ya ca jekanic —xu bij.

3] ma Wan-le are i jun chi ax bital wi chi
ca c'unic. Are i bin-nak can ile are i ujer
ajbil u tzij i Dios mam Isafas. Ire u tz'ibam
canok:

Ca tataj u ch’awbal jun ca siq’uin che i jyub
tz'inilic; cu bij:

“{Ya ca pe i Kajwal! Chi yijba u be chuwach.

Chi suc’ba ni'pa i jul, ni'pa i tanalak pu be i
Kajwal.”

(Queje ile tz’'ibtal canok.)

‘] ma Wan, i u ’u’ ire xa are i rismal
camey 'antal u’u’ che; i ximbal u pam xa are
ch’akap tz’um. Wach i xu tijo xa are wach i
xu rik pa tak ’es: xa xu tij u wa’al cab, xak xe
u tij i ral tak sac’. °I winak chi xe upon ru’
chu tayic u tzij, 'o 1 je petnak c’a pa tinimit
Jerusalen, xak "o i je petnak pa ronojel tak
lugar re i jyub Judéa, xak o i je petnak chu
nakaj i ya Jordan. ¢Ique, are xqui tz'onoj ni

cuybal mac che i Dios, te’uri i ma Wan xu
kajsaj ya piquiwi pa ya Jordan.

7Xui-ri, xril ire je q'ui i aj Fariséo winak,
xakiaj Saducéo®, chi cacaj ique to’ ca kajsax
ya piquiwi. Are 'uri xu bij chique:

—{Yix xa ix rac’al cumatz! ;Pachin xbin
chiwe yix chi quix totaj chuwach i tojpen
chi ca tijin nali piwi? ®Chi ’alijinsaj "ut ru’
wach tak i qui "ano we i jalwachim chic i
nojbal chuwach i Dios. °Mi ch’ob yix mok
xa n-ca pe tu tojbalil piwi yix xa rumal ix
aj Israel winak, xa rumal ix umuk uxiquin
can i mam Abraham. Mi ch’ob yix chi lic
quix totaj na rumal. Quin bij chiwe chi Dios,
che i abaj-i, ca tiqui chu "onquil uq'uial aj
Israel winak che, we ta craj —xu bij i ma
Wan chique. *Xak xu bij:

—I tojpen ya ca pe piwi, pacha jun icaj yij
chic che jun che’, c’atzbal re i ra’. Ronojel
tak i che’ chi n-cu ya tu wach chom, ca
C'atzixic; te’uri ca porox pa ‘a’. " Yin,
katzij, quin kajsaj ya piwi yix, c’utbal-re we
i jalwachim chic i nojbal chuwach i Dios.
Xui-ri, 1 Jun chi ca c’'un chwijil yin cu kajsaj i
u Tewal i Dios piquiwi ni’pa i qui jalwachim
qui c’aslemal; xak cu kajsaj li a’ piquiwi i
je mal. Ire lic nim ni u ’ij chinwach yin; n-
ca majaw ta chwe we quin ’an mocom che
wib chirij, mi tene cwuc’aj u xajab, rumal
ni u’ij nim. ?Col u "ata tzij piquiwi i winak,
pachin i je 'utz, xak pachin i ne te 'utz. Ire
yij chic pacha co’on jun ru’ u pala are cu pu
u wach u trigo. Are i 'utz quel che u trigo,
cumoloy cuya puc’olbal. Irij, chi n-"us taj,
ca porox pa a’ chi n-tu chupic —xu bij i ma
Wan chique.

U kajsaxic ya puwi i Jesus

B Che tak i ’ij-le, i Jesus xel pa Galiléa,
xupon chiya Jordan pa o wi i ma Wan;
xupon chu kajsaxic ya puwi rumal ire. I
ma Wan xu ch’obo chi n-cu maj taj we are
ire ca kajsaw ya puwi i Jesus. Xu bij:

—Yet, mas ca majaw chawe chi ca kajsaj
ya pinwi yin. N-ca majaw taj we yin quin
kajsaw ya pawi yet —xu bij.

] Jesus xu bij:

3:7: 1aj Fariséo winak je jutzobaj aj Israel winak chi lic xqui coj u ’ij i ujer "atbal tzij re i mam Moises.
Xak lic xqui coj u ’ij i qui costiumbre chi qui cojom junam ru’ i "atbal tzij-le. I aj Saducéo
winak xak je jutzobaj aj Israel. Ique-le lic je are u nimakil re i rachoch i Dios. I qui c’'utunic

ique junwi jubi’ chuwach que i aj Fariséo.

—N-ta co’ono. Queje cha’ana niile wo’or,
man ca majawic caka "an ni ronojel pacha
craj i Dios —xu bij.

Te’uri i ma Wan xu ya u wach che, wach i
xbix che. *I Jesus, are xutzin u kajsaxic ya
puwi, xel pa ya. Xak te’et, xjaktaj i caj, xa
’iltaj i u Tewal i Dios chi xkaj lok pacha jun
palomax suc’ulic puwi Jesus, "y xtataj jun
ch’awbal chicaj chi xu bij:

—Iri lic are i wac’al chi ¢’ax quin na’o; lic
quin quicot che, wach u ’anom.

4

Xraj itzel cu tzaksaj i Jesus chupam u mac

!Are xo'on ile, i Jesus xc’am bi rumal i u
Tewal i Dios che jun jyub tz'inilic. Xc’am
bi chila, ’ilbal-re we ca tzaksax chupam u
mac rumal itzel. 2Chila xu ch’ij cuarénta
’ij, cuarénta a’ab, lic n-ta xu tijo; te’uri xpe
i numic che. °*Are 'uri, xupon itzel ru’,
tzaksabal-re chupam u mac. Xu bij che:

—We katzij at u C'ojol i Dios, cha bij che i
abaj-le chi co’on wa che rib —xu bij che.

1 Jesus xu la’ u wach che itzel y xu bij:

—N-quin "an taj, man tz'ibtalic chupam
u wuj i Dios: “N-xui ta rumal i wa je c’as
i winak; are rumal ronojel u tzij i Dios je
C'aslic.”

sTe'uri itzel xu c’am bi i Jesus che i lo’laj
tinimit, Jerusalen. Xe u ya chila c’a chu
tzam i rachoch i Dios. *Te’uri xu bij che:

—We at u C'ojol i Dios, cha c’aka bi awib
c’a pulew. N-cat cam taj, man chupam u
wuj i Dios, queje iri tz'ibtalic:

I Dios cu bij na chique i dngel chi cat qui
chajij.

Ique lic cat cuc’aj che qui "ab, mi tene quiqui
ya chawe que "ana c’ax che awakan
che abaj.

(Queje ile xu bij itzel che.)

71 Jesus xu la’ chic u wach che:

—Xak tz'ibtal chupam u wuj i Dios chi
maka c’am u pam i Kajwal Dios —xu bij che.

#Te’uri itzel xu c’am chubi i Jesus che jun
jyub, naj u wi. Chila xe u c’'utu wi ronojel i
tinimit o chuwach i jyub ta’aj, ru’ tak i qui
chomal. °Te’uri xu bij che:

—Ronojel iri ’is quin sipaj chawe, xui-ri
we yet cat xuqui chinwach chu cojic in ’ij.
(Queje ile xu bij itzel che.)

] Jesus xu la’ chic u wach che itzel:

—jJat, at Satanas! Man chupam u wuj i
Dios, queje iri tz'ibtalic: “Xui che i Kajwal
Dios cha cojo u ’ij; xui che ire ca ’an wi a
patan,” —xu bij che.

uTe’uri itzel xel chuwach i Jesus; are "uri
xe upon juban dngel ru’, xol qui to wach i
rajwaxic che.

I Jesus xu jek u chac pa jyub Galiléa
2Xo’on panok, xu ta rason i Jesus chi ma
wan tz’apil pa cdrcel. * Are xu ta ile, xa e
tan chic pa jyub Galiléa, xel pa Nazaret, xa
e jekel pa tinimit Capernaum. I Capernaum
"o chu chi’ i alagun; "o che i jyub Zabulon,
tak i Neftali. *Are xupon i Jesus pa jyub-
le, xe’elok pacha u tz'ibam can i mam Isafas
chi ajbil u tzij i Dios ujer. U tz'ibam can ire
i tzif-i:
Quin bij chiwe wach quiquil na
chila pa jyub Zabulon tak pa Neftali,
chila pa jyub pa ca’e wiibe ru’ i mar,
chila pa jyub ch’aka ya re i Jordan,
chila 'ut pa Galiléa, pa je 'o wi i ne te aj
Israel, chi n-queta’am ti Dios.
1] winak chila chi je o pa ’ekumal, quiquil
na jun nim laj sak.
Ca pe u sakirbal piquiwi ni'pa i to’ je 'o
chupam qui mac, to’ je "o chuwach
i camic.
(Queje ile xu tz'ibaj i mam Isafas ujer.)

Y Are xupon i Jesus chila, are 'uri xu jek u
bixquil chique i winak:

—Chi jalwachij i no’oj chuwach i Dios,
man i u 'atbal tzij ya ca jekanic. (Queje ile
xu bij i Jesus chique.)

I Jesus xe u sig’uij cajib achiab, aj chapol
car

Che tak i 'ij-le, are ca tijin i Jesus chi be
chu chi’ i alagun Galiléa, xe ril queb achiab,
catz qui cha’ quib. I jun are i ma Simon chi
xak ma Pédro quiqui bij che; i jun chic are
i ma Andres. Ique-le je aj chapol car, y que
tijin chu c’akic i cataraya pa ya. *I Jesus xu
bij chique:

—Chix terej chwij y quin "an na chiwe ix
aj molol que i winak pacha qui "an chique i
car —xu bij chique.

_ Are’uri, ique xco'taj can i cataraya, y xe
eru.

2Xo’on chupan jubi, i Jesus xe ril chic
queb achiab catz qui cha’ quib. Are i ma
Jacébo, xak i ma Wan, je u c’ojol i mam
Zebedéo. Ique je o pa barco ru’ i qui kajaw,
que tijin chu yijbaxic i cataraya are xe u

siq’uij i Jesus ru’; #juntir xqui canaj can i
qui barco, xqui canaj can i qui kajaw, y xe
terej chirij.
I Jesus xe u nawsaj je uq'uial winak

BTe’uri i Jesus xu jek qui solixic ronojel
tak i tinimit pa jyub re i Galiléa. Xoc ru’ tak
jare qui molbal’ib, y xe u nawsaj i winak chi
que moltaj chila. Xu paxsaj i 'utz laj tzij re
u "atbal tzij i Dios, xak xe rutzirsaj iwabib,
bi chi c’axil "o chique. *Xak ronojel i jyub
Siria xak xqui ta rason wach ca tijin i Jesus
chu’onquil pa Galiléa. Xqui jek li qui c’amic
iwabib ru’: ni'pa o tak i yobil chique, ni'pa
"o tak c’ax chique. Xe qui c’am li ‘o itzel tew
chique, xak ni'pa i quiqui tij i camic rumal
i atac, xak ni'pa i je sic. I Jesus, ni'pa ile xe
rutzirsaj. *Je uq’uial winak xe terej chirij:
xe c’un i aj Galiléa, xe c’un i aj Decdpolis, xe
c'un i aj pa Jerusalen, xak ronojel i Judéa,
xak xe c’un aj ch’akap re i ya Jordan.

5

I Jesus xu bij pachin i ca pe ni 'utz piquiwi
'TJesus, are xe ril je uq'uial winak je teren
chirij, xel bi chuwi jun jyub, y xcubi chila.
Ni'pa i que tijin qui nawic che u tzij xqui
mol quib ru’. *Te’uri xu jek qui nawsaxic
ru’ i tzij-i:

*—"Utz que ique chi queta’am 'o rajwaxic
piqui c’'ux chuwach i Dios, man que oc na
‘uri pa cu 'at wi tzij i Dios.

+’Utz que ique chi que bisonic, man i Dios
cu cubsaj ni qui c'ux.

5’Utz que ique chi ‘o u nimal qui c’ux,
man ca ya’ ni jyub ta’aj chique chi u sujum
i Dios.

¢’Utz que ique chi lic quiqui rayij u "anic
wach tak craj i Dios, man ire lic que u to chu
"onquil.

Utz que ique chi quewi ‘o1 c’axnabal qui
c’'ux, man i Dios xak c’ax que u na ni ique.

Utz que ique chi ch’am i piqui c'ux, man
ique quiquil nu wach i Dios.

°’Utz que ique chi que qui chomarsaj i
que ch’o’ojinic, man “je wac’al” cu bij na
uri i Dios chique.

©’Utz que ique chi ca’ani c’ax chique xa
rumal u "anic wach craj i Dios chique, man
que oc na uri pa cu "at wi tzij ire.

Utz iwe yix we c’ax que ch’aw ni winak
chiwe xa wumal yin. 'Utz iwe yix we quix
qui yo'ya, xak we quiqui bij i mentir chiwij
xa rumal quix terej chwij. *Mix bisonic, xa

chix quicotok, man qui rikbej "uri jun nim
laj sipon chila chicaj. Cha c’un chi c'ux, xak
queje xqui ‘an li winak ile chique i ajbil u
tzij i Dios ujer.

I je re chic i Dios je pacha atz’am, xak je
pacha u tzunbal '@’

BYix 'ut lic qui rik i chac chique i winak
waral chuwach ijyub ta’aj; ix pachaiatz’am
chi lic cu rik u chac chique. Xui-ri, i atz’am,
we xsach u jelal, ;wach "uri u yijbaxic chic
ujelal ca’anic? N-taj. Ile n-cu rik ta chicu
chac; xa ca c’ak bic; to’ ca wach’albex chic
cumal i winak.

“Yix ix pacha u tzunbal ’a’ waral
chuwach i jyub ta’aj. Iwilom ’ut wach
o’onom jun tinimit we "o tzam jyubs lic "alaj,
n-ruwam ta rib. **Xak iweta’am, we jun cu
tzij jun cantil, n-que u mina ta chuxe’ jun
cajon; n-"us taj we cruwaj. Are i cu ’ano, cu
ya ’an chicaj paja, man conojel que tzun na
rumal. *Xak queje chiana yix, chi ix pacha
u tzunbal ’a’ waral chuwach i jyub ta’aj, chi
ya che i tzunbal ca ’e chiquiwach i winak.
Queje ile quiquil na wach tak i 'utz qui "ano.
Rumal "uri, quiqui coj u’ij i Kajaw yix chila
chicaj.

IJesus aj ‘anol re i mer usuc’ i ujer "atbal
tzij

Mi ch’ob yix mok col in sacha u wach i
"atbal tzij tz'ibtal can rumal i mam Moises
ujer; mi tene ile, xak mi tene i qui c’'utunic
can i ujer ajbil u tzij i Dios. Yin n-in ta aj
sachol re ile. Xa in aj "anol re i usuc’ i tzij-
le chiwach yix. **Katzij iri: tz'akat c’o i caj,
i jyub ta’aj, n-ca sachsax ti u wach i ujer
"atbal tzij, mi ta jubi’, mi ta jun tz'ib, mi
ta pich’ che jun ral tz'ib. Ile cu ch’ij na c’a
ca q'uis ni ronojel u "anic pacha u ch’obom
i Dios chi ca ’ani na. *N-ca sachsax taj;
rumal-i, o u chac qui "an na pacha i cu bij
ronojel i "atbal tzij. We ’o jun n-xcojon ta
che iral cujupaj tzij pich’ re i "atbal tzij, xak
we xu c'ut "uri chique i winak queje quiqui
"an ile, ire "ut xa pich’ que’elok chiquiwach
conojel i juban pa cu "at wi tzij i Dios. Xui-
ri, we jun xcojon che i mer usuc’ i "atbal tzij,
xak xu c’ut "uri chique i juban chic, ire "uri
lic nim que’el na, pa cu "at wi tzij i Dios. *Lic
quin bij chiwe, o u chac chix cojon na che
ronojel pacha ubim can i Dios; ’o u chac mas
‘utz u ’anic chi "ana ni yix chiquiwach i je
tijonel re i "atbal tzij; xak mas 'utz u ’anic

chi "ana na chiquiwach i aj Fariséo. We n-
qui ‘an taj, n-quix oc ta pu’ab i Dios.

I Jesus xu bij chi n-"us taj o awoywal che
ijun chic
2] tom yix i atbal tzij bital chique iwatit
imam ujer. “Mix camsanic,” bital chique,
“man pachin jun ca camsanic, ca’at ni tzij
"uri puwi,” xbix chique. #Xui-ri, yin quin
bij ni usuc’ chiwe: pachin jun xa ca pe
roywal che jun rachalal, xak ire ca’at ni tzij
puwi. Xak pachin jun cu yo’ya i rachalal,
ca ya’ ni ire chiquiwach i nim laj nuc’bal
t'isbal. Xak we o jun cu bij mal laj tzij
che i rachalal, chu ’ana cwent 'uri che
rib, mok xa ca ’e pa ’a’ rumal. *Rumal-
i, we yet a c’amom li jun a sipon col a ya
chuwach i Dios, te’uri we ca c’'un pa c’ux
chi’o jun awachalal cu ch’obo "o a mac che,
%cha canaj can ’uri a sipon chila chuwach i
altar, y jat ru’ awachalal. Chi chomaj iwib
chiwach. Te'uri chat tzalij chic y cha jacha
a sipon chuwach i Dios. *We ’o jun u cojom
amac, y craj cat u c’am bi chuwach i "atbal
tzij, chi chomaj iwib chiwach pa be. Queje
chi ’ana ile, man ire n-cat u ya ta chuwach
i ’atbal tzij. Man i "atbal tzij cat u jach na
piqui’ab i policia; te’uri i policia cat u tz’apij
pa cércel. *Katzij iri: n-cat el ta lok, c’a
ca toj ni ronojel a mult. (Rumal-i, we’ chi
chomaj iwib chiwach.)

I pixbanic xo’on i Jesus chique i je cachi-
jil quib
7] tom yix wach cu bij i "atbal tzij re i
mam Moises: “Ma kajsaj a 'ij ru’ jun ixok,
we n-awixokil taj,” cu bij. #Xui-ri, yin quin
bij ni usuc’ chiwe: we "o jun lic cu takej jun
ixok, man cu rayij u wach, xe’el "uri pu c’'ux
xak jun ru’ pacha i xmacun ru’. *Rumal-i,
quin bij i tzij-i chiwe: we yet to’ ca takej jun
ixok y to’ ca rayij u wach, mejor chawesaj a
ba'wach y cha c’aka bic* Mas "utz que’elok
we xa are a ba'wach ca sacho, chuwach i
ronojel a ch’acul ca ’e pa’a’. *We xak are
a’ab wikabim ca anaw chawe cat macunic,
cha c’atzij y cha c’aka bic. Utz que’elok we
xa are a 'ab ca sacho, chuwach i ronojel a
ch’acul ca’e pa’a’.
#Xak i tom yix iri chi ca bixic: “Jun we
cu jach can i rixokil, o u chac cu tz'ibaj jun

wuj, cu ya che i rixokil, re i jachbal quib.” ca
bixic. *Xui-ri, yin quin bij ni usuc’ chiwe:
jun, we cu jach can i rixokil, i ixok, we n-tu
mac u’anomru’jun chic achi, n-"us taxu’an
"uri i rachijil che. Que’el "uri xa are u mac
i rachijil che, we i ixok xc’uli ru’ jun chic
achi; i u mac i ixok "o 'uri chukul i achi chi
jachawnak bic. Xak we "o jun achi ca c’uli
ru’ jun ixok chi jachtal bi rumal i rachijil, i
achi-le xak ca macun "uri chuwach i Dios.

Ma cuxtaj u bi i Dios puwi a tzij

»Xak i tom yix iri chi bital chique iwatit
imam ujer: “’O u chac ca ’an na pacha a
sujum che jun winak, we a cuxtam u bi i
Kajwal puwi a tzij-le.” (Queje ile tz'ibtal
canok.) *Xui-ri, yin quin bij ni usuc’ chiwe:
n-'us taj qui cuxtaj u bi i Dios puwi i tzij
che jun winak. Xak mi cuxtaj u bi i caj,
man are u q'uijibal i Dios, pa cu "at wi tzij.
» Xak mi cuxtaj u bi i ulew, man are pa cu
ya wi i rakan. Xak mi cuxtaj u bi i tinimit
Jerusalen, man are u tinimit i Dios chi ka
nim laj 'Atol Tzij. * Xak mi cuxtaj u bi
i jolom, man n-quix tiqui ta chu yijbaxic
wach ca tzun jun ral ’is re i wi, we "ek o we
sak quiwaj che. ¥Xui chi bij “are”; o we n-
are taj, chi bij “n-are taj”. We "o mas tzij qui
bij puwi ile, xa ru’ itzel petnak wi.

Jun, we cu an jun mal chiwe, mi tzalij u
wach che
#Xak i tom yix chi i ujer "atbal tzij cu bij:
“We ’o jun u puch’um a ba’'wach yet, xak
ca puch’ ni jun u ba’'wach ire "uri; xak we
u bokom jun a wawe, xak ire ca bok ni jun
u ware ‘uri.” Queje ile cu bij i u atbal tzij i
mam Moises. *Xui-ri, yin quin bij ni usuc’
chiwe: mi tzalij u wach che, wach cu ’an
chiwe. Are i chi 'ana, we "o jun cat u ch’ay
che juperaj a palaj, cha ya i juperaj chic che.
“We ’0 jun ca e pa ’atbal tzij, man craj cu
maj a camix, cha yanauri che, xak cha yabi
a chaquet che. #We "o jun co’on pen chawe
ca c’am bi jun rekan pa jun kilémetro, yet ja
ya che c’a pa queb kilémetro. #We ’o tak ca
tz'onox chawe, cha ya wach i ca tz’onoxic.
Y we o i ca chi'max chawe, cha ya wach i
rajwaxic.

Cax che inaije aj ch’o’oj chiwij

* B . . B .
5:29: 1 mer tzij xu bij i Jesus chique are iri: “We are a ba' wach wikabim co’on chawe cat macunic,

chawesaj y cha c’aka bic.”

©] tom yix i tzij-i chi ca bixic: “C’ax cha
na i c’ax cat nawic,” quiqui bij, “xak tzel
chawila i tzel cat ilawic,” quiqui bij. “Xui-
ri, yin quin bij ni usuc’ chiwe: c’ax che i
na i je aj ch’o’oj chiwij; chi tz’onoj i 'utz
piquiwi i que tz’onow mal piwi yix; chi ‘ana
‘utz chique i tzel quix ilawic; chi tz'onoj
che i Dios piquiwi ni'pa i quix qui yo'ya,
xak piquiwi ni'pa i c’ax que ch’aw chiwe.
“Queje ile, quix el nalic ix rac’al i Kajaw yix
chila chicaj. Ire 'ut cu ’an che i ’ij cu tzunsaj
piquiwi i je mal, xak jun ru” pacha cu ’an
chique i je 'utz. Xak cu tak li jab piquiwi i
je utz, xak piquiwi i je mal. *Yix "ut, we xui
c’ax que i na ique chi xak c’ax quix qui na
yix, n-ta qui ch’ac na 'uri ru’ i Dios. Xak i
je mal laj tak aj alcawal queje quiqui 'an ile.
7Yix, we xui chique iwamig qui ya rutzil qui
wach, ;pa 'utz wi 'uri ile? Xak queje quiqui
"an i winak chi n-queta’am tu wach i Dios.
#Yix, chom ix "olok, ronojel ni’pa i qui ano,
xak jun ru’ pacha cu’an i Kajaw chi o chicaj,
chi lic n-ta c’ax che ronojel ni’pa i cu "ano.

6

I tak i 'utz qui "ano, mi ’ano xa sic’bal
que i winak

"We o tak i 'utz qui "ano, cojbal-re u ’ij
i Dios, mi "an ile chiquiwach i winak we xa
quiwaj quix quilo. We queje qui an ile, n-ta
qui ch’ac na "uri ru’ i Ta chicaj.

?Rumal-i, are que i to i niba’ib, ali’al
chi ’ana, man n-sic’bal ta que i winak qui
"ano. Xa are sic’bal que i winak quiqui "an
jujun, chi lic je re i Dios quiwil yix, xui-ri,
n-katzij taj. Queje quiqui ‘an ique ile pa
tak molbal’ib, xak pa tak be. Are quiqui
‘an tak i 'utz, xa are cacaj ca bix ni 'utz
chiquij. Chitape’, xa are ile quiqui ch’aco,
chi que ’iltaj cumal i winak. *Yix, are que i
to i niba’ib, chi "ana che chi mi jun reta’am
wach i 'anom, xak mi ne iwachalal. *Ali’al
chi ’ana; te’uri i Kajaw yix chi xrilo wach xi
"ano ali’al, cu ya ni "utz piwi.

I Jesus xu c’'utu wach u tz’onoxic che i
Dios caka 'ano
°Yix, are qui tz'onoj che i Dios, mi 'ano
pacha quiqui "an i jujun chi lic je re i Dios
quiwil yix, xui-ri n-katzij taj. Ique, kus
quiquilo we je tac’al chiquiwach i winak are
quiqui tz'onoj che i Dios. Queje quiqui 'an
ile pa tak ja re i molbal’ib, xak i xol tak be,
man cacaj ique que iltaj na cumal i winak.

Chitape’, xa are ile quiqui ch’aco, chi que
’iltaj cumal i winak. ¢Yet, are ca tz’onoj che
i Dios, chat oc bi pa ja y cha tz’apij uchija.
Te'uri cha tz’onoj che a Kajaw chi o chila
awu’, xui-ri, n-ca ’iltaj tu wach. Y a Kajaw
chi xrilo wach xa ano atuquel, cu ya ni "utz
pawi.
7Yix, are qui tz’'onoj che i Dios, mi bij
uq'uial tzij chi to’ tzij, n-tu chac. Queje
quiqui ’an ique ile chi n-queta’am tu wach
i Dios. Quiqui bij ique chi cu ta i Dios man
q'ui i tzij quiqui bij che. *Mi "an yix pacha
quiqui "an ique; i Ta chicaj reta’am wach
i rajwaxic chiwe are maja qui tz'onoj che.
*Rumal-i, queje iri chi tz’onoj che:
Ka Kajaw chicaj, chocsax u ’ij a bi.
©Chapetsax a "atbal tzij,
cha ’ana na waral chuwach i jyub ta’aj, xak
jun ru’ pacha i ca "ani chila chicaj.
Cha ya na chake wach i caka tijo, wach i
rajwaxic chake.
2Cha cuyu ni ka mac, xak jun ru’ pacha ka
"anom yoj, chi ka cuyum ni qui mac
ni’pa i je macun-nak chikij.
Ma ya chake coj tzak chupam i mac atzalal,
xui-ri choj awesaj pu’ab itzel.
Man yet 'o i "atbal tzij pa’ab; nim a cho’ab,
xak nim a’ij a chomal.
At queje ile que’e 'ij sak chawij. Amen.
“(Queje ile chi tz'onoj che i Dios.) Man
yix, we i cuyum chic qui mac i juban chi qui
"anom qui mac chiwe, xak i Kajaw yix chila
chicaj xak cu cuy na i mac yix. **Xui-ri, we
yix n-qui cuy ti qui mac i juban, xak ire n-cu
cuy ta i mac yix.

I Jesus xu c’utu wach i ro’taxic ka wa’im
caka 'ano

1Yix, ‘olic quiwo’taj i wa'im qui yabej-re
iwib chu tz'onoxic che i Dios. Are qui ’an
ile, mi "an che i palaj lic ca bisonic pacha
quiqui "an i winak chi queb qui palaj. Queje
quiqui "an ique ile, man quiquil i winak chi
quiqui tij uyej rumal qui tz'onoxic che i
Dios. Chitape’, xa are ile quiqui ch’aco chi
que ’iltaj cumal i winak.

v Xui-ri, yix, are quiwo’taj i wa'im chu
tz’onoxic che i Dios, chi ch’aja i palaj, chi
xiya i wi, * man n-quiquil ti winak wach
quix tijin chu "anic chuwach i Dios. I Kajaw
chi n-ca’iltaj tu wach, ire crilo wach quix
tijin chu "anic; cu ya na 'uri i "utz piwi.

Chaka tzucuj ka beyomal chila chicaj

¥Mi rayij i beyomal waral chuwach i jyub
ta’aj, man xa ca pociaric, ca pusiric, xak
caquel’aj ili'omab chiwe. »Are i chi ’ana,
chi molo u chi’ i beyomal chila chicaj, man i
chila, n-ca poc’ar taj, xak n-ca pusir taj, xak
n-que oc tiili’om ru’ quiqui maj chiwe. #Chi
c’oloibeyomal chila chicaj, man paic’olom
wiibeyomal, chila uri’o wiu cubibal i c’ux.

% (Chi ta u be i tzij-i:) Rumal i ba’'wach,
coc i sak che i ch’acul. We "utz i ba’wach, o
uri i ch’acul pa sak. #Xui-ri, we ix potz’, o
"uri i ch’acul pa ekum. We qui bij yix chi o
i sak pi c’ux, xui-ri, we i sak chi o pi c’'ux xa
“ekum, lic ’ek "uri i ’ekumal-le.

N-qui rik ti Dios we xa are qui tzucuj re u
wach i jyub ta’aj

“Mi jun ca tiqui che, we je 'o queb u
patron ca chacun cu’. Que’elok xa jun c’ax
cuna’o, y jun tzel crilo. Xa jun, 'utz u "anic
u chac co’on che; y che i jun, n-kas ta co’on
cas che. N-quix tiqui ta che, we qui ya iwib
chu “onquil u chac i Dios, xak qui ya iwib
chu molic i mer.

» Rumal-i, mix c’achir che i c’aslemal,
wach i qui tijo, wach i qui tu'u; xak mix
c’achir che i 'u’, wach i qui cojo, ch’ukbal
re iwij. I c’aslemal, ;xataba xui i wa cajwax
che? Xak i ch’acul, jxataba xui i 'u’ cajwax
che? N-xui taj. *Chi ch’obo 'ut wach quiqui
"an i tz'iquin chi que bin pa tew. Ique, n-ti
quiqui tico, xak n-ti quiqui molo, xak n-ti
quiqui c’ol pu c’olbal-re. Tupu n-quiqui ’an
taj, i Kajaw yix chi o chicaj que u tzuku. Y
yix lic nim ni i ’ij chiquiwach ique. “We to’
qui c’achirsaj iwib, n-ta cu chacuj. Mi jun
chiwe ca tiqui chu nimarsaxic u najtil rij,
tupu lic ca c’achir che.

#;Wuchac quix c’'achir chu tzucuxici’u’?
Chi ch’obo 'ut wach quiqui 'an i cotz’ij pa
tak ’es. Ique n-que c’achir ta chu ch’aquic
qui ‘v, xak mi ne u yijbaxic. *Tupu n-
quiqui 'an taj, lic chom qui "u’. Quin bjj
chiwe, chom ni qui 'u’ ique chuwach i u’u’
i nim laj "atol tzij mam Salomon ujer chi
lic beyom. *Queje co’on i Dios ile che i
cotz’ij pa tak ’es, chi xa queb oxib ’ij "olic:
wo’or c'aslic, y chwek c’atnak chic pa ’a’.
We ire cu ya i chom laj u v’ i ral cu cotzij-
le, ;xataba n-cu ya ta 'uri iwe yix? Cu ya'o
pues. {Yix c’o i rajwaxic che u cubibal i c’'ux
che i Dios! *We queje co’on i Dios ile, mix

c’achir "uri; mi bij 'ut, “; Wach tak caka tijo?
o ;wach tak caka tu'u? o ;wach tak u cojic
ka 'u'?” *2Ni'pa tak ile, are i quiqui tzucuj
i to’ winak. Péro yix, ‘o jun i Kajaw chicaj
lic reta’am wach i rajwaxic chiwe. *Rumal-
i, chi ya iwib che i ’utz laj "atbal tzij re i
Dios; chi ya iwib chu ’onquil wach craj ire;
te’uri ire cu ya na chiwe wach tak i rajwaxic
chiwe. *Mix c’achir tan rumal wach i qui
rik na chwek. Katzij, chwek mok 'o ni pen
caka riko, xui-ri, mix c’achir tan chu ch’obic
wo’or; xui chi ch’obo i re wo'or.

7
Ma at tzij chirij jun chic

'Mi ’at tzij piquiwi iwachi’il, queje ile, i
Dios n-cu "at ti tzij 'uri piwi yix. *Mi "ano,
man we ¢’ax u ’atic tzij qui ‘ano, xak c’ax
"uri u "atic tzij co’on i Dios piwi yix; ire xak
jun uonquil co’ono, pacha u "onquil xi "an
yix. *;Wuchac cat c’achiric rumal i ral tz’il
ca takej chupam u ba’wach awachi'il, y n-ca
na taj ‘o jun nim laj ‘et chupam a ba'wach
yet? *;Wuchac 'uri ca bij che awachi’il:
“Cha ya a ba’'wach chwe, cwesaj i tz'il o
chupam,” cat cha, we ’o jun ’et chupam
a ba'wach yet? °Yet, jn-katzij ti ca ‘anol!
Nabe chawesaj ni ’et pa ba’wach yet, te'uri
cat tzun bien cawesaj ni tzil ‘o chupam u
ba’'wach awachi’il.

*Mi ya chique i tz'i wach tak i o u ’ij,
man mokxa i tz'i quiqui c’ak quib chiwij
y quix qui raxij. Xak mi ya jun chom laj
uwaj chiquiwach i ak, mokxa que oc chu
ya’yaxic*.

Dios cu ya ni 'utz chique i rac’al chi lic
qui tz’onom che

’We ’o rajwaxic chiwe, chi tz'onoj che
i Dios y Ire cu ya na chiwe; chi tzucuj, y
qui rik na; chi c’ojc’a i porta, y ca jaki na
chiwe. ®Queje ile chi "ana, man we jun lic
cu tz'onoj, ca ya’ che; we lic cu tzucuj, cu
rik na; we lic cu c’'ojc’a i porta, ca jaki na
che. °Yix chi ix kajawxel, we "o jun iwac’al
cu tz’'onoj u wa chiwe, ;jxataba qui ya jun
abaj che, pu q'uexel uwa? N-qui ya taj. *We
xak cu tz'onoj car chiwe, jxataba qui ya jun
cumatz che, pu q'uexel? Xak n-qui ya taj.
1Yix, chi to’ ix winak, tupu n-qui "an ti 'utz,
xui-ri, lic qui ya ni 'utz chique iwac’al. I

* 76 1usuc’ i jupaj tzij-i are iri: Are qui bij u tzij i Dios chique i winak, chiwila u be pachin

craj u tayic.

Kajaw chicaj, mas 'utz co’on na chuwach ile;
lic cu ya ni 'utz chique pachin i que tz’onow
che.

2Chi "ana chique i winak pacha i quiwaj
yix quiqui ‘an na ique chiwe. Are ile are
usuc’ i atbal tzij u tz'ibam can i mam Moi-
ses, xak are i usuc’ i tzij qui bim can i ajbil u
tzij i Dios ujer.

Chix oc che uchija chi xa pich’ u wach

“Je queb i be re i c’aslemal: jun, xa pich’
uwach y jun chic, nim u wach. Chix oc yix
che i uchibe chi pich’ u wach, man i uchibe
chi nim u wach, xa pa ’a’ ca e wi. Lic je
q'ui que bin na che i be-le. “I uchibe, xak
i be, chi coj u c’am bi che i c’aslemal sakil,
xa pich’ qui wach; ne te q’ui quiqui riko.

Que iwetamaj na pachin je aj t'oronel,

rumal wach tak quiqui "ano

> Chi "ana cwent chique i que upon iwu’
chi quiqui bij je ajbil u tzij i Dios; pent ne
te are. ’'Olic xa je pacha mal laj tak utiw
chi qui "anom che quib pacha je chij; lic je
‘utz quiwil yix. *Que iwetamaj na, je bi
chi winakil rumal wach tak i quiqui "ano.
Que iwetamaj na pacha retamaxic u wach
i q’uix. Iweta’am chi jun q'uix n-ta tva® cu
wachij; xak i jun tzum-tzerek n-ti higo ™ cu
wachij. 7 Quiwil na bi chi winakil, man jun
‘utz laj che’, ni'pa i u wach cu ya'o ’is 'utz;
xak jun che’ n-'us taj, n-ti u wach ’utz cu
ya’o. *Ijun che’ 'utz, n-cu ya ti u wach chi
n-"us taj; xak jun che’ n-"us taj n-ca tiqui ta
chu ya’ic u wach "utz. *Ni'pa i che’ chi n-ti
uwach 'utz cuya’o, ca c’atzix na, y ca porox
na pa’a’. ®Yix 'ut que iwetamaj na pachin
i xa je aj t'oronel; que iwetamaj na rumal
wach quiqui "ano.

Jun, n-rumal ta wach cu bij ru’ u chi’ cu
rikbej na re i rocbal chicaj
2Mok 'o jun cu bij na, “Wajwal, Wajwal,”
cu bij chwe, ire n-coc ta chicaj pa cu ‘at
wi tzij i Dios we xa rumal ni ile chi cu bjj
ru’ u chi’. Xui ni’pa i qui "anom pacha craj
i Ta chicaj, xui ique que oc ru’. #Are cu
rik i q’uisbal ’ij, je q'ui na quiqui bij chwe:
“Kajwal, Kajwal, choj a to, man are yoj xoj
cuxtaw a bi are xka bij u tzij i Dios chique i
winak; are yoj xoj cuxtaw a bi are xe kesaj
bi itzel tak tew chique i winak; are yoj xoj

T 716 16vaca bixic, xak i higo, are juban echa’ lic "utz ca tijawic.

cuxtaw a bi are xka ’an uq’uial mildgro.”
(Queje ni ile quiqui bij chwe.) *Yin quin
bij na "uri chique: “Lic n-weta’am ti wach;
ichix el chin wach, yix chi ix aj "anol mal!”
(Queje ile quin bij na chique.)

Iqueb 6)‘a: jun cubam puwi abaj y jun cubam
puwi sene

*Je ni’pa i que taw in tzij-i, we que cojon
che, ’o qui no’oj 'uri. Queje pacha jun achi,
‘0 u no'oj, xu cuba i rachoch puja’ abaj.
#Xo’on panok, xpe i jab nim, lic xnimar i
ya, xak xpe i tew, craj cu tzaksaj i ja pulew
péro n-xtzak taj man cul puja’ abaj. *Xui-
ri, je ni’pa i que taw in tzij, we n-que cojon
ta che, n-ta qui no’oj 'uri. Queje pacha jun
achi, n-tu no’oj, xu cuba i rachoch xa puwi
i seneb. ¥Xo’on panok, xpe i jab; xnimar i
ya; xak xpe i tew chirij i rachoch, y xtzak
pulew. jLic xo’on mal!

= Are xutzin i Jesus chu bixquil chique, i
winak lic xqui bisoj wach i c’'utunic xo’ono.
» Are ca ch’a’at cu’, "alaj "uri chi lic reta’am
usuc’ wach i xu bij; n-are ta pacha quiqui
‘an i to’ je tijonel re i atbal tzij.

3

I Jesus xrutzirsaj jun achi 'o yobil lépra
che

' Are xkaj li Jesus tzam jyub, je q'ui i
winak je teren chirij. ?Are "uri xc’un li jun
achi, 0 i tzel laj yobil lépra” che. Ire xupon
chuwach i Jesus y xuqui’ic. Xu bij che:

—Kajwal, we ta cawaj, cawesaj ni itzel
c’ax chwe —xu bij.

31Jesus xu chap ru’ uab, y xu bij che:

—Cwaj. Chat utzirok.

Are xu bij ile che, i achi xutziric. ‘I Jesus
xu bij che:

—Chatape’, mi jun ma lap wi. Xui-ri,
jat, ja c’utu awib che i sacerdéte chi at "utz
chic; cha sujuj a sipon chuwach i Dios pacha
u bim can i mam Moises. Queje cha ’ana
ile man caquetamaj conojel chi at utzirnak
chic, chi ya n-ta chic i ch’ac chawij —xu bij
che.

I Jesus xrutzirsaj i u mocom jun capitan n-
aj Israel taj

* B
8:2: 1yobil lépra-le, licitzel c ax, n-ta

cunbal-re. I ’atbal tzij n-cu ya ta che jun winak ca tejeb ru’ jun chi ’o i yobil 1épra che.



SAN MATEO 8:5 10

>Xo'on chupanok, are xoc i Jesus pa
tinimit Capernaum, jun capitan aj Réma xa
e chu c’ulaxic y xu tz'onoj u tobal che.

¢—Nim laj winak —xu bij che —, 'o jun
in mocom ru’ ja, lic iwab. 'O chuwi ch’at,
lic siquirnak chic; lic cu tij uyej rumal u
c’axc’ol —xu bij che.

71 Jesus xu bij che i achi:

—Quin ’e wutzirsaj —xu bij.

#—Nim laj winak —xu bij i capitan che—,
yet n-ca majaw ta chawe cat oc pa wachoch;
n-in ti aj Israel winak. Xui cha bij panok:
iChutzirok! Te'uri in mocom cutzir na.
Weta'am 'o pa’ab yet u ’anic ile. *Weta’am
ile man xak yin in ’o piquiab i je waj’atzil;
xak je o jujun soldado pin’ab yin. We “{Jat!”
quin bij che jun chique, ca’ec; y we “jSa’ajl”
quin bij che jun chic, ca petic. We xak quin
tak bi wajchac, ire cu’an na wach i quin bij
che. Weta’am chi xak 'o pa’ab yet cawesaj
na bi itzel c’ax-le —xu bij i capitan.

©Are xu ta i Jesus ile, lic xu bisoj.

—Chitape’ —xu bij chique i je teren chirij
—, mi tene jun chique i aj Israel winak cul u
c’'ux chwe pacha o’onom i achi-le. *'Lic quin
bij chiwe, je q’ui i ne te aj Israel winak chi
lic qui cubam qui c’ux chwe, que pe pa quel
wii’ij, que pe pa cakaj wii’ij, que oc na uri
pa cu’at wi tzij i Dios; quiqui tij ni 'utz chila
junam cu’ i mam Abraham, i mam Isaac, i
mam Jacob, i catit qui mam i aj Israel winak.
2Xui-ri, je q'ui i aj Israel winak n-que oc ta
chila cu’, tupu que ique i q'uijibal-le. Ique-
le, xa que ya’ na pa ekumal; chila que o’ wi,
lic quiqui kach’ach’ej ni qui waque rumal
qui bis —xu bij i Jesus chique i winak.

© Are "uri xu bij che i capitan:

—'Utz cat ’e che awachoch, y ca ’ani na
che a mocom pacha a tz'onom; queje ile
que’el na rumal u cubibal a c'ux chwe —xu
bij i Jesus che.

Lic are "or "uri xutzir i u mocom i capitan.

1Jesus xrutzirsaj u chuch uji’ i ma Pédro

“Xo’on panok, xa e i Jesus che i rachoch

i ma Pédro. Are xoc paja, xrilo chi iwab

u chuch u ji’ i ma Pédro; ire cotz’ol chuwi

ch’at, "o ’a’ chirij. **I Jesus xa’e u yina u ’ab;

are "uri, xchup i ’a’ chirij, xwalijic y xoc chu
yijbaxic wach i quiqui tijo.

1 Are xoc a’'ab, je q'ui i winak xe qui c’am
li iwabib chuwach i Jesus. 'O jujun o itzel
tew chique; i Jesus, xa ru’ jun tzij xu bij,
xe resaj bic; xak xe rutzirsaj ni'pa i iwabib.
7 Are x0’on ire ile, xe’elok pacha u bim can
i mam Isafas, chi ajbil u tzij i Dios ujer. Ire u
bim canok chi i Jesus “Lic are ire aj "elsanel
bi yobil chake; are ire aj ’elsanel re i c’ax
chake.” (Queje ile u tz'ibam canok.)

¥ Jesus, are xrilo je q'ui i winak je 'o
chirij chuwach, xu bij chique u tijoxelab:

—Jo’, choj "ax ch’akap re i alagun —xu bij.

¥ Are uri, ‘o jun tijonel re i ‘atbal tzij
xtejeb ru’ i Jesus.

—Mayes —xu bij che—, cwaj quin ’e awu’
xa ipa cat e wi —xu bij.

*] Jesus xu bij che:

—C’ax i terejic chwij. I yac "o qui jul, xak
i tz'iquin "o qui soc, xui-ri yin chi in Achi aj
Chicajt, n-ta pa quin cotz’ba wi in jolom are
quin waric —xu bij che.

aTe'uri 'o jun chique i je teren chirij xu
bij:

—Nim laj winak, c’a te quin terej chawij
we xcam ni in kajaw —xu bij.

2] Jesus xu bij che:

—Su’ wo'or chat terej chwij. Ni'pa i je
camnak¥, cha ya can piqui’ab ique quiqui
chajij i que camic —xu bij i Jesus che.

I Jesus xu ’atij i tew-jab

2Te’uri i Jesus xoc pa bdrco, je rachi’il u
tijoxelab. *Xak te’et xpe jun nim laj tew
puwi i alagun; i u wi ya, lic quel chicaj, c’a
puwi i barco. 1Jesus, lic cwaric. * Are "uri i
u tijoxelab xe ’e qui c’astaj.

—Kajwal —xqui bij che—, jChoj a to! jYa
coj muktaj pa ya!

*] Jesus xu bij chique:

—;Wuchac lic qui xij iwib?
cubibal i c’'ux chwe? —xu bij.

Are "uri, xtaq'ui "anok y xu jek u "atixic i
tew, tak i ya chi quel chicaj; y xe uxlanic,
n-que silab ta chic. #I rachf’il lic xqui bisoj
wach i xo’ono.

—;Bi chi achial i achi-le chi "o i mildgro
pu’ab? —xqui bij chiquiwach—. Ire, i tew,
xak i ya, que cojon che, wach i cu bij —que
cha.

¢(N-ta u

T 8:20: 1tzij-i “Achi aj Chicaj”, cha tzucuj pa Dicciondrio pa q'uisbal-re i wuj-i. s Areiusuc’ 1 tzij-le,

are iri: je camnak piqui c’ux.

I Jesus xe rutzirsaj queb achiab o itzel tew
chique

% Are ya xe "ax ch’aka alagun, xe upon pa
jyub Gaddra. Are ’uri xe el li queb achiab
pa tak mukbal que i camnak y xe upon ru’
i Jesus. I queb-le, o itzel tew chique, lic
je ch’uj rumal; i winak lic quiqui xij quib
chique, rumal-i, mi jun quic’aw che i be-le.
»Ique-le xqui jek i sic’ y xqui bij:

—;Wach col a tzucuj chi ku’ yoj, Jesus, chi
at uC’ojol i Dios? ;jXat c’'un na col oj aya pa
c’ax? {Maja na cu rik i ’ijl —xqui bij che.

®Nakaj che i lugar-le, je o juban uq'uial
ak que tijin chi wa'im. * Are ’uri i itzel tew
queje iri xqui tz'onoj che i Jesus:

—We coj awesaj na chique i achiab, cha
ya chake coj oc chique i ak-le —xe cha.

] Jesus xu bij:

—Jix ba chique.

Te'uri i itzel tew xe "el chique achiab y xe
oc chiquipam i ak. Xak te’et conojel i ak xe
kaj bi pa’anem, xe 'e tzak pa ya y xe ji’ic.

» Are xqui "an ile, i que chajiw i ak lic xqui
bisoj. Xe ’e pa’anem c’a pa tinimit. Are xe
upon chila, xe oc chu bixquil ronojel wach
i xquilo; xqui bij wach i xa ’ani chique i
queb achiab chi o itzel tew chique. *Te’uri
conojel i winak re i tinimit xe e chila pa’owi
i Jesus. Are xquil u wach, lic xqui tz'onoj
che chi ca ’ec; n-cacaj ta ca canaj ire pa qui
jyub ique.

9

I Jesus xrutzirsaj jun achi sic

'Te’uri i Jesus xoc chupam jun béarco y
xa 'ax chic ch’aka alagun y xupon chic pu
tinimit". *Are ’uri c’amtal bi jun achi ru’,
siquirnak u ch’acul, o chuwa ch’at. Ni'pa i
je Camawnak lok, lic cul qui c’'ux che iJesus.
Ire, are xril ile, xu bij che i iwab:

—Wac’al, cha cowij a c’ux; ni’pa i a mac
ya cuytajnak chic —xu bij che.

*Je "o jujun aj tijonel re i "atbal tzij je "o
chila. Ique xqui bij chiquiwach: “I achi-
ri cu kajsaj u ’ij i Dios ru’ u tzij,” xqui bij.
“1 Jesus reta’am chic wach que tijin chu
ch’obic, rumal-i xu bij chique:

—;Wuchac n-"us ta qui ch’obo? —xu bjj
chique —. *Ile, n-c’ax tu bixquil chi “Ya
xcuytaj a mac.” Are i c’ax u bixquil are iri:
“Chat walijok, y chat binok,” are ile c’ax u

9:1: I tinimit-le are i Capernaum.

“onquil che jun winak. ¢Xui-ri, yin chi in
Achi aj Chicaj, quin "alijinsaj "ut chi o pin’ab
quin cuy ni qui mac i winak waral chuwach
ijyub ta’aj —xu bij i Jesus chique. Te’uri xu
bij che i achi chi siquirnak:

—Chat walijok, cha yacabiasoc, y jat che
awachoch.

"I achi sic xwalijic y xa e che rachoch. *1
winak, are xquilo, xe oc il che y xqui coj u
’ij 1 Dios man u yom jun chique chi 'o pu’ab
que rutzirsaj i winak, xak cresaj i qui mac.

I Jesus xu sig'uij i ma Matéo

°I Jesus xel chila; are ca tijin chi be, xril
jun aj tz’onol alcawal, ma Matéo u bi, chi cul
pu q'uijibal.

—Chat terej chwij —xu bij i Jesus che.

Ire xwalijic y xterej chirij.

©] Jesus xe 'e junam cu’ u tijoxelab pa
rachoch i ma Matéo. Are que tijin chi
wa'im, xak xe upon juban chic aj tz’'onol
alcawal, xak juban chic ajmaquib, que 'e qui
tija qui wa cu’. *’O jujun aj Fariséo winak xe
quilo, y xqui bij chique u tijoxelab i Jesus:

—;Wuchac i tijonel yix cu tij u wa cu’
i mal laj tak aj tz'onol alcawal, xak cu’
ajmaquib? —xqui bij.

2] Jesus xu ta ile chi xqui bij, y xu bij
chique:

—Quin 'an iri man je pacha iwabib. Are i
je iwab cajwax jun ajcun chique; i 'utz qui
wach n-tu chac ajcun chique. “Jeitau
be bien wach usuc’ i tzij-i chi i tz'ibtal can
chupam u wuj i Dios chi cu bij: “Are i cwaj
yin are quiwil to’bal qui wach i lo’c’anij; n-
are ti u sujuxic i chicop chinwach.” Queje
ile ubim can i Dios —xu bij i Jesus chique—.
Yin in c'un-nak in aj siq’uil que i ajmaquib,
man quiqui jalwachij qui c’aslemal. N-in ta
c’'un-nak cumal i je "utz chuwach i Dios —xu
bij i Jesus chique.

I costiimbre re ujer n-cumaj ta rib ru’ u
c’utunic i Jesus

“Te’uri i u tijoxelab i ma Wan aj kajsanel
ya, xe upon ru’ i Jesus y xqui bij che:

—Yoj, nic are wi caka 'ano, caka ch’ij jun
ij queb ’ij chuwach i Dios, n-ta wa caka tijo;
xak queje quiqui "an i aj Fariséo. ;Wuchac
‘uri n-queje ta quiqui ‘an i a tijoxelab yet?
—xqui bij che.

1 Jesus xu bij uri i tijojbal tzij-i chique:

—Iwinak, we que ’e pa nima’ij re jun achi
ya ca c’'uli’ic, ;xataba que bisonic? ;xataba
n-quiqui tij ti wa ru’? Quiqui tijo pues,
tz'akat ire "o cu’. Xui-ri, are cu rik i ’ij chi
elsam chic i achi chiquixol, te'uri quiqui
mayij qui nima’ij.

¥ —Mi jun cu ¢'0joj jun u 'u’ el ru’ jun
ch’akap c’ojbal c’ac’, manic’ojbal c’ac’xa ca
tzajic y curakch’ij i c’ul el; ru’ ile co’on mas
nim i rakch’ijnak. v Xak queje ile, mi jun
cu c’ol i vino c’ac’ chupam i el tak surum,
man we queje quiqui ‘an ile, xa ca rakch’ij
i surum. Que’elok, co’on mal i surum, y ca
sach i vino. Rumal-i, o u chac cocsax i vino
c’ac’ chupam i surum c’ac’; queje ile 'utz
que’elic che queb —xu bij i Jesus chiqueT.

I Jesus xu walijsaj jun ali camnak, xak
xrutzirsaj jun ixok

¥ Jesus, are ca tijin chu bixquil ile
chique, xak te’et xupon jun achi ru’, chi nim
u patan chiquixoli aj Israel. Xuqui chuwach
i Jesus c’a chuwach ulew y xu bij che: —
Cuymac, Ta, jun in mi’al c’a te xcamic —
co'ono—. Xui-ri, we ta cat 'e yet wu’, xui
cayaa’ab puwiy ca c’'un chic sak chuwach
—xu bij.

[ Jesus xwalijic y xe ’e ru’, junam cu’ u
tijoxelab. »Are que tijin chi be, "o jun ixok
chiquixol i winak chi je teren chirij. I ixok-
le, "ax iwab wi; cablajuj junab "o chic che chi
cril i riq’uil congan; n-ca tani taj. Ire xtejeb
pan chirij i Jesus y xu yin pan u chi’ u v,
“man xu ch’ob pu c’'ux: “Quin utzir na we
tene quin yin pich’ u’u’,” xu bij. *Are xu
chap u'u’, i Jesus xu na’o; xu pisquilij rib,
xu takej pan i ixok y xu bij che:

—Wac’al, cha cowirsaj a c’ux; ya xat
utziric rumal u cubibal a c'ux chwe —
co’ono. Are or 'uri xutzir tan.

»Xqui maj chubi qui be, y xe upon ru’
rachoch i achi chi nim u patan. Xril i Jesus
chi je yij chic i aj bixanel re i mukunic, xak
ni’pa i winak ’is que siq’uin che o’ej, *xu bij
‘uri chique:

—Chix el chi, man i ali n-camnak taj, xa
cwaric —xu bij chique.

I winak xa xpe qui tzej che. N-ta co’ono,
ire xe resaj bic; te’uri xoc bi pa ja, y xu
chap che u ’ab i ali; are ’uri ire xwalijic.
2#Rumal i u "anom-le, we’ xqui ta rason i

winak ronojel i jyub-le, chi Jesus u walijsam
iali.
I Jesus xe rutzirsaj je queb mawach

7 Are xel i Jesus chila, je ‘o queb mawach
xe terej chirij; xe oc chi sic’ che.

—iNim laj winak, yet at umuk uxiquin i
]gnam David, chawila to’bal ka wach! —xqui

ij.

* Are xoc i Jesus ru’ ja, xak i mawach xe
tejeb pan ru’. Are "uri xu bij chique:

—;Cul i c'ux chwe chi quin tiqui na che
ile? —co’ono.

—Katzij cat tiqui’ic, nim laj winak —xe
cha.

»Te'uri i Jesus xu yin i qui ba’'wach, y xu
bij chique,

—We qui na pi c’'ux chi quix wutzirsaj,
queje ca’an ni ile chiwe —xu bij chique.

®Te’uri i qui ba’'wach xutzir na. I Jesus lic
xu bij chique:

—Chi ’ana cwent, mi lap iri chique i
winak, mi xa ta jubi’ —co’ono.

1 Xui-ri, are xe "el bic, xqui jek u bixquil
chique conojel i winak re i jyub-le.

I Jesus xrutzirsaj jun mem

2 Are xe 'e ique, xe c’un chal juban winak,
cuc’am li jun achi mem. Memernak na
rumal itzel tew ’o che. *I Jesus xresaj bi
itzel tew che, i achi juntir xu jek ch’awic. 1
winak lic xqui bisoj rumal. Xqui bij:

—Lic n-kilom ta pacha ile, mi tene rono-
jelijyub Israel —xe cha.

*Xui-ri, i aj Fariséo xqui bij:

—Iachi-le cresaj i itzel tew chique i winak
xarumal u cho’abitzel 'oru’;icho’ab’oru’-
le, are i cajatzil itzel tew yawnak che —xe
cha.

I Jesus c’ax que u na i winak chi n-ta ca
uc’aw u tzam chique
»] Jesus xe u solij ronojel tak i tinimit,
ronojel tak i aldéa. 'Is xoc pa tak molbal’ib
que i aj Israel winak, xa e u tijojbej que
i winak chila; xa ’e u paxsaj i 'utz laj tzij
chique i winak, xu bij chi petnak chic i u
"atbal tzij i Dios chique. Xak xe rutzirsaj
bi chi c’axil, bi chi yobil, "o chique. *Are
xe ril i winak, lic c’ax xu na pu c’ux, man
que c’achiric, lic n-ta jun que towic; xe rilo
pacha juban chij, n-ta que uc’aw u tzam
chique. ¥ Are ’uri xu bij chique u tijoxelab:

T 947: 1usuc’ iri are iri: i Cutunic c’ac’ n-cumaj ta rib ru’ i c'utunic re ujer.

—Lic o i jach’ic craj; xui-ri, i ajchac ne te
q'ui. *Rumal-i, chi tz’onoj che i Rajaw i chac
chi que u tak bi mas mocom pajach’ —xu bij
chique.

10

I cablajuj apostelab

'Te’uri i Jesus xe u siq'uij i cablajyj ti-
joxelab ru’ y xu ya piqui'ab que tiqui chi
relsaxic itzel laj tak tew, xak que tiqui chi
rutzirsaxic bi chi c’axil, bi chi yobil.

2Are i qui bi i cablajuj tijoxelab™ are iri:
nabe, are i ma Simon chi xak quiqui bij “ma
Pédro” che; te’uri i u cha’, u bi ma Andres;
te’uri, je queb u c’ojol i mam Zebedéo: i ma
Jacébo, chilam i u cha’ chi ma Wan; *te’uri
i ma Felipe, xak i ma Bartolome; te’uri i
ma Tomas, xak i ma Matéo chi aj tz'onol
alcawal; te’uriimaJacdbo chiu c’ojoli mam
Alféo; i ma Lebéo chi xak ma Tadéo quiqui
bij che; “te’uri i jun chic ma Simon, are i jun
chi re i partido cananista; te’uri i ma Judas
Iscaribte chi xo’on panok xc’ayiw i Jesus.

I Jesus xe u tak bi i rapostelab chu bixquil u
tzij i Dios

°1 cablajuj-le, Jesus xe u tak bic, y xu bij
bi chique:

—Are que i solij i tinimit, mix e pa i je
jekel wi i ne te aj Israel winak; xak mix oc
pa tak tinimit re i Samdria. °Xui cu’ i aj
Israel winak quix ’e wi; je pacha juban chij,
xa je sachnak. 7Are quix ’ec, chi paxsaj u
tzijol i "atbal tzij aj chicaj; chi bij chique chi
ya ca jekanic. ®Che iwutzirsaj iwabib; che i
walijsaj i je camnak; chiwesaj i c’ax chique
ni’pa o i yobil 1épra chique; xak che iwesaj
bi itzel tew chique i winak. Queje ile chi
"ana na. Lic sipam chiwe ni’pa quix tiqui yix
chu "onquil, ni lo’om taj. Xak mi tz'onoj i
rajil, we xi "an i pawor chique i winak.

° Are quix 'ec, n-ti mer nimak rajil qui
c’am bic, xak mi ne ch’utik rajil. **Xak mi
c’am bi i teb, xak mi ne jun chic i camix,
xak mi ne jumolaj chic i xajab, xak mi ne
ich’amiy. Mi c’am bi tak ile, man jun ajchac
"o re che, wach i cajwax che; i winak quiqui
ya na chiwe wach rajwaxic chiwe. "Yix, are
quix upon che jun tinimit, are quix upon
che jun aldéa, chi tzucuj jun winak chi quix
u c'ulaj che rachoch; chix jekel chila, c’a

* 5 s » > :
10:2: “Apostelab” ca bix chique, chi que’elok “je u takon” pa ka ch’awbal yoj.

te qui canaj canok are quix el chila. *?Are
quix oc ru’ ja, chi tz’onoj che i Dios cu ya i
uxlambal qui c’'ux. *Iwinak chi rajaw ja, we
‘utz i c’'ulaxic xqui ‘an chiwe, ca q'uiji i 'utz-
le piquiwi. We n-us ta i c’'ulaxic xqui "ano,
mi tz'onoj i utz re i Dios piquiwi are quix
el ru’ ja. *Ique-le, we n-xix qui c’ulaj taj,
xak n-cacaj ti u tayic i tzij chi qui bij chique,
chix el 'uri chila. Are quix el che i ja-le, o we
xak che i tinimit-le, chi pu can i ulew che
iwakan (c’utbal-re chique chi c’o qui mac
chiquij). *Katzij i quin bij chiwe: pa q'uisbal
’ij, are ca at tzij piquiwi tak i tinimit, mas
nim na i tojpen ca pe piquiwi i tinimit-le
chuwach ile chi xpe piquiwi i queb tinimit
Sodéma y Gomérra ujer™.

Ca pe ch’0’0j chiquij i je re i Cristo

1Chitape’, yin quix in tak bi chiquixol i je
aj ch’o’oj chiwij; ix pacha chij "uri chiquixol
i utiw. Chi ’ana cwent che iwib, pacha
co’on jun cumatz, n-cu ya ta rib che i jun.
Xui-ri, chi 'ana che iwib pacha quiqui ’an
i palomax, lic n-ta jun mal quiqui "an che
jun chic. 7Chi 'ana cwent, man ’o ni winak
quix qui jach na piqui'ab i "atbal tzij, xak
quiqui jic i lo’xic pa tak molbal’ib. *Xak
quix qui c’am bi chiquiwach i gobernador,
xak chiquiwach i nimak tak ’atol tzij xa
wumal yin. Xui-ri, queje ile quin i lap na
chiquiwach ique, xak chiquiwach i ne te aj
Israel. *Are quix jach na piqui’ab i "atbal
tzij, mix c’achir chu ch’obic wach i qui bij
chique, xak mix c’achir chu ch’obic wach u
bixquil qui bij na. Are cu rik i 'or-le, Dios
cu bij na chiwe wach i qui bij chiquiwach.
®Man yix, are quix ch’awic, n-are ti yix quix
ch’awic, are u Tewal i Ta chicaj ca ch’aw
chique.

2 Quiwil na, "o i winak que qui jach ni
catz qui cha’ piqui’ab i je aj ch’0’oj chiquij,
camsabal na que; xak je ’o ni kajawxel queje
quiqui ‘an cu’ i cac’al. Xak queje i ac’alab,
quiqui "an che quib je aj ch’o’0j chiquij i qui
kajaw i qui chuch, que qui jach na chique i
que camsawic. 2Conojel i winak tzel quix
quil na xa wumal yin: xui-ri pachin i cu
ch’ijo c’a pa q'uisbal ie, que "elsax na uri pa
c’ax. »We ix o che jun tinimit y quiqui "an
ch’o’oj chiwij, chix ’anmajok; jix chic che

t 10:15: I queb tzij,

“sodéma” y “Gomérra” 0 pa Dicciondrio pa q'uisbal re i wuj-i.

jun tinimit. Katzij i quin bij chiwe, i Achi aj
Chicaj¥ ca c’'un na, are maja quix tzalij li che
i qui solixic ronojel tak i tinimit pa Israel.

% (Qui tij ni c’ax cumal, pacha quiqui
‘an chwe yin.) Jun tijoxel, na nim ti u ’ij
chuwach u’ij u mayes; xak queje jun ajchac,
na nim ti u 'ij chuwach u ’ij u patron. *Jun
tijoxel, ca majaw che chi ca quicot ru’, we
que’el na che pacha o’onom u tijonel; xak
queje jun ajchac, ca majaw che chi ca quicot
ru’ we que’el na che pacha o’onom u patron.
Jun rajaw ja, we quiqui bij ni winak chi ire
itzel, xak jun 'uri quiqui bij na ique chiquij
i ralc'wal. (We queje xqui bij ile chwe yin,
xak queje quiqui bij na 'uri chiwe yix.)

Mi xij iwib chique i winak; are, chi xija iwib
che i Dios

* Rumal-i, mi xij iwib chique i winak,
wach quiqui an chiwe. (Chi ’ana co che i
c’ux chu bixquil in tzij chique.) Ni’pa i n-
"alijinsam taj, ca "alijinsax na; ni’pa i uwam
u wach, ca ’iltaj ni u wach. #Ni’pa i quin
bij chiwe cha’ab, chi paxsaj yix pa 'ij; ni'pa i
quin bij chiwe ali’al, chix siq’uin chu bixquil
chique i winak puwi tak ja. *Mi xij iwib
chique i que tiqui chu camsaxic i ch’acul,
xui-ri i iwanima n-que tiqui ta che. Are, chi
xija iwib che i Jun, chi o pu’ab cu sachsaj u
wach i ch’acul xak i iwanima pa ’a’. (Xui i
Dios "o pu’ab cu anile.)

»Yix, i Dios lic quix rilo. Iweta’am chi are
qui lo” queb tz'iquin xa jun centédvo i cajil.
N-ta kas cajil chiwach yix. Xui-ri, i Dios lic
que u rilo; mi jun chique ca tzak li pulew
we i Kajaw yix chicaj n-cu ya ta che. *Xak
queje yix, i Dios lic quix rilo. Ire xak reta’am
nerini’paiwi’o cheijolom chijujunal. *Mi
xij iwib "uri; yix 'ut, mas ’o ni 'ij chiquiwach
uq'uial tz'iquin.

"0 u chac caka bij na chique i winak we
oj re i Cristo

2 Conojel ni'pa i quiqui bij chiquiwach i
winak chi ique qui yom qui wach wu’, xak
queje yin uri, quin bij na che in Kajaw
chicaj chi je we yin. *Xak ni'pa i quiqui
bij chiquiwach i winak chi n-qui yom ti qui
wach wu’, xak queje yin "uri, quin bij na che
in Kajaw chicaj chi ne te we yin.

Tuc'uticisaklaj tzij xa cu petsajich’o’oj

%Mi ch’ob yix chi in c’'un-nak xa que in
chomarsaj ni winak chuwach i jyub ta’aj.
N-rumal ta ile in c’'un-nak; in c’'un-nak chu
petsaxic ch’0’oj chiquixol i winak$, *Rumal
in c'unbal, quiqui "an ni ch’o’oj jun achi ru’
u kajaw, jun ali ru’ u chuch, jun alibaxel
ru’ u chuch ralib. **Que’elok ’o ni jujun
chique i winak je are quixokil calc'wal je aj
ch’0’oj chic chiquij. *Xui-ri, jun chi we-yin,
"0 u chac c’ax chin u na ni yin chiquiwach
u chuch u kajaw. Xak ’o u chac c’ax chin
u na ni yin chiquiwach u mi’al u c’ojol.
We n-queje ta co’on ire ile, lic n-ca majaw
ta che 'uri we we-yin. *Jun we-yin ‘o u
chac ca terej chwij, tupu ca cam na rumal.
Pachin n-craj ti u ’anic ile, n-ca majaw ta
‘uri che chi we-yin. *Pachin jun xa c’ax
cu na u c’aslemal re waral, xa cu sach 'uri
u c’aslemal chi sakil. Xui-ri, we "o jun ca
sachsax nu wach u c’aslemal xa wumal yin,
caya 'uri u c’aslemal sakil.

Pachin quiqui rik ni qui sipon chuwach i
Dios
“Pachin jun quix u c’ulaj ru’, que’el na
‘uri pacha yin quin u c’ulaj na ru’. Xak
pachin i quin u c’ulaj na yin ru’, que’el na
“uri chi cu c’'ulaj ni Jun chi in takawnak lok.
“]weta’am chi jun ajbil u tzij i Dios, co’on
panok ca ya’ ni sipon che rumal i Dios. Xak
pachinicu c’ulajjun ajbil u tzij i Dios ru’, we
xa rumal u takon i Dios, ire ca ya’ ni sipon
"uri che xak jun ru’ pachaicaya’ cheiajbilu
tzij i Dios. Xak pachin jun cu c’ulaj jun 'utz
laj winak ru’, xa rumal 'utz i jun chuwach
i Dios, xak ire ’uri i Dios cu ya ni 'utz che
pacha i cu ya che i winak jun chi lic "utz.
“Pachin jun cu ya jubi’ u ya’ che jun ral in
tijoxel yin, we xu ya na che xa rumal teren
na chwij, katzij "uri xak ca ya’ ni "utz puwi
rumal i Dios —xu bij i Jesus chique.

11

Wach i xu bij i Jesus chique i u tijoxelab i ma
Wan
'I Jesus queje ile xutzin chu bixquil
chique i cablajuj u tijoxelab wach quiqui
"ano. Te’uri xa ’e pa tak tinimit re i jyub-
le, xa e chi qui tijoxic i winak chu bixquil u
tzij i Dios chique.

¥ 1023 1Achi aj Chicaj are i Jesus mismo. Are ire are i Tolque i winak chi coy’em na, xui-ri je q’ui i winak

n-queta’am taj.

§ 10:34: Are ca paxsax i sak laj tzij, ca pe "uri i Ch7070j ChiquiXOI i winak.



SAN MATEO 11:2 15

?Are ca tijin i Jesus che u chac-le, are "uri
i ma Wan, aj kajsanel ya, tz’apim chic pa
cércel. Ire, are xu ta rason wach ca tijin i
Cristo chu ’anic, xe u tak li jujun chique u
tijoxelab ru’. *Are xe upon ru’ i Jesus, xqui
tz'onoj che:

—;Mok yet i Tolke chi ubim i ma Wan chi
cat c’'unic? ;O xa cakoy’ej chic jun chic? —
xqui bij che.

“Jesus xu bij chique:

—Chix tzalij chic ru’ i ma Wan; chi bij che
wach i xi ta, wach i xiwilo chi quin tijin yin
chu "onquil. *Chi bij che chi i mawach que
tzun chic; xak i je sic, que binic; xak i iwabib
chi ’o itzel yobil lépra chique, que utziric;
xak i je tac, que tanic; xak i camnak que
walijsaxic; xak i niba’ib qui tom i "utz laj
tzij re i quelbal pa c’ax. ®Xak chi bij che chi
"utz re ire pachin n-cu sach tu cubibal u c’'ux
chwe —xu bij i Jesus chique u tijoxelab i ma
Wan.

I Jesus xu bij chique i winak wach u patan i
ma Wan
7 Are xe ‘e ique, i Jesus xu jek u bixquil
chique i winak wach o’onom i ma Wan.
—Yix, are xix ‘e che i jyub tZ'inilic chu
tayquil i ma Wan, ;wach xiwoy’ej rilic?

;Xataba xa xix "e chi rilic jun ’es ca silab

rumal i tew? N-are taj. ®;Wach 'u i xix 'e

chi rilic? ;Xataba xix e chi rilic jun achi,

chom u wikic u "anom che rib? Xak n-are

taj. Ni'pa i’o qui 'u’ chom pakalic, ne te ’o

pata’aj tz’inilic, xa je jekel pa rachoch i atol

tzij. °;Wach "u xix 'e chi rilic? ;Jun ajbil u

tzij i Dios? Katzij, are. I jun chi xiwilo-le, lic

nim ni u’ij chiquiwach i je ajbil u tzij i Dios.

“Man i ma Wan are i jun chi u bim can i Dios

chi cu tak na lok. I Dios u bim can chupam

u wuj:

Yin nabe quin tak nubi jun ajbil in tzij
chawach yet, man cu yijba ni a be
chawach.

(Queje ile u bim can i Dios chupam u wuj.)

U Katzij i quin bij chiwe: i ma Wan aj
kajsanel ya, nim ni u ’ij ire chiquiwach
conojel i winak, c’a chu xebal ’ij sak. Xui-ri,
wo’or conojel ni’pa i que oc na pa "atbal tzij
re i Dios, mas nim ni qui 'ij ique chuwach
ire.

] ’atbal tzij re i Dios, je q’ui quiqui an
ch’o’oj chirij. Queje qui "anom li ile c’a are
xu jek u chac i ma Wan, c’a are "o wi wo’or.
Lic quiqui "at qui pen chu "atixic. *Queje ile
quiqui "ano, man conojel i ajbil u tzij i Dios
ujer, xak i "atbal tzij re i mam Moises "is xqui
bij chi ca c’'un ni uatbal tzij i Dios. Queje qui
bim ile conojel, xak queje xu bij i ma Wan
are xc'un ire. Y we quiwaj quiwetamaj i
saklaj tzij, i ma Wan are i mam Elfas chi xqui
bij ique ca c’'un na. *We yix 'o i xiquin chu
tayic, chi ta u be iri.

“I winak wo’or, jwach nawi que in ju-
namsaj ru’? Xa je pacha ac’alab je cul xol
tak be; jutzobaj que siq’uin chique cachi’il:
“Yix lic n-ta "o quiwaj,” quiqui bij. ¥ *“Yoj
xka xut’ij i su’” chiwe, péro n-xiwaj ta xix
xajawic. Xak xka bixaj jun bix re i bisonbal,
péro n-xix o’ taj,” quiqui bij. **Queje que
tijin i winak chu "anic wo’or; n-ta ’o cacaj,
man xc’un i ma Wan chi n-ta kas xu tijo,
xak n-ta vino xu tijo, y qui bij yix xa "o itzel
tew ru’. *Are xin c’'un yin chi in Achi aj
Chicaj, ’is ronojel quin tijo y quin tu’u, xui-
ri qui bij yix chi lic in aj numel, xak in aj
"abarel, qui bij yix. Xak qui coj in mac chi
yin in cachi’il i ajmaquib, xak i mal laj tak
aj tz’onol alcawal. Xui-ri, we te xi ta u be
wach xo’on i ma Wan, xak wach i quin ’an
yin, quiwetamaj "uri chi Dios lic "o u no’oj.

I tinimit chi n-xqui coj ti Jesus, nim ni
tojpen ca pe piquiwi
®Ni'pa i tinimit pa o’onom wi uq'uial
mildgro i Jesus, i winak chila lic n-xqui
jalwachij ti qui c’aslemal. Rumal-i, xoc ire
che i qui yajic. Xu bij:
2—To’ i wach yix, ix aj tinimit Corazin!
To’ i wach yix, ix aj tinimit Betsdida. Nic
are wi qui coj qui mac i queb tinimit Tiro y
Sidon man n-ta Dios cu’ qui bij yix. Xui-ri,
we te in "anom uq’uial mildgro chila pacha
in’anom iwu’ yix, ique "uri ya qui jalwachim
tene chic-i qui c’aslemal. Xak que bison
tene-ri rumal i qui mac”. *Xui-ri yix, are
cac’uniquisbal ’ij, nim ni tojpen ca pe piwi
yix chuwach i tojpen chi ca pe piquiwi ique
chi je aj Tiro, je aj Sidon. *Xak yix, chi ix
aj tinimit Capernaum, qui ch’ob yix lic ix
"utz, ya mer quix oc chila chicaj, qui bij yix.
Xui-ri, ya mer quix kaj pa’a’. Man i uq’uial

11:21: T mer tzij xu bij are iri: qui ‘alijinsam tene-ri ru’ u cojic qui "u’ re i bis, xak u cojic i chaj

chiquij.

mildgro "antal chiwach yix, we tene ’antal
ile chiquiwach i aj Sodéma ujer, ique xqui
jalwachij tene qui c’aslemal-i; i qui tinimit-
le c’a "o tene-ri wo’or. *Xui-ri yix, are ca
c’'un i q’uisbal ’ij, nim ni tojpen ca pe piwi,
chuwach i tojpen chi ca pe piquiwi ique chi
je aj Sodéma —xu bij chique.

“Chix pet wu’; "o iwuxlambal” xu bij i
Jesus

= Are ’uri i Jesus xu coj u ’ij i Dios; xu bij
che:

—Quin tioxij chawe Ta, chi at rajaw i
caj ulew. Quin tioxij chawe, man a yom
chique i n-ti qui 'ij chi quiqui ta u be wach
a ch’obom yet. Xui-ri, awuwam u wach
chique i "o qui no’oj, chique i nimak qui
nojbal. #*Katzij, Ta, queje a 'anom ile man
queje ile cawaj yet —xu bij che.

7Te’uri xu bij chique i winak:

—Ronojel ni'pa i ‘olic, in Kajaw u yom
pin’ab yin. Mi jun reta’am wach in patan
yin chi in u C’ojol i Dios, xui i Ta chicaj
reta’am. Xak mi jun reta’am u wach i Dios,
xui yin, chi in u C’ojol weta’am u wach; xak
ni’pa i winak chi in ’alijinsam chique, ique
‘ut xak queta’am u wach. *Chix pet na wu’
yin, iwonojel yix chi ix cosnak na, iwonojel
yix chi ‘o iwekan; yin quin ya i uxlanem
chiwe. *Chi ya iwib che in yucu chi quin
coj chiwe; chix naw na chwe yin, man yin
nim in c’'ux, xak "utz in c’'ux chiwe. Qui rik
ni uxlambal i c’'ux 'uri. *I yucu chi quin
coj yin, n-c’ax taj quix bin ru’, xak iwekan
quin ya'o, n-"al taj. (Queje ile xu bij i Jesus
chique.)

12

I u tijoxelab i Jesus xqui ch’'up u wach i
trigo pa uxlambal ’ij

'Xo’on chupan jubi’, pa uxlambal ij, i
Jesus ca bin cu’ u tijoxelab pa ticon re i
trigo. 1 u tijoxelab, xpe numic chique; xe
oc chu ch’upic u wach i trigo; xe oc chu
poch’ic, y xqui tijo. *I aj Fariséo winak, are
xquil ile, xqui bij che i Jesus:

—Chawilape’, i a tijoxelab, n-"us taj que
chacun wo’or pa uxlambal ’ij. I atbal tzij
tz'ibtal can rumal i mam Moises n-cu ya ta
chique quiqui mol cosech wo’or —xe cha.

> —;Katzij nawi? —xu bij i Jesus —.
;Xataba n-iwilom ti yix chupam u wuj i

12:6: 1Jun-le are i Jesus mismo.

Dios wach xu ’an i mam David ujer? ‘Ire,
cu’ i rachi’il are xpe numic chique, xoc pa
rachoch i Dios y xu tij i lo’laj caxlanwa, chi
yatal chuwach i Dios. I caxlanwa-le, xui
yatal chique i sacerddte quiqui tijo; n-yatal
ta chique i to’ winak quiqui tijo —xu bij i
Jesus chique.

5 ;Xataba xak ni tom ti yix wach i tz'ibtal
can chupam i "atbal tzij re i mam Moises?
Cu bij chi "o u chac que chacun i sacerdéte
pa rachoch i Dios pa uxlambal ’ij. N-mac
ta ile, tupu n-que uxlan taj. *Bay, chi ‘o wi
Jun® chiwach yix chi nim ni u ’ij chuwach
i rachoch i Dios. "Yix n-qui ta tu be wach
u bim i Dios chupam u wuj. Xu bij iri:
“Cwaj yin 'o ni c’axnabal i c'ux; n-are ti
to’ u sujuxic chicop chinwach.” (Queje ile
tz'ibtal canok.) We tene qui ta u be ile, n-
qui coj ta 'uri qui mac i winak chi n-ta jun
qui mac. (In tijoxelab-le n-ti qui mac que
tijin chu "anic.) ®Yin, chi in Achi aj Chicaj
xak in "o puwi i uxlambal "ij —xu bij i Jesus
chique.

I Jesus xrutzirsaj u"ab jun achi pa uxlam-
bal ’{j

°Te’uriiJesus xel pa ticon, xa’e pa molbal
quib i aj Israel. Are "o chila, xril jun achi
lic chakijnak u ’ab. " Chila xak je ’o juban
achiab, quiqui tzucuj u mac i Jesus; xe oc
"uri chu ¢’amic u pam.

—; Utz nawi cutzirsax jun iwab pa
uxlambal 'ij? —xqui bij che.

11 Jesus xu bij chique:

—Yix, we ’o jun i chij, we ca tzak chupam
jun siwan che i uxlambal ’ij, ;xataba n-
quiwesaj ta lok, we pa uxlambal ’ij? Quiwe-
saj pues. 2 ;Xataba jun achi n-tu’ij chuwach
jun chij? Jun achi mas "o u’ij pues. Rumal-i,
yatal "uri chake caka'an i 'utz che jun winak
pa uxlambal "ij —xu bij chique.

BTe’uri xu bij che i achi:

—Cha suc’baia’ab —co’on che.

Are "uri i achi xu ji pan u 'ab, y xutziric;
xcanajic pacha u ’anom i jun chi 'utz.
“Te'uri i aj Fariséo winak xe 'ec; xe oc "uri
chu ch’obic chiquiwach wach u camsaxic i
Jesus quiqui "ano.

Wach xo’on i Jesus xe’elok pacha u bim i
Dios ujer

1] Jesus, are xu ta wach cacaj quiqui ‘an

che, xel chila; y je q'ui i winak xe terej bi

chirij. 1 Jesus ’is xe u cunaj iwabib, xui-ri,

xu bij chique chi n-quiqui bij taj pachin ire.

7 Queje ile xe’elok xak jun ru’ pacha u bim

can i Dios chupam i wuj tz'ibtal can rumal i

mam Isafas. Xu bij:

1 Are iri are i wajchac chi in chom na;

ire lic c’ax quin na’o, lic quin quicot rumal.

Quin tak bi in Tewal puwi ire,

y que u bij chique conojel i tinimit chi "o
ni tobal-que chuwach i tojpen chica
pe na.

¥Ire n-craj ta quiqui chap quib chi tzij, xak
n-ca siq’uin taj;

xak n-ca taq'ui ta pa tak be, cu ’anbej re
nimak tak u bixquil chique i winak.

®Ire n-co’on ta c’ax che jun chi n-tu cho’ab:

we ’o jun winak pacha jun ajij cotquic, ire
n-cu q’uis ti u patz’ic;

xak we "0 jun winak pacha jun cantil cu rayij
ca chupic, ire n-cu q'uis ti u chupic.

Queje co’on ire ile, c’a ca pe ni "utz suc’ulic
chuwach i jyub ta’aj.

21 ronojel tak i tinimit, quiqui cuba ni qui
c’ux che ire, chi rumal ire que el ni
ique pa c’ax.

(Queje ile u tzij i Dios chi u tz'ibam can i

mam Isafas.)

Xqui bij i aj Fariséo chi u cho’ab i Jesus xa
ru’ itzel petnak wi

“Te’uri 'o jun achi mawach, c’amtal bi
chuwach i Jesus. Ire xak mem, man ’o jun
itzel tew che. I Jesus xu rutzirsaj, te’uri
i achi chi mawach xtzunic, xak xch’awic.
# Conojel i winak lic xqui bisoj che, y xqui
bij:

—;Mokxa are i Tolke chi koy’em?t —xe
cha.

*Xui-ri, i je aj Fariséo are xqui ta, xqui
bij:

—N-are taj. [ achi-le, i cho’ab chi o ru’ xa
ru’ itzel ca pe wi. Areirumal uricatiqui chi
relsaxic bi itzel tew. I cho’ab chi o ru’, xa
ru’ i Beelzebu ca pe wi, chi "o piquiwi itzel
tak tew —xqui bij.

] Jesus reta’am wach quiqui ch’obo, y xu
bij jun tijojbal tzij chique, c’'utbal-re chi n-
katzij taj wach que tijin chu bixquil. Xu bij:

—I ’atbal tzij re jun tinimit, we quiqui
"an tak tzobajil che quib man quiqui "anbej
ch’o’oj chiquiwach, xa quiqui sach qui wach
‘uri. Xak queje jun tinimit, xak queje i je

alal; we n-junam ti qui wach, we quiqui jach
quib chiquiwach, n-que najtin ta 'uri. *Xak
queje que’el ile che i Satanas, man we ‘o
jujun itzel quiqui 'an ch’o’oj chiquiwach je
itzel, n-que najtin ta 'uri. ¥Qui bij yix chi
ru’ u cho’ab i Beelzebu xwesaj bi itzel tew.
Bay, xak i tijoxelab yix xak caquesaj bi itzel
tew chique i winak; ;jpachin yawnak i qui
cho’ab ique 'ut? Ile quiqui 'an i tijoxelab
yix; ca "alijin "uri chiwe chi n-usuc’ taj wach
i xi bij. *®Xui-ri, yin que wesaj bi itzel tak
tew rumal u Tewal i Dios chi o wu’. Ile "ut
c'utbal-re chiwe chi i "atbal tzij re i Dios ya
"o chic chi.

»Qui bij yix chi ru” ni u cho’ab itzel,
xwesaj bi itzel tew-le. Xui-ri, mi jun ca
tiqui che oquic pa cu ’at wi tzij jun (pacha
itzel), chi relsaxic wach i ’o pu’ab, we maja
u ximom i jun-le. We u ximom chic, te’uri
ca tiqui chi relsaxic wach i o pu’ab —xu bij
chique. Xak xu bij:

* —Pachin n-cu ya tu wach wu’, ire aj
ch’o’oj "uri chwij. Xak pachin jun n-quin u
to ta che i molonic, ire xa cu quichersaj bic.

% Rumal-i quin bij chiwe, chi ana cwent
xak manal mi bij chirij u Tewal i Dios. I
winak, ca cuytaj ni qui mac chique, xak
ni’pa i n-"us taj chi quiqui bij; xui-ri, we
quiqui bij mal laj tak tzij chirij u Tewal i
Dios, ile n-ca cuytaj ta chic chique. *I
winak, we c’ax que ch’aw chwij yin, ile ca
cuytaj na chique; xui-ri we c’ax que ch’aw
na chirij u Tewal i Dios, i mac-le lic n-ta u
cuytajic. N-ca cuytaj ta wo'or, xak mi ne
co’on panok, are cu jek u "atbal tzij i Dios.

 Jun ‘utz laj winak, "utz i cu bij, man "utz
i’o paranima
2Jun che’, we "utz laj che’, cu ya u wach
‘utz; xak we n-us ta laj che’, i u wach xak
n-"us taj. Jun che’ cailtaj na che u wach we
‘utz. *{Yix ix rac’al cumatz! ;Wach nawi u
bixquil i 'utz qui’an na? man lic ix mal. Jun,
are ca ch’awic, wach i quel pu chi’, pu c’'ux
petnak wi, ni’pa u molom rib chila. *Jun
‘utz laj winak, "utz i cu bij, man 'utzi’o pa
ranima; xak jun mal laj winak, n-"us ti cu
bij, man n-"us ti o pa ranima. *Y yin quin
bij chiwe, are ca c’'un i q'uisbal ’ij, conojel ’is
quiqui bij na chuwach i Dios wach tak i tzij
qui bim chi n-"us taj. *Rumal wach i a bim,

t 12:23: Itzij chi xqui bij waral are “umuk uxiquin can i mam David”; are xqui bij ile, xe’elok “are i Tolke.”

caat ni tzij pawi, ca ’iltaj 'uri we "o i a mac,
o we n-taj.
I winak xa cacgj rilic jun mildgro

*Je "o jujun aj Fariséo winak, tak jujun aj
tijonel re i "atbal tzij, xqui bij che i Jesus:

—Tijonel —xe cha—, cakaj cakil jun mil4-
gro, c’utbal-re chake chi Dios "o awu’.

1 Jesus xu la” u wach chique:

—I'winak wo’or, lic je mal na, lic n-quiqui
coj ta chic i Dios. Yix qui rayij ca ‘an ni
jun mildgro chiwach, c’utbal re u cho’ab i
Dios wu’; xui-ri, n-ta jun mildgro ca ’an ni
chiwach. I tom chic wach i mildgro xa "ani
che i ma Jonas, chi ajbil u tzij i Dios ujer.
Xui i mildgro-le quiwil na. *Ire xu ch’ij oxib
’ij, oxib a’ab, chupam i nim laj car; bay, xak
queje quin "an ni yin, chi in Achi aj Chicaj;
quin ch’ij ni oxib ’ij, oxib a’ab, quin muktaj
na. *Are ca pe i ij chi ca at ni tzij piquiwi
i winak, i aj Ninive chi xe u pixbaj i ma
Jonas, quiqui coj na i mac yix ix winak re
wo’or. Queje quiqui ‘an ni ile, man i winak
aj Ninive xqui jalwachij qui c’aslemal are
xupon i ma Jonas chu bixquil u tzij i Dios
chique. Xui-ri, yix lic n-qui jalwachij ti
c’aslemal tupu ‘o Jun¥ chi, mas nim ni u ’ij
chuwach i ma Jonas; rumal-i quiqui coj na
i mac. “Xak i ixok, chi ujer "atol tzij re i pa
Sur, xak ire cu coj ni i mac yix ix winak re
wo'or, are ca pe i 'ij chi ca at ni tzij piquiwi
i winak. Queje cu 'an na ire-le, man yix n-
quiwaj ta qui ta i Jun chi o u no’oj. I ixok-
le, lic mas naj xpe wi chu tayic u nojbal i ma
Salomon, chi mas o uno’oj. Y wo’or "o Jun$
chi, nim ni u’ij chuwach i ma Salomon, péro
yix n-quiwaj tu tayic wach i cu bij —xu bij i
Jesus chique.

Jun itzel tew cu tzucuj tan chic u tzalijbal
che jun winak

] Jesus xak xu bij i tzij-i chique:

—Jun itzel tew, we xel che jun winak,
xa ca bin pa chakij jyub chu tzucuxic pa
cuxlan wi, y n-cu rik taj. Te’uri cu ch’ob
pu jolom: “*“Quin tzalij chic che i wachoch
pa i xin el wi” cu bij; y ca tzalij chic uri.
Are cupon tan chic ru’ achi, cu riko pacha
jun ja n-tu pam, lic jos’im, lic yijbam na che
jun rajaw c’ac’. “Te'uri i itzel tew que u
tzucuj bi rachi’il, y que u rik je wukub chic,
mas je mal chuwach ire. Que u ¢’am bi ru’,

E: 12:41: 1Jun-le are i Jesus mismo.

y conojel que oc che achi. Chila que jeki
wi. Teuri i achi-le, que’elok mas mal na
chuwach li ujer. Xak queje ile que’el chique
i winak re wo’or (man yix n-ta jun c’utunic
‘utz qui ya chique, quiqui c’olbej piqui c'ux
—xu bij i Jesus chique i aj Fariséo).

Jepachiniu chuchiu cha’ iJesus

“] Jesus c’a ca ch’a’at cu’ i winak are xe
upon u cha’, xak i u chuch. Ique je o chisak,
cacaj que lapan ru’. ¥ Are 'uri ’o jun achi xu
bij che i Jesus:

—I a chuch cu’ i a cha’ je "o chi sak, cacaj
que lapan awu’ —xu bij che.

#Xui-ri, i Jesus xu bij che i achi:

—;Je pachin in chuch, je pachin in cha’?
—co’ono.

“ Are ’uri, xu c'ut che u ’ab ni’pa i u
tijoxelab je "o ru’, y xu bij:

—Ique-le je are in chuch, je in cha’ —xu
bij—. *Pachin i que tijin chu ’anic pacha
craj in Kajaw chicaj, je are in chuch "uri, je
are in cha’, je are i wanab —xu bij.

13

Jun tijojbal tzij re i ticon

'Chei’ij-le, iJesus xel ru’ ja, xa e chu chi’
i alagun, y xcubi chila. ?Are ’uri xe moltaj
tan chic uq'uial winak ru’. Rumal-i, i Jesus
xa "an chupam jun bérco, y xcubi chupam.
Je ni'pa i winak ’is xe canaj chi tak seneb.
3Te’uri xu jek u c’utic juban tak tijojbal tzij
chique. Xu bij:

—’0 jun achi ca e chu tiquic u ticon. ‘Are
Xe u quirij i rija’, "o jubi’ xa ’e tzak pa be.
Te’uri xe c’un i tz'iquin y xqui tij bic. *Xak
"0 jubi’ chic xa e tzak pa tak abaj, chi n-
ta kas ulew che. I ija-le, juntir xalax lok,
man n-muktajnak ta mas. ¢Xui-ri, are xel
li ’ij, xchakij na, man n-ta ra’ enak pulew.
7Xak juban chic xa e tzak pa q’uix; i q'uix
xq'uiyic, y xu camsaj i ticon. *Xak ’o ni ija
xa e tzak pa 'utz laj ulew; lic q’ui ni u wach
xuya'o. 'O ni rakan xu ya jun ciénto u wach;
xak ’0 i xu ya sesénta; xak "o i xu ya tréinta
—xu bij. Te’uri xu bij chic:

°*—We yix "o i xiquin chu tayic, chi ta u be
‘uri —xcha.

Wach u chac i tak tijojbal tzij xu bij i Jesus
chique i winak

§ 12:42: 1]Jun-le are i Jesus mismo.

©T u tijoxelab i Jesus, are xu bij ire ile, xe
tejeb ru’. Xqui tz'onoj che:

—;Wuchac xa tijojbal tzij ca bij are cat
tijin chu c’utic chique i winak? —xqui bij
che.

171 Jesus xu bij "uri chique:

—Yix 'ut, i Dios u yom chiwe qui ta u be
wach usuc’ i "atbal tzij aj chicaj. I juban
winak (chi n-que terej ta chwij) n-quiqui ta
tu be. 2Queje o’onom i Dios ile, man ni’pa
i quiqui c’'am na wach cu sujuj ire chique,
mas cu ya 'uri chique; queje ile nim ni ’o
cu’. Ni'pa i n-cacaj ti u c’amic wach cu sujuj
i Dios chique, quelsax na ’uri i jubi’ chi 'o
cu’. ®Rumal 'uri, xa ru’ tijojbal tzij quin c’'ut
chique i winak, man ique, tupu que tzunic,
n-ta quiquilo; tupu que tanic, n-quiqui ta
taj, xak n-quiqui ta tu be. **Que’el chique
pacha u bim i Dios chupam u wuj u tz'ibam
can i mam Isafas chi ajbil u tzij i Dios ujer;
ire xu bij:

Yix, katzij neri, qui ta na, péro n-qui ta tu
be;

katzij neri, quix taken na, péro n-ta quiwil
na.

“Man i winak-i, n-cacaj ta quiqui ta u be,

xa qui tz’apim i qui xiquin,

xak qui mutz’'um i qui ba’'wach,

man n-que tzun ta ru’ qui ba’'wach,

xak n-que tan ta ru’ qui xiquin.

N-ta quiqui ta u be piqui c’ux,

xak n-que c’'un ta wu’, col qui cunbej quib.

(Queje ile u bim i Dios.)

*Xui-ri yix, n-ix ta queje ile. Lic 'utz iwe,
man i ba’'wach yix que tzunic, xak i xiquin
que tanic. Y Katzij i quin bij chiwe, je q'ui i
ajbil u tzij i Dios ujer, xak je q'ui i je terejnak
chirij, xcaj te rilic wach quix tijin yix chi
rilic wo’or, péro n-xquil taj; xak xcaj u tayic
te’ek pacha i quix tijin yix chu tayic wo’or,
péro n-xqui ta taj.

I Jesus xu sakij wach i usuc’ i tijojbal tzij u
bim

“Te’uri Jesus xu bij chique:

—Chi ta "uri u be wach usuc’ i tijojbal tzij
chi xin bij mier re i aj ticol ticon. *Ni'pa
i winak chi quiqui ta i tzij re i "atbal tzij aj
chicaj, we n-quiqui ta tu be, que’elok pacha
xo’on ija chi xtzak pa be. Queje i winak-le,
man ca c'un itzel, y cresaj i 'utz laj tzij chi
tictal piqui c’'ux. ®Xak i ija chi xtzak pa abaj,
ile pacha i winak chi quiqui ta i 'utzlaj tzij, y
que quicotic xqui cojo. #Xui-ri, je pacha jun

SAN MATEO 13:32

ticon chi n-naj taj enak i ra’; n-que najtin
taj. Are ca pe i c’ax piquiwi rumal i 'utz
laj tzij qui cojom, xak ca pe i qui yo'yaxic
cumal i winak, xa caco’taj canok. *Xak i
ija chi xtzak pa q'uix, ile pacha i winak chi
quiqui ta i 'utz laj tzij, xui-ri, xa que c’achir
rumal i qui c’aslemal waral chuwach i jyub
ta’aj, xak i qui rayijbal re mas ubitak que;
ile xa cu chup i 'utz laj tzij. Rumal-i n-ta ca
wachin chique. * Are ija chi xe ’e tzak pa
‘utz laj ulew, ile pacha i winak chi quiqui ta
i 'utz laj tzij, xak quiqui ta u be. Ique lic que
wachinic; "o jujun chique je pacha i rakan
chi xu ya cien u wach; xak ’o jujun quiqui
ya sesénta u wach; xak 'o jujun quiqui ya
tréinta. (Queje ile xu bij i Jesus chique.)

Wach i xo’on i mal laj "es chuxol i trigo

] Jesus xu bij chic jun tijojbal tzij chique,
are iri:

—Iatbal tzij re aj chicaj, que’elok pacha
i tzij-i: 'O jun achi xu tic i trigo pa rulew;
chom laj ija xu tico. »Xui-ri, are ’is que war
conojel, xc’un jun aj ch’o’oj chirij i rajaw,
y xu tic can mal laj ticon ru’ i trigo (pacha
trigo ca tzunic, péro n-are taj). *Are xe
poic, junam xe q'uiyic; xui-ri, are xpe u
wach i trigo, are 'uri xa’alijin i juban chi
n-trigo taj. ¥ Te'uri i ajchaquib xe ’e chu
bixquil ru’ i rajaw: “Nim laj winak, i ija chi
aticom na, lic chom, ;pa xpe wiimal lajes
chi’o ru’?” xe cha. 1 rajaw xu bij chique:
“Xa are jun aj ch’o’oj chwij xa "anaw ile.”
Te’uri i ajchaquib xqui bij che: “;Cawaj ca
‘e ka mich’a i mal laj 'es?” xe cha. *“Mi
mich’o,” xu bij i rajaw, “man we qui mich’ i
mal laj 'es, mokxa ca mich'taj i trigo ru’,” xu
bij. ***“’Utz chi ya che ca q’uiy na, junam ru’
itrigo. Are cakaj caka jek nu ch'upic u wach
i trigo, are 'uri que in tak bi i aj molonel chi
relsaxic i mal laj ’es. Te’uri ique quiqui an
manoj che, man ca porox na. We xutzin ile,
cakamolitrigoy caka ya pu c’olbal,” xu bij i
rajaw. (Are ile are i tijojbal tzij xu bij i Jesus
chique.)

I tijojbal tzij re u g’uiyic i ija re i mostas

%1 Jesus xak xu bij jun chic tijojbal tzij
chique. Xu bij:

—I atbal tzij re aj chicaj que’elok pacha
co’on jun ija re i mostas, are jun achi cu tic
parulew. *Iija-le, lic ch’utin na chiquiwach
i ronojel ija. Xui-ri, we xpo’ic, mas nim na

que’el chiquiwach i ronojel i ticon. Lic nim
que’elok, pacha jun che’; te’uri i tzZ’iquin
que c’unic y quiqui ‘an qui soc che tak uab.

I tijojbal tzij re i cunbal re i caxlanwa

»1 Jesus xak xu bij jun chic tijojbal tzij
chique. Xu bij:

—I ’atbal tzij re aj chicaj co’on pacha
co’onicunbalre i caxlanwa. Ile, we jun ixok
cu chapo, y cu coj oxib almul arin ru’, tupu
xa jubi’ i cunbal "o ru’, cwalij u wach i "or
ronojel. (Xak queje ile co’on i atbal tzij re
aj chicaj.)

I Jesus, ni’pa i c’'utunic xo’ono, xa ru’ i
tijojbal tzij

*1 Jesus, ronojel i c’utunic-le, xu bij
chique i winak ru’ tijojbal tzij; n-ta tzij xu
bij chique, we n-are ti tijojbal tzij. *Xe’elok
pacha u bim can jun ajbil u tzij i Dios ujer.
Xu bij:

Ru’ i tijojbal tzij quin 'an wi i c’utunic
chique;

quin sakirsaj ni'pa tak i uwam u wach, c’a
chu xebal ’jj sak.

(Queje ile tz'ibtal canok.)

Xu sakij wach usuc’ i tijojbal tzij re i mal
laj’es

*Te'uri i Jesus xe u "ijla bi i winak y xoc
pa ja. Are 'uri i u tijoxelab xe tejeb pan ru’
y xqui tz'onoj che:

—Cha sakij chake wach usuc’ i tijojbal tzij
xa bij, che i mal laj "es tictal can pa ticon.

¥Te’uri i Jesus xu bij:

—Are i ca ticaw i 'utz laj ija, are yin chi
in Achi aj Chicaj. * Are i pa quin tic wi, are
i jyub ta’aj. Are i 'utz laj ija, are i winak
chi qui jachom quib pa "atbal tzij re i Dios;
are i mal laj tak ’es, are i winak 'uri chi
je re itzel. *Are i aj ch’o’oj chirij i rajaw
i ticon, are itzel chi ca ticaw i mal laj ija.
Are i molonic re i ticon, are i qui molic i
winak pa q’uisbal 'ij. I ajchaquib chi quiqui
mol i ticon, je are i dngel. ©I mal laj tak
"es, ca mol u chi’, y ca c’ak pa 'a’ porobal-
re. Xak queje ca ’an ni ile pa q'uisbal re u
wachijyub ta’aj. “Yin, chiin Achi aj Chicaj,
que in tak li in dngel ru’ in ticon, col qui
molbej-que ni'pa i je qui tacpum i cachi’il
pa mal, xak conojel ni’pa i que "anaw i mal.
“Te'uri que c’ak na pa’a’ pa orno. Chila que
0’ na; xak quiqui kach’ach’ej uwaque rumal
ni uyej quiqui tijo. *Te’uri, ni'pa i je 'utz

chuwach i Dios, que quiji pa cu 'at wi tzij
ire. I qui 'ij qui chomal ique, pacha ca tzun
i’ij. We yix ’o i xiquin chu tayic, chi ta u
be 'uri. (Queje ile xu bij i Jesus chique u
tijoxelab.)

I tijojbal tzij re i mer muktalic

“(Te’uri xu bij jun chic tijojbal tzij. Xu
bij:)

—I ’atbal tzij re aj chicaj queje pacha
uq’uial mer muktal chupam juban ulew. Ca
c’'unjun achiy curiko. N-xresaj ta lok, xa cu
muk chic can uwi, y lic ca quicotic ca ec; 'is
que u c’ayij na ni'pai’o ru’. Te'uri ca petic
y cu lo’ i ulew man ’o i beyomal chupam.
(Queje ile i "atbal tzij re aj chicaj.)

I tijojbal tzij re i chom laj ral abaj, pérla ca
bix che

(’0jun chic tijojbal tzij xu bij chique, are
iriz)

—I "atbal tzij re aj chicaj are pacha jun
chom laj ral abaj, lic pakal rajil, pérla ca bix
che. Jun aj c’ay pérla, ca e chu tzucuxic i
tak i pérla, y culo’o. *Ire, we xu rik jun chi
lic chom, lic pakal rajil, ca ’e chu c’ayixic
ronojel i ubitak-re, lo’bal-re. (Queje co’on
ire ile man lic chom; xak queje ile i "atbal
tzij re aj chicaj.)

I tijojbal tzij re i ataraya

7 (Te’uri xu bij i Jesus chique:)

—I "atbal tzij re aj chicaj queje pacha jun
ataraya. 1 je aj chapol car, are quiqui c’ak
bi i ataraya pa ya, 'is bi chi caril cu chap
lok. * Are nojnak chic i ataraya, caquesaj
li 'uri chu chi’ i ya. Te’uri que cubi chi qui
tzucuxic i 'utz chique i car. Ni'pa i ’utz,
que qui c’ol na chupam jun chicach; i ne te
"utz, que qui c’ak bic. “Queje co’on ni ile pa
q'uisbal "ij; que "el ni dngel chi qui chayic i
ne te "utz chiquixol i je 'utz. *Te’uri que c’ak
napa’a paorno. Chilaque o’ na; xak quiqui
kach’ach’ej uwaque rumal qui bis. (Queje
ile i tijojbal tzij xu bij i Jesus chique.)

’0 i c'utunic c’ac’, xak ’o i c’'utunic re
ujer

' Te’uri i Jesus xu tz'onoj chique:

—;Xi ta u be ronojel iri? —co’ono.

Katzij —xqui bij—, xka ta.

2Te’uri xu bij chique:

—Jun tijonel re i ‘atbal tzij tz'ibtal can
rumal i mam Moises, we ire nawnak che i
tzij chi quin bij yin re i "atbal tzij aj chicaj,

‘utz re ire 'uri. Que’el ire pacha jun rajaw ja
chi "o ubitak-re c’ac’, xak ’o i re ujer. Che
i queb-le ’is cu chapo.” (Queje ile xu bij
chique u tijoxelab.)

I Jesus n-xajwax ta cumal i rach aj tinimit

» 1 Jesus, are xutzin chu bixquil i tak
tijojbal tzij-le, xel chila pa Capernaum y xa
e pa Nazaret. *Chila xoc chu c’utic chique
i aj Israel winak pa qui molbal’ib. Ique, are
xqui ta, lic xqui bisoj che. Xqui bij "uri:

—;Ipa xa e u nawsaj wi rib i achi-le, chi
lic "o u nojbal? ;Wach u tiquilem che i
mildgro-le? *Ire xa are rac’al i mam chi aj
"anol mexa, xak i u chuch xa are ati Mariy.
I je u cha’ xa are i a-Jacébo, i a-Jose, xak i
a-Simon, i a-Judas. *Xak i ranab je jekel chi
ku’ yoj. ;Ipa xretamaj wi "ut ronojel ile? —
xqui bij.

“ Rumal-i, lic n-xcaj taj wach i xu bij,
wach i xu’ano. Are ’uri i Jesus xu bij chique:

—Jun ajbil u tzij i Dios, conojel i winak
quiqui coj u’ij, xui i je rach aj tinimit n-
quiqui coj tu’ij, xak queje i je aj ru’ rachoch
—xu bij.

*Ire n-ta kas mildgro "uri xu ’an chila,
man ique n-ta u cubibal qui c’ux che.

14

Wach u camsaxic i ma Wan aj kajsanel ya

'Che tak i ij-le, i ma Herddes, chi "atol tzij
re i jyub Galiléa, xu ta rason wach co’on i
Jesus. *Xu bij ire chique i rachi’il:

—Ire-le, are i ‘etz ma Wan, aj kajsanel ya,
ya walijnak chic che i camic —xu bij—. Are
i rumal "uri chi ’o i cho’ab ru’ chu ’onquil i
mildgro —xcha.

Tu camic i ma Wan, queje iri xic’aw wi: i
ma Herddes xu tak u chapic i ma Wan y xqui
ximo, y xqui c’am bi pa cércel. Queje xo’on
ire ile rumal i rixokil. I ixok-le, ati Erodiys u
bi, are i rixokil i ma Felipe chi catz qui cha’
quib ru’ i ma Herédes. *I ma Wan u bim ujer
che i ma Herddes:

—N-"us taj chi ca 'an awixokil che i ixok-
le —xu bij.

*Rumal-i, i ma Herddes craj cu camsaj i
ma Wan, xui-ri xu xij rib chique i winak.
Conojel i winak qui cojom chi i ma Wan lic
ajbil u tzij i Dios.

¢Are xc'un i nima’ij re u’ij i ma Herddes,

xc'un i ralit i ati Erodiys, xa xajaw chiqui-

wach conojel i je 'o ru’. I ma Herddes lic kus

xrilo. "Rumal-i xu bij che i ali chi cu ya na

che pachique tak ca tz'onox che, y xu cuxtaj
u bi i Dios puwi wach i xu bij.

¢ ali, ya bital chic che rumal u chuch
wach i cu tz'onoj; are "uri xu bij che i ma
Herddes:

—Cha ya li u jolom i ma Wan aj kajsanel
ya; waral chupam jun plato cha ya chwe —
xu bij.

°I ma atol tzij lic xbisonic are xu ta ile.
Xui-ri, xu tak u "anic pacha xbix che, man
ire xu cuxtaj u bi i Dios puwi wach i xu sujuj
cheiali. Xak ni’paije ’o chila ru’’is xqui ta
wach i xu bij; rumal-i, xu "ano. *Are "uri xu
tak i relsaxic u jolom i ma Wan pa cércel.
uTe'uri xqui c’'am li u jolom chupam jun
plato, y xqui ya che i ali; ire xa ’e u jacha
che u chuch.

2Te’uri xe upon i u tijoxelab i ma Wan
chu c’amic i u ch’acul; xqui ¢’am bic y xqui
muku. Te'uri xe e qui bij che i Jesus chi
Xcamsax i ma Wan.

Wach i qui tzukic jo'ob mil winak xo’on i

Jesus

8] Jesus, are xu ta ile, xel chila utuquel.
Xoc bi chupam jun bérco, xa e che jun jyub
tZ'inilic. Xui-ri, i winak lic xqui ta pa xa
‘e wi. Ique xe el pa tak qui tinimit, xe
sutin chu chi’ i ya, xe ’e chu c’ulaxic i Jesus.
11re, are xel pa barco, xe ril tan chic uq'uial
winak je ‘o cEila. Lic xril to’bal qui wach, y
xe rutzirsaj i iwabib. Are ya coc a’ab, i u
tijoxelab xe tejeb pan ru’ y xqui bij che:

—Ya xkaj i 'ij; i waral-i n-ta winak jekel
chi. Che a’ijla bi i winak; cha ya chique que
e pa tak aldéa chu lo’ic wach i quiqui tijo
—xqui bij.

] Jesus xu bij chique:

—N-tu chac que ’ec; chi ya yix chique
wach quiqui tij na —xu bij.

v —N-ta ku’ yoj wach caka ya chique; xui
jo'ob caxlanwa ru’ queb car —xe cha.

¥ —Chi c’ama li waral —xu bij i Jesus
chique.

¥ Te’uri xu bij chique i winak chi que
cubi chuwach tak q’uim. Ire xu chap i jo’ob
caxlanwa xak i queb car, xtzun chicaj y xu
tioxij che i Dios. Te'uri xu pir i caxlanwa

* LIIR) . (] > LTI . . >
13:52: Tre 0 i C’'utunic c’ac’ ru’, xak 'o i c’utunic re ujer, tobal-re che u c’aslemal chuwach

i Dios.

y xu ya chique u tijoxelab; ique xqui jach
chique i winak. *Conojel ’is xqui tijo, y xe
nojic. Xak xsobrin can cablajuj coban. *1
uq'uial winak chi xe tzukic, xui achiab "o
jo’ob mil chique, y mas puwi ile je "o juban
ixokib, tak i ac’alab.

Wach u binic i Jesus chuwi ya

2Te'uri Jesus xu bij chique u tijoxelab chi
que oc pabdrco, que ’ax chic ch’akap. Xubjj
chique que nabeaj nubi chuwach ire, tz’akat
que u ‘ijjla bi i winak. *Xutzin ile, xel bi
Jesus chuwi jun jyub utuquel chu tz onoxic
che i Dios. Are xoc a’ab, utuquel ’o chila
chuwi jyub. * Are "uri i u tijoxelab je ’o pa
bérco pa nic’aj ya. I uwi ya lic quel chicaj,
quel "an chirij i barco rumal i tew chi lic xpe
chirij. ® Are ya ca pe u sakiric, i Jesus ca tijin
chi be chuwi ya, ca tijin u tejebic cu’. *Tu
tijoxelab, are xquilo chi ire ca bin chuwi ya,
lic xqui xij quib che. Rumal ’uri, xe siq’uin
chu bixquil:

—ille, jun xibinel! —xe cha.

7 Are ’uri i Jesus xu bij chique:

—iMi xij iwib! Xa yin. jChi cowirsaj i
c'ux!

*Te’uri i ma Pédro xu ’ijla y xu bij che:

—Kajwal, we lic katzij yet, cha ya na chwe
quin bin awu’ puwi i ya —xu bij.

»—Sa’aj wu’ —xu bij i Jesus che.

I ma Pédro te’uri xel chupam i barco y
xu jek bi binic chuwi ya, ca ’e ru’ i Jesus.
»Xak te’et xrilo chi lic nim i tew, y xu xij rib
rumal. Are 'urixu ticba sachic paya; rumal-
i, xsiq’uin chu bixquil:

—iKajwal, chin a to!

51 Jesus juntir xu chap pan che u’ab. Xu
bij che:

—A-Pédro, ;jn-tu cubibal a c’'ux chwe?
;Wuchac xa xij awib? —xcha.

2 Are xe oc bi ique pa bérco, i tew
xuxlanic. * Are 'uri ni'paije 'o pa barco, xe
xuqui chuwach i Jesus.

—Katzij yet at u C’ojol i Dios —xe cha.

I Jesus xe u cunaj iwabib pa tinimit Gene-
saret
*#Te'uri xqui maj chubi qui be puwi ya, y
xe upon chu chi’ i ta'aj Genesaret. **1 winak
chila, are xquetamaj are i Jesus xuponic,
xqui paxsaj rason ronojel i ta’aj-le. Te'uri
xe qui c’am li ni'pa i iwabib ru’ i Jesus.

*Lic xqui tz'onoj che, chi cu ya na chique i
iwabib quiqui yin na jubi’u chi’ u’u’; y ni’pa

i xqui chap ni u v, ’is xe utzir na.

Wach ca 'anaw che jun winak chi n-
ch’am taj

'Te’uri "o jujun chique i aj Fariséo winak
xe upon ru’ i Jesus, xak juban tijonel re i
"atbal tzij re i mam Moises. Ique je petnak
C’a pa tinimit Jerusalen. Are 'uri xqui
tz'onoj che i Jesus:

?— a tijoxelab yet, ;wuchac n-quiqui 'an
ti ka costimbre™ chi qui c’'utum can i katit
kamam? N-quiqui coj ta retalil che i ujer
"atbal tzij re u ch’ajic qui "ab are quiqui tij i
qui wa —xqui bij che.

31Jesus xu la’ u wach chique:

—Yix 'ut, ;wuchac xa quix terej chirij i
costumbre? ;Wuchac ni cojom ti retalil che
i méro tzij u bim can i Dios? Xa i canam can
u ’onquil. ‘I Dios u bim na: “Cha cojo qui
’ij a kajaw a chuch,” xak u bim na: “Pachin
c’ax ca ch’aw chiquij u kajaw u chuch, cha
camsaxok.” Queje ile u bim i Dios. °Xui-ri,
yix qui ya na che jun achi cu bij che u kajaw,
cu bij che u chuch: “N-cat in to taj,” cu bij
che, “man ni’pa i ‘o wu’ in sujum chic che i
Dios,” cu bij che. °Yix, we queje cu bij i jun
ile, qui bij na 'uri, n-ta chic chukul que u to
u kajaw u chuch. Que’el "ut chi i kajsam u
’ij u tzij u pixab i Dios; xa quix terej chirij
i costimbre yix. 7Yix jxa queb i palaj! Lic
katzij wach u tz'ibam can i ujer ajbil u tzij i
Dios, mam Isafas. Lic u tz'ibam canok wach
quix tijin yix chu "anic wo’or. Xu bij canok
chi Dios u bim na:
sI winak-i lic quiqui coj in ’ij ru’ qui chi’,
xui-ri, ru’ qui c’'ux n-quiqui ’an taj.

*Iu cojic in 'ij quiqui ano, lic n-ta cu chacuj,
man i tzij que tijin chu c’utic,

xa cu’ winak petnak wi.

(Queje ile u bim i Dios —xu bij i Jesus
chique.)

©Te'uri xe u siq’uij i winak ru’ y xu bij
chique:

—Chi ta na wach quin bij; chi bisoj u tayic
u be wach ca "anaw che jun winak chi n-
ch’am taj. " N-are ti wach coc pu chi’ ca
"anaw che chi n-ch’am taj, xa are i tzij chi

* T Pl . ’ ’ . . >
15:2: 1costiimbre-le xaare uch ajic an u kul qui ablicna’al c’a piqui ch’uc.

quel li pu chi’; are ca "anaw ’uri che chi n-
ch’am taj —xu bij i Jesus chique.

2Te'uri i u tijoxelab i Jesus xe tejeb pan
ru’, y xqui bij che:

—;Xawil yet chi xpe coywal i aj Fariséo
che i tzij-le? —xqui bij che.

B (—N-ta quin ch’ob yin che ile. 1 qui
patan ique, n-ru’ ti in Kajaw petnak wi.) Xu
bij i Jesus: —Ni’pa i ticon chi nu ticom ti in
Kajaw chicaj, xa que mich’ naru’ira’. *Mi
coj retalil chique ique; xa je mawach laj tak
c’ambeal chique i juban chic mawach. Jun
mawach, we cu c’am bi jun rach mawach,
junam ’uri que ’e tzak pa siwan —xu bij i
Jesus chique.

“Te'uri i ma Pédro xu bij che:

—Cha sakij ni tijojbal tzij chake chi xa bij-
le —co’ono.

1 Are "uri i Jesus xu bij:

—;Yix, maja bari qui ta u be wach i quin
bij? 7 ;N-qui ta ta bari u be ile, chi wach
tak coc chupam jun winak n-are ti ca "anaw
che chin-ch’am taj? Xa coc chupam u ch’,
y ca e che u pam; xa quic’awic y quel tan
chic. ®Xui-ri, wach i quel pu chi’, pu c’'ux
"uri petnak wi. Are ile are ca 'anaw chique i
winak chi ne te ch’am. *Man xa piqui c’'ux
ca pe wi ronojel tak n-"us taj. Are rumal "uri
ca pe i qui nojbal chi n-'us taj; are rumal
"uri o i camsanic, xak 'o i je c’'ulanic quiqui
kajsaj qui ’ij cu’ i n-cachijil ta quib; xak
‘0 i ne te c’'ulanic xak quiqui kajsaj qui ’ij
chiquiwach; are ile chi ca "anaw chique chi
ne te ch’am, y piqui c’'ux petnak wi. Xak
queje ili'omab, xak queje i je aj ‘anol mentir,
xak queje i je aj nuc’ul tzij. *Are i ni'pa ile
are ca ‘anaw chique i winak chi ne te ch’am.
We jun n-cu ch’aj tu "ab are cu tij u wa, ile
‘ut n-are ti ca "anaw che chi n-ch’am tu pu
c’'ux. (Queje xu bij i Jesus ile chique.)

Wach rutzirsaxic i ralit jun ixok chi n-aj
Israel taj

“Xo’on chupanok, i Jesus xel chila, xa ’e
C’a pa jyub pa o wi i queb tinimit, Tiro y
Sidon. #Chila jekel wi jun ixok n-aj Israel
taj;T ire xc’un ru” i Jesus y co xu bij:

—iNim laj winak! {Yet chi at umuk ux-
iquin can i mam David! Chawila to’bal in
wach! Jun walit lic o itzel tew che, mas cu
tij uyej rumal —co’ono.

t 15:22: Ire aj Canaan winak.

2] Jesus n-ta xu bij che. I u tijoxelab xe
tejeb ru’y lic xqui tz'onoj che:

—Cha taka bi ixok-le, man to’ ca siq’uinic
teren li chikij —xe cha.

1 Jesus n-xu la’” tu wach chique, xa xu bij
jun moxbal tzij che ixok:

—I Dios in u takom na lok xui chique i je
aj Israel winak, chi pacha je chij je sachnak
—co’ono.

] ixok xtejeb ru’ y xuqui chuwach.

—Nim laj winak, jchin a to! —xu bij.

*] Jesus xu bij jun chic moxbal tzij che
ixok:

—N-"us taj ca maji ni qui wa i ac’alab, we
xa caya’ chique i tz'i —co’ono.

7 —Katzij ile, nim laj winak —xu bij i ixok
—, xui-ri, xak i tz'i xak quiqui mol ni uc’aj i
wa chi ca puk chuxe’ i mexa re i cajaw —xu
bij.

#] Jesus xu bij "uri:

—Ixok, jlic nim u cubibal a c’'ux chwe!
Quin "an na che awac’al pacha i cawaj —xu
bij.

Are xu bij i Jesus ile, juntir xutzir i ralit i
ixok.

Wach cutzirsaxic uq’uial winak chi ne te
aj Israel

»Xo’on chupanok, i Jesus xel chila y xu
tzalej u chi’ i alagun Galiléa. Te’uri xel bi
puwi jun jyub y xcubi chila. *Lic je q'ui
i winak xe upon ru’. Xqui c’am bi i je sic,
xak i je mawach, xak i je mem, xak i je clis,
xak juban chic iwabib, je q’ui. Ni'pa i xe
qui ya chuwach i Jesus, conojel xe rutzirsaj.
“Rumal-i, i winak lic xqui bisoj, man i mem
xe ch’aw na; xak i je clis, xe utzir na; xak i je
sic, xe binic; xak i mawach, xe tzun na. Is
xe oc chu cojic u’ij i Dios, chi qui Dios i aj
Israel.

Wach i qui tzukic cajib mil winak xo’on i
Jesus

2X0’on chupanok, i Jesus xe u siq’uij i u
tijoxelab ru’, y xu bij chique:

—To’ qui wach i winak-i, man are oxib ’ij
iri chi je ’o chi wu’; n-ta chic wach quiqui
tijo. N-cwaj ta que in tak bi che cachoch we
n-ti wa qui tijom bic, mokxa que tzak pa be
—xu bij chique.

»1 u tijoxelab xqui bij:

—;Pa coj 'e wi chu c’amic i wa waral,
tzukbal-que uq’uial winak-i? N-ta jun jekel
waral —xe cha.

*1 Jesus xu tz'onoj chique:

¢(Ni'pa i caxlanwa ’o iwu’'?

—Wukub —xe cha—, ru’ jubi’ ral tak car.

»Te’uri i Jesus xu bij chique i winak chi
che cubi chuwach ulew. *Ire xu chap i
wukub caxlanwa, tak i car. Xu tioxij che
i Dios, xu piro y xu ya chique u tijoxelab.
Ique xqui jach bi chique i winak. ¥ Conojel
is xqui tijo y xe nojic. Are xquelej ile, i
u tijoxelab xqui mol ni'pa i ch’akatak chi
xsobrinic; xnoj wukub chicach che. *1
uq'uial winak chi xe tzukic, xui achiab ‘o
cajib mil chique, y mas puwi ile je ’o ni
ixokib, xak i ac’alab. * Are ’uri i Jesus xe u
’ijla bi 1 winak, xoc pa barco, y xa ’e che i
jyub Magdala.

1 gj Fariséo xak i aj Saducéo cacaj rilic jun
mildgro

1Xo'on panok, ‘o jujun aj Fariséo winak
cuc’am quib cu’ juban aj Saducéo xe upon
ru’ i Jesus. Cacaj ique quiqui c’am u pam i
Jesus, rumal-i xqui bij che chi cu c’ut jun
mildgro chique, c’utbal-re chi Dios "o ru’.
*Ire xu la’ u wach chique:

—Yix lic iweta’am usuc’ u wach i caj,
wach i co’ono. Are ca kaj i ’ij, we cak, qui
bij yix chi “Chwek, chom laj ’ij, man cak i
uwacaj,” qui bij. *Xak we ’o jun u sakirbal, i
uwacaj lic cak, xak "ekmuj, qui bij yix "uri
chi “N-chom ti ’ij wo’or, man i uwacaj xa
cak y ’ekmuj,” qui bij. Yix lic quiwil nu be
i uwacaj, wach i co’ono; xui-ri, n-quiwil tu
be wach ca tijin i Dios chu "onquil che tak
i’ij-i. *I winak wo'or, lic je mal na, lic n-
quiqui coj ta chic i Dios. Yix quiwaj ca ’an
ni jun mildgro chiwach, c’utbal re u cho’ab
i Dios wu’. Xui-ri, n-ta jun mildgro ca ’an ni
chiwach, xui pacha i xa "an che i ma Jonas
ujer. (Queje ile xu bij i Jesus chique.) Te'uri
xe U canaj canok y xa ‘ec.

sTe'uri i Jesus cu’ u tijoxelab, xe "ax chic
ch’aka alagun. Ique, xsach chiqui c’'ux n-ta
qui wa xqui c’am bic. ¢Are "uri i Jesus xu bij
chique:

—Chitape’, chi ’ana cwent chique i aj
Fariséo xak i aj Saducéo; xa je pacha cunbal
re i caxlanwa —xu bij chique.

"I u tijoxelab n-xqui ta tu be; xe oc chu
bixquil chiquiwach:

—Xu bij ire ile man yoj n-ta ka caxlanwa
ka c’amom lok —xqui bij.

#1Jesus xu na’o wach quiqui bij.

—;Wuchac qui bij ile chi n-ta ka
caxlanwa? —xu bij chique. [Yix n-ta kas
u cubibal i c’'ux chwe! °;Maja qui ta u be
‘uri? jN-ca c’un ta bawa chi c’'ux chi yin,
che i jo'ob caxlanwa, xe in tzuk ni jo’ob
mil achiab? ;I ni’pa i coban xsobrinic?
©;Xak n-ca c’un ta chic chi c’'ux chi yin,
che i wukub caxlanwa, xe in tzuk ni cajib
mil achiab? ;I ni'pa chicach xsobrin "uri?
" ;Wuchac "uri n-qui ta tu be chi n-are ta
rumal i caxlanwa xin bij yin ile? jChi "ana
cwent che i cunbal re i caxlanwa que i aj
Fariséo xak i aj Saducéo! —xu bij chique.

2Te'uri i u tijoxelab xqui ta u be chi ire
n-are ti cu bij i cunbal re i caxlanwa. Are i
usuc’ i xu bij, are chi qui ana cwent che i
qui c’utunic i aj Fariséo xak i aj Saducéo.

Xu bij i ma Pédro chi Jesus are i Tolque chi
coy’em

] Jesus, are xe upon pa jyub Cesaréa re i
Filipo, xu bij chique u tijoxelab:

—;Wach quiqui bij i winak chi in pachin
yin chi in Achi aj Chiaj? ;Wach quiqui bij
ique? —co’ono.

4T u tijoxelab xqui bij:

—’0 jujun quiqui bij chi yet at i ’etz ma
Wan aj kajsanel ya, quiqui bij. Xak "o jujun
quiqui bij chi yet at i ujer mam Elfas; xak "o
jujun quiqui bij chi at i ujer mam Jeremias, o
mok at jun chic ujer ajbil u tzij i Dios. (Queje
ile xqui bij i tijoxelab che i Jesus.)

s Are "uri xu bij chique:

—Y yix, jwach qui bij chi in pachin yin?
—co’ono.

] ma Simon Pédro xu bij:

—Yet at Cristo (i Tolke chi at koy’em); at
u Cojol i Dios c’aslic —co’ono.

v —'Utz awe yet! —xu bij i Jesus che—
. 'Utz i xa bij, a-Simon Bar-Jonas". N-ru’
ta winak petnak wi i tzij-le; lic ru’ in Kajaw

16:17:  Bar-Jonas are ucab u bi i ma Simon, chi que’el pa qui ch’awbal i aj Hebréo: “u c’ojol i ma

Jonas”.

f 16:18: 1 abaj-le chi pacha i cubibal re i rachoch i Dios, are i u’anom i Dios-le rumal u Tewal;

are i jekbal re u "alijinsaxic u sak laj tzij chique i to’ winak.

chicaj petnak wi. *Rumal-i, quin bij chawe:
yet at a-Pédro, i usuc’ i a bi que’elok “abaj”;
puwi i abaj-le’ quin yac i wachoch. Ni’pa
i je jutzobaj re i Dios, lic n-ca sachsax tu
wach i tzobajil-le; mi tene i u cho’ab i camic
ca tique che. *Yin quin ya i lawe¥ chawe,
chi jakbal-re i ocbal pa cu ’at wi tzij i Dios.
Wach tak i ca ’atij yet waral chuwach i jyub
ta’aj, i Dios cu ya u wach awu’. Xak wach tak
ca ya na yet chique i je re i Dios chi quiqui
"an waral chuwach i jyub ta’aj, xak ca ya’ na
chique rumal i Dios —xu bij che i ma Pédro.

®Te’uri xu bij chique u tijoxelab mi jun
quiqui lap wi, we are ire i Tolque chi coy’em.

I Jesus xu bij chi ca camsax na

“Te’uri i Jesus xoc chu sakixic chique u
tijoxelab chi o u chac ca e ire pa Jerusalen,
xui-ri i nimak tak mam’ib chila, junam cu’ i
caj’atzil i sacerddte, tak i je tijonel re i ujer
“atbal tzij, ire lic cu tij uyej cumal. Xu bij
chique chi ca camsax na, y ca walij churox
ij.

2 Are 'uri i ma Pédro xu siq’uij i Jesus ru’,
y xu bij che:

—iAy, Kajwal! {Ma bij ile! I Dios chu ’atij
ile chi xa bij —co’on che.

2] Jesus xu pisquilij rib; xu bij che i ma
Pédro:

—iChat el na chin wach, a-Satanas! Ma
"an latz’ che in be. A nojbal yet n-queje ta
pacha u ch’obom i Dios. Ca ch’ob yet pacha
quiqui ch’ob i to’ winak —xu bij i Jesus che.

“#Te'uri i Jesus xu bij chique u tijoxelab:

—Pachin jun craj ca terej chwij, 'o u
chac mu ch’ob chic rib, xui-ri cha terej na
chwij, tupu ca cam na rumal. * Pachin
jun xa c’ax cu na u c’aslemal re waral, xa
cu sach ’uri u c’aslemal chi sakil. Xui-ri,
we o jun ca sachsax nu wach u c’aslemal
waral xa wumal yin, ca ya’ "uri u c’aslemal
sakil. *Jun, we cu ch’ac ronojel i beyomal
re u wach i jyub ta’aj, xui-ri we cu sach u
c’aslemal sakil, n-ta que’el wi ’uri, n-ta u
ch’acom "uri. ;Wach u tojic 'uri co’on na,
ch’acbal re u c’aslemal sakil, we u sachom?
N-taj. ¥Man yin, chi in Achi aj Chicaj, quin
c'un na ru’ u ’ij u chomal in Kajaw, xak
cu’ in dngel. Are 'uri, quin ya na chique i
winak chiqui jujunal wach i tojbal-re ni'pa
qui 'anom na. #Sak laj tzij i quin bij chiwe,

je "o jujun waral chi n-que cam ta tan, c’a
quin quil na are col in "ana ni in "atbal tzij
waral —xu bij i Jesus chique.

Wach u yojtajic u tzunbal i Jesus rumal u
chomal i Dios

'Wakib ’ij ric’awic ile, i Jesus xe u c’am
bi i ma Pédro, i ma Jacébo, xak i ma Wan
chiu cha’ i maJacébo, y xe ’e quituquel che
jun nim laj jyub naj u wi. 2Are je o chila,
i u tzunbal i Jesus lic xyojtajic; i u palaj lic
pacha u tzunbal ’ij ca walch’inic; xak i u v’
lic xo’on sak, pacha i sak re i ’ij. *Xak te’et,
xquil i ’etz mam Moises, xak i ’etz mam
Elias, que ch’a’at ru’ i Jesus. *Are ’uri i ma
Pédro xu bij che i Jesus:

—iMayes, 'utz xe’elok chi oj "o chil We
cawaj, caka "an oxib mujbal waral, jun awe
yet, jun re i mam Moises, xak jun re i mam
Elfas —co’ono.

5 Are ca tijin i ma Pédro chu bixquil
ile, xkaj li jutzobaj sutz’ piquiwi, lic ca
walch’inic, y xe sach chupam. Chupam i
sutz’-le xqui ta jun ch’awbal:

—Iri are in C’ojol chi lic c’ax quin na’o —
xu bij—, lic quin quicot rumal ire. Chi ta "ut
wach i cu bij —co’ono.

°I u tijoxelab i Jesus, are xqui ta ile, lic
xqui xij quib; xqui jupij bi quib chuwach
ulew. 7Are ’uri i Jesus xtejeb pan cu’; xe u
yino y xu bij chique:

—Chix walijok; mi xij iwib —co’ono.

¢Ique, are xe tzun "anok, n-ta chic xquilo;
xui chiciJesus’ocu’.

° Are que tijin li qui kajic tzam jyub, iJesus
xu bij chique:

—Ni'pa i xiwil yix, mi lap tan chique i
winak, c’a cu rik ni’ ij are in walijnak chic
yin, chi in Achi aj Chicaj —co’ono.

©Te'uri i u tijoxelab xqui tz'onoj che i
Jesus:

(Wuchac quiqui bij i tijonel re i "atbal tzij
chi nabe ca c’un i mam Elfas? Nabe na cakil
u c’unic i mam Elfas chuwach i u c’'unic i
"atbal tzij aj chicaj, quiqui bij.

] Jesus xu bij:

—Katzij i quiqui bij chi mam Elfas nabe
ca c’un na, col u yijba ni ronojel. *Xui-ri,
yin quin bij chiwe chi mam Elifas ya c’un-
nak chic, péro ique n-xquetamaj tu wach.

¥ 16:19: 1usuc’ i tzij-le are iri: Quin ya chawe chi que i to ni’pa i cacaj que oc pa "atbal tzij aj

chicaj.

Xa xqui an che ni’pa i xcaj u "anic ique. Xak
queje yin, chi in Achi aj Chicaj, quin tij ni
uyej piqui’ab ique —co’ono.

BTe’uri i u tijoxelab xqui ta u be chi are
i ma Wan aj Kajsanel ya chi ca tijin i Jesus
chu lapic chique. U sakirsam chique chi ma
Wan pacha i mam Elfas ya xc’unic.

I Jesus xrutzirsaj jun ala chi’o atac che

“Te'uri xe kaj li che i jyub y xe upon
chic cu’ uq'uial winak chi je moltajnak. Are
‘uri "o jun achi xtejeb ru’ i Jesus y xuqui
chuwach.

' —Nim laj winak —xu bij che—, chawila
to’bal u wach i wac’al. Ca pe i atac che, y
lic cu tij i camic rumal. Q'uial mul ca tzak
pa’a’, ca tzak pa ya rumal. *In c’'amom na
li waral cu’ a tijoxelab, xui-ri n-que tiqui ta
chi rutzirsaxic —co’ono.

vTe'uri i Jesus xu bij:

—iAy, yix, n-tu cubibal i c’'ux che i Dios;
lic ix sachnak na! ;'O tan chi 'ij in "o iwu’, y
yix n-tainawic! ;Ni'panawi chic’ij c’a craj?
—xu bij—. Chi c’ama li ac’al waral —co’ono.

BTe’uri i Jesus xu yaj i itzel tew chi o che
ala, y xa ’ec. I ac’al juntir xutziric.

vTe'uriiu tijoxelab iJesus, are quituquel
chic, xqui tz'onoj che:

—;Wuchac n-xoj tiqui ti yoj chi relsaxic
bi itzel tew-le? —xqui bij.

® —N-xix tiqui ta che man n-ta kas u
cubibal i c’'ux che i Dios —xu bij i Jesus
chique—. Katzij i quin bij chiwe: i cubibal
i c'ux che i Dios, we lic katzij, quix tiqui
chu "anic mildgro ru’. N-ta co’ono we xa
pich’ pacha u nimal jun ija re mostas, we
lic katzij, quix tiqui "uri chi relsaxic jun nim
laj jyub rumal. We tene qui bij che i jyub-
i: “Chat el chi; jat chila,” qui bij ne che,
pues quel "uri. 'Ts quix tiqui chu 'onquil uri.
2Xui-ri, we quiwaj quiwesaj itzel tew pacha
i jun-le, "o u chac quix tijin chu tz’onoxic
che i Dios, xak chi mayij ni wa’im rumal —
xu bij i Jesus chique.

I Jesus xu bij tan chic chi ca camsax na
2 Xo'on panok, are que tijin chi be pa
jyub Galiléa, i Jesus xu bij chique u tijoxelab
chi ire, chi Achi aj Chicaj, ya ca jachtaj na
piqui'ab i winak. #Ique quiqui camsaj na;
xui-ri churox ’ij ca walij na, xu bij. T u
tijoxelab, are xqui ta i tzij-le, lic xe oc chi

bis.

Wach u tojic i impuésto re i rachoch i Dios

“] Jesus cu’ u tijoxelab, are xe upon
pa tinimit Capernaum, o jujun aj tz'onol
alcawal xe upon ru’ i ma Pédro. Que tijin
chu tz'onoxic i alcawal re i rachoch i Dios.
Xqui bij che i ma Pédro:

—1 tijonel yix, jxataba n-cu toj ti im-
puésto re i rachoch i Dios? —xe cha.

»—Cu tojo pues —xu bij i ma Pédro.

Are xoc i ma Pédro paja, i Jesus juntir xu
bij che:

—;Wach ca ch’ob yet, a-Simon? I ’atol
tzij re u wach i jyub ta’aj, are quiqui tz'onoj
alcawal chique i winak, ;pachin cu’ quiqui
tz'onoj wi? ;Xataba quiqui tz'onoj chique
i je que ique? N-taj. Xui quiqui tz'onoj
chique i ne te cach aj tinimit chi je o
chiquixol.

% —Katzij —xu bij i ma Pédro —. Xui
chique i ne te cach aj tinimit quiqui tz'onoj
wi.

Are uri i Jesus xu bij:

—Entons i je re i "atol tzij n-quiqui toj
taj. Bay, yoj oj re i ’atol tzij chi lic katzij
—xu bij—. ¥ Xui-ri, n-cakaj ta caka petsaj i
coywal; "utzjat chiya, ja c’aka awansuélo pa
ya. Chawesaj i nabe car we xchaptaj rumal
awansuélo. Pu chi’, ca rik wi jun sak pwak.
Co’on ile ca tojbej re i impuésto we yin, xak
i awe yet. Cha c’ama bic y cha tojo canok
—xu bij i Jesus che.

18
Pachin mas naj u 'j pa cu "at wi tzij i Dios

!Are 'uri xe tejeb pan i u tijoxelab i Jesus
ru’, y xqui bij che:

—I "atbal tzij aj chicaj, are ca pe pakawi,
(pachin "uri naj u 'ij que’elok? —xqui bij
che.

?Are 'uri i Jesus xu siq’uij jun ac’al ru’, y
xu ya chiquiwach. *Xu bij chique:

—Katzij i quin bij chiwe: yix we n-qui
jalwachij ta i nojbal, we n-qui ’an ta che
iwib pacha uno’oj jun ac’al, n-quix oc ta "uri
pa ca ’at wi i tzij chi ca pe chicaj. ‘Que’el
"uri chi pachin co’on che rib pacha uno’oj i
ac’al-i, pachin co’on ch’utin che rib, ire "ut
are i mas naj u’ij pa cu "at wi tzij i Dios.

To' u wach i jun we xa cu tzaksaj jun
ch’utin

sWe 'o jun cu c’ulaj jun ac’al ru’ pacha iri,
rumal i c’axnabal u c’ux chwe yin, quel "uri

pacha yin quin u c’ulaj. ‘Jun ch’utin chi u
cubam u c’'ux chwe, we "o jun co’on che chi
ca tzak chupam u mac, nim laj mac "uri u
‘anom ire. Mas 'utz que’el che, we tene ca
xim jun ca’ rij u kul y ca c’ak bi pa ya, ji’bal-
re. I camic-le, mas 'utz chuwach i mac chi
u ‘anom che. 7{To’ qui wach i winak waral
chuwach i jyub ta’aj, man lic 'o ni tzaksabal-
que! Lic ’o na; xui-ri to’ u wach i jun chi cu
tzaksaj jun chic chupam u mac. {Mi 'an yix
ile!

sWe are a 'ab, we are awakan ca 'anaw
chawe cat macunic, su’ cha c’upij y cha
c’aka bic. Mas 'utz ile, ca rikbej re a
c’aslemal, tupu xa jun a "ab, xa jun awakan.
Mas 'utz ile chuwach i queb a ’ab, queb
awakan we xa cat ’e pa’a’ rumal, i 'a’ chi
n-tu q'uisic. °Xak we are a ba'wach ca
"anaw chawe cat macunic, ile su’ chawesaj
y cha c’aka bic. Mas ’utz ile, ca rikbej re a
c’aslemal, tupu xa jun a ba'wach. Mas 'utz
ile chuwach i queb a ba’'wach we xa cat ’e pa
"a’ re i tojpen rumal”.

I tijojbal tzij chirij i chij sachnak

©Jun ch’utin, mi ch’ob yix chi n-ta kas u
’ij. Quin bij 'u chiwe, i 4ngel chi je chajal-
que nic are wi je ‘o chuwach in Kajaw chicaj.
1Yin chiin Achi aj Chicaj in c’'un-nak chi qui
to’ic ni'pa i je sachnak.

2 ;Wach i qui bij yix chi cu "an jun achi,
we je o cien u chij, we xsach jun chique?
;Wach co’on na ire 'uri? ;Xataba n-que u
canaj ta can i novénta y nuéve che i jyub
pa i que wa wi, que u tzucbej re i jun chi
sachnak? Que u tzucuj na pues. Y we xu
riko, mas ca quicot ru’ i jun-le chiquiwach
i novénta y nuéve chi n-xe sach taj. *Xak
queje co’on i Kajaw yix chi ’o chicaj. Craj
ire chi mi jun ch’utin pacha iri ca sachic.

Wach u cuyic u mac jun awachalal

“We o jun awachalal u’anom mal chawe,
cha ’ijla 'uri are utuquel; queje ile cha
sakirsaj che wach u mac chawe. Ire, we xu
ta u be wach i xa bij che, quix canaj chic
can 'uri iwatz i cha’ iwib. *Ire, we n-co’on
ta cas wach i ca bij che, te’uri che i siq’uij
ni jun chic, queb chic, iwu’. Queje ile i je
queb oxib quiqui ta wach u cojic u mac ca
‘ano. 7 We xak n-co’'on ta cas ire chique

ique, cha bij "uri pa molbal'ib. We xak n-
co’on ta cas chique pa molbal’ib, chi 'ana
"uri che pacha lic n-ta Dios ru’, o pacha jun
mal laj aj tz'onol alcawal.

®Katzij i quin bij chiwe: wach tak i qui
"atij yix waral chuwach i jyub ta’aj, i Dios
cu ya u wach iwu’, xak cu ’atij chila chicaj.
Xak wach tak qui ya chique i je re i Dios
chi quiqui "an waral, xak ca ya’ na li chique
rumal i Dios chila chicaj.

vXak quin bij chiwe: we je "o queb chixol
yix waral chuwach i jyub ta’aj lic xak jun i
qui nojbal are quiqui tz'onoj che i Dios, in
Kajaw chila chicaj cu ya na chique wach i
quiqui tz'onoj. *®Queje ile co’ono, man pa
je o wi je queb je oxib qui molom na quib
wumal yin, xak yin in "o na cu’ ique —xu bij
chique u tijoxelab.

2Te’uri i ma Pédro xtejeb ru’ i Jesus y xu
bij che:

—Wajwal, ;ni’pa mul quin cuy ni u mac i
wachalal we macun-nak chwij? ;C’a wukub
mul quin cuy na? —co’ono.

2] Jesus xu bij:

—N-xui ti wukub mul ca cuyu. We a
cuyum wukub mul, cha cuyu chic seténta
mul i wukub-le —xu bij.

I'mocom chi n-xu cuy tu mac i rachi’il

2 (Te'uri xu bij jun chic tijojbal tzij
chique): —1atbal tzij aj chicaj are pacha xu
"an jun "atol tzij; xe u siq’uij u mocom ru’ y
xu bij chique chi quiqui toj ni qui c’as ru’.
# Are xu jek u “onquil ile, xqui c’am li jun
ru’ chi ’o uq’uial mil u ¢’as u’’anom ru’. *1
jun-le lic n-ta ca e u c’ama wi, tojbal na re
uc’as u’anom. Rumal-i, i "atol tzij xu bij chi
ca C’ayix na, junam ru’ i rixokil, tak i rac’al,
xak ronojel i ubitak-re, tojbal na re u c’as.
%Te’uri i u mocom-le xa xuqui chuwach u
patron y xu bij che: “Nim laj winak, cha
ya u nimal a c’'ux chwe; coq’uil quin toj ni
ronojel in c’as chawe,” co’ono.  Are "uri
u patron xril to’bal u wach, y xu chup u
C’as; te’uri xro’taj bic. *Ire xa ’ec; are "uri
xu c'ulaj jun rach ajchac. I rach ajchac-le,
’0 jubi’ u c’as ru’; are 'uri xu chapo y xoc
chu chapic pu kul, y xu bij che: “Cha tojo
chwe ni’pa a c’as wu',” co’on che. *I rach
ajchac xa xuqui chuwach y xu bij che: “Cha

* > . e e PRI ’ . . . .. ’ . .
18:9: Tusuc i tzij-i are iri: i n-'us ta laj a nojbal, cha jalwachij na; ma ’an chic pacha n-ti
Dios awu’, mokxa cat e pa ’a’ rumal. We ca ch’ob yet "o jujun n-ta kas qui 'ij chuwach i

Dios, chawesaj i nojbal-le pa c’'ux.

ya u nimal a c’'ux chwe; coq’uil quin toj ni
ronojel in c’as chawe,” co’ono. *1jun n-xraj
taj; su’ xu chapo y xu tz’apij pa carcel. Chila
xu ya wi c’a cu toj ni u c’as che. *Xak je
0 juban cach ajchaquib xquilo wach xo’on
i jun che i cachi’il. Ique lic c’ax xqui na’o
wach i xa "ani che. Rumal-i, xe ’e qui bij che
iqui patron wach umacijun xu’ano. *I qui
patron xu tak u siq’uixic, y xu bij che: “jLic
at mal laj winak! Yin xin bij na chawe chi
ni’paia c’as wu’,’is xin cuy na chawe, man
lic xa tz’onoj cuybal mac chwe. *Rumal-
i, ‘o chakul yet queje cha "ana ni ile, cha
cuyu ni u mac i jun we ’o u c’as awu’. 'O
u chac chawila to’bal u wach, pacha xin ’an
yin chawe yet, xwil to’bal awach.” Queje ile
xu bij i "atol tzij che. *Y lic xpe roywal che.
Rumal-i, xu tak u tz’apixic pa carcel, c’a cu
toj ni ronojel u c’as che. (Queje ile i tijojbal
tzij xu bij i Jesus chique.)

»Pa q'uisbal-re xu bij chique:

—Xak queje ca "ani chiwe yix rumal in
Kajaw aj chicaj, we yix chi jujunal n-qui cuy
ti qui mac iwachalal ronojel i c’'ux —xu bij i
Jesus chique.

19

N-'us taj quiqui jach quib je c’ulanic
winak

!Are xutzin chu bixquil ronojel ile, i Jesus
xel pa Galiléa y xa e paJudéa. Chila xu’ axuj
iyareijordan. ?Je q'ui i winak je teren
chirij; chila xe rutzirsaj iwabib.

3 Are ’uri xe upon juban aj Fariséo ru’; ca-
caj quiqui c’am u pam, tzaksabal-re quiqui
"ano. Y xqui tz'onoj che:

—Jun achi, we craj cu jach can i rixokil,
jwach cu bij i "atbal tzij tz'ibtal can rumal
i mam Moises? ;Xa bi chi maquil "utz nawi
cujacho? Queje ile xqui bij che i Jesus.

“Tre xu la’ u wach chique:

—;Xataba n-iweta’am taj wach i tz'ibtal
can chupam u wuj i Dios? Cu bij chi i Dios
chu xebal ’ij sak, are xe u ’an i winak, “jun
achi, jun ixok xe u yijba.” *Xak xu bij i
Dios chi “are i rumal "uri chi jun achi’o u
chac quel cu’ u kajaw u chuch man cacuc’aj
quib ru’ i rixokil. I je queb-le que’elok xa
je jun chi winak.” (Queje ile tz'ibtal canok.)
‘Rumal-i que’elok ne te queb chic, ique xa je
jun xe’elok. Rumal-i i winak, n-ta piqui’ab
quiqui yoj ile chi u yijbam i Dios xa jun

u ‘anom chique. (Queje ile xu bij i Jesus
chique i aj Fariséo.)

’Te’uri xqui tz'onoj chic che i Jesus:

—;Wuchac ’uri xu bij i mam Moises
chique i achiab chi ’o u chac quiqui ya jun
wuj chique i quixokil, jachbal-que quiqui
"ano? Te'uri quiqui jach 'u bic. ;Wuchac 'ut
queje xu bij ire ile, we n-queje ta craj i Dios
ile? —xqui bij che i Jesus.

*Ire xu la’ u wach chique:

—Queje xu ya i mam Moises ile chiwe
man yix lic ix buy. Are rumal "uri chi xu ya
chiwe qui jach ni iwixokil. Xui-ri, chu xebal
’ij sak, n-queje tiile u ch’obom li Dios. *Quin
bij iri chiwe: we o jun cu jach nubi i rixokil,
y we i rixokil n-tu mac u ’anom ru’ jun chic
achi, i rachijil te’ek "o u mac "uri chuwach i
Dios we xcuc’aj chic quib ru’ jun chic ixok.
Xak we jun achi ca q’uiji ru’ jun ixok we xa
jachtal can rumal i rachijil, lic o ni u mac
uri i ucab achi chuwach i Dios. (Queje xu
bij i Jesus ile chique.)

©Te'uri i u tijoxelab xqui bij che:

—We queje que’el ile, jun achi ru’ jun
ixok, mas "utz 'uri we n-cu tzucuj ta rixokil
—xe cha.

1 Jesus xu bij chique:

—Colo katzij ile, xui-ri n-conojel taj
quiqui ch’ijo chi n-ta quixokil; xui ique
quiqui ch’ijo chi yatal u cho’ab i Dios
cu’. 2Je ’o i achiab chi n-quiqui tzucuyj ta
quixokil: ‘o jujun chique chi n-tz’akat ti
qui ch’acul chi calaxic; xak "o jujun chique
chi n-tz’akat ti qui ch’acul man xa ril "antal
chique; xak "o jujun chi n-quiqui tzucuj ta
quixokil rumal u chac i Dios, u chac i "atbal
tzij aj chicaj. We o jun ca tiqui chu ch’ijic
ile, chu "ana na —xu bij.

I "atbal tzij aj chicaj, que ique chi je

pacha ac’alab

BJe ’o jujun winak xe qui c’am li ac’alab
ru’ i Jesus, cu yabej na re u ’ab piquiwi, xak
cu tz'onbej i 'utz re i Dios piquiwi. Xui-ri, i
u tijoxelab xqui jek qui "atixic i je uc’awnak
iac’alab. “I Jesus, are xrilo, xu bij chique:

—Chi ya chique i ac’alab que c’'un wu’;
me i atij, man ni'pa i je pacha ac’alab piqui
c’ux, ‘o-que che i atbal tzij aj chicaj —xu bij
chique u tijoxelab.

 Are 'uri xu coj u ‘ab piquiwi i ac’alab;
te’uri xel chila.

Jun achi beyom xu tzucuj u c’aslemal chi
n-tu q’uisic

1’0 jun achi, c’a ala, xupon ru’ i Jesus y
xu bij che:

—Nim laj winak, at "utz laj tijonel, ;wach
tak i 'utz quin 'an na, quin rikbej re in
c’aslemal chi n-tu q’uisic? —xu bij.

7] Jesus xu bij che:

—;Wuchac ca bij “’utz” chwe yin? N-ta
jun chi "utz, xui Dios —xu bij—. Xui-ri we
cawaj cat oc che i c’aslemal katzij, cha "ana
pacha cu bij u tzij u pixab i Dios —xu bij che.

1s—;Pachique che? —xu bij i achi.

[ Jesus xu bij che:

—Mat camsanic; ma kajsaj a ’ij ru’ jun
ixok chi n-awixokil taj; ma ’an ela’; mat
t’oronic; * cha cojo qui ’ij a kajaw a chuch;
y c’ax cha na a lo’c’anij pacha c’ax u na’ic
awib yet —xu bij i Jesus che.

»_—Ronojel ile 'is quin tijin chu "anic; in
"anom na lok c’a are in ch’utin —xu bij i achi
che—. ;Wach c’a craj quin "ano? —xu bij.

21 Jesus xu bij che:

—We cawaj lic n-ta chic rajwaxic chawe
chuwach i Dios, jat, ja c’ayij ni'pa i o awu’,
y cha jacha chique i niba’ib. Ca rik "uri a
beyomal chicaj. Te'uri chat petok y chat
terej chwij —xu bij i Jesus che.

21 achi, are xu ta ile, lic ca bisonic, man
lic beyom; xu maj bi u be, y xa’ec. # Are "uri
iJesus xu bij chique i u tijoxelab:

—Katzij i quin bij chiwe: i beyomab, c’ax
coquic pu'ab i ’atbal tzij aj chicaj. *Quin
camulij chic u bixquil: c’ax roquic jun be-
yom, coc pu’ab i Dios; c’ax ni ile chuwach
i ric’awic jun camey” che i tel re jun acuxa
—xu bij chique.

»1 u tijoxelab, are xqui ta ile, lic xqui
bisoj. Te’uri xe oc chu bixquil chiquiwach:

—;Pachin quelsax na "uri chupam u mac?
—xe cha.

%] Jesus xe u takej y xu bij chique:

—Iwinak n-que tiqui ta chu "anic ile; xui-
ri i Dios ronojel 'is ca tiqui che —xu bij.

7 Are "uri i ma Pédro xu bij che:

—Kajwal, yoj, ronojel ni'pa i 'o ku’, xka
canaj canok y oj terejnak chawij. ;Wach i
caya’ chake 'ut? —co’ono.

] Jesus xu bij chique:

19:24: 1“camey” ca bixic-i are jun chicop aj ekan, mas nim chuwach jun caway.

—Katzij i quin bij chiwe, are cu rik i ’ij
chi ca jaltaj ronojel ni'pa "o chuwach i jyub
ta’aj, are 'uri ca ya’ i’ij yix. Are o chic i
Achi aj ChicajT pa nim laj u "atbal tzij, xak
yix chi ix terejnak chwij xak ca ya’ i patan
nim u 'ij. Yix 'uri qui ‘at ni tzij piquiwi i
je cablajuj tzobaj aj Israel winak. * Conojel
ni'pa i co’tam can ubitak-que wumal yin,
nim na quiqui ch’ac puwi ile. We o jun u
canam can i rachoch, oweiratzucha’, o we
iranab, o we u chuch u kajaw, o we u canam
can rixokil, o we i rac’al, o we i rulew xa
wumal yin, nim i cu ch’ac na. Ca ya’ na "uri
jun ciénto che, puwi ni’pa ile chi xa jun o
te’ek ru’, xak ca ya’ jun u c’aslemal chi n-tu
q’uisic. *Xui-ri, ni’pa i je nabe wo’or, je q'ui
na que canaj can pa q'uisbal-re; xak je q’ui
chi je "o can pa q'uisbal-re wo’or, are ique
are i que nabeaj na —xu bij i Jesus chique.

20

I tijojbal tzij re i ajchaquib

"(Are uri i Jesus xu bij jun chic tijojbal
tzij chique, xu bij:)

—I ’atbal tzij aj chicaj co’on pacha jun
rajaw ticon chi que u tzucuj rajchaquib
quiqui mol ni u wach i tiva. Ire we’ xa ’ec,
que u tzucuj u mocom. *Xu rik u mocom y
xu bij chique chi are jun sak pwak i cajil re
jun’ij. Te’uri xe u tak bi pa chac pa rulew.
Xo’on panok, colo a las nuéve re i ra’anbal
’ij, xa ’e pa q'uebal. Xe u rika juban achiab
n-ta quiqui ‘ano. *Xubij chique: “We quiwaj
i chac, jix pa wulew, je i molo in cosech; y
yin quin toj na pacha ca majaw chiwe,” xu
bij chique. Ique xe ’ec. °Xak queje xo’on
pa’ij, xak queje xo’on a las tres re u kajbal
Yij. *Xak queje tan chic xo’ono are xkaj i
’ij, colo a las cinco: xa ’e pa q'uebal, xe u
rika juban achiab n-ta quiqui ’ano. Y xu
bij chique: “;Wach qui "olba yix chi, jun ’ij?
(N-taba i chac-i?” co’ono. "Y xqui bij ique
che: “Mi jun u sujum chac chake,” xe cha
che. “Jix pa wulew,” xu bij i achi, “je i molo
in cosech; yin quin toj na pacha ca majaw
chiwe,” xu bij chique. ®Are ya xoc a’ab, i
rajaw i chac xu bij che i uc’awnak i mocom:
“Che a siq'uij i ajchaquib y che a tojo. Nabe
che a tojo bi ni'pa i xe c’un q'uisbal-re. Are
i je ocnak nabe, q'uisbal-re che a tojo bic,”

t 19:28: Are i Jesus mismo.

xu bij che. °Xe’elok chi are i xe oc a las
cinco re i kajbal ’ij, xya’ bi jun sak pwak
chique. *Are i je ocnak nabe, quiqui bij ique
mas nim ni quiqui ch’ac ique chiquiwach i
je ocnak q'uisbal-re, quiqui bij ique. Xui-
ri, xak xa jun sak pwak xya’ chique chiqui
jujunal. * Are xqui chapo, xe oc chu bixquil
che i rajaw i chac chi n-"us ta xo’on che i
cajil. 2Xqui bij: “Are i je c’'un-nak q'uisbal-
re, xak jun i qui tojic xa "an ku’ yoj. Ique,
xa jun ‘or xe chacunic, y yoj jun ’ij entera
xka ch’ij i chac, xka ch’ij 1 '1j,” xqui bij che i
rajaw. “Ire xu bij che i jun, “Chatape’, yin
n-xix in t'or taj. ;Xataba n-xka bij ta wa, chi
quix chacun jun 'ij chuwach jun sak pwak?
Xka bij pues. *Cha chapa i awajil y jat. Are i
cwaj yin, quin ya na che i jun pacha i xin ya
chawe yet; n-ta co’ono we xa pa q'uisbal-re
xoquic. *;Xataba n-ta we yin che in mer,
wach cwaj quin ‘an che? 'Olic pues. ;0
Xa ca titat a pam che, chi 'utz xin ’an yin
chique i juban?” Queje ile xu bij i rajaw.
1 Are que’el "uri, ni'pa i je pa q'uisbal-re,
que’elok je nabe; y xak i je nabe, que "elok
que canaj c’a pa q'uisbal-re. Queje que’el ni
ile, man tupu je q'ui i je sic’tal na, ne te qui
je chatalic —xu bij i Jesus chique.

I Jesus xu bij tan chic chi ca camsax na

7Xo’on panok, i Jesus ca tijin chi be cu’
u tijoxelab, ’enam-que pa Jerusalen. Are
‘uri xe u siq’uij i cablajuj ru’, y xe u ’ijla
quituquel:

®_Yix iweta’am ya xka maj bi ka be pa
Jerusalen. Are coj upon chila, yin chi in
Achi aj Chicaj, quin jachtaj na piqui’ab i
caj’atzil i sacerdédte, piquiab i tijonel re i
‘atbal tzij. Ique quiqui ‘at na tzij pinwi y
quiqui bij na chi "o u chac quin camsaxic.
“Te'uri quin qui jach na piqui'ab i ne te aj
Israel winak: ique 'ut quin qui yo'ya, quin
qui ch’ay na, quin qui camsaj chuwach cruz.
Xui-ri, churox ’ij, quin walijsax tan chic —
xu bij i Jesus chique.

Wach i xu tzonoj i qui chuch i ma

Jacébo, i ma Wan

»Te’uri i qui chuch i maJacébo i ma Wan,
chije uc’ojolimam Zebedéo, xtejeb pan ru’
i Jesus je rachi’il i ralab. Xuqui chuwach i
Jesus, tz’onbal-re jun pawor che. *1 Jesus
xu tz'onoj che:

—;Wach cawaj yet? —co’ono.

I ixok xu bij:

—Are at "o chic che a ’atbal tzij, cwaj
yin cha ya chique i queb wac’al-i que cubi
jujun pa tak a tzal, jun pa wikabim, y jun pa
moxim —xu bij i ixok che.

2 _Yix n-iweta’am taj wach i qui tz'onoj
—xu bij i Jesus chique—. Ni'pa i c’ax quin
icaw na wi yin, ;quix tiqui yix ‘uri chu
ch’ijic ile? Ni'pa i uyej chi quin ic’aw na wi
yin, ;quix tiqui yix che ile? —xu bij chique.

—Coj tiqui'ic —xe cha.

2 Are 'uri i Jesus xu bij:

—Katzij, yix ’is quix ic’aw na chupam i
C’ax-1, xak qui tij ni uyej pacha quin ic’aw wi
yin. Xui-ri, n-ta pin’ab yin quin bij pachin
ca cubi pin wikabim xak pin moxim. Xui in
Kajaw "o pu’ab; ire u yijbam chic i c’olbal-
le, ire reta’am pachin que q’uiji che —xu bij
iJesus chique.

1 lajuj chic u tijoxelab, are xqui ta wach i
xqui bij i je queb-le chi je catz qui cha’ quib,
ique xpe coywal chique. * Are "uri i Jesus xe
u siq’uij y xu bij chique:

—Yix iweta’am chi i nimak tak ’atol tzij
quiqui 'an che quib pacha je cajaw i winak
chi je ‘o piqui'ab; i winak chi nimak qui
patan que rajawin piquiwi i cach winak.
» Xui-ri; n-ix ta queje yix ile. Are i qui
‘an ni yix, pachin craj que’elok nim u ’ij,
cha chacun uri chiquij i rachiiil. 7 Are
pachin craj cu ya rib chu nabeal, chu "ana
"uri che rib pacha mocom chiquij i rachi’il.
#Chu ana ’uri che rib pacha quin "an yin
chi in Achi aj Chicaj; in c’'un-nak na, pacha
mocom chiquij i winak; n-are ti ique je in
mocom yin. In c’'un-nak man quin ya na wib
chi camic, tojbal-re i quelbal pa c’ax chique
uq’uial winak —xu bij i Jesus chique.

1 Jesus xe rutzirsaj je queb mawach

»Xo’on chupanok, ique que tijin quelic
pa tinimit Jerico, je q'ui i winak je teren
chirij i Jesus. *Chila je ‘o wi queb mawach
je ch’uquernak pa be. Are xqui ta chi ya
quic’aw i Jesus, ique xe siq’uin chu bixquil:

—iNim laj winak! jYet chi at umuk ux-
iquin can i mam David, chawila to’bal ka
wach! —xqui bij.

21 winak chi je teren bi chirij i Jesus xe
qui yajo y xe qui "atij. Xui-ri, ique xa xqui
cowij mas u bixquil che i Jesus:

—iNim laj winak! {Yet chi at umuk ux-
iquin can i mam David, chawila to’bal ka
wach! —xe cha.

“Te'uri 1 Jesus xtac’ canic y xe u siq'uij
ru’. Xu bij chique:

—;Wach quiwaj quin "an chiwe? —xu bij.

#Ique xqui bij che:

—Nim laj winak, cakaj coj tzunic —xe
cha.

3 Are "uri i Jesus c’ax xe u na’o. Xu cha
qui ba’'wach y juntir xe tzunic. Te’uri xalp<
ique xe terej bi chirij i Jesus.

21

Wach u cojic u ’ij i Jesus are xoc pa
Jerusalen

! Are nakaj chic je ‘o wi pa Jerusalen, xe
upon pa tinimit Betfage, pa o wi i ral jyub
Olivos. Are 'uri i Jesus xe u tak bi queb u
tijoxelab, xu bij chique:

—Jix che i aldéa-le chi ’o pan chakawach.
Chila qui rik wi jun ati asna yukulic, o jun
rac’al ru’. Chi toro lok, y che i c’ama lok.
3Y we o ca tz’onow chiwe wach u chac quix
tijin chu toric, chi bij che chi cu rik u chac
cheiKajwal, y ire juntir cu tzalij chal chawe,
chix chok che —xu bij Jesus chique.

“Queje xqui ‘an ile, y xe’el "uri pacha u
tz'ibam can jun ajbil u tzij i Dios ujer. Ire
u tz'ibam canok:

*Cha bij iri chique i aj tinimit Sion:*

“I "atol tzij yix ya ca c'un iwu’.

Ire nu ’anom ta nim che rib,

xa cul chirij jun buru ca c’unic;

ca c’unic cul chirij jun ral buru, rac’al jun
ati asna aj ekan.”

(Queje ile u tz'ibam can i ajbil u tzij i Dios

ujer.)

°I u tijoxelab i Jesus xe 'ec y xqui "an na
pacha i bital chique.

7Xqui c’am li ati asha ru’ i rac’al. Te’uri
xqui coj qui "u’ chiquij; 1 Jesus xa "an chirij.
$Je q'ui i winak je rachi’il pa be; ique xqui
rip i qui 'u’ chuwach, wikbal re i pu be. Xak
je ’o jujun xqui ch’'up u xak che’ y xqui coj
pa be. °I winak chi je nabe chuwach, xak i
je teren lok, conojel xe oc chi sic”:

—iNim u ’jj ire chi umuk uxiquin i ka rey
mam David! jDios chu ya ni "utz puwi i jun-i
chi u takom na lok!t iChocsax ni u’ij i Dios!
(Queje ile xe siq’uin chu bixquil.)

© Are xoc bi i Jesus pa Jerusalen, i winak
conojel xe ch’ujer na rumal i quicotemal. Je
q'ui xe tz'onowic:

—¢Pachin i achi-le? —xe cha.

" —Are i Jesus, chi ajbil u tzij i Dios; ile
chi aj Nazaret, u cwenta i Galiléa —xqui bij
i winak.

IJesus xe resaj i je aj c’ay parachoch i Dios
2Te'uri i Jesus xoc pa rachoch i Dios; are
‘uri 'is xe resaj ni'pa i aj c’ayinel xak i aj
lo’onel je "o xe ja. Xe u bal’atij qui mexa i
je aj jalwachil u wach qui mer i winak, xak
queje i qui tem i je aj c’ay palomax. **Xu bij
chique:

—I Dios, chupam u wuj, u bim can i tzij-i:
“I'wachoch, lic jun ja re qui tz’onbal i winak
chwe”; xui-ri yix i 'anom qui jul ili'omab
che —xu bij i Jesus chique.

1 Chila pa rachoch i Dios je 'o jujun
mawach, xak je ’o jujun je clis je ’o chila.
Ique xe tejeb pan ru’ i Jesus, y ire xe rutzir-
saj. *Xak je ‘o jujun ac’alab je 'o chila
que tijin chi sic “jNim u ’ij ire chi umuk
uxiquin i ka rey mam David!” xqui bij. I
ajwab sacerdéte, xak i je tijonel re i tzij
pixab, are xquilo wach xo’on i Jesus, are
xqui ta qui tzij i ac’alab, ique lic xpe coywal.
1 Are "uri xqui bij che i Jesus:

—;N-ca ta ti yet wach que tijin chu
bixquil? ;’Utz nawi ile, ca bij yet? —xe cha.

—Katzij xin ta —xu bij i Jesus chique—.
Ique que tijin chu "onquil pacha u tz'ibam
can jun ajbil u tzij i Dios ujer. Ire xu bij che
iDios:

Yet a ’anom chique i ac’alab,
xak chique i ¢’a que tz’'umanic
lic quiqui bixaj a "ij (—xu bij).

V Are "uri i Jesus xe ro’taj canok y xa e c’a
Betdnia, que u ’ana jun a’ab chila.

Wach u chakijsaxic jun che’ xo’on i Jesus

® Are xsakiric, xu maj chubi u be, xa e
paJerusalen. Are ca tijin chi be, i Jesus xpe
u numic. *Xak te’et xril jun che’, u che’lal
higo, o xucut be. Ire xa e pan ru’ i che’; lic
n-ti u wach xu rik che, xui u xak. Are "uri i
Jesus xu bij jun c’okbal tzij che i che’:

—iYet n-cat wachin ta chic! —xu bij che.

Are ’uri i che’ juntir xchakijic. *I u
tijoxelab, are xquil ile, lic xqui bisoj. Xqui
bij che i Jesus:

* > P .
21:5: I tinimit Sion-le, are i Jerusalen mismo. T 21:9: I mer tzij xu bij are iri: i jun chi ca c un pub1 1 Kajwal.

—;Wach xa ’ani che i che’-le, chi juntir
xchakijic? —xe cha.

21 Jesus xu bij chique:

—Katzij i quin bij chiwe, we lic o u
cubibal i c’'ux, we lic n-ta cu bij i c’ux, xak
yix quix tiqui chu "anic pacha i xin ’an yin
che i che-i. Y n-xui ta la ile, xak quix tiqui
che, we qui bij che i jyub-i, “Chat el chi, ja
c’aka awib pa mar,” qui bij che, ile lic co’on
na. ?Yix, wach i qui tz’onoj che i Dios, we
lic qui cojo chi quiwil na, caya’ na"uri chiwe
—xu bij i Jesus chique.

Xtz'onox che iJesus bi chi "atbal tzijal o
puab

“Te’uri i Jesus xoc chic pa rachoch i Dios
y xoc chi qui tijoxic chila. Are uri xe tejeb
pan i caj’atzil i sacerddte ru’, xak i nimak
tak mam’ib que i aj Israel, y xqui tz'onoj
che:

—;Pachin xyaw ile pa’ab chi cat tijin chu
"onquil? —xqui bij che—. ;Bi chi atbal tzijal
‘o pa’ab, chi queje ca ’an ile? —xe cha.

*] Jesus xu bij chique:

—Xak yin quin tz’'onoj jun tzij chiwe. We
qui bij usuc’ chwe, te’uri xak quin bij yin
chiwe bi chi "atbal tzijal ‘o pin’ab. *Chi bij
chwe pachin xyaw pu’ab i ma Wan cu kajsaj
ya piquiwi i winak. ;Are i Dios yawnak che,
o xa winak yawnak che? —xu bij i Jesus
chique.

Ique xe oc chu bixquil chiquiwach:

—;Wach cakabijna che? —que cha—. We
caka bij chi are i Dios yawnak ni ile pu’ab i
ma Wan, ire cu bij na "uri chake: “;Wuchac
"uri n-xi coj taj wach i xu bij?” *We xak caka
bij chi xa ru” winak petnak wi wach i xu bij
i ma Wan, lic caka xij kib chique i winak;
man conojel i winak quiqui bij chi ma Wan
lic ru’ i Dios petnak wi wach i u bim —xqui
bij chiquiwach.

7Rumal-i xqui bij che i Jesus:

—N-keta’am taj —xe cha che.

—Xak yin n-quin bij ta uri chiwe wach i
"atbal tzij "o pin’ab, chi quin "an tak iri —xu
bij chique.

Queb alabom chi xe tak rumal qui kajaw

#Te'uri i Jesus xu bij chique:

—;Wach qui ch’ob yix che i tzij-i? "0 jun
achi, je ‘o queb u c’ojol. I achi xu bij che
i jun: “Wac’al, jat wo'or pa chac chupam
in ticon,” xu bij che. ¥1I rac’al xu la’ u
wach che: “N-cwaj taj,” xu bij. Xui-ri, xu

jalwachij u no’oj y xa ’e pa chac. *Te'uri i
qui kajaw xak xu "{jla i jun chic, pacha xo’on
che i nabe. Ire xu bij chi ca’ec; “Ey,” co’ono,
xui-ri, n-xa ‘e taj. * ;jPachique chique i je
queb u c’ojol x0’ono pacha craj i qui kajaw?
—xu bij i Jesus chique i nimak tak mam’ib.

—Are i nabe —xe cha.

—Katzij i xi bij —xu bij i Jesus chique
—. Xak quin bij na yin chiwe chi o i je
mal laj tak aj tz'onol alcawal, xak "o ixokib
ajmaquib que tijin coquic pu’ab i Dios, y yix
n-taj. Ique je pacha i rac’al i achi chi xo’ono
pacha craj u kajaw. **Xui-ri yix ix pacha i
ucab u c’'ojol man n-xix cojon ta che u tzij i
ma Wan aj kajsanel ya. Xc'un ire chu c’utic
chiwe wach craj te i c’aslemal, xui-ri n-xix
cojon taj. I je aj tz'onol alcawal, xak i ixokib
ajmaquib, ique xqui cojo. Tupu xiwil yix ile,
n-xi jalwachij ti nojbal, cojbal-re u tzij —xu
bij i Jesus chique.

Wach xqui 'an i aj mediant che u c’ojol i
rajaw ulew

»Te’uri xu bij chique:

—Chi ta chic jun tijojbal tzij quin bij na
chiwe. "0 jun achi nim i rulew, u ticom tva
chuwach. Te’uri xu coj coral chirij; xu yijba
pa quiqui yitz’ wiu wa’al i iva, xak xu yijba
jun ral ja tac’tic chupam i ticon, chajbal-re
ronojel. Te’uri xe u coj jujun ajchaquib, je aj
a média ru’; y xa e ire naj che jun tinimit.
* Are xu rik i 'ij re i cosech, xe u tak li u
mocom chu tz’onoxic i re ire chique i raj
mediant. * Are xe upon i mocom, xe qui
chapo. I jun, xqui ch’ayo; i jun chic, xqui
camsaj; i jun chic, xqui coj abaj che. **Te uri
i rajaw ticon xe u tak chali juban chic u
mocom, mas je q'ui na chiquiwach i je nabe.
Are xe uponic, i je raj mediant xqui "an chic
chique pacha xqui "an chique i juban chi je
nabe.

7 Pa q'uisbal-re, xu tak li i mer u c’ojol.
Xu ch’ob ire: “Ique lic que cojon na che i
wac’al-i,” xu ch’ob ire. *Xui-ri, are xquil i
u c'ojol i rajaw ulew, xqui bij chiquiwach:
“Are ire-le are i rajaw ulew co’on panok;
chaka camsaj,” xe cha, “man yoj coj canajic
oj rajaw,” xe cha. *Rumal-i xqui chapo,
y xquesaj li chuwach ulew, y xqui camsaj.
(Queje ile i tijojbal tzij xu bij i Jesus chique.)

“Te’uri xu tz’onoj chique:

—Bay, are ca c’un ni rajaw i ulew, jwach
co’on ni ire chique i ajchaquib-le? —xu bij.

“Ique xqui bij:

—Ire lic que u camsaj ni je aj 'anol mal-
le; lic n-cril ta to’bal qui wach. Te’uri cu
yairulew chique juban chic aj mediant, chi
quiqui jach i re ire che, are cu rik i 'ij —xe
cha i mam’ib che i Jesus.

“Te’uri i Jesus xak xu bij chique:

—;Xataba n-iwilom taj wach tz'ibtal can
chupam u wuj i Dios? Queje iri cu bij:

I abaj chi n-xcaj ti xqui coj i je aj "anol ja,

are i abaj-le chi xe’elok lic nim ni u chac che
i cubibal ja.

Are ixe’elok-le, are i Kajwal Dios xa anawic,

y cakil yoj, lic 'utz ile chi u ’anom ire.

(Queje ile tz'ibtal canok.)

“Rumal-i, quin bij chiwe chi Dios cresaj
ni u chac¥ pi'ab yix y cu ya na piquiab
juban chic ajchaquib je 'utz, chi quiqui ya
ni cosech che i Dios pacha ca majawic. “I
abaj-le chi xin bij chiwe, we ’o jun ca e tzak
puwi, xa ca paxic; xak i abaj-le, we ca tzak
chirij jun winak, lic co’on na c’ajc’aj che —
xu bij i Jesus chique.

] je ajwab sacerdéte, xak i je aj Fariséo,
are xqui ta wach i tijojbal tzij xbix chique,
ya xquetamaj chi xa are ique que u lap na.
“Rumal-i cacaj ique quiqui chapo, xui-ri
xqui xij quib chique i uq’uial winak, man i
winak quiqui bij chi Jesus ajbil u tzij i Dios.

22

Wach xqui 'an i je sic'tal che jun
c'ulanquil

'T Jesus xu jek chic u bixquil i tijojbal tzij
chique. Xu bij:

2—] "atbal tzij re aj chicaj, pacha iri: 'O
jun nim laj "atol tzij xu yijba i nima’ij re u
c'ulanquil i u c’ojol. *Are xu rik i ’ij, xe u
tak bi u mocom cu’ i je siq’'uim chic, que’e
qui bij chique chi ya yij chic i wa'im. Xui-
ri, ique n-xcaj ta xe c’unic. ‘Te’uri xe u tak
chubi juban chic u mocom chi qui siq’uixic.
Xu bij chique: “Ji bij chique ni'pa i je in
siq’uim na, chi ya yij chic i wa’'im. Chi bij
chique chi je in camsam chic i chicop chi
je in ti'ojersam. Ronojel is yij chic; ique
che petok, chix chok chique.” °Xui-ri, i je
siq’'uim na, n-xqui 'an ta cas chique i takon.
’0 jun chique xa 'e pa rulew, xak jun chic
xa e chi c’ayinic. °Xak je "o jujun xe qui

chap i takon y xqui "an c’ax chique y xe qui
camsaj. ’Rumal-i, i "atol tzij lic xpe roywal
che; xe u tak bi u soldddo chi qui camsaxic
ni’pa i xe 'anaw i camic-le, xak chu poroxic
i qui tinimit. *Te’uri xu bij chique u mocom:
“Ronojel ’is yij chic re i nima’ij, xui-ri ique
chije in siq’'uim na, n-xmajaw ta chique chi
que petic. °Rumal-i, jix yix pa nimak tak
be, y che i siq’uij che i nima’ij ni'pa i que
i rik chila,” xu bij chique u mocom. *Ique
’is xe el pa tak be, y xe qui mol ni’pa i xe qui
c’ulaj. Xe qui mol i je "utz laj tak winak, xak
ine te 'utz. Queje ile xqui nojsaj i u paja.

uTe’uri xoc i "atol tzij pa je moltajnak wi
ije usiq'uim ru’. Are ’uri xril jun achi cu’
chi nu cojom ti u’'u’ re i nima’j. *Y xu bij
che: “Yet, jwach awoquic chi, chi na cojom
ti a '’ re i nima’ij?” xu bij. I jun n-xu
rik taj wach cu bij che. ®Teuri i "atol tzij
xe u siq’uij i u mocom, xu bij chique: “Chi
xima i u ’ab, i rakan, y chiwesaj bi rija pa
‘ekum. Chila co’ na, xak cu kach’ach’ej ni
uware rumal u bis,” xu bij chique. *Queje
ile que’elok man tupu je q'ui i je sic’tal na,
ne te q'ui je chatalic. (Queje i tijojbal tzij ile
xu bij i Jesus.)

Chi ya che i ’atol tzij wach "o re che; xak
queje i Dios, chi ya che wach "o re che

5 Are ’uri i aj Fariséo xe "ec y xe oc chu
ch’obic chiquiwach wach jun tzij quiqui
tz'onoj che i Jesus, tzaksabal-re quiqui "ano.
1“Te'uri xe qui cha jujun je "o cu’, xak juban
chic chi je teren chirij i ma Herédes, y xe
qui tak bi ru’ i Jesus.

—Nim laj winak —xqui bij che, are xe
upon ru’—, keta’am chi yet xui i sak laj tzij
ca bij. Keta’am chi yet katzij ca c’ut i 'utz
laj be re i Dios, lic n-ca ’an ta cas che wach
quiqui bij i winak chawij. Yet n-ca coj ta
retalil che, tupu je nimak tak winak. *Cha
bij 'u chake, wach i ca bij yet, ; Utz nawi,
caka toj impuésto che i "atol tzij, o n-"us taj?
—xqui bij che.

®] Jesus xretamaj chi n-'us ta quiqui
ch’obo are xqui bij ile. Xu bij chique:

—Yix, jxa queb i palaj! ;Wuchac xa
tzaksabal-we qui "ano? *Chi c’'utu jun sak
pwak chwe, chi tojbal re impuésto —co’ono.

Y xe qui c’ama jun sak pwak. *Are "uri i
Jesus xu tz'onoj chique:

¥ 2143 1 mer tzij xu bij are iri: Cresaj ni ‘atbal tzij aj chicaj pi'ab yix.

—;Pachin u q’'uexwach iri "o chuwach?
¢(Pachin u bi iri tz'ibtal chuwach? —xu bij
chique.

“—Re i "atol tzij —xe cha ique.

—Bay, chi ya 'uri che i "atol tzij wach "o re
ire che, xak chi ya che i Dios wach ’o re ire
che —xu bij i Jesus chique.

“Ique, are xqui ta ile, lic xqui bisoj che.
Are 'uri xqui canaj canok y xe ’ec.

I Jesus xu sakirsaj chi o ni qui walijbal i
camnak

= Xak are i’ij-le, je "o jujun aj Saducéo xe
upon ru’. (I aj Saducéo quiqui bij chi i je
camnak n-que walij ta chic.) Xqui bij che:

% —Nim laj winak, i mam Moises u bim
canok chi jun achi, we xcamic, we n-ta
rac’al ru’ can i rixokil, 'o u chac 'uri ca c’ulii
ratzu cha’iachiru’ ixok malcan, pu q'uexel
i camnak. Queje ile ca q'uiji na can rac’al i
camnak ru’ ixok. Je ile u bim canok. »Bay,
o’onom lok, je ’o wukub ku’ yoj, je catz qui
cha’ quib. I nabe chique xc’uli’ic, y xo’on
panok xcamic, n-ta rac’al. I ixok malcan
xcanaj can ru’ ucab cha’axel. *Te’uri i achi-
le xcam chic, i ixok xc’uli chic ru’ urox
cha’axel. 1 achi-le xak xcamic. Queje xqui
"an i wukub achiab-le. ¥ Xak xo’on panok,
xcam i ixok. *Bay, we ta que walij chic
i camnak, ;pachique chique i je wukub-le,
chi mer rachijil que’elok? Man ’is xc’uli cu’
i je wukub achiab-le —xe cha.

*] Jesus xu la’ u wach chique:

—Yix xa ix sachnak na; n-qui ta tu be
wach cu bij u tzij i Dios chi tz'ibtal canok;
xak n-iweta’am taj wach i nim laj u cho’ab
i Dios. *Are que walij ni camnak, que
"elok pacha i u dngel i Dios aj chicaj; n-que
c'uli taj. I achiab, i ixokib n-que c’uli ta
chic. *'1 qui walijbal i camnak, katzij "olic.
;Xataba n-iwilom ti yix wach u bim can i
Dios chiwe? U bim can ire: *“C’a in u Dios
i mam Abraham, xak i mam Isaac, xak i
mam Jacob,” xu bij. I oxib-le je camnak chic
are xu bij i Dios ile. Bay, chuwach i Dios,
c a je C’as na; i Dios n-are ti qui Dios i je
camnak, are i qui Dios i je c’aslic —xu bij i
Jesus chique. (Queje ile xu sakirsaj chique
chi o ni qui walijbal i camnak). *I winak,
are xqui ta ile, lic xqui bisoj che i c’'utunic
xo’on i Jesus.

Wach i tzij 'atz u’ij, re i tzij pixab

] aj Fariséo, are xqui ta rason chi Jesus
xtiqui chu la’ic u wach i qui chi’ i je aj
Saducéo, xqui mol la quib. *’0 jun chique
chitijonel re i "atbal tzij u tz'ibam can i mam
Moises. Xraj ire xu tz'onoj jun tzij che i
Jesus, tzaksabal-re co’ono. Xu bij che:

* —Nim laj winak, ;pachique tzij re i
"atbal tzij mas "o u chac chi caka cojo? —xu
bij.

71 Jesus xu bij che:

—*“Chawaj Awajwal Dios ronojel a c’ux,
ronojel awanima, ronojel a nojbal.” * Are
i jun-le chi mas "o u chac coj cojon che; are
mas "o u’ij ile chiquiwach i juban. *Te’uri i
ucab tzij (chi o u chac coj cojon che) laj cu
maj i jun-le. Cubij: “C’ax che anaalo’c’anij
pacha c’ax u na’ic awib yet ca "ano,” cu bij.
] queb tzij-le are mer u xebal ronojel tak i
"atbal tzij u tz'ibam can i mam Moises, xak
are u xebal ronojel tak i c’'utunic qui canam
can i ajbil u tzij i Dios. (Queje xu bij i Jesus
ile chique.)

I Jesus lic Dios; n-to’ ta umuk uxiquin can
i mam David

“ TZakat c’a qui molom quib i je aj
Fariséo, *i Jesus xu tz’onoj chique:

—;Wach qui ch’ob yix chirij i Cristo, chi
Toliwe iwoy’em? ;Pachin i ratit u mam? —
xu bij chique.

Ique xqui bij:

—Ire are ni umuk uxiquin can i mam
David —xe cha.

 Are "uri i Jesus xu bij chique:

—;Wuchac uri i mam David xu bij “Wa-
jwal” chirij i Cristo are xu lapo? Lic rumal
ni u Tewal i Dios xu bij ile. I mam David xu
bij i tzij-i:

“Xu bij i Kajwal Dios che i Wajwal Cristo:
“Chat cul na pin wikabim, c’a cu rik ni ’jj
que in ya na pawakan ni’pa i je aj ch’o’oj

chawij,” xu bij.
Queje ile u tz'ibam can i mam David ujer.
 ;Wach u "onquil "uri chi Cristo xa umuk
uxiquin i mam David? ;Wach u 'onquil ile
man lic are i mam David xu bij “Wajwal” che
i Cristo? (Queje xu bij i Jesus ile chique i aj
Fariséo, cu sakijbej-re chique chi Cristo n-
to’ ta winak, lic Dios.)

“Mi jun chique xu rik chic u la’ic u wach
che, mi jupaj. Are xo’onile, te’uri mi jun xu
cowij chic u c’'ux chu tz’onoxic mas tzij che
iJesus.

I Jesus cu coj qui mac i aj Fariséo, xak i
nimak tak qj tijonel

'Te'uri i Jesus xoc chu bixquil i tzij-i
chique i winak, xak chique u tijoxelab:

2—1I je tijonel re i "atbal tzij, xak i aj
Fariséo, ‘o chiquikul quiqui sakij chiwe
wach usuc’ i "atbal tzij chi u tz'ibam can i
mam Moises. *Rumal-i chix cojon na che,
lic chi ’ana cas che wach i quiqui bij; xui-ri,
mi an yix pacha quiqui 'an ique. Mi ’an na,
man ique n-quiqui 'an taj pacha tak i quiqui
bij. *Ique, nim i ekan quiqui ya chiquij i
winak, c’ax u ch’ijawic; xak n-que ton ta
ru’, mi xa ta jubi’. °*Ronojel wach i quiqui
’ano, quiqui ‘an na man xa cacaj que iltaj
cumal i winak. Kus quiquil u ¢’amic bi jupaj
u tzij u pixab i Dios pasim chupam jun ral
tz’'um chuwach qui palaj. Xak kus quiquil u
batz’catixic tz’'um rij tak qui "ab. I tz'um-le
xak tz'ibtal jutakpaj u tzij i Dios chuwach;
kus quiquil ique we nim u wach. Xak i u
chi’ i qui "W, lic nimak i rismachi’ "o che,
mas nimak chuwach i que i to’ winak. Queje
quiqui "an ique ile, quiquilbej na re i winak
chi lic je re i Dios, quiqui bij ique. °Are que
e pa tak nima’ij, xa quiqui tzucyj i chomik
laj tak q'uijibal. Are que ’e pa molbal’ib,
xak quiqui tzucuj i qui cubibal chi o u ’ij.
7 Are que e pa q'uebal, lic kus quiqui ta are
que tioxix cumal i winak, ocsabal re qui ij.
Xak kus quiqui ta are ca bix “nim laj tijonel”
chique.

*Mi "an yix pacha ique-le; mi ya chique i
winak chi quiqui bij “nim laj tijonel” chiwe.
Man iwonojel yix, iwatz i cha’ iwib; xa jun i
Tijonel yix, are i Cristo. °Xak mi bij i kajaw
che jun winak waral chuwach i jyub ta’aj,
cojbal re u’ij, man xa jun i Kajaw ’olic, are i
Ta chicaj. *Xak mi ya chique i winak quiqui
bij “kaj’atzil” chiwe, man xui i Cristo are
Iwaj'atzil. " Pachin co’on mocom che rib
chiquij i juban, are i mer nim uri chixol.
2Man pachin co’on nim che rib, ire 'ut xa
ca kajsax u ’ij; xak pachin co’on ch’utin che
rib, ire ca nimarsax na 'uri u ij.

BTo’ i wach yix, ix tijonel re i "atbal tzij,
xak yix chi ix aj Fariséo. {Xa queb i palaj! N-
qui c’ut ti sak laj tzij chique i winak; xa qui
tz'apij i uchija re i atbal tzij aj chicaj are "o
i cacaj que oc bic. Yix n-quiwaj ta quix oc
bic, xak n-qui ya ta chique ique que oc bic.

“To’ i wach yix, ix tijonel re i "atbal tzij,
xak yix chi ix aj Fariséo. jXa queb i palaj!
Xa qui maj i cachoch ixokib malcanib, te’uri
qui "an nimak tak i tz'onbal che i Dios, xa
sachsabal-re chiquiwach i winak, wach i
‘anom. Queje ile i nimarsam ni tojpen chi
ca pe na piwi.

5To’ i wach yix, ix tijonel re i "atbal tzij,
xak yix chi ix aj Fariséo. jXa queb i palaj!
Lic quix 'e jela, quix ’e jewa, che i c’'utunic
qui "ano, ch’acbal na re jun i tijoxel. Xui-ri,
we xix tiqui che, que’el ire 'uri lic mas mal
chiwach yix; ca ’e pa ’a’ nabe chiwach yix,
xa rumal i c’'utum che.

“To’ i wach yix chi ix aj c’ambeal chi xa
ix mawach. Qui bij yix chi “We jun winak cu
cuxtaj u bi i rachoch i Dios puwi i u tzij, n-
chukul ta o wi "uri u "onquil pacha u bim,”
qui bij yix. “Péro we cu cuxtaj u bi i éro
re i rachoch i Dios, "o chukul "uri co’on na
pachaiubim.” Queje qui bij yix ile. 7jLic ix
sachnak na; lic ix mawach! ;Pachique mas
‘0iu’ij? jXataba are i éro? N-are taj. Are
i rachoch i Dios chi mas ’o u’ij, y co’on che
i 6ro chi xak "o u 'ij. *Xak qui bij yix chi
“We jun winak cu cuxtaj u biialtar puwiiu
tzij, n-chukul ta "o wi "uri i u onquil pacha
u bim,” qui bij yix. “Péro we cu cuxtaj ubii
sipon chi’o puwi i altar, "o chukul "uri co’on
na pachaiubim.” Queje qui bij yix ile. *jLic
ix sachnak na; lic ix mawach! ;Pachique
mas 'o i u’ij? ;Xataba are i sipon? N-are
taj. Are i altar chi mas ’o u’ij, y co’on che i
sipon chi xak "o u’ij. ®We "o jun cu cuxtaj u
bi i altar, xe’el 'uri xak xu cuxtaj u bi wach
tak i’o puwi i altar. *Xak we jun cu cuxtaj u
bi i rachoch i Dios, xe’el "uri xak xu cuxtaj u
biiDios chi’o chila. 2Xak we jun cu cuxtaju
bi i caj, xe’el "uri xu cuxtaj i u cubibal i Dios,
pa cu "at wi tzij, xak xu cuxtaj i Dios chi cul
chila.

5To’ { wach yix, ix tijonel re i "atbal tzij,
xak yix chi ix aj Fariséo. jXa queb i palaj!
(Qui ’an pen i cojonic che i ral tzij re i "atbal
tzij chi n-ta kas ropis.) Ni'pai’o iwu’ chi n-
ta kas u chac, pacha i ral tak arawen, i anix,
tak i comin, ile "ut qui an pen i relsaxic jun
tant che i lajuj, y qui ya na che i Dios. Xui-
ri, n-qui ’an ti pen i cojonic che i tzij re i
"atbal tzij chi lic "o u chac qui ’an na. N-qui
’an ta pen u “anic i suc’ulic cu’ i winak; n-
qui ’an ta pen rilic tobal qui wach; n-kas ta
quix terej chirij i Dios. Are i ni'pa iri, are 'o

u chac qui "an na; xak "o u chac qui jach i
nabe tant che i Dios che i qui ch’aco. #{Yix
xa ix aj c’ambeal lic ix mawach! {We "o jun
ral 'us chupam i ya’ re i qui tijo, quiwesaj la
"ut; xui-ri we ’o jun camey chupam, xa qui
tu’ la bic!*

5To’ i wach yix, ix tijonel re i "atbal tzij,
xak yix chi ix aj Fariséo. jXa queb i palaj!
Lic qui an pen u ch’ajic i bas, tak i lak, xui-
ri n-qui ch’aj ti i pi c'ux yix. I ubitak iwe, to’
iwel’'am na, xa quix tijin chu molic u chf’,
xui ile qui ch’obo. Que’elok pacha xui i rij i
bas, xui i rij i lak i ch’ajom na, péro i u pam
lic tz’il. *Ix mawach laj tak Fariséo, nabe
chi ch’aja i u pam i bas, i u pam i lak, man
que’el "uri chom na ronojel.

7To’ i wach yix, ix tijonel re i "atbal tzij,
xak yix chi ix aj Fariséo. jXa queb i palaj! Ix
queje pacha jun pantion, lic chom, sak i rij,
péro i u pam n-ch’am taj, xa ’o can u bakil
camnak chupam, xa o ca 'ay chupam. #Yix
ix queje ile; lic "utz quix "anaw chiquiwach
i winak xui-ri i pi c’'ux lic n-ch’am taj, xa ix
nojnak che i mal; xa queb i palaj i 'anom che
iwib.

»To’ i wach yix, ix tijonel re i atbal tzij,
xak yix chi ix aj Fariséo. jXa queb i palaj!
Qui’an pen uyijbaxic qui pantion i ujer ajbil
u tzij i Dios, cojbal re qui ’ij. Qui 'an pen u
wikic qui mukbalT i je re i Dios ujer. *Te’uri
qui bij ni yix, “We tene yoj oj "o che i 'ij-le
que i katit kamam, yoj 'ut n-queje tene que
ka camsaj-i i ajbil u tzij i Dios,” quix cha.
% Xui-ri, ru’ i n-"us taj qui ‘ano, i "alijinsam
chilic ix xak jun cu’ ique. Lic ix qui muk qui
xiquin can ique chi xe qui camsaj i je ajbil u
tzij i Dios ujer; xa ix qui cwenta ique. **Chi
quisa u "anic 'uri wach i xqui jek u "anic
iwatit i mam.¥ *{Yix xa ix cumatz! Xa ix
rac’al cumatz! N-quix tiqui ta chu jeq'uic
iwib chuwach i tojpen pa ’a’. *Que in tak
nubi je ajbil u tzij i Dios chiwe, que in tak bi
"0 quino’oj, xak i je tijonel que in tak bi iwu’.
Yix qui camsaj ni jujun chique, xak "o jujun
que i camsaj chuwach cruz, xak "o jujun chic

qui ’an ni c’ax chique pa tak molbal’ib, xak
"0 jujun chic que iwoktaj, n-quix uxlan ta
chi coktaxic pa tak tinimit. *I mal laj tak
"anic chi xqui ’an iwatit i mam ujer, xak are
quix tijin yix chu "anic wo’or, xak ca pe ni
tojpen piwi yix rumal. Lic ix xak jun cu’
ique chi xe qui camsaj i winak je 'utz. Are
u jekanic, are u camsaxic i a-Abel chi n-tu
mac, y queje ile petnak c’a are o wi chi xi
camsaj i mam Zacarfas pa rachoch i DiosS.
*Katzij i quin bij chiwe, ni’pa i tojpen re iri
ca pe na piquiwi i winak aj wo’or.

Xo’ iJesus cumal i aj Jerusalen man n-
xcaj ti "utz
7iAy, yix, ix aj Jerusalen! {Yix chi que i
camsaj i ajbil u tzij i Dios; yix chi to’ qui coj
abaj chique i je u takon i Dios! jQuialmul
lic in rayim quix in mol wu’, pacha co’on
jun ati ac’ cu’ i rac’al, que u ya chuxe’ u
xic’l jQueje ile xwaj te yin, y yix n-xiwaj
taj! * Chitape’, i tinimit yix co’tax na can
rumal i Dios. *Quin bij chiwe, queje ile quix
e’el na; n-quiwil ta chic in wach c’a cu rik
ni 'ij chi quin i c’ulaj na iwu’. Qui bij na:
“iChu ya ni "utz i Kajwal Dios puwi i Jun chi
u takom lok!” quix cha. (Queje xu bij i Jesus
ile chique.)

24

Wach i retamaxic caka 'ano are ya ca c’'un
i q’uisbal ij

'1 Jesus xel pa rachoch i Dios; ya cu maj
u be. Are ’uri xe tejeb i u tijoxelab ru’, y xe
oc chu c’utic ni’pa i ja re i rachoch i Dios. 21
Jesus xu bij chique:

—;Y yix c’a qui takej ni'pa ile? Katzij i
quin bij chiwe: ronojel iri ca wulijsax na. Mi
jun abaj ca canaj chic puwi i rachi’il —xu bij
chique.

>Te’uri xe 'e chuwi jyub Olivos i Jesus
xcubi chila. Are 'uri i u tijoxelab xe tejeb
pan ru’. Xe oc chu tz'onoxic che, ali’al:

—Cakaj caketamaj umpa ca "ani ile chi xa
bij. ;Wach cakilo are ya cat c’'unic? ;Wach

* 23:24: 1usuc’ i xu bij-le que’elok: Yix qui an pen chu "anic i ral tak tzij re i "atbal tzij chi

n-ta kas u chac, xui-ri, ni’pa i’o u chac chi qui "an na, n-qui coj ta retalil che.

T 23:29: 1

mer tzij xu bij are “monuménto”. I monuménto ca bixic, xqui "ano cuxtabal rejun camnak. E: 23:32: Tujer
tak caj atzilab nic are wi xe qui camsaj i ajbil u tzij i Dios, y wo’or xak queje cacaj quiqui ‘an

ique ile che i Jesus.

23:35: 1 mam Zacarfas-le, u c’'0jol can i mam Berequias. I catit qui mam i

aj Israel winak xqui camsaj chuwaja re i rachoch i Dios; xqui camsaj chirij i altar, chuwach

ilugar chi’o u’ij.

cakilo are ya ca c’un i q’uisbal re tak i ij-i?
—xe cha che.

“IJesus xu bij:

—Chi "ana cwent iwib, mokxa "o quix qui
t'oro. *Man je q’ui que c’un na, y quiqui
"an che quib pacha yin. “Yin in i Toliwe,”
que cha; cumal ique-le, je q'ui que t'ortaj
na. °Yix xak qui ta ni rason chi "o nimak
tak ch’o’oj jela, xak nimak tak ch’o’oj jewa.
Mix c’achir rumal, man o niu chac queje ile
co’ono; xui-ri, are qui ta i tzij-le, c’'a maja ca
c’'un ni q'uisbal re tak i '{j-i. 7’0 ni tinimit
quiqui ‘an ch’o’oj che jun chic. I winak re
jun ’atol tzij xak quiqui "an ch’0’oj che jun
chic nim laj ’atol tzij. Ca pe wa’jal, ca pe
yobil, ca pe i ucabrakan pa tak tinimit. *Lic
ca c’'un na ile, xui-ri xa are i jekbal re i c’ax
chi ca petic.

°Yix quix chaptaj na, quix ya’ na pa
tojpen, y quix camsax na. Conojel i winak
tzel na quix quilo xa wumal yin. *Che i 'ij-
le, je q’ui na quiqui sach u cubibal qui c'ux
che i Dios; xak je q’ui na, tzel na quiquil
quib; xak "o ni quiqui jach i cachi’il piqui'ab
i tzel que "ilawic. " Xak je q'ui ni aj t'oronel
que c’un na, quiqui bij chi je ajbil u tzij i
Dios; je q’ui ni winak que qui t'or na. *Ni'pa
i ca pe ru’ itzel lic ca q'uiar na, je q’'ui na
"uri i winak quiqui sach i c’axnabal qui c’ux
chiquiwach. *Xui-ri, pachin i quiqui ch’ijo
c’a pa quisbal-re, que ’el na 'uri pa c’ax.
“Xak i utz laj tzij re i "atbal tzij re i Dios ca
paxsax na, ronojel u wach i jyub ta’aj, man
caquetamaj na conojel i tinimit; te’uri ca pe
i q'uisbal re u wach i jyub ta’aj.

53] ajbil u tzij i Dios, mam Daniel, u
tz'ibam canok wach ca c’unic; xu bij ire
chi cocsax na jun tzel laj kajsabal re u ’jj
i rachoch i Dios. Are quiwil yix ile tac’al
chila che i lugar "o u ’ij pa rachoch i Dios,
ni’pa i je o pa jyub Judéa, che 'anmaj "uri
chuwa tak jyub. Pachin crajlaj i tzij-i, chuta
usuc’. Ni'pa je ‘o 'an puwija re i cachoch,
su’ che kaj la lok; me oc chic chupam,
quiqui c’ambej re ubitak-que. *Xak ni’pa
i je ‘o pa tak ticon, me tzalij lok que qui
c’ambej re qui 'v’. jPa’anem che "anmajok!
¥ Chupam i ’ij-le, to’ qui wach ixokib chi "o
i yobil chiquij, xak ique chi 'o cac’al que
tz'umanic, c’ax i qui "anmajic ique. *Chi
tz'onoj che i Dios chi n-joron ti tew are quix
"anmaj chuwach ile, xak n-are ta chupam

i uxlambal 'ij. *Man i uyej che tak i ij-le,
lic c’ax. C’a chu xebal ’ij sak, n-ta jun c’ax
petnak lic c’ax chuwach ile; xak n-ta chic
jun chic ca petic, lic c’ax chuwach ile. 2Y
we i Dios n-co’on ta che, chi xa "atal ’ij "o ni
C’ax-le,’is que cam na conojel. Xui-ri, ire cu
"atij na; queje co’on ire ile rumal i ¢’axnabal
u c’'ux chique i je re ire.

# Rumal-i, che tak i ’ij-le, we ’o i que
bin chiwe: “Chiwilape’, chi "o wi i Tolke,”
que cha, o we quiqui bij: “Le i ’olic-le,”
que cha, mi cojo. *Man que c’un ni aj
t'oronel chi quiqui 'an che quib pacha je
toliwe, xak que c’'un jujun quiqui ‘an che
quib pacha je ajbil u tzij i Dios. Quiqui
"an ni mildgro, xak nimak tak anic, "ilbal-
re we que tiqui chi qui t'oric ni'pa i je re
i Dios. *Ya in bim chic iri chiwe wach i
qui c'ulmaj co’on panok. *Rumal-i, we ca
bix chiwe: “Chiwilape’ chila o wi i Tolke pa
ta’aj tz’inilic,” que cha, mix ’e chila; xak we
ca bix chiwe: “Chiwilape’ chi ‘o wi paja,”
quiqui bij chiwe, mi cojo. ¥Mi cojo, man i
Achi aj Chicaj n-ali’al taj ca c’unic. Iu c’unic
ire co’ono pacha co’on jun nim laj u rep 'a’
ca repcanic, chi co’on sak ronojel u wach
i caj. *(I tojpen lic ca c'un-na.) Pa’o wi
jun ch’aculaj camnak, chila que moltaj wi
ic’uch.

Wach i u c’unic i Achi aj Chicaj

» Are quic’aw ni'paic’axrei’ij-le, are 'uri
i’ij ca ’ekumaric; i ic’ n-ca tzun ta chic; i
ch’umil que tzak na li chicaj; xak wach tak
o chicaj que sicsax na. *Are 'uri ca iltaj jun
séfa chicaj, re in c’'unbal yin chi in Achi aj
Chicaj. Y conojel i tinimit chuwach i jyub
ta’aj que o’ na. Y quin quil na chi quin
c’'un pa sutz’, nim na in cho’ab, in chomal.
% Ca tataj jun nim laj trompet, y que in tak
bi in dngel c’a pa que ’el wi li i cajib tew
c'ulala; que in tak li jewa, xak que in tak bi
jela, quiqui molbej-que ni’pa i je in chom,
ronojel u wach i jyub ta’aj.

2Yix iweta’am wach i séfia quiwil che u
che’lal higo are ya ca c’un i alaj; chix naw
che i che’-le. lle, are quiwilo chi ca pe tan
chic u tux, y co’on rax, iweta’am uri ya ca
mi’ tan chic i ulew. *Xak queje quiwetamaj
are ya ca c’un i q'uisbal re tak i 'jj-i. Are
quiwil yix pacha tak in bim chiwe, chi ta u
be "uri ya ca pe i ij in bim chiwe; ya jekanic
cu ‘ano. *Katzij i quin bij chiwe, ya ca c’'un

ronojel ni’pa in bim-le; i winak je re wo’or
quiquil na. *I caj, i ulew ca sachic, xui-ri
in tzij yin n-ca sach taj, ca ’antaj na ronojel
ni’pa in bim chiwe.

*Mi jun reta’am pachique ’ij, pachique
or, co’on ile. Xak mi ne i dngel aj chicaj,
xak mi ne u C'ojol i Dios n-reta’am taj; xui i
Ta chicaj reta’am.

71 winak n-quiqui yijba ta quib che i 'ij-le
are ca c'un i Achi aj Chicaj. Xa quiqui’an na
pacha xqui ’an i winak re tak i ’ij re i mam
Noe ujer. *Ique ujer, are maja ca pe i nim laj
jab chi xu nojsaj u wach i jyub ta’aj che iya,
n-xqui yijba ta quib. To’ xqui tzuk quib, to’
xe tu’unic, to’ xqui bisoj i qui c'ulanic; queje
xqui "an ile tz’akat xc’un i ’ij chi xoc i mam
Noe pa nim laj barco. *To’ queje ile xqui
’ano, y n-xqui na taj, c’a are xpe i nim laj ya
chi ’is xe u c’am bic. Xak queje quiqui 'an
naile are quin c’'un yin chi in Achi aj Chicaj.
“Chupam i ’ij-le, je "o ni queb achiab, que
chacun junam pa qui ticon; jun chique ca
c’am nubic; i jun, ca canax canok. *Xak je
"o ni queb ixokib que tijin chi que’em. Jun
chique ca c’am nubic; i jun ca canax canok.

2 Rumal-i, chix c’asc’at na, man n-
iweta’am taj wach o’onom ’or ca c'un i
Iwajwal. ®Cha c’un chi c’'ux wach co’on jun
rajaw ja. Ire we te reta’am chi cha’ab ca c’'un
jun ili'om ru’, we te reta’am wach o’onom
"or ca c’unic, ire 'ut ca c’asc’at na. N-cu ya
ta che coc paja, crel’ajbej re ubitak-re. “Xak
queje chi "ana yix, lic chi yijba iwib chin
iwoy’ej na; are n-ti qui ch’ob che, are "uri
quin c’un yin chi in Achi aj Chicaj.

Junajchac, chu’anaiu chac pusuc’, tupu
naj ‘o wi u patron

(I Jesus xu bij chic jun tijojbal tzij
chique. Xu bij):

—Iweta’am wach ca "ani che jun mocom
lic ’utz, lic "o u no’oj. Ire ca ya’ na can
piquiwi i juban mocom rumal u patron.
Chukul ire "o wi u ya’ic i qui wa are cu rik i
or. “’Utz re i achi-le, we ca tijin chu "onquil
wach i rajwaxic chique i mocom are ca c’'un
chali i u patron. “Katzij i quin bij chiwe, ire
ca canax na 'uri puwi ronojel ni'pa i ubitak-
re u patron. *Xui-ri, we xa mal laj mocom,
xacu ch’ob na: “In patron, n-we’ taj ca tzalij
chalok,” mok cu bij ire. ®Are "uri cu jek qui
ch’ayicirach ajchac, xak ca’e cu’ije "abarel
laj tak winak: to’ cu’ ique ca wa wi, xak ca

tu’un wi. *Ire n-reta’am taj bi chi ‘oril ca
c’'un u patron. Are n-ta cu ch’ob che, xak
te’et ca c’'un chalok. *'1 u patron cu ya na
"uri pa nim laj tojpen. Xak junitojpen caya’
che pacha ca ya’ chique i je queb qui palaj.
Chila co’ wi, y cu kach’ach’ej ni uware.

25

I tijojbal tzij chiquij i lajuj altom

' (I Jesus xu bij chic jun tijojbal tzij
chique.) Xu bij: 1 atbal tzij aj chicaj queje
pacha iri: Je "o lajuj altom xe ’e che jun
c’'ulanquil. Xqui c’am bi qui cantil man que
’e chu c’ulaxic i achi are ca c’unic. 2Je jo'ob
chique n-ta kas qui no’oj; i je jo'ob chic "o
qui no’oj. *I jo’ob chi n-ta kas qui no’oj,
n-xqui c’am tubi acéite re i qui cantil we
xq'uis u pam. ‘I jo’ob chi "o qui no’oj xqui
c’am bi jujun qui botey acéite, n-xui ti ‘o
chupam i qui cantil xqui c’am bic. °I achi
chi ca c'uli’ic xbaytajic. Ique xe u chap
waram, y xe waric. ¢Are tiq'uil a’ab, "o i xe
siq'uin chu bixquil: “jYa xc’uniachi; jix chu
c'ulaxic!” xqui bij. "I lajuj altom xe walijic,
xe oc chu yijbaxic qui cantil. *Are "uriijo’ob
chi n-ta qui no’oj xqui bij chique i je jo’ob
cachi’il: “Chi sipaj pich’ ka acéite re i ka
cantil, man ya ca chupic,” xe cha chique. °I
altom chi "o qui no’oj xqui bij: “N-caka ya
taj,” xe cha. “Man we caka ya’o, n-co’on ti
ke yoj, xak mi ne iwe yix,” xe cha. “Jix chila
pa ca c’ayix wi; chi lo’o na iwe yix,” xe cha.
©Te’uri ique xe e chu l0’ic; are je enak chu
lo’ic, xc'un i achi. Ni'pa i altom chi je yijilic,
xe oc ru’ ire pa c’'ulanquil, are "uri xtz’apix
i uchija. "Te’uri xe upon i jo’ob chic, y xqui
bij: “jNim laj winak! jNim laj winak! jCha
jaka i uchija chake!” xe cha che. ?Ire xu la’
u wach chique: “N-quin "an taj; n-weta’am
ta i wach,” xu bij.

BTe'uri i Jesus xu bij chique u tijoxelab:

—Yix, chix c’asc’at na, man n-iweta’am
taj pachique ’ij, pachique ’or, quin c’un yin
chi in Achi aj Chicaj —xu bij chique.

I tijojbal tzij chiquij i oxib mocom

1“(Te’uri i Jesus xu bij jun chic tijojbal tzij
chique. Xu bij):

—Iatbal tzij re aj chicaj, queje pacha iri:
"0 jun achi ca e che jun tinimit c’a naj; xe u
siq’uij u mocom y xrokxanij can u mer cu’.
5 Jun chique xrokxanij jo'ob mil sak pwak
ru’. Y jun chic, xu ya chic can queb mil sak

pwak ru’; y jun chic, xu ya can jun mil ru’,
Queje u ya'ic ile xo’on chique, pacha i ca
majaw chique chi qui jujunal. Te’uri xu maj
u be. *I mocom chi xya’ can jo'ob mil sak
pwak che, ire xoc chi chac ru’ i mer. Queje
ile xu ch’ac jo’ob mil chirij. " Xak queje
xo'on i jun chi xya’ queb mil che: xak xu
ch’ac queb mil chirij. *I jun chi yatal jun
mil che, xa xu ruwaj u mer i u patron; xo’on
jun jul y xu muk pulew.

¥ patron xnajtinic; te’uri xc'un chic, y
xoc chi rajlaxic u mer cu’ u mocom. *Nabe
xupon i jun chi u yom can jo’ob mil che.
Ire xu jach i jo’ob mil chi yatal che, xak xu
jach ijo’ob mil chi u ch’acom. Xu bij: “Nim
laj winak, jo’ob mil xa ya chwe, xak jo’ob
mil chic xin ch’ac chirij,” xu bij che. *Tu
patron xu bij: “Lic 'utz i a 'anom. Yet at
"utz laj mocomy; lic a yom a c’ux chu "onquil
pacha i cwaj yin. Lic 'utz a chac xa’an ru’ i
jubi’-le, rumal-i, quin ya na mas pa’ab puwi
ile. Chat oc lok, y chat quicot wu’,” xu bij
che. #Te’uri xupon i jun chi yatal queb mil
che, Xu bij: “Nim laj winak, queb mil a yom
chwe, xak ri i queb mil-i xin ch’ac chirij,”
xu bij che. 1 u patron xu bij: “Lic 'utzia
‘anom. Yet at 'utz laj mocom; lic a yom a
c'ux chu ‘onquil pacha i cwaj yin. Lic 'utz
a chac xa ’an ru’ i jubi’-le, rumal-i, quin ya
na mas pa’ab puwi ile. Chat oc lok, y chat
quicot wu’,” xu bij che. *Xak xupon chic
i jun chi yatal jun mil che. Xu bij che u
patron: “Nim laj winak, weta’am chi yet at
c’an che a chac; ca jach’ i ticon chi na ticom
taj, xak ca mol u wach i ticon chi n-yet ti a
mulim. »Rumal-i xin xij wib; xe’e wuwaj a
mer pulew. Chawila, ri a mer-i chi a yom
chwe,” xu bij che. *“Yet n-at ta 'utz laj
mocom; lic ca c’ayo,” xu bij u patron che.
“We yet aweta’am chi in c’an che in chac,
7 ;wuchac 'uri n-xa ya ti in mer pa banco,
cu ch’acbej na mas? We ta queje ile xa "ano,
quin ch’ac ni yin-i ni’pa i xu ch’aco junam
ru’ ile chiin yom chawe,” xu bij che. #Te’uri
xu bij chique i juban je o chila, “Chi c’'ama
i jun mil-le che; chi ya na che i jun chi o
lajuj mil ru’. *Man jun, we o jubi’ ru’, ca
ya’ na mas che; we jun n-ca chacun ta ru’
wach "o pu’ab, ni'pa i ’o ru’ quelsax na che.
*In-"us ta laj mocom-le, chiwesaj bi rija; ’oj

25:31: 1Achi aj Chicaj are i Jesus mismo.

pa ‘ekum. Chila co’ wi, y cu kach’ach’ej ni
uware,” xu bij i qui patron chique.

Wach i u jachic quixol i winak ca ani pa
quisbal ’jj
(1 Jesus xu bijz) T Achi aj Chicaj”, are ca
c’un tan chic, coc pu patan che ’atol tzij;
junam cu’ u dngel ca c’unic. Ca q’uiji na 'uri
pu cubibal chi nim u ’ij. I winak re ronojel
tak tinimit chuwach i jyub ta’aj que moltaj
na chuwach. Te’uri coc chi qui jachic qui
pam, pacha jun aj chajil chij que u resaj u
chij chiquixol i chabat. **Que uya i u chij pu
wikabim; i tak i chabat que u ya pu moxim.
“Te’uri i "Atol TzijT cu bij na chique i je "o
pu wikabim: “’Utz iwe yix; u yom ni utzil
chomal in Kajaw piwi. Chix petok, chix oc
che i q'uijibal chi u yijbam ire chiwe c’a chu
xebal ’ij sak. *Queje cu ya ire ile chiwe man
yix, are xin tij numic, xi ya na chwe wach
i quin tijo; are xin c’atic, xi ya ni in ya’; are
xin tzucyj in posar, xin i c’'ulaj iwu’. ** Are n-
tachicin’u’, xi yaich’ukbal wij; are in iwab,
xin i chajij; are in tz’apil pa carcel, xin i solij
na.” Queje ile cu bij ni Atol Tzij chique.
7Te'uri, i je "utz-le quiqui bij na: “Nim laj
winak, jumpa xa 'an ile? ;Umpa xka "ano
chi cat numic, y xka ya chawe wach ca tijo?
;Umpaxka’ano chi cat c’atic, y xkayaaya'?
* ;Umpa xka "ano chi ca tzucuj a posar y xka
ya chawe? ;Umpa xka ’ano chi n-ta chic a
‘w, y xka ya ch’ukbal awij? * ;Umpa xka
"ano chi at iwab, xak at "o pa cércel, y xat
ka solij?” Queje ile quiqui bij na che i ’Atol
Tzij. ®Te’urii’Atol Tzij cu bij: “Katzij i quin
bij chiwe, ni’pa i utzil chomal i anom che
jun wachalal, tupu n-ta kas u ’ij, xe’el "uri
lic chwe yin i "anom wi,” cu bij na chique.
“Te’uri i "Atol Tzij cu bij na chique i je
"o pu moxim: “Chix el chi chinwach, yix
chi ix c’oktal rumal i Dios. Jix pa 'a’ chi n-
tu q'uisic, chi yijtalic re itzel junam cu’iu
angel. #Yin, are xin tij numic, yix n-xi ya
ta chwe wach i quin tijo; are xin tij c’atic,
n-xi ya ta in ya'. *Are xin tzucuj in posar,
n-xi ya ta chwe. Are n-ta chic in 'u’, xak
n-ta in 'u’ xi ya'o. Are in iwab, xak are in
"0 pa carcel, yix n-xin i solij taj.” Queje cu
bij ni ’Atol Tzij ile chique i je "o pu moxim.
“Te’uri ique quiqui bij na: “Nim laj winak,
jumpa xat kilo cat numic, o cat c’atic, o are

T 2534: 1’Atol Tzij are i Jesus mismo.

ca tzucuj a posar, o xak are n-ta a’'u’, o are
at iwab, o xak are at "o pa cércel? ;Umpa
xa ‘an ile chi n-xat ka to taj?” quiqui bij
na che. *1’Atol Tzij cu bij na ’uri chique:
“Katzij i quin bij chiwe: yix are xiwil jun we
yin chi "o rajwaxic che, y n-xi to taj, tupu
n-ta kas u ’ij, xe’el "uri chiwe lic are ni yin
chin-xin i to taj,” cu bij na chique. “Te’uri
ique que ’e pa tojpen chi n-tu q'uisic; xak i
je 'utz que oc na che i qui c’aslemal chi n-
tu q’uisic. (Queje ile xu bij i Jesus chique u
tijoxelab.)

26

Wach u chapic i Jesus xqui ch’ob i nimak

tak mam’ib

'] Jesus, are xutzin u bixquil ile chique,
te’uri xu bij chique u tijoxelab:

?—Iweta’am yix, xa queb ’ij chic craj, ca
c’un i nima’ij pascua”. Are uri yin, chi in
Achi aj Chicaj quin jachtaj na piqui’ab i je aj
ch’o’0j chwij man quin qui camsaj chuwach
cruz —xu bij chique.

sXak che i ij-le, xqui mol quib i ajwab
sacerdéte, xak i je tijonel re i "atbal tzij, xak
i nimak tak mam’ib que i aj Israel. Xqui
mol quib chuwaja re i nim laj ja pa o wi
i mam Caifas chi 'atz laj sacerdéte. *Chila
xqui yijba wi wach u chapic i Jesus quiqui
"ano ali’al, xak wach i camsabal-re. *Xui-ri,
xqui bij chiquiwach:

—N-"us taj we caka ’ano tz’akat je q’ui i
winak waral re i nima’ij, mokxa que oc i
winak chi ch’okowic —xe cha.

Jun ixok xu coj cunbal muy che u jolom i

Jesus

¢IJesus ’o pa aldéa Betdnia ru’ i rachoch i
achi Simon, chi “Lepréso” ca bix che. 7Are
‘uri xtejeb jun ixok ru’, ruc’am jun chom
laj baxo nojnak che acéite lic muy, lic pakal
rajilt. 1Jesus ca tijin chi wa'im, are ’uri i
ixok xu jam bi i cunbal puwi i Jesus. *Iu
tijoxelab, are xquil ile, xpe coywal.

—;Wuchac i ixok-le to’ xo’on c’ax che i
cunbal muy? —xe cha chiquiwach—. °*We
ta xu c’ayij, nim ni mer cu chap na che, cu
tobej que i niba’ib —xe cha.

°Xu ta i Jesus wach quiqui bij y xu bij
chique:

—;Wuchac queje qui bij ile chirij i ixok-
le? 1 x0’on ire-le chwe, lic 'utz. "I niba’ib,
que’e 'ij sak je "o na iwu’; yin n-naj ta chic
in "o iwu’. "I ixok-i, are xu jam i cunbal
muy che in ch’acul, 'utz i xu ’ano, man xu
cunaj bi in ch’acul re i mukbal-we. *Katzij
i quin bij chiwe, xa ipa ca paxsax wi i tzij
re i ’elsabal re i qui mac i winak xak ca
tataj ni rason wach u ’anom i ixok-i chwe.
Queje co’on ile ronojel u wach i jyub ta’aj,
c'unsabal re i ixok-i chi qui c’'ux i winak —
xu bij i Jesus chique.

Wach u c’ayixic i Jesus xo’on i ma Judas
“Te’uri, jun chique i cablajuj u tijoxelab,
i jun chi ma Judas Iscariéte u bi, ire xa ’e
lapan cu’ i ajwab sacerddte. *Xu bij chique:
—;Ni'pa i qui ya chwe we quin jach i ma
Jesus pi’ab? —xu bij chique.
Ique xqui ya tréinta sak pwak che. *Are
‘uri i ma Jadas xu jek u tzucuxic wach i
jachbal re i Jesus co’on piqui'ab.

I q'uisbal wa’'im xu tij i Jesus cu’ u
tijoxelab

7Xc'un i nabe ’ij re i nima’ij chi ca tijaw i
caxlanwa chi n-ti cunbal che. T u tijoxelab i
Jesus xe tejeb ru’ y xqui bij che:

—;Pa cawaj wi yet que’e ka yijba wiia
wa’im re i nima’ij pdscua? —xe cha che.

®—Jix pa tinimit —xu bij chique—. Jix
ru’ jun achi ‘o chila y queje iri chi bij che:
“Xu bij li ka tijonel: Ya cu rik i 'or chwij re
in camic, cu bij. Chawachoch yet caka ’an
wi ka wa'im re i nima’ij pascua, yin cu’ in
tijoxelab, cu bij.” Queje ile chix chok che
—xu bij chique.

“I u tijoxelab xqui ’ano pacha i xbix
chique. Xe e chu yijbaxic i wa'im re i
nima’ij.

2 Are xoc a’ab, i Jesus ‘o cu’ i cablajuj
u tijoxelab chi mexa. * Are que tijin chi
wa'im, xu bij chique:

—Katzij i quin bij chiwe, "o jun chiwe yix
quin u jach na piqui’ab i je aj ch’0’oj chwij
—xu bij.

2]que, are xqui ta, lic xe oc chi bis. Chiqui
jujunal xe oc chu tz’onoxic che:

—Kajwal, ;mokxa yin? —xqui bij che.

2Ire xu bij:

* rere g P . . 2.s P Pl
26:2: Inima’lj pascua, ca bixic, are jun nima’ij que i aj Israel. Xqui "ano, cuxtabal re wach

quelic lok, are je "o piqui’ab i aj Egipto.
“alabastro” u bi.

T 267 1baxo-le, "antal che abaj pacha sakcho’,

—Pachin cu mu u wa pa lak wu’ yin, are
ni ire 'uri quin jachaw na. *Katzij, yin chi
in Achi aj chicaj, quin camsax na, pacha
tz'ibtal can chupam u wuj i Dios, xui-ri
to’wach i achi chi quin jachaw na piqui’ab
iaj ch’o’oj chwij. Mas 'utz que’el che i achi-
le ma ta xalaxic —xu bij chique.

»Te'uri xch’aw i ma Judas, chi ca jachaw
ni Jesus:

—Tijonel, ;xataba yin quin "anaw ile? —
xu bij.

I Jesus xu bij che:

—Ru’ a chi’ xa bij —co’ono.

* Are que tijin chi wa'im, i Jesus xu chap
jun caxlanwa, xu tioxij che i Dios, te’uri
xu piro. Xu ya chique u tijoxelab, y xu bij
chique:

—Chi tija, are iri are in ch’acul.

7 Te’uri xu chap jun tu’bal vino, xu tioxij
che i Dios, y xu ya chique.

—Chi tu'u yix iri, iwonojel —xu bij chique
—. ®Are iri are in quiq’uel chi ca yijbaw ni
trat c’ac’ ru’ i Dios. Ca turuw na, sachsabal
re i qui mac uq’uial winak. ¥Katzij quin bij
chiwe, n-quin tu’ ta chic u wa’al tiva, c’a cu
rik ni ’ij quin tu’ julaj chic junam iwu’ yix,
pa cu at wi tzij in Kajaw —xu bij chique.

*Te’uri xqui bixaj jun bix, cojbal re u’ij i
Dios; are xe utzinic, xe "e chuwi jyub Olivos.

I Jesus xu bij che i ma Pédro chi cruwaj ni u
wach

1 Jesus xu bij chique:

—Wo’or cha’ab, iwonojel yix quin iwo'taj
na canok. Weta’am queje ile que’elok, man
queje iri u bim can i Dios chupam u wuj:
“Quin ya na, chi ca camsax ni aj yu’ul chij,”
xu bij, “te’uri i chij que jacher bic.” Queje
ile tz'ibtal canok. **Xui-ri, are in walijnak
chic che i camic, quin nabeaj na chiwach pa
Galiléa —xu bij chique.

 Are "uri xu bij i ma Pédro:

—We conojel ’is cat co’taj canok, yin lic
n-cat wo'taj taj —xu bij.

*1 Jesus xu bij che:

—Katzij i quin bij chawe, che i a’ab-i, are
maja ca ch’aw i ac’ re u sakirbal, oxmul ca
bij na, chi n-aweta’am ta in wach —co’ono.

»—Yin lic n-cat wuwaj taj —xu bij i ma
Pédro — n-ta co’ono we junam awu’ coj
camsaxic.

Xak queje ile xqui bij conojel i u tijoxelab.

Wach u tz onoxic xo’on i Jesus pa Getse-
mani

*Te'uri xe ‘e chic che jun lugar, Getse-
mani u bi. IJesus xu bij chique u tijoxelab:

—Chix cul na can chi, tz’akat quin ’e na
yin jela chu tz’onoxic che i Dios —xu bij.

v Te'uri xe u c’am bi i ma Pédro, xak i
queb u c’'ojol i mam Zebedéo ru’, y xpe jun
nim laj bis, jun nim laj c’ax pu c’'ux. *Xu bij
chique:

—I bis o pa wanima, quin cam rumal,
quin na yin. Chix canaj yix waral y chix
c’asc’atok —xu bij chique.

*1 Jesus xa ‘e chupan jubi’, xu jupij rib
pulew, y xoc chu tz’onoxic che i Dios:

—Ta, cwaj yin, we ta ‘o médo, cawesaj i
c’ax o chinwach. Xui-ri, ma ya chwe pacha
ito’ cwaj yin; are, cha ’ana pacha i cawaj yet
—xu bij.

©Te'uri xtzalij chic cu’ i u tijoxelab; xe u
rika que waric. Xu ’ijla i ma Pédro:

—;N=xi ch’ij ta bari xix c’asc’at jun ‘or
wu'? —xu bij — *Chix c’asc’at na, y
chi tz’onoj che i Dios man n-quix tzak ta
chupam i mac. Katzij, yix piwanima quiwaj
quix c’asc’atic, xui-ri i ch’acul n-tu cho’ab
—xu bij.

“ Are ‘uri xtzalij chic ucamul chu
tz’onoxic che i Dios. Xu bij:

—Ta, we n-"us taj chi quelsax ni c’ax chi
"o chinwach, we lic "o ni u chac quin ch’ijo,
‘utz "uri ca ani chwe pacha i cawaj yet —xu
bij.

 Are xtzalij chalok, xe "e u rika tan chic
u tijoxelab que war tan chic; i qui ba'wach
ique lic waram craj. “Ire xe u canaj canok,
y xa e chic; are uroxmul xa e chu tz’onoxic
che i Dios, xak jun chi tzij xu bij chic che.
“Te'uri xa e chic chila cu’ u tijoxelab.

—Bay, chix warok; chix uxlanok —xu bij
chique —. Ya xu rik i 'or chi yin, chi in
Achi aj Chicaj, quin jachtaj na piqui’ab i
ajmaquib. *Chix walijok. Jo’. Ya xc’un ire
chi quin jachaw na piqui’ab i aj ch’0’oj chwij
—xu bij chique.

Wach u chapic i Jesus xqui ’ano
“1Jesus c’a ca tijin chi tzij are xupon i ma
Judas, chi jun chique i cablajuj u tijoxelab.
Ire je ruc’am li uq’uial winak; ‘o i cuc’am
ch’ich’, ’o i cuc’am che’. Ique je taktal li
cumal i ajwab sacerdéte xak i nimak tak
mam’ib que i aj Israel. *I ma Jddas, chi aj

jachanel re i Jesus, u bim can chique wach i
séfia co’on chique, c’utbal re i Jesus: “Are i
jun chi quin tz'ubaj, are ile,” u bim chique.
“Chi chapa 'uri,” u bim can chique.

“ ma Judas, are xuponic, xtejeb pan ru’
iJesus.

—Na’ab, in Tijonel —xu bij che. Y xa’e u
tz’ubaj.

*] Jesus xu bij che:

—Achi, ;Wach cawaj chwe? —xu bij.

Are "uri i juban xe tejeb ru’ i Jesus y xqui
chapo; lic co i u chapic xqui "ano.

st Are ’uri, jun chique i rachi’il i Jesus
xresaj li u ch’ich’ y xu c’atzij u xiquin i aj
takon re i atz laj sacerdéte. 1 Jesus xu bij
che:

—Cha c’olo a ch’ich’ pa rachoch, man
ni’pa i que "anaw ch’o’oj ru’ ch’ich’, xak ru’
ch’ich’ que camsax wi —xu bij che—. *;N-
aweta’am ta bari, chi we ta cwaj yin, quin
tz'onoj che in Kajaw y cu tak li uq’uial 4ngel
chin to’ic? {Mas ne chuwach i seténta mil
que u tak neli-ri wu’! *Xui-ri, we ta quin
‘an yin ile, n-que’el ta "uri pacha tz’ibtal can
chupam u wuj i Dios. Lic "o ni u chac que’el
na pacha i tz'ibtal canok —xu bij che.

»Te’uri xu bij chique i winak:

—;Wuchac xix c’un yix ru’ i ch’ich’ xak
ru’ i che’, qui c’ambej bi we, pacha qui an
che jun ili'om? Yin ij ’ij in cul chixol yix pa
rachoch i Dios, quin tijin chu c’utic chique
i winak, y n-xin i chap taj. *Xui-ri, ‘o ni u
chac ca’ani iri chwe, pacha qui tz'ibam can
i ajbil u tzij i Dios ujer —xu bij chique.

Te'uri, ni'pa i u tijoxelab i Jesus xqui
canaj canok y xe "anmajic.

Wach i c’ax xu tij i Jesus piqui'ab i
nuc’bal t'isbal

“Ni'pa i qui chapom i Jesus, xqui c’am
bi che i rachoch i mam Caifas, chi ’atz
laj sacerdéte. Chila qui molom wi quib i
je tijonel re i atbal tzij xak i nimak tak
mam’ib. *1 ma Pédro, to’ chi naj xterej bi
chiquij, c’a xupon chuwaja re i rachoch i
mam Caifas. Xoc bi chuwaja, chila xcubi wi
cu’ i policia, cu takejbej-re wach ca "ani che
iJesus.

1 caj’atzil i sacerddte, xak i nimak tak
mam’ib, xak ronojel i nuc’bal t’isbal, ’is xqui
tzucuj u mac i Jesus. Cacaj ique quiqui coju
mac chuwach i "atbal tzij, tupu n-katzij taj,

xa camsabel-re cacaj ique. ®Lic n-ta jun u
mac xqui rik chirij, tupu je q’ui xe c’unic
y xqui bij mentir chirij. Pa q'uisbal-re, xe
upon chic queb testigo chi xa mentir quiqui
bij. Xqui bij ique:

—I achi-ri xu bij: “Yin quin tiqui chu
wulijsaxic i rachoch i Dios, te’uri che oxib
’ij quin walijsaj wi chic,” xu bij —xe cha.

52 Are uri i "atz laj sacerddte xwalijic, y xu
bij che i Jesus:

—Yet, 4lic n-ca la’ tu wach chique?
;Wach usuc’ ile quiqui bij chawij? —xu bij.

“1Jesus lic n-xch’aw taj. Are 'uri i ’atz laj
sacerddte xu bij:

—Yin, chuwach i Dios c’aslic, quin ya
chakul: cha bij i sak laj tzij chake; cha bij
‘uri we yet at Cristo¥, chiu C’ojol i Dios —
xu bij che.

] Jesus xu bij:

—Katzij i xa bij. Xak quin iwil ni yin chi
in Achi aj Chicaj, in cul na pu wikabim i Dios
chi ’atz u cho’ab; xak quin iwil na quin c’'un
chali pa sutz’ chicaj —xu bij chique.

% Are "uri i 'atz laj sacerdéte xu rakch’ij u
'w, c'utbal-re i roywal. Xu bij:

—iTzel cutaiDiosile! {Yan-tachicuchac
we o juban chic col qui bij u mac! Ya xi ta
yix waral wach i itzel tzij xu bij. ®; Wach qui
ch’ob yix che ile? —xu bij chique i rachi’il.

I juban je o ru’ xqui bij:

—Ire lic ’o u mac; cu maj che chi ca
camsaxic —xe cha.

7 Are 'uri xqui chubaj qui c’axaj chu palaj
y xqui ch’ayo. "0 juban chic xqui ch’ay chu
palaj ®y xqui bij che:

—Yet chi at Cristo, cha bij 'u chake pachin
xat ch’ayawic —xe cha che.

I'ma Pédro xruwaj u wach i Jesus

®Tz'akat are xqui 'an ile, i ma Pédro cul
chuwaja. Are ’uri, xupon jun ali, aj chac pa
rachoch i caj’atzil i sacerddte; xu bij che:

—Xak yet at rachi’il i ma Jesus aj Galiléa
—xu bij.

? Xui-ri, i ma Pédro xruwaj u wach
chiquiwach conojel:

—N-weta’am ti yin wach i ca bij —xu bij
cheiali.

"I ma Pédro ya ca 'ec, o chic che uchibe.
Are ’uri xa 'iltaj chic rumal jun chic. Xu bij
‘uri chique i je ’o chila:

¥ 26:63: Areique’el pa ka ch’awbal yoj: i Tolke chi at koy’em.

—I achi-le, rachi’il i ma Jesus chi aj
Nazaret —co’ono.

I ma Pédro xu bij chic chi n-reta’am tu
wach. Xu cuxtaj u bi i Dios puwi u tzij y xu
bij:

—Lic n-weta’am tu wach i achi-le —xcha.

7Xo'on chupan jubi’, ni’pa i je ‘o chila xe
tejeb ru’ y xqui bij:

—Katzij, xak yet at cachi’il ique. Ca alijin
che a ch’awbal —xqui bij che.

Te’uri i ma Pédro xu bij chique:

—Chu ya ni tojpen i Dios pinwi, we n-
katzij ti quin bij. Lic n-weta’am tu wach i
achi-le —xu bij.

Are ’uri xch’aw jun teren. 7 Juntir xc’'un
chu c’'ux wach i bital che rumal i Jesus, man
u bim che: “Are maja ca ch’aw i ac’ re u
sakirbal, quin awuwaj na oxmul,” u bim i
Jesus che. Te’uri i ma Pédro xel chila, lic
c’ax Xu na u c’'ux, lic xo’ rumal.

Wach u jachic i Jesus pu’ab i ma Pildto

! Are xsakiric, i caj’atzil i sacerdéte xak
i nimak tak mam’ib que i aj Israel, ique
xjunamtaj qui no’oj wach u camsaxic i Jesus
quiqui 'ano. *Xqui xim i Jesus y xqui c’am bi
ru’ i ma Pilato chi gobernador, y xqui jach
pu’ab.

Wach u camic i ma Judas

°1 ma Judas, chi c’ayiwnak i Jesus, are
xrilo chi ca camsax na, lic xbison che wach
u’anom. Are 'uri xa e u tzalij chic i tréinta
sak pwak chique i caj’atzil i sacerdéte, tak i
nimak tak mam'’ib. *Xu bij chique:

—Lic in macun-nak; in jachom jun achi
che i camic chi n-tu mac —xu bij.

Ique xqui la” u wach che:

—;Bike-yoj che? —xe cha—. jLic awe yet
pa wach wi ile! —xe cha che.

sTe'uri i ma Judas xu jopij i sak pwak pa
rachoch i Dios y xel bic. Are 'uri xa e u
jitz’aj rib.

°I caj’atzil i sacerddte xqui mol i mer y
xqui bij:

—I mer-i, n-"us taj caka ya ru’ i re i Dios; i
"atbal tzij re i mam Moises n-cu ya taj, man i
mer-i are i rajil u quiq’uel jun winak —xqui
bij.

’Te’uri Xxjunamtaj qui no’oj quiqui lo’ jun
ulew re i qui camposant ni’pa i je aj naj que
cam pa Jerusalen. I ulew chi xqui lo’o, xa
are pa ca ‘an wi boj ujer; “Ulew re 'Anbal

SAN MATEO 27:22

Boj” u bi. ®Xui-ri, xqui jalwachij u bi i ulew;
“Ulew Quic™ xqui bij che, y c’a are "o wi
wo’or. °Queje ile xe’elok pacha u bim can
i mam Jeremias, chi ajbil u tzij i Dios ujer.
Ire u bim canok: “Xqui c’am bi i tréinta sak
pwak chi are i rajil bital che cumal i aj Israel;
©y ru’ i mer-le xqui lo’ i ulew pa ca ’an wi
boj ujer. Xe’elok pacha u bim can i Kajwal
chwe.” Queje ile tz'ibtal canok.

Iutzonbal i ma Pilato che i Jesus

1] Jesus xc'am bi chuwach i gobernador.
Ire xu tz'onoj che i Jesus:

—;Yet at "atol tzij que i aj Israel winak?
—co’ono.

I Jesus xu bij:

—Are ile, pacha i xa bij yet —co’ono.

2Xui-ri, are Xocsax u mac cumal i ajwab
sacerdédte, xak i nimak tak mam’ib, i Jesus
n-ta xu bij. ©* Are 'uri i ma Pil4to xu bij che i
Jesus:

—;N-ca ta ta-bari wach tak quiqui bij
chawij? —co’ono.

“Xui-ri, i Jesus xak n-ta xu bij. Are "uri, i
gobernador lic xu bisoj.

I'winak lic xqui tz'onoj u camsaxic i Jesus

Junab chi junab, are o i nima’ij pas-
cua, i gobernador ‘o pu’ab cro’taj jun prex,
pachique quiqui cha i winak. *’0 jun prex,
ma Barabas u bi, ire lic ’etamam u mac
cumal conojel i winak. " Are je moltajnak
chic i winak, i ma Pil4to xu tz’onoj chique:

—;Pachique quiwaj yix cwo’taj bi chiwe?
(Quiwaj i ma Barabas? ;O quiwaj i ma Jesus
chi “Cristo” ca bix che? —xu bij chique.

®Ire reta’am chic chi xa tzel quiquil i
Jesus; xa rumal ne ile qui c’'amom lo ru’.

I ma Pilato, are cul pu q'uijibal, i rixokil
xu tak li u bixquil ru’; xu bij che: “Ma
min awib che u camsaxic i achi-le, man ire
n-tu mac. Yin cha’ab xin ’an jun achic’
lic xibin’ib rumal ni ire-le y quin c’achir
rumal.” (Queje ile xbix che.)

»Xui-ri i caj’atzil i sacerdéte, xak i nimak
tak mam'’ib, xe qui tun i winak chi quiqui
tz'onoj i ro’taxic i ma Barabas, xak quiqui
tz'onoj u camsaxic i Jesus. Queje i qui tunic
ile xqui "ano. *I gobernador xu tz'onoj chic
chique i winak:

—;Pachique chique i je queb quiwaj yix
quin tak nubi ro’taxic? —xu bij.

—A-Barabas —xe cha.

2] ma Pil4to xu tz'onoj chique:

—;Wach quin "an "uri che i Jesus-i chi
“Cristo” ca bix che? —co’ono.

Conojel xqui bij:

—iCha camsaj chuwach cruz! —xe cha.

#—;Wach umac 'uri u’anom? —co’ono.

Ique xa xe siq’uin tan chic; xqui bij:

—iCha camsaj chuwach cruz! —xe cha.

#Xril i ma Pilato 'uri chi n-tu chac cu
tz'onoj mas tzij chique. Ique to’ ch’okowic
quiqui "ano. Rumal-i ire xresaj rib chupam;
xu tak u c’amic jun palangan ya, y xu ch’aj
u’ab chiquiwach. Xu bij chique:

—N-in mac ti yin we qui camsaj i achi-ri
chi n-tu mac. Chiwach yix "o wi wach qui
"an che —xu bij chique.

#Conojel i winak xqui la’ u wach che:

—iPakawi yoj ca pe wi i tojpen che u
camic i achi-ri! {Xak piquiwiikac’all —xqui
bij.

% Are 'uri i ma Pildto xro’taj bi a-Barabas;
te’uri xu tak u ya’ic ulo’xic i Jesus y xu jach
bi piqui’ab i que camsaw chuwach cruz.

Wach uyo'yaxic iJesus xqui'anisoldado
7Te'uri i u soldddo i gobernador xqui
C’am bi i Jesus pa paldcio. Chila conojel
i cachi’il xqui mol quib chirij chuwach.
% Xquesaj u v’y xqui coj jun chom laj u
‘u’ cak. ®Te’uri xqui coj jun sotosic q'uix
che u jolom, y xqui ya jun che’ pu’ab wik-
abim. Te’uri xe xuqui chuwach, y xe oc chu
yo’yaxic; xqui bij:

—iNaj u’iji’atol tzij que i aj Israel! —xqui
bij.

*Xqui chubaj qui c’axaj chirij, xak xqui
maj i che’ che, chi qui yom pu’ab, y xqui
ch’ay u jolom ru’. *' Are xe utzin chu
yo'yaxic, xquesaj i c'ul cak chi qui cojom
che, y xqui coj chic i u v’ ire. Te'uri xqui
c’am bic, xe e chu camsaxic chuwach cruz.

Wach u ripic i Jesus chuwach cruz

* Are que tijin chi be, xqui c’ulaj jun achi
aj Ciréne, chi ma Simon u bi. Xqui 'an pen
che, xu c’am bi u cruz i Jesus. **Queje ile xe
upon che jun jyub, Gélgota ubi; i usuc’i tzij-
le que’elok: “jyub pacha u jolom anma.”
3 Are xe upon chila, xqui sujuj jubi’ vino che
i Jesus, chi ’o cunbal c’a che, tobal na re u
c’axc’ol. I Jesus, are xu na’o, n-xraj taj.

» Are qui ripom chic chuwach i cruz, i
soldddo xe oc chi saquinic chirij u’u’iJesus,
’ilbal-re pachin ca ch’acaw bi chique. Xe’el
"uri pacha u bim can i ajbil u tzij i Dios ujer.

Xu bij ire: “Xqui jach na in "u’ chiquiwach;
xe saquin chirij in "u’, pachin ca ch’acaw
nubic.” Queje ile u tz'ibam canok. *Te’uri
xe cubi chila chu chajixic, tz’akat ca camic.
“Puwi ‘an i cruz xqui tz'ibaj juban tzij,
alijinsabal-re wach u mac. Cu bijj i tz'ib:
“Are iri, are i Jesus, chi ’atol tzij que i aj
Israel winak,” co’ono.

% Xak je o queb iliomab xe qui rip
chuwach qui cruz, junam ru’ i Jesus. Jun
xq'uiji pu wikabim, y jun pu moxim. *Ni’pa
i que ic’aw chila, xqui yo'ya. Quiqui sutsa
qui jolom ®y quiqui bij:

—Yet a bim na chi ca wulijsaj ni rachoch
i Dios, y ca yac chic churox ’ij. jBay, cha to
“uri awib! We yet at uC’ojoli Dios, cha kajsaj
li awib chuwach i cruz —xe cha.

“Xak queje xqui ‘an i ajwab sacerddte,
xak i tijonel re i "atbal tzij, xak queje i aj
Fariséo, xak i nimak tak mam’ib, lic xqui
yo’ya na. Ique xqui bij chiquiwach:

“ —Jre-le je q’ui xe u to na, xui-ri n-ca
tiqui ta chu to’ic rib. Ire, we lic are i ka
"atol tzij yoj chi oj aj Israel, cha kaj lo "uri
chuwach i cruz, te’uri caka coj na. ®Ire u
cubam u c’'ux che i Dios, xak u bim chi ire u
C’ojol i Dios; bay, i Dios "ut chu to na we c’ax
cuna’o —xe cha.

“Xak i ili'omab chi je riptal ru’ ire, xak
ique quiqui yo’ya panok.

Wach u camic i Jesus

# Are tiq'uil ’ij, xo’on 'ekum ronojel u
wach i jyub ta’aj; queje xo’onile c’aalas tres
re u kajbal ’ij. “Are 'uri, co xch’aw i Jesus,
xu bij:

—Eli, Eli, ;ldma sabactani? —xu bij.

I usuc’ i tzij-i que’elok: Wajwal Dios,
Wajwal Dios, jwuchac in awo’tam canok?
Queje usuc’ u tzij ile.

“Je "o jujun chila xqui ta; ique xqui bij:

—I achi-le cu siq'uij i ujer ajbil u tzij i
Dios, mam Elfas —xe cha.

 Juntir, "o jun chique xa ‘e pa’anem, xu
mu jun espdnja chupam juban vino ch’am.
Te'uri xu ch’ap tzam che’ y xu ya "an che,
man cu tz'ub-bej re. “Ijuban xqui bij:

—Chawoy’ej na, we kas ca c’'un i mam
Elfas chu to’ic —xe cha che.

_*Teuri i Jesus xsiq'uin julaj chic y xel u
c'ux.

51 Are "uri i nim laj cortin pim, pa rachoch
i Dios, xel pa nic’aj, xmajan li puja’, c’a
pulew. Tulew lic xa sicsatic; i tak i abaj xpax

u pam. *2Ni’pa i qui mukbal i camnak xe
jaktaj na; je q'ui i creyent je camnak xe walij
na. ®Xe 'el "uri chi sak; y chirijil nu walijic
i Jesus, xe oc pa tinimit Jerusalen. Chila xe
‘iltaj wi cumal uq’uial winak.

*’0 jun capitan que tijin chu chajixic i Je-
sus cu’ u soldddo. Are xqui na i ucabrakan,
xak xquil ni'pa i "anic-le, lic xqui xij quib.
Xqui bij:

—Katzij i achi-ri, lic are u C’ojol i Dios —
xqui bij.

Je "o uq'uial ixokib que taken li c’a naj
chi je terejnak chirij i Jesus. Je terejnak
li chirij, quiqui tobej na re; c’a pa Galiléa
je terejnak lok. *Chiquixol ique je ’o i ati
Mariy Magdaléna, xak i ati Mariy chi qui
chuchimaJacdbo y maJose, xak i qui chuch
iuc’ojol i mam Zebedéo.

Wach u mukic i Jesus

 Are xoc a’ab, xc’un jun achi beyom
aj Arimatéa, ma Jose u bi. I achi-le xak
terejnak chirij u c’utunic i Jesus. *Xoc ire
ru’ imaPildto y xu tz'onojiuch’acul iJesus.
I ma Pil4to xu tak u jachic che. *Te’uri i ma
Jose xu c’am bic y xu pasij bi chupam jun
sawan lic ch’am. ®Te’uri xe u mina chupam
jun pantion re ire; are jun jul chi c’a te u
takom u woric chupam jun péfia. Xu tz’apij
can u chi’ijul ru’ jun nim laj abaj, y xa ec.
] ati Mariy Magdaléna, xak i ati Mariy jun,
xe cubi can chila chuwach i jul.

Lic xqui "an pen n-ta quel’aw u ch’acul i
Jesus

2 Are xa ’ani ile, are i ’ij chi yijbal na
re i uxlambal ’ij. Chucab ’ij 'uri, i ajwab
sacerdéte, xak i aj Fariséo, xe ’e ru’ i ma
Pilato ®y xqui bij che:

—Nim laj winak, xc'un chaka c’'ux chi i
achi aj t'oronel-le u bim na chi ca c’'un sak
chuwach churox 'ij. Queje ile u bim na are
C’a C'aslic. “Rumal-i cha taka u chajixic
i jul pa muktal wi, c’a churox ’ij. Mokxa
que c’un i u tijoxelab cha’ab, caquel’aj bi u
ch’acul, te'uri quiqui bij chique i winak chi
walijnak chic. We queje quiqui 'an ni ique
ile, i mentir-le mas nim na chuwach i-jun
chi u bim can i achi. (Queje ile xqui bij che
i ma Pilato.)

sTe’uri ire xu bij chique:

—Che i c’ama bi i soldddo; che i ya chila
chu chajixicijul. Utz u chajixic chi’ana che
—xu bij chique.

“Ique xe ‘ec, que e qui yijba u chi’ i jul
man n-ta jun ca ’e yinawok. I abaj chi ‘o
che u chi’ i jul, xqui coj c’am chuwach, xqui
nac’ ixcab che tak u tzam. Queje xqui "an
ile, 'ilbal-re we n-ta jun ca e yinawok. Xak
xe qui canaj can i soldddo chi je chajinel re
u chi’ijul.

U walijic i Jesus che u camic

!Are xic’aw i ’ij re i uxlambal ’ij, are ya
ca pe i u sakiric re i domingo, are ’uri i ati
Mariy Magdaléna, xak i ati Mariy jun, xe 'e
chu rilic i jul. ?Are maja que uponic, xpe
jun ucabrakan, man o jun dngel re i Kajwal
xkaj li chicaj, xresaj i abaj chu chi’ i jul, y
xcubi puwi. *I u tzunbal ire ca walch’inic
pachaurep’a’;iu’u’lic sak, sak. ‘I soldddo,
are xquil u wach, lic que sicsat rumal qui
xibriquil, pacha laj xe cam rumal.

5 Are xe upon i ixokib, i dngel xu bij
chique:

—Mi xij iwib. Yin weta’am chi xix c'un
chu tzucuxic i Jesus chi xcamsax chuwach
cruz. °Ire n-ta waral; walijnak chubic pacha
i u bim. Chix petok, chol iwila u q'uijibal
pa yatal wi canok. ’Chi bisoj u ya’ic rason
chique i u tijoxelab. Chi bij chique: “Ire
walijnak chic chiquixol i camnak; ya enak
chic pa Galiléa, nabe na chiwach yix; chila
quiwil ni u wach,” chix chok chique. Are iri
col in bij chiwe —xu bij i 4ngel chique.

Te’uri i ixokib juntir xe ’el ru’ i jul. Lic
xqui xij quib xe "ec, xui-ri xak que quicotic.
Pa’anem xe ’e chu ya’ic rason chique u
tijoxelab. °Xak te’et i Jesus xu c’ut rib
chique, y xu ya rutzil qui wach. Ique xe
tejeb ru’ y xe xuqui chuwach, cojbal re u’ij,
y xqui chap i rakan.

©—Mi xij iwib —xu bij i Jesus chique—. Ji
bij chique i wachalal che "oj ique pa Galiléa;
chila quiquil ni in wach —xu bij chique.

Xya' mer chique i soldddo, 'anbal re
chique chi quiqui "an i mentir
1T ixokib xqui maj bi qui be. Are que
tijin chi be, xak "o jujun chique i soldado
xe 'e pa tinimit chu bixquil chique i ajwab
sacerddte wach i xquilo. *Te’uri i ajwab
sacerddte xe e chu bixquil chique i nimak
tak mam’ib. Xqui junamsaj i qui no'oj
chiquiwach, wach i quiqui "ano. Te’uri xqui

ya uq’uial mer chique i soldddo, *y xqui bij
chique:

—Chi bij yix chi xix war cha’ab, y are "uri
xe c’un i u tijoxelab i Jesus y xquel’aj bi u
ch’acul ire. Queje ile chi bij na. *We xu
ta rason i gobernador, mi xij iwib; yoj caka
kajsaj ni u c'ux ire; ire n-ta cu ’an chiwe.
(Queje xqui bij i ajwab sacerdéte ile chique
isoldddo.)

 Are "uri i soldddo xqui chap i mer, y xqui
bij na pacha bital chique. Y queje quiqui bij
ni aj Israel winak ile, c’a are o wi wo'or.

Wach u c’utic rib xo’on i Jesus chique u
tijoxelab

[ julajuj u tijoxelab xe e pa Galiléa; xe
e che jun jyub pacha bital chique rumal
i Jesus. Y Chila xqui rik wi i Jesus, y are
xquilo, xe oc chu cojic u ’ij, tupu ’o jujun
chique n-kas ta quiqui cojo we are i Jesus.
] Jesus xtejeb pan cu’ y xu bij:

—Yatal chic pin’ab u atic tzij puwi rono-
jel ni’pa i 'olic. 'O chic pin’ab ronojel i aj
chicaj, xak ronojel i aj chuwach i jyub ta’aj.
¥Jix yix cu’ i winak ronojel u wach i jyub
ta’aj. Chi bij in tzij chique man xak ique
que u’on ni in tijoxelab yin. Chi kajsaj ni ya
piquiwi, c’utbal-re chi je re chic i Ta chicaj,
xak je re i u C’ojol, xak je re i u Tewal i Dios ™.
2Chi c’'utu chique chi’o u chac que cojon na
che ronojel ni'pa in c’'utum yin chiwe yix.
Mi sach pi c’'ux chi yin in "o na iwu’ ronojel
’ij sak, c’a pa q'uisbal re u wach i jyub ta’aj.

Amen (katzij).

* ’ . . PR
28:19: 1 mer tzij xu bij are iri: pubi i Ta, xakiu C OJOL xak i u Tewal i Dios.

[ "UTZ LAJ TZIJ CHIRIJ I JESUCRISTO U
TZ'IBAM

I SAN MARCOS

I'ma Wan, aj kajsanel ya, xe u pixbaj i winak
'Are iri are i jekbal re i 'utz laj tzij chirij
i Jesucristo, chi u C’ojol i Dios. I jekbal re
u chac i Jesus, xak jun ru’ pacha u tz'ibam
can i ujer ajbil u tzij i Dios, mam Isafas. Ire
xu tz'ibaj i tzij-i chi Dios xu bij che u C’ojol:
Chatape” —xu bij che— quin tak bi jun in
takon ca nabeaj bi chawach, cu yijba
a be chawach.

3Catataj u ch’awbal jun ca siq’uin che i jyub
tZ'inilic; cu bij:

“{Ya ca pe i Kajwal! Chi yijba u be chuwach.

Chi suc’ba ni'pa i jul, ni'pa i tanalak pu be i
Kajwal.”

(Queje ile tz'ibtal canok.)

“Xo’on panok, queje ile xe’elok. 'O jun
achi, ma Wan u bi, xoc che jun chakij jyub
tz'inilic. Chila xe u pixbaj wi i winak, xak
xu kajsaj ya piquiwi. Xu bij chique: “Chi
jalwachij i nojbal y chi tz’ onoj u kajsaxic ya
piwi, man i Dios cu cuy na i mac.” (Queje
ile xu bij.) *Che tak i 'ij-le, je q’ui i winak
xe upon ru’ chila, chu tayiquil u tzij; xe
upon i je aj Jerusalen, xak ronojel i juban
tinimit re i jyub Judéa. Chila quiqui bij ni
qui mac chiquiwach i winak, te’uriima Wan
xu kajsaj ya piquiwi chiya Jordan.

‘I ma Wan, i u 'u’ ire xa are i rismal
camey ‘antal u’u’ che; i ximbal u pam xa are
ch’akap tz'um. Xak i u wa cu tijo xa wach
takisac’, wach tak i uwa’al cab cu rik pa tak
‘es. 7 Are xe u pixbaj i winak, xu bij chique:

—’0 jun ca pe chwijil yin chi nim ni u’jj
chinwach yin. N-ca majaw ta chwe we quin
"an mocom che wib chirij, rumal u ’ij nim;
mi te ne quin chaqui kaj chuwach chu toric
u wach u xajab che. *Yin, xa ya quin kajsaj
piwi, xui-ri ire cu kajsaj ni u Tewal i Dios
piwi. (Queje ile xu bij i ma Wan chique i
winak.)

Wach u yijbaxic rib i Jesus che u chac
°Che tak i ’ij-le i Jesus xel pu tinimit
Nazaret, u cwenta i Galiléa, y xa ‘e chiya
Jordan. Chila, i ma Wan xu kajsaj ya puwi
chiya. *Xak te’et, are xel i Jesus pa ya,
xril i caj xjaktajic, xak xril i u Tewal i Dios

xkaj lok pacha jun palomax. Xc’unic, y xkaj
puwi ire. " Are xa antaj ile, ‘o jun ch’awbal
xch’aw chicaj chi xu bij:

—Yet at Wac’al chi lic c’ax cat in na’o. Lic
quin quicot awumal —xu bij.
. Titzelxu tzucuj wach tzaksabal re i Jesus cu
ano

2Te’uri i u Tewal i Dios xu ¢’am bi i Jesus
che jun chakij jyub tz'inilic. *Chila xq'uiji
cuarénta ’ij chiquixol itzel chicop. I itzel,
chi Satanas, xupon ru’, xraj te ire cu tzaksaj
i Jesus chupam jun u mac. Xui-ri, i Jesus
n-xtzak taj. Are xic’aw ile, xe upon juban
angel ru’, y xqui to wach i rajwaxic che.

Ijekbal re u chac i Jesus pa Galiléa

“Xo’on panok, i ma Wan aj kajsanel ya,
xtz'apix pa cdrcel. Are 'uri xa e i Jesus pa
Galiléa cflu bixquil i 'utz laj tzij re i Dios
chila, wach u ’atbal tzij i Dios piquiwi i
winak. *Xu bij chique:

—Ya xu rik i ij chi u ch’icom i Dios; ya
ca jekan 'uri i 'utz laj "atbal tzij re ire. jChi
jalwachij i nojbal chi n-"us taj! Chi cuba i
c'ux che i tzij re iwelbal chi sak! —xu bij
chique.

I Jesus xe u siq’uij je cajib aj chapol car
¥ Xo’on chupan jubi’, i Jesus ca malcat
chu chi’ i alagun, Galiléa u bi. Chila xe ril
i ma Simon ru’ i ma Andres, chi je catz qui
cha’ quib. Que tijin chu c’akic cataraya pa
ya, man je aj chapol car. VI Jesus xu bij
chique:

—Chix pet wu’, y quin c’'ut chiwe wach
qui molic i winak qui "ano, pacha qui ’an
chique uq’uial car are qui cflapo —xu bij
chique.

® Are xqui ta wach xbix chique, juntir
xqui canaj can i cataraya, y xe terej chirij.

¥Xbin chupan jubi’, xak xe ril i ma Jacébo
ru’ i ma Wan chi catz qui cha’ quib; ique
je rac’al i mam Zebedéo. Je o chupam jun
bérco, que tijin chu yijbaxic tak i cataraya.
»] Jesus, are xe rilo, juntir xe u siq’uij ru’.
Ique-le, xqui canaj can i qui kajaw ru’ i qui
bérco, xak i qui mocom, y xe terej chirij i
Jesus.

I'rutzirsaxic jun achi, ‘o itzel tew che

“Xo’on chupan jubi’, xe upon pa tinimit
Capernaum. Are xc’un i uxlambal ’ij, i Jesus
xoc pa molbal’ib que i aj Israel winak, y xoc
chu c’utic chique. *Lic xqui bisoj i winak
wach i c’utunic xu "an chique, man ire, are

cach’a’at cu’, "alaj "uri chi lic reta’am wach i
cu bij; n-are ta pacha xqui 'an i to’ je tijonel
re i ‘atbal tzij. ® Chupam i molbal’ib-le, "o
jun achi "o jun itzel tew che. Ire ca siq’uin
chu bixquil:

% _Yet, Jesus aj Nazaret jwuchac col a
mina awib ku’ yoj? ;Mok xat c’'un na, col
a sachbej ka wach? Yin weta’am a wach: at
are i Jun petnak ru’ i Dios; jlic "o re i Dios
chawe! (Queje ile ca siq’'uin chu bixquil.)

] Jesus xu "atij wach i xu bij:

—iMat ch’awic! —xu bij che —.
iChawo’taj can i achi-le! —co’on che.

% Are uriiachi co xsicsax rumal itzel tew,
te’uri i itzel tew ca siq’uinic xel che i achi.
7 Conojel i winak lic xqui bisoj, y xe oc chu
ch’obic chiquiwach:

—;Wachu’onquil ile? ;Wach usuc’i c’ac’
laj c’'utunic co’on ire-le? I achi-le lic ‘o u
cho’ab; ’o pu’ab que u tak bi itzel tew, y que
cojon che —xqui bij i winak.

®Y juntir xpax u tzijol i Jesus ronojel i
jyub re i Galiléa.

I rutzirsaxic u chuch u ji’ i ma Pédro

» Are xel pa molbal’ib, xe e che i cachoch
i ma Simon y ma Andres, xak xe ’e i ma
Jacébo y ma Wan cu’. **Are xe upon chila, i
u chuch uji’ i ma Simon iwab, cotz’ol chuwi
uch’at, o’a’ chirij. I je 'o chila xqui bij che i
Jesus chiiwab i ixok. *Are "uri, ire xtejeb ru’
ixok; xu chap che u ’ab, y xu walijsaj. Juntir
xchup i’a’ chirij. Te’uri xoc chi qui tzukic.

1 Jesus, je g'ui iwabib xe rutzirsaj

2 Are xkaj i ij, ya xoc a’ab, te’uri i winak
xqui ticba li u c’amic iwabib ru’ i Jesus.
Xak xqui c’am li ni'pa i ’o itzel tew chique.
» Conojel i winak re i tinimit xqui rik quib
pa ocbal bic ru’ ja, pa’o wi i Jesus. *Je qui
xe rutzirsaj, xa bi chi c’axil "o chique, xak
xe resaj ni'pa itzel tew ‘o chique. Xui-ri, n-
xu ya ta chique itzel tew que ch’awic, man
ique-le queta’am u wach.

I Jesus xel chu bixquil u tzij i Dios pa tak
tinimit re i jyub Galiléa
» Sakir chucab ’ij, c’a ’ekum na, i Jesus
xwalijic, xel ru’ ja, xa e che jun lugar
tZ'inilic. Chila xu tz'onoj wi che i Dios.

%*Te’uri i ma Simon cu’ i rachi’il, xe ’e chu
tzucuxic. ¥ Are xqui riko, xqui bij che:

—Conojel i winak que tijin cha tzucuxic
—xqui bij.

*Xui-ri, 1 Jesus xu bij chique:

—Coj e chic che juban tak aldéa; "o u chac
xak quin bij u tzij i Dios chique i winak chila.
Are i rumal ile xin petic —xu bij chique.

»Te'uri, xe ’e che ronojel i jyub re i
Galiléa, chu bixquil u tzij i Dios chique i
winak pa tak molbal’ib que i aj Israel. N-xui
ta la ile xu "ano, xak xe resaj itzel tak tew
chique i je ni’pa je chaptajnak cumal.

I rutzirsaxic jun achi’o yobil 1épra che

“Xo’on panok, ‘o jun achi xupon ru’ i
Jesus, "o yobil che, lépraT ca bixic. Lic xu
tz'onoj utzil chomal che. Xuqui chuwach y
xu bij che:

—We ta cawaj, cat tiqui chi rutzirsaxic i
yobil "o chwe —co’ono.

“1Jesus lic xril to’bal u wach. Xu yin pan
ru’ u’ab; xu bij che:

—Cwaj —xu bij—. jChel ni yobil "o chawe!
—xcha.

2 Are xu bij ire ile, juntir xel i yobil che;
xcanaj canok chom chic u ch’acul. ®Te’uri i
Jesus xu "ijla bic; lic xu pixbaj y xu bij che:

“ —Chatape’, mi jun ma lapla che wach
in "anom chawe; xui-ri, ja c’'utu awib che
i sacerddte, c’utbal-re che chi n-ta chic i
yobil 1épra chawe. Cha jacha can a sipon
che, chi cu sujuj chuwach i Dios pacha u
bim can i mam Moises ujer. Queje ile
caquetamaj i winak chi utzirnak chic i c’ax
chawe —xu bij i Jesus che.

“Xui-ri, i achi, are xa "ec xoc chu bixquil
chique conojel i winak wach i ’antal che; lic
xu paxsaj u tzijol. Rumal ile, lic xe q’uiar
i winak ru’ i Jesus, xa ipa xa e wi. Rumal-
i, ire n-xoc ta chic mer pa tak tinimit, xui
xcanaj can pa tak jyub tz'inilic. Xui-ri, c’a je
q'ui ni winak xe upon ru’ xa bi chi tinimital.

2

I rutzirsaxic jun chi siquirnak u ch’acul
1Xo’on chupan jubi’ chic, i Jesus xtzalij
chic pa tinimit Capernaum. Xpax rason chi
ire o chic chi rachoch. ?Juntir xqui mol

* > 5 VIR PR 301 .

1:32: Queje ile xqui 'ano, man "o u chac xcoy’ej c’a xkaj i ’ij pa uxlambal ’ij we cacaj que
chacunic. We xe cunanic pa ’ij, i qui "atbal tzij i aj Israel winak cu bij chi que macunic.
T 1:40: 1yobil Iépra-le, lic itzel ¢'ax, n-ta cunbal-re. I atbal tzij n-cu ya ta che jun winak ca tejeb

ru’ jun, chi o yobil 1épra che.

quib i winak ru’, ya n-que oc ta chic paja;
que bajbatic c’a chuxol uchija. I Jesus xoc
chu bixquil u tzij i Dios chique. *Are ca tijin
chu bixquil, xe upon cajib achiab, cuc’am
bi jun achi chuwa ch’at, lic siquirnak u
ch’acul. “Cacaj ique que oc ru’ i Jesus; xui-
ri, cumal i winak je q'ui, n-xe tiqui ta che.
Rumal-i, xe el bi chuwi ja y xe oc chu torici
xot mer puwi i Jesus. Te’uri i je cajib-le xqui
kajsaj bi achi chuwa ch’at chuwach i Jesus.
sIre, are xrilo chi lic qui cubam qui c’ux che,
xu bij che i iwab:

—Wac’al, ni'pa i a mac, ya cuytajnak chic
—xu bij che.

¢Xak je ’o jujun aj tijonel re i u "atbal tzij
i mam Moises je cul chila. Ique xe oc chu
ch’obic pa qui c’ux: 7“; Wuchac queje ile cu
bij i achi-le? I tzij xu bij ire-le, tzel cu ta i
Dios, man mi jun o pu’ab cu cuy ni qui mac
i winak; xui i Dios "o pu’ab cu cuy na,” que
cha.

¢ Juntir xu na i Jesus pu c’'ux wach que
tijin chu ch’obic; rumal-i xu bij chique:

—;Wuchac qui ch’ob ile pi c’'ux? °lIle, n-
c’ax tu bixquil chi “Ya xcuytaj a mac.” Are
i c’ax u 'onquil are iri: “Chat walijok, cha
yaca bi a soc, y chat binok.” Are cax u
"onquil ile che jun winak. *Xui-ri, yin chi
in Achi aj Chicaj, quin ’alijinsaj na chiwe
chi yin o pin’ab quin cuy ni qui mac i
winak waral chuwach i jyub ta’aj —xu bij
i Jesus chique. Te’uri xu bij che i achi chi
siquirnak:

1 —Yet, chatape”: chat walijok, cha yaca
bi a soc, y jat chi awachoch.

Juntir xwalij i iwab, xu yac bi u soc, y xa
‘ec. Xwalij chiquiwachni'paije’o chilay xa
"ec. Ique lic xqui bisoj che y xe oc chu cojic
u’ij i Dios:

—Lic n-kilom ta iri —xe cha.

Isis’bal re i ma Lewi

BXo’on panok, i Jesus xa e chic chu chi’ i
nim laj alagun. Are ’o chila, je mas i winak
xe moltaj ru’; ire xoc chic chu c’utic chique.
“Te’uri xbin chic jubi’ y xu rik jun achi, ma
Lewi u bi, chi u c’ojol i ma Alféo. Ire cul pa
quijibal chila pa cu tz'onoj wi i alcawal re i
"atbal tzij. 1Jesus xu bij che:

2:15: “Ajmaquib” ca bix chique cumal i aj Fariséo.

—Chat terej chwij —co’on che.

I ma Lewi juntir xwalijic y xterej chirij.

Xo’on panok, i Jesus cu’ u tijoxelab que
tijin chi wa'im pa rachoch i ma Lewi-le,
junam cu’ juban chic aj tz'onol alcawal, je
qui. Xak je "o juban winak™ que tijin chi
wa’im cu’, chi n-kas ta que cojon che i ’atbal
tzij re i mam Moises; je q'ui je terejnak
chirij i Jesus. *Chila je "o jujun aj Fariséo
junam cu’ i qui tijonel re i ujer "atbal tzij;
ique, are xquilo chi i Jesus ca tijin chi wa'im
cu’ i winak-le, xe oc chu bixquil chique i u
tijoxelab i Jesus:

(Wuchac i mayes yix cu tij u wa cu’ i
mal laj tak aj tz’onol alcawal, xak cu’ juban
ajmaquib? —xqui bij chique.

] Jesus, are xu ta wach i quiqui bij, xu bij
chique:

—Quin ’an iri, man are i je iwab craj
jun ajcun chique; i "utz qui wach n-tu chac
ajcun chique. Yin in c'un-nak chi qui
siq’uixic i je ajmaquib; n-in c’'un-nak ta chi
qui siq’uixic i je 'utz laj tak winak. (Queje
xu bij i Jesus ile chique.)

I costiimbre re ujer n-cumaj taj cocsax ru’ i
c'utunic c’ac’

Xo’on panok, i u tijoxelab i ma Wan
aj kajsanel ya, xak i je aj Fariséo, que ti-
jin che qui costiimbre, ayun u bi. (Are i
usuc’ i ayun-le: quiqui ch’ij jun ’ij, queb ij
chuwach i Dios, n-ta wa quiqui tijo.) Che i
’ij-le, je 'o juban winak xe upon ru’ i Jesus;
xqui tz'onoj che:

—;Wuchac i a tijoxelab yet n-caco’taj ta
jun’ij, queb’ij i qui wa'im pacha quiqui ‘an i
u tijoxelab i ma Wan, xak i que terej chiquij
i aj Fariséo? —xqui bij che i Jesus.

1 Jesus xu bij chique:

—Iwinak, we que ’e pa nima’ij re jun achi
ya ca c'uli’ic, jxataba n-quiqui tij ta wa ru’?
Quiqui tijo pues. N-us taj quiqui xutuj i
wa'im, tz'akat ire "o cu’. *®Xui-ri, we xu rik
i’ij chi ’elsam chic i achi chiquixol, te'uri
quiqui mayij i wa'im®. (Queje i tijojbal tzij
ile xu bij i Jesus chique. Xak ’o jun chic
tijojbal tzij xu bij chique. Are iri:)

T 2200 1usuc’ i tzij-le are iri: I Jesus, pacha i

achi-le, ca ’elsax na chiquixol; xui-ri, tz’akat o cu’ n-tu chac quiqui ’an i ayun. (I aj Israel
winak, ‘o qui costimbre nic are wi quiqui "an i ayun; "olic xqui "ano, ’anbal-re che chi we’
ca c’un i Tolque. Xui-ri, i Tolque ’o chic chiquixol; ique n-xquetamaj tu wach.)

2 —Mi jun cu ¢’0joj jun u 'u’ el ru’ jun
ch’akap c’ojbal c’ac’, man i c’ojbal c’ac’ xa
ca tzajic, y cu rakch’ij i c’ul ’el y ru’ ile
cu nimarsaj i rakch’ijnak. #Xak queje ile,
mi jun cu coj i vino c’ac’ chupam i ’el tak
surum. N-quiqui ‘an taj, man i vino c’ac’ xa
cu rakch’ij ni surum. Que’elok, co’on mal i
surum, xak ca sach i vino. Rumal-i, o u chac
qui c’ol i vino ¢’ac’ chupam i surum c’ac’ —
xu bij i Jesus chique.¥

I Jesus rajaw i uxlambal ’ij

»Xo’on panok, chupam jun uxlambal ’ij,
i Jesus ca bin cu’ u tijoxelab chupam juban
ticon. T u tijoxelab xe oc chu ch’upic u wach
i trigo are xe ic’awic. *I aj Fariséo xqui bij
che iJesus:

—iChawilape’!  ;Wuchac i a tijoxelab
quiqui "an i chac-le che i uxlambal ’ij-i? Ile
nim laj mac u bim i mam Moises —xe cha.

»Te'uri, ire xu bij chique:

—;Xataba n-iweta’am ti yix wach i xo’on
i mam David ujer are xu tij numic? Ire
cu’ i rachi’il lic que numic, lic "o rajwaxic
chique. #*Rumal-i, Xoc ire pa rachoch i Dios
y xu tij i caxlanwa chi sujtal chuwach i Dios.
Are xu ’an ile, are i mam Abiatar ’atz laj
sacerddte. 1 caxlanwa-le, n-ta re i mam
David che. Man cu bij i ‘atbal tzij tz'ibtal can
rumal i mam Moises, xui i sacerdéte que
tijaw i caxlanwa-le. Péro i mam David xu
tijo, xak xu ya chique i je rachi’il —xu bij i
Jesus chique.$

7Xak xu bij chique:

—1I uxlambal ’ij, Dios u yijbam cumal i
winak, "anbal "utz chique. Mi "an jech’ che;
i uxlambal ’ij n-que u rajawij ta piquiwi i
winak. “?Rumal-i, yin chi in Achi aj Chicaj,
quin rajawij puwi i uxlambal ’ij —xu bij i
Jesus chique.

3

I rutzirsaxic i achi chakijnak u "ab
'Te’uriiJesus xoc chic pamolbal’ib. Chila
"o wi jun achi, xchakij u "ab rumal siquirnak.
2Xak je "o jujun chila que tijin chu takexic i
Jesus, we crutzirsaj i achi-le pa uxlambal ’ij;
cacaj ique quiqui tzucuj u mac. *I Jesus xu
’ijla i achi chi chakijnak u "ab. Xu bij che:

—Chat walijok, y chat tac’al chakaxol —
co’on che.

“Te’uri xu bij chique i winak:

—I ’atbal tzij tz'ibtal can rumal i mam
Moises, jwach cu bij chake, qui bij yix?
Chupam i uxlambal 'ij, ; 'utz we caka ’an jun
utzil chomal, o xa caka 'an i n-"us taj? ; Utz
caka to jun chuwach i camic? ;O xa caka
camsaj?

Queje ile xu bij i Jesus chique, xui-ri,
mi jun xch’awic. °Ire to’ xe u takej, lic
coywaric. Xak lic xbison chique man n-xcaj
tu tayic usuc’. Te’uri xu bij che achi:

—Cha suc’baia’ab —co’ono.

I achi xu suc’ba, y juntir xutziric. °Are
"uri i aj Fariséo xe el bic y xe ’e cu’ i jutzobaj
je u cwenta i ma Herddes. Junam xe oc chu
ch’obic wach u camsaxic i Jesus quiqui 'ano.

Lic je g'ui i winak xe upon ru’ i Jesus

71 Jesus xa e chic cu’ u tijoxelab chu chi’
i alagun; xak je q’ui i winak re i jyub Galiléa
xe terej chirij. ®Are xqui ta u tzijol wach i
nimak tak "anic ca tijin i Jesus chu "onquil,
je q'ui i winak xe c’'un aj pa jyub Judéa, xak
aj pa Jerusalen, xak aj pa jyub Iduméa, xak
aj ch’akap re i yaJordan, xak xe c'unijere i
jyub u cwenta i queb tinimit Tiro y Sidon. °1
winak je q'ui, lic quiqui pitz’ i Jesus, rumal-
i, xe u tak bi u tijoxelab chu yijbaxic jun
bérco che. Je q'ui i winak je rutzirsam,
rumal-i, conojel i iwabib ’is quiqui min quib
ru’, cacaj quiqui chap na jubi’. "Ni'pai’o
itzel tak tew chique are xquil uwach iJesus,
juntir xe xuqui chuwach y xe siq’uin chu
bixquil:

—iYet at u C'ojol i Dios! —xe cha che.

2 Xui-ri, i Jesus xe u yaj i itzel tew; n-xu
ya ta chique quiqui bij pachin ire.

Wach qui chayic i cablajuj tijoxelab

BXo’on panok, i Jesus xel bi chuwi jun
jyub, y xe u siq’uij ru’ pachin craj ire chi
que terej chirij; y xe ’e ru’. *Chila xe u
cha cablajuj chique, chi que terej na chirij,
lic rachi’il na ire. Xu ya qui patan que el
chu bixquil u tzij i Dios; (ique “apostelab”
ca bix chique). **Xak xu ya piqui'ab ique
que tiqui chi cutzirsaxic iwabib, xak que
quesaj bi itzel tew chiquij i winak. *I qui

¥ 222: Queje xubijiJesus le chique, ¢ utbal-re chique re i c’aslemal c’ac’. I costtimbre re ujer n-cu

ch’ij taj coc ru’ i c’utunic c’ac’.

§ 226: Queje xu bij i Jesus ile chique, man ique lic xqui coj u ij 1 ujer

mam David, y xak ire u kelom i ujer "atbal tzij; xui-ri, ile n-mac taj chuwach i Dios, man lic

xu tij numic.

bi i cablajuj-le: jun, ma Simon, chi xak ma
Pédro xbix che rumal i Jesus; 7y queb chic:
ma Jacébo, chilam u cha’ chi ma Wan, chi
je rac’al i mam Zebedéo; i Jesus xu ya pi
qui bi “Boanérges” chi que’elok je achiab
pacha u ch’awbal jab. *Xak i ma Andres, i
ma Felipe, xak i ma Bartolome, i ma Matéo,
ima Tomas, y jun chic maJacdbo chiu c’ojol
i mam Alféo; xak i ma Tadéo, xak i jun chic
ma Simon chi re i part{do cananista, *xak o
imaJudas Iscarite chi xo’on panok xu jach
iJesus piqui’ab i tzel que "ilawic. (Ile je are
i cablajuj apostelab je chatal rumal i Jesus.)

’0 i xe binic chi Jesus co’on i mildgro
man u yom u wach ru’ itzel

I Jesus xtzalij chali cu’ u tijoxelab ru’
ja. ®Are xe uponic, xqui mol tan chic
quib i winak ru’; ique n-xtijtaj ta chic qui
wa cumal. 1 rachalal i Jesus, are xqui
ta rason wach ca tijin chu ’anic, ique xe
‘e chu c’amic, man quiqui bij i winak xa
ch’ujernak, quiqui bij.

2Xak xe upon i je aj tijonel re i ujer "atbal
tzij; c’a pa Jerusalen je petnak wi. Ique xqui
bij:

—1I achi-ri 'o pu’ab i cajatzil itzel, chi
Beelzebu ubi. Ru’ucho’abiitzel-le, ca tiqui
chi relsaxic itzel tak tew —xqui bij.

»Rumal "uri, i Jesus xe u siq’uij ru’ y xu
ya jun tijojbal tzij chique.

—I caj’atzil itzel ;xataba que resaj i je u
takon ire? N-que resaj taj* —xu bij i Jesus
chique —. *Iweta’am yix, jun tinimit we
quiqui jach quib pa tak tzobajil, y quiqui ‘an
ch’o’oj chiquiwach, n-que najtin taj. *Xak
queje juban alal, we n-junam ta qui wach,
we quiqui jach quib chiquiwach, xak n-que
najtin ta 'uri. *Xak queje i itzel cu’ u takon;
we quiqui jach quib chiquiwach, y quiqui
"an ch’o’oj chiquiwach, n-que najtin taj, xa
que sachic. (Rumal-i, i Satanas, n-que resaj
ti u takon ire che jun winak.)

“Jun, we craj coc pa rachoch jun achi chi
lic o u cho’ab, cresajbej re ubitak-re, ire
n-ca tiqui ta che we nu yut'um ti rajaw ja
nabe. We u yut’'um chic, te’uri ca tiqui chi
relsaxic ubitak-re. (Queje xu bij i Jesus ile,

3:23: 1 mer tzij xu bij are iri: “I Satanas, gwach u’onquil uri we cresaj rib ire mismo?”

c’utbal-re chique chi ire tiquinak chic che
itzel.1)

* —Chitape’ —xu bij i Jesus chique i ni-
mak qui patan—, ’o u cuytajic i qui mac
i winak, wach tak quiqui ’ano, wach tak
quiqui bij, * xui-ri, we c’ax quiqui bij chirij
iu Tewal i Dios, ile lic n-tu cuytajic. Pachin
i que ’anaw ile, lic "o ni qui mac chiquij
ronojel 'ij sak. *Queje xu bij i Jesus ile
chique; man qui bim ique chi xa are u tewal
itzel "o ru’, xui-ri, are i u Tewal i Dios "o ru’%.

Je pachin i ratz u chd’ i Jesus, xak pachin
iu chuch

% Te'uri xe upon i u chuch xak i u cha’
i Jesus. Xe taq’ui chuwaja y xqui tak u
siq'uixic cu’. *Chila paja, je 'o uq'uial winak
je ch’uquernak chu tayic u tzij i Jesus. Ique
xqui bij:

—Iachuch cu’iacha’je’o chisak; cat qui
tzucujS —xqui bij che.

»1 Jesus xu bij chique:

—;Pachin in chuch, tak i je in cha™? —
co’on chique.

“Te'uri cula xe u takej nipa i je
ch’uquernak ru’ y xu bij:

—Ni'paije’o chi’is je are in chuch, xak je
in cha’. »Pachin i que tijin chu "anic pacha
craj i Dios, ique-le je are in cha’, xak je are i
wanab, xak in chuch —xu bij i Jesus chique.

4

I tijojbal tzij re ulew "utz, tak i n-"us taj

1Xo0’on panok, i Jesus "o chu chi’ i alagun,
ca tijin tan chic chi qui tijoxic i winak. Xe
moltaj uq’uial winak ru’, rumal-i, xoc ire
chupam jun barco y xcubi chila. 1 bérco,
"0 pan jubi’ pa ya, i uq’uial winak je ‘o chu
chi’iya. *Ire, mas tak i c’'utunic xo’on chila.
Are i c’utunic xu ’ano, xui tak ejémplo xu
bij chique, tijojbal que. Jun tijojbal tzij xu
bij chique are iri:

3 —Chitape in tzij-i —xu bij chique—. 'O
jun achi xa e chu tiquic u ticon. *Are xe u
quirij i rija’, ’o jubi’ xe’e tzak pa be; te’uri xe
cun i tz'iquin y xqui tij bic. *Xak jubi’ chic
i ija xe’e tzak pa tak abaj chi n-ta kas ulew
che. Juntir xalax lok, man n-naj taj "enak

f 3:27:

Rumal-i, i Jesus ca tiqui chi relsaxic jun winak pu’ab itzel. ¥ o301 xqui bij-le que’elok chi chirij u Tewal

i Dios c’ax xe ch’aw wi, man xqui bij chi are u tewal itzel.

§ 332 Ique xe upon chu ¢’ amic i

Jesus man i winak quiqui bij chi ch’uj chic. Chawila 3:21.

wi pulew. ¢Xui-ri, are xel li 'ij, xchakij na,
man n-naj taj ‘enak i ra’. ’Xak juban chic
xe’e tzak pa q'uix. Are xpo’ic, xq'uiy i q'uix
chirij, y xcamic; n-xwachin taj. *Xak ’o ni
ija xe’e tzak che ulew chom. Chila xpo’ wi,
y xq'uiyic, y xu ya u wach chom. O jujun
xu ya tréinta u wach; xak ’o i xu ya sesénta
u wach; xak ‘o i xu ya cien u wach —xu
bij i Jesus chique. °Are xutzin u bixquil ile
chique, xu bij:

—We yix "o i xiquin chu tayic, chi ta u be
‘uri —xu bij chique.

Wach u chac tak i tijojbal tzij xu bij i Jesus

© Are utuquel chic i Jesus, xe upon i ca-

blajuj u tijoxelab ru’, tak juban chic chique

ije terejnak chirij, xol qui tz'onoj che chi ca

sakirsax chique wach usuc’ i tijojbal tzij xu
bij-le. " Xu bij uri chique:

—Yix ’ut, i Dios u yom chiwe qui ta u
be wach usuc’ i "atbal tzij aj chicaj, chi n-
xa 'etamax ta ujer. Xui-ri, i juban winak
(chi n-que terej ta chwij), xa ru’ tijojbal tzij
ca ’ani i c’utunic chique. **(Que’el chique
pacha i tz'ibtal canok rumal i mam Isafas
ujer): Quiqui ta neri, péro n-quiqui ta tu be;
que tzun neri, péro n-ta quiquilo. Man we
ta quiqui ta u be, quiqui jalwachij "uri qui
c’aslemal, y ca cuytaj qui mac uri rumal i
Dios —xu bij chique.

Wach usuc’ i tijojbal tzij re i aj ticanel

BTe'uri i Jesus xu bij chique:

—;Xak yix n-qui ta tu be i tijojbal tzij-le?
We n-xi ta tu be i ral tak tzij-le, ;jwach u
tayic "uri u be i juban tijojbal tzij quin bij
na? 1 aj ticanel re ija-le are aj paxsal u tzij
i Dios. ®I ija-le chi ca tzak pa be, que’elok
pacha quiqui ’an i winak chi quiqui ta u tzij
i Dios, xui-ri, we’ ca c’un i Satanas cu’, col
resaj i tzij chi tictal piqui c'ux. *Xak je 'o
jujun pacha xo’on i ija chi xtzak pa abaj: are
quiqui ta u tzij i Dios, que quicotic quiqui
C’am pa canima. “Xui-ri, n-naj taj 'enak i
ra’ pa canima, rumal-i, n-quiqui ch’ij ta naj.
Are ca pe i c’ax piquiwi, xak we ca pe ch’0’0j
chiquij rumal u tzij i Dios, xa caco’taj canok.
1 Xak je 'o jujun pacha ija xtzak pa q'uix:
quiqui ta u tzij i Dios; “xui-ri, xa que c’achir

rumal i c’aslemal waral chuwachijyub ta’aj;
xak i qui rayijbal re mas i mer, mas i ubitak
que, xak u rayijbal re i qui ch’acul, ni’pa
tak ile xa cu chup i 'utz laj tzij. Rumal-i,
n-ta ca wachin chique. *Xui-ri, je o jujun
quiqui ta u tzij i Dios, y quiqui c’am piqui
c’'ux. Te'uri, ca wachin chique pacha xo’on
i ija tictal pa "utz laj ulew. 'O jujun chique
je pacha i rakan chi xu ya tréinta u wach,
xak "o jujun quiqui ya sesénta, xak "o jujun
quiqui ya cien u wach —xu bij i Jesus chique.

I tijojbal tzij re i cantil

21 Jesus xak xu bij chic jun tzij chique.

—Jun cantil, are qui c’am lok, ; xataba qui
ya chuxe’ jun cajon, o chuxe’ jun ch’at? N-
queje ta ile. I’a’-le ca ya’ "an chicaj, man ca
"e u tzunbal ™, 2 Xui-ri, ni’pa i n-ca ’iltaj taj,
ca ‘alijinsax na; xak ronojel ni'pa i uwam
u wach ’is quelsax na chi sak. »We yix 'o
i xiquin chu tayic, chi ta u be "uri —xu bij
chique.

] Jesus xak xu bij i tzij-i chique:

—Chi cojo retalil che wach quix tijin chu
tayic. Ru’ i pajbal pa quix pajan wi yix, xak
ru’ ile ca paj wi chiwe yix. (We lic qui coj
retalil che i sak laj tzij re i Dios, ire cu ya 'uri
mas u nojbal chiwe. Y co’on panok, mas cu
ya na chic chiwe puwi ile.) »Jun, we ‘o na
chic o ru’, ca ya’ na mas ’uri che; xak queje
i jun, we n-ta ’o ru’, quelsax na i jubi’ ’o ru’
—xu bij i Jesus chique.¥

I tijojbal tzij re u q’uiyic jun ija

2] Jesus xu bij chic jun tijojbal tzij chique.
Xu bij:

—I ’atbal tzij re i Dios quin junamsaj ru’
juban ija tictal na. Que’elok pacha co’on
jun achi chi cu tic ija pulew. ?Ire n-
cretamaj taj wach i q’uiyic co’on u ticon;
ire xa cwaric ‘ab ’ab, xak cwalij ronojel u
sakirbal. Queje co’on ire ile, tz’akat quic’aw
i tiémpo. I u ticon ca po’ic y ca q'uiyic.
Ire n-reta’am taj wach mer rumal xpo’ u
ticon. *Utuquel i ulew xo’on che i ticon
chi xq'uiyic y xwachinic. Nabe, calaxic,
te’uri ca q’uiy i rakan, ca pe i och’ che, y pa

4:21: Queje xu bij i Jesus ile, man ire pacha jun cantil c'un-nak chuwach i jyub ta’aj, chi tzijtal pa

"ekum. Reta’am chi ire ca yac "an chicaj are ca camsax chuwach cruz.
¥ 425 queje ile co’'ono, man jun, we lic cu coj retalil che i sak laj tzij re

usuc’ i tzij xu bl_]

4:24: Areiriarei

i Dios y cu c’ol pu c'ux, i Dios cu c’ut na mas che. Ni'pa i n-quiqui coj ta retalil che, ique

quelsax na "uri chique wach i qui tom.

q'uisbal-re, co’on 'an. » Are ya "an chic, ca
jach’ic, man ya xu rik i 'ij molbal-re.

(Queje i tijojbal tzij ile xu bij i Jesus, wach
co’on i Dios chique i qui jachom chic quib
pu’ab i u ‘atbal tzij ire.)

I tijojbal tzij re ija mostas

»Te'uri i Jesus xu bij chique:

—I "atbal tzij re i Dios, ;wach nawi quin
junamsaj ru’, sakirsabal-re chiwe wach
usuc’? ;Wach i tijojbal tzij quin bij na
chiwe? ' Quin junamsaj ru’ jun ija re i
mostas. I ija-le ca tiquic, are mer ch’utik
chuwach ronojel ni'pa ija. * Xui-ri, are
tictal chic, ca q'uiyic, y mas nim que’el
chiquiwach i rachi’il. Ca peiu’ab lic nimak,
te’uri que c’'un i tz’iquin y quiqui "an ni qui
soc che u mujbal u ’ab.

(Queje i tijojbal tzij ile xu bij i Jesus
chique, sakirsabal-re wach u q'uiyaric i u
"atbal tzij i Dios chique.)

I c'utunic xo’on i Jesus chique i winak
xa ru’ tijojbal tzij
* Queje u c'utic ile xo'on i Jesus. Ru’
uq'uial ejémplo xe u tijoj che u tzij i Dios,
ni'pa tak i tzij chi xe tiqui chu tayic u be.
3 Are i c’'utunic xo’on ire chique i winak, ’is
ru’ tijojbal tzij xu bij chique, xui-ri xu sakij
ni usuc’ chique u tijoxelab.

I Jesus xu ’atij i tew, xak u cho’ab i ya

»Che i ’ij-le, are xoc a’ab, te’uri i Jesus xu
bij chique u tijoxelab:

—Coj "ax ch’aka alagun —xu bij.

*Te’uri xe qui canaj can i winak y xqui
c’am bi i Jesus chupam i barco pa cul wi ire;
queje ile xqui ticba "enam puwi i ya. Xak je
0 juban chic winak xe ’e cu’ chupam juban
chic barco. *"Are que tijin chi be, xpe jun
nim laj tew puwi i ya. I tew lic cu yac u wi i
ya chicaj, y xoc chupam qui bérco, laj xnoj
rumal. *1Jesus xa cwar pan che u je i barco,
u yom u jolom puja’ u ch’aquet. Ique xe e
qui c’astaj, y xqui bij che:

—Mayes, jyet n-ta ca ch’ob che we coj
muktaj pa ya? —xe cha.

*1 Jesus xwalijic y xu ’atij i tew. Xak xu
bij che i ya:

—iCha mayij! jChat uxlanok! —xu bijj
che.

Te'uri i tew juntir xuxlanic; xak i ya n-ca
silab ta chic.

* . P . > “s > .
5:9: Tusuc’ 1 tzij “Legion” que’elok “je q'ui”.

“©Te’uri xu bij chique u tijoxelab:

—;Wuchac xi xij iwib? ;Wuchac n-tu
cubibal i c’'ux chwe? —xu bij chique.

“Ique lic je ocnak il che. Xqui bij chiqui-
wach:

—;Bi chi achial ile chi que cojon iya che,
xak i lo’laj tew? —xqui bij chiquiwach.

5

Wach i relsaxic itzel tew che achi aj Gaddra

'Te'uri xe upon ch’aka ya, pa qui jyub
i aj Gaddra. *I Jesus, are xel pa bdrco,
juntir xc’un jun achi ru’, chi ‘o itzel tew
che. T achi-ri petnak pa tak pantion chuwi
camnak. °*Chila jekelpwi pa tak pec que i
camnak. Ire tijtal u ximic cumal i winak,
xui-ri ne te tiquinak che, xak mi ne ru’
carena. ‘Quialmul qui yut'umirakaniu’ab
che carena, xui-ri ire ’is xu t'ukij, xa xo’on
ch’akatak che. Ni'pa i ch’ich’ qui cojom che
i rakan, ’is ca tiqui chu "ajic; mi jun winak
ca tiqui che ire. °Chi pa’ij chi cha’ab, ire
xmalcat tzam tak jyub xak chuwi camnak,
to’ ca siq'uinic. Xak cu joy i rij che abaj.
¢ Are xril u wach i Jesus c’a naj panok, xa e
pa’anem, y xuqui chuwach. "Te’uri xsiq’uin
chu bixquil i tzij-i:

—Jesus, yet chi at u C'ojol i Dios chi "atz
u’ij, jwuchac xat c’'un wu’? Chuwach i Dios
lic quin tz'onoj chawe, min a ya pa c’ax —xu
bij. (Ile are itzel tew xch’awic.)

¢Queje ile xu bij, man i Jesus ca tijin chu
bixquil:

—Yet, at itzel tew, jchat el che i achi-ri!

°TJesus xu tz'onoj che:

—;Wach a bi? —xu bij che.

Ire xu bij:

—Are in bi, are “Legion"*, man oj q'ui —
xu bij.

©Ire lic xu tz’onoj che i Jesus:

—Moj a tak bi naj che i jyub-i —xu bij.

1Chu nakaj i jyub-le "o juban ak que tijin
chi wa'im chuwach jun ral jyub. ?Are "uri i
itzel tak tew lic xqui tz'onoj che i Jesus:

—Choj a taka bi cu’ i ak-le; cha ya chake
coj oc chique —que cha.

BTe'uri i Jesus xu ya chique pacha i xqui
tz'onoj; xe "el "uri che achi y xe oc chique i
ak. I uq’uial ak-le, juntir xe e pa’anem chu

chi’ jun siwan; xe tzak bi c’a pa ya y xe ji'ic.
Colo je queb mil i qui q’uial i ak-le.

“1 aj yu'ul ak lic xqui xij quib. Xe e
pa’anem chija, xak pa tak jyub, chu lapic
wach i xquilo. Y xe c’un i winak chi rilic
wach ixa ani chila. * Are xe uponru’ijJesus,
xquiliachi chi’o te itzel tew che. Xquilo chi
to’ ch’ucul chubic, jic chic u nojbal; u cojom
chicu’u’. Rumal-i, i winak-ilic xqui xij quib
che iJesus. *Je ni'pa i quilom wach u’anom
i Jesus che i achi-le, ique xqui lap chique i
juban chi c’a te xe c’unic. Xqui bij chique
wach i quelsaxic itzel tew che i achi, xak
wach tak xqui "an i ak. " Te’uri i winak xe
oc chu tz'onoxic pawor che i Jesus chi quel
chila che i qui jyub.

¥ Are ca tijin roquic i Jesus pa barco, i
achi, chi o te itzel tew che, lic craj te ’enam
ru’. I Jesus n-xu ya ta che, xui-ri, xu bij
che:

—Jat che awachoch cu’ awachalal. Jalapa
chique wach u "anom i Awajwal chawe; ja
bij chique chi lic xril to’bal a wach —xu bij i
Jesus che.

®1 achi-le xa ’e chu bixquil wach i utzil
chomal u’anom i Jesus che. Naj xa ’ec; xbin
chupam i lajuj tinimit re i Decapolis chu
bixquil. Conojel i winak chila lic xqui bisoj
wach i cu bij i achi-ri.

Wach i rutzirsaxic u mi'al i ma Jéiro, xak
i rutzirsaxic i ixok chi xu chap u’u’ i Jesus

] Jesus, are xa "ax chali ru’ u barco jewa,
lic xe moltaj mas i winak ru’. Ire xcanaj can
chu chi’ i alagun. #Are ’o chila, xupon jun
achi ru’, ma Jéiro u bi. Ire jun cajwal re i
molbal’ib que i aj Israel. Are xril i Jesus,
xuqui chuwach. #Lic xu tz’onoj jun pawor
che. Xu bij:

—I ral in mi’al ya ca camic —co’ono—.
Cha "ana utzil chomal chwe, jo wu’, que a
ya a’ab puwi, cawutzirsabej-re, ca yabej re
u c’aslemal —xu bij.

%Are’uriiJesus xa’eru’iachi. Masje q'ui
i winak je teren chirij; lic ca bajbat i Jesus
chiquixol i winak. #Xak chiquixol i winak-
le, o jun ixok lic iwab. "0 chic cablajuj junab
u jekanic i yobil "o che; n-ca tani ta chic u
yobil. *Ire 'enak chic cu’ uq’uial aj cun, licu
ch’ijom i c’ax rumal wach "antal che cumal,
xak ’is u sachom chic u mer rumal; xui-ri
n-ta xo’on re che; xa mas cu tz'abij u yobil.
“Ire utom rason wach co’on iJesus, rumal-i
xe umina rib chiquixol i uq’uial winak chirij

iJesus, y xu yin pan u 'u’. *Queje xo’on
ire ile, man xu ch’ob ire, “We xui quin chap
jubi’ u’u’ i Jesus, quin utzir na.” * Are xu
chap u 'u’, juntir xtan can u quiq’uel. Xu
na pu ch’acul chi ya xutzir i c’ax che. *Xak
i Jesus xu na’o chi xak te’et, ru’ u cho’ab,
rutzirsam jun iwab. Rumal-i, xtzun chirij.

—;Pachin xu yin in 'u’? —xu bij.

“1 u tijoxelab xqui bij che:

—Lic je q'ui i winak cat qui pitz'o, y yet ca
bij jpachin xu yin in "u’? ;Wach retamaxic
caka 'an yoj ile? —xe cha.

1 Jesus n-xu mayij ti u tzucuxic
chiquixol i winak pachin xyinawic.
»Rumal-i, i ixok lic xu xij rib, man reta’am
wach u ’anom che. Ca barbatic xa ’ec, y
xuqui chuwach i Jesus. Xu bij i sak laj tzij
che, ronojel ni’pa i u’’anom. *1 Jesus xu bij
che:

—Wac’al, at utzirnak chic rumal u cu-
bibal a c’'ux chwe. Utz cat ’ec, mat c’achir
chic; ya xutzir i yobil chawij —xu bij i Jesus
che.

C’a ca tijin i Jesus chi tzij, 'o i xe c’'un pa
rachoch i cajwal i molbal’ib. Xqui bij che i
qui patron:

—I ami’al ya xcamic. N-ta chic u chac we
ca’e i Mayes awu’ —xqui bij.

* Xui-ri i Jesus n-xo’on ta cas chique,
wach i xqui bij; xa xu bij che i cajwal i
molbal’ib:

—Mat oc ’il che, xui-ri, cha cuba a c'ux
chwe —xu bij che.

71 Jesus n-xu ya taj chi que rachi’ilaj bi
i winak ru’. Xui i ma Pédro, i ma Jacébo,
xak i ma Wan chi u cha’ i ma Jacébo, xui
ique xe u c’am bi ru’. * Are xe upon ru’
rachoch i cajwal i molbal’ib, xril i Jesus chi
to” que ch’okowic; i winak to’ que 0’ic, to’
que siq’uinic. * Are xoc pa ja, xu bij chique:

—;Wuchac xa quix ch’okowic, xa quix
0’ic? 1 ali n-camnak taj; xa cwaric —xu bij
chique.

“Xui-ri, i winak xa xqui tze’ej che. Are
‘uri i Jesus is xe resaj li chi sak conojel,
te’uri xe u c’am bi i u kajaw i u chuch i ali,
chilam i je rachi’il bi ire, y xe oc pa’o wi ali.
“Te’uri xu chap u ab i ali, y xu bij pa qui
ch’awbal ique:

—Talita cimi —xu bij.

Are i usuc’ i tzij-le: Ali, quin bij chawe,
chat walijok, co’ono.

2 Are xu bij ile, i ali juntir xwalijic, y xoc
chi binic; i je "o chila lic xqui bisoj che. 1

ali "o cablajuj junab che. *1 Jesus lic xu bij
chique chi mi ta jubi’ quiqui ch’ach’a wach
i xquilo. Xak xu bij chique chi quiqui ya u
wa i ali.

6

I aj Nazaret xqui xutuj u c’'utunic i Jesus

'Te’uri, i Jesus xel che i tinimit-le cu’ u
tijoxelab, y xe ’e pu tinimit ire. *Are xu
rik i uxlambal ’ij, xoc pa ja re i molbal’ib y
xoc chu c’utic chique i winak chila. Je q'ui
i winak je "o chila; ni'pa i xqui ta u tzij lic
xqui bisoj che.

—;Paxutijoj wirib i achi-le ronojel wach
ca tijin chu 'onquil? —xqui bij—. ;Wach
usuc’ i nojbal chi yatal che? ;Pa xu nawsaj
wirib ire-le chu ’onquil i mildgro? *; Xataba
n-are ti ire-le i aj "anol mexa? Ile xa are i
ralab i ati Mariy; xa are i catz a-Jacébo, i
aJose, i a-Judas, i a-Simon. ;Xataba i ranab
ne te je jekel chi ku’ yoj? Je jekelic pues.
Queje ile xqui bij i winak. Xa xqui xutuj
wach i xu bij, wach i xu "ano.

“IJesus xu bij chique:

—Conojel quiqui coj u ’ij jun ajbil u tzij
i Dios, xui i je rach aj tinimit n-quiqui coj
tu ’ij. Xak queje i rachalal, tak i je aj pa
rachoch, xak n-quiqui coj tu 'ij —xu bij
chique.

*I' winak chila n-xqui cuba ti qui c’'ux che,
rumal-i, ire n-xtiqui ta chu "anic i mil4gro.”
Xui je queb oxib winak xu ya u "ab piquiwi
y xe rutzirsaj. *Lic xu bisoj man i winak n-
xqui cuba ti qui c’'ux che. Te'uri xa e pa tak
aldéa nakaj c(Lu c’utic chique i winak.

I Jesus xe u tak bi u tijoxelab chu paxsaxic
u tzij i Dios
7Xo'on panok xe u siq'uij i cablajuj u
tijoxelab ru’, y pa cacabil xu jek bi qui takic
pa tak aldéa. Xu ya piqui'ab caquesaj itzel
tak tew chique i winak. ®Xak xu bij chique
n-ta quiqui c’am bic are quiqui maj qui be,
mi tene qui teb, mi tene qui wa, mi tene
qui mer; xui qui ch’amiy quiqui c’am bic.
?Xak xu bij chique chi to’ xajab chiqui cojo,
xak miqui c’am chubi jumolaj qui 'u’, xui
i jumolaj chi qui cojom bic. *Xak xu bij
chique:
—We ’o jun winak cu ya i posar, chix "ol
na ru’; c’a te qui canaj we quix el che i

6:5: 1 winak xe walij chirij i Jesus y xquesaj bi pa tinimit. Chawila i u wuj i San Liicas 4.28-38.

i queb tzij-i pa Dicciondrio pa q'uisbal rei wuj—i.

aldéale. “We ’o i winak n-quix qui c’ulaj
taj, xak n-cacaj ti u tayic i tzij, chix el chila.
Che i pu can i ulew che iwakan, c’utbal-
re chique chi c’o can i qui mac chiquij. I
tinimit-le, are ca c’un i tojpen re q’uisbal
’ij, sak laj tzij i quin bij chiwe, mas nim
ni tojbal mac que ique chuwach i queb
tinimit Sodéma y Gomdrrat —xu bij chique
u tijoxelab.

2 Te'uri ique xe e chu bixquil chique i
winak chi o u chac quiqui jalwachij qui no-
jbal chi n-"us taj. ®Xak xquesaj je q’ui itzel
tak tew chique i winak; xak je q’ui iwabib
xqui coj acéite piquiwi y xe cutzirsaj.

Wach i camic "antal che i ma Wan chi aj
kajsanel ya

“Xo0’on panok, xak i ma Herddes, chi atol
tzij piquiwi i aj Israel winak, xak xu ta u
tzijol wach i nim laj "anic ca tijin i Jesus chu
‘onquil, man conojel i winak quiqui lapo.
Ire xu bij:

—Are i ’etz ma Wan aj kajsanel ya, wali-
jnak chic chiquixol i camnak. Are i rumal
‘uri chi "o i cho’ab ru’ chu "onquil i mildgro
—xu bij.

5Xak je ’o juban chic xqui bij:

—Are i ujer ajbil u tzij i Dios mam Elfas
—xe cha. Xak ’o i que binic:

—Are jun c’ac’ laj ajbil u tzij i Dios pacha
ije re ujer —xe cha.

] ma Herddes, are xu ta, xu bij:

Ire-le are i ma Wan, chi xin tak u ¢’atzixic
u jolom; ya walijnak chic chiquixol i cam-
nak —xu bij.

78] ma Herddes u camsam i ma Wan
rumal i rixokil, chi ati Erodiys ubi. Are maja
ca camsax i ma Wan, i ma Herddes xu maj
i ati Erodiys che u cha’, chi ma Felipe. I ma
Wan xu bij che:

—N-us taj cat q'uiji ru’ i rixokil a cha’ —
xu bij.

Rumal-i, i ma Herddes xu tak u chapic i
ma Wan, xu xim ru’ carena, y xu tz'apij pa
cércel.

] ati Erodiys tzel cril i ma Wan. Craj cu
camsaj, xui-ri n-cu rik taj wach u ’anic cu
"an che, ®man i ma Herédes n-xu ya ta che.
Reta’am chi ma Wan, lic suc’ul i cu "ano; lic
ch’am u c’aslemal. Rumal-i, xu xij rib che.
Are i rumal 'uri n-xu ya ta che ixok co’on

T 6an: Cha tzucuj

c’ax che. I ma Herddes, are xu ta i u tzij i
ma Wan, lic 'utz xu ta, xui-ri, o ca ti'an pu
c’'ux rumal; n-xu rik taj wach i cu ’ano. 1
ati Erodiys lic xraj u camsaxic i ma Wan, y
x0'on panok xu rik i ’ij che. I ma Herddes
x0’on jun nima’ij re u’ij ire. Je q'ui i nimak
tak winak xe c’un chu tijawic cenar ru’. Xe
c’'unije rakan u’ab, xak xe c’'un i je cajatzil
i u soldddo, xak xe c’un i nimak qui patan
re ronojel i jyub Galiléa. *Are que tijin chi
wa’'im, xoc bi i ralit i ati Erodiys, y xoc chi
xajawic chiquiwach. I ma Herddes, cu’ i je
"o ru’, kus xquilo wach i xajawic xo’on i ali.
Rumal-i xu bij che:

—Cha tz’onoj chwe wach i cawaj quin ya
chawe, y yin quin ya na ’uri chawe —xu
bij che ali. #Lic xu cuxtaj u bi i Dios chu
bixquil.

—Yin lic quin ya na chawe pachique tak
ca tz’'onoj chwe. N-ta co’ono we ca tz'onoj i
nic’aj i uq’uial tinimit chi ’o pin "ab —xu bij
—, lic quin ya na chawe. Queje ile xu bij i
ma Herddes.

*] ali xe u tz’onoj che u chuch:

—;Wach quin tz'onoj che, ca bij yet? —xu
bij che.

—Cha tz'onoj u jolom i ma Wan che, chi
aj kajsanel ya —xu bij u chuch che.

»1 ali juntir xtzalijic; xa ’e ru’ i ma
Herddes y xu bij che:

—Wo'or tan cwaj i u jolom i ma Wan, aj
kajsanel ya; cwaj ca ya li chwe chupam jun
plato —xu bij.

%] atol tzij, are xu ta ile, lic xbison rumal.
Xui-ri, ire u bim chic chiquiwach conojel,
chi cu ya na che wach i ca tzonox che, xak
u cuxtam u bi i Dios puwi u tzij. Rumal-i, n-
xraj ta ire cu tzalij u tzij. ¥ Are "uri xu tak-la
bi jun soldddo chu c’amic u jolom i ma Wan.
%] soldddo xa’e ru’ i cdrcel, y xresaj u jolom
i ma Wan; xu ya ’uri pa plato y xu c’am bi
che ali. Ire-le xe u jacha che u chuch.

* u tijoxelab i ma Wan, are xqui ta wach
xa 'an che, xe qui c’ama u nimal y xe qui
muku.

I qui tzukic jo’ob mil winak
®Xo'on panok, i u tijoxelab i Jesus xe
tzalij chic y xqui mol quib ru’ i Jesus. Xe oc
chu lapic che ni'pa i qui "anom y ni'pa i qui
c’'utum chique i winak. >*Te’uri i Jesus xu bij
chique:

—Jo’. Jo che jun lugar pa n-ta wi winak;
coj uxlan jubi’ —co’ono.

Queje xraj ire ile, man i winak n-ta qui
quisic ru’. N-ca tijtaj ta chic u wa cumal.
*Rumal-i, i Jesus cu’ u tijoxelab, quituquel
xe e chupam jun bérco che jun lugar pa n-
ta wi winak. * Xui-ri, are xe ’ec, je q'ui i
winak xe "ilawic y xquetamaj chi are i Jesus.
Areuri xe e pa’anem chi tak u chi’ i alagun;
nabe xe upon ique chuwach i Jesus. Is pa
ronojel tak tinimit je petnak wi. *I Jesus,
are xel pa bérco, xe ril je uquial winak je
o tan chic chila, C’ax xu na u c’'ux chique,
man je pacha juban chij n-ta que chajiwic.
Rumal-i, xoc chu bixquil uq'uial c’utunic
chique. * Are mer xkaj i ’ij, i u tijoxelab xe
tejeb ru’ y xqui bij che:

—Ya xkaj i ij, y waral xa tz'inilic jyub, n-
ta winak chi. *Cha bij chique i winak "utz
que e chu tzucuxic qui wa chi tak ja, xak pa
tak aldéa nakaj —xqui bij che i Jesus.

7 Xui-ri, ire xu bij chique:

—Yix chi ya chique wach quiqui tij na —
co’ono.

—;Cawaj bari que e ka lo’o queb ciénto
quetzal caxlanwa, tzukbal que i winak-i? —
xqui bij che.

*Ire xu tz'onoj chique:

—;Ni'pa i caxlanwa 'o iwu’? Je iwilape’.

Ique, are xquetamaj ni’pa "o cu’, xqui bij
che:

—'0jo’ob caxlanwa ru’ queb car —xe cha.

»Te'uri i Jesus xe u tak i winak chi que
cubi chuwa tak q’uim pa tak tzobajil. *Che
tak i tzobajil-le, ’o jujun chi o i cincuénta
chique, xak je ’o jujun je ’o jun ciénto
chique. “Te'uri i Jesus xu chap i jo'ob
caxlanwa, xak i queb car; are 'uri xtzun
chicaj xu c’amwaj xu tioxij che i Dios. Te'uri
Xu piricaxlanwa, y xu ya chique u tijoxelab,
quiqui jachbej-re chique i winak. Xakiqueb
car xu ya chique, man xak quiqui ya chique
conojel i winak. “Conojel ’is xe wa’ic y xe
nojic. *Are xquelej, i u tijoxelab xqui mol
u chi’ ni'pa i ch’akatak caxlanwa, xak i car
chi n-xq'uis taj. Xnoj cablajuj coban che i
ch’akatak chi xsobrinic. *Ni'pa i achiab xe
tzukic, je jo'ob mil.

Wach i binic xo’on i Jesus puwi ya

 Are xutzin ile, i Jesus xu bij chique u
tijoxelab chi que oc chic pa bérco, que "ax
ch’aka alagun c’a pa tinimit Betsdida. Queje
xu bij ile chi quiqui "an ique tz’akat ire que

u 'jjla bi i winak. *Are xutzin qui ’ijlaxic
i winak, xa ’e che jun jyub chu tz’'onoxic
che i Dios. ¥ Are xoc a’ab, i u tijoxelab ya
que upon pa nic’aj alagun; i Jesus utuquel
‘o che i jyub-le. *Are "o chila, xe ril lok
chi u tijoxelab uyej quiqui 'an chu minic
bi qui barco chuwi ya, rumal i tew chi lic
xpe chirij. Are ya ca pe u sakiric, i Jesus ya
ca nakajab cu’, lic ca bin chuwi ya; ca tijin
ric’awic chiquiwach ique. *1 u tijoxelab,
are xquilo chi ca bin chuwi ya, xqui ch’ob
ique, mok jun xibinel, y xe siq’'uin rumal.
*Queje xqui "an ile, man conojel xquilo, xak
’is xe oc "1l rumal. Xui-ri, ire xe u ijla; xu bij
chique:

—iMi xij iwib! Xa yin. jChi cowirsaj i
c’'ux! —co’ono.

s Te'uri xoc cu’ pa barco; are 'uri i tew
xuxlanic. 1 u tijoxelab lic xqui bisoj rumal.
2]que n-qui tom tu be wach usuc’ i mildgro
xo’on ire che i caxlanwa (chi are ire "o puwi
ronojel ni’pa i ’olic). Ique to’ tz'apil i qui
nojbal.

I Jesus xe rutzirsaj i wabib pa Genesaret

 Are xe 'ax ch’akap, xe upon chu chi’ i
jyub Genesaret. Chila xqui yukba wi can
i qui barco. *Juntir, are xe ’el pa bdrco,
i winak je ’o chila xquilo chi are i Jesus.
»Rumal-i, 'is xe 'e pa’anem chu c’amic li qui
iwabib chuwa ch’at pa’o wi i Jesus. **Pa tak
ca’e wi ire, pa tak tinimit, pa tak aldéa, pa
tak jyub, ’is que qui c’am li iwabib ru’. Xe
qui ya chi tak be, y lic xqui tz'onoj che chi
caya’ chique quiqui chap jubi’u’u’. Conojel
ni’pa i xqui chap u 'u’, xe utziric.

7

Wach i ca 'anaw n-ch’am taj chique i
winak
0 jujun aj Fariséo winak xe tejeb pan ru’
i Jesus, cuc’am quib cu’ jujun aj tijonel re i
ujer "atbal tzij. Ique je petnak pa Jerusalen.
2 Are xe upon ru’, xquilo chi "o jujun chique
u tijoxelab i Jesus chi que wa ru’ qui ‘ab
tz'il, quiqui bij ique, man n-quiqui coj ta
retalil chu ch’ajic qui ’ab pacha quiqui "an
i aj Fariséo winak. *(I aj Fariséo, xak conojel
i juban aj Israel winak quiqui 'an pacha i qui
costimbre i catit qui mam; n-ca tijaw ti wa
we n-quiqui ch’aj ti qui ‘ab q’uialmul. *Are
que c’un pa q'uebal, n-quiqui tij ta tan i wa

we n-qui ch’ajom ti qui "ab pacha cu bij i qui
costumbre ique. Xak ’o chic juban uq’uial
costumbre je teren chirij: ‘o rawasil che i
qui bas, xak che i qui xar, xak queje che i qui
pichel ch’ich’, xak queje che i qui chat™; ’is
"o rawasil che chi quiqui ch’ajo.) *Rumal-i,
i aj Fariséo-le, xak i aj tijonel re i ujer "atbal
tzij xqui bij che i Jesus:

—1I a tijoxelab, ;wuchac n-quiqui "an ta
ique pacha qui bim can i katit kamam ujer?
(Wuchac quiqui tij qui wa, we n-ch’am ti
qui "ab chuwach i Dios? —xqui bij che.

¢IJesus xu la’ u wach chique:

—Lic katzij xu bij i mam Isafas ujer. Yix
xa queb i palaj. Lic quix 'anawic pacha
chom i qui’ano, xui-ri ire ubim canok wach
quix tijin yix chu "anic wo’or. U bim canok
chi Dios u bim na:

I winak-i lic quiqui coj in ’ij ru’ qui chi’,

xui-ri, ru’ qui c’'ux n-quiqui "an taj.

"Iu cojic in 'ij quiqui "ano, lic n-ta cu chacuj,

man i tzij que tijin chu c’utic,

xa qui tzij i winak, xui-ri, quiqui ‘an che
pacha tak u tzij i Dios.

(Queje ile u bim i Dios, xu bij i mam Isafas

ujer.)

*Yix n-qui coj ta chic retalil che wach u
bim can i Dios chiwe —xu bij i Jesus chique
—. Xui quix tijin chu cojic i c’'utunic chi xa
ru’ winak petnak wi. Xui qui coj retalil che
wach tak u ch’ajic i xar, i bas, xak juban chic
"anic pacha ile —xu bij chique.

?Xak xu bij:

—I ’atbal tzij chi u bim can i Dios chiwe,
yix quix tijin chu "anic pacha n-ta chic u
chac chiwe; are i cojom pu q'uexel xa ru’
winak petnak wi. I mam Moises u bim
can u tzij u pixab i Dios chiwe: “Cha cojo
qui ’ij a kajaw a chuch” xu bij; xak xu bij:
“Pachin c’ax ca ch’aw chiquij u kajaw u
chuch, cha camsaxok”; queje ile u bim can
i mam Moises chi ajbil u tzij i Dios. "Xui-
ri, yix quix tijin chu c’utic, chi jun achi, 'o
pu’ab cu bij che u kajaw xak che u chuch:
“N-cat in to taj, man ni'pa i ‘o wu’ in sujum
chic che i Dios” mok cu bij che. Y we queje
cu bij ire ile, n-ta chic chukul "uri que utou
kajaw u chuch, qui bij yix. *Queje ile, yix i
kajsam u 'ij i "atbal tzij chi u bim can i Dios.
Y pu q'uexel ile, i cojom wi i c’utunic chi xa
winak bin-nak che jun chic. N-xui ta la ile,

7:4: 1quich’at-le are pa que uxlan wi are quiqui tij i qui wa.

xak q’ui na qui 'an yix pacha ile —xu bij i
Jesus chique.

“Te'uri i Jesus xe u siq'uij chic i winak ru’
y xu bij chique:

—Chi ta na iwonojel wach i quin bij; chi
bisoj u tayic u be. *Wach ca ’e chupam jun
winak, n-are ta ca ’anaw che chi n-ch’am
ta ire. Xa are wach ca pe pu c'ux ire, are
ca 'anaw che chi n-ch’am taj. *We yix ‘o i
xiquin chu tayic, chi ta u be "uri —xu bij i
Jesus chique.

Y Are xel i Jesus chiquixol i winak y xoc pa
ja, i u tijoxelab xqui tz'onoj che wach usuc’
i tzij-le chi xu bij chique i winak. **Ire xu bij
chique:

—;Xak yix n-qui ta tu be? ;N-qui ta tu
be chi wach coc chupam jun winak n-are ta
ca 'anaw che chi n-ch’am taj? *Man ile n-
coc ta pa ranima. Xa che u pam ca e wi,
xa quic’awic y quel tan chic —xu bij i Jesus
chique.

Queje ile xu sakij chique chi ronojel ni'pa
iuyijbam i Dios chi tzukbal-ke ’is 'utz, n-ta
rawasil che. *Xak xu bij chique:

—Xa are wach ca pe pu c’ux jun winak,
are ca ‘anaw-i che chi n-ch’am taj. *Man
ile, pa ranima ca pe wi. Piqui c’'ux i winak
ca pe wi i qui nojbal chi n-"us taj; are i rumal
‘uri "o i je c’ulanic quiqui kajsaj qui 'ij cu’ i
ne te cachi’il. Are i rumal "uri xak ’o i ne
te c’'ulanic quiqui kajsaj qui ’ij chiquiwach;
are i rumal 'uri, o i winak je camsanel, 2xak
‘0 i je ili'omab, xak "o i je rayinel; xak "o i
je aj "anol mal, xak o i je aj t'oronel; xak
0 i je aj "anol n-"us taj; xak ’o i ca titat qui
pam chique i cachi’il wach i ‘o cu’; xak 'oi je
aj nuc’ul tzij; xak "o i quiqui "an nimak che
quib; xak ’o i n-quiqui ch’ob ta bien wach
quiqui "ano. #Je ni’pa i que "anaw queje ile,
are i ne te ch’am-i chuwach i Dios, y ronojel
in-"us taj-le, xa piqui c’ux petnak wi; n-are
ti wach quiqui tijo ca 'anaw chique.

(Queje ile, i Jesus xu sakij i tzij chique u
tijoxelab.)

I Jesus xrutzirsaj i ralit jun ixok chi n-aj
Israel taj

#Xo’on panok, i Jesus xel che i jyub-le
y xa ’e che i jyub re i queb tinimit, Tiro y
Sidon; chila xoc che jun ja. N-xraj ta ire we
ca tatajic pa i "o wi, xui-ri, n-xtiqui ta chi
ruwaxic rib chiquiwach i winak.

%’0 jun ixok, we’ xu ta rason pa ‘o wi i
Jesus. Ire "o jun ralit chi 'o itzel tew che. I

ixok-i xupon ru’ i Jesus y xuqui che rakan.
*Ire n-aj Israel taj, xa are aj Sirofenis winak.
Xtejeb panru’iJesus y xu tz'onoj pawor che
chi quelsax ni itzel tew che i ralit. ¥1 Jesus
xu bij jun moxbal tzij che:

—Nabe ’o u chac que tzuk ni ac’alab, man
n-"us taj ca maj i wa chique i ac’alab y caya’
chique i tz'i. (Queje ile xu bij i Jesus che,
chi que’elok: “Nabe que in to ni wach aj
Israel.”)

I ixok xu bij "uri:

# —Katzij i ca bij, Nim laj Winak; xui-
ri, xak i ral tak tZ'i chi je o chuxe’ i mexa
quiqui mol ni uc’aj qui wa i ac’alab chi
tzaknak bic —xu bij.

»Te’uri i Jesus xu bij:

—’Utz i xa bij —co’on che ixok—. Y wo’or,
‘utz cat e che awachoch; i itzel tew ya’elnak
chic che awalit —xu bij che.

[ ixok juntir xa ’ec. Are xupon ru’ ja, xe
u rika i ac’al cotz’ol chuwi ch’at. 1 mal laj
tew ya ’elnak chic che.

I Jesus xrutzirsaj jun tac chi n-kas ta quel u

ch’awbal

“Te’uri i Jesus xel che i jyub re i tinimit
Tiro, xic’aw pa tinimit Sidon; te’uri xic’aw
pa jyub Decapolis, y xupon c’a chu chi’ i
alagun Galiléa. **Chila xqui c’am li jun achi
ru’, lic tac u xiquin, xak n-kas ta quel u
ch’awbal. Xqui tz'onoj che chi cu yaniu’ab
puwi. *IJesus xu c’am bi i achi, y xe tejeb
pan jubi’. Xu min u wi u "ab pa tak u xiquin
i achi; te’uri xu chubaj pich’ u c’axaj, y xu
coj uwi u’ab che u tzamra’ i achi. * Are "uri
xtzun chicaj, y xu q’uis u ¢’'ux. Xu bij pa qui
ch’awbal ique:

—iEfétal chi que’elok: jcha jaktajok!

 Juntir, i u xiquin i achi xe jaktajic; xak
xel u ch’awbal, n-ta chic c’ax che u tzamra’.
*1 Jesus xu bij chique i winak chi mi jun
quiqui lap wi ile; xui-ri, are cu bij queje
ile chique, xa mas quiqui paxsaj rason.
7 Conojel lic xqui bisoj che. Xqui bij:

—Ronojel ni'pa i cu "ano, ’is utz; cu ‘an
chique ije tac, chi que tanic; y xak i je mem,
que ch’aw rumal —xe cha.

8

I Jesus xe u tzuk cajib mil winak
! Xo'on panok xe moltaj chic uquial
winak ru’; ique, xq'uisic wach quiqui tijo.

I Jesus xe u siq’uij i u tijoxelab ru’ y xu bij
chique:

?—To’ qui wach i winak-i, man are oxib
’ij iri chi je "o chi wu’; n-ta chic wach quiqui
tijo. *Wo’or, we que in tak bi che cachoch,
lic n-quiqui ch’ij ti uponic we n-ta wa qui
tijom bic. Man je ’o jujun chique, naj je
petnak wi. (Queje ile xu bij i Jesus chique
u tijoxelab.)

‘Ique xqui bij che:

—;Wach qui tzukic i winak caka "an "uri
waral? N-ta ca tijaw chi, che i lugar-i chi lic
tZ'inilic —xqui bij u tijoxelab che.

°I Jesus xu tz'onoj chique:

—;Ni'paicaxlanwa o iwu’? —xu bij.

Ique xqui bij:

—Xa wukub —xe cha che.

¢Are ’uri i Jesus xu bij chique i winak chi
que cubi chuwach tak ulew. Te’uri xu chap
i wukub caxlanwa y xu tioxij che i Dios.
Te’uri xu piro, y xu ya chique u tijoxelab.
Ique xqui jach chique i winak. ’Xak o
jubi’ ral tak car cu’. 1 Jesus xu tioxij che
i Dios rumal, y xu bij chique u tijoxelab
chi que qui jacha chique i winak. ®Conojel
i winak xqui tijo y xe nojic. Are xquelej
ile, i u tijoxelab xqui mol ni’pa i ch’akatak
chi xsobrinic, xnoj wukub chicach che. °1
winak chi xe nojic, colo je ’o cajib mil
chique. Te’uri i Jesus xe u ’ijla canok, *y
xoc bi pa bérco cu’ u tijoxelab; xe "ax 'uri
ch’akap che i jyub Dalmantita.

I gj Fariséo to’ xqui tz'onoj tak milagro
cheiJesus

"Je ’o jujun aj Fariséo winak xe upon
ru’ i Jesus y xe oc chu chapic quib chi tzij
ru’. Xqui tz’onoj che chi cu c’ut jun mildgro
chique, c’utbal-re we "o u cho’ab i Dios ru’;
ique xa c’ambal u pam quiqui "ano. *I]Jesus,
lic xu q’uis u ¢’'ux rumal; xu bij:

—;Wuchac ix winak wo’or xa quiwaj qui-
wil ni jun mildgro, c’utbal re u cho’ab i Dios?
Lic quin bij chiwe, lic mi jun c’utbal re u
cho’ab ca ’an na chiwach —xu bij i Jesus
chique.

BTe’uri xe u canaj canok y xoc pa béarco,
y xe ’ax chic ch’aka alagun.

Mian yix pacha quiqui "an i aj Fariséo

“I u tijoxelab i Jesus xsach i qui wa chi
qui c’'ux; n-xqui ¢’am tu bic wach i rajwaxic
quiqui tij pa be. Xa jun caxlanwa qui
c’amom bi cu’ pa bérco. *I Jesus xu bij jun
moxbal tzij chique:

—Chitape’, chi’ana cwent che i cunbal re
i caxlanwa que i aj Fariséo, xak i re i ma
Herédes —xu bij chique.”

“ u tijoxelab xe oc chu bixquil chiqui-
wach:

—Xu bij ire ile man n-ta ka caxlanwa ka
c’amom lok —xe cha.

V] Jesus xu na’o wach quiqui bij; xu bij

chique:
—;Wuchac quix c’achir rumal i
caxlanwa? ;Wuchac quix lapan chirij?

;Maja ba qui ta u be "uri? ;Xix naw ta bawa
che, wach xin’ano? ;Lic cobaijolom-i? **’0
iba’'wach, jn-quix tzun tabawa? ‘0 i xiquin,
;n-quix tan ta bawa? ;N-ca c’un ta bawa pi
c’'ux *wach xiwilo are xin ya i jo'ob pan
chique i jo'ob mil winak? ;Ni'pa chicach i
ch’akatak xsobrinic? —xu bij chique.

—Cablajuj —xqui bij che.

»—Xak are xin ya i wukub pan chique i
cajib mil winak, ;ni’pa chicach i ch’akatak
xsobrinic? —xu bij chique.

—Wukub —xqui bij che.

aTe’uri xu bij:

—;Maja qui ta "uri u be ile?t —co’ono.

Wach rutzirsaxic jun mawach pa Betsdida
 Are xe upon pa tinimit Betsdida, xc’am
li jun mawach ru’ i Jesus, y xqui tz'onoj che
chi cu chap na ru’ u ’ab. *1I Jesus xu chap
bi che u "ab, y xel pa tinimit ru’. Te'uri i
Jesus xu coj pich’ u c’axaj che u ba’'wach
i mawach, y xu ya u ’ab puwi. Te’uri xu
tz'onoj che we ca tzun jubi’. #I mawach xu
bij:

—Que wil i winak —xu bij—. Pacha che’,
cwil yin, xui-ri que binic —xu bij.

»] Jesus xu coj chic u ’ab che u ba'wach;
te’uri i achi xu coj retalil che u takenic, y
xutziric. Are ’uri lic xtzun bien. *Te’uri i
Jesus xu tak bi ru’ rachoch, y xu bij che:

8:15: Are xu bij “cunbal re i caxlanwa”, are usuc’ i tzij-le are chiqui 'ana cwent che qui médo i aj
Fariséo, xak i ma Herddes, man i tzel laj médo que ique ca 'ax chique i winak conojel,

pacha co’on i cunbal re i caxlanwa ca ’e chupam ronojel i ‘or.

t 8:21: Queje ile xu bij i Jesus

chique, c'utbal-re chique chi n-tu chac mas que c’achir che, wach i quiqui tijo. Are o u chac
quiqui "an cwent quib che wach i quiqui an i aj Fariséo.

—Mat oc pa tinimit, xak ma bij iri chila
—xu bij che.

I ma Pédro xu bij chi Jesus are i Cristo chi
Tolque

7Te’uri iJesus xa e cu’ u tijoxelab che tak
i aldéa re i tinimit Cesaréa Filipo. Are que
tijin chi be, xu tz'onoj chique u tijoxelab:

—I winak, are quin qui lapo, ;jwach
quiqui bij ique chi in pachin yin? —xu bij.

*Ique xqui bij che:

—’0 jujun quiqui bij chi yet at ’etz ma
Wan chi aj kajsanel ya, quiqui bij. Xak 'o i
que binic chi yet at ujer mam Elfas. Xak je
"0 juban chic quiqui bij chi yet at jun chic
ajbil u tzij i Dios, quiqui bij i winak chawij.
Queje ile xqui bij u tijoxelab che.

»Teuri i Jesus xu tz'onoj chique u tijoxe-
lab:

—Y yix, jwach i qui bij yix chi in pachin
yin?

I ma Pédro xu bij:

—Yet at Cristo (chi Tolke koy’em) —xu bij
che. *Xui-ri i Jesus xu bij chique chi mi jun
quiqui lap wi pachin ire.

I Jesus xu bij chique wach i camic quic’aw
wi

“Te’uri i Jesus xoc chu bixquil chique chi
ire, chi Achi aj Chicaj, lic cu tij ni uyej, xak
ca xutux na cumal i nimak tak mam’ib, xak
cumal i caj’atzil i sacerdédte, xak cumal i aj
tijonel re i ujer "atbal tzij. Xu bij chique chi
ca camsax na, te'uri churox 'ij ca walijic.
21le lic sakil xu bij chique. Are "uri i ma
Pédro xu siq’uij pan jubi’ ru’, y xoc chu
atixic wach i ca tijin chu bixquil. *I Jesus
xu pisquilij rib, y xe u tzu u tijoxelab. Are
"uri xu yaj i ma Pédro:

—iChat el chinwach, a-Satanas! A nojbal
yet n-queje taj pacha u ch’obom i Dios. Ca
ch’ob yet pacha quiqui ch’ob i to” winak —
xu bij che.

*Te'uri i Jesus xe u siq’uij u tijoxelab ru’,
xak i uq'uial winak, y xu bij chique:

—Pachin jun craj ca terej chwij, ‘o u chac
mu ch’ob chic rib, xui-ri charekaj bi u cruz,
y cha terej na chwij, tupu ca cam na rumal.
»Queje ile chu "ana man pachin jun xa c’ax
cu na u c’aslemal re waral, xa cu sach "uri
u c’aslemal chi sakil. Xui-ri, pachin jun
ca sachsax nu wach u c’aslemal waral xa
wumal yin, xak rumal i 'utz laj tzij re i
Dios, cu rik uri u c’aslemal sakil. *We o

jun u ch’acom ronojel i beyomal re u wach
i jyub ta’aj, xui-ri we cu sach u c’aslemal
sakil, ile n-ta que’el wi, n-ta u ch’acom uri.
7 ;Wach u tojic "uri co’on na, ch’acbal re
i u c’aslemal sakil we u sachom? N-taj.
*We 0 jun ca q’'uix na chwe yin, xak che
in tzij, chiquiwach i winak re wo’or chi lic
je ajmaquib, xak yin quin q'uix na che ire
are quin c’un tan chic. Yin, chi in Achi aj
Chicaj, quin c’'un chic ru’ u’ij u chomal in
Kajaw, xak cu’ i lo’laj dngel —xu bij i Jesus
chique.

9
'Xak xu bij chique:
—Katzij quin bij chiwe, je ’o jujun waral
chi n-que cam ta tan c’a quiquil ni u jekanic
i atbal tzij re i Dios waral, chi nim u cho’ab.

Wach u yojtajic u tzunbal i Jesus xo’on
chiquiwach u tijoxelab

*Wakib ’ij u "onquil ile, i Jesus xe u c’am
bi i ma Pédro, i ma Jacébo, xak i ma Wan;
y xe e quituquel che jun nim laj jyub naj
u wi. Are je ’o chila, i u tzunbal i Jesus lic
xyojtajic. *Iu "u’ lic ca walch’in rumal u
sakil; lic sak oto’oj ca tzunic. N-ta jun c’ul,
tupu lic ch’ajtalic, chi ca majaw u sakil ile.
“Xak xquilo chi xe winakir i mam Moises
xak i mam Elfas ru’ i Jesus, que tijin chi
lapanic. *Are 'uri i ma Pédro xu bij che i
Jesus:

—Mayes, lic 'utz na oj ‘o waral. Utz caka
"an oxib i mujbal: jun awe yet, jun re i mam
Moises, xak jun re i mam Elfas —xu bij che.

°I u tijoxelab, lic je ocnak ’il che wach
xquilo, rumal-i n-xu na ti ma Pédro wach
ixu bij. "Te’uri xkaj jutzobaj sutz’ piquiwi y
xqui ta jun nim laj ch’awbal xch’aw chupam
isutz’

—Iri, are in C’ojol, chi lic c’ax quin na’o;
chi cojo retalil che, wach i cu bij.

s Are xqui ta ile, juntir c’'ula xe tzunic,
péro n-ta xquilo, xui chic i Jesus utuquel.

* Are xe kaj li che i jyub-le, i Jesus xu bij
chique u tijoxelab:

—Ni’pa i xiwil yix, mi lapo c’a cu rik ni ’ij
chi yin, chi in i Achi aj Chicaj, in walijnak
chic che i camic —xu bij chique.

" Rumal-i, n-xqui bij taj wach i xquilo;
xui-ri, xqui tz'onoj chiquiwach wach usuc’
i tzij-le xu bij, chi ca walij che i camic.
"Te’uri xqui tz'onoj che i Jesus:

—1 aj tijonel re i ujer "atbal tzij, ;jwuchac
quiqui bij ique chi nabe ca c’'un i ujer mam
Elfas? —xqui bij che.

2] Jesus xu bij:

—Katzij i xqui bij-le, nabe ca c’'un i mam
Elfas, col u yijba ronojel; queje ile tz'ibtal
canok. Xak tz'ibtal chic jun tzij chirij i Achi
aj Chicaj: cu bij chi cu tij ni uyej xak ca
xutux na. ®Xui-ri, yin quin bij chiwe chi
mam Elfas ya c’'un-nak chic; i winak xqui
"an che pacha cacaj ique; xe’elok pacha i
tz'ibtal can chupam u wuj i Dios —xu bij i
Jesus chique.

Wach i relsaxic itzel tew che jun ala

“Te'uri xe tzalij chic chila pa je o wi i
juban u tijoxelab, y xquilo je q’ui i winak je
"o chic chiquij chiquiwach. Xak je "o jujun
tijonel chila re i ’atbal tzij re i mam Moises;
ique qui chapom quib chi tzij cu’ u tijoxelab.
1 winak, are xquil i Jesus, xqui bisoj, are
‘uri, xe 'e pa’anem chu ya’ic rutzil u wach.
1 Are "uri, ire xu tz'onoj chique:

—;Wach quix tijin chu lapic cu’ ique?

7’0 jun achi chiquixdl xu bij:

—Mayes, yin xin c’am li jun wac’al awu’,
o itzel tew che chi u "anom mem che. *Xa
ipa o wi, ca chaptaj rumal itzel tew, y
ca tzaksax pulew. Are ’uri xa ca wokow
u c’axaj pu chi’, xak cu kach’ach’ej uware
rumal. Rumal-i, lic n-ta chic u cho’ab. Xin
tz'onoj chique a tijoxelab chi caquesaj i mal
laj tew che. Xui-ri, n-xe tiqui ta che —xu bij
iachi che.

¥ Are "uri i Jesus xu bij:

—iAy, yix chi n-tu cubibal i c’ux che i
Dios! ;'O tan chi ’ij in 'o iwu’, y yix n-ta i
nawic! ;Ni'pa nawi chic’ij c’a craj? —xu bij
—. Chi c’ama li ac’al waral —co’ono.

©Xqui c’amlok. Titzel tew, are xril i Jesus,
xu ya chic atac che i ala. Ire-le xtzak pulew,
lic cu bal’atij chic rib chuwach ulew, xak ca
wokow u c’axaj. ' Are 'uri i Jesus xu tz'onoj
che i achi:

—;Ni'pa junab u jekanic i c’ax che? —xu
bij.

I u kajaw xu bij:

—Ire c’a ch’utin are xu jeko. *I itzel tew-
le, q’'uialmul u c’akom pa 'a’, xak pa ya; craj
cu camsaj. jChawila to’bal ka wach! jChoj a
to na, we cat tiqui che! —xu bij i achi.

®—Yin quin tiqui che —xu bij i Jesus—,
xui-ri we yet cat tiqui chu cubaxic a c’'ux

chwe. Ronojel ’is coj tiqui che we o u
cubibal ka c’'ux —xu bij.

“Juntir i u kajaw i ala xsiq’uin chu
bixquil:

—Cul in c'ux chawe —xu bij—. jChin a to
na che, chi quin cuba na mas in c’'ux chawe!
—xu bij.

#]Jesus, are xrilo chi que tijin qui molta-
jiciwinak ru’, xu yaj i itzel tew y xu bij che:

—Yet, at tac y at mem laj itzel tew, quin
bij chawe, chat el che i ala-le. Chawo'taj, y
mat oc chic ru” —xu bij che.

] itzel tew siq’uinic xo’on chic jun atac
che i ala, te’uri xelic. Xcanaj can i ala lic
pacha xcamic; rumal-i, conojel xqui bij chi
lic xcamic. #Xui-ri, iJesus xu chap che u’ab
y xu yaco; i ala xtaq'ui’ic.

®Te'uri i Jesus xoc pa ja. Are 'uriiu
tojoxelab xqui tz'onoj che:

—;Wuchac n-xoj tiqui ti yoj chi relsaxic i
itzel tew-le? —que cha.

#Ire xu bij chique:

—I mal laj itzel tew pacha i jun-le n-quel
taj, xui-ri we lic qui tz’onoj che i Dios, xak
we qui mayij ni wa'im rumal —xu bij.

I Jesus xu bij tan chic chi ca camsax na

® Are xe ‘el chila, xe ’ax pa Galiléa. 1
Jesus n-xraj taj we caquetamaj i winak pa
"o wi ire. *'N-xraj taj, man ire ca tijin chu
c’utic chique u tijoxelab; ca tijin chu bixquil
chique chi i Achi aj Chicaj ca jachtaj na
piqui’ab i winak, y ca camsax na cumal, xui-
ri che oxib ’ij panok ca walij na. *Tupu xu
bij ire ile chique, n-xqui ta tu be, xak xqui
xij quib chu tz’onoxic che wach usuc’.

Pachin mas nim u ’ij, are ajchac ’uri
chiquij i rachi’il

» Xo’on chupanok, xe upon pa Caper-
naum. Are xe oc pa ja chila, i Jesus xu
tz'onoj chique utijoxelab:

—Are coj tijin te chi be, jwach i tzij i
chapom wi iwib yix puwi? —xu bij chique.

s]que lic n-xe ch’aw ta chic. Are i tzij chi
qui chapom wi quib ique puwi pa be, are i
pachin mas nim u ’ij chique ique. *1 Jesus
xcubi’ic, y xe u siq’uij i cablajuj u tijoxelab
ru’. Are 'uri xu bij chique:

—Pachin jun craj cu ya rib chu nabeal,
chu ya na rib ’uri pa q'uisbal-re chique i
conojel, xak chu "ana che rib pacha mocom
chiquij —xu bij.

% Are 'uri xu c’am jun ac’al ru’ y xu ya
chiquiwach. Xu "aluj "anok y xu bij chique:

¥ —Pachin jun cu c’ulaj jun ac’al ru’ pacha
iri rumal i c’axnabal u c’'ux chwe yin, are
yin ‘uri quin u c’ulaj ru’. Pachin jun quin
u c’'ulaj yin ru’, n-xui ti yin quin u c’ulaj ru’,
xak xu c’ulaj "uri i Jun chi in takawnak lok
—xu bij chique.

Pachin n-co’on ta ch’o’oj chikij, u yom
"uri u wach ku’

#Te’uri i ma Wan xu bij che:

—Mayes, xkil jun achi chi ca tijin chi
relsaxic itzel tew ru’ u cuxtaxic a bi yet. Yoj
"ut xka bij che chu mayij, man n-kachi’il taj
—xu bij che i Jesus.

» —Ile mi "atij —xu bij i Jesus che—, man
we 0 jun co’on mildgro rumal u cuxtaxic in
bi yin, n-cu bij ta "uri mal laj tak tzij chwij.
“Pachin jun n-co’on ta ch’o’oj chikij, ire-le
ka cwenta yoj. “*Pachin jun co’on jun utzil
chomal chiwe xa rumal ix terejnak chwij, "o
ni sipon "uri cu ch’aco. Queje ile que’el che,
tupu xajun basi ya’ cu ya chiwe wumal yin™
—xu abij 1 Jesus chique.

Chawesaj wach tak i cat tzaksaw chupam i
mac

“2Xak xu bij chique:

—Jun ch’utin chi u cubam u c’'ux chwe,
we 'o jun cu ‘an che chi ca tzak chupam u
mac, mas ‘utz que’el che i jun-le we tene
ca xim jun ca’ rij u kul y ca c’ak bi pa
ya, ji'lbalre. I camic-le mas 'utz chuwach
i camic chi ca pe puwi we cu tzaksaj jun
ch’utin chupam u mac. *We are a ’ab ca
"anaw chawe chi cat tzak chupam a mac, su’
cha c’upij. Mas ’utz ca sach a ’ab, tobal re
a c’aslemal, chuwach xa cat ’e pa "a’ chi n-
ca chup taj, ru’ i queb a "ab tz’akat. *1 amol
chi cat qui tij chila lic n-que cam taj, xak i
’a’ mi jun ca chupuwic. ®We are awakan ca
"anaw chawe cat tzak chupam a mac, su’ cha
c'upij bic. Mas 'utz ca sach awakan, tobal
re a c’aslemal, chuwach i xa cat ’e pa’a’ chi
n-ca chup taj, ru’ i queb awakan tz’akat. “I
amol chi cat qui tij chila n-que cam taj, xak i
"a’ mijun ca chupuwic. ¥Xak i aba’'wach, we
are ca 'anaw chawe cat tzak chupam a mac,

9:41: I mer tzij xu bij are “rumal i Cristo”.

su’ chawesaj. Mas "utz cat oc pa cu "at wi tzij
i Dios, tupu xa jun a ba’'wach, chuwach i xa
cat’e pa’a’ ru’ i queb a ba’'wach tz’'akat. *1
amol chi cat qui tij chila n-que cam taj, xak
i’a’ chila mi jun ca chupuwic.

“Ronojel ni’pa i ca sujux chuwach i Dios,
cocsax "a’ che, xak cocsax atz’am chet; xak
yix, ’o u chac pacha cocsax 'a’, pacha cocsax
atz’am chiwe, we "utz i yijbaxic chuwach i
Dios. *I atz’am, lic cu rik u chac chake. Xui-
ri, we xsach i u tzayil, ;wach u "onquil "uri
caka 'an tan chic tza che? N-taj. Xak ‘o
u chac chi yix "o i tzayil (pacha jun sipon
sujtal chuwach i Dios; queje ile, ix chom na
chiwach); ¥ chom chix "ol chiwach.

10

Wach xu bij i Jesus chirij u jachic quib i je
c’ulanic

1Xo’on panok, i Jesus xel pa tinimit Ca-
pernaum, xa e c’a pa jyub Judéa; xu axuj
i ya Jordan, y xupon che i jyub pa oriénte
re i ya. Chila xe moltaj chic uq’uial winak
ru’, y ire xoc chic chu c’utic chique pacha
"ax co’on wi. ?Are ’uri, je ’o jujun aj Fariséo
xe upon ru’, xa quiqui tzucuj tzaksabal re.
Xqui tz'onoj che we i "atbal tzij cu ya che
jun, we craj cu jach i rixokil. Queje ile
quiqui c’ambej u pam, xqui bij ique. °*Are
‘uri i Jesus xu bij chique:

—;Wach xu bij i mam Moises ujer chi qui
"ano?

‘Ique xqui bij:

—I mam Moises u yom can chake chi jun
achi xa cu tz'ibaj jun wuj y cu ya che i ixok,
jachbal-re —xqui bij che.

sTe'uri i Jesus xu bij:

—I mam Moises xu ya ile chiwe xa rumal
n-quiwaj ta qui 'an pacha craj i Dios. *Xui-ri
chu xebal ’ij sak, i Dios, are xu yijba ronojel
uwach i jyub ta’aj, xak xe u’an i winak, “jun
achi, jun ixok xe u yijba”. (Queje ile cu biju

PP > e )
wujiDios".) "“Rumal 'uri, jun achi o u chac
quel cu’ u kajaw u chuch, man cacuc’aj quib
ru’ i rixokil. *Ique che queb, xa jun ch’aculaj
que’elok.” (Queje ile cu bij u wuj i DiosT.)
Que’el "uri are i je queb, que’elok xa je jun.

T 0.40: Chupam i ujer wuj, Levitico u bi, i Dios u bim chi i atz am-le

are i cuxtabal-re chique i winak wach i trat u yijbam ire cu’. (Lev. 2.13; xak Eze. 43:24)
¥ 9:50: 1at7am are i cuxtabal re u trat i Dios cu’ u winak; are c’utbal-re chi je uchomarsam

chic ru’ ire. (Eze. 43:24,27)

*
10:6: Gen. 1:27.

t 10:8: 10.7,8 Gen. 2:24

*Rumal-i, i winak n-ta piqui’ab quiqui yoj
ile chi u yijbam i Dios, chi xa jun u ’anom
chique —xu bij i Jesus chique.

© Are Xe 0C paja, i u tijoxelab xqui tz’onoj
jubi’ chic che, puwi i tzij-le. ™Rumal-i, i
Jesus xu bij chique:

—Pachin jun cu jach i rixokil, we xq’uiji
ru’ jun chic, que’el "uri chi "o u mac i achi
chuwach i Dios, xak chuwach i nabe rixokil.
12Xak queje jun ixok, we cu jach i rachijil y
ca q'uiji chic ru’ jun achi, 'o ni u mac "uri
chuwach i Dios, xak chuwach i nabe rachijil
—xu bij i Jesus chique.

I Jesus que rgj i ac’alab; xu ya u ‘ab

piquiwi

BXo’on panok, je ‘o jujun winak xe qui
c’am li cac’al ru’ i Jesus, cu yabej na re u
"ab piquiwi. Xui-ri, i u tijoxelab xqui jek qui
"atixic i je uc’awnak i ac’alab. “I Jesus, are
xrilo, xpe roywal y xu bij chique:

—Chi ya chique i ac’alab que c’'un wu’; me
i ’atij, man ’o que ique che i "atbal tzij re i
Dios, xak chique i je pacha ac’alab. “Katzij
i quin bij chiwe: pachin jun, we n-cu ya ta
che i Dios cuat ni tzij puwi, pacha co’on jun
ac’al, lic n-coc ta "uri pa cu "at wi tzij i Dios
—xu bij i Jesus.

“Te’uri xe u tz'ulej i ac’alab; xu ya u ’ab
piquiwi conojel, y xu tz’'onoj 'utz piquiwi.

Jun achi beyom xu tz'onoj wach u rikic u
c’aslemal chi n-tu q'uisic

] Jesus xu maj chubi u be; are 'uri xc'un
jun achi pa’anem y xuqui chuwach. Xu bij
che:

—’Utzlaj Mayes, ;wach quin "an yin, quin
rikbej na re in c’aslemal chi n-tu q'uisic? —
xu bij.

¥—;Wuchac ca bij “’utz” chwe yin? —xu
bij i Jesus—. N-ta jun chi "utz, xui Dios —xu
bij. *Yet aweta’am wach cu bij i lajuj u tzij
u pixab i Dios: cu bij “Ma min awib ru’ jun
ixok chi n-awixokil taj; mat camsanic; ma
"an ela’; ma bij mentir chirij jun winak; mat
t’oronic; cha cojo qui ’ij a kajaw a chuch.”
Ile aweta’am chic —xu bij i Jesus che i achi.

» _Mayes, ronojel ile 'is quin tijin chu
"anic; in jekom na lok c’a are in ch’'utin —xu
bij i achi che.

“1 Jesus xu maj u takexic i achi; lic c’ax
xuna'o.

“w

SAN MARCOS 10:31

—C’o ni rajwaxic chawe —xu bij—: ni'pa
i’o awu’, ja cayij, ca tobej que i niba'ib.
Ca rik na 'uri a beyomal chicaj. Te’uri chat
petok y chat terej chwij, tupu cat cam na
rumal —xu bij i Jesus che.

“Arexutaiachiile, licxoc’il, y cabisonic
xa 'ec, man ire lic beyom.

“Te’uri i Jesus c'ula xe u tzu u tijoxelab,
y xu bij chique:

—Ibeyomab, c’ax coquic pu’ab i Dios¥ —
xu bij.

*1 u tijoxelab, are xqui ta ile, lic xqui
bisoj. Are "uri i Jesus xu bij chic chique:

—Ixwac’al, ni’paiqui cubam qui c’ux che
i qui beyomal, ¢’ax coquic 'uri pu "atbal tzij
i Dios. #C’ax u "anic chi jun beyom cu jach
rib pu’ab i Dios; c’ax ile chuwach i ric’awic
jun camey che i tel re acuxa —xu bij.

*1 u tijoxelab, are xqui ta ile, lic xqui
bisoj. Te'uri xe oc chu ch’obic chiquiwach:

—;Pachin quelsax na "uri chupam umac?

71 Jesus xu maj qui takexic y xu bij
chique:

—I winak n-que tiqui ta chu "anic ile, xui-
ri, i Dios ca tiqui che; ire, ronojel ’is ca tiqui
che —xu bij.

 Are ’uri i ma Pédro xu bij che:

—Kajwal, yoj, ronojel ni’pa i "o ku’ xka
canaj canok y oj terejnak chawij —xu bij.

1 Jesus xu bij chique:

—Katzij i quin bij chiwe, pachin cro’taj
can u bitak-re wumal yin, nim na cu ch’ac
puwi ile. We "o jun cu canaj can i rachoch,
xak i rulew, xak i ratz u cha’, xak u chuch u
kajaw, xak i rixokil ralc’'wal, xa wumal yin,
xak rumal u paxsaxic u tzij i Dios, *’o ni cu
ch’ac uri wo’or chuwach i jyub ta’aj, xak "o
ni cu ch’aco co’on panok. Ca ya’ na uri jun
ciénto che, puwi ile chi xa jun "o ru’; we are
i rachoch xu canaj canok, we are i ratz u
cha’, we are u chuch, we are i rac’al, we are
i rulew xu canaj canok, ca ya’ na chic jun
ciénto puwi; xui-ri, xak cu tij uyej cumal i
winak. Péro n-ta co’ono, man co’on panok,
’0 ni u c’aslemal chi n-ca q’uis ta chic. * Xui-
ri, ni’paije’o panabeal, je q’ui na que canaj
can pa q'uisbal-re; xak je q’ui chi wo’or je 'o
pa q'uisbal-re, are ique que nabeaj na —xu
bij i Jesus chique.

I Jesus, are uroxmul xu bij chic u camic

¥ 10:23: 1 mer tzij xu bij are iri: ¢'ax coquic pu "atbal tzij i Dios.

2Je ’o pa be, ’elic bi que pa Jerusalen, i
Jesus nabe chiquiwach u tijoxelab. Ique lic
xqui bisoj che, wach ca tijin chu ’onquil, chi
ca’e pa Jerusalen; lic qui xim quib xe terej
bic. 1 Jesus xe u siq’uij juyac chic i cablajuj
u tijoxelab ru’. Xoc "uri chu bixquil chique
wach i ¢’ax quic’aw wi.

» —Yix iweta’am ya xka maj bi ka be pa
Jerusalen. Are coj upon chila, yin chi in
Achi aj Chicaj, quin jachtaj na piqui’ab i
caj’atzil i sacerdéte, tak piqui’ab i tijonel re
i ’atbal tzij re i mam Moises. Quiqui ‘at na
tzij pinwi, y quiqui bij na chi ’o u chac quin
camsaxic, xak quin qui jach na piqui’ab i ne
te aj Israel. *Quin yo’yax na, quin qui ch’ay
na, xak quiqui chubaj qui c’axaj chwe, xak
quin camsax na. Xui-ri, churox 'ij quin walij
che i camic —xu bij i Jesus chique.

Wach i xqui tz’onoj i ma Jacdbo, i ma
Wan

»Te'uri i ma Jacdbo, i ma Wan chi je u
c’ojol i mam Zebedéo, xe tejeb ru’ i Jesus.

—Mayes —xqui bij che—, caka tz'onoj jun
pawor chawe —que cha.

% —;Wach quiwaj quin "an chiwe? —xu
bij i Jesus.

7Ique xqui bij che:

—Are at "o chic che a "atbal tzij, chi nim u
’ij u chomal, cakaj yoj ca ya chake coj q'uiji
ni jujun pa tak a tzal: jun pa wikabim, jun
pa moxim —xqui bij che.

*—Yix n-iweta’am taj wach qui tz’onoj —
xu bij i Jesus chique—. ;Quix tiqui yix chu
chijic i c’ax, pacha i c’ax quin ic’aw wi yin
che? ;Quix tiqui yix chu ch’ijic uyej pacha
uyej quin ic’aw wi yin? —xu bij chique.

» —Coj tiqui'ic —xe cha ique.

I Jesus xu bij:

—Katzij, yix quix ic’aw na chupam i c’ax-
le; xak qui tij ni uyej-le, pacha quin ic’aw
na wi yin. “Xui-ri, n-pin’ab ti yin ’o wi u
bixquil pachin que cubi pin wikabim, xak
pin moxim. Ca ya’ ni-le chique pachin u
ch’obom i Dios cu ya chique —xu bij i Jesus.

“1 je lajuj chic u tijoxelab, are xqui ta
qui tzij i ma Jacébo i ma Wan, xpe coywal
chiquij. *Are uri i Jesus xe u siq’uij ru’ y xu
bij chique:

—Iweta’am yix, ni'paije ‘atol tzij piquiwi
i tinimit, quiqui "an che quib pacha je rajaw
piquiwi; xak i winak chi nimak qui patan

§ 10:45: Are i Jesus mismo.

que rajawin piquiwi i cach winak. *Xui-ri,
yix n-ix ta queje ile. Are i qui 'an ni yix,
pachin craj que’elok nim u ’ij, cha chacun
‘uri chiquij i rachi’il. #Pachin craj cu ya
rib chu nabeal, chu "ana "uri che rib pacha
mocom chiquij conojel. “Queje chiana ile,
man i Achi aj Chicaj$ mi te ne ire xc'un
chu tzucuxic pachin ca chacun chirij; xc'un
ire pacha mocom chiquij conojel; xc’'un chu
ya'ic rib che i camic, tojbal re i quelbal pa
C’ax ije q'ui —xu bij i Jesus chique.

I Jesus xu tzunsaj jun mawach, ma Bar-
timéo u bi

“C’a que tijin qui 'enam pa Jerusalen, xe
ic’aw paJerico. Are ca tijin quelic i Jesus cu’
u tijoxelab, je q’ui i winak je teren chiquij.
’0 jun mawach, ma Bartiméo u bi, chi u
c’ojol i ma Timéoy; ire cul pa be, ca tijin chu
tz'onoxic u mer chique i winak. ¥ Are xu ta
chiare iJesus aj Nazaret chi ca tijin ric’awic,
ire xsiq’uin chu bixquil:

—iKajwal Jesus! Yet chi at umuk uxiquin
can i mam David, chawila to’bal in wach! —
xu bij.

“Je qui i winak xe yajawic man cacaj
cu mayij siq'uinic, xui-ri, ire xa xu cowij u
bixquil che i Jesus:

—iYet chi at umuk uxiquin can i mam
David, chawila to’bal in wach! —xu bij.

] Jesus, are xu ta, xtac’ canic y xu bij:

—Chi siq’uij.

Te’uri xqui siq’'uij i mawach y xqui bij
che:

—Cha cowij a c’ux. Chat walijok man ire
cat u siq’uij —xe cha che.

*Juntir xu c’ak bi i c’'ul u licom chirij, y
xsac’lin chicaj. Te'uri xtejeb pan ru’ i Jesus.
5] Jesus xu tz'onoj che:

—;Wach cawaj quin "an chawe?

I mawach xu bij che:

—Mayes, cwaj yin quin a tzunsaj —
co’ono.

2] Jesus xu bij che:

—’Utz cat "ec; ya xat utziric, man xa cuba
a c’'ux chwe —xu bij.

I mawach juntir xtzunic, y xterej bi chirij
iJesus pabe.

11

Wach u cojic u ’ij i Jesus are xoc pa
Jerusalen

'Ique, ya nakaj chic je o wi pa Jerusalen;
ya xe upon che i queb aldéa Betfage y
Betdnia, chi je o chuwach i ral jyub Olivos.
Are ’uri i Jesus xe u siq'uij queb u tijoxelab
ru’y xu bij chique:

*—Jix che i aldéa-le chi o chakawach; are
quix uponic, qui rik ni jun buru yukul chila,
chi c’a maja cretamaj ca "an winak chirij.
Chi toro y chi c’ama lok. *We ’o jun ca
tz’onow chiwe wuchac quix tijin chu toric,
chi bij che chi cu rik u chac che i Kajwal y
we’ col u ya chic, chix chok che —xu bij i
Jesus chique.

‘Ique xe ’ec, xe qui rika i buru yukul pa
be chuwach jun ja, y xe oc chu quiric. °Je o
jujun xe "ilawic, y xqui bij chique:

—;Wach quix tijin chu "anic? ;Wuchac
qui tor i buru? —xe cha.

¢ Are "uri xqui bij chique pacha u bim bi
Jesus chique ique; te’uri xya’ li chique chi
xqui c’am li buru che i Jesus. ”Are xe uponic,
xqui coj qui "u’ chirij, te’'uri xa "an i Jesus
chirij. *Je q’ui i winak xqui rip qui 'u’ pa be,
xak je q'ui chic xqui c’atzij u xak che’ y xqui
coj pa be, wikbal-re.

°Je q'ui i winak je nabe chuwach i Jesus,
xak je q'ui je teren li chirij; conojel xe
siq’uin chu bixquil:

—iHosénna! (jNim u ’ij i Dios!) —xe cha
—. iChu ya ni 'utz i Dios puwi i Jun-i chi u
takom li ku’! *;C’amori che i Dios! Ya ca
jekan u ’atbal tzij chi co’on ni Jun-i, chi u
muk u xiquin can i ka mam, mam David.
iChocsax u ’ij i Dios! (Queje ile xe siq’uin
chu bixquil.)

1 Queje ile i roquic i Jesus pa Jerusalen.
Are "uri xoc ire pa rachoch i Dios chila. Are
X0C paja, ¢’ula xtzunic, y xtzalij chalok man
ya xkaj i ij. Te’uri xa ’e chic pa Betdnia cu’
i cablajuj u tijoxelab.

Wach xu bij i Jesus che i che’ chi n-tu wach
2Chucab ’ij, are xe tzalij chali pa Beténia,

i Jesus xpe numic che. *Are "uri xril jun u
che’lal higo. Tupu ¢’a maja cu rik i tiémpo
ca wachinic, chi naj panok xrilo chi chom
chic u xak; rumal-i, xa e i Jesus chi rilic we

"o chic echa’ che. Xui-ri, ile n-ta echa’ che,
to’ u xak "olic*. “Rumal-i xu bij i Jesus che:
—Que’e 'ij chawij, mi jun col u tija chic
jun recha’ chawe —xu bij che i che’.
I u tijoxelab xak xqui ta wach xu bij.

Wach i quelsaxic i aj c’ayinel pa rachoch
i Dios

sTe’uri xe upon pa Jerusalen. I Jesus, are
XoC pa rachocﬁ i Dios, xoc li chi quelsaxic
ni'pa i aj c’ayinel xak i aj lo’onel je "o xe
ja. Xe u bal’atij qui mexa i je aj jalwachil
u wach qui mer i winak. Xak queje xo’on
che i qui tem i je aj c’ay palomax. **Xak xe u
"atij 1 winak chi n-cacaj ta quiqui sutij i qui
be chirij i rachoch i Dios; xa que ic’aw chu
nic’ajal uwaja ru’ wach tak cuc’am. ¥ Te’uri
xoc chu c’utic chique i winak; xu bij:

—I Dios, chupam u wuj u bim can i tzij-i:
“I'wachoch, lic jun ja re qui tz’onbal i winak
chwe, i winak aj pa tak tinimit re ronojel u
wach i jyub ta’ajt.” Queje ile u bim i Dios,
xui-ri, yix i "anom qui jul ili'omab che —xu
bij i Jesus chique.

©] caj'atzil i sacerdSte xqui ta wach u
"anom, xak xqui ta rason i je tijonel re i
"atbal tzij re i mam Moises. Xe oc ’uri
chu tzucuxic wach u camsaxic quiqui "ano.
Queje ile xqui "ano man xqui xij quib che,
man conojel 1 winak xqui bisoj che, wach
i c'utunic ca tijin chu ’onquil. *1 Jesus,
are xoc a’ab, xel pa tinimit junam cu’ u
tijoxelab.

Xchakij i u che’lal higo

»Sakir chucab ’ij xe e chic pa Jerusalen.
Are que tijin chi be, xe ic’aw pa ‘o wiiu
che’lal higo. Xquilo chi lic chakijnak chic i
che’, camnak chicira’. #Are 'uri i ma Pédro
xc’un chu c’'ux wach u bim can i Jesus che i
che’-le, y xu bij che i Jesus:

—Mayes, wilape’. I che’ chi xa c’okoj, ya
chakij chic —xu bij che.

2] Jesus xu bij:

—Pachin jun o u cubibal u c’'ux che i Dios,
’is ca tiqui chu ‘onquil. *Katzij i quin bij
chiwe, we "o jun lic cul u c’'ux che i Dios,

* > 7 . y . » P . >
11:13: Tuche’lal higo chila pa Jerusalen, we "o chic u xak, xak "o chic "uri u wach. I che’-le

chi xril i Jesus n-ti u wach, xui u xak ’olic.

T 1117: 1tzjle, t'ibtal can rumal i mam Isafas

ujer (Is. 56:7). Chila parachoch i Dios, "o jun uwaja jachtal chique i winak chi ne te aj Israel,
pa quiqui tz’onoj wi che i Dios. Xui-ri, i aj Israel xa xqui 'an u c’ayibal chicop che i uwaja-le.
Rumal-i, i Jesus xpe roywal che, man i aj Israel winak n-ta xqui ch’ob che u bixquil u tzij i

Dios chique i ne te aj Israel.

we cu bij na che i nim laj jyub-i, “Chat el na
chi, ja c’aka awib pa mar”, cu bij che, i Dios
co’on na ’uri ile che. Xui-ri, i jun, o u chac
lic n-ta cu bij u c’ux; "o u chac lic cul u c’'ux
che chi cril na pacha i ubim che. *Rumal-i,
0 jun tzij quin bij na chiwe: ronojel ni'pa i
qui tz’onoj che i Dios, we lic cul i c’'ux che
chi yatal chic chiwe, ile lic quiwil na. *Are
quix tijin chu tz’onoxic che i Dios, we "o jun
u ’anom mal chiwe, chi cuyu ni u mac che,
man i Ta chicaj xak cu cuy ni i mac yix.
*Man yix, we n-qui cuy ti qui mac i juban,
xak i Ta chicaj xak n-cu cuy ta i mac yix —xu
bij i Jesus chique.

I nimak tak mam’ib xqui tz'onoj che i
Jesus pachin yawnak pu'ab wach tak i cu
ano

“Te'uri xe oc chic pa Jerusalen y xe oc
pa rachoch i Dios. Are je ’o chila, xe tejeb
pan i caj’atzil i sacerddte ru’ i Jesus, xak i je
tijonel re i ujer ’atbal tzij, xak i nimak tak
mam’ib je ’o cu’. #Ique xqui tz'onoj che:

—;Bi chi "atbal tzijal "o pa’ab chu anic
ni'pa ile? ;Pachin xyaw ile chawe chi cat
tijin chu "anic-le? —xqui bij che.

*1 Jesus xu la” u wach chique:

—Xak yin quin tz’onoj jun tzij chiwe yix;
we qui bij usuc’ chwe, te’uri xak quin bij yin
chiwe bi chi ’atbal tzijal ‘o pin’ab. **Chi bjj
chwe pachin xtakaw li ma Wan chu kajsaxic
ya piquiwi i winak. ;jAre i Dios xtakaw lok?
;0 xa winak? chi bij 'u chwe —xu bij i Jesus
chique.

% Te'uri ique xe oc chu chapic quib
chiquiwach puwi i tzij. Xqui bij chiquiwach:

—Wo'or we caka bij chi Dios takawnak
lok, ire cu bij uri chake: “; Wuchac "uri n-xi
coj taj?” cu bij na chake. **;0 xataba caka
bij che chi winak takawnak lok? —xqui bij
chiquiwach.

Queje ile xqui bij, man ique quiqui xij
quib chique i winak; conojel i winak cul qui
c'ux che chi ma Wan lic ajbil u tzij i Dios.
»Rumal-i, xqui bij che i Jesus:

—N-keta’am taj —xe cha che.

Rumal-i, i Jesus xu la’ u wach chique:

—Xak queje yin, n-quin bij ta chiwe wach
i’atbal tzij ‘o pin’ab, chi quin "an tak iri —xu
bij chique.

*
12:10: Sélmos 118:22

SAN MARCOS 12:12
12

I tijojbal tzij re i mal laj tak ajchaquib

'Te'uri i Jesus xu jek u bixquil i tijojbal
tak tzij chique. Xu bij:

—’0 jun achi xu tic juban u ticon, Gva
ca bixic, y xu coj coral chirij. Xu yijba pa
quiqui yitz’ wi u wa’al i iva, xak xu yijba
jun ral ja tac’tic chupam i ticon, chajbal re
ronojel.

Te'uri xe u coj jujun ajchaquib, je aj a
média ru’, y xa ’e ire naj che jun tinimit.
2Are xu rik i 'ij re i cosech, xu tak li jun u
mocom chu tz'onoxic i re ire chique i raj
mediant. *Are xuponic, ique xqui chapo,
xqui ch’ayo, y xqui tzalijsaj chubic, n-ta
xqui ya bi che. *Te’uri i rajaw xu tak chal
jun chic u mocom. Are xupon ire, xqui coj
abaj che, xqui soc u jolom, y xqui yo'ya. °1
rajaw xu tak chal jun chic u mocom; ire lic
xqui camsaj. Te’uri xe u tak chal juban chic,
je q’ui. "0 jujun chique xqui an c’ax chique;
xak 'o i xe qui camsaj.

sXe’elok, n-ta chic que u tako, xui-ri c’o
jun, ile are uc’ojol chi lic c’ax cuna’o. Xu bij
ire, “Wo’or quin tak bi wac’al cu’; que cojon
na "uri che in c’ojol”, xu bij; y pa q'uisbal-
re, xu tak bi cu’. 7Xui-ri, are xquil u c’ojol i
rajaw ulew, xqui bij chiquiwach: “Ire-le are
i rajaw ulew co’on panok”, xe cha. “Chaka
camsaj, y yoj coj canajic oj rajaw”, xe cha.
s Are ’uri xqui chapo, y xqui camsaj, y xqui
c’ak bi u ch’acul rij coral —xu bij i Jesus
chique.

°Te’uri xu tz'onoj chique:

—;Wach co’on i rajaw ulew "uri? Ire ca
c’unic, y que u camsaj i ajchaquib chi je o
chuwach ulew; te’uri cu ya i ulew piqui’ab
juban chic.

1v; Xataba n-iwilom taj wach i tz'ibtal can
chupam u wuj i Dios? Queje iri tz’ibtalic™:

I abaj chi n-xcaj ti je aj "anol cimiénto re ja,

are i abaj-le chi xe’elok lic nim ni u chac.

" Are i xe'elok-le, are i Kajwal Dios xa
anawic,

y cakil yoj, lic 'utz ile chi u ’anom ire.

Queje ile tz'ibtal canok —xu bij i Jesus

chique.

2] nimak tak mam’ib, are xqui ta ile, laj
xqui c’am bi pa carcel, man xqui ta ique
chi u tzij i Jesus-le lic cojbal qui mac ique.

Xui-ri, xqui xij quib chique i winak, rumal-
i, xqui canaj canok, y xe ‘ec.

I aj Fariséo cacaj quiqui c’am u pam i Jesus
we 'utz quiqui toj impuésto

BXo'on panok, ’o jujun aj Fariséo, xak
jujun aj u partido i ma Herddes, je taktal bi
ru’ iJesus, que qui c’ambej u pam, tzaksabal
re cacaj ique. “Are xe upon ru’ i Jesus, xqui
bij i tzij-i che:

—Mayes, keta’am chi yet, wach i ca bij, lic
sak laj tzij, man yet lic n-ca ’an ta cas che,
wach quiqui bij i winak chawij. Lic n-ta awe
che, wach u patan jun winak, we nim, o we
n-nim taj, lic ca bij i sak laj tzij che wach
craj i Dios. Cha bij 'u chake, ; utz nawi caka
toj impuésto che i atol tzij pa Réma, o n-"us
taj? L ujer atbal tzij, ;cu ya nawi chake caka
tojo, o n-taj? —xe cha.

1 Péro i Jesus reta’am chi xa c’ambal u
pam quiqui "ano. Xu bij chique:

—;Wuchas qui tzucuj tzaksabal we? —xu
bij—. Chi c’ama li jun sak pwak, y chi c’utu
chwe —co’ono.

¥Xqui c’am lok y xqui c’'ut che. Are xrilo,
iJesus xu tz'onoj chique:

—;Pachin u q'uexwach iri "o chuwach?
;Pachin u bi iri tz'ibtal chuwach? —xu bij.

—Re i "atol tzij —xqui bij.

Y Are "uri xu bij i Jesus:

—Chi ya che i "atol tzij wach "o re ire che;
xak chi ya che i Dios wach "o re ire che —xu
bij chique.

Ique lic xqui bisoj che, wach i xu bij.

I aj Saducéo xcaj u c’amic u pam i Jesus
che i qui walijbal i camnak

X0’on panok, xe upon juban aj Saducéo
ru’ iJesus. I aj Saducéo, ique quiqui bij chi
i camnak n-que walij ta chic. Rumal-i xqui
bij i tzij-i che i Jesus:

¥ —Tijonel, u tz'ibam can i mam Moises,
we o jun achi xcamic, we o can rixokil chi
n-ta rac’al ru’, we je ‘o can ratz u cha’ i
achi, "o junok chique, "utz ca c’uli ru’ i ixok
malcan man ca q’uiji rac’al ru’, pu q'uexel
i achi xcamic. Queje ile u tz'ibam can i
mam Moises. ®Bay, 0’'onom-lok, je 'o wukub
achiab catz qui cha’ quib. Are i "atz xc’uli
nabe, y xcamic, n-ta rac’al xq'uiji canok. *1
ucab cha’axel xc’uli chic ru’ ixok malcan,
y xak xcamic, xak n-ta rac’al xu canaj can
ru’ ixok. Xak queje xo’on ru’ urox cha’axel.
2 Queje xqui an ile conojel je wukub, ’is xe

c'uli ru’ i ixok-le; n-ta jun cac’al xq'uiji ru’
i ixok malcan. Pa q'uisbal-re xcam i ixok.
“Bay, are cu rik i 'ij piqui walijbal i camnak,
are que walij ni'pa i camnak, ;pachinok
chique i wukub-le chi mer rachijil i ixok?
Man conojel i je wukub-le xe c’uli ru” —xe
cha.

“#Te’uri i Jesus xu la” u wach chique:

—Yix xa ix sachnak na. Ix sachnak, man
n-iweta’am taj wach i tz'ibtal can chupam u
wuj i Dios, xak n-iweta’am taj wach i nim laj
u cho’ab i Dios. #1 camnak, are que walij na,
que’elok je pacha i dngel chi je "o chicaj; n-
que c'uli taj. I achiab, i ixokib n-que c’uli ta
chic. *1 qui walijbal i camnak, katzij "olic.
;Xataba n-iwilom ti yix chupam i wuj chi
u tz'ibam can i mam Moises wach xu bij i
Dios che? I Dios, are xu ’ijla i mam Moises
chupami’a’ chicajuluw cheiral che’, xu bij
che: “Yin c’a in u Dios i mam Abraham, xak
i mam Isaac, xak i mam Jacob”, xu bij che. I
oxib-le je camnak chic are xu bij i Dios ile.
Bay, chuwach i Dios, c’a je c’as na; ”1 Dios
n-are ti qui Dios i je camnak, are i qui Dios
ije c’aslic —xu bij i Jesus chique—. Yix, 'ut,
xa ix sachnak na. (Queje ile xu sakij chique
chi o ni qui walijbal i camnak.)

Ilajuj u tzij u pixab i Dios, ;pachique chique
mas "o u’ij?

= Chila xak ’o jun mayes re i ujer ‘atbal
tzij. Ire 'is xu ta ile chi xu bij i Jesus chique
i aj Saducéo. Xu ta chiJesus’is 'utz ula’icu
wach xu "ano. Rumal-i, xtejeb pan ru’, y xu
tz'onoj jun tzij che. Xu bij:

—I lajuj u tzij u pixab i Dios, jpachique
chique mas o u chac coj cojon che? —xu
bij.

1 Jesus xu bij che:

—I jun chique chi mas 'o u chac are i jun
chi queje iri cu bij: “Chitape’, ix aj Israel, i
Kajwal Dios, xui ire i Kajwal. *C’ax chana i
Awajwal Dios ronojel a c’ux, ronojel awan-
ima, ronojel a nojbal, ronojel a cho’ab”, cu
bij. Are i jun-le chi mas "o u chac quix cojon
che —xu bij i Jesus che—. *'Te’uri i ucab
tzij (chi "o u chac coj cojon che) laj cumaj
ijun-le: “C’ax che a naalo’c’anij pacha c’ax
u na’ic awib yet ca ’ano”, cu bij. N-ta chic
jun chic chiquixol i lajuj tzij pixab nim niu
’ij chuwach i queb-le —xu bij i Jesus che.

2Te’uri i tijonel re i ujer "atbal tzij xu bij:

—Lic 'utz i xa bij, Mayes. Lic katzij i xa
bij chi xa jun i Dios, n-ta chic jun chic. *We
c’ax caka na i Dios ronojel ka c’ux, ronojel
i ka nojbal, ronojel i kanima, ronojel i ka
cho’ab, xak we que kaj i kach lo’c’anij pacha
cakaj kib yoj, ni’pa tak ile mas "utz chuwach
u poroxic tak chicop chuwach i Dios, xak u
sujuxic tak sipon chuwach ire —xu bij che i
Jesus.

] Jesus xu ta chi lic 'o u no’oj ni'pa i xu
bij, rumal-i xu bij che:

—Yet, xa jubi’ chic craj cajach awib che u
"atbal tzij i Dios —xu bij che. Te’uri, mi jun
xu cowij chic u c'ux chu tz’onoxic mas tzij
che iJesus.

I'mam David ujer "o u 'ij, xui-ri i Cristo "o
pawi ire

3 Xo’on chupan jubi, i Jesus ca tijin chu
c'utic chique i winak pa rachoch i Dios. Xu
bij chique:

—I je tijonel, re i ujer "atbal tzij, ;wuchac
quiqui bij chi i Tolque coy’em, are na jun
umuk uxiquin i mam David? * ;Wuchac
quiqui bij ile? man lic are i mam David u
bim can i tzij-i:

Xu bij i Kajwal Dios che i Wajwal Cristo:
“Chat cul na pin wikabim c’a cu rik ni ’ij que

in ya na pawakan ni'pa i aj ch’0’oj

chawij”, xu bijT,
Queje ile u tz'ibam can i mam David ujer, y
are u Tewal i Dios yawnak pu jolom chi xu
bij i tzij-le. ¥ ;Wach u’onquil "uri chi i Cristo
xa umuk uxiquin i mam David? ;Wach u
"onquil ile, man lic are i mam David xu bij
“Wajwal” che i Cristo¥? —xcha.

I uq’uial winak je "o chila lic que quicot
chu tayic.

I Jesus xu sakij wach i qui mac ije tijonel re
i "atbal tzij

#] Jesus, are ca tijin chu c’utic chique, xe
u pixbaj ru’ tak i tzij-i:

—Chi "ana cwent chique i tijonel re i ujer
"atbal tzij chi xa kus quiquilo que malcat
pa tak be ru’ qui 'u’ naj rakan; xak kus
quiqui ta are ca ya’ rutzil qui wach cumal
i winak, ocsabal re qui ’ij. * Are que oc
pa ja re i molbal’ib, xa quiqui tzucuj qui
cubibal chi ’o u ’ij; are que ’e pa wa'im re
tak nima’ij, xa quiqui tzucuj qui q'uijibal
t 12:36: Sélmos 110:1.
winak, lic Dios.

o u’ij. *°Xak quiqui maj i cachoch ixokib
malcanib; te’uri nim i oracion quiqui ‘an
chiquiwach i winak, sachsabal-re chique
wach qui 'anom. Ique "ut, ca ya’ jun tojpen
chique lic nim na u tojic —xu bij i Jesus
chique.

I ixok malcan, nim i sipon xu ya chuwach i

Dios

“1 Jesus cul pa rachoch i Dios chuwach li
caxa, yabal re qui mer i winak. Are ’o chila,
que u takej i winak are que tijin chu ya’ic qui
mer pa caxa. Je q'ui i beyomab, mas i mer
xqui ya'o. 2 Are 'uri xupon jun ixok malcan
lic niba’, xu ya queb u mer chi n-ta kas rajil.
“Te’uri i Jesus xe u siq’uij u tijoxelab ru’, y
xu bij chique:

—Katzij i quin bij chiwe, i ixok niba’-i, i
u mer xu ya'o, mas nim chuwach ile chi qui
yom conojel i juban pa caxa. “Ique, wach i
qui yom, xa are quesam che wach i sobrinak
cu’; xui-ri, i ixok-le, chi lic niba’, ronojel xu
ya'o, ni’pa i ’o ru’; n-ta chic xu canaj re u
c’aslemal —xu bij i Jesus chique.

13

I Jesus xu bij chi i rachoch i Dios ca wulijsax
na

'Are xel i Jesus pa rachoch i Dios, "o jun
chique u tijoxelab xu bij che:

—Mayes, chawila tak i ja-ri re i rachoch
i Dios, jlic chom! jChawila i abaj "o che, lic
chomik!

*1Jesus xu la'u wach che:

—;Cawil yet ni’pa tak iri lic chom? Rono-
jel iri ca wulijsax na. Mi jun abaj ca canaj
chic puwi i rachi’il —xu bij che.

. Wachiséfia cakiloare ya cac’uniq'uisbal
y

3Te’uri ique xe el bi chuwi jyub Olivos chi
"o chuwach i rachoch i Dios; chila xcubi wi i
Jesus. Are "uri je cajib i u tijoxelab xe tejeb
pan ru’. Je are i ma Pédro, i ma Jacébo, i
ma Wan, i ma Andres. Quituquel xe ’e chu
tz'onoxic che, ali’al:

*—;Umpa cakil ile chi xa bij? ;Wach i
retalil ca ya’ chake we ya mer cakil ronojel
ile? —xqui bij.

°IJesus xu bij chique:

—Chi ’ana cwent iwib, mokxa "o quix qui
t'oro. *Man je q’ui que c’un na, quiqui bij

¥ 1237 Queje ile xu bij i Jesus chique i winak, sakirsabal-re chique chi i Cristo n-to’ ta

na chi “Yin in i Toliwe”, que cha. Cumal
ique-le je q'ui que t'ortaj na. "Yix, are qui
ta rason we "o nimak tak ch’o’oj jela, we "o
nimak tak ch’o’oj jewa, mix c’achir rumal;
"o ni u chac queje ile ca "antajic; xui-ri, are
qui ta i tzij-le, maja na ca c’un i q’uisbal re
tak i ’ij-i. *’O ni tinimit quiqui "an ch’o’oj
che chic jun tinimit; "o ni winak re jun ’atol
tzij quiqui "an ch’o’oj chiquij i winak re chic
jun ’atol tzij. Xak i nimak tak ucabrakan xa
ipa quic’aw wi, xak queje i wa’jal; xak queje
i ch’okowic, xa ipa ca 'an na wi. Ni'pa ile xa
are jekbal re i c’ax chi ca petic.

*Chi na iwib yix, man "o ni winak quix qui
c’am bi chiquiwach i "atbal tzij; quiqui jic i
lo’xic pa tak qui molbal’ib. Quix siq’uix na
chiquiwach i gobernador, xak chiquiwach i
nimak tak ’atol tzij xa wumal yin. Xui-ri,
queje ile quix tiqui na chu bixquil chique
wach iwilom, wach i tom, wach iweta’am
chwij yin. *’0 u chac ca paxsax ni 'utz
laj tzij re i Dios chique conojel i tinimit
chuwach i jyub ta’aj, are c’a maja ca c’'un i
q'uisbal ’ij. ' Are quix qui chapo, yabal na
iwe chiquiwach i "atbal tzij, mix c’achir che,
wach qui bij na chiquiwach, xak mix oc chu
ch’obic. Xui chi bij na wach cu ya i Dios pi
chi’ are ix "o chiquiwach, man n-are ti yix
quix nojiw u bixquil, xa are u Tewal i Dios ca
binic. *’0 ni jujun que qui jach ni catz qui
cha’ piqui’ab i je aj ch’0’0j chiquij, camsabal
na que; xak je ‘o ni kajawxel queje quiqui
‘an cu’ i cac’al. Xak queje i ac’alab, quiqui
"an che quib je aj ch’0’0j chiquij i qui kajaw
i qui chuch, que qui jach na chique i que
camsawic. *Conojel i winak tzel quix quil
na xa wumal yin; xui-ri, pachin i cu ch’ijo
c’a pa q'uisbal re u chac, quelsax na "uri pa
c’ax.

“T ajbil u tzij i Dios, mam Daniel, u
tz’ibam canok wach ca c'unic™: xu bij ire
chi cocsax na jun tzel laj kajsabal re u 'ij i
rachoch i Dios che i lugar chi n-ca majaw ta
che. Are quiwil yix ile tac’al chila, ni'pa i je
'0 pa jyub. Ni'pa i cacajlaj i tzij-i, chiqui ta
usuc’. *Chupam i ’ij-le, su’ chix "anmajok.
Ni’pa je ’o ’an puwija re i cachoch, su’
che kaj la lok; me oc chic chupam, quiqui
c’ambej re ubitak-que. *Xak ni’pa i que tijin
chi chac pa tak ticon, me tzalij lok col qui
c’ambej re qui 'u’; jpa’anem che "anmajok!

*
13:14: Daniel 9:27, 11:31, 12:11

7 Chupam i ’ij-le, to’ qui wach ixokib chi
0 i yobil chiquij, xak ique chi ’o cac’al chi
C’a que tz'umanic; c’ax i qui "anmajic ique.
#Chi tz'onoj che i Dios chi n-joron ti tew
are quix 'anmaj chuwach ile, ®man i uyej
che tak i ’ij-le, lic c’ax. C’a chu xebal ’jj sak,
are xu yijba i Dios i jyub ta’aj, n-ta jun c’ax
petnak lic c’ax chuwach ile; xak n-ta chic
jun chic ca petic, lic c’ax chuwach ile. *Y
we i Kajwal n-co’on ta che, chi xa "atal ij "o
ni c’ax-le, ’is que cam na conojel. Xui-ri, ire
u ch’obom chi cu "atij na; queje co’onire ile,
xarumal i c’axnabal u c’ux chiqueije reire,
chique i je u chom ire.

“Rumal-i, che tak i ’ij-le, we "o i que bin
chiwe: “Chiwilape’, chi o wi i Tolke”, que
cha, mi cojo; o we xak quiqui bij: “Le i ’olic-
le”, que cha, mi cojo. *?Man que c’un ni
aj t'oronel chi quiqui "an che quib pacha je
toliwe, xak que c’un jujun quiqui 'an che
quib pacha je ajbil u tzij i Dios. Quiqui "an
ni mildgro, xak i nimak tak "anic, ’ilbal-re
we que tiqui chi qui t'oric ni’pa i je re i Dios,
chi je u chom ire. #Chi na iwib! Ya in bim
chic ronojel chiwe, wach i qui c’'ulmaj co’on
panok.

Wach u cunic tan chic i Cristo pa
q'uisbal ’jj

*Are quic’aw i ’ij re ni'pa i c’ax-le, te’uri i
’ij ca "ekumaric, xak i ic’ n-ca tzun ta chic,
»xak i ch'umil que tzak na li chicaj, xak
wach tak "o chicaj ca sicsax na. * Are 'uri
quiwil ni Achi aj Chicaj; ca c’'un pa sutz’ ru’
inim laj u cho’ab, nim laj u chomal. 7Que u
tak bi u dngel c’a pa que "el wi li i cajib tew
c'ulala, quiqui molbej-que ni’paije u chom
i Dios, lic ronojel u wach i jyub ta’aj.

#Yix iweta’am wach i séfia cu c’ut u
che’lal higo are ya ca c’un i "alaj. Chix naw
cheiche’-le. Ile, are quiwilo ca pe tan chicu
tux, y co’on rax, iweta’am 'uri ya ca mi’ tan
chic i ulew. *Queje que’el tak ile, chi c’a te
xin bij chiwe. Are quiwil yix ni'pa tak ile,
chi ta ube "uri ya ca pe i q'uisbal re tak i 'ij-
i, ya jekanic co’ono. *Katzij i quin bij chiwe,
ya ca c’'un ronojel ni'pa in bim-le; ca ’antaj
na, are maja que cam i winak re i wo’or. *'1
caj, i ulew, ca sach na; xui-ri, in tzij yin n-
ca sach taj; co’on na ronojel ni’pa in bim
chiwe.

2 Xui-ri, mi jun reta’am pachique ’ij,
pachique "or, co’on ile. Xak mi ne i dngel
aj chicaj, xak mi ne yin chi in u C’ojol i Dios
n-weta’am taj; xui i Ta chicaj reta’am.

» Xui-ri, yix chix c’asc’atok, chi c’ac’alij,
y mi mayij i tzonoxic che i Dios, man n-
iweta’am taj wach o’onom ’or que u rika.
*Que’elok pacha jun achi chi ya ca ’ec, naj
ca’e wi. Que u pixbaj i rajchaquib chi que
chajiw can i rachoch. Chi qui jujunal ’is cu
ya can qui chac, xak i aj chajal ja, cu bij can
che chi ca c’asc’at na chu chajixic. *Xak
queje chi 'ana yix ile, chix c’asc’atok, man
n-iweta’am taj wach o’onom ’or ca c’'un i
rajaw ja. N-iweta’am taj we coc a’ab ca
c’'unic, o we tiq'uil a’ab, o are ca ch’aw i ac’,
o we are quel li ’ij. * Mok xak te’et ca c’unic,
y quix u riko xa quix waric. *Wach i quin
tijin chu bixquil chiwe, xak quin bij chique
conojel: “jChix c’asc’atok!” (Queje xu bij i
Jesus ile chique.)

14

Wach u chapic i Jesus xqui ch’ob i aj ch’0’oj

chirij

'Xa queb ’ij chic craj cu rik i nima’ij pas-
cua, 1'ij chi ca tijaw wi i caxlanwa chi n-ta
cunbal ocnak che. I je caj’atzil i sacerdéte,
xak i je tijonel re i ujer ’atbal tzij, quiqui
tzucuj wach i tzaksabal re i Jesus quiqui
"ano, chapbal na re ali’al, xa camsabal-re.
2Xui-ri, xqui bij chiquiwach:

—Maka ’an ile pa nima’ij, mokxa que
ch’okow i uq’uial winak rumal —que cha.

Jun ixok xu coj cunbal muy, pakalic, che u
jolom i Jesus

> Jesus ‘o pa aldéa Betdnia ru’ rachoch i
achi Simon, chi “Lepréso” ca bix che. Are
que tijin chi wa’im, xoc bi jun ixok cu’.
Ire ruc’am jun chom laj baxo®, nojnak che
acéite lic muy, lic pakal rajil. I acéitele,
"antal che i cotz’ij, “ndrdo” u bi. Xu’aju
tzam i baxo, y xu jam i acéite che u jolom
iJesus. *’0jujun je ’o chila xpe coywal; xqui
bij chiquiwach:

—;Wuchac queje xo’on ile che i cunbal
muy, chi to’ xsachic? —xqui bij—. *Are i
rajil ile, mas che oxib ciénto quetzal; mas
‘utz we ta xc’ayixic, cu tobej que i niba’ib
—xqui bij.

Y xa que ch’ach’at chirij ixok.

Péro i Jesus xu bij:

—Co’on ile. ;Wuchac quix ch’ach’at
chirij? Ile chi xo’on ire chwe, lic utz. 71
niba’ib, que’e ’ij sak je o na iwu’; we quiwaj
que i to, pachique ’ij ’is "utz. Xui-ri, yin, n-
ronojel ta’ij in "o iwu’. *I ixok-i x0’on chwe
ni’paixtiqui che. Are c’a maja curiki’ij, xu
coj i cunbal muy re i mukbal re in ch’acul.
*Katzij i quin bij chiwe, xa ipa ca paxsax wi
i tzij re i ’elsabal re qui mac i winak, xak ca
tataj ni rason wach u ’anom i ixok-i chwe.
Queje co’on ile ronojel u wach i jyub ta’aj,
c’unsabal re i ixok-i chi qui c’'ux i winak —
xu bij i Jesus chique.

I ma Judas xu sujuj i Jesus piqui'ab i aj
ch’o’oj chirij
©Te'uri i ma Judas Iscariéte, jun chique
i cablajuj u tijoxelab, xa e cu’ i je caj’atzil
i sacerddte, chu sujuxic i Jesus piqui’ab.
Ique, are xqui ta, lic xe quicotic, y xqui bij
che chi quiqui ya mer che. Te’uri i maJidas
xoc chu tzucuxic wach u jachic i Jesus co’on
piqui’ab ique.

I Jesus xo’on wa'im cu’ u tijoxelab re i
nima’ij pascua

2Xc'un i nabe ’ij re i nima’ij chi ca tijaw
wi i caxlanwa chi n-ta cunbal che. Are i jj-
le chi que camsax ni ral tak chij re i ni-ma’ij
pascua. Chupam i ’ij-le, i u tijoxelab i Jesus
xqui bij che:

—;Pa cawaj wi yet caka yijba wiiawa’'im
re i nima’ij pdscua? —xe cha che. “Ire xe
u tak bi queb chique chu yijbaxic. Xu bij
chique:

—Jix pa tinimit. Chila qui c’ulaj wi jun
achi rekam jun ’ekbala "o ya chupam. Chix
terej chirij. *Pa coc wi ire ru’ ja, chi bij
iri che i rajaw ja chila: “Cu bij li ka Mayes,
;Pa’o wi i cudrto pa quin tij wi i wa'im re
i pdscua cu’ in tijoxelab? xu bij lok”, chix
chok che. Te'uri ire cu c’ut jun nim laj
cudrto chiwe, c’a pu caleja, yij chic; chila chi
yijba wi ka wa’im yoj —xu bij i Jesus chique.

“1 u tijoxelab xe ’ec; are xe upon pa
tinimit ’is xqui riko pacha u bim i Jesus
chique. Te’uri xqui yian iwa'imre i nima’ij
péscua.

* 143; Tbaxo-le, "antal che abaj pacha sakcho’, “alabéstro” u bi.

7 Are xoc a’ab xupon i Jesus cu’ i cablajuj
u tijoxelab. *Are je ‘o chi mexa, que tijin
chi wa’im, i Jesus xu bij chique:

—Katzij i quin bij chiwe, o jun chiwe yix,
ca tijin chi wa'im wu’, chi quin u jach na
piqui’ab i je aj ch’o’oj chwij —xu bij chique.

*Ique, are xqui ta ile, lic xe oc chi bis. Chi
qui jujunal xe oc chu tz'onoxic che:

—;Mokxa yin?

Y xak xu bij jun chic:

—;Mokxa yin? —xu bij.

*] Jesus xu bij chique:

—Are jun chiwe yix ix cablajuj, jun chi
cu mu u wa pa lak wu’ yin. *Katzij, yin
chiin Achi aj Chicaj, quin camsax na, pacha
tz'ibtal can chupam u wuj i Dios. Xui-ri,
to'wach i achi chi quin jachaw na piqui’ab
i aj ch’0’oj chwij. Mas "utz que’el che i achi-
le ma ta xalaxic —xu bij chique.

2 Are que tijin chi wa’im, i Jesus xu chap
i caxlanwa y xu tioxij che i Dios, te’uri xu
piro. Xu ya chique u tijoxelab y xu bij
chique:

—Chi chapa; are iri are in ch’acul.

2Te'uri xu chap i tu'bal vino, y xak xu
tioxij che i Dios. Te'uri xu ya chique, y
conojel xqui tu’ che. *Xu bij chique:

Are iri are in quiq’uel chi ca yijbaw ni
trat c’ac’ ru’ i Dios. Ca turuw na, ’anbal ni
"utz chique uq’uial winak. *Katzij i quin bij
chiwe, n-quin tu’ ta chic u wa’al tiva, c’a te
tan chic quin tu’ ¢’ac’ pa cu "at wi tzij i Dios
—xu bij.

I Jesus xu bij wach i ruwaxic u wach ca’an
na rumal i ma Pédro

% Te'uri xqui bixaj jun bix, cojbal re u’ij i
Dios. Are xe utzinic, xe 'e chuwi jyub Olivos.
71 Jesus xu bij chique:

—Wo’or cha’ab, iwonojel yix quin iwo’taj
na canok. Weta’am queje ile que’elok, man
queje iri u bim can i Dios chupam u wuj:
“Quin ya na, chi ca camsax ni aj yu'ul chij”,
xu bij, “te’uri i chij que jacher bict.” (Queje
ile tz'ibtal canok.) *Xui-ri, are in walijnak
chic che i camic, quin nabeaj na chiwach pa
Galiléa —xu bij chique.

» Are "uri xu bij i ma Pédro:

—We conojel 'is cat co’taj canok, yin 'ut
n-cat wo'taj taj —xu bij.

] Jesus xu bij chic che:

t 14:27: Zacarfas 13:7

—Katzij i quin bij chawe, che i a’ab-i, are
maja ca ch’aw ucamul ac’, quin awuwaj ni
oxmul.

1 ma Pédro xu camulij u bixquil; xu bij
chic:

—Yin lic n-cat wuwaj taj, n-ta co’ono we
junam awu’ coj camic —xu bij. Xak queje ile
xqui bij conojel.

Wach u tzonoxic xo’on i Jesus che i Dios
pa Getsemani

“Te’uri xe ‘e chic che jun lugar¥, Getse-
mani u bi. IJesus xu bij chique u tijoxelab:

—Chix cul na can chi, tz'akat quin ’e yin
chu tz’onoxic che i Dios —xu bij.

3 Te'uri xe u c’am bi i ma Pédro, i ma
Jacébo, i ma Wan ru’, y xpe jun nim laj bis,
jun nim laj c’ax pu c’ux. **Xu bij chique:

—I bis "o pa wanima, laj quin cam rumal,
quin na yin. Chix canaj ni yix waral y chix
c’asc’atok —xu bij chique.

»1 Jesus xa ‘e chupan jubi’, xu jupij rib
pulew, y xoc chu tz'onoxic che i Dios. Xu bij
che we ta’o médo, craj quelsax na chuwach
i c’ax chi ya cu c’'ulmaj.

*—Ta —xu bij che—, yet ronojel ’is cat
tiqui che. Chawesaj i c’ax "o chinwach. Xui-
ri, ma ya chwe pacha i to’ cwaj yin; are, cha
"ana pacha i cawaj yet —xu bij.

7 Teuri xtzalij chic cu’ u tijoxelab, xe u
riko que waric. Xu ’ijla i ma Pédro y xu bij
che:

—A-Simon, jcat waric? ;N-xa ch’ij tabari
cat c’asc’at jun ‘or? *Chix c’asc’at na y
chi tz’'onoj che i Dios, man n-quix tzak ta
chupam i mac. Katzij, yix piwanima quiwaj
quix c’asc’atic, xui-ri i ch’acul n-cu ch’ij taj
—xu bij.

»Te’uri xtzalij chic ucamul chu tz'onoxic
che i Dios; xak jun chi tzij xu bij chic che.
© Are xtzalij chalok, xe u rik tan chic u
tijoxelab que war tan chic; i qui ba’'wach lic
waram craj. Ique n-xqui rik taj wach quiqui
bij che. “ Are xtzalij chal che uroxmul, xu
bij chique:

—Bay, chix warok; chix uxlanok. Yaco’on
ile. Ya xu rik i 'or chi yin, chi in Achi aj
Chicaj, quin jachtaj na piqui’ab i ajmaquib.
2 Chix walijok. Jo’. Ya xc’un ire chi quin
jachaw na piqui’ab i aj ch’o’0j chwij —xu bij
chique.

E: 14:32: 1 Getsemani-le, jun lugar tz'inilic, chom i che’ tictal che.

Wach u chaptajic bi i Jesus

#1 Jesus c’a ca tijin chi tzij are xupon
i ma Jadas, chi jun chique i cablajuj u
tijoxelab. Ire je ruc’am li uq'uial winak; o
jujun cuc’am ch’ich’, xak ’o i cuc’am che’.
Ique je taktal li cumal i caj’atzil i sacerdéte,
xak i tijonel re i ujer "atbal tzij, xak i nimak
tak mam’ib. “I ma Judas chi aj jachanel re
i Jesus u bim can chique wach i séfia co’on
na chique, c’'utbal re i Jesus:

—Areijun chiquintz’ubaj, are ile —ubim
can chique—. Chi chapa, 'utz u c’amic bic
chi’ana —u bim chique.

 Are xuponic, xtejeb pan ru’ i Jesus y xu
bij che:

—iMayes, Mayes! —xu bij che.

Y xu tz'ubaj. *Are "uri xqui chapo, y xqui
c’am bi chuwach i "atz laj sacerddéte.

“Xui-ri, "o jun ’o chila xresaj li u ch’ich’
y xresaj jun u xiquin i aj takon re i "atz laj
sacerddte. * Are 'uri i Jesus xch’awic; xu
tz'onoj chique i winak:

—;Wuchac xix c’un yix ru’ i ch’ich’, ru’ i
che’, qui c’ambej bi we, pacha qui "an che
jun il'om? *’j ’ij in "o chixol, pa rachoch
i Dios, are quin tijin chu c’utic chique i
winak, y n-xin i chap taj. Xui-ri, 'o ni u
chac ca ’an na iri chwe pacha i tz'ibtal can
chupam u wuj i Dios —xu bij chique.

* Are 'uri conojel u tijoxelab i Jesus xqui
canaj canok y xe "anmajic.

*1Xui-ri, xak "o jun ala teren bi chirij, xui
jun sawan u licom chirij. Ire xchaptajic.
2 Are xqui chapo, xu c’ak can i sawan chique
y ch’analic xa "anmajic.

Wach xqui ’an i aj nuc’bal t'isbal che i
Jesus

“Te'uri xqui c’am bi i Jesus chuwach i ’atz
laj sacerdéte. Chila xqui mol wi quib i je
ajwab sacerdéte, xak i nimak tak mam’ib,
xak i je tijonel re i ujer ‘atbal tzij. *I
ma Pédro to’ chi naj xterej bic, c’a xupon
chuwaja re i rachoch i "atz laj sacerddte.
Chila xch’uqui wi chi ’a’ cu’ i policfa, cu
mi’saj rib.

*1 je caj'atzil i sacerddéte junam cu’ i
je nimak tak aj nuc’bal t'isbal xqui tzucuj
wach u cojic u mac i Jesus quiqui 'ano,
camsabal-re, xui-ri, n-xqui rik taj. **Je q’ui
xqui ‘an mentir chirij, xui-ri ni’pa i xqui bij,
n-xak jun tu wach i qui tzij. *Je ’o jujun xe
walijic y xqui bij i mentir-i chirij i Jesus:

* —Lic ka tom yoj chi xu bij ire chi “Yin
quin wulijsaj i rachoch i Dios-i, chi qui
"anom i winak; te’uri churox ’ij quin yac
jun chic rachoch i Dios chi n-winak ta que
yacawic”, xu bij —xqui bij ique.

*Queje xqui "an ile pacha i qui ch’obom,
xui-ri, n-xak ta jun u wach i qui tzij.

© Te'uri i ’atz laj sacerddéte xwalij
chiquixol y xu bij che i Jesus:

—;Yet, wuchac n-ca la’ tu wach chique?
(Wach usuc’ ile quiqui bij chawij? —xu bij.

1 Jesus lic n-xch’aw taj; n-xu la’ tu wach.
Are ’uri i 'atz laj sacerdéte xu jek chic u
tz’onoxic che. Xu bij che:

—;Yet nawi at Cristo, chi u C'ojol i lo’laj
Dios? —xu bij che.

] Jesus xu bij:

—Katzij, yin. Xak quin iwil ni yin chi in
Achi aj Chicaj, in cul na pu wikabim i Dios
chi "atz u cho’ab; xak quin iwil na are quin
c’'un pa sutz’ chicaj —xu bij chique.

 Areuri, i ‘atz laj sacerddte xu rakch’ij u
w0, c'utbal re i roywal. Xu bij "uri chique i je
moltajnak:

—Ya co’on ile. N-ta chic u chac we ’o
juban chic col qui bij u mac. *“Ya xi ta yix
u tzij, chi tzel cu ta i Dios. ;Wach qui ch’ob
yix che? —xu bij chique.

Ique conojel xqui bij chi ca camsax na.

% Are ’uri ‘o jujun chique xqui jek u
chubaxic qui c’axaj che, xak "o i xqui tz’apij
u palaj ru’ c’ul, y xqui ch’ayo. Xqui bij che:

—Cha bij pachin xat ch’ayawic —xe cha
che.

Xak i policia xqui ch’ay che u palaj.

Wach i ruwaxic u wach i Jesus xo’on i ma
Pédro

“Tz akat queje quiqui 'an ile, i ma Pédro
"o kaj chuwaja. Are "uri xc’un jun ali chi aj
chac pa rachoch i atz laj sacerdéte.  Are
xrilo chi ma Pédro ca tijin chu mi’saxic rib
chi’a’, xu c’am u takexic y xu bij che:

—Xak yet at rachi’il i ma Jesus aj Nazaret
—xu bij che.

I ma Pédro xruwaj u wach:

—Yin n-weta’am tu wach; n-quin ta tu be
wach i ca bij —xu bij che.

Te’uri xujach rib; xa’e pan chibe pa'elbal
bic; are "uri xch’aw jun teren. ®Iali xu takej
chicucamul, y xu bij chic chique i je 'o chila:

—T achi-ri, lic cachi’il i juban —xu bij.

] ma Pédro xruwaj chic u wach ire.
Xo’on chupan jubi’, i je "o chila xqui bij chic
che i ma Pédro:

—Katzij, yet lic at cachi’il ique-le, man at
aj Galiléa, xak i a ch’awbal lic pacha ique-le
—xqui bij.

"I ma Pédro xoc chu cuxtaxic u bi i Dios:

—IDios chin u ya na pa tojpen we n-katzij
ti quin bij. Lic n-weta’am tu wach i achi-le,
chi qui ch’ach’a chwe —xu bij.

2 Are 'uri, xch’aw ucamul ac’. Te’uri i ma
Pédro xc’un chu c’'ux wach i bital che rumal
iJesus, man u bim che: “Are maja ca ch’aw
ucamul ac’, quin awuwaj oxmul”, ubim che.
Are xc’un chu c’ux ile, xoc che 0’ej.

15

Wach xo’on i Jesus chuwach i ma Pildto

! Are xsakiric, are 'uri i cajatzil i sac-
erdéte xqui mol quib cu’ i nimak tak
mam’ib, xak cu’ i tijonel re i ujer "atbal tzij,
xak cu’ conojel i nimak tak aj nuc’bal t'isbal.
Xqui xim i Jesus y xqui c’am bi ru’ i ma
Pilato, y xqui jach pu’ab. *I ma Pildto xu
tz'onoj che:

—;Yet at "Atol Tzij que i aj Israel winak?
—xu bij.

I Jesus xu bij:

—Are ile, pacha i xa bij yet —xu bij che.

°1 je cajatzil i sacerddte, q’'ui u mac que
tijin chu cojic. *I ma Pildto xoc chic chu
tz’onoxic che. Xu bij:

—;Yet, wuchac n-ca la’ tu wach chique?
Chatape’, q'ui a mac que tijin chu cojic —
co’ono.

s1 Jesus n-xu la’ tu wach; rumal-i, i ma
Piléto lic xu bisoj.

Xqui bij chi’o u chac ca camsax ni Jesus
¢Junab chi junab, are ’o i nima’ij pascua,
i ma Pildto "o pu'ab cro’taj bi jun prex,
pachique cacaj i winak. 7’0 jun achi, ma
Barabas u bi, o pa cércel cu’ i rachi’il man
xqui mol qui chi’ i winak chu ’onquil ch’o’oj
chirij i "atol tzij, xak xqui ’an i camic rumal
ile. ®Are xe c’'un i winak ru’ i ma Pildto, xe
oc chu tz'onoxic che chi cro’taj bi jun prex,
pacha ’ax co’on wi. °Ire xu tz'onoj chique:
—;Pachique quiwaj cwo’taj bic? ;Quiwaj
cwo'taj bi i 'Atol Tzij yix, ix aj Israel winak?
—xu bij chique.
©Queje ile xu bij chique man reta’am chi
i je cajatzil i sacerdéte xa ca titat qui pam

che iJesus; are ne rumal-i qui jachom pu’ab
ire. "Xui-ri, i caj'atzil i sacerdéte je qui
tunum i uq’uial winak, chi are i ma Barabas
co’tax bic. I ma Pildto xu tz'onoj chic
chique:

—;Wach i quiwaj yix 'ut quin ’an che i
jun-le chi “qui "Atol Tzij i aj Israel” ca bix
che?

BIque xe siq'uin chu la’ic u wach y xqui
bij:

—iCha camsaj chuwach cruz! —xe cha.

I ma Pil4to xu bij tan chic chique:

—;Wach u mac u’anom? —co’ono.

Ique xa xe siq’uin tan chic:

—iCha camsax chuwach cruz! —xqui bij.

“Te'uri i ma Pil4to xro’taj bi ma Barabas,
man n-craj ti ire chi ca pe i coywal i winak
chirij. Te'uri xu tak u ya’ic u lo’xic i Jesus,
y xu jach bi piqui’ab i que camsaw chuwach
cruz.

“Te'uri i soldddo xqui c’am bi chuwaja re
i rachoch i gobernador. Chila xqui mol wi
quib conojel i soldddo cu’. ¥Xqui coj jun u
U’ i Jesus, cakcoj ca tzunic, xak xqui coj jun
sotosic q'uix che u jolom. "*Te’uri xe oc chi
sic”:

—iNaj u 'ij i 'Atol Tzij que i aj Israel! —xe
cha.

¥ Xe oc chu ch’ayic che u jolom ru’ jun
che’; xak xqui chubaj qui c’axaj che, y xe
xuqui chuwach, "anbal-re pacha quiqui coj
u’ij. ®Are xe utzin chu yo’yaxic, xquesaj i
c’ul cakcoj chi qui cojom che, y xqui coj i
u'w ire. Te'uri xqui c’am bic, y xe ’e chu
camsaxic chuwach cruz.

Wach u ripic i Jesus chuwach cruz

2 Are que tijin chi be, xqui c’ulaj jun achi
aj Ciréne, ma Simon u bi, chi qui kajaw i ma
Alejdndro, i ma Rufo. I achi-le c’'unic-re pa
tak jyub. Are xqui c’ulaj, xqui "an pen che
cu c’am bi u crusil i Jesus.

2Xqui c’am bi Jesus che jun ral jyub,
Golgota u bi (i usuc’ i tzij-le que’el pa ka
ch’awbal: “jyub pacha u jolom anma”).
 Are "uri xe oc chu sujuxic vino che, chi’o
cunbal mirra che (ic’awsabal re u c’axc’ol);
xui-ri i Jesus n-xu tu’ taj. *Te’uri xqui rip
chuwach cruz. Are ’uri i soldado xe oc chi
saquinic chirij uu’ i Jesus, ’ilbal-re pachin
ca ch’acaw bi chique.

% Are i or xqui rip i Jesus chuwach i cruz,
are a las nuéve re i ra’anbal 'ij. *Puja’ "an
i cruz xqui tz'ibaj juban tzij, alijinsabal-re

wach rumal xcamsaxic; queje iri cu bij i
tz'ib: “’Atol Tzij que i aj Israel winak.” ¥ Xak
je ’o queb ili'omab xe rip chuwach qui cruz
junam ru’ i Jesus: jun pu wikabim, jun pu
moxim. *®Pacha i tz'ibtal can ujer, queje ile
xe’elok, man u bim can i ajbil u tzij i Dios
ujer chi “Xqui "an che chi xak jun cu’ i je aj
"anol mal”. (Queje ile tzibtalic™)

®Ni’pa i winak que ic’aw chila quiqui
sutsa qui jolom che, y quiqui yo’ya. Xqui bij
che:

—Yet a bim na ca wulijsaj ni rachoch i
Dios, y ca walijsaj chic churox ’ij. *Bay, jcha
to "uri awib! jCha kajsaj li awib chuwach i
cruz! —xe cha che.

#Xak queje xqui "an i caj’atzil i sacerddte
tak i je tijonel re i ujer "atbal tzij; xa xqui
yo’ya. Xqui bij chiquiwach:

—Ire-le xe u to i juban, xui-ri n-ca tiqui
ta chu to’ic rib —xe cha—. **Chu c’utu na
chake we ire are i Cristo, i ka "Atol Tzij yoj
oj aj Israel. Chu kajsaj li rib wo’or chuwach
i cruz, cu c’utbej-re chake, te'uri caka cojo
—xqui bij.

Xakiili'omab chijeriptal ru’ire, xak ique
xqui yo’ya panok.

Wach i camic xo’on i Jesus

» Are tiq'uil 'ij, xa ’ekumar ronojel u wach
i jyub ta’aj; xu ch’ij oxib 'or re u kajbal ij.
% Te’uri, co xch’aw i Jesus:

—Eléi, El6i, jldma sabactani? —xu bij.

[ usuc’ i tzij-i que’elok: Wajwal Dios,
Wajwal Dios, jwuchac in awo’tam canok?
(Queje usuc’ ile i u tzij pa ka ch’awbal.)

*Je "o jujun chila xqui ta; ique xqui bij:

—Chitape’, ire cu siq’uij i ujer ajbil u tzij
i Dios, mam Elfas —xe cha.

s Are uri o jun chique xa’e pa’anem y xu
mu jun espdnja chupam juban vino ch’am.
Te’uri xu ch’ap tzam che’, y xu ya "an che,
man cu tz'ub-bej re. Xu bij:

—Chiwoy’ej we kas ca c’un i mam Elias
chu kajsaxic —xu bij.

¥ Te'uri i Jesus co xsiq’uinic, y xcamic.
® Are "uri i nim laj cortin pim chi ‘o pa
rachoch i Dios xel pa nic’aj, majan li puja’,
c’a pulew. *’0 jun qui capitan i soldddo "o
chi, chuwach i Jesus. Ire, are xu ta wach i
sic’ xo’on i Jesus, xak xrilo wach u camic,
xu bij:

%
15:28: Isafas 53:9-11.

—Katzij, i achi-ri, lic are u C'ojol i Dios —
xu bij.

©Xak je ’o jujun ixokib que taken li c’a
naj; chiquixol ique je ’o i ati Mariy Mag-
daléna, xak i ati Mariy chi qui chuch i ma
Jose, xak i ma Jacébo chi cha’xel; xak o i ati
Salome cu’. “Tixokib-i, je terej nak li chirij i
Jesus c’a pa Galiléa, quiqui tobej na re. Xak
je q'ui ixokib je "o cu’ chi je upon-nak ru’ pa
Jerusalen.

Wach u mukic i Jesus

4’0 jun achi, ma Jose u bi, aj tinimit
Arimatéa. Ire, nim u ’ij chiquixol i je aj
nuc’anel aj t'isanel que i aj Israel winak; ire
lic craj cril u jekic i "atbal tzij re i Dios. Lic
xu cowij u c’ux, xoc bi ru’ i ma Pilato, y xu
tz’onoj u ch’acul i Jesus, man ya xoc a’ab
re i q'uisbal ’ij chuxe’ i uxlambal 'ij. Are i
’ij wi chi quiqui yijba qui uxlambal ’ij. I
ma Pil4to, are xu ta chi ya camnak chic i
Jesus, lic xu bisoj che man lic we’ xcamic;
rumal-i xu siq’uij i capitan y xu tz’'onoj che
we katzij camnak chic. * Are xu ta wach xu
bij i capitan, chi katzij, te’uri xu ya che i ma
Jose que u kajsaj li u ch’acul i Jesus. *I ma
Jose xu 1o jun chom laj sawan, xu kajsaj li
u ch’acul i Jesus, y xu pasij chupam. Xe u
ya chupam jun jul worom pa abaj; te’uri xu
tz’apij u chi’ i jul ru’ jun abaj. “I ati Mariy
Magdaléna ru’ i ati Mariy chi u chuch i ma
Jose, xquilo pa xqui muk wi.

16

Wach i walijic xo’on i Jesus chiquixol i
camnak

'Are xic’aw i uxlambal ’ij, i ati Mariy
Magdaléna, cu’ i ati Mariy chi u chuch i ma
Jacébo, xak i ati Salome, xqui 1o’ i cunbal
muy, quiqui cojbej che i u ch’acul i Jesus.
2Re u sakirbal domingo, are xel li ’ij, xe upon
pa muktal wi i Jesus. °I ixokib que tijin chu
bixquil chiquiwach:

—;Pachin nawi coj u to chi relsaxic i abaj
chu chi’ i jul-le? —que cha.

Xui-ri, are xqui takej, xquil i nim laj abaj
chi cojtal can chu chi’ i jul, n-ta chic chila
pu q'uijibal. *Te’uri xe oc pa jul y xquil jun
achi, c’a ala, cul pa qui wikabim; i u’'u’ naj
rakan, lic sak. Ique lic xqui xij quib.

¢—Mi xij iwib —xu bij chique—. Yix quix
tijin chu tzucuxic i Jesus aj Nazaret chi xrip

chuwach cruz. Ire n-ta chic chi, walijnak
chubic; chiwilape pa yatal wi canok. 7Ji bij
chique u tijoxelab, y xak che i ma Pédro,
chi i Jesus ya ca ’e pa Galiléa. “Ire ca’e
pa Galiléa nabe chiwach yix”, chix chok
chique. “Chila quiwil wi pacha u bim can
chiwe”, chi bij chique —xu bij.

¢ Are ’uri i ixokib pa’anem xe el ru’ i jul;
lic que barbatic rumal i qui xibriquil. Lic
n-ta jun tzij xqui bij chirij, man lic qui xim
quib.

I Jesus xu c'ut rib che i ati Mariy Mag-

daléna

°1 Jesus, are xwalij chiquixol i camnak,
are u sakirbal re i domingo. Nabe xu c’ut
rib che i ati Mariy Magdaléna, chi Jesus
resam wukub mal laj tak tew che, o’onom
lok. *Te’uri i ixok xa "e chu bixquil chique
i je terejnak chirij i Jesus. Are xupon cu’,
xe uriko lic que bisonic, xak que o’ic. ' Are
xqui ta chi c’aslic, xak "iltal u wach rumal i
ixok-le, n-xqui coj taj.

2Te’uri i Jesus, jun wi tan chic u c’utic
rib xo'on chique i queb chi je cachi’il ique.
Xu c'ut rib chique i queb-le are que tijin chi
be ’enam-que pa jyub. *Ique xe tzalij chic;
xe "e chu bixquil chique i cachi’il, xui-ri xak
chique i queb-le, i juban n-xqui coj taj, wach
i xqui bij.

I Jesus xu ya can i chac chique i julajuj u

tijoxelab

“Te'uri i Jesus xu c'ut rib chique i je
julajuj u tijoxelab are que tijin chi wa'im. Xe
u yaj jubi’ man n-tu cubibal qui c’'ux che we
ca walij na; xak co qui jolom, man n-xqui
coj taj wach i xbix chique cumal i xe 'ilaw u
wach, are walijnak chic. *Xak xu bij chique:

—Jix, ji paxsaj u tzijol ronojel u wach i
jyub ta’aj wach i "elbal chi sak; ji bij chique
conojel. *Pachin ca cojow i tzij, xak xkajsax
ni ya puwi, quel na ’uri chupam u mac.
Xui-ri, pachin i n-cu coj ta i tzij, ca e na
‘uri pa 'a’. VIque chi quiqui coj na, 'o ni
"alijinsabal re u cho’ab i Dios cu’: ique que
quesaj ni itzel tew ru’ u cuxtaxic in bi yin*,
xak quiqui rik juban ch’awbal c’ac’; *xak we
quiqui chap jun cumatz, o we quiqui tu’ jun
venen, n-ta co’on chique; xak quiqui ya na
qui "ab piquiwi iwabib, y que utziric —xu bij
iJesus chique.

* . PR .. ). > .
16:17: Tusuc’ i tzij-i are iri: ru’ in cho’ab yin.

Wach i ’elic bic xo’on i Jesus chicaj

] Kajwal Jesus, are xutzin che u tzij cu’,
xc’am bi chicaj, y xcubi pu wikabim i Dios.
®[ u tijoxelab xe ’e chu bixquil u tzij i Dios
pa ronojel tak tinimit. 1 Kajwal xe u to chu
bixquil, xak xu "an tak i mildgro chiquiwach
i que tawic, ‘alijinsabal-re chique chi katzij
i qui tzij. Amen (katzij).

[ "UTZ LAJ TZIJ CHIRIJ 1 JESUCRISTO U
TZ'IBAM
I SAN LUCAS

“Quin tz'ibaj i tzij-i chawe yet, at nim laj
winak mam Tedfilo. "Utz xin ch’ob yin, quin
tz’'ibaj pusuc’ ni’pa iri; cwaj cawetamaj chi
lic katzij wach a tom yet chirij i Jesucristo.
Je q’ui qui 'anom pen u tz'ibaxic pusuc’
wach xa 'ani che ta]?can i’ij-i. Qui tz'ibam
wach i c’ut-tal chake cumal i xe "ilaw li c’a
chu xebal, xak cumal i je aj paxsanel re u
tzijol. Yin xin taq’ui na pa rakan, c’a chu
xebal lok, wach coj tijin chu tayic; "utz u
"onquil xin "an che, rumal-i quin bij yin, 'utz
quin tz'ibaj ni usuc’ chawe yet.

Wach i xu bij i dngel che i ralaxbal i ma Wan
°Are i ma Herddes are i "atol tzij che i jyub
Judéa, are "uri ’o jun achi, mam Zacarias u
bi. Ire sacerddte, aj cojol qui tzij i winak
chuwach i Dios. Ire-le, qui cwenta i jutzobaj
sacerddte re i mam Abfas. I rixokil i mam
Zacarfas, chi ati Wet, lic u muk u xiquin can
i nim laj sacerdéte mam Aaron. °I mam
Zacarias, i ati Wet, je "utz chuwach i Dios.
Lic xe cojon che ronojel u tzij u pixab i
Kajwal Dios, lic n-ti qui mac che ile. 7Ique
n-ta cac’al, man i ati Wet n-calan taj; y n-
xui ta la ile, xak che queb, je nimak winak
chic.
$Xo’on panok, i mam Zacarfas ca tijin
chu onquil u patan chuwach i Dios man
ya xu rik i ’ij que i jutzobaj re ire. *Ni'pa
tak i jutzobaj sacerdéte, are i qui mddo
quiqui saquij na, quiquilbej-re pachin chirij
ca tzak wi, chi cu poroj inciénso chuwach
i Dios. Che i ’ij-le, i patan xtzak chirij i
mam Zacarfas, chi are ire coc pa cudrto naj
u’ij pa rachoch i Kajwal Dios. *Xoc i mam
chila y are ca tijin chu poroxic i inciénso, i
uq'uial winak chi xcoy’ej can chi sak 'is que
tijin chu tz'onoxic che i Dios. "Xak te’et,
0 jun dngel re i Kajwal xwinakir chuwach i
mam Zacarfas chila paja. I 4ngel-le tac’al pa
wikabim re i altar, pa ca porox wi1i inciénso.
] mam Zacarias, are xrilo, lic xoc il che; lic
xu xij rib che. 1 4dngel xu bij che:
—A-Zacarfas, ma xij awib. I Dios u tom
wach a tz'onom che. Yet ru’ awixokil ati
Wet ca q'uiji jun iwac’al. Are qui coj u bi,
chi ya pu bi, a-Wan. *Yet cat quicot na; lic

"0 ni quicotemal awu’. Xak je q’ui i winak
que quicot na are calaxic, “man i a c’ojol-
le, nim u patan che i Dios. Ire-le n-cu tij ti
vino, n-cu tij ti awarient. Ire, lic pa ralaxbal
lok uc’am na rumal u Tewal i Dios. *Rumal
u c’utunic ire, je q’ui aj Israel winak quiqui
jek tan chic qui cojonic che i Dios; quiqui
‘an tan chic Cajwal che. "Ire ca nabeaj na
chuwach i Tolque chi ca c’unic. Pacha u
nojbal i mam Elfas ujer, queje ni u nojbal
ire; xak pacha i ’o pu'ab i mam Elfas, xak
queje i 'o na pu’ab ire. Ire cu chomarsaj
ni qui nojbal i achiab cu’ i cac’al. Rumal
ire, ni’pa i n-quiqui coj ti Dios, quiqui jek
ni u tayic qui tzij i ‘o qui no’oj rumal i Dios.
Queje cu "an ire ile, yijbal que i winak, are
yacac’uniCajwal. (Queje ile xu bij i 4ngel.)

] mam Zacarfas xu bij che:

—;Wach i retamaxic quin 'an yin? Man
yin in rij chic; xak i wixokil rij chic —xu bij.

¥] dngel xu la’ u wach che:

—Yin in dngel Gabriel, chi in u takon i
Dios. Lic ru’ ire in petnak wi. Xin u tak lok,
col in bij i 'utz laj tzij-i chawe. *Xui-ri, yet
n-ca coj taj wach i quin bij chawe, rumal-i
cat memer na. N-cat ch’aw ta chic c’a calax
ni awac’al. Wach in bim chawe, yet cawil na
are cu rik i 'ij chi u ch’obom i Dios —xu bij i
angel che.

21 winak coy’em i relic i mam Zacarfas
pa rachoch i Dios; lic xqui bisoj man naj
xbaytajic. # Are xel lok, n-quel ta chic u
ch’awbal. Are 'uriique xquetamaj chi rilom
jun nim laj il chila pa cudrto naj u ’ij, pa
rachoch i Dios. Ire to’ u ’ab chic cu c’ut
chique, man n-quel tu ch’awbal.

» Are xq'uis i 'ij re u patan, xa ’e chi
rachoch. *Xo’on panok, xq'uiji i yobil chirij
i ati Wet chi rixokil; i ixok, jo'ob ic’ n-xel ta
chi rachoch; lic ca quicotic xu bij pu c'ux:
] Kajwal Dios cu ya na jun wac’al chwe.
Queje xu ’an ni ile chwe tobal we. Xresaj in
quix chiquiwach i winak,” xu bij.

Wach i xu bij i dngel che i ralaxbal i Jesus

*Che i wakib ic’, i Dios xu tak li dngel
Gabriel che i tinimit Nazaret chi u cwenta
i jyub Galiléa. #Xu tak bi ru’ jun "apoj ali,
al-Mariy u bi, que u bij che wach cu ’an ni
Dios che. I ali-le, ya u yom chic u tzij che
jun achi, ma Jose u b, chi ca c'uli ru’. I ma
Jose-le, u muk u xiquin can i ujer "atol tzij

mam David. *Xoc i dngel pa’o wiial-Mariy,
y xu ya rutzil u wach. Xu bij che:

—iChat quicotok! ;'Utz awe yet! Ikajwal
Dios lic 'o awu’. Nim ni 'utz cu ya i Dios
pawi yet chiquiwach i juban ixokib —xu bij
i dngel che.

»1 al-Mariy, are xril i dngel, lic xu bisoj
i tzij chi xbix che; xu ch’ob pu c’ux wuchac
queje xu bij i dngel ile che. *Rumal-i, i dngel
xu bij:

—Ma xij awib al-Mariy; i Dios, nim ni
rutzil u c’'ux chawe. *Chatape’, ca pe i yobil
chawij; ca q’uiji jun awac’al; y caya pubi: A-
JESUS. *Co’on panok, nim ni u ’ij; ca bix na
che chi u C’ojol i Dios chi ’Atz u ’lj. I Kajwal
Dios cu ya pu’ab pacha u atbal tzij i u mam,
mam David ujer. *Ire cu at na tzij piquiwi
i aj Israel winak que’e ’ij sak chirij; i u "atbal
tzij n-tu q'uisic. (Queje ile xu bij i dngel.)

#] al-Mariy xu bij che:

—;Wach u "onquil 'uri? Yin n-ta achi
q'uijinak wu’ —xu bij.

»1 angel xu bij che:

—I u Tewal i Dios ca c’'un na pawi yet;iu
cho’ab i Dios chi "Atz u 'Jj ca kaj nali pawi.
Rumal 'uri i ral ac’al chi calaxic, lic’onare i
Dios che. Lic u C’ojol i Dios ca bix na che.
s Xak i awachalal, ati Wet, i Dios u 'anom
jun mildgro che; ya xq’uiji yobil chirij tupu
rij chic. Quiqui bij i winak chi n-calan taj,
xui-ri, wakib ic’ ’o chic chirij. ¥ Queje ile u
"anom i Dios che, man i Dios ’is ronojel ca
tiqui che —xu bij i 4ngel.

*] al-Mariy xu bij:

—Licin’o pu’ab i Kajwal Dios; chu 'ana na
chwe pacha a bim chwe —xu bij.

Are 'uri xa e i dngel.

Ial-Mariy xa’e bin ru’ i tit Wet

»Xo’on chupan jubi’, che tak i 'ij-le, i al-
Mariy xa ’ec; xu bisoj bi u be, xa ’e che jun
tinimit chujyub, u cwenta i Judéa. *Are
xupon chila, xoc pa rachoch i mam Zacarfas
y xu tioxij i tit Wet. *Ire, are xu ta chi
xtioxix rumal i al-Mariy, i ac’al xu yin rib
pu ch’acul, xak xc’un i u Tewal i Dios puwi i
tit Wet. #Are "uri, co xch’awic y xu bij che i
al-Mariy:

—I Dios, nim ni "utz u yom pawi chiqui-
wach ni'pa ixokib, xak nim i 'utz cu ya
na puwi awac’al. “Nim ni a ’ij yet chin

wach yin, n-ca majaw ta chwe chi yet xat

c’'un chin solixic, man at u chuch i Kajwal.

“Weta’am, ’o ni u ’ij awac’al, man are xin a

tioxij, i wac’al chi "o pin ch’acul, xu yin rib

rumal i quicotemal. *’Utz awe yet man xa
cojo chi i Kajwal Dios cu "an na pacha u bim
chawe —xu bij.

“Te’uri, xu bij i al-Mariy:

—Yin, ronojel in c’ux, lic quin coj u jj i
Kajwal Dios.

7] wanima yin lic ca quicot rumal i Dios
Tolwe.

“Yin n-nim ti in ij, xui-ri i Dios xu ya i "utz
pinwi, tupu xa in rajchac ire.

Are "o wi wo'or, ronojel ’ij sak, conojel i
winak quiqui bij na chi Dios nim i
‘utz u yom chwe.

*Queje quiqui bij ni ique ile, man i Dios chi
"Atz u Cho’ab, nim ni 'utz u "anom
chwe.

Lic nim u’ij u bi.

*Ire nic are wi cril to’bal qui wach ni'pa
i winak quiqui xij quib chuwach;
queje u "anom ile chique i katit ka
marm;

xak queje cu an ile chique i ka muk ka
xiquin, we quiqui xij quib chuwach.

S'Ru’ i nim laj u cho’ab, nim i u anom;

u kajsam qui ’ij ni'pa i quiqui "an nim che
quib, man quiqui na ique ‘o qui
nojbal.

2Ire resam i nimak tak ’atol tzij che qui
patan;

ini'pain-ti quiij, ire xu ya qui 'ij.

»Ni'paique numic, nim i ’utz u yom chique;

xui-ri i beyomab, lic n-ta xu ya chique.

%Xoj u to yoj oj aj Israel, chi oj rajchac
ire; xc’un chu c’ux chi cril to’bal ka
wach.

% Xu 'an na pacha u bim can chique i katit
ka mam, che mam Abraham, xak
chique i u muk u xiquin que’e 'ij sak
chiquij.

(Queje ile xu bij i al-Mariy.)

*Jre xcanaj ru’ i tit Wet colo oxib ic’,
te’uri xtzalij chi rachoch.

Wach i ralaxbal i a-Wan
71 tit Wet, are xu rik u ’ij, xiwajic; xq'uiji
jun rac’al, ral ala. **Ni'pa i je ’o chirij
chuwach, xak ni’pa i rachalal, ique xqui ta
chi nim ni rutzil u ¢’'ux i Kajwal Dios 0’onom

‘retalil” pa Dicciondrio pa q'uisbal re i wuj-i.

che; 'is xe ‘e quicot ru’. * Are xtz'akat i

wajxakib ij, xe e chu cojic i retal” que i aj

Israel winak che u ch’acul i ac’al. Cacajique

quiqui ya pu bi, a-Zacarfas, pacha i u bi u

kajaw. ©I u chuch xu bij:

—N-are taj. I u bi: a-Wan —xu bij.

¢—;Wuchac 'uri? —xqui bij che—. Mijun
chique awachalal "o i u bi queje ile —xe cha.

“]que te’uri xqui tz'onoj che u kajaw ru’
qui "ab wach u bi craj cu ya che. ©Are "uri

i u kajaw xu tz'onoj ch’akap wuj chique,

man cu tz'ibaj chuwach. “A-Wan u bi,”

xu tz'ibaj. Conojel xqui bisoj che, wach i

quilom. *Are 'uri i mam Zacarfas juntir xel

chic u ch’awbal; xu jek ch’a’atic y xu bij u’jj

i Dios. “Ni’pa i je aj chirij chuwach lic xqui

bisoj. Xel u tzijol chuwi tak jyub re i Judéa:

i winak ’is xqui lapo wach i xa anic. *Ni'pa

i winak chi xe taw ile, xe oc chi ch’obonic

che, y xqui tz'onoj chiquiwach:

—;Bichiac’alilile? ;Wach nawi u patan?

—xqui bij.

Queje ile xqui bij, man "alaj chi i Kajwal Dios

lic’oru’.

Wach u cojic u 'ij i Dios xu ’an i mam

Zacarfas

1 mam Zacarias, chi u kajaw i a-Wan,

xc'un i u Tewal i Dios puwi, y xu jek "uri u

bixquil i tzij-i:

Chaka bij u 'ij i Kajwal Dios, chi ka Dios oj
aj Israel winak;

ire xo0j ol u to ni yoj, chi oj u winak ire; u
tojom i kelsaxic chi sak.

©U yom jun Tolke chi nim u cho’ab; ire-le, u
muk u xiquin can i mam David, chi
lic rajchac i Dios ujer.

?Queje ile u bim canok chi cu ’an na; lic ujer
queje ile xu bij chique i je u lo’laj
ajbil u tzij.

"Ire xu bij chi coj u to na chiquiwach i je aj
ch’o’oj chikij, coj u to na chiquiwach
ni’pa i tzel coj quilo.

Queje ile u 'anom chake, man queje ile
u bim can chique i katit ka mam
rumal i rutzil u c’ux.

Queje ile u ’anom chake man n-cu sach ta
chu c’'ux wach i trat u’anom can cu’
ique ujer.

?Itrat-le, i Dios lic xu bij che i ka mam, mam
Abraham, chi cu ’an na.

T 176: 1mer tzij xu bij are iri: chu yijbaxic u be.

7*Xu bij chi coj resaj piqui'ab i je aj ch’o’oj
chikij man "utz n-caka xij ta kib chu
"anic ka patan che ire;

7 xak caka 'an ka patan chirij, lic oj ch’am,
lic 0j 'utz chuwach, ni’pa i’ij re i ka
C’aslemal.

(Queje ile xu bij i mam Zacarfas; te’uri xu bij

cheiacal:)

7 Xak yet, ral wac’al, quiqui bij ni winak chi
yet at ajbil u tzij i Dios chi Atz ulj.

Queje quiqui bij na chawe, man cat nabeaj
chuwach i Kajwal, que a yijba i
winak chu tayic u tzijt,

7Yet ca c’ut na chique i je re ire chi ‘o
ni ksachbal qui mac, ’elsabal-que chi
sak.

7 ka Dios c’ax coj u na’o, lic cril to’bal ka
wach;

rumal ile, cu tak nali jun aj chicaj; i u c’'unic,
pacha co’on i sak re u sakirbal.

*Ire cu c’am nali sak chique i je 'o pa’ekum;

cu c’am li sak chique i quiqui xij quib che
i camic. Coj u c’am bi pa ‘o wi i
quicotemal.

(Queje ile xu bij i mam Zacarfas.)

® ac’al, chi a-Wan, ca tijin u q'uiyic, xak
ca tijin u q’uiyic u cubibal u c’ux che i Dios.

Are achi chic, xa e jekel che i jyub tZ'inilic.

Chila xq'uiji wi ¢’a xu rik ni 'ij re u c’utic rib

chique i aj Israel winak.

2

I ralaxbal i Jesus

'Che tak i 'ij-le, are i atz laj "atol tzij are i
ma Augusto César. Ire xresaj li jun "atbal tzij
chi’is catz’ibax qui bi i winak pa qui tinimit,
ronojel tak i tinimit chi’o pu’ab ire. *Ile are
i nabe rakan chi xu ’an i ’atbal tzij-i. Are
xu'an ile, are i ma Cirénio are i gobernador
pa jyub Siria. °Conojel i winak ’is que e
‘uri chu tz'ibaxic qui bi pa tak tinimit pa je
petnak wi i catit qui mam. “°I ma Jose, jekel
pa tinimit Nazaret, chi u cwenta i Galiléa.
Ire, u muk u xiquin can i rey mam David.
Rumal i "atbal tzij chi xel lok, "o ni u chac
ca’e pu tinimit pa alaxnak wi i mam David
ujer. I tinimit-le are i Belen, u cwenta i jyub
Judéa. Xe ’e’uri i ma Jose pa Belen junam
ru’ i al-Mariy chi yatal chic che chi rixokil.
Are xe 'ec, i al-Mariy iwab winak chic. ¢Are

je ’o pa tinimit Belen, xu rik u ’ij chirij i ali-
le;”chila xq'uiji wiinabe rac’al, ral ala. Ique
n-xqui rik ti qui q’uijibal pa meson, rumal-i
i al-Mariy xa xu pasij i rac’al pa tak c’'ul, y
xu cotz’ba pu waybal chicop.

Wach xu bij i dngel chique i je aj yu'ul chij
*Nakaj che i tinimit Belen, je "o juban aj
chajil chij pa tak "es, que tijin chu chajixic
qui chij cha’ab. °Xak te’et, jun dngel re i
Kajwal Dios xwinakir chiquiwach. Xak i u
chomal i Kajwal Dios lic ca walch’in chiquij
chiquiwach. Ique lic xqui xij quib. "I dngel
xu bij chique:

—Mi xij iwib. Yin xa col in bij jun 'utz laj
tzij chiwe chi’is que quicot ni winak rumal.
"Wo'or xalax jun Toliwe pa Belen, chi u
tinimit can i mam David ujer. Are i chatal
rumal i Dios: i CRISTO, chi Kajwal. *Are
i c'utbal-re chiwe chi katzij i quin bij, we
qui tzucuyj, qui rik ni ac’al cotz’bam pa jun u
waybal chicop, pasim pa tak c’ul. (Queje ile
xu bij i 4ngel chique.)

5 Are xo'on ile, xak te’et xe winakir
uq'uial dngel aj chicaj ru’ i jun. Ique, que
tijin chu cojic u 'ij i Dios; xqui bij:
1“*Chocsax u’ij i Dios chila chicaj!
Chuxlan qui c’'ux i winak chuwach i jyub

ta'aj,
chije u chom ire,” xqui bij i dngel.

® Are xqui bij ile, xe tzalij chic chicaj;
te’uri i aj chajil chij xqui bij chiquiwach:

—Jo pa Belen, cakilbej re wach i xa "anic
chi u ’alijinsam i Kajwal Dios chake —xqui
bij.

“Te'uri i je aj chajil chij xe ’e pa’anem c’a
Belen. Are xe uponic, xqui rik i al-Mariy ru’
i ma Jose, xak i ac’al cotzbam pu waybal
chicop. 7 Are xquilo xqui bij chique i je "o
chila wach i u bim i dngel chirij i ac’al-le.
1Conojel i xe tawic lic xqui bisoj wach i xbix
chique cumal i je aj chajil chij. *I al-Mariy
to’ xu ta wach i xqui bij. Xu c’ol i qui tzij
pu c'ux; to’ xu ch’obo. *I je aj chajil chij
xe tzalij chic pa i je petnak wi. Are xe ’ec,
que tijin chu cojic u ’ij i Dios; xqui bij chi
lic nim u ’ij, rumal ronojel i qui tom, xak
i quilom. Xe’elok lic katzij pacha i u bim i
angel chique.

Wach u jachic i ac’al Jesus che i Dios

2 Xel wajxakib ’ij, xqui coj i retal” que i
aj Israel winak che u ch’acul i ac’al; are "uri
xqui ya pu bi A-JESUS. Are u bi ile chi bital
che i al-Mariy rumal i 4ngel, are c’a maja ca
q’uiji i yobil chirij.

2 Are xtz'akat u ’ij 1 ixok Mariy, xe ‘e pa
Jerusalen, quiqui "anbej rawasil re u walijic,
pacha cu bij i ujer 'atbal tzij re i mam
Moises. Xe ’e chu jachic i ac’al che i Kajwal
Dios. #Queje xqui ‘an ique ile rumal i tzij-i
chi tz'ibtal can chupam u "atbal tzij i Kajwal
Dios; queje iri cu bij: “Are calax i nabe ac’al,
we ala, ’o u chac ca jach na pu’ab i Dios.”
Queje ile tz’ibtal canok. *Rumal "uri, xe e
chu sujuxic queb palomax o xi n-taj, queb
ixcucu, pacha i cu bij u "atbal tzij i Kajwal
Dios.

»’0 jun mam jekel chila pa Jerusalen,
mam Simeon u bi. Ire 'utz laj mam, lic u
yom rib pu’ab i Dios. Ire roy’em chic i tobal
que i aj Israel winak. I mam-le, lic 'o u
Tewal i Dios ru’. *Rumal u Tewal i Dios,
reta’am chi n-ca cam ta tan, c’a cril ni u
wach i Tolque, i jun chi u bim i Kajwal Dios
cu tak na lok. 1 mam-le xoc pa rachoch i
Dios, uc’am rumal u Tewal i Dios. Are 'uri
i ma Jose i ati Mariy xak qui c’'amom bi i
a-Jesus pa rachoch i Dios, chu "onquil che
pacha i tz'ibtal can chupam u ’atbal tzij i
mam Moises. *Are 'uri i mam Simeon xu
"aluj i ac’al pu "ab, xu c’amwaj che i Dios, y
xu bij:

» Wo'or, Wajwal Dios, xuxlan in c'ux; a
’anom na, pacha a bim chwe; we
cawaj, chin camok.

* Xuxlan in c'ux man wilom chic wach i
tobal-ke a yijbam.

% Conojel i winak chuwach i jyub ta’aj, a
yijbam wach i tobal-que.

2] tobal-que chi a yijbam, que’el chique i ne
te aj Israel winak pacha sak petnak
piquiwi.

Y yoj, chi oj aj Israel, oj a winak yet, cocsax
ni ka 'ij rumal wach a "anom.

(Queje ile xu bij i mam Simeon.)

*1 ma Jose, xak i u chuch i a-Jesus, xqui
bisoj wach i xqui ta, chi xbix chirij i ac’al.
*1 mam Simeon xu tz'onoj i 'utz re i Dios
piquiwi. Are 'uri xu bij jun tzij che ixok
Mariy, chi u chuch i ac’al. Xu bij:

‘retalil” pa Dicciondrio pa q'uisbal re i wuj-i.

—I ac’al-i, yatal chakaxol man cu
"alijinsaj na pachin je re i Dios, xak pachin
ne te re. Rumal ire, je q’ui ni aj Israel que
totaj na, xak je q’ui xa que tzak pa tojpen
rumal. I ac’al-i col u c’'utu u cho’ab i Dios,
tobal na que i winak, xui-ri, je q'ui quiqui
xutuj ni tobal-que le. *Queje ile, quiqui
alijinsaj na wach i mer qui nojbal. Xui-ri
yet, coc i bis pa c’'ux pacha ch’ich’ coc ru’
awanima. (Queje ile xu bij i mam Simeon
che.)

% Xak "o jun tit "o chila, tit An u bi, chi
ajbil u tzij i Dios. Ire u mi’al i ma Fanuel, chi
u muk u xiquin can i mam Aser. I tit An-
le, nim laj winak chic. Are c’a ali, xc'uli’ic,
y xcuc’aj quib wukub junab ru’ i rachijil.
¥ Te’uri, xmalcanij canok, y "o chic ochénta
y cuétro junab che. Ire n-kas ta xel pa
rachoch i Dios, ca tijin chu cojic u ’ij i Dios
chi pa’ij, chi cha’ab; "olic n-cu tij ti u wa xa
rumal u tz'onoxic che i Dios. **Are 'uri ire-le
xtejeb pan cu’iukajawiuchuchia-Jesus,y
xu tioxij che i Dios rumal i ac’al-le. Te’uri xu
paxsaj u tzijol i ac’al chique conojel ni’paiaj
Israel winak chi coy’em i quelsaxic piqui'ab
i aj Réma.

»1 ixok Mariy, i ma Jose, are xe utzin
chu’onquil pacha usuc’ u atbal tzij i Kajwal
Dios, xe tzalij 'uri pa qui tinimit Nazaret,
chi pa jyub Galiléa. “Chila xq'uiy wi i ac’al;
xq'uiji u cho’ab, xq'uiji u nojbal, xak i rutzil
iDios lic "o puwi.

Wach xu "an i a-Jesus chiquixol i mam’ib
pa rachoch i Dios

“1 u kajaw i u chuch i a-Jesus, ronojel
junab que ’e pa Jerusalen chi rilic i nima’ij
péascua¥. *Are ’o cablajuj junab che i a-
Jesus, xe e pa Jerusalen, pacha 'ax quiqui
"an wi pa nima'ij. #Xq'uis i nima’ij, xe tzalij
lok, xui-ri, xcanaj i a-Jesus pa Jerusalen. 1
u kajaw u chuch n-xqui na taj we xcanaj
canok; “xqui bij ique, xa teren li cu’ i
rachi’ill.  Xqui ch’ij jun ’ij, to’ queje ile
xqui ch’ob ique. Te’uri xqui jek u tzucuxic
chiquixol i rachalal, tak i je rachi’il, ®y
n-xqui rik taj. Rumal-i xe tzalij chic chu
tzucuxic pa Jerusalen. *Xic’aw urox ij,
te’uri xqui rik pa rachoch i Dios. Are xqui
riko, ire cul cu’ije tijonel re i ujer tzij pixab,

ca tijin chu tayic qui tzij, xak ’o i tzij cu
tz'onoj ire chique. ¥Conojel i xqui ta wach i
xu bij, lic xqui bisoj u nojbal, wach u tzalixic
u wach xo’on che i qui tzij. *I ukajaw iu
chuch, are xquil u wach, lic xqui bisoj. Tu
chuch xu bij che:

—Wac’al, jwuchac queje xa an ile chake?
Yin, ru’ a kajaw, lic xoj c’achir cha tzucuxic
—xu bij.

*—;Wuchac xa ipa xin i tzucuj wi? —xu
bij i a-Jesus chique. ;N-iweta’am ta ba ri,
chi yin o i quin ’an pa rachoch in Kajaw?
—xcha.

®Ique n-xqui ta ti usuc’ wach i xu bij
chique. * Te'uri i a-Jesus xa e cu’ pa
tinimit Nazaret; chila xcojon chique pacha
‘ax co'on wi. I u chuch xu c’ol pu c'ux
ronojel wach i "antalic. *1 a-Jesus ca tijin u
quiyic, xak ca tijin u q’uiyic u nojbal; wach
i xu 'ano, i Dios 'utz xrilo; xak i winak, utz
xquilo.

3

Wach u pixbanic i ma Wan chique i winak
2Xo’on panok, i Dios xu ’ijla i ma Wan,
chi u c’ojol i mam Zacarias. Are xu ’an i
Dios ile, are i ma Tibério "atz laj "atol tzij,
"o chic jolajuj junab che u ’atbal tzij. Xak i
ma Péncio Pil4to are i gobernador re i jyub
Judéa. Xak che i junab-le, are i ma Herddes
are i caj’atzil i aj Galiléa; xak i u cha’ chi
ma Felipe, are i caj'atzil i aj Ituréa xak i aj
Traconite; xak i ma Lisdnias are i cajatzil i
aj Abilinia. Xak che i junab-le, i mam Anas,
i mam Caifas, che queb, je "atz laj sacerdéte.
Chupam i junab-le, i Dios xu ’ijla i ma
Wan, chi o pa jyub tZ'inilic. *Xu tak bi che
i jyub chu chi’ i ya Jordan. I ma Wan, are
xupon chila, xoc chu bixquil chique i winak
chi "o u chac quiqui jalwachij qui no’oj chi
n-"us taj chuwach i Dios. Te'uri, ca kajsax
ni ya piquiwi, c’'utbal-re chi qui jalwachim
qui no’oj chuwach i Dios. Queje u rikic ile
i cuybal qui mac, xu bij i ma Wan chique i
winak. *Xe’elok pacha u bim can i ajbil u
tzij i Dios, mam Isafas, chupam u wuj ujer.
Ire u tz'ibam can i tzij-i:
Ca tataj u ch’awbal jun ca siq’uin che i jyub
tZ'inilic; cu bij:

T 2:38: 1 mer tzij xu bij are iri: coy’em i relsaxic i Jerusalen piqui’ab i aj Réma. (I Jerusalen are

u nimal qui tinimit i aj Israel winak.)

¥ 2410 1nima'ij pdscua que i aj Israel winak, are

c’unsabal chi qui c’'ux wach i quelic lok piqui’ab i aj Egipto ujer.

“iYa ca pe i Kajwal! Chi yijba u be chuwach.

Chi suc’ba ni'pa i jul, ni'pa i tanalak pu be i
Kajwal.

5Ni'pa u xol tak jyub, ca nojsaxic;

ni’paiu tzam tak jyub, ca kajsaxic; xak i ral
tak jyub ca kajsax na.

Ni'pa i be cotcak, ca suc’bax na;

ni’pa i be tanalak, ca jos na.

$Te’uri conojel i winak 'is quiquil na wach i
tobal-que u yijbam i Dios.”

(Are i tzij ile u tz'ibam can i mam Isafas ujer,

y queje ile xe’elok.)

’Je q'ui i winak xe c’'un ru’ i ma Wan,
quiqui tz'onoj u kajsaxic ya piquiwi. Ire xu
bij chique:

—{Yix xa ix rac’al cumatz! ;Pachin xbin
chiwe chi quix totaj chuwach i tojpen chi
ca tijin nali piwi? *N-"us taj we to’ ca kajsax
ya piwi. Chi ’ana i 'utz, i chom, "alijinsabal-
re we i jalwachim chic i nojbal chi n-"us taj.
Mi ch’ob yix pi jolom, “Lic oj "utz man oj
u muk u xiquin can i mam Abraham,” quix
cha. 1le n-ta co’ono. Chiwila i abaj-i; i Dios,
we ta craj, ca tiqui chu yijbaxic je q’ui u
muk u xiquin i mam Abraham che. N-are ti
rumal i mam, mam Abraham, quix totajic.
*Chitape’, i Dios yij chic chu cojic pa tojpen
ni’pa i u muk u xiquin i mam Abraham chi
n-us ti quiqui "ano. Lic yij chic chu petsaxic
i tojpen-le pacha cu ’an jun achi yij chic ru’
i ricaj c’atzbal-re jun che’. Ni'pa i che’ chi
n-cu ya ti 'utz laj echa’, ca c’atzix na; te’uri
cocsax pa ‘a’. (Queje ile xu bij i ma Wan
chique i winak.)

 Are "uri i winak xqui tz'onoj che:

—¢;Wach caka ’an 'ut? —xe cha.

1Xu bij chique:

—We "0 queb a camix, cha sipaj jun re i
n-tu camix. We "o ca tijo, cha yare i n-ti cu
tijo —xu bij chique.

2Xak ’o i aj tz'onol alcawal xe c’un ru’
i ma Wan, quiqui tz'onoj u kajsaxic ya
piquiwi. Xqui bij che:

—At tijonel, cha bij chake wach nawi caka
"an yoj —xe cha che.

“Tre xu bij chique:

—Mi tz'onoj mas mer chique i winak, xui
chi tz’onoj chique pacha cu bij i "atbal tzij
—xu bij.

“Xak o i soldddo xe c’un ru’, quiqui
tz’onoj che.

SAN LUCAS 3:24

—;Wach caka "an yoj, oj soldddo? —xqui
bij.

—Me i xibij i winak —xu bij chique— xak
mi maj qui mer; mi coj qui mac we n-ti qui
mac; chix quicot ru’ iwajil chi qui ch’aco;
mi rayij mas. (Queje xu bij i ma Wan ile
chique.)

] aj Israel winak, 'is coy’em chic u c'unic
i Tolque; xqui jek u ch’obic piqui c’'ux chi i
ma Wan mok are i Tolque-le. *Ire xu bij uri
chique conojel:

—Yin n-in ti Toliwe chi iwoy’em. Yin,
katzij quin kajsaj ya piwi, xui-ri, i jun chi
ca c’un chwijil yin cu kajsaj li u Tewal i Dios
piwi; xak cu kajsaj li "a’ piquiwi i je mal. Ire
mas nim ni u 'ij chinwach yin; n-ca majaw
ta chwe quin "an mocom che wib chirij, mi
tene quin tor u wach u xajab, rumal ni u’ij
nim. VCol u ata tzij piquiwi i winak, pachin
i je "utz, xak pachin i ne te "utz. Ire yij chic
pacha co’on jun ru’” u pubal u wach trigo.
Are i utz quel che u trigo, cu molo y cu ya
pu c’olbal. I rij, chi n-"us taj, cu poroj pa 'a’
chi n-tu chupic —xu bij i ma Wan chique.

Ru’ tak i tzij-le, xe u pixbaj i winak, xak
ru’ juban chic pixbanic. Queje xo’on ire ile,
are ca tijin chu bixquil i 'utz laj tzij re i Dios
chique i winak. *Xui-ri, i ma Herddes, chi
caj’atzil i aj Galiléa, xu tz’apij i ma Wan pa
cércel. Xu tz’apij, man i ma Wan xu bij che
chi n-"us ti ca tijin chu anic. Ire u majom i
ati Erodiys, chi rixokil u cha’, chi ma Felipe;
xak o juban chic u mac u’anom. * Are xyaj
rumal i ma Wan, xpe roywal; rumal-i xu
min pa cércel. Are jun chic u mac-i xu 'ano.

Xkajsax ya puwi i Jesus

2] Jesus, are xkajsax ya piquiwi conojel
i winak, xak xkajsax ya puwi ire. Are ’uri,
are ca tijin chu tz'onoxic che i Dios, xjaktaj
i caj, 2y xkaj li u Tewal i Dios puwi, pacha
u q'uexwach palomax. Xtataj jun ch’awbal
chicaj chi xu bij:

—Yet lic at in C’ojol; c’ax cat in na’o. Lic
quin quicot awumal —xcha.

I qui bi i ratit u mam i Jesus

=] Jesus, are xu jek u chac, colo o chic
tréinta junab che. Ire, are u c’ojol i ma Jose,
quiqui bij i winak. I ma Jose-le, are u c’ojol
i maEli.
%] ma Eli are u c’ojol i ma Matat.
I ma Matat are u c’ojol i ma Levi.
I ma Levi are u c’ojol i ma Mélqui.



SAN LUCAS 3:25

I ma Mélqui are u c’ojol i ma Jana.

I ma Jdna are u c’ojol i ma Jose.

»]ma Jose are u c’ojol i ma Matatfas.
I ma Matatfas are u c’'ojol i ma Amos.
I ma Amos are u c’ojol i ma Nahum.

I ma Nahum are u c’ojol i ma Esli.

I ma Esli are u c’ojol i ma Nagai.

%] ma Nagdi are u c’'ojol i ma Maat.

I ma Maat are u c’ojol i ma Matatfas.
I ma Matatias are u c’ojol i ma Seméi.
I ma Seméi are u c’ojol i ma Jose.

I ma Jose are u c’ojol i ma Juda.

“I maJuda are u c’ojol i ma Jodna.

I ma Jodna are u c’ojol i ma Résa.

I ma Résa are u c’ojol i ma Zorobabel.
I ma Zorobabel are u c’ojol i ma Salatiel.
I ma Salatiel are u c’ojol i ma Néri.

] ma Néri are u c’ojol i ma Mélqui.

I ma Mélqui are u c’ojol i ma Adi.

I ma Adi are u c’ojol i ma Cosam.

I ma Cosam are u c¢’ojol i ma Elmodam.
I ma Elmodam are u c’ojol i ma Er.
»Ima Er are u c’ojol i ma Josue.

I ma Josue are u c’ojol i ma Eliézer.

I ma Eliézer are u c’ojol i ma Jorim.

I ma Jorim are u c’ojol i ma Matat.

*] ma Matat are u c’ojol i ma Levi.

I ma Levi are u c'ojol i ma Simeon.

I ma Simeon are u c’'ojol i ma Juda.

I ma Juda are u c’ojol i ma Jose.

I ma Jose are u c’ojol i ma Jonan.

I ma Jonan are u c’ojol i ma Eliaquim.
1 ma Eliaquim are u c’ojol i ma Meléa.
I ma Meléa are u c’ojol i ma Mainan.

I ma Mainan are u c’ojol i ma Matéta.
I ma Matdta are u c’ojol i ma Natan.
] ma Natan are u c’'ojol i ma David.

I ma David are u c’ojol i ma Isai.

I ma Isai are u c’ojol i ma Obed.

I ma Obed are u c’ojol i ma Booz.

I ma Booz are u c’ojol i ma Salmon.

I ma Salmon are u c’ojol i ma Naason.
»] ma Naason are u c’ojol i ma Aminadab.
I ma Aminadab are u c’ojol i ma Aram.
I ma Aram are u c’ojol i ma Esrom.

I ma Esrom are u c’ojol i ma Féres.

I ma Féres are u c’ojol i ma Juda.

] ma Juda are u c’ojol i ma Jacob.

I ma Jacob are u c’ojol i ma Isaac.

I ma Isaac are u ¢’'ojol i ma Abraham.
I ma Abraham are u c’ojol i ma Tare.
I ma Tare are u c’ojol i ma Nacor.

] ma Nacor are u c'ojol i ma Serug.

I ma Serug are u c’'ojol i ma Ragau.

I ma Ragdu are u c’ojol i ma Peleg.

I ma Peleg are u c’ojol i ma Héber.

I ma Héber are u c’ojol i ma Sala.

*] ma Séla are u c’ojol i ma Cainan.

I ma Cainan are u c’ojol i ma Arfaxad.

I ma Arfaxad are u c’'ojol i ma Sem.

I ma Sem are u c’ojol i ma Noe.

I ma Noe are u c’ojol i ma Lamec.

¥1ma Lamec are u c’'ojol i ma Matusalen.
I ma Matusalen are u c’ojol i ma Enoc.

I ma Enoc are u ¢’ojol i ma Jared.

I ma Jared are u c’ojol i ma Mahalaleel.

I ma Mahalaleel are u c’ojol i ma Cainan.
*] ma Cainan are u c’ojol i ma Enos.

I ma Enos are u c'ojol i ma Set.

I ma Set are u c’ojol i ma Adan.

I ma Adan are u c’'ojol i Dios.

4

Litzel craj cu ’am u pam i Jesus

'1 Jesus xel chila che i ya Jordan, lic 'ou
Tewal i Dios ru’. Te'uri xc’am bi che jun jyub
tZ'inilic rumal u Tewal i Dios. ?Chila xu ch’ij
cuarénta ’ij, lic n-ta xu tijo. Are ’o chila,
xupon itzel ru’; xraj ire cu "an che i Jesus
chi cu’an jun u mac. Are xic’aw i cuarénta
’ij, xpe 1 numic che. *Are uri, i itzel xu bij
che:

—We yet at u C'ojol i Dios, cha bij che i
abaj-i co’on wa che rib —xu bij.

“IJesus xu la’ u wach che:

—N-quin "an taj —xu bij—. Man chupam
u wuj i Dios, queje iri tz'ibtalic: “N-xui ta
rumal i wa je c’as i winak. Xui-ri are ronojel
u tzij i Dios je c’asbawnak” —xu bij i Jesus.

sTe'uri i itzel xu c’am bi che jun nim laj
jyub. Juntir xu c’'ut che i Jesus ronojel i
nimak tak tinimit o chuwach i jyub ta’aj.
sTe’uri xu bij chic che:

—Ronojel iri ’is ‘o pin’ab yin. Xak ‘o
pin’ab quin sipaj che, pachin che cwaj yin.
Ronojel iri, ru” u chomal, quin sipaj chawe,
7xui-ri we yet cat xuqui chinwach, y ca coj
in ’ij —xu bij itzel che.

*] Jesus xu la’ chic u wach che:

—Chat el chinwach, a-Satanas, man chu-
pam u wuj i Dios, queje iri tz'ibtalic: “Xui
che Awajwal Dios cha cojo u ’ij; xui che ire
ca’an wi a patan,” queje ile cu bij —xu bij.

*Te'uri i itzel xu c’am bi i Jesus pa
Jerusalen. Xe u ya chila c’a chu tzam i
rachoch i Dios. Te'uri xu bij che:

—We yet at u Clojol i Dios, cha c’aka
bi awib c’a pulew. N-cat cam taj,  man
chupam u wuj i Dios, queje iri tz'ibtalic:

I Dios cu bij na chique u dngel cat qui chajij.

11que lic cat cuc’aj che qui "ab;

mi tene quiqui ya chawe que "ana c’ax che
awakan che abaj, cu bij.

(Queje ile xu bij itzel che.)

2] Jesus xu la’ chic u wach che:

—Xak tz'ibtal i tzij-i chupam u wuj i Dios:
“Ma c’am u pam Awajwal Dios,” cu bij.
Rumal-i, n-quin "an taj —xu bij che.

litzel, ya n-curik ta chic wach cut’orbej
re i Jesus, are ’uri, xel jun tiémpo chuwach.

Wach i jekbal re u chac i Jesus
“Te’uri i Jesus xtzalij pa Galiléa, lic ‘o u
Tewal i Dios ru’. Ronojel wach i xu "ano, xel
u tzijol ronojel pa tak jyub chirij chuwach.
BIre xu c’'ut u tzij i Dios chique i winak pa
tak molbal'ib, y conojel xqui bij chi nim u
ij.

I gj Nazaret n-cacaj ti u tzij i Jesus
“Te’uri i Jesus xa ’e pa tinimit Nazaret,
pa xq'uly wi. Pacha ’ax co’on wi pa tak
uxlambal ’ij, xoc pa molbal’ib. Xqui tz’onoj
che chi crajlaj u tzij i Dios chique ije ’o chila.

7 Are xtaq’ui chu "onquil, xqui ya i wuj che

chi u tz'ibam can i mam Isafas, chi ajbil u

tzij i Dios ujer. Xu jak i wuj, xu tzucuj y xu

riko pa o wi i tzij chi queje iri cu bij:

18] u Tewal i Kajwal lic’'o wu’, man in u chom
yin chu paxsaxic i 'utz laj tzij chique
i niba’ib;

in u takom li chi relsaxic i c’ax piqui c’ux,
ni’pa i que bisonic.

In u takom li chu bixquil wach i quelbal chi
sak, ni'pa i je chaptajnak, xak chu
bixquil wach u rikic i qui tzunbal i
je mawach.

In u takom li chi qui to’ic ni’pa i quiqui tij i
c'ax.

¥In u takom li chu bixquil chiwe chi ya xu
rik i ’ij chatal rumal i Dios chi cu c’ut
chiwe "o chic to’bal i wach.

(Are i tzij-le xrajlaj i Jesus chique, chi u

tz'ibam can i mam Isafas.)

©Te’uri xu bor chic i wuj, y xu ya che i
chajinel, y xcubi’ic. Conojel i je ’o pa ja to’
xqui maj u takexic. # Te'uri xu jek i ch’a’atic
cu’. Xu bij:

—Wo’or, chupam i 'ij-i, i Dios ca tijin chu
"onquil pacha i tzij-le chi tz'ibtal can ujer.
Wo'or, quiwil "ut "o chic chi chiwach —xu bij
iJesus chique.

2 Conojel lic 'utz xe ch’aw chirij i Jesus.
Lic chom i u tzij xu bij; lic xqui bisoj rumal.
Xqui bij chiquiwach:

—Ire-le ;jxataba n-are ti u c’ojol i ma
Jose? Are pues —xe cha.

2] Jesus xu bij chique:

—Katzij, yix qui bij na i tzij-i chwe, chi
‘ax bital wi: “Ajcun, cha cunaj awib yet,”
qui bij na chwe. Xak qui bij na iri chwe:
“Ni'pa i ka tom chi a "anom chila pa tinimit
Capernaum, cha ’ana ni waral chupam a
tinimit yet,” qui bij na chwe. (Queje xu bij i
Jesus ile chique.)

»Xak xu bij:

—N-quin "an taj, man mi jun ajbil u tzij
i Dios cocsax u 'ij pu tinimit ire. *Quin
c’'unsaj na pi c’'ux wach xu ’an i mam Elas,
chi ajbil u tzij i Dios ujer. Che tak i ’ij-le, n-
xpe ti jab oxib junab ru’ nic’aj; rumal-i xpe
wa’jal chuwach i jyub ta’aj. Je q'ui ixokib
malcanib pa jyub Israel, *xui-ri i Dios n-xu
tak ti mam chi qui to’ic ique; xa xu tak bi ru’
jun ixok malcan chi n-aj Israel taj; i ixok-le
aj Sarépta, chi re i jyub Sidon. #Xak quin
c'unsaj pi c’'ux wach xu ’an i mam Eliséo
ujer. Je q'ui je rach aj Israel chi "o itzel
laj yobil 1épra chique. Xui-ri, mi jun xe u
cunaj chique, xui i ma Naaman chi aj Siria,
xcunaxic; ire n-aj Israel taj. (Queje xu bij i
Jesus ile chique.)

= Are xqui ta wach i xu bij, ’is xpe coywal
ni’pa je ’o pa molbal’ib®. # Are "uri xe walijic
y xquesaj pa tinimit. Xqui c’am bi tzam jyub
re i tinimit, xcaj ique quiqui c’ak li chuwi
jyub, *xui-ri i Jesus xa xic’aw chiquixol y
Xu maj u be.

Wach u cunaxic jun achi o itzel tew che
“1Te’uri xkaj bi i Jesus pa Capernaum, chi
u cwenta i jyub Galiléa. Che i uxlambal ’ij,
xe u tijoj i winak. *Ique to’ quiqui bisoj
wach i c’'utunic cu’ano, man i u tzij pachau
tzij jun ’atol tzij.

* » : : 1 : > )
4:28: 1aj Israel xpe coywal che, man xqui ta usuc’ wach Xraju blxqull iJesus, chi xak ca’ax i 'utz re

i Dios chique i ne te aj Israel.

»’0 jun achi pa molbal’ib, o itzel tew che.
Ire xsiq’uin chu bixquil:

% —Jesus aj Nazaret, jwuchac col a mina
awib ku’ yoj? ;Mok xat c’'un na col a sachbej
ka wach? Yin weta’am a wach: yet are i jun
at petnak ru’ i Dios; jlic "o re i Dios chawe!
(Queje ile ca siq’uin chu bixquil.)

»] Jesus xu "atij i itzel tew che, wach i xu
bij.

—iMat ch’awic! —xu bij—.
can i achi-le! —xu bij che.

Are "uri i itzel tew xu tzaksaj i achi pulew
chiquiwach i winak. Te’uri xel che, n-ta
chic jun c’ax xu ’an che i achi. *Conojel
i winak xe oc ’il che y xe oc chu ch’obic
chiquiwach:

—;Bi chi tzijol ile xu bij? —xe cha chiqui-
wach—. I achi-le, u tzij lic 'o u cho’ab; "o
pu’ab que u tak bi itzel tew, jy que ’elic! —
xqui bij.

“Te’uri xpax u tzijol i Jesus ronojel i jyub
re i Galiléa.

iChawo’taj

Wach i rutzirsaxic u chuch u ji’ i ma Pédro
*1 Jesus xel pa molbal'ib y xa ’e chi
rachoch i ma Simon. I u chuch u ji’ i ma
Simon lic iwab, nim i’a’ o chirij. Are xoc i
Jesus pa ja, xqui tz'onoj cuybal mac che chi
crilo. * Are 'uri xa ’e tac’al ru’ u ch’at y xu
atij i’a’. Juntir xpactaj i ’a’ chirij ixok. Are
"uri ire xwalijic, y xoc chi qui tzukic.
I Jesus xe rutzirsaj i iwabib je q'ui
“ Are kajnak chic i ij, i winak xqui ticba
li u Camic iwabib ru’ i Jesust. Xa bi chi
yobil "o chique, ire 'is xu ya u 'ab piquiwi
chi qui jujunal, y xe utziric. *Xak je q'ui i
winak xelsax itzel tew chique. Are xe ’elic,
xe siq’uinic: “jYet at u C’'ojoli Dios!” xe cha.
Ire xe u atij, y xu bij chique, “Mix ch’awic,”
xu bij, man ique queta’am are ire i Tolque i
aj Israel winak.

I Jesus xu bij u tzij i Dios pa tak molbal’ib

2 Sakir chucab ’ij, i Jesus xel pa tinimit,
xa 'e che jun jyub tz'inilic. I winak lic xqui
tzucuj, y xqui riko pa o wi. Cacaj ique ca
canaj cu’, “ péro i Jesus xu bij chique:

—Quin e chic che juban tak tinimit; o u
chac xak quin bij chique ique wach i coquic
pa cu ‘at wi tzij i Dios. Are i rumal-i xin u
tak li Dios —xu bij chique.

“Te'uri, xa ’e chu bixquil u tzij i Dios
chique i winak pa tak molbal’ib, ronojel i
jyub que i aj Israel winak.

5

Wach i qui chapic uq’uial car

'T Jesus tac’al chiya, Genesaret u bi. Lic
je q'ui 1 winak xe uponic, lic quiqui tacpuj
chic quib, man cacaj quiqui ta u tzij i Dios.
21 Jesus xril queb bdrco, "o chu chi’ i ya,
pa xqui canaj wi can i aj chapol car. Ique
que tijin chu ch’ajic i cataraya. *I Jesus xoc
chupam jun bérco chi re i ma Simon. Te’uri
xu tz'onoj pawor che i rajaw chi cocsax pan
jubi’ pa ya. Are ’uri i Jesus xcubi chupam i
bérco y xoc chu c’utic chique i winak. *Are
xutzin u ch’a’atic cu’ i winak, xu bij che i ma
Simon:

—Cha binsaj bi a barco pa cho, te’uri cha
c’aka bi awataraya chila y "o ca riko —xu bij.

I ma Simon xu bij che:

—Nim laj winak, lic coj tijinic jun a’ab,
péro n-ti xka riko. Xui-ri, we queje ca bij
yet ile, quin "an na —xu bij.

sTe'uri xqui c’ak bi i cataraya. Lic q'ui
i car xu jec’ li ataraya; xu ticba u rakcrijic
rumal. "Xqui "an pan séfia chique i cachi’il
ru’ chic jun bérco, chi que ol qui to na ru’
i cataraya. I juban xe c’unic y xe qui to i
cachi’il; xnoj i queb barco che i car, laj xe
muktaj pa ya rumal. *I ma Simon Pédro, are
xril ile, xuqui chuwach i Jesus y xu bij che:

—iChat el chinwach, Kajwal, man yin xa
in ajmac laj achi!l —xcha.

°Queje xu bij i ma Simon ile, man lic xu xij
rib. Xak ni’pa i je o ru’’is xe oc 'il rumal ni
uq'uial car xqui chapo. *Xak i juban cachi’il
xqui xij quib, chi je are i ma Jacébo i ma
Wan, chi je u c’ojol i mam Zebedéo. I Jesus
xu bij che i ma Simon:

—Ma xij awib; wo’or quin "an chawe at aj
tzucul-que i winak pacha ca "an chique i car
—xu bij che.

uTe’uri xquesaj li qui barco chu chi’ i ya;
ronojel ’is xqui canaj canok y xe terej bi
chirij.

Wach i rutzirsaxic i achi’o yobil lépra che

2 Xo’on panok, i Jesus, are ‘o che jun
tinimit, xupon jun achi ru’, ’o itzel laj yobil

T 4:40: Queje ile xqui ‘ano, xcoy’ej c’a xkaj ni ’ij pa uxlambal ’ij, man we xe cunan pa ’ij, i qui
"atbal tzij i aj Israel winak cu bij chi que macunic.

che, [épra cabixic. Ire, are xril i Jesus, xuqui
chuwach y xu kajsaj u jolom c’a chuwach
ulew; lic xu tz'onoj utzil chomal che. Xu bij:

—Nim laj winak, we ta cawaj, cat tiqui chi
relsaxic itzel laj yobil ’o chwe —co’ono.

BTe'uri i Jesus xu chap ru’ uab;

—Cwaj —xu bij—. jChat utzirok!

Are xu bij ile che, juntir xchomar chic u
ch’acul i achi. “IJesus xu bij che:

—Mi jun ma lap che wach in "anom. Xui-
ri, jat, ja c’'utu awib che i sacerdéte chi at
utzirnak, cha sujuj a sipon chuwach i Dios,
pacha u bim can i mam Moises. Queje cha
‘ana ile, man caquetamaj conojel i winak
chi at utzirnak chic, ch’am chic a ch’acul —
xu bij che.

“Te’uri i Jesus, mas xpax u tzijol wach ca
tijin chu "onquil. 1 winak lic quiqui tzucuj;
je q'ui xe moltaj chu tayic u tzij; xak chu
tz’onoxic che, chi que utzirsaxic. ‘¢ Xui-
ri, ire ‘olic ca ’e pa tak jyub tz'inilic chu
tz'onoxic che i Dios.

Wach i rutzirsaxic jun sic

VXo'on panok, i Jesus ca tijin chu c’utic
chique i winak. Xak chila je cul juban aj
Fariséo, xak jujun chique i tijonel re i ujer
‘atbal tzij. Ique je petnak pa ronojel tak
i aldéa re i jyub Galiléa, xak i re i jyub
Judéa, xak o jujun je petnak c’a pa tinimit
Jerusalen. 1 Jesus, lic "o u cho’ab i Dios
ru’, che i cutzirsaxic iwabib. ' Are ’uri,
xe upon juban achiab, cuc’am bi jun achi
chuwa ch’at, lic siquirnak u ch’acul. Cacaj
que oc bi pa ja, quiqui yabej-re chuwach i
Jesus. "N-xqui rik taj pa que oc wi, cumal
i winak lic je q’ui. Rumal 'uri, xe ’el chuwi
jay xquesaj i xot. Te’uri xqui kajsaj bi iwab
chuwa ch’at c’a paja. Lic chiquixol i winak
xqui kajsaj wi, mer chuwach i Jesus xqui
ya wi. *I Jesus xrilo, chi i achiab-le lic qui
cubam qui c’'ux che. Rumal uri, xu bij che i
iwab:

—Wac’al, ni’pa i a mac ya cuytajnak chic
—xu bij.

2 Are uri, i tijonel re i ujer "atbal tzij, xak i
aj Fariséo xe oc chu ch’obic piqui c’'ux: “;Bi
ruxic i achi-le? 1tzij xu bij-le, cu kajsaj u’ij
iDios ru’. Mijun o pu’ab cu cuy i qui mac i
winak; jxui i Dios!” xe cha.

2 Xui-ri, i Jesus reta’am wach quiqui
ch’obo. Rumal-i xu bij chique:

—;Wuchac qui ch’ob ile pi cux? #Ile
n-c’ax tu bixquil chi “Ya xcuytaj a mac.”
Are i c’ax u bixquil are iri: “Chat walijok,
y chat binok,” are ile c’ax u onquil che jun
winak. Xui-ri yin chi in Achi aj Chicaj quin
"alijinsaj na chiwe chi "o pin’ab quin cuy ni
qui mac i winak waral chuwach i jyub ta’aj
—xu bij chique.

Te’uri xu bij che i achi chi siquirnak:

—Chatape’, chat walijok, cha yaca bi a
soc, y jat chi awachoch —xu bij.

5Juntir xwalij i iwab chiquiwach i winak.
Xu yac bi u soc chi cotz’ol te chuwach, y xa
"e chi rachoch, ca tijin chu cojic u ’ij i Dios.
% Conojel lic xqui bisoj, y xe oc chu bixquil
u’ij i Dios. Lic je ocnak il, xqui bij: “I kilom
wo’or, lic jun mildgro,” xe cha.

Isic’bal re i ma Lewi

7 Are xu ‘an ile, i Jesus xa ‘'ec. Are ca
tijin chi be, xril jun aj tz'onol alcawal cul pu
quijibal. T achi-le, ma Lewi u bi. I Jesus xu
bij che:

—Chat terej chwij —co’ono.

#] ma Lewi juntir xwalijic, ’is xu canaj
can ubitak-re, y xterej chirij.

»Xo’on panok i ma Lewi xu "an jun nim
laj cenar che rachoch, cojbal u’ij i Jesus. Je
q'ui i aj tz'onol alcawal je 'o cu’ chi mexa,
xak je ’o chic juban winak cu’. *1 aj Fariséo
chila, je cachi’ilam i qui tijonel, chi je aj’atzil
re i ujer 'atbal tzij. Ique xe oc chi qui
ch’ach’axic u tijoxelab i Jesus. Y xqui bij:

—;Wuchac queje qui "an yix ile? Xa qui
tijiway quitu’iya cu’iajtzonol alcawal,
xak i juban ne te 'utz laj tak winak —xe cha
chique.

1 Jesus xu la” u wach chique:

—Quin "an iri, man are i je iwab craj jun
ajcun chique; i 'utz qui wach, n-tu chac
jun ajcun chique. *Yin in c’'un-nak chi qui
siq’uixic i je ajmaquib, man quiqui rik ni u
jalwachixiciqui c’aslemal. Ni’paije 'utz, n-
tu chac quin ’at in pen cu’ —xu bij chique.

I costiimbre re ujer n-cumaj taj cocsax ru’ i
c'utunic c’ac’

»Te'uri ique xe oc chu tz'onoxic che i
Jesus:

—;Wuchac i a tijoxelab yet n-caco’taj ta
jun 'ij queb ’ij i qui wa'im chuwach i Dios,
pacha caka 'an yoj? —xqui bij— I u
tijoxelab i ma Wan quiqui "ano; xak queje

caka ’an yoj oj aj Fariséo. Xui-ri, i awe yet n-
quiqui ‘an taj; 'ij 'ij que wa'ic y que tu’unic
—xqui bij che.

*1 Jesus xu bij chique:

—I winak, we que ’e pa nima’ij re jun
achiya ca c'uli’ic, ;xataba yix qui ‘an chique
we n-quiqui tij ti wa ru’? Quiqui tijo pues.
» Xui-ri, we xu rik i ’ij chi ’elsam chic i
achi chiquixol, te’uri quiqui mayij i wa’im".
Queje i tijojbal tzij ile xu bij i Jesus chique.
% Xak ’o jun chic tijojbal tzij xu bij chique;
are iri:

—Jun, we craj cu c’'0joj jun u 'u’ el chic,
n-cu ¢’atzij ti ch’akap che u’u’ c’ac’, cu c’oj-
bej re u’'u’ el. Mi jun ca’anaw ile. We ta
queje cu’anile, cu’an mal che u’u’ c’ac’; xak
queje i ch’akap c’ac’, n-"us ta cu’an che u’u’
el. (Queje xu bij i Jesus ile chique, c’utbal-
re chique chi i costimbre re ujer, n-cu ch’jj
taj coc ru’ i c’utunic c’ac’.)

7 —Xak queje ile, mi jun cu coj vino c’ac’
chupam i ’el tak surum. N-quiqui 'an taj
man i vino c’ac’ xa cu rakch’ij i surum.
Que’elok, co’on mal i surum, xak ca sach i
vino. *Rumal-i ‘o u chac qui c’ol i vino c’ac’
chupam i surum c’ac’. Queje ile, ca totaj ni
vino, xak i surum. Queje ile xu bij i Jesus
chique. Xak xu bij:

*Jun, we "ax cu tu’ wi i ujer vino, n-craj
tatan cutu ic’ac’. Cuch’obire, “Mas 'utz i
ujer vino,” cu bij ire. (Queje i tijojbal tzij ile
xu bij i Jesus chique, c’utbal-re chique chi
c’ax u jalwachixic qui costdmbre re ujer.)

6

I Jesus rajaw i uxlambal 'ij

1Xo’on panok, chupam jun uxlambal ’ij,
i Jesus ca bin cu’ u tijoxelab chupam juban
ticon. I u tijoxelab xe oc chu ch’upic u wach
i trigo, y xqui bar piqui ’ab ca quesbej re
u solot; te'uri xqui tijo. ?Are ’uri ’o jujun
chique aj Fariséo xqui bij che i Jesus:

—;Wuchac qui’an yix i chac-le? N-"us taj
quix chacun pa uxlambal ’ij, cu bij i "atbal
tzij tz'ibtal can rumal i mam Moises —xe
cha.

*1Jesus xu la’ u wach chique:

—;Xataba n-iweta’am ti yix wach xu "an
i mam David ujer are xqui tij numic cu’ i

rachi’il? “Xoc ire pa rachoch i Dios, y xu
chap i caxlanwa chi sujtal can chuwach i
Dios. Te'uri, xu tijo, xak xu ya chique i
rachi’il. Queje xu ’an ire ile, tupu n-ta re
che. Man cu bij i ujer "atbal tzij chi xui i
sacerddte que tijaw i caxlanwa-le”*. (Queje
ile xu bij i Jesus chique).

sXak xu bij:

—Yin chi in Achi aj Chicaj xak quin ra-
jawij puwi i uxlambal 'ij —xu bij chique.

I rutzirsaxic i achi chakijnak u ’ab

sXu rik chic jun uxlambal ’ij, i Jesus xoc
pa molbal’ib y xoc chic chu c’utic chique i
winak. Chila o wi jun achi siquirnak u 'ab
wikabim, chakijnak chic. "Xak chila je ‘o
wi jujun tijonel re i ’atbal tzij, xak jujun aj
Fariséo winak. Ique que tijin chu takexic i
Jesus, we crutzirsaj i achi-le pa uxlambal 'ij.
Cacaj ique quiqui tzucuj u mac. *Ire reta’am
wach quiqui ch’ob piqui c’'ux; xu bij che i
achi chi chakijnak u ’ab:

—Chat walijok, y chat tac’al chakawach
—xu bij che.

Areuriiachixwalijic y xtaq'ui’ic. *Te’uri
i Jesus xu bij chic chique i que tzucuw u
mac:

—’0 jun tzij cwaj quin tz'onoj chiwe. 1
ujer ’atbal tzij, ;wach cu bij chake, qui bij
yix? Chupam i uxlambal ’ij, ; 'utz nawi we
caka ’an jun utzil chomal, o xa caka ’an i n-
‘us taj? ;’Utz caka to jun chi ya ca camic?
;0 xa caka ya che chi ca camic? (Queje ile
xu bij i Jesus chique.)

©C’ula xe u takej, te’uri xu bij che i achi:

—Cha suc’ba i a’ab —co’ono.

I achi xu suc’ba u ’ab, y xutziric. *Xui-
ri, i juban lic xpe coywal; xe oc chu ch’obic
chiquiwach, “;Wach caka "an che i achi-1e?”
xe cha.

Wach u chayic i cablajuj tijoxelab

2Che tak i’ij-le, i Jesus xel bi che jun jyub
chu tz’ onoxic che i Dios. Xu ch’ij jun a’ab ca
tijin chu tz'onoxic che. ** Are xpe u sakiric,
xe u siq’uij u tijoxelab ru’. Te'uri xe u cha
cablajuj chiquixol, chi xu ya can piqui bi,
je apostelab. (Que’el pa ka ch’awbal, je u
takon.) *Are i qui bi i cablajuj-le are iri:

* ’ . .. .. . . 5 . . P > >
5:35: Tusuc i tzij-le are iri: I Jesus, pacha i achi-le, ca ’elsax na chiquixol; xui-ri, tz'akat "o
*

cu’, n-tu chac quiqui ‘an i ayun.

6:4: Queje xu bij i Jesus ile chique, man ique lic xqui coj u 'ij 1 ujer

mam David, y xak ire xu kel i ujer "atbal tzij are o numic che. Ile n-mac taj chuwach i Dios.

jun, ma Simon, chi xak ma Pédro ca bix che
rumal i Jesus. Xak ’o i ma Andres, chiratz u
cha’ i ma Pédro. Xak je o i maJacdbo, i ma
Wan, i ma Felipe, i ma Bartolome. *Xak je
"0 i ma Matéo, i ma Tomas; xak i ma Jacébo
chi u c’'ojol i ma Alféo; xak ’o chic jun ma
Simon, chi re i partido cananista. *Xak "o
i ma Judas chi catz qui cha’ quib ru’ i ma
Jacbbo. Xak 0 1imaJudas Iscarite chi xo’on
panok xu c’ayij i Jesus. (Ile je are i cablajuj
apostelab je chatal rumal i Jesus.)

I Jesus xe u nawsaj je uq'uial winak

vTe'uri i Jesus xe kaj li tzam jyub cu’ u
tijoxelab, y xe q'uiji che jun uwata’aj. Je
q'ui chic i u tijoxelab xe moltaj cu’, xak je
q'ui i winak xe c’'un cu’, chi je aj ronojel
i jyub Judéa, xak xe c’un i je aj pa tinimit
Jerusalen, xak xe c’un ije aj pa queb tinimit,
Tiro y Sidon chi 'o pa césta. Naj je petnak
wi. Ique je upon-nak chu tayic u tzij i Jesus,
xak chu cunaxic i c’ax ’o chique. '*Xak
ni’pa i o itzel tew chique, xak xe utzirsax
na. *Conojel i winak cacaj quiqui yin pan
iJesus, man i cho’ab "o ru’ ire que u cunaj
iwabib.

Pachin ca pe ni 'utz piquiwi, xak pachin

ca pe ni c’ax piquiwi

® Are ’uri i Jesus xe u takej i u tijoxelab.
Xu bij chique:

—'Utz iwe yix, ix niba’, man ix ’o chic
pu’ab i Dios; ire cu at tzij piwi.

2’Utz iwe yix, chi wo’or quix numic, man
quix nojsax na.

"Utz iwe yix chi wo’or quix 0’ic, man quix
tzen na.

2’Utz iwe yix we i winak tzel quix quilo
xa wumal yin chi in Achi aj Chicaj, xak
we quix quesaj chiquixol, xak we quix qui
yo'ya, xak we tzel quiqui ta i bi yix, xa
wumal yin. #Chix quicot 'uri, jchix sac’lin
chicaj! man yix qui ch’ac ni nim laj i sipon
chila chicaj. Mi bisoj we queje quiqui "an
ique ile chiwe, man xak queje xqui ‘an i catit
qui mam chique i je ajbil u tzij i Dios ujer.

#Xui-ri, jto’ i wach yix ix beyomab! quix
tijin ru’ i 'utz chuwach i jyub ta’aj, xui-ri, ya
ca quisic.

»To’ i wach yix chi wo’or ix nojnak, man
co’on panok qui tij numic.

To” i wach yix chi quix tzen wo’or man
co’on panok quix o’ na rumal i bis.

*To’ i wach yix we conojel i winak quiqui
bij ix 'utz laj winak. Xak queje xqui bij i catit

qui mam chique i je aj t'oronel ujer (ique chi
to’ xqui "an che quib pacha je ajbil u tzij i
Dios).

(Queje ile xu bij i Jesus chique.)

"0 uchac c’ax que ka naiaj ch’o’oj chikij

71 Jesus xak xu bij chique:

—Yix chi quix tijin chu tayic in tzij, cwaj
quin bij iri chiwe: C’ax che i na i aj ch’0’oj
chiwij; chi ’ana i 'utz chique i tzel quix
quilo. #Chi tz’'onoj i 'utz re i Dios piquiwi
i que tz’onow i c’ax piwi yix. Chi tz'onoj
che i Dios piquiwi i quix qui yo'ya. *We
‘0 jun cat u ch’ay che juperaj a palaj, cha
sujuj i juperaj chic che. We o jun cu maj
a chaquet, xak cha ya che we cresaj bi a
camix. *We ’o jun cu tz'onoj chawe wach
i rajwaxic che, cha ya che; xak we "o jun
cu maj ubitak awe, ma tz'onoj chic che.
“Pacha i cawaj yet chi quiqui "an i winak
chawe, xak queje cha ’ana yet chique.

2Yix, we xui ¢’ax que i na ique chi xak
C’ax quix qui na’o, mi ch’ob ’uri we ix 'utz
chuwach i Dios rumal. Xak i ajmaquib queje
quiqui 'an ile. *Xak, we xui qui 'an i utz
chique i que anaw i 'utz chiwe yix, mi ch’ob
‘uri we ix 'utz chuwach i Dios rumal. Xak
i ajmaquib queje quiqui ’an ile. *Xak we
’0 1 qui ya pa cha’im xa rumal ca jach na
chic chiwe, mi ch’ob yix uri quix ’el "utz
chuwach i Dios rumal. Xak queje i ajmaquib
que chi'man chiquiwach je ajmaquib, man
queta’am ca jach na chic chique. * Xui-
ri yix, c’ax che i na i je aj ch’0’oj chiwij;
chi ’ana i 'utz chique; xak we 'o qui ya pa
cha’im, miwoy’ej u q’uexel. We qui an ni’pa
tak ile, nim i sipon qui rik na 'uri, xak quix
“elok ix rac’al i Dios chi Atz u’lj. Lic ix rac’al
ni ire, man xak queje cu ’an ire, aj ‘anol "utz
chique i je mal, xak chique i n-quiqui tioxij
ta che. *Chi "ana che iwib 'o i c’axnabal
i c'ux, xak jun ru’ i Ta chicaj chi xak o i
C’axnabal u c’'ux.

Ma at tzij chirij jun chic, wach u’anom

Y Mi 'at tzij piquiwi iwachi’il, wach qui
"anom, man xak n-cu ’at ti tzij i Dios piwi
yix; xak mi coj qui mac iwachi’il, man n-
cocsax ta i mac yix rumal i Dios. We 'o i
qui’anom qui mac chiwe, chi cuyu, man xak
ca cuytaj na i mac yix. *Che ito ni’pai’o
rajwaxic chique, man i Dios xak cu ya na
chiwe yix wach i rajwaxic chiwe. Ire q'ui cu
ya na chiwe we q’ui i yom yix; lic cu nojsaj

i coxtal yix, lic cu ch’aych’a, xak cu la’puj, y
mas cu ya puwi, tzubub cu ’an che. (Queje
ile xu bij i Jesus chique.)

»Te’uri xu bij chic jun tijojbal tzij chique.
Xu bij:

—;’0 tak wa jun mawach cu binsaj rach
mawach? N-taj; we queje ile quiqui "ano,
che queb que tzak bi pa jul. “Jun, we are u
tijoxel jun chic, n-nim ti u ’ij ire chuwach
u tijonel. Xui-ri, i tijoxel, we xutzin u
nawsaxic rib che, que’el na 'uri pacha u
tijonel.

“Ma takej jun ral tz’il o chupam u
ba'wach awachi’il, y awe yet n-ca na taj o
jun nim laj et chupam. “Y yet, we n-ca coj
ti retalil che i ’et "o pa ba'wach, jwuchac
‘uri ca bij che awachi’il: “Cuyu in mac,
wachalal, cha ya a ba'wach chwe, cwesaj i
tz'il o chupam” cat cha? Yet jn-katzij ti ca
"ano! Nabe chawesaj ni ‘et o pa ba'wach
yet, te’uri cat tzun na chi relsaxic i tz'il "o
chupam u ba’wach awachi’il.

Jun che’, ca’alijin che u wach we ’utz laj
che’

“Jun 'utz laj che’ n-tu wach cu ya’o chin-
"us taj; xak i n-"us ta laj che’, n-tu wach "utz
cuyao. *’Is ca 'alijin che u wach, we "utz
laj che’ 0 we n-"us taj. Xak queje jun q'uix:
are cu ya u wach, n-cu wachij ti inumT; xak
queje jun q'uix rixc’ak sac’, n-cu wachij ti
tapal®®. “Jun achi we 'utz, 'utz i cu bij, man
xui i 'utz 'o pu c’'ux. Xak queje jun achi we
n-"us taj, xui i n-"us taj cu bij, mann-"us ti’o
pu c’ux. Queje ile que’elok man ru’ i ka chi’
caka bij wach i 'o pa ka c'ux.

I tijojbal tzij re i queb cubibal ja

“Yix ;wuchac qui bij chwe, “Lic at Ka-
jwal,” quix cha, xui-ri n-qui coj taj wach
quin bij chiwe? “Jun, we ca c’'un wu’y cu
coj retalil che in tzij, xak cu "an pacha i quin
bij, yin quin bij na chiwe wach ca majaw ire.
“Ire queje pacha jun aj "anol ja chi 'utz laj
cubibal xu coj che i rachoch. Nabe, naj xu
wor u pam ulew c’a xe u rika ni abaj; te’uri
xu coj i cubibal ja puwi abaj. Xo’on panok,
xnimar i ya, y xu yali u cho’ab che i ja. Xui-
ri, i ya n-xtiqui ta chu bokic i ja man cul
puwi abaj. *Xui-ri, jun, we u tom in tzij,
péro n-xcojon ta che, ire pacha jun aj "anol
ja chi n-xu coj ti u cubibal i rachoch. Ire

to’ xu cuba i rachoch chuwach ulew, n-tu
cubibal xu yijba. Xo’on panok, are xnimar
iya, xuyaliu cho’ab che i ja; are 'uri xtzak
i ja pulew, y xsach u wach. (Queje i tijojbal
tzij ile xu bij i Jesus chique.)

7

Wach i rutzirsaxic i u mocom jun capitan
n-aj Israel taj

'1Jesus, are xutzin u ch’a’atic cu’ i winak,
X0cC pa tinimit Capernaum. *Chila "o wi jun
capitan aj Réma winak, chi ’o jun u mocom
ru’jalic C’ax cuna’o. Tumocom-le, lic iwab,
ya ca camic. °I capitan, are xu ta u tzijol i
Jesus, xe u tak bi jujun nimak tak mam’ib
ru’, chi je aj Israel winak. (I capitan, n-aj
Israel taj.) Xe u tak bi chu tz'onoxic chi ca
‘e ru’ ja, ca’e cunax i u mocom. ‘Ique, are
xe upon ru’ i Jesus, xe tejeb ru’, y ronojel
qui c’ux xqui bij che:

—I capitan-i lic ca majawic que a to na.
sIre lic coj raj yoj chi oj aj Israel, xak xu yijba
jun ja re i molbal kib —xqui bij.

‘Te'uri i Jesus xa 'e cu’. Are ya que
upon ru’ ja, xqui c’ulaj juban chic achiab chi
queta’am u wach i capitan; ique je taktal li
rumal ire. Xol qui bij u tzij i capitan che i
Jesus. Queje iri u bim lok:

—Nim laj winak, cha cuyu in mac; n-tu
chac cat c’'un c’aru’ ja. N-ca majaw ta chwe
we cat oc chi wachoch, man n-nim ti in ’jj
chawach yet. "Rumal-i, n-tu cowil in c’'ux
quin upon chawach. Xui-ri, we ca bij li yet,
cutzir ni in mocom. *Weta’am ile, man xak
yin in ’o piquiab i je wajatzil, xak je ’o
juban soldddo pin’ab yin, y we quin bij che
jun “{Jat!”, ca ’ec; y we quin bij che i jun
chic, “jSa’ajl”, ca petic. We xak quin tak bi
jun wajchac, ire cu 'an na wach i quin bij
che. (Queje xqui bij ique ile che i Jesus, chi
u bim li capitan.)

°1 Jesus, are xu ta wach u bim li capitan,
lic xu bisoj. Xe u tzu i winak chi je teren
chirij, y xu bij chique:

—Mi tene jun chique i aj Israel winak cul
u c’'ux chwe pacha u’anom i achi-le —xu bij.

] ramig i capitan chi je u takom lok, xe
tzalij chic ru’ ja. Are xe uponic, xquil i achi
utzirnak chic.

Wach u c’unsaxic sak chuwach i ralab i
ixok malcan

t 6:44: 1mer tzij xu bij are i echa’ “hl’gO” u bi; xak i echa’ “Gva” u bi.

1Xo’on chupanok, i Jesus xa ‘e che jun
tinimit, Nain u bi, cuc’am quib cu’ u tijoxe-
lab, xak cu’ uq’uial winak. *Are ya cuponic
xe u c'ulaj juban winak cuc’am jun camnak,
"enam-que chu mukic. I camnak-i, jun ala,
xa jun chirij u chuch, chi ixok malcan. Je
q'ui i winak aj tinimit que tijin qui enam
ru’ u chuch chu mukic. 1 Kajwal Jesus, are
xril i ixok, c’ax xu na u c’ux che.

—Mat o’ic —co’on che.

1 Are "uri xtejeb pan cu’, y xuyin i tz’alam
pa cotz’ol wi i camnak. I je uc’awnak xe
taq’ui’ic. I Jesus xu bij che i camnak:

—Ala, jChat walijok! —co’on che.

5 camnak juntir xcubi ‘anok, y xoc chi
lapanic cu’. Te'uri i Jesus xu jach bi che u
chuch. *I winak, are xquil ile, ’is xe oc ’il
che. Xqui jek u cojic u 'ij i Dios:

—Jun nim laj ajbil u tzij Dios c’'un-nak ku’
yoj —xqui bij—. I Dios xoj ol u tobej yoj oj u
winak ire —xe cha.

7 Lic xel u tzijol i Jesus, wach ca tijin
chu "onquil pa ronojel i jyub que i aj Israel
winak, xak i chirij chuwach.

Wach xu bij i Jesus chique u tijoxelab i ma
Wan

I ma Wan aj kajsanel ya, i u tijoxelab ire
qui bim che wach tak cu ’an i Jesus. Rumal-
i, xe u siq’uij queb chique, “xe u tak bi ru’ i
Jesus. Xu bij chique: “Jix ru’ i Jesus y chi
tz'onoj che we are ire i Tolke chi koy’em.
Mokxa n-are taj, mok c’a ca koy’ej jun chic,”
xu bij. *I u takon i ma Wan, are xe uponic,
xe tejeb ru’ i Jesus y xqui bij che:

—I'ma Wan aj kajsanel ya, xoj u tak lok col
ka tz'onoj jun tzij chawe. ;Mok yet i Tolke
chi u bim i Dios ca c'unic? ;0 xa cakoy’ej
chic jun chic? —xqui bij che.

“Che i ’ij-le chi xe upon i u takon i ma
Wan, i Jesus xe u cunaj uq'uial iwabib. Ni'pa
ic’ax ’o chique, ni’pa i yobil ’o chique, ni'pa
itzel tew, ’is xresaj chique. Xak je q'ui i
mawach xe u tzunsaj. *?Rumal-i, i Jesus xu
bij chique u takon i ma Wan:

—Jix ru’ i ma Wan y chi bij che wach
iwilom, xak wach i tom, chi quin tijin yin
chu ’anic. Chi bij che chi wumal yin, i
mawach ya xe tzunic; xak i je sic, xe binic;
xak i iwabib chi o itzel c’ax “lepra” chique,
xe utziric; xak i je tac, xe tanic; xak i camnak
xe walijic; xak i niba’ib qui tom i 'utz laj
tzij re i quelbal pa c’ax. (Are ile quin tijin

chu ’onquil.) #Xak chi bij che, chi "utz que
ique ni’pa n-quiqui sach ti u cubibal qui
c’'ux chwe —xu bij i Jesus chique u tijoxelab
i ma Wan.

I Jesus xu bij chique i winak wach u patan i
ma Wan

* Are xe e ique chi je u takom li ma Wan,
iJesus xu jek u bixquil chique i winak wach
u’anom i ma Wan.

—Yix, are xix ‘e che i jyub tZ'inilic que
i tabej re i ma Wan, jwach xi bij yix que
iwila? ;Xix ’e bawa chi rilic jun ’es ca silab
rumal i tew? N-are taj. »;Wach i xix "e chi
rilic? ;Xataba xix e chi rilic jun achi, chom
u wikic rib u "anom che u 'u’”? N-are taj.
Ni’pai’o qui ’u’ chom, pakalic, ni'pai’is ‘o
cu’” wach tak quiqui rayij, ique ne te ‘o pa
tak jyub, ique je jekel pa rachoch i "atol tzij.
% ;Wach i xe iwila 'ut? ;Jun ajbil u tzijiDios?
Katzij, are. I jun chi xiwilo-le, mas nim ni u
ij chiquiwach i xa je ajbil u tzij i Dios chi
je icawnak. #1 ma Wan-le are i jun chi u
bim can i Dios chi cu tak na lok, ca nabeaj
chuwach i Toliwe. I Dios u bim can chupam
u wuj:

Yin nabe quin tak na bi jun ajbil in tzij
chawach yet,
cuyijba ni a be chawach.

= Chitape’: i ma Wan aj kajsanel ya, nim
ni u ’ij ire chiquiwach conojel i winak. Xui-
ri, wo’or conojel ni'pa i que oc na pa 'utz
laj ’atbal tzij re i Dios, mas 'utz na que
ique chuwach ire (man i ma Wan-le n-xril
ti "atbal tzij re i Dios petnak waral chuwach
ijyub ta’aj). (Queje ile xu bij i Jesus chique
i winak.)

» winak, are xqui ta ile, "is xqui bij chi
Dios ’utz i cu "ano, xak queje xqui bij i aj
tz'onol alcawal ile, man ique ’is xqui cojo
wach i xu bij i ma Wan, xak xqui tz'onoj
u kajsaxic ya piquiwi rumal. *Xui-ri, i je
tijonel re i ujer "atbal tzij, xak i aj Fariséo n-
xqui tz'onoj ti u kajsaxic ya piquiwi. Rumal
"uri "alaj chi xqui xutuj wach u yijbam i Dios
chique. *'I Jesus xak xu bij chique i je o
chila:

—I winak wo’or jwach tak que in junam-
saj ru’? ;Wach i que majawic? *Ique xa
je pacha ac’alab je cul xol tak be; jutzobaj
que siq’uin chique i cachi’il: “Yix lic n-ta
‘o quiwaj,” quiqui bij. “Yoj xka xut’ij i su’
chiwe, péro n-xiwaj ti xix xajawic. Te'uri
xka bixaj jun bix re i bisonbal, péro n-xix



SAN LUCAS 7:33

0’ taj,” quiqui bij. **Queje que tijin i winak
chu "anic wo’or; n-ta "o cacaj, man xc’un i
ma Wan aj kajsanel ya, chi n-ta wa cu tijo,
xak n-ta vino cu tu’u. Y qui bij yix, xa ‘o
itzel tew ru’. *Are xin c’un yin in Achi aj
Chicaj, 'is ronojel quin tijo y quin tu'u, y
qui bij yix lic in aj numel, xak in aj "abarel,
qui bij yix. Xak qui coj in mac chi yin in
cachi’il ajmaquib, xak i mal laj tak aj tz’onol
alcawal. *Xui-ri, we te xi ta u be wach
cu 'an i ma Wan, xak wach quin 'an yin,
quiwetamaj "uri chi Dios lic ‘o uno’oj™.

Jun ixok xu ch’aj i rakan i Jesus ru’ uwal
uwach

*’0 jun aj Fariséo ma Simon u bi, u bim
che i Jesus que u tija i wa ru’. I Jesus xa
e ru’ chi rachoch y xcubi chi wa'im. ¥ Che
i tinimit-le, ‘o jun ixok chi lic ajmac laj
ixok. Are xu ta rason chi i Jesus ca tijin
chi wa’im pa rachoch i aj Fariséo, ire xa 'e
cu’. Ruc’am bi jun chom laj baxo "antal che
abaj pacha sakcho’, nojnak che cunbal muy.
* Are xuponic, xq'uiji che i rakan i Jesus.
Xo’ic xq'uiji chila. Are ’uri xoc chu ch’ajic
irakan i Jesus ru’ uwal uwach, y xusuru’ u
wi. Te'uri xu tz’ubaj u wach rakan i Jesus,
xak xu coj i cunbal muy che.

] aj Fariséo chi’o iJesus chi rachoch, are
xril ire ile, xu bij pu c’ux: “I achi-le, n-ajbil
tu tzij i Dios,” xu bij. “We tene are, cretamaj
"uri bi chi ixokil ile chi cu yin i rakan-le; xak
cretamaj "uri chi lic ajmac laj ixok.” Queje
ile xu ch’ob i aj Fariséo pu c’ux.

“©Te’uri i Jesus xu bij che:

—Ma Simon, ‘o jun tzij cwaj quin bij
chawe —co’ono.

—'Utz, Nim laj Winak, cha bij chwe —xu
bij i aj Fariséo.

“Te’uri i Jesus xu bij jun tijojbal tzij che.
Queje iri xu bij:

—Je o queb achiab "o qui c’as ru’ jun achi.
Ijun o jo'ob ciénto u c’as ru’, i jun chic, xa
cincuénta u C’as ru’. “Ique n-que tiqui ta
chic chu tojic; i achi xu cuy "uri i qui mac, y
xu chup i qui c’as. Cha bij pe chwe, ;pachin
chiqueije queb-le ‘o ni mas c’axnabal u c’'ux
che i xcuyuw qui mac? (Queje xu bij i Jesus
ile.)

#Te’uri i ma Simon xu bij che:

* Y qees . 5 . . >
7:35: I mer tzij xu bij are iri: I nojbal, ca ‘alijinsax ni usuc’ cumal conojel i rac’al.

—Quin bij yin are i jun chi mas nim u c’as
chuptalic —xcha.

I Jesus xu bij:

—’Utz i xa bij —co’ono.

“] Jesus xu takej i ixok, te’uri xu bij che i
ma Simon:

—;Cawil i ixok-i? "Utz i ca tijin chu "anic.
Yet, are xin oc chi, che awachoch, n-ta ya xa
ya chwe, ch’ajbal re wakan. Xui-ri, i ixok-
i, xu ch’aj i wakan ru’ uwal uwach, y xu su
ru’ u wi. “Yet n-xin a tz'ubaj taj, tioxbal-
we, are xin a c'ulaj. I ixok-i nu mayim ti u
tz’ubaxic i wakan ni’pa i woquic lok. “Yet
mi tene acéite xa coj chein jolom; xui-ri, ire
u jamom ni cunbal muy rij wakan. ¥Queje
ile, u "alijinsam chi lic c’ax quin u na’o. 1
u ‘anom-i, c’'utbal-re che, chi q’ui u mac ya
cuytajnak chic. Xui-ri, jun chi n-ta kas u
mac cuytajnak che, ire n-ta kas c’axnabal u
c’'ux 'uri. (Queje xu bij i Jesus ile che i ma
Simon.)

#Te’uri xu bij che ixok:

—I a mac ya cuytajnak chic —co’ono.

“Te'uri i juban chi que tijin che i wa'im
xe oc chu bixquil chiquiwach:

—;Bi chiachial ire-le, chi xak cu cuy i qui
mac i winak? —xe cha.

*] Jesus n-xu coj ta retalil wach xqui bij
ique. Xu bij che i ixok:

—At ’elnak chupam a mac man xa cuba
a c’'ux chwe. Jat chi awachoch; mat c’achir
chic —xu bij che.

8

’0 jujun ixokib xqui to i Jesus

1Xo’on chupan jubi’, i Jesus ca tijin chi
qui solixic i tinimit, tak i aldéa, chu bixquil
u tzij i Dios chique. Xu paxsaj i 'utz laj
tzij re u "atbal tzij i Dios chique i aj pa tak
tinimit-le. I cablajuj rapostelab xak xe e
ru’. **Xak je o jujun ixokib je terejnak bi
chiquij chi je utzirsam rumal i Jesus. 'O
jujun chique, elsam ni itzel tew chique, xak
"0 jujun chique chi je utzirsam na che tak
yobil. Jun chique are i ati Mariy chi xak
Magdaléna® ca bix che. Are ire-le chi je
wukub itzel tew ’elsam na che rumal i Jesus.
Jun chic chixa’e cu’ are i ati Wan, chi rixokil
i ma Chus, jun achi nim u patan chirij i rey
ma Herddes. Jun chic chi xa ’e cu’ are i ati

*
8:2-3:

“Magdaléna”, ca bix che man i u tinimit pa i ca pe wi, u bi “Magdéla”. Rumal-i “Mariy Magdaléna” ca bix che i ixok.



SAN LUCAS 8:4 91

Susan. Xak je q’ui chic i ixokib xe ’e cu’,
tobal-que ru’ i qui mer ique wach i rajwaxic
chique.

I tijojbal tzij re ulew 'utz, tak i n-"us taj

‘Je q'ui i winak xe "el pa qui tinimit chu
tayic u tzij i Jesus. Ire, are xrilo xe moltaj
mas i winak, xu bij i tijojbal tzij-i chique:

°*—'0 jun achi xa ’e chu tiquic u ticon.
Are xu quirij bi i rija’, "o jubi’ xtzak pa be.
Rumal-i, xa xya'yax u wi che akan, xak xe
c’'unitz’iquin y xqui tij bic. *Xak "o jubi’ chic
xtzak pa abaj, y are xalax lok, xa xchakijic,
man n-ch’enen ti ulew pai’o wi. "Xak juban
chic xe tzak pa q'uix; i q’uix xq'uiyic y xu
camsaj i ticon. °®Xak ’o ni ija xe tzak pa
"utz laj ulew, y are xq'uiyic xu ya ni u wach
chom; "o ni rakan xu ya jun ciénto u wach.

IJesus, are xutzin u bixquil ile chique, co
xsiq’uin chu bixquil i tzij-i:

—We yix o i xiquin chu tayic, chi ta "uri
u be —xu bij.

Wach u chac i tak tijojbal tzij xu bij i Jesus

° Are ’uri i u tijoxelab xqui tz'onoj che
wach usuc’ i tijojbal tzij-le chi xu bij. *Ire
xu bij chique:

—Yix 'ut, Dios u yom chiwe chi qui ta u
be i u’atbal tzij ire, chi n-xa ’etamax ta ujer;
xui-ri, i to’ winak, xa ru’ tijojbal tzij ca "ani i
c'utunic chique, man que’el chique chi que
tan neri, péro n-quiqui ta tu be, que tzun
neri, péro n-quiquil taj —xu bij.

Wach usuc’ i tijojbal tzij re i ticanel
uTe'uri i Jesus xu bij chique:

—Quin bij "uri chiwe wach usuc’ i tijojbal
tzij xin bij-le. I ija-le chi xin bij, que’elok
are u tzij i Dios. *Ni'pa i ija chi xtzak pa be,
que’elok are i winak chi quiqui ta, xui-ri, ca
c'un ni itzel, y cresaj i tzij piqui c’'ux. N-craj
ti ire we quiqui coj i tzij chi qui tom, xak
que el chupam i qui mac rumal. ®Ni'pa i
ija xtzak pa abaj, que’elok are i winak chi
quiqui ta i tzij, y que quicotic xqui cojo,
péro je pacha ticon n-ta kas ra’ ’enak pa
jyub. Ique xa "atal ’ij que cojon che, y are ca
pe jun c’ax piquiwi, caco’taj canok. *Ni'pa i
ija xtzak pa q'uix je are pacha i winak chi
quiqui ta i tzij, xui-ri are que e chic, 'o i
ca chupsaw i ‘utz piqui c’ux: xa que c’achir
rumal i qui c’aslemal waral chuwach i jyub

ta’aj, xa quiqui tzucuj ubitak-que, xak xa
quiqui ch’ob i qui rayijbal; ile xa cu chup
i 'utz laj tzij piqui c’'ux. Que’elok je pacha
ticon chi n-ca wachin taj. **Are ija chi xtzak
pa ’utz laj ulew, ile queje pacha i winak
chi lic cacaj quiqui ta i 'utz laj tzij, lic je
sic’aj chu cojic; n-quiqui mayij ti u "onquil
wach i qui tom, c’a ca wachin ni "utz pi qui
c’aslemal.

I tijojbal tzij re i cantil

Yix, are qui tzij jun cantil, n-qui ch'uk
ta 'uri u wi, xak n-qui min ta chuxe’ i ch’at.
Are i qui "ano, qui ya an chicaj, man ni’pa i
que oc bi pa ja que tzun na. “Ni'pa i maja
ca’alijinic, ca alijinsax na; xak ronojel ni’pa
uwam u wach ’is quelsax na chi sak.

®¥Rumal-i, chi cojo retalil wach quin bij.
Jun, we "o na chic o ru’, ca ya’ na mas 'uri
che; xak queje i jun, we n-ta o ru’, ca ’elsax
na i jubi’ che, chi cu bij ire "o ru”f, —xu bij i
Jesus chique.

Je pachin i ratz u cha’ i Jesus, xak i u

chuch

“Te'uriijeucha’iJesus, chilamiu chuch
Xe upon ru’ ja, pa ’o wi ire. N-xe oc ta ru’,
cumal i uq’uial winak. *Te’uri xbix che i
Jesus:

—Iachuch je o chi sak, cu’ a cha’ —xcha.

1 Jesus xu bij "uri:

—Je ni'pa i quiqui coj retalil che u tzij i
Dios, xak que cojon che, je are ique je in
chuch in cha’ —xu bij chique.

I Jesus xu ’atij i tew, xak i u cho’ab i ya

“Che taki’ij-le, i Jesus xa 'an pa barco cu’
u tijoxelab. Xu bij chique:

—Jo’, coj ‘ax ch’akap che i alagun —xu bij.

Xqui jek 'uri "axic chuwi ya. # Are que
tijin chi be, i Jesus xwaric. Xak te’et, xc’'un
jun nim laj tew puwi i ya; i barco xu ticba
nojic che i ya. Laj xmuktaj rumal. * Are "uri
ique xe ’e ru’ i Jesus y xqui c’astaj. Xqui bij
che:

—iTijonel! jKaTijonel! jCoj muktaj paya!
—xqui bij che.

I Jesus xwalijic y xu ’atij i tew, i ya. Are
‘uri i ya n-xsilab ta chic, xak i tew; ’is xe
uxlanic. *Te’uri i Jesus xu bij chique u
tijoxelab:

T 818 1usuc’i tzij-le are iri: We lic qui coj retalil che i sak laj tzij re i Dios, ire cu c’ut na mas
chiwe. Xak chique i n-quiqui coj ta retalil, ique-le quelsax na "uri chique wach i qui tom.

—;Wuchac xi sach u cubibal i c'ux? —
co’ono.

Ique, are xquilo, lic xqui xij quib, lic xqui
bisoj. Xqui bij chiquiwach:

—;Bi chi achial ire-le, chi cu "atij i tew, i
ya, y que cojon che? —que cha.

Wach i relsaxic itzel tew che achi aj Gaddra
*Que tijin qui ’enam chuwi ya, c’a xe
upon che i jyub, Gadara u bi. I jyub-le ca
canaj ch’akap re i jyub Galiléa. 1 Jesus,
are xkaj li pa barco, xc'un jun achi ru’, aj
Gaddra. I achi-le, ya ujer tan, ’o juban itzel
tew che. Rumal-i, lic n-tu 'u’ cu cojo, xak n-
ru’ ja ta jekel wi, xa chuwi tak camnak jekel
wi. #Are xril uwach i Jesus, xu jek siq'uinic,
xuqui la chuwach, y co xu bij:

—;Wach col a tzucuj wu’ yin, Jesus, chi
at u C'ojol i Dios 'Atz u ’Ij? Lic quin tz'onoj
chawe, jmin a ya pa tojpen! ?Queje xu bij ile
che, man iJesus ca tijin chic chu bixquil che
i itzel tew chi quel che achi. I itzel tew-le,
nic are wi cuyaiucho’ab cheiachi. Iwinak
q'uialmul qui chapom i achi y qui ximom i
rakan y u ’ab ru’ carena. Ire xa cu rakij, y
ca ’anmaj na pa tak jyub tzinilic, c’amtal bi
rumal itzel tew-le.

*] Jesus xu tz'onoj che:

—;Wach a bi? —co’ono.

—Legion¥ in bi —xu bij.

Queje xu bij i itzel tew ile, man je q’ui je "o
cheiachi. *'I tak itzel tew-le lic xqui tz’onoj
che iJesus:

—Moj a tak bi pa ka c’ujibal pu jyub —
xqui bij.

2Chu nakaj pa que ch’a’at wi, je o uq’uial
ak, que tijin chi wa’'im chuwa tak jyub. I
itzel tew lic xqui tz'onoj che i Jesus chi cu
ya chique que oc na chique i ak. Ire xu ya
chique pacha xqui tz'onoj; *xe el "uri che
achi y xe oc chique i ak. Are ’uri i ak xe ’e
pa’anem, xqui c’ak bi quib pa siwan, y xe
tzak pa ya. Xe ji’ic, xe camic.

*1 je aj chajil ak, are xquil ile, xe e
pa’anem pa tinimit. Xqui jek u bixquil tzam
tak ja, te’uri xqui paxsaj rason ronojel i
tinimit, wach xquilo. *I winak, are xqui ta
ile, ’is xe ’e chi rilic wach i xa "antajic. Are
xe upon chila pa’o wi i Jesus, xquil i achi chi
"elsam chic itzel tew che. Ire cul chuwach i
Jesus; u cojom chic u v, 'utz chic u no’oj.
I winak lic xqui xij quib rumal. *Ni'pa

E: 8:30: Tusuc 1 tzij “Legion” que’elok “je q’ui".

i xquilo wach i xu ’an i Jesus, xe oc chu
bixquil chique i juban wach i rutzirsaxic i
achi xu "ano. ¥ Are ’uri, conojel i aj Gaddra
lic xqui tz'onoj pawor che i Jesus chi quel
chila pa Gaddra, man lic xqui xij quib che.
Rumal-i, i Jesus xoc chic pa barco y xtzalijic.
#Tachi chi xel bi itzel tew che, lic craj’enam
ru’, xui-ri, i Jesus n-xu ya ta che. Xu bij che:
» —Chat tzalij chi awachoch y cha lapa
ni’paiu’anom i Dios chawe —co’ono.
Te’uriiachixa’ec; 'is xu paxsaj pa tinimit
wach i nim laj "utz xa "ani che rumal i Jesus.

Wach i u c’'unsaxic sak chuwach jun ali,
xak i rutzirsaxic jun ixok chi xu chap u’u’ i
Jesus

] Jesus, are xa ‘ax chic ch’aka ya, i winak
lic que quicotic xqui c’ulaj. Conojel lic
coy’em ni u c’'unic. * Are 'uri, xupon jun
achi, ma Jéiro u bi; nim u patan pa molbal’ib
que i aj Israel winak. Ire xuqui chuwach
i Jesus, lic xu tz'onoj che chi ca ’e ru’ pa
rachoch. *Queje xo’on ire ile, man o jun
umi’al ya ca camic. I rac’al-le, xa jun chirij,
"o cablajuj junab che.

I Jesus, are ca tijin chi be, je q’ui i winak
je teren chirij; ire lic ca pitz'pat chiquixol.
© Chiquixol i winak-le, "o jun ixok iwab.
"Ax iwab wi; cablajuj junab "o chic i yobil
che; n-ca tani ta chic. Ire u sachom chic
ronojel u mer cu’ i doctor; mi jun xtiqui chi
rutzirsaxic. “Ire xtejeb pan chirij i Jesus
xu yin pan u chi’ u 'u’. Are uri xtani i u
quiq’uel.

] Jesus xu bij:

—;Pachin xin u yino?

Y conojel xqui bij:

—N-yoj taj —xe cha.

I ma Pédro, cu’ i rachi’il xqui bij che i
Jesus:

—Ka Tijonel, lic je q'ui i winak cat qui
pitz'o, cat qui tacpuj, ;y yet ca tz'onoj chake
pachin xat u yino? ;Wach retamaxic caka
"an yoj? —xe cha.

] Jesus xu bij:

—Katzij "o ni xin yinawic, man xinna’o ’o
ni xwutzirsaj ru’ in cho’ab —co’ono.

“1 ixok, are xu ta ile, xrilo chi Jesus
reta’am chic wach u ’anom che. Ire, ca
sicsatic, xuqui chuwach i Jesus, y xu bij che
chiquiwach conojel i winak wach rumal xu

yin u 'u. Xak xu bij chi juntir xutziric.
“#Te’uri i Jesus xu bij che:

—Wac’al, xat utziric rumal u cubibal a
c’ux chwe. Jat, mat c’achir chic —co’ono.

®C’a ca ch’a’at i Jesus are xupon jun aj
ru’ ja re i ma Jairo chi achi nim u patan pa
molbal’ib. Xu bij che u patron:

—I a mi’al ya xcamic; n-ta chic u chac we
ca’e i tijonel awu’ —xu bij.

*Are xu taiJesus ile, xu bij che i maJdiro:

—Mat oc il che, xui cha cuba a c’ux chwe,
y awac’al cutzir na —xu bij.

st Are xupon ru’ ja, n-xu ya ta chique i
winak que oc bi ru’ pa ja. Xui xoc bi i ma
Pédro cu’ i ma Jacébo, y ma Wan, xak i u
kajaw i u chuch i ali. I winak ’is que o’ic,
que siq’uinic rumal i camnak. I Jesus xu bij
chique:

—Mix 0’ic; i ali n-camnak taj. Ire xa ca
waric —co’ono.

%1 winak xa xqui tze'ej che, man
queta’am ique chi camnak chic. *1 Jesus
are 'o ru’ i ali, xu chap u "ab y co xu bij che:

—Ali, jChat walijok! —co’ono.

s Are "uri xc'un sak chuwach, y juntir
xwalijic. Te’uri i Jesus xu bij chique chi
quiqui ya u wa i ali. *I u chuch u kajaw lic
xqui bisoj. I Jesus xu bij chique chi mi xa ta
jubi’” quiqui lapo wach xo’on che i ali-le.

9

I Jesus xe u tak bi u tijoxelab chu paxsaxic
u tzij i Dios

' Jesus xe umol i cablajuj u tijoxelab ru’
y xu ya qui cho’ab, xu ya piqui’ab, caquesaj
itzel tak tew, que cutzirsaj iwabib. *Te’uri
xe u tak bi chu paxsaxic i "utz laj tzij re u
"atbal tzij i Dios, xak chi cutzirsaxic iwabib.
*Xu bij chique:

—Are quix ’ec, n-ta qui c’am bic re i be,
mi tene i ch’amiy, xak mi ne i teb, mi ne
i wa, mi ne i mer, xak mi ne ucab i camix
qui c’am bic. *We xi riko pa i quix c’ulax wi,
chila chix canaj wi c’a quix el na chila. *We
o ni tinimit chi n-quix qui c’ulaj taj, chix el
chila. Are quix el che i tinimit-le, chi pu can
i ulew che iwakan chila, c’'utbal-re chique
i winak chi c’o qui mac chiquij. (Queje u
pixbanic i Jesus ile chique u tijoxelab.)

¢Ique xqui maj qui be; xe ’e chu solixic
ronojel tak i aldéa re i jyub-le. Xqui paxsaju
tzijol i 'utz laj tzij re i Dios, xak xe qui cunaj
iwabib ronojel i jyub-le.

Wach i camic ‘antal che i ma Wan aj

kajsanel ya

I ma Herddes, chi "atol tzij, xu ta u tzijol
wach ca tijin i Jesus chu ’onquil. Ire lic
xc’achir chu ch’obic pachin ire-le, man je
"0 jujun quiqui bij chi are i ‘etz ma Wan aj
kajsanel ya, xc'un chic sak chuwach. ®Xak
"0 juban chic quiqui bij are i ujer ajbil u tzij
i Dios, mam Elfas, xc’unic; xak "o juban chic
quiqui bij are jun chic ajbil u tzij i Dios ujer
chi xc'un chic sak chuwach. °I ma Herddes
xu bij:

—Yin mismo xin tak i relsaxic u jolom
i ma Wan. ;Pachin "uri i achi-le chi q'ui i
nimak tak "anic u ’anom, in tom yin?

Queje ile xu bij i ma Herddes, y xu tzucuj
wach rilic i Jesus cu "ano.

Wach qui tzukic i jo’ob mil winak xu "an i
Jesus

©] u tijoxelab i Jesus are xe tzalij li che
i qui solinic pa tak tinimit, xqui bij che i
Jesus ronojel wach tak i xqui "ano. Te'uri
ire xa e cu’, xe u c’am bi quituquel c’a chu
nakaj i tinimit Betsdida. ' Queje ile xqui
"ano, xui-ri, i je uq’uial winak xqui ta rason,
y xe terej bi chiquij. Ire xe u c’ulaj ru’, y xoc
chu bixquil chique wach u ’atbal tzij i Dios,
xak xe rutzirsaj ni'pa i iwabib.

2 Are ya ca kaj i ij, i cablajuj u tijoxelab i
Jesus xe tejeb pan ru’, y xqui bij che:

—Che a’ijla bi i winak-i. "Utz que ’e chi
tak ja pa tak aldéa nakaj, chu tzucuxic wach
quiqui tijo, xak pa i que war wi. Waral pa oj
"o wi lic tZ'inilic jyub —xe cha.

1 Jesus xu bij:

—Chi ya yix chique wach i quiqui tijo —
co’ono.

Ique xqui bij:

—N-ta ku’ yoj wach caka ya chique; xui
jo'ob caxlanwa ru’ queb car ‘olic. ;Cawaj
nawa yet que ka lo’o wach i quiqui tij ni’pa
i winak-i? —xqui bij.

“Colo je jo'ob mil qui q'uial achiab je
moltajnak. IJesus xu bij chique u tijoxelab:

—Che i cuba pa tak tzobajil; cincuénta
achiab pa tak tzobajil chi "ana chique —xu
bij.

Queje xqui "an ile, xe cubi conojel. 1
Jesus xu chap i jo'ob caxlanwa ru’ i queb
car; are 'uri xtzun chicaj y xu tioxij che i
Dios puwi. Te'uri xu piro y xu ya chique u
tijoxelab, quiqui jachbej-re chique i winak.

Conojel xqui tijo, "is xe nojic. Are xquelej,
xqui mol i ch’akatak, y xnoj cablajuj coban
che i xsobrinic.

I'ma Pédro xu bij chi Jesus are i Tolke

] Jesus ca tijin chu tz’onoxic che i Dios;
xui i u tijoxelab je ’o ru’. Te’uri xu tz'onoj
ire chique:

—;Wach quiqui bij i winak chi in pachin
yin? —xu bij.

“Ique xqui bij che:

—’0 jujun quiqui bij chi yet at ’etz ma
Wan aj kajsanel ya, quiqui bij. Xak "o jujun
quiqui bij chi yet at ujer mam Elfas; xak "o
juban quiqui bij mok at jun chic ujer ajbil u
tzij i Dios, y xc'un chic sak chawach —xqui
bij che.

® Are 'uri ire xu bij chique:

—Y yix, ;jwach i qui bij, in pachin yin? —
co’ono.

I ma Pédro xu bij:

—Yet at Cristo, i Tolke petnak ru’ i Dios
—xu bij che.

I Jesus xu bij chique wach i camic quic’aw
wi

aTe’uri i Jesus lic xu bij chique chi mi jun
quiqui lap wi we are ire i Tolque chi coy’em.
2Xak xu bij chique:

—Yin chi in Achi aj Chicaj, 'o u chac quin
tij ni c’ax. Quin qui xutuj ni nimak tak
mam’ib, junam cu’ i caj’atzil i sacerdéte,
xak i je tijonel re i ujer "atbal tzij. 'O u chac
quin qui camsaj na, xui-ri, churox ’ij, quin
walij tan chic —xu bij chique u tijoxelab.

“Te'uri i Jesus xu bij chique conojel i
winak:

—Jun, we craj ca terej chwij, 'o u chac
mu ch’ob chic rib, xui-ri ’ij ’ij ca terej na
chwij tupu ca cam na rumal. #Queje ile chu
’ana, man jun we xa ¢’ax cu na u c'aslemal
re i waral, xa cu sach 'uri u c’aslemal chi
katzij. Xui-ri, we ’o jun ca sachsax nu
wach u c’aslemal xa wumal yin, ca ya’"uriu
c’aslemal sakil che. *Cha terej chwij, man
jun, we cu ch’ac ronojel i beyomal re uwach
ijyub ta’aj, xui-ri we ca sachsax nuwach ire,
o we xa ca sach ire, ;wach cu ch’ac 'uri? N-
taj. **(Chi’ana pen n-ca sachsax ta i wach pa
q’uisbal 'ij.) We "o jun ca q’uix na chwe, we
ca q'uix na che in tzij, xak yin quin q'uix na
che ire are quin c’'un tan chic. Yin 'ut, chi
in Achi aj Chicaj, lic quin c’'un chicru’u’iju
chomal in Kajaw, xak ru’ qui ’ij qui chomal

i lo’laj 4ngel. #Katzij i quin bij chiwe, je o
jujun waral, chi n-que cam ta tan c’a quiquil
ni u jekanic i "atbal tzij re i Dios waral —xu
bij i Jesus chique.

I u chomal i Dios xkaj li puwi i Jesus

# Colo wakib ’ij ric’awic u bixquil ile, i
Jesus xel puwi jun jyub chu tz'onoxic che i
Dios. Xe u c’am bi i ma Pédro, i ma Jacébo, i
ma Wan ru’. ?Tz'akat ca tijin chu tz’onoxic
che i Dios, i u palaj lic junwi xtzunic, lic
chom; i u 'u’ xo’on sak, lic ca walch’inic.
* Xak te’et, xe winakir queb achiab, que
ch’a’at ru’; je are i ujer mam Moises, xak
i ujer mam Elias. *'Ique, ’o jun chom laj
sak chiquij chiquiwach y que tijin chu lapic
wach i camic quic’aw wi i Jesus pa tinimit
Jerusalen. (Ru’ u camic-le, co’on na pacha
u ch’obom i Dios, tobal que i winak.) *I ma
Pédro cu’ i rachi’il, ya coc qui waram, xui-
ri, lic xpactaj i qui wach y xquil i u chomal i
Jesus xak i queb achiab chije’oru’. *Iqueb-
le are xqui ticba "enam, are ’uri i ma Pédro
xu bij che i Jesus:

—Ka Tijonel, {'utz xo’ono oj "o chil caka
"an oxib i mujbal: jun awe yet, jun re i mam
Moises, xak jun chic re i mam Elfas —xu bij.

I ma Pédro n-xu na taj wach i xu bij. *Are
ca tijin chi ch’a’atic, xkaj li jutzobaj sutz’
y xq'uiji piquiwi. Lic xqui xij quib are xe
sach chupam. *Chupam i sutz-le xqui ta
jun ch’awbal: “Iri are in Cojol chi lic c’ax
quin na’o; chi ta wach i cu bij,” xbix chique.

% Are xu mayij ch’awic i tzij-i, xquil ique
chi Jesus utuquel chic. Wach i xquil chila,
ique n-xqui lap taj; che tak i ’ij-le, mi ta che
jun xqui lap wi.

Wach i relsaxic itzel tew che jun ala
7Chucab ’ij, are xe kaj li tzam jyub, xe qui
c'ulaj uq’uial winak, ’enam-que chu c’ulaxic
i Jesus. *’0 jun achi chiquixol i winak
xsiq’uin che i Jesus:

—Tijonel —xu bij— cha "ana utzil chomal
chwe, chawila ni wac’al chwe. Xui jun
wac’al ile ‘o chwij. *’O jun itzel tew cu
chapo, y xak te’et ca siquinic; coc chi
sicsatic, y ca wokow u c’axaj rumal. Cu’an
c’ax che, y xak pachalo cro’taj canok. *Lic
xin tz'onoj chique i a tijoxelab caquesaj i
itzel tew che, y n-xe tiqui ta che. Queje xu
bij i achi ile che i Jesus. “1 Jesus xu bij:

—jAy, yix chin-tu cubibal i c’'ux che i Dios;
lic ix sachnak na! 'O tan chi ’ij in ’o iwu’, y

yix n-tainawic. ;Ni’panawi chic'ij c’a craj?
—xu bij chique. Te’uri xu bij che i achi:

—Cha c’ama li awac’al waral —co’ono.

“] ac’al xu ticba tejeb bic ru’ i Jesus; are
uri, i itzel tew xu tzaksaj chic pulew y xu
sicsa tan chic; lic xc’achir pu’ab. I Jesus xu
yaj i itzel tew, xrutzirsaj i ala, y xu jach bi
che u kajaw. *Conojel i winak xqui bisoj i
nim laj u cho’ab i Dios.

I Jesus xu bij tan chic chi ca camsax na

Tz'akat xqui bisoj i winak wach i nim
laj "anic xu ’an i Jesus, ire xu bij chique u
tijoxelab:

“—Chi ta u be bien wach i quin bij na, ma
sach chi c’ux: Yin chi in Achi aj Chicaj, quin
qui jach na piqui’ab i winak —xu bij i Jesus
chique.

] u tijoxelab n-xqui ta tu be wach usuc’
i tzij-le. Maja ca ya’ chique quiqui ta u be.
Xak xqui xij quib chu tz'onoxic che wach
usuc’ i tzij-le chi xu bij.

Pachin mas nim u ’ij, are ajchac uri
chiquij i rachi’il

“Xo’on panok, i u tijoxelab i Jesus xe oc
chu chapic quib chi tzij pachinok chique
mas nim u ’ij. 71 Jesus xu na'o wach que
tijin chu ch’obic, rumal-i xu c’am pan jun
ac’al y xu ya pu tzal. ®*Te’uri xu bij chique:

—Pachin jun cu c’'ulaj i ac’al-i ru’, rumal i
c’axnabal u c’ux chwe yin, are yin "uri quin
u c'ulaj ru’. Pachin quin u c’ulaj yin ru’, xak
cu c'ulaj 'uri i Dios ru’ chi in takawnak lok.
Pachin n-tu ’ij chixol yix, are ire 'atz u’jj
chiquiwach i rachi’il. (Queje ile xu bij iJesus
chique u tijoxelab.)

Pachin n-coon ta ch’o’oj chikij, ka
cwenta yoj "uri

“Te’uri i ma Wan xu bij che:

—Ka Tijonel, xkil jun achi ca tijin chi
relsaxic itzel tew ru’ u cuxtaxic a bi yet. Yoj
"ut xka bij che chi chu mayij, man n-kachi’il
taj —xu bij.

* Xui-ri, i Jesus xu bij che:

—Ile mi ’atij; man jun, we n-co'on ta
ch’o’oj chikij, ka cwenta yoj "uri —xu bij che.

I Jesus xe u ’atij i u tijoxelab chi cacaj ca
kajsax 'a’ piquiwi i winak
' Are ya cu rik i 'ij re u ’enbal i Jesus
chicaj, xu cowirsaj u c’'ux y xu maj u be
pa Jerusalen. *Xe u nabsaj juban aj takon
quiqui tzucuj pan qui posar. Xe ’e ique che

jun aldéa u cwenta i jyub Samadria. * Xui-ri,
i aj Samdria n-xqui c’'ulaj ta cu’ man xquilo
chi ique je aj Israel winak ’enam-que c’a pa
Jerusalen. *I u tijoxelab, chi maJacébo i ma
Wan, are xquilo wach i xqui "ano, xqui bij
che iJesus:

—;Kajwal, cawaj nawi yet caka kajsajli’a’
aj chicaj, porobal-que? ;Caka ’an na pacha
xu’an i mam Elfas ujer? —xqui bij.

1 Jesus xu pisquilij rib y xe u yajo. Xu
bij:

—Yix n-iweta’am taj wach u no’oj i u
Tewal i Dios. Yix ix re ire, n-craj ti ire ile.
*Yin chi in Achi aj Chicaj in c’'un-nak n-in ta
aj sachol qui wach i winak; xin c’'unic man
que wesaj na chupam i c’ax —xu bij.

Te’uri xe "ax chic che jun aldéa.

'O cacaj que terej chirij i Jesus, xui-ri,
c’ax i terejic chirij

7 Are que tijin chi be, 'o jun achi xu bij
che iJesus:

—Nim laj winak, quin ’e na awu’ xa ipa
cat 'e wi —co’ono.

] Jesus xu bij che:

—(Cax i terejic chwij.) I'yac’o qui jul; xak
i tz'iquin "o qui soc, xui-ri yin chi in Achi aj
Chicaj, n-ta pa quin cotz’ba wi in jolom are
quin uxlanic —xu bij che.

> Jesus xu bij che jun chic:

—Chat terej chwij —co’ono.

Xui-ri i achi xu bij:

—Nim laj winak, c’a te quin terej chawij
we xcam in kajaw —xu bij.

®] Jesus xu bij che:

—Su’ wo'or chat terej chwij. Ni'pa i je
camnak (piqui c’ux), cha ya can piqui’ab
ique quiqui muk ni qui camnak. Xui-ri yet
ja paxsaj u tzijol i 'utz laj "atbal tzij re i Dios
—xu bij che.

“Te’uri "o jun chic xu bij che:

—Nim laj winak, yin quin terej na chawij.
Xui-ri, nabe cha ya na chwe que in ’ijla can
ije o chi wachoch —xu bij.

] Jesus xu bij che:

—Su’ wo'or chat terej chwij.  Yet
aweta’am we o jun o rij abixbal, y xa ca
taken chirij, n-suc’ul ti u chac quelic. Xak
queje ile jun, we coc pu "atbal tzij i Dios, n-
"us taj we c’a cu takej wach u canam canok
—xu bij che.

I Jesus xe u tak bi je seténta chu paxsaxic u
tzij i Dios

'Te’uri i Kajwal xe u cha chic je seténta,
y xe u tak bi pa cacabil chuwach ire, que e
pa tak tinimit, que e pa tak jyub, paca’ena
wi ire. ?Xu bij chique:

—Katzij, lic nim i jach’ o chakawach, nim
i cosech molic craj; i ajchaquib xa je queb
oxib. Chi tz'onoj "uri che i Rajaw i chac che
u taka li rajchaquib chu "onquil. *Jix yix pa
chac. Quix in tak bic pacha ix ral tak chij
chiquixol i utiw. *Are qui maj i be, mi c’am
bi wach i qui tijo, xak mi ne i mer, lo’bal-re;
xak mi c’am chubi jumolaj i xajab; xak mi
bay iwib pa tak be chi ch’a’atic. °Ni'pa i ja
pa quix oc wi, chi tioxij i rajaw ja, chi tz’onoj
i’utz re i Dios piquiwi ni'pa i je ‘o ru’ ja.
¢ rajaw ja, we ‘utz u c'ux, ca q'uiji i ‘utz-le
puwi chi xi tz'onoj che i Dios. Xak we n-"us
taic’ulaxic quiqui 'ano, mi tz'onoj 'urii utz
re i Dios piquiwi. ’We xi riko pa i quix c’'ulax
wi, chix "ol chila c’a te qui canaj we xix el
chila, to’ mix bin chi tak ja. Wach quiqui
sujuj chiwe tzuk-bal-iwe, chi tija y chi tu’u.
"Utz we quix qui tzuk na, man jun aj chac
ca majaw che chi ca toj na man u ch’acom.
¢ Are quix oc che jun tinimit, we quix qui
c'ulaj, chi tija wach quiqui sujuj chiwe, xak
*che iwutzirsaj i iwabib je "o chila; chi bij
chique i winak: “I "atbal tzij re i Dios ya ca
jekanic, nakaj chic "o wi chiwe,” chix chok
chique. *Yix, we xix upon che jun tinimit
y n-quix qui c’ulaj taj, chix el 'uri pa be y
chi bij chique: *“I ulew re i tinimit yix chi
xnaq'ui che i kakan, caka pu can chiwach;
iri, c'utbal-re chiwe, chikul yix "o wi i mac.
Xui-ri, cha c’un chi c'ux, i 'utz laj "atbal tzij
re i Dios ka sujum chiwe, y n-xiwaj taj,” chix
chok chique. Quin bij iri chiwe: pa q'uisbal
’ij, nim i tojpen ca tzak na puwi i tinimit-le.
Nim ni tojpen ca pe na puwi, chuwach i mal
laj tinimit Sodéma —xu bij i Jesus chique u
tijoxelab.

I tinimit chi n-xqui coj ti Jesus, nim ni
tojpen ca pe piquiwi

BXu bij i Jesus chique i winak:

—iTo’ i wach yix, ix aj tinimit Corazin!
iTo” i wach yix, ix aj tinimit Betsdida! Nic
are wi qui coj qui mac i queb tinimit Tiro y
Sidon, man n-ta Dios cu’ qui bij yix. Xui-ri,
we tene in 'anom uq’uial mildgro cu’ ique

pacha in "anom iwu’ yix, ique ’uri ya qui
jalwachim tene chic-i i qui c’aslemal; xak
que bison tene-ri rumal i qui mac. “Xui-
ri yix ni jalwachim ta i c’aslemal; are ca
c’'un i q'uisbal ’ij, nim ni tojpen ca pe piwi,
chuwach i tojpen chi ca pe piquiwi i je aj
Tiro, i je aj Sidon. *Xak yix, chi ix aj tinimit
Capernaum, qui ch’ob yix lic ix 'utz, ya mer
quix oc chila chicaj, qui bij yix. Xui-ri, ya
mer quix kaj pa 'a’. (Queje ile xu bij i Jesus
chique.)

Te'uri xu bij chique u tijoxelab:

1*—Pachin jun lic cu coj retalil wach i qui
bij yix, que’el 'uri che chi ca tijin chu cojic
wach i quin bij yin; xak pachin jun quix
u xutyj yix, que’el "uri chi are yin quin u
xutuj. Pachin jun quin u xutuj, que’elok chi
cu xutuj i Dios, chi in takawnak lok. (Queje
xu bij i Jesus ile chique.)

Wach xu bij i Jesus chique i seténta are xe
tzalij lok

7Xo’on panok, xe tzalij li seténta, lic que
quicotic. Xqui bij:

—Kajwal, nim i cho’ab xa ya paka’ab. Xak
"o ne liitzel tew xe ’el chique i winak are xka
cuxtaj a bi chique —xqui bij che.

1 Jesus xu bij chique:

—Xak i itzel, chi Satanas, xkaj u cho’ab,
xwil yin wach u tzakic pacha jun ray aj
chicaj. *Katzij, nim i cho’ab in yom chiwe:
quix bin na piquiwi i cumatz, tak i sinaj, y
n-ta c’ax quiqui ‘an chiwe. Quix tiqui che
itzel, ronojel i u cho’ab y n-ta cu "an chiwe.
2 Xui-ri, mix quicot che ile. Mix quicot
rumal itzel tew chi que cojon chiwe, chi que
"anmaj chiwach. Are, chix quicot che, chi
tz'ibtal chic i bi chila chicaj. (Queje xu bij i
Jesus ile chique.)

I Jesus ca quicot rumal wach u "anom u
Kajaw

2 Are 'uri, i Jesus lic ca quicot rumal u
Tewal i Dios; xu jek ch’a’atic ru’ i Dios. Xu
bij:

—Quin c’amwaj, quin tioxij chawe, Ta, chi
at rajaw i caj, at rajaw i ulew. Quin tioxij
chawe man a yom chique i n-ti qui ’ij chi
quiqui ta u be wach a ch’obom yet. Xui-
ri awuwam u wach chique i ’o qui no’oj,
chique i nimak qui nojbal. Queje xa ’an ile,
Ta, man queje ile cawaj yet —xu bij i Jesus.

2Te’uri xu bij chique 1 winak:

—Ronojel ni'pa i ‘olic, in Kajaw u yom
pin’ab yin. Mi jun reta’am pachin i u C’ojol
i Dios, xui i Ta chicaj. Xak mi jun reta’am
pachin i Ta; xui yin chi in u C'ojol weta’am,
xak ni'pa i winak chi quin alijinsaj i Dios
chique, queta’am. Queje xu bij i Jesus ile
chique i winak.

= Are 'uri, i Jesus xe u takej i u tijoxelab.
Xu bij chique ique quituquel:

—'Utz iwe yix, rumal wach tak quix tijin
chi rilic. *Quin bij iri chiwe: Je q'ui ajbil
u tzij i Dios ujer, xak i nimak tak ’atol tzij,
xcaj rilic u wach, ni’pa tak i quix tijin yix
chi rilic wo'or, péro n-xquil taj; xcaj te u
tayic 1 tzij chi quix tijin yix chu tayic, péro
n-xqui ta taj. (Queje ile xu bij i Jesus chique
iu tijoxelab.)

Wach i c’axnabal c’'uxij xu ’an i 'utz laj aj
Samaria

#°0 jun tijonel re i ujer "atbal tzij, craj ire
cuc’am u pam i Jesus; xwalijic y xa’e ru’; xu
tz'onoj che:

—Tijonel, ;Wach i quin "an na, quin rik-
bej re in c’aslemal chi n-tu q'uisic? —xu bij.

*] Jesus xu la’ u wach che:

—;Wach cu bij i ujer "atbal tzij? ;Wach
cawil yet che i wuj-le? —xu bij che.

7Ire xu bij:

—Cu bij i u wyj i Dios, “Chawaj Awajwal
Dios ronojel a c’ux, ronojel awanima, rono-
jel a nojbal, ronojel a cho’ab,” cu bij. Xak
cu bij: “Chawaj a lo’c’anij pacha cawaj awib
yet,” queje ile tz'ibtal canok —xu bij i achi.

=Te’uri i Jesus xi bij che:

—’Utz i xa bij; we queje ca ’an yet ile, ca
rik "uri a c’aslemal —co’ono.

*1 tijonel re i tzij pixab, craj ire lic 'o u
no’oj quiquil ni winak; rumal-i xu tz’onoj
chic:

—¢Je pachin in lo’c’anij? —xu bij.

® Are 'uri 1 Jesus xu jek u bixquil jun
tijojbal tzij che. Xu bij:

—’0 jun aj Israel xel pa Jerusalen, 'enam-
re pa Jerico. Are ca tijin chi be, xe u
c’ulaj juban ili'omab y xqui chapo. Xquel’aj
ubitak-re, xak i u ’u’. Xqui ’an c’ax che,
laj xqui camsaj canok; y xe ‘ec. *'Jun rat
u ‘onquil ile, "o jun sacerdéte xic’aw che i
be-le. Are xril i achi chi ’antal c’ax che, xu
sol u be chuwach. *Xo’on chupanok, o jun
aj patan pa rachoch i Dios xak xic’aw che i
be-le. Are xupon chila pa "o wi i achi, xui

xrilo, xak xu sol u be chuwach, y xa ’ec.
»Xo’on chupan jubi’, 'o jun achi aj Samdria
ca tijin chi be, xic’aw ru’. Ire, are xrilo, lic
c’ax xu na u c'ux, *y xtejeb ru’. Xu cunaj i
soctajnak che; xu coj acéite che, tak i vino.
Y xu xim ru’ c’'ul. Te’uri xu ya bi chirij u
caway y Xxu ¢’am bic; xu tzucuj u posar y xu
chajij. **Chucab ’ij, are ya cu maj u be, xu ya
can mer che i rajaw i posar. Xu bij che: “Ca
chajij i achi-ri chwe, y we n-co’on ti mer-le,
are quin tzalij chalok, quin yijba chawe,” xu
bij. (Queje i tijojbal tzij ile xu bij i Jesus che
i tijonel re i "atbal tzij.) *Te’uri xu bij che:

—Wo’or cha bij chwe wach ca ch’ob yet
che ile. ;Pachin chique i je oxib-le xu "an
u lo’c’anij che i achi chi soctajnak cumal
ili’omab? —xu bij.

71 tijonel re i "atbal tzij xu bij:

—Are i jun chi c’ax xu na i achi soctajnak
—co’ono.

Te’uri i Jesus xu bij che:

—Xak yet queje cha "ana ile —co’on che.

I ati Mariy xnaw che u tzij i Jesus; i ati
Mdrta xa ca ¢’achir che u chac

] Jesus xu maj chubi u be, y xupon che
jun aldéa pa ’o wi i rachoch jun ixok, ati
Maérta u bi. Ire xu c’ulaj i Jesus ru’ ja. I
ixok-le, o jun u cha’, ati Mariy u bi. Ire
xcubi chi rakan i Jesus, cu tabej-re wach i
cu bij. I ati Mdrta, lic o i cu "ano, lic ca
c’achir rumal. Are ’uri ire xtejeb pan ru’ i
Jesus. Xu bij che:

—Kajwal, yin lic "o ni quin "ano; in cha’ n-
quin u to taj. ;N-ta co’on ile chawe? Cha bij
che chi quin u to —xu bij.

41 Jesus xu bij che:

—Ati Mérta, lic latz’abnak a wach ru’
wach i ca ’ano, lic cat c’achir rumal. “Xa
junacos "o u chac ca ’ano, pacha ca tijin i ati
Mariy chuanic. Ire u chom ni 'utz chawach
yet, chi cajwax che, y mi jun ca majaw che.
(Queje xu bij i Jesus ile che.)

11

IJesus xu c’utu wach u tz’'onoxic caka ’an
che i Dios
'T Jesus ‘o che jun lugar, ca tijin chu
tz'onoxic che i Dios. Are xutzinic, ‘o jun
chique u tijoxelab xu bij che:
—Kajwal, cha cutu chake wach u
tz'onoxic caka ‘an che i Dios. Cha ’ana
pacha i ma Wan, aj kajsanel ya; ire xu c’ut

chique u tijoxelab wach u tz'onoxic che i
Dios quiqui ‘ano. (Queje ile xu bij che i
Jesus.)

21 Jesus xu bij:

Yix, are qui tz’'onoj che i Dios, queje iri
chi bij:

Ka Kajaw chicaj, chocsax u ’ij a bi. Cha
petsax a 'atbal tzij pakawi; cha ’ana
na waral chuwach i jyub ta’aj xak
jun ru’ pacha i ca "ani chila chicaj.

3Cha ya na chake i ka wa re wo’or.

“Cha cuyu ni ka mac man xak yoj caka cuy ni
qui mac ni’pa i je macun-nak chikij.

Ma ya chake coj tzak chupam i mac atzalal,
xui-ri, choj awesaj pu’ab itzel.

(Queje ile chi tz’onoj che i Dios —xu bij i

Jesus chique.)

>Te’uri xak xu bij chique:

—We ’o jun chiwe yix, tiq'uil a’ab cupon
jun rula’, pent n-tu wa tzukbal-re. Rumal
‘uri ca ’e ru’ jun u lo'c’anij y cu bij che:
“Cuyu in mac, quin jal oxib a wa,” cu bij
che, ¢“man xc'un jun wula’ y n-ti quin ya
che, wach i cu tijo.” (Pent queje ile cu bij
che.) 'Tulo’c’anij chi’o paja pent cu bij che,
“Min a c’asc’a. I uchija ’o chic lawe che; i
wac’al je "o wu’ chuwi ch’at, c’ax quin walij
cumal. Rumal-i, n-ti quin ya chawe,” pent
cu bij che. *Pent ire n-ca waljj ta chu "anic
jun pawor che u lo’c’anij; xui-ri, we i jun n-
cu mayij tu tz'onoxic, i rajaw ja cawalij na
‘uri. Cu ya na che, wach i rajwaxic, man
n-xu mayij tu tz'onoxic che. °’0 jun tzij
quin bij na chiwe: we "o rajwaxic chiwe, chi
tz'onoj, y Dios cu ya na chiwe; chi tzucuj,
y qui rik na; chi c’'ojc’a i porta, y ca jak na
chiwe. *Queje ile chi "ana, man we jun lic
cu tz’onoj, ca ya’ na che; we lic cu tzucuj, cu
rik na; we lic cu c’ojc’a i porta, ca jak na che.

1Yix chi ix kajawxel, we "o jun iwac’al cu
tz'onoj u wa chiwe, ;xataba qui ya jun abaj
che, pu q'uexel u wa? N-queje ti ile. Xak
we cu tz'onoj car chiwe, ;xataba qui ya jun
cumatz che, pu q'uexel? Xak n-queje taj.
12Xak we cu tz'onoj sakmol chiwe, ;xataba
qui ya jun sinaj che? N-queje taj. *Yix, chi
n-kas ta ix "utz, lic ix sic’aj chu ya’ic i 'utz
chique iwac’al. Bay, we queje yix ile, chi xa

ix winak, mas 'utz co’on i Ta chicaj chuwach

ile. Lic cu tak li u Tewal chique pachin i que

tz’onow che. (Queje ile xu bij i Jesus chique
ije teren chirij.)

Xqui bij i gj Fariséo chi u cho’ab i Jesus, xa
ru’ itzel petnak wi

1“1 Jesus ca tijin chi relsaxic jun itzel tew
che jun mem; are xelic, i achi xch’awic. 1
winak lic xqui bisoj ile. *Xui-ri, "o jujun
xqui bij:

—TIachi-le cresaj i itzel tew chique i winak
xarumal u cho’ab itzel 'oru’. Icho’ab’oru’,
xa re i Beelzebu chi caj’atzil itzel tak tew —
xe cha.

1’0 juban chic cacaj quiqui C’am u pam.
Xqui tz'onoj jun mildgro che, c’utbal-re
chique we Dios ‘o ru’. Ire reta’am chic
wach que tijin chu ch’obic, rumal-i xu bij
chique:

—Jun tinimit, we quiqui "an tak tzobajil
che quib, quiqui "anbej ch’0’oj chiquiwach,
xa quiqui sach qui wach ’uri. Xak queje
juban alc’'walaxel, we n-junam ti qui wach,
we quiqui jach quib chiquiwach, ca sach
qui wach. *®Xak queje que’el ile che i
Satanas; we o jujun itzel quiqui an ch’0’oj
chiquiwach je itzel, n-que najtin ta ’uri.
Qui bij yix chi ru’ u cho’ab itzel” xwesaj bi
itzel tew. “Bay, i tijoxelab yix xak caquesaj
bi itzel tew chique i winak; ;pachin "uri
yawnak ile piqui’ab ique? Ru’ ile, chi quiqui
"an i tijoxelab yix, ca alijin "uri chiwe chi n-
usuc’ taj wach i xi bij. Are i u cho’ab i Dios
"o wu', are i quelsaw bi itzel tak tew. Queje
ile ca’alijinsax chiwe chi i "atbal tzij re i Dios
ya o chic chiwach.

2(Qui bij yix chi ru’ u cho’ab itzel, xwesaj
bi itzel tew, péro n-ru’ taj.) Iweta’am yix iri:
we o jun achi ’o u cho’ab, we lic cu chajij i
rachoch, we xak "o ni ruc’am tobal-rib, n-ca
sach ta’uri ubitak-re. #Xui-ri we ca c’'unjun
chic mas nim niu cho’ab, ca tiqui na 'uri che
i rajaw ja. 'Is cu maj na che wach i ruc’am,
chajbal re i rachoch; cu maj na che wach i
cul u c’ux che, tobal rib. Te’uri cresaj ni’pa
ubitak-re, y cu ’an na che pacha craj ire.
(Are i tijojbal tzij ile xu bij i Jesus chique,
c'utbal-re chique chi nim ni u cho’ab ire
chuwach itzel.) Te’uri xu bij chique:

# —Pachin n-cu ya tu wach wu’, ire aj
ch’o’0j "uri chwij. Xak pachin jun n-quin
u to ta chi qui molic in chij, xa que u

11:18: 1mer tzij xu bij are iri: ru” U cho’ab i Beelzebu. (Are itzel.)

quichersaj bi "uri qui wach chwe —xu bij
chique.

Jun itzel tew cu tzucuj wach tan chic u
tzalijbal che jun winak

] Jesus xak xu bij i tzij-i chique:

—Jun itzel tew, we xel che jun winak, xa
cabin pa chakij jyub chu tzucuxic pa cuxlan
wi, y n-cu rik taj. Te’uri cu bij pu jolom:
“Quin tzalij chic che i wachoch pa i xin pe
wi,” cu bij, y ca tzalij chic 'uri. * Are cupon
tan chic ru’ achi, cu rik i pu c’'ux i achi-le
pacha jun ja lic jos’im, lic yijbam na che jun
rajaw c’ac’. *Te'uri i itzel tew que u tzucuj
bi i rachi’il; que u rik je wukub, mas je mal
chuwach ire. Que u c’am bi ru’, y conojel
que oc che achi. Chila que jeki wi. Te'uri i
achi-le, lic mas mal que’el chuwach li ujer.
(Queje xu bij i Jesus ile chique.)

"Utz que ique chi quiqui coj u tzij i Dios

7 Are xutzin u bixquil ile chique, ’o jun
ixok "o chiquixol i uq’uial winak, co xu bij:

—i'Utz re ixok chi xat alax ru’l Utz re
ixok chi xat u tz’umansaj! —xu bij.

] Jesus xu la’ u wach che:

—Mas "utz que ique chi quiqui ta u tzij i
Dios y quiqui cojo —xu bij.

Iwinak xa cacgj rilic jun mildgro

»1 winak lic ca tijin qui moltajic chirij i
Jesus. Ire xu jek u bixquil chique:

—I winak je re wo'or lic je mal na:
xa quiqui tz'onoj jun mildgro chiquiwach,
c'utbal re u cho’ab i Dios, péro n-ta jun
mildgro ca ’an na chiquiwach, xui ile pacha
"antal che i ma Jonas, chi ajbil u tzij i Dios
ujer; are i mildgro-le quiquil na. *Wach
xa 'ani che i ma Jonas ujer are ’ilbal re i
Dios chique i winak aj Ninive. Xak queje ile,
wach quin "an ni yin, chi in Achi aj Chicaj,
are i c’utbal na re chique i winak re wo’or
chi Dios o wu’. *Cu rik ni ’ij, 1 winak je
re wo’or, ca ’at ni tzij piquiwi, wach i qui
‘anom. Are ’uri, i ixok chi ’atol tzij re i
pa Sur ujer, ire cu coj ni qui mac rumal
wach que tijin chu "onquil wo’or. Ire, ujer
lic naj xpe wi chu tayic u nojbal i mam
Salomon, chi mas’o uno’oj. Péro i winak re
wo’or n-cacaj ta quiqui ta i Jun c’'un-nak chi,
chiquixol; nim ni u no’oj chuwach i mam
Salomon. *Are ca pe i 'ij chi ca ’at ni tzij
piquiwi i winak je re wo’or, i ujer aj Ninive
winak quiqui coj ni qui mac i je re wo'or.

Man i aj Ninive xqui jalwachij qui c’aslemal
are xqui ta u tzij i Dios rumal i ma Jonas;
xui-ri, i winak re wo’or n-quiqui coj ta i Jun
c’'un-nak cu’, chi nim ni u ’ij chuwach i ma
Jonas. Rumal-i, cocsax ni qui mac —xu bij
chique i uq’uial winak.

We lic caka takej i Dios, que’el chake pacha
lic "utz i ka ba’'wach

» —Jun, we cu tzij jun cantil, n-cruwaj
taj, xak n-cu min ta chuxe’ jun cajon. Are
i cu"ano, cu ya ‘an chicaj, man ni'pa i que
oc bic que tzun na. *I ba’'wach pacha jun
cantil chiwe; rumal i ba’'wach coc i sak che
i ch’acul. We lic ’utz i ba'wach, lic coc i
sak uri pi c'ux. Xui-ri, we i ba'wach n-
co’on ti u chac, ix "o ’uri pa ’ekumal. *Chi
’ana cwent che i sak ’o iwu’, mokxa to’
co’on ‘ekumal. **We lic ocnak i sak iwu’,
ronojel i c’'ux, ronojel i nojbal, we n-ta pich’
"ekumal chiwe, ronojel "uri ’is sak chiwe,
pacha co’on jun cantil lic chom u tzunbal
—xu bij chique.

I Jesus xu sakij wach i qui mac i aj Fariséo
xak i nimak tak tijonel

71 Jesus, are xu q'uis u bixquil chique,
are ’uri 'o jun aj Fariséo xu siq'uij ru’ chi
rachoch man cu tij u wa ru’. 1Jesus xa ’ec,
X0C paja, y xcubi chi mexa. *1 aj Fariséo xu
bisoj wach xu "an i Jesus, man n-xu ch’aj ti
u kul u "ab c’a pu ch’uc are xoc chi wa’im,
pacha quiqui ’an ique. ** Are "uri i Kajwal xu
bij che:

—Yix chi ix aj Fariséo winak, lic qui ch’aj
irijitubal ya, irij i lak; xak lic qui "an pen
u ch’ajic i "ab. Xui-ri i pi c'ux, lic tz'il, ni’pa
i’oiwu is iwel'am, lic ix mal. *{Yix n-ta
i no’oj! ;N-iweta’am ta ba-ri chi n-xui ta
i ch’acul u yijbam i Dios? jXak u yijbam i
pi c’ux! “Che i to i niba’ib ru’ u bitak iwe,
chi’ana i ’utz ru’ i c'ux; te’uri xak i pi c’ux,
ch’am na que’elok; n-xui ta i "ab, ch’am.

21To’ i wach yix, ix aj Fariséo! Ni'pai’o
iwu’ chi n-ta kas u chac, ile "ut qui ’an pen i
relsaxic jun tant che i lajuj, qui ya na che
i Dios. Queje qui 'an ile ru’ i arawen, ru’
i aruta, xak ru’ i ral tak ’es chi cu ya ni u
jelal i comida. Xui-ri, n-qui 'an ta pen u
"anic i suc’ulic chuwach i Dios, xak mi ne i
c’axnabal i c’'ux che. Areile 'o u chac qui’an
na, xak o u chac chi qui jach i nabe tant che
i Dios che i qui ch’aco.

©To’ i wach yix, ix aj Fariséo! C’ax qui
na i cubibal "o u ’ij pa tak i molbal'ib. C’ax

qui na i tioxixic cumal i winak pa q’uebal,
cojbal re i ij.

“1To’ i wach yix, ix tijonel re i "atbal tzij,
xak yix chi ix aj Fariséo! {Xa queb i palaj!
Ix pacha jul re camnak, n-ca ’alijin taj we "o
camnak chupam. To’ que bin i winak puwi,
y n-queta’am taj chi que quitzix na rumal.
(Queje xu bij i Jesus ile chique.)

“’0 jun tijonel re i ujer "atbal tzij xak xu
ta wach xu bij i Jesus. Xu bij "uri che:

—Tijonel, yet are xa bij i tzij-le, xak xoj a
ch’ach’a ni yoj. C’ax caka ta yoj ile —co’ono.

‘] Jesus xu la’ u wach che:

—Xak yix, jto’ ni wach, ix aj tijonel! Yix,
q'ui ni "atbal tzij qui ya chiquikul i winak,
chi quiqui "an na; pacha jun ekan lic nim,
chi mi jun ca ch’ijawic, y yix mi xa ta jubi’
queitoru’.

7iTo’ i wach yix! Yix qui yijba i chom laj
qui pantion i ujer ajbil u tzij i Dios, xui-ri, lic
are iwatit i mam yix xe qui camsaj. *Queje
ile qui "alijinsaj chi yix iweta’am wach qui
"anom, xak i yom ni wach cu’. Ique xe qui
camsaj; y yix qui yijba qui pantion.

“1 Dios, mas 'o u no’oj; reta’am li ujer
wach i qui ’an ni yix wo’or. Rumal-i xu bij:
“Que in tak bi i je ajbil in tzij cu't, xak i
je wapostelab. Xui-ri, ’o jujun chique que
camsax na; xak je o jujun ca ‘an ni c’ax
chique,” xu bij. *I winak re wo’or, quiqui
toj na i qui camsaxic i je ajbil u tzij i Dios
ujer. Je ni'paije camsam na c’a chu xebal ’jj
sak, i winak re wo’or quiqui tojo. **’Is quiqui
toj na: quiqui toj ni nabe, chi u camsaxicia-
Abel; queje ile xpetic c’'a are xcamsax i mam
Zacarfas chi xqui camsaj pa rachoch i Dios,
chuwach i lugar "o u’ij. I winak re wo’or, ’is
quiqui toj ni ronojel, ni’pa i petnak lok c’a
chu xebal 'ij sak.

iTo’ i wach yix, ix tijonel re i ujer "atbal
tzij! Yix lic chikul "o wi u c’utic i sak laj tzij
chique i winak, xui-ri, n-qui 'an taj. Que’el
chiwe pacha ’o jun lawe pi’ab, xui-ri n-qui
jak ti uchija. Mi tene quix oc bi yix, xak mi
ne qui ya chique i juban que oc bic. (Queje
ile xu bij i Jesus chique.)

»Te'uri lic xpe coywal i je tijonel re i
"atbal tzij, xak i je aj Fariséo rumal wach i xu
bij. Xe oc chu to’taxic, y xe oc chu tz'onoxic

T 11:40: e’ i aj Israel.
je winak re ire.

uq’uial tzij che. **Quiqui tzucuj tzaksabal-re
che u tzij, cojbal re u mac.

12

Chi ’ana cwent che iwib, mokxa co’on
queb i palaj

'Che tak i 'ij-le, je q'ui i winak xe moltaj
ru’ i Jesus, lic je mil, je mil. Que bajbatic
rumal qui q'uial. Are 'uri i Jesus xu jek
ch’a’atic cu’ u tijoxelab.

—Chi ’ana cwent che iwib, mokxa quix
’elic pacha i je aj Fariséo, xa queb qui palaj.
Ile pacha co’on i cunbal re i caxlanwa.
*Ni'pa i n-"alijinsam taj, ca ’alijinsax na;
ni’pa i uwam u wach, ca ’etamax na.
*Rumal-i, ronojel ni’pa i bim yix pa ekumal,
ca tataj ni rason chi sak; ni’pa i bim na paja
ali’al, lic tz’apim i uchija, 'o i ca siq’'uin na
chu bixquil chuwi tak ja —xu bij i Jesus.

Mi xij iwib chique i winak; are, chi xija iwib
che i Dios

*Yix chi ix wachi'il, quin bij ni iri chiwe:
mi xij iwib chique i quiqui camsaj i ch’acul.
Xui ile que tiqui chu ’onquil; n-que tiqui
ta chu camsaxic iwanima. *Yin quin bij na
chiwe pachin che, chi xija iwib: chixija iwib
che i Dios; ire, we xix camsaxic, ‘o pu’ab
quix uya pa’a’. Are, chi xija iwib che ire.

¢(I Dios quix u chajij.) Iweta’am chi jun
tz'iquin n-pakal taj, xa queb centdvo i cajil
je jo'ob. Péro i Dios que u chajij, n-que u
sach ta pu c'ux. 7(Xak queje yix, i Dios lic
quix u chajij.) Ire ’is rajlam ni’pa i wi ‘o che
ijolom. Mi xij iwib ’uri; yix 'ut, mas o ni ’jj
chiquiwach uq’uial tz'iquin —xu bij i Jesus
chique.

"0 u chac caka bijna chiquiwach i winak
we oj re i Cristo

Te’uri xu bij chique:

—Quin bij iri chiwe: ni’pa i qui yom qui
wach wu’, we quiqui bij chiquiwach i winak
chi je we yin, xak yin quin bij na chiquiwach
i ngel re i Dios chi ique je in winak yin®.
* Xui-ri, je ni'pa i quiqui bij chiquiwach i
winak chi ne te we yin, xak yin quin bij na
chiquiwach i dngel re i Dios chi ique ne te
we yin.

©Iwinak, ni’pa i c’ax que ch’aw chwij yin,
in Achi aj Chicaj, ile ca cuytaj na chique;

12:8: 1 mer tzij xu bij are iri: I Achi aj Chicaj cu bij na chiquiwach i 4ngel re i Dios chi

xui-ri je ni’pa i c’ax que ch’aw chirij u Tewal
i Dios, i mac-le, lic n-ta u cuytajic.

1 Co’on panok, i je aj ch’o’oj chiwij, quix
qui ¢’'am nubi chuwach i nimak tak mam’ib
pa molbal’ib, chuwach i ’atbal tzij, o xak
chiquiwach i ’atol tzij. Are quiqui ’an ile,
mix c’achir tan chu ch’obic wach i tobal
iwib qui "ano, mix c’achir tan wach i qui bij
chiquiwach, ?man i u Tewal i Dios cu c’ut
na chiwe wach i qui bij, are cu rik i or-le.
(Queje xu bij i Jesus ile chique u tijoxelab.)

Chaka ’ana cwent mokxa oj rayinel

15’0 jun achi chiquixol i winak xu bij che
iJesus:

—Tijonel, cha bij che i watz chi cu jach ni
nic’aj-we re i ubitak-re in kajaw, chi xcanaj
can pu’ab ire, are xcamic.

“Te'uri i Jesus xu bij che:

—Achi, n-are ta in patan yin quin ’an juez
che wib piwi chu yijbaxic ile chiwe —xu bij
che.

5 Te’uri xu bij chique conojel:

—Chi ’ana cwent, mokxa qui 'an che
iwib xa ix rayinel, xa ix molonel re ubitak
iwe; man n-rumal ti uq’uial ubitak iwe "o i
c’aslemal sakil —co’ono.

1 Are "uri xu bij jun tijojbal tzij chique:

—’0jun achi beyom; i rulew, q'ui i cosech
xu ya'o. "Ire xu jek u ch’obic "uri: “;Wach
i quin 'ano? Utz we tene mas nim i
c’olbal-re,” xu bij. *Te'uri xu ch’ob pu
c'ux: “Weta’am chic wach i quin "ano; quin
wulijsaj i c’olbal re in cosech, te’uri quin "an
juban chic mas nimak chuwach ile. Quin
c’ol ni'pa in cosech chupam, tak i juban
ubitak-we. *Te’uri quin bij che wib: lic
‘utz we yin, man ‘o ni ronojel wu’, wach i
rajwaxic chwe q'uial junab u wach. N-quin
chacun ta chic, to’ quin uxlanic, xui chic
quin tij in wa, quin tij in ya’, y quin quicot
na. Queje ile quin bij na,” xu bij i achi pu
c’'ux. ®Are uri i Dios xu bij che: “Achi, jlaj
at buy! Wo'or cha’ab, cat camic. I ni’pa
i ubitak awe chi a c’olom-na ;pachin nawi
re?” xu bij i Dios che. *Queje ile que’el
chique ni’pa i to” quiqui ch’ob u molic i qui
beyomal. Xa je niba’ 'uri chuwach i Dios —
xu bij i Jesus chique.

I Dios que u chajij i je rac’al ire
2Te’uri xu bij chique u tijoxelab:
—Rumal-i, mix c’achir che i c’aslemal,
wach i qui tijo, tzukbal iwib, xak mix c’achir

che i’u’, wach i qui cojo, ch’ukbal i iwij. *1
c’aslemal, ;xataba xui i wa cajwax che? Xak
i ch’acul, ;xataba xui i 'u’ cajwax che? N-
xui taj. 'O i mas cajwax na chiwe chuwach
i wa, xak i ’u’. *Chi ch’obo "ut wach quiqui
‘an i ch’oc: ique, n-ti quiqui tico, xak n-ti
quiqui molo, xak n-ti quiqui c’ol pu c’olbal-
re. Tupu n-quiqui 'an taj, i Dios que u tzuku.
Y mas lic nim i 'ij yix chiquiwach ique. *We
to’ qui c’achirsaj iwib, n-ta cu chacuj. Mi
jun chiwe ca tiqui chu nimarsaxic u najtil
rij, tupu lic ca c’achir che. *We n-quix
tiqui ta chu "onquil ile chi n-ta kas u chac
¢wuchac "uri lic quix c’achir che wach i qui
tijo, xak i ch’ukbal iwij?

7 Chi ch’obo "ut wach quiqui "an i cotz’ij.
Ique n-que c’achir ta chu ch’aquic qui u’,
xak mi ne u yijbaxic. Tupu n-quiqui ‘an taj,
lic chom qui 'u’. Quin bij chiwe: chom ni qui
‘u’ ique chuwach i u v’ i nim laj "atol tzij,
mam Salomon ujer, chi lic beyom. *Queje
cu’aniDios ile chique i cotz’ij pa tak ’es, chi
xa queb oxib ’ij olic: wo’or c’aslic, y chwek
c’atnak chic pa’a’. Ire we cu ya i chom laj u
"0’ iral cu cotz’ij-le, ;jxataba n-cu ya ta 'uri
iwe yix? Cu ya'o, pues. {Yix c’o i rajwaxic
che u cubibal i c’'ux che i Dios! »We queje
co’oniDiosile, mix c’achir "uri chu tzucuxic
wach i qui tijo, wach i qui tu’u. *Ni'pa tak
ile, are i quiqui tzucyj i to’ winak. Péro
yix, ‘o jun i Kajaw chicaj lic reta’am wach
i rajwaxic chiwe. **Rumal-i, chi ya iwib che
i 'utz laj "atbal tzij re i Dios, te’uri ire cu ya
na chiwe wach tak rajwaxic chiwe. (Queje
xu bij i Jesus ile chique u tijoxelab.)

Chaka tzucuj i beyomal chila chicaj
2Te’uri xu bij chique:

—Mi xij iwib, ix ral in tzobajil, yix n-ix ta
q’ui. Xui-ri, i Ta chicaj craj cu ya chiwe quix
oc che u ’atbal tzij ire. *Chi c’ayij ubitak
iwe, y chi jacha i mer chique i 'o rajwaxic
chique. Queje ile qui c’ol i mer pa yabal-re
chi n-ca jar taj; queje ile, qui c’ol i beyomal
chila chicaj, pa n-ca q'uis ta wi; chila n-coc
ta wi ili'om, xak n-que oc ti poc’ ru’. **Queje
chi ’ana ile, man pa ’o wi i beyomal, chila
"uri’o wii cubibal i c’'ux. (Queje xu bijiJesus
ile chique u tijoxelab.)

Choj "olok oj yij chic che u c'unic i
Kajwal
»Te’uri xu bij chique:

—Chix "olok ix yij chic, are ca c’un i Iwa-
jwal; ix "olok i tzijom i cantil chu c’ulaxic.
*Chi’anayix pacha ix aj chajal ja chi coy’em
u c’unic i qui patron che jun c'ulanquil.
Ique je yij chic chu tayic u be; are cuponic,
juntir quiqui jak uchija che, are que u ’ijla.
’Utz que i mocom chi que c’asc’atic y que
chajinic are cupon i qui patron. Quin bij
iri chiwe: ire cu bij na chique chi que cubi
chi mexa, te’uri que u tzuk na. *Ire mokxa
cupon tiq'uil a’ab, o xa ca pe u sakiric;
‘utz que i rajchaquib we que c’asc’atic are
cuponic —xu bij i Jesus chique.

» Xak xu bij i tzij-i chique:

—Chi ta iri: jun rajaw ja, we reta’am
wach u ‘onom ‘or cupon jun ili'om ru’, ire
ca C’asc’at na ’uri; n-cu ya ta che coc pa
rachoch crel’aj bi ubitak-re che, man ire yij
na chu c’ac’alixic. “Xak yix, chi c’ac’alij na,
man i Achi aj ChicajT ca c’'un na are n-ti qui
ch’ob che —xu bij i Jesus chique.

Jun gjchac, chu ’ana u chac pusuc’ tupu
naj ‘o wi u patron

‘I Are "uri i ma Pédro xu tz'onoj che:

—Kajwal, i tzij xa bij-le ;xui chake yoj xa
bij, o xak chique i winak conojel?

2] Kajwal xu bij che:

—(Chique ni’pa i je wajchac i xin bij-le.)
Iweta’am wach ca ’ani che jun ajchac lic
‘utz, lic 'o uno’oj. Ire ca ya’ na can piquiwi
i juban ajchac rumal u patron. Chukul ire
"o wi u ya'ic i qui wa are cu rik i ‘or. #’Utz
re i achi-le we ca tijin chu "onquil wach i
rajwaxic chique i ajchac are ca c’un chali
i u patron. “XKatzij i quin bij chiwe, ire
ca canax na 'uri puwi ronojel i ubitak re u
patron. *Xui-ri, we xa cu ch’ob na chi u
patron n-we’ taj ca tzalij chalok, mokxa cu
jek qui ch’ayic i rach ajchaquib, chi achiab,
chi ixokib. Mokxa to’ u wa’im cu bisoj:
wach cu tijo, wach cu tu’u, wach tak ca’abar
ru’. “Ire n-reta’am taj bi chi oril ca c’'unu
patron; are n-ta cu ch’ob che, xak te’et ca
c’'un chalok. I u patron; cu ya na uri pa nim
laj tojpen. Xak jun i tojpen ca ya’ che pacha
caya’ chique i n-quiqui coj ti u tzij i Dios.

“Jun ajchac chi reta’am wach craj u pa-
tron, ire we n-cu yijba ta rib chu ’onquil,
we xak n-co’on ta cas che, lic q’ui ni u lo’xic
uri cu tij na, tojbal re u mac. *Xui-ri, jun
ajchac, we n-reta’am taj wach craj u patron,

t 12:40: Are i Jesus mismo.

y we 'o i u mag, lic ca majaw te che chi cu
tij ni tojpen, ire n-mas ti u lo’xic cu tijo.
Pachin jun, nim i yatal pu’ab, o chukul "uri
nim cu jach tan chic che i rajaw; pachin jun,
nim ni okxanim pu’ab, o chukul "uri cujach
tan chic che i rajaw, xak cu jach che ni'paiu
ch’acom puwi. (Queje i tzij ile xu bij i Jesus
chique.)

I u cutic i sak laj tzij re i Dios xa cu
petsaj i jachersabal qui wach i winak
“—Yin in c’'un-nak chuwach i jyub ta’aj,
in aj nuc’'ul 'a’ chi; jcwaj te yin we ta ca
juluw chic! *°Péro o jun nim laj pen nabe
chinwach; ilic quin c’achir rumal, c’a ca
q'uis ni ile! **Mi ch’ob yix chi in c'un-nak xa
que in chomarsaj ni winak chuwach i jyub
ta’aj. N-rumal ti ile in c’'un-nak; in c’'un-nak
xa que in jachersaj qui wach (man rumal u
c’utic i sak laj tzij, are ca paxsaxic, ca pe ni
ch’0’oj chiquixol i winak). **Co’on panok,
we je "0 jo’ob cachalal quib, quiqui jacher-
saj ni quib; i je oxib quiqui junamsaj qui
no’oj chiquiwach i queb; xak i queb quiqui
junamsaj qui no’oj chiquiwach i oxib. *Je
"o ni kajawxel, n-junam ta chic qui no’oj cu’
i qui c’ojol; xak queje ni c’ojolxel cu’ i qui
kajaw. Xak je ’o ni chuchuxel n-junam ta
chic qui no’oj cu’ i calit; xak queje quiqui
"an ni calit cu’i qui chuch. Je o ni alibaxel n-
junam ta chic qui no’oj cu’ i qui chuch calib;
xak queje quiqui 'an na ique chique i cali-
baxel.

| I je buy n-xqui ta tu be wach que tijin chi
rilic

%1 Jesus xak xu bij chique i winak:

—Yix, are quiwil i sutz’ quel li pa ca tzak
wi i ij, juntir qui bij chi ya ca pe i jab, y
katzij, queje que’elok. *Xak i tew, we ca
c’'un pa sur, qui bij chi ca pe jun ’ij tij, quix
cha; y katzij, queje ile que’elok. *Yix, jxa
queb i palaj! Lic quiwil nu be wach co’on u
wach caj, xak u wach i jyub ta’aj. ;Wuchac
‘uri n-iweta’am taj wach usuc’ iri, chi quix
tijin chi rilic che tak i 'ij-i? —xu bij chique.

We o jun aj ch’o’oj awu’, chi chomaj
iwib chiwach

Te’uri xu bij chique 1 winak:

—;Wuchac n-qui ch’ob tu be yix mismo
wach ca majaw chiwe qui ano? *We ’o jun
u cojom a mac, y qui maj bi i be pa "atbal

tzij, cha ’ana pen u yijbaxic ru’, tz’akat c’a
ix ’o pa be, man n-cat u c’am tubi chuwach
ijuez. Man i juez cat u jach na che i policia,
i policfa cat u tz’apij na pa cércel. *Sak laj
tzij i quin bij, n-cat el tal chila, c’a ca toj
ni q'uisbal centdvo re a milta. (Queje ile i
tijojbal tzij xu bij i Jesus, c’utbal re chique
chi’o u chac we” quiqui suc’ba qui c’aslemal
chuwach i Dios man n-que ya’ ta pa tojpen.)

13

’0 u chac caka jalwachij ka no’oj chi n-
"us taj

YAre ’uri je 'o jujun chila xqui jek u
bixquil che i Jesus wach u’anom i ma Pil4to.
Xqui bij chi ire je u camsam juban aj Galiléa
winak are que tijin chu sujuxic qui sipon
chuwach i Dios. Xe u camsaj, y qui quiq uel
ique, junam xbin wi ru’ i qui quiq'uel i
chicop chi qui sujum. Queje ile xqui bij i
winak che i Jesus. *I Jesus xu la’ u wach
chique:

—Qui bij yix i je aj Galiléa winak-le lic
"0 qui mac chuwach i Dios; are i rumal "uri
xqui tij i tojpen-le, qui ch’ob yix. Ique mas
je ajmac chiquiwach i cach aj Galiléa, qui
bij yix. *Xui-ri, quin bij chiwe chi n-queje
taj. Xak yix, we n-qui jalwachij ti i no’oj
chi n-"us taj, xak quix cam ni yix. *;Xak
queje bawa qui bij yix chique i je dieciécho
chi xe cam chuxe’ i ja tac'tic™ chi xtzakic?
;Qui bij bawa yix, mas o ni qui mac ique
chiquiwach i juban aj Jerusalen? *Yin quin
bij chiwe chi n-are taj. Xak yix, we n-qui
jalwachij tiino’oj chin-"us taj, xak quix cam
ni yix. (Queje xu bij i Jesus ile chique.)

I tijojbal tzij re i che’ chi n-ca wachin taj
¢I Jesus xu bij chic jun tijojbal tzij chique.
Xu bij:

—’0 jun achi ’o u che’lal higo pa rulew.
Xa ’e chi rilic we "o u wach; n-ta xu riko.
7 Are "uri xu bij che u mocom: “Wilape’, oxib
junab iri quin tzucuj u wach, y n-ta quin
rik che. Cha c’atzij; to’ co’on latz’ waral,”
xu bij. *T u mocom xu bij: “Nim laj winak,
cha ya chic jun junab che. Quin c’ot na
jubi’ chuxe’, y quin coj awon che. *Queje na
ile, mokxa cu ya ni u wach; we n-taj, te’uri
ca c’atzixic,” xu bij i mocom che. (Queje i
tijojbal tzij ile xu bij i Jesus chique.)

I Jesus xrutzirsaj jun ixok pa uxlambal 'ij

] Jesus ca tijin chu c’utic chique i winak
pa molbal’ib pa uxlambal ’ij. **Chila "o wi
jun ixok iwab, dieciécho junab ’o chic che
chi to’ iwab rumal jun itzel tew. Ire to’ luclic
chic rij rumal, n-ca tiqui ta chu suc’baxic rij.
] Jesus, are xrilo, xu siq’uij ru’ y xu bij che:

—Nan, ya at utzirnak chic che a yobil —
co’on che.

BTe’uri, xu coj u ’ab puwi; are ’uri i ixok
juntir xsuq'ui rij, y xu jek u cojic u ’jj i
Dios. “Are ’uri i raj'atzil i molbal'ib xpe
roywal che i Jesus man xrutzirsaj i ixok pa
uxlambal "ij. Xu bij chique i winak:

—’0 wakib ’ij che i seman re i chacbal ’ij.
Che i wakib ’ij-le, we quiwaj quix c’unic qui-
wutzirsaj iwabib, chix c'unok. Xui-ri, mi an
ile pa uxlambal 'ij —xu bij chique.

5 Are "uri i Kajwal xu la’ u wach che:

—Yix jxa queb i palaj! Iwonojel yix, pa
uxlambal ’ij qui tor ni jun i chicop, o jun
i buru, qui yabej u ya'. *We queje qui ‘an
ile che jun chicop, mas ca majaw che i ixok-
le, chi u muk u xiquin i mam Abraham xak
jun iwu’ yix. Mas ca majaw che ire, ca tortaj
na pa c’ax. 'O chic dieciécho junab che, chi
yut’tal u ch’acul rumal itzel. ;Xataba n-"us
taj cakesaj i yobil che we pa uxlambal 'ij? —
co’ono.

V7 Are xu bij i Jesus ile, i je aj ch’0’0j chirij
lic xe q'uix che. Conojel i winak lic que
quicotic rumal i nimak tak ’anic xu ’an i
Jesus.

I tijojbal tzij chirij u q'uiyic i ija re i
mostas

®Te’uri i Jesus xu bij chique:

—I’atbal tzij re i Dios ;wach nawi quin ju-
namsaj ru’, sakirsabal-re chiwe wach usuc’?
¥ Quin junamsaj ru’ jun ija re mostas chi
jun achi cu tic pa rulew. Ca po’ic, ca
q’uiyic, cu rik u nimal pacha jun che’, te'uri
i tz’iquin quiqui "an qui soc che tak u "ab.
(Queje i tijojbal tzij ile xu bij i Jesus chique,
sakirsabal-re wach u q’uiyaric i u "atbal tzij
i Dios.)

I tijojbal tzij chirij i cunbal re i caxlanwa

] Jesus xak xu bij chique:

—I’atbal tzij re i Dios ;wach nawi quin ju-
namsaj ru’? # Are ca c’'un chiquixol i winak,
queje pacha co’on i cunbal re i caxlanwa.

* 2. o 7 : 7 .
13:4: 1tac'tic laj ja-le, “t6rre de Siloé” ca bix che.

Ile, we jun ixok cu chapo, y cu coj oxib almul
arin ru’, te’uri ca walij u wach i "or ronojel,
tupu xa jubi’ i cunbal "o ru’. (Xak queje ile
co’on i 'atbal tzij re i Dios —xu bij i Jesus
chique.)

Choj oc che uchija tz akat jakalic

2] Jesus ’enam-re pa Jerusalen. Ca tijin
chi be, are cupon che jun aldéa, o xak che
jun tinimit, ire cujek u c’utic chique i winak
je o chila. #°0 jun xtz'onow che:

—Nim laj winak, ;ne te q’ui que el chu-
pam i qui mac? —co’ono.

I Jesus xu bij chique i winak:

*—Chi "ana pen i oquic che u xol uchija
lot’lic; co’on panok je q’ui neri cacaj oquic,
péro n-que oc taj. *I rajaw ja we u tz’apim
chic i uchija, n-cu jak ta chic chiwe. Yix
chi ix "o can chi sak qui c’ojc’a na, y qui bij
pan che: “{Nim laj winak, cha jaka i uchija
chake!” qui bij na. Ire xa cu bij chiwe: “;Pa
ix petnak wi yix? Yin n-weta’am ta i wach,”
co’ono. *Te’uri yix qui bij na: “Yoj ka tijom i
ka wa awu’, xak i ka ya’ awu’; xak at c’'utun-
nak pa ka tinimit,” quix cha che. #Ire cu
bij tan chic chiwe: “N-weta’am taj pa tak
ix petnak wi. Chix el na chinwach; xa ix
aj anol mal,” cu bij na chiwe. #*Lic quix o’
na, lic qui kach’ach’ej ni iware are quiwilo
chi yix xa chi sak ix o wi, xak quiwilo chi
paja je ‘o wi i mam Abraham, i mam Isaac,
i mam Jacob; xak conojel i ujer ajbil u tzij i
Dios 'is je "o chila pa cu "at wi tzij i Dios. *’Je
"o ni winak que uponic re ronojel u wach i
jyub ta’aj; que uponic ni’pa i je aj pa relbal
re i’ij, ije aj pa kajbal re i 'ij; ni’pa i je aj pa
wikabim, i je aj pa moxim; quiqui tij ni wa
pa cu’at wi tzij i Dios. **Chitape’, je o jujun
chi wo’or je ’o pa q'uisbal-re; co’on panok
que nabeaj na; xak je ’o jujun chi wo’or je
nabe, xui-ri co’on panok que canaj na pa
quisbal-re. (Queje ile xu bij i Jesus chique.)

Xo’ iJesus cumal i aj Jerusalen, man n-

xcaj ti 'utz

 Che i ’ij-le, xe upon jujun aj Fariséo
ru’, y xqui bij che: —Chat el chi, man i ma
Herddes craj cat u camsaj —xe cha che.

2]re xu la’ u wach chique:

—Jix yix ru’ i ma saklej u nojbal-le y chi
bij che chi’o1iquin ’ano. Wo'or y chwek que
wutzirsaj i winak, xak cwesaj i mal laj tak

14:5: I'mer tzij xu bij are iri: chupam jun cotom.

itzel tew. Queje ile quin ’an na, c’a cabij,
te’uri ca q’uis in chac. (Queje chibij ile che.)
» Xui-ri, yin, ’enam we pa Jerusalen, wo’or,
chwek, y cabij. N-quin mayij taj, man jun
ajbil u tzij i Dios n-ca majaw ta che, we n-pa
Jerusalen taj ca camsax wi —xu bij i Jesus
chique.

3(Te'uri xu bij chic:)

—ijAy, yix, ix aj Jerusalen! {Yix chi que
i camsaj i ajbil u tzij i Dios; yix chi to’ qui
coj abaj chique i je u takon i Dios chiwe!
jQuialmul lic in rayim quix in mol wu’
pacha cu ’an jun ati ac’ cu’ i rac’al, que u ya
chuxe’ u xic’! Queje ile xwaj te yin, y yix n-
xiwaj taj. *Chitape’, i tinimit yix co’tax na
can rumal i Dios. Quin bij chiwe, queje ile
quix €’el na; n-quiwil ta chic in wach c’a cu
rik ni ’ij chi quin i c’ulaj na iwu’. Qui bij na:
“iChu ya ni "utz i Kajwal Dios puwi i Jun chi
u takom-lok!” quix cha na. (Queje ile xu bij
iJesus chique.)

14

I Jesus xu cunaj jun achi pa uxlambal ’ij

' Che jun uxlambal ’ij, i Jesus xa ’e pa
wa'im ru’ jun caj’atzil i aj Fariséo. Chila
pa rachoch i jun-le, xak je ’o juban chic
aj Fariséo, que tijin chu c’ac’alixic i Jesus,
quiqui tzucbej u mac. 2Xak ’o jun achi
chuwach i Jesus, sipojnak u ch’acul. ®Are
‘uri i Jesus "o jun tzij xu tz'onoj chique i je
tijonel re i ujer "atbal tzij, xak chique i aj
Fariséo. Xu bij chique.

—I ’atbal tzij tz'ibtal can rumal i mam
Moises, jcu ya nawi chake caka cunaj jun
iwab pa uxlambal 'ij, 0 n-cu ya taj? —xu bij.

‘Ique n-xe ch’aw taj. Are "uri i Jesus xu
chap i achi, y xrutzirsaj, y xu tak bi chi
rachoch. *Te’uri xu bij chique i aj Fariséo:

—Yix, we ’o jun i buru, o we ’o jun i
boyex, we tzaknak chupam jun siwan® che
jun uxlambal ’ij, ;xataba n-quiwes-la ta-
lok? —xu bij chique.

‘Ique n-xqui rik ta chic ula’icu wach che.

Pachin go’on gh’utin che rib, are ca ni-
marsax na ‘uri u’ij
7Te’uri i Jesus xrilo chi "o jujun chique
je siq'uim che i wa’im, xa quiqui tzucuj i
cubibal "o u’ij are que cubi chi mexa. Are
"uri xu bij jun tijojbal tzij chique:

$—Yix, we 'o jun winak quix u siq’uij che
jun nima’ij re c’ulanquil, mix cubi che i
cubibal mas o u’ij. Mok ’o jun ca c’'un na
mas o u 'ij chawach yet. °*Te’uri ca c’un i
rajaw ja, chi ix u siq'uim chix queb; mok cu
bij chawe: “Chayaa cubibal che i jun-le,” cu
bij. Te'uri yet to’ cat q'uix che, y cat ’e chu
tzucuxic jun a q'uijibal n-tu ’ij. *Are i ca
"ano, we o jun cat u siq’uij che jun nima’ij,
jat e cul che i q’uijibal chi n-tu’ij. We queje
ca’an yet ile, i rajaw ja ca c’un 'uri awu’ y
cu bij chawe: “Ta, sa’aj ni jewa-ri, che jun
q'uijibal mas "o u ’ij, cu bij chawe.” Queje
ile, cocsax ni a’ij chiquiwach conojel i je cul
awu’ chi mexa. "Man pachin co’on nim che
rib, ire 'ut xa ca kajsax ni u "ij; xak pachin
co’on ch’utin che rib, are ca nimarsax na
"uri u’ij. (Queje xu bij i Jesus ile chique.)

2Te’uri xu bij che i jun chi je siq’uiw-nak:

—Yet, are ca 'an jun wa'im, o jun cenar,
me a siq’uij ique chi at qui siq'uim ni yet.
Me a siq’uij i xui aweta’am qui wach, xak
awatz a cha’; o xak xui i je awachalal, o xak i
alo’c’anij chi je beyom, man ique xa cat qui
siq’uij tan chic cu’ chi wa'im, y que’elok chi
qui tojom na chawe wach i xqui tij awu’ yet.
BAre i ca’ano, are ca 'an jun nim laj wa’im,
che a siq’uij i niba’ib, che a siq’ujj i je sic,
xak i je clis, xak i je mawach. “Queje ile, ca
pe ni "utz pawi. Ique n-que tiqui ta chu tojic
chawe, xui-ri i Dios cu toj na chawe are cu
rik i 'ij chi que walij ni’pa i je 'utz chuwach
ire. (Queje ile xu bij i Jesus chique.)

Wach u xutuxic xqui "an jujun chi je
sic’tal che jun nima’ij

“Jun chique i je ‘o chila, are xu ta i tzij-le,
xu bij che i Jesus:

—i'Utz que ique chi que oc che i nim laj
wa’im pa cu "at wi tzij i Dios! —co’ono. *I
Jesus xu bij che:

—’0 jun achi xu yijba jun nim laj wa’im,
y xe u siq’uij uq'uial winak. Are xu rik i
“or, xu tak u mocom chu bixquil chique chi
’is yij chic wach i quiqui tijo. “Chix petok,
man ronojel 'is yij chic,” xu bij chique. *Are
"uri, conojel ’is xe oc chu tz’'onoxic cuybal
mac che. Jun xu bij: “Yin c’a te in lo'om
juban wulew, y "o u chac quin e chi rilic;
quin tz’onoj chawe ca cuy na in mac,” xu bij.
T jun chic xu bij: “Yin c’a te in lo’om jo’ob
yunt in boyexab, y que ’e wila we je 'utz
che i chac. Quin tz'onoj chawe, cha cuyu in

mac,” xu bij. *Jun chic xu bij: “Yin c’a te
in c’ulinak, rumal-i n-quin ’e taj,” co’ono.
21 mocom, are xtzalij ru’ u patron, ’is xu
bij che ronojel ile. Are uri i patron xpe
roywal, y xu bij che u mocom: “Cha bisoj,
jat pa tak be re i tinimit, xak pa tak ch’ut be;
che a c’amalli ’o i rajwaxic chique, xak ni'pa
i je sic, xak 1 je clis, xak i je mawach,” xu
bij che. %1 mocom xa 'e chu "onquil, te’uri
xc’un chic ru’ u patron y xu bij che: “Nim laj
winak, ya ’is xin 'ano pacha i xa bij chwe, y
c’o i q'uijibal n-ta rajaw,” co’ono. * Are "uri
i u patron xu bij chic che: “Jat tzam tak ja,
cha tzucuj pa tak be chila, xak pa tak ch’ut
be, y cha ’ana li pen chique i je 'o chila, man
quin nojsaj ni wachoch. *Tape’, ique chi xe
in tak qui siq’uixic nabe, mi jun chique cu
tij i wa'im chi in yijbam.” (Queje i tijojbal
tzij ile xu bij i Jesus chique.)
Cax i terejic chirij i Cristo

“Je q’ui i winak je teren chirij i Jesus. Ire
xu pisquilij rib y xu bij chique:

*—Jun, we ca c’'un wu’, we craj co’on che
rib jun in tijoxel, 'o u chac mas c’ax chin u
na ni yin chiquiwach i u kajaw, i u chuch,
xak i rixokil ralc’'wal, xak i ratz u cha’, xak i
je ranab. Jun n-ca tiqui ta chi terejic chwij,
we n-c’ax ta quin u na yin chiquiwach ique.
Xak n-ca tiqui ta chi terejic chwij we mas
c’ax cu na rib ire chinwach yin. #N-xui
ta la ile, jun, we we-yin, ’o u chac ca terej
chwij, tupu ca cam na rumal. Pachin n-
craj ti u "anic ile, n-ca tiqui ta 'uri chu "anic
in tijoxel che rib. (Queje xu bij i Jesus ile
chique, c’utbal-re we quiqui ch’ij i terejic
chirij.) Xak xu bij:

*—We ’0 jun chiwe craj cu yac jun nim
laj rachoch, ire ca cubi na chu ch’obic
ni’pa i mer rajwaxic che, mokxa n-co’on taj
cu q'uisbej-re. *Queje ile co’on-na, man
mokxa xui i u cubibal cu yijba, y co’on
panok n-cu q'uis taj. Ni’pa i que "ilawic que
oc chu yo'yaxic, *y que tzen chu bixquil: “I
achi-le xu jek u ’anic i rachoch y n-xtiqui
ta chu q'uisic,” que cha. **Xak we jun atol
tzij reta’am chi petnak jun chic atol tzij chi
ch’o’oj ru’, nabe ca cubi na chu ch’obic we
ca tiqui che i ch’0’0j, man ire xa je lajuj mil
u soldddo; i jun chi col u ’ana ch’o’oj, je
véinte mil i u soldddo je ruc’am. *We cu
na u be chi n-ca tiqui ta che, que u tak bi
juban u takon ru’ i "atol tzij chi ya ca c’unic.



SAN LUCAS 14:33

TZ'akat i jun c’a naj "o wi cu tz'onoj che chi
quiqui chomarsaj quib chiquiwach. (Queje
i tijojbal tzij ile xu bij i Jesus chique i winak,
man ‘o u chac quiqui ch’ob na we quiqui
ch’ij i terejic chirij.) » Te’uri xu bij chique:

—Queje chi ’ana yix ile; man we n-qui
cangj ta ronojel ni'pa ’o iwu’, n-quix tiqui
ta chi terejic chwij.

I atz’am, we xsach u tzayil, n-ta chic u
chac
»] atz’am, lic cu rik u chac chake, xui-
ri we xsach i u tzayil, jwach u ’onquil "uri
co’on tan chic tza? *Lic n-ta chic u chac.
We ca coj chuwach ulew, n-cu to tu cho’ab i
ulew; xak we ca tix puwi juban u mul ch’e-
quen re awon, xak n-cu to ta pich’ u cho’ab.
Lic n-ta chic u chac; xui c’akic chubi-re.
Pachin "o u xiquin chu tayic, chu ta u be —
xu bij i Jesus chique.

15

I tijojbal tzij chirij i chij sachnak

'Je q'ui aj tz'onol alcawal, xak juban chic
ajmaquib xe tejeb ru’ i Jesus quiqui tabej re
u tzij. *Rumal-i, i aj Fariséo, xak i je tijonel
re i "atbal tzij xe oc chu ch’ach’axic i Jesus.

—I achi-le que u c’ulaj ajmaquib ru’, y n-
xui ta la ile, xak cu tij wa cu’” —xe cha.

*Are ’uri i Jesus xu bij jun tijojbal tzij
chique:

*—Chixol yix, we "o jun achi je "o cien u
chij, y we xsach jun chique, jwach cu ’an
“uri ire? Que u canaj can i novénta y nuéve
paije’o wi, y ca’e chu tzucuxic i jun. Cu
tzucuj c’a curik na. *Are cu riko, ca quicotic
cu ya bi xol u teleb, y cu c’am bi ru’ ja.
¢Are cupon ru’ ja, que u siq’uij i reta’am qui
wach, xak i je ulo’c’anij, quiqui molbej quib
ru’ ire. Cu bij chique: “Lic quin quicotic,
man xin rik in chij chi sachnak te’ek; jchix
quicot yix wu’l” cu bij na chique. "Quin bjj
chiwe, xak queje quiqui ’an i je aj chicaj ile;
lic que quicotic we ’o jun ajmac cu jalwachij
u no’oj chi n-"us taj. Mas que quicot rumal i
jun-le, chiquiwach i je novénta y nuéve chi
je 'utz laj tak winak chi n-presis taj quiqui
jalwachij i qui no’oj —xu bij i Jesus chique.

I tijojbal tzij chirij i mer tzaknak

$(Te’uri i Jesus xu bij chic jun tijojbal tzij
chique.) Xu bij:

—We ’o jun ixok o lajuj sak pwak ru’, we
xu tzak jun chique i lajuj, ;wach cu "an "uri

ire? Cu tzij jun cantil, y cu jek u mesic u
paja. Na’al cu tzucuj c’a cu rik na. °Are cu
riko, que u siq'uij i reta’am qui wach, xak
i je u lo’c’anij, man quiqui molbej quib ru’.
Cu bij chique: “Lic quin quicotic, man xin
rik in mer chi in tzakom te’ek. jChix quicot
yix wu'l” cu bij chique. I quicotemal-le,
xak queje quiqui na i dngel re i Dios; que
quicotic we o jun ajmac cu jalwachij uno’oj
chi n-"us taj —xu bij i Jesus chique.

Tu tzalijic jun c’'ojolxel ru’ u kajaw

"Te’uri, i Jesus xu bij chic chique:

—’0 jun achi, je 'o queb u cojol. I
cha’axel xu bij che u kajaw: “Ta, cha ’ana
jun utzil chomal chwe; cha ya ni ubitak-we
woor pacha a ch’obom ca ya na chwe co’on
panok.” Queje ile xu bij che. Te’uriiukajaw
xu jach bi ubitak-que chique i queb u c’ojol.
BXo'on chupan jubi’ i cha’axel ’is xu c’ayij
ronojel ubitak-re chi xjach che. Te’uri xu
mol u chi’ u mer y xa ’e che jun tinimit c’a
naj. Chila xoc chu quisic u mer, to’ xak
manal xu ’ano, y xu sach ronojel u mer.
Are xu q'uis ronojel, xpe jun nim laj wa’jal
che i tinimit-le pa o wi ire; lic xu tij numic
rumal. * Are ’uri xa e chu tzucuxic u chac
ru’ jun achi aj chila. T u chac xya’ che, xtak
bi chi qui chajixic juban ak. *Ire lic xu tij
numic; lic cu rayij u wach, wach que tijin i
ak ru’; mi ta jun xtzukuwic. VTe’uri xc'un
chic u no’oj; xu bij pu c'ux: “Chila ru’ in
kajaw, i u mocom lic cu rik rib wach quiqui
tijo. Y yin waral, lic quin cam na rumal
numic. *Quin tzalij chic ru’ in kajaw, y quin
bij che: Ta, in "anom in mac chuwach i Dios,
xak chawach yet. *N-ca majaw ta chic ca
bij awac’al chwe, xui-ri, cha "ana na chwe
pacha jun a mocom, quin bij che.” Queje ile
xu bij pu c'ux. ®Juntir xu maj u be, y xa e
chic chi rachoch u kajaw.

Are ya cuponic, xui-ri, c’a naj panok ‘o
wi che i ja, xak te’et xa "iltajic y xa etamax
u wach rumal u kajaw. Ire lic c’ax xu na u
c’ojol, y xa’e pa’anem chu c’ulaxic. Are xu
c’ulaj, xutz'ulej, y xu tz'ubaj u palaj. #Te'uri
i u c’ojol xu bij che: “Ta, in "anom in mac
chuwach i Dios, y xak chawach yet. N-ca
majaw ta chic ca bij awac’al chwe.” Queje
ile xu bij che. #I u kajaw xa xu bij chique u
mocom: “jChi bisoj! Chi c’ama li jumolaj v’
"utz, chom, y chi cojo chirij. Chi c’amali bak

re u wi u ’ab, xak i sapatux re i rakan. *Je
i c’ama i me’ chi ka ti’ojersam, y chi 'ana-
re. jCaka ’an jun nima’ij! *I wac’al-i, chi
camnak te’ek, wo’or c’as tan chic. I sachnak
te’ek, wo’or ya xc’unic,” Queje ile xu bij u
kajaw chique u mocom. Te'uri xqui jek jun
nima’ij.

»] rac’al "atz n-ta ru’ ja are xqui jek i
nima’ij, man ‘enak pa tak ticon. Are ca tijin
u petic chi rachoch, xu ta i son, xak xu ta
0 1 que xajawic. *Rumal-i, xu siq’uij jun
mocom ru’, y xu tz’onoj che wach i que tijin
chu "anic ru’ ja. “1 mocom xu bij che: “I a
cha’ ya xc’un chic ru’ ja, rumal-i i a kajaw
XU 'an jun nima’ij. Xu tak u camsaxic i me’
ti’oj, man o tan chica cha’ ru’, n-ta c’ax che,
lic 'utz u wach,” xu bij i mocom che i ’atz.
#Ire lic xpe roywal, y n-xoc ta chubi ru’ ja.
Rumal-i, xel bi i ukajaw, y xu yu'ujiuc’ojol.
»Ire-le xula’ u wach che ukajaw: “Tape’, lic
q'uial junab in chacun-nak awu’ pacha jun
mocom, mi julaj in kelom a tzij. Y yet, mi ta
julaj a yom jun ral chabat chwe, quin "anbej
jun nima’ij cu’ i wachi'il. *Xui-ri, are xc’'un
iawac’al-i chi to’ xu sach u wach ubitak awe
cu’ i mal laj tak ixokib, yet xa tak u anic-re
i me’ ti'oj, xa rumal ire.” Queje ile xu bij u
c’ojol "atz.

s Te'uri xu bij i u kajaw: “Wac’al, yet
"ax at "o wi wu’. Ronojel ni'pa i ’o wu’, ’is
awe yet. **Xui-ri, ‘o u chac caka ’an jun
ka nima’j, y choj quicotok rumal a cha’.
Ire camnak te’ek, y wo’or c’as tan chic, ire
sachnak te’ek, y wo'or ka rikom tan chic.”
(Queje ile xu bij i mam che u c’'ojol. Are i
tijojbal tzij ile xu bij i Jesus chique i winak.)

16

Tubitak iwe, chi’ana ru’ pacha craj i Dios
'1 Jesus, o jun tzij xu bij chique i u
tijoxelab. Xu bij:
—’0 jun achi beyom, ire "o jun u mocom
u yom puwi ubitak-re. Xo’on panok, i
patron xu ta rason chi xak manal ca tijin
chu ’anic che ubitak-re. ?*Rumal ’uri, xu
siq’uij i u mocom ru’; xu bij che: “;Wach
cat tijin yet chu "anic, chi quiqui bij i winak
chwe? Ya cat wesaj na che a chac; cha
yijba 'uri jun wuj chwe, "alijinsabal-re wach

* L . .
16:6: 1jun lat-le cu ch’ij wajxakib galon.

u ‘onom can in chac.” Queje ile xbix che
rumal u patron. *Are "uri i mocom xoc chi
ch’obonic: “;Wach i quin 'ano? man in
patron ya quin resaj che in chac,” xu bij
pu c’ux. “Yin n-ta in cho’ab quin chacun
chuwach ulew, xak quin q'uix che we to’
quin tz'onoj mer chique i winak. *jYa xc'un
pin jolom wach i quin ‘ano! Te'uri ’o ni
winak quin qui c’'ulaj na cu’ ru’ ja, are n-
ta chic in patron.” Queje ile xu ch’ob pu
jolom. *Te'uri xe u siq’uij ru’, ni'pa i ‘o qui
c’as ru’ u patron. I nabe chi xupon ru’ xu
tz'onoj che: “;Ni'pa a c’as ru’ in patron?”
xu bij. ¢“In c’asom cien lat™ acéite ru’,” xu
bij i jun che. Are 'uri i mocom xu jach jun
wuj che y xu bij: “Ri i a wuj-i; chat culok y
cha jalwachij i tz'ib chuwach; xa cincuénta
cha tz'ibaj chuwach,” xu bij che. "Te’uri xu
tz'onoj che jun chic: “Y yet, ;ni'pa a c’as
ru’ in patron?” “Cien tonel® trigo in c'asom
ru’,” xu bij i jun chic. Ire xu bij "uri che: “Ri
i a wuj-i; chat culok y cha jalwachij i tz'ib
chuwach; xa ochénta cha tz'ibaj chuwach,”
xu bij che.

*Tu patron, are xu ta wach u’anom i mal
laj u mocom, xu bij chi lic o u no’oj, man
u tzucum pa i coc wi, we ’elsam chic che
u chac. (Xu ’an ire chi o i quiqui c’ulaj
cu’ pa cachoch.) I winak chi to’ je re u
wach i jyub ta’aj, lic je sic’aj chu tzucuxic
wach i rajwaxic che i qui c’aslemal. Mas je
sic’aj chiquiwach i je re i Dios. °Yin quin
bij chiwe, ni’pa i ubitak iwe, chi 'ana cwent
wach qui ’an ru’. Chi ’ana i 'utz ru’, te’uri
are quix camic, o ni quix c’'ulaw "uri ru’, che
i rachoch chila chicaj.

©Jun, we cu ‘an i ‘utz ru’ i jubi’ yatal
pu’ab, xak cu ’an ni 'utz 'uri ru’, we nim i
yatal che. Xak queje ile, we "o jun, we n-
"us ti cu 'an che i jubi’ o pu’ab, xak n-cu ’an
ta 'utz 'uri che, we o ni uq'uial ru’. "Yix
"uri, we ni "anom ti "utz ru’ ubitak iwe chi xa
re u wach i jyub ta’aj, ;pachin "uri cu ya ni
beyomal sakil pi'ab? Mi jun. 2We n-qui 'an
ti "utz ru’ ile chi xa okxanim pi’ab, ;xataba
caya’uri pi'ab i mer iwe yix?¥

BMi jun ca tiqui che, we je 'o queb u
patron ca chacun cu’. Que’elok, xa jun c’ax
cuna’o, y jun tzel crilo. Xa jun chique, utz

t 16:7: 1tak i tonel-le, colo cu ch’i_]' ochénta galonjun.

¥ 1612: N’pai’o ku’ chi, chuwach i jyub ta’aj, n-ke taj. I mer ke yoj, chila "o wi chicaj. We
n-"us tu chacuxic caka "an che, caka sach 'uri i ke yoj chila chicaj.



SAN LUCAS 16:14

u’anic u chac cu 'an che; y che i jun, n-kas
ta cu’an cas che. N-quix tiqui ta che, we qui
ya iwib chu onquil u chac i Dios, xak qui ya
iwib chu molic i mer. (Queje ile xu bij i Jesus
chique u tijoxelab.)

“Je "0 jujun aj Fariséo que tijin chu tayic
u tzij-le. Ique xe oc chu yo'yaxic wach i xu
bij, man i aj Fariséo kus quiquil i mer. *Are
"uri i Jesus xu bij chique:

—Yix qui ’an che iwib pacha ix ’utz
chiquiwach i winak, xui-ri, i Dios reta’am
wach ’o pi c’'ux. 'O tak i qui "ano chi kus
quiquil i winak, xui-ri, tzel cril i Dios.

Are i usuc’ i ujer "atbal tzij are u petic i
‘utz laj "atbal tzij re i Dios
“J ujer ‘atbal tzij tz'ibtal can rumal i mam
Moises, xak i qui c’utunic i ujer ajbil u tzij i
Dios, ni’pa ile "o piquiwi i winak c’a xc’un ni
ma Wan, aj kajsanel ya. Te’uri xpe i 'utz laj
tzij re u jekbal u atbal tzij i Dios; are iri are i
ca tijin u paxsaxic wo’or. Y conojel i winak
’is quiqui "an pen que oc che u ’atbal tzij i
Dios. "Iusuc’ i ujer "atbal tzij n-ca jalwachix
taj; mi xa ta jubi’ ca sachsax u wach che.
Iweta’am yix iri: ¢’ax u sachsaxic u wach i
caj ijyub ta’aj, xui-ri mas c’ax u jalwachixic
u wach jun ral tz’ib re i ujer "atbal tzij. Lic
n-ca jalwachix taj. *Jun achi, we cu jach
nubi i rixokil y we xcuc’aj chic quib ru’ jun
chic ixok, o u mac 'uri chuwach i Dios. Xak
we jun achi xc'uli ru’ jun ixok chi jachtal
can rumal i rachijil, "o ni u mac i ucab achi
chuwach i DiosS.

Wach xu "an i achi beyom che i achi
niba’, ma Lézaro u bi
¥’0 jun achi beyom, lic chom u v, lic
pakalic. Ire, ’ij 'ij, pacha tak ’o nima’ij chi
rachoch. *Xak "o jun achi niba’, ma Lazaro
ubi, ’ij’ij cul chila pa ocbal bic che i rachoch
i beyom. Ire, lic ‘o ch’ac che, ronojel i u
ch’acul, 2y je 'o tak i tz'i que tejeb ru’ y
xqui ri’ u wach i ch’ac che. I niba’le lic cu
tij numic; cu rayij u wach i u c’ajnil i wa
chi ca tzak chuxe’ u mexa i beyom. ?Xo’on

panok xcam i niba’, te’uri i 4ngel xqui c’am
bi pa gldria, pa’o wiimam Abraham. Xo’on
chupanok, xak xcam i beyom, y xmukic.
»]re are xupon pa qui q'uijibal i camnak, lic
xu tij uyej. Are ’o chupam i c’ax-le, xtzun
chicaj, y xril i mam Abraham, c’o li c’a naj,
xak xril u wach i ma Lézaro, 'o pu tzal.
% Are 'uri, xsiq'uin pan che: “Ta Abraham,
chawila to’bal in wach. Cha taka li a-L4zaro
cumu li uwi u’ab pa ya, col u jorobsaj i
utzamwa’. Lic quin tij uyej waral chupam u
repi’a’” (Queje ile xu bij.) #Te’uri i mam
Abraham xu bij che: “Wac’al, cha c’'un cha
c'ux chi yet, are at c’as chuwach i jyub ta’aj,
xui i ’utz xa tijo, n-ti xo’on palt chawe; i ma
Lazaro, lic uyej xu tijo. Wo’or, ire ca quicot
waral, y yet uyej ca ’ano. *Y n-xui ta la ile,
"0 jun nim laj siwan chakaxol iwu’ yix; we o
jun craj ca ax jela, n-ta quic’aw wi; xak i je
"o jela we cacaj que "ax li waral, n-ta quic’aw
wi,” xu bij i mam Abraham che. 7 Te’uri i
beyom xu bij chic che: “Cuyu in mac, Ta, lic
quin tz’onoj chic jun pawor chawe: cha taka
bi i a-L4zaro pa rachoch in kajaw, * man je
’0jo’ob in cha’, y che u bij chique ma ta que
pe chi, col qui tija i c’ax waral,” xu bij che.
» Are 'uri i mam Abraham xu bij che: “Ique
qui tom wach u tz'ibam can i mam Moises,
xak wach i qui tz'ibam can i je ajbil u tzij i
Dios ujer. Chiqui 'ana cas che i tzij-le,” xu
bij che. *I beyom xu bij 'uri: “Katzij, Ta
Abraham, péro n-co’on ta ile chique. Xui-
ri, we ta ca walij nubi jun camnak y ca’e cu’,
ique quiqui jalwachij ni qui c’aslemal "uri,”
xcha. I mam Abraham xu bij che: “Ique,
we n-quiqui ‘an ta cas che i tzij tz'ibtal can
rumal i mam Moises, xak cumal i ajbil u
tzij i Dios, xak n-quiqui 'an ta cas "uri che
u tzij jun camnak walijnak,” xu bij i mam
Abraham che. (Queje u tzij iJesus ile chique
ije aj Fariséo winak.)

17

Maka tzaksaj jun chupam u mac; xak che

§ 1618 Xubiji Jesus ile chique, Cutbal-re chi i "atbal tzij re i Dios chu xebal lok xak jun ru’ u
c'utunic ire wo’or. Por ejémplo, i Dios u bim chu xebal lok, i winak, we xe c’uli’ic, que’elok
xa je jun ch’aculaj; n-cumaj taj we quiqui jach quib. Queje u ’atbal tzij i Dios ile. Xui-ri, i
"atbal tzij tz'ibtal can rumal i mam Moises xu ya chique i winak chi quiqui jach quib i je
c’ulanic, we "o rumal, tupu nu bim ti Dios ile. Péro Jesus xu bij, we jun achi cu jach i rixokil,
n-cumaj taj we ca c’uli tan chic, man we cu "ano, ca tijin 'uri chu jalwachixic i mer "atbal
tzij re i Dios. I Jesus n-c’'un-nak ta chu jalwachixic i mer ’atbal tzij re i Dios, xa xc'un chu

c’utic wach i usuc’.

ka cuyu ni'pa que macun chake

'I Jesus xu bij chique u tijoxelab:

—I winak waral chuwach i jyub ta’aj, o ni
tzaksabal-que. Lic "o na, xui-ri, to’ u wach i
jun chi cu tzaksaj jun chic chupam u mac.
*Mas 'utz que’el che, we tene ca xim jun ca’
rijukulica c’ak bi pa mar. Itojpen-le n-c’ax
taj chuwach i tojpen chi ca pe na puwi co’on
panok, we xu tzaksaj jun wac’al chupam u
mac. *jMi "an yix ile!

Jun awachalal, we 'o u mac chawe, cha bij
che. Te'uri we ire cu tz'onoj cuybal mac,
cha cuyu 'uri che. ‘Ire, we xmacun chawe
wukub mul jun ’ij, xak we wukub mul cu bij
chawe chi lic n-co’on ta chic, 'o chakul "uri
ca cuy na —xu bij i Jesus chique.

Jun, we ’o cubibal u c’'ux, nim i ca tiqui
"uri chu "onquil

°I apostelab xqui bij che i Kajwal:

—Cha ya mas u cubibal ka c’ux che i Dios
—xqui bij.

¢Are uri i Kajwal xu bij chique:

—Yix, we tene ‘o pich’ u cubibal i c’'ux che
iDios, we xa pacha u nimal jun ija re mostas,
quix tiqui "uri chu 'onquil nimak tak ’anic.
Quix tiqui "uri chu mich’ic i nim laj che’-i.
We qui bij che: “Chat el chi, jat e jekel pa
mar,” quix cha che, i nim laj che’-le ca cojon
“uri chiwe —xu bij i Jesus chique.

Wach i quiqui’an i je rajchac i Dios
7(Te’uri i Jesus xu bij jun tijojbal tzij
chique, c’'utbal re chique wach o chiquikul
ije rajchac i Dios.) Xu bij:

—;Wach ca "an yet che jun a mocom are
ca c’un che u chac? We xchacun pawabix,
o xak we xu chajij juban a chicop, are ca
c’un che u chac ;xataba ca bij che: “Chat
oc la-lok, chat culok, y cha tija a wa,” cat
cha? N-queje taj. ®Are i ca bij che, xa are
iri: “Cha yijba chwe wach i quin tijo,” cat
cha che. “Te’uri chin awila na wach i palt
chwe, tz'akat quin tij in wa. We xwelej in
wa'im, te’uri ca tij ni a wa yet,” ca bij che.
*(’0 chukul i mocom ca cojon che u patron.)
;Xataba ca tioxij che, man xu "an ire pacha
i abim che? N-ca tioxij taj.

©Xak queje yix chi ix rajchac i Dios. Are
quix utzin che ronojel ni’pa ix u takom bi
chu’onquil, miwoy’ej i tioxbal che. Areiqui
"ano, chi bij: “Yoj xa 0j mocom; n-tu chac
cu tioxij chake.” Xui xka *ano wach i bital
chake.” Queje ile chi bij. (Are i tijojbal tzij
ile xu bij i Jesus chique.)

I Jesus xe rutzirsaj i je lajuj "o i yobil lépra
chique

1] Jesus, are ca tijin u’enam pa Jerusalen,
xic’aw pa mojon chuxol i Samdria, i Galiléa.
2 Are xe upon che jun aldéa, xe el li lajuj
achiab chu c’'ulaxic. Ique, ’o i yobil 1épra
chique, rumal-i xe canaj can c’a naj, ®y xe
siq’uin che:

—iNim laj winak Jesus, chawila ni to’bal
ka wach! —xe cha che.

1“1 Jesus, are xe rilo, xu bij chique:

—Jix, ji c'utu iwib che i sacerdétet —xu
bij.

Ique xqui maj qui be; are que tijin chi be,
juntir xutzir i c’ax chique.

5’0 jun chique ique, are xrilo chi chom
chic u ch’acul, xtzalijic, ca siq’uin chu cojic
u’ij i Dios. ' Are xupon ru’ i Jesus, xuqui
chuwach, xu ’aj rib chuwach c’a xkaj u
palaj pulew. Lic xu tioxij che. I achi-le,
aj Samadria winak, n-aj Israel taj. ”Te’uri i
Jesus xu bij:

—Je lajuj xe utzir na, jpa je "o wi i bele-
jeb? ¥ ;Xui nawi i jun-i xtzalij lok cu cojbej
u’ij i Dios? ;Xui ire-le xc’unic, chi n-kach
taj tinimit? —xu bij.

¥Te’uri xu bij che i achi:

—Chat walijok, y jat; xat utziric rumal u
cubibal a c’'ux chwe —xu bij.

I'u c'unic u "atbal tzij i Dios, n-ca ’iltaj
taj

©’0 jujun aj Fariséo xqui tz'onoj che i
Jesus umpa ca jekan u ’atbal tzij i Dios
chuwach i jyub ta’aj. Ire xu bij chique:

—I u c’unic u "atbal tzij i Dios, n-ca ’iltaj
taj. #Mi jun crilo, mi jun cu bij: “jRi olic-i!”
o xak “iLe "o jela-le!” n-que cha taj; man
i atbal tzij re i Dios ya ’o chic chiquixol i
winak, ya "o chic piqui c’'ux. (Queje xu bij
iJesus ile chique.)

17:10: Imer tzij xu bij are iri: Yoj oj mocom chi n-ta caka chacuj. T 17:14: Queje xu bij i Jesus ile chique, man jun,
we 0 1épra che, ca ’elsax bi pa tinimit, o pa aldéa pa jekel wi. Te’uri, we utzirnak chic che
iyobil-le, 'o u chac cu c’ut rib che i sacerdéte, y we xril i sacerdéte chi "utz chic u ch’acul,

cu ya 'uri che chi coc tan chic pa tinimit.

Are ca c'un i Achi aj Chicaj conojel ca-
quetamaj na

2Te’uri xu bij chique i u tijoxelab:

—Ca pe tak i 'ij chi yix qui rayij na quiwil
jun che tak u ’ij re i Achi aj Chicaj, péro n-
quiwil taj. 2’0 ni jujun quiqui bij chiwe: “jRi
‘olic-il” que cha; o xak quiqui bij: “jLe "o
jela-le!” que cha. Xui-ri, mix ’ec, mix terej
chiquij. *Are cu rik i 'ij re i Achi aj Chicaj,
co’on na pacha co’on u wach i caj, are ca pe
jun nim laj u rep ray, ca repcan u tzunbal
c'ulala. Queje ile u’ij i Achi aj Chicaj —xu
bij.

» Xak xu bij: —Xui-ri, nabe o u chac cu
tij ni c’ax, xak ca xutux na cumal i winak
je re i wo'or. *Are cu rik i ’ij re i Achi aj
Chicaj, quiqui ’an i winak pacha xqui ’an
che tak i ’ij re i mam Noe¥ ujer. 7 Ique
to’ xqui tij qui wa, xqui tu’ qui ya’, xak
to’ xe c'uli’ic, chi achiab, chi ixokib. Queje
que tijin ile chu "anic c’a xu rik i ij are
xoc i mam Noe chupam u bérco, are ’uri
xpe i nim laj jab y conojel xe camic. *Xak
queje ile xqui "an i winak ujer, pa tinimit
Sodéma are c’as i mam Lot. To  xqui tij
qui wa, xqui tu’ qui ya’; to’ xe c’ayinic, xe
lo’onic; to’ xe ticanic, xe jach’anic; xak to’
xqui yac i cachoch. #Xui-ri, are xel i mam
Lot pa tinimit Sodéma, juntir xtzak li 'a’
chicaj, xak i asufra pacha abaj a’al; ’is xe
cam conojel. **Queje co’on ile co’on panok,
are ca 'iltaj u wach i Achi aj Chicaj.

st Are cu rik i 'ij-le, jun we ‘o puwija re i
rachoch (su’ cha kaj la lok y cha "anmajok),
ma oc chic pa ja chi relsaxic i ubitak-re "o
chupam; y xak queje i jun we "o pa chac pa
tak "es, ma tzalij chal ru’ rachoch. *Cha
c'un chi c’'ux wach xo’on i rixokil i mam
Lot (are xe ’anmajic, ire xtaq'ui’ic, xtzun
chirij, y xcam rumal). *Pachin jun xa co’on
pen cu tobej u c’aslemal, xa cu sach 'uri u
c’aslemal sakil. Xui-ri, we "o jun ca sachsax
nu wach u c’aslemal xa wumal yin, ca ya’
‘uri u c’aslemal sakil.

*Quin bij chiwe: are cu rik i ij-le, je o
ni queb que war junam chuwi ch’at; jun ca
c’am nubic, y jun ca canax canok. *Xak je
queb ixokib que tijin chi que’em junam; jun
ca ¢’am nubic, y jun ca canax canok. **Xak
je queb achiab je ’o pa tak ticon, jun ca c’am

¥ 17:26: 1 mam Noe-le, are jun ajbil u tzij i Dios ujer.

nubic, y jun ca canax canok. (Queje xu bij i
Jesus ile chique u tijoxelab.)

7 Are uri xqui bij che:

—Kajwal jipa ca 'ani wi i xa bij-le? —xe
cha.

Ire xu bij chique:

—Pa’o wi jun ch’aculaj camnak, chila que
moltaj wi i c’'uch —xu bij.

18

I Dios que u to ni'pa i n-quiqui mayij tu
tz’onixic che

'1Jesus xu bij chic jun tijojbal tzij chique,
c'utbal-re chique chi o u chac n-quiqui
mayij tu tz’onoxic che i Dios, xak ma ba’crij
qui c’'ux. *Xu bij chique:

—Che jun tinimit ’o jun juez n-cu xij ta
rib che i Dios, xak n-cu coj ti qui 'ij i winak.
3Che i tinimit-le, xak ’o jun ixok malcan. Ire
cupon ru’ i juez, cu tz'onoj ‘atbal tzij puwi
jun aj ch’o’oj chirij. +’0 tan chi ’ij, i juez n-
craj ta cu ’an i “atbal tzij che; xui-ri, xu rik
i’ij chi xu bij pu c’ux: “Katzij yin n-quin xij
ta wib che i Dios, xak n-quin coj ta qui ’ij i
winak, *xui-ri i ixok malcan-le n-cu mayij ti
c’'unic wu’. Rumal-i, quin ’an ni "atbal tzij
che, mokxa n-cu mayij ti c’unic, y crix ni in
c'ux che, y n-quin ch’ij ta chic "uri,” xu bij.
(Are i tijojbal tzij ile xu bij i Kajwal chique.)

$Te’uri xu bij chique:

—Chi ta 'ut wach xu "an i mal laj juez: xu
to ni ixok malcan. "Bay, we queje xu "an ni
mal lajjuezile, jxatabaiDios n-que utotije
re ire? Ire que u to na ni'pa i quiqui tz’onoj
qui tobal che chi pa’ij chi cha’ab. ;Xataba ca
baytaj chu onquil wach quiqui tz'onoj che?
N-ca baytaj taj. *Quin bij chiwe: i Dios que
u to na; cu 'an la i "atbal tzij chique. Xui-
ri, are ca c’un i Achi aj Chicaj, ;’o nawi "uri
jujun chi cul qui c'ux che? (Queje ile xu bij
iJesus chique.)

I u tZonbal i aj Fariséo che i Dios n-
cumaj taj pacha re i aj alcawal
°Je "o jujun winak quiqui bij ique lic je
‘utz, y xa quiqui kajsaj qui 'ij i juban. Cumal
i winak-le, i Jesus xu bij i tijojbal tzij-i:
©—Je ’0 queb achiab xe ’e chu tz’onoxic
pa rachoch i Dios. I jun are aj Fariséo, i
jun chic, aj tzonol alcawal. "I aj Fariséo,
tac’alic queje iri ca tijin chu bixquil: “Dios,

quin tioxij chawe, man yin n-in ta queje
pacha i juban winak. Ique xa je ili'om, je
mal laj tak winak, xak quiqui kajsaj qui ’ij
cu’ ixokib ne te quixokil. Lic quin tioxij
chawe n-in ta pacha i aj alcawal-i. *Camul
quin mayij in wa'im pa seman y quin ya wib
chu tz’onoxic chawe. Ni'pa i quin ch’aco,
quin ya jun tant re i lajuj chawe.” (Queje
xu bij i aj Fariséo ile che i Dios.) *I aj
tz'onol alcawal n-queje ta xu ’an ire ile. Ire,
naj xcanaj wi, n-xtzun ta chicaj man xq'uix
che. C’ax xu na u c’ux, xu ch’ay u wach
u c'ux y xu bij: “Dios, chawila to’bal in
wach, xa in ajmac laj winak!” (Queje u tzij
ile xu bij che i Dios.) *Yin quin bij chiwe,
i aj tz'onol alcawal xtzalij chi rachoch "utz
chic chuwach i Dios; n-cumaj taj pacha i
aj Fariséo. Queje ile xe’elok, man pachin
co’on nim che rib, ire "ut xa ca kajsax ni u
’ij; y pachin co’on ch’utin che rib, are ca
nimarsax na uri u’ij. (Queje i tijojbal tzij
ile xu bij i Jesus chique.)

I Jesus que rgj i ac’alab; xu ya u ‘ab
piquiwi

5’0 1 winak xe qui c’am li ral tak cac’al
ru’ i Jesus man cu ya ni u ‘ab piquiwi. Tu
tijoxelab, are xquilo, xe oc chi qui "atixic.
16 Xui-ri, i Jesus xe u siq’uij i ac’alab ru’ y xu
bij:

—Chi ya chique i ac’alab que c'un wu’;
me i atij, man ni'pa i je pacha ac’alab piqui
c'ux, ‘o que ique che i "atbal tzij re i Dios.
Sak laj tzij quin bij chiwe, jun we n-cu coj ti
u tzij i Dios, we n-cu 'an ta che u c’'ux pacha
u c’'ux jun ac’al, n-coc tauri che uatbal tzij
i Dios —xu bij chique.

Jun achi beyom xu tzucuj u c’aslemal chi
n-tu q'uisic

®Jun achi nim u patan piquiwi i aj Israel
winak xupon ru’ i Jesus y xu tz’onoj che:

—Nim laj winak, at 'utz laj tijonel, ;wach
i quin ’an na, quin rikbej re in c’aslemal chi
n-tu q'uisic? —xu bij.

] Jesus xu bij che:

—;Wuchac ca bij chwe chi in 'utz? N-
ta jun chi ’utz, xui Dios —xu bij—. *Yet
aweta’am i lajuj tzij pixab: “Ma min awib ru’
jun ixok we n-awixokil taj; mat camsanic;
ma 'an ela’; ma 'an mentir chirij jun winak,

18:25: 1 camey ca bixic-i are jun chicop aj ekan, mas nim chuwach jun caway.

cha cojo qui ’ij a kajaw a chuch” —xu bij i
Jesus che.

2 —Ronojel ile ’is in "anom lok c’a are in
ch’utin —xu bij i achi che.

2] Jesus, are xu ta ile, xu bij:

—C’o ni rajwaxic chawe. Cha c’ayij rono-
jel ubitak awe y cha ya i mer chique i
niba’ib; ca rik "uri a beyomal chicaj. Te’uri
chat petok y chat terej chwij —xu bij che.

] achi, are xu ta ile, xoc chi bis man lic
beyom. *1Jesus, are xrilo chi ca bisonic, xu
bij:

—I beyomab, c’ax u jachic quib pu’ab i
Dios; ¢’ax coquic pu "atbal tzij i Dios. *C’axu
"anic chi jun beyom cu jach rib pu’ab i Dios;
c’ax ile chuwach i ric’awic jun camey™ che i
tel re jun acuxa —xu bij chique.

% Are "uri, ni’pa i xqui ta ile xqui bij:

—;Pachin quelsax na "uri chupam umac?
—xe cha.

71 Jesus xu bij chique:

—I Dios ca tiqui che, wach i n-que tiqui
ti winak chu ’onquil —co’ono. #Te’uri i ma
Pédro xu bij che:

—Kajwal, yoj ka canam canok ni'pa i ‘o
ku’, y o terejnak chawij —xcha.

»1Jesus xi bij chique:

—Katzij i quin bij chiwe, pachin jun
cro’taj can u bitak-re man c’ax cu na i u
"atbal tzij i Dios, nim ni cu ch’ac na. We cu
canaj can i rachoch, o we u chuch u kajaw, o
we i ratz u cha’, o we i rixokil, o we i rac’al,
rumal ni u atbal tzij i Dios, *nim i cu ch’ac
na puwi ile waral chuwach i jyub ta’aj; xak
co’on panok ’o ni u c’aslemal chi n-ca q’uis
ta chic —xu bij i Jesus chique.

I Jesus xu bij tan chic chi ca camsax na

] Jesus xe u siq’uij i cablajuj u tijoxelab
ru’ y xu bij chique:

—Chitape’, ya xka maj bi ka be pa
Jerusalen. Chila ca ’an na che i Achi aj
Chicajt ronojel ni’pa i quitz'ibam i ujer ajbil
u tzij i Dios che. *Ire ca jach na piqui’ab
i ne te aj Israel winak. Ique quiqui yo'ya
na, quiqui bij c’ax che, y quiqui chubaj ni
u palaj. *Quiqui jic u loxic, te’uri quiqui
camsaj, xui-ri churox 'ij ca walij chiquixol i
camnak —xu bij i Jesus chique.

T 18:31: Are i Jesus mismo.

*] u tijoxelab n-xqui ta tu be i xu bij-le.
N-xquetamaj taj wach usuc’ i xu lapo; n-
xqui ta tu be wach i que’elok.

I Jesus xu tzunsaj jun mawach qj Jerico

*1 Jesus ca tijin chi be, nakaj chic "o wi
che i tinimit Jerico. 'O jun mawach cul
pa be, ca tijin chu tzonoxic mer chique i
winak. *¢Are xu ta chi je q'ui i winak ca
tijin quic’awic, “;Wach copis ile?” xu bij.
7 Xqui bij che chi are i Jesus aj Nazaret ca
tijin ric’awic. * Are "uri xsiq’uin che:

—iKajwal Jesus! jYet chi at u muk u
xiquin can i mam David! jChawila to’bal in
wach! —co’ono.

»1 winak chi je nabe bi chuwach i Jesus,
xqui yajo man cacaj cu mayij siq’uinic. Ire
xa xu cowij u bixquil che i Jesus:

—iYet chi at u muk u xiquin can i mam
David, chawila to’bal in wach! —xu bij.

“ Are ’uri i Jesus xtac’ canic y xu tak u
c’amic. Are xnakajab ru’, xu bij che:

“ —;Wach cawaj quin 'an chawe? —
co’ono.

I mawach xu bij che:

—Nim laj winak, cwaj yin quin a tzunsaj
—co’ono.

] Jesus xu bij che:

—iChat tzunok! Xat utziric man xa cuba
a c’'ux chwe —xu bij.

“Juntir xtzun i mawach y xterej bi chirij
iJesus, ca tijin chu camwaxic, ca tijin chu
tioxixic che i Dios. Je ni'pa i winak xe ’ilaw
ile xak xqui coj u ij i Dios.

19

~Wach u jalwachixic u c’aslemal i ma Za-
quéo

'1 Jesus xoc pa tinimit Jerico, y ca tijin
ric’awic chila. ?Che i tinimit-le "o jun achi,
ma Zaquéo u bi; i u patan ire, are caj’atzil
i je aj tz'onol alcawal; ire beyom. *Craj ire
cretamaj u wach i Jesus, xui u "anom-i, n-
naj ta rij; rumal-i, n-ta médo crilo cumal i
uq’uial winak. ‘Xa ’e pa’anem, xnabeajic, y
xel bi puwi jun che’, u bi sic6-moro ’o xucut
be pa quic’aw wi i Jesus. *Are xic’aw i Jesus
chila, tzun ’an chicaj y xu bij che i achi:

—Ma Zaquéo, chat kaj la lok; "o u chac
quin quiji can chi awachoch wo'or —
co’ono.

I ma Zaquéo juntir xkaj lok, y ca quicotic
xu c’am bi i Jesus ru’ chi rachoch. ’I winak,

are xquil ile, xe oc chu ch’ach’axic i Jesus,
man xa 'e ru’ rachoch jun mal laj winak.

sChila paja, i ma Zaquéo xtaq’ui 'anok y
xu bij che i Kajwal:

—Nim laj winak, ni’pai’o wu’, quin ya ni
nic’aj chique i niba’ib. We ’o tak in majom
chique i winak, quin tzalijsaj chic cajib mul
chique —xu bij.

°TJesus xu bij "uri che:

—Wo’or yet junam cu’ awixokil awalc'wal
i rikom iwelbal chi sak —xu bij.

Te’uri xu bij i tzij-i (cumal i juban chi
quiqui ch’ach’a):

—Ire xak u muk u xiquin can i mam
Abraham pacha yix. *Yin chi in Achi aj
Chicaj, in c'un-nak chi qui tzucuxic i je
sachnak, "elsabal na que chupam i qui mac
—xu bij chique.

Wach i rokxanim i Dios kw’, "o u chac coj
ch’acan ru’

17 Jesus, tz’akat que tijin i winak chu
tayic u tzij, xu bij jun tijojbal tzij chique.
Queje xo’on ire ile chique, man ya coc pa
tinimit Jerusalen. Quiqui ch’ob i winak chi
we xoc ire chila, ya cu jek i nim laj atbal tzij
re i Dios piquiwi. 2Rumal-i, ire xu bij i tzij-i
chique:

—’0 jun achi, nim u ’ij u patan u kajaw.
I achi-le, ca ’e che jun tinimit c’a naj, chu
C’amic u patan re ’atol tzij puwi u tinimit;
we "o chic pu’ab, ca tzalij li 'uri. * Are maja
ca ’ec, xe u siq'uij lajuj rajchaquib ru’, y
xu ya can jujun sak pwak chique, nimak u
wach. Xu bij chique: “Chix ch’acan ru’ i
mer-i, tz'akat quin c’'un li yin,” co’ono; y xa
"ec. “Irach aj tinimit tzel quiquilo, y xe qui
tak bi juban aj takon chu bixquil: “N-cakaj
ti yoj i achi-le we are ca canaj can re ’atol
tzij pakawi.” (Queje ile xqui bij bic, xui-ri,
n-ta xo’on re chique.)

51 achi, xya’ pu’ab chi are i "atol tzij
piquiwi, te’uri xtzalij pu tinimit. Are
Xuponic, xe u siq’uij i rajchac ru’, chi u yom
can i mer chique. Xu tz’onoj chique chi qui
jujunal ni'pa i qui ch’acom che i qui mer.
I nabe xupon ru’, y xu bij che: “Nim laj
winak, i a mer, in ch’acom chic lajuj tant
puwi,” co’ono. VI atol tzij xu bij che: “Lic
"utz ni a'anom; at "utz laj ajchac. A’ anom ni
‘utz ru’ i jubi’ in yom chawe, rumal-i cat in
ya piquiwi lajuj tinimit,” xu bij che. *Te’uri
i ucab rajchac xtejeb ru’, y xu bij che: “Nim

laj winak, i a mer, in ch’acom chic jo’ob tant
puwi,” xcha. *I u patron xu bij che: “Xak
yet, cat in ya na piquiwi jo’ob tinimit,” xu
bij. ®Te’uri xtejeb jun chic ru’ chique i lajuj,
y xu bij che: “Nim laj winak, ri a mer-i; in
c’olom can chupam jun sut. *Xin c’olo man
quin xij wib chawe; weta’am chi at c’an laj
achi. At pacha jun chi cu chapo wach i nu
c’olom taj, o xak cu mol u wach i ticon chi n-
xu tic taj,” xu bij che. (Queje ile xu bij i mal
laj ajchac; craj cu coj u mac u patron.) 2Are
uri i "atol tzij xu yajo. “At mal laj ajchac,”
xu bij che, “jQuin c’ut ni a mac chawe ru’
i mismo a tzij yet! Xa bij yet chi in c’an
laj winak, chi quin chapo wach n-in c’olom
taj, o xak quin mol u wach i ticon chi n-
in ticom taj, ca bij yet. *We queje quin
an yin ile, ca bij, ;Wuchac "uri n-xa ya ti
in mer cu’ i quiqui toj i alaj-re? We tene
queje ile xa ’ano, are xin c’unic, ‘o tene-ri
in mer, rachi’il i alaj. jPéro n-taj!” xu bij
che. #Te’uri xubij chique ije o pu tzal: “Chi
maja i mer che; chi ya na che i jun chi xu
ch’ac lajuj tant,” co’ono. *“Nim laj winak,
ya o chic lajuj ru’,” xe cha che. *I "atol tzij
xu la’ u wach chique: “Quin bij chiwe, jun
we 0 na chic’o ru’, ca ya’ na mas ’uri che; i
jun chin-takas’o ru’, ca’elsax ni jubi’ chi’o
ru’,” co’ono. Te'uri xu bij chique: ¥“Ni'pa i
winak chi tzel que in ilawic, chi n-cacaj ta
in o piquiwi, che i c’ama lok, y che i camsaj
chinwach.” xubij i "atol tzij. (Queje i tijojbal
tzij ile xu bij i Jesus chique i winak.)

Wach u cojic u ’ij i Jesus are xoc pa
Jerusalen

% Are xbitaj ile rumal i Jesus, xu maj
chubi u be pa Jerusalen, nabe chiquiwach
i u tijoxelab. #Te’uri xe upon chu nakaj i
queb aldéa, Betfage y Betdnia, pa o wi i ral
jyub Olivos. Are ’uri xe u nabsaj bi queb u
tijoxelab. **Xu bij chique:

—Jix cheialdéa’o pan chakawach-le. Are
quix uponic, qui rik ni jun buru yukulic, chi
C’'a maja cretamaj ca ‘an winak chirij. Chi
quira y chi c’ama lok. **We "o i ca tz'onow
chiwe wach u chac quix tijin chu toric, chi
bij che chi cu rik u chac che i Kajwal, chix
chok che. (Queje ile xu bij i Jesus chique i
queb-le.)

2]que xe 'ec, y xqui rik i ral buru yukulic,
pacha u bim bi Jesus chique. * Are que tijin
chu toric, xe upon i rajaw, y xqui bij chique:

—;Wuchac qui tor bi i buru? —que cha.

] tijoxelab xqui bij:

—Cu rik u chac che i Kajwal —xe cha.

»Te'uri xqui c’am bi ru’ i Jesus. Xqui
coj qui W’ chirij i buru, cubibal re i Jesus,
y xqui ‘ansaj ‘an i Jesus chirij. *Are que
tijin chi be, i winak xqui lic’ qui 'u’ pu
be, wikbal-re. *Are xe upon chu nakaj i
Jerusalen, pa ‘o wi i kajbal lok re i jyub
Olivos, conojel ni'pa i je teren chirij xe oc
chi sic’ rumal i quicotemal. Lic xqui coj u’ij
i Dios rumal uq'uial tak mildgro u "anom i
Jesus chiquiwach. *Xqui bij:

—iNim u ’ij i ka ’Atol Tzij chi u takom li
Kajwal Dios! C’amori che i Dios chicajl™
iChocsax u ’ij i Dios! (Queje ile xe siq’uin
chu bixquil.)

»Xak je ’o juban aj Fariséo chiquixol i
winak; are xquilo wach quiqui "an i uq'uial
winak, xqui bij che i Jesus:

—Mayes, che a ’atij a tijoxelab —xqui bij.

“] Jesus xu la” u wach chique:

—Chitape’, we que in ’atij, i abaj-i que
siq’'uin na "uri piqui q'uexel ique —co’ono.

“1 Jesus cu’ i je teren chirij xe upon chu
nakaj i tinimit Jerusalen. Are xril i tinimit,
c’ax Xu na u c'ux, y xo’ic. “Xu bij:

—{To’ i wach yix ix aj Jerusalen! We
tene wo’or quiwetamaj usuc’ wach u rikic
i sakil laj uxlambal i c’ux, "utz te iwe-ri; xui-
ri, n-quiwil taj, xa pacha ch’uktal u wach
chiwe. ®Ya cu rik i ’ij qui tij ni uyej. I
aj ch’o’oj chiwij quiqui coj ni tapia chirij i
tinimit man n-ta chic pa i quix el wi. Te’uri
quiqui sutij ni iwij, y ca pe ni ch’o’oj c’ulala.
“Quiqui sach na 'uri u wach i tinimit, y que
qui camsaj ni'pa i je jekel che. Are cutzi-
nic, mi tene jun abaj pa xan ca canaj puwi i
rachi’il. Queje ni ile que’elok, man n-xi ta ti
usuc’ are xupon i Dios iwu’ tobal iwe. (Queje
xu bij i Jesus ile are xril i tinimit.)

I Jesus xe resqj i aj c’'ay pa rachoch i Dios
“1Jesus xoc pa rachoch i Dios; are "uri xu
jek li quelsaxic i aj c’ayinel, i aj lo’onel chi
je o chila. *Xu bij chique:
—I Dios, chupam u wuj, u bim can i tzij-i:
“Iwachoch, lic jun ja re qui tz'onbal i winak

* B .. . ..
19:38: T mer tzij xu bj are iri: jChuxlan qui ¢'UX i je aj chicaj!

chwe” (queje ile tz'ibtal canok); xui-ri yix
i’anom qui jul ili'omab che —xu bij i Jesus
chique.

“7j ’ij, i Jesus ca tijin chu c’utic chique
i winak pa rachoch i Dios. I cajatzil i
sacerddte junam cu’ i tijonel re i ujer "atbal
tzij, xak qui wi qui jolom i aj Israel, quiqui
tzucuj wach u camsaxic i Jesus quiqui "ano.
Xui-ri, n-quiqui rik taj wach uanic quiqui
’ano, man conojel i winak lic qui yom qui
c'ux chu tayic u tzij.

20

Xtz'onox che i Jesus bi chi "atbal tzijal "o
pu’ab

1X0’on panok, i Jesus "o pa rachoch i Dios,
catijin chu c’utic chique i winak, xak ca tijin
chu bixquil chique wach i quelbal chupam
i qui mac. Are 'uri xe upon i cajatzil i
sacerddte, junam cu’ i je tijonel re i ujer
"atbal tzij, xak i nimak tak mam’ib. 2Xqui
bij che:

—;Bi chi "atbal tzijal 'o pa’ab, chi queje ca
"anile? —xqui bij—. ;Pachin xyaw ile pa’ab,
chi cat tijin chu onquil? —xe cha che.

3 Are ’uri i Jesus xu bij chique:

—Yin xak quin tz'onoj jun tzij chiwe. Chi
bij chwe: * ;Pachin xyaw pu’ab i ma Wan cu
kajsaj ya piquiwi i winak? ;Are i Dios xyaw
che, o xa winak xyaw che? —xu bij i Jesus
chique.

sIque xe oc chu bixquil chiquiwach:

—;Wach nawi caka bij che? —que cha—.
We caka bij chi are i Dios xyaw ile pu’ab i ma
Wan, ire cu bij na chake: “; Wuchac "uri n-xi
coj taj wach i xu bij?” *We xak caka bij chi
xa ru’ winak petnak wi wach i xu bij i ma
Wan, i winak coj qui camsaj "uri che abaj,
man conojel quiqui bij chi ma Wan lic ru’ i
Dios petnak wi wach i u bim. (Queje ile xqui
bij chiquiwach.)

"Rumal-i xqui bij che i Jesus:

—N-keta’am taj pachin xyaw che —xe
cha.

¢—Xak yin n-quin bij ta "uri chiwe wach i
"atbal tzij "o pin’ab, chi quin "an tak iri —xu
bij i Jesus chique.

Wach i xqui an i mal laj tak ajchaquib
che u c’'ojol i rajaw ulew

°Te’uri i Jesus xoc chu bixquil jun tijojbal
tzij chique i winak. Xu bij chique:

20:17: 1 abaj-le chi xu bij i Jesus are ire mismo.

—’0 jun achi, ’o u q’uial Gva u ticom. Ire
"o u chac ca ’e che jun vidje, rumal-i xu ya
can piqui’ab i raj mediant. Ire xa ’ec, y naj
xsachic. °Are xuriki’ijre i cosech, xu tak bi
jun u mocom chu tz'onoxic i re ire, chique
i raj mediant. Are xupon u mocom, xqui
ch’ayo, lic xqui "an c’ax che, y xqui tak bic,
n-taxquiyabiche. "Te’uriirajaw i ticon xu
tak chal jun mocom; xak queje xqui "an chic
che: xqui bij c’ax che, xqui ch’ayo, xak xqui
tak chubic, n-ta xqui ya bi che. "I rajaw i
ticon xu tak chal jun chic; i aj mediant xak
xqui "an chic c’ax che, y xquesaj chalok.

1 Are "uri i rajaw ulew xu bij: “;Wach i
quin ’ano? Quin tak nubi in c’ojol chi lic
C’ax quin na’o; are quiquil u wach, pent que
cojon na che,” XuCLij. 4] aj mediant, are
xquilo, xqui bij chiquiwach: “Ire-le, are i
rajaw i ulew co’on panok. Chaka camsaj,
man ca canaj can i ulew paka’ab yoj,” xqui
bij. *Are ’uri xquesaj li pa ticon y xqui
camsaj.

(Are i tijojbal tzij ile xu bij i Jesus chique.)
Te’uri xu tz'onoj chique:

—Irajaw i chac, ;wach nawi co’on chique
i mal laj tak ajchaquib-le? **Ire ca c’un na,
y que u camsgj i ajchaquib; te’uri cu ya ni
ulew piqui’ab juban chic ajchaquib. (Queje
ile i moxbal tzij xu bij i Jesus chique.)

I winak, are xqui ta ile, xqui bij:

—jAy, chu "atij i Dios ile! —xe cha.

vTe’uri i Jesus xe u takej y xu c’unsaj u
tzij i Dios chique wach co’on na.

—Katzij, queje ile ca 'antaj na. We n-ca
"antaj taj, ;wach usuc’ "uri i tzij-i chi tz'ibtal
can chupam u wuj i Dios? Man cu bij:

I abaj chi n-xcaj ti xqui coj i je aj "anol ja,

are i abaj-le chi xe’elok lic nim ni u chac che
i cubibal ja.*

(Queje ile tz'ibtal canok.)

] abaj-le, we 'o jun ca e tzak puwi, ca
pax che. Xak i abaj-le, we ca tzak chirij jun,
lic co’on c’ajc’aj che —xu bij i Jesus chique.

Chi ya che i atol tzij wach "o re ire che,
xak chi ya che i Dios wach o re ire che
¥ cajatzil i sacerddte, xak i tijonel re i
ujer "atbal tzij xqui ta u be chi xa are ique
que u lap na. Rumal-i, cacaj tan u chapic,
xui-ri xqui xij quib chique i winak. ®Te’uri
xe qui tak bi juban achiab ru’ i Jesus, quiqui

C’ambej u pam. Xe qui tak bi ru’ pacha je
"utz lak tak winak, quiqui tz’ onbej juban tzij
che, xa tzaksabal-re quiqui "ano. Cacaj ique
ca chap na cumal i rakan u "ab i "atbal tzij,
y ca jach na pu’ab i gobernador. * Are xe
upon ru’ i Jesus, xqui bij che:

—Tijonel, keta’am chi yet, wach i ca bij,
wach i ca c’utu, lic pusuc’ i ca’an wi. Yet lic
n-ca’an ta cas che, wach u patan jun winak,
we nim, o we n-nim taj; lic ca bij i sak laj
tzij che, wach craj i Dios. *Cha bij 'u chake:
Utz nawi caka toj impuésto che i atol tzij,
o n-"us taj? —xe cha.

] Jesus reta’am chi xa tzaksabal-re cacaj;
xa Cambal u pam quiqui ‘ano. Xu bijj
chique:

—;Wuchac qui tzucyj tzaksabal-we? —
xu bij —  #*Chi cutu jun sak pwak
chwe. ;Pachin u q'uexwach iri o chuwach?
;Pachin u bi iri tz'ibtal chuwach? —xu bij.

—Re i atol tzij —xqui bij che.

»—Bay —xu bij i Jesus chique—, chi ya
‘uri che i "atol tzij wach o re ire che; xak
chi ya che i Dios wach ’o re ire che —xu bjj
chique.

#Ique n-xqui rik taj wach tzaksabal-re
quiqui an chiquiwach i winak. Are xqui ta
u tzij, ique lic xqui bisoj; n-xe ch’aw ta chic.

I Jesus xu sakirsaj chi o ni qui walijbal i
camnak

ZTe’uri "o jujun chique aj Saducéo xe ’e
ru’ i Jesus. I aj Saducéo quiqui bij chi i je
camnak n-que walij ta chic. Rumal-i, are xe
uponic, xqui bij che i Jesus:

*_—Tijonel, i mam Moises u tz'ibam canok
chi we xcam jun achi, we n-ta rac’al ru’
can i rixokil, ’o u chac ’uri ca c’uli i ratz
u cha’ i achi ru’ i ixok malcan. Queje ile
ca q'uiji na rac’al ire ru’ i ixok, pu q'uexel
i camnak. Queje ile u bim canok. *Bay,
o’onom lok, je o wukub achiab catz qui
cha’ quib. I nabe chique xc'uli’ic, y xo’on
panok, xcamic, n-ta rac’al canok. *Te'uri i
ucab cha’axel xc’uli ru’ ixok malcan. Xo’on
panok, xcam chic ire, n-ta rac’al. *Te’uri
i urox xc'uli chic ru’ i ixok, xak queje xqui
‘an ile conojel. I je wukub-le ’is xe cam
chuwach i ixok, n-ta cac’al canok ru’. *Pa

quisbal-re, xcam i ixok. *Bay, are cu rik
i’ij re qui walijbal i camnak, ;pachinok
chique i wukub-le que’elok mer rachijil?
Man conojel i je wukub xe c’uli ru’.

] Jesus, queje iri xu la’ u wach chique:

—Waral chuwach i jyub ta’aj, katzij que
c'uli i achiab i ixokib; **xui-ri, co’on panok,
n-quiqui 'an ta chic. Ni'pa i ca majaw
chique chi que walij chiquixol i camnak y
que oc chila chicaj, ique n-que c’uli ta chic',
(N-ta chic u chac ile.) *Man n-que cam ta
chic. Ique que’elok je pacha i dngel, y je
rac’al chic i Dios, man je walijnak chic. 71
tzij chi u tz'ibam can i mam Moises cu c’ut
chiwe chi que walij ni camnak. Xutz’ibaj ire
wach u tzij i Dios che, are xu ’ijla chupam
i’a’ chi ca juluw che i ral che’. Xu bjj i
Dios chi ire are qui Dios i mam Abraham,
i mam Isaac, xak i mam Jacob. (I oxib-le
je camnak chic are xu bij i Dios ile, xui-ri,
chuwach ire, je c’aslic.) *1 Dios n-are ti qui
Dios i je camnak, are i qui Dios i je c’aslic.
Chuwach ire, ’is je c’aslic conojel¥ —xu bij i
Jesus chique.

% Are "ari o jujun chique i tijonel re i ujer
"atbal tzij xqui bij:

—Tijonel, 'utz i xa bij —xe cha.

© Queje ile xqui bij, man i aj Saducéo
winak n-ta chic u cowil qui cux chu
tz’onoxic mas che.

Ijesus lic Dios, n-to’ ta u muk u xiquin can
i mam David

1 Jesus xu bij chique:

—;Wuchac quiqui bij i winak chi i Crfsto$
we xc'unic, are ni u muk u xiquin i mam
David? *;Wuchac quiqui bij ile? Man lic
are i mam David u bim can i tzij-i chupam i
wuj u bi Sdlmos:

I Kajwal Dios xu bij che i Wajwal Cristo:

“Chat cul na pin wikabim

“c’acurik ni’jj

que in ya na pa awakan ni'pa i je aj ch’o’oj
chawij,” xu bij.

(Queje ile u tz'ibam can i mam David ujer

chirij i Cristo.)

#;Wach u’onquil "uri chi Cristo xa u muk
uxiquin i mam David? ;Wach u’onquil ile?

T 2035: Waral chuwach i jyub ta’aj, i winak que c’uli’ic man ca q'uiji cac’al; queje ile xraj i Dios,
man n-que q'uis ti winak. Waral que cam i winak, xui-ri, chila chicaj n-ta chic camic.

Rumal-i, n-ta chic u chac que c'uli’ic.

“Tolke”.

¥ 2038 1usuc’ i xu bij-le are iri: ni'pa i je rac’al
i Dios, tupu que camic, ne te camnak, je c’aslic.

§ 20:41: 1usuc’ i tzij “Cristo” que’elok

man lic are i mam David xu bij “Wajwal” che
i Cristo. (Queje ile xu bij i Jesus chique, cu
sakijbej-re chique chi Cristo n-to’ ta winak,
lic Dios.)

I Jesus cu coj qui mac i tijonel re ujer "atbal
tzij
“Conojel i winak que tijin chu tayic i Je-
sus are xu bij chic jun tzij chique u tijoxelab.
Xu bij:
©—Chi 'ana cwent chique i tijonel re
i ujer ’atbal tzij, chi xa kus quiquilo que
malcat pa tak be ru’ qui 'u’ naj rakan; kus
quiqui ta are ca ya’ rutzil qui wach cumal
i winak pa tak q'uebal, ocsabal re qui ’ij.
Are que oc pa molbal’ib, xa quiqui tzucuj
qui cubibal o u ’ij; xak queje quiqui ’ano
are que ‘e pa wa’im re tak nima’ij. “Ique
quiqui maj i cachoch ixokib malcanib; te’uri
quiqui ‘an nimak tak tz'onbal che i Dios,
chiquiwach i winak, sachsabal-re wach i qui
"anom. Ique 'ut ca ya’ ni tojpen chique lic
nim na chiquiwach i juban —xu bij i Jesus
chique.

21

I ixok malcan, nim i sipon xu ya chuwach i

Dios

' Jesus, are 'o pa rachoch i Dios xe ril i
beyomab que tijin chu ya’ic qui mer pa caxa
chila. ?Are "uri xril jun ixok malcan lic niba’,
ire xa queb centdvo u mer xu ya’o. *Te’uri i
Jesus xu bij chique i je "o chuwach:

—Katzij i quin bij chiwe, i ixok niba’-i,
i u mer xu ya'o, mas nim chuwach ile chi
qui yom conojel i juban. *Ique, wach i qui
yom, xa are quesam che wach i sobrin-nak
cu’; xui-ri i ixok-le chi lic niba’, ronojel xu
ya'o, ni’pa i ’o ru’; n-ta chic xu canaj re u
c’aslemal —xu bij i Jesus chique.

IJesus xu bij chi i rachoch i Dios ca wulijsax
na
°’0 juban winak que tijin chu lapic i
rachoch i Dios, chi lic chom, xqui bij; lic
chom laj tak abaj 'o che, xak lic chom i
wikbal-re chi qui sipam i winak chuwach i
Dios, xqui bij. Are "uri i Jesus xu bij chique:
¢—Ni’pa iri chi quix tijin chu takexic, cu
rik ni ’ij ca wulijsax na. Mi jun abaj ca canaj
chic puwi i rachi’il —xu bij chique.

21:21: AreiJerusalen are u cwenta i Judéa.

Wach i retamaxic caka’ano are ya ca c’'un
i q'uisbal ’jj

"Te’uri xqui bij che:

—Ka Tijonel, jumpa ca ’ani ile chi xa bij?
(Wach i retalil cakil na are ya ca petic? —xe
cha.

*1 Jesus xu bij chique:

—Chi ’ana cwent iwib, mokxa ’o quix
t’orowic. Man je q’ui que c’'un na y queje iri
quiqui bij: “Yin in i Toliwe,” que cha, xak
“Ya ca pe i q'uisbal ’ij,” que cha na. Xui-
ri, mix cojon chique. °Yix are qui ta rason
chi ca’ani ch’o’oj pa tak tinimit, xak we "o
i quiqui "an ch’o’oj chirij i "atol tzij, mi xij
iwib rumal. Queje ni ile que’elok nabe, xui-
ri, ile n-are ti mer q’uisbal ’ij —xu bij i Jesus
chique.

©Xak xu bij chique:

—’0 ni tinimit quiqui "an ch’0’oj che chic
jun tinimit; ‘o ni winak re jun ‘atol tzij
quiqui ‘an ch’o’oj chiquij i winak re chic
jun ’atol tzij. “Xa ipa o na wi i nimak tak
ucabrakan, xak queje i wa’jal, xak queje i
yobil. Xak chuwacaj, quiwil nimak tak il
xak nimak tak séfia.

2 Xui-ri, nabe na chuwach tak ile, yix
quix chaptaj na y quix oktax na. Quix e
qui ya pa tak molbal’ib, man quiqui ‘anbej
i 'atbal tzij piwi. Quix qui tz'apij, quix
qui c’am bi chiquiwach qui ’atol tzij, xak
chiquiwach i qui gobernador xa wumal yin.
B Xui-ri queje ile quix tiqui na chu bixquil
chique wach in patan yin. **Chi jicba i no’oj
chi n-quix c’achir ta tan che, wach i qui
bij na, tobal iwib. *Mix c’achir che, man
yin quin ya ni i nojbal chiwe wach qui bij
chique; i aj ch’o’oj chiwij n-quiqui rik ta "uri
wach u la’ic u wach chiwe. *Yix quix jach
na piqui’ab i aj ch’o’oj chiwij cumal i kajaw i
chuch, cumal iwatz i cha’, cumal iwachalal,
cumal tak i queta’am i wach; "o jujun chiwe
que camsax na. ’Conojel i winak, tzel quix
quil na xa wumal yin, **xui-ri, i Dios lic quix
u chajij na; mi tene cu ya'o we ca sachsax u
wach jun i wi re i jolom. *Chix "olok jiquil
i c’'ux; we qui ch’ijo, qui ch’ac na i c’aslemal
sakil.

»Quiwil ni tinimit Jerusalen je sutin-nak
uq’'uial soldddo chirij chuwach. Are quiwil
ile, iweta’am ’uri ya ca sachsax u wach i
tinimit. * Are ’uri, ni'pa i je ‘o pa jyub

Judéa*, che "anmajok, che ’oj chuwi tak
jyub; ni’pa i je ’o pa tinimit Jerusalen, che
"elok; ni'pa i je ’o pa tak ’es, me tzalij chal
pa tinimit. *I tak i 'ij-le, are i 'ij re nim laj
tojpen chi 'o u chac ca petic man ca ’antaj
na pacha i tz'ibtal can chupam u wuj i Dios.
# Chupam i ’ij-le, to’ qui wach ixokib chi
0 i yobil chiquij, xak ique chi "o cac’al chi
C’a que tz'umanic; c’ax i qui 'anmajic ique.
Nim i c’ax ca pe na chuwach i jyub-i; nim i
c’okbal ca pe piquiwi i winak-i. 2’0 ni jujun
que camsax pa ch’0’0j; "o ni jujun que chapi
bic y naj que c’ami bi pa ronojel tak tinimit.
I tinimit Jerusalen, ca kajsax ni u’ij cumal i
ne te aj Israel winak. Queje quiqui ’an ique
ile, ’a ca q'uis ni 'ij yatal piqui’ab rumal i
Dios.

Wach iu c’'unic i Achi aj Chicaj

» Are ya ca c'un i q'uisbal ’ij, ‘o ni séfia
"uri che iij, 1ic’, i ch’'umil. Waral chuwach
i jyub ta’aj, conojel i winak pa tak tinimit
is que c’achiric; ’is que xibix na, rumal i
nim laj u ch’awbal i mar, xak i uwi i ya chi
lic quel na chicaj. *1 winak quiqui tij na
camic rumal qui xibriquil, are quiqui ch’ob
i c’ax chi ca pe na chuwach i jyub ta’aj. Lic
quiqui xij quib, man i’ij, i ic’, i ch’'umil que
sicsax na. 7 Te'uri quiquil ni Achi aj Chicaj
cac’unic; ca c’un pa sutz’, nim u cho’ab, nim
iu’ijuchomal. *Ni'patakile, are cajekanu
"onquil, yix chi suc’ba iwij; chi yaca i jolom;
man iwelbal chi sak nakaj chic o wi. (Queje
xu bij i Jesus ile chique u tijoxelab.) *Te’uri
xu bij jun tijojbal tzij chique.

—Chi ch’obo wach co’on i u che’lal higo,
xak i juban tak che’: *are quiwil yix chi ya
quel li u tux, iweta’am "uri ya ca pe i "alaj.
% Xak queje ile, are quiwil yix ni'pa tak i
xin bij chiwe, qui ta u be ’uri ya ca jekan
i 'utz laj ’atbal tzij re i Dios. *Sak laj tzij
quin bij chiwe, ca "antaj na ronojel ni’pa in
bim-le, are c’a maja que cam i winak je re
wo'or. *1 caj, i ulew que sachsax na, xui-ri
in tzij yin n-ca sach taj; ca ’antaj na ronojel
ni’pa in bim chiwe. *Chi chajij iwib; mi
‘an che iwib chi n-ti qui ch’ob che i "ij-le,
xa rumal tij quix wa’ic, o xa quix "abaric, o
xak mas quix c’achir che i c’aslemal waral
chuwach i jyub ta’aj. Mok xak te’et ca pe i
’ij-le piwi are n-ti qui ch’ob che. *Ca c’unic

pacha co’on jun laso piquiwi conojel i winak
chuwach i jyub ta’aj. *Chix c’ac’ali-nok; mi
mayij u tz'onoxic che i Dios. Chi tz’onoj che
chi qui ch’ijo, man n-quix tzak ta chupam
i mac are ca pe tak i c’ax-le; queje ile, n-
ta q'uixbal chiwe are quix taq'ui chuwach
i Achi aj Chicaj. (Queje u tzij i Jesus ile
chique.)

771 ’ij i Jesus ca tijin chu c’utic chique i
winak pa rachoch i Dios; xui-ri ca kaj tak ’ij,
quel paJerusalen, ca e war pa jyub OlfvosT,
* Are ca sakiric, ca e tan chic pa rachoch
i Dios y conojel i winak que upon ru’, chu
tayic u tzij.

22

Wach u chapic i Jesus xqui ch’ob i nimak
tak mam’ib.

'Ya xnakajab i nima’ij pascua, are ’ij chi
ca tijaw wi i caxlanwa chi n-ta cunbal ocnak
che. I je caj'atzil i sacerdéte, junam cu’ i
je tijonel re i ujer "atbal tzij, quiqui tzucuj
wach u camsaxic i Jesus quiqui "ano, man
quiqui xij quib chique i winak. *Are "uri xoc
i itzel pu c’'ux i ma Judas, chi ucab u bi, Is-
cariéte, are jun chique i cablajuj u tijoxelab
iJesus. ‘Ire xa e cu’ i caj’atzil i sacerdéte,
xak i nimak qui patan pa rachoch i Dios; xe
u ’ijla wach u jachic i Jesus cu ’an chique.
sIque xe quicotic, y xqui bij che chi quiqui
ya mer che. °Rumal 'uri i ma Judas xu
junamsaj uwach cu’; xoc chu tzucuxic wach
i jachbal re i Jesus cu 'ano, xui-ri xa ali’al
chiquiwach i winak.

I q'uisbal wa’'im xu tij i Jesus cu’ u

tijoxelab

’Xurik i 'ij re i nima’ij pascua, chi are i ’ij
re u tijawic i caxlanwa pacha xec (chi n-ta
levadira che), xak are i ’ij wi chi "o u chac
que camsax i ral tak chij chuwach i Dios.
Chupam i 'ij-le, i Jesus xu bij chique i ma
Pédro y ma Wan:

—Je iyijbaika cenar re i nima’ij pdscua,
—co’ono.

*Ique xqui bij che:

—;Pa i cawaj wi caka yijba? —xe cha.

1°Xu bij chique:

—Chitape™ are quix oc pa tinimit, qui
c’ulaj ni jun achi ruc’am jun ‘ekbala ‘o ya

T 2137: 1Jesus ca’e war che i aldéa Betania, chi ca canaj xe rakan i ral jyub Olfvos.

chupam. Chix terej chirij pa coc wi che jun
ja. "Chi bij che i rajaw ja:

—1I Tijonel xo0j u tak li chu tz'onoxic
chawe, “;Pa "o wi i cudrto pa quin tij wi i
wa’im re i pascua cu’ in tijoxelab? xu bij
lok,” chix chok che. ®Te’uri ire cu c'ut
chiwe jun nim laj cudrto pu caleja, yij chic;
chila chi yijba wi i ka wa’im —xu bij i Jesus
chique. *I u tijoxelab xe ’ec; are xe upon
pa tinimit, 'is xqui riko pacha u bim i Jesus
chique. Te'uri xqui yijba qui wa'im re i
nima’ij pascua.

“Are xu rik i or, i Jesus xcubi chi mexa,
junam cu’ i rapostelab. **Xu bij chique:

—Lic in rayim na quin tij i wa'im-i re i
pascua iwu’, tz’akat c’a maja quin camic.
1“Katzij i tzij-i quin bij chiwe: yin n-quin tij
ta chic i wa’'im-i c’a ca tz'akatsax ni u wach
in patan pa ’utz laj "atbal tzij re i Dios —xu
bij i Jesus chique.

vTe’uri xu chap i tu’bal ya y xu tioxij che
i Dios. Te'uri xu bij chique:

—Chi chapa iri, chi jacha chiwach. *Quin
bij chiwe: n-quin tij ta chic u wa'al tiva, c’a
ca c’un ni 'utz laj "atbal tzij re i Dios —xu bij
chique.

“Te'uri xu chap i caxlanwa, y xu tioxij
che i Dios; xu piro, y xu jach chique. Are
"uri xu bij chique:

—Are iri are in ch’acul chi quin jach na
puw’ab i camic, tobal iwe yix. Are qui 'an tak
iri, chi "ana cuxtabal we yin —xu bij.

® Are xquelej i wa'im, queje tan chic xu
"an che i tu’bal ya; xu bij:

—I vin-i chi caka tij na, are in quiq’uel ca
turuw na, tobal iwe yix; rumal in quiq’uel-
le ca tz’akat u wach i trat c’ac’ ru’ i Dios
(queje ile, i trat c’ac’ ’o ni u cho’ab) —xu bij.
21 Jesus xak xu bij:

—Chitape’: i jun chi quin jachaw na, 'o
chi wu’ chi mexa. #Katzij, yin chi in Achi
aj Chicaj, quin cam na pacha 'ax u ch’obom
wi i Dios, xui-ri, to’ u wach i achi chi quin
jachaw na piqui’ab i je aj ch’o’oj chwij —xu
bij chique.

»Te’uri xqui jek u tz’'onoxic chiquiwach
pachin chique ique ca ’anaw nawi ile.

I je nimak chuwach i Dios quiqui "an che
quib xa je ajchac chiquij i cachi’il

“]1 u tijoxelab i Jesus, xe oc chu chapic
quib chi tzij chi pachin nawi chique ique

22:31: litzel, xak Satanas ca bix che.

nim ni u 'ij chiquiwach i rachi’il. # Are "uri i
Jesus xu bij chique:

—I je "atol tzij re u wach i jyub ta’aj, ique
lic que rajawin piquiwi i winak, xak ca bix
chique chi je aj 'anol 'utz chique. Queje ile
quiqui "an i "atol tzij re u wach i jyub ta’aj.
% Xui-ri, yix n-ix ta queje ile. Pachin i nim
u ’ij chixol yix, chu ’ana 'uri ch’utin che
rib; pachin iwaj’atzil yix, chu ’ana pacha
mocom che rib chiwij. #Cwaj quin tz’onoj
jun tzij chiwe: ;Pachin i nim u 'ij? ;Are
nawi i jun chi ca cubi chi wa'im? ;O are i ca
yaw i wa chuwi mexa? Katzij, are i ca cubi
chi mexa, are i nim u ’{j. Xui-ri, yin in "o
iwu’ pachain aj yol i wa chuwi mexa. (Queje
u tijojbal tzij ile, c’utbal-re chique chi ni’pa
je nimak chuwach i Dios, je are i je ajchac
chiquij i cachi’il.)

% _Yix ’ut, n-in ta iwo’tam can chuwach
tak i c’ax in tijom; * rumal-i, yin quin ya jun
i "atbal tzij pi’ab yix pacha u yom in Kajaw
pin’ab yin. *Qui tij i wa, qui tu’ i ya’ chuwi
in mexa pa in "atbal tzij yin. Quix cubi na pi
q’uijibal "o u’ij, y qui "an ’atbal tzij chique
i cablajuj tzobajil je qui muk qui xiquin i
cablajuj u c’ojol i mam Israel —xu bij i Jesus
chique.

I Jesus xu bij che i ma Pédro chi cruwaj ni u
wach

%] Kajwal xak xu bij che i ma Simon
Pédro:

—iAy, a-Simon! Chatape’! T itzel" u
tz’onom chi ca ya’ pu’ab cu 'an c’ax chiwe,
‘ilbal-re we quix u tzaksaj na. Craj ire
co’on chiwe, pacha ca ’ani che i aros are ca
chvayicT. »*Xui-ri, yin in tz’onom che i Dios
pawi, chi n-ca sach tu cubibal a c’'ux chwe. Y
yet, we xic’aw ile, are ca c’un chic u cowil a
c'ux, che a cowij awachalal —xu bij. *Te’uri
i ma Simon xu bij che:

—Wajwal, yin in yij chic quin e awu’ c’a
pa cércel; o xak we pa camic, quin ’e awu’
—xcha.

%] Jesus xu bij che:

—A-Pédro, chatape’, wo’or mismo, are
maja ca ch’aw i teren re u sakirbal, ca bij na
oxmul chi n-aweta’am ti in wach —xu bij.

. Tutzij iJesus chique u tijoxelab are ya ca pe
ic’ax puwi

»Te’uri i Jesus xu bij chique u tijoxelab:

f 22:31: 1 mer tzij xu bij are iri; pacha ca "ani che u wach i trigo.

—Are xix in tak bi chu bixquil u tzij i Dios
pa tak aldéa, n-xin ya ta chiwe we qui c’am
bi i teb, mi tene yabal i mer, mi tene i xajab.
Are xi'an yix ile, ;’0 nawi xo’on palt chiwe?
—xu bij.

—N-taj —xe cha che.

% Are "uri xu bij chique:

—Wo’or, n-queje ta chic ile qui ‘ano. Arei
chi’ana, pachini’o uteb, chu c’ama bic; xak
queje i yabal u mer, chu c’ama bic. Pachin
jun n-tu ch’ich’, chu c’ayij u chaquet, lo’bal
re u ch’ich’. (Man ca pe ni ch’o’oj chiwij
wumal yin.) ¥Katzij i quin bij chiwe, o u
chac ca ’ani chwe pacha i tz'ibtal can ujer
chupam u wuj i Dios. Cu bij i ujer tzij:¥
“Quiqui bij ni winak chi ire xa aj "anol n-
‘us taj, xa cu kel i "atbal tzij, quiqui bij na.”
Queje ile i tzij tz'ibtal can ujer. Chwij yin
tz'ibtal wi ile; y ronojel i tz'ibtal chwij yin,
ca 'ani na —xu bij i Jesus chique.

#Te’uri xqui bij:

—Kajwal, chawilape’, chi "o queb espada
—xe cha.

—Co’on ile —xu bij chique.

IJesus xu tz'onoj che i Dios pa Getsemani

»Te’uri i Jesus xel pa tinimit, xa e chuwi

jyub Olivos pacha ’ax co’on wi. I u tijoxelab
xe ‘e ru’. *®Are xupon chila, xu bij chique:

—Chi tz'onoj che i Dios man n-quix tzak
ta chupam i mac —xu bij.

“Xu jach pan jubi’ rib chique, te’uri
xuqui’ic, y xu tz’onoj che i Dios. “Xu bij:

—Ta, we cawaj, chawesaj i cax ‘o
chinwach. Xui-ri, ma ya chwe pacha i to’
cwaj yin; are, cha ’ana pacha i cawaj yet
chwe —xu bij.

“Te’uri, xwinakir jun angel chicaj, xol u
yamas u cowil uc’'ux. “#IJesus lic nimibis o
chu c’'ux, rumal-i xu cowij u tz'onoxic che i
Dios, y xel u c’atanal pacha quic’ ca tz'ujuw
pulew.

 Are xwalij chu tz onoxic che i Dios, xa’e
chic cu’ u tijoxelab. Xe u riko xa que waric;
lic je cosnak rumal qui bis. *Xu bij chique:

—;Wuchac quix waric? Chix walijok, chi
tz’onoj che i Dios chi n-quix tzak ta chupam
imac —co’on chique.

Wach u chapic i Jesus xqui "ano

E: 22:37: Isafas 53:12

“1 Jesus c’a ca tijin chi tzij are xe upon
uq'uial winak ru’. "0 jun achi nabe chiqui-
wach: are i ma Judas, chi jun chique i
cablajuj u tijoxelab. Ire xtejeb pan ru’ i
Jesus, tz’ubal-re. *1Jesus xu bij che:

—A-Jadas, ;Ru’ bari jun tz'ubanic ca "an-
na, ca jach ni Achi aj Chicaj$ piqui’ab i aj
ch’o’oj chirij? —xu bij che.

“Tu tijoxelab, are xquilo wach quiqui "an
i je rachi’ilam i ma Judas, ique xqui tz’onoj
cheiJesus:

—Kajwal, ;utz nawi caka coj ch’ich’
chique? —xe cha che.

®Y "o jun chique xresaj li u ch’ich’ y xu
soc i takon re i 'atz laj sacerdéte; xresaj u
xiquin wikabim. *'Xui-ri, i Jesus xe u atij:

—Co’on ile —xu bij chique.

Te’uri xu chap u xiquin i takon y xrutzir-
saj bic. *2Ique chi je c’'un-nak chu chapic
i Jesus je are i ajwab sacerdéte, xak i je
caj’atzil i policfa re i rachoch i Dios, xak i
nimak tak mam’ib. 1 Jesus xu bij chique:

—;Wuchac quix c’un yix ru’ ch’ich’, xak
ru’ che’, pacha qui ’an che jun ili'om? *Yin
’ij "ij, xin upon iwu’ pa rachoch i Dios, y yix
mi tene xi cowij i c’'ux che in chapic. Xui-ri,
yaxurik i or yatal chiwe yix; are i 'or iri chi
qui "ano pacha i nojim na. Are ’or iri, yatal
che i rajaw i ’ekumal —xu bij chique.

Wach i ruwaxic u wach i Jesus xo’on i ma

Pédro

*Te'uri xqui chap i Jesus y xqui c’am bi
pa rachoch i atz laj sacerdédte; i ma Pédro
to’ chi naj xterej bi chiquij. **Are xe oc chila,
0 jujun xqui nuc’ qui ‘a’ chu nic’ajal uwaja
y xe cubi chu chi’; xak i ma Pédro xa e cubi
cu’. *Jun ixok ajchac pa rachoch i cajatzil i
sacerddte xril i ma Pédro cul chi’a’; xu maj
u takexic y xu bij:

—Xak iachi-ri are rachi’il i jun chi xchap-
tajic —xcha.

I ma Pédro xruwaj u wach i Jesus; xu bij:

’—Ixok, yin n-weta’am tene u wach —
co’ono.

%X0’on pan jubi’, jun achi xril i ma Pédro
y xu bij che:

—Xak yet at cachi’il ique —xu bij.

I ma Pédro xu la’ u wach che:

—iN-in ta cachi’ill —xu bij.

% Colo jun “or u bixquil, "o jun chic lic xu

bij:

§ 2248 1Achi aj Chicaj are i Jesus mismo.

—iKatzij i achi-ri, lic rachi’il ire, man xak
aj Galiléa! —xcha.

“] ma Pédro xu bij:

—Achi, n-weta’am taj wach i ca bij —
co’ono.

C’a ca tijin chi tzij, juntir xch’aw jun
teren. **Are 'uri i Kajwal xu pisquilij u jolom
y xu c’am u takexic i ma Pédro. Are 'uriima
Pédro xc’un u tzij i Kajwal pu jolom, wach u
bim che: “Wo’or mismo, are maja ca ch’aw
i teren, quin awuwaj oxmul,” u bim che. ©1
ma Pédro xel chila. Lic c’ax xu na u c’'ux; lic
x0’ rumal wach i xu "ano.

Wach i u yo'yaxic i Jesus xqui ‘ano

T achiab chi je aj chajal re i Jesus, xqui
yo'ya y xqui ch’ayo. *Xqui tz’apij u wach
che c’ul y xqui ch’ay chu palaj. Te’uri xqui
bij:

—Chabij chake pachin xat ch’ayawic —xe
cha che.

$Lic q'ui i tzij xqui bij che, to’tabal-re.

Wach xqui ’an i aj nuc’bal t’isbal che i
Jesus

s Are xel li ’ij, xqui mol quib i nimak
tak mam’ib re i tinimit, xak i je cajatzil i
sacerddte, xak i tijonel re i ujer "atbal tzij.
Te’uri xqui c’am bi i Jesus pa qui nuc’bal.
Are "o chiquiwach, xqui tz'onoj che:

¥—Cha bij chake ;at are nawi yet i Cristo,
i Tolke chi koy'em? —xe cha. Ire xu bjj
chique:

—We quin bij chiwe, n-qui coj taj. *Xak
we '0 jun tzij quin tz'onoj chiwe, yix n-quix
ch’aw taj. * Xui-ri, wo'or mismo i Achi aj
Chicaj™ coc pu q'uijibal pu wikabim i Dios
chi "atz u cho’ab —xu bij i Jesus chique.

7 Are uri conojel xqui tz'onoj che:

—;Yet nawi ’ut, at u C’'ojol i Dios? —xe
cha che.

[ Jesus xu bij:

—Sak laj tzij i xi bijT —co’on chique.

7 Are "uri xqui bij:

—;Wach chic tzij cakaj? N-ta chic u chac
we "o juban chic winak col qui bij u mac, j Yoj
mismo xka ta! Ire ru’ u chi’ xu bij —xe cha.

23

Inimak tak mam’ib xqui coj u mac i Jesus
chuwach i ma Pildto

*
22:69: Are iJesus mismo are i Achi aj Chicaj. t 22:70:

sak laj tzij i xi bij.

'Te’uri, 'is xe walij conojel, y xqui c’am bi
iJesus chuwach i ma Pildto. *Chila xqui jek
u cojic u mac; xqui bij:

—Ka rikom i achi-ri, ca tijin chi qui tunic
i kach aj tinimit. U bim chi n-"us taj caka toj
alcawal che i "atol tzij. Xak cu bij chi are ire
i Cristo chi que’elok "atol tzij c'un-nak ku’—
xe cha. (Queje qui tzij ile, i je aj cojol u mac
i Jesus chuwach i ma Pil4to.)

*Ire xu tz’onoj che i Jesus:

—;Yet at "Atol Tzij que i aj Israel winak?
—xu bij che.

I Jesus xu bij:

—Are ile, pacha i xa bij yet —co’ono.

“Te’uri ma Pildto xu bij chique i caj’atzil i
sacerddte xak chique i winak:

—N-tu mac i achi-ri quin rik yin —xu bij
chique.

*Ique xa quiqui cowij u cojic u mac. Xqui
bij:

—Rumal u c’'utunic ire-le, i winak to’ que
ch’okowic ronojel i jyub Judéa. Xu jek u
‘onquil chila pa Galiléa, y wo’or c’'un-nak
chi —xe cha.

I ma Herédes, junam cu’ u soldddo
xquetz’bej u’ij i Jesus
I ma Pildto, are xu ta chi xqui cuxtaj
i Galiléa, xu tz'onoj chique we i Jesus aj
Galiléa winak. 7 Are xqui bij chi katzij, aj
Galiléa, xu tak bi 'uri ru’ i ma Herddes,
chi ’atol tzij puwi i jyub Galiléa. N-c’ax tu
"onquil ile, man i ma Herddes che tak i 'ij-
le "o pa Jerusalen. °®Ire, are xupon i Jesus
chuwach, lic ca quicotic; ya ujer tan u rayim
rilic u wach, man u tom rason wach ca tijin
chu ’onquil. Craj ire cril jun mildgro cu ’an
i Jesus chuwach. °Mas i tzij xu tz’'onoj che,
xui-ri i Jesus n-xu la’ tu wach che, mi ta jun
tzij xu bij. ©Te'uri i caj’atzil i sacerddte,
xak 1 je tijonel re ujer atbal tzij lic xqui
jek tan chic u cojic u mac. "1 ma Herddes,
junam cu’ usoldado, to’ quiqui tze'ej i Jesus,
to’ xquetz’bej u ’ij. Xqui coj li jun u'u’ lic
chom, pacha re jun "atol tzij, yo’yabal-re;
te’uri i ma Herddes xu tzalijsaj chubi ru’
i ma Pildto. “Te'uri i ma Pildto ru’ i ma
Herddes xqui jek u "ijlaxic quib chiquiwach;
man o’onom-lok n-cacaj ta te quib.

Xqui bij chi’o u chac ca camsax ni Jesus

I mer tzij xu bij are iri: “Yix queje ile xi bij”; ile que’elok:

5 ma Pildto xe u mol qui chi’ i caj’atzil i
sacerdéte, xak i uwi qui jolom i tinimit, xak
i to’ winak. Xu bij chique:

—Yix xi ¢’am li achi-ri chinwach y xi bij
chwe chi xa que u tun i winak, xi bij. Lic
chiwach yix, xin taq'ui na pa rakan, y n-
in rikom tu mac pacha u mac i cojom yix.
5Xak i ma Herddes, n-xu rik tu mac; xa u
takom tan chic li wu’ yin. I achi-ri, n-tu mac
u’anom we ca camsaxic. *Rumal-i, xui quin
tak uya’ic ulo’xic, y cwo’taj bic —xu bij i ma
Pil4to chique.

7 Pa tak nima’ij pdscua, i ma Pildto ‘o
chukul cro’taj bi jun aj prexil chique i
winak. *Conojel i winak xe siq’uin chu
bixquil:

—iN-cakaj ti achi-le! jCha camsajl —xe
cha—. jChawo’taj i ma Barabas chake! —xe
cha.

“I ma Barabas-le, tz'apilic man xu jek jun
ch’o’oj chirij i "atbal tzij pa tinimit, xak u
"anom i camic. *I ma Pilato, craj ire cro’taj
iJesus, rumal-i xe u ’ijla chic i winak. # Xui-
ri, ique xa xe siq’uin che:

—iCha camsaj chuwach cruz! jCha cam-
saj chuwach cruz! —xe cha.

2] ma Pil4to xu tz’'onoj uroxmul chique:

—;Wach rumal? N-ta jun u mac xin riko
we ca camsax na. Quin tak 'uri u ya’ic u
lo’xic, te’uri cwo’taj bic —co’on i ma Pildto
chique.

»Ique xa xe siq’uin mas chu bixquil chi
"0 u chac ca camsax chuwach cruz. Rumal
i qui siq’uinic ique, junam cu’ i caj’atzil i
sacerddte, xqui lo’oj pacha i quiqui tz'onoj.
%Rumal-i, i ma Pildto xu ’an ’atbal tzij che i
Jesus pacha i xqui tz'onoj chirij. *Xro'taj
i ma Barabas pacha xcaj ique, ire-le chi
tz’apil te rumal i ch’0’0j u yacom, xak rumal
i camic u ’anom. Te'uri xu jach i Jesus
piqui’ab, quiqui "anbej che pacha cacaj ique.

Wach u ripic i Jesus chuwach cruz

%Xqui c’am bi i Jesus pa i quiqui camsaj
wi. Are que tijin chi be, xqui c’ulaj jun achi
aj pa tinimit Ciréne, ma Simon u bi; ire te
xc'un pa tak jyub. Xqui tac’ba y xqui ya bi
cruz rij u kul; te’uri xqui ’an pen che chi ca
terej bi chirij i Jesus.

7Je q'ui i winak je teren chirij; chiquixol
i winak-le, je q’ui ixokib que o’ che i Jesus,

que siq’uinic rumal i qui bis. #1 Jesus xu
pisquilij rib y xu bij chique:

—Yix, ix ixokib ix aj Jerusalen, mix o’
chwe yin. Are, chix o’ rumal i c’ax chi ca pe
na piwi yix, xak piquiwi iwac’al. *Ca c’'un
ni 'ij chi qui bij na: “’Utz que ique chi n-
xq'uiji ta cac’al; 'utz que ique chi n-xe alan
taj; "utz que ique chi n-qui tz’umansam ta
cac’al,” qui bij na, rumal i c’ax chi ca pe na
piwi. *Co’on panok, i winak quiqui bij na
che i nimak tak jyub, “jChix tzak li chikij!”
Xak quiqui bij na che i ral tak jyub, “iChoj i
ch’uku!” que cha na (man lic quiqui xij quib
chuwach i c’ax ca petic). *' C’ax iri chi que
tijin chu anic chwe yin wo’or; xui-ri, mas
C’ax ca 'an na chique i aj Israel co’on panok™
—xu bij i Jesus chique i ixokib.

2Xak je "o queb chic achiab xe qui c’am
bic quiqui camsaj junam ru’ i Jesus; ique,
che queb, "o qui mac chuwach i "atbal tzij.
» Are xe upon che jun ral jyub chi “U
jolom anma” u bi, i soldddo xqui rip i Jesus
chuwach cruz. Xak xe qui rip i queb chi’o
qui mac, jun pu wikabim i Jesus, i jun chic
pu moxim. *Are xqui rip i Jesus chuwach
cruz, ire xu bij che i Dios:

—Ta, cha cuyu qui mac; n-queta’am taj
wach que tijin chu ‘onquil —xu bij.

I soldddo xqui "an saquinic chirij u 'u’ i
Jesus, "ilbal-re pachin ca ch’acaw bi chique.
» winak je tac’al bic, to” que takenic; xak
i qui wi qui jolom to” que tzen che i Jesus.
Xqui bij:

—Ire-le ’o i xe u to na, wo’or "uri chu to
rib ire, we kas katzij are i Cristo, chi chatal
rumal i Dios —xe cha.

»Xak i soldddo xqui yo'ya u’ij. Xe tejeb
pan ru’ y xqui sujuj vino ch’am che. ¥ Xqui
bij che:

—We at qui ’Atol Tzij i aj Israel winak, cha
to awib yet —xe cha.

%°0 juban tzij tz'ibtal puwi ‘an i cruz,
tz'ibtal piqui ch’awbal i aj Griégo, xak piqui
ch’awbal i aj Latin, xak piqui ch’awbal i aj
Hebréo winak. I tz'ib, queje iri cu bij: “Are
iri, are i "Atol Tzij que i aj Israel winak,”
co’ono.

»Te'uri, ‘o jun chique i queb chi je riptal
ru’, Xxu yo'ya pan i Jesus:

23:31: 1 mer tzij xu bij are iri: “We queje iri quiqui ‘an che i che’ rax, ;wach quiqui "an "uri che i che

T 23:39: I'mer tzij xu bij are i “Cristo.”

chakij?”

—Yet, we katzij at Tolke®, cha to awib y
choj a to yoj —xu bij che.

b “© Are "uri, i rachi’il xu la’ u wach che; xu
ij:

—¢Yet, n-caxij taba awib che i Dios? Xak
junam i camic caka’an yoj ru’ijun-le. “Xui-
ri, yoj, ca majaw chake caka tij i c’ax-i, xa
coj tijin chu tojic i ka mac pacha usuc’, péro
i achi-le n-tu mac u "anom —xu bij che i
rachi’il.

“Te’uri xu bij che i Jesus:

—Ma Jesus, min a sach pa c’ux are cat oc
che a’atbal tzij —xu bij.

“] Jesus xu bij che:

—Sak laj tzij i quin bij chawe: wo’or cat
oc nawu’ pa gléria —co’ono.

[u camic i Jesus

“ Are xtic'oj i 'ij, xo’on ’ekum ronojel u
wach i jyub ta’aj; queje xo'on ile c’a a las
tres re u kajbal ’ij. “Lic xtz’aptaj u wach i ’ij.
Xak i nim laj cortin pim chi ’o pa rachoch i
Dios xrakch’ix pa nic’aj. “Te’uri, i Jesus co
xch’awic:

—Ta —xu bij—, jWo'or cwokxanij i wan-
ima pa’ab!

Are xu bij ile, xel u c’ux.

7] caj’atzil i sold4do, are xrilo wach i xa
"anic, lic xu coj u ’ij i Dios. Xak xu bij:

—Katzij i achi-le lic n-tu mac u "anom —
co’ono.

“Ni'pa i winak chi xe moltaj chi rilic
u camsaxic i Jesus, are xquilo wach i xa
anic, lic xe oc chi bis; rumal-i, que tijin chu
ch’ayic u wach qui c’ux, xe ’e chi cachoch.
“Conojel i queta’am u wach i Jesus xa xe
taq’ui c’a naj. Xak queje xqui ‘an i ixokib
chi je teren li chirij c’a pa Galiléa; c’a naj xe
taq’ui’ic xe taken lok.

Wach u mukic i Jesus

*’0 jun achi, ma Jose u bi, lic 'utz laj
achi, suc’ul u c’'ux chuwach i Dios. Ire aj
Arimatéa, jun tinimit u cwenta ijyub Judéa.
Are ire jun chique i aj nuc’anel t'isanel que
i aj Israel winak, xui-ri, *'ire nu yom tu
wach cu’ i je rachi’il; n-xraj taj wach xqui
"an ique che iJesus. Ire xu rayij chi ca jekan
i ’atbal tzij re i Dios. **Ire-le xa ’e ru’ i ma
Pildto y xu tz'onoj u ch’acul i Jesus. **Te’uri
xa 'e chu kajsaxic che i cruz, y xu pasij pa
sawan. Te’uri xu ya chupam jun pantion

c’ac’ worom pa abaj chi n-ta winak muktal
chupam. *1 ’ij-le are i ij re u yijbaxic i
uxlambal 'ij, man ya ca jekan i uxlambal ’ij
que i aj Israel. *I ixokib chi je c’'un-nak ru’
i Jesus c’a Galiléa, xe terej bi chi rilic pa i
ca muki wi, xak wach u cotz’baxic u ch’acul
ca ’anic. *Te'uri xe tzalij che i cachoch y
xqui yijba i cunbal muy, xak i acéite que
i camnak. Are xjekan i uxlambal ’ij, xe
uxlanic, pacha cu bij i ujer "atbal tzij.

24

Wach u walijic i Jesus che i camic

'Re u sakirbal domingo®, i ixokib xe ‘e
chic pa muktal wi i Jesus; xqui c’am bi i
cunbal muy chi qui yijbam. 'O juban chic
ixokib xe cachi’ilaj bic. *Are xe uponic,
xquilo chi i abaj tz’apbal re u chi’ i jul ya
‘elsam chic pu q'uijibal. °*Are ’uri, xe oc
bi chupam, péro n-xqui rik ti u ch’acul i
Kajwal Jesus. *Lic xqui bisoj rumal, n-
quiqui rik taj wach quiqui "ano. Xak te’et
xe quil queb achiab je tac’al chila, lic ca
walch’in qui 'u’. *Mas xe oc il che, y xqui
lucba qui palaj pulew. Are 'uriiqueb achiab
xqui bij chique:

—;Wuchac qui tzucyj jun caslic cu’ i
camnak? °Ire n-chi ta chic o wi; xc'un
sak chuwach. Cha c’un chi c’'ux wach xu
bij chiwe c’a are ix "o pa jyub Galiléa. "Xu
bij chiwe chi i Achi aj Chicaj ‘o u chac ca
jachtajna piqui’ab i ajmac laj tak winak, xak
ca rip na chuwach cruz, xak ca c’'unsax sak
chuwach churox ’ij. Queje u tzij ile chiwe
—xe cha i dngel chique i ixokib.

®Are 'uri xc’un u tzij i Jesus chi qui c’ux.
*Te’uri xe tzalij li chila pa i muktal wi, y xqui
ya u tzijol chique i julajuj apostelab, xak i
juban chi je terejnak chirij. **Are i ixokib
chi xe bin chique ique-le, je are ati Mariy
Magdaléna, xak ati Wan, xak i ati Mariy chi
u chuch i ma Jacébo. Ique-le cu’ i juban
ixokib xqui bij chique i apostelab wach i
xquilo. "1 qui tzij i ixokib, xa ch’uj laj tzij
xqui ta i apostelab; n-xqui coj taj.

2 Xui-ri, i ma Pédro xwalijic, xa ’e
pa’anem pa ‘o wi i pantion. Are xtzun pan
chupam, xrilo xui chic i sawan ’o canok.
Te’u}*i xa e chi rachoch; lic cu bisoj wach
ixa anic.

* 2ee o s P . 2es . . ’
24:1: Areiuxlambal 'ij que i aj Israel are i sdbado; i nabe ’ij re i seman are i domingo.

IJesus xu c’ut rib chique queb u tijoxelab
pa be re Emaus

¥ Che i ’ij-1, je queb chique u tijoxelab i
Jesus que e che jun aldéa, Emaus u bi; colo
oxib légua u najtil che i Jerusalen. *Are que
tijin chi be, que tijin chu ch’ach’axic ni'pa i
xc'ulmax pa Jerusalen. * Are quiqui lap ile,
C’a que tijin chi tzij, are "uri i Jesus mismo
xtejeb cu’, y xe ’e junam. Xui-ri ique n-
xquetamaj tu wach; xa pacha ch’uktal jubi’
qui ba'wach. I Jesus xu tz’onoj chique:

—;Wach i qui lapo are quix tijin chi be?
;Wuchac quix bisonic? —co’on chique.

®Jun chique, ma Cledfas u bi; ire xula’ u
wach che y xu bij:

—Conojel i winak 'is queta’am wach i xa
"ani pa Jerusalen che tak i 'ij-i. Conojel i aj
solinel chila queta’am chic, ;xui bari yet n-
aweta’am taj? —xcha.

¥—;Wach "uri? —xu bij i Jesus chique.

—Chi xqui "an che i ma Jesus aj Nazaret
—xqui bij—. Ire jun nim laj ajbil u tzij i
Dios. Wach i xu "ano, wach i xu bij, nim xril
i Dios, nim xquil conojel i winak. *Xui-ri,
i caj’atzil i sacerdéte junam cu’ i ka wi ka
jolom, xqui jach na pu’ab i "atbal tzij. Xqui
"at tzij puwi chi ca camsaxic; y chuwach
cruz xqui camsaj wi.  Chakawach yoj, mok
are ire coj 'elsaw pa pen oj aj Israel winak,
Xui-ri, xqui camsaj; are urox ’ij iri u ’onquil
canok. #’0 jujun ixokib je kachi’ilam, xoj
qui coj 'il, man sakiric xe upon pa i muktal
wi, 2y n-xqui rik ti camnak. Xe cunku’y
xqui bij chake chi xquil queb 4ngel chila;
xbix chique chi ire c’aslic, que cha. “Xe e
jujun chake pa i muktal wi; xqui riko xak
jun ru’ pacha xqui bij ixokib, xui-ri, n-xquil
tu wach i ma Jesus. (Queje xqui bij i queb
achiab ile che i Jesus.)

#Ire xu bij 'uri chique:

—iAy, yix n-qui ch’ob taj! ;Umpa nawi
qui coj piwanima ni’pa i xqui bij i ajbil u
tzij i Dios ujer? * ;N-iweta’am ta bari, chi
i Cristo ’o u chac cu tij ni uyej-le, te'uri
cocsax ni u 'ij? —xu bij chique.

7 Te'uri xu jek u sakixic chique ni’pa i
tz’ibtal ujer chirij ire; nabe, wach u tz’'ibam
can i mam Moises, te’uri, wach qui tz'ibam
can conojel i ajbil u tzij i Dios.

#Xeupon cheialdéapaique’ewi. IJesus
xu 'ano pacha ca ’e pan jubi’ chic. *Ique n-
xqui ya ta che caec.

—Chat canaj ku’ yoj —xe cha—; ya xkaj i
’ij, ya coc ’ekum —xe cha.

Are 'uri, Xoc cu’ man ca canaj cu’ cha’ab.
* Are je cul chi mexa, i Jesus xu chap i
caxlanwa, y xu tioxij che i Dios. Te'uri xu
piro y xu jach chique. **Are xu ’an ire ile,
pacha tak xjaktaj qui ba’'wach y xquetamaj
u wach; are "uri ire xsach "an chiquiwach.

2Te’uri xqui bij chiquiwach:

—;Wach xa na yet pa c’ux are xlapan ire
ku’ pa be? ;Xa na jun nim laj 'il? jYin xin
na’o! are ca tijin chu sakixic i ujer tzij chake
—xe cha chiquiwach.

» Juntir xe walijic y xe tzalij chic pa
Jerusalen. Chila xe qui rik i julajuj aposte-
lab qui molom quib cu’ juban chic cachi’il.
*Ique xqui bij chique i queb:

—iKatzij, i Kajwal xwalijic; xu c’ut rib che
i ma Simon! —xe cha.

»Te’uri i queb xqui lap chique wach xqui
c’'ulmaj pa be, xak wach i retamaxic u wach
iJesus xqui ‘ano, are xu pir i caxlanwa.

Wach u c’utic rib xo’on i Jesus chique u
tijoxelab

% Are que tijin chu ch’ach’axic tak ile, xak
te’et i Jesus xwinakir 'an cu’, y xu ya rutzil
qui wach: —jChuxlanic’ux! —xu bij chique.

71que lic xe oc"il; lic xqui xij quib. Quiqui
bij ique xa jun anma xquilo. *1 Jesus xu
tz’onoj chique:

—;Wuchac qui xij iwib? ;Wuchac ‘o i cu
bij i c'ux? —xu bij chique.

» —Chiwila in "ab, i wakan, jchi lic yin!
Chin i chapa, chiwilape’, man jun anma n-
tu bakil, n-tu ti’ijlal pacha quiwil chwe yin-i
—xcha.

© Are xu bij ire ile, xu c’ut u "ab i rakan
chique. “Ique maja quiqui cojo we are i
Jesus "o chiquiwach. N-xe tiqui ta chu cojic
rumal qui quicotemal lic nim; c’a je bisor-
nak che. Rumal-i, i Jesus xu tz'onoj chique:

—; O i ca tijaw chi? —xcha.

“Te'uri xqui ya ch’akap bolom car che,
ru’ ch’akap ’akaj "o cab che. ®Ire xu chapo
y xu tij chiquiwach. “Te’uri xu bij chique:

—Ni’pa iri chi xa "ani chwe, xak jun ru’
tak i xin bij chiwe are in 'o iwu’. Ni'pa i
tz'ibtal chwij yin, ’is "o u chac ca ’ani na
chwe; ronojel tak i u tz'ibam can i mam
Moises, xak ronojel tak i qui tz'ibam can i
ujer ajbil u tzij i Dios, xak wach i tz'ibtal can
chupam i wuj Sdlmos —xu bij chique.

“Te’uri xu ya qui nojbal, man quiqui ta u
be ni’pa i tz'ibtal can ujer chupam u wuj i
Dios. *Xu bij chique:

—Are i tz'ibtal canok are iri: “I CristoT
"0 u chac ca camsaxic, te’uri ca c’'unsax na
sak chuwach churox ’ij.” ¥ Xak ca paxsax
ni u tzijol i cuybal mac; rumal i Cristo "o
i cuybal mac chique ni'pa quiqui jalwachij
qui c’aslemal. T u paxsaxic i tzij-le, ca "ani
na cumal ije utakoni Cristo¥. PaJerusalen,
ca jekan nu bixquil, te’uri ca paxsax rason
ronojel tak i tinimit chuwach i jyub ta’aj.
#Yix iwilom wach in anom, ix ajbil-re "uri
chique i winak. ®Chitape’, yin ya quin tak li
Jun piwi chi u bim chic in Kajaw quix ruc’aj
na. Xui-ri, mix e tan, chiwoy’ej na waral pa
Jerusalen c’a cakaj naliucho’ab i Dios piwi.
(Queje xu bij i Jesus ile chique i u tijoxelab.)

Wach i elic bic xo’on i Jesus chicaj

*Te'uri xe ’el bic, xe u c’am bi c’a che i
aldéa Betdnia; are je 'o chila xu yac u ’ab
y Xu tz'onoj che i Dios piquiwi. * Are ca
tijin chu tz'onoxic che i Dios piquiwi, xel
chiquixol, y xc’am bi chicaj. *2Are "uri ique
xqui coj u'ij, te’uri xe tzalij pa Jerusalen, lic
que quicotic. *’Ij 'ij je "o pa rachoch i Dios,
que tijin chu cojic u’ij i Dios. Amen (katzij).

f 24:46: Are i Jesus mismo. F 24:47: 1mer tzij xu bij are iri: “Ca paxsax ni u tzijol pu bi i Cristo.”

U c'unic i Dios chuwach i jyub ta’aj

'Are c’a maja ca jekan u xebal ’ij sak, i
Cristo™ "ax 'o wi. Ire o ru’ i Dios; ire lic
Dios. *C’a chu xebal, ire ’ax o wi ru’ i
Dios. *Ronojel ni’paiolic, are ire xa "anawic
junam ru’ i Dios; n-ta xak olic we n-are ti
ire xa 'anawic. *Are ire, are u xebal ronojel i
c’aslemal; i c’aslemal chi ca pe ru’ire, lic are
i sak, ca sakirsaw qui nojbal i winak. °Are i
sak-i, ca tzun chupam i 'ekumal; i "ekumal
n-ca tiqui ta chu chupic i sak-le.

¢Xu rik i ’ij, i Dios xu tak li jun u takon,
jun achi, ma Wan u bi. ’Are u chac i achi-le,
are cu bij chique i winak wach usuc’ i sak-
le. Xol u bij i tzij chique, "utz conojel quiqui
coj che pachin ca yaw i sak chique. *N-are
ti ma Wan ca yaw i sak-le, ire xa col u lapa
iJun chi ca yaw i sak-le. *Queje ile xu "ano
man i Jun chi ca yaw i sak-le ya ca nakajab
u c'unic chuwach i jyub ta’aj. (Are ire are
i Cristo, chi ca tzunsaw qui nojbal conojel i
winak.)

®Ire xc'un chuwach i jyub ta’aj; tupu are
ire "anawnak i jyub ta’aj, xui-ri, i winak n-
xquetamaj tu wach. "Ire xol ‘ol cu’ i ratz
u cha’ chi je rach aj tinimit, xui-ri, ique n-
xqui c'ulaj ta cu’. *Xui-ri, ‘o jujun xqui
c'ulaj cu’, y xqui cuba qui c’ux che; ique "ut,
xya’ chique xe u’on rac’al i Dios. ®N-queje
ta pacha cac’al to’ winak, n-queje ta pacha i
je alaxnak xa rumal qui rayijbal i winak, n-
queje taj; lic are i Dios xo’on rac’al chique.

“I Cristo (chi “U Tzij i Dios” bital che)
xo’on achi che rib, y xq'uiji chakaxol. Lic
nim i c’axnabal u c’'ux; lic xu c’ut i sak laj
tzij re i Dios chake ru” wach tak i xu "ano.
Yoj kilom u’ij u chomal chi xui ru’ ire "o wi,
chi are i mer Rac’al i Dios; xa jun ‘olic. *I
ma Wan aj kajsanel ya xu bij pachin ire. Xu
bij:

—TI achi-ri are i Jun chi xin lap chiwe, are
xin bij chi ca c’'un Jun chic chwijil yin, "atz
u’ij chinwach yin, man ire "ax ’o wi are xin
alax yin.

“Lic nim i rutzil u c’ux, rumal-i, q'ui i
‘utz cu ’an chake; lic u terbalam rib i utzil
chomal re ire chake. ”Man i "atbal tzij re i
Dios, are i mam Moises xc’utuw chake; xui-
ri, are i Jesucristo xc’'utuw chake chi Dios
c’ax coj u na'o, xak xu sakij chake wach i
sak laj tzij re i Dios. *I Jesucristo, lic xak
jun qui c’ux, xak jun qui no’oj ru’ i Dios. Mi
jun "ilawnak u wach i Dios; xui-ri, keta’am u
wach rumal i Rac’al chi lic xa jun chirij, lic
ru’ ire petnak wi.

I ma Wan, aj kajsanel ya, xu bij u c’unic i
Cristo

¥ (0 jun achi, ma Wan u bi, xnabeaj
chuwach i Jesus. Ire ca tijin chu kajsaxic ya
piquiwi i winak chu chi’ i ya Jordan.) Are ’o
chila, xe upon juban sacerdéte, xak juban
aj patanib re i rachoch i Dios pa Jerusalen.
Ique je taktal bi cumal i qui nimakil i aj
Israel winak chu tz'onoxic che i ma Wan
pachin ire (mokxa are i Cristo). *Ire n-
xruwaj tu wach, xu bij chique chi n-are taj.
Ile pusuc’ i xu bij.

aTe’uri xqui tz'onoj chic che:

—; At pachin "ut; mok yet at ajbil u tzij i
Dios mam Elfas, mok xat walij chic? —xe
cha.

I ma Wan xu bij:

—N-yin taj —co’ono.

Y xqui bij chic che:

—;Mok yet at are i nim laj ajbil u tzij i Dios
chi koy’em?

Ire xu bij:

—N-yin taj.

2 —; At pachin 'ut? Man yoj que 'e ka bij
chique i xoj qui tak lok. ;Wach usuc’ a patan
‘ut? —que cha che.

#] ma Wan xu bij chique:

—Yin in are i jun chi xu bij i mam Isafas
ujer chi ca c’'unna. Inare i jun chi ca siq’uin
chu bixquil i tzij-i pa tak jyub tz'inilic: “jYa
ca pe i Kajwal! Chisuc’baiube® chu wach”
—xu bij i ma Wan chique.

*1 achiab, chi xqui tz’onoj che ma Wan
pachin ire, je takom bi cumal i aj Fariséo
winak. #Te’uri xqui tz'onoj chic che:

—We n-yet ti at Cristo, mi mam Elfas,
mi i nim laj ajbil u tzij i Dios chi koy’em,

1:1: 1SanJuan, are xu tz ibaj 1 wuj-i, xu bij are i Cristo are u Tzij i Dios. Queje ile xu bij man i
Cristo cu alijinsaj chake wach u ch’obom i Dios. T 1:23: 1usuc’ i tzij-i are iri: Chi yijba iwib

chu c’ulaxic i Kajwal.

jwuchac 'ut ca kajsaj ya piquiwi i winak? —
xe cha.

*] ma Wan xu bij chique:

—Yin, katzij quin kajsaj ya piquiwi i
winak, péro chixol yix 'o jun nim laj winak
n-iweta’am tu wach. ?Ire ca c’'un chwijil
yin, xui-ri, ’ax ‘o wi chinwach yin. Nim ni
u’ij ire chinwach yin; n-ca majaw ta chwe
quin an mocom che wib chirij ire, mi tene
camajaw chwe quin quir uwach u xajab che
—xu bij i ma Wan.

% Ronojel iri xa 'ani che jun ta’aj u bi
Betdbara, ch’aka ya re i Jordan, chila pa cu
kajsaj wi ya i ma Wan.

Are i Jesucristo are ca tojow i qui mac i
winak

»Chucab ij, i Jesus xupon ru’ i ma Wan.
Ire, are xril u wach i Jesus, xu bij chique i
winak:

—Chiwilape’, are i Jun-i are pacha jun ral
chij chi ca camsax chuwach i Dios tojbal re
qui mac i winak ronojel u wach i jyub ta’aj.

* Are ire-le xin lapo are xin bij chi ca c’'un
jun chwijil yin chi lic atz u’ij chinwach yin,
man 'ax ‘o wi chinwach. *Yin n-weta’am
ta te’ek pachin ire, xui-ri, xin paxsaj rason
chique i ajIsrael. Are rumal-ixin c’unic, xin
kajsaj ya piquiwi i winak —xu bij ma Wan
chique.

Xak xu bij:

—I u Tewal i Dios xkaj li chicaj pacha
palomax ca anawic. Xkajic y xcanaj puwi i
achi-le. Yin mismo xwilo. *Yin n-weta’am
ta te’ek pachinok, péro i Dios chi xin u tak
chu kajsaxic ya piquiwi i winak xu bij chwe:
“Co’on panok, in Tewal ca kaj lok y ca canaj
puwi jun achi; are cawil ile, cawetamaj "uri
chi i achi-le are i ca kajsaw in Tewal piquiwi
i winak.” Queje ile xu bij i Dios chwe. *Yin
wilom chic pacha i xu bij i Dios; rumal-i,
quin bij chiwe chi i achi-le lic are i Rac’al
i Dios —xu bij i ma Wan chique.

Je queb xqui jek terejic chirij i Jesucristo
* Chucab ’ij, ’o tan chic i ma Wan aj
kajsanel ya chu chi’ i ya-le, xak je "o queb u
tijoxelab¥ ru’. *I ma Wan xril u wach i Jesus
chi xic’aw pan chu nakaj; xu c’ut chique i
winak y xu bij chique:

126

SAN JUAN 1:46

—Chiwilape’, are ire-le, are i pacha i chij
chi u yom ni Dios pa ka q’uexel, tojbal-re ka
mac —xu bij.

71 queb u tijoxelab i ma Wan, are xqui ta
ile, xe terej bi chirij i Jesus. *1 Jesus xtzun
chirij, xe ril i queb chi je teren bi chirij, y xu
bij chique:

—;Wach quiwaj wu’? —xu bij.

Ique xqui bij:

—Tijonel ;Pa at jekel wi?

*1Jesus xu bij chique:
—Chol iwila —co’ono.

Te’uri ique xe ‘e ru’ y xquilo pa jekel wi.
I ’or-le, colo a las cudtro re u kajbal ’ij, y xe
kajsan ’ij ru’.

“Queje ile xqui 'an i queb chi xqui ta u
tzij i ma Wan y xe terej bi chirij i Jesus. Jun
chique are i ma Andres, chi ratz u cha’ i ma
Simon Pédro. I ma Andres-le, juntir xa’e
la chu tzucuxic i ma Simon, y xu bij che:

—Ka rikom i Mesfas, i Jun chi chatal
rumal i Dios chaka to’ic —xu bij. I usuc’ i
tzij-le que’elok “i Cristo”.

“Te'uri i ma Andres xu c’am bi i ma
Simon ru’ i Jesus. I Jesus, are xril u wach,
xu bij che:

—Yet at a-Simon, rac’al i ma Jonas, péro
yin quin ya pa bi wo’or: chi at a-Céfas —xu
bij.
I tzij a-Céfas xak que’elok a-Pédro.

I Jesucristo xe u siq’uij chic queb ru’

# Chucab ’ij, i Jesus xu ch’ob ’enam pa
Galiléa; xu rik chuwach i ma Felipe y xu bij
che:

—Jo wu’ —co’ono.

“1 u tinimit i ma Felipe, are i Betsdida,
xak jun qui tinimit cu’ i ma Andres y ma
Pédro. *Te’uriimaFelipe xa’e chu tzucuxic
i ma Natanael, y xu bij che:

—Ya xkil u wach i achi, chi u tz'ibam can
i mam Moises ujer chi cakil naS. Are i jun
chi xak qui tz'ibam i ujer ajbil u tzij i Dios. I
achi-le are i Jesus aj Nazaret, chi rac’al i ma
Jose —xu bij i ma Felipe.

] ma Natanael xu bij che:

—; 0 nawi jun nim laj winak cwalij che i
tinimit Nazaret? —xu bij.

I ma Felipe xu bij che:

i —Chat petok, chol awila —co’on che; y xa
ec.

¥ oiss queb u tijoxelab i ma Wan-le, jun are i ma Andres, y jun chic are i ma Wan chi xtz ibaw i wuj-i. § 1us:
I mer tzij xu bij are iri: u tz’ibam can chuwach i wuj re u 'atbal tZij i Dios.

“] Jesus, are xril u wach i ma Natanael chi
ca tijin u tejebic ru’, xu bij:

—1I achi-ri lic "utz laj aj Israel; ire n-ca
t’oron taj, mi xa ta jubi’ —co’ono.

“] ma Natanael xu tz'onoj che:

—;Wach retamaxic in wach xa "ano?

I Jesus xu bij che:

—Yin xwil a wach are at "o chuxe’ i che’
higuéra; xwil a wach are maja cat u siq’uij i
a-Felipe.

I ma Natanael xu bij che:

—At Tijonel, katzij at Rac’al i Dios; yet at
ka Atol Tzij chi koy’em yoj oj aj Israel —xu
bij che.

*Te’uri i Jesus xu bij che:

—;Quin a cojo xa rumal xin bij chawe chi
xat wil chuxe’ i che’-le? Mas nim i mildgro
cawil na chuwach ile, c’utbal-re in pachin
yin.

% Te’uri xu bij:

—Katzij quin bij chiwe, yix quiwil ni caj
jakalic, tak i dngel re i Dios "o que ’el bic, y
que kaj li pinwi yin, chi in Achi aj Chicaj —
xu bij i Jesus chique.

2

Wach i mildgro xu ’an i Jesus pa
c’'ulanquil

! Churox ’ij, ‘o jun c’ulanquil pa tinimit
Cana, u cwenta i jyub Galiléa. I u chuch i
Jesus "o chila che i c’ulanquil. *1 Jesus, tak
u tijoxelab, xak je siq’uim rumal i rajaw i
c’'ulanquil y xe uponic. *Are xq'uis i vino,
iu chuch i Jesus xu bij che:

—Ya xq'uis i vino —co’ono.

“Are uri i Jesus xu bij che:

—;Wuchac ca bij ile chwe yin? C’a maja
cu rik i ’ij quin "alijinsaj wach in patan —xu
bij che.

sXui-ri, i u chuch xu bij chique i que silab
chila:

—Chi "ana wach i cu bij ire chiwe —
co’ono.

’0 wakib nimak tak cucub chila, yabal ya;
ile "antal che abaj. I ya-le, cajwax chique
i winak ch’ajbal re qui "ab, ch’ajbal re qui
lak pacha "ax quiqui "an wi i aj Israel winak
chuwach i Dios. Jujun cucub-le cu ch’ij colo
veinticinco galon ya. "1 Jesus xu bij chique
i takon chi que silab chila:

—Chi nojsaj che i ya ni'pa i cucub-i —
co’ono.

Ique xqui nojsaj i cucub, lic c’a chu chi’.
sTe’uri xu bij i Jesus chique:

—Wo'or chiwesaj bi jubi’, y chi ya che i
rajaw i nima’ij —xu bij. Ique xqui c’am bic.

°I rajaw i nima’ij-le xu tij jubi’ che i ya chi
yijinak chic che i vino. Ire n-reta’am taj pa
xqui ’am wi; xui i que silab chila queta’am,
man ique quesam li pa cucub. Are ’uri i ca
uc’aw u tzam i nima’ij xu siq’uij i achi chi ca
c'uli’ic. *Are xupon ru’, xu bij che:

—Conojel i winak, nabe quiqui ya chi
tu’ic 1 jel laj vino. Are 'ut, we q'ui chic qui
tu’'um i winak, te’uri quiqui ya chi tu’ic i
vino chi n-kas ta jel. Péro yet, n-are ti xa
"ano; c’a pa q'uisbal-re xawesaj li vino chi
mas jel —co’ono.

"Tri chi xu ’an i Jesus pa tinimit Cana
re i Galiléa, are i nabe mildgro chi xu
"ano, c’utbal-re i nim laj u cho’ab; chila xu
alijinsaj i nim laj u ’ij u chomal. Te'uriiu
tijoxelab mas xqui jicba qui c’ux che.

2 Are xutzin ile, xa ’e pa tinimit Caper-
naum, junam ru’ u chuch, i ni'pa i u cha’,
xak i u tijoxelab. Chila xcanaj wi queb oxib
ij.

Wach quelsaxic i aj c’ay xu "an i Jesus pa
rachoch i Dios

BXo'on panok, ya ca nakajab i nima’ij
que i aj Israel winak, pascua u bi*. Rumal i
nima’ij-le, i Jesus xa ’e pa tinimit Jerusalen.
“Chila pa rachoch i Dios, i Jesus xe u rik
achiab chuwaja que tijin chu c’ayixic boyex,
xak i chij, tak i palomax. Xak xe ril qui wach
achiab chi tak mexa, quiqui c’ayij mer re
i rachoch i Dios. *1 Jesus, are xrilo wach
i quiqui 'ano, xu yijba jun asial, oktabal
bi que conojel, ni'pa i chij, ni'pa i boyex
xe roktaj bic. Y xupon cu’ i achiab chi
quiqui jalwachij mer, xu pisquilij bi qui
mexa chique y xquicher bi qui mer. *Xak
xe uyaj i aj c’ay palomax, xu bij chique:

—iChiwesaj bi iri chi! Manija-ri, rachoch
in Kajaw, jmi 'an q'uebal che! —xu bij
chique.

V Are "uri, xc'un piqui c’'ux i u tijoxelab
wach i tz'ibtal chupam u wuj i Dios: “Rumal
i c’axnabal in c’'ux che awachoch, ca sach-
sax in wach.” Queje ile tz'ibtal canokf.

* 2.s > . PR P . . . . ) o .
2:13: 1nima’ij-le, are c’'unsabal chi qui c’'ux i aj Israel winak wach i quelic lok piqui’ab i aj

Egipto winak ujer. T 217: séimos 69:9

1’0 jujun nimak tak aj Israel winak chila;
xqui tz'onoj che:

—;Wach i mildgro ca ’ano, c’utbal-re
chake we "o pa’ab que awoktaj bi i aj c’ay?
—xe cha che i Jesus.

I Jesus xu la’ u wach chique:

—We tene qui wulijsaj i rachoch i Dios-i,
che oxib ’ij quin yac tan chic c’ac’ —xu bij
chique.

] aj Israel winak xqui bij:

—Cuarentiséis junab xe chacun chu
"onquil i rachoch i Dios-i; jcat tiqui nawi
yet chu yaquic che oxib 'ij?

% (Queje ile xqui bij che, man n-xqui ta
tu be u tzij i Jesus.) Are i rachoch i Dios
chi xu bij i Jesus, are i mismo u ch’acul ire.
2Y xo'on panok, are xcamsax i Jesus, ire
xwalij chiquixol i camnak churox ’ij. Te'uri
i u tijoxelab xc’un chi qui c’'ux wach u bim
chila parachoch i Dios. Te'uri xqui jicba qui
c’'ux che i tzij tz'ibtalic, tak che i tzij chi bital
rumal i Jesus.

I Jesucristo reta’am qui c’ux i winak

#1 Jesus, are ‘o pa Jerusalen rumal i
nima’ij pascua, je q’ui i winak xqui cuba qui
c’ux che ire are xquil i nimak tak mildgro
xu "ano. % Xui-ri, ire n-xcubi tu c’ux chique,
man reta’am wach i qui nojbal conojel i
winak. ®Lic reta’am wach i o pa canima i
winak, rumal-i n-tu chac we ’o jun cu bij che
wach i qui c’'ux i winak.

3

I'winak, o u chac que alax u camul

0 jun achi, ma Nicodémo u bi, nim u
patan chiquixol i aj Israel winak. Ire cachi’il
i aj Fariséo. *I ma Nicodémo-le, xa e lapan
ru’ iJesus cha’ab, y xu bij che:

—Nim laj Tijonel, keta’am chi Dios at u
takom lok, col a c’'utu chake. Keta’am ile
man ni'pa i ca 'ano, mi jun ca tiqui chu
"onquil we n-ti u cho’ab i Dios ru” —xu bij.

3 Are "uri i Jesus xu bij che:

—Sak laj tzij quin bij chawe: are i n-calax
ta chic julaj chic, n-coc ta 'uri che u "atbal
tzij i Dios.

‘I ma Nicodémo xu bij che:

—;Wach u "onquil "uri chi jun achi, nim
chic, calax tan chic u camul? ;Xataba ca
tiqui tan chic che i oquic pu ch’acul u chuch,
y calax tan chic? —xcha.

°IJesus xu bij che:

—Katzij quin bij chawe: mi jun coc che
u ’atbal tzij i Dios we n-alaxnak ta jun u

c’aslemal ru’ ya*, xak rumal i u Tewal i
Dios. ¢Jun, we xui alaxnak che u chuch u
kajaw, to” winak ’uri alaxnak; jun 'ut, we
alaxnak u c’aslemal rumal u Tewal i Dios, "o
u c’aslemal "uri ru’ i Dios. "Mat oc il che
iri chi xin bij chawe: "o u chac ’is que alax
tan chic julaj chic. °I tew xa ipa quic’aw
wi; yet ca ta are quic’awic, péro n-aweta’am
taj pa ca pe wi, xak n-aweta’am taj pa ca’e
wi. Xak queje co’on ile chique ni’pa i que
alax tan chic rumal i u Tewal i Dios (‘alaj chi
c’ac’ chic qui c’aslemal, péro n-aweta’am taj
wach mer u ’onquil) —xu bij i Jesus che.

°I ma Nicodémo xu bij chic:

—N-quin ta tu be wach u 'onquil ile.

] Jesus xu bij che:

—Yet, chi at nim laj tijonel que i aj Israel
winak, jn-ca ta tu be i quin bij chawe-ri?
1 Sak laj tzij quin bij chawe: yoj caka bij
ni’pa i keta’am; caka bij wach i kilom, y yix
n-qui coj taj wach i caka bij. *We n-qui
coj taj wach i quin bij chiwe re i c’aslemal
waral chuwach i jyub ta’aj, jwach u cojic
‘uri qui "ano we quin lap chiwe wach usuc’ i
c’aslemal re aj chicaj?

BMi jun aj waral chuwach ulew ’elnak
bi chicaj; xui i jun chi kajnak lok rilom i
chila chicaj. Ire-le are i Achi aj Chicajt.
“] mam Moises ujer, are je ‘o che i jyub
tZ'inilic, xu ’an jun u q’uexwach cumatz¥
xu yac ‘an chicaj chiquiwach i winak. Xak
queje ile ’o ni u chac chi i Achi aj Chicaj ca
yactaj ni chicaj chiquiwach i winak. **’0 ni
u chac, man queje ile, pachin jun cu cuba u
c'ux che, n-ca sachsax tu wach, are, caya’ u
c’aslemal chi n-ca q'uis ta chic.

Nim i c’axnabal u c’'ux i Dios chake

* 3¢ Chique i aj Griégo, i tzij chi xu bij i Jesus “calax ru’ ya”, xak jun usuc’ que’elok chi alaxnak che u
chuchu kajaw. t 3:13: Are i Jesus mismo. 3:14: I mam Moises ujer are je ruc’am i aj Israel winak
che i jyub tZ'inilic, "o juban cumatz xe oc chi qui ch’opixic i winak; ni’pa i xe ch’opixic 'is
xe camic. Rumal-i, i Dios xu bij che i mam Moises chi cu "an jun u q'uexwach cumatz, cu
ya tzam che’, y cu yac ’an chicaj chiquiwach i winak. Te’uri ni'pa i xe ch’opixic, we xqui
takej u q’'uexwach i cumatz-le, n-que cam taj. (Num. 21:4-9)

] Dios lic c’ax xe u na i winak chuwach
ijyub ta’aj, rumal-i xu tak li u C’ojol, chi xa
jun ru’; queje ile xu 'ano man pachin jun
cu cuba u c’'ux che, n-ca sachsax tu wach,
cu rik u c’aslemal chi n-ca q'uis ta chic.
7] Dios xu tak li u C’'ojol chuwach i jyub
ta’aj, elsabal-que i winak chupam i qui mac.
Are rumal-i xu tak li u C'ojol, n-are ti yabal
tojbal mac piquiwi.

“Pachin jun cu cuba u c’ux che Ire, n-cril
ti tojbal mac, péro pachin jun n-cu cuba tu
c'ux che, o chic i tojbal mac ca pe puwi.
Ca pe puwi man nu cubam tu c’ux che u
C’ojol i Dios, chi xa jun ’olic. I qui mac
i winak are iri: are xc’un i sak chuwach i
jyub ta’aj, i winak n-xcaj ta xe q'uiji pa sak,
mas kus xquil i ’ekum chuwach i sak, man
ni’pa i quiqui ‘ano, xui i mac atzalal. *Ni’pa
i quiqui ‘an i n-us taj, tzel quiquil i sak, xak
n-cacaj ta que oc pa sak, man n-cacaj taj
ca iltajic chi n-"us ti quiqui "ano. *Ni’pa i
quiqui ‘an i 'utz suc’ulic chuwach i Dios, que
tejeb che i sak; ca ’alijin "uri chi ni’pa i que
tijin chuanic are i Dios que tow chu ’onquil.

I ma Wan aj kajsanel ya xu bij u 'ij i
Jesucristo

2Xo’on panok i Jesus xa 'e cu’ u tijoxelab
pa tak jyub re i Judéa. Chila xe najtin jubi’,
quiqui kajsabej ya piquiwi i winak. »Xak
queje i ma Wan ca tijin chu kajsaxic ya
piquiwi i winak, chila che i jyub Enon, chu
nakaj i jyub Salim. Chila xo’on wi, man q’ui
"o wiiya pajyub-le. I winak, chila que upon
wi ru’, man ca kajsax ya piquiwi. #Queje ile
Xqui ‘ano are c’a maja ca tz'apix i ma Wan
pa cércel.

] aj Israel winak, ‘o usuc’ chiquiwach
quiqui "an i rawasil, ch’ajbal quib chuwach
i Dios. I u tijoxelab i ma Wan, xak juban aj
Israel, xe oc chu chapic quib chi tzij puwi i
costimbre-le. *Te'uri xe e ru’ i ma Wan, y
xqui bij che:

—Tijonel, ;jca c'un cha c’'ux i achi chi
xupon awu’ are at ‘o ch’aka ya Jordan? Are
i jun chi xa lap chake wach u patan. Chat-
ape’, ire xak cu kajsaj ya piquiwi i winak, y
conojel i winak lic que upon ru” —xqui bij
che. (1le are i Jesus chi xqui lapo.)

7] ma Wan xu bij chique:

§ 327 Imer tzij xu bij are iri: Jun achi, n-ta caya’ che we n-chicaj ta petnak wi.

—Mijun ca tiqui che i patan-le we n-yatal
ta che rumal i Dios$ *Lic i tom chic yix are
xin bij chi n-yin ti in Cristo; yin xa in taktal
li nabe chuwach ire. *Xa in aj cojol u tzij
chiquiwach i winak. In queje pachairamigi
achi chi ca c’uli’ic. Jun achi, we ca c’uli’ic, re
ire i ixok chi ca c’uli ru’™. I ramig chi aj cojol
u tzij, ca taq’ui chuc’ulel chu tayic; are cu ta
u ch’awbal, ca quicot rumal. Queje ile quin
"an yin wo’or, mas quin quicot rumal (man
mas que upon i winak ru’ i Jesus chuwach
i wu yin.) *I Jesus, ’o u chac chi ire mas
cocsax u ij, xak o u chac chi yin coq’uil ca
sach in’ij —xu bij i ma Wan chique.

Wach co’on i Jun chi c’'un-nak chicaj

1 Jun chi petnak chicaj, mas nim u ’ij
chiquiwach conojel i winak. I jun chi to’
winak aj chuwach jyub ta’aj, xa re u wach i
jyub ta’aj, xak xui i o chuwach i jyub ta’aj
cu lapo. Are i petnak ru’ i Dios, nim u ’jj
chiquiwach conojel i winak. **Ire cu bij
ni'pa i rilom, ni’pa i u tom chila ru’ i Dios,
xui-ri, n-conojel taj quiqui coj u tzij. *>*We
jun cu coj u tzij ire, "alaj "uri chi cu coj u tzij
i Dios. *Are i u takom li Dios, cu bij u tzij i
Dios, man 'o i u Tewal i Dios ru’. I Dios, are
cu ya u Tewal che, n-cu paj taj; lic nim cu
ya'o. *1 Ta chicaj lic c’ax cu na u C'ojol, xak
u yom pu’ab ronojel ni'pa i ‘olic. *Pachin
i cu cuba u c’'ux che u C’ojol i Dios, "o "uri
u c’aslemal chi n-ca q'uis ta chic; pachin i
n-cu cuba tu c’'ux che u C’ojol i Dios, n-ta
‘uri u c’aslemal-le; lic cu rik ni tojbal re u
mac rumal i Dios. (Queje ile xu bij i ma Wan
chique u tijoxelab.)

4

I Jesucristo xu tijoj jun ixok aj Samdria

121 aj Fariséo winak, xqui ta rason chi je
q'ui i winak que terej chirij i Jesus, je q'ui
quiqui tz'onoj u kajsaxic ya piquiwi, mas xe
q'uiar i winak ru’ i Jesus chuwach quiqui "an
ru’ i ma Wan, aj kajsanel ya. Katzij n-are ti
Jesus ca kajsaw ya piquiwi i winak, xa are
i u tijoxelab. I Jesus, are xretamaj chi xpe
coywal i aj Fariséo winak, ire xel pa Judéa,
xtzalij chic pa Galiléa.

*
3:29: Iachi chica

culi ru’ ixok, re ire ixok. Xak queje i winak, pachin quiqui coj u tzij i Jesus, que’elok pacha

que c’uli ru’, xak je re ire.

“Pu tzalijbal, xic’aw na pa jyub Samdria.
5Chila pa Samdria, xupon che jun tinimit,
Sicar u bi. I tinimit-le, o chu nakaj i rulew
i mam Jacob ujer; i ulew-le xu ya can che i
u c’ojol, chi ma Jose. ¢Chila o wi i c’otom
re can i mam Jacoby; (i Jesus, cu’ u tijoxelab,
xe upon chila). T Jesus, cosnak chic che i
be, rumal-i, xcubi chu chi’ i c’'otom. Are
o’onom ’or-le, colo tiq’uil Yij. “Cul i Jesus
chila, xupon jun ixok aj Saméria chu c’amic
uya’ pa c’otom. IJesus xu bij che:

—Cha ya jubi’ in ya’ —co’on che.

1 u tijoxelab i Jesus je ’enak tan pa
tinimit, chu lo’ic wach quiqui tijo. °I ixok
aj Samdria xu la’ u wach che i Jesus:

—Yet at aj Israel winak, ;wuchac ca
tz'onoj a ya' chwe yin chi in aj Samdria
winak?

Queje ile xu bij che man i aj Israel winak
n-cacaj ta quib cu’ aj Samdria. I Jesus xu
bij che:

—N-aweta’am taj wach cu sujuj i Dios
chawe, xak n-aweta’am taj in pachin yin chi
quin tz'onoj jubi’ in ya’ chawe. We tene
aweta’am ile, yet tene-ri ca tz'onoj a ya’
chwe yin, y yin quin ya ne ’uri i c’aslic ya
chawe —xu bij che i ixok.

1T ixok xu bij che:

—Nim laj winak, i c’'otom naj u pam, y c’a
naj ‘o kaj i ya; yet n-ta ne cawesbej lire. ;Pa
cac’amwiicaslic ya chicayachwe? I nim
laj ka mam, mam Jacob, uyom can i c’otom-
i chake. Che i c’otom-i xresaj wi u ya’ ire,
tak que i rac’al, tak que u chicop. ;Xataba
mas nim a 'ij yet chuwach i ka mam, mam
Jacob? —xu bij i ixok che.

51 Jesus xu bij che:

—Pachin i quiqui tij i ya chi quel pa
c’otom-i, xa ca pe chic i c’atic chique. *We
jun cu tu’ i ya chi quin ya yin che, n-ca pe
ta chic i c’atic che. Man i ya chi quin ya yin
che, co’on pu c’'ux pacha jun ralaxbal ya chi
lic ca silabic, cu yabej re i c’aslemal chi n-ca
q’uis ta chic —xu bij i Jesus che.

s Te'uri i ixok xu bij che:

—Nim laj winak, cha ya i ya-le chwe chi
ca sujuj, man n-ca pe ta chic i c’atic chwe,
xak quin mayij c'unic ’ij ij waral chu c’amic
inya’ —co’ono.

] Jesus xu bij che:

—Jat, ja siq'uij awachijil, te’uri chix petok
—xu bij che.

71 ixok xu bij che:

—Yin n-ta wachijil.

Are "uri i Jesus xu bij che:

—Katzij i ca bij “N-ta wachijil,” cat cha.
¥Man jo’ob awachijil je ic’awnak, y are i o
awu’ wo'or, n-awachijil taj. Rumal-i a bim i
sak laj tzij —co’on i Jesus che.

T ixok, are xu ta ile, xu bij:

—Nim laj winak, wo’or quin ta u be chi
yet at ajbil u tzij i Dios. I katit ka mam yoj
chi oj aj Samdria, chi xqui coj wi u ’ij i Dios
puwi i jyub-le; péro yix chi ix aj Israel qui bij
chi xui pa Jerusalen coc wi u ’ij i Dios —xu
bij i ixok che. #1 Jesus xu bij che:

—Chatape, ixok, cha cojo i quin bij
chawe-ri: cu rik ni ’ij n-tu chac quix ’e chic
puwi i jyub-i, xak n-tu chac quix ’e c’a pa
Jerusalen chu cojic u’ij i Ta chicaj. 2Yix chi
ix aj Samadria, qui coj u ’ij jun Dios chi n-
iweta’am tu wach. Péro yoj chi oj aj Israel
keta’am u wach i Dios chi caka coj u’ij, man
i tobal que i winak chi Dios u yijbam, cu’ i
aj Israel winak ca pe wi. #Péro cu riki’ij, y
are chic i ’ij iri, chi conojel ni’pa i lic katzij
quiqui coj u’ij i Ta chicaj, ru’ qui c'ux quiqui
"ano, lic sakil quiqui "ano. I Ta chicaj, queje
ile craj chique ni’pa i quiqui coj u jj ire. *I
Dios, lic tewal, n-cakil tu wach. Xak queje
u cojic u 'ij: ni'pa i quiqui coj u ’ij, ‘o u chac
quiqui "ano lic pa qui c’ux; lic sakil quiqui
"an na —xu bij i Jesus che ixok.

»Te’uri xu bij i ixok che:

—Weta’am chi ca c’un i Tolke chatal ru-
mal i Dios, “Cristo” cabix che. Are cac’unic,
ire ’is ronojel cu sakij chake —xu bij ixok
che.

% —Yin ile chi ca bij, chi quin lapan awu’
—xu bij i Jesus che.

7Te'uri xe upon u tijoxelab. Are xquilo
chi Jesus ca lapan ru’ jun ixok™, lic xqui
bisoj. Mi jun chique xu tz'onoj che wach
craj i ixok; xak n-xqui tz’'onoj ta che wach
tak quiqui lap ru’. *Te’uri i ixok xu canaj
canu cucub, y xa’e pa tinimit. Xu bij chique
i winak:

» —Chix petok, chol iwila jun achi chi xu
bij chwe ronojel wach in "anom. ;Mok are i
Cristo ile? —co’on chique.

* 427 1’atbal tzij que i aj Israel winak n-cu ya ta che jun achi ca lapan ru’ jun ixok pa be,
mi ne ru’ i rixokil, we i achi-le aj tijonel que i aj Israel.

*Te'uri i winak xe ’el pa tinimit, y xe e
pa o wi i Jesus. *' Are c’a maja que upon i
winak, i u tijoxelab i Jesus lic xqui sujuj u
wa. Xqui bij che:

—Tijonel, cha tija jun a wa —xe cha che.

2]re xu bij chique:

—Yin, ’o i quin tijo chi yix n-qui maj ti
usuc’ —xu bij.

»1 u tijoxelab xe oc chu bixquil chiqui-
wach:

—;’O nawi jun xc’amaw li uwa? —xe cha.

*1 Jesus xu bij chique:

—Are in wa yin, are iri; chi quin ’an na
pacha i craj i Ta chi in takawnak lok, xak
quin q'uis ni u chac chi u yom pin "ab. *Yix
qui bij: “C’a pa cajib ic’, te’uri ca ’an i chac
re i jach’anic” quix cha. Xui-ri yin quin
bij chiwe: are chic ’ij iri chi ca ’an i jach’.
Chiwilape’, i abix ya 'utz chic ca jach'ict,
*Pachin jun ca chacun che i jach’anic-le,
ca ya’ ni rajil. Ni'pa i xe moltajic, que ya’
pa c’aslemal chi n-ca q'uis ta chic. Te’uri
i chacun-nak che i jach’-le, que quicot na
junam ru’ i ticawnak. ¥ Man pacha i cu
bij jun tzij: “Jun ca ticanic, y jun chic ca
jach’anic.” Sak laj tzij ile. *Yix ix in takom
chu molic u wach i ticon chi ni ticom taj.
Junwi je ticawnak i ticon-le, y yix xui qui
mol uwach i qui chac —xu bij i Jesus chique
u tijoxelab.

*Je q’ui i aj Samadria winak xqui cuba qui
c'ux che i Jesus rumal i tzij chi xu bij ixok
chique: “Ire xu bij chwe ronojel ni'pa in
"anom,” xu bij chique. ©Bay, are xe upon i aj
Samdria ru’ i Jesus, xqui bij che chi ca canaj
nacu’ pa tinimit. Rumal-i, i Jesus xcanaj cu’
queb’ij. “Je q'ui chic xqui cuba qui c’'ux che,
are xqui ta u tzij i Jesus. *I winak-i xqui bij
che i ixok:

—Wo'or lic caka cojo; n-xui ta rumal
wach i xa lap yet chake caka cojo, xak yoj
mismo xka ta u tzij ire. Rumal-i, keta’am
chi lic katzij, ire are i Cristo, are i Tolque
i winak chuwach i jyub ta’aj —xqui bij i aj
Samdria winak.

I Jesus xrutzirsaj i rac’al jun achi, nim u
patan
#Churox 'ij xel i Jesus pa Samdria; xu maj
chubi u be, xa ’e pa jyub Galiléa. “Man
ire mismo u bim chi jun ajbil u tzij i Dios,

n-cocsax tu 'ij pa tinimit pa xq'uiy wi.
“ Are xupon pa Galiléa, i winak chila lic
xqui c’ulaj cu’, man ique quilom i mildgro
u ’anom pa Jerusalen. Ique je upon-nak
chila pa Jerusalen chi rilic i nima’ij pdscua;
chupam i ’ij-le, xquilo ronojel wach u’anom
iJesus chila.

“ Enténces i Jesus xupon chic che i
tinimit Cana, u cwenta i jyub Galiléa; are
i tinimit-le pa xu yijba wi i vino che i to’
ya. 'O jun achi aj Capernaum, nim u patan
chirij i "atol tzij; y "o jun rac’al iwab. “Ire
xu ta chi ya xtzalij li Jesus pa Judéa, ya ‘o
chic pa Galiléa; rumal-i, xa e ru’ i Jesus. Xu
tz'onoj pawor che, chi ca’e ru’ chi rachoch,
crutzirsaj i rac’al chi ya ca camic. *I Jesus
xu bij che:

—Yix n-quiwaj ta qui cuba i c’'ux chwe
we n-quiwil ta jun mildgro, we n-quiwil ta
nimak tak "anic chi quin ’ano —xu bijiJesus.

“T achi xu bij:

—Cuyu in mac, Nim laj Winak, cha bisoj
chwe chi cat e wu’, man ya ca cam i wac’al.

*] Jesus xu bij che:

—Jat che awachoch; i awac’al ca c’asi na
—co’ono.

Iachi xu cojo wach xu bij i Jesus che, y xa
’ec. *' Are ca tijin chi be, xa ’e c’'ulax cumal i
rajchaquib je aj pa rachoch, y xqui bij che:

—I awac’al ca c’asi na —xe cha.

] achi xu tz'onoj chique:

—;Wach u’onom ’or xu ticba utziric?

Ique xqui bij che:

—Iwir a la tna re u kajbal ’ij xchup i ’a’
chirij —xe cha che.

=1 u kajaw i iwab, are xu ta i ‘or-le, xu
nabej chi are 'or ’uri are xu bij i Jesus che:
“Awac’al ca c’asi na.” Te’uri i achi xu cuba
u c’ux che i Jesus junam cu’ conojel u mi’al
ralc’'wal. * Are ucab mildgro iri, xu ’an i
Jesus, are xel paJudéa y xa’e c’a pa Galiléa.

5

I Jesus xu walijsaj jun clis

1Xo’on pan jubi’, "o tan chic jun nima’ij
que i aj Israel winak, rumal-i, i Jesus xa
"e chic pa Jerusalen. Pa tinimit-le, "o jun
u chibe, “Ocbal bic que i chij” ca bix che.
Chu nakaj ile "o jun atinbal, “Betésda” u
bi piqui ch’awbal i aj Israel winak; ile "o
jo’ob uwachja che. *I chi tak ja-le, chila je

T 435: 1jach’ xu bij ire, je are i u q’uial winak chi xe upon ru’, chi cacaj u tayic u tzij i Dios.

cotz’bam wi u q'uial iwabib. 'O i je mawach
chique, 'o i je sic, xak "o i lic n-que silab taj.
Conojel coy’em u silabic i ya, “man xa co’on
tan ca c’'un jun dngel col u silabsaj i ya. Are
ca silab i ya, i nabe iwab chi coc chupam,
cutziric, xa bi chi c’axil "o che. °Chiquixol
i iwabib chila "o jun achi chi ’o chic tréinta
y 6cho junab che u jekanic i yobil che. ‘I
Jesus xril u wach i achi-le chi cotz’o-lic, xak
xu nabej chi q’uial chic junab "o i yobil che.
Are ’uri xu bij che:

—;Cawaj cat utziric?

7T iwab xu bij:

—Nim laj winak, n-ta jun quin towic quin
oc pa ya, are ca silabic. Are quin ’an pen i
oquic pa atinbal, jun chic cu min la rib nabe
chinwach yin —co’ono.

*]Jesus xu bij che:

—Chat walijok, cha molo bi a soc, y chat
binok.

°T achi juntir xutziric, xu yac bi u soc, y
xoc chi binic.

Are i’ij xa 'an wi ile, are i uxlambal ’ij.
*Rumal-i, i nimak tak aj Israel xqui bij che
i achi chi utzirnak:

—Wo'or uxlambal ’ij, n-ca majaw ta
chawe awekam a soc —xe cha che.

“re xu bij chique:

—Are i xin utzirsawic, are ire xu bij chwe:
“Cha molo a soc y chat binok,” xu bij chwe.

]que xqui tz'onoj che:

—;Pachin i achi-le chi xu bij chawe, cha
molo i a soc y chat binok? —xe cha.

51 achi n-xretamaj tu wach pachin i
xutzirsawic, man i Jesus we’ xel chiquixol
i u q'uial winak chila. “Xo’on pan jubi’, i
Jesus xu rik chic i achi pa rachoch i Dios y
xu bij che:

—Chatape’, wo’or at utzirnak chic. Mat
macun chic, man pent ca pe chic jun c’ax
chawij, mas nim chuwach ile —xu bij che.

] achi xtzalijic, y xu bij chique i nimak
tak aj Israel chi are i Jesus are i xutzir-
sawic. *Te’uri i nimak tak aj Israel xqui
jek u tzucuxic ch’o’oj chirij i Jesus; cacaj
quiqui camsaj, man que rutzirsaj i winak pa
uxlambal ’ij. 71 Jesus xu bij chique:

—In Kajaw ’ij’ij ca chacunic (tupu uxlam-
bal ’ij); rumal-i xak queje quin "an yin —xu
bij.

®Rumal i tzij-le chi xqui ta, i aj Israel
winak xqui cowij u tzucuxic u mac i Jesus,
camsabal-re. Xpe coywal che, n-xui ta

rumal cu kajsaj u’ij i uxlambal ’ij, xak rumal
cu bij chi i u Kajaw are i Dios; queje ile xu
junamsaj rib ru’ i Dios, xqui bij ique.

I Dios, nim u yom pu’ab u C’ojol

] Jesus xu bij chique:

—Katzij i quin bij chiwe, yin chi in Rac’al i
Dios, n-ta junacos quin ‘ano to’ pin wach wi;
quin "ano pacha cwilo chi co’on in Kajaw.
Man ronojel wach co’on in Kajaw, xak are
quin "an yin, chi in u C’'ojol. *Man in Kajaw
c’ax quin u na’o, rumal-i u c’utum chwe
ronojel wach co’on ire. Ire xak cu c’ut na
chwe juban chic nimak tak chac chuwach in
"anom-le; y yix, are quiwil ile, quix oc na il
che. #In Kajaw que u yac chic i je camnak
y cu ya qui c’aslemal, xak queje yin quin ya
qui c’aslemal pachin cwaj quin ya chique.
2N-xui ta la ile. In Kajaw u yom pin’ab quin
"an atbal tzij piquiwi i winak; n-are ti ire ca
"ataw tzij piquiwi ique. ?Queje ile u’anom
man craj in Kajaw conojel i winak quiqui coj
in ’ij pacha quiqui ’an che ire, quiqui coj u
’ij. Pachin jun n-cu coj ti in ’ij yin, chi in u
C’ojoliDios, xak n-cu coj ta ’uri u ij in Kajaw
chi in takawnak lok.

% Katzij i quin bij chiwe: we jun cu coj
retalil che wach i quin bij, xak cu cuba u
c'ux che i Jun chi xin u tak lok, ’o 'uri u
c’aslemal chi n-ca q'uis ta chic. Ire n-coc
ta pa tojbal mac, man ire n-ta chic pu’ab i
camic, ya xa "ax che u c’aslemal c’ac’. *Sak
laj tzij i quin bij chiwe, ca c’un i ’ij, y are
chic i 7ij iri, chi ni'pa i je camnak chuwach i
Dios quiqui ta na in tzij yin, chi in u C’ojol
i Dios. Ni'pa i quiqui coj in tzij, ca ya’ qui
C’aslemal. *Are in Kajaw o i c’aslemal ru’
y xak xu ya chwe yin chi ‘o i c’aslemal wu’.
ZIre xak u yom pin’ab quin ’at tzij piquiwi
i winak, man in Achi aj Chicaj. *Mix oc il
che iri chi xin bij, man cu rik ni 'ij chi ni’pa
ije camnak quiqui ta na in ch’awbal *y que
"el na lok pa i je muktal wi. Are i xqui ’an i
‘utz, ca c’unsax sak chiquiwach, y que c’asi
chic. Are i xqui 'an i n-'us taj, ca c’unsax
sak chiquiwach, xa ya-bal-que pa tojbal qui
mac.

'O i ca ’alijinsawic chi nim u ’ij i Jesu-
cristo

®Lic n-ta quin ‘ano to’ pin wach wi; yin
quin "an ’atbal tzij pacha cu bij i Ta chwe.
Are i atbal tzij chi quin "an yin, pusuc’ quin
"an wi, man n-quin ‘an taj pacha i cwaj yin,

xa are quin 'ano pacha i craj in Kajaw chi
xin takaw lok. *We xa yin quin bij chiwe
chi nim in patan, n-tu chac 'uri chiwe wach
i quin bij. **Xui-ri ‘o jun chic cu bij wach
in patan yin; y yin weta’am chi ni'pa i cu
bij ire, sak laj tzij, "alijinsabal-re chiwe, in
pachin yin. *Yix xi tak u tz’'onoxic che i ma
Wan chi aj kajsanel ya; ire, sak laj tzij i xu
bij chiwe wach in patan yin. *Chwe yin, n-
ta co’ono we jun winak cu bij wach in patan
yin, xui quin c’unsaj chi c’'ux wach xu bij ire
man cwaj yin qui rik iwelbal chi sak. *I ma
Wan, aj Kajsanel ya, queje te’ek pacha jun
"a’ ca juluwic y ca tzunic; y yix kus xiwilo,
xui-ri, xa queb oxib 'ij xix quicot che. *Péro
"0 jun c’utbal-re chiwe mas nim chuwach u
tzij i ma Wan, chi cu c’ut chiwe in pachin
yin. I c'utbal-re chiwe are i nimak tak "anic
chi quin "ano. Are i ’anic-le, are xin u tak
in Kajaw chu ‘onquil. Ni'pa tak i ’anicle,
are ca c’'utuw chiwe chi are i Ta xin takaw
lok. ¥Xak i Ta, chi xin takaw lok, u yom
retalil in pachin yin. Yix nitom tu ch’awbal,
xak n-iwilom tu wach. *U tzij i Dios n-ta
piwanima; ’alaj 'uri che, man ni cubam ti
c'ux chwe yin, chi in u takom li Ta. *Yix lic
qui nawsaj iwib che u tzij i Dios tz'ibtalic.
Queje ile qui "ano man qui bij yix, rumal i
wuj-le qui rik i c’aslemal chi n-ca q’uis ta
chic. Bay, i tzij chi tz'ibtal chuwach wuj-
le, are ca binic wach in patan yin. *Xui-ri,
yix n-quiwaj ta quix pe wu’, qui rikbej re i
c’aslemal-le.

1Yin n-quin tzucyj tu cojic in 'ij cumal i
winak. “N-xui ta la ile, xak weta’am wach
u ‘anom i c'ux yix; weta’am chi n-c’'ax ta
qui na i Dios pi c’'ux. “Yin in c’'un-nak man
xin u tak li in Kajaw, péro yix n-quiwaj ta
qui coj in tzij. We tene "o jun, to’ pu wach
wi ca c’unic, bay ile qui coj 'uri wach i cu
bij chiwe. *Yix lic 'utz qui ta, are cocsax i
’ij cumal iwachi’il, péro n-qui 'an ta pen u
tzucuxic cojbal i ’ij chi ca pe ru’ i Dios, ire
chi xa jun 'olic. Rumal-i, n-quiwaj ta qui coj
intzij". *Mi ch’obo chi mok are yin quin coj
i mac yix chuwach in Kajaw; n-yin taj. Are
i mam Moises are i ca cojow i mac; are ire
chiicubam i c’'ux yix che u tzij. “Yix, we ta
katzij qui cojo wach xu bij i mam Moises,
xak quin i coj ne 'uri yin wach i quin bij.
Man i tzij chi u tz'ibam can i mam Moises,

are yin chi xin u lapo. “We n-qui coj taj
wach i xu tz'ibaj can i mam Moises, ;wach u
cojic 'uri qui "ano ni’pa i quin bij yin chiwe?
(Queje ile xu bij i Jesus chique i nimak tak aj
Israel winak.)

6

Wach qui tzukic u q’uial winak xo’on i
Jesus

'Te'uri i Jesus xu 'axuj i alagun, Galiléa
u bi, chi xak Tibérias ca bix che. ?Je q’ui i
winak xe terej bi chirij, man quilom chic i
mildgro u 'anom are xe rutzirsaj i iwabib.
>Te'uri i Jesus xel bi che jun jyub cu’ u
tijoxelab y xe cubi chila. *Ya ca nakajab i
niraa’ij chi are i pascua que i aj Israel winak.
sIJesus cul chila, xe ril u q’uial winak ca tijin
cuponic ru’. Xu bij che i ma Felipe:

—;Pa caka lo’ wi i wa quiqui tijbej re
conojel i winak-i?

¢Queje ile xu bij, xa ilbal-re wach cu bij i
ma Felipe, man i Jesus u ch’obom chic wach
coc chu "onquil. "I ma Felipe xu bij che:

—Mi tene queb ciénto quetzal n-co’on
taj, lo’bal-re i caxlanwa ca ya’ chique; mi
tene we xa jutak bi’ caka ya chique, n-que
u’on taj —xu bij.

*Te’uri xch’aw i ma Andres chi jun chic
chique u tijoxelab i Jesus, chi xak ratz u cha’
i ma Simon Pédro. Xu bij che i Jesus:

*—'0 jun ac’al chi, ruc’am queb car xak
jo’ob caxlanwa "antal che cebdda. Péro we
xui ile, n-co’on taj man je q’ui i winak —xu
bij.

] Jesus xu bij chique:

—Chi bij chique i winak chi que cubi’ic —
xu bij.

Pa i je ‘o wi-le, chom i q’'uim ’o che, y
conojel xe cubi’ic; colo je jo'ob mil achiab.
UTeuri i Jesus xu ¢’am i caxlanwa; are ’uri
xu c’amwaj xu tioxij che i Dios, y xu ya
chique u tijoxelab. Ique xqui jach chique
conojel i winak chi je culic. Xak queje xo’on
che i car, xu ya chique ni’pa u nimal cacaj.
 Are xe noj i winak conojel, i Jesus xu bij
chique u tijoxelab:

—Chi molo ronojel i ch’akatak chi n-
xq'uis taj, n-"us taj to’ ca "ani c’ax che —xu
bij.

1 Are xqui molo, xnoj cablajuj coban che.
Ile are i ch’akatak chi n-xq'uis ta che i jo’ob

* ree s : . . : ee s /7 7 : PR
5:44: 1Dios cu coj qui '1j ique chi quiqui coj u tzij i Jesucristo, péro ique-le n-xcaj taj.

caxlanwa re cebada. “Te’uri i winak, are
xquil i mildgro-le chi xo’on i Jesus chiqui-
wach, xqui bij:

—Katzij, iri are i ajbil u tzij i Dios chi
koy’em u c’unic chuwach i jyub ta’aj —xe
cha.

51 Jesus xu nabej chi i winak-le cacaj
quiqui ‘an pen che, chi quiqui c’am bic,
y quiqui ‘an qui ’atol tzij che. Rumal-i,
xel chiquixol, y xel chubi mas che i jyub
utuquel.

Wach u binic i Jesus chuwi ya

1 Are ya coc a’ab, i u tijoxelab i Jesus xe
kaj li chu chi’ i alagun. ¥ Te’uri xe oc chu-
pam jun bérco, y xqui maj bi qui be chuwi
ya, ‘enam-que c’a pa tinimit Capernaum. Ya
ocnak chic a’ab, i Jesus c’a maja ca kaj li che
ijyub. ®Are je 'o chic chuwi ya, xpe jun tew,
nim u cho’ab; i uwi ya lic xu ticba silabic
rumal i tew. *Ique je bin-nak chic chuwi
ya, colo jun légua ru’ nic’aj. Xak te’et xquilo
chi Jesus ca tijin u tejebic ru’ i barco; lic ca
bin chuwi ya. Are xquilo, xqui xij quib che.
2 Are 'uri i Jesus xu bij chique:

—iMi xij iwib! Xa yin —co’on chique.

#Rumal-i xcubi qui c'ux, y xqui c’ulaj i
Jesus cu’ pa barco. Juntir, xe upon che i
lugar pa’enam-wi que.

Je o u q'uial winak xqui tzucuj i Jesus

2Chucab '1j, i winak chi xe canaj can chila
pa xqui tij wi i caxlanwa, queta’am chi xa
jun bérco o te’ek chu chi’ i ya. Xqui nabej
chiiutijoxelab iJesus xe e chupam i barco-
le, xak xquetamaj chi Jesus n-xa ’e ta cu’.
»Tz akat je "o chila, xe upon juban bérco je
aj pa tinimit Tibérias. Xe q’uiji chu nakaj i
lugar pa qui tijom wi i caxlanwa, are xutzin
i Kajwal chu tioxixic che i Dios. *I winak,
are xquilo chi Jesus, tak i u tijoxelab, je
n-ta chic chila pa xqui tij wi i wa, xe oc
chupam tak i barco-le; te'uri xe "ax ch’akap
c’a Capernaum chu tzucuxic i Jesus.

Are i Jesucristo are i wa re i c’aslemal

»1 winak-le, are xe upon ch’aka alagun,
xqui rik i Jesus.

—Tijonel, jumpa xat ’ax li chi? —xe cha
che.

*] Jesus xu bij chique:

—Katzij i quin bij chiwe, yix quin i tzucuj
xa rumal xix in tzuku. Xa rumal xix nojic
quin i tzucuj; n-are ta rumal xi ta u be i
nimak tak mildgro chi in "anom. ¥Mi ya i

c’'ux chu ch’aquic i wa chi xa ca q'uisic; are
chiyaic’ux chu ch’aquic i wa chi n-ca q’uis
taj; chi ch’aca i wa chi cu ya i c’aslemal chi
n-ca q’uis ta chic. I wa-le chi quin bij chiwe,
caya’ chiwe wumal yin chi in Achi aj Chicaj.
Quin tiqui chu ya’ic chiwe man i Dios, chi i
Ta Chicaj, u c’'utum chi u yom pin’ab quin
"an ile —xu bij i Jesus chique.

“Te’uri xqui tz'onoj che:

—;Wach nawi caka "ano ’anbal re i chac
chi craj i Dios? —xe cha.

#1Jesus xu bij chique:

—I chac yix chuwach i Dios are iri: chi
cuba i c'ux chwe yin, man i Dios in u takom
lok.

%Xqui tz’onoj chic che:

—;Wach i c’utbal re a cho’ab ca "an na
chakawach, caka cojbej-re a tzij? ;Wach i
nim laj séfia ca'an na? *'I katit ka mam ujer,
are je o pajyub tz'inilic, xe tzuk che i wa aj
chicaj, manaubi. Keta’am ile man chuwach
i wuyj re i Dios, queje iri cu bij: “Xu ya i wa
chique chi xpe chicaj, tzukbal que.” Queje
ile tz'ibtalic —xqui bij.

] Jesus xu bij chique:

—(Qui bij yix chi are i mam Moises xyaw i
wa-le chique.) Katzij i quin bij chiwe, n-are
ti mam Moises xyaw i wa aj chicaj chique;
are i Dios. Xui-ri, i wa-le n-xu ya ti qui
c’aslemal chi n-ca q'uis taj. Péro wo’or in
Kajaw cu ya i sakil wa aj chicaj chiwe. ** Are
isakil wa chi cuyaiDios, are i Jun chi kajnak
li chicaj. Ire cu ya i sakil c’aslemal chique i
winak chuwach i jyub ta’aj —xu bij i Jesus
chique.

*Te’uri xqui bij che:

—Kajwal, cha ya na chake i wa-le ronojel
tak ij.

1 Jesus xu bij chique:

—Yin i wa-le chi cu ya i sakil c’aslemal;
pachin jun ca c’'un wu’, n-ca pe ta chic u
numic; pachin cu cuba u c’'ux chwe n-ca pe
ta chic i c’atic pu c’'ux. *Xui-ri yix, pacha
xin bij 'ut, n-quix cojon taj, tupu iwilom
chic in wach. ¥ Conojel ni'pa i que ya’
chwe rumal in Kajaw, que c’un wu’. Ni'pa
i cacaj que terej chwij, n-que in tzalijsaj
tubic. *Man yin xin pe chicaj, n-are ta
col in "ana pacha i cwaj yin; xa are col in
‘ana pacha i craj i Jun chi in takawnak lok.
» Are i craj in Kajaw chi xin u tak lok are
iri: chi mi jun quin sach chique i je u yom

chwe; queje ile, que in walijsaj na chiquixol
i camnak pa q'uisbal 'ij. *Man are i craj i
xin takaw lok are iri: conojel ni’pa i quiquil
u be in pachin yin, chi in u Cojol i Dios,
xak quiqui cuba qui c’'ux chwe, ca ya’ ni
c’aslemal chique chi n-tu q’uisic. Xak quin
c'unsaj sak chiquiwach chiquixol i camnak
pa q’uisbal ’ij —xu bij i Jesus chique.

“ Are 'uri i qui nimakil i aj Israel winak
xpe coywal che y xe oc chu ch’ach’axic
chiquiwach, man xu bij chique, “Yin i wa
chi xpe chicaj,” xu bij. *Ique xqui bij:

—I achi-ri xa are i ma Jesus, u cojol i
ma Jose; lic keta’am qui wach u kajaw u
chuch. ;Wuchac "ut cu bij wo’or chi kajnak
li chicaj? —xe cha.

1 Jesus xu bij chique:

—Chi mayij in ch’ach’axic chiwach. “N-
ta jun ca c’'un wu’ yin, we n-are ti in Ka-
jaw ca c’amaw lok, chi in u takom li yin.
Xak quin c’unsaj sak chuwach chiquixol i
camnak pa q'uisbal 'ij. *I ajbil u tzij i Dios
ujer xqui tz'ibaj i tzij-i: “I Dios que u tijoj
na conojel.” Queje ile tz'ibtalic. 1 tzij-le
que’elok chi conojel ni’pa i quiqui ta u be
wach cu bij i Ta, y xak que naw che ire,
que c’un 'uri wu’ yin. “Katzij mi jun winak
rilom u wach i Ta, xa jun ilawnak u wach,
xui yin, man in petnak chila ru’ ire. ¥Sak
laj tzij i quin bij chiwe: pachin jun cu cuba
u c'ux chwe yin, ‘o u c’aslemal chi n-ca
quis ta chic. *Are yin i wa chi cu ya i
sakil c’aslemal. *Iwatit i mam ujer, are
xe bin pa jyub tz'inilic, xqui tij i mana chi
xpe chicaj; xui-ri i wa-le n-xu ya ti sakil
c’aslemal chique, man are xu rik i ’ij, xe
camic. *Xui-ri ’o jun wa petnak chicaj, chi
pachin jun cu tijo, lic n-ca cam taj. *Yin i
wa-le chi petnak chicaj, are yin i wa chi lic
C’aslic. Pachin jun cu tij i wa-ri, iu c’aslemal
n-tu quisic ‘uri. I wa chi quin ya yin are in
ch’acul, quin ya wib piqui q’uexel i winak,
yabal-re qui c’aslemal chuwach i jyub ta’aj
—xu bij i Jesus chique.

22Rumal i tzij-le, i aj Israel winak xe oc
chu chapic quib chi tzij chiquiwach:

—;Wach u’onquil ile, chi cu ya u ch’acul
caka tijo? —xe cha.

] Jesus xu bij chique:

—Sak laj tzij i quin bij chiwe: we yix
n-qui tij ti u ch’acul i Achi aj Chicaj, xak
we n-qui tu’ ti u quiq’uel, n-ti i c’aslemal

‘uri,  * Pachin jun cu tij in ch’acul y cu
tu” in quiq’uel, ‘o u c’aslemal "uri chi n-ca
q uis ta chic. Xak quin c’'unsaj sak chuwach
chiquixol i camnak pa q’uisbal ’ij. *Quejeile
quin bij, man in ch’acul are i sakil wa; xak in
quiq’uel are i sakil ya. *Pachin jun cu tij in
ch’acul, xak cu tu’ in quiq’uel, ca q’uiji "uri
wu’ yin, xak yin quin q'uiji ru’ ire. *’I Ta chi
xin u tak lok, ire c’aslic; rumal ire, xak yin
in c'aslic. Xak queje ile, we jun cu tzuk rib
chwe yin, ca c’asi na wumal yin. *Queje i
wa ile chi kajnak li chicaj; i wa-le n-are ta
pacha i mana chi xqui tij iwatit i mam, man
ique xak xe camic are xu rik qui 'ij. Areicu
tij i wa-ri chi quin ya yin, cu rik u c’aslemal
chi n-ca q'uis ta chic —xu bij.

% Are i tzij-le xu bij i Jesus, are xe u tijoj
wi i winak pa molbal’ib que i aj Israel pa
tinimit Capernaum.

Tu tzij i Jesucristo cu ya i sakil ¢’aslemal

“] je teren chirij, are xqui ta i tzij-le, je
q'ui chique xqui bij:

—Cax u tayiquil i tzij-le; ;pachin ca
ch’ijaw u tayic ile? —xe cha.

] Jesus xu nabej wach quiqui bij chiqui-
wach. Rumal-i xu tz'onoj chique:

—;Tzel qui ta i xin bij-le? ©;Wach nawi
qui bij we quin iwilo quin "el chubi chicaj pa
in’ o wi te’ek, yin chi in Achi aj Chicaj? ©Are
iranima junwinak, are i ca yaw u c’aslemal i
u ch’acul; i to’ ch’aculaj n-ta cu chacuj. Xak
queje i tzij ile chi xin bij chiwe, are i ca yaw
i sakil c’aslemal, are i ca yaw i u Tewal i Dios
pi c’'ux. “Xui-ri, c’o jujun chiwe yix chi n-
qui coj taj —xu bij chique.

[ Jesus reta’am chu xebal pachin n-cacaj
ta que cojonic, xak reta’am pachin i jun chi
ca jachaw na che i camic. ®Xu bij chic:

—Rumal-i, in bim chiwe n-ta jun to’ ca
c'un wu' yin, we n-are ta in Kajaw ca
c’amaw lok —xu bij chique.

“] je teren chirij, are xqui ta ile, je
q'ui xco'taj canok; n-xe terej ta chic chirij.
“Te’uri xu bij chique i cablajuj u tijoxelab:

—Y yix, ;mok xak quiwaj 'enam? —xu bij.

% Are 'uri i ma Simon Pédro xu bij che:

—Kajwal, ;Pachin ru’ coj 'e wi? Mi jun;
xui yet ca bij i tzij chake chi cuyaic’aslemal
n-tu q'uisic. ®Yoj ka cubam chic ka c’ux
chawe; keta’am chi yet at Cristo, u C’'ojol i
Dios chi lic c’aslic —co’ono.

7] Jesus xu bij chique:

Xix in cha yix, ix cablajuj; tupu yin xix in
cha, xui-ri "o jun chiwe chi xa itzel —xu bij.

1 tzij xu bij-le, re i ma Judas chi u c’ojol
i ma Simon Iscariéte. Man i ma Judas-le,
are i ca jachaw na che i camic, tupu are jun
chique i cablajuj tijoxelab je chatal rumal i
Jesus.

7

Tu chd’ iJesus n-xqui coj ti u tzij

'Te’uri i Jesus xui chic ca bin pa tak jyub
re i Galiléa; n-craj ta ca q'uiji pa Judéa man
i nimak tak aj Israel chila cacaj quiqui cam-
saj. 2Te’uri, ya xnakajab jun chic nima’ij que
i aj Israel winak; are i nima’ij re i mujbal®.
*Are "uriiu cha’ iJesus xqui bij che:

—Mat canaj waral; jat pa Judéa, cha c’utu
chique i queta’am a wach chila wach tak
i mildgro ca ’ano. “Man we jun craj ca
"etamax u wach u patan, n-co’on tu chac to’
ali’al. Yet chi cat tijin chu "onquil nimak
tak "anic, cha ’ana ’uri chiquiwach conojel
i winak —xe cha che.

>’Alaj "uri chi xak mi ne u cha’ n-xqui coj
taj we Tolque. °I Jesus xu bij chique:

—Maja cu rik i 'ij chinwach chi quin
alijinsaj in pachin yin; chiwe yix, pachique
ij ’is 'utz. "I winak aj u wach i jyub ta’aj
n-tzel ta quix quil yix, péro yin, tzel quin
quilo, man quin ’alijinsaj chique chi n-"us
taj wach i que tijin chu "anic. ®Jix yix pa
nima’ij-le; yin c’a maja na quin ’ect, man
maja cu rik i 'ij chinwach.

°Queje ile xu bij chique y xcanaj pa
Galiléa.

Tu tzij i Jesus petnak ru’ i Dios

© Are je ’enak chic u cha’, te’uri i Jesus
xak xa ‘e pa’ nima’ij. N-xa e ta chiquixol
i winak, n-kas ta xu c’ut rib are xa ’ec. "I
nimak tak aj Israel winak quiqui tzucyj i
Jesus pa nima’ij-le. Quiqui bij:

—;Panawi ‘o wiiachi-le? —que cha.

2] winak pa nima’ij-le, xa quiqui lap i
Jesus chiquiwach. 'O i que binic: “Ile lic
‘utz laj achi,” que cha. Xak o i que binic:
“Ile n-"us taj; xa que u t'or i winak,” que

cha. ®Péro xa ali'al quiqui lap i Jesus
chiquiwach, man quiqui xij quib chique i
nimak tak aj Israel.

“ Are nic’ajarnak chic i nima’ij, i Jesus
xoc bi pa rachoch i Dios; te’uri xoc chi qui
tijoxic i winak chila. *I nimak tak aj Israel
winak xqui bisoj wach tak i xu c’utu; xqui
bij: ;Wach retamaxic tak ile u 'anom? Ire
n-ta u nawsam wi rib —que cha.

] Jesus xu bij chique:

—Are i quin tijin chu c’utic n-are ti yin
xin nojij, lic are petnak ru’ i xin takaw lok.
Pachin jun lic craj cu ’an pacha craj i Dios,
cu nabej 'uri pa xpe wi i c’'utunic quin "ano;
cretamaj we petnak ru’ i Dios, o xa petnak
pin nojbal yin. *Jun, we xui cu c’'ut u nojbal
ire, xa craj 'uri cocsax u ’ij. Péro jun, we
cu tzucyj u cojic u 'ij i Jun chi takawnak
lok, cu bij "uri i sak laj tzij, xak n-que u t'or
ta i winak. Katzij, i mam Moises xu c’ut
i "atbal tzij re i Dios chiwe, xui-ri, mi jun
chiwe cu "ano pacha cu bij i "atbal tzij-le.
Yix quiwaj quin i camsaj (rumal quin cunan
pa uxlambal ’ij) —xu bij i Jesus chique. *1
winak xqui la’ u wach che:

—Xa at ch'uj;¥ ;pachin craj a camsaxic?
—xe cha che.

21 Jesus xu bij chique:

—Chupam jun uxlambal ’ij xin ’an jun
mildgro. Yix xi bisoj man pa jun uxlambal
’ij xin "an wi. #Chiwila ba i qui "an yix. Olic
qui "an retal circuncision che i qui ch’acul
ac’alab pa tak uxlambal 'ij. We xel wajxakib
’ij jun ral ala, queje ile qui 'ano, man queje
ile xu c’ut i mam Moises chiwe. Katzij, n-
are ti mam Moises xjekaw u c’utic ile, xa
are iwatit i mam que "anaw chic ile are xu
bij i mam Moises i tzij-le. *Yix qui an pen
u ’anic pacha xu bij i mam Moises; qui "an
retal circuncision che i qui ch’acul iwac’al,
tupu xa pa uxlambal 'ij. We queje ile qui 'an
yix, jwuchac 'uri ca pe iwoywal chwe, xa
rumal xwesaj ronojel i c’ax che u ch’acul jun
achi che i uxlambal ’ij? *Mi coj u mac jun
winak we n-iweta’am taj we kas "o u mac.
Chiwila u be bien we kas "o u mac, te’uri chi
bij u mac —xu bij i Jesus chique.

* 7:2: Che i nima'ij-le, i winak xqui yijba qui mujbal, cuxtabal re i cuarénta junab are xe
bin che tak i jyub tz'inilic n-ta cachoch. Rumal-i, che tak i nima’ij-le, que q’uiji wukub
’ij chupam i qui mujbal, are qui molom chic i qui cosech; lic quiqui c'amwaj quiqui tioxij
che’i Dios rumal wach u’anom chique. T 7:: 0 i wuj tz’ibtal pa Griégo chi cu bij waral-i:

N-quin ’e taj.
xch’ujer i Jesus rumal itzel tew.)

¥ 7:20: 1 mer tzij xqui bij are iri: a0 itzel tew awu’, xe cha. (Xqui bij ique chi

IJesus, rw’ i Dios petnak wi

»Te’uri i winak chi je jekel pa Jerusalen
xe oc chu bixquil:

—;N-are ta bari i achi-le ca tzucuxic man
cacaj quiqui camsaj? *Chiwilape’, chi’o wi;
lic ca ch’a’at chiquiwach conojel i winak.
;Wuchac n-ta ca bix che? ;Xataba i ka wi
ka jolom qui cojom chic u tzij? ;Xataba qui
bim ique we are i Cristo, chi Tolke? ¥ N-are
ti Cristo ile. Yoj, 'ut, keta’am pa petnak wi i
achi-le; xui-ri, i Cristo, mi jun quetama-nic
pa ca pe wi —xe cha.

*]Jesus xu ta wach i quiqui bij are ca tijin
chu c’utic chique i winak pa rachoch i Dios.
Te’uri co xch’awic y xu bij:

—Qui bij yix iweta’am in wach; qui bij yix
iweta’am pa xin pe wi. Xui-ri, yin n-to’ ta
in c’'un-nak pin wach wi. In c’'un-nak man
in taktal li rumal i Jun chi yix n-iweta’am
tu wach, péro ire sakil. #Yin 'ut, weta’am u
wach, man ru’ ire in petnak wi, are ire xin
takaw lok —xu bij i Jesus chique.

* Are ’uri laj xcaj xqui tz'apij, péro n-ta
jun xa "anawic, man c’a maja cu rik i 'ij u
ch’icom i Dios. *Xui-ri je q'ui i winak xqui
cuba qui c’'ux che y xqui bij:

—Are ca c'un i Cristo, ;xataba 'o mas tan
chic i mildgro cu ’ano, chuwach i cu ’an i
achi-ri? N-ta chic mas —xe cha.

Je taktal bi i policia chu chapic i Jesus

] aj Fariséo xqui ta chi quiqui bij i winak
chi Jesus are i Cristo. Rumal-i, ique junam
cu’ i ajwab sacerddte xe qui tak bi policia
chi aj patanib re i rachoch i Dios, que ’e qui
chapr i Jesus. *1Jesus xu bij chique i winak:

—Xa "atal ’ij in "o iwu’, te’uri quin tzalij
chic ru’ i xin takaw lok. *Yix quin i tzucuj
na, péro n-quin i rik taj, man pa i quin ’e wi
yin, n-ca ya’ ta chiwe quix 'e chila —xu bij.

»1 qui nimakil i aj Israel winak xqui bij
chiquiwach:

—;Pa nawi ca ’e wi i achi-ri chi yoj n-coj
tiqui ta chu rikic? ;Mok ca e cu’ i kach
aj tinimit chi je "enak chiquixol i aj Griégo
winak? ;Mokxa que u c’utu chique i aj
Griégo chila? *;Wach que’el i tzij-i chi xu
bij chake? Man xu bij: “Quin i tzucuj na,
péro n-quin i rik taj, man n-quix oc taj pa i
quin e wi yin,” xcha. ;Wach usuc’ ile? —xe
cha.

Ni'pa i cacaj, quiqui rik i c’aslic ya ru’ i
Jesucristo

71 q'uisbal ’ij re i nima’ij chila, mas ’o
u 'ij. Chupam i ’ij-le, i Jesus xtaq'ui "an
chiquiwach i winak y co xu bij:

—Pachin jun ca c’atic, cha pet wu’ yin,
cholutu’uiya chi quin sujuj. *We jun co’on
ile, que’el "uri pacha i tz'ibtal can chupam
i wuj re i Dios, chi cu bij: “Pachin i cu
cuba u c’ux chwe yin, u c’'ux ire co’on pacha
ralaxbal ya; pacha ya c’aslic quel che,” —xu
bij i Jesus chique.

1 tzij chi xu bij i Jesus-le que’elok: ni’pa
i quiqui cuba qui c’ux che ire, coc ni u Tewal
i Dios piqui c'ux co’on panok. Are xu bij ile,
c’a maja ca kaj li u Tewal i Dios chuwach i
jyub ta’aj, man c’a maja coc i Jesus che u’ij
u chomal.

Iwinak xqui chap quib chi tzij rumal i Jesus
©’0 jujun chiquixol i winak, are xqui ta
ile, xqui bij chiquiwach:

—Katzij, i achi-ri are i ajbil u tzij i Dios chi
koy’em —xe cha.

°0 juban chic xqui bij:

—Iri are i Cristo chi koy’em —xe cha.

Xak ’o juban chic xqui bij:

—;Wach u "onquil ile? ;Xataba "o Tolke
ca pe pa Galiléa? |N-taj! “Chupam i wuj re
i Dios cu bij: i Cristo chi ca petic, u muk u
xiquin i ujer mam David: xak cu bij chi calax
na pu tinimit i mam David; ile are i tinimit
Belen. Rumal-i, n-are ti achi-le —xe cha.

“Te’uri i winak xqui chap quib chi tzij ru-
mal i Jesus. “’0 jujun xcaj te’ek u tz’apixic,
péro n-ta jun xu ya rib chu ’onquil.

Ijerajatzil i rachoch i Dios n-xqui coj ti
u tzij i Jesus

“Te'uri i policia re i rachoch i Dios xe
tzalij chal cu’ i je takawnak bic. I aj Fariséo
winak xak i ajwab sacerddte xqui tz'onoj
chique i policia-le:

—;Wuchac n-xi c’am ta lok? —xe cha.

] policfa xqui bij:

—N-ta jun chic achi ka tom wi ru’, pacha
i tzij chi cu bij i achi-le; rumal-i n-xka c’am
ta lok —xe cha.

“Te'uri i aj Fariséo xqui bij chique i
policfa:

—;Xak queje yix xix t’ortaj rumal i achi-
le? * ;Xataba "o jun chake yoj oj aj Fariséo,
u cojom u tzij? Mi jun. Xak mi jun kaj’atzil
yoj u cubam u c’ux che i achi-le. *I to’
winak-le, qui cojom; péro ique n-quiqui ta
tu be i "atbal tzij tz'ibtal canok; ique-le "o

i c’okbal-re i Dios piquiwi —xqui bij i aj
Fariséo winak.

* Are "uri 'o jun chiquixol ique xch’awic.
Are i ma Nicodémo chi upon-nak ru’ i Jesus
ali’al cha’ab. Xu bij chique:

'—I ka atbal tzij tz'ibtal can rumal i mam
Moises n-cu ya ta chake caka ya jun achi
pa tojpen we n-caka ya ta che cu to rib
chakawach. "0 u chac coj taq’ui pa rakan we
kas "o u mac.

] rachi’il xa xqui yo'ya, y xqui bij che:

—;Xataba yet xak at aj chila pa Galiléa?
Cha tzucuj chupam i wuj re i Dios; cawil "ut
chi mi jun ajbil u tzij i Dios ca pe pa Galiléa
—xe cha che.

» Te'uri, chi qui jujunal wi, xe ’e chi
cachoch.

8

Iu cuytajic u mac jun ixok ajmac

'Xui-ri, i Jesus xa e che i jyub, Olivos u
bi. 2Chucab ’ij, are xsakiric, xtzalij chic pa
rachoch i Dios. Je q'ui i winak xqui mol quib
ru’; are ’uri ire xcubi'ic, y xoc chu c’utic u
tzij chique. ®Are 'uri 'o juban aj tijonel re
i ujer "atbal tzij, xak juban aj Fariséo, xqui
c’am li jun ixok chuwach, quiqui cojbej u
mac. I ixok-le xqui riko ca tijin chu ’onquil
u mac ru’ jun achi chi n-rachijil taj. Xqui ya
chiquixol i winak chuwach i Jesus. *Queje
iri xqui bij che i Jesus:

—Tijonel, i ixok-i xka riko are ca tijin chu
“onquil u mac ru’ jun achi chi n-rachijil taj.
5[ ’atbal tzij chi u yom can i mam Moises
pakawi cu bij chi caka camsaj che abaj jun
ixok pacha ile. Bay, jwach ca bij yet che
ile?*

*Queje ile xqui bij che, xa c’'ambal u pam i
Jesus quiqui ‘ano, tzucbal re u mac. Are 'uri
iJesus xchaqui kaj chuwach ulew, y xoc chi
tz'ib ru” u wi u "ab. "Ique n-quiqui mayij tu
tz'onoxic che, rumal-i xu suc’ba rib y xu bij
chique:

—We 0 jun chiwe yix n-tu mac, chu c’aka
i nabe abaj chirij i ixok-le —xu bij chique.

¢ Xchaqui chakajok, y xoc chic chi tz'ib
pulew. °Ique, are xqui ta ile, xqui na piqui
c’ux chi xak ‘o qui mac. Xqui ticba ’enam

chi qui jujunal; are i je rijab chiquixol, are
i nabe xe ’ec. Are je "enak chic conojel, xui
chic i Jesus "o can ru’ i ixok chi c’amtal bi
chuwach. *I Jesus xu suc’ba chic rib y mi
jun chic chique xe rilo, xui chic i ixok. Xu
bij che:

—Ixok jpa je 'o wi i que cojow te a mac?
(N-ta jun craj cu coj abaj chawe rumal a
mac? —co’ono.

1 —N-taj, nim laj winak; mi jun —xu bij
ixok.

Are ’uri i Jesus xu bij che:

—Xak mi yin quin bij chi’o u chac ca toj a
mac. Wo'or, jat; xui-ri cha mayij i macunic
—xu bij che i ixok.

I Jesucristo cu sakirsaj qui nojbal i winak
2Xo’on panok i Jesus xu bij chic jun tzij
chique i winak:

—Yin in queje pacha i sak re i pa’ij
chuwach i jyub ta’aj. Pachin craj ca terej
chwij, n-ca bin ta pa’ekum, xa ca bin pa sak
re i C’aslemal chi quin ya yin —co’ono.

B Are uri aj Fariséo winak xqui bij che:

—N-tu chac i ca bij man xui yet ca bij awib
—xe cha.

1“1 Jesus xu bij chique:

—Tupu quin bij wib yin, n-to’ ta ca sach
in tzij. In tzij, lic usuc’ i quin bij, man yin
weta’am pa i xin pe wi, xak pa i quin ’e wi.
Yix n-iweta’am taj pa i xin pe wi, xak pa i
quin ’e wi. ®Yix qui coj u mac jun pacha
i qui nojij yix ix winak re u wach i jyub
ta’aj; yin mi jun quin coj u mac. **Xui-ri, we
ta quin coj u mac jun, pusuc’ quin ‘an wi,
man n-intuquel taj quin ‘ano. Junam ru’ i
Ta quin "ano, chi xin takaw lok.  Chupam
i "atbal tzij yix, tz'ibtal i tzij-i: we o queb
winak xak jun quiqui bij wach i quilom, "o
u chac "uri ca cojic wach i quiqui bij. **Bay,
katzij yin quin bij wib wach in patan; xui-ri,
0j queb, man xak i Ta chi xin u tak lok, xak
cu c’ut chiwe wach in patan, xak jun i ka tzij
ru’ —xu bij i Jesus chique.

“Rumal-i xqui bij che:

—;Pa’o wi a Kajaw?

IJesus xu la’ u wach chique:

—Yix n-iweta’am taj in pachin yin, xak n-
iweta’am tu wach in Kajaw. We ta iweta’am

* g Katzij queje ile xu bij i ‘atbal tzij tz'ibtal can rumal i mam Moises (Lev. 20:10, Deut. 22:22),
chi jun ixok y jun achi we je macun-nak, que camsaxic. Xui-ri, ique, xui ixok xqui c’am
lok. Péro che tak i 'ij-le, i ‘atbal tzij aj Réma n-xu ya ta chique i aj Israel quiqui camsaj jun
winak; rumal-i, cacaj quiqui ta wach cu bij i Jesus, we cu kel i "atbal tzij que aj Réma.

in pachin yin, xak quiwetamaj "uri u wach
in Kajaw.

®Queje ile xu bij i Jesus are ca tijin chu
c'utic pa rachoch i Dios. I ¢’'utunic-le xu ’an
chila pa ’o wi tak i yabal mer re i rachoch i
Dios. Mi jun xchapawic, man c’a maja cu rik
i’ij chi u ch’icom i Dios.

“Paiquin’e wi yin, n-quix e ti yix chila”

21 Jesus xu bij chic chique:

—Yin quinec, y yix quin i tzucuj na, péro
n-quin i rik taj; quix camic c’o i mac chiwij.
Pa quin ’e wi yin, n-quix e ti yix chila —
xcha.

2Te'uri i nimak tak aj Israel winak xqui
bij chiquiwach:

—;Xataba cu camsaj rib, y rumal-i xu bij
chi yoj n-coj e taj pa ca’e wi ire? —que cha.

] Jesus xu bij chique:

—Yix xa ix aj chi; yin in aj chila chicaj.
Yix xa ix aj chuwach i jyub ta’aj, yin n-in
ta aj chuwach i jyub ta’aj. *Rumal-i xin bij
chiwe chi quix camic c’o i mac chiwij. Man
we n-qui coj taj in pachin yin, quix camic
c’o i mac chiwij —xu bij i Jesus chique.

»Te’uri xqui tz'onoj che:

—;Wach a patan yet? —que cha.

IJesus xu la’ u wach chique:

—’Ax in bim wi chiwe chu xebal lok wach
in patan. *Yin mas ‘o i weta’am chiwij yix,
cojbal-re i mac, y mas i tzij ‘o u chac quin bjj
chiwe. Xui-ri, xui quin bij wach in tom che
iJun chi in takawnak lok; Ire xui i sak laj tzij
cu bij, y yin, xui u tzij Ire quin bij chique i
winak aj chuwach i jyub ta’aj —xu bij i Jesus
chique.

“Péro i nimak tak aj Israel winak n-xqui
ta tu be u tzij chi are i Ta chicaj i xu lapo.
#Rumal-i xu bij chique:

—Are quin i yac na ’an chicaj (yin chi
in Achi aj chicaj), c’a te’uri quiwetamaj in
pachin yinT. Xak quiwetamaj "uri chi ni’pa
i quin ’an yin, n-to’ ta in nojim, xak ni’pa i
quin bij, are u c’'utum i Ta chwe. 1 Ta chi in
takawnak lok, "o wu’ yin; n-quin ro’taj taj,
man ’ax quin ‘an wi pacha i craj ire.

*] Jesus, are xu bij i tzij-le, je q'ui i winak
xqui cuba qui c’ux che ire.

“I'u Cojol i Dios quix resaj pu’ab i mac
atzalal”

%1 aj Israel winak chi xe cojow u tzij i
Jesus, ire xu bij chique:

—We yix n-qui mayij tu cojic in tzij, katzij
ix in tijoxelab 'uri. **Quiwetamaj ni sak laj
tzij, y quix quirtaj na rumal; quix el "uri
puw’ab wach ix chapawnak —xu bij chique.

2’0 i xqui la’ u wach che:

—Yoj 0j u muk u xiquin can i mam Abra-
ham; n-ta jun u yom rib pakawi. ;Wuchac
"uri ca bij chi "o kelsaxic pu’ab i oj chapaw-
nak? —que cha.

*1 Jesus xu bij chique:

—Katzij i quin bij: conojel i que macunic,
je chaptal rumal i cajaw chi are i mac atza-
lal. *(Quin bij jun chic tzij chiwe): jun, we
xa aj takon ru’ ja, lic re wi n-alc’'wa-laxel taj
man ’o rajaw, péro jun, we u c’ojol i rajaw
ja, alc’'walaxel "uri ronojel ’ij sak. *Yin, chi
inuC’ojoli Ta, we quix wesaj pu’ab i iwajaw
chi ix chapawnak, katzij quix el "uri chi sak,
ix libre chic. ¥Yin weta’am chi ix u muk
u xiquin i mam Abraham. Xui-ri, quiwaj
quin i camsaj man in tzij n-coc ta piwanima.
*Ni’'pa i quin bij chiwe, are in Kajaw ¢'utuw
nak chwe. Xak yix, are i quix tijin chu "anic,
are u bim i kajaw yix chiwe —xu bij i Jesus
chique.

» —Are i ka kajaw yoj are i ujer mam
Abraham; oj u muk u xiquin ire —xe cha
che.

Te’uri xu bij i Jesus chique:

—We tene lic ix u muk u xiquin i mam
Abraham piwanima, quix tijin te neri chu
"anic pacha i xu 'an ire. “Péro n-queje ti
ile quix tijin chu "anic. Yin, wach in bim
chiwe are i sak laj tzij chi Dios u c'utum
chwe. Tupu queje ile quin tijin chu bixquil
chiwe, yix quiwaj quin i camsaj. I mam
Abraham, lic n-queje ti ile. “Yix, are i quix
tijin chu "anic, are pacha i co’on i kajaw —xu
bij chique.

Ique xqui bij:

—Yoj n-ta jun chic ka kajaw. Xa junika
kajaw, are i Dios —que cha.

] Jesus xu bij chique:

—We tene are i Dios i kajaw, c’ax ne quin i
nayin-i, man yin in petnak ru’ i Dios; rumal
ire in c’'un-nak, n-to’ ta in nojbal xin c’unic;
Dios in takawnak lok. #;Wuchac n-qui ta tu
be wach i quin bij chiwe? Xa are man n-qui
ch’ij tutayic. “Ikajaw yix are itzel. Yix ixre

f 8:28: 1 tzij chi xu bij-le, are xu lap u camic chuwach cruz, xui-ri, ique n-xqui ta tu be.

ire, y quiwaj qui 'ano pacha craj ire. 1 itzel
lic are aj camsanel chu xebal 'ij sak. Ire lic
nu yom tu wach ru’ i sak laj tzij, lic n-craj ta
cubijisaklaj tzij. Ire, are co’on jun t’oronic,
co’ono man lic re wi. Ire aj t’oronel, xak are
rajaw ni'pa i t'oronic. *Xui-ri, yin quin bij
i sak laj tzij, rumal-i, yix n-qui coj taj wach
i quin bij. *;Xataba ’o jun chiwe yix rilom
chi’ojun in mac yin? Mi jun. Yin, lic katzij i
quin bij, jwuchac "uri n-quin i coj taj? “Jun,
we re i Dios, lic cu coj retalil che u tzij i
Dios. Yix n-ix ta re i Dios, rumal-i n-quiwaj
tu tayic u tzij ire —xu bij chique.

I Cristo "ax "o wi chuwach i mam Abra-
ham

#Te'uri i nimak tak aj Israel winak xqui
bij che:

—;N-katzij ta bawa caka bij chi yet at aj
Samdria winak? ;Chi xak 'o jun itzel tew
pawanima? —xqui bij che.

1 Jesus xu la” u wach chique:

—Yin, n-ta itzel tew chwe. Are i quin tijin
chu "anic, quin tijin chu cojic u’ij in Kajaw.
Y yix xa qui kajsaj in 'ij. *Yin, n-quin tzucuj
ti u cojic in 'ij; xui-ri, i Ta chicaj craj chi
cocsax in ’ij cumal i winak. Ire cu ’at tzij
piquiwi i n-quin qui coj taj. *Yin, sak laj
tzij i quin bij chiwe; ni’pa i quiqui 'an i quin
bij, ique n-que cam taj ronojel ’ij sak —xu
bij chique.

2Te'uri i nimak tak aj Israel winak xqui
la’ u wach; xqui bij che:

—Wo'or ya xketamaj chi ‘o itzel tew
chawe. I nim laj ka mam, mam Abraham,
ire xcamic, xak i nimak tak ajbil u tzij i
Dios ujer, xe camic. ;Wuchac "uri ca bij yet
chi n-ca cam ta jun we cu "an pacha cu bjj
a tzij yet? *;Xataba yet mas ‘atz a patan
chuwach i ka mam, mam Abraham? Ire
xcamic, xak i ujer je ajbil u tzij i Dios xe
camic. jAt pachin yet ca "an che awib? —
xqui bij che.

> Jesus xu bij chique:

—We yin quin coj in ’ij intuquel, n-ta
que’el wi. Are i ca cojow in ’ij are in Kajaw,
chi qui bij yix are i Dios yix. *Péro yix n-
iweta’am tu wach. Yin, lic weta’am u wach,
y we ta quin bij chi n-weta’am tu wach, quin
el uri in aj t'oronel, in xak jun "uri iwu’ yix.
Yin, lic katzij weta’am u wach, lic quin cojo
wach cu bij ire chwe. *1 mam Abraham,
chi iwatit i mam yix, ire reta’am ujer chi

yin quin c’'un na chuwach i jyub ta’aj; lic
xquicot ire rumal. Xril ire chi quin c’unic, y
lic xquicot rumal —xu bij chique.

7 Te'uri i nimak tak aj Israel winak xqui
bij che i Jesus:

—Yet c’a maja cincuénta junab chawe.
¢ Wuchac cabij chi awilom u wach i ka mam,
mam Abraham? ;Wach u "onquil "uri? —xe
cha.

*] Jesus xu bij:

—Sak laj tzij i quin bij chiwe: are maja
calax i mam Abraham, yin ’ax in ’o wi chic
—xu bij chique.

(Te'uri lic xpe coywal) xqui jek u yaquic
abaj, cacaj quiqui coj che, péro i Jesus xu
sach rib; xic’aw chiquixol y xel pa rachoch i
Dios.

9

I Jesus xu tzunsaj jun mawach chi ralaxic
1Xo’on panok, i Jesus ca tijin chi be, xril
jun mawach; lic mawach chi ralaxic. *Iu
tijoxelab xqui tz’onoj che:

—Tijonel ;wuchac xalax i achi-le
mawach chi ralaxic? ;Pachin xmacun
chique ile? ;Mokxa qui mac u chuch u
kajaw, o xa u mac ire pu wach wi? —xe
cha.

*1Jesus xu bij chique:

—N-are ti u mac ire, xak n-are ti qui mac
u chuch u kawaw ’anawnak che. Xa che
ire-le i Dios craj cu c’ut i nim laj u cho’ab
chique i winak. *Presis quin "an i chac chi
Dios in u takom li chu ’onquil. (We xu rik
i’ij quin camic, ya n-quin chacun ta chic.)
Tzakat c’a pa’ij, presis coj chacunic; we ya
xoc "ekum, ya n-coj chacun ta chic. *Tz’akat
in’o chi chuwach i jyub ta’aj, in queje pacha
i sak re i pa’ij —xu bij chique.

¢ Are xrelej u bixquil ile, xu chubaj pich’
u c’axaj pulew, xu yijba pich’ xo’ol ru’, y xu
coj che u ba’'wach i mawach. "Te’uri xu bij
che:

—Jat, ja ch’aja a palaj pa ya Siloe —xcha.
(I tzij Siloe que’elok: “Takom”.)

I mawach xa ’ec, xe u ch’aja u ba’'wach,
y are xtzalij lok, ya ca tzun chic. ®Are "uri,
ni’pa i je u besin, ni'pa i quilom i mawach
o’onom lok, ique xqui bij:

—Cakil yoj, are i achi-le are i mawach chi
ca cubi chu tz’'onoxic u mer —que cha.

*’0 jujun xe binic:

—Lic are ire —xe cha.

Xak o i xqui bij:

—N-are taj, xui-ri, laj ca majawic —xe
cha.

Te'uri i achi xu bij:

—Katzij, yin i qui bij —xu bij.

Y xqui tz'onoj che:

—;Wach u’onquil xa "ano chi xat tzunic?
—xe cha che.

"Tre xu bij chique:

—Are achi chi “ma Jesus” quiqui bij che,
ire xu yijba pich’ xo’ol y xu coj che in
ba'wach. Te’uri xu bij chwe: “Jat, ja ch’aja a
ba’wach pa ya Siloe,” xu bij chwe. Xin’e "ut
y xin ch’ajo; te’uri xin tzunic —xu bij i achi
chique.

12—;Pa’o wiiachi-le? —xe cha che.

—N-weta’am taj pa’o wi —xu bij chique.

I aj Fariséo xqui tzonoj che i mawach
wach u tzunic

B Te'uri ique xqui c’am bi i achi chi
mawach te’ei, y xa e qui ya chiquiwach i
je aj Fariséo. “1 Jesus, are xu yijba i xo’ol,
xak xrutzirsaj i mawach, che i uxlambal ’ij
xo’on wi. *I aj Fariséo, are xupon i achi
chiquiwach, xqui tz’onoj che wach u’onquil
xu ano are xtzunic. I achi xu bij chique:

—Xu coj x0’ol che in ba’wach, te’uri xin
ch’ajo, y wo’or quin tzunic —xu bij.

1’0 jujun chique i aj Fariséo xqui bij:

—I achi chi queje ca ’anaw ile n-re ti Dios,
man ca chacun chupam i uxlambal 'ij —xe
cha.

Xak o juban chic chique xqui bij:

—; Xataba ire ajmac laj winak, we ca tiqui
chu ’onquil tak i mildgro pacha ile? —xe
cha.

Rumal-i xpe coywal chiquiwach. VXqui
tz’'onoj chic che i achi:

—Yet, jwach ca ch’ob che i achi-le chi
xrutzirsaj a ba'wach? ;Pachin i achi-le ca
bij yet? —xqui bij che.

—I achi-le, are jun ajbil u tzij i Dios —xu
bij i achi chique.

¥ aj Israel winak n-cacaj ta quiqui cojo
chi i achi mawach te’ek, y wo'or ca tzun
chic. Rumal-i xqui siq’uij u kajaw u chuch.
¥(Are xe upon u kajaw u chuch chiquiwach)
xqui tz'onoj chique:

—Are iwac’al iri chi qui bij yix lic
mawach chi ralaxic? We katzij ile, jwach u
"onquil chi wo’or ca tzunic? —xe cha.

®] u kajaw u chuch xqui bij chique:

—Keta’am chi lic are i kac’al ile; xak
keta’am chi mawach chi ralaxic. #Xui-ri n-
keta’am taj wach u "onquil xu "ano chi ca
tzun chic, xak n-keta’am taj pachin xcunaw
u ba'wach. Chi tz'onoj che ire; ire ya nim
chic, "o chic u junab. Are ire mismo cu bij
chiwe wach u ’onquil xu "ano.

2 Queje ile xqui bij u kajaw u chuch
chique man xqui xij quib chique i nimak tak
aj Israel winak. I je nimak-le qui bim chic
chi n-"us taj we jun u cojom chi Jesus are i
Tolque chatal rumal i Dios. We queje ile u
"onom jun, n-ca ya’ ta chic che coc bi cu’ pa
qui molbal quib. *Rumal-i, xqui bij u kajaw
u chuch: “Chi tz'onoj che ire, man ire ya
tz'akatnak chic u junab,” xe cha.

*Te'uri i aj Fariséo xqui tak chic u
siq'uixic i achi chi mawach te’ek. Xqui bij
che:

—Chabij i sak laj tzij chuwach i Dios; man
yoj keta’am chi i achi-le lic ajmac laj winak
—xqui bij che.

» —Yin n-weta’am taj we ajmac, xui
weta’am chi yin in mawach te’ek, y wo’or
quin tzun chic —xu bij.

% Xak xqui tz'onoj chic che:

—;Wach xo’on chawe? ;Wach u "onquil
XU ’ano are xat u tzunsaj? —xe cha.

7Y xu bij chic chique:

—Ya xin bij, y n-quiwaj ta qui cojo.
(Wuchac quiwaj quin bij chic ucamul?
(Mok quiwaj yix qui ya i wach ru’? —xu bij
chique.

»Rumal-i, xqui yo’ya i achi; xqui bij che:

—Yet at jun chique u tijoxelab i ajmac-
le, péro yoj oj u tijoxelab i mam Moises.
»Keta’am chi Dios xch’a’at ru’ i mam Moises
ujer, péro i achi-le, mi pich’ keta’am pa
petnak wi —que cha.

*1 achi chi mawach te’ek xu la’ chic u
wach chique:

—;Wach u "onquil ile chi yix n-iweta’am
taj pa petnak wi? ’Alaj pa petnak wi, man
Xin u tzunsaj. **Keta’am chi Dios n-que u ta
ti ajmaquib wach i quiqui tz'onoj che. Xui
que u ta pachin i quiqui coj u ’ij, pachin i
quiqui "an wach craj ire. **C’a chu xebal ’jj
sak n-ka tom taj we o jun cu tzunsaj jun
mawach chi ralaxic. *I achi-le, we n-ru’ ti
Dios petnak wi, n-ta pu’ab-i cu "an ile —xu
bij i mawach te’ek.

*Te’uri i aj Fariséo xqui bij che:

—Yet, lic che awalaxic at sachnak chu-
pam a mac. ;Cawaj yet ca c’ut u tzij i Dios
chake yoj? —xe cha che.

Te'uri xquesaj li achi pa molbal’ib, y xqui
bij che chi mupon chic chila.

’0 i je mawach pa canima

] Jesus xu ta chi xquesaj li achi mawach
te’ek. Are xu c’ulaj chic, xu bij che:

—Yet, jcul a c’'ux che u C’ojol i Dios? —xu
bij.

T achi xu bij:

—Nim laj winak, cha bij chwe pachinok,
man cwaj quin cuba in c’ux che ire.

71 Jesus xu bij che:

—Ya awilom chic; are yin, chi cat lapan
wu’ —xu bij che.

®» —Kajwal, quin cuba in c’'ux chawe —xu
bij che, y xuqui chuwach i Jesus.

»Te’uri i Jesus xu bij che:

—Yin xin c’'un chuwach i jyub ta’aj, quin
alijinsaj pachin i je re i Dios y pachin i ne
re taj. Ni'pa i je mawach pa canima, quin
tzunsaj na chique; xak ni'pa i to’ quiqui
bij chi que tzun pa canima, que ’elok je
mawach.

7 aj Fariséo winak chi je o chila, are xqui
ta ile, je "o jujun chique xqui tz'onoj che i
Jesus:

—;Xataba yoj xak oj mawach? —xe cha
che.

41 Jesus xu bij chique:

—Ma tene iweta’am chi ix mawach pi-
wanima, n-ti mac uri chiwij. Xui-ri, qui bij
chi quix tzunic; rumal-i "o i mac chiwij —xu
bij chique.

10

I je re i Dios queta’am u wach i chajinel-
que

(I Jesus xu bij jun tzij chique tijojbal-
que):

—Sak 1aj tzij i quin bij chiwe: jun winak,
we craj coc pa coral cu’ i chij, cu tzucyj i
ocbal; we n-coc ta che i ocbal, we xa cu c’ak
rib puwi i coral, katzij xa ili'om "uri, xa craj
que rel’aj i chij. *Jun we che i ocbal coc wi,
are aj yu'ul chij "uri. °I aj chajal re i ocbal
reta’am u wach, y cuya 'uri che coquic. Xak
i chij queta’am u ch’awbal i aj yu'ul-que.
Ire cu bij qui bi u chij are que u siq’uij, y
que resaj li pa coral. *Are que ’el li u chij,

ire ca nabeaj chiquiwach; y u chij que terej
bi chirij, man queta’am u ch’awbal. *Ique
xak n-que terej ta chirij jun we n-queta’am
tu wach, xa que 'anmaj chuwach, man n-
queta’am tu wach u ch’awbal —xu bij i Jesus
chique.

*1 tzij-le, are jun tijojbal tzij xu bij i Jesus
chique, péro ique n-xqui ta tu be wach usuc’
i xu bij chique.

I Jesucristo queje pacha "utz laj aj yu'ul
chij

’Rumal-i, 1 Jesus xu bij chic jun tzij
chique:

—Sak laj tzij i quin bij chiwe: yin in
ocbal que i chij. *Ni'pa i je c’'un-nak nabe
chinwach yin, ique xa je ili'omab, xa ela’
quiqui ‘ano. Xui-ri, i chij n-xquetamaj tu
wach i qui ch’awbal. °Chwe yin qui rik wi
uchibe. Pachin i ca c’'un wu’, ca totaj "uri.
Lic quin chajij; y que’elok pacha jun chij
quelsax bic, ca’e wa’ok, y cocsax chalok.

7 ili’'om, we xc’unic, xui col u 'ana ela’,
tak i camsanic, col u ’ana c’ax chique i
chij. Yin n-queje ta quin 'an ile. Yin in
c'un-nak quin yabej qui c’aslemal i winak,
jun c’aslemal tz’akatnak, lic o u q’uial u
chomalil. **Yin in 'utz laj chajinel que i we
yin, queje pacha jun 'utz laj aj chajil chij.
Jun "utz 1aj aj chajil chij cu ya rib chuwach i
c’ax, tupu ca camsaxic, cu tobej que u chij.
Queje quin "an yin ile, que in tobej i winak.
2Jun to’ aj ch’acanel, n-c’ax ta que u na i
chij. Are crilo ca c’'un li jun itzel chicop, que
ro’taj can i chij, y ca 'anmajic. Queje ile cu
’ano, man n-are ti mer cajaw i chij, ire xa
mocom. Are 'uri itzel chicop que u chap i
chij, y que u quichersaj bic. *Iachi-le, xa ca
"anmajic man n-c’ax ta que una i chij; ire ‘o
chila xa rumal i ch’acoj craj.

“15(Yin n-in ta pacha i aj ch’acoj-le), in
queje pacha i 'utz laj aj chajil chij man in
‘utz laj chajinel que i winak™ we yin. Yin
lic weta’am u wach in Kajaw, xak in Kajaw
reta’am in wach yin. Queje yin ile chique i
winak je we yin, weta’am qui wach; ique xak
queta’am in wach yin. Yin xak quin ya wib
chi camsaxic, tobal-que i je we yin. *Xak je
"0 juban chic winak, ne te aj Israel; ique xak
que in siq’uij wu’. Ique quiqui coj ni in tzij;

10:14-15; 10:14-15 I mer tzij xu bij are iri: In "utz laj chajinel que in chij.

co’on panok xak jun iwach que u 'on iwu’
yix, y xui yin in aj chajal piwi iwonojel.

7] Ta c’ax quin u na’o man yin quin
ya na wib che i camic, y ca c'un chic sak
chinwach. ®Mi jun quin u camsaj we n-
quin ya ta che cuano, xui-ri, quin ya na wib
chi quin camsaxic. Lic ’o pin’ab chi quin ya
wib chi camic, xak "o pin’ab quin walij chic.
Man queje ile u yom in Kajaw pin ’ab —xu
bij i Jesus chique.

¥] nimak tak aj Israel winak, are xqui ta
ile, xe oc chu chapic quib puwi u tzij. *Je
q'ui chique ique xqui bij:

—Yix, jwuchac qui coj retalil che? I achi-
le xa ch'uj; "o itzel tew che —xe cha.

4Je o juban chic chi xqui bij:

—We jun achi "o itzel tew che, n-cu bij taj
pacha i cu bij ire-le. ;Xataba jun itzel tew
ca tiqui chu tzunsaxic jun mawach? —xqui
bij chique i cachi’il.

I qui nimakil i aj Israel n-xqui coj tu tzij i
Jesus

2Chupam i "alaj, ‘o jun nima’ij pa tinimit
Jerusalen; are i nima'ij re i rachoch i DiosT
chila. 2 Che i rachoch i Dios, 'o jun u wach
ja chi u bi “U wach ja re i mam Salomon”;
chila ca malcat wi i Jesus. *Xe upon juban
nimak tak aj Israel, xqui mol quib ru’ i Jesus
y xqui bij che:

—C’a koy’em na umpa ca bij chake chi at
pachin yet. Cha bij i sak laj tzij we yet at
Tolke chi koy’em —xe cha che.

] Jesus xu bij chique:

—Ya xin bij, y n-qui coj taj. Dios u yom
chwe quin "an nimak tak ’anic, c’utbal-re in
pachin yin, péro yix n-qui coj taj chi Dios u
yom pin’ab. *Yix ix queje pacha i chij chi
n-quin i coj taj, man n-ix ta we yin; pacha
xin bij chiwe o’onom lok. #Ni'pa i je we
yin queta’am in ch’awbal. Yin weta’am qui
wach, xak ique que terej chwij pacha quiqui
"an i chij: queta’am u ch’awbal i cajaw, y que
terej chirij. ®Y yin quin ya i qui c’aslemal
chi n-tu q’uisic. Lic n-que sach taj; xak mi
ta jun cu maj chwe. * Are in Kajaw je u
yom ique chwe. In Kajaw, nim ni u cho’ab
chiquiwach conojel; mi jun ca tiqui chi qui

majic che. *Yin, ru’ in Kajaw, xa oj jun —xu
bij i Jesus chique.

% Rumal-i, i nimak tak aj Israel winak
xe oc chic chu yaquic abaj, quiqui coj che,
quiqui bij ique. *Are ’uri i Jesus xu bij
chique:

—Rumal in Kajaw, in ’anom u q'uial
tak 'utz chiwach. ;Pachique che tak i in
‘anomle u petsam iwoywal yix? ;Wach
rumal quiwaj qui coj abaj chwe? —co’ono.

»Te’uri i nimak tak aj Israel xqui bij che:

—N-rumal ta jun 'utz a’anom chi caka coj
abaj chawe. Caka ’an na chawe man n-us ti
a bim chuwach i Dios; yet ca bij chi at xak
junru’iDios. Queje ile cabij, y yet xa at jun
chi winak —xe cha che.

*1Jesus xu bij chique:

—I ’atbal tzij tz'ibtal can rumal i mam
Moises, cu bij chi Dios u bim i tzij-i: “Iwono-
jel yix ix tiox,” xu bij. *Keta’am chi ni'pa
i tz’ibtal chupam i wuj re i Dios, lic katzij.
Bay, cu bij chi ni’pa i quiqui c’am u tzij i Dios
pa qui c’ux, ire cu bij chi je tiox. *Y yin,
Dios in u chom, xak in u takom chuwach
ijyub ta’aj. jwuchac 'ut qui bij yix chi in
kajsam u ’ij i Dios man xin bij chi in u C’'ojol
i Dios? ¥Yin we n-quin tijin ta chu "anic
u chac in Kajaw, min i coj 'uri. *We n-qui
cubata i c’'ux chwe yin, tupu quin "an u chac
in Kajaw, chi cuba i c’'ux che wach tak quin
"ano. We queje ile qui "ano, lic quiwetamaj
"uri chi i Ta chicaj o chwe yin, y yin xak in
"o che ire —xu bij i Jesus chique.

» Rumal-i, xcaj tan chic i nimak tak aj
Israel quiqui tz’apij i Jesus, péro ire xtiqui
chi relsaxic rib chiquixol.

“Te’uri, Jesus xa 'ax chic ch’akap cheiya
Jordan. Chila xcanaj wi, pa xu kajsaj wi ya
i ma Wan piquiwi i winak o’onom lok. *Je
qui i winak xe upon ru’ i Jesus, y xqui bij
chiquiwach:

—I ma Wan, katzij n-ta jun milagro xu
c’utu, xui-ri ni’pa i xu bij chirij i achi-le, lic
sak laj tzij —xe cha.

“Je q'ui i winak xqui cuba qui c’'ux che i
Jesus chila.

11

U camic i ma Ldzaro

T 1022: chi junab junab xqui ’an i nima’ij-le cuxtabal re i 'ij are xutzin u yijbaxic i rachoch i
Dios. (0’onom lok i sold4do aj Asiria qui wulijsam bi xan re u wach ja che i rachoch i Dios.)
I nima’ij-le xak ca bix che “I’ij chi quiqui tzij wi i 'a’,” man quiqui tzij i 'a’ pa ronojel tak ja

re i tinimit.

’0 jun achi, ma Lazaro u bi, lic iwab. Ire
are qui xibal i ati Mariy i ati Mdrta, je jekel
paral tinimit Betdnia. I ati Mariy-le, are ati
Mariy chi xo’on panok, xcojow cunbal muy
che rakan i Kajwal, y xu chakijsaj ru’ u wi.
Ire, ranab i ma Lézaro chi iwab. °I je queb
ranab-le, xqui tak rason ru’ i Jesus, xqui bij
bic:

—Kajwal, lic iwab i achi chi c’ax ca na’o
—xqui bij.

“1Jesus, are xu ta ile, xu bij:

—I yobil-le, n-are ta ca q’uisaw u camic.
Are irumalre, are caalijinsaw u’ij u cho’ab
i Dios, ca "alijinsaw u ’ij u cho’ab i u C’ojol i
Dios chique i winak —xu bij.

° Jesus lic c’ax que u na i oxib alc’'wa-
laxel-le. *(Tupu c’ax que u na’o), are xu
ta chi iwab i ma Lazaro, xcanaj chic queb
’ij chila pa "o wi. “Te’uri xu bij chique u
tijoxelab:

—Coj e chic pa Judéa (pa jekel wi i ma
Lézaro).

*I u tijoxelab xqui bij che:

—Tijonel, ;cawaj bari cat ’e tan chic
chila? Man cacaj te’ek i nimak tak aj Israel
chila cat qui camsaj che abaj —xe cha che.

°(1Jesus xu bij jun tzij chique, ’ilbal-re chi
maja cu rik i ’ij ca camic.) Xu bij:

—;Xataba n-ta cablajuj ‘or che jun ’ij?
"Olic pues. We jun ca bin pa’ij, n-ta cu taquij
wi rib, man ’o i sak chuwach i jyub ta’aj
crilo. *Péro we jun ca bin cha’ab, cu taquij
rakan, man n-ti sak ru’ —xu bij.

UTe’uri xu bij i Jesus chique:

—I kamig ma Lézaro ya xwaric, xui-ri ca
e in C’astaj —xu bij.

] u tijoxelab xqui bij che:

—Kajwal, we xa cwaric, lic cutzir-i —xe
cha.

BXui-ri, i usuc’ u tzij i Jesus que’elok chi
ma Ldzaro camnak chic. I u tijoxelab xqui
ch’ob ique chi xa cwaric, man queje ile xu
bij i Jesus. *Te’uri i Jesus xu "alijinsaj u tzij
chique; xu bij:

—I ma Lézaro ya xcamic. *Quin quicotic
chi n-in ta chila are xcamic. Utz que’el
chiwe yix, man ca cowir u cubibal i c'ux
chwe, rumal wach i quin ’an na. Bay. Jo’,
jo kila —xu bij chique.

1’0 jun chique i tijoxelab, ma Tomas u bi,
xak “a-Yox” quiqui bij che. Ire xu bij chique
ijuban chic tijoxelab:

—Xak choj ’oj yoj ru’, chakachi'ilaj bi i
ka Mayes; we quiqui camsaj, xak coj qui
camsaj yoj ru’ —xu bij.

I Jesucristo are rajaw i c’aslemal

V Are xupon i Jesus chila pa Betdnia, ‘o
chic cajib "ij che u mukic i ma Lazaro. *I
ral tinimit Betdnia, n-naj ta o wi che i
Jerusalen, colo queb kilémetro ru’ nic’aj ’o
che u najtil. *Rumal-i je q'ui chique i aj
Israel winak xe ’e quila i ati Mdrta i ati
Mariy, que qui pacbej qui bis rumal u camic
i qui xibal. 1 ati Mdrta, are xu ta chi xupon
i Jesus, xa ’e u c'ulaj; xui-ri, i ati Mariy
Xcanaj can ru’ ja. *1 ati Mdrta xu bij che i
Jesus:

—Kajwal, we tene at "o chi, n-queje tene
ca cam-i in xibal. ?Péro weta’am chi Dios
cu ya na chawe wach ca tz'onoj che —xu bij
che iJesus.

2] Jesus xu bij che:

—I axibal ca c’asi chic.

] ati Mdrta xu bij che:

—Weta’am chi ire cwalij chic are que
walij i camnak pa q'uisbal 'ij —xu bij.

» Are 'uri i Jesus xu bij che:

—Are yin que in walijsaj i je camnak;
are yin in qui c’aslemal. Pachin cu cuba u
c’'ux chwe yin, we xcamic, ca c’un chic sak
chuwach. *Xak pachin i c’aslic, we xu cuba
u c’ux chwe yin, lic n-ca cam taj. ;Cat cojon
yet che ile? —xu bij che.

7] ati Marta xu bij:

—In cojom ile, Kajwal. Cul in c’'ux che chi
yet at i Cristo, at Rac’al i Dios; are yet chi
"ax koy’em wi a c’unic chuwach i jyub ta’aj
—xcha.

IJesus xo’ chila pa muktal wi i ma Lazaro

# Are xbitaj ile, te’uri i ati Mdrta xa e chu
siq’uixic u cha’, chi ati Mariy. Xu bij che
ali’al:

—I ka Tijonel ya xc’unic y cat u siq’uij —
xu bij.

] ati Mariy, are xu ta ile, juntir xwalijic,
xa 'e chu c’ulaxic i Jesus. *I Jesus c’a maja
coc che i tinimit; chila 'o wi pa xc’'ulax wi
rumal i ati Mdrta. ' aj Israel winak chi je o
chi rachoch i ati Mariy, quiqui pacbej u bis,
are xquilo chi juntir xa ’e i ati Mariy, xqui
ch’obo chi mok chila ca ’e o’ wi pa muktal
wi u xibal. Rumal-i ique xe terej bic. *1
ati Mariy xupon chila ru’ i Jesus. Are xril
u wach, xuqui chuwach y xu bij che:

—Kajwal, we tene at o chi, n-queje tene
ca cam-i in xibal —xu bij.

»1 Jesus xril ati Mariy co’ic, xak xe ril i
juban je o ru’ que o’ic. Ile n-xu maj tu wach
y xa 'utut u c’'ux. *Xu tz’onoj chique:

—¢Pa xi muk wi i a-Lazaro? —co’ono.

—Kajwal, chol awila —xe cha che.

] Jesus x0’ic. *Rumal-i, i aj Israel winak
xqui bij:

—Chiwilape’, lic ’ax cu na i ma Lazaro —
xe cha.

7Xak je ’o jujun chique xqui bij:

—Are ire-le chi xu tzunsaj i mawach.
We tene ‘o ire chi jca cam nawi i ‘etz ma
Lazaro? —xqui bij chiquiwach.

Wach u walijsaxic i ma Ldzaro chiquixol i
camnak

*1 Jesus lic xa "utut tan chic pu c'ux, y
xtejeb pan pa muktal wi i ma Lézaro. 1 jul
pa qui mukum wi qui worom che jun abaj,
tz’apim can u chi’ ru’ jun abaj. *I Jesus xu
bij:

—Chiwesaj i abaj-le.

[ ati Mdrta, chi ranab i camnak xu bij che
iJesus:

—Kajwal, ya n-'us ta chic; ya o chic
ruxlab man ya "o chic cajib ’ij che —co’ono.

“ Are 'uri i Jesus xu bij:

—;Xataba n-in bim ta chawe, we cul a
c’'ux chwe, cawil i nim laj u ’ij u cho’ab i
Dios? —xu bij che.

“ Are "uri xquesaj abaj chu chi’ i jul. 1
Jesus xtaken chicaj, xu bij:

—Ta, quin tioxij chawe man a tom in tzij.
“Yin weta’am chi yet "ax quin a ta wi, péro
xin bij i tzij-le cumal que i winak-i, man "utz
quiqui coj ique chi yet in a takom lok —xu
bij.

 Are xbitaj ile rumal, te’uri co xch’awic;
xu bij:

—A-Léazaro, jchat el lok! —xcha.

“Juntir xel li camnak, bal’atim i rakan u
"ab pa c’ul; i u palaj xak pasim pa c’ul. IJesus
xu bij:

—Chi toro, man ca binic —xu bij chique.

Xqui tzucuj wach u chapic i Jesus

1 aj Israel winak chi je petnak ru’ i ati
Mariy, je q’'ui xqui cuba qui c’ux che i Jesus
rumal wach i xquilo. *Xui-ri je ‘o jujun
chique xe ’e chu bixquil chique i aj Fariséo
wach i xu ’an i Jesus. “Rumal-i, i aj Fariséo,
xak cu’ i ajwab sacerdéte, xe "e chu molic

quib cu’ i aj nuc’bal t'isbal. Are qui molom
quib, xqui bij chiquiwach:

—;Wach caka ’ano? 1 achi-le, mas i
mildgro ca tijin chu "anic. *We to’ queje ile
caka canaj, conojel i winak quiqui coj ni u
tzij i achi-le. Te’uri i "atbal tzij pa Réma que
u tak li rakan u "ab, quiqui maj i rachoch
i Dios waral, xak quiqui ya quib puwi i ka
tinimit —xqui bij.

“Te'uri, i mer caj'atzil i sacerdéte che i
junab-le, ma Caifas u bi, ire xu bij chique i
qui molom quib:

—{Yix n-ta o iweta'am! * ;N-qui ch’'ob ta
bari chi 'utz que’el chake we ta ca cam jun
achi, xa jun, pa qui q'uexel conojel i winak?
Queje ile, n-ca sach tu wach ronojel i ka
tinimit —xu bij chique.

1 mam Caifas, are xu bij i tzij-le, n-to’
ta pu jolom ire xpe wi; ru’ i Dios petnak wi
u bixquil ile. Dios xa anaw che are xu bij i
tzij-le, man i mam-le "atz laj sacerdéte che i
junab-le. Queje ile, xu "alijinsaj chique chi
Jesus ca cam na pa qui q'uexel i aj Israel
winak. Y n-xui ta chique i aj Israel; xak ca
cam na, junamsabal-que conojel i je rac’al i
Dios chi je "o chuwach tak i jyub ta’aj.

= Che i’ij-le, i nimak tak aj Israel xqui jek
u yijbaxic wach u camsaxic i Jesus quiqui
’ano. *Rumal-i, i Jesus n-xmalcat ta chic
chiquiwach u q'uial aj Israel winak chila
pa Judéa, xui-ri xa ’e che jun aldéa chi ‘o
chu chi’ i chakij jyub pa n-ta wi winak. I
aldéa-le, Efrain u bi. Chila xcanaj wi cu’ u
tijoxelab.

 Are ya mer cu rik i ’ij re i pdscua que i
aj Israel winak, je q’ui i winak xe el pa qui
tinimit, xe ’e c’a Jerusalen. Xe ’e chu "anic
rawasil, "anbal ch’am che quib chuwach i
Dios man ya ca c’'un i nima’ij pdscua. *Are
xe malcat pa tinimit Jerusalen, xqui tij u
takexic chiquixol i winak, ’ilbal-re we ca
c'un i Jesus. Are xe oc pa rachoch i Dios,
xqui tz'onoj chiquiwach:

—;Wach qui ch’obyix? ;Ca c’'un nawi che
inima’{j-i? ;O n-ca c’un taj? —xe cha.

1 aj Fariséo, xak cu’ i ajwab sacerddte
xquesaj u bixquil chique i winak: “We xiwil
uwach iJesus, chibij chake,” xqui bij. Queje
ile xqui bij man cacaj ique quiqui chapo.

12

U cojic i cunbal muy che i rakan i Jesus

'Wakib ’ij chuxe’ li nima’ij pascua, xa e
chic i Jesus pa Betdnia, pa jekel wi i ma
Lazaro chi walijsam chic rumal i Jesus are
xcam te’ek. ?Are xupon chila, xqui ‘an
jun nim laj wa’im cojbal u ’ij i Jesus. I ati
Marta ca tijin chi qui tzukic; i ma Lézaro,
xak juban chic achiab, je cul chi mexa ru’ i
Jesus. *I ati Mariy ruc’am jun lamet cunbal
lic muy, ’antal che jun ’es, ndrdo u bi, pakal
rajil. Xu coj i cunbal muy che irakaniJesus,
y xu chakijsaj ru’ u wi. I u muyal i cunbal,
lic xa e ruxlab paja.

‘] ma Judas Iscariéte, chi u c’ojol i mam
Simon, n-xu ya tu wach che, wach i xu’an i
ixok. Ire are jun chique i u tijoxelab i Jesus,
chi xak xu c’ayij i Jesus xo’on panok. °Ire xu
bij:

—I cunbal muy-le, 'utz we tene xu c’ayij
y cu c’am li mer que u tobej que i niba’ib,
man ile, rajil tres ciéntos quetzales —xu bij
i ma Judas.

¢ Péro n-are ti tobal-que i niba’ib xu
ch’obo; ire xa ili’om, craj crel’aj i mer. Man
ire, aj c’olol mer chiquij i rachi’il; "olic queje
co’on che i mer chi qui molom, xa crel’aj.
"Te’uri i Jesus xu bij che i ma Jidas:

—Ma yaj i ixok-i. Ire 'ax u c’olom wi i
cunbal muy-le, cu bacbej re in ch’acul, yij-
bal-we che in mukic. *I niba’ib, nic are wi
je’oiwu’, pachique 'ij quiwaj qui ya chique,
’is "utz. Péro yin n-quin najtin ta chic iwu’
—xu bij i Jesus che.

Xqui tzucyj u camsaxic i ma Ldzaro

°Je q'ui chique i aj Israel winak xqui ta
rason chi Jesus ’o pa Betdnia. Xe ’e chila, n-
xui ta rumal cacaj rilic i Jesus, xak cacaj rilic
ima Lazaro chi walijsam chiquixol i camnak
rumal i Jesus. °*Rumal-i, i ajwab sacerdéte
xqui bij chiquiwach chi ma Ldzaro xak
quiqui camsaj na. “Queje xqui ch’ob ile,
man rumal re i ma Lézaro je q'ui i aj Israel
winak xqui cuba qui c’ux che i Jesus; xqui
mayij can u cojic qui tzij i ajwab sacerdéte.

I u c'ulaxic i Jesus cumal i winak pa
Jerusalen

2Chucab ’ij i Jesus xel pa Betdnia y xu maj
u be pa Jerusalen. Je q’ui i winak je upon-
nak pa Jerusalen chi rilic i nima’ij pascua.
Ique xqui ta rason chi Jesus cupon na chila
pa tinimit Jerusalen. *Rumal-i, xqui tzucuj
u xak palma, y xe e chu c’'ulaxic i Jesus. Are
que tijin chi be, xe siq’uin chu bixquil i tzij-
i

—iHoséanna! {Nimu’ij iDios! {Dios chuya
ni "utz puwi i jun-i chi u takom na lok! jChu
ya ni ’utz puwi i jun-i chi ka ’Atol Tzij yoj oj
aj Israel winak!™ —xe cha.

“I Jesus xu rik jun buru, y xa ’an chirij.
Xe'elok pacha i tz'ibtal chupam i wuj ujer,
man i Dios u bim canok:

1 Mi xij iwib yix chi ix aj Sion;T
chiwilape’, ya xc’'un i "Atol Tzij yix "an-nak

chirij jun ral buru.
(Queje ile tz'ibtal ujer chupam i wuj re i
Dios.})

“1 u tijoxelab i Jesus, are xquil ile, n-
xqui ta tu be wach usuc’. Xo'on panok, are
xocsax u 'ij u chomal, te’uri xc’'un chi qui
c'ux chi are i xe’elok pacha i tz'ibtal can
ujer.

7] winak chi quilom wach i u ’anom i
Jesus che i ma Lazaro, xqui paxsaj rason
wach i quilom: chi Jesus xu siq'uij i ma
Lazaro pa i muktal wi, y xu c’unsaj sak
chuwach. *Rumal-i, je q'ui i winak xe walij
chu c’ulaxic i Jesus; ique qui tom rason
wach i mildgro xo’on che i ma Ldzaro. * Are
"uri i Fariséo xqui bij chiquiwach:

—Ya xiwilo, lic n-ta que’el wi wach i caka
"ano. Chiwilape’, conojel i winak que terej
chirij —xqui bij.

’0 i aj Griégo winak xqui tzucuj i Jesus

®Je q’ui i je upon-nak pa Jerusalen ca e
qui cojbej u ’ij i Dios chupam i nima’ij-le.
Chiquixol ique je "o juban aj Griégo winak.
11que-le xe tejeb ru’ i ma Felipe$ chi aj pa
tinimit Betsdida re i Galiléa, y xqui bij che:

—Nim laj winak, cakaj cakil uwachiJesus
—xe cha.

2] ma Felipe xa 'e chu bixquil che i ma
Andres. Te'uri che queb, xe "e chu bixquil

* 12:13: (sélmo 118:25, 26) Ni"pa i tzij-i, "ax quiqui bij wi chi junab junab, are quiqui "an i nima’ij
pa rachoch i Dios, cuxtabal-re i qui mujbal ujer, are xe bin wi che i jyub tz'inilic. I tzij-le
pacha quiqui bixaj are que sutin chirij i altar pa quiqui sujuj wi qui q'uexel chuwach i Dios.

Are quiqui ‘an ile, xak cuc’am u xak palma piquiab.

12:15: Zacarfas 9:9
xqui ‘ijla i ma Felipe.

12:15: 1Sion-le, mismo are i tinimit Jerusalen.

§ 1201 12:21,22 I ma Felipe y ma Andres, i qui bi ique-le, aj Griégo. Colo rumal-i i aj Griégo

che iJesus chi je 'o i aj Griégo winak quiqui
ch’ob rakan. #Te’uri i Jesus xu bij chique:

—Ya xu rik i ’ij ca "alijinsax in 'ij yin chi
in Achi aj Chicaj —xcha.

#(Te'uri i Jesus xu bij jun tijojbal tzij
cumal i aj Griégo:)

—Pacha co’on ija re i trigo are ca tiquic:
jun ija, we cu ya u wach, nabe ’o u chac ca
mukic. We n-ca muk taj, n-tu wach cu ya’o.
We xmukic, calax tan chic y cu ya u q’uial
u wach. (Queje co’on ile chwe yin are quin
muktajic.) *(Queje ile co’on i ka c’aslemal.)
Pachin jun to’ c’ax cu na u c’aslemal waral
chuwach i jyub ta’aj, cu sach u wach u
c’aslemal chila chicaj. Péro we ’o jun, n-
c’ax ta cu na u c’aslemal waral chuwach i
jyub ta’aj, are cu ch’ac u c’aslemal "uri chi
n-ca q'uis ta chic. *We ’o jun craj cu 'an in
chac, cha terej chwij, man pa in o wi yin,
xak chila ca q'uiji wi i wajchac. We ’o jun cu
"an in chac yin, in Kajaw cu coj na 'uri u’ij.

I Jesus xu bij wach i camic quic’aw wi
7Wo'or lic ca c’achir in c’'ux. ;Wach quin
‘an 'ut? ;Xataba quin bij che in Kajaw:
“Chin awesaj chuwach i camic chi ca pe
chwij,” quin cha? N-quin bij taj, man xa
rumal ile xin c’'un chuwach i jyub ta’aj —
xcha.

#Te’uri xu bij:

—Ta, cha c’utu li a cho’ab, quiqui cojbej
ni a ij i winak —xu bij. Are ’uri xtataj jun
tzij chi xch’aw li chicaj:

—Ya in "anom chic, y quin "an tan chic —
xu bij i tzij.

» winak chi je ’o chila, are xqui ta i tzij
chi xch’aw li chicaj, xqui bij chi are ray
xch’awic®. Xak "o xqui bij:

—Jun dngel xch’aw li che —xe cha.

*] Jesus xu bij chique:

—Are i ch’awbal xi ta, n-rumal taj
we quin ta yin, xa iwumal yix (man
quiwetambej-re in pachin yin). **Ya xu rik i
’ij chi Dios cu "an "atbal tzij puwi i jyub ta’aj;
ya xu rik i ’ij chi quelsax itzel chi "atol tzij
re i jyub ta’aj. *Yin, are quin yactaj "anok™,
are ’uri conojel i winak quin "an chique chi

que c’'un wu’ —xu bij. *Are i tzij xu bij-le,

are tabal-re chique wach u "onquil i camic

quic’aw wi. * Are "uri i winak xqui bij che:

—Yoj ka tom chic wach cu bij i tzij chu-
pam u wuyj i Dios; cu bij chi Cristo, n-
tu q'uisic u c’'aslemal. ;Wach u chac "uri
ca bij yet chi cat yactaj "anok (cat camsax
chuwach cruz), we yet at i Achi aj Chicaj?
(Pachin 'uri i Achi aj Chicaj-le? —xqui bij
che.

»Te’uri i Jesus xu bij chique:

—Xa queb oxib ’ij chic "o i sak iwu’ (chi
are yin). Chix binok, tz’akat c’o i sak iwu’,
mokxa ca pe i ’ekumal piwi. Are i ca bin pa
"ekumal n-reta’am taj pa ca’e wi. *Chi cuba
i c’'ux chwe tz'akat in "o iwu’; quix €’el "uri
ix wac’al.

1Jesus, are xbitaj ile rumal, xel chiquixol,
n-xquetamaj taj paixa’e wi.

71 winak, tupu q'ui i mildgro u ’anom
i Jesus chiquiwach, mi ne ru’ ile n-quiqui
cuba ta qui c'ux che. *Queje ile que’elok
pacha xu bij i mam Isafas¥ ujer. Xu bij:
Kajwal, ;pachin nawi coj cojowic, wach i ka

bim?

(Pachin nawi quiqui ta u be i nimak tak
"anic chi u ’anom i Dios?

(Queje ile tz'ibtalic.)

»Rumal-i, n-xqui coj taj, man i qui nojbal
queje pacha u tz'ibam i mam Isafas$ ujer.
Xu bij:

“] Dios xo’on mawach che i qui nojbal; xak
x0'on chique n-xcaj tu c’amic u tzij
piqui c'ux;

queje ile xo’on chique man n-quiquil tu be
usuc’, xak n-quiqui ta tu be piqui
c'ux,

xak n-que c’'un ta wu’, col qui cunbej quib.

“1 mam Isafas xu bij i tzij-i are xril u wach

u chomal i Cristo pu wach. Man i tzij chi xu

bij-i, xu lapbej re i Jesus.

“Katzij pacha i xu bij i mam Isafas ujer;
’0 i n-xe cojon taj, xui-ri, je q'ui i aj Israel
winak xqui cojo, xak "o 1 je qui wi qui jolom
xe cojowic. Péro n-quiqui "alijinsaj taj, man
quiqui xij quib chique i aj Fariséo; ique we
xquetamaj, n-que qui c’ulaj ta chic cu’ pa
qui molbal’ib. #N-xqui ’alijinsaj taj, man

12:29: 1aj Griégo winak quiqui bij chi u c’0jol 1 Dios "o pu "ab que u tak u ch’awbal ray. Rumal-i
are xch’aw i pacha ray, pent xqui ta u be chi Jesus are u C’ojol i Dios. Chique ique o usuc’
chiquiwach are quiqui tai ch’awbal pachaile. T 1232: 1usuc’i xubij-le are u camic chuwach

cruz, man ca yac na ‘anok.
28:26.

12:38: Is. 53:1

§ 12:39: Is. 6.10; Mt. 13:13-15; Mc. 4:12; Lc. 8:10; Hch.

mas quiqui tzucuj u cojbal qui ’ij cumal i
winak chuwach u tzucuxic u cojbal qui ’jj
rumal i Dios.

Ca pe tojbal mac piquiwi i n-que cojon ta
cheiu tzij i Jesus

“] Jesus co xch’awic, y xu bij:

—Are i cu cuba u c’'ux chwe yin, que’elok
n-xui ta chwe yin cu cuba wi u c’ux, xak
cu cuba u c'ux che i Ta chi in takawnak
lok. *Are i quin u takej, xak cu takej i xin
takaw lok. *In c’'un-nak chuwach i jyub
ta’aj pacha i sak re i pa’ij. Rumal-i, pachin
jun cu cuba u c’'ux chwe yin, n-ca q'uiji ta
pa’ekum. “We ’o jun cu ta in tzij quin bij, y
n-cu cuba tu c’'ux chwe, "o ni tojbal-re che,
péro n-yin ta quin "anaw 'uri che. Man yin
xin c’'un chuwach i jyub ta’aj, n-in ti aj yol
tojpen chiquij i winak, man are in chac yin,
are ‘elsabal-que chi sak. *Pachin n-cu cuba
tu c’'ux chwe, y xak n-cu coj ta in tzij, ‘o
chic 'uri ca ’ataw tzij puwi. Are in tzij chi
in bim che, are ca ataw tzij puwi are cu rik
iq'uisbal ’ij. “Man ni’pa i tzij chi quin bij, n-
in nojbal ti yin. I Ta chicaj chi in takawnak
lok are bin-nak chwe wach i quin bij y wach
iquin c’utu. *Yin weta’am chii tzij xin u tak
li chu bixquil, pachin i xu cojo, cu rik "uri u
c’aslemal chi n-ca q’uis ta chic. Ni'pa i quin
bij, ’is are quin bij pacha xin u tak li Ta chu
bixquil —xu bij i Jesus chique.

13

IJesus xu ch’aj cakan i u tijoxelab

"Ya cu rik i ‘or re i cenar re i nima’ij
péscua. I Jesus reta’am chic chi ya cu rik
i’or chi quel chi chuwach i jyub ta’aj, y ca
e chic ru’ i Ta chicaj. Ire lic "ax o’onom wi
lok, c’ax que u nai je re ire waral chuwach i
jyub ta’aj; xak c’ax xe una’o c’a pa q’uisbal-
re. **Xui-ri, i ma Judas Iscari6te chiu c’ojol
i ma Simon, yatal chic u no’oj rumal itzel
chi cu jach ni Jesus piqui'ab i que tzucuw
ch’o’oj chirij. IJesus reta’am chii Ta’is u
yom pu’ab ronojel i ‘olic; xak reta’am chi
ru’ i Dios petnak wi, y ru’ i Dios ca e wi
chic. Rumal-i, are ca tijin che i wa'im cu’
u tijoxelab, xwalij chiquixol y xu jal jule
u 'u’ chirij. Te’uri xu c’am jun to’ay, y xu

xim xe u pam. *Te’uri Xxu c’am i ya, xu ya
pa jun palangan, y xu jek u ch’ajic cakan u
tijoxelab; te’uri xu jek u chakijsaxic i cakan
che i to’ay chi u ximom xe u pam.

¢ Are xupon ru’ i ma Simon Pédro, ire xu
bij che:

—Kajwal, n-ca majaw taj we yet ca ch’aj i
wakan —xu bij che.

71 Jesus xu la’ u wach che:

—Are i quin tijin chu "anic, n-ca maj ti
usuc’ wo'or. Co’on panok, te’uri ca maj
usuc’ —xu bij che.

*I ma Pédro xu bij chic:

—iLic n-quin ya taj ca ch’aj i wakan yin!

[ Jesus xu bij che:

—We yin n-quin ch’aj ti awakan chawe,
n-at ta we yin chic —xu bij.

*Te’uri xu bij i ma Simon Pédro che:

—Kajwal, we queje usuc’ ile, n-xui ta-ri
i wakan; xak cha ch’aja in ’ab, in jolom —
xcha.

] Jesus xu bij che:

—Jun, we atin-nak chic, ch’am chic "uri,
xui chic i rakan ’uri craj chajic’. Yix ix
ch’am chic; xui-ri, n-iwonojel taj —xu bij.

U1 Jesus xu bij iri, “n-iwonojel taj
ix ch’am”, xcha, man reta’am pachinok
chique ca jachaw ire piqui’ab i je aj ch’0’oj
chirij.

2] Jesus, are xrelej u ch’ajic i cakan
u tijoxelab, te'uri xu coj chic i jule u v’
chirij. Xcubi chic chi mexa, te’uri xu tz’onoj
chique:

—Iweta’am usuc’ wach i xin "ano? *Yix
qui bij chi in Tijonel chiwe, xak in Iwajwal.
Katzij i qui bij-le, man are in patan ile
chiwe. **We queje ile quin ’an yin chi in
i Tijonel, xak in Iwajwal, xin ch’aj iwakan
chiwe, queje ile "uri chi "ana yix; chi ch’aja
iwakan chiwach. *Yin, xa c’utbal-re xin
"an chiwach, man pacha i quin ’an yin, 'utz
queje qui "an ni yix. *Sak laj tzij i quin bij
chiwe; jun ajchac, n-"atz tu 'ij chuwach u
patron; xak jun takon, n-"atz tu ’ij chuwach
i xtakaw bic. 7 Yix, we qui ta u be ni’pa iri,
xak we qui "ano pacha in bim-i, utz "uri iwe
yix.

13:10: Ixu bij i Jesus waral-i, pacha moxbal tzij. N-xui tare i ch acula) 1xXu blj7 xak re i quicuxixu blj.
Jun, we cu jach rib pu’ab i Jesus, ca ch’ajtaj 'uri u mac che; xui-ri, xak o u chac cu ya che

i Jesus cresaj u mac chirij, tz’akat ca bin chuwach i jyub ta’aj.

T 13:18: 1Jesus xu bij ile, man

reta’am are i ma Judas ca jachaw chique i que camsawic.

1 Péro n-iwonojel taj ix queje ile:t yin
weta’am pachin je in chom. Que’el na pacha
i tz'ibtal chupam i wuj re i Dios; queje iri cu
bij: “Jun chi cu tij wa wu’ yin, xu yac ch’o’oj
chwij yin,” cu bij¥. Quin tijin iri chu
bixquil chiwe wo’or, chi maja ca ’antajic,
man we xiwilo xa ’antajic, te’uri qui coj na
in pachin yin. *Sak laj tzij i quin bij chiwe:
pachin jun cu c'ulgj in takon yin, que’elok
chi yin quin u c’'ulaj ru’. Pachin jun quin u
c'ulaj yin, xak cu c’'ulaj i Ta chicaj chi xin
takaw lok —xu bij.

I Jesus xu bij chi are ma Judas ca jachaw na
che i camic

2] Jesus, are xrelej u bixquil ile, xa utut
pu c’ux. Are 'uri xu sakij chique:

—Katzij i quin bij chiwe, o jun chiwe yix
quin u jach na piqui‘ab i je aj ch’o’oj chwij
—co’ono.

2 Are ’uri 1 u tijoxelab to’ xqui tzu quib
chiquiwach, man n-queta’am taj pachinok
chique i xu bij i Jesus. #’0 jun chiquixol i u
tijoxelab, mas c’ax ca na’ rumal i Jesus, ire
cul pu tzal i Jesus chi mexa. *Che i jun-le,
i ma Simon Pédro xo’on pan séfia che, chi
cu tz'onoj che i Jesus pachin i xu bij. *Are
"uri, i jun-le xtejeb pan mas ru’ i Jesus, y xu
tz'onoj che:

—Kajwal, ;pachinok chake chi cat jachaw
na?

*] Jesus xu bij che:

—Quin mu ni caxlanwa, y quin jach pu’ab
junok chiwe. Pachin che quin ya wi ile, are
i quin jachaw "uri —co’ono.

Te'uri xu mu i caxlanwa, xu jach pan
pu’abimaJidas Iscariéte, chiuc’ojol i mam
Simon. ¥1 maJudas, are xu chap i caxlanwa,
are ’uri i itzel xoc pu c’'ux. Te’uri i Jesus xu
bij che:

—Are i a ch’obom chi ca "ano, jat la chu
“onquil —xu bij che.

®Mi jun chique i que tijin chi wa'im
xu ta u be wach usuc’ ile chi xu bij che.
» Chiquixol ique, are i ma Judas are ca
c’olow i qui mer. Rumal "uri o jujun chique
xqui ch’obo chi Jesus xu bij che, “Cha lo’o
wach i cajwax chake pa nima’ij,” o “Cha
jacha jubi’ chique i niba’ib.” Queje ile xqui
ch’ob ique. *1 maJudas xu c’am i caxlanwa;
are "uri xel bi chiquixol y xa ’ec. Ya cha’ab
chic.

E: 13:18: Sédlmo 41:9

I Jesus xu bij jun tzij c'ac’ chi o u chac ca
anic

% Are xel bi i ma Judas, i Jesus xu bij
chique i xe canaj canok:

—Wo’or ca "alijin "ut wach in ’ij in chomal
yin chi in Achi aj Chicaj. Xak ca ’alijin
chwe yin wach u ’ij u chomal i Dios. *Y
we ca ‘alijin u ’ij u chomal i Dios chwe yin,
xak queje ile cu ’alijinsaj ni Dios in ’jj in
chomal yin. We’ tan ile ca "anic. *Ix ral tak
wac’al, n-naj ta chic in "o chixol yix. Quin i
tzucuj na, xui-ri, pacha i xin bij chique i qui
nimakil aj Israel winak, xak queje quin bij
chiwe yix wo’or: pa i quin ’e wi yin, yix n-
quix e taj, n-quix tiqui ta che. **’0 jun tzij
pixab c’ac’ quin bij chiwe, ’o u chac chiana
iri: c’ax chi na iwib chiwach. Pacha i quin
"an yin, c’ax quix in na’o, xak queje ile chi
"ana yix, ¢’ax chi na iwib chiwach. *We c’ax
qui na iwib chiwach, chi 'uri caquetamaj
conojel i winak chi ix tijoxelab we yin, we
queje qui "an ile —xu bij chique u tijoxelab.

I Jesus reta’am chic chi i ma Pédro cu bij
na chi n-reta’am tu wach

*Te'uri i ma Simon Pédro xu bij che i
Jesus:

—Kajwal, ;pa cat e wi?

I Jesus xu bij che:

—Ipa i quin "e wi yin wo’or, n-quix terej
ta bi chwij; c’a co’on na panok, te’uri quix
terej chwij —xu bij.

I ma Pédro xu bij chic che i Jesus:

—Kajwal, jwuchac n-quin terej ta bi
chawij wo’or? Yin lic quin ya wib chi camic,
tobal awe yet —xcha.

*] Jesus xu bij che:

—;Katzij nawi cat camic tobal we? Sak
laj tzij quin bij chawe, wo’or mismo, are c’a
maja ca ch’aw i ucamul ac’, cawuwaj na in
wach oxmul —xu bij che.

14

Che i Jesucristo’owiibe chica’eru’iTa
chicaj
'Yix, mix c’achir pi c’ux; cul i c'ux che
i Dios, xak chi cuba i c’'ux chwe yin. *Ru’
in Kajaw 'o u q'uial q’uijibal. Ma te queje
o’onom ile, xak quin bij-i chiwe. Xui-ri quin
’e 'ut que in yijba i q’uijibal yix. *We xin e
‘ut, xak we xyiji i q'uijibal yix, te’uri quin
c’un chic, y quix in c’am bi wu’, man pa i

quin q'uiji wi yin, xak chila quix q'uiji wi
yix. *Yix iweta’am chic i pa quin ’e wi, xak
iweta’am chic i be —xu bij i Jesus chique.
>Te’uri i ma Tomas xu bij che i Jesus:

—Kajwal, n-keta’am taj pa i cat ‘e wi,
;wach retamaxic i be caka "ano?

¢ Jesus xu bij che:

—Xui wumal yin qui rik i be; wumal yin
qui rik i sak laj tzij, wumal yin qui rik i
C’aslemal™. Xui wumal yin ca ’an oquic ru’
i Ta chicaj. "We iweta’am in wach yin, xak
iweta’am 'uri u wach in Kajaw chila chicaj.
Ya xiwetamaj 'ut wo'or, xak iwilom u wach
—co’ono.

sTe’uri xu bij i ma Felipe che:

—Kajwal, cha c’'utu u wach i Ta chake; xui
cakaj-i —xu bij.

°1Jesus xu bij che:

—A-Felipe, ’o tan chi ij in "o iwu’, jc’a
maja 'uri cawetamaj in wach? We ’o jun xril
in wach yin, que’elok xril u wach i Ta chicaj.
;Wuchac "uri ca bij yet chwe, “Cha c'utu u
wach i Ta chake,” cat cha? *;N-ca coj ta
ba-ri chi yin in ’o che i Ta chicaj, xak i Ta
chicaj "o chwe yin? I tzij chi quin bij yin
chiwe, n-yin ta quin nojiwic; are i Ta chicaj
ca nojiwic, chi ’o chwe yin; are u chac ire
quin tijin chu "anic. " Chi cojo in tzij chi
yin in ‘o che i Ta chicaj, xak i Ta chicaj "o
chwe yin. We n-qui coj ta in tzij chi xin bij
chiwe, chin i cojo "ut rumal wach tak i quin
‘ano. “Katzij i quin bij chiwe, pachin jun
cul u c’'ux chwe yin, xak co’on na 'uri wach
tak i quin ’an yin. N-xui ta la ile co’on na;
mas nim i co’on na chinwach yin, man yin
quin ’e ru’ i Ta chicaj. *Ronojel ni'pa i qui
tz’'onoj pin bi yin®, quin ya na chiwe. Quin
"ano, man ca "alijin ni nim laj utzil chomal
re i Ta chicaj wumal yin, chiin u C’ojol. *We
"0 i qui tz’onoj pin bi yin, quin "an na.

I Jesus xu bij chi cu tak li u Tewal i Dios
waral

BYix, we ¢’'ax quin i na’o, chix cojon 'uri
che in tzij yin. *Te’uri quin tz'onoj che i Ta
chicaj cu tak li jun Uc’anel iwe chi in q'uexel
yin. Ire ca q'uiji iwu’ que’e 'ij sak, tobal iwe.
7 Are ire are u Tewal i Dios chi ca c'utuw i
sak laj tzij chiwe. Areito’je re uwachijyub

ta’aj, n-quiqui c’'ulaj ta cu’ man n-caquil tu
wach, xak n-caquetamaj tu wach. Péro yix
quiwetamaj u wach, man Ire jekel iwu’ yix,
xak ca q'uiji pi c’'ux que’e 'ij sak. *Yin, n-
quix wo'taj ta canok; quin c’'un chic iwu’.
Xa jubi’ chic in "o chi; i to’ winak je re u
wach i jyub ta’aj n-caquil ta chic in wach,
péro yix quin iwil tan chic; yin in c’aslic
ronojel 'ij sak, rumal-i yix xak quix c’asi "ut.
»We xu rik i 'ij chi quin bij chiwe-ri, te’uri
quiwetamaj chi yin in ’o che i Ta chicaj, xak
yix ix ’o chwe yin, xak queje yin in "o chiwe
yix. #Pachin reta’am in tzij yin, xak cu ’an
cas che, ca alijin "uri che, chi lic c’ax quin u
na’o. Pachin c’ax quin una’o, xak c’ax cana’
rumal i Ta chicaj. Xak queje yin c’ax quin
na’o; quin ya na che cretamaj chi in ’o ru’
—xu bij i Jesus chique.

2’0 jun chique u tijoxelab, ma Jidas u bi
(n-are ti ma Jidas Iscaridte), ire xu tz’onoj
cheiJesus:

—Kajwal, jwach u chac ile xui ca c’ut
awib chake yoj, y n-ca c’ut ta awib chique
i conojel i winak chuwach i jyub ta'aj? —
co’ono.

=] Jesus xu bij che:

—(Man c’ax quinina’o.) Pachin c’ax quin
una’o, cu coj in tzij; c’ax "uri ca na’ rumal in
Kajaw. Yin, junam ru’ in Kajaw, coj c'un ru’,
col ka "ana ka q’uijibal pu c’'ux. #Pachin jun
n-c’ax ta quin u na’o, n-cu coj ta 'uri in tzij.
I tzij chi i tom chwe, n-we ti yin, are u tzij
in Kajaw chi xin takaw lok.

»Quin bij iri chiwe tz’akat in "o chi iwu’.
%Co’on panok, i Ta cu tak li Uc’anel iwu’,
chi u Tewal; ire ca c'un pin quexel yin¥,
Are chic ire ca c'utuw ronojel iri chiwe, y
ca c’'unsaw pi c’'ux ni’pa in bim yin chiwe.
7 Quin ya can i uxlambal i c’'ux chiwe,
wo’or quin ec. Are i uxlambal c’uxij quin
ya chiwe, n-are ti uxlambal c'uxij pacha i
quiqui ya i to’ winak; i uxlambal c’'uxij quin
yayin, lic sakil. Rumal-i, mix c’achir pi c'ux,
xak mi xij iwib. #*Ya i tom chic wach in
bim chiwe, chi quin ’e 'ut, te’uri quin c’'un
chic iwu’. We katzij c’ax quin i na’o, quix
quicot ’uri che i xin bij, chi quin 'e ru’” i Ta
chicaj; man ire nim u 'ij u cho’ab chinwach

14:6: 1 mer tzij xu bij waral-i are iri: Yin in i be; Yin in i sak laj tzij; yin in i ¢’ aslemal. T 1413 1usuci tzij-i
are iri: ni’pa i qui cubam qui c’'ux che i Cristo, "o piqui’ab quiqui cuxtaj u bi ire, are quiqui
tz'onoj che i Dios, y Cristo cu ya na 'uri chique, we 'utz cril ile. ¥ 14:26: 1 mer tzij xu bij are “pin

bi yin.”

yin. #?Su’ xin bij iri chiwe, man we xo’on ile
pacha i xin bij; te’uri qui cojo.

*Ya n-quin ch’a’at ta chic mas iwu’, man
ya ca c’un itzel chi "atol tzij piquiwi i winak
re uwach i jyub ta’aj. Tupuire n-tare chwe,
xui-ri, quin ya wib che, wach co’on chwe,
c'utbal-re chique i winak chi yin c’ax quin
na i Ta chicaj, xak quin ’ano pacha i cu bij
ire chwe. Chix walijok; jo "ut, coj el chi.

15

I'tijojbal tzij bital rumal i Jesus, wach co’on
jun raxc’am

'(Quin bij ni jun tzij, tijojbal iwe. Yix
iweta’am u wach i jun ticon, raxc’am rakan,
tva u bi.) Yin in queje pacha u raxc’amil i
ticon-le, xui-ri, yin in sakil ticon; y are in
Kajaw, are ca 'anaw i chac che i ticon. Ire
cresaj bi u "ab i ticon chi n-ca wachin taj.
Xui-ri, i u ’ab i ticon chi ca wachinic, ire
cu C’atzij u tzam, xak cu jos’ij, man cu ya
mas u wach. *Yix ix pachaiuab i ticon-le;
ya ix jos’im chic rumal in tzij chi ix cojon-
nak che. *Chix jekel 'u chwe; queje pacha in
"anom yin, in jekel chiwe yix. Maniu’ab i
ticon, n-co’on tu wach utuquel we n-nac’al
ta che u raxc’amil; xak queje yix ile, n-quix
wachin taj we n-quix jeki ta chwe yin.

° Are yin, pacha in u raxc’amil i ticon;
are yix, pacha ix u ’ab i ticon. Pachin jun
ca jeki chwe yin, xak yin quin jeki che ire,
lic ca wachin ’uri che u c’aslemal. Yix,
we xi jec’ iwib chwe yin, n-ta "utz uri qui
"ano. *Pachin jun n-cu jekba ta rib chwe yin,
quelsax 'uriy ca c’ak bic. Pachau’ab i ticon
are quelsax che i raxc’amil, ca c’ak bic y ca
chakijic; te’uri ca mol u chi’, y ca porox 'u
pa’a’.

7Yix, we quix jeki chwe yin, xak we ca jeki
in tzij pi c’'ux, chi tz’onoj 'uri wach i quiwaj,
y caya’ chiwe. *We lic ca wachin i c’aslemal
yix, mas cocsax 'uri u ’ij in Kajaw; queje ile
quix u on na ’uri ix in tijoxelab sakil. °Yin,
c’ax quix in na yix, pacha i c’axnabal we
yin co’on in Kajaw. Chix ’ol che i c’axnabal
in c’'ux in yom chiwe. *®We quix cojon che
in tzij in pixab yin, quix q'uiji ’uri che i
c’axnabal in c’ux; pacha i quin "an yin, quin
coj u tzij u pixab in Kajaw, y quin q’uiji che
i c’axnabal u c’'ux ire.

15:16: 1 mer tzij xu bij are iri: “pin bi yin”.

" Ronojel iri xin bij chiwe, man cwaj ca
q'uiji i quicotemal iwu’ chi quin ya yin,
queje ile, ca tz’akat na i quicotemal. *(We
quiwaj ca tz'akatsax i quicotemal), chix
cojon che in tzij-i: ¢’ax chi na iwib chiwach,
pacha i c’ax i na’ic yix quin ’an yin. ®N-ti
C’'axnabal c’uxij mas nim chuwach iri: we
jun cu ya rib chi camic tobal-que pachin i
c’ax que u na’o. *Y yix, we quix cojon che
ni'pa i quin bij chiwe, c’ax "uri quin i na’o.
“Yin n-quin bij ta chic we to’ ix wajchac,
man jun ajchac n-reta’am taj wach co’on u
patron. Xui-ri, in bim chic chiwe chi are
yix chi c’ax quix in na’o, man in ’alijinsam
chiwe ronojel ni'pa xu bij in Kajaw chwe.
1N-yix taj xin i cha yin, are yin xix in cha
yix man quix ‘e chu "onquil i chac pa ticon
re i Dios chi ca wachinic. Ni’pa i chac qui
"ano, n-ca yojtaj ta chic. Xak ni’pa wach i
qui tz'onoj che i Ta chicaj wumal yin®, ire
cu ya chiwe.

v Are iri quin bij chiwe chi "o u chac qui
"ano: ¢’ax chi na iwib chiwach.

Ije re u wach i jyub ta’aj tzel que quil i je
reiJesus
“We i winak tzel quix quil yix, cha c’'un
chi c’'ux chi nabe tzel xin quil yin chiwach
yix. ®We tene yix ix queje pacha i winak chi
n-quin qui coj ti yin, ique c’ax quix qui na
‘uri man ix que ique; péro yix n-ix ta queje
ile. Man, yin xix in cha chiquixol i winak, y
ix terejnak chwij, rumal-i i winak tzel quix
quilo, man n-ix ta chic que ique. ®*Cha c’'un
chi c’'ux wach i tzij in bim chiwe: chi jun
ajchac, n-"atz tu ’ij chuwach u patron. We
quiqui ‘an ch’o’oj chwe yin, xak queje ile
quiqui "an ch’o’oj chiwe yix. We i winak qui
cojom in tzij yin, xak quiqui coj "uri wach i
qui bij yix. #Ronojel ile quiqui "an chiwe xa
wumal yin; quiqui ’an "uri man n-queta’am
tu wach i Jun chi xin takaw lok. *?Ma ta xin
c’'un chu bixquil chique i winak-le, n-ti qui
mac ‘uri. Péro ‘o qui mac man ya xqui ta
wach i xin bij. Rumal 'uri n-ta caquesaj wi
quib chuwach i qui mac. #Pachin jun tzel
quin ril yin, que’elok xak tzel cril in Kajaw.
%Ma ta xin chacuj tak i mildgro chiquiwach
chi n-ta jun chic winak ca "anawic, n-ti qui
mac 'uri. Péro wo’or, ya quilom chic wach i
xin "ano. Tupu quilom chic, tzel quin quilo,
xak tzel quiqui(i[ in Kajaw. * Xui-ri, queje

na ile quiqui "ano, man ca "antaj na pacha
i tz'ibtal chupam qui wuj re u tzij i Dios.
Man queje iri cu bij: “Xak n-ta usuc’ tzel xin
quilo.” (Queje ile tz'ibtal canok.)

*Xui-ri, are, quin tak li Uc’anel iwu’, chi
u Tewal i Dios, ire-le cu bij ni usuc’ chiwe in
pachin yin. Man ire chi petnak ru’ i Ta xui
i sak laj tzij cu bij. #Te’uri, xak queje yix,
quiwesaj ni u bixquil in pachin yin, man ix
q'uijinak wu’ chu xebal in chac.

16

'Xin bij i tzij-i chiwe man n-qui sach
tu cubibal i c’'ux chwe are quiwil tak iri.
2Yix qui tij na chi n-quix c'ulax ta chic pa
molbal’ib que aj Israel winak. Xak cu rik
ni 'ij chi quiqui bij ni winak chi jun utzil
chomal quiqui 'an che i Dios we quix qui
camsaj. *Queje ile quiqui "an na, man mi xa
ta jubi’ queta’am u wach in Kajaw, xak n-
queta’am ti in wach yin. *Xin bij iri chiwe,
man we xuriki’or quiwil ile, are "uri ca c'un
chi c’ux chi ya in bim chic chiwe.

Wach co’on i u Tewal i Dios are ca c’unic
N-xin bij i iri chiwe are xoj jekan wi lok,
man in "o chi iwu’. *Xui-ri, wo’or quin tzalij
chic ru’ i Ta chi xin takaw lok; quin bisoj
man mi jun chiwe cu tz'onoj chwe pa i quin
‘e wi. ‘Rumal i tzij in bim chiwe, xa xoc
i bis pi c’'ux. ’Péro yin, sak laj tzij i quin
bij chiwe, 'utz que’el chiwe yix we xin ’ec.
Man yin, we n-quin ’e taj, n-ca c’'un ta "uri
i u Tewal i Dios chi quix ruc’aj; xui-ri, we
xin ‘ec, quin tak li iwu’. *®lre, we xc’'un
chi chuwach i jyub ta’aj, mas i cu sakij na
chique i winak (chuwach tak i quin ’an yin
chique, man ire coc c’a piqui c’'ux, xak piqui
nojbal). Queje ile, cu ’alijinsaj na chique
i winak chi lic je sachnak chupam i qui
mac. Xak cu alijinsaj na chique wach i 'utz,
suc’ulic chuwach i Dios; xak cu ’alijinsaj na
chique chi Dios cu ’an i "atbal tzij piquiwi,
wach tak quiqui "ano. °I u Tewal i Dios cu
alijinsaj chique chi je sachnak chupam i qui
mac man n-que cojon ta chwe yin. “Ire
(pin q'uexel yin), cu ’alijinsaj wach i 'utz,
suc’ulic chuwach i Dios, man yin quin ’e ru’
i Ta chicaj y n-ca 'iltaj ta chic in wach. "Cu
"alijinsaj wach u ’atic tzij cu 'an i Dios, man
i Dios ya u "atom chic tzij puwi itzel, chi o
piquiwi i winak waral chuwach i jyub ta’aj.

t 15:25: Sélmos 35:19, 69:4

2C’o u q'uial tzij cwaj quin bij chiwe, péro
n-quin bij taj, man n-quix tiqui ta chu tayic
ube. ®Xui-ri, i u Tewal i Dios are aj c’'utunel
re i sak laj tzij. Are ca c’un ire iwu’, cu
"alijinsaj chiwe ronojel i sak laj tzij. Man ire,
ni’pa i cu bij, nu nojbal ti ire, man ’is are cu
bij ni'pa i ca bix che. Xak cu bij chiwe wach
i ca ’ani na co’on panok. *Ire cu coj ni in
’ij yin, man cu "alijinsaj na chiwe wach cwaj
u bixquil yin chiwe. “Ronojel i ‘o ru’ i Ta
chicaj, xak we yin; rumal-i xin bij chiwe chi
u Tewal i Dios cu ’alijinsaj na chiwe wach i
cwaj yin.

I Jesus xu bij u pactajic i bis que u tijoxelab
“Xa ru’ jubi’ chic n-quiwil ta chic in
wach, péro jubi’ panok, quiwil tan chic in
wach, man ru’ i Ta chicaj quin ’e wi —xu bij
iJesus chique.

7 Are 'uri ’o jujun chique u tijoxelab xqui
tz’ onoj chiquiwach, xqui bij:

—;Wach usuc’ ile xu bij? “Xa ru’ jubi’
chic n-quiwil ta chic in wach, péro jubi’
panok, quiwil tan chic in wach, man ru’ i
Ta chicaj quin ’e wi,” xcha. * ;Wach craj u
bixquil ile chake chi “jubi’ panok” xu bij?
N-caka ta tu be wach craj cu bij chake —xqui
bij chiquiwach.

¥ Jesus xril u be chi ’o cacaj quiqui
tz’onoj che; are "uri xu bij chique:

—Are i tzij xin bij chiwe, “Xa ru’ jubi’ chic
n-quiwil ta chic in wach, péro jubi’ panok,
quiwil tan chic in wach,” ;are i tzij-le chi
qui tzucuj usuc’ chiwach? *Saklaj tzij i quin
bij chiwe: yix qui tij na quix bisonic, xak qui
tij ni o’ej; xui-ri i winak re u wach i jyub
ta'aj xa que quicotic. Péro yix, we qui tij
na quix bisonic, co’on panok ca pactaj i bis-
le, te’uri quix quicot tan chic. *Queje qui
"ano, pacha jun ixok ca bisonic are cu rik
i’or ca q'uiji jun rac’al, man reta’am cu tij
ni c’'ax. Xui-ri we ya xq'uiji i ac’al, te’uri ca
quicot tan chic, xak n-ca c’'un ta chic chu
c'ux wach i c’ax xu tijo; ca quicot "ut rumal
i ral ac’al chi xalaxic. 2?Queje ile yix wo’or,
quix bisonic, xui-ri cakil tan chic kib, te'uri
lic quix quicot tan chic. I quicotemal-le, n-
ta jun ca majaw chiwe. *We xu rik i "ij-le,
ya n-ta chic u chac qui tz'onoj chwe wach
usuc’ in tzij in bim chiwe.

Sak laj tzij i quin bij chiwe: i Ta chicaj,
wach i qui tz'onoj che pin bi yin, cu ya na

chiwe. #C’a are "o wi wo’or, n-ta i tz’onom
che pin bi yin; wo’or chi tz'onoj ‘ut, y ca
yataj na chiwe, man mas quix quicot na
rumal.

I Jesucristo resam u cho’ab i n-"us taj re u
wach i jyub ta’aj

“Ni’pa in c’'utum chiwe, in junamsam ru’
wach tak iweta’am u wach waral chuwach
i jyub ta’aj. Xui-ri, cu rik ni 'ij n-ta chic
u chac quin junamsaj in c’utunic chiwe ru’
wach tak iweta’am u wach; lic sakil chic
quin lap i Ta chiwe. *We xu rik i ’ij-le, are
chic yix qui tz'onoj che i Dios, man queje
ile quin ya pi’ab qui ’ano™. N-ta chic u chac
chi yin quin tz’'onoj che i Ta pi q'uexel yix,
“man xak i Ta c’ax quix u na’o. C’ax quix
u na’o man yix c’ax quin i na yin, xak xi
cojo chi yin in petnak ru’ i Dios. *Xwo'taj
can i Ta man xin c’'un waral chuwach i jyub
ta’aj; xui-ri, wo’or cwo’taj can u wach i jyub
ta’aj, y quin tzalij chic ru’ i Ta chicaj —xu bij
chique.

»Te'uri xqui bij u tijoxelab che:

—Bay, woor lic sakil cat tijin chu bixquil;
ya n-ca junamsaj ta chic a tzij ru’ wach tak
i 'o waral chi keta’am u wach. * Wo'or,
xketamaj chi yet, ronojel ’is aweta’am.
Yet aweta’am chic wach cakaj caka tz'onoj
chawe are c’a maja caka bij, rumal-i, n-tu
chac we "o jun cu tz’onoj chawe. Rumal ile,
keta’am chi at petnak ru’ i Dios —xqui bij.

] Jesus xu bij chique:

—;Licicojomwo’or? *Ya curiki’ij, y are
chic i ij iri, iwonojel yix ca quichtaj nubi i
wach, chijujunal. Quin i canaj can intuquel.
Xui-ri, n-intuquel taj quin canajic, maniTa
chicaj o wu’. *Ronojel iri quin bij chiwe,
man cwaj cuxlan i c'ux wumal yin. Yix,
waral chuwach i jyub ta’aj, qui tij ni c’ax;
xui-ri chi cowij i c’'ux, man yix ix "o pin "ab
yin, y yin in tiquinak che u cho’ab ni’pa i
n-us taj chi ’o chuwach i jyub ta’aj —xu bij
chique.

17

Iu tZonbal i Jesus che i Dios piquiwi u
tijoxelab
'1Jesus, are xu q'uis u bixquil ile chique,
are ’uri xtaken "an chicaj; queje iri xu bij:
—Ta, yaxuriki’or. Cha alijinsaj chique i
winak wach i nim laj u’ij Awac’al. Xak queje

16:26: 1 mer tzij xu bij are iri: “pin bi yin.”

ile, yin chi in Awac’al, quin ’alijinsaj wach i
nim laj a ’ij yet. A yom i "atbal tzij pin’ab
piquiwi conojel i winak. Queje ile a "anom
man quin yabej-re i c’aslemal chique ni'pa i
je ayom chwe; are i c’aslemal chi n-ca q’uis
ta chic. *Are usuc’ i c’'aslemal-le are iri: are
i retamaxic a wach yet, chi xui yet at sakil
Dios, xak i retamaxic u wach i Jesucristo chi
a takom li yet.

Yin in cojom a ’ij waral chuwach i jyub
ta’aj, xak ya xin q’uis i chac chi xin a tak chu
“onquil. *Wo’or, Ta, cha ana nim in ’ij chwe,
chilaawu’, pacha u nimal in ’ij are in o awu’
chu xebal ’ij sak, are maja "o u wach i jyub
ta’aj.

¢Are i xe a cha yet chiquixol i winak, y
xe a ya pin‘ab, in c’'utum chique at pachin
yet. Lic chu xebal lok je awe yet, y yet xat
“anaw chique chi quiqui cuba qui c’'ux chwe
yin, y je we yin; xak je cojon-nak che a tzij.
"Wo’or queta’am chic chi ni’pa i xa ya chwe,
awu’ yet petnak wi. *Man, i tzij chi xa bij yet
chwe, yin in bim chique, xak ique xqui c’am
i tzij-le pa qui c’'ux. Xquetamaj 'ut chi lic
katzij, awu’ yet in petnak wi; xak xqui cojo
chi yet xin a tak lok.

*Wo’or quin tz’onoj chawe, che a to ique;
n-are ta quin tz'onoj piquiwi i winak chi
to’ je re u wach i jyub ta’aj. Are, quin
tz'onoj piquiwi ique chi xe a ya pin’ab, man
je awe yet. °Ni’pa tak i we yin, xak awe yet;
ni’pa tak i awe yet, xak we yin. Ique quiqui
‘alijinsaj in ’ij yin (xak quiqui "alijinsaj a ’ij
yet).

"Wo’or quin upon awu’, n-quin canaj ta
waral chuwach i jyub ta’aj; xui ique que
canaj chuwach i jyub ta’aj. Lo’laj in Kajaw,
quin tz’'onoj chawe chi che a chajij ru” a
cho’ab conojel ni’pa i xe a ya chwe. Yin
awu’, xak jun ka wach; cwaj yin xak queje
ique, xak jun qui wach. *Tzakat xin q’uiji
cu’ ique chuwach i jyub ta’aj, xe wuc’aj
rumal a cho’ab yet. Ni'pa i xe a ya pin’ab,
xe in chajij. Rumal-i n-ta jun chique xtzak
pu’ab itzel, xui xtzak i jun chique, chi bital
ujer chi ca tzakic, man que’elok pacha i
tz'ibtal can cumal i ajbil a tzij ujer.

“Yin ya quin upon awu’ chila pa at ’o wi,
péro quin bij i tzij-i, quiqui tabej-re ique
tz’akat in "o chuwach i jyub ta’aj. Man cwaj
yin o na qui quicotemal pacha i quicotemal

quinnayin. “Yin inbima tzij chique, y xqui
cojo. I winak chi to’ je re uwach i jyub ta’aj,
tzel que quilo man ne te cachi’il chic ique,
pacha yin, chi n-in ta cachi’il i winak chi
to’ je re u wach i jyub ta’aj. *Yin, n-are ta
quin tz’onoj chawe chi que awesaj chuwach
i jyub ta’aj; xa are quin tz'onoj chawe chi
que a to chuwach itzel. Queje pacha in
’anom yin, n-in ta re u wach i jyub ta’aj,
xak queje qui 'anom ique ne te re u wach
i jyub ta’aj. Cha ana chique chi lic je awe
yet rumal i sak laj tzij chi quiqui ta. Are i
a tzij yet are i sak laj tzij. *Pacha i xa ’an
yet chwe yin, xin a tak li chi, chiquixol i
winak chuwach i jyub ta’aj, xak queje quin
"an yin chique ique, que in tak bi chiquixol
i winak chuwach i jyub ta’aj. *Yin, cumal
ique, quin jach in c’aslemal pa ’ab, man xak
ique que’elok lic je awe yet, rumal i sak laj
tzij chi ca pe awu’.

“®N-xui ta piquiwi ique quin tz'onoj iri
chawe; xak quin tz'onoj chawe piquiwi
ni’pa i quiqui cuba ni qui c’'ux chwe co’on
panok, are quiqui ta ni qui tzij ique-ri.
2 Quin tz'onoj chawe, Ta, chi conojel ique
xak junam ni qui wach. Xak quin tz’onoj
chawe chi ique, junam ni qui wach ku’ yoj,
pacha yet wu’ yin, xak jun ka wach awu’
yet. Queje ile, i winak chuwach i jyub ta’aj
quiqui coj na chi yet xin a tak lok. ?Ia’ija
chomal chi a yom yet chwe, xak in yom yin
chique ique. Queje ile xin "an chique man
cwaj yin xak jun qui wach, pacha ka "anom
yoj awu’, xak jun ka wach. #Yin in ’o na
chique ique, pacha yet at "o chwe yin; queje
ile que’el ni ique lic xak jun qui wach, man
"utz quiquil i winak chuwach i jyub ta’aj chi
yet xin a tak lok, xak quiquilo chi c’ax que a
na’o pacha ca’an chwe yin, c’ax quin a na’o.

*Ta, yet xe a ya chwe; cwaj yin que q’uiji
nawu’ chila pa i quin q'uiji wi yin; man 'utz
quiquil in chomal a yom chwe. I chomal-le
a yom chwe man c’ax xin a na’o chu xebal
’ij sak, are maja’oiuwachijyub ta’aj. *Yet
Ta, chi lic suc’ul i ca "ano, i winak chuwach
ijyub ta’aj n-queta’am ti a wach, péro yin
lic weta’am a wach; i achiab-i (chi je a yom
chwe) queta’am chic chi yet xin a tak lok.
%Xin c’ut chique at pachin yet; xak n-quin
mayij tu bixquil at pachin yet, man cwaj
yin, pacha i c’axnabal we xa "ano, xak o
chique ique, xak yin in o na chique ique —

154

SAN JUAN 18:11

xu bij i Jesus che i Ta chicaj.

18

T u chapic bi i Jesus

'1 Jesus, are xrelej u tz’onoxic che i Dios,
are 'uri xe 'ax cu’ u tijoxelab ch’akap che
jun u be ya, Cedron u bi. Chila ch’akap, ‘o
jun lugar chom, ticom che’ che. Chila xoc
wi cu’ u tijoxelab. I lugar-le, xak reta’am i
ma Judas, man i Jesus 'ax que upon wi chila
cu’ u tijoxelab. (Are i ma Judas-le, are ca
jachaw i Jesus piqui’ab i je aj ch’o’oj chirij.)
3 Are je o chila, i ma Judas xupon cu’, je
ruc’am bi u q'uial soldddo, xak juban policfa
chi aj patanib re i rachoch i Dios. Je takom
bi cumal i ajwab sacerdéte, xak cumal i aj
Fariséo. Ique qui yijbam bi quib, cuc’am bi
qui ch’ich’, xak i qui 'a’ tzam che’, y tak i
ldmpara, 'ilbal-re qui be pa ’ekum. ‘I Jesus
reta’am chic ronojel wach i quiqui "an na
che. Xe u c’ulaj panok y xu tz'onoj chique:

—;Pachin i qui tzucuj? —xu bij.

°—Caka tzucuj i ma Jesus aj Nazaret —xe
cha che.

—Are yin i qui bij —xu bij i Jesus chique.

I ma Judas, chi ca jachaw i Jesus piqui 'ab
iaj ch’o’oj chirij, tac’al cu’ i soldado. ‘IJesus
are xu bij: “Are yin”, ique xe tzalij chiquij,
y xe tzak pulew. ’I Jesus xu tz'onoj chic
chique:

—;Pachin i qui tzucuj?

Ique xqui bij chic:

—Caka tzucuj i ma Jesus, aj Nazaret —xe
cha.

¢ Jesus xu bij chic chique:

—Ya xin bij chiwe chi are yin. We yin i
quin i tzucuj, chi ya bi chique i wachi’il que
"ec —xu bij.

°Queje xqui ‘an ile, man ca ’antaj na
pacha u bim i Jesus. Ire u bim: “Ta, n-ta
jun xin sach chique ni'pa i xa ya chwe,” u
bim na. *I ma Simon Pédro "o jun ch’ich’
ruc’am; xresaj li pa rachoch y xu coj che
jun takon re i "atz laj sacerddte, y xresaj u
xiquin wikabim. I achi-le, ma Malco u bi.
" Are ’uri i Jesus xu bij che i ma Pédro:

—Cha colo i a chlich’ pa rachoch.
;Xataba n-quin ic’aw ta chupam i c’ax-i
pacha craj in Kajaw? Quin "an na —xu bij i
Jesus che.

Iu c’amic bi Jesus chuwach i ma Anas

2 Te'uri, ni'pa u q'uial soldddo ru’ i
caj’atzil, xak i policfa que i nimak tak aj
Israel winak, xqui chap i Jesus y xqui ximo.

BTe'uri xqui ¢’'am bi chi rachoch i ma
Anas. I ma Anas-le, are u kajaw u ji’ i ma
Caifas chi "atz laj sacerdéte che i junab-le.
“] ma Caifas-le are i yawnak i nojbal chique
i rachi’l, chi mas ’utz chique ique we xa
jun achi ca camsax pa qui q’uexel conojel
i winak.

Xu bij ma Pédro chi n-reta’am tu wach i
Jesus

I ma Simon Pédro, tak i jun chic tijoxel*,
xe terej bi chirij i Jesus. I tijoxel jun-le®*
chi rachi’il i ma Pédro, ’etamam u wach
rumal i atz laj sacerdéte. Ire xoc bi ru’ i
Jesus c’a chuwaja. **Péro i ma Pédro xcanaj
can che u chibe, pa ocbal bic. Rumal-i, xel
li jun, chi ’etamam u wach rumal i ’atz laj
sacerdéte, y xu tz'onoj pawor che i ali, chi
chajal re i ocbal bic, chi coc bi i ma Pédro.
Te’uri xu c’am bi i ma Pédro chuwaja. " Are
"uri i ali xu bij che i ma Pédro:

—;Xak at jun yet chique i u tijoxelab i
achi-le? —co’ono.

—No, n-in ta cachi’il —xu bij i ma Pédro
che.

] ajchaquib je "o chila, tak i policfa, xqui
nuc’ ’a’ chuwaja man joron tew y xe taq’ui
chu chi’, quiqui mi’saj quib. Xak i ma Pédro
xtaq’ui pan cu’, cu mi’saj rib chi’a’,

T u tzij i Jesus chuwach i ma Anas
®Te'uri, i ‘atz laj sacerdéte xoc chu
tz'onoxic che i Jesus chiquij u tijoxelab, xak
xu tz'onoj che wach usuc’ u c’utunic ire. *I
Jesus xu bij che:

—Yin sakil in ch’a’atnak chiquiwach
conojel i winak; sakil in c’'utum pa tak mol-
bal’ib, xak pa rachoch i Dios, pa quiqui mol
wi quib i aj Israel winak. Queje ile in "anom,
n-ta in ch’ukum u wach chiwe. # ;Wuchac
ca tz'onoj chwe yin? Cha tz'onoj chique i
je tawnak in tzij; chiqui bij ique wach in
c'utum chique. Ique queta’am wach in bim
yin —xu bij che.

2 Are xu bij i Jesus ile, "o jun chique i
policia ’o chi, xu ch’ay che u palaj y xu bjj
che:

* . .. ..
18:15: 1 jun chic tijoxel-le are i ma Wan mismo, chi xu tz’lbaj 1 wWuj-L

—;Queje ula’icuwachile ca’an chei’atz
laj sacerddte?

=] Jesus xu bij che i policia:

—We n-"us ti xin bij, cha bij wach i n-"us
taj xin bij. We xi 'utz i xin bij, ;wuchac xin
ach’ayo? —xu bij.

#Te’uri i mam Anas xu tak bi i Jesus ru’ i
ma Caifas, chi atz laj sacerdéte; ximtalic xa

ec.

I'ma Pédro xu bij tan chic chi n-reta’am tu
wach iJesus

 Are que tijin ile chu "onquil, i ma Pédro
c’a tac’al chu mi’saxic rib chi 'a’. Are "uri
xqui bij che:

—;Xak at jun yet chique i u tijoxelab i
achi-le?

I ma Pédro xruwaj u wach; xu bij:

—No, n-in ta cachi’il —xcha.

%Péro o jun chique ajchaquib re i "atz
laj sacerddte, ire rachalal i jun chi xelsax u
xiquin rumal i ma Pédro. Ire xu bij che:

—;N-xwil ta bawa a wach yet, xe tak che’
ru’ ire? Xwilo pues.

71 ma Pédro xruwaj julaj chic, y juntir
xch’aw i ac’.

I u tzonoxic i ma Pilato che i Jesus

% Are ya ca pe u sakiric, are "uri xquesaj i
Jesus chi rachoch i ma Caifas, y xqui c’am
bi pa nim laj rachoch i gobernador. Are
xe upon chila, i aj Israel n-xe oc tubi pa ja,
man i gobernador n-aj Israel taj. We xe oc
bic, que’elok xa que rawasix rumal i ja; n-ta
que "uri che i wa'im re qui nima’ij pascua’.
»Rumal-i, i ma Pildto, chi gobernador-le,
xel li chiquiwach, chu tayic wach cacaj. Xu
tz’onoj chique:

—;Wach xu macuj i achi-ri chiwe? —
xcha.

*Ique xqui bij:

—We tene n-ti u mac i achi-ri, n-queje
tene caka c’am li ri chawe —xe cha.

1 ma Pilato xu la’ u wach chique:

—Chi c’ama bi yix; chi 'ana che wach i
"atbal tzij yix —xu bij.

I nimak tak aj Israel winak xqui bij che:

—Péro yoj chi oj aj Israel winak, n-ta
"atbal tzij paka’ab we caka camsaj jun winak
—xqui bij.

T 18:28: 1 tzij-le pa qui ch’awbal

i aj Griégo pent que’elok: “N-ca ya’ ta 'uri chique we que oc che i nima’ij que i aj Israel.”

18:32: Chawila i capitulo 12, versiculos 32y 33 re i wuj-i.

2Queje ile xa "ani che, pacha ubim i Jesus
chique o’onom lok, wach i camic ca ’ani
che¥. »1 ma Pil4to xoc chu bi pa ja, te’uri
xu siq’uij i Jesus ru’; are "uri xu tz'onoj che:

—;Yet at Atol Tzij que i aj Israel winak?
—co’ono.

] Jesus xu bij che i ma Pildto:

—;A nojbal yet, wach i ca tz'onoj chwe-
le? ;0 xa bital chawe rumal jun chic? —xu
bij.

»1 ma Pilato xu bij che i Jesus:

—;Xataba in aj Israel winak yin? ;Wach
retamaxic ile quin "ano? Are i xat qui jach
pin’ab, are awach aj tinimit junam cu’ i
ajwab sacerdéte. ;Wacha’anom? (;At’Atol
Tzij que, a bim yet?) —xu tz’onoj che.

*] Jesus xu bij che:

—Iatbal tzij we yin n-aj chi taj chuwach
ijyub ta’aj. We tene aj chi chuwach i jyub
ta’aj, ni’pa i que terej chwij xin qui to tene-
ri chu "onquil i ch’0’0j, chi n-quin jachtaj ta
piqui’ab i cajatzil i aj Israel. Péro n-queje
ti ile, man in "atbal tzij n-aj chi taj —xu bij i
Jesus.

71 ma Pil4to xu bij tan chic:

—;Katzij ba-ri chi at "atol tzij? —co’ono.

I Jesus xu bij che:

—Katzij, in "atol tzij pacha i xa bij; rumal-
ixin alaxic, rumal-i xin c’'un chuwach i jyub
ta’aj. Xol in bij wach i sak laj tzij; ni'paije re
i sak laj tzij quiqui ta usuc’ "uri wach i quin
bij —xu bij i Jesus.

* ma Pil4to xu bij:

—;Wach i sak laj tzij? —xcha.

U jachic bi i Jesus che u camsaxic

Are xu bij ile, i ma Pilato xel chal ucamul
cu’ i aj Israel winak. Xu bij chique:

—N-tu mac i achi-ri quin rik yin. *Yix
iweta’am chi 'ax quin 'an wi, are ca c'un
i nima’ij re i pdscua, ‘o junok chique i aj
prexil cwo'taj bi chiwe. ;Quiwaj "ut cwo'taj
bi i ’Atol Tzij iwe yix, ix aj Israel winak? —
xu bij chique.

“©Te’uri, xe siq'uin chu bixquil conojel:

—iMawo’taj bi ire-le! jAre, chawo’taj bi
ma Barabas! —xqui bij.

I ma Barabas quiqui bij-le are jun ili’'om.

19
!'Are ’uri i ma Pildto xu tak u ch’ayic i
Jesus. *I soldddo xqui yijba jun sotosic q'uix
y xqui coj che u jolom i Jesus. Xqui coj jun

u’u’ cakcoj pacha i qui 'u’ i nimak tak ’atol
tzij. *Te’uri xe oc chu yo'yaxic; xqui bij:

—iNaj u’ij i 'Atol Tzij que i aj Israel! —xe
cha.

Are 'uri quiqui ch’ay che u palaj.

“Te’uri i ma Pilato xel chal julaj chic. Xu
bij chique i winak:

—Chiwila, cwesaj chal chiwach, quiwil-
bej-re chi yin n-tu mac quin riko.

5 Are "uri xel li Jesus pa "atbal tzij re i ma
Pilato. C’o i sotosic q’'uix che u jolom; xak
c’oiu’u cakcoj chirij. I ma Pildto xu bij
chique:

—iRi 1 achi-ri! —xu bij.

1 ajwab sacerddte, tak i policfa re i
rachoch i Dios, are xquil u wach i Jesus, xe
siq'uin chu bixquil:

—iCha camsaj chuwach cruz! jCha cam-
saj chuwach cruz! —xe cha.

I ma Pil4to xu bij chique:

—Chi c’ama bi yix; chi ripa yix chuwach
cruz, man yin n-quin rik ta jun u mac —xu
bij.

’I winak xqui bij che:

—Yoj chi oj aj Israel winak, 'o ka "atbal tzij
tz'ibtalic. I ka "atbal tzij-le cu bij chi o u
chac caka camsaj, man xu bij chi u C'ojol i
Dios —xe cha.

$] ma Pilato, are xu ta wach i xqui bij-le,
xu xij mas rib rumal. °Are "uri xe oc chubi
junam pa ’atbal tzij; te’uri xu tz'onoj tan
chic che i Jesus:

—Ipa mer xat pe wi yet?

Péro i Jesus n-xu la’ tu wach che.

©Te’uri i ma Pil4to xu bij che:

—;Wuchac n-ca la’ tu wach chwe yin?
;N-aweta’am ta ba-ri, chi yin ’o pin’ab we
cat in rip chuwach cruz, xak "o pin’ab we cat
wo'taj bic? —co’ono.

UTe’uri i Jesus xu la’ u wach che:

—N-ta yatal pa’ab wach cawaj ca ’an
chwe, ma teji u yom li Dios chawe. Rumal
"uri, pachin i xin jachaw pa’ab, nim u mac
ire chawach yet —xu bij.

 Are ’uri i ma Pil4to xu jek u tzucuxic
wach i ro’taxic bi i Jesus cu ’ano. Péro n-
xtiqui ta che man i aj Israel winak xe siq’uin
chu bixquil:

—We cawo'taj bi i achi-le, xa ca kel "uri
wach cu bij i "atz laj atol tzij pawi yet. I
achi-le craj co’on "atol tzij che rib; pachin
jun co’on ’atol tzij che rib, que’el ’uri aj

ch’o’oj chirij i "atz laj "atol tzij pakawi —xe
cha che.

B Are xu ta i ma Pildto wach i xqui bij, are
‘uri xresaj i Jesus chi sak, te’uri xcubi pu
cubibal chija pa cu ’an wi i "atbal tzij. (Are
ilugar-le, “Gabata” u bi pa qui ch’awbal i aj
Israel winak; que’elok “lugar "o natril che”.)
“Are xu an ile, are i ’ij chuxe’ i nima’ij
pascua, colo tiquil ’ij xqui "ano®. Are ’uri
i ma Pil4to xu bij:

—iRi i ’Atol Tzij yix-i; chiwilal —xu bij
chique.

] winak xe siq’uinic:

—iCha camsaj! Cha camsaj! jCha ripa
chuwach cruz! —xe cha.

I ma Pilato xu bij chique:

—; Utz bawa quin camsaj chuwach cruz i
"atol tzij iwe yix?

I ajwab sacerdédte xqui la’ u wach che:

—N-ta chic jun "o pakawi yoj; xui i "atz laj
"atol tzij pa Réma cu ’at tzij pakawi —xqui
bij.

% Are "uri, i ma Pildto xu jach i Jesus
piqui’ab ique, quiqui camsabej-re chuwach
cruz. Te'uri ique xqui c’am bic.

Wach u camsaxic i Jesus chuwach cruz

V Are xqui c’am bi i Jesus, ire xrekaj bi
u cruz xol u teleb. I jyub pa xe 'e wi, u bi
“u jolom anma” chi que’el pa qui ch’awbal
i aj Hebréo, “Gélgota”. '™ Are xe uponic,
chila xqui rip wi chuwach cruz. Xak je ’o
queb chic xe rip chuwach i qui cruz, jujun
pa tak u tzal xe quiji wi che i Jesus. ¥I ma
Pildto xu tak u tz'ibaxic juban tz'ib puwi
u cruz i Jesus; queje iri cu bij i tz'ib: “I
Jesus aj Nazaret, 'Atol Tzij que i aj Israel
winak.” Queje ile tz'ibtalic. ®Je q'uii aj
Israel winak xcajlaj u wach i tz'ib-le, man
xa nakaj che i tinimit Jerusalen pa xqui rip
wi i Jesus chuwach cruz. I tz’ib-le tz’ibtalic
pa oxib ch’awbal: piqui ch’awbal aj Hebréo,
piqui ch’awbal aj Griégo, xak piqui ch’awbal
aj Latin. (Queje ile xqui ta conojel wach i
tz'ibtalic.) »Rumal-i i ajwab sacerdéte que
i aj Israel winak xqui bij che i ma Pilato:

—Ma ta queje ile xa tak u tz'ibaxic chi cu
bij: “’Atol tzij que i aj Israel winak.” N-queje
tiile craj; ca majawic ca tak u tz'ibaxic queje
iri: “Ire xu bij chi ’Atol Tzij que i i aj Israel
winak” —xe cha.

157

SAN JUAN 19:31

2Te’uri ma Pildto xu bij chique:

—Are i xin tak u tz'ibaxic, n-quin yoj ta
chic. (Queje ile xu bij.)

=] sold4do, are xqui rip i Jesus chuwach i
cruz, te’uri xqui jach u v’ chiquiwach; xqui
"an cajib tant che, y xqui jach jujun tant
chiquiwach. Xui-ri, ’o jun che u U, jun
chom laj c’ul, naj rakan, n-ta t’is che. #I
soldado-le xqui bij chiquiwach:

—Maka rakch’ij, 'utz we caka saquij
chakawach, ’ilbal-re pachinok chake ca
c’amaw bic —xe cha.

Queje xqui ‘an ile, man ca ’antaj na pacha
i tz'ibtal ujer chupam u wuj i Dios;! queje
iri cu bij: “Xqui jach in "u’ chiquiwach; xe
saquin chirij.” Y queje xqui 'an i soldddo
ile.

5’0 jujun ixokib je "o chu nakaj i cruz;
je are i u chuch i Jesus, rachi’il u cha’, xak
i ixok Mariy chi rixokil i ma Cleéfas, xak i
ixok Mariy Magdaléna. *I Jesus are xril u
wach u chuch, xak xril u wach u tijoxel chi
c’ax cu na ire, tac’al ru’. Are ’uri xu bij che
u chuch:

—Nan, cha ’ana che i achi-le pacha
awac’al yet —xu bij.

7 Xak xu bij che u tijoxel:

—Cha "ana che in chuch pacha a chuch
yet —xu bij che.

Are’ij "uri, i tijoxel-le xu c’am bi u chuch
iJesus ru’ chi rachoch.

#] Jesus reta’am chi ya xq'uisic ni'pa i
"anic craj. Are "uri xu bij:

—Quin c’atic.

Queje ile xu ’ano pacha i tz'ibtal ujer
chupam u wuj i Dios¥. #°0 jun xar chila,
nojnak che vino, c’ac’oj ca nawic. Xqui c’am
jun espénja, y xqui mu chupam; te’uri xqui
ya tzam che’, y xqui ya "an pu chi’. *1Jesus
xu tz'ub bi i vino; te’uri xu bij:

—Ya xa antajic —xcha.

Te'uri xu lucba u jolom, y xel u c’'ux.

Wach u soctajic u c’alc’ax i Jesus

I Are xcamsax i Jesus, are jun ’ij chuxe’
i nima’ij pascua. I qui nimakil i aj Israel
xqui ch’obo chi n-"us taj we que canaj i
oxib achiab chuwach i qui cruz chucab ij,
man are i uxlambal ’ij. T uxlambal "ij-le are
qui nima’ij, lic nim laj ’ij chiquiwach ique.
Rumal-i xe ’e chu tz'onoxic che i ma Pil4to

19:14: Are xqui ‘an ile, are ij wi chi quiqui yijba ni’pa tak i rajwaxic chique re i nima’ij.

t 19:24: Salmo 22:18 19:28: Sélmo 69:21

chi cu tak u "ajsaxic u bakil cakan man we’
que camic. We queje ile xa "ani chique, we’
"uri que kajsax lok. *Are "uri i soldddo xe
uponic; nabe xqui ‘ajsaj u bakil rakan jun
chiqueije o pu tzal i Jesus; te’uri xak queje
xqui "an chic che jun chic chi xak "o pu tzal
i Jesus. **Are xe upon ru’ i Jesus, xquilo chi
ire ya camnak chic, rumal-i n-xqui "ajsaj ti
u bakil i rakan ire.

*Xui-ri, "o jun chique i soldddo, xu to’ij
pu c’alc’ax i Jesus che jun u tzam ch’ich’S,
Juntir xjaktajic, xel u quiq’uel, ru’ ya. *Y
yin chi quin bij iri chiwe, in jun chique i xe
ilawic; sak laj tzij i quin bij. Quin bij chiwe
wach i xwilo man cwaj qui cuba i c’'ux che
i Jesus. Weta’am chi sak laj tzij i quin bij.
*Queje ile xa "ani che i Jesus (pacha ca "ani
che i chij are ca c’'amsaxic re i pdscua), man
ca ‘antaj na pacha i tz'ibtal chupam u wuj i
Dios ujer. Cu bij: “N-ca "ajsax ta jun u bakil
ire*.” ¥Xak cu bij u wuj i Dios: “I winak
quiquil nuwach i jun chi xquito’ijT.” (Queje
ile tz’ibtalic.)

Wach u mukic i Jesus

* Are xutzin u ‘onquil ile, are 'uri i ma
Jose aj Arimatéa xu tz'onoj utzil chomal che
i ma Pildto chi ca ya’ che chi cu c’am bi u
ch’acul i Jesus. I ma Jose-le are jun terejnak
chirij u c’'utunic i Jesus, xui-ri ali'al man cu
xij rib chiquiwach i nimak tak aj Israel. Ima
Pil4to xu ya che; te’uri i ma Jose xu c’ambiu
ch’acul i Jesus. *Xak xupon i ma Nicodémo
chu to’ic i ma Jose. I ma Nicodémo-le are
i jun chi ’e ch’a’atnak ru’ i Jesus cha’ab.
Ire xuponic, u c’'amom bi colo jun quintal
i cunbal lic muy, queb u wach, mirra ru’
4loes. “Te'uri i ma Jose ru’ ma Nicodémo
xqui c’am u ch’acul i Jesus, xqui pasij pa
sawan, y xqui coj i cunbal muy che, man
queje xqui "an ile i aj Israel winak che i qui
camnak are quiqui muku. * Chu nakaj pa
xcamsax wi i Jesus chuwach i cruz, ’o jun
ulew, chom i cotz’ij, chom i che’’o chuwach.
Chila "o wi jun abaj worom u pam, mukbal
que i camnak. I jul-le c’ac’ u 'onquil, c’a

§ 1934 1ch’ich™-le, ldnza ubi, lic ch’ut u tzam, ch’aptal chu tzam jun che’ naj rakan.

maja ca ya’' camnak chupam. *Chila xqui
muk wi i Jesus, man xa nakaj o wi, y ya
xc’un i uxlambal ij que i aj Israel winak.

20

U c’astajic i Jesus che i camic

'Are xu rik i ij domingo, nabe ’ij re
i seman, are ’uri i ixok Mariy Magdaléna
xupon chila pa muktal wi i Jesus, c’a ’ekum
re u sakiric. Are ’uri xrilo chi ’elsam chic
i abaj chi tz’apbal re u chi’ i jul pa xmuk
wi i Jesus. ?Are xril ile, xa 'e pa’anem chu
bixquil che i ma Simon Pédro, xak che i jun
chic tijoxel chi c’ax xna’ rumal i Jesus. Xu
bij chique:

—Xelsax bi u ch’acul i Kajwal pa i xmuk
wi; n-keta’am taj pa xc’am wi bic —xu bij.

3Te’uri i ma Pédro, tak i jun chic tijoxel,
xe walij la, y xe ’e pa muktal wiiJesus. ‘Che
queb xe ’e pa’anem, péro i ma Pédro n-cu
ch’ij ta "anem chuwach i jun; i jun-le nabe
xupon chila pa i xmuk wi i Jesus. °Are i
nabe xuponic, xwu'i chu takexic i jul; xui
xril i c’ul "o chila, xui-ri n-xoc tubic. ©Are
xupon i ma Simon Pédro chi teren bi chirij
i jun, ire xoc bi chupam i jul, xak xrilo chi
xui chic i c’ul o chila. 7Xak xrilo, i c’ul chi
"o te che ujolom i Jesus, n-xak jun ta chic’o
wiru’ijuban c’ul. Uborom chicrib puwach
wi. *Te’uri xoc bi i jun chi xupon nabe; xak
xrilo wach o’onom; are 'uri xu cojo chiJesus
xwalijic. °C’a maja quiqui ta u be bien wach
i tz'ibtal can chupam u wuyj i Dios, chi Jesus
ca walij na chiquixol i camnak. *Te’uri, i
queb tijoxelab-le xe tzalij chic chi cachoch.

I u cutic rib i Jesus che ixok Mariy

Magdaléna

1 ixok Mariy co'ic, "o chi sak pa xmuk wi
i Jesus. Ca tijin che o’ej, xwu'i chu takexic
upam i jul. Are 'uri xril qui wach queb
angel, sak qui "u’. Ique je cul chila pa ’o wi
te u ch’acul i Jesus. Jun ’o chu jolom; i jun
chic "o chi rakan. I dngel-le xqui tz’onoj
che:

—Ixok, jwuchac cat 0’ic?

*
19:36:

(Ex. 12:46,Nu. 9:12) 1tzijtz ibtal can rumal i mam Moises xu "atij u "ajsaxic u bakil i chij re i pdscua.
Xak queje ile xa ’an che i Jesus are xcamsaxic, n-xqui aj tu bakil. T 1937: (zac. 12:10) 1 tzi
tzibtal can rumal i mam Zacarfas, xak re i Cristo tz’ibtalic. I Cristo, "o u chac xto’ix ni pu
c’alc’ax, man quel ni u quiq’uel, tobal que conojel i winak, pacha xa "ani ujer che u quiq’uel
i chij, tobal que i aj Israel (chawila Ex. 12:6-13).
i wuij-i.

20:2: Itijoxel-le are i ma Wan mismo, chi xu tz’ibaj

Ixok Mariy xu bij chique:

—Man xc’ami bi i Wajwal, y n-weta’am taj
pa xya’ wi.

1 Are xu bij ile, xtzun pan chirij; are "uri
xril u wach i Jesus, ’o chi ru’. Xui-ri n-
reta’am taj we are i Jesus.

s Are 'uri i Jesus xu tz'onoj che:

—¢Ixok, wuchac cat 0’ic? ;Pachin ca
tzucuj? —xu bij che.

I ixok Mariy xu ch’obo mok are i aj cha-
jinel re i ulew-le. Xu bij che:

—Ta, we yet xa c’am bi u ch’acul i Jesus,
cha bij chwe pa i xa ya wi, man yin quin
c’am bic —xu bij che.

] Jesus xu bij che:

—jAl-Mariy! —xcha.

Are "uri ixok Mariy xu pisquilij rib.

—iRabéni! —xu bij. (1le qui ch’awbal i aj
Hebréo, chi que’elok “{Tijonel!”)

] Jesus xu bij che:

—Min a chapo, man c’a maja quin el bi
chila pa ’o wi in Kajaw. Xui-ri, jat cu’ i watz
in cha’ (chi je in tijoxelab te’ek). Cha bij
chique chi quin el bi chicaj ru’ in Kajaw yin,
chi wo’or xak i Kajaw yix; quin 'e ru’ in Dios
yin, chi xak i Dios yix.

' Are "uri, ixok Mariy Magdaléna xa’e cu’
utijoxelab i Jesus. Xu bij chique chiyaxrilu
wach i Kajwal, xak xu bij chique wach i bital
bi che rumal.

Tu c'utic rib i Jesus chique u tijoxelab

¥ Are xoc a’ab re i ’ij domingo-le, i
u tijoxelab i Jesus qui molom quib paja,
qui tz’apim li uchija man quiqui xij quib
chique i nimak tak aj Israel winak. Are
‘uri xwinakir i Jesus, y xtaq'ui chiquixol u
tijoxelab. Xu bij:

—Chuxlan i c’'ux —xcha.

»Xbitaj ile chique, xu c’'ut i pu’ab chique,
tak u c’alc’ax. Ique xe quicotic are xquil u
wach i Kajwal. #Te'uri, i Jesus xu bij chic
chique:

—Chuxlan i c’'ux. Pacha xu ’an i Ta chwe
yin, xin u tak lok, xak queje quin ’an yin
chiwe yix, quix in tak bic.

2 Are xu bij ile, xu xut’ij piquiwi u tijoxe-
lab, y xu bij chique:

—Quin ya u Tewal i Dios chiwe.
#Pachinok chique i winak qui cuy qui mac
yix, ca cuytaj qui mac ’uri; xak pachinok

*
21:1: 1alagun-le, xak Galiléa u bi.

quib.

chique n-qui cuy ti qui mac yix, xak n-ca
cuytaj ti qui mac "uri —xu bij chique.

Tuc'utic rib i Jesus che i ma Tomas

%’0 jun chique i cablajuj tijoxelab, n-ta
cu’ ique are xc’un i Jesus. Ire are i ma
Tomas, chi “a-Yox” que cha che. *»Te'uri i
juban tijoxelab xqui bij che:

—Ya xkil u wach i Kajwal —xe cha che.

Péro i ma Tomas xu bij chique:

—N-quin coj taj, c’a cwil na pa i xoc wi i
clawux che u’ab, xak quin chap na che uwi
in "ab. N-quin coj taj c’a quin chap na che
in 'ab pa ‘o wi i soctajnak che u c’alc’ax —
co’ono.

2 Wajxakib ’ij ric’awic, i tijoxelab qui
molom tan chic quib, are "uri o i ma Tomas
cu’. Tupu tz’apil uchija pa je "o wi, xoc i
Jesus cu’, y xtaq'ui chiquixol. Xu bij tan chic
chique:

—Chuxlan i c’'ux yix —xcha.

7Juntir, xu bij che i ma Tomas:

—Chawilape in "ab-i, cha cojo ni uwi a ’ab
che. Xak cha cojo ni a ’ab che in c’alc’ax.
Ma ch’ob yet we n-katzij taj chi xin walijic,
xui-ri cha cojo chi in walijnak chic —xu bij
che.

“#Te’uri i ma Tomas xu bij che i Jesus:

—jAt Wajwal! jAt in Dios! —xu bij.

] Jesus xu bij tan chic che:

—A-Tomas, Xa coj "ut man xin awilo; xui-
ri, mas 'utz que ique chi quiqui cojo, tupu
n-quilom ti in wach —xu bij che.

Wach rumal "o i wuj-i
*] Jesus, q'ui i nimak tak mildgro xu ’an
chiquiwach i u tijoxelab chi n-xin tz'ibaj ta
chupam i wuj-i. **Péro ni’pa i xin tz'ibaj, are
quiwetambej-re chi i Jesus are i Tolke, chiu
C’ojol i Dios. We qui coj ile, we qui cuba i
c'ux che ire, qui ch’ac "uri i c’aslemal ru’ i

Dios. Rumal-i, xin tz'ibaj.

21

I u cutic rib i Jesus chique i wukub u
tijoxelab
! Xo'on panok, i Jesus xu c'ut chic
rib chique u tijoxelab chu chi’ i alagun,
Tibérias™ u bi. Queje iri xu ano: *Chila je "o
wi jutzobaj u tijoxelab i Jesus, 'o i ma Simon
Pédro, xak i ma Tomas chi “a-Yox” que cha
che, xak i ma Natanael aj Cana re Galiléa,

t 21:2: Are i ma Wan mismo, ru’ i ma Jacébo, chije catz qui cha’

xak i quebT u c'ojol i mam Zebedéo, tak i
queb chic u tijoxelab i Jesus. *Are "uri i ma
Simon Pédro xu bij chique i rachi’il:

—Yin quin e pa chapoj car —co’ono.

—Xak queje yoj coj e awu’ —xe cha che.

Xe e ut, xe "an bi chupam jun béarco. Jun
a’ab xe chacunic, n-ti xqui riko. *Are ut xpe
u sakiric, xquil u wach jun achi tac’al chi ya.
Are i Jesus, péro n-queta’am taj we are ire.
5 Are uri xu bij pan chique:

—Achiab, jn-ta car i rikom? —xcha.

Ique xqui bij li che:

—Mi xa ta jun.

¢—Chi c’aka i ataraya pu wikabim i barco;
chila qui rik wi —xu bij i Jesus chique.

Queje ile xqui "ano, pacha i xbix chique.
Are ’uri, je q’ui i car xqui chapo, n-quiqui
ch’ij ta chic relsaxic i ataraya pa ya rumal i
ralil. 7 Are 'uri i tijoxel chi c’ax cana’ rumal
iJesus xu bij che i ma Pédro:

—jAre i Kajwal!

[ ma Pédro, are xu ta chi are i Kajwal, xu
coj-la u v’ (man resam u ’'u’ chirij), te’uri
xu c’ak la bi rib chuwi ya. ®Colo seténta y
cinco xic’ab je 'o wi che u chi’ i ya. I juban
tijoxelab xqui c’'am bibédrco chu chi’ i ya, qui
jucuquem bi ataraya nojnak u pam. ° Are xe
kaj pulew, xquil jun’a’ nuc’'um chila, ca tijin
u bolic jun car puwi, xak "o juban caxlanwa
chila.

©—Chi c’ama li queb oxib car chi c’a te xi
chapo —xu bij i Jesus chique.

I ma Simon Pédro xa 'an chupam i barco
y xu juquej bi i ataraya c’a chuwach ulew. I
ataraya, nojnak che nimak tak car; je "o jun
ciénto ru’ cincuénta y tres chupam. Laj je
q'ui, péro n-xrakch’ij ti ataraya. *I Jesus xu
bij pan chique:

—Chix petok, chol i tija i wa —xcha.

Mi jun chique u tijoxelab xu cowij u
tz'onoxic che pachin ire, man queta’am chi
ire are i Kajwal. ®Are "uri i Jesus xa 'e pan
cu’, xu c’am bi caxlanwa pu ’ab, y xu jach
chique; xak queje xu 'an che i car.

“Are uroxmul iri xu c’'ut rib i Jesus chique
u tijoxelab, che u walijic chiquixol i cam-
nak.

¥ 217 1le are i ma Wan mismo chi xu tz’ibaj i wuj-i.

I Jesus xu pixbaj i ma Pédro

5 Are xquelej i wa'im, i Jesus xu tz'onoj
che ma Simon Pédro:

—A-Simon, chi at u c’'ojol i ma Jonas,
(Cax quin a na'o? ;Mas chuwach i
c’axnabal qui c’ux ique? —xu bij cheS,

—Katzij, Kajwal; yet aweta’am chi cat
waj™ —xu bij ma Pédro.

I Jesus xu bij che:

—Che a tzuku i ral tak in chij —xu bij.

(T usuc’ i xu bij-le are iri: “Che a tijoj y
che a chajij i je we yin.”)

] Jesus xu tz'onoj chic ucamul che:

—A-Simon, chi at u c’'ojol i ma Jonas,
(c’ax quin a na’o?

I ma Pédro xu bij tan chic che:

—Katzij, Kajwal; aweta’am chi cat waj.

I Jesus xu bij chic che:

—Che a chajij in chij.

] Jesus xu tz'onoj chic uroxmul che ma
Pédro:

—A-Simon, chi at u c’ojol i ma Jonas,
(quin awaj?

I ma Pédro xbisonic are xu ta chi uroxmul
ile chi xtz'onox che: “;Quin awaj?” Te’uri
xu bij che:

—Kajwal, ’is ronojel aweta’am.
aweta’am chi lic cat waj —co’ono.

1Jesus xu bij che:

—Che a tzuku in chij —xcha.

B Te'uri xu bij che;

—Katzij iri quin bij chawe: are c’a at ac’al
winak, xa yut’ a pam che a bant y xat ’e "ut
paixawaj wi ’enam. We xat rijabic, n-queje
ta chic ca ’an ile, man ca suc’ba ni a ’ab, y
jun chic cat ximawic; xak cat u ¢’am bic pa
n-cawaj ta wi ’enam.

¥ Queje ile xu bij i Jesus, "alijinsabal-re
wach i camic quic’aw wi i ma Pédro. Ru’ u
camic-le, ca 'alijinsax ni u ij i Dios. Te’uri i
Jesus xu bij che:

—Chat terej chwij (min awo’taj) —xbix
che.

®] ma Pédro, are xtzun chirij, xrilo chi
teren bi jun chic tijoxel®, i jun chi lic c’ax
ca na’ rumal i Jesus. I tijoxel-le are i jun
chi xcubi pu tzal i Jesus are xqui "an i wa'im

Yet

§ 2115 1 tzij-i pa Griégo, n-kas ta sakil wach mer usuc’.

Pent xraj u bixquil iri: “Mas c’ax quin a na’o chuwach tak ile.” (Mokxa are ubitak-re, o are

i ropis i ma Pédro xu bij.)

* > . e . PRI .
21:15: 1 ma Pédro xu jalwachij jubi” i tzij; n-xu bij taj: “C’ax cat in

na’o,” xa are xu bij: “Cat waj.” T 21:20: 1tijoxel-le are i ma Wan mismo, chi xu tz'ibaj i wuj-i.

re i pascua; are ire chi u bim che i Jesus:
“Kajwal, ;pachinok chake cat u jacho?” #1
ma Pédro, are xril u wach i tijoxel-le, xu bij
che iJesus:

—Kajwal, i jun-i, ;wach ca "ani che?

2] Jesus xu bij che:

—We xwaj yin chi ca c’asi na, c’a are quin
c'un tan chic, n-ta awe yet che. Xui-ri, yet
chat terej chwij —xu bij che i ma Pédro.

»Rumal i tzij-le, xo’on panok, i winak chi
qui cubam qui c’ux che i Jesus xqui bij chi i
tijoxel-le n-ca cam taj. Péro i Jesus n-xu bij
taj we n-ca cam taj. Xui xu bij: “We xwaj
yin chi ca c’asi na c’a are quin c’'un tan chic,
n-ta awe yet che.” (Queje ile u bim.)

% Are yin i tijoxel-le chi quin bij chiwe
wach xwilo chi xo’on i Jesus, xak in tz'ibam
chupam i wuj-i. Yoj (chi oj u tijoxelab)
keta’am chi wach i in tz'ibam, lic katzij.

5C0 i xu 'an i Jesus chi n-tzibam ta
chupam i wuj-i. We tene xtz'ibax che u
jujunal, quin bij yin n-coc ta-ri ni’paiwuj-le
chuwach ronojel i jyub ta’aj. Amen (katzij).

WACH I XQUI "AN1APOSTELAB

I Jesucristo xu bij chi ca c'un ni u Tewal i
Dios
"Che i nabe wuj™ xin tzibaj chawe, at
nim laj winak mam Tedfilot, xin bij ronojel
wach tak i xu ’an i Jesus, xak wach tak
i xu c’ut canok. Che i wuj-le xin tz'ibaj
ni’pa u ‘anom, are xu jek li u chac, *c’a
are xel bi chicaj. Are maja ca ’e chicaj,
xe u pixbaj can i rapostelab chi je u chom
lok. Rumal u Tewal i Dios ‘o ru’, xu bij
can chique wach b chiquikul quiqui "an na.
’Quialmul u c’'utum rib chique chi ire lic
C’aslic. Cuarénta ’ij u wach, puwi i ’ij chi
xcamsax wi, queje ile xu ’ano, quiquilbej-re
chi katzij ire c’aslic; xak xu lap chique wach
usuc’ i "atbal tzij re i Dios piqui c’'ux i winak.
‘1 Jesus, are c’'o cu’ i rapostelab, xu bij
can chique chi me ’el tan chupam i tinimit
Jerusalen. Queje iri xu bij chique: —
Chiwoy’ej na, c’a ca c’'un ni Jun chi u bim in
Kajaw cu ya na chiwe, pacha xak in bim yin
chiwe chi ca c’'unic. *Che tak i ’ij-i, ca kaj na
li u Tewal i Dios piwi yix. I etz ma Wan xu
kajsaj ya piquiwi i winak, xui-ri i Dios, are i
u Tewal ire chi cu kajsaj na li piwi. (Queje
xu bij can i Jesus ile chique are maja ca’e
chicaj.)

I apostelab x quil u ’enam i Jesucristo
chicaj

°I apostelab, are c’a qui molom quib ru’
i Jesus, xqui tz'onoj che: —Kajwal, ;wo’or
nawi ca ya na chic chake yoj oj aj Israel, we
caka "at tan chic tzij puwi i ka jyub pacha i
ujer? —xe cha che.

7] Jesus xu bij chique: —In Kajaw, 'is "o
pwab ire umpa co’on tak i "anic u ch’obom.
N-ti iwe yix che i retamaxic pachique ’jj
pachique tiémpo co’on na ire ile. ®Xui-ri,
mas ca ya’ naicho’ab chiwe are ca c’'unniu
Tewal i Dios piwi. Te’uri qui paxsaj ni rason
wach i tom, xak wach iwilom chi in ’anom
yin. Ca paxsax in tzijol pa Jerusalen, xak
ronojel i jyub Judéa, xak pa jyub Samdria,
*

xak ronojel u wach i jyub ta’aj —xu bij can i
Jesus chique.

° Are xbitaj ile chique, tz’akat que tak-
enic, i Jesus xel bi chicaj. Are "uri xsach pa
sutz’; n-xquil ta chic u wach. *Are ca tijinu
“enam, ique que tijin chu takexic chicaj; xak
te’et xe winakir queb achiab cu’, sak qui 'u’.

"—Achiab aj Galiléa —xqui bij—, ;wach i
qui takej chicaj? 1Jesus-i chi xc’am bi chixol
yix ca c’un tan chic; pacha i xiwilo are xa’e
chicaj, queje tan chic u c’unic ile —xe cha.

I apostelab xqui cha u q'uexel i ma Judas
2Te'uri i apostelab xe kaj li tzam jyub
pa i je ‘o wi, chi Olivos ca bix che, y xe
tzalij chic pa Jerusalen. Ile, n-naj taj ‘o
wi, colo jun kilémetro¥ u najtil. * Are xe
upon pa tinimit, xe oc pa qui posar, xe el
bi c’a pa caleja pa ’o wi qui q’uijibal. Are i
apostelable je are i ma Pédro, i maJacdbo, i
ma Wan, i ma Andres, xak i ma Felipe, i ma
Tomas, i ma Bartolome, i ma Matéo, xak i
ma Jacébo chiu c’ojol i ma Alféo, xak ’o i ma
Simon (chi jun chique i partido cananista),
xak i ma Judas chi catz qui cha’ quib ru’ i ma
Jacdbo. *Ique-le ’is qui yom quib chu molic
quib, quiqui tz'onoj che i Dios. Pacha ’ax
quiqui "an wi, quiqui mol quib cu’iu cha’ i
Jesus, xak ru’ ixok Mariy chi u chuch i Jesus,
xak cu’ juban chic ixokib.

5 Xu rik jun 'ij, xe moltaj colo ciénto
véinte creyent. [ ma Pédro xtaq'ui ’an
chiquixol y xu bij chique:

1 —[x wachalal, "o u chac ca ’antaj na
pacha i tz'ibtal can chupam u wuj i Dios
ujer. Rumal u Tewal i Dios, i mam David
xu tz'ibaj canok wach tak cu ’an i ma Judas
co’on panok, chi aj c’utul re i be chique i que
chapaw biiJesus. “I maJudas kachi'il te’ek;
"o te uchac ku’ yoj. ** Are xu c’ayij i Jesus, xu
lo’ rulew che i mer chi xu ch’aco rumal u
mac chi xu "ano-le. Xui-ri, chila ire xulc’atij
lok, xu kajbej u jolom, xrakch’ij u pam, y xel
li rixcol. Conojel i aj pa Jerusalen xqui ta
rason ile, rumal "uri xqui ya pu bi i jyub-le,
Acéldama, chi que’el pa ka ch’awbal: jyub
pa xturuw wi i quic’. 2’0 u chac ca "antaj na

11: 1xtzibaw i wuj-i are i San Licas. I nabe wuj chi xu bij-le are “I 'utz laj tzij chirij
iJesucristo u tz'ibam i San Lucas,” chi ca rik che i u xak wuj 219.

t 1:1: Tusuc i biaj-i

“Tedfilo” are iri: jun chi ¢’ax cu na i Dios. Rumal-i, n-keta’am taj we i mam Tedfilo are jun
ramig i ma Licas, o we ire xa xu tz'ibaj i wuj-i chique conojel i winak chi c’ax quiqui na i
Dios. ¥ 112 xui u najtil ile yatal chique i aj Israel (rumal i ujer ‘atbal tzij) we que bin che i uxlambal

ij.

pacha i tz’ibtal ujer chupam i wuj, Sdlmos u

bi; queje iri cu bij:

Ca ro'taj can i rachoch, mi jun ca q’uiji chic
chupam$.

(Queje ile tz'ibtal canok.) Xak queje iri cu

bij:

I u patan, chu c’ama chic jun chic”.

(Queje ile tz'ibtal can ujer.)

#Rumal-i, o u chac caka tzucuj chic jun
chic, xui-ri we kachi’ilam lok che tak i ’ij are
"o wi i Kajwal Jesus ku’. #Chi, je "o jujun je
"o ku’ are xkajsax ya puwi i Jesus rumal i ma
Wan, c’a are xel bi Jesus chicaj. Caka chajun
chique, ca ’e ku’ chu bixquil chi Jesus c’un-
nak chic sak chuwach —xu bij i ma Pédro.

=Te'uri, xe qui cha queb; jun ma Matfas
ubi; jun chic, ma Jose Barsabas' chi xak ma
Justo ca bix che. *Te’uri xe oc chu tz’onoxic
che i Dios; xqui bij:

—Kajwal, yet aweta’am i kanima kono-
jel. Cha c’utu chake pachique a chom yet
chique i queb-i. #Cha c’utu chake pachique
cawaj yet ca ‘anaw i patan re apdstol chi
ro’tam can i ma Jdidas, are xoc ire pu
q'uijibal pacha ca majaw che rumal u mac.
(Queje xqui bij ile che i Dios.)

* Are 'uri xqui "an sac piquiwi i queb, y
xtzak chirij i ma Matfas; te’uri ire xoc cu’
ique che i qui patan i julajuj apostelab.

2

Iuc'unic iu Tewal i Dios chuwach i jyub
ta’aj
!Are xu rik i nima’ij Pentecostes*, cono-
jeli creyent qui molom quib chupam jun ja.
2Xak te’et xqui ta pacha jun nim laj tew co’
upam, xpe chicaj. Lic xch’aw chupam i ja pa
ije cul wi. *Are "uri xwinakir pacha tak urep
"a’ xjacher bi piquiwi chi qui jujunal. ‘Te’uri
iu Tewal i Dios xrajawin piquiwi conojel, y
xqui jek ch’awic pa qui ch’awbal juban chic
winak ne te cach aj tinimit. Are u Tewal i
Dios xa 'anaw chique chi xe tiqui chi ch’awic
re i jalajuj tak ch’awbal.
>Che i tinimit Jerusalen-le, xak je 'o aj
Israel winak je petnak naj nakaj re u wach
ijyub ta’aj. Ique qui yom qui c’'ux chu cojic
u 'ij i Dios. °Are xqui ta i que ch’okowic,

*
1:20:  Salmo 109:8
que’elok “u c’ojol i ma Sabas”.

§ 1:20:  Sélmo 69:25

xqui mol la quib. Xsach qui nojbal che,
man’is xqui ta chi xe tiqui chi ch’awic piqui
ch’awbal ique chi qui jujunal. "Xe oc il che;
lic xqui bisoj. Xqui bij chiquiwach:

—;Wachu’onquilile? I que ch’a’atic-i, ’is
je aj Galiléa, ne te kach aj tinimit. *;Wach
u "onquil uri chi caka ta chi quiqui rik i ka
ch’awbal chaka jujunal yoj? °’Is jalajuj ka
ch’awbal chaka jujunal; "o jujun chake oj aj
Partia, xak ‘o i je aj Média, ‘0 je aj Elam, o
je aj Mesopotdmia, aj Judéa, aj Capaddcia,
aj Pdnto, aj Asia; *xak o i je aj Frigia, aj
Panfilia, aj Egipto, xak 'o i je aj Africa c’a
naj chuwach pan i Ciréne. Xak ’o i je c’'un-
nak naj c’a paRéma; jujun chique je aj Israel
chi calaxic pacha yoj, i juban xak je aj Israel,
man qui yom qui wach ku’, wach u cojic u
’ij i Dios. "Xak je ’o jujun chi je aj Créta,
xak '0 i je aj Ardbia. Lic n-xa ta jun tinimit
oj petnak wi, jwuchac 'uri wo’or 'is caka ta
pa ka ch’awbal chaka jujunal, wach i nim laj
"anic cu ’an i Dios? —que cha.

2 Conojel lic quiqui bisoj, xsach qui no-
jbal che.

—;Wach usuc’ ile? —xqui bij.

5Xak "o jujun que yo'yanic:

—Ile xa je ’abarelab —que cha.

T u tzij i ma Pédro chique i winak
“Te'uri i cablajuj apostelab xe taq’ui
"anok; i ma Pédro co xch’aw chiquixol:
—Yix chi ix aj Judéa winak, yix chi ix
jekel waral Jerusalen, jchitape wach usuc’
iri! jChi ta na wach i quin bij chiwe! *Qui
bij yix, i achiab-i je "abarelab, péro ne te

"abarel. Wo'or c’a we’ na, maja a las nuéve,

ne te "abarel "uri. *Are i quix tijin yix chi

rilic wo’or, are i u bim can i mam Joel, chi
ajbil u tzij i Dios ujer. Queje iri u bim canok:

7] Dios cu bij: Are ca c’un tak i q'uisbal ij,

quin tak bi in Tewal piquiwi i winak conojel;

te’uri i mi'al iwalc’'wal quiqui bij na chique
i winak wach in tzij yin chique.

I alabom chixol yix, quin c’ut na chique
piqui wach, wach in ch’obom chi
quin 'an na;

xak i rijab chixol, quiquil na pa cachic’ wach
iquin’an na.

T 1:23: 1 mer tzij xu bij are iri: Barsabas ca bix che. “Barsabas”

2:1: 1ajIsrael winak, '0 jun qui nima’ij, Pentecostes u bi. I qui

nima’ij-le, are u 'ij re u q'uisic i qui molonic re i cebada. Are xqui "an wi, are i cincuénta ’ij

ric’awic i nima ’ij Pascua.

1 Che tak i ’ij-le, xak quin tak bi in Tewal
piquiwi i je ajchaquib we yin, chi
ixokib chi achiab,

te’uri quiqui lap na, ni’pa i quin ’alijinsaj
chique.

¥ Ajsic, chuwach i caj, quin c’ut ni nimak tak
’il chiwe;

Iquem, chuwach i jyub ta’aj, quin ’alijinsaj
ni nimak tak séfia chiwe.

Quiwil quic’, quiwil ‘a’, quiwil sib pacha
sutz’ ca bukukic.

®1"ij ca "ekumaric; i ic’ co'on cak pacha
quic’.

Queje ile co’ono chu xe’el i ’ij re i Kajwal;

I ’ij are ca c’un ire, are jun nim laj ’jj
chiquiwach i winak;

% Chupam i ’ij-le pachin cu tz'onoj che i
Kajwal, ca totaj "uri.

(Queje ile u tz'ibam can i mam Joelt ujer.)

# Achiab ix aj Israel, chi cojo retalil wach
quin bij na chiwe: i Jesus aj Nazaret, lic ru’
i Dios petnak wi; i Dios lic u c’'utum na ile
chiwe. Ire, ru’ u’ab i Jesus, q’ui i mildgro xu
"ano, c’utbal re u’ij i Jesus chiwe. Iweta’am
chic yix ile; lic chiwach yix xu "an wi ni'pa
tak ile. Nim i xu "ano, péro are xjach pi'ab,
xa xi camsaj. Xjach chiwe pacha u ch’obom
i Dios ujer; reta’am ire wach ca "ani che.
Yix xi chap i Jesus, xi jach piqui’ab itzel tak
winak; y xa iwumal yix xqui rip chuwach
cruz y xqui camsaj. *Péro i Dios xu c’unsaj
sak chuwach; xresaj pu’ab i camic. I camic,
n-ta médo ca canaj i Jesus pu’ab. *1 mam
David ujer u bim chi Dios cu c’unsaj sak
chuwach i Jesus. Xu tz'ibaj i tzij-i chi pacha
are i Jesus ca ch’a’atic; xu bij:

Xwil yin, i Kajwal ‘o wu’, pacha "ax "o wi;

"0 pin wikabim man mi jun quin u tzaksaj.

2Rumal "uri, in c’'ux lic ca quicotic; ru’ in
chi’ xin bij in quicotemal.

N-quin c’achir taj man we xin camic, yet
quin a c’astaj.

7Yet n-ca canaj ti wanima pa "o wi i canima
ije camnak;

n-ca ya ta che in ch’acul ca jaric, man lic in
awe yet, lic in lo’laj Awac’al.

# A c’'utum i be chwe re i c’aslemal sakil; lic
nim in quicotemal man at o wu’.

(Queje ile tz'ibtal can rumal i mam David¥

ujer.)

t 2:21: Joel 2:28-32 E: 2:28: Salmo 16:8-11

rumal i Dios. I Jesucristo are i Tolke chatal rumal i Dios.

»1x wachalal, quin sakij na iri chiwe: i
tzij chi xu bij i ka mam, mam David, n-re
ti ire wach i xu bij. I mam David xcamic,
xmukic, n-xwalij taj; c’a "alaj pa muktal wi.
*Xui-ri, ire ajbil u tzij i Dios; xu na pu c’ux
wach cu "an i Dios co’on panok. Reta’am ire
chi Dios u bim chi katzij cu ’an na chi jun
chique u muk u xiquin i mam David coc pu
quijibal ire; co’on panok, i Cristo, chi are i
Chatal$ rumal i Dios, coc pu patan chi ’Atol
Tzij pacha ire. **I mam David pacha rilom
chic wach cu’an ni Dios, rumal-i xu bij wach
u c’astajbal i Cristo co’on panok. Xu bij chi
i ranima i Cristo n-ca canaj ta cu’ i que i
camnak, xak i u ch’acul n-ca jar taj. **Are
iJesus-le chi Dios xu c’unsaj sak chuwach, y
konojel yoj kilom u wach. *Te’uri xc’am bi
chicaj pu wikabim i Dios. Are "o chic chila,
xya’ i u Tewal i Dios che rumal u Kajaw,
pacha u bim o’onom lok. Wo'or, ni'pa i
quiwil yix waral, ni'pa i qui ta chi, xa rumal
iJesus, chi u takom li u Tewal i Dios ku’. *N-
are ti ka mam, mam David, xel bi chicaj; are
iJesus xel bi chicaj, man i mam David xu bij:
I Kajwal Dios xu bij che i Wajwal:

“Chat cul na pin wikabim,

»c’a cu rik ni 'ij que in ya na pawakan ni’pa
ije aj ch’0’0j chawij*.”

(Queje ile xu bij i Dios che i Kajwal Jesus.)

%Rumal 'uri iwonojel yix chi ix aj Israel
winak, chiwetamaj chi lic katzij iri: i Jesus-i
chixi camsaj yix chuwach cruz, i Dios u yom
pa Kajwal, xak u yom pa Tolke. (Queje u tzij
i ma Pédro ile chique.)

¥ Are xqui ta ile, lic ca 'utut pa canima.
Xqui tz'onoj che i ma Pédro xak chique i
juban apostelab:

—Kachalal, jwach caka 'an "ut? —xe cha.

*I'ma Pédro xu bij chique: —Chi jalwachij
u wach i nojbal chuwach i Dios, xak chi ya
iwib chu kajsaxic ya piwi, c’utbal-re chi i
yom chic iwib che i Jesucristo. Te ’uri i
Dios cu cuy na i mac, xak cu tak li u Tewal
piwi, chi are u sipon chiwe. *Ile, cu ya na
chiwe pacha u bim ujer, y n-xui ta chiwe
yix cu ya'o, xak chique i muk i xiquin yix,
xak chique i naj je ‘o wi. Conojel ni’pa i que
u siq’uij i Kajwal Dios ru’ ire, ’is ‘o que che
wach i u sujum —xu bij.

§ 230: Tusuc’ i tzij “Cristo” ca bixic, are iri: I Chatal

*
2:35: Sdlmo 110:1

“Queje xu bij i ma Pédro ile chique; xak
"0 juban chic u tzij chique, yabal-re i qui
nojbal. Xu bij chique: —Chi jalwachij i
c’aslemal; chix el chiquixol i winak-i chi je
sachnak chupam i qui mac —co’ono.

1Xe’elok, ni’pa i xqui coj u tzij i ma Pédro
xqui ya quib chu kajsaxic ya piquiwi. Che i
’ij-le, colo oxib mil winak xqui ya qui wach
cu’ i jutzobaj creyent. *Conojel lic xqui
ya quib chu ’anic pacha i qui c'utunic i
apostelab. Xai "an che quib lic je cachi’il
quib; junam qui "an qui tz'onoxic che i Dios;
junam xui "an qui wa'im ij ’ij.

Lic nam qui wach i creyent

#Q'ui i nilagro, q’ui i nimak tak "anic xqui
"an i apstelab ru’ u cho’ab i Dios; i winak lic
xqubisoj rumal. *Conojel ni'pa xqui cuba
quc’ux che i Jesus lic je jutzobaj qui "anom
che quib; xak junam qui wach puwi ubitak-
ue. “’Olic quiqui c’ayij i culew xak i pitak-
que, tobal-que pachin o rajwaxic chige. “’Jj
’ij quiqui mol quib pa rachoch i Dios, xak
xqui tij qui wa junam chi tak cachch. Que
quicotic xqui tij qui wa, n-ta jun xo’on nim
che rib. ¥ Xqui coj u ’ij i Dios yconojel i
winak xqui bij chi i creyent je 'u; laj tak
winak. ’Jj ’ij ca tijin qui q'uiaric iutzobaj
creyent man i Kajwal ca tijin chi ui to’ic i
winak, "elsabal que chupam i quinac.

3

rutzirsaxic jun clis

'Xo’on anok, i ma Pédro i ma Wan xe e pa
rahoch i Dios a las tres re u kajbal 'ij, are i r
re qui tz'onbal i aj Israel che i Dios. ?’Ojun
achi chila, clis i rakan chi ralaxic. Ire i ij ‘o
i que yaw chuwach jun ocbal bic pa achoch i
Dios; i ocbal bic-le, “Chom” ca ix che. Chila
yatal wi i achi, man cu tz’'onj mer chique
i winak are que oc bi pa rachch i Dios. °I
ma Pédro, i ma Wan que tijirbi coquic pa
rachoch i Dios; i achi clis, are ril qui wach,
xu jek u tz'onoxic mer chique. ‘Ique che
queb xqui c’am u takexic i achi. I ma Pédro
xu bij che:

—Choj a tzupe’ —co’on che.

°I clis lic xe u tzu, xroy’ej wach ca ya’ che.
¢Are ’uri i ma Pédro xu bij che:

—N-ta mer wu’, xui-ri wach i 'o wu’ quin
ya chawe. Rumal u cho’ab i Jesucristo aj
Nazaret, ’o pin‘ab quin bij chawe: jchat
walijok y chat binok! —xu bij che.

’Te’uri xu chap pan che u "ab wikabim y
xu walijsaj. Juntir xq'uiji u cho’ab u kul tak
rakan i clis. *Xsac’canic xel chicaj y xtaq'ui
"anok, y xu jek binic. Te'uri xoc bi cu’ pa
rachoch i Dios; ca binic, ca sac’lin chicaj, ca
tijin chu cojic u ’ij i Dios. °Conojel i winak
xquilo chi ca binic, y ca tijin chu c’amwaxic
che i Dios. *Rumal-i to’ quiqui bisoj; xe
oc ’il che, wach i "antal che i clis. Conojel
queta’am u wach, chi are ire-le cu tz’onoj u
mer pa ocbal bic che i rachoch i Dios, chi
“Chom” ca bix che.

I ma Pédro xu ’alijinsaj chique i winak
wach u patan i Cristo

T achi chi xutziric, lic n-que ro’taj ta chic
i ma Pédro i ma Wan. Conojel i winak ’is xe
oc ’il, xak que c’'un pa’anem cu’, pa i je ‘o
wi. Xe moltaj che uwach ja, chi “Re i mam
Salomon” ca bix che. I ma Pédro, are xrilo
chi que moltaj i winak, xu bij chique:

—Ix achiab aj Israel, ;wuchac quix oc ’il?
;Wuchac xa coj i takej yoj? Mi ch’ob yix chi
mas "o ka cho’ab yoj, rumal-i ca bin i clis-
le. Mi ch’ob yix mas oj 'utz chiwach yix y
xa rumal-i xutzir i achi. N-are taj. *Are
i Dios xcunawic; are i Dios chi xak are qui
Dios i katit ka mam, mam Abraham, i mam
Isaac, i mam Jacob. Queje xo’on ire ile, cu
nimarsabej re u ’ij i Jesus, chi u C'ojol. Are
i Jesus-le chi xi jach yix pu’ab i "atbal tzij.
Te’uri, are xraj i ma Pilato cro’taj te bic, yix
n-xiwaj taj. *N-xiwaj ti ro’taxic i achi chi’o
u’ij rumal i Dios, i achi chi n-tu mac. Are
i xiwaj yix, are co’tax bi achi chi camsanel.
Queje xi 'an yix ile; xe’el na chi xi camsaj i
Jun chi ca yaw i ka c’aslemal. Xui-ri, i Dios
xu c’unsaj sak chuwach; yoj mismo kilom
ile. *Are i Jesus-le xcunaw i achi-ri man
lic cul ka c’'ux che ire; rumal-i xu cowirsaj
i rakan i jun-i. Ya xiwil yix wach u 'anom
che i achi-ri, chi lic iweta’am u wach. Are i
cubibal ka c’'ux che i Jesus are xa 'anaw che
i achi chi xutziric, lic n-ta chic c’ax che, chi
xak quix tijin yix chi rilic.

7x wachalal, weta’am chi are xi camsaj
i Jesus, n-iweta’am ti usuc’ wach i xi ano,
mi yix, xak mi iwaj’atzil. *Xui-ri, are xi 'an
ile, xe’elok pacha u bim i Dios ujer. Conojel
i ajbil u tzij i Dios qui tz'ibam canok chi
i Tolke chatal rumal i Dios cu tij ni c’ax.
Chijalwachij 'uriic’aslemal; chi jacha iwib
pu’ab i Dios man cresaj i mac chiwij. Te’urii
Kajwal Dios cu ya ni uxlanem pi c’ux, ®*man

’0 ni i Jesucristo iwu’; are ire, are i Chatal
rumal i Dios 0’onom lok, chi quix resaj chi
sak. “Wo'or, ’o u chac chi Jesus ca q’uiji na
chicaj c’a cu rik ni’ij chi Dios cu "an tan chic
c’ac’ che ronojel i ‘olic. Cu’an ire ile pacha
u bim chake cumal i je 10'1aj ajbil u tzij ujer.
2Por ejémplo, i mam Moises xu bij chique
i katit ka mam: “I Kajwal Dios cu tak li jun
ajbil u tzij chiwe, chi jun chique i je kach aj
tinimit; cu tak na lok pacha xin u tak li yin.
Chi cojo retalil che wach cu bij ire chiwe.
2 Conojel ni’pa i n-que cojon ta che i ajbil u
tzij i Dios-le que "elsax bi chiquixol i aj Israel
winak y ca sachsax ni qui wach,” u bim i
mam Moises .

*Conojel i ujer ajbil u tzij i Dios ’is xak jun
i xqui bij wach ca tijin u onquil wo’or. Ca
jekan li ru” i mam Samuel, conojel ’is queje
qui bim can ile. #’0 iwe che i 'utz chi xu bij
i Dios ujer cumal i je ajbil u tzij; "o iwe che
i trat chi xu ’an i Dios cu’ i katit ka mam. I
Dios xu bij che i ka mam, mam Abraham:
“Cumal ni a muk a xiquin yet, quin ya ni
"utz piquiwi conojel i winak chuwach i jyub
ta’aj,” xu bij. *Rumal-i, i Dios are xu chati
uC’ojol y xu tak li chuwach i jyub ta’aj, nabe
xu tak li chiwe yix; xraj ire cu ya ni 'utz piwi
yix xak quix u to man qui mayij i macunic
—xu bij i ma Pédro chique.

4

I'ma Pédro, i ma Wan xe yaj cumal i nuc’bal
t'isbal
'ImaPédro, i ma Wan, c’a que tijin chi tzij
are xe c’un li juban winak lic que oywaric. I
winak-i je are jujun sacerdéte, xak i caj’atzil
i policia re i rachoch i Dios, xak jujun chique
iaj saducéo”. Ique que oywaric man i
ma Pédro i ma Wan que tijin chu c’utic
chique i winak chi i camnak ca c’'un chic sak
chiquiwach. Quiqui bij chi 'etamam ni ile
man i Jesus walijnak chic che i camic. °I
policfa xe qui chap i ma Pédro i ma Wan y xe
qui tz’apij pa carcel. Ya xkaj i ij, rumal-i c’a
chucab ’ij que ’elsax-lok, (que ya’ chuwach i
"atbal tzij). ‘Xui-ri, je q'ui chique i xqui ta i
qui tzij i ma Pédro i ma Wan, xqui cuba qui

*
3:23: Deuterondmio 18:15, 18-19

c’ux che i Jesucristo. Rumal "uri xe q’uiar
i creyent, colo je jo’ob mil achiab chique.
sChucab ’ij i cajatzil i aj Israel winak xqui
mol quib pa tinimit Jerusalen junam cu’ i
nimak tak mam’ib, xak cu’ i tijonel re i ujer
"atbal tzij. °Xak xupon i mam Anas chi "atz
laj sacerddte, xak i ma Caifas, i ma Wan, i ma
Alejandro, xak conojel i cachalal i caj’atzil i
sacerdéte. 7Xqui tak qui c’amic i ma Pédro,
ima Wan. Xe qui tac’ba chiquiwach, y xe oc
chu tz’onoxic chique:

—;Pachin xyaw ile pi’ab? ;Pachin xix
takaw chu "onquil iri? —xe cha chique.

8] ma Pédro, lic rumal i u Tewal i Dios "o
ru’, queje iri xu bij chique:

—Ix nimak tak kajatzil, ix nimak tak
mam’ib quin ya rutzil i wach. °Yix quix
tijin chi tac’alem pa rakan wach u ’onquil
jun utzil chomal "antal che jun achi iwab.
Qui tz'onoj chake wach i utziric xu ’ano.
©Wo'or caka ’alijinsaj chiwe. Cakaj ca-
quetamaj conojel i aj Israel winak chi xa
rumal u ’ab i Jesucristo aj Nazaret xutzir i
achi-ri chi ’o chiwach iwonojel; xa rumal
i Jesucristo, yijinak chic u ch’acul. Are i
mismo Jesucristo chi xi camsaj yix chuwach
cruz, chi xak xc’astax u wach rumal i Dios,
are ire ‘anawnak iri. " Chupam u wuj i Dios
cu bij:

I abaj chi xi xutuj yix ix aj anol ja,

are i abaj-le chi xe’elok mas nim ni u chac.
(Queje ile tz'ibtal canok®, Are i Jesus are
i abaj-le chi xutux canok, xui-ri i Dios u
"anom che chi nim u patan.) ?Xui i Jesus coj
"elsaw chupam i ka mac; n-ta chic jun chic
chuwach i jyub ta’aj. Xui ire-le yatal pu’ab
rumal i Dios chi coj u to —xu bij i ma Pédro
chique.

1“1 nimak tak mam’ib lic xqui bisoj are
xquilo chi ma Pédro i ma Wan lic co qui
c’'ux. Xquil u be chi ne te tijojtalic, n-ti qui
patan, to’ je winak. Te’uri xquil u be chi je
rachi’il can i Jesus (rumal-i n-quiqui xij ti
quib; ’is quilom ni’pa i xqui bij). “N-xuitala
ile, xak i achi chi utzirnak chic, tac’al chila
chiquiwach, rumal-i n-quiqui rik taj wach
u la’ic u wach quiqui 'ano. *Xe qui tak bi
i ma Pédro i ma Wan chi sak, te’uri xe oc

T 326 1mer tzij xu bij waral are iri: Are xu walijsaj i Rajchac. I tzij-le, "0lic

craj u bixquil: “xu c’'unsaj sak chuwach,” xui-ri, i usuc’ waral-i que’elok: “xu cha” o “xu ya

u patan nim.”

Jeq'ui aj Saducéo je sacerddte piquiwi i cach aj Israel.

4:1: Taj Saducéo je are jutzobaj i aj Israel winak chi n-quiqui coj taj we que walij chic i camnak.

T 4:11: Sélmo 118:22

chu bixquil chiquiwach wach quiqui "ano.
X qui bij:

—;Wach caka ’an chique i achiab-
le? Conojel i winak waral pa Jerusalen
queta’am wach i nim laj ’anic xqui "ano;
n-ta que’el wi we cakuwaj u wach. 7 ;Wach
caka "ano chi n-ca pax ta rason chiquixol i
winak? "Utz we que ka xibij; caka bij chique
chi miqui lapla chic i Jesus chique i winak.
(Queje xqui bij ile chiquiwach.)

®Te'uri xe qui siq’uij chic i ma Pédro i
ma Wan chiquiwach, y xqui bij chique chi
quiqui mayij i u c’utic u tzij i Jesus, xak
miqui lapla chic wach u’anom. I ma Pédro
i ma Wan xqui bij chique:

—Chi bij pe yix pachique i 'utz chuwach i
Dios, ;we caka "an pacha cu bij i Dios, o caka
"an pacha i qui bij yix? *Yoj n-caka mayij tu
bixquil wach i kilom, wach i ka tom, n-coj
tiqui ta che —xqui bij chique.

2 Are ’uri i aj nuc’bal tisbal xe qui coj
bi ’il, xui-ri xe co’taj bic. N-xqui 'an ti
"atbal tzij chique, man xqui xij quib chique
i winak. Conojel i winak que tijin chu cojic
u’ij i Dios rumal i mildgro u ’anom, *man i
achi, are xutzirsaxic, ya nim chic, mas che i
cuarénta junab 'o che.

I creyent xqui tz'onoj u cowil qui c’'ux che
i Dios; ire xu ya chique

»1 ma Pédro i ma Wan, are xe o’tax bic,
xe 'e cu’ i cachi’il y xqui bij chique ronojel
wach i xqui bij i caj’atzil i sacerdéte, xak i
nimak tak mam’ib. *I creyent, are xqui ta
ique ile, 'is xe oc chu tz'onoxic che i Dios.
Xqui bij:

—Kajwal Dios, are yet xat "anaw i jyub
ta’aj, xat "anaw i caj, xak i mar; xak ronojel
ni’pa i o chupam, ’is yet xat "anawic. * Yet
xa tak li a Tewal ru’ i ka mam, mam David
ujer, xol u bij a tzij che. Te’uri i awajchac
mam David xu tz'ibaj can i tzij-i:

I ne te aj Israel winak, jwuchac que ch’ujer
rumal i coywal?

I winak, ;wuchac quiqui tzucuj tzaksabal re
i Kajwal?¥

%7 je "atol tzij re u wach i jyub ta’aj xqui
yijba quib; i caj’atzil i tinimit xqui
mol quib quiqui 'anbej ch’o’oj chirij
i Kajwal Dios,

xak chirij i Tolke chatal rumal i Dios.
(Queje ile u tz'ibam can i mam David$ ujer,
y queje coj tijin yoj chi rilic wo’or.)

ZKatzij i ma Herddes, junam ru’ i ma Pén-
cio Pilato, xqui mol quib waral pa Jerusalen
cu’ i ne te aj Israel winak, xak cu’ i je
aj Israel. Xqui tzucuj tzaksabal re i lo’laj
Awac’al Jesus, i Jun chi a yom yet che i lo’laj
u patan. *Are xqui ‘an ique ile, xe’elok
pacha i a nuc’'um yet ujer chi ca ’ani na.
»Wo'or, Kajwal Dios, chawila chi ique coj
qui "atij, coj qui coj ’il. Yoj oj a takon, cha
ya "uri u cowil ka c’'ux chu bixquil a tzij
chique i winak. *Caka tz'onoj chawe coj a
to chi cutzirsaxic iwabib, xak chu "onquil i
mildgro, xak chu "onquil i nimak tak "anic
chiquiwach i winak. Choj a to are caka ’an
tak ile chi yatal chake rumal i lo’laj Awac’al
Jesucristo*. (Queje ile xqui tz'onoj che i
Dios.)

% Are xe utzin chu tz'onoxic che i Dios,
xsilab i ja pa qui molom wi quib. Are ’uri,
xc'un i u Tewal i Dios piquiwi conojel; lic
xoc pa qui c’'ux. Te'uri co qui c’'ux xqui jek
u bixquil u tzij i Dios.

I creyent ’is junam qui wach puwi
ubitak-que
2] u q'uial creyent, xak jun qui wach
xak jun qui nojbal. Mi jun xo’on xuy che
rib puwi ubitak-re. Ni'pa i ubitak-que, is
junam ni qui wach puwi. *I apostelab n-
xqui mayij tu paxsaxic i tzij chique i winak
chi katzij i Kajwal Jesus walijnak chic che i
camic. I qui tzij mas ’o u cho’ab; i Dios, nim
i’utz xu ya piquiwi conojel. **Mi jun chique
xu tij uyej, man ni’pa ’o qui jyub, ni'pa ‘o
cachoch, quiqui c’ayij tobal que i creyent
je niba’ib. *We xc’aytajic, quiqui c’am li
mer, y quiqui ya na piqui’ab i apostelab.
Te’uri i apostelab quiqui jacho, chirij wach
i rajwaxic chique chi qui jujunal. * Por
ejémplo, ‘o jun chique, ma Jose u bi, queje
xu ’an ire ile. Ire aj Chipre, jun jyub setel
chuwi mar; ire jun u muk u xiquin can
i mam Lewi. I apostelab xqui ya pu bi:
ma Bernabe, chi que’el pa ka ch’awbal: “aj
cubsanel re qui c'ux i winak.” *1 achi-le
xu c’ayij jun rulew, xu c’am li mer, y xu ya
chique i apostelab.

¥ 425 Tmer tzij xu bij are iri: “I winak, ;wuchac quiqui nojij tak u ’onquil wach i n-que tiqui ta che?”

§ 4:26: Sélmo 2:1-2

* . 5 ’
4:30: Tmer tzij xu bij are iri: pu bi i lo'laj Awac’al Jesucristo.

I ma Ananias, i ati Safira quiqui "an jun
t’oronic, quiqui ch’ob ique

1Xak "o jun chic achi, ma Ananias u bi; i
rixokil, ati Saffra u bi. Ique xqui c’ayij jun
culew; *xui-ri, che i rajil i ulew, i achi "o i xu
c’ol canok, xak "o i xu c’am li cu’ i apostelab.
Xu ’ano pacha are ronojel xu c’am lok, xui-
ri n-ronojel taj. Xak i rixokil reta’am wach
ixu 'ano. *I ma Pédro xu bij che:

—Ma Ananias, j;wuchac xa ya che itzel
xu yoj a nojbal? ;Wuchac cawaj ca t'oriu
Tewal i Dios? Yet ’oimerac’olom canokre i
jyub xa c’ayij. ‘1 ulew, awe yet te’ek. Are xa
C’ayij, xak awe yet i mer. ;Wuchac xa ch’ob
i t'oronic-le? Che i Dios xa ’an wi i mentir,
n-are ta chique i winak —xu bij.

°I ma Ananfas, are xu ta ile, xtzak pulew
y juntir xcamic. Ni'pa i xqui ta rasonile, lic
xqui xij quib. *Te’uri, xe c’'un juban creyent
alabom, xqui yac bi i ma Ananfas, xqui pasij
y xe e chu mukic.

7Colo oxib ‘or u ’onquil iri, xoc chali i
rixokil i ma Ananfas. N-reta’am taj wach i
xa anic. *Are 'uri i ma Pédro xu bij che:

—Cha bij chwe, ;xi c’ayij iwulew pacha i
rajil xi bij chake? —co’ono.

Are, —xu bij i ixok—. Are pacha i rajil ka
bim chiwe —co’ono.

*—;Wuchac xi ch’ob yix u "anic ile, chi
qui c’am u pam i u Tewal i Kajwal? Ya que
tzalij li i xe "e chu mukic awachijil; wo’or
xak cat qui c’am chubi yet —xu bij i ma
Pédro che i ixok.

© Are xbitaj che, juntir xtzak pulew
chuwach i ma Pédro, y xcamic. Are xe
oc chali i alabom, xqui rik tan chic ixok
camnak. Xqui ¢’am chubic, xe e chu mukic
chu c’ulel i rachijil. " Conojel i creyent, xak
ni’pa i xe tawic, lic xqui xij quib che, wach i
xa 'anic.

Q'ui i mildgro xqui "an i apostelab

2] apostelab, mas i mildgro, mas i ni-
mak tak "anic xqui "an chiquiwach i winak.
Conojel i creyent nic are wi quiqui mol quib
pa rachoch i Dios; quiqui mol quib chila che
uwach ja chi “re i mam Salomon” ca bix che.
B Xqui bij i winak chi i creyent je 'utz laj
tak winak, xui-ri quiqui xij quib quicach’ilaj
quib cu’. “Mas ca tijin qui q uiaricicreyent;
je q'ui achiab, xak je q'ui ixokib xqui cuba
qui c’ux che i Kajwal. *I winak xe qui c’am

bi iwabib chi tak be, xe qui ya can chila
chuwi tak qui ch’at, chuwach tak qui pop.
Queje ile xqui 'ano man we xic’aw i ma
Pédro, tz’akat ne u mujbal quic’aw piquiwi,
ru’ ile que utzir na. *I tinimit chi nakaj
je o wi, je q’'ui i winak que qui c’am li qui
iwabib pa Jerusalen; xak que qui c’am li
je ch’ujernak cumal itzel tew; conojel xe
utzirsax na.

I'ma Pédro i ma Wan xya’ qui lo’xic rumal
u bixquil u tzij i Kajwal

V Enténces i ‘atz laj sacerddte, cu’ i
rachi’il, chi jutzobaj Saducéo, xpe coywal
man mas i winak xe terej chiquij i aposte-
lab. *Rumal-i xe qui chap i apostelab y xe
qui min pa cércel. * Are cha’ab, i Kajwal xu
tak li jun dngel, xol u jaka u chi’ i cércel, y
xe resaj li apostelab. I dngel xu bij chique:

® —Jix pa rachoch i Dios. Chix tac’al
chiquiwach i winak chila, chi ’alijinsaj
chique wach i mer usuc’ i c’ac’ laj c’aslemal
—xu bij.

21 apostelab xqui "an pacha i xu bij i
angel. Are xsakiric xe ’e pa rachoch i Dios
y xqui jek u c’utic chique i winak chila.

Tz'akat que tijin ique chu ’anic ile, i "atz
laj sacerdéte, junam cu’ i je rachi’il, xe qui
mol i nimak tak aj Israel pa nuc’bal t’isbal.
(Ique n-queta’am taj wach xu ’an i dngel
cha’ab.) Are xe moltajic, te’uri xqui tak
qui c’amic i apostelab pa cércel. #I policia,
are xe upon pa carcel, n-xe qui rik ta chic
i apostelab. Rumal-i xe tzalij pa nuc’bal
tisbal y xqui bij chique:

# —Are xoj upon chu chi’ i céreel, lic
tz'apilic xka riko; i je chajal re, 'is je "o chu
chi’. Xui-ri, i chupam, are xka jak bic, n-ta
xka riko. (Queje ile xqui bij i policfa chique
i qui nimakil.)

#] cajatzil i sacerdSte xak i caj'atzil i
policia pa rachoch i Dios, junam cu’ i ajwab
sacerddte, are xqui ta ile, lic xqui bisoj.
Xqui tz'onoj chiquiwach:

—;Wach nawi ca e q'uis wi ni’pa iri? —
que cha.

» Are ’uri xupon jun achi cu’; xu bij
chique:

—TI achiab chi xe i tz’apij, je "o pa rachoch
i Dios; que tijin chu c’utic chique i winak
chila —xu bij.

*] cajatzil i policia xe u c’am bi i rakan
u’ab, xe 'e qui c’ama i apostelab. Xui-ri, n-
Xe qui yaj taj, n-xe qui ch’ay taj, man quiqui
xij quib chique i winak, mokxa cocsax abaj
chique. 71 apostelab, are xe c’am lok, xe
tac’bax chiquiwach i nimak tak aj nuc’bal
t'isbal. Are 'uri i ‘atz laj sacerddte xoc chi
qui yajic, xu bij chique:

#—Yoj lic ka bim chic chiwe chi mi lapla
iJesus-le. Y yix xi kelo. Je i tijojsam chic
conojel i winak aj Jerusalen. Xak quiwaj
qui ‘abaj u camic i Jesus chikij yoj —que
cha chique. ®Te’uri i ma Pédro cu’ i juban
apostelab xqui bij chique:

—Lic o chakakul caka cojo wach cu bij i
Dios chake, n-are ta wach quiqui bij i winak
chake. *I Kajwal Dios, chi xqui coj u ’ij i
katit ka mam, are ire xc’'unsaw sak chuwach
iJesus. Are iJesus-le chi xi rip yix chuwach
cruz, camsabal-re. * Are i Jesus-le chi Dios
xu ya chicaj pu wikabim, cojbal re u 'ij. Xu
"an che chi Kajatzil yoj, xak Tolke, man
queje ile 'o mddo chi yoj oj aj Israel caka
jalwachij ni ka nojbal chi n-"us taj, xak caka
rik u cuytajic ka mac. *Yoj waral kilom
wach i xa ’anic; oj ‘o chu bixquil wach i
kilom. Xak i u Tewal i Dios cu ’alijinsaj chi
katzij wach coj tijin chu bixquil. I Dios u
yom i u Tewal-le chique ni’pa i que cojow u
tzij. (Queje i qui tzij i apostelab ile chique.)

»1 achiab chi je "o pa nuc’bal tisbal, are
xqui ta, xpe coywal; cacaj ique que qui
camsaj. *Xui-ri, ‘o jun achi, mam Gamaliel
u bi, xtaq’ui ’an chiquixol. Ire jun chique i
jutzobaj aj Fariséo, jun nim laj c’utunel re
i ujer ‘atbal tzij re i Dios. Ire lic ocsam u
’ij cumal i winak. 1 mam-le xu bij chi que
quesaj bi jubi’ i apostelab chi sak. *Te’uri
xu jek u bixquil chique i nimak tak mam’ib.
Xu bij:

—Ix wach aj tinimit, chi "ana cwent wach
qui "an chique i achiab-le. **Cha c’un chi
c'ux, maja naj u’anic, o jun achi, ma Téudas
u bi, ire xo’on nim che rib. Xe moltaj u
q'uial achiab ru’, colo cajib ciénto, xui-ri,
ire xcamsax na, y ni'pa i je teren chirij xe
quicher bic. Wach tak u nojim, to’ xsachic.
7Xo’on chupan jubi’, are "ij wi chi xe "ajlax
wi i winak, xak "o jun achi aj Galiléa chi xe
moltaj u q’uial achiab ru’; ire ma Judas u
bi. Xui-ri, xak xcamsax ire, te’uri i je teren
chirij xak xe quicher bic. *Iin tzij yin chiwe

yix: me i yinya. Chiqui "ana ni quib. Ni'pa
i que tijin chu c’utic, we xa piqui nojbal
winak petnak wi, ca sach ni u wach "uri.
»We ru’ i Dios petnak wi, n-quix tiqui ta uri
chu chupic. Chi ’ana cwent, mokxa chirij i
Dios quix tijin wi chi ch’0’0j —co’on i mam
Gamaliel chique.

© Conojel i nimak tak mam'’ib 'utz xqui
ta ile. Xe qui siq’uij "uri i apostelab, xqui
jic qui lo’xic, y xqui bij chique chi miqul
lapla chic i Jesus. Te'uri xe co’taj bic. “1
apostelab, are xe el pa nuc’bal tisbal, lic
que quicotic, man i Dios u yom utzil chomal
chique chi xqui tij ni q’'uix rumal re i Jesus.
“]que n-xqui mayij ti u c’utic chiJesus are i
Tolke. ’Jj 'ij que tijin chu bixquil pa rachoch
i Dios, xak pa cachoch i winak.

6

Xe qui cha wukub achiab je aj "anol opis

chiquixol i creyent

'Patak’ij-le, i creyent ca tijin qui q uiaric.
Je "o juban ixokib malcanib chiquixol; ’ij
’ij, 1 creyent quiqui ya qui wa. Jujun
chique i creyent que ch’aw pa qui ch’awbal
i aj Griégo, xak ’o jujun que ch’aw pa qui
ch’awbal i aj Israel. 1 aj Griégo xe oc chu
cojic qui mac i aj Israel; xqui bij chi i
malcanib aj Israel mas que tzukic, xui-ri, i
malcanib aj Griégo xa jubi’ i qui wa ca ya'ic,
que cha. *I cablajuj apostelab xe qui siq’uij
‘uri conojel i creyent. Xqui bij chique:

—N-ca majaw taj we cako’taj ni u bixquil
u tzij i Dios rumal u jachic qui wa i winak.
31x kachalal, che i cha 'uri wukub achiab
chixol, chi iwilom yix je utz laj tak achiab.
"0 u chac lic o u Tewal i Dios cu’, xak lic o i
qui no’oj. Chi ya ’uri chique que qui chajij i
malcanib-le. *Te’uri yoj caka ya na kib chu
tz'onoxic che i Dios, xak chu c’utic u tzij.
(Queje ile xqui bij i apostelab.)

°Conojel i creyent 'utz xqui ta ile. Are
“uri xqui cha i ma Estéban; ire lic cul u c’'ux
che i Dios, xak mas 'o i u Tewal i Dios ru’.
Xak xqui cha i ma Felipe, i ma Précoro, i ma
Nicanor, xak i ma Timon, i ma Parménas,
xak i ma Nicolas chi aj pa tinimit Antioqufa.
Ire u yom u wach cu’ i aj Israel wach u cojic
u 'ij i Dios quiqui 'ano. °¢Are xe utzin chi
qui chayic i je wukub, xe qui c’am bi cu’
i apostelab. Ique xqui tz’'onoj che i Dios
piquiwi, xak xqui ya qui "ab piquiwi.

71 u tzij i Dios ca tijin u paxic u wach.
Pa Jerusalen mas je q'ui i winak xe oc cu’
i creyent; xak je q’ui i sacerdSte xqui cuba
qui c’'ux che i Jesus.

Xqui chap i ma Estéban y xqui c’am bi
chiquiwach i nuc’bal t'isbal

¢] ma Estéban lic o u cho’ab i Dios ru’,
lic "o utzil chomal i Dios puwi. Rumal-i,
mas i mildgro, mas i nim laj "anic xu ’an
chiquiwach i winak. *Xui-ri, ‘o juban achiab
xe oc chu to'taxic chi tzij. Ique je re i
molbal’ib que i aj Israel chi “Achiab n-ta
chic cajaw” ca bix chique. Ique junam cu’ i
je aj pa tinimit Ciréne, xak i je aj pa tinimit
Alejandria, xak i je aj pa Cilicia, xak i je aj
pa Asia, 'is xe oc chu chapic quib chi tzij ru’
i ma Estéban. °Xui-ri, n-que tiqui ta che i
ma Estéban man ire, are ca ch’awic, are i
u Tewal i Dios ca yaw u nojbal che. "Ique
xe qui tzucuyj "uri juban aj nuc’ul tzij chirij
i ma Estéban. Xe qui toj na chi quiqui bij:
“Yoj xka ta i achi-le cu bij itzel tzij chirij i
ka mam, mam Moises, xak chirij i Dios,” que
cha. *Ru’ i tzij-le, xe qui ch’ujersaj i winak,
xe qui petsaj coywal i nimak tak mam’ib,
xak i tijonel re i ujer "atbal tzij. Xe ’e chirij
i ma Estéban, xqui chapo, y xqui c’am bi
chuwach i nuc’bal tisbal. **Xak xe qui coj
juban aj tzucul u mac i ma Estéban chi xqui
bij:

—I achi-ri nic are wi cu bij itzel tzij chirij
ilo’laj rachoch i Dios, xak chirij i "atbal tzij
tz’ibtal can rumal i mam Moises —que cha—
. “Ka tom ni ire cu bij chi Jesus aj Nazaret cu
wulijsaj ni rachoch i Dios, xak cu jalwachij
ni ka costimbre chi u yom can i ka mam,
mam Moises. (Queje ile xqui bij i aj tzucul
tzij.)

® Are 'uri i nimak tak mam’ib, xak ni’pa
i je cul chila, xqui tzu pan i ma Estéban y
xquil u palaj pacha u chomal u palaj jun
angel.

7

I u tzij i ma Estéban chiquiwach i nuc’bal

t'isbal

'] "atz laj sacerdéte xu bij che i ma Es-
téban:

—;Sak laj tzij ile, ni'pa i xqui bij? —co’on
che.

“Ire xu bij:

—Nimak tak wachalal, nimak tak mam’ib,
chin i ta na pe’. 1ka nim laj Dios, ujer xu

c’ut rib che i ka mam, mam Abraham are
"0 pa jyub Mesopotdmia. Are xu ’an i Dios
ile, i mam Abraham maja ca ’e jeki pa jyub
Haran. °I Dios xu bij che: “Cha canaj can a
jyub, cha canaj can awachalal, y jat che jun
jyub quin c’ut na chawe,” xu bij. *Are "uri i
mam Abraham xel che i jyub Caldéa y xa’e
jekel chila pa Haran. Xo’on panok, xcam u
kajaw, te’uri i Dios xu c’am li mam Abraham
y xol jekel chi, pa oj ‘o wi wo’or. °I Dios n-xu
yata che i mam Abraham we cu chap ni jyub
waral, mi xa ta jubi’. Xu bij che chi co’on
panok i jyub-i re ni ire, xak que ni u muk
u xiquin. Xui-ri, are xu ta i tzij-le, i mam
Abraham n-ta rac’al. ¢I Dios, xak xu bij che
chi u muk u xiquin que ’e jekel na che jun
tinimit naj, chi n-que taj. Xu bij chi quiqui
tij ni uyej piqui’ab i winak chila; i winak-le
quiqui "an che quib pacha je cajaw piquiwi.
Queje ile quiqui tij ni c’ax cajib ciénto junab
u wach. 7“Xui-ri, i tinimit chi que u rajawij,
quin ya na pa tojpen,” xu bij i Dios che. “Are
que o’tax a muk a xiquin, que el chila y que
pe chi, pa at "o wi, y quiqui coj in ’ij waral,”
xu bij i Dios che i mam Abraham ujer. ®Xak
xu bij che chi chu ’ana retal che u ch’acul,
’ilbal-re chi lic re i Dios, xak ’ilbal-re chi
Dios cu 'an na pacha i u bim che. I retal-
le, circuncision ca bix che. I mam Abraham,
are xalax i rac’al, are o chic wajxakib ’ij che,
xak xu "an i retal che, pacha u bim i Dios. 1
rac’al, a-Isaac u bi. Are achi chic i ma Isaac,
xak queje xu 'an ire ile che i rac’al, chi a-
Jacob u bi. Are achi chic i ma Jacob-le, xak
queje xu "an ire ile chique i cablajuj rac’al
chi xe’elok je katit ka mam yoj.

°*Xo’on panok, i rac’al i mam Jacob xpe
coywal chirij i qui cha’, a-Jose, man ire mas
C’ax ca na’ rumal u kajaw. Rumal-i, xqui
C’ayij bi i a-Jose che jun aj naj, chi xu c’am
bi ru’ ¢’a pa Egipto. Xui-ri, i Dios ‘o ru’ i a-
Jose, Py xresaj chi sak che ni’paic’ax xu tijo.
Xu ya mas u nojbal i a-Jose, xak xu ’an che
i atol tzij pa Egipto lic c’ax cu na ni a-Jose.
I "atol tzij, ma Faraon ca bix che, ire xu ya i
a-Jose puwi i tinimit, xak piquiwi i je ‘o pa
rachoch ire.

1Xo’on panok, xc'un jun nim laj wa’jal;
xqui tij uyej i winak pa Egipto, xak pa
Canaan pa i je ‘o wi u kajaw i ma Jose, xak
i ratz u cha’. I katit ka mam-le n-xqui rik
taj wach quiqui tijo. I ma Jacob, are xu ta
rason chi "o ixim chila pa Egipto, xe u tak

bi u c’ojol chu tzucuxic. (Ique je are i katit
ka mam yoj oj aj Israel winak.) Are i nabe
cakan 'uri pa Egipto. *Xo’on panok, che
ucamul cakan, i ma Jose xu bij chique chi
ire are i qui cha’. C’a te’uri i ma Faraon xu
ta u be chi ma Jose aj Israel winak. *Te’uri
i ma Jose xu tak u c’amic u kajaw, xak ni’pa
irachalal; i rachalal je seténta y cinco chic.
5 Are u ‘onquil 'uri xqui "an i katit ka mam
chi xe ’e jekel c’a naj pa tinimit Egipto.
Xo’on panok, xcam i mam Jacob chila, xak
queje i ralc’'wal chi je katit ka mam, y xe
muk na pa Egipto. *Xo’on panok xquesaj
li qui bakil* y xqui c’am li che i camposant
re i etz mam Abraham pa jyub Siquem.
O’onom lok i mam Abraham u lo’om i jubi’
jyub-le re u camposant; u lo'om chique i
rac’al i ma Hamor chi je aj Siquem.

7 Xo’on panok i aj Israel lic xq'uiar qui
wach chila pa Egipto. Lic je q'ui chic are ya
curiki’ij chi Dios craj que resaj piqui’abi aj
Egipto, pacha i u bim che i mam Abraham
ujer. ®Teuri xoc chic jun "atol tzij piquiwi
i aj Egipto chi n-xretamaj tu wach i etz ma
Jose. Ire n-us ti xu 'an chique i kach aj
Israel; lic xu’an c’ax chique i katit ka mam. 1
xu’'ani’atol tzij-le are iri: xu bij chi caco’taj
canicac’al c’aje noch’, camsabal-que. *Che
tak i 'ij-le, xalax i ka mam, mam Moises.
Ire, chom xa ’iltaj rumal i Dios. I u kajaw
u chuch xcuwaj oxib ic’ ru’ ja. * (Are n-
quiqui rik ta chic pa cacuwaj wi, xqui yijba
jun ral chicach, xqui ya chupam, y xe ’e
qui ya chuwi ya)' te’uri i u mi'al i "atol tzij
xu riko. Xu c’am bic y xu q'uitsaj; xu ‘an
pacha rac’al che. *Rumal "uri, i aMoises,
pa rachoch i "atol tzij xq'uiy wi; xnawsax
che, ronojel ni’pa i queta’am i nimak tak aj
Egipto winak. Ire, xnimar u cho’ab; ni’pa i
cu bij, ni’pa i cu’ano, ’is ca tiqui che.

#Xo0’on panok, are ‘o chic cuarénta junab
che, xu ch’ob pu c’ux que ’e rila i rach aj
Israel; y xa ’ec. *Chila xril wi jun aj Egipto
ca tijin chu "anic c’ax che jun aj Israel. Xu
to i rach aj Israel y xu camsaj i aj Egipto.
sXuch’ob ire chini’pairach aj Israel quiqui
ta ni u be chi ire are i tolque, chi rumal
ire, i Dios que resaj ique pa c’ax piqui'ab
i aj Egipto winak. Péro n-xqui ta tu be.
%Chucab ’ij, i ma Moises xe u rik chic queb aj

*
7:16: Are i qui bakil i ma Jacob y ma Jose.

Israel winak quiqui "an ch’o’oj chiquiwach.
Craj ire quiqui chomaj quib chiquiwach.
Rumal-i xu bij chique: “Yix iwachalal iwib.
(Wuchac 'uri qui 'an ch’0’0j?” xu bij chique.
71 jun chi u jekom i ch’0’oj xu tacpuj bi
i ma Moises. Xu bij che: “;Pachin xyaw
chawe ca "an i "atbal tzij pakawi? Mi jun!
»;Cawaj quin a camsaj yin pacha xa ‘an
che i aj Egipto iwir?” xu bij che. *I ma
Moises, are xu ta ile, xa "anmajic; xa e c’a
naj che i jyub Madian; chila xjeki wi, n-mer
tu tinimit. Are o chila, xe alax queb rac’al.

*] ma Moises, are "o chic cuarénta junab
che u jekelem chila pa Madian, ire ca bin
che jun ta’aj tz'inilic chu c’ulel i ral jyub
Sinai; xak te’et xril jun ral che’ ca tijin u
juluwic, y xwinakir jun dngel chupam i ’a’-
le. *Ire lic xoc ’il che, wach i xrilo. Xtejeb
pan jubi’ ru’, crilbej-re wach ropis. Are "uri
xu ta u ch’awbal i Kajwal chi xu bij che:
2“Yin in Dios que awatit a mam. In qui Dios
imam Abraham, i mam Isaac, i mam Jacob,”
co’ono. 1 ma Moises ca sicsat chic rumal
u xibriquil, n-tu cowil u c’'ux cu takej. *1I
Kajwal xu bij che: “Waral pa at tac’al wi, o
u 'ij; chawesaj ni a xajab. **Yin wilom wach
uyej quiqui tij i wac’al chila pa Egipto; in
tom wach o’ej quiqui "ano. Inkajnak lok que
ol in to na; que wesaj na chupam i c’ax pa je
"o wi. Sa’aj wu’, cat in tak bi pa Egipto,” xu
bij i Dios che i ma Moises.

*] mam Moises-le, chi chatal rumal i
Dios, are i jun chi qui xutum i aj Israel
winak. Qui bim che: “;Pachin xyaw chawe
at "atol tzij ke yoj? ;Pachin xyaw chawe ca
"ani’atbal tzij pakawi?” quibimna che. Are
ire-le chi chatal rumal i Dios cu "at na tzij
piquiwi i aj Israel, xak que resaj pa c’ax. I
Dios u takom li dngel ru’, che i ral che’ chi
ca juluwic, xol u bij che wach u patan ca
ya’ che rumal i Dios. * Are i mam Moises-le
xe resgj li katit ka mam pa Egipto. Are ire-
le xa ’anaw nimak tak mildgro nimak tak
"anic chila pa Egipto, xak che i mar “Cak”,
xak chila pa tak jyub tz'inilic pa xbin wi
cu’ i katit ka mam cuarénta junab. ¥ Are
i mam Moises-le xu bij chique i aj Israel
winak: “Dios cu tak na li jun ajbil u tzij
chiwe pacha yin, chi are na jun chique i
kach aj tinimit. Chi cojo retalil che wach cu
bij na ire chiwe.” Queje ile xu bij i mismo

E: 7:37: Deuterondémio 18:15, 18

mam Moises¥ ujer. *Are i mam Moises-le

‘o cu’ i aj Israel winak are qui molom quib

che i jyub tz'inilic. Are ire-le chi xa ’ijlax

rumal i dngel che i ral jyub Sinai; are ire-le
chi o chila cu’ i katit ka mam. Che i mam

Moises-le, xya’ wi i tzij re i ka c’aslemal, cu

yabej-re chake yoj.

] mam Moises chatal rumal i Dios, xui-
ri i katit ka mam n-xcaj ta quiqui cojo. Xcaj
ique caquesaj bi che u patan; xcaj ique que
tzalij chic pa Egipto. *Are mayal i mam
Moises tzam jyub Sinai, ique xqui bij che
i mam Aaron; “N-keta’am taj wach xa ’ani
che i ma Moises-le, chi xoj resaj li Egipto.
Mok n-ca c’un ta chic. Cha ’ana ’uri juban
ka tiox, caka nabsaj bi chakawach,” xe cha.
“ Are "uri xqui ’an jun tiox pacha ral me’ ca
tzunic. Te'uri xe qui camsaj i chicop quiqui
sujuj chuwach. Lic xe quicot ru’, wach qui
’anom ru’ qui ‘ab. “Rumal-i, i Dios xu jec’
rib cu’ ique. Xe ro’taj canok; xu ya chique
quiqui coj ni u ij i ch’'umil aj chuwacaj,
pacha cacaj ique. Xu ’an ire chique pacha
tz'ibtal can cumal i ajbil u tzij i Dios ujer.
Xu bij i Dios:

Ix aj Israel winak, che i cuarénta junab chi
xix bin pa tak jyub tz'inilic,

;xataba chwe yin xi camsaj wi i chicop?
(Xataba chinwach yin xi poroj wi,
cojbal in ’ij yin? N-chwe taj.

“N-chwe ti yin xi coj wi in ’ij; xa xiwekaj bi
i cérpa8 re i tiox Moloc.

Xak xiwekaj bi u q'uexwach ch’'umil, cojbal
nare u’ij i tiox Renfan.

I tiox-le, xa yix ix "anawnak man qui coj na
qui 'ij.

Rumal ’uri, quix wesaj chuwach i jyub yix;
quix in tak bi che jun jyub naj, mas
c’a chuwach pan i Babilénia —xu bij
i Dios.

(Queje ile tz'ibtal canok.)

“] katit ka mam, are xe bin pa jyub
tZ'inilic, ‘o qui cdrpa pa quiqui c’ol wi i
tz’alam abaj chi 'o u tzij u pixab i Dios
tz’'ibtal chuwach. I cérpa-le are i rachoch i
Dios cu’ ique; i mam Moises xu tak u onquil
xak jun ru’ pacha u bim i Dios che. Xu yijba,
lic pacha i u q'uexwach c’ut-tal che rumal i
Dios. *Icdrpa-le, i katit ka mam xqui ya can
piqui’ab i qui muk qui xiquin pa tak lemajil.

§ 7:43: 1carpa-le, pachajunja "antal che c’ul lic pim, pacha tz’um.

Queje ile xqui "an che c’axurik i 'ij xe oc che
ijyub yatal chique rumal i Dios. Xqui c’am li
cu’ are xe oc li chi, junam ru’ i ma Josue, chi
qui capitan. I aj ch’o’oj cu’, i Dios xe roktaj
bi chiquiwach, te’uri xe jeki i katit ka mam
chuwach ulew-i. I cdrpa-le are i rachoch i
Dios cu’, ¢’a are xoc i “atol tzij mam David.
“sTre-le, xu rik utzil chomal chuwach i Dios
chi xak are i Dios re i ka mam, mam Jacob.
I mam David-le xu tz’onoj che i Dios chi cu
ya che cu yijba jun mer rachoch i Dios pu
q'uexel i cdrpa. ¥ Xui-ri, i Dios n-xu ya ta
che we cu yijba; are che u c’ojol xu ya wi,
chi ma Salomon. *Queje xo’on ire ile, xui-
riiDios, chi Atz u 'lj, n-jekel ta chupam jun
ja 'antalic. Queje pacha u tz'ibam jun ajbil
u tzij i Dios ujer, i Dios u bim i tzij-i:
] chicaj are in cubibal pa quin "at wi tzij;
iuwach ulew are u q'uijibal i wakan.
¢ Wach u’onquil ni jun wachoch qui "an yix?
cu bij i Kajwal.
;Xataba qui yijba jun in muj in soc pa quin
uxlan wi?
] abaj, i che’, ronojel ni’pa i ‘olic, ;xataba
n-yin ta in yijbawnak? Yin pues”.
(Queje u tzij i Dios ile chi tz'ibtal canok.)
1Yix xa ix buy —xu bij i ma Estéban che
i 'atz laj sacerdéte, xak chique i juban aj
nuc’bal t'isbal —, n-quiwaj ta qui ta u be i
Dios. Iwanima yix queje pacha i canima i
winak chi n-ta Dios cu’; xak queje i xiquin.
N-quiwaj ti u tayic are ca ch’aw u Tewal i
Dios iwu’, xak jun ru’ pacha xqui ’an iwatit
i mam ujer. *2Conojel i ujer ajbil u tzij i
Dios xqui tij c’ax piqui’ab iwatit i mam. Are
xqui bij u c’unic i Jun chi n-tu mac, ’is xe
qui camsaj. Te'uri are xc'un i Jun chi qui
bim na ique chi ca c’un na, jwach xi 'an yix
che? Xi jach piqui’ab i tzel que ilawic, y xi
camsaj. **Queje xi ‘an yix ile, tupu i Dios xe
u tak li u dngel, cu yabej re i lo’laj u "atbal
tzij chiwe. Chiwe yix xu ya wi, péro n-quix
cojon ta che. (Queje u tzij i ma Estéban ile
chique.)

I'u camsaxic i ma Estéban
s Ique, are xqui ta ile, lic xpe coywal.
Quiqui kach’ach’ej uwaque chirij i ma Es-
téban, c'utbal re i coywal che. *Ire lic ‘o i
u Tewal i Dios ru’, xtzun chicaj y xril i nim

*
7:50: I'mer tzij xu bij are iri: ;Pa

quin uxlan wi yin? ;Xataba n-yin ta xin’anaw ronojel iri? 1 Réyes 8:27

laj u chomal i Dios ca walch’inic. Xak xril i
Jesus "o pu wikabim i Dios. *Xu bij:

—iChiwilape’, cwil upam i caj! Cwil i Achi
aj Chicaj "o pu wikabim i Dios —xu bij.

I nimak tak mam’ib, are xqui ta ile, xe
siq’uinic xqui tz’apij i qui xiquin y xe ’e la
chirij i ma Estéban. *Xquesaj pa tinimit, y
xe oc chu cojic abaj che, camsabal-re quiqui
"ano. Xquesaj i qui chaquet y xqui ya canru’
jun achi c’a ala, a-Sdulo u bi. * Are que tijin
chu cojic abaj che, i ma Estéban xu tz'onoj
che i Kajwal:

—Kajwal Jesus, cha c’ama i wanima —xu
bij.

® Are xu bij ile, xuqui’ic; co xch’awic:

—Kajwal, cha cuyu i qui mac-i —xu bij.
Are xbitaj ile rumal, xcamic.

8

Ia-Sdulo ca titat u pam chique i creyent; cu
tzucuj chapbal-que
'T a-Sdulo le, junam u wach cu’ ique chi
xe camsaw i ma Estéban. Are xcamsax i ma
Estéban, are 'ij wi xjekan i ch’o’oj chiquij i
creyent pa Jerusalen. Conojel i creyent xe
quicher bi pa tak tinimit re i jyub Judéa,
xak pa tak tinimit re i jyub Samdria. Xui
i apostelab n-xe ’anmaj taj. ?Je ’o jujun
achiab qui yom quib chi terejic chirij i Dios.
I%ue xe ’e qui muku i ma Estéban. Lic xe o’
che. *Xui-ri, i a-Sdulo craj cu sach qui wach i
jutzobaj creyent pa Jerusalen. Are ixu’ano,
xoc chi tak ja, que u jucuquej li creyent, chi
achiab, chi ixokib, y que u tz’apij pa cércel.

I 'utz laj tzij re i Jesucristo cupon pa
Samaria
‘I juban creyent chi xe 'anmaj Jerusalen,
xa ipa xe e wi, que tijin chu bixquil chique i
winak wach i 'utz laj tzij re i quelbal chupam
i qui mac. °’O jun chique, ma Felipe u bi,
are xa 'ec, xoc che jun tinimit re i jyub
Samdria; xu jek u bixquil chique i winak chi
Jesucristo are i Tolque. T winak lic xqui mol
quib ru’, lic xqui ya quib chu tayic u tzij i
ma Felipe. Lic xqui coj retalil che wach i
xbix chique, xak xquilo ni’pa tak i mildgro
xu 'ano. ’Je q'ui winak xelsax itzel tew
chique rumal i ma Felipe. I itzel tew que

siq’uinic xe ’elic. Xak je q'ui i clis, xak je q'ui
i siquirnak xe utzirsaxic. *Rumal "uri’is que
quicot i winak pa tinimit Samdria.

*Xak pa tinimit-le, ’o jun achi, ma Simon
u bi, chi aj ’itz. Ire ’ax co’on wi chi que u
t'or i aj Samdria winak ru’” nimak tak il chi
xu "ano. Lic xu an nim che rib chiquiwach.
©Conojel i winak, we 01 qui 'ij, o we n-ta qui
’ij, ’is xqui coj retalil che u tzij i ma Simon.
Xqui bij chiquiwach:

—TIachi-le, mas’oucho’abiDios ru’ —que
cha.

ULic xqui coj retalil che, man ’o tan chi
’ij je u torom ru’ i u q'uial tak ’anic chi u
"anom. “Xui-ri, are xupon i ma Felipe, xqui
coj 'uri wach cu bij ire. Xu sakij chique
wach i 'utz laj tzij chirij i "atbal tzij re i

Dios”, xak chirij i Jesucristo. Are xqui ta
u tzij, je q’ui xqui cojo, xak xqui tz’'onoj u
kajsaxic ya piquiwi, chi achiab, chi ixokib.
“Xak i ma Simon-le xu cojo y xu tz’onoj u
kajsaxic ya puwi. Te'uri lic xterej chirij i ma
Felipe. Lic xu bisoj are xril i nimak tak "anic,
i nimak tak mildgro xu ’an i ma Felipe rumal
u cho’ab i Dios.

“T apostelab chi xe canaj can paJerusalen
xqui ta rason chi ‘o chic i aj Samdria que
tijin chu cojic u tzij i Dios. Rumal-i xe qui
tak bi i ma Pédro i ma Wan chila cu’. **Are
xe uponic, xqui tz'onoj che i Dios chi coc
u Tewal piqui c’ux i creyent aj Samadria.
18 Xqui "an ile man maja ca c’'un i u Tewal
i Dios piquiwi; xui kajsam i ya piquiwi,
c'utbal-re chi je re chic i Kajwal Jesust.
7 Are ’uri i ma Pédro i ma Wan xqui ya qui
"ab piquiwi i creyent, te’uri xoc li u Tewal i
Dios piqui c’ux.

18] ma Simon, are xrilo chi xoc i u Tewal i
Dios pa canima are xqui ya qui ab piquiwi,
xu sujuj mer chique i apostelab. *Xu bij
chique:

—Chi ya na chwe yin wach u "onquil ile,
man pachin jun quin ya in "ab puwi, xak ca
c’'un ni u Tewal i Dios ru’ —co’on chique.

»] ma Pédro xu la’ u wach che:

—iCha porox ni a mer pa’a’ junam awu’
yet! Xa ch’ob yet to’ ru’ mer ca lo’ ni u
sipon i Dios. *Yet n-ta awe che u chac i

* . " .. > o s PR . ) . v 4.
8:12: lusuc’ i tzij-le, are iri: ya c’un-nak chic i u Tewal i Dios chuwach i jyub ta’aj, chu "atic

tzij piquiwi conojel ni’pa i quiqui cuba qui c’ux che i Jesucristo, man i Jesucristo are i "atol

tzij chi coy’em te’ek. Xui-ri, i ‘atbal tzij re i Jesucristo, pa qui c’'ux i winak "o wi, n-are ta

pa nim laj rachoch i Dios pa Jerusalen.

t 8:16: I mer tzij xu bij are iri: pu bi i Kajwal Jesus.

Dios, mi xa ta jubi’; n-awe ti yet u ’onquil,
man awanima n-suc’ul taj chuwach i Dios.
2Chawo’taj i n-"us taj-le chi a nojim pa c’'ux.
Cha tz’onoj 'uri che i Dios we cu cuy a mac,
wach cat tijin chu ch’obic. #Cwil yin mas at
rayinel re u wach i n-awe taj, lic c’aia c’'ux
rumal; lic at "o pu’ab i mac atzalal —xu bij i
ma Pédro che.

2 Are uri i ma Simon xu bij:

—Chi tz'onoj che i Kajwal pinwi, man n-
quin c’'ulmaj ti pacha i xi bij yix-le —co’ono.

»Te’uri i ma Pédro i ma Wan xqui bij
chique i aj Samdria wach tak quilom ique
chi u ’anom i Kajwal Jesus, xak wach tak u
bim canok. Te'uri xqui maj chali qui be pa
Jerusalen. Are que tijin chi be, xqui paxsaj
i 'utz laj tzij re i Jesucristo chique i winak
chupam u q'uial aldéa re i jyub Samdria.
Te'uri xe upon pa Jerusalen.

I'ma Felipe cu bij usuc’ u tzij i Dios che jun
aj Etiopia

*Xo’on panok i ma Felipe, 'o jun dngel re
i Kajwal xupon ru’ y xu bij che:

—Cha yijba awib y jat pa sur. Cha maja i
be chi que’el pa Jerusalen, chi ca ’e kaj c’a
pa tinimit G4dza —co’ono.

Areibeile chi quic’aw chakij jyub pan-ta
wi winak. I ma Felipe xu yijba rib y xu maj
biube. Are catijin chi be xril pan jun achi aj
naj re i jyub Etiopia. Ire-le, nimiu patani,
aj chajinel re u mer i ixok chi qui "atol tzij
i aj Etiopfa. I achi-le, xupon chu cojic u
’ij i Dios pa Jerusalen; xutzin u "onquil ile,
#ya tzalijic chic re. Ire ca tijin chi be, cul
chupam u careta, ca tijin u jeq'uic cumal
caway. Tz'akat ca binic, crajlaj u wach i wuj
u tz'ibam can i mam Isafas, ajbil u tzij i Dios
ujer. ®Are "uri i u Tewal i Dios xu bij che i
ma Felipe:

—Chat tejeb ru’ i careta-le y chat bin pu
tzal —co’on che.

*] ma Felipe xa ’e pa’anem; are xu riko,
xu taiachi crajlaj u wach i wuj chi u tz'ibam
can i mam Isafas. Xu tz’'onoj che i achi:

—;Cataube wach i cawil chuwach i wuj?
—co’on che.

% —;Wach u tayic u be quin "ano we n-ta
jun cu bij usuc’ chwe? —xu bij i achi che.

Are ’uri xu bij che i ma Felipe chi ca "an
chupam u careta, que cubi junam. **Are u
xak wuj chi cu takej, are i pa tz'ibtal wi i tzij-
i
Ire xc’am bi che u camsaxic pacha jun chij.
Jun chij, are ca c’atzix rismal, n-ca ch’aw taj.
Xak queje xu an ire ile: n-ti xu bij; n-xu jak

ti u chi’ (are xqui "an c’ax che).
»Xkajsax u’ij; mi jun xu ’an ’atbal tzij puwi
pacha usuc’.
Ire, mi jun u muk u xiquin xu canaj canok§,
man i u c’aslemal xelsax che, waral
chuwach i jyub ta’aj.
Queje i tzij ile u tz'ibam can i mam Isafas™.

*1achi, are xutzin chi rajlaxic u xak i wuj,
xu tz’onoj che i ma Felipe:

—Cha ’ana utzil chomal chwe: cha bij
chwe, ;are i tz'ibawnak iri, are ire xu bij rib?
;0 are jun chic xu lapo? —co’ono.

3 Are uri i ma Felipe xu jek u bixquil che
wach i 'utz laj tzij re i Jesus; xu jek u c’utic
che ru’ i mer jupaj tzij-le pa i xrajlaj wi
chuwach wuj. *Te’uri, are que tijin chi be,
xe ic’aw pa o wi i ya; are "uri i achi xu bij:

—Chi ’o i ya. ;'Utz nawi ca kajsax ni ya
pinwi wo’or? ;’0 nawi ca "atiw u "onquil?
—co’on che.

1 ma Felipe xu bij che:

—}\I—taj; we lic cul a c’'ux che i Jesucristo
—co’ono.

—Cul in c’'ux che chi are i Jesucristo are u
C’ojol i Dios —xu bij che i ma Felipe.

#Te'uri xu tak u tac’baxic u careta. Xe kaj
bi che queb, xe "e chi ya. Are 'uri i ma Felipe
xu kajsaj ya puwi i achi. ** Are xe el chu chi’
iya,iuTewaliDios xu c’am bi i ma Felipe. I
achi n-xril ta chic u wach, xui-ri ca quicotic
xu maj tan chic u be. “I ma Felipe, xril ire
chi ’o pa tinimit Azéto. Are 'uri xu maj u
be che i tinimit Cesaréa. Are ca tijin chi be,
Xu paxsaj i ‘utz laj tzij re i Jesucristo pa tak
tinimit pa xic’aw wi.

9

Tu c'utic rib i Kajwal che i ma Sdulo
'I ma Sdulo n-xu mayij tu bixquil i qui
camsaxic ni'pa i qui jachom quib pu’ab i
Kajwal Jesus. Rumal "uri xa ’e ru’ i "atz laj
sacerddte, *xe u tz’'onoj u wuj re i rocbal

¥ 827 lachile are jun euntico. Are i euntico ca bix che, are jun achi chi n-cu min ta rib cu’ ixokib rumal jun

operacion 'antal che.
*
8:33: Isafas 53:7-8

pa tak molbal’ib pa tinimit Damdsco, que
u tzucbej que i creyent. Craj ire que u
c’am lok, que u tz'apij pa Jerusalen, chi
achiab, chi ixokib. *Xui-ri, are ca tijin chi
be, ya cupon chu nakaj i tinimit Damésco,
xak te’et xpe jun ’a’ chicaj, xrepcan chirij
chuwach. ‘I ma Sdulo xtzak pulew; are "uri
xu ta jun ch’awbal chicaj chi xu bij:

—A-Saulo, a-Sdulo, ;wuchac ca ’an
ch’o’oj chwij yin? —xbix che.

°I ma S4ulo xu tz'onoj che:

—iAt pachin yet, Nim laj Winak? —
co’ono.

Te'uri xbix che:

—Yin in Jesus; chwij yin cat tijin wi chu
"anic ch’0’oj. Xui-ri, xa atuquel yet ca 'an
c’ax che awib, pacha co’on jun boyex are cu
coj akan che jun puyu; utuquel co’on c’ax
che rib, queje ca’an yet ile —xbix che.

‘I ma Saulo ca sicsat rumal u xibriquil.

—Kajwal, jwach cawaj yet quin ano? —
xu bij.

I Kajwal xu bij che:

—Chat walijok, jat pa tinimit. Chila cabix
wi chawe wach i ca "ano —xbix che.

"Tachiab chi je rachi’il i ma S4ulo je ocnak
il man xqui ta i ch’awbal, xui-ri n-xquil
tu wach i xch’awic. *I ma Sdulo xwalij
chuwach ulew, péro are xu jak u ba’'wach,
n-ca tzun ta chic. Rumal 'uri, xqui ch’elej bi
che u’ab, y xqui c’am bi pa tinimit Damdsco.
*Chila xu ch’ij oxib ’ij n-ca tzun taj; n-cu tij
ta chic u wa, n-cu tu’ ta chicuya’.

IKajwal cu tak i ma Ananias chi rutzirsaxic
i ma Sdulo

©’0 jun creyent, ma Ananias u bi, jekel
chila pa Damdsco. Ire xril pu wach chi i
Kajwal xu c’ut rib chuwach.

—jAnanias! —co’on che.

—;Wach cawaj, Kajwal? —xu bij ire.

U Are "uri i Kajwal xu bij che:

—Chat walijok, jat pa be chi “Suc’ulic” ca
bix che. Chila, che i rachoch i ma Jddas,
cha tzucuj wi jun achi, ma S4ulo u bi, aj pa
tinimit Tarso. Wo'or ca tijin chu tz’'onoxic
che i Dios. *I achi-le, at roy’em, man rilom
chic pu wach chi cupon jun achi ru’, ma
Ananfas u bi. Xak xin bij che chi yet ca coj
ni a "ab puwi man ca tzun tan chic —co’on
che i ma Ananfas.

] ma Ananias, are xu ta, xu bij:

—Kajwal, je q'ui je bin-nak chwe chi i
achi-le, are o paJerusalen, mas i c’ax xu’an

175

LOS HECHOS 9:25

chique i je awe yet. *Y ya xc’un chi, col u
chapbej-que ni'pa i quiqui tz'onoj i tobal-
que chawe. I caj’atzil i sacerdéte xqui ya
che chi cu 'an ile —co’on i ma Ananfas.

© Are "uri i Kajwal xu bij che:

—Jat; ya xin cha i achi-le ca e u bij in tzij
chique i ne te aj Israel winak, xak chique i
qui ’atol tzij, xak chique i aj Israel. *Quin
c’'utna che ni’pau q'uial i c’ax cu ch’ij na xa
wumal yin, are cu bjj in tzij chique i winak
—xu bij i Kajwal che.

VTe'uri i ma Ananfas xa e ru’ ja pa’o wi i
ma Sdulo. Xoc bic, xu ya u "ab puwi y xu bij
che:

—Wachalal ma S4ulo, i Kajwal Jesus chi
xu c’ut rib chawe pa be, are i xin takaw li
awu’. Xin u tak lok man cat tzun tan chic,
xak coc li u Tewal i Dios pawanima —xu bij
i ma Ananias che.

® Are 'uri i ma Sdulo pacha xc’ojwan u
ba’'wach, y xtzun chic. Te’uri xwalijic, y
xkajsax ya puwi. ®Te’uri xu tij u wa; xq'uiji
chic u cho’ab. Xnajtin jubi’ chila pa tinimit
Damasco cu’ i creyent.

I'ma Sdulo xoc chu ¢’utic u tzij i Kajwal pa
Damasco

®] ma S4ulo, are ’utz chic, juntir xu jek
qui solixic i tak molbal’ib que i aj Israel, y
xoc chu bixquil chique chi Jesus are u C’ojol
i Dios. # Conojel i xe tawic lic xqui bisoj:

—I achi-le, ;xataba n-are ti ire-le chi xu
"an ch’o’oj chiquij i creyent? Ire-le, are "o pa
Jerusalen, xe u chap ni’pa i quiqui tz'onoj
i tobal-que che i Jesus. Te’uri xc’'un waral
que u chapbej bi que i creyent; xraj ire que
u c’am bi pa Jerusalen, que u jacha chique i
cajatzil i sacerdéte. (Queje xqui bij i winak
ile pa molbal’ib.)

2 Xui-ri, i ma Sdulo xa xu cowij mas u
c'utunic chique. Lic xu ’alijinsaj chique
chi are i Jesus are i Tolque chi coy’em.
Xe’elok chini’paiajIsrael je jekel pa tinimit
Damdsco n-quiqui rik ta chic wach quiqui
bij che.

I'ma Sdulo xa ’anmaj chiquiwach i nimak

tak aj Israel
»Xo’on chupan jubi’, i nimak tak aj Israel
xqui junamsaj qui no’oj chi quiqui camsaj
i ma Séaulo, *xui-ri, ire xu ta rason wach
i qui ch’obom. Ique, chi pa’ij chi cha’ab
cacoy ej pa tak ’elbal bic re i tinimit, quiqui
camsabej-re. 1 creyent xqui to i ma Sdulo;



LOS HECHOS 9:26

xqui ya chupam jun nim laj chicach cha’ab,
y xqui kajsaj chirij i tapia chi u sutim rij i
tinimit. Queje u totajic ile xqui "ano.

Wach i xu culmaj i ma Saulo pa
Jerusalen

*I ma Saulo xa ’e chic pa Jerusalen; are
xuponic, craj ire coc cu’ i creyent. Xui-ri
ique xqui xij quib che, n-xqui coj taj we
katzij u yom chic rib puab i Jesus. #°0
jun creyent, ma Bernabe u bi, xu c’am bi i
ma Sdulo cu’ i apostelab, man caquetamaj u
wach. I ma Bernabe xoc chu bixquil chique
wach u c’ulaxic i Kajwal xu "an i ma Sdulo
pa be, xak wach u ’ijlaxic xu ’an i Kajwal.
Xak xu bij chique chi i ma Sdulo coiu c'ux
xu lap i Jesus chique i aj Damdsco. #Te’uri i
ma Sdulo xnajtin cu’ i creyent pa Jerusalen;
‘oa i que e wi ique, xak ca ’e ire cu’. *Ire
ic co u c’'ux xu lap i Kajwal chique i winak.
Xlapan cu’ i aj Israel winak chi que ch’aw
piqui ch’awbal i aj Griégo; "olic xqui chap
quib chi tzij cu’. Xui-ri, ique xqui tzucuj
wach camsabal-re. *I creyent, are xqui ta
ile, xqui c’'am bi che i tinimit Cesaréa, te’uri
xqui tak bi che i tinimit Téarso™, (Queje u
totajic ile xqui ’ano.)

% Are "uri, xuxlan jubi’ i ch’0’0j chiquij i
tak tzobajil creyent chi je "o pa tak tinimit
re i jyub Judéa, xak re i Galiléa, xak re i
Samadria. Ique lic xcowir u cubibal qui c’'ux
che i Kajwal, lic quiqui coj u i}, lic quiqui coj
u tzij, xak xe q’uiar rumal u Tewal i Dios.

y I ma Pédro xrutzirsaj jun achi pa tinimit
Lida

2] ma Pédro are ca tijin chi qui solixic i
creyent pa tak tinimit, xak xa ’e bin cu’ i je
0 pa tinimit Lida. *Chila xu rik wi jun achi,
ma Enéas u bi; "o chic wajxakib junab che
chi cotz’ol puwi u ch’at, siquirnak u ch’acul.
I ma Pédro xu bij che:

—Ma Enéas, i Jesucristo cat rutzirsaj.
Chat walijok y cha yijba a ch’at —co’on che.

I ma Enéas juntir xwalijic. *Conojel i aj
pa tinimit Lida xquilo wach i xa "anic, xak
queje i aj pa ta’aj Saron; rumal ’uri xqui
jalwachij qui nojbal chi n-"us taj, y xqui ya
quib pu’ab i Kajwal.

I ma Pédro xu c’'unsaj sak chuwach i ati
Dércas

*Che i Lida, nakaj "o wi i tinimit Jépe pa

jekel wi jun ixok creyent, ati Tabita u bi.

*
9:30: Ile are u tinimit i ma S4ulo.

(Piqui ch’awbal i aj Griégo winak, ati Dércas
quiqui bij che.) 1ixok-le, "utz laj winak, mas
que u to i niba’ib. ¥ Che tak i ’ij-le (are o
i ma Pédro pa Lida), i ati Dércas xiwajic y
xcamic. 'O i xch’ajaw u ch’acul y xqui ya
pu caleja. *I tinimit Jépe n-naj ta ‘o wi
che i tinimit Lida, pa ’o wi i ma Pédro. 1
creyent pa Jépe queta’am chi chila o wi,
rumal-i xqui tak u siq'uixic. Xe qui tak bi
queb achiab chu bixquil che chi we’ u wach
cha petok.

»I ma Pédro xa’e cu’; are xuponic, xc'am
bi chila pa 'o wi i camnak. Je q'ui ixokib
malcanib que 0’ic; xqui mol quib chirij
chuwach i ma Pédro. Xqui c’ut che ni’pa i
camix, ni’paiqui’u’ uyijbam, usipamcani
ati Dércas chique are c’aslic. I maPédro xu
bij chique chi que ’el bi jubi’. Te’uri xuqui
ru’ i camnak y xu tz’onoj che i Dios. Xu maj
u takexic i camnak:

—Tabita, chat walijok —xu bij che.

Xak te’et, i ixok xu jak u ba'wach; are xu
takej i ma Pédro, xcubi "anok. *Te’uri i ma
Pédro xu chap che u ’ab y xu yaco. Xe u
siq’uij i creyent, xak i ixokib malcanib, y xu
jach i ati Dércas chique, c’as tan chic. “lle,
xpax rason ronojel i tinimit Jépe; te’uri je
q’ui i winak xqui cuba qui c’ux che i Kajwal.
“1 ma Pédro xnajtin jubi’ che i tinimit-le.
Xq'uiji pa rachoch jun aj tucul tz'um, ma
Simon u bi.

10

I Dios xu tak biima Pédroru’ rachoch i ma

Cornélio, chi n-gj Israel taj

1’0 jun achi jekel pa tinimit Cesaréa, ma
Cornélio u bi. I u patan ire, capitan piquiwi
cien soldddo. I u bi i jutzobaj soldado-le:
Italidno ca bix che. *I ma Cornélio-le lic u
yom rib che i Dios, lic quiqui coj u’ij i Dios
junam cu’ i rixokil ralc’'wal. Nic are wi xu
tz'onoj che i Dios, xak xu ya mer, tobal-que
i aj Israel winak. *Chupam jun ’ij, colo a las
tres re u kajbal ’ij, sakil xril ire puwach "o
jun dngel petnak ru’ i Dios; xoc ru’ y xu bij
che:

—iMa Cornélio! —co’ono.

“Ire, are xrilo, xcanajic to’ ca takenic
rumal u xibriquil.

—;Wach cu bij a c’'ux, Nim laj Winak? —
xu bij che.

I 4ngel xu bij che:

—I Dios, ni'pa i a tz’onom che, ni'paia
yom chique i niba’ib, "utz crilo; ya "o chic
chuwach ire. °Che a taka bi 'uri juban
achiab pa tinimit Jépe chu siq’uixic i ma
Simon, chi xak ma Pédro ca bix che. ‘Ire o i
u posar chila ru’ jun chic ma Simon, aj tucul
tz'um; i rachoch "o chu c’ulel i mar. Ire col
u bij na chawe wach i ca ano. (Queje xu bij
i dngel ile che i ma Cornélio.)

7 Are xa e i dngel, i ma Cornélio xe u
siq’uij queb u mocom, xak i jun u soldddo
chi lic teren chirij, chi lic cu coj u ’ij i Dios.
I ma Cornélio xu bij chique ronojel wach
i xrilo, wach i xu ta; te’uri xe u tak bi pa
tinimit Jope.

*Chucab ’ij, i achiab que tijin chi be, ya
que nakajab che i tinimit Jépe. Are tiq'uil
’ij, i ma Pédro craj cu tz'onoj che i Dios. Xel
bi "uri puwi i ja, chi ta’aj u wi. *Ire ca num
chic, lic craj u wa. Are que tijin chu yijbaxic
u wa, ire ’o i xril puwach. "Xril ire pacha
xjaktaj i caj y xkaj li pacha jun nim laj c’'ul
pulew, ximtal pa tak utzam. ?*Chupamic’ul
xrilo je o u q’uial chicop q’ui qui wach. 'O
i cajib cakan, xak je "o i cumatz, xak je ‘o i
tz'iquin; 'is q’uial qui wach. *Xu ta ire chi
xbix che:

—Chat walijok, a-Pédro, cha camsaj y cha
tija —cutixic.

“Ire xu bij:

—Cuyu in mac, Kajwal. Yin lic n-quin tij
ti n-ch’am ta laj tak chicop. Lic n-quin tij ti
awas chicop™ —co’on i ma Pédro.

1 Xbix chal che chicaj:

—Ni’pa u’anom chic ch’am i Dios che, ma
bij yet "uri che chi n-ch’am taj —cutixic.

Queje xbix ile che, oxmul; te’uri xtzalij
chic i c'ul chicaj. ”I ma Pédro to’ ch’obonic
xcanajic, wach usuc’ ile chi xril puwach.
Tz'akat xu "an ire ile, are 'uri i u takon i ma
Cornélio je "o chuwach uchija. Que tijin chu
ch’obic rakan pa o wi i rachoch i ma Simon.
1 Are je "o chuwach uchija, co xe ch’aw pan
paja:

—;N-chi ta "o wi u posar i ma Simon, chi
xak ma Pédro ca bix che? —xe cha.

I ma Pédro c’a ca tijin chu ch’obic wach
ixril puwach. Are 'uri i u Tewal i Dios xu bij
che:

—Tape’, cat qui tzucuj oxib achiab. ?Chat
walijok, chat kaj bic, y jat cu’. Ma xij awib,
man yin je in takom li awu’ —co’on u Tewal
i Dios che.

21 ma Pédro xkaj li "uri pa je ’o wi u takon
i ma Cornélio. Xu bij chique:

—Yin-i, chi quin i tzucuj. ;Wach i quiwaj
yix wu'? —co’on chique.

2_Yoj oj u takom li capitan ma Cornélio.
Ire 'utz laj winak; cu coj u ’ij i Dios; lic
cajwax cumal i aj Israel winak. Jun dngel re
i Dios xbin che chi xoj u tak li cha siq’uixic
yet, man cat ’e ru’ chila che i rachoch. 'O u
chac cu ta chawe wach i ca bij na che —xe
cha che.

2] ma Pédro xu bij chique chi que oc ru’
pa ja; xe canaj uri jun a’ab ru’. Chucab ’ij,
xa e i ma Pédro cu’, xak je ’o jujun creyent
aj Jope xe e cu’. *Churox 'ij xe upon pa
tinimit Cesaréa. I ma Cornélio je coy’em
chic cu’ i rachalal, xak cu’ i queta’am qui
wach chi je u siq'uim ru’. * Are xupon i
ma Pédro, xel li ma Cornélio chu c’ulaxic,
y xuqui chuwach, cu cojbej re u’ij. *I ma
Pédro xu yaco.

—Chat walijok —xu bij che—, yin xa in
winak pacha yet —co’ono.

7 Que tijin chi tzij, xe oc bi pa ja; are
‘uri xe ril u q’'uial winak qui molom quib,
coy’em ruponic. *Te’uri i ma Pédro xu bij
chique:

—Yix lic iweta’am chi i ka costiimbre yoj
0j aj Israel, n-cu ya ta chake coj oc iwu’ che
iwachoch yix chi n-ix ta aj Israel. N-cu ya
ta chake cakuc’aj kib iwu’ yix; xui-ri i Dios
u c’'utum chwe chi n-"us taj we quin bij itzel
winak che chic jun chic. N-"us taj we quin
bij chi i ne te aj Israel ne te 'utz chuwach i
DiosT. Queje ile u c’'utum chwe. »Rumal-i,
are xinisiq'uij, juntir xin petic. N-ta co’ono
we n-ix ti aj Israel; n-ta xin bij che ile. Cwaj
cwetamaj wuchac xin i siq’uij iwu’ —co’on i
ma Pédro chique.

*Te’uri i ma Cornélio xu bij che:

—Che can i cajib ’ij, pacha i 'or-i, ya
co’on a las tres re u kajbal ’ij, ‘o i xwil
pinwach. Yin in ’o waral ru’ wachoch; in
canam can in wa'im man quin tijin chu
tz'onoxic che i Dios. Xak te’et, xwinakir jun

10:14:  Ujer, i Dios u bim chique i aj Israel ni’pa tak qui wach i chicop chi n-"us taj ca tijawic.
(Levitico 11) T 10:28: 1mer tzij xu bij are iri: 1 Dios u c'utum chwe chi n-"us taj we quin bij chi jun
winak n-ch’am taj chuwach i Dios, o we tzil chuwach i Dios.

achi chinwach, i u’u’ lic ca walch’inic. * Xu
bij chwe: “Ma Cornélio, Dios u tom wach
i ca tz'onoj che; xc'un pu c’ux chi lic que
a to i niba’ib,” xu bij chwe. **“Cha taka u
c’amic i ma Simon, chi xak ma Pédro ca bix
che,” co’ono. “Ire o pa tinimit Jépe; "o u
posar ru’ jun chic ma Simon chi aj tucul
tz’um. I rachoch ’o chu c’ulel i mar. Ire col
u bij chawe wach i ca 'ano.” Queje ile xu
bij i 4ngel chwe. *Rumal-i, juntir xin tak
a siq’uixic; 'utz xa ’ano xat c’unic. Wo'or
ka molom kib chi, chuwach i Dios; cakaj
caka ta wach ca bij chake, pacha u bim i
Dios chawe chi ca bij chake —co’on i ma
Cornélio.

T u tzij i ma Pédro chi rachoch i ma Cornélio

* Are ’uri i ma Pédro xoc chu bixquil
chique:

—Wo'or quin ta u be chi katzij i Dios xak
jun kilic cu’ano. *Ire ’is ‘utz que rilo ni’pa
i quiqui coj u ’ij, xak quiqui ’an i 'utz; n-
ta co’ono bi chi jyubal je petnak wi. *Are
ile, are i 'utz laj tzij xu tak bi chique i aj
Israel winak; xu bij chi rumal i Jesucristo,
i winak ’is quiqui rik i chombal quib ru’ i
Dios. Are i Jesucristo are i Cajwal i winak
conojel. ¥ Iweta’am yix wach i xa "ani pa
ronojel i jyub Israel, chi xjekan li c’a Galiléa,
are xq'uis u chac i ’etz ma Wan, chi xu
c'ut chique i winak chi "o u chac quiqui
jalwachij qui c’aslemal, xak ca kajsax ya
piquiwi. *Iweta’am yix chiJesus aj Nazaret,
iDios lic xu ya i u Tewal che, xak i u cho’ab;
ire xbin pa tak tinimit chu "onquil i 'utz,
xak chi cutzirsaxic ni'pa i je ‘o pu’ab itzel.
Xtiqui chu’onquil, maniDios lic’oru’. *Yoj
oj apostelab, ’is xkilo ronojel wach xu "an i
Jesus pa tak jyub re i Judéa xak pa tinimit
Jerusalen, c’a are xqui rip chuwach cruz,
camsabal re. *Are i mismo Jesucristo chi
Dios xu c’astaj churox ’ij, y xu winakirsaj
chic chakaxol yoj. *N-xu c’ut ta chique i
winak conojel, xui chake yoj, man yoj oj
chatal ujer rumal i Dios, caka yabej rason.
Ku’ yoj xu tij wi u wa, i u ya’, are walijnak
chic chiquixol i camnak. *Xoj u tak yoj
chu ya’ic rason chique i winak; xoj u tak
bi chu bixquil chi Dios yawnak i Jesus-le aj
"anol "atbal tzij piquiwi i je c’aslic, xak i je
camnak, wach tak i qui 'anom. * Conojel
i ajbil u tzij i Dios, "ax qui bim wi wach u
pataniJesus. Quibim chini’paiquiqui cuba

¥ 1048 1mer tzij xu bij are iri: Pu bi i Kajwal Jesus.

qui c’'ux che ire, ’is ca cuytaj qui mac; rumal
ire que cuytaj na. (Queje i u tzij i ma Pédro
ile chique.)

Xc'un i u Tewal i Dios piquiwi i ne te aj
Israel winak

“ Are ca tijin i ma Pédro chi tzij, are "uri
xc'un i u Tewal i Dios piquiwi conojel i xe
taw u tzij. “I aj Israel creyent chi je petnak
ru’ i ma Pédro, ique to’ xqui bisoj are xkaj u
Tewal i Dios piquiwi i ne te aj Israel. (Quiqui
bij ique, xui chique i aj Israel winak ca ya’ic,
péro n-xui taj.) *’Alaj chi petnak piquiwi,
man xqui ta ique chi junwi chic que ch’awic,
xak que tijin chu cojic u’ij i Dios. “Te’uri i
ma Pédro xu bij:

—Xak ique xkaj li u Tewal i Dios cu’ pacha
u ‘anom chake yoj. Rumal-i, 'utz we ca
kajsax ya piquiwi —co’ono.

“® Xu tak 'uri u kajsaxic ya piquiwi,
c'utbal-re chi je re chic i]esucrl’stoi. Te'uri,
ique xqui tz’'onoj che i ma Pédro chi ca
najtin cu’.

11

I jutzobaj creyent gj Israel xqui ta u be chi

xak o i cuybal mac chique i ne te aj Israel

'T apostelab chi je o pa Judéa, xak i juban
creyent chila, xqui ta rason "uri chi 'o i ne
te aj Israel chi xak xqui coj u tzij i Dios.
2] ma Pédro, are xtzalij pa Jerusalen, xyaj
cumal jujun creyent chi je aj Israel winak;
cacaj ique chi conojel i creyent ca ’an i retal
circuncision chique. *Xqui tz'onoj che:

—;Wuchac xat ’e bin cu’ i ne te aj Israel
winak? ;Wuchac xatij wacu’? —xe cha che.

“Are "uri i ma Pédro ’is xu bij chique
ronojel wach i xu c’'ulmaj. Xu jek u bixquil
chique wach u jekanic lok. Xu bij:

°—Yin, are in "o pa tinimit Jépe, quin tijin
chu tz’onoxic che i Dios. Are "uri o i xwil
pin wach. Xwilo chi xkaj li pacha jun nim laj
c’ul chicaj, ximtal pa tak u tzam; xkaj li wu’,
pa in’o wi yin. ¢Are xin takej coq'uil, xwilo
je "o tak chicop chupam, cajib cakan, jujun
chique lic je itzel chicop; xak je "o cumatz,
xak je "o tz’iquin chupam. ’ Are ’uri xin ta
jun ch’awbal chi xu bij: “Chat walijok, a-
Pédro,” xu bij chwe, “cha camsaj y cha tija,”
xin utixic. *“Cuyu in mac, Kajwal,” xin bij,
“yin n-ta xak ocnak pin chi’ chi n-ch’am

taj; lic n-ta xak ocnak pin chi’ chi awasim
chicop,” xin bij che. °Are "uri i ch’awbal
chicaj xin u 'ijla chic; xu bij: “Ni’pa u’anom
chic ch’am i Dios che, ma bij yet "uri che chi
n-ch’am taj,” co’on chwe. *Oxmul xu "ano,
te’uri xel chubi chicaj. " Are 'uri xe upon
oxib achiab ru’ ja. Je taktal bi chin tzucuxic,
je petnak c’a pa tinimit Cesaréa. I u Tewal
i Dios xin u tak bi cu’, n-ta chic quin na
wib che. Xak i wakib aj Israel creyent chi
je aj Jépe xe 'e wu', y konojel yoj xoj oc chi
rachoch i achi chi xin u siq’uij. *Ire xu bij
chake chi xwinakir jun dngel chi rachoch,
chi xu bij che: “Che a taka bi achiab pa Jépe
chu tzucuxic i ma Simon chi xak ma Pédro
cabix che. *Ire cu bij na chawe wach u rikic
a c’aslemal chi n-tu q'uisic, yet cu’ awixokil
awalc’'wal.” Queje ile xbix che, xu bij chwe.
s Are xin uponic y xin jek u c’utic chique,
xc’un u Tewal i Dios piquiwi, xak jun ru’
pacha xu ’ano are xc’un ku’ yoj are xka jek
i ka chac. *Te’uri xc'un chin c’'ux wach u
bim can i Kajwal. Xu bij ire chi i ma Wan xu
kajsaj ya piquiwi i winak, péro co’on panok
i Dios cu kajsaj li u Tewal piquiwi i winak.
(Queje xu bij ire ile chake.) 7Xwil yin chi
xu an i Dios chique ique xak jun ru’ pacha
u "anom chake yoj chi ka jachom kib pu’ab
i Kajwal Jesucristo. We queje xu ’an i Dios
ile, ;xataba quin "atij yin wach craj i Dios?
N-taj. (Queje xu bij i ma Pédro ile chique.)

] creyent pa Jerusalen, are xqui ta ile, n-
xe ch’aw ta chic, xa xqui cC’amwaj xqui tioxij
che i Dios. Xqui bij:

—’Alaj ’uri chi Dios xak u yom chique i
ne te aj Israel chi quiqui jalwachij qui no’oj
chi n-"us taj, ch’acbal re qui c’aslemal sakil.
(Queje ile xqui bij chiquiwach.)

I u q'uiaric i jutzobaj creyent pa Antio-
quia
¥ creyent pa Jerusalen, are xcamsax i
ma Estéban, xak xpe ch’o’oj chiquij ique.
Rumal-i, xe ’el chila; o i xe ’e pa jyub
Fenicia, o i xe ’e pa Chipre, xak 'oixe e c’a
pa Antioquia. Are xe upon pa tak jyub-le, xe
oc chu bixquil i "utz laj tzij re i Jesucristo;
xui chique i aj Israel winak xqui bij wi; n-
xqui bij ta chique i ne te aj Israel. *Xui-ri, je
"0jujun creyent aj pa Chipre, xak juban aj pa
Ciréne, xe upon che i tinimit Antioquia y xe
oc chu c'utic i 'utz laj tzij re i Kajwal chique
i ne te aj Israel.  Are xqui "an ique ile, lic

"0 u cho’ab i Dios cu’. Je mas i winak xqui
jach quib pu’ab i Kajwal, xak xco’taj can i
qui nojbal re ujer.

2] jutzobaj creyent pa Jerusalen xqui ta
rason chi je q'ui aj Antioquia qui jachom
quib pu’ab i Kajwal; rumal-i xqui tak bi i ma
Bernabe cu’. ZIre, are xupon chila, xrilo chi
lic "o utzil chomal re i Dios cu’, lic xquicot
rumal. Teuri xe u pixbaj conojel, chi jiquil
qui c’'ux che olok, lic ma co’taj i Kajwal.
%Queje ile xu bij ire chique, man ire utz laj
winak, lic o i u Tewal i Dios ru’, xak lic cul
u c’ux che i Dios. Rumal-i, mas tan chic i
winak xqui jach quib pu’ab i Kajwal.

= Te'uri i ma Bernabe xa ’e pa tinimit
Térso chu siq’uixic i ma Sdulo. Are xu riko,
xu c’am li pa tinimit Antioquia. * Are xe
uponic, xe q'uiji jun junab cu’ i jutzobaj
creyent chila. Je q'ui i winak xe qui tijoj
che i junab-le. I creyent pa Antioquia,
“Cristian” ca bix chique cumal i winak. Are
inabe u bixquil ile chique i je re i Jesucristo.

7 Pa tak ’ij-le, je o juban creyent aj pa
Jerusalen xe c’un pa Antioquia. Je ajbil-
re chique i winak wach i ca ’ani na. *Jun
chique, ma Agédbo u bi, xtaq'ui "an chiquixol
i creyent pa qui molom wi quib; rumal u
Tewal i Dios chi’o ru’, xu bij chique chi ca pe
jun wa’jal ronojel u wach i jyub ta’aj. Xo’on
panok, ni’pa i xu bij, queje xe’elok. Xpe jun
wa’jal pa tak 'ij re i ma Cldudio, are "atol tzij
wi ire. *Entonces i creyent pa Antioquia
xqui ch’obo chi que qui to pan i creyent aj
Judéa. Chi qui jujunal xqui ya qui mer, ni’pa
i que tiqui chu ya’ic. I ni’pa i mer chi xqui
molo, xqui tak bi chique i qui wi qui jolom
i creyent aj Judéa. Piqui’ab i ma Bernabe i
ma Saulo xqui tak wi bic.

12

Ima Herddes xu tak u camsaxic i ma Jacébo,

xak i u tz apixic i ma Pédro
!Che tak i ’ij-le, i "atol tzij ma Herddes,
xu jek ch’o’oj chiquij jujun creyent. *Xu
tak u camsaxic i ma Jacébo ru’ ch’ich’; are
i ma Jacébo chi catz qui cha’ quib ru’ i ma
Wan. *ImaHerddes, are xrilo chi que quicot
i nimak tak aj Israel rumal ile, xu tak "uri
u chapic i ma Pédro. Are ’ij chi xu 'an
ire ile, are i nima’ij que i aj Israel chi ca
tijaw wi i caxlanwa n-ta cunbal che. ‘Are
xchaptaj i ma Pédro, are 'uri i ma Herddes
xu tz’apij pa cércel. Xe u coj cajib tzobaj

soldddo chu chajixic; je cajcaj chu chajixic
jutak ch’ay, chi pa’ij chi cha’ab. Xu ch’ob
i ma Herddes, are ca q’uis i nima’ij, cresaj
li ma Pédro chiquiwach i winak, man xu
ch’ob ire quiqui ‘an qui "atbal tzij i winak
che. °Rumal-i, i ma Pédro ’o pa cércel,
lic chajtalic. Xui-ri, i jutzobaj creyent n-
xqui mayij tu tz’onoxic che i Dios puwi; lic
ronojel qui c’'ux xqui "ano.

I relic i ma Pédro pa cdrcel rumal i Dios

I ma Pédro "o pa cércel, kus u waram
chiquixol i queb soldddo. Ire ximom u
"ab ru’ queb carena chi xak yukul chique i
soldddo. Xak je queb chic soldddo je tac’al
xol uchija, quiqui chajij i carcel. U ch’obom
i ma Herddes cu ya i ma Pédro chiquiwach
i winak chucab ’ij. 7(Maja ca pe u sakiric)
xak te’et xwinakir jun dngel re i Kajwal ru’ i
ma Pédro. 1 pa cércel lic xo’on sak rumal. 1
angel xu yin pan u c’alc’ax i ma Pédro y xu
C’astaj.

—iChat walij la! —co’ono.

Are "uri, xtzak i carena pulew chi o che u
"ab i ma Pédro. *1 dngel xu bij che:

—Cha bajij a pam, y cha cojo a xajab —
co’on che. Are xu ’an i ma Pédro ile, te’uri
xu bij i dngel che:

—Cha cojo a chaquet, y chat terej chwij
—xutixic.

°I ma Pédro xterej li chirij i dngel, y xel
lok. Xu ch’ob ire mok n-katzij taj wach ca
tijin chi rilic, mokxa xa cachiq’uic cu bjj
ire. *Xe ic’aw pa je ‘o wi i nabe jutzobaj
sold4ddo, te’uri xe ic’aw chic che i ucab
tzobaj soldddo. Xe upon che uchibe, lic
ch’ich’, xui-ri utuquel xu jak rib. Xe el lok,
y xe bin jubi’ che jun be. Te'uri i dngel xu
canaj can i ma Pédro utuquel pa be. " Are
“uri i ma Pédro xrilo chi katzij wach i ca tijin
chi rilic. Xu bij:

—Wo'or xwilo chi katzij ile. 1 Kajwal
u takom li u 4ngel, tobal we chuwach i
ma Herddes xak chiquiwach i nimak takaj
Israel, wach qui ch’obom quiqui "an chwe —
co’ono.

Ca tijin chu ch’obic queje ile, xa ’e chi
rachoch i ati Mariy, chi u chuch i a-Wan,
chi xak a-Mdrcos ca bix che. Chila qui
molom wi quib u q’uial winak, que tijin chu
tz'onoxic che i Dios. *I ma Pédro xu c’ojc’a
i sawan. Are ’uri xel li jun ali, al-Réde u bi,
xol u ta pachinok. *Are xu ta u ch’awbal i
ma Pédro, xsach u no’oj rumal u quicotic.

Xtzalij la, n-xu jak ti sawan. Xa ’e pa’anem
chubixquil chique i je "o paja, chi ma Pédro
tac’al chic pa ocbal bic. *Ique xa xqui bij
che:

—jAt ch’uj! —xe cha che.

I ali xu bij chi lic katzij are ire. Ique xqui
bij chic chi n-are taj:

—Ile xa u ninox —xe cha che.

] ma Pédro n-xu mayij tu c’ojc’axic
i sawan. I creyent, are xqui jak uchibe,
xquilo chi katzij are ire; lic xe oc ’il che. VI
ma Pédro xu c’ut ru’ u "ab chi me ch’awic.
Te’uri xu bij chique wach i relsaxic xu an i
Kajwal che, pa carcel. Xak xu bij chique:

—Chi ya rason che i ma Jacébo, xak
chique i juban creyent —co’ono.

Te'uri xel bic, xa e chic che jun tinimit.

® Are xpe u sakiric, i soldddo lic que
c’achiric; que bisonic man n-ta chic i ma
Pédro, n-queta’am taj wach relic xu "ano. ¥I
ma Herddes xu tak u tzucuxic coq’uil, péro
n-xqui rik taj. Xu ya quekan 'uriisoldado, y
xu tak qui camsaxic. Te’uri xel ima Herédes
paJudéa; xa e jekel pa tinimit Cesaréa.

I'u camic i ma Herddes

©Xo’on panok i ma Herddes xpe roywal
chique i winak aj pa tak tinimit Tiroy Sidon.
Rumal-i, ique xqui yijba chiquiwach chi
conojel’is que e chuwach i ma Herddes. Ire
’0 jun achi ru’, nim u patan, ma Bldsto u
bi. I winak aj Tiro, i aj Sidon xqui bij che
i ma Blasto chi cu coj qui tzij chuwach i ma
Herddes, chomarsabal quib ru’. "0 u chac
chique quiqui chomaj chic quib ru’, man
chila pu tinimit i ma Herddes xpe wi wach i
quiqui tijo. 1 ma Herddes xu ch’ic 'uri jun
’ij chique, are quiqui mol quib y quiqui yijba
chiquiwach. Are xu rik i 'ij, xu coj u 'u’ lic
chom y xcubi pu cubibal re u atbal tzij. Xu
bij "uri jun nim laj bixquil chiquiwach. #I
winak, are xqui ta, xe siq’uinic:

—ilre-le n-to’ ta winak! ille lic jun dios!
—que cha.

»Xak te’et jun dngel re i Kajwal xu petsaj
yobil chirij i ma Herddes, man n-xu bij taj
chi xa jun i Dios chi ca majawic quiqui coj
u’ij. Rumal-i, xu ’an che chi xtijaw cumal
amol, y xcam rumal.

“T u tzij i Kajwal ca tijin u paxic u wach;
xa ipa ca tataj wi.

»] ma Bernabe i ma Sdulo, are xq'uis i qui
chac pa Jerusalen, xe ’el chila, xqui c’am bi
ia-Wan cu’, chi xak a-Mdrcos ca bix che.

I Dios xe u cha i ma Bernabe i ma Sdulo chu
"onquil u chac

'Che i jutzobaj creyent re i tinimit Antio-
quia, je 'o jujun ajbil u tzij i Dios, xak je o
jujun aj tijonel que i creyent: je are i ma
Bernabe, i ma Simon chi xak ma ’Ek ca bix
che; xak "o i ma Lucio chi aj tinimit Ciréne;
’0 i ma Manaen (chi xe q'uitsax junam ru’
i ma Herddes, chi gobernador pa Galiléa);
xak ’o 1 ma Sdulo. ?Xu rik jun ’ij, ique
que tijin chu cojic u ’ij i Kajwal, co’tam qui
wa’im rumal u tz’onoxic che i Dios. Are "uri
iu Tewal i Dios xe u 'ijla:

—Che i jacha i ma Bernabe i ma Sdulo
chwe, man ‘o jun qui chac quin ya'o —
co’ono.

3 Are xquelej u tz'onoxic che i Dios, xak
xq'uis i tiémpo chi co’tam can i qui wa'im,
are ‘uri xqui ya i qui ‘ab piquiwi i ma
Bernabe, i ma Sdulo, y xe qui ‘ijla bi che qui
chac.

Jun aj’itz xo’on potz’ rumal u mac

“Te’uri i ma Bernabe i ma Sdulo xe e che
qui vidje, je taktal bi rumal u Tewal i Dios.
Nabe xe ’e pa tinimit Seléucia. Chila xe oc
wi pa bdrco, ’enam que c’a pa Chipre, jun
ral jyub setel chuwi mar. °Are xe upon pa
Chipre, xe kaj che i tinimit Salamina, pa que
c’'un wi i barco pa mar. Are "uri xqui jek u
bixquil i u tzij i Dios pa tak molbal’ib que
i aj Israel winak. Xak i a-Wan xa ’e cu’, aj
tolque. ¢Xe bin pa tak tinimit c’a xe upon
che i tinimit Péfos, chi "o chi ya. Chila xqui
rik wi jun aj Israel, ma Barjesus u bi, (chi xak
ma Elimas ca bix che). L achi-le, aj’itz; ire xa
aj t'oronel, cu bij chi ajbil u tzij i Dios péro
n-are taj. "Ire ‘o ru’ i gobernador, ma Sérgio
P4ulo, chi lic o uno’oj. I gobernador xu tak
qui siq'uixic i ma Bernabe i ma S4ulo, man
craj cu ta u tzij i Dios. *I aj’itzxujek ula’icu
wach i qui tzij i ma Bernabe i ma Saulo; craj
ire chi n-cu coj ti gobernador u tzij i Dios. °I
ma S4ulo (chi xak ma P4blo ca bix che) lic o
u Tewal i Dios ru’. Xu maj u takexic i aj’itz;
1°xu bij che:

—iAt t'oronel; lic at mal; at rac’al itzel;
at aj ch’o’oj chirij i 'utz! ;Wuchac xa ca
jech’absaj i sak laj tzij re i Kajwal? “Wo'or
i Kajwal cat u ya na pa c’ax. Cat potz’ir na;
n-cawil ti sak, queb oxib 'ij —co’ono.

181

LOS HECHOS 13:22

Juntir xoc i ’ekum che u ba'wach; pacha
pa ‘ekum 'o wi. Te'uri xu tzucuj pachin
ca ch’elew bic, man n-ca tzun ta chic. *I
gobernador, are xril ile, xu coj u tzij i Dios;
lic xu bisoj che i c’'utunic re i Kajwal.

T u tzij i ma Pdblo xutux cumal i aj Israel re
ijyub Pisidia

1 ma Pablo cu’ i rachi’il xe el pa Péafos;
xe oc bi pa barco, xe ’e c’a pa tinimit Pérge,
ucwenta i jyub Panfilia. Xui-ri, i a-Wan (chi
xak a-Mdrcos u bi) n-xa ’e ta cu’; ire xtzalij
chic Jerusalen. *I juban xe el pa Pérge,
xe 'e che jun chic Antioquia, chi u cwenta
i jyub Pisidia. Are xu rik i ’ij chi uxlambal
’ij, xe oc pa ja re i molbal’ib, y xe cubi chila.
1 Xqui coj retalil are xa "ajlax u wach i wuj
pa tz'ibtal wi i ujer atbal tzij xak i qui tzij i
ujer ajbil u tzij i Dios. Are xutzin i rajlaxic-
le, i caj’atzil i molbal’ib xqui tak u tz’onoxic
chique i apostelab:

—Kachalal, mokxa "o jun tzij quiwaj qui
bij, pixbal que i winak. "Utz qui bij na —xbix
chique.

1 Are "uri i ma Pdblo xwalijic, xu c’'ut u’ab
chique chi n-que ch’aw ta chic. Te’uri xu bij
chique i winak:

—Ix wach aj Israel, xak yix chi n-ix ta aj
Israel chi qui coj u’ij i Dios, chi ta na pe’. "I
ka Dios yoj oj aj Israel, xe u cha i katit i ka
mam ujer, cu yabej re i 'utz piquiwi. C'a are
je ’o pa Egipto, naj che i qui tinimit, i Dios
xe u q'uiarsaj, te’uri ru’ u cho’ab xe resaj pa
jyub Egipto. ** Are xe "el pa Egipto, i Dios xu
ch’ijo wach i xqui "ano are xe bin pa jyub
tZ'inilic cuarénta junab u wach. ¥Xu sach
qui wach wukub tinimit, cu yabej re i jyub
chique i katit ka mam. Are i jyub-le, are
i Canaan. *Te'uri, cajib ciénto cincuénta
junab u wach, i Dios xu ya juban aj c’amol™
u tzam chique; ique xqui 'at tzij piquiwi i
winak c’a are xic’aw i q'uisbal-re, chi are
i nim laj ajbil u tzij i Dios, mam Samuel.
aTe'uri i katit ka mam n-xcaj ta chic ile,
xqui tz'onoj jun qui ‘atol tzij piquiwi. I
Dios xu ya "uri chique wach i xqui tz'onoj.
Cuarénta junab u wach, ’o jun qui "atol tzij,
ma Saul u bi. I ma Saul-le, u c’ojol i mam
Sis; i mam Sis, jun canok chique u muk u
xiquin can i mam Benjamin. 2Xo’on panok,
i Dios xresaj i ma Saul che u patan, y xu ya

* > ws 7 . .
13:20: 1ajc’'amol u tzam-le, “juéces” ca bix chique.

can i ma David pu q'uexel. Xu bij "uri: “I a-
David le, chi u c’ojol i ma Isai, kus cwil yin u
c'ux; cu’an na ire ronojel pacha i cwaj yin.”
Queje xu bij i Dios ile. *Bay, are jun canok
chique u muk u xiquin can i mam David-
le chi Dios xu cha, tobal ke yoj oj aj Israel,
pacha u bim ujer. Ire are i Jesus chi quin bij
chiwe wo’or. *Are maja cu jek u chaciJesus,
i’etz ma Wan xoj u pixbaj yoj oj aj Israel, chi
caka jalwachij i ka nojbal chi n-"us taj, xak
ca kajsax ya pakawi. 1 etz ma Wan, are ya
mer cu rik i ’ij ca q'uis u c’aslemal, xu bij:
“Qui bij yix mok yin ne i toliwe, péro n-yin
taj. Ire ca c’'un c’a chwijil yin, lic nim ni u’ij.
N-nim ti in ’ij yin chuwach ire, n-ca majaw
ta chwe quin "an mocom che wib chirij, mi
tene quin tor u wach u xajab.” Queje ile xu
bij i etz ma Wan.

*Ix wachalal, chi ix u muk u xiquin can i
mam Abraham, xak yix chi n-ix ti aj Israel
chi xak qui coj u 'ij i Dios, chiwe yix, i Dios
cu tak i tzij-i, man quiwetamaj wach iwelbal
chi sak. 71aj Jerusalen winak, xak i caj’atzil
ique chi xqui camsaj i Jesus, n-queta’am
taj chi ire ru’ i Dios petnak wi. N-xqui ta
ti usuc’ i tzij chi cacajlaj pa molbal’ib pa
tak uxlambal ’ij. Xe’elok chi je are ique xe
"anaw ile pacha i tz'ibtal can ujer; queje ile
xe’elok are xqui tak u camsaxic i Jesus. #Ire
lic n-tu mac; tupu n-xqui rik tu mac chirij,
xqui tz'onoj che i ma Pildto chi cu tak u
camsaxic. * Are xqui q'uis u ‘onquil che,
ronojel pacha i tz'ibtal can ujer, te’uri xqui
kajsaj li chuwach i cruz y xqui muku. **Xui-
ri, i Dios xu c’unsaj sak chuwach. *Te'uri
i Jesus q'uial ’ij xa ’iltaj u wach cumal i
u tijoxelab. Je are ique-le chi je rachi’il
o’onom lok. Je teren chirij are xu jek u
patan pa Galiléa, c’a are ’o wi are xe u q'uisa
pa Jerusalen. Y wo'or, je are ique-le que
tijin chu bixquil chique i winak wach xu ’an
iJesus.

2Wo'or, yoj oj ‘o chi, chu bixquil i "utz
laj tzij chiwe, chi are iri: i Dios ca tijin
chu ’onquil wach i u bim ujer chique i
katit ka mam. *Yoj oj qui muk qui xiquin
canok; i Dios ca tijin chu ‘onquil pacha i
u bim chique ique ujer (chi cu c’unsaj sak
chuwach i Jesus). Xe’elok pacha cu bij u tzij
i Dios tz'ibtal can chupam i wuj SalmosT.

Xu bij: “Yet at in C’ojol; wo'or in yom a
c’aslemal.” (Queje ile tz'ibtal canok.) *I
Dios u bim ujer chi cu c’unsaj sak chuwach
i Jesus; u bim chi u ch’acul n-ca jar taj,
man xu bij chupam u wuj: “Quin ya ni
utzil chomal chiwe pacha xin bij che i mam
David ujer*." (Queje ile tzibtal canok.) *’0
jun chic tzij pa wuj Salmos cu bij: “Yet n-
ca ya ta che, chi ca jar u ch’acul i lo’laj a
takon$,” co’ono. *(Mix sachic, i tzij-i n-
chirij ti mam David tz’ibtal wi; chirij i Jesus
tz'ibtal wi.) Katzij, i mam David xcamic are
xutzin u patan pacha i u ch’obom i Dios.
Xcamic, xmuk chiquixol i ratit u mam, y u
ch’acul xjaric. ¥ Xui-ri, i Jesus, chi c’astam
rumal i Dios, i u ch’acul ire n-xo’on ta mal.
33Wachalal, "o u chac chi ta u be chi rumal
i Jesus xo0j c’'un chu bixquil chiwe wach u
rikic i cuybal mac. *Ni'pa i winak quiqui
cuba i qui c'ux che i Jesus, ca cuy ni qui
mac rumal. Rumal ire ’o i cuybal mac chi
o’onom lok n-cuytajnak ta rumal i "atbal tzij
chi tz’'ibtal can rumal i mam Moises. “Chi
"ana cwent mi petsaj i roywal i Dios piwi,
pacha qui tz'ibam can i ajbil u tzij i Dios
ujer:* (I Dios xu bij):
#:Chiwilape’, yix chi ix yo'yanel che in tzij!
Cha sach i nojbal che, cha sachsax i wach
rumal i nimak tak ’anic, rumal i
nimak tak xibin'ib,
quin"an ni yin, in Dios, che tak i ij-i, che tak
iic™-i.
N-qui ta ti u be, n-qui coj taj wach i quin "an
na,
tupu "o i ca lapaw chiwe.
(Queje u tzij i Dios ile chi tz’ibtalic, xu bij i
ma Pablo chique.)

“Te’uri xel i ma Pablo pa molbal’ib junam
cu’ i rachi’il. T winak chi ne te aj Israel
chi calaxic, lic xqui tz'onoj chique chi que
c’'un chic cu’ pa wukub ij, chi are tan chic
i uxlambal 'ij. Cacaj ni u tayic tan chic i
qui tzij. © Are xe utzinic, xe ’el li conojel pa
molbal’ib, je q’ui xe terej chiquij i ma Péblo
ima Bernabe. Je 0 aj Israel winak, xak o i
juban chi ne te aj Israel, xui-ri lic xqui coj u
’ij i Dios junam cu’. I ma Pablo i ma Bernabe
xe qui pixbaj chi quiqui jicba qui c’'ux che i
rutzil u c’'ux i Dios.

T 1333 Twuj “S4lmos” ca bixic, are juban bix, cojbal re u 'ij i Dios. I tzij xu bij waral-i ‘o chupam i ucab

E: 13:34: Isafas 55:3 § 13:35: Sélmo 16:10

“Che chic i wukub ’ij, xe u rika i ij re chic
jun uxlambal ’ij. Xqui mol quib laj conojel
i winak re i tinimit chu tayic u tzij i Dios.
] aj Israel, are xquilo xe moltaj i winak je
q’ui, xpe coywal. Xe oc chu la’ic u wach che
ima Péblo, xak xqui yo'ya. I ma Pablo i ma
Bernabe, co qui c’'ux xqui bij chique:

—’0 u chac xka bij u tzij i Dios chiwe yix
nabe, ix aj Israel winak. Xui-ri, cakil yoj
chi yix n-quiwaj ti qui cojo; cakil yoj chi
qui bij yix n-ca majaw ta chiwe we qui rik i
c’aslemal chi n-ca q'uis ta chic. Rumal-i coj
’ec; coj e cu’ i winak ne te aj Israel. ¥Man
queje ile xoj u tak i Kajwal chu "onquil; ire
xu bij can i tzij-i:

At in cojom pacha jun ’a’ quiquilbej re qui
be ni'pa i ne te aj Israel;

at in cojom tobal que i winak ronojel u wach
ijyubta’aj churikiciquelbal chisak.

(Queje u tzij i Dios ile chi tz'ibtalict, xqui bij

i ma Pablo i ma Bernabe chique.)

] ne te aj Israel winak, are xqui ta ile,
lic xe quicotic. Xe oc chu bixquil chi u tzij
i Kajwal lic "utz. Are 'uri ni'pa i je chatal
rumal i Dios chi quiqui rik qui c’aslemal n-
tu q'uisic, ique ’is xqui coj u tzij i Kajwal.
“Queje ile xu 'an i u tzij i Kajwal, lic xpax
u wach che i jyub-le. *Xui-ri, i aj Israel xe
’e cu’ i nimak qui patan pa tinimit, quiqui
cojbej re qui mac i ma Pablo i ma Bernabe.
Xak xe ’e cu’ juban ixokib ‘o qui ’ij chi lic
qui yom qui c’ux che i atbal tzij tz'ibtal can
rumal i mam Moises. 'Is xe oc "uri chi ch’0’oj
chiquij i ma Pdblo i ma Bernabe, y xe quesaj
bi che i jyub-le. ' Ique, are xe ’el chila xqui
su can i ulew che i cakan, c’utbal re chique
chi c’o can i qui mac chiquij. Teuri xe 'e
che i tinimit Icénio. *Xui-ri, i creyent chi
je ’o pa Antioquia, lic que quicotic rumal i
Kajwal; xak i u Tewal i Dios lic ’o cu’.

14

Xpe ch’0’0j chiquij i ma Pablo i ma Bern-

abe pa Icénio
I maPéblo i ma Bernabe, are xe upon che
i tinimit Icénio, xe oc pa molbal’ib que i aj
Israel. Lic 'utz u bixquil u tzij i Dios xqui
"ano, rumal-i je q'ui aj Israel xqui coj u tzij i
Kajwal, xak je q’ui i ne te aj Israel xqui cojo.
2Xui-ri, i aj Israel chi n-xqui coj taj, xe oc

t 13:47: Isafas 42:6 v 49:6
dios.

chi qui tunic i ne te aj Israel winak; xqui 'an
chique chi tzel que quil i creyent. *Rumal-i i
ma Péblo i ma Bernabe xe najtin pa tinimit
Icénio; co qui c’ux xe c’'utunic, lic cul qui
c’'ux che i Kajwal. I Dios xu c’ut chiquiwach i
winak chi lic katzij wach i xqui bij, chi nim i
utzil chomal re i Kajwal; man xu ya piqui’ab
quiqui "an i mildgro, xak i nimak tak "anic
chiquiwach i winak. *Iwinak re i tinimit qui
"anom queb che qui wach: "o i qui yom qui
wach cu’iaj Israel, xak "o i qui yom qui wach
cu’ i apostelab. *Xe’elok "o i aj Israel, junam
cu’ i ne te aj Israel xe 'e cu’ i qui wi qui
jolom, y xqui yac ch’0’oj chiquij i ma Péblo i
ma Bernabe. Xqui nuc’ chiquiwach chi que
e chiquij xak que qui c’ak che abaj, xqui
ch’ob ique. *Xui-ri, i ma Péblo i ma Bernabe,
are xqui ta rason wach i qui nuc’'um, xe el
chila; xe ’e c’a pa tinimit Listra, xak i tinimit
Dérbe; i queb-le, u cwenta i jyub Licadnia;
xak xe ’e che i jyub chirij chuwach. ”Xak
chila xqui bij wi wach i ’elbal chi sak rumal
iJesucristo.

Laj xqui camsaj i ma Pdblo pa Listra

$Pa tinimit Listra, ‘o jun achi chi n-ca bin
taj. Ire clis chi ralaxic, mi xa ta jub’i bin-
nak. °Ire ca tijin chu tayic wach cu bij i ma
Pablo. I ma Péblo xu takej i achi, xrilo chi
lic "o u cubibal u c’'ux, rumal-i ca tiqui chi
rlﬁtzirsaxic. 1 Are "uri, i ma Pdblo co xch’aw
che:

—Chat tac’al "anok suc’ulic —co’on che.

I achi xsac’canic xel chicaj y xtaq'ui
‘anok; te’uri xu jek binic. "1 winak, are
xquilo wach i mildgro xu "an i ma Péblo, xe
oc chi sic™

—iJe dios je kajnak li ku’ yoj! jIque-le je
dios pacha que tzun achiab! (Queje ile xqui
bij pa qui ch’awbal i aj Licadnia.)

12 Xqui bij chi ma Bernabe are i dios
Juipiter™; xak xqui bij chi ma Pablo are i
dios Mercurio**, man xch’aw chiquiwach i
winak. (I dios Merctrio quiqui bij che, aj
ch’awel, que cha.) **1 winak-le ’o i rachoch
i qui dios Jupiter tzamja pa ocbal bic. I
sacerdéte re i dios-le xe u c’am li torib xak
juban cotz’ij, cojbal re qui ’ij i ma Bernabe i
ma Péblo. Craj ire, xak cacaj i winak, quiqui
camsaj i torib chiquiwach ique pacha je
dios. I ma Pdblo i ma Bernabe, are xquilo
wach xe oc i1 winak chu "onquil, ique xqui

14:12: 1 ]dpiter i Merctirio are qui bi queb ch’'umil; xqui bij 1 winak chi je

jek u rakch’ixic i qui "u’ (ilbal re chi n-"us
ti que tijin i winak chu "anic). Juntir xe oc
chiquixol i winak; que siq’uinic xqui bij:

v —jAchiab! ;Wuchac queje qui ‘an ile?
Yoj xa oj winak pacha yix. Naj oj petnak
wi, col ka bij chiwe chi ’o u chac qui mayij u
“onquil tak ile. Ile n-tu chac, n-tusuc’. Xol
ka bij chiwe chi xui che i Dios c’aslic chi cojo
u'ij. Are ire 'anawnak i caj, i jyub, i mar.
Are ire "anawnak wach tak i 'o chicaj, wach
tak i "o chuwach i jyub ta’aj, wach tak i o
pa mar. “Ujer canok, i Dios u yom chique
i winak wach tak i cacaj quiqui 'ano, wach
tak i cacaj quiqui ch’obo. " Xui-ri, nic are
wi, ire xu ’an i 'utz i chom chique, c’utbal-
re chique wach ruxic ire. Cu ya li ka jab, cu
ya ka ticon; cu ya chake wach caka tijo, cu
ya chake wach coj quicot ru’ —xu bij i ma
Péblo chique i winak.

®Tupu xu bij ire ile, xak pachalo xtiqui
chi qui ’atixic i winak. Lic cacaj quiqui
camsaj i torib, cojbal qui 'ij i ma Pablo, i ma
Bernabe.

¥ Are ’uri xe c’un jujun aj Israel winak re
i tinimit Antioquia, xak re i tinimit Icénio,
col qui tunu i winak chi je "o pa Listra.
Te'uri 'is xqui coj abaj che i ma Pablo y
laj xqui camsaj. Xqui ch’ob ique chi ire
ya xcamic, rumal-i xqui jucuquej bi tzam
tinimit. *Te’uri i creyent xqui mol quib
chirij chuwach i ma Péblo; are "uri ire xwali-
jic y xoc chubi pa tinimit. Chucab ’ij, junam
xe ’e ru’ i ma Bernabe pa tinimit Dérbe.

4 Are xe upon pa Dérbe, xqui bij chique i
winak wach i quelbal chi sak u yijbam i Dios.
Je q'ui xqui ya quib pu’ab i Cristo rumal qui
pixbanic. Te'uri xe tzalij chalok, xe ic’aw
chic pa Listra, pa Icdnio, xak pa Antioquia.
2Xe ’e qui ya u cowil qui c’'ux i creyent pa
tak tinimit-le, xe ’e qui bij chique chi miqui
sach u cubibal qui c’'ux che i Kajwal. “Man
"0 u chac caka ch’ij u q'uial c’ax, we cakaj
coj oc pa cu ‘at wi tzij i Dios. Xui-ri, ma
ba’crij i c’'ux,” xqui bij chique. »Te’uri xe
qui cha juban nimak tak mam’ib, y xe qui ya
can piquiwi i jutak tzobaj creyent. Xco'taj i
qui wa'im, xqui tz'onoj che i Dios piquiwi i
kachalal; xqui tz'onoj che chi que u chajij
ni’pa i qui jachom quib pu’ab.

Qui chac i ma Pdblo, i ma Bernabe pa
Antioquia re i jyub Siria

*Xe ic’aw pa tak jyub re i Pisidia, y xe
upon pa jyub u cwenta i Panfilia. »Xqui
paxsaj u tzij i Dios pa tinimit Pérge, te’uri
xe ’e pa tinimit Atdlia. *Te’uri xe oc pa
bérco y xe tzalij chic pa i je ’elnak wi, chi
are i tinimit Antioquia. Are i creyent aj
Antioquia chi qui jachom i ma Péblo i ma
Bernabe che u chac i Dios; qui tz’onom
che, chi que u to ru’ qui chac. I chac-le
ya xq'uisic, y xe tzalijic. ¥ Are xe upon pa
tinimit, xe qui mol qui chi’ i creyent, y xe
oc chubixquil wach i qui to’ic u’anom i Dios
chique. Xqui bij chique chi i Kajwal je utom
ine te aj Israel, man xak ique quiqui ta u be
y quiqui rik u cubibal qui c’'ux che. #Te’uri
i ma Pdblo i ma Bernabe xe najtin chila cu’
i creyent pa tinimit Antioquia.

15

I'ma Pdblo quiqui mol quib cu’ i que uc’aw
u tzam i creyent pa Jerusalen

'Che tak i ’ij-le, je o jujun achiab je
petnak Judéa; xe upon pa tinimit Antioquia
y xe oc chu c’utic chique i creyent chi "o
u chac ca ’ani i retal circuncision che i qui
ch’acul. Xui queje ile que totaj rumal i Dios,
xqui bij ique. 'O u chac quiqui 'an ni ile
pacha u bim can i mam Moises, xqui bij.
2] ma Péblo i ma Bernabe xe oc chu chapic
quib chi tzij cu’” ique. Rumal uri i jutzobaj
creyent xe qui cha i ma Pablo i ma Bernabe
cu’ juban chic achiab, y xe qui tak bi pa
Jerusalen. Cacaj ique que ’e chu tz’onoxic
chique i apostelab, xak i nimak tak mam’ib
we 'o u chac ca 'an ni retal circuncision che
i qui ch’acul i creyent.

°1 jutzobaj creyent pa Antioquia xe qui to
bi che i qui vidje. I comision-le, are xe "ec
xe ic’aw pa jyub u cwenta i Fenicia, xak i
jyub u cwenta i Samdria. Xqui bij chique i
tak jutzobaj creyent chila chi je q’ui i ne te
aj Israel winak xak qui jachom quib pu’ab i
Dios. Are xqui ta ile, lic xe quicotic.

‘I ma Péblo i ma Bernabe, are xe upon
paJerusalen, xe c’'ulax cumal i creyent, xak
cumal i apostelab, xak i nimak tak mam’ib.
Xqui lap ronojel ni'pa i u 'anom i Dios
chique (chi je q'ui i ne te aj Israel winak
qui jachom quib pu’ab i Kajwal). *Xui-ri,
jujun aj Fariséo winak chi je creyent chic,
xe taq’ui "anok y xqui bij:

—I ne te aj Israel chi qui yom qui wach
ku’, "o u chac coc i retal que i aj Israel che

i qui ch’acul. Xak ’o u chac quiqui ’an na
pacha i cu bij i "atbal tzij tz'ibtal can rumal
i mam Moises ujer —xe cha.

sTe’uri i apostelab xqui "an jun nuc’bal
t’isbal cu’ i nimak tak mam’ib, chu ch’obic
wach i quiqui bij chique i je c'un-nak. "Naj
xe lapan chiquiwach; are ’uri i ma Pédro
xtaq’ui "anok y xu bij chique:

—Wachalal, iwilom yix chi o’onom lok i
Dios in u chom yin chixol yix chi quin bij u
tzij chique i ne te aj Israel, wach i quelbal
chupam i qui mac. Craj i Dios chi xak ique
quiqui coj u tzij ire. *Ire reta’am wach 'o
piqui c’'ux i winak chi qui jujunal (reta’am
we je re ire piqui c’'ux). U ’alijinsam chake
chi xak que u c’ulaj i ne te aj Israel winak
ru’, man u yom u Tewal chique xak jun
ru’ pacha u yom chake yoj. °Ire xu ch’aj i
canima ique rumal u cubibal qui c’ux che;
queje pacha u "anom chake yoj, xak queje
xu "an chique ique; xak jun kilic u "anom.
10; Wuchac "uri quiwaj qui yoj wach u’anom
i Dios? ;Wuchac quiwaj qui "an pen chique
chi quiqui "an pacha cu bij i ujer "atbal tzij?
(Wuchac qui ya ekan chiquikul, chi me tene
yoj caka ch’ijo, xak mi tene i katit ka mam?
1le n-tusuc’. Keta’am yoj, oj ‘elnak chi sak
xa rumal utzil chomal re i Kajwal Jesus; xak
queje ique —xu bij i ma Pédro chique.

2 Conojel ni'pa i je ’o chila n-xe ch’aw ta
chic. Te'uri xe oc chu cojic retalil che i qui
tzij i ma Bernabe i ma Pablo. Xqui ta ni'pa i
mildgro, ni’pa i nimak tak "anic xu "an i Dios
chique i ne te aj Israel winak, c’'utbal-re chi
ire o cu’ i ma Pdblo i ma Bernabe. “Are xe
utzin ique chi ch’a’atic, i mam Jacébo xu bij
jun tzij:

—Wachalal, chitape’, **i ma Simon Pédro
ya xu lap chake chi Dios u jekom cuc’axic i
ne te aj Israel winak; ya xu jek qui chayic
chiquixol ique ni'pa i que el na, je re ire.
] u ‘anom-le xak jun xe’el ru’ i tzij pacha
tz'ibtal can cumal i je ajbil u tzij i Dios ujer.
Qui tz'ibam can i tzij-i chi xu bij i Dios:
1Co’on panok, que in to tan chic i aj Israel

winak™; quin coj tan chic pa qui ‘atol
tzij jun u muk u xiquin i mam David.

Quin yijba tan chic wach i wulijnak; quin
yac tan chic wach i tzaknak.

7Queje ile quin "ano, man conojel i winak
chi maja quin qui cojo, quin qui
tzucuj na.

Xak queje i ne te aj Israel chi quiqui jach na
quib pin’ab, y quiqui cuxtaj in bi**¥,

1 Queje ile cu bij i Kajwal, ire chi 'ax u
alijinsam wi chake wach tak i cakil
na.

(Queje ile tzibtal canok, xu bij i ma Jacébo;

te’uri xu bij:)

¥Rumal 'uri, quin bij yin, i ne te aj Israel
winak we ya xqui jalwachij i qui nojbal chi
n-"us taj, y xe terej chirij i Dios, n-ta "atbal
tzij 'uri caka ya piquiwi. *Xui caka tak bi
jun wuj chique, yabal qui no’oj. Caka tz'ibaj
bi chique chi miqui tij ti’ij sujtal chuwach
tiox; xak miqui kajsaj qui 'ij cu’in-cachi’il ta
quib. Xak caka tz'ibaj bi chique chi miqui tij
u ti’ijlal chicop chi to’ qui jitz’am; xak miqui
tij quic’. 2Queje ile caka tz'ibaj chique, man
i’atbal tzij tz'ibtal can rumal i mam Moises,
"ax ca ajlax wi pa tak molbal’ib que i tinimit
pa tak uxlambal ’ij chique i aj Israel winak.
(N-cakaj ta caka petsaj coywal i creyent chi
je aj Israel.)

(Queje xu bij i mam Jacdbo ile chique.)

2 Te'uri i apostelab, xak i nimak tak
mam’ib cu’ conojel i creyent, xe oc chu
ch’obic wach quiqui "ano. Xe qui cha queb
cachi’il, que qui tak bi cu’ i ma Péblo i ma
Bernabe che i tinimit Antioquia. 1 queb-le
je are i ma Silas, xak i ma Judas (chi xak ma
Barsabas quiqui bij che). Che queb achiab
"o qui ’ij chiquixol i cachi’il. #Xqui c’am
bi i wuj chi tz'ibtal cumal i nuc’bal t'isbal.
Queje iri cu bij:

“Yoj chi oj apostelab, xak i nimak tak
mam’ib aj waral, xak i juban iwachalal
waral Jerusalen, caka ya pan rutzil i wach
yix ix kachalal. Tupu n-ix ti aj Israel winak,
ix kachalal chic; caka tak bi i wuj-i chiwe
yix, ix aj Antioquia, ix aj Siria, xak ix aj
Cilicia. *Yoj xka ta rason chi xe ’el jujun
aj waral, xix ‘e qui xibij na, xak xix qui
c’achirsaj na. Xqui bij ique chi ‘o u chac
cociretal circuncision che i ch’acul yix, xak

* » P L . .. . . P

15:16: 15:16-17 I mer tzij xu bij are iri: We xic'aw iri, te’uri quin tzalij chic, y quin yac tan chic i
cérpa chi tzaknak; quin yac tan chic i ch’akatak chi canajnak canok y quin yijba tan chic,
man xak i juban winak quiqui tzucuj ni Kajwal, ni’pa i ne te aj Israel winak, ique chi xcuxtax

in bi piquiwi. Amos 9:11-12, Jeremias 12:15.

xqui bij chi ’o u chac qui ’an pacha i ujer
‘atbal tzij. Xui-ri, yoj n-ta je ka takom bi
chu bixquil ile chiwe. *Rumal-i, junam ka
wach xe ka cha bi jujun kachalal chi quix
‘e quila. Que ’e junam cu’ i ma Pédblo i ma
Bernabe, chi lic c’ax que ka na’o. *Ique lic
je ’o chuwach i camic rumal u tzij i Kajwal
Jesucristo. ¥ Rumal ile chi xka nuc’u, que
ka tak bi i ma Judas i ma Silas iwu’, chu
bixquil chiwe wach ka nuc’'um. *1 u Tewal i
Dios n-craj ta cu ya mas "atbal tzij piwi, xak
yoj n-cakaj taj. Xui queb oxib tzij caka bij
chiwe, are iri: *Mi tij i ti’ij chi xa camsam
rumal u ’ij jun tiox; xak mi tij i quic’; xak
mi tij i chicop chi to’ je jitz’am. Jun achi,
jun ixok, miqui kajsaj qui ’ij chiquiwach, we
n-cachi’il ta quib. Yix, we qui 'an cas che i
tzij-le, 'utz i qui "ano. Xui ile i ka tzij chiwe.
Chiwila iwib.” (Queje ile tz’ibtal chuwach i
wuj chi xqui c’am bic.)

*1 xe c’amaw bi i wuj, xqui maj qui be,
y xe e pa Antioquia. Are xe uponic, xe qui
siq’uij i creyent. Are qui molom chic quib,
xqui jach i wuj chique. *'Te'uri i creyent
xcajlaj u wach i wuj; lic xe quicotic wach
i bital bi chique. I tzij-le lic xu cubsaj qui
c’ux. *1 ma Judas i ma Silas xak je ajbil u
tzij i Dios, man uyom i Dios chique quiqui ta
usuc’ wach u "alijinsam ire chique y quiqui
bij chique i juban creyent. Rumal-i, naj
xe lapan cu’, cowirsabal re qui c'ux, xak
jicsabal re qui c’'ux che i Dios. *Xe najtin
chila, te’uri i creyent xe qui ’ijla chalok;
xqui tz'onoj i 'utz re i Dios piquiwi, man
que tzalij chic cu’ i je takawnak bic. * Xui-
ri, i ma Silas xu ch’obo chi "utz ca canajic.
»Xak i ma Péblo i ma Bernabe xe canaj ru’
pa Antioquia. Junam cu’ u q'uial cachi’il,
que tijin chu c’utic u tzij i Kajwal, xak chu
paxsaxic u tzij.

I'ma Pdblo cu jek tan chic qui solixic i jutak
tzobaj creyent

*Xo0’on panok, i ma Pdblo xu bij che i ma
Bernabe:

—'Utz coj e chic pa tak tinimit pa i ka bim
wi can u tzij i Kajwal; que ’e kila wach qui
"anom i creyent —xu bij.

1 ma Bernabe craj cu c’am bi i a-Wan
cu’, chi xak a-Mdrcos quiqui bij che. *I ma
Pablo n-craj taj chi quiqui c’'am bic, man
xc'un chu c’ux chi ire je ro’tam canok are
je 'o pa jyub Panfilia; i ma Wan Marcos-le
xro’taj can i chac cu’. *Xqui chap quib chi

tzij rumal. Xe’elok xa xqui jach qui wach; i
ma Bernabe xu c’am bi i a-Mdrcos, xe oc bi
pa bérco, y xe ’e pa Chipre. ©1 ma Pablo xu
cha i ma Silas rachi’il. I creyent xqui tz'onoj
i utzil chomal re i Dios piquiwi, te’uri xqui
maj qui be. “Xe e bin pa jyub Siria, xak
xe ic’aw pa jyub Cilicia, que tijin chu ya'ic
u cowil qui c’ux i kachalal pa tak tzobajil re
iDios paique ic’aw wi.

16

Ia-Timotéo ca’e cu’ i ma Pablo i ma Silas
'I ma Péblo i ma Silas xe upon che i queb
tinimit, Dérbe y Listra. Pa Listra xqui rik
wi jun creyent u bi a-Timotéo. Ire, rac’al
jun ixok creyent, aj Israel winak; xui-ri, i
u kajaw i achi-le, aj Griégo winak. *Ni’pa
i creyent pa tinimit Listra, xak i je ‘o pa
tinimit Icénio, quiqui bij chi 'utz laj achi
i a-Timotéo. °I ma Pdblo craj cu c’am bi
i a-Timotéo ru’. Rumal-i, xqui "an i retal
circuncision che u ch’acul, man ca c’'ulax
cumal i aj Israel winak xa ipa que ic’aw
wi. 1 aj Israel winak, ’is queta’am chi u
kajaw ire aj Griégo winak (y n-quiqui c’ulaj
ta cu’ we n-"antal ti circuncision che). *Are
xe icaw pa tak tinimit, xqui bij chique i
creyent wach qui nuc’um, wach qui bim i
apostelab, junam cu’ i nimak tak mam’ib
pa Jerusalen. Xqui bij chique chi ’o u chac
quiqui "an cas wach i qui bim bic. *Rumal
i qui solinic ique-le, i tzobajil creyent mas
xjiqui qui c’'ux che i Dios. N-xui ta la ile, ’ij
’ij ca tijin qui q’uiaric.
I ma Pdblo crachicaj u wach jun aj
Macedénia
I u Tewal i Dios n-xu ya ta chique xe
oc pa jyub Asia chu bixquil u tzij i Dios
chila. Rumal-i, xe ic’aw pa jyub Frigia, xak
xe ic’aw pa jyub Galdcia, "y xe upon pa
mojon re i jyub Misia. Quiqui ch’obo chi
que 'ax pa jyub Bitinia, xui-ri, i u Tewal i
Jesusn-xu ya ta chique chi que oquic. *Areu
"onquil "uri n-xe oc ta pa Misia, xa xe ic’aw
suc’ulic. Xe kaj pa tinimit Trdas chu chi’ i
mar. °Chila, i ma Péblo xrachic’aj pu waram
cha’ab; xrachic’aj u wach jun achi aj pa jyub
Macedénia, aj ch’aka mar. 1 achi-le, tac’al
chuwach, cu bij che: “jSa’aj! Chat "ax li ku’
yoj 0j aj Maceddnia; choj ol a to,” cutixic,
xril ire. °Are xrachic’ajimaPéblo ile, juntir
xka yijba kib, 'enam-ke pa Macedédnia. Lic
keta’am chi Dios xoj u siq’uij bi chila chu

bixquil chique wach i "elbal chupam i qui
mac.

Wach i xqui c’'ulmaj i ma Péblo i ma Silas
pa Filipos

1 Te’uri xoj oc bi pa bérco, y xoj el pa
tinimit Trdas. I barco ’enam re suc’ulic c’a
che jun ral jyub setel pa nic’aj mar; i jyub-
le u bi Samotracia. Chucab ’ij, xoj 'e pa
bérco c’a pa tinimit Nedpolis, u cwenta i
Macedénia. 2Te’uri xoj e pa tinimit Filipos
chi xak u cwenta i jyub Maceddnia; chila
je jekel wi je q’ui aj Réma winak. I tinimit
Filipos mas 'o u ’ij chiquiwach i ni’pa i
tinimit chirij chuwach. Xoj q’uiji q'uial ’jj
chila. *Pa uxlambal ’ij, x0j "el tzamja re i
tinimit, caka tzucuj pa quiqui mol wi quib i
aj Israel chu tz’onoxic che i Dios. Xoj upon
chu chi’ jun ya y xka rik i molbal’ib, pa qui
molom wi quib juban ixokib. Xoj cubi cu’
y xka bij chique wach u patan i Jesucristo.
1’0 jun chique ati Lidia u bi. I ixok-i, aj
tinimit Tiatira, aj c’ay chomik laj tak c’ul,
lic pakal rajil*. Ire ca tijin chu tayquil wach
ca bixic, man ’ax cu coj wi u 'ij i Dios. I Dios
xch’aw "uri pa ranima chi cu coj retalil che
wach i cubijimaPéblo. *Te’uri xu tz’'onoj u
kajsaxic ya puwi, y xkajsax ya puwi ire xak
piquiwi conojel ni’paije o ru’ ja. Te'uri xu
bij chake:

—We yix qui na piwanima chi yin in
cojom u tzij i Kajwal, chix pet ku’, y quix
canaj chi kachoch —xu bij chake.

N-xu ya ta chake coj petic, xu 'an pen
chake chi coj canaj cu’ ru’ja. **Xo’on panok,
are xoj 'e chic pa quiqui mol wi quib i winak
chu tz'onoxic che i Dios, xka c’ulaj jun ali
chi o itzel tew che. Rumal i itzel tew-le, i
ali ca nanic. Je ’o u patron, péro n-quiqui
toj taj, tupu q’ui i mer quiqui ch’ac chirij,
rumal u nanic. VI ali-le xoj u terbej, ca
siq’uin chu bixquil i tzij-i:

—I achiab-le je u takon i Dios chi ‘Atz u
’Tj, col qui bij chiwe wach iwelbal chi sak —
co’on i ali. *®’[j ’ij queje ile xu "ano; i ma
Péblo lic xrix u c’'ux che. Are uri xu pisquilij
rib y xu "ijlaiitzel tew chi’o che i ali. Xu bij:

—Rumal u cho’ab i Jesucristo chi o wu’,
quin bij chawe jchawo'taj can i ali-le, y jat!
—xu bij.

I itzel tew juntir xro’taj canok. I rajaw i
ali xquil "uri chi n-ta chic mer quiqui ch’ac
che. Rumal "uri xe qui chap i ma Pablo i ma
Silas y xe qui c’am bi chiquiwach i "atbal tzij.
®Xe ’e qui ya chiquiwach i juez y xqui bij:

—I achiab-i je aj Israel winak, y xa que
qui ch’ujersaj i winak pa ka tinimit. * Junwi
i c’'utunic col qui c’'utu chake; n-"us taj coj
naw che, man yoj oj aj Réma winak —xe cha.

2 Are 'uri i winak xpe coywal y xe ‘e
chiquij i ma Pédblo i ma Silas. Te'uri i juez
xqui tak i relsaxic qui 'u, y xqui tak qui
ch’ayic ru’ u’ab che’. #Qui i qui lo’xic xqui
ya'o, te’uri xe qui c'am bic y xe qui tz’apij pa
cércel. Xqui bij che i aj chajil carcel chi lic
"utz i qui chajixic cu "ano. *1 aj chajil cdrcel
are xya' umantar, xe u tz’apij c’'a pa q'uisbal
re i carcel. Chila xu coj wi can i cakan pa
che’, man n-que bin ta chic.

»1 ma Péblo i ma Silas colo tiq'uil a’ab
que tijin chu tz'onoxic che i Dios, xak quiqui
bixaj u ’ij i Dios. I juban chic winak chi je
tz’apil chila que tijin chu tayic. *Xak te’et
xc'un jun nim laj ucabrakan, xu silabsaj
u cubibal i cdrcel. Are ’uri ni'pa i uchija
xjaktaj utuquel, xak i carena, i che’ chi o
che i cakan xel chique ni'pa i je tz’apilic.
7] aj chajinel, are xc'un sak chuwach, xrilo
chi jaktajnak i cdrcel. Cu bij ire chi ni’pa i
je tz’apilic ’is je "anmajnak chubic, rumal-
i xresaj li u ch’ich’ cu camsaj rib cu bij ire.
% Are "uri i ma Péblo xsiq’uin che:

—Ma "an c’ax che awib, man konojel 'is oj
"0 chi —xu bij che.

»1 aj chajinel xu tzon-la chi ca tzij i
"a’; pa’anem xoc bic y xuqui chi cakan i
ma Pé4blo i ma Silas, lic ca sicsat rumal u
xibriquil. *Juntir xe resaj lok y xu tz’onoj
chique:

—Nimak tak winak, ;wach i quin ‘ano
quin el chupam in mac? —co’ono.

'—Cha cubaa c’'ux che i Kajwal Jesucristo
y cat el 'uri chupam a mac, xak i awixokil i
awac’al, y ni'pa i je ‘o chi awachoch —xqui
bij che.

2Te’uri xqui c’ut u tzij i Kajwal che, xak
chique conojel ni’paije aj pa rachoch. *Are
‘uri, c’a cha’ab, i aj chajinel xoc chu ch’ajic
paisoctal wi chique. Te’uri xkajsax ya puwi
achi, xak piquiwi i je aj pa rachoch. *Xe u
c’am bi i ma Péblo i ma Silas chi rachoch y

* 1e14: 1¢'ul chi cu c’ayij, cakcoj ca tzunic, lic pakal rajil.

xe u tzuku. 1 aj chajinel, xak conojel i je o
chirachoch lic que quicotic rumal u cubibal
qui c’ux che i Dios.

% Chucab ’ij, i juez xe qui tak bi jujun
policia ru’ i aj chajil carcel, xol qui bij chi
que o’tax bi i ma Pdblo i ma Silas. * Are "uri,
ire xu bij che i ma Péblo:

—1I juez xqui tak li rason wu’ chi quix
wo'taj bic; quiqui ya chiwe chi quix ’ec, n-
ta pen —xu bij chique.

¥Xui-ri, i ma Pdblo xu bij chique i policia:

—N-coj ’e taj man n-"us ti xqui "an chake.
Yoj oj cach aj tinimit Réma, péro xoj qui
ch’ay chiquiwach i winak y xoj qui tz’apij pa
cércel. N-ta "atbal tzij xqui "an chake pacha
usuc’, y wo’or cacaj coj co’taj ali’al. Ile n-ca
majaw taj; che pet i juez, choj ol quesaj —xu
bij.

*] policfa xe "e qui bij chique i juez. Ique,
are xqui ta chi i ma Pablo i ma Silas je aj
Réma, xqui xij quib. *Rumal-i xe 'e cu’ y
xqui tz'onoj cuybal mac chique. Te'uri xe
quesaj bi i ma P4blo i ma Silas. Xqui tz'onoj
pawor chique chi que ’el pa tinimit. *Are
xe el pa cércel, xe e chi rachoch i ati Lidia,
paje’owiicreyent. Xqui ya can u cowil qui
c'ux, te’uri xe ‘ec.

17

Wach i qui ch'ujeric i winak pa

Tesaldnica

I maP4blo i ma Silas, are xqui maj qui be,
xe ic’aw pa tinimit Anfipolis, xak xe ic’aw pa
tinimit Apoldnia, te’uri xe upon pa tinimit
Tesaldnica. Chila o wi jun ja pa quiqui mol
wi quib i aj Israel winak. 21 ma Péblo, ax
co’on wi, are ca c’'un i uxlambal ’ij, xa e
pa ja re i molbal'ib. Xak queje xu ’an ile
pa tinimit Tesal6énica. Pa tak uxlambal 'jj
xupon pa molbal’'ib; oxmul xu ’ano man
que u pixbaj i aj Israel winak. *Xu ’alijinsaj
chique wach i c’ut-tal can chupam u wuj i
Dios, chi i Tolque coy’em, "o u chac cu tij ni
uyej y ca cam na, te’uri ca walij tan chic. Pa
q'uisbal-re xu bij chique:

—I Toliwe-le chi bital na, are i achi Jesus
chi quin tijin chu bixquil chiwe —xu bij.

‘Je "o jujun chique i aj Israel winak xqui
cojo wach i xqui bij, y xqui ya qui wach
cu’ i ma Péblo i ma Silas. Xak je q'uii aj
Griégo winak chi "ax quiqui 'an wi quiqui
coj u ’ij i Dios, xak xqui ya qui wach cu’.
Xak queje xqui "an je q'ui ixokib chi ‘o qui

’ij pa tinimit. °Xui-ri, je ’o juban aj Israel
winak chi n-cacaj ta quiqui cojo; xpe coywal
che chi xe oc i juban cu’. Rumal-i, xqui mol
qui chi’ jujun achiab chi ne te "utz, xak to’
que percat pa tak be; xe qui ¢’am bi cu’ chi
qui ch’ujersaxic i winak y xe oc chu "anic
ch’o’oj pa tak be. Xe e qui mina quib pa
rachoch jun achi, maJason u bi, tzucbal que
i ma Pablo i ma Silas xqui "ano. Cacaj ique
que qui jach piqui’ab i winak. °N-xe qui rik
taj, rumal-i xqui charej bi i ma Jason, junam
cu’ juban chic creyent chi je ’o ru’, y xe qui
c’am bi chuwach i "atbal tzij. Xe siq’uin chu
bixquil i tzij-i:

—TI achiab-i que tijin chu c’utic i n-us taj
chique i winak ronojel u wach i jyub ta’aj,
y wo'or je c’'un-nak chu c’utic waral. "Xak
i ma Jason-i je u c’'ulam ru’ chi rachoch.
Conojel ique quiqui kel i ka ’atol tzij, man
quiqui bij chi "o chic jun chic ’atol tzij, ma
Jesus u bi, que cha. (Queje xqui bij i winak
ile.)

*I winak, xak i aj patanib re i "atbal tzij,
are xqui ta i tzij-le, pacha xe ch’ujer rumal.
*Te’uri i je aj patanib xqui bij che i ma Jason
junam cu’ i rachi’il, chi que tojon na; ique
xqui tojo, te’uri xe o’tax bic.

I winak aj Beréa lic xqui coj retalil che i u

tzij i ma Pdblo
© Are xoc a'ab, i creyent xqui ‘an pen
chique i ma Pablo i ma Silas chi que "el che
i tinimit-le, que ’e c’a che i tinimit Beréa.
Are xe upon chila xe ’e pa molbal’ib que
i aj Israel winak. "I winak chila mas je
‘utz chiquiwach i je aj Tesaldnica pa i je
‘anmajnak wi. Que quicotic, lic xqui coj
retalil wach i xbix chique. N-xui ta la ile,
’ij ’ij cacajlaj u wuj i Dios, quiqui tabej-re
we katzij wach i xu bij i ma Péblo. *Je
qui i aj Israel chila xqui cuba qui c’'ux che
i Jesus, xak je q'ui chique i aj Griégo. N-
xui ti achiab xqui cojo, xak queje ixokib chi
’0 qui 'ij pa tinimit. *Xui-ri, i je aj Israel
winak pa Tesal6nica, are xqui ta rason chi
ma Péblo xak ca tijin chu c’utic u tzij i Dios
pa tinimit Beréa, ique xe ’e c’a chila y xe oc
chic chi qui ch’ujersaxic i winak. **Rumal-
i, i creyent aj Beréa juntir xqui tak bi i ma
Péblo c’a pa césta; xui-ri i ma Silas, ru’ i a-
Timotéo xe canaj pa Beréa. *Je o jujun xe’e
ru’ i ma Pédblo c’a pa tinimit Aténas. Te’uri
xe tzalij chic pa Beréa. I ma Pdblo xu bij bi

chique chi quiqui bij pan chique i ma Silas i
a-Timotéo chi we’ que upon ru’.

Tuc’utunic i ma Pablo chique i aj Aténas

I ma Péblo, tz'akat je roy’em i ma Silas
i a-Timotéo pa Aténas, lic xc’achir na man
mas je q’ui i tiox je ‘o chupam i tinimit-
le. "Rumal-i, lic xe u pixbaj i winak pa qui
molbal’ib i aj Israel, xak queje chique i ne te
aj Israel chi quiqui coj u ’ij i Dios. Xak 'ij ’{j
xa’e pa q'uebal chi lapanic cu’ i winak chila.

] winak chi quiqui chap quib chi tzij ru’,
je "o jujun chique je cachi’il i je Epictrios”™
ca bixic, xak o1 je cachi’il i je Estéicos”* ca
bixic. 0 jujun chique xqui bij:

—;Wach cu bij i achi-le chi to’ ca loxowic
y n-ta reta’am? —xe cha.

Yo juban chic que binic:

—Caka bij yoj chi xa ajbil que juban chic
tiox junwi —xe cha.

Queje ile xqui bij man i ma Pablo ca tijin
chu paxsaxic rason i Jesus, xak i qui walijbal
i camnak. (Quiqui bij ique chi je queb tiox: i
Jesus y walijbal.) *Te’uri ique xqui bij che i
ma Péblo chi ca’e cu’ pa quiqui mol wi quib
pa nuc’bal t'isbal, chi Areépago u bi. Are xe
uponic, xqui bij che:

—Cakaj caketamaj wach usuc’ i c’ac’ laj
c’utunic-le ca ’ano. *°0 i tzij ca bij chi n-
caka ta tu be yoj, y cakaj caketamaj wach
usuc’ que’elok —xe cha.

% Conojel i aj Aténas, xak conojel i winak
aj naj chi je jekel chila, ique xui quiqui ya
quib chu tayic i c’ac’ laj tak tzij, xak chu
lapic ni'pa tak i nojbal c’ac’.

2 Are 'uri i ma Péblo xtaq’ui "an chiquixol
ique paje o wi pa Aredpago, y xu bij chique:

—Nimak tak winak aj Aténas, cwil yin chi
lic qui coj qui ’ij i tiox, ® man yin, are xin
malcat pi tinimit, xwilo chi mas je q'ui i
cachoch i tiox pa qui coj wi i qui 'ijj. Xak
xin rik jun altar i yijbam, "0 i tz'ib chuwach
chi cu bij: “I altar-i, re i Dios chi n-"etamam
tu wach,” cu bij. Are i Dios-le, chi qui coj u
’ij yix, tupu n-iweta’am tu wach, are i quin
tijin yin chu bixquil chiwe. *I Dios-le, chi
yijbawnak i jyub ta’aj xak ronojel ni'pa i ‘o
chuwach, ire n-ca q'uiji ta chupam jun ja
chi xa qui yijbam i winak. Ire are rajaw

189

LOS HECHOS 17:34

i ulew, rajaw i caj. *Are ire yawnak i ka
c’aslemal, yawnak i kuxlab, yawnak ronojel
wach i rajwaxic chake. N-ta rajwaxic che
ire, wach tak quiqui ya i winak che.

*Ni’paioj winak chuwach i jyub ta’aj, are
ire xoj u yijba, xa jun achi i ka xebal konojel,
y xu ya chake coj jeki che ronojel u wach i
jyub ta’aj. Are ire nuc’'uwnak pa i coj q'uiji
wi; are ire nuc’'uwnak ni'pa junab coj c’asi
chuwach i jyub ta’aj. ¥ Are ire xe u yijba i
winak man quiqui tzucuj ire, quiqui 'an pen
urikic. Queje ile caka tzucuj na, tupu ire n-
naj ta ’o wi chake, chaka jujunal. *Katzij, i
Dios n-naj ta "o wi, man xa rumal i Dios oj
C’aslic, xa rumal i Dios coj binic, xa rumal i
Dios 0j ‘o chuwach i jyub ta’aj. Katzij i tzij-
i, chi cu bij i aj tz'ib iwe yix, chi u tz'ibam
canok: “Oj u mi’al ralc’'wal i Dios,” cu bij.
»Bay, we oj u mi’al ralc'wal i Dios, maka bij
"uri chi Dios xa ril "antalic; n-piqui nojbal ti
winak petnak wi. Ire n-queje taj pacha tak i
tiox "antal che i 6ro, antal che i plata, "antal
che abaj cumal i winak. *Ujer, i Dios to’ xril
qui mac i winak, n-ta xu bij, man n-xqui ta
tu be chi n-"us ti quiqui "ano; xui-ri wo’or
u bim chique conojel, ronojel u wach jyub
ta’aj, o u chac quiqui jalwachij i qui no’oj
chi n-"us taj. *'Lic ’o u chac ile, man i Dios
u ch’icom chic i ’ij chi cu "at ni tzij piquiwi
i winak, wach i qui "anom. Lic pusuc’ cu’an
na ile; ya u chom chic i Achi chi ca "anaw
na. I Dios u "alijinsam chake yoj konojel chi
queje ile cu ’an na, man u walijsam chic i
Achi-le chiquixol i camnak. (Queje ile xu bij
i ma Péblo chique i winak pa molbal’ib.)

% Are xqui ta u C’astajic qui wach i cam-
nak, ’o jujun xqui yo'ya, xui-ri je ‘o juban
chic xqui bij:

—C’a te ca bij tan chic chake co’on panok
—xe cha.

»Rumal-i i ma Pablo xel chiquixol. *Xui-
ri, je "o jujun chique i xe tawic xqui cojo y
xqui ya qui wach ru’. Jun chique ique, ma
Dionisio u bi; ire jun chique i aj nuc’unel re
i molbal’ib chi Areépago. Jun chic chi xu ya
u wach cu’ are i ati Ddmaris. Xak je "o chic
juban chic.

17:18: 1 Epictirios quiqui bij chiiusuc’ i ka c’aslemal xui to’ re i quicotemal waral chuwach i jyub
ta’aj. I je Estdicos quiqui bij chi i usuc’ i ka c’aslemal xa are maka coj retalil we coj bisonic,
xak mi ne we coj quicotic. I queb tzobajle, lic qui yom quib che i qui c’utunic ique.

Wach i xu "an i ma Péblo pa Corinto

1Xo’on chupan jubi’, i ma Péblo xel pa
tinimit Aténas, y xa 'e pa tinimit Corinto.
2Chila xu rik wi jun aj Israel, ma Aquila u bi;
ire pajyub Pénto alaxnak wi; c’a te c'un-nak
pa Itélia, rachi’il i rixokil, chi ati Priscila. Je
"elnak Itdlia man i "atol tzij, ma Claudio, xu
bij chi conojel i aj Israel winak ’is que "elsax
na”. I ma P4blo xe u solij. *Ique je aj t'isanel
c'ul lic pim re i carpa, xak queje i ropis i
ma Pablo ile. Rumal-i, xa 'e jekel cu’ y xe
chacun junam. “Pa tak uxlambal 'ij, xa ’e pa
qui molbal'ib i aj Israel winak. Chila ca tijin
chu c’utic chique i aj Israel, xak i aj Griégo;
cu sakij i usuc’ chique chi "o u chac quiqui
cuba qui c’'ux che i Jesus.

>Che tak i ’ij-le, xe c’'un i ma Silas, i
aTimotéo, petic-que re i jyub Maceddnia.
Are xe upon ique, i ma Pablo mas xu ya
rib chu c’utic u tzij i Dios; ronojel tak ’ij
lic xu bij chique i je aj Israel chi Jesus are
i Tolque chi coy’em. ¢Xui-ri, ique xe oc chu
chapic quib chi tzij ru’, y xqui bij itzel tak
tzij che. Are "uri i ma Péblo xu puq'uij u’v’
chiquiwach, c’utbal re chique chi nu mac ta
chic ire chique. Xu bij:

—Chikul "o wi i camic yix chupam i mac;
n-in mac ta chic yin chiwe. Wo’or quin e
cu’ i ne te aj Israel winak —xu bij chique.

7 Te'uri xel pa molbal'ib y xa ’e chi
rachoch jun achi u bi ma Justo. Ire, are jun
achi chi lic cu coj u ’ij i Dios; i rachoch ca
canaj chu c’ulel i ja re i molbal’ib. ®Xui-ri i
ma Crispo, chi are i caj’atzil re i molbal’ib,
xu jach rib pu’ab i Kajwal Jesus, junam cu’
conojel i je "o pa rachoch. Xak queje xqui
"an je q'ui aj Corinto; are xqui ta i tzij re i
Jesus chi ca tijin i ma Péblo chu c’utic, xqui
cojo y xqui tz'onoj u kajsaxic ya piquiwi.
*Chejun a’ab, i ma Pablo xril u wach i Kajwal
puwach, y xu ta i tzij-i chi xu bij che:

—Ma xij awib; ma mayij u c’utic in tzij,
mat uxlan chu bixquil. *Mi jun ca tiqui chu
“onquil ¢’ax chawe man yin in’o awu’. Che i
tinimit-i, je q'ui quiqui coj ni in tzij. (Queje
ile xu bij i Kajwal che i ma P4blo.)

"Rumal ’uri, i ma Pdblo xcanaj jun junab
ru’ nic’aj pa tinimit Corinto ca tijin chu
c’utic u tzij i Dios chique i winak.

21 tinimit-le u cwenta i jyub Acdya, i
gobernador, ma Galion u bi. Pa tak i ’ij-
le, i aj Israel winak xqui mol quib, y junam
qui wach xqui c’am bi i ma Péblo chuwach i
gobernador-le. ®Xqui bij che:

—T achi-ri ca tijin chi qui tunic i winak; i
u cojic u’ij i Dios chi cu c’ut ire, n-cu maj ta
che i "atbal tzij —xqui bij.

“1 ma Péblo ya cu jek te ch’awic are
xch’aw i gobernador ma Galion. Ire xu bij
chique i aj Israel winak:

—We tene ’o jun u mac u’anom chuwach
i atbal tzij, o xak we tene jun nim laj mac u
"anom chirij jun winak, quin min wib 'uri
chixol yix ix aj Israel, man chinkul "o wi
u ‘onquil i ‘atbal tzij. **Xui-ri, ile to’ tzij,
to’ biaj, to” i costimbre yix, chi yijba "uri
chiwach. Yin n-cwaj ta quin ’an juez che
wib puwi ile —xu bij i gobernador chique.

1“Te'uri xe "elsax li pa atbal tzij. ¥ Are "uri
i aj Griégo winak xqui chap i ma Séstenes,
chi raj’atzil i molbal’ib que i aj Israel winak.
Xqui ya u lo’xic chuwach i "atbal tzij, xui-ri
i gobernador ma Galion n-ta xu bij chique
wach xqui "ano.

I'ma Pdblo xtzalij chic pa Antioquia, jekbal
re i oxmul u vidje

] ma Péablo xcanaj chic u q’uial ’ij cu’ pa
Corinto. Te'uri xe u ’ijla can i kachalal, y
xqui maj bi qui be pa Siria, junam cu’ i ati
Priscila, i ma Aquila. Xe upon pa tinimit
Cencréa chi ’o chu chi’ i mar. Chila i ma
Péblo xresaj u wi, c’utbal-re chi lic cu’an na
pacha jun tzij u bim che i Dios. Te’uri xe 'an
bi pa barco, 'enam-que pa jyub Siria. *Are
que tijin chi be, xe upon pa tinimit Efeso; i
ma Péblo xe u canaj can i ati Priscila, i ma
Aquila, y xa e pa qui molbal’ib i aj Israel
winak. Are xuponic, xoc chi tzij cu’ i je ‘o
chila. ®Ique, are xqui maj usuc’, xqui bij che
i ma Péblo chi ca canaj cu’, péro ire n-xu ’an
taj (man xa ic’awic-re cu ’an chila). > Te’uri
xe u’ijla canok y xu bij chique:

—'0 u chac quin ’ec, man ya ca c'un i
nima’ij, y cwaj cwil chila pa Jerusalen. Xui-
ri, we craj i Dios, quin c’'un tan chic chi iwilic
—xu bij.

Te’uri xa "an chic pa barco y xa ’ec, xel
pa Efeso. * Are xupon pa tinimit Cesaréa,
xel pa bérco, y xa ’e c’a Jerusalen chi quilic

* 18:2: 1’atol tzij u bim chi ni’pa i aj Israel ’is que ‘el pa tinimit Réma, chi u capital i jyub

Itélia.

i jutzobaj creyent chila. Te'uri xkaj pa
tinimit Antioquia. *Xo’on pan queb oxib ’jj
chila, te’uri xa ’e chu solixic tak i tinimit re
ijyub Galdcia, xak i jyub Frigia, chu ya’ic u
cowil qui c'ux i jutak tzobajil creyent chila.

I'ma Apdlos ca c’'utun pa Efeso

#’0 jun achi, ma Apdlos u bi, xupon pa
tinimit Efeso. Ire aj Israel winak, alaxnak pa
tinimit Alejandrfa. Ire 'utz laj aj paxsanel re
utzij i Dios, xak lic reta’am wach cu bij u wuj
i Dios tz'ibtal can ujer. ®Xak ’o i c’'utuwnak
che wach i c’unic cu "an i Kajwal Jesucristo
pacha u bim i ma Wan aj kajsanel ya. Xui
i tzij-le reta’am ire chirij i Jesucristo®. Lic
u yom u c'ux chu paxsaxic wach i reta’am,
y lic usuc’ i cu bij. *Ire, co u wach, xoc
chu c’utic pa qui molbal’ib i aj Israel winak
pa Efeso. Are ca tijin chi c’utunic, "o i ati
Priscila i ma Aquila chila. Are xqui ta wach
i xu bij, are xrelej u c’utunic, xqui siq’uij
cu’ quituquel, y xqui bij mas usuc’ che.
7 Xo’on panok, i ma Apélos xraj ’enam pa
jyub Acdya, are ’uri i creyent pa Efeso xqui
ya qui wach che u ’enam, y xqui tz’ibaj bi
jun wuyj chique i creyent chila. Xqui tak bi
u bixquil chique chi "utz chiqui c’ulaj i ma
Apd6los cu’. Are xupon pa Acdya, xe u rik i
jutzobaj creyent, chi Dios, rumal i rutzil u
c'ux je u tom chu cojic u tzij. I ma Apdlos
xu ya mas u cowil qui c'ux. * Chiquiwach
conojel i winak, xqui chap quib chi tzij cu’ i
aj Israel, y lic xu "alijinsaj chique wach usuc’
i tzij tz'ibtal can chupam u wuj i Dios. Xu
‘alijinsaj chique chi i Jesus are i Tolque chi
coy’em.

19

Wach i xu ’an i ma Péblo pa Efeso

Tz'akat i ma Apdlos "o pa tinimit Corinto
(chi u cwenta i jyub Acdya), i ma Péblo ca
solin pa tak jyub ca tijin ruponic pa tinimit
Efeso. Are xupon chila, xe u rik juban
creyent. *Xu tz'onoj chique:

—Yix, are Xi coj u tzij i Dios, ;xi na’o we
xix uc’ax rumal i u Tewal i Dios? —xu bij.

Ique xqui bij:

—Yoj n-keta’am tene-ri we ‘o u Tewal i
Dios —xe cha.

3 Are "uri i ma Pablo xu tz'onoj chique:

—;Wach i c’utunic ’uri xi cojo are xi
tz'onoj u kajsaxic ya piwi? —xu bij.

Ique xqui bij:

—Are i c'utunic chi xu ’an i ma Wan aj
Kajsanel ya —xqui bij.

‘T ma Pablo xu bij chique:

—I ma Wan xu kajsaj ya piquiwi ni’pa i
xqui jalwachij qui c’aslemal, xui-ri, xak xu
bij chique chi chiqui cuba qui c’'ux che i Jun
chi ca c’un chirij ire; i jun-le are i Jesucristo
—xu bij i ma Pablo.

5 Are xqui ta ile, xqui tz'onoj u kajsaxic ya
piquiwi, c’utbal-re chi je re chic i Kajwal Je-
sus”. *Te’uri i ma P4blo xu yau’ab piquiwi,
are uri i u Tewal i Dios xe u rajawij, y xqui
jek ch’awic che jun ch’awbal c’ac’; xak xqui
jek u bixquil wach u ch’obom i Dios, chi u
alijinsam chique. ”Colo je cablajuj achiab.

sChe tak i uxlambal ’ij re i oxib ic’, i ma
Péblo n-xu mayij ti'enam pa qui molbal’ib i
aj Israel. Lic co u wach xu c’ut u tzij i Dios
chique; "olic xqui chap quib chi tzij rumal
usuc’. Lic xu tij u’ij chu c’utic chique wach i
“atbal tzij re i Dios. °Xui-ri, je ‘o jujun chique
lic je buy, n-xcaj ta xqui cuba qui c’'ux che
i Jesus. Xa xe oc chu bixquil chiquiwach
conojel i winak chi n-"us ti u tzij i ma Péblo
chique re u be i Dios. Rumal "uri i ma Péblo
xel cu’, y xe u c’am bi ru’ ni'pa i xqui cuba
qui c’ux che i Jesus. Xe ’e chi rachoch jun
mayes, chi ma Tirdno u bi; chila i ma Péblo
xoc chu c’utic ’ij ’ij chique i winak. *Queb
junab u wach, queje ile xu "ano. Xe’elok chi
conojel ni'pa i je ‘o pa jyub Asia xqui ta i
tzij chirij 1 Kajwal Jesucristo. N-xui ti je aj
Israel winak xqui ta, xak xqui ta i ne te aj
Israel. "1 Dios xu ya pu’ab i ma Péblo chi cu
"an nimak tak mildgro. **’Olic i winak xqui
tz'onoj pawor che i ma Péblo chi cu chi'maj
u sut chique, o xi n-taj, u relantar, que e
quic’awsaj chique i iwabib, 'elsabal re i yobil
chique. Xak queje xqui 'an ile, ’elsabal-re
itzel tak tew.

1’0 jujun aj Israel winak que bin pa tak
tinimit chi relsaxic itzel tak tew chique i
winak. Xak xcaj ique quiqui cuxtaj u bi i
Kajwal Jesus chi relsaxic pacha cu ’an i ma
Péblo. Are xqui 'ano, xqui bij chique i itzel
tak tew:

T 18:25: 1 mer tzij xu bij are iri: “Xui reta’am wach u kajsaxic ya xu 'an i ma Wan.” Nu tom taj chi

ya c’un-nak chic i u Tewal i Dios.

19:5: 1mer tzij xu bij are iri: Pu bi i Kajwal Jesus.

—IJesus chi cu cuxtaj i maPdblo, ru’ ubi i
Jesus-le quin bij chiwe, chix el che i achi-le.
(Queje ile quiqui bij.)

"0 jun aj Israel, caj’atzil i sacerddte, ma
Escéva u bi. Ire je 'o wukub u c’ojol, xak
ique-le queje quiqui 'an ile. * Are xqui 'an
Lque ile, i itzel tew xu la’ u wach chique; xu

ij:

—Weta’am u wach i Jesus, xak weta’am
pachin i ma Pablo, xui-ri, ;yix ix pachinok?
—xu bij chique.

°Are ’uri, i achi chi ’o itzel tew che, xa ’e
chiquij; lic xe u chapo, y xe u ch’ayo. Te’uri
i achiab xe "anmaj bi che i rachoch i achi,
je ch’analic, lic "antal c’ax chique. 7 Conojel
i winak je jekel pa tinimit Efeso, ni'pa i aj
Israel, xak i ne te aj Israel, ’is xqui ta rason.
Lic xqui xij quib rumal, y xqui bij chi lic nim
u’'ij i Kajwal Jesus.

#Xak je q'ui chique i creyent xe c’unic xol
qui tz’onoj cuybal mac; xqui bij chiquiwach
i winak ni'pa i n-"us taj qui 'anom. “Je q’ui
chique ique que nanic, xak qui 'anom pacha
tak mildgro, péro n-are taj. Ique-le xqui
c’am li qui wuj chi n-"us taj pa qui nawsam
wi quib che i nanic. Te'uri xqui poroj
chiquiwach conojel i winak. Are xcajlaj
ni’pa rajil i wuj-le, xe’el colo cincuénta mil
quetzéles. *Queje ile, "alaj chi u tzij i Dios
lic "o u cho’ab, ca tijin u paxsaxic u tzijol,
xak je q’'ui i winak que tijin chu cojic.

% Are xa ‘antaj ile, i ma Pdblo xu ch’obo
chi ca ’e chi qui solixic i tinimit pa jyub
Macedénia, xak i jyub Acdya. Xak xu ch’obo
we xrelejile, ca’e c’aJerusalen. Xak n-xui ti
ile, xak xu ch’ob "enam c’a pa tinimit Réma.
2Rumal "uri xe u tak bi i queb rachi’il pa
jyub Macedénia; ique je are i a-Timotéo xak
i ma Erdsto. I ma Pablo xnajtin jubi’ chic pa
jyub Asia.

I ma Demétrio cu yac ch’0’oj chirij i ma
Péblo pa Efeso
= Che tak i 'ij-le, "o jun achi pa Efeso lic
c’ax xch’aw chirij i u tzij i Kajwal. Xe u tun
i winak, rumal-i lic xe ch’ujeric. #1 achi-le,
ma Demétrio u bi, aj ch’ayol re i chom laj
ch’ich’ plata. Are i mas u chac i achi-le, are
u ‘onquil ral tak u q'uexwach jun rachoch
tiox chi ’o pa qui tinimit. I rachoch tiox-le,
cojbal u’ijiatiDidna, chi qui tiox ique. Che1i
chac-le, ni'pa que chacun ru’ i ma Demétrio
lic nim i quiqui ch’aco. #1 achi-le xe u mol

qui chi’ i je rachi’il, xak i juban chic chi que
chacun che i chac-le, y xu bij chique:

—Achiab, yix iweta’am chi, che i kopis-i,
lic coj ch’acan chirij. *Xak iwilom, i tom
wach ca tijin chu bixquil i ma Pablo-le. Ire
cu bij chique i winak, ni’pa tak i tiox chi
xa je ril "antalic n-ta qui ’ij; ne te sakil dios
cu bij ire. Y je q'ui chic i winak qui cojom
wach ca tijin chu c’utic. N-xui ti chi, pa
Efeso, u c’'utum wi, xak laj ronojel i jyub
Asia chikij chakawach queje ile u ’anom.
71le, lic xibin’ib ru’, man i winak que oc-i
chu ch’ach’axic chi n-us ti kopis yoj, y n-
ca’ax ta chic i ka c’ay. N-xui ta la ile, xak i
rachoch i ka nim laj tiox ati Didna ca kaj li
u ’ij, xak queje ire, ca kaj u ’ij. Ca sach-i u
wach u ’ij i ka tiox-le chi lic "o u’ij cumal
i winak ronojel i jyub Asia, xak ronojel u
wach i jyub ta’aj. (Queje ile xu bij i ma
Demétrio.)

= winak, are xqui ta ile, lic xpe coywal,
y xe siq’uin chu bixquil:

—iNim u ’ij i ati Didna! {Nim u’ij i ka tiox
yoj 0j aj Efeso! —xqui bij.

» Are ’uri, lic xpaxtaj i ch’okowic pa
tinimit. I u q'uial winak xe qui chap i queb
achiab je rachi’il i ma Pablo, jun, ma Géyo
u bi, y jun chic, ma Aristdrco; ique je aj
Maceddnia. Are 'uri i winak xe qui charej
bi c’a ru’ i ja pa qui molbal quib. *I ma
Pablo craj te oquic cu’, que u ’ijla i winak
cu bij ire, xui-ri i creyent n-xqui ya ta che.
Je o jujun rakan u ’ab i ‘atbal tzij re i
jyub Asia chi je ramig i ma Péblo; xak ique
xqui tak bi u bixquil che, chi ma oc bi pa
jacu’ i winak. *Ni'pa i winak je ’o paja, 'is
que ch’okowic. Conojel que siq’uinic, xui-
ri, 'is junwi i tzij quiqui bij. Katzij je q'ui
chique n-queta’am tene-ri wach tak rumal
qui molom quib. *’0 jun achi chiquixol i
winak, ma Alejandro u bi; ire aj Israel. 1 je
rach aj Israel xqui bij che wach usuc’ qui
molom quib chila; xqui ’an pen che, chi
ca taq’ui chiquiwach i winak. Ire xu c’ut
chique ru’ u’ab chi quiqui mayij ch’okowic;
xraj ire cu bij jun tzij chique, tobal-que i aj
Israel winak. *Xui-ri, are xquil u be chi ire
gak aj Isr’ae‘l,_mas xe oc chi sic’, colo queb
or xe siq’uinic.

—iNim u ’ij i ati Didna! {Nim u ij i ka tiox
yoj oj aj Efeso! —xqui bij.

sTe’uri i aj tz'ib re i tinimit xtiqui chi qui
"atixic i winak, are "uri xu bij chique:

—Achiab ix aj Efeso, conojel i winak re u
wach i jyub ta’aj ’is queta’am chi yoj, chi oj
aj Efeso, "o chakakul u chajixic i rachoch i
nim laj tiox ati Didna, xak i u q'uexwach chi
xtzakli chicaj. *Ile, mi jun cu bij chi n-katzij
taj. Rumal-i, chix uxlanok; lic chi ch’obo u
be wach i qui ’ano, mokxa ca pe jun c’ax
piwi rumal. I achiab-i chi yix i c’amom
lok, n-ta jun c’ax qui 'anom che i tiox-le,
xak n-ta c’ax qui bim chirij. *I ma Demétrio
xak i juban aj "anol tiox, we cacaj quiqui coj
u mac jun winak, are u chac-i je ’o i juez,
xak ’o i "atbal tzij; we cacaj, che ’e qui cojo
qui mac chiquiwach i que "ataw tzij; chila ca
‘iltaj wi pachin aj mac. *Y we n-are ti ile qui
tz'onoj, yix chijacha 'uri chiquiwach i ‘atbal
tzij are quiqui mol quib ique. *Queje ile chi
’ana, man mokxa quiqui bij xa oj aj ch’o’oj
chirij i "atbal tzij rumal tak iri chi ka "anom
wo'or. Katzij, i ka 'anom-i, n-ta rumal; y we
ca tz’'onox chake, jwach u la’ic u wach caka
"ano? —xu bij chique.

 Are xrelej u bixquil ile, xe u ’ijla bic.

20

U’enam i ma Pablo pa Macedénia xak
pa Grécia
'Are xuxlan i ch’okowic, i ma Péblo xe
u siq’uij i creyent ru’, yabal re qui nojbal.
Te’uri xe u tz'ulej, xe u 'ijla canok, y xa’e pa
Maceddnia. *Xe u solij i tak tinimit re i jyub-
le, y xu ya u cowil qui c’'ux i creyent ru’ tak
u tzij. Te'uri xa e pa Grécia. *Chila xo’on
wi oxib ic’; te’uri xu yijba rib, ’enam-re pa
Siria. Are yaca’an te pabdrco, xretamaj chi
i aj Israel winak qui yijbam wach u chapic
quiqui "an che. Rumal-i, xu ch’obo n-ca’e
ta pa bérco, y xtzalijic; xu maj chubi u be
pa jyub Maceddnia. *Je ’o jujun creyent
xcachi’ilaj bic: jun chique are i ma Sépater,
aj Beréa; queb chic je aj Tesal6nica, je are i
ma Aristdrco, i ma Segindo; jun chic are i
ma Gayo, aj Dérbe; xak "o i a-Timotéo; xak
je o ima Tiquico y ma Tréfimo chi je aj pa
jyub Asia. °Xui-ri, ique xe nabej bic, xe’e c’a
pa tinimit Tréas; chila xoj coy’ej wi. *Yoj
xkoy’ej i ric’awic i nima’ij chi ca tijaw wi i
caxlanwa n-ta cunbal che. Te’uri xoj an pa
bérco y xoj el paFilipos. Che i jo’ob ’ij, xe e
ka maja pa Trdas pa oj coy’em wi; chila xoj
q'uiji wi wukub ’ij.

Iq'uisbal chic c’'utunic xu "an i ma Pablo
pa tinimit Tréas

’Che inabe ’ij re i seman, xka mol kib cu’ i
creyent chu tijawic ka wa. Te’uri i ma Péblo
xoc chu c’utic chique i je moltajnak. Lic
xnajtin chu c’utic chique, man "o tan chic
u vidje chucab ’ij. Rumal-i c’a tiq'uil a’ab ca
tijin chi tzij. *I cudrto pa ka molom wi kib
’0 C’a pa oxleja; chila q'ui i ’a’ tzijtalic. °’0
jun ala cul pa wantana, a-Eutico u bi. Ire
craj chic waram, man i ma Pdblo xnajtin chi
ch’a’atic, y ya naj chic cha’ab. Are u’onquil
i ala-le lic xoc li u waram y xak te’et xtzak
li c’a pulew. Are xqui yaco, ya camnak chic.
©Te'uri i ma Pdblo xkaj lok, xjupi chirij, y
xu tz'ulej. Xu bij chique i creyent:

—Mi xij iwib; ire c’aslic —xu bij.

1 Te'uri xel chubic y xu tij wa cu’ i
creyent. Are xrelej, xoc chic che u c’utunic
chique c’a che u sakirbal. Te’uri xa’ec. I
ala chi tzaknak pa wantana, xqui ¢’am bi chi
rachoch, c’aslic; conojel xcubi qui c’ux man
xCasi chic.

U’enam i ma Péblo pa Miléto chu nakaj
i Efeso
BTe’uri xo0j "e yoj pa barco c’a pa tinimit
Ason, man i ma Pablo xu ch’obo chi "utz coj
nabej bi yoj; xui-ri ire n-xic’aw ta chuwi ya,
xa xu ya vuélta che akan y xu bij chi caka
rik kib chila pa Ason. Queje ile xka yijba
chakawach. *Are xka rik kib chila ru’ ire,
xa 'an bi ku’ pa bérco, y xoj ’e junam pa
tinimit Mitiléne. Te’uri xoj ec, y chucab
’ij xo0j ic’aw chuwach i tinimit Quio. C’a che
chic jun ’ij xoj upon pa tinimit Sdmos, chi
"o chu chi’ i mar. Xoj uxlan jubi’ pa tinimit
Trogilio, y chucab ij xoj upon pa tinimit
Miléto. *Queje ile xka "ano, man i ma Pblo
craj uponic we’ pa Jerusalen, man craj ca’e
rila i nima’ij Pentecostes” chila. Rumal-i, n-
xraj ta ’enam pa Efeso, y n-xraj ta xu bay
mas rib pa jyub Asia. Rumal-i queje ile xka
ano.

U tzij i ma Pdblo chique i je aj c’amol u
tzam i jutzobaj creyent pa Efeso
] ma Péblo, are "o pa Miléto, xu tak qui
siq’uixic i aj c’amol u tzam chique i creyent
pa tinimit Efeso. ' Are xe c’un ru’, xu bij
chique:

* 5. Py » 5. . P
20:16: Chawilaiusuc’ i tzij “Pentecostes” chuxe’ i wuj re i pagina 468.

—Yix lic iwilom wach in c’aslemal chi-
wach; lic iwilom wach in "anom chu jekbal
lok iwu’ yix waral pa Asia. “Lic xin ya wib
chu ’onquil u chac i Kajwal; n-xin ’an ta
nim che wib chiwach. Queje ile xin "ano,
tupu ’‘olic xin o’ rumal u q'uial c’ax xpe
pin wi cumal i aj Israel chi xcaj in chapic.
2 Xui-ri, n-xin xij ta wib chu bixquil chiwe
ni’pa i tzij rajwaxic chiwe, xak n-xin mayij
tu c’utic chiwe wach i "utz qui 'ano. Queje
ile xin "ano are i molom iwib, xak queje
xin "an chi tak iwachoch. #Lic xin alijinsaj
chiwe chi o u chac qui jalwachij i c’aslemal
chuwach i Dios, xak qui cuba i c’'ux che i
Kajwal Jesucristo. Queje ile xin c’ut chique
i aj Israel winak xak chique i ne te aj Israel.
2Wo'or 'ut, quin ’e Jerusalen, man i u Tewal
i Dios quin u tak bi chila. Quin ’ec, tupu n-
weta’am taj wach quin c’'ulmaj chila. ?Xui-
ri, weta’am ipa quin ’e wi pa tak tinimit,
quin tij uyej; "olic quin qui min pa cércel. Ile
weta’am, man i u Tewal i Dios ca bin chwe.
%Ni'paile n-quin c’achir ta rumal, xak mi ne
che in c’aslemal. N-ta we che, we xin camic,
o we in c’aslic. Are i ‘o we che, are we quin
quicotic quin q'uis u ‘onquil in chac chi u
yom i Kajwal Jesus chinkul; i in chac-i are
u paxsaxic u tzijol i c’axnabal u c’'ux i Dios
chique conojel.

“»Wo'or weta’am chi mi jun chiwe cril
chic in wach. In c’utum chiwe iwonojel
wach usuc’ i "atbal tzij re i Dios pakawi.
»Rumal-i, wo'or cwaj quin bij chiwe: we 'o
jun chiwe yix ca sachic, n-in mac ta chic yin.
7In bim chic ronojel wach u ch’obom i Dios;
lic n-ta wuwam u wach chiwe. # Chiwila
iwib yix, xak che iwila i jutzobaj creyent,
man i u Tewal i Dios u yom u chajixic chikul.
Che i chajij pacha quiqui 'an i je aj chajil
chij. Queje ile chi "ana che i jutzobaj re i
Kajwal, man ire je u lo'om ru’ u quiq'uel.
»Che iwila, man weta’am, are quin ’e yin,
que c’un juban chic chu quichersaxic i jut-
zobaj; quiqui 'an na pacha quiqui 'an utiw
chiquixol jutzobaj chij. *Chixol yix mismo
"0 ni que walij chu t'oric i jutzobaj creyent,
c’ambal bi qui wach. *Chi ana cwent 'u
iwib; cha c’un chi c’'ux chi yin oxib junab
u wach, chi pa’ij, chi cha’ab, xin o’ic xix in
pixbaj chi jujunal.

2 Wo'or, wachalal, quix in ya can pu’ab
i Dios chi quix u chajij; chi ch’obo i u tzij
man are ile ca "alijinsaw i c’axnabal u c’'ux i

Dios chiwe. I tzij-le cu cowirsaj u cubibal i
c'ux, xak quix u to churikici utz chicuyai
Dios piquiwi conojel i je re ire. *N-in rayim
tu wach u mer jun chic, xak ni u’u’. *Are
in 'anom, in chacun-nak ru’ in 'ab, ch’acbal
re ni’pa i rajwaxic chwe, xak chique ni’pa i
que chacun wu'’. Lic iweta’am yix ile. *Ile
lic ’ax in c’utum wi chiwe chi 'o u chac coj
chacunic, ch’acbal-re wach caka tobej-que
i niba’ib. Cha c’'un chaka c’'ux wach xu bij i
Kajwal Jesucristo. Xu bij: “Jun winak, mas
ca quicotic we ca sipanic, chuwach i jun chi
cu c’am i sipon.” Queje ile xu bij Kajwal —
xu bij i ma Pablo chique.

% Are xrelej u bixquil ile, xe xuqui junam,
y xqui tz'onoj che i Dios. ¥ Conojel xe 0’ic;
xqui tz'ulej i ma Péblo, y xqui tz'ubaj. *Lic
que bisonic, man xu bij chique chi n-caquil
ta chic u wach. Te’uri xcachi’ilaj bic c’a ru’
i barco.

21

U'enam i ma Péblo pa Jerusalen

Te’uri xe ka "ijla canok y xoj e pa barco;
suc’ulic xoj ’e c’a pa jyub Cos. Chucab ’ij,
X0j ’e pa tinimit Rédas, te’uri xoj 'e c’a pa
tinimit P4tara. 2Chila xka rik wi jun barco
chi ca’e paFenicia, y xoj oc bi chupam. *Xoj
’ec y x0j ic’aw chu c’ulel i jyub Chipre chi
setel chuwi mar. Xui xkil panok, y xka canaj
can pa moxim, man ‘enam-ke c’a pa jyub
Siria. Are xoj upon chila, xoj oc pa tinimit
Tiro man i barco ’o ekan cu canaj canok.
“Chila, xe ka tzucuj i creyent, y xoj canaj
wukub ’ij cu’. Ique, xbix chique rumal u
Tewal i Dios chi o i cu rik i ma Péblo pa
Jerusalen; rumal-i xqui bij che chi n-ca e
ta chila. °Xui-ri, xic’aw i u wukub ’ij, xoj
"ec. Conojel i creyent xoj ’e qui jacha tzam
tinimit junam cu’ i quixokil calc'wal. Are
x0j upon chu chi’ i mar, xoj xuqui junam, y
konojel xka tz’onoj che i Dios. *Xe ka tz'ulej,
xe ka’ijla canok, y xoj "el bi pa barco. Te’uri
xe tzalij chic chi cachoch.

7Xka maj chubi i ka be chuwi mar, y xoj ’e
C’a pa tinimit Tolemaida; chila xkelej wiika
be chuwi mar. Chila xe ’e ka ’ijla i creyent,
y x0j canaj cu’ jun ij. *Chucab ’ij, i ma Pablo
y yoj chi oj rachi’ll, xoj ’ec; xoj e c’a pa
tinimit Cesaréa. Are xoj upon chila, xoj 'e
ru’ rachoch i ma Felipe; chila xoj canaj wi
ru’. I u patan ire, aj paxsanel re u tzij i Dios

pa tak tinimit. Ire-le, jun chique i wukub je
chatal jela canok, je aj "anol opis chiquixol
i creyent. °1 ma Felipe je "o cajib u mi’al, n-
ta cachijil. Ique je ajbil-re chique i winak
wach cu "alijinsaj i Dios chique. *°’0 tan chi
’ij ka ’olem ru’ i ma Felipe, are "uri xc’'un jun
achi, ma Agédbo u bi, petnak pa Judéa; ire
xak ajbil-re chique i winak wach cu "alijinsaj
i Dios che. "I achi-le xol oj u solij. Xu c’am
i bant re i ma Péblo, y xu yut’ i rakan u’ab
ire ru’. Te’uri xu bij chake:

—I u Tewal i Dios u bim chwe chi i rajaw
i bant-i, queje iri ca ’an che we xupon
Jerusalen; ca yut’ na. Je are i aj Israel winak
que "anaw che, te’uri quiqui jach piqui’ab i
ne te aj Israel —xu bij i ma Agabo.

2Yoj, junam cu’ i creyent aj Cesaréa, are
xka ta ile, lic xka tz’onoj che i ma Pablo chi
n-ca ’e ta Jerusalen. *Xui-ri, ire xu la’ u
wach chake:

—;Wach quix tijin chu "anic? ;Wuchac
quix 0'ic? xa quix tijin chu chupic u cowil
in c’'ux. Yin in yij chic we cacaj quin qui
yut'u; y n-xui ta la ile, xak in yij chic we
quin camsax pa Jerusalen rumal re i Kajwal
Jesucristo —xu bij i ma Pablo.

“N-x0j tiqui ta chu ’atixic, rumal-i xka
bij:

—Chu ’ana ni Dios pacha i craj —xoj cha.

Y n-xoj ch’aw ta chic.

s Te'uri xka yijba kib, y xka maj bi ka
be pa Jerusalen. '*Xoj cachi’ilaj bi juban
creyent aj Cesaréa; xak xa ’e jun achi ku’,
ma Nason u bi chi "o tan chi junab u cojom
u tzij i Kajwal. Ire aj Chipre winak, xui-ri, o
rachoch pa Jerusalen y cu ya chake chi coj
canajru’.

I ma Pdblo que ’e u solij i je qui wi qui
jolom i creyent pa Jerusalen
Y Are x0j upon Jerusalen, i creyent lic que
quicotic xoj qui c'ulaj cu’. *Chucab ij, xoj 'e
ru’ i ma Péblo chu solixic i ma Jacdbo. Are
X0j upon ru’, ire je u molom ni’pa qui wi qui
jolom i creyent. I ma Péblo xe u tioxij y
xoc chu lapic chique ronojel ni’pa u’anom i
Dios chique i ne te aj Israel, are xu paxsaj u
tzijol i Kajwal chique. *Are xqui ta, xqui bij
chi lic nim u ’ij i Dios. Teuri xqui bij che:
—Bay, wachalal, aweta’am chi jé u q'uial
mil aj Israel qui jachom quib pu "ab i Kajwal.
Conojel ique ’is quiqui bij chi lic "o u chac
chiqui ’ana pacha u tz'ibam can i mam

195

LOS HECHOS 21:27

Moises. #Xui-ri, ‘o i je bin-nak chique chi
yet junwi i c’utunic a ‘anom chique i aj
Israel chi je jekel naj. Qui tom ique chi
yet a c’'utum chique i winak chi n-tu chac
quiqui "ano pacha u bim can i mam Moises.
Quiqui bij ique chi yet a bim chi n-tu chac
we quiqui "an i retal circuncision chique i
cac’al. Xak quiqui bij chi yet a bim chi n-tu
chac quiqui "an pacha qui c’'utum can i katit
ka mam. Queje ile quiqui bij ique. *;Wach
caka’an 'ut? Man we xquetamaj i winak chi
at "o chi, quiqui mol quib. #’Utz, caka bij
yoj, we ca 'an iri pacha i caka bij chawe: cha
"ana jun rawasil pa rachoch i Dios pacha u
tz'ibam can i mam Moises. Je 'o cajib achiab
chakaxol cacaj quiqui tz’akatsaj jun rawasil
pacha qui bim che i Dios chi quiqui "an na.
% Are que ’e ique chi rawasic quib, xak jat
yet cu’; cha rawasij awib cu’ y cha tojo ni’pa
i quiqui sach che ile. Te'uri ique, ca ’elsax
qui wi. We queje ile ca ’an yet, conojel "uri
quiquil u be chi n-katzij taj ni'pa i qui tom
chawij. Quiquil "uri chi yet lic ca ’an pacha i
tz'ibtal can chupam i ujer "atbal tzij. (Queje
ile, i je aj Israel winak, n-ta chic quiqui
bij.) »Xui-ri, i creyent chi ne te aj Israel
winak, ya ka takom chubi jun wuj cu’; ka
bim bi chique chi n-tu chac quiqui "an penu
“onquil ronojel pacha i tz'ibtal can chupam
i ujer "atbal tzij. Xui ‘o u chac chi quiqui
"an iri: miqui tij i ti’ij chi xa sujtal chuwach
jun tiox; xak miqui tij i quic’; xak miqui tij
i ti’ij re chicop chi xa jitz’am; xak macuc’aj
quib jun achi jun ixok we n-cachi’il ta quib.
Queje ile ka tz'ibam bi chique i creyent chi
ne te aj Israel winak, y co’on ile —xe cha che
ima Péblo.

U chaptajic i ma Pdblo pa rachoch i Dios

% Chucab ’ij, i ma Péblo xe rachi’ilaj bi
i cajib achiab; y junam xqui rawasij quib
pacha 'ax quiqui 'an wi i aj Israel winak,
"anbal ch’am che quib chuwach i Dios.
Te'uri i ma Pédblo xa e pa rachoch i Dios
chu bixquil che i sacerdéte chi, chupam
wukub ’ij, ca q'uis i 'ij re i qui rawasil; are
ca q'uis i ij-le, ique quiqui sujuj ni qui sipon
chuwach i Dios.

7 Are ya ca q'uis i wukub ’ij, i ma Pdblo o
parachoch iDios. Chei’ij-le, xak je "o juban
achiab chila, je c’'un-nak pa Asia. Are xquil
uwach i ma Pablo xe oc chi qui ch’ujersaxic

conojel i winak. Xqui chap i ma Péblo y xe
siq’'uin chu bixquil i tzij-i:

#—Achiab kach aj Israel, jchoj i to! Are i
achi iri chi xa ipa ca e wi chu c’utic chique
i winak chi n-tu chac i ka "atbal tzij yoj oj
aj Israel winak. Cu bij chi n-tu chac i ujer
"atbal tzij tz'ibtal can rumal i mam Moises,
xak n-cu coj tu ’ij i ka rachoch i Dios-i. Y
n-xui ta la ile, wo’or je u c’amom li juban
achiab ne te aj Israel; je u C’amom li c’a paja,
kajsabal re u’ij ilo ’laj ka rachoch i Dios —xe
cha.

» Queje xqui bij ile, man quilom i ma
Péblo pa tinimit, rachi’il jun achi n-aj Israel
taj. I achi-le chirachi’ilam, ma Tréfimo u bi,
jun aj Efeso. Xqui ch’ob ique chi are ire-le
chi ocnak pa rachoch i Dios ru’ i ma Péblo,
y n-are taj.

* Are uri lic xpaxtaj i ch’okowic pa
tinimit, y conojel i winak xe c’'un pa’anem.
Xqui chap i ma Pablo y xqui charej bi chi
sak. Te’uri xqui tz'ap-laiuchijareirachoch
i Dios. *Ya quiqui camsaj te’ek, xui-ri
xupon rason ru’ i qui capitan i soldddo re i
tinimit. Xupon rason ru’ chi conojel i winak
pa Jerusalen pacha tak je ch’ujernak pa tak
be. *2Are "uri xu mol qui chi’ i soldddo, xak
i cajatzil, y xe ’e pa’anem pa qui molom
wi quib i winak. Ique, are xquil u c’unic i
capitan junam cu’ u soldddo, xqui mayij u
ch’ayic i maPéblo. I capitan xtejeb ru’ i ma
Péblo, xu chapo, y xu tak u ximic ru” queb
carena; te’uri xu tz'onoj chique i winak
pachin ire-le, y wach u mac uanom. *Xui-
ri, i winak lic que ch’okowic, o i que siq’uin
jewa, xak "o i que siq’uin jela; ’is junwi que
siq’uin chu bixquil. Rumal-i, i capitan n-cu
maj ti usuc’ wach quiqui bij, y xu tak u ya’ic
pa cuartel. * Are xe upon che i cholchol
re i cuartel, i winak lic je ch’'ujernak rumal
i coywal, cacaj quiqui camsaj i ma Péblo.
Rumal 'uri i soldddo xqui yac la bi piqui "ab,
tobal-re. *Conojel i winak je teren bi chirij,
que tijin chu bixquil:

—iCha camok! —xe cha.

7 Are ya quiqui coj te bi i ma Péblo pa
cuartel, ire xu bij che i capitan:

—;Cayanawi chwe quin ch’aw jubi’? (Il
xu bij pu ch’awbal i capitan.)

[ capitan xu bij che:

—;Carik bari yet i ka ch’awbal yoj chi oj
aj Griégo winak? *;N-are ta bari yet i aj
Egipto winak chi, jela canok, xa yac ch’0’oj
chirij i "atol tzij, y xa c’'am bi u tzam chique
i cajib mil je aj camsanel, chila che i jyub
tz’inilic? —xu bij i capitan.

*I ma Pablo xu bij che:

—N-yin taj. Yin in aj Israel winak; in
alaxnak pa tinimit T4rso, jun tinimit nim u
ij reijyub Cilicia. Quin tz'onoj utzil chomal
chawe, cha ya chwe que in ’ijla i winak —xu
bij i ma Péblo.

©] capitan xu ya che chi ca ch’awic. 1
ma Péblo xtaq'ui che i cholchol y xu c’ut
chique i winak ru’” u ’ab chi che uxlan che
i ch’okowic. Are xe uxlanic, xe u ’ijla piqui
ch’awbal i aj Israel™ y xu bij:

'—Ix wachalal, ix nimak tak winak wach
aj tinimit, chi ta jubi’ in tzij, quin sakij
chiwe chi n-ta in mac —xu bij chique.

?Are xqui ta chi xch’aw i ma Péblo piqui
ch’awbal i aj Israel, lic xqui coj retalil che u
tzij. Are ’uri ire xe u 'ijla chic, y xu bij:

s—Lic in aj Israel winak; in alaxnak pa
tinimit Tarso, re i jyub Cilicia; xui-ri, waral
xin q’uiy wi pa Jerusalen. Chi xin tijoj wi
wib ru’ i nim laj mayes, mam Gamaliel. Xin
naw ru’ ire chilic’o u chac quin’an pacha cu
bij i ujer atbal tzij chi mas ocsam u ij cumal
i katit ka mam. ’Ax quin tijin wi chu "onquil
in patan chirij i Dios; lic in yom wib chu
“onquil, xak jun ru’ pacha quix tijin yix chu
‘onquil wo’or. *Yin ujer lic xin "an ch’0’oj
chiquij i creyent; xin tzucuj qui camsaxic.
Xe in chapo, y xe in min pa cércel, chi
achiab, chi ixokib. °I’atz laj sacerddte, xak i
nimak tak mam’ib queta’am chi ique mismo
xqui ya pin'ab que e in chapa i creyent.
Xqui ya bi wuj chwe, c’utbal re ile chique
i kach aj tinimit chila pa tinimit Damésco.
Are "uri xin e chila tzucbal que i creyent;
xwaj que in c’am li waral Jerusalen, ilbal-
re wach i tojbal re qui mac quiqui "ano.

¢ Are quin tijin chi be, ya mer quin upon
Damdsco, colo tiq'uil 'ij, xak te’et lic xrep-
can u tzunbal jun ’a’ chwij chinwach, u
petic chicaj. 7Xin tzak pulew, y xin ta
jun ch’awbal chicaj chi xu bij: “A-S4ulo, a-
Séaulo, jwuchac ca "an ch’o’oj chwij yin?”

* > PR . s .
21:40: 1qui ch’awbal i aj Israel winak, “Hebréo” u bi.

co’ono. *“;At pachin yet, Nim laj Winak?”
xin cha. Are "uri xu bij: “Yin in Jesus aj
Nazaret. Chwij yin ca "an wi ch’0’0j,” co’on
chwe. °I je wachi’il xquil i 'a’ chi xrepcanic,
y xqui xij quib che; xui-ri n-xqui ta ti u
ch’awbal i Jun chi xin u ’ijla. *°Are "uri, yin
xin bij: “;Wach cawaj quin "ano, Kajwal?”
xin cha. 1 Kajwal xu bij chwe: “Chat walijok;
cha maja chubi a be Damasco. Chila ca bix
wi chawe ronojel wach i ca’ano,” xin utixic.
"Rumal urepi’a’, n-xin tzun ta chic; rumal-
i, i wachi’il xqui chap bi che in "ab, y xin qui
c’am bi c’a pa Damdsco.

2 Chila jekel wi jun achi, ma Ananfas
u bi. Ire lic u yom u c’'ux chu ’onquil
ronojel i ‘atbal tzij tz'ibtal can rumal i mam
Moises. Conojel i aj Israel winak chila pa
Damdsco quiqui bij chi ire 'utz laj mam. *1
ma Ananfas-le, xol in u solij. Are xc’unic,
xtaq'ui chin c’ulel y xu bij chwe: “Wachalal
ma Sdulo, jchat tzunok!” xu bij chwe. Are
xbitaj ile rumal, xin tzunic, xwil u wach.
“Te'uri xu bij chwe: “I Dios chi qui cojom
u ’ij i katit ka mam, ire at u chom yet
o’onom lok chu retamaxic wach craj ire.

At u chom yet chi rilic u wach i Jun® chi
lic 'utz chuwach i Dios; at u chom yet chu
tayic u ch’awbal i Jun-le. **Yet ca lap na ire
chiquiwach i winak ronojel u wach i jyub
ta’aj; ca bij na chique wach awilom, xak
wach a tom. *Wo’or, ma bay awib. Chat
walijok y cha tz'onoj u kajsaxic ya pawi,
c'utbal re chi cul chic a c'ux che i Kajwal,
chi ire cresaj i a mac chawij.” Queje ile xu
bij i ma Ananias chwe.

v Are xin el che i rachoch i ma Ananfas,
xin pe Jerusalen. Te’uri xin ’e pa rachoch i
Dios chu "onquil in tz'onoxic che; are in "o
chila, xwil u wach i Kajwal pinwach. *Are
xwilo, xu bij chwe: “Cha bisoj awelic chi,
Jerusalen; man mi jun aj waral cu coj na
retalil che, are quin a lap chique.” Queje
ile xu bij i Kajwal chwe. ™ Are ’uri xin bij
yin che: “Kajwal, conojel ique queta’am
wach i ch’o’oj xin "an yin chiquij i creyent.
Conojel ’is queta’am chi yin lic xin ’e pa tak
molbal’ib que i aj Israel, chi qui tzucuxic
ni’pa i qui jachom quib chawe. Xe in c’'am
bi pa cércel, y xin ’an c’ax chique. *Are
xcamsax i ma Estéban, chi a takon te’ek chu
bixquil a tzij chique i winak, are xcamsax

22:14: 1Jun-le are i Cristo.

ire, yin lic xin ya in wach che; in tac’al chi
rilic are xqui camsaj, xak xin chajij qui 'u’ i
xe camsawic.” Queje ile xin bij che i Kajwal.
2 Xui-ri, ire xu bij chwe: “Jat, man cat in tak
bi c’a naj, cu’ i ne te aj Israel chu sujuxic
i cuybal mac chique.” Queje ile xu bij i
Kajwal chwe —xu bij i ma Péblo chique i
winak.

Chaptal i ma Pdblo cumal i soldddo

2] winak que tijin te chu tayic; xui-ri, are
xqui ta i tzij chi ma Pablo xtak bi rumal i
Kajwal chique i ne te aj Israel winak, xpe
coywal. Xe oc chi sic’ y xqui bij:

—I achi-le n-cu maj taj c’aslic, jcha cam-
saxok! —xqui bij.

» Lic n-xqui mayij ti sic’; xqui puq'uij
qui W, y xqui c’ak uc’aj ulew chicaj rumal
coywal.

% Are ’uri i capitan xu tak u ya'ic i ma
Pablo pa cuartel, y xu bij chique chi quiqui
ya u lo’xic, "anbal-re che chi cu bij wach u
mac u ‘anom. Craj cretamaj wuchac que
siq’uin i winak chirij. *Ximtal chic i ma
Pablo, ya quiqui ya te u lo’xic. Are ’uri ire
xu bij che i caj’atzil i sold4do:

—; 0 bari pi‘ab yix qui ch’ay jun aj Réma
winak? {Peor we maja quiwetamaj we kas
"o umac! —xu bij chique.

] caj’atzil i soldddo, are xu ta ire ile, xa
‘e u bij che i capitan:

—Cha ’ana cwent wach i ca ’ano, man i
achi-le xak aj Réma winak —xu bij che.

¥ Are urii capitan xa’e u tz'onoj che i ma
Péblo:

—;Katzij "uri chi yet xak at aj Réma
winak? —co’ono.

I ma Péblo xu bij:

—Katzij.

#Te’uri i capitan xu bij che:

—Yin, lic nim i mer xin sacho ’elsabal re
in wuj yin, ‘anbal-re chwe in aj Réma winak
—xu bij.

I ma Péblo xu bij che:

—Yin lic we wi in aj Réma winak chi
walaxic cumal in chuch in kajaw —xu bij
che.

»1 que ch’ayaw te i ma Pdblo, are xqui ta
ile, xe tzalij chiquij. Xak i capitan, are xu ta
chi ma Péblo xak aj Réma winak, xu xij rib
man u chapom; n-ca majaw taj ca an queje

ile che jun winak aj Réma we n-"etamam taj
wach u mac.

Wach xu 'an i ma Pablo chiquiwach i
nuc’bal t'isbal
*[ capitan craj cretamaj wach kas u mac
i ma Péblo quiqui bij i aj Israel. Rumal-
i, chucab 'ij xu tak qui molic i cajatzil
i sacerdéte xak conojel i nuc’bal t'isbal.
Te'uri xresaj i carena che i ma Pablo, xu
c’ambi cu’inuc’bal, y xu tac’ba chiquiwach.

'I ma Péblo xu c’am qui takexic i nuc’bal
t'isbal y xu bij chique:

—Wachalal, "ax in "anom wi pen u onquil
wach u bim i Dios, man n-ta cu bij in c’'ux
chuwach —xu bij.

*Are 'uri i ‘atz laj sacerdéte, chi ma
Ananias u bi, xu bij chique i je "o chu c’ulel
ima Péblo chi chiqui ch’aya che u chi’.

*T ma Pablo xu bij che:

—Yet jxa queb a palaj! At cul chila chu
‘onquil i ’atbal tzij pusuc’, y n-ca ’an taj. I
"atbal tzij n-cu ya ta chawe ca tak in ch’ayic.
il Dios cat u ch’ay ni yet! (Queje ile xu bij i
ma Pablo che.)

‘Ije "o chila xqui bij che:

—;Queje ula’icuwachile ca’an chei’atz
laj sacerddte, aj patan chirij i Dios? —xbix
che.

°I ma Péblo xu bij chique:

—Wachalal, yin n-weta’am taj we are ire-
le i ’atz laj sacerddte; chi cuyu in mac.
Weta’am chi u tzij i Dios cu bij chake: “Ma
bij c’ax chiquij u wi u jolom a tinimit”; queje
ile tz’ibtal canok —xu bij i ma Péblo chique.

¢ Are ’uri i ma Pablo xril u be chi ’o jujun
chique i qui molom quib je re i partido
“Saducéo” qui bi; xak 'o i je re i partido
“Fariséo” qui bi. Rumal "uri, chu "onquil, co
xu bij chique:

—Wachalal, yin in aj Fariséo; xak in
chuch in kajaw je aj Fariséo. In sic'tal
chuwach i "atbal tzij-i xa rumal cul in c’'ux
che, chi ca c’'un chic sak chiquiwach i cam-
nak. (Queje ile xu bij i ma Péblo chique.)

7 Are xu bij ire ile, i je aj Fariséo, xak i je
aj Saducéo, xe oc chu chapic quib chi tzij.
Y xe’elok, n-junam ta chic qui wach. *Xqui
chap quib chi tzij man i aj Saducéo quiqui
bij chi n-ca c’un ta chic sak chiquiwach i

camnak. Xak quiqui bij chi n-ta dngel, n-
ta tewal, n-ta anma. Xui-ri, i aj Fariséo
quiqui cojo chi ronojel ile, "olic. °Conojel "is
que siq’uinic. Are 'uri xe taq’ui an jujun aj
tijonel re i ujer "atbal tzij chi je re i partido
Fariséo. Cacaj quiqui ya qui wach ru’ i ma
Péblo, rumal-i xqui bij:

—I achi-ri n-ta jun u mac u ’anom. Y n-
xui ta la ile, mokxa ’ijlam rumal jun dngel, o
pent jun chic aj takon re i Dios chi n-ca iltaj
tuwach. Y we katzij ile, maka’an ch’o’oj "uri
chirij i Dios —xqui bij.

©Lic que ch’okow chi tzij. I capitan xu
xij rib chique, mokxa quiqui ‘an ch’akatak
che i ma Péblo, xu ch’ob ire. Rumal "uri xu
tak qui siq’uixic jujun soldddo, caquesbej re
i ma Péblo chiquixol i winak, y xu tak chic
u ya’ic pa cuartel.

1T ma Péblo, are ’o tan chic pa cuartel, i
Kajwal xu c’ut rib che cha’ab, y xu bij che:

—Cha cowij a c'ux, a-Péblo, man pacha in
lapic a’anom chi, paJerusalen, xak queje in
lapic ile ca ’an na pa Réma —xu bij che.

Quiqui ch’obo wach u camsaxic i ma
Péblo quiqui ano

2Chucab ’ij, o jujun aj Israel winak xqui
yijba chiquiwach chi quiqui camsaj i ma
Péblo. Xqui bij chuwach i Dios chi n-quiqui
tij ti qui wa, xak n-quiqui tu’ ti qui ya’ c’a
quiqui camsaj na. *Je mas che i cuarénta
achiab chi xqui ch’ob u "anic ile. “Xe ’e uri
cu’ i caj’atzil i sacerdéte, cu’ i nimak tak aj
Israel, y xqui bij:

—Yoj ka bim chuwach i Dios chi n-caka tij
ti ka wa, n-caka tu’ ti ka ya’, c’a caka camsaj
ni ma Pédblo. Ka bim che i Dios chi choj u
c’'okoj we n-caka ’an taj. “Are i cakaj yoj,
are iri: yix, junam cu’ iwachi’il aj nuc’bal
t'isbal, chi tz'onoj che i capitan chi chwek
cu c’am li ma Péblo chiwach yix. Chi bij
che chi quiwaj quix taq’ui pa rakan coq’uilal
we kas o u mac. Y yoj caka yijba kib chu
camsaxic are quelsax lok. (Queje ile xqui bij
chique i nimak tak mam’ib.)

“Xui-riirica’ i maPdblo xu tarason wach
que tijin chu "onquil. Xa ’e 'uri pa cuartel
chu bixquil che i ma Péblo. “Ire, are xu ta,
xu siq’uij jun chique i caj’atzil i soldado. Xu
bij che:

—Cha c’ama bi i ala-ri chuwach i capitan,
man ’o craj cu bij che —xu bij.

] caj’atzil i soldddo xu c’am bi chuwach
i capitan y xu bij che:

—I ma Pablo chi tz’apilic xin u siq'uij y xu
bij chwe chi quin ¢’am li ala-ri awu’, man ’o
craj cu bij chawe —co’ono.

] capitan xu chap bi che u’abiala, y xu
c’am bi ru’ utuquel; xu tz’'onoj che:

—;Wach cawaj ca bij chwe? —co’ono.

© Are 'uri i ala xu bij:

—I aj Israel winak qui yijbam chiquiwach
chi quiqui tz’'onoj pawor chawe, chi chwek
ca c’am bi ma Pablo chiquiwach i nuc’bal
t'isbal. Quiqui bij na chawe chi cacaj que
taq’ui mas pa rakan we kas "o u mac. Ile n-
katzij taj. *Ma coj chique, man je mas che
cuarénta achiab qui yom qui wach cu’ chi
quiqui camsaj i ma Péblo. Are cawesaj bi ire,
cacuwaj quib chu roy’exic. Qui bim chi n-
quiqui tij ti qui wa, xak ni qui ya’, c’a quiqui
’an ni ile. Qui bim chi che c’okox rumal i
Dios we n-quiqui "an taj. Y je yij chic chu
"onquil ile, xui chic coy’em a tzij yet. (Queje
ile xu bij i ala che.)

2 Are 'uri i capitan xu 'ijla bi i ala. Xu bij
che chi lic mu lapo wach i xol u bij che.

Quiqui tak bi ma Pdblo chuwach i gober-
nador, ma Félis

BTe’uri i capitan xe u siq’uij queb cajatzil
u soldddo y xu bij chique chi que qui yijba
u q'uial soldddo, c’ambal bi re i ma Pablo pa
tinimit Cesaréa. Xu bij chique chi que qui
yijba queb ciénto soldddo que ’e che akan;
xak seténta chi que ’e rij caway, xak queb
ciénto chic je aj c’akol lanza. Xu bij chique
chi que ’el bi cha’ab, a las nuéve. *Xak
xu tak qui yijbaxic i caway, c’ambal bi re
i ma Pablo. Lic xu ya chiquikul u chajixic
i ma Pablo, man n-ta xak cu riko, y quiqui
jach che i gobernador ma Félis, lic n-ta c’ax
che. »I capitan xak xu tz'ibaj bi jun wuj che
i gobernador; i wuj-le, queje iri tz'ibtal bi
chuwach:

% —Yin in ma Cldudio Lisias chi quin
tz'ibaj bi i wuj-i chawe yet, at nim laj gober-
nador, ma Félis. Quin ya rutzil a wach. ”I aj
Israel winak waral pa Jerusalen xqui chap i
achi-ri y cacaj te’ek quiqui camsaj. Xui-ri,
are xin ta yin chi ire aj Réma winak, xe in
c’am bi in soldddo y xwesaj piqui’ab. *Xwaj
retamaxic wach u mac qui cojom, rumal-i
xin ¢’am bi chiquiwach i nuc’bal tisbal que
i aj Israel winaﬁ<. »We’ xin ta u be chi xa
quiqui coj u mac chi ire u kelom i qui "atbal

tzij ique. Xui-ri, n-ta rumal we ca camsaxic,
xak mi ne we ca tz'apix pa cércel. *Te’uri
xin ta rason chi i aj Israel qui ch’obom u
camsaxic, rumal-i quin tak bi awu’ yet. Xak
in bim chique i que cojow u mac, chiqui
yijba chawach yet. Xui ile in tzij chawe;
chawila awib. (Queje i wyj ile xu tz’ibaj bi
i capitan che i gobernador.)

“Te'uri i soldddo xqui yijba quib chu
"onquil pacha i xbix chique. Xquesaj li ma
Pablo y xqui c’am bi cha’ab, c’a pa tinimit
Antipatris. *Chucab ’ij, i soldddo chi je
"enak che akan xe tzalij chal pa cuartel. I
je ’o rij caway xqui maj chubi qui be ru’ i
ma Péblo. * Are xe upon pa tinimit Cesaréa,
xqui ya i wuj che i gobernador, xak xqui
jach can i ma Pédblo che. *I gobernador,
are xrajlaj u wach i wuj, xu tz’onoj che i ma
Pablo aj ipa ire. Are xu ta chi aj pa tinimit
Cilicia, *xu bij che:

—Te cat in siq’uij we xe c’'un i que cojow
amac —xu bij.

Te'uri xu tak u ya’ic i ma Pablo pa nim laj
rachoch i ’etz ma Herddes, y xu bij chi ca
chajix cumal i sold4do.

I u tzij i ma Pdblo, tobal rib chuwach i
gobernador

1Jo’ob ’ij u 'onquil ile, i "atz laj sacerdéte,
ma Ananfas, xupon pa Cesaréa junam cu’
juban qui wi qui jolom i aj Israel. Xak xa’e
jun licenciddo cu’, ma Tértulo u bi. Ique xe
upon chuwach i gobernador, cojbal u mac
i ma Péblo. 2Are xqui c’am li ma Péblo
chiquiwach, i ma Tértulo xu jek u cojic u
mac. Xu bij che i ma Félis:

—Nim laj winak mam gobernador,
c’amori che, awumal yet lic chom oj "olic,
yoj chi oj re i jyub-i, n-ta jun c’ax chikij.
Rumal i nim laj a no’oj, "utz i atbal tzij cat
tijin chu "onquil pakawi, y wo'or mas "utz
caka na che i ka c’aslemal chuwach i ujer.
3Queje ile que’el chake xa ipa oj o wi, y lic
caka tioxij chawe ronojel ka c’ux, at nim laj
winak mam Félis. *Keta’am chi lic latz’” a
wach, n-cakaj ta cat ka bay mas. Xui caka
tz'onoj chawe, cha ’ana i pawor choj a tana
jubi’. °T achi-le lic n-"us ta laj winak; kilom
chi cu yoj qui nojbal i winak xa ipa ca e wi
pa tak tinimit ronojel u wach i jyub ta’aj,
cu petsaj ch’o’oj chiquixol i aj Israel winak

y que’elok quiqui jach qui wach rumal. Ire
xak aj c’amol u tzam chique i jutzobaj winak
“aj Nazaren” ca bix chique. °Xak xraj te cu
kajsaj u’ij i rachoch i Dios; xui-ri xka chapo,
xkaj te’ek caka "an "atbal tzij puwi pacha cu
bij i ka "atbal tzij yoj. "Xui-ri, i ma Lisias, chi
capitan, xu min rib cu’ u q’uial soldddo y xu
maj pa ka ’ab. ®Te’uri xu bij chi je pachin
que cojow u mac, ‘o u chac que c’'un awu’.
Yet mismo, we ca tz'onoj che i aj mac-le,
cawetamaj na wach usuc’ u mac coj tijin
chu cojic. (Que ile xu bij i ma Tértulo che i
gobernador.)

°Xak i aj Israel chi je c'un-nak ru’, quiqui
min quib chi ch’a’atic. Quiqui bij chi lic sak
laj tzij ile. *Are "uri i gobernador xu c’ut
ru’ u’ab che i ma Péblo chi ca ch’awic. I ma
Péblo xu bij:

—Lic cul in c’'ux quin bij in tzij chawach,
tobal wib, man weta’am chi q'uial chic
junab o chawe chi ca ’at tzij pakawi yoj, oj
aj Israel re i jyub-i. "Yin, c’a te cablajuj 'ij iri
wuponic pa Jerusalen chu cojic u 'ij i Dios.
We cawaj cat tiqui chi tac’alem pa rakan chi
sak laj tzij i quin bij. *Ni'pa i que cojow in
mac, quiqui bij chi are xin uponic, xin quilo
coj tijin chu chapickib chi tzij cu’ juban chic
winak pa rachoch i Dios, xak quin tijin chi
qui ch’ujersaxic. Xui-ri, n-katzij ti ile. N-ta
xak in "anom pacha ile, mi ne pa rachoch i
Dios, mi ne pa tak molbal’ib que i aj Israel,
xak mi ne pa tak be re i tinimit. » Ni’ﬁa
i que cojow in mac-i, n-que tiqui ta chu
"alijinsaxic we katzij in "anom pacha quiqui
bij. ¥Xui-ri, '0iin’anom, chin-cacaj tiique,
are iri: are quin coj u’ij i Dios, chi xak i Dios
que i katit ka mam, quin "ano pacha cu bjj
ic’ac’ c’'utunic, y n-"us ti c’utunic-le, quiqui
bij ique. Xui-ri, tupu quin coj i tzij-le, xak
quin cojo ronojel ni’pa i tz'ibtal can rumal
i mam Moises, xak cumal i ujer ajbil u tzij
i Dios. *Xak cul in c’ux che, chi que walij
chic i camnak, ni’pa i je "utz, xak ni’pa i ne
te ‘utz. Queje ile quin coj yin, xak queje ile
quiqui coj ije aj cojol in mac. **Rumal ile chi
lic quin cojo, 'ax in "anom wi pen u "onquil
wach u bim i Dios, man n-ta cu bij in c’'ux
chuwach ire, mi xak chiquiwach i winak.

7 Q'uial junab n-in ta pa Jerusalen,; te’uri
xin tzalij lok, wuc’am li jubi’ mer tobal que
i niba’ib je wach aj Israel. Xak col in ya
in sipon chuwach i Dios. ' Nabe xin ’an

i rawasil pacha caka ’an yoj oj aj Israel
winak, ’anbal ch’am che kib chuwach i Dios,
te’uri xin e pa rachoch i Dios chu sujuxic
in sipon chuwach i Dios. Are quin tijin ile
chu "onquil, xin "iltaj cumal jujun aj Israel
je petnak Asia. N-ta u q'uial winak wu’
pacha quiqui bij i aj cojol in mac-i, y n-ta
xak winak quin tijin chi qui ch’ujersaxic.
“[ xe in ’ilaw chila, je are ique ’o u chac
que c’un chi chawach, cojbal re in mac,
we kas ’o in mac cacaj quiqui cojo. *Y
we ique n-cacaj taj, ni'pa i je ’o chi, chiqui
bij 'uri wach in mac xqui riko are in ’o
wi chiquiwach i qui nuc’bal t'isbal. * Xui
in mac-i xin ’an chiquiwach, co xin bij i
tzij-i chique: “Wo’or quix tijin chu ‘onquil
"atbal tzij chwij xa rumal quin cojo chi ca
c’un chic sak chiquiwach i camnak,” xin bij
chiquiwach. (Queje u tzij i ma Péblo ile
chuwach i gobernador, tobal rib xu "ano.)

2] gobernador, ma Félis, reta’am usuc’ i
c’utunic chirij i Jesucristo. Are xu ta i u tzij
i ma Péblo, xu ch’obo chi n-co’on ta tan i
"atbal tzij. Xu bij chique:

—Are ca c'un i capitan, ma Lisias, te’uri
quin q'uis u ‘onquil i ’atbal tzij —xu bij
chique.

= Are 'uri xu tak chic u tz'apixic i ma
Pablo, xui-ri xu bij che i caj’atzil i soldddo
chi "utz rilic chiqui "ana man n-ta uyej cu
tijo. Xak xu bij che chi miqui "atij i pachin
cacaj quiqui sipaj wach i rajwaxic che, i
pachin cacaj quiqui solij.

#%Che chic queb oxib ’ij, xe c’'un chic i ma
Félis ru’ i rixokil, ati Drusila, chi aj Israel
ixok. Xu tak u siq'uixic i ma Pdblo man craj
cu ta wach usuc’ i cojonic che i Jesucristo.
%1 ma P4blo, are xuponic, xoc chu c’utic
che; xu bij che chi pachin craj ca terej chirij
iCristo, o u chac chusuc’bauc’aslemal, xak
"0 u chac cu jec’ u rayijbal chi n-"us taj. Xak
xu bij che chi ca c’'un ni ’ij chi Dios cu ’at na
tzij piquiwi i winak, wach tak qui "anom. I
ma Félis, are xu ta ile, lic xu xij rib. Xu bij
che:

—Co'on ile; 'utz cat "ec. Te tan chic cat in
siq’uij are talan in wach —xu bij.

% Xu ch’ob i gobernador mok ca sujux
mer che rumal i ma Péblo lo’bal re i relbal
pa cércel. Rumal-i, q’uial mul xu siq’uij i
ma Péblo ru’. ”Queb junab queje ile xu ’an
i gobernador ma Félis che i ma Péblo, te’uri
xel che u patan; are ’uri xoc i ma Pércio

Fésto pu q'uexel. I ma Félis, are xelic, n-xraj
taj cu petsaj i coywal i aj Israel, rumal-i, n-
xro’taj tu bi i ma Péblo.

25

I u tzij i ma Pdblo chuwach i c’ac’ gober-
nador

' c’ac’ gobernador, ma Pércio Fésto, xoc
che u patan. Che urox ’ij, xel pa Cesaréa,
xa ‘e Jerusalen. ?Are xupon chila, i ‘atz
laj sacerddte, xak i nimak tak aj Israel xe
upon ru’ y xqui jek chic u cojic u mac i ma
Pédblo chuwach ire. °Lic xqui tz'onoj utzil
chomal che; cacaj ique cu c’am li ma Péblo
pa Jerusalen, man xqui ch’ob ique, we ca
c’am lok, quiqui tak u camsaxic pa be. *Xui-
ri, i ma Fésto xu bij chique chi ma P4blo pa
Cesaréa tz’apil wi, y xak ire ya ca tzalij chic
chila.

>Xu bij chique:

—Ni'pa i nimak qui patan chixol yix,
chiqui yijba quib que ’e wu’ pa Cesaréa.
Chila "utz quiqui tz'onoj wi "atbal tzij chirij
i achi-le, we o u mac —xu bij.

*1 ma Fésto n-xnajtin ta pa Jerusalen,
colo wajxakib ’ij, o lajuj ’ij, xo’on chila,
te’uri xtzalij chic pa Cesaréa. Chucab ’ij
xcubi che u patan, y xu tak u c’amic i ma
Péblo. 7Are xoc li ire chuwach i gobernador,
are ’uri xe tejeb i aj Israel ru’, chi je petnak
Jerusalen. Xe oc chu cojic u mac; q'ui i
nimak tak u mac u 'anom, xqui bij ique.
Xui-ri, n-ta c’'utbal-re xqui 'ano we katzij ile
chi xqui bij. *Te’uri i ma Péblo xu jek u tzij
tobal rib. Xu bij:

—Yin, n-ta in mac in "anom; n-in kelom ti
ka ’atbal tzij yoj oj aj Israel, xak n-in kajsam
ti u ’ij i rachoch i Dios, xak n-ti in mac in
"anom chirij i nim laj ka atol tzij pa Réma
—xu bij.

°I ma Fésto craj chi 'utz ca ’iltaj cumal i
je aj Israel, rumal-i, chu "onquil xu bij che i
ma Péblo:

—;Cawaj coj 'e Jerusalen y chila caka 'an
wi i "atbal tzij pawi? —xu bij.

T ma Péblo xu la” u wach che.

—;Xataba n-chuwach ti rakan u ’ab i ka
"atol tzij in o wi? Chuwach pues. Waral ca
majaw wi ca ‘ani i ‘atbal tzij pinwi. N-cu
maj taj quin ‘e Jerusalen, man n-ta jun in
mac in "anom chique i aj Israel; aweta’am
yet chi katzij ile. “We ’o jun in mac nim in
"anom chi ca majawic quin camsax rumal,

quin ya wib "uri chi camic. Xui-ri, we n-ta
in mac in "anom pacha quiqui bij ique, n-ta
‘uri jun winak ’o pu’ab quin u jach piqui’ab
ique. Quin tz'onoj pawor chi quin a tak bi
ru’ i ’atz laj ka "atol tzij, cu ’at na tzij pinwi
—xu bij.

2 Are "uri i ma Fésto xqui mol quib cu’ i
rakan u ’ab chu yijbaxic chiquiwach wach
quiqui "ano. Te'uri xu bij che i ma Péblo:

—A tZonom u ’atic tzij pawi rumal i "atz
laj "atol tzij; ru’ ire "uri cat e wi —xu bij.

I’atol tzij que i aj Israel craj cril u wach
ima Péblo

BXic’aw queb oxib ij xe upon i ma Agripa
y ati Berenice pa Cesaréa chu solixic i ma
Fésto, man ire c’ac’ roquic che u patan. 1
ma Agripa-le are i caj’atzil i aj Israel winak.
“Xqui ‘an u q'uial ’ij chila, rumal-i i ma
Fésto xoc chu lapic chique wach rumal
tz’apil i ma Pédblo. Xu bij:

—'0 jun achi waral, u yom can i ma Félis
pa cércel are xa ’ec. *Yin, are jubi’ woquic
che in patan, xin ’e Jerusalen; are in 'o wi
chila, xe upon i caj’atzil i sacerddéte wu’, xak
i nimak tak mam’ib que i aj Israel; xe upon
chu cojic u mac i ma Péblo, y xqui tz’onoj
u camsaxic chwe. *Xin bij chique chi n-cu
maj taj, man n-queje ti ile cu bij i ka "atbal
tzij yoj oj aj Réma. Jun, we cojtal u mac, ‘o
u chac ca ya’ chiquiwach i que cojow u mac,
man cu la’ u wach chique tobal rib. Queje
ile cu bij i ka ’atbal tzij. " Rumal-i, n-xin
baytaj ta chu ya’ic i ma Pablo chiquiwach
are xe c’'un pa Cesaréa. Chucab ’ij xin cubi
che in patan y xin tak u c’amic i achi. **Are
‘o chiquiwach, i nimak tak aj Israel xe oc
chu cojic u mac, xui-ri n-are ti u mac xqui
cojo pacha in ch’obom yin chi quiqui coj
na. “Xui xqui chap quib chi tzij chirij i qui
c’utunic wach u cojic u ’ij i Dios, xak wach
tak u ’anom jun achi, ma Jesus u bi. Ire ya
xcamic, xui-ri i ma Pédblo cu bij chi caslic.
2Yin n-xin rik taj wach ’atbal tzij quin 'ano
pachaile, rumal-i xin tz'onoj che i ma Pdblo
we craj ‘enam pa Jerusalen, y ca ’an "atbal
tzij che chila, rumal u c’'utunic. *Ire n-xraj
taj, xa xu tz'onoj chi ca ’ani "atbal tzij che
rumal i ’atz laj ka ’atol tzij, ma Augusto.
Rumal-i xin tak chic u tz’apixic, croy’ej na
umpa quin tak bi ru’. (Queje ile xu bij i
gobernador ma Fésto.)

2 Are 'uri i ma Agripa xu bij che i ma
Fésto:

—Xak yin cwaj quin ta i achi-le —xu bij.

I ma Fésto xu bij:

—Chwek ca ta ni u tzij —xcha.

® Chucab ’ij, i ma Agripa, xak i ati
Berenice, xe oc pa o wi i ma Fésto. Xe oc bi
junam cu’inimak tak caj’atzil i soldado, xak
i nimak qui patan pa tinimit. Are xe oc bic,
lic chom i cocbal xqui "ano; conojel i winak
xe taq’ui’ic, lic xqui coj qui ij. Are 'uriima
Fésto xu tak u c’amic i ma Pablo. Xu bij che
ima Agripa:

% _Yet, chi at "atol tzij chique i aj Israel,
xak yix chi ix nimak tak winak i molom iwib
chi, ri i achi-ri o chiwach, chi in bim chiwe.
Je q'ui i aj Israel quiqui coj u mac, n-quiqui
mayij tu bixquil chi cha camsaxok. Queje
ile quiqui bij i je 'o pa Jerusalen, xak queje
quiqui bij i aj waral. »Xui-ri, cwil yin n-tu
mac u’anom we ca camsaxic. Ire mismo xu
tz'onoj chi are i atz laj "atol tzij ca "anaw ni
"atbal tzij puwi, rumal-iin ch’obom quin tak
biru’.

*Yin, ’o chinkul quin tak bi jun wuj
ru’, ’alijinsabal-re wach u mac, xui-ri, n-
weta’am taj wach quin tz'ibaj bic, rumal-i
in c’amom li chiwach. Y yet, ma Agripa, lic
quin tz'onoj chawe chi cat taq'ui pa rakan
we kas 0 u mac, y ca bij chwe wach quin
tz'ibaj bic. ¥ Cwil yin, n-cu maj taj quin tak
bi jun aj prexil ru’ i "atz laj "atol tzij we n-
ta wuj quin tak bi ru’, "alijinsabal re u mac.
(Queje ile xu bij i ma Fésto.)

26

I'ma Pdblo cu bij che i ma Agripa wach ca
tijin chu "anic

!Are ’uri, xu bij i ma Agripa che i ma
Péblo:

—"Utz cat ch’awic, tobal awib —co’ono.

I ma Pablo xu yac u "ab, y xoc chu bixquil
u tzij. Queje iri xu bij:

*—Nim laj ka ’atol tzij ma Agripa, 'utz we
yin, man xya’ chwe quin bjj in tzij chawach,
tobal wib. 'Utz quin to wib che ronojel i
quiqui bij i aj Israel winak chi quiqui coj in
mac. *Quin quicotic, man yet lic aweta’am
ronojel i ka costumbre yoj, oj aj Israel
winak; xak aweta’am tak i c’'utunic chi caka
chap kib puwi. Rumal-i, quin tz'onoj utzil
chomal chawe, chin a ta ru’ u nimal a c’ux.

‘Conojel i aj Israel winak queta’am, wach
"ax in "anom wi lok chiquiwach, c’a are in
ala. Queta’am wach in c’aslemal che i jyub
pa in alaxnak wi, xak wach in ’anom pa
Jerusalen. *Xak queta’am chi yin, c’ain ala,
xin ya li in wach cu’ i aj Fariséo. We cacaj,
chiqui bij ile chi katzij. Queta’am chi i je aj
Fariséo lic quiqui coj u ’ij i ujer "atbal tzij
tz’ibtal can rumal i mam Moises; mi jun chic
tzobajil ca "anaw mas ile chakawach yoj, oj
aj Fariséo. °Y wo'or quiqui tz'onoj "atbal
tzij chwij xa rumal cul in c’ux che, chi Dios
cu 'an na pacha u bim can chique i katit
ka mam. "Ni'pa i je qui muk qui xiquin i
cablajuj u c’ojol i mam Israel, xak coy’em
wach u sujum can i Dios; rumal-i quiqui
"an qui patan che, chi pa’ij chi cha’ab. Nim
laj winak, rumal wach i quin tijin yin chu
bixquil chirij ile chi u sujum i Dios, are i
rumal-i i aj Israel que tijin chu cojic in mac
wo’or —xu bij i ma Péblo.

$Te’uri xu bij chique conojel i je "o chila:

—;Xataba n-qui coj ti yix chi Dios cu
c’unsaj sak chiquiwach i je camnak? ;C’ax
bawa u cojic ile? —xu bij.

°Te’uri xu bij:

—Xak yin ujer xin ch’obo chi ca majawic
quin "an ch’0’oj chirij i c’'utunic re i Jesus
aj Nazaret. ®Queje ile xin ’an pa Jerusalen.
I caj’atzil i sacerddte xqui ya chwe chi que
in chap i creyent y xe in tz'apij je q'ui pa
céarcel. Y are quiqui bij chi que camsaxic,
yin xak xin ya in wach che. * Q'uial mul xin
‘an c’ax chique i creyent, "anbal re chique
chi quiqui bij na chi n-quiqui coj ta chic i
Jesus. Queje xin "an yin ile pa tak molbal’ib
pa Jerusalen. Yin pacha xin ch’ujer rumal
i woywal chique; y xin terbej chiquij c’a pa
tak tinimit naj.

I ma Pdblo cu lapo wach u jalwachixic u
nojbal xu ano

2 Rumal-i xin maj bi in be pa tinimit
Damdsco chi qui tzucuxic i creyent.
Wuc’am bi jun wuj yatal bi chwe cumal i
caj’atzil i sacerdéte, c’utbal-re chi’o pin’ab
que in chap i creyent. " Are coj tijin chi
be, colo tiq’uil ’ij, xwil jun nim laj "a’ xtzak
li chicaj, pacha u tzunbal i ’ij, xui-ri mas
ca walch’in chuwach ile. Xrepcan chikij
chakawach cu’ i wachi’il. *Are "uri, konojel
x0j tzak pulew, y yin xin ta jun ch’awbal. 0
jun xch’aw chwe pa ka ch’awbal oj aj Israel

winak y xu bij chwe: “A-Sdulo, a-Sdulo,
;wuchac ca’an ch’o’oj chwij? Che awib yet
ca 'an wi i c’ax, pacha cu ’an i boyex are
cu coj akan, xa che u tzam i puyu cu coj
wi. Xa queje ile cat tijin yet chu "onquil
che awib,” xin utixic. *Te’uri xin bij, “;At
pachin yet, Nim laj Winak?” xin cha. 1
Kajwal xu bij, “Yin in Jesus chi cat tijin chi
ch’o’oj chwij. *Xui-ri, chat walijok y chat
tac’alok; in c'utum wib chawe man quin ’an
chawe at ajchac chwij. Ca lap na chique
i winak wach awilom chwe yin wo’or, xak
wach quin c’ut na chawe co’on panok. Cat
in to na chiquiwach i aj Israel winak, xak
cat in to na chiquiwach i ne te aj Israel, chi
wo’or cat in tak bi cu’. *Cat in tak bi cu’ i je
tz’apim qui ba’'wach man que a tzunsaj na
y n-que bin ta chic pa ‘ekumal, xui-ri que
bin chi sak. Cat in tak bi cu’ i je 'o pu’ab i
itzel, man que a ’atsaj pu’ab i Dios. Cat in
tak bi cu’ i je sachnak, man quiqui cuba ni
qui c’'ux chwe yin, quiqui rikbej re u cuybal
qui mac, xak i cocbal cu’ i je re chic i Dios.”
Queje ile xu bij i ch’awbal chwe.

I ma Pdblo n-xu kel taj wach i xbix che
rumal i Kajwal
®Rumal-i, nim laj winak ma Agripa, yin
n-in kelom ti ch’awbal® chi xin ta chicaj.
® Are i xin ’ano, nabe xin paxsaj u tzij i
Kajwal pa tinimit Damdsco, te’uri xin "ax pa
Jerusalen chu bixquil, te’uri queje ile xin
"ano ronojel i jyub Judéa, xak xin ’e cu’ i
ne te aj Israel. Xin bij chique chi ’o u chac
quiqui jalwachij qui c’aslemal, y quiqui jach
quib pu’ab i Dios; te’uri, wach tak quiqui
"ano, chom, quiquilbej re i winak chi qui
jalwachim chic qui c’aslemal. *Xa rumal
ile, i cajatzil i aj Israel xin qui chap pa
rachoch i Dios, xin qui tz'apij, y xqui tzucuj
wach in camsaxic quiqui "ano. *Xui-ri, i
Diosinutomy c’aare in’o wiwo’or, jiquil in
c'ux che i Kajwal. Quin lap i Kajwal chique
conojel, chi nimak chi ch’utik. Are i quin
tijin chu bixquil chique, are xak jun ru’
pacha i xqui bij i ajbil u tzij i Dios ujer, xak i
xu bij i mam Moises chi ca "ani na. *Xqui bij
chi i Tolke ca camsax na, te’uri ca c’un chic
sak chuwach; xqui bij chi are ire chi nabe ca
c’unsax ni sak chuwach rumal i Dios, te’uri
cu paxsaj ni u tzijol i elbal chi sak chake yoj

26:19: 1 mer tzij xu bij are iri: wach i xwil pin wach.

0j aj Israel, xak chique i ne te aj Israel —xu
bij i ma Péablo.

*] gobernador, ma Fésto, are xu ta ile chi
xu bij i ma Pablo tobal rib, ire co xu bij:

—jA-Pdblo, xa at ch’'uj! Mas a nawsam
awib, y xa at ch’ujernak rumal —xu bij.

»] ma Péblo xu bij che:

—N-in ta ch’uj, nim laj winak ma Fésto.
Ni'pa i quin bij-i ’is pusuc’, ’is sak laj tzij.
%Chi "o wi i nim laj "atol tzij ma Agripa, ire
xak reta’am ni’pa iri chi xin bij; rumal-i "o
u cowil in c’ux chu bixquil. Yin weta’am
chi ire u tom chic ni’pa iri chi quin tijin chu
bixquil re i Jesucristo, man ni’pa tak ile n-
"antal ta ali'al —xu bij.

“Te’uri xu bij che i ’atol tzij, ma Agripa:

—Nim laj winak, jca coj yet wach i xqui
bij i ajbil u tzij i Dios ujer? Yin weta’am chi
ca cojo —xu bij.

»] ma Agripa xu bij che:

—Laj xa ‘an chwe quin ’an creyent che
wib —co’ono.

»I ma Pablo xu bij che:

—N-ta co’ono we xa jubi’ chic craj, o c’'o
mas craj, quin tz'onoj che i Dios chi ca ’an
creyent che awib; y n-xui ta chawe yet, xak
chique conojel i je "o waral. Cwaj yin we ta
conojel ni'pa i que taw in tzij wo’or quiqui
"an che quib queje pa ha yin, xui 0’onom-i,
n-ta carena che qui ‘ab —xu bij.

®Te'uri i ‘atol tzij, ma Agripa, xwalij
"anok, xak i gobernador, xak i ati Berenice;
xak i ni’paije’o cu’, xe walijic. **Are xe el
bic, xqui bij chiquiwach:

—I achi-le n-tu mac u "anom we ca cam-
saxic, mi ne cu maj che chi tz’apilic —xe
cha.

] ma Agripa xu bij che i ma Fésto:

—T achi-le, cu majo we ta ca o’tax bic, ma
ta xu tz'onoj u’enam chuwach i ‘atz laj "atol
tzij pa Réma —xu bij.

27

I'ma Pdblo ca tak bi pa Réma

1Xo'on panok, are xnuc'tajic chi quiqui
tak bi i ma Péblo pa Réma (chi u cwenta i
jyub Itélia), xqui yijba i ka ’enam pa bdrco.
Xqui jach i ma Péblo, junam cu’ juban chic
aj prexil, pu’ab jun capitan, ma Jalio u bi.
Ire caj’atzil jutzobaj soldddo chi “re i 'atz
laj "atol tzij” ca bix chique. 2Xoj ’e che jun

tinimit chu chi’ i mar, u bi Adramitio. Are
X0j uponic, ‘o jun barco ya quel bic, 'enam-
re che jujun tinimit pa jyub Asia. Xoj an
bi chupam, y xoj ’ec. Xak o i kachalal, ma
Aristdrco ku’ chi aj Tesaldnica, u cwenta i
jyub Macedénia. *Chucab ’ij, xoj upon pa
tinimit Sidon, chi o chu chi’ i ya. I capitan,
ma Julio, lic 'utz che i ma Pablo; xu ya che
chi que ’e u solij i reta’am qui wach, man
quiqui ya che, wach i rajwaxic che. *Te’uri
x0j "an chic pa bérco, y xoj el pa Sidon. N-
x0j e ta suc’ulic rumal jun nim laj tew xpe
chakawach; are u ‘onquil xoj ic’aw chirij
i jyub Chipre, chi setel chuwi mar pa ka
moxim. *Xoj bin chuwi mar chuwach i jyub
Cilicia, xak chuwach i jyub Panfilia, y xoj
upon pa tinimit Mira, u cwenta i jyub Licia.

¢Chila, i capitan que i soldddo xu rik
jun bérco aj pa tinimit Alejandria, ’enam-
re pa jyub Itdlia. Xu bij chake chi coj an
bi chupam, caka majbej tan chic re i ka be.
7Q'uial ’ij coq'uil xoj binic: c’ax kuponic
chuwach i tinimit Nido. I tew c’a ca tijin
chakawach, rumal-i xkaat kabe, y xoj ic’aw
chuwach i tinimit Salmon. Te’uri xoj ic’aw
chu c’ulel i jyub Créta, chi setel chuwi mar.
$C’ax ka binic xka "an chu c’ulel i jyub-le,
c’a x0j upon che jun ral tinimit, Buénos
Puértos u bi, chu nakaj che i tinimit Laséa.

°Q'uial ’ij ic’awnak chic che i ka be, y c’ax
chic coj bin chuwi mar man ya xpe i "alaj.
Rumal-i i ma Péblo xu ya qui no’oj; xu bij
chique:

© —Achiab, cwil yin che i ka ’enam-i,
lic xibin’ib ru’; ’o chuwach caka sach ni
ekan, xak caka sach ni ka bérco, xak ’o ne
chuwach coj cam yoj —xu bij.

U Xui-riicapitan que i soldddo n-xu coj ta
retalil che wach xu bij i ma Pablo; xa are xu
coj retalil che wach xu bij i rajaw i bérco,
xak wach xu bij i ca uc’aw i barco. *I ral
tinimit chu chi’ i mar, pa i oj "o wi, n-kas
ta 'utz we cakoy’ej chila c’a quic’aw ni "alaj.
Rumal-i, laj conojel xqui ch’obo chi "utz coj
el chila, caka maj chubi i ka be. Cacaj ique
coj upon pa tinimit Fenice, we coj tiqui che.
I Fenice-le, jun tinimit re i jyub Créta, o
chu chi’ i mar; o queb ocbal bic che, jun pa
noroéste, y jun chic pa suroéste. Cacaj ique
chila coj canaj wi, c’a quic’aw ni "alaj.

Xqui tij uyej pa tew jab chuwi mar

B Xu jek walijic i tew coquil pa sur,
rumal-i xqui jek u’anic pacha i xqui ch’obo.
Are u ‘onquil xqui maj bi qui be, xe bin
chuwi mar chu chi’ i jyub Créta. **Xa jubi’
ka binic, xpe jun nim laj tew, xjekan li pa
wikabim jubi’ re i relbal li ’ij; lic tij u cho’ab
chirij i barco. *Lic xu charej bic. N-xoj
tiqui ta chu binsaxic i barco suc’ulic, rumal-
i xka ya che, xoj c’am bi rumal i tew. **Xoj
ic’aw chirij jun ral jyub setel chuwi mar, ubi
Clauda; chila, n-kas tanim u cho’abitew. 'O
jun canuw chi ca charex li chirij i barco; xak
pa chalo xoj tiqui chu jeq'uic ku’. VTe'uri
xka yaco y xka "ansaj chupam i barco; te’uri,
ru’ juban laso, nimak u pam, xqui batz'catij
chirij i barco man n-ca pax ta rumal i tew.
Xqui xij quib che, mokxa i tew cu min bi
i barco pa seneb chu chi’ i mar chila che i
lugar “Sirte” ca bix che. Rumal "uri xqui
kajsaj i nimak tak c’ul™ riptal puwi i barco.
Te'uri xqui ya che i tew pa xraj xe u c’am
wi bic. ®*Chucab ’ij, c’a nim u cho’ab i tew;
rumal-i xqui jek u c’akic bi i ekan chuwi ya,
"obsabal re i ralil i barco. *Churox 'ij, ique
mismo xqui jek u toric u pam i barco, y xqui
c’ak bi chuwi ya. *Q'uial ’ij, n-xa ’iltaj tu
wach i 'ij, xak mi ne i ch’'umil. I tew, lic nim
ucho’ab. Xe’elok, xka sach u cubibal ka c’'ux
chi coj totajic. *Xak n-ta chic wa caka tijo,
rumal-i, i ma Pdblo xtaq’ui "an chakaxol y
xu bij:

—Achiab, we tene xi "ano pacha i xin bij,
ma ta xoj el li pa jyub Créta, n-queje tene
caka tij i c’ax-i, xak i uyej-i. *Xui-ri, chi
cowij i c'ux; mi jun chiwe ca camic, xui i
barco ca sach u wach. *Cha’ab, i Dios xu
tak li jun dngel wu’; are i Dios-le chi in "o
pu’ab, xak quin ’an u chac. *1 dngel xu bij
chwe: “Ma xij awib, a-Péblo, man ’o u chac
cat e c’a Réma; cat upon chuwach i "atz laj
"atol tzij chila. I Dios, awumal yet, que u to
ni ni'pa i je ‘o awu’ pa barco.” Queje ile xu
bij i 4ngel chwe. *Rumal-i achiab, chi cowij
ic’'ux man cul in c’'ux che i Dios chi cu’an na
pacha i bital chwe. *Xui-ri, i ka barco que u
mina rib pa seneb chu chi’ jun ral jyub setel
chuwi ya. (Queje ile xu bij i ma Pablo chique
irachi’il.)

27:17: 1nimak tak ¢'ul-le (vélas ca bix che) ximtal puwi i barco. Jun bérco ca binsax chuwi

yarumal i tew are cu ya u cho’ab chuwach i c’'ul-le.

T 27:27: 1 mar-le, xak Mediterrdneo u bi.

7Xic’aw queb seman chi xka ch’ij i c’ax
chuwi ya. 0j o chic pa mar, AdriaticoT u bi,
y xa coj retz’bej i tew. Colo tiq’uil a’ab, i que
uc’aw i barco xqui nabej chi ya coj upon chu
chi’ jun jyub. *Rumal-i, xqui paj u pam i ya;
are xqui pajo, xe’el treintiséis métros che u
choyil i ya. Jubi’ chupanok, xqui paj chic u
pam i ya; xe’elok xa veintisiéte métros chic
u choyil. *Quiqui xij quib, mokxa que qui
mina quib chuwach abaj, rumal-i xquesaj li
cajib nimak ch’ich’ xoc u tzam, xak "o laso
che u ’ab. Xqui c’ak pa mar, tac’bal re i
bérco pa ya; 'utz n-ca bin ta chic. Lic qui
xim quib, xqui tz'onoj che i Dios chi we’ ca
sakiric. *Xui-ri, i que uc’aw i barco xqui
ch’obo que "anmajic. Xqui jek u kajsaxic i
canuw chuwi ya. Xqui "an pacha quiqui c’ak
chubi juban chic ch’ich’ pa ya chu tzam i
barco; xui-ri, xa chu onquil quiqui "ano. *'1
ma Pablo xu nabej wach que tijin chu "anic,
y xubij che i capitan, xak chique i u soldddo:

—TI achiab-le, we n-que canaj ta pa barco,
n-quix totaj ta "uri yix —xu bij.

2Te'uri i soldddo xqui ca’ij i laso re i
canuw y xtzak bi pa ya. (Queje ile, n-xe
’anmaj ta chic i que uc’aw i barco.)

® Are ya ca sakiric, i ma Pablo xu bij
chique chi quiqui tij qui wa. Xu bij:

—Yix, ya co’on queb seman chi n-ta wa
qui tijo, xak n-ix warnak taj. *Lic quin
tz'onoj pawor chiwe, chi tija i wa; ile 'o u
chac we quiwaj quix c’as’ic. Mi jun chiwe
ca sachic, mi tene jun i wi che i jolom —xu
bij chique.

» Are xu bij ile, i ma Pablo xu chap jun
caxlanwa, y xu tioxij che i Dios chiquiwach
conojel. Xu piro, y xu jek u tijawic. *Te’uri,
conojel xpe u cowil qui c’'ux, y xak xe oc chu
tijawic. *Ni’paioj’o pa bdrco, oj dosciéntos
seténta y séis. * Conojel xqui tijo ni'pa i
rajwaxic chique; are xquelej, xqui c’ak bi i
trigo pa ya, 'obsabal re i ralil i barco.

I bdrco xpax rumal i tew y xsach u wach

» Are xsakiric, i que uc’aw i barco xquil
pan jun jyub, xui-ri n-xquetamaj taj pa i je
"o wi. Xquilo chi o jun rocbal ya chu chi’,
y xqui ch’obo quiqui min i bérco chila we
que tiqui che. ®Rumal-i, xqui ca’ij i laso re
i ch’ich’ chi xoc u tzam, yukbal re i barco;
xak xqui tor i laso ximbal re i tz’alam pa tak
u tzal. (I u chac i tz’alam-le, c’ambal re u

*
28:4: 1dios-le are i qui dios ique.

wach i bérco.) Xak xqui yac ’an i c’ul chicaj,
c’ambal bi u wach i barco rumal i tew. Are
"uri, i barco xu jek tejeb bic chu chi’ i ulew,
“xui-ri ‘o juban seneb t'ubul chuxe’ i ya,
c’amtal li rumal queb u be ya. Are xupon
i barco pa’o wi i seneb-le, xch’api u tzam
chupam, lic n-cu yin ta chic rib; i chirij i
bérco, xu ticba paxic rumal u wi i ya chi
xu ya u cho’ab chuwach. *I soldddo xqui
ch’ob qui camsaxic i aj prexil, man mokxa’o
i que muxic y que anmaj bic, quiqui ch’ob
ique. *I capitan que i soldddo n-xu ya ta
chique quiqui 'an ile, man xril tobal u wach
i ma Pdblo. Xu bij ire chi ni'pa i queta’am
que muxinic, chi qui c’aka bi quib chuwi
ya, "axbal-que chuwach ulew. *Xak xu bij
chi ni’pa i n-queta’am ti mux, chiqui chapa
juban tak tz’alam, o xak ch’aka tak che’ re i
bérco, y che "ax puwi. Queje ile xka "ano, y
konojel xoj totajic; xka rik i ulew n-ta c’ax
chake.

28

Wach xu ’an i ma Péblo are "o pa jyub
Malta

!Are oj totajnak chic konojel, xketamaj u
bi i jyub pa oj "o wi, Mélta u bi. *I winak
chi je aj chila, lic "utz kilic xqui "ano; xqui
nuc’ jun nim laj ’a’, man ca tijin i jab, y lic
joron tew. Xoj qui siq’uij cu’ chi’a’, mi’sabal
kib. °I ma Pablo xu mol jubi’ si’ chakij; are
ca tijin chu cojic pa 'a’, xak te’et xel li jun
cumatz rumal u c’atanal i 'a’. Xu chap u’ab
i ma Péblo. ‘I winak je aj chila, are xquil i
cumatz tzayal che u’ab i ma Péblo, xqui bij
chiquiwach:

—I achi-le alaj chi aj camsanel. Tupu
xtotaj pa mar, xui-ri n-ca ya' ta che ca
c’as’ic. 1 dios chi aj anol suc’ulic* n-cu ya
ta che —xqui bij.

5Xui-ri i ma Pablo xu pu i cumatz che u
‘ab, y xtzak pa ’a’. I ma Pdblo n-ta xu riko.
sConojel ’is coy’em umpa ca sipoj ‘anok, o
xak ca cam "anok. Xui-ri, naj xcoy’ej, y n-
ta xu riko. Are u 'onquil xqui jalwachij qui
nojbal, y xqui bij chi i ma Péblo are jun dios.

’Chu nakaj paioj’o wi-le, ca canajirulew
jun achi ’atz u patan che i jyub-le. Tu bi, ma
Publio. Ire xoj u c’ulajru’, y 'utzkilic xu’ano
che oxib 'ij. *1 u kajaw i ma Publio, iwab,
cotz’ol chuwiu ch’at; o a’ chirij, "o quic’ puj
che. ImaPéblo xa e u solij. Are xuponic, xu

tz'onoj che i Dios, te’uri xu ya u "ab puwi,
y xrutzirsaj. °Are xel rason ile, conojel i
iwabib re i jyub-le, xe c’'un ru’ i ma Péblo y
xe utzirsaxic. Mas i utzil chomal xqui 'an
chake, xak "o i sipon xqui ya chake, tioxbal-
re ni'pa i xa "ani chique. Are ya coj ’e tan
chic, ’is xqui ya bi chake ni’pa i rajwaxic re
ika’enam.

Iq’uisbal tak 'ij re ruponic i ma Péblo pa
Réma
uXic’aw oxib ic’ ka ’olem chila, te’uri xoj
‘an bi che jun bérco chi xak xric’awsaj i
"alaj chila. I bérco-le petnak che i tinimit
Alejandria. Chu tzam i bérco, ’antal u
q'uexwach queb tiox; i qui bi: Céstor y
Pélux. 2Xoj upon che i tinimit Siractsa, "o
chu chi’ i mar; chila xoj canaj wi oxib ij.
BTe’uri xo0j bin chuwi mar chu c’ulel i jyub
c’a xo0j upon che i tinimit Régio. Chucab ’jj
x0j 'e chic y xpe jun tew pa sur, ‘enam re
pa ca tijin wi ka ’enam yoj, (y xoj u to che
i ka be). Chucab ’ij tan chic, xoj upon pa
tinimit Putedli chu chi’ i mar. *Chila xoj
qui c’ulaj wi juban creyent; xqui bij chake
chi coj q’uiji cu’ jun seman. Je ile xka "ano,
te’uri xoj e pa Réma. *I creyent pa Réma
queta’am chic chi coj upon yoj; rumal-i xe
pe chaka c’ulaxic. Nim xqui binbej lok, c’a
pa queb tinimit, Féro de Apio u biijun, Tres
Tabérnas u bi i jun chic. I ma Péblo, are xe
rilo, lic xu tioxij che i Dios, y xq'uiji mas u
cowil u c’'ux. Te’uri konojel xo0j e pa Réma.
1 Are x0j upon pa Réma, i capitan xe ujach i
aj prexil puab i caj’atzil i gudrdia, xui-ri xu
ya che i ma Pablo chi ca q'uiji che jun ja, xa
ca chajix rumal jun soldado.

I ma Pdblo, tupu tz'apil pa Réma, xui-ri
cu c’ut u tzij i Dios

vXic’aw oxib ’ij che i kuponic, i ma Pdblo
xu tak qui siq'uixic i aj Israel nimak qui
patan. Are qui molom chic quib, xu bij
chique:

—Ix wachalal, yin n-ta in mac in "anom
chique i wach aj Israel, xak mi chirij i ujer
c’'utunic que i katit ka mam. Tupu n-ti in
mac, i nimak tak aj Israel pa Jerusalen xin
qui jach piqui’ab i rakan u ’ab i "atol tzij.
®Ique, are xquelej u tz'onoxic chwe, xcaj
xin co’taj man n-ta in mac xqui riko we
quin camsaxic. Xui-ri, i aj Israel n-xqui
ya ta qui wach we quin o’taxic, rumal-i "o
u chac xin tz'onoj in petic waral chuwach i

"atz laj "atol tzij; xwaj chi are ire cu ’at na
tzij pinwi. Are i rumal-i xin petic, n-are ti
u cojic qui mac i wach aj tinimit quin "ano.
»Rumal ni’pa ile chi xa ’anic, ix in siq’uim
wu’, man cwaj quix wilo y quin ch’a’at iwu’.
In tz’'apilic xa rumal cul in c’'ux che, chi ya
c'unnak chic i Tolke chi konojel yoj oj aj
Israel koy’em. (Queje ile u tzij i ma Pablo
chique.)

2Te’uri ique xqui bij che:

—N-ta jun wuj taktal li ku’ yoj cumal i aj
Judéa, cojbal re a mac; xak mi jun chique
i kach aj tinimit je c’'un-nak waral chu
bixquil we o a mac. *?Cakaj caka ta wach ca
ch’ob yet, man keta’am chi xa ipa, i winak
c’ax que ch’aw chirij i c’ac’ 1aj c’'utunic-le —
xqui bij.

»Te’uri xqui ch’ic jun 'ij quiqui mol quib
ru’ i ma Pablo. Are xurikiij, je q’ui i winak
xe moltaj ru’. Xa ’an ’ij, i ma Pablo xu jek
ch’a’atic cu’, y te xu mayij are xkaj i 'ij; xu bij
chique wach usuc’ u "atbal tzij i Dios. Ire xu
tij u ijol chique man quiqui ta u be chi Jesus
are i Tolke. Rumal-i, xu c’unsaj chi qui c’'ux
wach cu bij i "atbal tzij tz'ibtal can rumal i
mam Moises, xak i tzij tz'ibtal can cumal i
ujer ajbil u tzij i Dios. *’0 jujun xqui cojo
wach xu bij i ma Pablo, xui-ri xak "o i n-xqui
coj taj. #Lic n-junam ti qui wach che, wach
xu bij i ma Péblo, rumal-i xqui ticba li "elic.
Are ’uri i ma Pablo xu bij chique:

—I u Tewal i Dios lic pusuc’ xu bij i tzij-i
chique i katit ka mam, chi tz'ibtal can rumal
i mam Isafas. Xu bij:

*Jat, y cha bij i tzij-i chique i winak-i:

Yix, katzij neri, qui ta na, péro n-qui ta tu
be;

katzij neri, quix tzunic, péro n-ta quiwil na.

“Man i winak-i, lic n-ta cu c’ulaj i piqui c’ux,

xa qui tz’apim i qui xiquin, xa qui mutz'um
i qui ba’'wach.

Rumal-i, n-que tzun ta ru’ qui ba’'wach, xak
mi ne que tan ru’ qui xiquin.

N-ta quiqui ta ube piqui c’'ux xak n-que c’'un
ta wu’, col qui cunbej quib.

(Queje ile u bim i Dios.)

#Chiwetamaj "uri yix iri: 1 'utz laj tzij re i
"elbal chi sak chi cu sujuj i Dios, ca sujux na
wo’or chique i ne te aj Israel. Ique lic quiqui
ta na —xu bij chique.

» Are xu bij ile, i aj Israel xe oc chu chapic
quib chi tzij; xe walijic y xe "ec. **I ma Péblo
xq'uiji queb junab che i ja pa u tojom wi u

posar. Ni'pa i que upon chu solixic, 'is que
u c’ulaj ru’. *'Lic xu bij chique wach usuc’ i
"atbal tzij re i Dios, xak xu ’alijinsaj wach u
patan i Kajwal Jesucristo. Lic co uwach chu
bixquil, xak mi jun xa "atiw che.

[ WUJ U TZ'1BAM 1 SAN PABLO CHIQUE
I CRISTIAN

AJ ROMA

I ma Pdblo xu jek u tzij chique

'Yin in a-Pablo quin tz'ibaj bi i wuj-i
chiwe; in rajchac i Jesucristo, man i Dios xin
u cha’o; xin u siq’uij che in patan-i chi in
rapdstol, y xin u tak bi chu paxsaxic i "utz
laj tzij re i elbal chi sak.

*1 Dios ’ax u bim wi chi cu yijba jun
‘elsabal-ke chi sak; i 'utz laj tzij-le qui
tz'ibam i je ajbil u tzij ire ujer chupam i
lo’laj wuj chi xqui tz'ibaj canok. *Are i tzij-
le, are u c’'unbal i Kajwal Jesucristo chi u
C’ojol i Dios. Ire, are xalax chuwach i jyub
ta’aj, are jun chique u muk u xiquin i mam
David, ‘xui-ri, ire lic u C’ojol i Dios, lic nim u
cho’ab; ile xa alijinsax chake rumal i lo’laj
u Tewal i Dios are xwalij wi li Jesucristo
chiquixol i camnak. *Rumal i Cristo, i Dios
u yom chake coj ’e chu paxsaxic u tzijol i u
C’ojol-le, man ni’pa tak i tinimit chuwach
i jyub ta’aj, ‘o ni winak quiqui cuba na qui
c'ux che, xak quiqui "an na pacha i cu bij,
¢queje pacha yix, man xak ix u siq’uim ru’,
co’onbej chiwe ix re i Jesucristo.

7Quin tz'ibaj bi iri chiwe, iwonojel yix ix
cristian chila pa Réma; i Dios quix raj, xak
ix usiq’'uim ru’, "anbal chiwe chi lic ix re ire.
I Ta chicaj, xak i Kajwal Jesucristo chiqui ya
utzil chomal chiwe, xak i uxlambal i c’'ux.

I'ma Pdblo craj que u solij i cristian aj Roma
®Nabe cwaj quin bij chiwe chi lic quin
tioxij che i Dios rumal u cubibal i c’ux yix
che i Jesucristo; i Cristo mismo cu ya in
tzij-le chuwach i Dios, tioxbal-re. Quin
tioxij che man ronojel u wach i jyub ta’aj
is quiqui lap u cubibal i c'ux yix che i
Jesucristo. °Are quin tz'onoj che i Dios, nic
are wi quin tz'onoj piwi yix; i Dios quin rilo
chi katzij i xin bij-le, y are ire chi yin lic in
yom wib chu bixquil i 'utz laj tzij chirij u
C’ojol. ™Lic quin tijin chu tz'onoxic che i
Dios chi cu ya na chwe quix e wila pacha
in ch’obom wi lok. "Lic cwaj quix in solij,
yabal jubi’ i nojbal re i c’aslemal chuwach
i Dios, jicbal re i c’'ux che ire. ™*Are i cwaj
yin, caka ya ni u cowil ka c'ux chakawach

*
1:17: Habacuc 2:4

are cakilo wach u cubibal ka c’ux che i
Jesucristo chaka jujunal.

v Ix wachalal, cwaj quiwetamaj chi
q'uialmul in ch’obom chi quix ’e wila, xui-
ri n-yatal ta chwe. Cwaj yin quin ’an na
chique jujun chila chi xak ique quiqui jach
na quib pu’ab i Cristo, queje pacha in ’anom
pa tak juban chic tinimit. “Yin, chinkul "o
wi u c'utic chique conojel, n-ta co’ono we je
tijojtalic chi winak, o we ne te tijojtalic, we
’0 queta’am, o n-ta queta’am, yin pacha o
in c’as cu’. *Rumal-i, lic cwaj yin xak quin
paxsaj i 'utz laj tzij re i Dios chila pa Réma.

Wach cu ’an i 'utz laj tzij re i Dios pa ka
c’aslemal
¥Yin n-quin quix ta chu bixquil wach
i 'utz laj tzij re i Jesucristo. Cul in c’ux
che man i u tzij i Dios-i o pu’ab cu ya i
sakil c’aslemal chique ni'pa i quiqui cojo,
‘elsabal-que chi sak. Nabe u sujum ile
chique i aj Israel winak, te’uri chique i ne
te aj Israel. "I 'utz laj tzij-le, cu c’ut chake
wach u ’onquil chi n-ta ka mac chuwach i
Dios. I u ’onquil cu ’an chake, are rumal
u cubibal ka c’'ux che i Kajwal; xa rumal u
cubibal ka c’ux che coj o’on 'utz chuwach
i Dios. Man queje iri tz'ibtal chupam u
wuj i Dios ujer: “Ni’pa i n-ta chic qui mac
chuwach i Dios, "o qui c’aslemal sakil rumal
u cubibal qui c’ux che i Kajwal.” (Queje ile

tZibtal canok™)

Conojel i winak’o qui mac chuwach i Dios

] Dios u c’'utum chake chi 'o i nim laj
tojbal mac ca pe na chicaj piquiwi conojel
i je aj "anol mac chuwach i Dios, xak i je
aj ’anol mal chique i winak. Ru’ tak i n-
‘us taj chi quiqui ’an i winak, quiqui "atij i
retamaxic i sak laj tzij re i Dios. “IDios cuya
i tojbal mac chique man u alijinsam chique
conojel i winak pachin ire; ire mismo u
c'utum ile chique. *I Dios lic ’olic, xak
"0 u cho’ab chi n-tu q'uisic. Ni'pa ile n-
cakil ta ru” ka ba'wach, xui-ri lic keta’am
chi olic, man "ax u "alijinsam wi lok c’a chu
xebal ’ij sak. U ’alijinsam chake ru’ ni'pa u
yijbam ire; rumal-i, i winak n-ta caquesaj
wi quib chuwach. ? Queta’am ’ut chi ire
lic Dios, xui-ri n-qui cojom tu ’ij pacha i ca
majaw che, xak n-qui tioxim ta che. Rumal-
i, xe’elok chi ni’pa i quiqui ch’obo n-tu chac
chique; i qui nojbal xo’on "ekum, n-quiquil

ta chic u be wach i 'utz, y wach i n-'us
taj. #Quiqui bij ique lic 'o qui no’oj, xui-ri,
xe’elok n-ta queta’am. #N-xqui coj tu 'jj i
c’aslic Dios chi n-ca cam taj; xa are xqui coj
u’'ij qui q'uexwach winak chi xa que camic,
xak qui q'uexwach itzel tak chicop, pacha
tak i tz'iquin, tak i cumatz, tak i chicop cajib
cakan,

“Rumal-i, i Dios xe ro’taj i winak chupam
i qui mac; xu ya chique wach u rayijbal qui
c'ux chi n-"us taj; quiqui ’an tak i n-ch’am
taj chiquiwach, chi lic q’uixbal. *Queje ile
xqui "ano man n-qui cojom ti sak laj tzij re
i Dios, xa are xqui coj i t'oronic laj tzij. Xa
are qui cojom qui 'ij ni'pa tak i xa je antalic,
xa qui 'anom qui patan chirij tak ile; n-xqui
coj tu ij i Dios chi xa ’anaw ni’pa i ‘olic. Are
ire lic ca majaw che, caka coj u 'ij que’e ’jj
sak chirij. Amen (katzij).

*Rumal-i, i Dios je ro’tam chu 'onquil i n-
"us ta laj tak u rayijbal i qui ch’acul, chi lic
q’uixbal. I ixokib xqui canaj can usuc’ i qui
rayijbal cu’ achiab y xqui rayij quib chiqui-
wach. ¥Xak queje i achiab, xqui canaj can
usuc’ i qui rayijbal cu’ ixokib y xqui rayij
quib ique je achiab piqui q'uexel ixokib.
Quiqui "an nimak tak q'uixbal chiquiwach;
quituquel quiqui petsaj i tojpen piquiwi
rumal i n-"us taj quiqui "ano.

®]que n-cacaj ta quiqui ta u be usuc’ chi
ire lic Dios, rumal-i, xe ro’taj puab i itzel
laj tak qui nojbal. Xu ya chique quiqui ‘an
na 'uri wach tak i n-ca majaw taj. *Ique lic
qui yom quib chu "onquil itzel tak "anic; ca
quetz’bej qui ’ij chiquiwach cu’ ixokib; to’
quiqui ’anin-"us taj; xak quiqui rayij u wach
ubitak-que chiquiwach; quiqui tzucuj i c’ax
chiquij i juban; to’ ca titat qui pam chique
i juban; to’ que camsanic; to’ ch’o’oj quiqui
"ano; to’ que t'oronic; to’ quiqui ch’obin-"us
taj chiquij i juban, xak je aj tzucul tzij. *To’
quiqui yac tzij chiquij i juban; tzel quiquil i
Dios; je to’tanel; to’ nim qui ’ij qui "anom
che quib; to’ nim que ch’awic. Je nuc’ul
re i n-'us taj; n-que cojon ta chique i qui
kajaw qui chuch. *N-cacaj ta quiqui ta u
be i 'utz; n-quiqui 'an taj pacha i quiqui bij;
n-ta c’axnabal qui c’ux, mi xa ta che jun; n-
que cuyun taj; n-caquil ta to’bal qui wach
i juban. *Ique queta’am wach u ch’obom i

Dios chi cu ’an na: ire u bim chi ni’pai que
"anaw queje ile, ca majawic chi que camic.
Ique, bi que che ile; c’a que tijin chu ’anic.
N-xui ta la ile, xak que quicotic we "o juban
chic queje quiqui ‘an ile.

2

I Dios cu "at tzij piquiwi conojel i winak
1 Xui-ri, yet cha 'ana cwent awib we ca
coj u mac jun chic. N-ta cawesaj wi awib
"uri chuwach we ca coj u mac i jun, y xak
ca 'an yet pacha co’on ire. Xa tojbal mac
‘uri ca tzucuj pawi yet atuquel, n-ta co’ono
xa at pachinok. *Keta’am chi Dios lic suc’ul
i cu 'ano are cu ya i tojbal mac piquiwi i
je aj 'anol tak i n-'us taj-le. *Yet we ca
‘at tzij puwi i jun, y xa ca 'an yet pacha
cu 'an ire, ;xataba i Dios n-cu ya ti tojbal
mac 'uri chawe? Cu ya’o pues. ‘Maja na
cu ya pawi man ca tijin chu ya’ic u nimal
u c’ux chawe. ;jN-aweta’am ta bawa chi lic
nim i rutzil u c’'ux i Dios? ;N-aweta’am taj
chi ire, lic "utz u c’ux, at roy’em na chi ca
jalwachij a nojbal? ;N-ta bawa awe che ile?
sPéro yet, lic at co, n-cawaj ta ca jalwachij
a c’'ux; rumal-i, xa cat tijin chu nimarsaxic
i tojbal a mac chi ca pe na pawi. Ca pe na
chupam i ’ij re i juicio, are co’on i Dios i
suc’ul laj ’atbal tzij. °Man i Dios cu ya i
tojbal-re chake chaka jujunal, rumal wach i
ka’anom. "Cuyaic’aslemal chin-ca q'uis ta
chic chique ni’pa i n-quiqui mayij tu ’onquil
i 'utz, rikbal re qui 'ij chuwach i Dios, xak
i qui quicotemal chila chicaj, tak i 'utz chi
n-ca q’uis ta chic. ®Xui-ri, i Dios lic cu tak
na li tojpen piquiwi ni’pa i quiqui tzucuj i
to’” que ique, chi n-que cojon ta che i sak
laj tzij re i Dios, chi to’ cacaj i n-"us taj. Ca
tzak ni roywal i Dios piquiwi ique. *Ca pe ni
uyej, ca pe ni c’ax piquiwi conojel i winak
chi quiqui ’an i n-"us taj; ca pe na piquiwi i
ne te aj Israel, xui-ri, mas nim i c’ax ca pe na
piquiwi i aj Israel™ chi quiqui ‘an i n-'us taj.
°Péro je ni'paiquiqui’ani utz,iDios cuya
chique cocsax ni qui 'ij; cu ya i qui chomal,
cuyaiuxlambal qui c’'ux. Lic queje ile cuya
chique i aj Israel winak, xak chique i ne te
aj Israel.

* B PSS . > > .
2:9: Queje ile xu bij man i aj Israel, lic chiquikul’0 wi u ’anic i ‘utz, man lic queta’am usuc wach craj

i Dios, xui-ri, je 0 i n-quiqui "an taj.

U1 Dios, xak jun i quilic co’on chique
conojel i winak. ™I ne te aj Israel winak n-
chiquikul ti ique u cojic i "atbal tzij tz'ibtal
can rumal i mam Moises. Ique, we qui
"anom qui mac, quiqui toj na, xui-ri n-are ti
u"atbal tzij i mam Moises que u ya pa tojbal
mac. I aj Israel winak ‘o chiquikul quiqui
coj i 'atbal tzij-le. Ique, we qui "anom qui
mac, are i "atbal tzij-le cu bij chique chi ca
pe ni tojbal mac piquiwi. *I winak chi je
"utz chuwach i Dios je are ique chi quiqui
coj ni’pa u tzij ire. I winak chi to’ quiqui ta i
ujer "atbal tzij, y n-quiqui ‘an taj, ique n-que
el ta 'utz chuwach i Dios. *I winak chi n-ti
ujer ’atbal tzij cu’, we xa quituquel quiqui
"an pacha cu bij i atbal tzij-le, "alaj "uri chi
que-wi queta’am piqui c’'ux wach craj i Dios
chique. ¢ Are quiqui an queje ile, quiqui
"alijinsaj "uri chi ni'pa i cu bij i "atbal tzij re
i mam Moises, pacha tak tz'ibtal piqui c’'ux.
Quiqui na piqui ¢’'ux we "utz i qui "anom, xak
we n-"us taj. Are curik i ’ij chi Dios cu’an u
"atbal tzij piquiwi i winak, i qui nojbal co’on
chique chi quiqui na’o we "utz i qui "anom,
o we n-"us taj. I Dios cu ya pu’ab i Jesucristo
cu’at na tzij piquiwi, wach tak qui ch’obom
piqui c’'ux. Queje ile cu bij i 'utz laj tzij chi
quin tijin chu paxsaxic.

Tu tzij ima Pdblo chique i aj Israel winak pa
Réma
v Chitape’; yix qui "an nim che iwib xa
rumal ix aj Israel winak. Qui 'an nim che
iwib man ix chatal rumal i Dios; cul i c'ux
che i ’atbal tzij tz'ibtal can rumal i mam
Moises. *Katzij, iweta’am wach craj i Dios
chiwe; iweta’am wach i "utz ca majaw chiwe
chi qui 'ano, man ’o i 'atbal tzij-le iwu’.
“Rumal i "atbal tzij-le, qui bij yix lic ix sakil
aj uc’anel-be chique i je mawach; qui bij
yix ix pacha ix aj tzijol 'a’ chique i je "o pa
"ekum. *Qui bij yix lic ix "utz laj aj c'utunel
chique i n-quiqui ta tu be u tzij i Dios; qui
bij yix ix 'utz laj aj tijonel chique i c’a te ca
tijin qui nawic. Queje ile qui ch’ob yix, man
iweta’am i "atbal tzij chi tz'ibtal can rumal
i mam Moises. Rumal i "atbal tzij-le, qui bij
yix lic ronojel iweta’am, xak ix rajaw i sak
laj tzij. (Queje ile qui bij yix.) *Yix chi ix
aj Israel winak, lic que i tijoj i juban, qui
bij yix. ;Wuchac 'ut n-quix naw ti yix chu
“onquil pacha i qui c’utu? Yix qui c’utu chi

t 2:24: Isafas 52:5

n-us taj ca ’an ela’; quin tz'onoj 'uri chiwe
(n-qui ‘an ti ela’ yix? #Yix xak qui c’'utu
chi n-"us taj we jun cu min rib ru’ jun ixok
we n-rixokil taj. Bay, quin tz'onoj chiwe ;n-
queje ti qui "an yix ile? Qui bij yix chi n-"us
taj coc qui 'ij ni’pa i q’'uexwach je ’antalic,
jwuchac 'ut quix oc pa tak cachoch tiox y
quiwel’aj ubitak-que chique? Ile xak n-"us
taj. *Yix to’ nim i anom che iwib, man
chiwe yix xya’ wi i ‘atbal tzij tz'ibtal can
rumal i mam Moises. Xui-ri, yix i kajsam
u’ij i Dios man n-quix cojon ta che i u "atbal
tzij-le. *Xe’elok pacha i tzij tz'ibtal chupam
u wuj i Dios chi queje iri cu bij: “I ne te
aj Israel winak, c’ax que ch’aw che i Dios
iwumal yixT.” (Queje ile tz'ibtalic.)

5Yix chi ix aj Israel achiab, ’o i retal
circuncision ‘antal che i ch’acul chuwach i
Dios chi yix o i trat ru’ ire. 'Utz iwe yix
rumal i retal-le, xui-ri, we lic quix cojon
che i "atbal tzij tz’ibtal can rumal i mam
Moises. We n-quix cojon ta che, que’elok
ix xak jun cu’ ique chi n-"antal ti retal-le
che qui ch’acul. *Jun winak, we n-aj Israel
taj, n-ti retal che u ch’acul, xui-ri we cu’an
wach cu bij i ujer "atbal tzij que i aj Israel, i
Dios cril na ’uri xak jun cu’ i aj Israel, chi o
i retal che i qui ch’acul. #Jun winak, we n-
ti retal-le che u ch’acul, xui-ri we ca cojon
che i atbal tzij, chom que’el "uri chuwach i
Dios, chom na ire chiwach yix. Ca alijin na
“uri chi yix "o i mac chiwij, man yix n-quix
cojon ta che i "atbal tzij tz'ibtal can rumal
i mam Moises. N-quix cojon ta che, tupu
"0 i wuj iwu’ chi tz'ibtal chuwach, tupu xak
"o retal che i ch’acul. *Yix, we ix aj Israel
winak chi iwalaxic, ile n-ta co’ono, n-ix ta
sakil laj tak aj Israel winak "uri we xa rumal
iwalaxic. I retal ’antal chiwe, we xui che i
ch’acul, n-are ta sakil laj retal 'uri chuwach
i Dios. *Jun, we lic aj Israel winak pu c’ux,
lic sakil laj aj Israel "uri. I retal chi lic 'ou
chac che, are i retal "antal che pa ranima.
I retal chi 'o che u ch’acul, xa rumal i ujer
"atbal tzij ‘antal che; xui-ri, i retal "antal pa
ranima, are u Tewal i Dios anawnak. Jun,
we 'utz u c’'ux chuwach i Dios, "o na "uri u’ij
rumal i Dios, n-xui ta cumal i winak o u’’ij.

3

1 ;Wach u chac "uri chake, we yoj oj aj

Israel winak? ;Wach i 'utz "uri cu "an chake
we ’antal i retal circuncision chake? *Nim
i cu’an chake; q'ui i 'utz petnak pakawi yoj
chi oj aj Israel winak. Are i nabe u’anom
chake are iri: i Dios xu ya u tzij chake yoj
chi oj aj Israel. *;Wach cu "an ni Dios we "o
jujun chake yoj quiqui kel u tzij-le? ;Xataba
cu yojo wach u sujum chake we xa cumal
ique? ‘N-cu yoj taj. I Dios lic cu ’an na
pacha iubim, tupu conojel i winak n-quiqui
"an taj pacha i qui bim, 'is to’ que t'oronic.
Keta’am chi i Dios lic cu "ano pacha i u bim,
man queje iri tz'ibtal can chupam u wuj:

(I mam David ujer queje xu bij iri che i
Dios:)
I winak quiqui bij na chi ni'pa i ca bij, lic
katzij;
are quiqui tzucuj a mac, que’el na chi n-ti a
mac”,
(Queje ile tz’ibtal canok.)

Mok ’o i quiqui bij: “Bay, i ka mac atzalal
yoj curik ni u chac che i Dios,” mok que cha.
“Cu rik u chac che, man ’ilbal-re chi nim ni
rutzil i Dios chuwach i kutzil yoj. We n-caka
"an ti ka mac, n-ca "alijin ta "uri we lic "utz i
Dios. Rumal-i, n-"us taj we i Dios coj u ya
pa tojpen, man xa are jun pawor ka ‘anom
che,” mok que cha. (I xin bij-le are pacha
i quiqui bij i winak; n-are ti pacha cu bij i
Dios.) “N-queje ti usuc’ ile pacha i quiqui bij,
man que u ya na pa tojpen. I Dios, we n-que
u ya ti ajmaquib pa tojbal qui mac jwach
u ‘onquil i "atbal tzij 'uri cu ’an piquiwi i
winak chuwach i jyub ta’aj co’on panok?

"Mok o jun cu bij, “Bay, i yin, we in
aj t'oronel mas ca ’alijin "uri chi Dios lic
‘utz, man ire lic n-ca t'oron taj. Rumal-i,
mas cocsax ni u’ij ire rumal in mac yin.
;Wuchac ’uri i Dios quin u ya pa tojbal
mac?” mok cu bij. *Xak mok o i ca binic:
“’Utz we quin ’an i n-"us taj, man "utz cocsax
ni u’ij i Dios rumal i quin "ano,” cu bij. ; Utz
ile? N-"us taj. Xui-ri, ‘0 i que binic chi queje
ile in bim yin; ique xa tzel quin quilo. Ni’pa
i quiqui bjj ile, lic ca majawic quiqui toj ni
qui mac.

Konojel ’is oj ajmaquib chuwach i Dios

* 7
3:4; Sélmo 51:4

*
3:14: Sélmo 10:7 t 3:17: Isafas 59:7-8

°Bay, yoj chi oj aj Israel winak ;xataba

mas oj ‘utz chiquiwach i ne te aj Israel? N-

0j ta mas 'utz chiquiwach. Ya in bim chic

chiwe chi n-ta co’ono we oj aj Israel winak,

0 we n-oj ta aj Israel, 'is oj ‘o pu’ab i mac

atzalal. *Keta’am ile man queje iri tz'ibtal

chupam u wuj i Dios:

I winak, n-ta jun we n-ti u mac chuwach i
Dios, mi ta jun;

'mi ta jun cu ta u be, mi ta jun cu tzucyj i
Dios.

2Conojel je ’elnak che u be i Dios; conojel je
sachnak chic.

Mi ta jun ca ’anaw i 'utz, mi xa ta jun?,

BLic n-'us ti que ch’awic; i qui tzij pacha u
chuyal u julil camnak, jaktajnak;¥

ru’i qui chi’ que qui t'or i winak.

1 tzij chi quel pa qui chi’ pacha venen re jun
cumatz;$

“i que ch’awic, to’ c’a; to’ c’okonic quiqui
ano”.

Lic sic’aj i cakan chi be chu "onquil i camic;

“xa ipa que ic’aw wi, to’ c’ax, to’ bis quiqui

ya canok;

Y n-que bin ta pa be re i 'utz chomalil
chiquiwach,

#N-que oc ta 'il che i Dios, n-quiqui ch’ob ta
pich’ok¥,

(Queje ile tz'ibtal can chupam u wuj i Dios.)
] aj Israel winak, o na que che, ronojel
wach cu bij i wuj re u ’atbal tzij i Dios.
Rumal-i, ique xak junam cu’ conojel i winak
chuwach i jyub ta’aj, n-quiqui la’ tu wach
che i Dios are cu ’at tzij piquiwi. *Mi ta
jun winak, "utz que’el chuwach i Dios we xa
rumal u’anom pacha cu bij i ujer "atbal tzij.
I 'atbal tzij-le xa cu ’alijinsaj chique chi o i
qui mac.
I kelbal chi sak xa rumal u cubibal ka ¢’'ux
che i Jesucristo
“Péro wo'or i Dios u ’alijinsam chake
wach i médo co’onbej oj "utz chuwach ire;
cakilo chi n-are ti ujer ’atbal tzij chi ca
‘anaw 'utz chake chuwach i Dios. 1 wuj
tz'ibtal can cumal i je ajbil u tzij i Dios, xak
cu’alijinsaj chake wach u’onquil ca antajic.
2 Are i médo u yijbam i Dios chi co’onbej oj
‘utz chuwach ire, are we caka cuba ka c’'ux
che i Jesucristo. Que o’on "utz chuwach ire
ni’pa i qui cubam qui c’ux che i Cristo, n-ta

% 3:13: Salmo 5:9 § 3:13: Salmo 140:3

% 3:18: Sélmo 36:1

co’ono xa pachinok. ?Man conojel i winak
je macun-nak; rumal-i, n-ta que che u’ij u
chomal i Dios. *Xui-ri i Dios, co’on chake
0j "utz chuwach ire, pacha jun sipon u yom
chake rumal i rutzil u c’'ux. Queje ile xu
"ano xa rumal i Jesucristo chi u tojom chic
i kelbal chi sak. *I Dios xu ya i Jesucristo
pacha jun q’uexelaj; rumal u quiq’uel ire, "o
i cuybal ka mac we caka cuba ka c’ux che.
Are xcam i Jesucristo tojbal-re i ka mac,
i Dios xu ’alijinsaj chi lic suc’ul i cu ’ano.
0’onom-lok, rumal u nimal u c’'ux, to’ xe ril
i winak che i qui mac, n-ta xu "an chique.
%Péro wo’or, n-queje ta chic cu 'an i Dios
ile. U ch’obom chi cu ’alijinsaj chake chi
lic suc’ul i cu "ano. 'O ni u tojic i ka mac
chakawach, xui-ri i Dios u yijbam i tobal-
ke chuwach i c’ax-le. Rumal-i, cakil u be
chi Dios lic "utz, xak coj u yijba chi oj 'utz
chuwach ire, ni’pa i caka cuba ka c’ux che i
Jesucristo.

7 Rumal 'uri, n-ta chic u chac we caka
"an nim che kib; maka bij chi ka ch’acom
i kelbal chupam i ka mac rumal tak i ’utz
caka "an yoj. Ile n-are ta rumal u cojic i
ujer "atbal tzij, man tojtal chic i ka mac xa
rumal u cubibal ka c’'ux che i Jesucristo.
 Cakil 'ut, chi xa rumal u cubibal ka c’'ux
che i Jesucristo chi Dios "utz coj rilo; n-are
ta rumal i coj tijin chu "anic pacha cu bij i
"atbal tzij tz'ibtal can rumal i mam Moises.

*1Dios, jxataba ire xui i ka Dios yoj chi oj
aj Israel winak? ;Xataba n-are ti qui Dios i
ne te aj Israel winak? jAre pues! Katzij xak
qui Dios ique. *Xa jun i Dios; n-ta co’ono
we "0 i retal circuncision chique o we n-
taj. Xui-ri, je ni’pa i qui cubam qui c’'ux
che i Jesucristo, i Dios que u yijba chi je
‘utz chuwach ire. * Mok "o jun cu bij chi, xa
rumal u cubibal ka c’ux che i Jesucristo, coj
tijin chu yojic i ujer ’atbal tzij. jN-caka yoj
taj! Xa caka tz’akatsaj u wach, we caka cuba
ka c’ux che ire.

4

’0 u chac u cubibal ka c’'ux che i Dios
pacha xo’on i mam Abraham
'I mam Abraham chi ka mam yoj oj aj
Israel winak, jwach u rikic utzil chomal re
i Dios xu 'ano? *N-are ta rumal ni'pa tak i
xu "ano chi xa "anaw ’utz che ire chuwach i
Dios. We ta queje ile, ‘o ne usuc’-i we tene

*
4:3: Génesis 15:6 T 4:8: Salmo 32:1,2

xo’on nim che rib, péro n-ca majaw ta ile
chuwach i Dios. * ;Wach cu bij u wuj i Dios?
Queje iri cu bij: “I mam Abraham xu cuba
u c'ux che i Dios, y Dios "utz xu rilo rumal

u cubibal u c’'ux che.” Queje ile tz'ibtalic”,
*(1le n-rumal ta jun chac u ’anom; xa are
jun sipon che.) Bay, jun winak, we chacun-
nak, are i xya’ che, are i rajil u ch’acom;
n-are ta jun sipon xya’ che. °Péro we ‘o
jun cu cuba u c’'ux che i Dios, i Dios ‘utz
crilo rumal u cubibal u c’'ux che; n-are ta
rumal we u’anom jun chac. I Dios cu c’ulaj i
ajmac we cu jach rib pu’ab. *Que’elok pacha
xu lap i mam David ujer re i quicotemal re
jun winak pacha ile. N-ta co’ono we n-ta
jun chac u’anom cu ch’acbej re u c’aslemal
chuwach i Dios; i Dios "utz crilo xa rumal u
cubibal u c’ux che. ’I mam David xu bij:

"Utz que ique chi Dios u cuyum chic i qui
mac atzalal,

‘utz que ique chi chuptal chic u wach i qui
mac.

$’Utz re ire chi n-cojtal ti u mac rumal i
Kajwal.

(Queje ile tz'ibtal can chupam u wuyj i

DiosT.)

°I utzil chomal re i Dios-le ;xataba xui
chique ique chi "antal i retal circuncision
che i qui ch’acul? N-xui taj. Xak chique
i n-"antal ti retal chique. Pues ya in bim
chic chiwe chi Dios xu ril i mam Abraham
‘utz chuwach, xa rumal u cubibal u c’'ux
che. ;Umpa xo’on i Dios i utzil chomal-
le? ;Xataba chirijil u cojic i retal che? N-
chirijil taj; lic nabe. "Xo’on panok, te’uri xa
"an i retal che u ch’acul. Are i 'ilbal-re "uri
chi i mam Abraham ya 'utz chic chuwach
i Dios xa rumal u cubibal u c’ux che. 1
mam Abraham xu cuba u c’'ux che i Dios are
maja ca ‘an i retal che u ch’acul. Rumal-
i, que’elok ire xak qui kajaw ique chi o u
cubibal qui c’'ux che i Kajwal, tupu n-"antal
ti retal che i qui ch’acul. Rumal u cubibal
qui c’ux che i Kajwal, i Dios que rilo pacha
n-ta qui mac qui 'anom. '*Katzij, i mam
Abraham are quikajaw ique chioiretal che
qui ch’acul, xui-ri, n-xui ta rumal i retal-le,
chi "antal chique, xak ’o u chac quiqui cuba
qui c’ux che i Dios pacha xu ’an ire are maja
’0 iretal che u ch’acul.

Rumal u cubibal ka c’'ux che i Dios, ire cu
ya na chake wach u sujum

1 Dios xu bij che i mam Abraham chi
co’on panok cu ya i jyub ta’aj che, junam
cu’ u muk u xiquin. Queje ile xu bij che,
man i Dios "utz xrilo rumal u cubibal u c’'ux
che. Xa rumal ile; n-rumal ti u cojic i "atbal
tzij tz'ibtal can rumal i mam Moises¥. “We
tene xya’ijyub ta’aj chique xa rumal u cojic
i atbal tzij, i u cubibal qui c’ux che i Dios n-
ta co’on-re 'uri chique, xak n-ta que’el wi
"uri wach u sujum i Dios chique. “We o i
"atbal tzij, xak "o "uri i tojbal mac; péro we
n-ti atbal tzij, n-ta xak ca kel wi "uri.

I Dios, wach u sujum che i mam Abra-
ham, xu’ano man ire lic u cubam u c’'ux che
i Dios. Queje ile xu ’an i Dios, "alijinsabal-
re che, chi i rutzil u c'ux, lic ‘o que che
conojel ni'pa i je u muk u xiquin i mam
Abraham. Konojel yoj oj u muk u xiquin i
mam Abraham we ka cubam ka c’ux che i
Kajwal. Wach u sujum i Dios, n-xui ta que
ique chi quiqui coj u’ij i "atbal tzij re i mam
Moises, xak sujtal chique conojel ni’pa i qui
cubam qui c’ux che i Dios pacha xu ’an i
mam Abraham ujer. Ire que’el 'uri pacha
ka kajaw yoj “ chuwach i Dios, xa rumal
u cubibal ka c’'ux pacha xo’on ire. Man i
Dios xu bij che i mam Abraham: “Quin ’an
na chawe at qui kajaw u q'uial tak winak,
xa bi chi tinimital.” Queje ile tz'ibtal can
chupam i wyj re i Dios. Chuwach i Dios, oj
u muk u xiquin i mam Abraham, chi lic xu
cuba u c’'ux che ire. Are i Dios-le cu c’'unsaj
sak chiquiwach i camnak, xak ca tiqui chu
wina-kirsaxic pachique tak i craj, tupu c’a
maja ‘olic.

¥ mam Abraham xu coj i Dios; lic xu
cuba u c’ux che, chi cril na wach i bital
che rumal i Dios. Queje ile xu "ano, tupu
chuwach ire n-ta médo u ’onquil. Xui-ri,
x0’on panok i mam Abraham xe’elok chi
qui kajaw ni u q'uial tak winak, chuwach i
jyub ta’aj. Xe’elok pacha u bim i Dios che,
man Ire u bim che chi “Queje ni u q'uial a
muk a xiquin pacha qui q’uial i ch’'umil chila
chuwach i caj8.” Queje ile u bim che. *I
mam Abraham n-xu sach tu cubibal u c’'ux
che u tzij i Dios, tupu laj "o chic cien junab
che. N-xu sach taj, tupu xril u be chi ya
ca camic; xak i ati Sdra, chi rixokil, ya rij

chic, n-calan taj. 1 mam Abraham, lic xu
coj u tzij i Dios, ire n-ta xu bij pu c’'ux we
n-katzij ti xbix che rumal i Dios. Xui-ri, xu
cowij u cubibal u c’ux che, y xu bij u jj i
Dios. #1Ire lic cu na pu c’ux chi ca ’antaj na
pacha i bital che, man reta’am chi Dios lic o
u cho’ab chu onquil. 2Rumal-i, i Dios xril i
mam Abraham lic "utz chuwach, man lic xu
cuba u c'ux che.

»N-xui ta re i mam Abraham, tz'ibtal i
tzij-i chi cu bij: “’Utz xe’el chuwach i Dios.”
#Xak chake yoj tz'ibtal i tzij-le. I Dios 'utz
coj ril chuwach, ni’pa i cul ka c’ux che ire
chi xu c’unsaj sak chuwach i Kajwal Jesus.
= Are i Jesus-le chi xya’ pa camic rumal i ka
mac, xak xc'unsax sak chuwach, ’anbal re
chake chi oj "utz chuwach i Dios.

5

"Utz chic coj ril i Dios

"Wo'or 'ut, xa rumal u cubibal ka c’'ux che
i Kajwal Jesucristo, i Dios "utz coj rilo; xa
rumal i Cristo xka rik i chomarsabal kib ru’
i Dios. *Xa rumal u cubibal ka c’ux-le, oj
ocnak che i rutzil i Dios, y coj q'uiji che. Lic
coj quicotic man cul ka c’ux che chi’onake
che u’ij u chomal i Dios. *°N-xui ta la ile, xak
coj quicot chupam i c’ax chi ca pe pakawi,
man keta’am we caka ch'ijo, i c’ax-le cu ya
mas u nimal ka c’'ux. *We caka ch’ij tak i c’ax
chi ca pe pakawi rumal u cubibal ka c’ux che
iJesucristo, 'utz uri cojriliDios. We "utz coj
rilo, cul ka c’ux "uri che chi caka tij ni "utz
chi u sujum chake. °1’utz-le chi koy’em, n-
caka sach ta u cubibal ka c’'ux che, man lic
cakil na. Keta’am chi cakil na, man caka na
i c’axnabal u c’'ux i Dios pa kanima rumal u
Tewal chi u yom chake.

¢’Alaj chi c’ax coj u na’o, man i Cristo
xcamsaxic tobal ke, are n-ta te coj towic.
Xui-ri, are xu rik i 'ij chi u ch’icom i Dios, i
Cristo xcamic, tobal que ajmaquib. "Mi jun
craj cu ya rib chi camic, tobal re jun chic,
tupu che jun ’utz laj winak. Colo "o jun, co
u c'ux, cu ya na rib chi camic tobal re jun
‘utz laj winak. ®Xui-ri, i Cristo xu ya rib
chi camic, tobal ke yoj are oj ajmac te’ek.
Queje ile, i Dios xu “alijinsaj u c’axnabal u
c'ux chake. °Rumal i camic-le chi xic’aw
wi Jesucristo, oj 'utz chic chuwach i Dios.
Nim i pawor-le u ’anom chake, xui-ri, i mas

¥ 413: Are’0imam Abraham chuwach i jyub ta’aj, c’a maja o i "atbal tzij-le; ire nabe alaxnak

chuwach i mam Moises. § 418: Génesis 15:5

nim chuwach ile are iri: xak coj u to na
chuwach i tojbal mac chi ’o te chakawach.
©Q’onom lok oj aj ch’o’oj te’ek ru’ i Dios,
péro wo'or rumal i camic xic’aw wi i u
C’ojol, xka chomaj kib ru’ i Dios. N-xui ta
la ile xu ’ano, xak coj resaj na chuwach i
c’ax chi ca petic, man ire xc’un chic sak
chuwach, y wo’or c’aslic. "Y n-xui ta la
ile, lic coj quicot ru’ i Dios rumal i Kajwal
Jesucristo. Rumal ire, oj chomam chic ru’ i
Dios.

Wach xo’on i ma Adan, y wach xo’on i
Cristo
I mac atzalal, are xjekan chuwach i jyub
ta’aj, xa jun achi xcojow lok. (Are i Adan
xcojow lok.) Rumal i mac atzalal xoc li
camic. I camic-le xa "ax chiquiwach i winak
man conojel xe macunic. “ Ujer 'ax que
macun wi i winak are c’a maja o i "atbal

tzij tz’ibtal rumal i mam Moises”. Xui-ri,
xe’elok pacha n-ta qui mac, man n-ta ’atbal
tzij. “I mac atzalal "ax "o wi are xoc li "atbal
tzij chi tz'ibtal rumal i mam Moises. Rumal-
i, ca tijin qui camic i winak c’a chu petic lok
che i Adan. Xe camic, tupu n-ta jun tzij xqui
kelo pacha xo’on i Adan.

I Adan laj ca majaw i junT chi ca c’unic.
(Are i xo’on i Adan, xe u maj u q'uial winak;
y are xo’on i Jesucristo, xak xe umaj u q'uial
winak.) ' Xui-ri, ile chi xu ’an i Adan n-
cu maj taj pacha i xu ’an i Dios chake, man
rumal i u mac jun achi (chi Adan), conojel
i winak xpe i camic piquiwi. Xui-ri, i Dios
Xu sipaj i ’elsabal-ke chupam i camic xak
rumal xa jun achi, chi are i Jesucristo; ile
lic nim i cu ’ano, man co’on ’utz chique u
q'uial winak chuwach i Dios. I u mac i
Adan chi xu ‘ano-le n-cu maj taj pacha i
tobal-ke chi Dios cu ya chake, man i xo’on
i achi-le, xe u c’okoj conojel i winak rumal
jun mac, xa jun, xui-ri, i kelbal chi sak xa
sujux chake rumal i Dios, tupu lic q’'ui i ka
mac ka’anom. “We rumal u mac xajun achi
0j ’o pu’ab i camic, xak rumal i rutzil chomal
jun chic achi oj o pu’ab i c’aslemal. Queje
ile coj e’elok, ni’pa yoj chi xya’ i nim laj utzil
chomal re i Dios chake, xak oj u yijbam chi
0j 'utz chuwach ire.

®Xe’el uri, i u mac jun achi, xa jun, xu
petsaj i tojbal mac piquiwi conojel i winak.

Xak queje ile x0’ono i "utz chi xo’on jun chic
achi xu petsaj i 'utz piquiwi conojel i winak.
Xu petsaj i cuybal qui mac, chi que c’asi na
rumal. *Je q'ui i winak, ajmaquib xe’elok,
rumal u mac i Adan; are u mac ire, xu kelo
wach xu bij i Dios che. Xak je q'ui i winak,
‘utz que’el na chuwach i Dios rumal wach
xuan i Cristo; ire xu "an pacha xu bij i Dios
che.

» Are xoc li "atbal tzij re i mam Moises,
xa ’alijin mas i mac atzalal. Xui-ri, tupu
xq'uiar i mac atzalal, mas xq'uiar i utzil
chomal re i Dios chuwach. 2 0’onom lok,
xui i mac atzalal xrajawin piquiwi i winak,
y Xu petsaj i camic piquiwi. Xui-ri wo’or,
i utzil chomal re i Dios ca rajawin pakawi,
we 0j 'utz chic chuwach ire; xak cu ya i ka
c’aslemal chi n-ca q'uis taj. Queje ile cu’an
chake rumal i Kajwal Jesucristo.

6

ol Pacha ix camnak chic chuwach i mac atza-
a

' ;Wach caka bij 'ut? ;Xataba n-caka
mayij ti macunic, man queje ile ca ’alijin
mas i utzil chomal re i Dios chake? 2jN-
queje ti ile!  Yoj xa pacha oj camnak
chic, man i mac atzalal n-ta chic re chake.
¢Wuchac "uri caka ya tan chic kib che i ma-
cunic? °;N-iweta’am ta ba-ri: are xkajsax
ya pakawi, xoj "elok "o re i Jesucristo chake?
Y we ’o re ire chake, x€’el "uri junam xoj
cam ru’. *Are xkajsax ya pakawi, are "uri
x0j muk junam ru’ i Jesucristo, pacha oj
camnak chic, man coj walij tan chic che
jun c’aslemal c’ac’. Ile xak jun ru’ pacha
"antal che i Cristo, chi xwalijsax chiquixol
i camnak rumal i lo’laj u cho’ab i Ta.

°Xoj "elok, lic "o re ire chake; are xcam i
Jesucristo, junam ru’ xak xoj cam yoj. Bay,
we queje ile xe’elok, xak i u walijbal "o re
chake. °Lic keta’am iri: i ka c’aslemal chi
xka "an ujer, pacha ya xcamsax junam ru’
i Cristo are xrip chuwach i cruz. Queje ile
xsachbex u wach i n-"us ta laj tak u rayijbal
i ka ch’acul. "0 u chac xsachsaxic, man oj
n-ta chic ’uri pu’ab i mac atzalal. ’Man
jun we camnak chic, ya ’elnak chic pu’ab i
mac atzalal. *Y yoj, we oj camnak chic ru’
i Cristo, cul ka c’'ux che chi xak coj c’asi na

5:13: 1ma Adan are i nabe achi, y xicaw colo 2500 junab, te’uri xalax i ma Moises. Che ire-le, i

Dios xu ya i ‘atbal tzij tz’ibtal chuwach abaj.

t 5:14: AreiJesucristo.

ru’. *Man keta’am chi Cristo xc’unsax chic
sak chuwach, xak n-ca cam ta chic; I camic,
n-ta chic u cho’ab puwi ire. *Are xcam ire,
xu sachsaj u cho’ab i mac atzalal®, Xa julaj
xcamic, y co’on ile; y wo’or caslic, ocsabal
re u ’ij i Dios. "Xak queje yix, chi 'ana
che iwib pacha ix camnak chuwach i mac
atzalal. Xui-ri, chiwetamaj chi ix c’aslic
junam ru’ i Jesucristo chi Tolke, man cocsax
ni u’ij i Dios iwumal.

“Rumal-i, mi ya che i mac atzalal cu ra-
jawij i ch’acul; mi ya che chi quix u tak chu
“onquil i n-"us ta laj tak i rayijbal. *Mi jach i
ch’acul pu’ab i mac atzalal chu chacuxicin-
"us taj. Are, chijachaich’acul che i Dios chu
chacuxic i 'utz. Chi ’ana ile man ix camnak
te’ek, y wo'or ix c’as chic chuwach i Dios.
“Mi ya che i mac atzalal quix u rajawij, man
ix ’o chic pu’ab i rutzil u c’'ux i Dios, ix n-ta
chic pu’ab i ujer "atbal tzij tz'ibtalic.

N-oj tu mocom i mac atzalal; oj u mocom
chici’utz

v ;Wach caka 'an 'ut? ;’Utz coj macun
nawi we n-oj ta ‘o pu'ab i ujer ’atbal tzij?
;'Utz coj macun nawi man i rutzil u c’'ux i
Dios ‘o pakawi? jNo, n-queje ta ile! *Lic
iweta’am iri: we qui ya iwib puab jun
iwajaw chu "onquil wach craj ire, quix €e’el
‘uri ix u mocom ire. Xak queje ile we quix
cojon yix che i mac atzalal, que’elok lic ix
"0 pu’ab, y quix cam rumal. We quix cojon
che i Dios, quix c’asi na, xak ca suc’bax i
c’aslemal chiwe. “Mantiox che i Dios chi
yix n-queje ta chic qui 'ano pacha xi ’an li
yjer. Ujer lic ix u mocom i mac atzalal, péro
woor ronojel i c’'ux i cojom i sak laj tzij lic
pacha i c’ut-tal chiwe. * Are xix 'elsax pu’ab
i mac atzalal, xix oc chu ’onquil i suc’ulic
chuwach i Dios; lic ix mocom che. *C’ax u
tayic u be i tak iri chi quin bij chiwe, rumal-
i xin bij chi i ka mac pacha ka patron. Yix
ujer xi ya i ch’acul pu’ab i n-"us taj, pu’ab
i n-ch’am taj, chu ’onquil i mac atzalal.
Xak queje ile wo’or, chi jacha i ch’acul chu
“onquil i suc’ulic, "anbal-re chiwe ix ch’am
chuwach i Dios.

®Yix ujer, are ix u mocom i mac atzalal,
i c’'aslemal suc’ulic n-ta re chiwe. *Ni'pa
i mal xi "an li ujer, n-ta xo’on-re chiwe, y
wo’or to’ quix q'uix chic che. Xak i mal-le
to’ cu petsaj i camic piwi. 2?Péro wo’or, n-ix
ta chic u mocom i mac atzalal, ix u mocom

chic i Dios. Wo'or, ile o co’on-re chiwe
man lic i jachom i c’aslemal che i Dios, xak
que’elok qui rik i c’aslemal chi n-tu q'uisic.
3] mac atzalal que u toj i u mocom; are i
tojbal que u mocom cu ’ano, are i camic cu
ya chique. I Dios n-queje ta ile; i sipon chi
cuya i Dios chake are ka c’aslemal chi n-tu
q’uisic junam ru’ i Jesucristo, chi Kajwal.

7

N-ta chic quix "atiw che we qui ya iwib
pwab iJesucristo
1Yix, ix wachalal, lic iweta’am wach cu
"an i "atbal tzij chi’o pakawi. Iweta’am yix, i
"atbal tzij "o puwi jun winak are c’aslic. Cu
bij i "atbal tzij chi jun ixok "o pu’ab i rachijil
are je C'aslic, xui-ri, we xcam i rachijil, i
ixok n-ta chic "atbal tzij puwi re i c'ulanquil.
3Tz'akat c’as i rachijil, we i ixok ca q'uiji
ru’ jun chic achi, o 'uri u mac chuwach i
"atbal tzij re i c’'ulanquil. Xui-ri, we xcam i
rachijil, i ixok n-ta chic re i "atbal tzij-le che;
n-tu mac "uri we xc’uli chic ru’jun chic achi.
‘Queje yix ile, ix wachalal, ix re chic i Cristo.
Ix camnak chic chuwach i ujer atbal tzij. N-
ta chic quix "atiw che we qui ya iwib che jun
chic, man1iujer "atbal tzij n-ta chic re chiwe.
Wo'or ix re chic i Cristo chi xwalijsax che
i camic. Queje ile xo’on i Dios chake, man
caka ’an ni 'utz ru’ ka c’aslemal, ocsabal re
u’ij i Dios. *Tz'akat are oj ‘o te che i ujer
nojbal, i ujer "atbal tzij xa xo’on chake chi
mas xka rayij u wach i n-"us taj. Ile xo'on
‘uri chake chi oj camnak te’ek chuwach i
Dios. *Wo'or oj elnak chic pu’ab i "atbal
tzij man pacha oj camnak chic chuwach. 1
“atbal tzij chi tz'ibtal rumal i mam Moises n-
ta chic pakawi. Are i u Tewal i Dios "o puwi
ika c’aslemal c’ac’.
7Mok o jun cu bij: “I atbal tzij n-'us
taj, man caka ’an ka mac rumal,” cu bij.
iN-queje ta ile! Katzij, yin ujer, ni'pa i
quin "ano, n-weta’am ti yin we mac atzalal
quin ’ano; xui-ri are xwetamaj wach i cu
bij i "atbal tzij, te’uri xwetamaj chi n-"us ta
quin ’ano. Por ejémplo, yin ujer n-weta’am
taj we n-"us taj quin rayij wach ‘o ru’ in
lo’c’anij. N-weta’am taj, c’a xin ta na wach
cu bij i "atbal tzij tz'ibtalic; cu bij chi n-"us
taj ca rayij u wach ni'pa tak i n-awe taj.
sTe’uri xe’el chwe yin, chi i mac atzalal xu

6:10: I mer tzij xu bij waral-i are iri: xcam che i mac atzalal.

ya u chac i "atbal tzij tz'ibtalic. Xo’on chwe
chi ronojel i n-"us taj, 'is xin rayij u onquil.
Queje ile xo’on chwe, man ma tiji "atbal
tzij tz'ibtalic, n-queje tene caketamaj-i u
wach i mac atzalal. *O’onom li ujer, are n-
weta’am ti usuc’ i "atbal tzij, to’ in Caslic.
Péro xo’on panok, xwetamaj wach cu bij i
"atbal tzij, te’uri i mac atzalal pin c’'ux xc’'un
sak chuwach. Te’uri xin na’o chi in camnak.
] "atbal tzij-le, Dios xu ya chake, yabal re
ka c’aslemal. Péro xe’el chuwi in "ab yin, re
i camic. " Are xwetamaj wach cu bij i "atbal
tzij-le, i mac atzalal pin c’ux xu coj u cho’ab
chwe, xin u t'oro, y xin u camsaj rumal i
"atbal tzij.

2] "atbal tzij-le, n-mal taj, lic re i Dios.
U tzij u pixab i Dios, lic 'utz, lic chom, lic
suc’ulic. *;Xataba are i utz laj "atbal tzij-
le chi xpetsaw i camic pinwi? Lic n-are taj.
Are in mac yin are xa anaw ile chwe; queje
ile xu "alijinsaj chi i mac atzalal lic re itzel.
Xin u camsaj ru’ jun ‘utz; xin u camsaj ru’
i "atbal tzij. Rumal-i, "alaj chi lic mal i mac
atzalal.

Are i n-cwaqj taj, are i quin ano

“Keta’'am chi i "atbal tzij-le petnak ru’ i
Dios, c’utbal-re i 'utz pa ka c’aslemal. Péro
yin, xa in winak, mas "o u rayijbal in ch’acul;
licin o pu’ab i mac atzalal. *Yin, lic n-quin
ta tu be wach i quin tijin chu 'onquil. Are i
‘utz craj in c’ux, yin n-quin ‘an taj. Are i tzel
cwilo, are quin "ano. *Bay, wach quin tijin
chu "anic, we cu na in c’ux chi n-"us ti quin
"ano, cu bij "uri in c’'ux chi 'utz wach i cu bij i
"atbal tzij. "Rumal-i, n-kas ti yin quin "anaw
in-us taj, xa are i mac atzalal "o pin c’ux are
i ca ’anaw chwe. *Yin weta’am chi yin, chi
walaxic lok, n-ta 'utz chwe. Cwaj yin quin
‘an i ‘utz, péro n-quin tiqui ta che. *Cwaj
quin ‘an i 'utz, y n-quin ’an taj; are i n-"'us
taj chi n-cwaj taj, are i quin "ano. ®Bay, are
quin "an i mac-le chi n-cwaj taj, n-kas ti yin
‘uri quin "anawic. Xa are i mac atzalal o pin
nojbal are i ca "anawic.

“ Are i ca tijin chu "anic chwe are iri: are
cwaj quin ’an i 'utz, quin na u be chi xui i
mal o pin nojbal. #Pin c’ux yin, lic cwaj u
"atbal tzij i Dios; #xui-ri, quin na u be chi ‘o
pin ch’acul chi ca"atiwic wach i craj in c'ux,
ile are i u cho’ab i mac atzalal; y in ximtal
rumal.

“To’ inwach yin. Turayijbal in ch’acul to’
cu petsaj ni camic pinwi. ;Pachin quin tow
ru’? #Xui i Dios quin u to ru’, rumal i Kajwal
Jesucristo, jc’amori che i Dios! Wo'or quin
ta u be chi in c’'ux cu coj u ’ij i "atbal tzij re
i Dios, péro in ch’acul cu ya rib pu’ab i mac
atzalal.

8

Rumal u Tewal i Dios coj tiqui chu "anic i
suc’ulic

'Wo'or ’ut, n-ta chic c’ax chiquij ni’pa i
je re iJesucristo, ni'pa i n-quiqui 'an ta chic
pacha urayijbal i qui ch’acul; are, quiqui’an
u rayijbal u Tewal i Dios chique. *Yin, ujer,
to” xwoy’ej i camic, man in ‘o te’ek pu’ab
i mac atzalal. Wo’or n-in ta chic pu’ab i
camic, man in ’elsam chic chupam in mac. I
u Tewal i Dios u yom i c’aslemal chwe, man
’o chic re i Jesucristo chwe. *I Dios u "anom
jun utzil chomal chake, chi i ujer "atbal tzij
n-xtiqui ta chu "onquil. Yoj, tupu xketamaj
i atbal tzij-le (chi tz'ibtal can rumal i mam
Moises), n-xka ch’ij tu "anic pacha i cu bij.
Xui-ri, x0'on panok, i Dios xu tak li u C’ojol
ku’, man cu tojbej re i ka mac. Ruc’am li
u ch’acul pacha qui ch’acul i winak chi je
ajmaquib; y ru’ i mismo u ch’acul-le, xu toj
i ka mac. Queje ile, i Dios xresaj u cho’ab i
mac atzalal pakawi. *Xo’oniDios ile, anbal-
re chake chi coj tiqui chu "onquil pacha cu
bij i ujer "atbal tzij. Wo’or n-caka ’an ta chic
pacha u rayijbal i ka ch’acul, are caka 'an i
pacha craj u Tewal i Dios chake.

sConojel i je re i u Tewal i Dios, quiqui
ch’ob u ’onquil wach craj ire. Conojel i ne
te re ire, to’ quiqui ch’ob u "onquil wach
craj i qui ch’acul. *Ni’pa i to’ quiqui ch’ob
wach craj i qui ch’acul, que cam na. Ni’pa
i lic quiqui ch’ob wach craj u Tewal i Dios,
quiqui rik ni qui c’aslemal, xak quiqui rik u
uxlanem qui c’'ux chuwach i Dios. "Queje ile
que’elok, man ni’paito’ quiqui ch’obo wach
craj i qui ch’acul, je aj ch’o’oj "uri ru’ i Dios;
n-quiqui ya ta quib chu 'onquil i u "atbal
tzij i Dios, xak n-que tiqui ta che. *Ni'pa i
to’ quiqui "an pacha u rayijbal i qui ch’acul,
ique-le n-que u maj tu wach i Dios.

*Péro yix n-ix ta queje chic ile we katzij
jekel i u Tewal i Dios piwanima; lic qui an
‘uri pacha cu bij ire chiwe. Jun, we n-ti
u Tewal i Cristo pa ranima, n-re ta "uri i
Cristo. Péro we i Cristo ‘o piwanima, ix

C’as "uri rumal. Queje ile que’elok man i
Dios quix rilo ix "utz ix chom chuwach. "0
u c’aslemal i c’ux, tupu ca cam ni i ch’acul
rumal i mac atzalal. I Dios xu c’unsaj
sak chuwach i Jesucristo are xcamic. We i
u Tewal ire jekel piwanima yix, xak queje
co’on che i ch’acul yix are quix camic, cu ya
tan chic u c’aslemal. Queje ile cu’an na, ru’
u Tewal ire chi o piwanima.

2 Rumal-i, wachalal, o chakakul caka
"ano pacha craj i u Tewal i Dios. N-are ti
caka "ano pacha craj u rayijbal i ka ch’acul
chi n-'us taj. ®We qui 'ano to” pacha u
rayijbal i ch’acul, quix cam na ’uri rumal.
Xui-ri, we qui ya che i u Tewal i Dios, quix
u to chu chupic i mal laj tak rayijbal re i
ch’acul, quix c’asi na "uri.

“Conojel i je uc’am rumal u Tewal i Dios,
je rac’al "uri i Dios. ™I u Tewal i Dios chi
‘o chic iwu’, n-quix u ya ta chic pu’ab i
xibriquil, xui-ri, lic cu cowirsaj u cubibal i
c'ux che i Kajwal. Rumal i u Tewal-le, ix
rac’al chic i Dios; xak "o u cowil ka c’'ux caka
bij “ka Kajaw” che i Dios. **Xak i u Tewal
i Dios cu bij pa ka c’'ux chi lic oj rac’al i
Dios. ¥Rumal oj rac’al chic i Dios, ire cu
ya ni u q'uial tak utzil chomal chake pacha
u bim canok, man oj ralc’'walxel junam ru’
i Jesucristo. Queje ile cu 'an na chake we
caka tij uyej junam ru’ i Cristo wo’or; co’on
panok xak cocsax ni ka 'ij junam ru’ ire.

¥ Bay, cwil yin, i uyej chi caka tij wo’or
lic n-tu nimal chuwach i chomal chi ca ya’
na chake co’on panok. *Man i caj, i jyub
ta’aj, ronojel ni'pa "o chuwach, lic craj chic
rilic i ’ij are ca ’alijinsax na, je pachin i je
rac’al chic i Dios. *Ujer, i u wach i jyub
ta’aj lic "utz te’ek, lic chom, xui-ri, i Dios xu
c’okoj. N-utuquel ti u wach i jyub ta’aj xu
tzucuj u c’okbal; are i Dios xajwanic. Xui-ri,
uch’obom chi cuyijbatan chic. #Curikni’jj
chi co’on tan chic 'utz. I Dios co’on na che
i jyub ta’aj pacha co’on na chique i rac’al.
Co’on panok, ique que ’elsax na chupam i
c’ax; xak queje i caj, i jyub ta’aj, que elsax
na chupam i c’ax. *Keta’am chi ni’pa tak
i u yijbam i Dios, que tijin chi rilic i c’ax
pacha co’on jun ixok are calax jun rac’al: ca
jilawic, cu tij ni c’ax c’a are na, we xutziric.
Queje ile ca tijin i jyub ta’aj chu "anic. Y n-
xui ti i jyub ta’aj, xak queje yoj oj o pa c’ax
tupu i u Tewal i Dios "o chic ku’; ire-le are i
nabe u sipon i Dios chake; xui-ri c’o i cu ya

217

ROMANQOS 8:34

chake co’on panok. Lic coj jilawic, tz’akat
cakoy’ej ni ’ij chi Dios cu ’alijinsaj chi oj
rac’al. Lic cakoy’ej ni ka ch’acul ¢’ac’ chi n-
cril ta chici c’ax, xak n-ca cam ta chic. *Are
xka cuba ka c’ux che i Jesucristo, keta’am
chi xak o i cu ya chake co’on panok. Jun,
we o chic pu'abwachiroy’em, jwuchac "uri
croy’ej mas? We ’o chic ru” wach i roy’em,
n-ta chic u chac croy’ej. *Xui-ri we cul ka
c'ux che chi cakil u wach ni’pa tak i koy’em,
"0 u chac "uri ma ba’crij ka c’'ux chi roy’exic.
% Xak i u Tewal i Dios coj u to, man yoj
n-ta kas ka no’oj chu tz'onoxic wach tak i
rajwaxic chake. Xui-ri, i mismo u Tewal cu
"alijinsaj che i Ta pa ka q’uexel, ni'pa i n-
coj tiqui ti yoj chu bixquil. #1 Ta chicaj lic
reta’am wach caka ch’ob pa ka c’ux, cu ta
"uri wach craj i u Tewal che, man ni'pa i cu
tz'onoj i u Tewal pakawi, xak are craj i Dios.
Queje ile co’on chique i je re ire.

Ni'pa i ca pe pakawi, 'utz que’el chake
rumal i Jesucristo
*Keta’am iri: conojel i c’ax quiqui na i
Dios, ni’pa tak i ca pe piquiwi, 'is 'utz que’el
chique rumal i Dios. Queje ile que’el chique
ni'pa i je sic’tal rumal i Dios, chi xe u cha
pacha u ch’obom ire. *1 Dios ’ax reta’am
wi lok chu xebal, pachin que ajwan qui
siq’uixic ru’. Ire xe u cha, man que’elok lic
je queje pacha i Cristo chi u C'ojol. Craj ire
chi u C'ojol que’elok chi are i "atz chique u
quial rachalal. *1 Dios, conojel ni’pa i xe u
cha, chi que el na chi sak, xak xe u siq’uij
ru’. Ni'pa i xe u siq’uij ru’, xak xe u yijba chi
je 'utz chuwach. Xak ni'pa i xe u yijba chi je
‘utz chuwach, xu ya chique chi’o qui ’ij ru’.
3 sWach chic mas caka bij 'ut? We i Dios
coj ruc’aj, ;pachin ca tiqui 'uri chake? Mi
jun. I Dios xu jach u C’ojol ire chi ca
camsaxic, tobal-ke yoj konojel; tupu lic c’ax
xu na’o, xu ya na chake. We queje ile xu
"ano, ;xataba n-cu ya ta 'uri chake ronojel
wach i rajwaxic chake? Cu ya'o pues. *1I
Dios oj u chom chic; xu bij chi n-ta chic
ka mac; ;pachin ’uri cu cowij u c’'ux chu
bixquil chi c’o ka mac? Mi jun. *;Xataba
"0 "uri jun ca bin chake chi caka toj ni ka
mac? N-taj. Mi ta are i Cristo ca bin ile,
man are ire chi xu ya rib che i camic kumal
yoj. Y n-xui ti ile, xak c’'unsam chic sak
chuwach, y wo’or "o pu wikabim i Dios chila
chicaj, are ca cojow ka tzij chuwach i Dios.

s ;Pachin "uri coj resaj pu’ab i c’axnabal u
c’'uxiCristo? Mijun. We oj’o pa tak c’ax, we
caka tij uyej, we caka tij c’ax cumal i winak,
;xataba i Cristo n-coj raj ta chic? We n-ta
ka wa, o n-ta ka 'u’, we oj ‘o chuwach jun
peligro, o we coj qui camsaj, ;xataba rumal
ile i Cristo n-coj raj ta chic? Katzij coj raj.
%Keta’am chi coj ic’aw chupam ni’pa tak i
C’ax-le man queje iri cu bij i tzij chi tz'ibtal
chupam u wuj i Dios:
Kajwal, awumal yet, cacaj coj qui camsaj;
’ij 'ij 0j "o chuwach i camic.
C’ax quiqui 'an chake pacha quiqui "an che
i chij chi quiqui camsaj™.
(Queje ile tz’ibtalic.)

7 N-ta co’ono caka tij i c’ax-le. Ronojel
ni’pa tak ile, n-ca tiqui ta chake; xui-ri, yoj
lic coj tiqui na che u cho’ab rumal i Cristo
chi lic c’ax coj una’o.

* Rumal-i, yin lic weta’am chi n-ta chic
jun chic coj resaj pu’ab i Dios chi lic c’ax coj
una’o. N-ta coj resaw pu’ab ire,

mi tene i camic, mi tene i c’aslemal;

mi tene i dngel, mi tene itzel tak tew;

mi tene ique chi ‘o qui cho’ab (tupu n-ca
‘iltaj ta qui wach);

mi teneli ]t<ak re i wo’or, mi tene re i ca c’'un
0K;

*mi tene i je aj chuxe’ i ulew, mi tene i je aj
chicaj;

mi tene jun chic chique ni’pa i "olic

n-ca tiqui ta chi kelsaxic pu’ab i c’axnabal

u c’ux i Dios, chi u "alijinsam chake rumal i

Kajwal Jesucristo.

9

I Dios xe u cha i aj Israel winak

'Wo'or quin bij jun tzij chiwe chi lic
katzij; n-quin t'oron taj man in re i Cristo.
Weta’am pin c’ux chi lic katzij wach i quin
bij chiwe wo’or man are i u Tewal i Dios cu
alijinsaj ile chwe. *Yin, lic quin bisonic, lic
C’ax cunain c'ux rumal wach tak quiqui 'an
i wach aj Israel winak. *We ta 'o médo que
totajic, quin ya ne wib yin-i tobal-que; quin
ya ne wib-i pa qui q'uexel tupu quin sach
in c’aslemal chuwach i Dios, tupu que’elok
n-ta chic we che in c’aslemal ru’ i Cristo.
Quin ’an ne-ri ile we ta co’on ’utz che i qui
c’aslemal i wach aj Israel, péron-taco’onre.
“Yoj chi oj aj Israel winak, i Dios xo’on chake

* *

pacha oj mer rac’al ire. I katit ka mam yoj
0j aj Israel xkaj li Dios cw’, ru’ i nim laju’iju
chomal. 1 Dios xu yijba u trat cu’, xak xu ya
iu atbal tzij chique. Chique ique, i Dios xu
c’'utu wach u "onquil u cojic u ’ij caka "ano;
xak xu bij chi nim ka to’ic co’on chake. *Yoj,
xak oj qui muk qui xiquin can i nimak laj
tak katit ka mam ujer chi yatal u trat i Dios
chique; xak chake yoj, xalax wi i Cristo chi
Tolke. Are ire are i Dios puwi ronojel ni’pa
i "olic, xak cocsax u ’ij que’e 'ij sak. Amen
(katzij).

¢Yin n-xin bij taj chi Dios n-xo’on taj
pacha i xu bij chique i aj Israel winak. Xui-
ri, i u muk u xiquin i mam Israel, n-conojel
taj je aj Israel chuwach i Dios. ”Xak queje
chique i u muk u xiquin i mam Abraham,
n-conojel taj je sakil laj tak rac’al. Man i
Dios u bim can che i mam Abraham: “Xui
chique ique chi je riumam awac’al a-Isaac,
xui ique quin bij na, chi je a muk a xiquin
yet.” (Queje ile xu bij i Dios.) *Chi, caka ta
wi, maka ch’ob "uri chi oj rac’al i Dios we xa
rumal oj u muk u xiquin i mam Abraham, n-
queje taj. Xui ique chi xe alax rumal u tzij i
Dios chi xu bij che i mam Abraham, xui ique
que ’iltaj na rumal i Dios pacha je sakil laj
tak u muk u xiquin i mam Abraham. °*Man i
tzij chi Dios u bim can che i mam Abraham
are iri: “Co’on panok quin c’'un na, che i’jj
chi in ch’icom, te’uri i awixokil ati Sdra ca
q’uiji na jun awac’al ru’, jun ral ala.” (Queje
ile xu bij che.)

T ac’al-le are i ka mam, ma Isaac. Y n-
xui ta la ile; xo’on panok, i ma Isaac-le, ru’
i rixokil chi ati Rebéca, xq'uiji queb cac’al,
je yox. "I Dios xu cha jun chique i queb
ac’alab-le are maja que alaxic. Ique, n-qui
"anom ti 'utz, xak n-qui ’anom ti mal, xui-ri,
i Dios reta’am qui chayic chiquixol i winak
pachin i craj ire; n-are ta pacha i 'utz quiqui
"an i winak. *’Ilbal re i tzij-i, queje iri xu
bij i Dios che i qui chuch i queb ac’alab-
le: “Are awac’al ’atz, que’elok ajchac chirij i
ch’utin®,” xbix che. “Xak cu bij uwuj i Dios:
“C’ax xin na i a-Jacob, chi cha’axel; i a-Esau
n-xwaj taj”T. (Queje ile xu bij i Dios.)

1 ;Wach caka bij, ‘ut? ;Xataba i Dios n-
suc’ul taj wach i cu ’ano? jSuc’ulic pues!
Xu bij i Dios che i mam Moises ujer: “Cwil
to’bal qui wach pachin chique cwaj quin an

Malaqufas 1:2-3

wi, xak c’ax ni que in na’o pachin chique
cwaj quin 'an wi,” xu bij che. *Chi caka ta
wi chi Dios n-cu ya ti utzil chomal puwi jun
we to’ pacha craj i jun; xak n-cu ya ta che
we to’ cu tij u ’ij chu rikic. I Dios cu ya i
utzil chomal chique pachin che craj cu ya
wi. VChupam u wuj i Dios cakil wi u tzij
che i ma Faraon, chi "atol tzij ujer que i aj
Egipto winak. I Dios xu bij che: “Chu "anic
xin ‘an chawe at nim laj "atol tzij, man ca
‘iltaj i nim laj in cho’ab yin, xak caquetamaj
ronojel u wach i jyub ta’aj in pachin yin,”
xu bij che. *Cakil 'ut chi Dios, pachin che
craj wi, cril to’bal qui wach; xak pachin che
craj wi, co’on buy chique pacha xu’an che i
"atol tzij-le.

I Dios, chuwach "o wi wach i cu "ano
Mok o jun cu bij: “We queje co’on i Dios
ile jwuchac "uri i Dios cu coj u mac i achi?
;Pachin ca "atiw u rayijbal i Dios?” mok cu
bij. *iCha 'ana cwent! Yet at winak, ma
tzucuj u mac i Dios. ;jXataba o jun boj cu
bij che i xyijbawic: “;Wuchac queje iri xa
"an chwe?” co’on che? No, n-cu bij ti ile. #1
aj "anol boj, o pu’ab wach craj co’on che i
x0’ol. Che i mismo xo’ol-le, ca yiji queb boj
che. Queljun che, chi curik u chaclic chom,
mas "o u’ij; xak quel jun chic che, chi n-kas
ta chom u chac yatal che.
zXak queje ile i Dios, o pu’ab wach craj
cu 'an chique i winak. We craj cu c'ut i
roywal chique ni’pa i n-"us ti quiqui "ano,
c'utbal-re u cho’ab chique, cu ’an na. Xak
we craj cu ya u nimal u c’ux chique, cu ’an
na. »Queje ile xu "an chake yoj, "alijinsabal
re i nim laj u ’{j u chomal. Xril to’bal ka
wach yoj chi oj u yijbam chu xebal lok man
caka rikbej re u ’ij u chomal. *Man yoj oj
u siq'uim ru’. 'O i oj sic’tal chiquixol i aj
Israel winak, xak 'o i oj sic’tal chiquixol i ne
te aj Israel. #Xe’elok pacha xu tz’'ibaj i mam
Oséas ujer chi xu bij i Dios:
Ique chi ne te in winak yin, quin ‘an na
chique je in winak yin;
ique chi n-c’ax ta xe in na’o, quin bij na chi
c’ax na que in na’of. (Queje ile xu
bij.)
%Pa xu bij wi chique: “Yix n-ix ta winak we
yin,” xu bij,
¥ 9:25: Oséas 2:1,23 § 9:26: Oséas 1:10
28:16

co’on panok, xak chila ca bix wi chique chi
je rac’al i Dios caslic$.

(Queje ile tz'ibtal can chupam u wuj i Dios.)

7Xak i mam Isafas ujer xu tz'ibaj i tzij-

i chiquij i aj Israel: “Co’on panok, i aj Israel

winak, tupu je q'ui pacha u q’uial seneb chu

chi’iya, xui-ri, ne te q’'ui que totajic, *man i

Kajwal are co’on ni u "atbal tzij puwi ronojel

i jyub ta’aj, juntir cu ’ano, y lic tz’akat u

wach.” (Queje ile xu bij i mam Isafas™.)

»Xak queje iri xu bij:

I Dios, chi 'atz u cho’ab, xresaj can pich’
kijayil;

ma ta queje ile xu "ano, coj e’el ne "uri pacha
i queb tinimit Sodéma y Gomdrra
chi xsachsax qui wach conojel.

(Queje ile xu tz'ibaj canokt))

I'utz laj tzij xak que i aj Israel
»;Wach caka bij 'ut? Caka bij na iri: i
ne te aj Israel winak, ujer n-xqui tzucuj ti
qui yijbaxic chuwach i Dios, xui-ri, wo’or
qui rikom chic, rumal u cubibal qui c’ux
che i Kajwal. *'1 aj Israel winak junwi xqui

"ano. Ujer xqui tzucuj qui yijbaxic chuwach

i Dios rumal u ’onquil i ’atbal tzij tz'ibtal

can rumal i mam Moises. We tene xe tiqui

chu ’onquil, que ’el "uri je 'utz chuwach i

Dios, péro n-xe tiqui ta che. **;Wuchac n-

xe tiqui ta che? Xa rumal n-xqui cuba ti

qui c’ux che i Jesucristo. Ique xa xqui cuba
qui c'ux che wach tak i 'utz quiqui 'ano.

Quiqui bij ique, i Dios "utz que rilo rumal ile.

Xe'el chique pacha xqui taquij cakan che

jun abaj, tzaksabal que, man n-xqui cuba ti

qui c'ux che i Cristo. *(Xe’el 'uri pacha u

bim i Dios. Ire, o’onom lok xu junamsaj i

Jesucristo ru’ jun abaj.) Queje iri tz'ibtalic

chi xu bij:

Quin tak bi jun pa tinimit Sion chi que’el
chique i winak pacha jun abaj pa
quiqui taquij wi i cakan, jun abaj chi
que tzak na rumal.

Xui-ri, pachinicu cubau c’ux che ire-le, cril
na 'uri chi sakil wach i xroy’ej che.

(Queje ile tz’ibtal canok¥.)
10

'Ix wachalal, ronojel in c’'ux quin rayij i
quelbal chi sak i wach aj Israel winak. Lic
quin tz’onoj che i Dios chi quiqui rik na. *Lic

T 9:29: Isafas 1:9 % 9:33: Isafas 8:14,

weta’am chi ique mas quiqui coj u’ij i Dios,
xui-ri n-queta’am taj wach u "onquil, n-are
ti usuc’ quiqui 'ano. *N-queta’am taj wach
u ‘onquil u ch’obom i Dios, chi co’onbej
chique je "utz chuwach. N-qui yom ta quib
pwab i Dios, chu "onquil pacha u ch’obom
ire; n-quiqui ta tu be wach i suc’bal-que
chuwach i Dios. Xa quiqui tij qui 'ij chu
“onquil pacha quiqui ch’ob ique chi "anbal
‘utz che quib chuwach i Dios. *Are xc’un
i Cristo, chi xtani wi u "onquil i "atbal tzij
tz'ibtal can rumal i mam Moises man ni’pa
i quiqui cuba qui c'ux che i Cristo, que "elok
je utz chuwa?h i Dios xa rumal ile.

I’elbal chi sak ’is ke konojel

sUjer, i mam Moises xu bij chi jun winak
que’el "utz chuwach i Dios we lic ca cojon
che ronojel i 'atbal tzij tz'ibtalic. Keta’am
ile man ire xu tz'ibaj i tzij-i: “Jun winak,
we cojon nak che i ’atbal tzij, cu ch’ac u
c’aslemal rumal.” (Queje ile xu tz’ibaj*.)
¢Xui-ri, xak xu bij i tzij-i chirij u suc’baxic
kib chuwach i Dios rumal u cubibal ka c’'ux
che i Cristo: “Mu bij a c’'ux chi "utz we tene
‘0 jun quel bi chicaj,” iri: kajsabal li re i
Cristo chi, chuwach i jyub ta’aj. "Xak mu
bij a c'ux, “’Utz we tene 'o jun ca kaj bi
c’a chuxe’ i jyub ta’aj,” iri: yacbal li re i
Cristo chiquixol i camnak. (Ma ch’ob ile,
man i tobal-ke n-naj ta chic "o wi chake.)
$Are i cu bij u tzij i Dios are iri: “I tzij re
i elbal chi sak, nakaj "o wi chawe; ca pe u
bixquil pa c’ux y quel u bixquil pa chi’t.”
Are ile are i usuc’ i ’elbal chi sak rumal u
cubibal ka c’ux che i Cristo chi coj tijin yoj
chu paxsaxic. °I Dios cat resaj chupam a
mac we ca bij chiquiwach i winak chi are i
Jesus are Awajwal, we xak a cojom pa c’'ux
chi Dios u walijsam chic i Jesus chiquixol
i camnak. *Man ru’ ka c’'ux caka cojo chi
Jesucristo are i Tolke; are ile ca "anaw chake
0j ‘utz chuwach i Dios. Xak ru’ ka chi’ caka
bij chi cul ka c’'ux che i Jesucristo; queje ile
caka rik i ’elbal ke chi sak.

" Chupam u wuj i Dios, queje iri cu bij:
“Ni’pa i quiqui cuba qui c’'ux che ire, cril
na ’uri chi sakil wach i xroy’ej che.” (Queje
ile cu bij¥.) I winak, n-ta co’ono we je aj
Israel, o we ne aj Israel taj, xa jun i Kajwal "o

*
10:5:  Levitico 18:5

pakawi. Ire, nim i cu ya chique conojel ni’pa

i quiqui tz'onoj qui tobal che. *Keta’am

ile, man chupam u wuj i Dios cakil i tzij-

i: “Ni'pa i quiqui tz'onoj qui tobal che i

Kajwal, que totajicS.” Queje ile cu bij. *Xui-

ri, jwach u tz'onoxic qui tobal che, we n-

qui cubam ti qui c'ux che? Xak ;wachiu

cubaxic qui c'ux che, we n-qui tom ti u tzij?

Xak ;wach u tayic u tzij quiqui 'ano we n-

ta jun ca bin chique? * ;Wach u ’enam jun

chu bixquil u tzij i Dios chique, we n-ta jun
ca takaw bic? Xui-ri, keta’am chi ’o i que

u tako man chupam u wuj i Dios queje iri

cu bij: “jLic 'utz lic chom i qui c’unic i je

uc’awnak li tzij re uxlambal c’uxij; chom i

qui C'unic i je aj paxsanel re i 'utz laj tzij!”

(Queje ile tzibtalic*))

18 Xui-ri, n-conojel taj quiqui coj i 'utz laj
tzij re i tobal-que. Que’elok pacha xu bij i
mam Isafas ujer: “Kajwal, ;pachin nawi coj
cojowic, wach i ka bim?” (Queje ile xu bij
che i Diost.) "Mi jun cu cuba u c’ux che i
Cristo we nu tom taj wach usuc’. Xak mi jun
cu ta usuc’ we n-ta jun ca bin che.

¥Wo'or quin tz'onoj ‘ut: ;Xataba n-qui
tom ti "utz laj tzij? jQui tom pues! Keta’am
chi qui tom, man chupam u wuj i Dios queje
iri cu bij:

I qui ch’awbal in takon, qui tom chic i winak
ronojel u wach i jyub ta’aj;

i qui tzij upon-nak chic c’a naj pa ca’e q'uis
wi i jyub ta’aj.

(Queje ile xu bij i Diost.)

¥Xak quin tz'onoj chic: I aj Israel winak,
xataba n-xqui ta tu be wach cu"an ni Dios?
Xqui ta pues. Nabe, i mam Moises mismo cu
"alijinsaj ile chake, man xu tz'ibaj i tzij-i chi
xu bij i Dios chique i aj Israel:

Yin quin ’an na ’o ni c’axnabal in c'ux
chique i ne te aj Israel winak, tupu
n-ta que chwe qui bij yix; rumal-i, ca
ti’an na chiwe yix wach i c’ax nabal-
que quin 'ano.

Yin quin ’an na chi ca pe ni iwoywal yix
cumal i juban tinimit chi n-ta kas
qui nojbal, qui bij yix.

(Queje ile xu bij i Dios3.)

®Te’uri i mam Isafas, co u c’'ux, xu bij i
tzij-i chi xbix che rumal i Dios:

E: 10:11: Isafas 28:16 § 10:13: Joel 2:32

§ 10:19: Deuterondémio 32:21

Ique chi n-xin qui tzucuj taj, xin qui riko;

ique chi n-xqui ch’ob ti in tzucuxic, xin c’ut
wib chique.

(Queje ile xu bij i Dios chiquij i ne te aj Israel

winak.)

4 Péro, chiquij i aj Israel winak, Dios cu
bij i tzij-i: “Yin n-in mayim ti qui siq’uixic
jun tinimit je kelkel, jun tinimit chi n-cacaj
ta que cojon chwe.” (Queje ile xu bij i Dios,
chi u tzibam i mam Isafas™)

11

I Dios rilom to’bal qui wach i aj Israel

'Rumal-i, mok caka bij yoj, ;Katzij nawi-
ri, chi Dios xe ro’taj can i aj Israel winak,
chi je u tinimit ire? N-xe ro’taj taj. Xak
yin mismo in aj Israel winak. Yin in u muk
u xiquin can i mam Benjamin, chi u muk
u xiquin can i mam Abraham. *I Dios n-
xe ro’taj ti u winak. O’onom li ujer, xu bij
can chique i aj Israel winak chi ique je u
tinimit ire, xak nu bim taj we que ro’taj na™.
;Xataba n-iweta’am ti yix wach i tz'ibtal
can chupam u wuj i Dios chirij i nim laj ajbil
u tzij i Dios, mam Elfas? Ire, are xu tz’onoj
che i Dios, xu coj qui mac i aj Israel chuwach
i Dios. *Xu bij che: “Kajwal, ique je qui
camsam i ajbil a tzij yet, y xqui wulijsaj i
tak awaltar pa quiqui poroj wi i qui sipon
i winak chawe. Xui chic yin xin canajic, y
xak cacaj quin qui camsaj.” (Queje ile xu bij
i mam Elfas che i Dios.) *Te’uri, xla’ u wach
che rumal i Dios. Xbix che: “Yin je wesam
chic wukub mil, je we yin. Ique n-xqui coj
tu ’ij i tiox Baal (chi qui tiox i cachi’il), xak
n-xe xuqui ta chuwach.” (Queje ile xu bij
i Dios che i mam Elfas ujer’.) *Xak queje i
wo’or, man je "o jujun aj Israel winak chi je
re i Dios; ire, rumal i rutzil u c’ux, je u chom.
Bay, we ile xa rumal i rutzil u c’'ux i Dios,
n-rumal ta 'uri i tak i 'utz quiqui an ique.
We ta xqui ch’ac i utzil chomal re i Dios ru’
tak i qui "anom ique, n-are ti utzil chomal
re i Dios "uri chique. Xui-ri, n-queje ti ile;
lic are u sipon i Dios chique.

7 iWach 'ut? 1 aj Israel winak n-xqui rik
taj wach i xqui tzucuj, xui-ri, je ni’pa ique
chi je chatal rumal i Dios, ique xqui riko; i
juban, xa "ani buy chique. ®Xe’elok pacha

*

ni'paine te re i Dios.

221

ROMANOS 11:16

cu bij chupam u wuj i Dios; queje iri cu bij:

“I Dios x0’on chique pacha je memernak

pa qui nojbal, pa qui c'ux. Xo'on che i

qui ba’'wach pacha n-ca tzun taj; xak i qui

xiquin, xo’on pacha tac chique. Quejeile c’'a

are'o wiwo’or.” (Queje ile tzibtalict.) °Xak

i mam David xu bij ujer:

I qui nimak tak wa’im quiqui ’ano, chu rika
u chac chique chapbal que,

chu rika u chac chique tzaksabal que, xak
petsabal re i c’ax piquiwi.

] qui ba’'wach, chu 'ana ekum pacha je
mawach, chi n-que tzun taj.

Chu ’ana na luclic quij chuxe’ i cuc’an$,
queje wi ile que’e 'ij sak chiquij.

(Queje ile xu bij i mam David che i Dios™)

Wach i quelbal chi sak i ne te aj Israel

1Quin tz'onoj 'ut: I aj Israel winak, are
xqui xutuj i Jesucristo, ;xataba xe sachic
que’e 'ij sak chiquij? N-queje ti ile. Xui-ri,
are xqui xutuj i Tolque-le, xpe ’uri i tobal
que i ne te aj Israel. I Dios queje ile xu "ano,
ti’an-bal chique i aj Israel, cu "anbej chique
chi xak ique cacaj quiqui jach na quib pu’ab
i Jesucristo. I aj Israel winak, "o qui mac,
man n-xqui cuba ti qui c'ux che i Cristo;
xui-ri, 1 qui mac-le, xu ’anbej 'utz chique
conojel i winak chuwach i jyub ta’aj. Are
xqui xutuj wach u sujum i Dios chique, "utz
xe’el chique i ne te aj Israel winak. We "utz
xelic are xqui 'an i qui mac i aj Israel, mas
‘utz "uri que’elok co’on panok are que tzalij
chal ru’ i Dios.

BWo’or xak "o jun tzij cwaj quin bij chiwe
yix chi n-ix ta aj Israel winak. Are i Dios
chi in takawnak li chique i ne te aj Israel,
rumal 'uri, cwaj yin lic "utz que’el in chac.
“We 'utz que’el in chac iwu’ yix, mok quiqui
ch’ob u’onquil i wach aj Israel winak pacha
i ’anom yix, y que ’el ni ique chi sak rumal.
15 Are xe o'tax i aj Israel rumal i Dios, are
‘uri i ne te aj Israel xqui rik u chomarsaxic
quib ru’ i Dios. Lic 'utz xe’el ile, péro mas
‘utz que’el na are que c’'ulax tan chic i aj
Israel rumal i Dios; ique chi je camnak que
C’asi na. *I nabe wa "antal che i "or ca sujux
chuwach i Dios, "anbal che i ’or ronojel chi
"0 u’ij chuwach i Dios. Xak queje ca "an che

*
11:2: 1Samuel 12:22, S4lmo 94:14 t 11:4: 11:2-41Réyes 19:10,14,15,18 ¥ 11:8:
§ 1110: 1cuc’an-le, n-ekan taj, xa are wach tak que c’achir che,
*
11:10: 11:9-10 Salmo 69:22-23

jun che’ are ca tiquic. Bay, we 'ou’ijira’ chi
ca tiquic, xak "o "uri u ’ij uab i che’T.

VYix iweta’am wach u médo i che’ olivo,
chi qui tic yix; quin junamsaj cu’ i aj Israel
winak. "Olic quelsax u ’ab i che’-le, man n-
ca wachin taj; te’uri cocsax u q'uexel che,
chi re jun u che’lal olivo, to’ aj pa tak ’es.
Queje xo'on i Dios ile chique i aj Israel
winak; ’o jujun chique xe resaj, yabal-re i
c’olbal yix chi n-ix ta aj Israel. Yix ix pacha
u ’ab che’ chi to’ aj pa tak ’es; i Dios ix u
nac’om chic che u nimal i sakil che’ olivo.
Yix, wo’or xak jun i cho’ab, xak jun i chomal
ru’ i juban u "ab che’, chi 'ax 'o wi che u
nimal, pa xix nac’ wi yix. *Xui-ri, mi ch’ob
yix chi mas nim i ’ij chuwach i sakil laj u
"ab che’-le. We qui bij yix chi mas nim i ’{j
chuwach, cha c’'unchi c’'uxchiareira’iche’
are i ca uc’aw i c’aslemal; n-are ti yix quix
yaw u c’aslemal ira’i che’, man xa ix nac’tal
che.

¥Mi bij yix: “Yoj lic 0j "utz, man i juban xe
"elsaxic, yabal-re pa coj q'uiji wi yoj,” quix
cha. N-us taj qui bij yix ile. *Katzij, xe
"elsaxic, xui-ri, xa rumal n-tu cubibal qui
c'ux che i Kajwal. Y yix, ‘o i q'uijibal péro xa
rumal u cubibal i c’'ux che i Kajwal. Rumal-
i, mi ’an to’ nim che iwib, xui-ri, chi na
iwib. #Man iweta’am chi Dios n-xe u cuy
ti aj Israel winak, chi je sakil laj u ’ab che’,
peor yix, n-quix u cuy taj we quiwo’taj canu
cubibal i c’'ux che i Jesucristo. %Chiwilape’,
i Dios lic "o u c’axnabal u c’ux, xui-ri, lic
suc’ul i cu "ano. Ire lic c’an chique i n-xe
cojon ta che. Katzij, c’ax quix u na yix, xui-
ri, we n-quiwo’taj tu cubibal i c'ux che. We
quiwo’taj canok, xak yix quix resaj. *Xak
queje i aj Israel winak, we quiqui jalwachij
qui nojbal, we quiqui cuba qui c’'ux che i
Jesucristo, xak ique que nac’bax tan chic
che i che’. Man i Dios 'o pu’ab wach qui
naq’uic tan chic cu ’ano. *Lic ca tiqui che.
Cha c’un chi c’'ux, yix ix u nac’bam che i che’
tupu junwi chi che’ ix petnak wi. ;Xataba
c’ax u nac’baxic jun u 'ab che’ che i mismo
u nimal? N-c’ax taj. Bay, i Dios, ;xataba
c’ax qui c'ulaxic tan chic i aj Israel winak cu
"ano? N-c’ax taj.

1 aj Israel que ’el na chi sak

»Ix wachalal, "o jun tzij chi c’a te wo’or cu
"alijinsaj i Dios chake, chi cwaj quiwetamaj
man 'utz n-qui ‘an ta nim che iwib. Are iri:
i quibuyal i aj Israel winak ca q'uis na. Ique
wo’or, pacha memernak i qui no’oj; queje
ile que canajic c’a ca tz’akat ni qui q'uial i
ne te aj Israel, chi quiqui jach ni qui c’'ux che
i Jesucristo. Te'uri xak queje quiqui ‘an i aj
Israel winak. *Are quiqui ‘an ile, conojel i aj
Israel quiqui rik ni quelbal chi sak. Quejeile
que’elok man queje ile cu bij i tzij chupam
u wuyj i Dios. Cu bij:

I nim laj Tolque ca pe na pa Sion;

cresaj ni mac atzalal chiquij i u muk u
xiquin i mam Israel¥,

7 Are ile in trat quin an na cu’,

are cu rik ni ’ij chi quin sach i qui mac.

(Queje ile cu bij i Dios%.)

*] aj Israel winak tzel quiqui ta i 'utz laj
tzij re i Jesucristo; je aj ch’o’oj ru’ i Dios
rumal. Péro yix, chi n-ix ta aj Israel winak,
mas ‘utz xix el rumal, man xa rumal ile, i
rikom iwelbal yix chi sak. Xui-ri, i Dios lic
nu mayim ti c’axnabal que i aj Israel winak,
man je qui muk qui xiquin can i lo’laj catit
qui mam chi xe u cha ujer. ®Man i Dios,
pacha u sujum canok, lic cu ya na. I sic’bal-
que chi xu ’ano, i Dios n-cu maj ta chic
chique. *Yix, o’onom lok, lic ix kelkel che
i Dios. Xui-ri, wo’or i aj Israel winak xak
qui "anom kelkel che quib; tz'akat je queje
ile, i Dios xril to’bal i wach yix, y xix totaj
rumal. >*Wo’or are i aj Israel winak chi to’
je kelkel; queje ile xu ’an i Dios man co’on
panok, cril tan chic to’bal qui wach ique, y
que totaj na pacha o’onom chiwe yix. *1
Dios xu "an chake chi konojel oj kelkel laj
tak winak, man queje ile xak jun ka totajic
co’on chake konojel.

#iLic nim i utzil chomal re i Dios chake!
Lic o u no’oj ire; ronojel ’is reta’am. Yoj
n-coj tiqui ta chu majic usuc’ wach cu
ch’ob ire; n-caka ta tu be wach i cu ’ano.
%*Chupam u wuj i Dios, queje iri tz'ibtalic:
“;Pachin cu ta u be wach cu ch’ob i Kajwal?
Mi jun. ;Xataba o jun ca yaw u nojbal? mi

T 1116 Cax u tayic u be i tzij-i, xui-ri, je q'ui quiqui ch’obo chi usuc’ que’el queje iri: I aj
Israel winak "o qui ’ij chuwach i Dios rumal i catit qui mam, mam Abraham, chi xya’ u’ij
rumal i Dios; i mam Abraham-le queje pachaiura’ i che’ chi xu bij i ma Pablo waral-i, xak

pacha i nabe wa sujtal chuwach i Dios.

yaiucab u bi-le che.

§ 11:27: 11:26,27 Isafas 59:20-21; 27:9; Jeremias 31:31, 34

E: 11:26: “Israel” are ucab u bi i mam Jacob ujer. Are i Dios xu

*
11:34: Isafas 40:13



ROMANOS 11:35

Lk ) . . .
jun'. *;Xataba o jun cu ya jun sipon che i
Dios y croy’ej tan chic u q’uexel ca ya’ che?
Mi junT.” (Quejeile tz’ibtal canok.) *Xui-ri,
ni’pa i olic ’is ru’ i Dios petnak wi. Are ire
"anawnak ronojel ni’pai’olic; y xu’ano man
cu rik u chac che ire. Chocsax u 'ij que’e ’jj
sak chirij. Amen (queje ile cakaj).

12

Lic chaka jacha i ka c’aslemal che i Dios

'Ix wachalal, i Dios lic rilom to’bal i wach,
rumal-i, lic quin tz'onoj chiwe chi jacha
iwib ronojel i c’'ux che i Dios. Chi sujuj iwib
che pacha jun sipon ca camsax chuwach,
xui-ri, ix c’aslic. Chi jacha i c’aslemal che,
lic ch’am, lic chom chuwach ire. Ile are sakil
laj u cojbal u ’ij i Dios. *Mi ’an che iwib
pacha to’ ix re u wach i jyub ta’aj. Xui-ri,
chi ya na che i Dios cu jalwachij i c’aslemal,
rumal i c’ac’ laj nojbal chi u yijbam ire
chiwe. Queje ile quiwetamaj 'uri wach craj
i Dios chiwe; quiwetamaj wach i "utz, wach
i chom, wach i suc’ulic cril ire.

*I quin bij na chiwe wo’or, i Dios, rumal
i rutzil u c’'ux, in u takom chu bixquil; are
iri: mi ch’ob yix mok mas ix 'utz (mi rayij
jun nim laj patan chixol). Wach tak i yatal
chiwe rumal i Dios chi jujunal, chi "ana ile;
we katzij quiwaj qui ‘an jun chac nim, chi
na "uri u be we i Dios u yom u cowil i c’'ux
chu’onquil. *Is jalajuj tak chac yatal chake
chaka jujunal, queje pacha u 'onom i ka
ch’acul: ’o ka jolom, ’o ka ba’'wach, 'o ka
"ab, "o kakan; ile n-xak ta jun i qui chac chi
qui jujunal. °Xak queje yoj; oj q'ui, péro xa
0j jun ch’aculaj "antal chake konojel. Xa oj
jun ch’aculaj coj e’elok junam ru’ i Cristo;
konojel 'is caka rik i ka chac che i ch’aculaj-
le.

¢IDios, rumal i rutzil u c’'ux chake, jalajuj
i chac u yom chake; we u yom chake chi
coj tiqui chu bixquil chique i winak wach
u ’alijinsam ire chake, chaka "ana "uri ru’
ronojel ka c’ux, rumal i nim laj u cubibal
ka c’ux che i Jesucristo. We i Dios u yom
chake chi coj tiqui chi qui to’ic i winak, xak
chaka ’ana ru’ ronojel ka c’'ux. We u yom
chake oj c’'utunel chique i winak, are "uri ile
chaka "ana. *We u yom chake chi coj tiqui
chu ya’ic u cowil ka c’'ux chakawach, chaka

*
t 11:35: Job 41:11 12:19: Deuterondmio 32:35

ya 'uri. We u yom chake chi coj tiqui chi
qui to’ic i niba’ib, che ka to uri lic ronojel
ka c’ux. Jun, we caj’atzil, chu ’ana pacha i
usuc’, o we i Dios u yom che chi aj "anol "utz
chique i quiqui tij uyej, cha quicot "uri chu
‘onquil ile.

Irajwaxic chi caka’an yoj chi oj re i Cristo
°Chi "ana che iwib chi ’o c’axnabal i c’'ux
chiwach, lic sakil. Ronojel ni'pa i n-'us taj,
tzel chiwila; ni'pa i 'utz, chi ya i wach che.
©C’ax chi na iwib chiwach man iwatz i cha’
iwib rumal i Cristo. Chi ya i c’'ux chu cojic i
’ij chiwach.

"Lic chi ya i c'ux chu ’onquil u chac i
Kajwal; mi c’ayo.

2Chix quicotok, man iweta’am qui rik ni
"utz chiu ch’obom i Dios chiwe rumal. We o
c’ax ca pe piwi, chi ch’ija ru’ u nimal i c'ux.
Mix uxlan chu tz’onoxic che i Dios.

“Je ni'pa i je re i Dios, we o uyej quiqui
tijo, che i to; xak chi ya i posar chiwach.

“Yix, we 0 jun cu tzucuj i c’ax piwi, chi
tz'onoj i "utz puwi ire. Mi tz'onoj i tojpen
puwi, xui i "utz.

“We ’ojun ca quicotic, chix quicot ru’; we
ca bisonic, xak chix bison yix ru’.

1Chi na xak jun i c’'ux chiwach. Mi an to’
nim che iwib; chi ana xak jun che iwib cu’ i
n-ti qui ’ij. Mi ch’ob yix ’is iweta’am.

We o jun co’on jun mal chiwe, i yix mi
"an jun mal che ire. Chi bisoj u onquil i 'utz
chiquiwach conojel i winak. *Chi tija i '{j
chu jeq’uic iwib che tak i ch’0’0j, man utz,
chom quix q’uiji chiquiwach conojel. *Ix
wachalal, we o jun cu ’an u mac chiwe, mi
tzalij u wach che. Chi ya pu’ab i Dios wach
i tojbal-re ca ya’ che. Man chupam u wuj i
Dios, queje iri tz'ibtalic: “Xui pin’ab yin 'o
wi u tzalijbal che, we "o jun u "anom u mac;
xui yin ca majawic quin ya i tojbal-re che,
cu bij i Kajwal™.” ®Xak cu bij: “We "o jun,
tzel cat rilo, we ca numic, cha tzuku; we ca
C’atic, cha ya u ya'. We queje ile ca "ano, cu
naube uri chi q’uixbal i ca tijin chu "anicT.”
(Queje ile tz'ibtalic.) *Mi ya che i n-us taj
quix u ch’aco; chi chupu i n-"us taj ru’ i 'utz.

13

Chi’ana wach usuc’ i c’aslemal chuwach
i atbal tzij

f 12:20: Provérbios 25:21,22

1’0 u chac qui ya iwib chu cojic i "atbal
tzij "o chuwach i jyub ta’aj, man are i Dios
cojownak i "atbal tzij piwi. Ni'pa i "atbal tzij
je’olic, is areiDios je u cojom. *Pachin n-cu
coj ti "atbal tzij, que’elok cu kelo wach tak
u yijbam i Dios. Pachin queje ile cu "ano,
que’el "uri aj mac; xa utuquel cu petsaj i
tojbal mac puwi. *Man i ’atbal tzij, n-que
u ocsaj ta ’il ni’pa i quiqui ‘an i 'utz, xui-
ri, ni’pa i quiqui "an i mal are i quiqui xij
quib che i "atbal tzij. We cawaj n-ca xij ta
awib che i "atbal tzij, cha 'ana uri i 'utz. We
queje ile caano, at "utz 'uri chuwach. ‘Man
i "atbal tzij, Dios u yom pawi, ‘anbal ’utz
chawe. Xui-ri, we n-"us ti ca ’ano, cha xija
awib 'uri. Ire n-to’ ta yatal u patan;’o u chac
che i Dios. Are u chac ire, are ca yaw i tojbal
mac chique i quiqui "an qui mac. *Rumal-
i, "o u chac chi cojo wach cu bij i "atbal tzij.
Queje ile, n-ca pe ti tojbal mac piwi; n-xui
tiile, xak chi ana man keta’am chi queje ile
craj i Dios, chi coj cojonic. °Are i rumal-i,
chi ca toj i impuésto che i "atbal tzij; man ire
ca tijin che u chac yatal che rumal i Dios.

Wach usuc’ i c’axnabal kib chakawach

7Chi ’ana i usuc’ pacha i ca majawic cu’
i winak. We tojonic ru’ i ’atbal tzij, chi
tojo; we ca majawic qui toj i q'uijibal, chi
tojo; we ca majawic quix cojon che i jun,
chix co-jonok; we ca majawic qui coj u’jj
i jun, chi cojo u’ij. *We o a c’as ru’ jun
winak, cha tojo. Xak queje ile, pacha "o
jun ka c’as chakawach, are iri: are i c’ax
chaka na kib chakawach. Man jun, we c’ax
cuna u lo’c’anij, ca tijin "uri chu "anic wach
usuc’ i ‘atbal tzij tz'ibtal can rumal i mam
Moises. °Man queje iri cu bij i lajuj tzij
pixab: we "o winak awu’, ma tzucuj chic jun
chic; xak cu bij: mat camsanic, ma ’an ’ela’,
ma nuc’ tzij chirij jun chic, ma rayij u wach
u bitak re jun chic. Xui-ri we jun lic c’ax
cu na u lo’c’anij pacha c’ax cu na rib ire,
ca tijin "uri chu "onquil wach cu bij i lajuj
tzij pixab; ca tijin chu ‘onquil i tzij pixab
chi xin bij-le, xak i juban chic. *Pachin
"0 c’axnabal u c’'ux, n-ta xak manal co’on
chique u lo’c’anij; we lic 'o u c’axnabal u
c'ux, ca cojon uri che ronojel u tzij u pixab
iDios.

1 Chi cojo retalil che tak i "ij chi oj "o wi
wo'or; ca majawic ca c'un sak chakawach.
Chakila u be chi i kelbal chi sak nakaj chic

"0 wi chake; mas nakaj chic o wi chuwach
are xka coj wi li u tzij i Dios. Are i ’jj
0j ‘o wi-ri, pacha jun a’ab ya quic’awic, ya
ca pe u sakiric. Rumal-i, ‘o u chac cako’taj
can u ‘onquil wach tak i quiqui "an i winak
pa ‘ekumal. Chaka to kib ru’ u onquil i
‘utz, pacha cu ’an jun soldddo, cu to rib ru’
u ch’ich’. *0j "o chic pa sak, chom chaka
"ana 'uri. Maka ya kib che "abaric; maka
ya kib chu tzucuxic tak i ca’ay chi n-'us taj;
maka kajsaj ka ’ij cu’ ixokib; maka ya kib
che i n-'us taj; maka tzucuj ch’o’oj; maka
"an ca titat ka pam che wach tak i ‘o ru’ i ka
lo’c’anij. “Xui-ri, chi cowij iwib che i Kajwal
Jesucristo; y mi ch’ob chic u jachic iwib chu
‘onquil i mal laj tak u rayijbal i ch’acul.

14

Maat tzij puwi awachalal

'We ’o jun winak chi c’a maja cu ta u be
bienic’utunic re i Cristo, chi c’ulaj iwu’; xak
mi an ch’o’oj ru’ che takicu ch’ob ire, we n-
kas ta xak jun ru’ wach i qui ch’ob yix. ?Por
ejémplo, ‘o jujun quiqui ch’obo chi ’is "utz
wach i ca tijawic, xui-ri, ‘o jujun n-kas ta
jiquil qui c’'ux y quiqui bij ique chi xui ichaj
‘utz ca tijawic re u ti'balil qui wa. °*Bay, i
jun chi cu bij chi’is "utz wach ca tijawic, mu
ch’ach’a i jun chi ’o i n-cu tij taj. Xak i jun
chi’oin-cutijtaj, much’ach’aijunchi’is cu
tijo. Mu "at tzij che, man i Dios ya u c’'ulam
chicru’. 4;Ix pachin yix chi qui "at tzij puwii
rajchac jun chic? Are i u patron ire ca ‘ataw
na tzij puwi we ‘utz u chac cu "ano o we n-
‘us taj. Jun, we sakil laj rajchac i Dios, "utz
‘uri que’el u chac, man o u cho’ab i Dios ru’,
chu "onquil u chac.

>Quin bij chic jun ejémplo: ’o i kachalal
que binic chi o tak i ’ij chi mas nim u ’jj
chiquiwach juban chic 'ij. Xak "o i que binic
chi i tak i ’ij "is je xak jun, mi jun ‘o u ’ij.
Bay, chaka jujunal wi, chaka ch’obo usuc’,
te’uri chaka "ana pacha i caka na pa ka c'ux
chi suc’ulic. ¢Pachin ca cojow i nim laj ij,
chu "ana man ocsabal re u ’ij i Kajwal. Xak
pachin n-ca cojow ti nim laj ’ij-le, chu "ana
man cuna pu c’ux chiare urayijbal i Kajwal.
Xak pachin’is cu tijo, xak cu’ano, ocsabal re
u’ij i Kajwal, man cu tioxij che i Dios rumal
u wa. Xak pachin i o i n-cu tij taj, queje ile
cu’ano man xak ocsabal re u 'ij i Kajwal; xak
cu tioxij che i Dios.

7T ka c’aslemal, n-xui ti yoj "o ke che; xak
i ka camic, n-xui ti yoj 'o ke che; man i
Kajwal, "o re ire che. ®We oj c’aslic, are
rumal caka cojbej-re u’ij i Kajwal; we xi coj
camic, xak cojbal-re u ’ij i Kajwal. Que’el
"uri, we 0j c’aslic, we xi x0j camic, oj re i
Kajwal. *Man i Cristo xcamic, y xc'un chic
sak chuwach, man que’elok chi are i Kajwal
pakawi, we oj c’aslic xak we xi oj camnak
chic.

v ;Wuchac "uri "o jujun chixol yix quiqui
at tzij chique i cachalal; xak "o jujun n-que
caj ti cachalal? Cu rik ni ’ij, konojel yoj
coj e’el chuwach i Dios* man cu "atbej tzij
pakawi chaka jujunal. “Keta’am ile, man
chupam u wuj i Dios queje iri tz'ibtalic:

Cu bij i Kajwal: “Lic katzij i tzij-iT,

conojel que xuqui na chinwach yin;
conojel quiqui bij na chi xui yin in Dios¥.”
(Queje ile tz’ibtalic.)

2 Konojel ’uri, chaka jujunal, caka bijj
na chuwach i Dios, wach i ka ’anom chi,
chuwach i jyub ta’aj.

Ma tzaksaj awachalal che tak wach ca’ano
B Rumal-i, maka tzucuj chic ka mac
chakawach. Are, chaka na u be wach coj
tijin yoj chu "anic; mokxa 'o tak i caka "ano
chi xa que tzak i kachalal rumal. *Yin
weta’am chi ni’pa i ca tijawic is 'utz; rumal i
Kajwal Jesucristo weta’am chi n-ta tak i "olic
chi n-ch’am taj chuwach i Dios. Xui-ri, we
’0 jun cu na pu c’ux we n-ch’am taj, che ire
‘uri, n-ch’am taj. *We yet, rumal wach tak i
catijo, ca’an che awachalal chi ca bison ire,
n-ta c’axnabal a c’'ux uri che. I Cristo xcam
rumal ire; ma ’an 'uri che chi ca sachic xa
rumal wach i ca tij yet. *N-ta xak ma "ano
we n-"us taj chique i juban, tupu aweta’am
yet chi 'utz. "I usuc’ i ka olem pa ’atbal tzij
re i Dios n-are ti wach tak i caka tijo, wach
tak i caka tu’u; xa are wach tak ca pe ru’ u
Tewal i Dios, chi are i ka c’aslemal suc’ulic,
xak i uxlanem pa ka c’ux, xak i quicotemal
caka na’o. ®*We queje ile coj tijin chu "anic
chuwach i Cristo, i Dios ca quicot uri ku’;
xak i winak, "utz coj quilo.
¥ Chaka tzucuj 'uri u chomalil kib
cu’ i kachalal; chaka tzucuj u to’ic kib
chakawach che i ka c’aslemal chuwach i

Dios. ®Maka yoj u chac i Dios chakaxol xa
rumal wach tak i caka tijo. Katzij, ronojel
tak i ca tijawic, 'is ch’am chuwach i Dios,
péro n-"us ti caka 'ano we ’o i caka tijo chi
xa cu tzaksaj jun kachalal chupam u mac.
“Mas 'utz we n-caka tij ti ti'ij, xak we n-
caka tu’ ti vino, xak maka yinya u wach
junacos we xa tzaksabal re i kachalal caka
’ano. Maka ’an tak ile, we xa coc ire chi
macunic rumal, o we xak que’el ire n-jiquil
ta chic u c’'ux rumal. *We keta’am pa ka
c’'ux chi Dios "utz crilo wach i coj tijin chu
"anic, "utz 'uri ke yoj, xui-ri, 'o u chac xui yoj
keta’am chuwach i Dios. 'Utz que i winak
chi n-ta cu bij qui c’'ux che, wach i que tijin
chu "anic. #Xui-ri, we "o cu bij ka c’'ux che,
wach tak i caka tijo, coj macun uri. Queje
ile que’elok, man caka na pa ka c’'ux chi n-
‘us ti caka "ano. We "o tak caka 'ano, y we
n-kas ta jiquil ka c’'ux che, coj macun "uri
rumal.

15

Cha’ana i 'utz chiquiwach awachalal

Yoj chi jiquil ka c’'ux chuwach i Dios, "o
u chac ’o u nimal ka c’'ux chique i n-kas ta
jiquil qui c’ux, tobal na que ru’ wach tak i
que c’achir che. Maka "an tak i xui cu maj
ka wach yoj. ?Chaka jujunal yoj, "o u chac
caka 'ano pacha i 'utz quiquil i kachalal.
Queje ile chaka ’ana, tobal-que che i qui
c’aslemal chuwach i Dios, xak jicsa-bal-que
piqui c’'ux. °*Chaka ’ana ﬁacha Xu ‘an i
Cristo. Ire n-xu 'an taj pacha i to’ xraj ire.
Xui xu ‘ano pacha xraj i u Kajaw, tobal ke
yoj. Xu ch’ijo pacha i tzij-i chi tz'ibtal can
chupam u wuj i Dios: “Are xat qui yo'ya,
chwij yin xtzak wi i yo’yanic-le.” (Queje ile
tzibtalic*)) *Ni’pa i tz'ibtal can chupam u
wuj i Dios, are tijojbal ke yoj. Tz'ibtal canok,
man cu tobej-ke che u nimal ka c’ux, xak cu
yabej u cowil ka c’'ux. Rumal ile, cul ka c’'ux
che chi lic caka rik ni kelbal chi sak. *Ru’
i Dios ca pe wi i u nimal ka c’ux, xak i u
cowil ka c’'ux. Quin tz'onoj che ire, chi quix
u to na, chi junam i wach junam i c’'ux ix
“olok, rumal i terejic yix chirij i Jesucristo.
*Queje ile quin tz'onoj che, man iwonojel
yix, junam i wach, qui coj ni u ’ij i Dios chi
are i u Kajaw i Kajwal Jesucristo.

14:10: Are xqui ‘atsaj i wuj-i, ‘o jujun aj tz'ib ujer xqui tz'ibaj waral-i: “Cristo” pu q'uexel i

tzij “Dios”.

Isafas 45:23-24 15:3: Salmo 69:9

14:11: 1 tzij chi xu bij are iri: “(lle lic katzij) xak jun ru’ iri: chi lic in c’aslic.”

¥ 14:11:

I'utz laj tzij bital chique i ne te aj Israel
7Rumal ’uri chiwaj iwib chiwach; chi
c’ulaj iwib chiwach, xak jun ru’ pacha i
Cristo are xoj u c’ulaj ru’. Queje ile chi'ana,
cojbal re u’ij i Dios. ®Quin bij chiwe, queje
ile chi 'ana man i Jesucristo xo’on ajchac
che rib chiquij i aj Israel winak. Xc'unic,
"anbal-re chique pacha u bim i Dios chique
can i lo’laj katit ka mam ujer; xc’unic cu
c’utbej re chi Dios lic cu’an na pacha i ubim
canok. (U bim can chique chi cu tak li jun
tolque, ile are i Cristo xc’unic.) °Xui-ri, n-
xui ta cumal i aj Israel winak xc’unic, xak
cumal i ne te aj Israel winak. Xraj ire chi
xak ique quiqui c’amwaj quiqui tioxij che i
Dios, man xril to’bal qui wach. Chupam u
wuj i Dios, queje iri tz'ibtalic:

Rumal-i, quin bij a ’ij chiquixol i ne te aj
Israel;

quin bixaj tak i bix, cojbal re a 'ij.

(Queje ile tz'ibtalic*.) *Xak cu bij jun chic

tzij:

Yix chi n-ix ta aj Israel winak, xak chix
quicot junam cu’ i je chatal rumal i
Dios$.

(Queje ile tz’ibtalic*.) *Xak cu bij jun chic

tzij:

Chibij ni u’ijiKajwal, yix chin-ix ta aj Israel
winak.

Chi bij chi lic nim u ’ij, iwonojel yix, xa bi
chi ix winakil.

(Queje ile tzibtalicT.) »Xak o chic jun tzij;

xu bij i mam Isafas:

Co’on panok, ca el na jun chique u muk u
xiquin i ma David, chi u c’ojol can i
mam Isai;

ca ya' ni u patan piquiwi i ne te aj Israel
winak.

I winak-le, cul ni qui c’'ux che chi quiqui tij
ni 'utz rumal ire.

(Queje ile tzibtalict.)

BRU’ i Dios ca pe wi i nabal-re pa ka c’'ux
chi cakil na wach i cu sujuj chake. Quin
tz’onoj che ire lic quix u quicotsaj, xak cu
yani uxlambal i c’'ux, rumal u cubibal i c’'ux
che ire. Yix, cul i c’'ux che chi qui rik na
wach u sujum i Dios chiwe. Quin tz'onoj

che, chi rumal i u Tewal i Dios, ca cowir u
cubibal i c'ux-le.

“Yin, wachalal, cul in c’'ux chiwe chi
lic nim i rutzil i c’'ux chique conojel, xak
lic iweta’am wach i rajwaxic che i be re i
Dios; rumal-i quix tiqui chu ya’ic i nojbal
chiwach. *Xui-ri, wachalal, xin cowij jubi’
in wach chu tz’ibaxic i tzij-i chiwe; xin "ano
man n-qui sach ta chi c’ux i tzij c’ut-tal
chiwe. Quin ’ano man are in patan chi
yatal chwe rumal i utzil chomal re i Dios.
1In u takom, chi in ajbil u tzij i Jesucristo
chique i ne te aj Israel winak; in patan are
u bixquil chique wach i ’elbal chi sak chi
u yijbam i Dios. Queje ile quin ’ano quin
yabej-que chuwach i Dios pacha jun sipon
‘utz crilo, jun sipon chi ’antal chom che
rumal u Tewal.

Y1 in chac chi u yom i Dios chwe, chom
ca tijin relic quin bij yin, péro xa rumal i
Jesucristo chi ca tijin chin to’ic. *Yin, we
"0 i quin cowij in wach chu bixquil, xui quin
bij ile chi u’anom i Jesucristo ru’ in ’ab yin,
“anbal-re chique i ne te aj Israel chi que
cojon ique che i Dios. Iri, 'antajnak ru’ tak
in tzij, xak ru’ wach tak in "anom. *I nimak
tak ’anic, nimak tak mildgro chi in "anom,
xaru’ ucho’ab i u Tewal i Dios in "anom wi.
Lic in paxsam u tzijol wach i ’elbal chi sak
rumal i Jesucristo. Naj in paxsam wi; xin
jek u bixquil pa Jerusalen, te'uri xak xin bij
pa tak aldéa chila, te’uri xin ’e ¢’a pa jyub
Hirico. *Queje ile xin tij in 'ij chu bixquil
pa n-paxsam ta wi u tzijol chi 'o i ’elbal chi
sak rumal i Cristo. N-are ti in patan yin
u bixquil u tzij i Cristo pa bital wi chicS.
2Cwaj yin que’elok pacha i tzij-i chi tzibtal
chupam u wuj i Dios:

Ni'pa i n-qui tom ti u tzijol i Kajwal, quiqui
tana;

ni’pa i n-qui tom taj, quiqui ta ni u be.

(Queje ile tzibtalict.)

I'ma Pdblo craj ca’e CaRéma
2Q'uial mul xwaj i solixic yix, péro rumal
in chac-le, n-xin tiqui ta che. *Wo’or ya xin
utzin chu solixic ni’pa tak i jyub chi in bim-
le. Rumal-i, ya quin 'ano pacha cwaj te li

f 15:9: Imer tzij xu bij are iri: “i tak i tinimit”. Queje ile xu bij, man pa Antiguo Testaménto, are cu bij “i tak i tinimit”,

que’elok n-are ti qui tinimit i aj Israel.

aj Israel winak. 15:10: Deuterondémio 32:43

mer tzij xu bij are iri: queje ile, n-quin coj ti xan puwi i cubibal ja chi jun chic’anawnak.

bij waral-i are iri: “quiquil na”. 15:21: Isafas 52:15

15:9: 2 Samuel 22:50; Salmo 18:49
t 15:11: Salmo 117:1

15:10: Ique-le je arei
2 15:12: Isafas 11:1, 10 § 15:20: 1

*
15:21: Imer tzij xu

ujer chi quin upon iwu’. *In ch’obom chi
quin ic’aw na iwu’ are quin e c’a Espafia; we
xix ic’aw wila, mok quin i to jubi’ che wach
i rajwaxic chwe, ’anbal re in vidje. Te'uri
quin quicotic quin ‘ec, man rilom chic rib
ka wach iwu’. ®Xui-ri wo’or, "o u chac quin
‘e Jerusalen, quin c’ambej bi re jubi’ mer
chi moltajnak, tobal-que i kachalal chila.
%1 kachalal pa Maceddnia, xak pa Acdya
qui ch’obom chi que qui to pan i kachalal
je niba’ pa Jerusalen. ¥ Xqui na ique chi
‘utz que qui to, man i ne te aj Israel winak
pacha’o qui c’as cu’ i kachalal chi je aj Israel
winak, man ique xe c’utuw i 'utz laj tzij re i
Dios chique i ne te aj Israel. Rumal-i, wo’or
ique ca majawic quiqui jach jubi’ ubitak-
que chique i kachalal aj Israel-le. *We
xutzin in chac-le, we xq'uis u jachic i sipon
chique, te’uri quin maj in be c’a Espafia. Are
‘uri quin ic’aw iwu’. # Are quin upon iwu’,
weta’am chi lic nim i utzil chomal re i Cristo
ca pe na pakawi junam iwu’,

*®Wachalal, lic quin tz'onoj utzil chomal
chiwe chi quin i to ru’ in chac re i Dios; chi
tz'onoj che i Dios pinwi rumal re i Kajwal
Jesucristo, xak rumal i c’axnabal ka c’'ux chi
u yom i u Tewal i Dios chake. * Chi tz'onoj
che i Dios, quin u to na chiquiwach i aj
Judéa winak chila, chi n-cacaj tu cojic u tzij
i Cristo. Xak chi tz'onoj che i Dios puwi
i mer chi quin c’am bi chique i kachalal
aj Jerusalen, chi 'utz u c’amic quiqui "ano.
2 We queje que’el ile, quin quicotic quin
upon iwu’. We craj i Dios, quin uxlan jubi’
iwu’. *1 Dios chi cu ya i uxlambal ka c’ux,
quin tz'onoj che, chi ’o na iwu’ yix. Amen
(queje ile cwaj).

16

Cu ya pan rutzil qui wach i cachalal

'Quin tz'onoj pawor chiwe, chiwila u
wach i kachalal ati Fébe are cupon iwu’. Ire
’0 u patan cu’ i jutzobaj kachalal pa tinimit
Cencréa. *’Utz u c'ulaxic chi ’ana iwu’ rumal
re i Jesucristo. Chi ’ana che pacha usuc’
chiquixol i cachalal quib rumal i Jesucristo.
Chi to ru’ ni'pa wach i rajwaxic che, man
nim i qui to’ic 1 juban u "anom, xak queje
yin mismo, in u tom.

3Chi ya rutzil qui wach i ati Priscila i
ma Aquila chila, chi je wachi’il che i chac

227

ROMANOS 16:17

re i Jesucristo. ‘Ique laj xqui ya quib chi
camic chin to’ic yin, rumal-i, lic quin tioxij
chique; n-xui ti yin quin "ano, xak i je jutak
tzobaj kachalal chi ne te aj Israel, xak quiqui
tioxij chique. °Xak chi ya rutzil qui wach i
kachalal chi quiqui mol quib chi cachoch i
ati Priscila i ma Aquila; xak chi ya rutzil u
wach i ma Epenéto chi lic cwaj. Are ire are i
mer nabe xu cuba u c’'ux che i Cristo chila
pa jyub Acdya. °Xak chi ya rutzil u wach
i ati Mariy, chi lic chacun-nak tobal iwe.
’Chi ya rutzil qui wach i wach aj tinimit, ma
Andrénico y ma Junias, chi je wachi’il are
xka tij i carcel cu’. Ique qui cubam chic qui
c’ux che i Cristo nabe chin wach yin; lic ’o
qui ’ij chakawach yoj oj apostelab.

¢Chi ya rutzil u wach i ma Amplias chi lic
cakaj kib chakawach rumal i Kajwal. °Chiya
rutzil u wach i ma Urbdno chi are kachi’il
che i chac re i Jesucristo. Xak chi ya rutzil
u wach i ma Estdquis chi lic c’ax quin na’o.
© Chi ya rutzil u wach i ma Apéles. Ire,
alijin-nak chic chi lic cul u c’'ux che i Cristo.
Xak chi ya rutzil u wach i ma Aristébulo,
xak i u mi’al ralc’'wal. " Chi ya rutzil u wach
iwach aj tinimit, ma Herodion, xak che i ma
Narciso junam cu’ u mi’al ralc’'wal, chi xak
qui cubam qui c’'ux che i Kajwal.

2Chi ya rutzil qui wach i ati Triféna, i ati
Trifésa, chi que chacun che u chac i Kajwal.
Xak chi ya rutzil u wach i ati Pérsida chi lic
c’ax ca na’ cumal i kachalal; ire lic chacun-
nak che u chac i Kajwal. *Chi ya rutzil
u wach i ma Rdfo chi "o u 'ij chiquiwach i
kachalal, xak che i u chuch chi lic pacha
rac’al xo'on chwe yin. *Chi ya pan rutzil
qui wach i ma Asincrito, i ma Flegénte, i ma
Hérmas, i ma Patrdbas, i ma Hérmes, xak i
juban kachalal chi quiqui mol quib cu’ ique.
15Xak chi ya rutzil qui wach i ma Filélogo
junam ru’ i ati Julia; xak chique i ma Neréo
junam ru’ i ranab, xak che i ma Olimpas
junam cu’ i kachalal chije o cu’.

' Chuwach i Dios, chi tz'ubaj iwib chi-
wach®, yabal-re rutzil i wach. Conojel i
jutak tzobaj kachalal quiqui ya pan rutzil i
wach.

v Wachalal, lic quin bij chiwe, chi "ana
cwent iwib chique pachin cacaj quiqui pet-
saj ch’o’oj chixol, pachin cacaj quix qui

* 5 . o C NG > P P . . LT IPR)
16:16: Queje xqui ‘an ile i je re i Dios, c’'utbal-re chi ’o qui ’ij chiquiwach, xak "o i c’axnabal

qui C'ux.

tzaksaj. I quiqui ’an ique-le, junwi chuwach
i tzij chi c’ut-tal chiwe, mix terej chiquij.
#Chi jec’a iwib cu’ man ique ne te rajchac
i Kajwal Jesucristo. To’ quiqui ano pacha u
rayijbal i qui nojbal ique, xa je aj t'oronel
que i canima i winak. I ni’pa i n-ta kas qui
nojbal, quiqui coj i qui tzij man chom, kus
quiqui ta ique. Conojel i winak queta’am
chilicicojom i u tzij i Dios, rumal-i, lic quin
quicot chiwe. Xui-ri, cwaj yin, lic ix sic’aj
chu ’onquil i 'utz; mi xa ta jubi’ mi ch’ob
u ‘onquil i n-"us taj. *I Dios, chi ca yaw i
uxlambal ka c’ux, ire cu ’an na chiwe chi we’
u wach qui ch’ac i ch’o’oj ru’ itzel. 1 Kajwal
Jesucristo chu ya ni utzil chomal chiwe.

41 a-Timotéo, chi wachi’il che i chac, cu
tak bi rutzil i wach. Xak queje quiqui 'an i
ma Lucio, i ma Jason, xak i ma Sos{pater chi
je wach aj tinimit.

2(Yin in ma Tércio chi xin tz'ibaj i wuj-i
re i ma Péblo; xak yin quin ya pan rutzil i
wach rumal re i Kajwalt.)

»Xak i ma Gdyo cu tak bi rutzil i wach.
Ire u yom in posar ru’, xak u yom chique i
jutzobaj re i Dios quiqui mol quib ru’, chi
rachoch, cojbal re u ’ij i Dios. Xak i ma
Erdsto cu ya pan rutzil i wach, are ire i aj
c’olol mer re i "atbal tzij. Xak i kachalal ma
Cudrto cu tak bi rutzil i wach. *I Kajwal
Jesucristo chu ya ni i utzil chomal piwi yix.
Amen (queje ile cwaj).

Ma Pdblo cu bij chi nim u’ij i Dios

»Chaka bij ni u’ijiDios, ire chi lic ca tiqui
chu jicbaxic i c’'ux yix. Cu ’an na, pacha i
tzij chi quin tijin yin chu paxsaxic, are i "utz
laj tzij che i Jesucristo. I tzij-le, n-"etamam
taj cumal i winak ujer; chu xebal ’ij sak, n-
‘etamam taj c’a te wo'or. *I tzij-le xak ‘o
can chupam i wuj chi qui tz'ibam i ajbil u
tzij i Dios ujer. I Dios, chi n-tu q’uisic u
c’aslemal, u bim canok chi i "utz laj tzij-le
ca alijinsax na chique conojel i winak. Craj
ire chi conojel quiqui cuba ni qui c’ux che,
xak que cojon na che.

7iXajun iDios, xui ire 'is reta’am! jChoc-
sax ni u 'ij ire que’e 'ij sak, rumal wach u
‘anom i Jesucristo chake! Amen (queje ile
cakaj).

T 16:22: 1jutak paj tzij-i (versiculo 22) are u tzij i aj t'ib re i ma P4blo, chi xu min chuxol i tzij re i ma
Péblo.

I NABE WUJ RE I SAN PABLO
CHIQUE I CRISTIAN

AJ CORINTO

Yin in a-Pablo chi quin tz'ibaj bi i wuj-i
chiwe. Insic’tal che in patan chi in rapdstol
i Jesucristo man queje ile xraj i Dios chwe.
Yin waral, junam ru’ i kachalal ma Séstenes,
2quin tak bi wuj-i chiwe yix chi ix jutzobaj
re i Dios chila pa tinimit Corinto. Yix,
lic ix re chic i Dios, man ix ’o chic che i
Jesucristo. I Dios ix u siq'uim ru’ man cu
"anbej chiwe ix 'utz ix chom, xak jun pacha
cu "an chique conojel ni’pa i je o chuwach
i jyub ta’aj chi quiqui tz’onoj qui to’ic che
i Kajwal Jesucristo; ire are i Cajwal ique,
xak are i Kajwal yoj. °I ka Kajaw Dios, xak
i Kajwal Jesucristo, chiqui ya utzil chomal
chiwe, xak i uxlambal pi c’ux.

I ma Pdblo xu tioxij che i Dios rumal i "utz

u yom chique

“Nic are wi quin tioxij che i Dios iwumal
yix, man nim i 'utz u yom chiwe rumal i
Jesucristo. *Junam ix ‘o wi che i Jesucristo,
rumal-i, i Dios u’anom chiwe lic ix beyom pi
c'ux; u yom chiwe lic nim iweta’am che ire,
xak quix tiqui chu bixquil wach iweta’am.
sQueje ile, rumal i chom laj i c’aslemal yix,
"alaj uri chi lic katzij i tzij re i Jesucristo chi
ka c’utum can chiwe. "Ronojel wach cu sipaj
iDios chique i je re ire, lic u yom chic chiwe
yix. Ronojel ile "o pi‘ab, tz’akat quiwoy’ej u
c’unic tan chic i Kajwal Jesucristo. *I Dios
cu 'an na chiwe chi lic ix jiquil pi c’'ux c’a
pa q'uisbal ’ij, rumal-i, que’el chiwe chi mi
jun ca cojow i mac chiwij are ca c’un chal i
Kajwal Jesucristo. °IDios lic cu 'an na pacha
i u bim chake, y are ire chi ix u siq'uim
yix, xo’onbej chiwe chi junam i wach ru” u
C’ojol, chi Kajwal Jesucristo.

I ma Pdblo xe u pixbaj chi miqui jach qui-

wach

©x wachalal, lic quin tz'onoj chiwe ru-
mal i Kajwal Jesucristo, chi ni'pa i qui bij,
chi junamsaj i nojbal che; miano chi to’ qui
jachersaj bi iwib. Chom chix "ol chiwach, lic
junam i nojbal, xak junam i na’ic chiwach.
U Xin bij ile chiwe wachalal, man ’o jun
chique i je aj pa rachoch i ati Cloe, u bim

* 7.
1:19: Isafas 29:14

chwe chi yix qui rayij ch’o’oj chixol. *In
tom yin chi yix n-xak jun ti i nojbal; "o i
quiqui bij: “Yin quin terej chirij i ma Péblo,”
que cha. Xak ’o i quiqui bij: “Yin quin terej
chirij i ma Apdlos,” que cha. Xak "o i quiqui
bij: “Yin quin terej chirij i ma Pédro,” que
cha. Xak ’o i quiqui bij: “Yin quin terej
chirij i Cristo,” que cha. *Ix wachalal, lic
iwonojel yix ix re i Cristo. ;Xataba i Cristo u
"anom q'ui che rib? ;Xataba yin a-P4blo xin
camsax chuwach cruz tobal iwe? ;Xataba
xcuxtax in bi yin piwi are xkajsax ya piwi?
N-are taj. “Mantiox che i Dios man yin n-
xin kajsaj ti ya piwi yix, xui piquiwi i ma
Crispo i ma Gdyo. “Rumal-i, mi jun mu bij
chi xin kajsaj ya puwi, we xa chwij yin ca
terej wi. **Xui-ri, ca c’'un pin c’ux, xak xin
kajsaj ya piquiwi i ma Estéfanas ru’ i rixokil
ralc’wal. Quin bij yin, xui chique ique-le, n-
ta chic jun chic. "Man i Cristo n-xin u tak
ti yin chu kajsaxic ya piquiwi i winak. Are
in chac yin, are in ajbil-re wach i ’elbal chi
sak. Craj ire, lic sakil que’el chique i winak,
n-are ti to’ chom laj tak tzij quin bij, man
n-are ti cojbal in ’ij yin, xa are cojbal u ’ij i
Cristo, wach xu "an ire chuwach i cruz.

Ru’ i Cristo caka rik wi i sakil laj no’oj
xak i sakil laj cho’ab

®] winak chi ca tijin u sachsaxic qui
wach, are quiqui ta wach xo’on i Cristo
chuwach i cruz tobal-que, xa ch’yj laj tzij
quiqui ta ique. Xui-ri, yoj chi coj ’elsax chi
sak, are caka ta i tzij-le, chom caka ta yoj,
man keta’am chi "o i u cho’ab i Dios che.
Que’elok pacha xu bij i Dios chupam u wuj
ujer:

Quin sachsaj ni qui no’oj ni’pa i ’o i qui
nojbal;

quin xutuj ni qui nojbal ni’pa i ‘o queta’am.

(Queje ile tz’ibtal canok™)

»Rumal-i, jun we to’ re uwach i jyub ta’aj,
n-tu chac we mas o uno’oj; xak we aj tijonel
chic, xak we lic cu rik u lapic nimak tak
nojbal, n-tu chac che, man ni’pa i que tijin
i winak chi retamaxic, i Dios u "anom che
chi n-tu chac. #1Dios lic "o u no’oj; rumal-i,
‘utz i médo u yijbam chi caketamaj u wach;
i retamaxic u wach i Dios, n-ca ya’ ta che
jun xa rumal we 'o u no’oj. Man i Dios u
ch’obom chi que totajic ni'pa i cul qui c’'ux
che rumal u tzij chi c’'ut-tal chique. Xqui

cojo, tupu i juban winak quiqui bij chi xa
ch’yj laj tzij, que cha.

ZNi'pa i queje quiqui bij ile, ’o jujun
chique je aj Israel winak, "o jujun chique je
aj Griégo winak. I aj Israel n-quiqui coj taj
man to’ cacaj quiquil jun mildgro, c’'utbal re
u cho’ab i Dios chique. I aj Griégo winak n-
quiqui coj taj, man to’ cacaj quiqui ta nimak
tak nojbal. * Xui-ri, yoj xui caka paxsaj
wach xu "an i Cristo chi xrip chuwach cruz.
1 aj Israel winak, tzel quiqui taile; i aj Griégo
winak quiqui bij chi “xa are ch’uj laj tzij qui
bij,” que cha chake. #Xui-ri, ni’pa i xe cojon
che qui siq’uixic rumal i Dios, we je aj Israel,
we xi je aj Griégo winak, 'is queta’am chi i
nim laj u cho’ab, i nim laj u no’oj i Dios, ca
“alijinic rumal i Cristo (rumal wach u’anom
tobal-que). *1u no’oj i Dios, lic nim, n-cu
maj taj pacha qui no’oj i winak. Are wach u
ch’obomire, chi xa ch’ujlaj nojbal quiqui bij
i winak, n-ch’yj taj; ile mas nim na chuwach
ronojel i qui nojbal i winak. Xak i u cho’ab
i Dios, lic nim. Are i u ’anom ire, chi n-ta
kas u cho’ab quiqui bij i winak, ile mas nim
chuwach i qui cho’ab conojel i winak.

% Chi ta u be ix wachalal, yix chi ix
sic’'tal rumal i Dios, n-ix ti q'ui chi "o i ’ij
chiquiwach i winak rumal i no’oj. Xak n-ix
ti q'ui chi ’o i patan nim; xak n-ix ti q’ui chi
"o i kajaw i chuch chi nim qui ij chiquiwach
iwinak. “Ni’paito’je re uwachijyub ta’aj,
ique quiqui bij chi yix n-ta i no’oj, xui-ri, i
Dios ix u chom yix, yabal qui q’uix i juban
chi nimak qui no’oj. Ix u chom yix chi n-
nim ta i cho’ab, yabal qui q'uix i juban chi
nim i qui cho’ab. *1I Dios xe u cha i n-ta
qui ij, n-ta qui chac chiquiwach i je re u
wach i jyub ta’aj, xe u cha i n-que ajwax taj
man xraj ire cu sachsaj u ’ij ni'pa tak i ‘o u
’ij chuwach i jyub ta’aj. *Queje ile xu "an
i Dios, man mi jun winak ca tiqui "uri chu
"anic nim che rib chuwach ire. *I Dios u
"anom chiwe chi ix "o chic che i Jesucristo.
Rumal i Cristo, "o chic ka nojbal sakil; rumal
ire oj "utz chic chuwach i Dios; rumal ire oj
ch’am chic; rumal ire oj ‘elnak chic pu’ab
itzel. *Rumal-i, pacha cu bij u tzij i Dios
tz’ibtal canok: “We "o jun craj co’on nim che
rib, are chu bij "uri wach i nim laj "anic u
"anom i Kajwal che u c’aslemal.” (Queje ile

tz’ibtal canok™.)

*
t 1:31: Jeremias 9:24 2:9: Isafas 64:4

’0 i ’elbal chi sak xa rumal u camic i
Jesucristo
'Ix wachalal, are in o wi chila iwu’, are
xin paxsaj i sak laj tzij re i Dios chiwe, n-
ta xak chomik tak tzij, chomik tak nojbal
xin bij chiwe. 2N-taj, man lic xin ch’ob yin,
n-ta jun chic nojbal quin c’ut chiwe tz’akat
in "o iwu’, xui re i Jesucristo, xak wach u
camic chuwach i cruz. * Are xin upon iwu’,
n-ta kas in cho’ab, laj quin sicsat rumal in
xibriquil. *Are xix in ’ijla, are xin bij u tzij
i Dios chiwe, n-xin bij ti to’ chomik laj tak
tzij chi xa sujbal re in nojbal chiwe. Are i
xin bij, xiwil u be chi o u Tewal i Dios wu’,
cuyabejre u cho’ab in tzij chiwe. *Queje xin
"an ile chiwe, man "utz qui cuba ni i c’'ux che
iKajwal xa rumal u cho’ab i Dios, n-rumal ta
jun nojbal petnak ru’ winak.

Rumal u Tewal i Dios caketamaj wach u
nojbal ire

¢ Xui-ri, katzij chi caka lap nimak tak
nojbal chique ni'pa i jiquil chic qui c’'ux che
i Dios. Xui-ri, i nojbal chi caka lap yoj, n-
petnak ta cu’ winak, xak n-petnak ta cu’ i
"atol tzij je re u wach i jyub ta’aj, man ique-
le ya ca sach qui wach. ”Are i nojbal chi caka
bij yoj, are u nojbal i Dios chi ujer ali’al "olic,
are i nojbal chi n-quiqui ta tu be i winak.
I nojbal-le, u ch’obom i Dios ujer are maja
cu yijba i jyub ta’aj; u ch’obom "ut wach i
yabal-ke pa chom. *1je "atol tzij, chi to’ je re
u wach i jyub ta’aj, mi jun chique xqui ta u
be ile chi u ch’obom i Dios; we tene xqui ta
ube ile, n-queje tene xqui camsaj-i i Kajwal
chuwach cruz, ire chi lic nim u’ij u chomal.
*N-xqui ta tu be man xe’elok pacha i tzij-i
chi tz'ibtal can chupam u wuj i Dios; cu bij:
Mi jun rilom, mi jun u tom, xak mi jun u

ch’obom wach i 'utz u yijbam i Dios

chique ique chi c’ax quiqui na ire.
(Queje ile tz'ibtal canok™) “Wo'or, ni’pa
ile, i Dios u yom chake yoj chi caka ta u be
rumal u Tewal. I u Tewal i Dios ’is reta’am
ronojel, reta’am wach u ch’obom i Dios chi
C’ax i retamaxic usuc’ cumal i winak.

1 yoj, chi oj winak, mi jun chake reta’am
wach o pu c’ux jun chic, xui ire reta’am,
xui i kanima yoj reta’am wach i caka ch’obo.
Xak queje i Dios ile, xui u Tewal ire reta’am
wach i cu ch’obo. I u Tewal i Dios c’'un-nak

ku’ yoj, lic ru’ i Dios petnak wi; n-are ta jun
chi to’ re u wach i jyub ta’aj. I Dios xu tak
lok man craj ire caketamaj ronojel i 'utz chi
u yijbam chake. *Are wach i u "alijinsam
chake rumal u Tewal, are i coj tijin yoj chu
c'utic. I tzij chi caka lap yoj, n-are ta ru’
nojbal chi xa re u wach i jyub ta’aj. I ka tzij
yoj yatal chake rumal u Tewal i Dios. Queje
ile caka lap tak i re i Dios chique i je re chic
ire.
“Jun winak, we n-tu Tewal i Dios ru’, n-cu
coj taj we jun cu lap u nojbal i Dios che; xa
ch’ujlaj tzij cuta ire. N-cu ta tu be, man n-ti
u Tewal i Dios ru’. *Péro jun chi o u Tewal
i Dios ru’, reta’am wach i katzij y wach i n-
katzij taj. We 'o u Tewal i Dios ru’, mi jun
winak caataw tzij puwi, wach o pu c’uxire.
N-que tiqui ta che, man que’elok pacha cu
bij i tzij-i chi tz'ibtal can chupam u wuj i
Dios:
;Xataba ‘o jun winak etamawnak wach u
nojbal i Kajwal?
;Xataba ’o jun ca yaw u no’oj ire? N-taj.
(Queje ile tz’ibtal canok™.) Péro yoj katzij o
iunojbal i Cristo ku’.

3

I apostelab xa je ajchaquib re i Dios

'Wachalal, are in ’o iwu’ ujer, ‘o u chac
xin ch’a’at iwu’ pacha xin ch’a’at cu’ i to’
winak. N-xix in tijoj taj pacha quin ’an
chique i winak chi je uc’am chic rumal u
Tewal i Dios. 'O ni u chac xin lapan iwu’
pacha xa ix ch’utik, pacha c’a te xi jek binic
chuwach i Cristo. 2Coq’uil u c’utic xin ’an
chiwe. Xin ’an chiwe pacha jun ac’al c’a cu
tij tz'um ru’ u chuch pu q'uexel u wa; man
yix ujer pacha n-quix tiqui ta chu tijawic i
wa. Xui-ri, cwil yin, xak c’a maja quix tiqui
chu tijawic. *Queje ile quin bij, man yix c’a
qui ’ano pacha quiqui 'an i to’ winak: ca
titat i pam che iwachi’il, to’ qui 'an ch’o’oj
chixol, xak qui rayij qui jachersaj bi iwib
chiwach. We queje ile quix tijin chu ’anic,
"alaj "uri chi n-kas ta qui ch’ob i Dios; quix
tijin chu "anic pacha quiqui 'an i to’ winak.
“*We "o jun chiwe cu bij: “Yin in re i ma
Péblo,” xak we "o jun chic cu bij: “Yin in re
i ma Apdlos,” co’ono, n-"us ta ile. We queje
ile qui bij, "alaj "uri chi quix tijin chu "anic
pacha quiqui ’an i to’ winak.

t 2:16: Isafas 40:13

s jWach in ’ij yin, in a-Pdblo? Xak i ma
Apdlos, jwach u ’ij ire? Yoj n-ta ka ’ij; xa
oj rajchac i Dios. Rumal i ka chac-le, yix xi
cubaic’ux che i Kajwal; yoj chaka jujunal xa
xka ’an i u chac i Kajwal chi u yom chake.
¢ Are caka 'an u chac i Dios, queje pacha
quiqui 'an aj ticol awex. Yin, are xin paxsaj
u tzij i Dios chiwe, are "uri xe in tica. Te'uri,
i ma Apdlos, are xu bij chic chiwe, junam
ru’ pacha xu "an i chac che i abix” chi in
ticom can yin; xui-ri, are i Dios xq'uiysawic.
"Pachin i xticawic, xak pachin i xa ’anaw i
chac che, ique-le n-ta qui ’ij; xui i Dios o u
’ij, man are ire chi ca q'uiysawic. *Pachin i
xticawic, xak pachin i xa 'anaw i chac che,
xak jun qui ’ij, xui-ri, i Dios que u toj che i
qui chac chi qui jujunal, pacha i ca majaw
chique. °Are i Dios are i rajaw i chac; i yix,
pacha ix rabix; i yoj xa oj kachi’il kib che u
chac chixol yix.

Xak ix queje pacha jun ja chi Dios xu tak
uyijbaxic. Are ire u yom in patan pacha aj
"anol ja. Are xin paxsaj u tzij i Dios chiwe,
are pacha xin coj i cubibal ja; y wo'or, "o
chic juban chic quiqui coj xan puwi. Xui-
ri, pachin quiqui coj i xan puwi, chiqui "ana
cwent, 'utz u cojic chiqui ‘ana. **Chiqui ‘ana
cwent, man i u cubibal ja-le chi cojtal chic,
are i Jesucristo; n-ta chic jun chic. 2’0 i
‘utz que yacaw ja, chi lic 6ro quiqui coj che,
xak plata quiqui coj che, xak chomik laj tak
abaj lic pakal rajil quiqui coj che. 'O i xak
que cojow to’ kej, to’ patz’an, to’ es. *Xui-
ri, ca "alijin "ut wach i qui cojom che are ca
c’'un i q'uisbal ’ij, man i ’ij-le, ru’ jun ’a’ nim
ca petic. 1 qui chac-le, ca’iltaj na pa ’a’ we
cu ch’ijo, o we n-cu ch’ij taj. “Ni’pa i chac
qui yijbam, we xu ch’ij i 'a’-le, we nxc’at taj,
ique quiqui ch’ac uri i cajil, tojbal re i qui
chac. ®Péro we jun, i u chac u yijbam, we
xa xc atic, nim i cu sach ’uri; xui-ri, ire ca
totajic, pacha jun chi xak pachalo ca totaj
chuxe’ i rachoch we xc’atic.

v ;Xataba n-iweta’am taj chi yix ix
rachoch i Dios, xak i u Tewal i Dios jekel iwu’
yix? “Jun, we cu sach u wach i rachoch i
Dios, xak ca sachsax 'uri u wach ire rumal i
Dios. Man i rachoch i Dios, lic o u ’ij; y yix
ix rachoch i Dios-le.

¥ Mi jun chiwe mu t'or rib. Mok o jun
cu bij chi ire mas nim u no’oj, man ’is

3:6: I mer tzij xu bij waral-i are iri: pacha xu coj ya che i abix.

reta’am; xui-ri, chu ’ana che rib chi n-tu

no’oj chiquiwach i to’ winak, man cu rik 'uri

u nojbal sakil. I nojbal chi o u’ij chique i

to’ winak, ile xa ch’uj laj nojbal cril i Dios;

chupam u wuj i Dios queje iri cu bij:

Pachin mas o i qui no’oj tzaksabal que i
cachi’il,

i Dios co’'on chique chi xak que tzak na
rumal i qui nojbal-le.

(Queje ile tzibtalicT.)

»Xak cu bij:

1Kajwal reta’am wach i quiqui ch’ob i winak
chi mas "o qui no’oj;

reta’am chi n-tu chac i qui no’oj ique.

(Queje ile tz'ibtal canok¥.)

#2Rumal-i, n-"us taj we jun cu bij: “’Utz
in 'anom man yin in aj ru’ i achi-le.” Mi
bij ile man konojel yoj chi oj apostelab coj
chacunic ’anbal re i "utz chiwe yix iwonojel.
I ma Apdlos, xak i ma Pédro, xak i yin chi in
a-Pablo, konojel oj aj chac chiwe yix. Xak
ronojel ni'pa i "olic ’is iwe yix; iwe yix i jyub
ta’aj, iwe yix i c’aslemal, iwe yix i camic, iwe
yix i ij re wo'or, xak iwe yix i ronojel ’ij chi
ca petic. Ronojel 'is iwe yix, * man yix ix re
i Cristo; i Cristo xak re i Dios.

4

I'ma Pdblo xu bij wach copis i apostelab

'Rumal-i, mi coj ka ’ij yoj, man yoj xa oj
rajchac i Cristo, xa oj ajbil re chiwe ni’paiu
nojbal i Dios chi 0’onom lok uwam u wach
chique i winak. ?Xui-ri, jun we yatal jun
chac chukul, o0 ni u chac chu ’ana na lic
pacha bital che rumal u patron. *In chac
yin, are i Kajwal cu solij. Rumal-i, n-quin
c’achir ta che, wach i qui ch’ob yix che in
chac; wach quiqui bij i winak chwe n-ta kas
quin ch’ob yin che ile. Xak n-yin ta quin
"ataw tzij puwi, we 'utz in chac, we xi n-
"us taj. *Quin na yin chi 'utz in "anom, xui-
ri, mokxa n-"us taj. Xui weta’am iri, are i
Kajwal, are i ca "ataw tzij pinwi. *Rumal-i,
mi "at tan tzij puwi jun chic; chiwoy’ej na,
C’a ca c’un ni Kajwal. Ire cu sakij na wach i
ka ch’obom konojel pa ka c’ux; cu "alijinsaj
wach usuc’ i coj tijin chu "onquil. Te’uri i
Dios cu ya ni ka ’ij pacha ca majaw chake,
chaka jujunal.

*Wachalal, are xin lap tak ile chi xin "an
yin, xak i xu ’an i ma Apdlos, xin bij 'ut, man

t 3:19: Job 5:13 E: 3:20: Salmo 94:11

co’onbej 'utz chiwe yix. Cwaj quix naw 'uri
che, chi o u chac qui "an yix pacha i tz'ibtal
can chupam u wuj i Dios. Cwaj quix naw
che, chi n-"us taj qui ya i c’'ux che jun ajchac
re i Dios. N-"us taj we ’o jun cu bij: “’Utz in
’anom man yin in teren chirij i achi-ri, xui-
ri i jun-le n-cwaj taj,” quix cha. "N-"us taj
we queje ile qui bij. ;Pachin xa "anaw mas
"utz chiwe yix chiquiwach iwachi’il? Mi jun.
Ni’pai’oiwu’ wo'or, are i Dios yawnak. Bay,
we xa yatal chiwe, ;wuchac "ut laj qui an
nir;l che iwib pacha tak i rikom yix pi wach
wi

¢ ;Xataba n-ta chic ’o rajwaxic chiwe?
(Xataba ix beyom chic chuwach i Dios?
(Xataba ix nimak tak ’atol tzij chic?
;Xataba xix nabeaj chakawach yoj? "Utz te-
ri we kas ix "atol tzij chic, man xak queje ne
yoj-i, 0j "atol tzij junam iwu’. *Cwil yin, yoj
chi oj apostelab, i Dios 0’onom chake chi n-
ta ka ij. Xa pacha oj prex chi coj camsax na
chiquiwach conojel i winak. Coj qui takej
pacha quiqui 'an jun ca’ay chake; coj qui
takej conojel i winak, conojel i 4ngel. Queje
ile quin na yin. Yoj chi oj apostelab xa
oj tont coj quil i winak, man lic ka yom ka
c'ux che i Cristo; péro yix, qui bij chi mas o
i no’oj (man n-kas ta ’alaj we ix teren chirij
i Cristo). Y qui bij chake chi n-ta kas ka
cho’ab, péro yix, lic mas "o i cho’ab, qui bij.
I winak n-coj caj ti yoj, xui yix quiqui coj i
’ij. ' Ni'pa oj ticarnak lok, ka tijom numic,
ka tijom c’atic, ka tijom n-taka 'u’, y c’a are
"o wi wo'or. Caka tij i c’ax cumal i winak;
xak n-ta jun kachoch pa coj jeki wi; 2xak lic
coj cos che i chac, ch’acbal-re i ka wa. Are
coj yo'yax cumal i winak, xa caka tz'onoj
i 'utz re i Dios piquiwi; are caka tij i c’ax
cumal i winak, caka ch’ijo. * Are quiqui bij
c’ax chake, yoj caka bij i 'utz chique. Quiqui
"an chake pacha oj tz'il chi mestal bic, pacha
i n-ch’am taj chi quiqui c’ak bi i winak pa
‘es. Queje qui 'anom ile chake, y c’a are o
wi wo’or.

“T in tzij-le, n-are ti yabal i q'uix quin
bij; xa quix in pixbaj pacha ix wac’al lic c’ax
quix in na’o. *Man xui yin pacha in i kajaw
yix, chi i cubam i c’'ux che i Cristo. Tupu
ne je 'o lajuj mil mayesab iwu’, que tijin
chu cutic u tzij i Cristo chiwe, ique ne te
i kajaw, xui yin, man wumal yin xi ta wach

iwelbal chi sak rumal i Jesucristo. *Rumal-
i, lic quin tz'onoj chiwe chi "ana yix pacha i
quin ’an yin.

7Queje ile cwaj qui ’ano, rumal-i xin tak
bi a-Timotéo iwu’. Are ire pacha wac’al
rumal i Kajwal, lic c’ax quin na’o. Ire, lic u
yom u c'ux chu ‘onquil wach i craj i Kajwal.
Are cupon ire iwu’ cu c'unsaj chi c’'ux wach
in c’aslemal yin chuwach i Cristo, chi xak
quin tijin chu c’utic chique i kachalal pa tak
tzobajil xa ipa je ‘o wi. *Je "o jujun chiwe
yix, to’ nim qui "anom chic che quib; quiqui
bij ique chi n-quin upon ta iwu’ (man quin
xij chic wib chique quiqui bij ique). *Xui-
ri, ya quix 'e wila we queje ile craj i Kajwal
chwe. Te’uri, cwil na we kas ’o i qui cho’ab
ique chi qui "anom nimak che quib; mokxa
to’ qui chi’. ®Man i usuc’ i u ’atbal tzij i
Dios pa ka c’'ux n-are ti wach tak caka bij,
xa are wach i cho’ab "o ku’. # ;Wach quiwaj
yix chwe are quin upon iwu’? ;Quiwaj quix
‘e in yaja? ;O quiwaj quin upon iwu’ ru’
c’axnabal in c’'ux, lic "utz in c’'ux chiwe are
quin uponic?

5

Xe u pixbaj chi chaquesaj chiquixol ni’pa i
n-"us ti quiqui "ano
'Conojel 1 winak queta’am, ’o jun chiwe
chi u’anom rixokil che ucab u chuch. Ile, lic
n-’us taj, lic nim laj mac chique i winak; n-
queje tene quiqui an ique chi ne te aj cojol
u’ij i Dios. *Xui-ri jyix to’ qui an nim che
iwib! ;Wuchac n-quix bison ta che ile? I
achi chi ca tijin chu "anic ile, ;jwuchac n-
iwesam ta chixol? *Katzij, n-in ta chila iwu’,
péro in no’oj ’o iwu’. Ya in ch’obom chic
wach i tojbal u mac i achi-le, lic pacha in
"o chila iwu’. *Yix chi molo iwib rumal ile;
y xak in no’oj yin ’o na iwu’ chila. Are qui
mol iwib, chi tz'onoj i tobal iwe che i Kajwal
Jesucristo; i u cho’ab i Kajwal Jesus o na 'uri
iwu’. °I achi-le, chiwesaj chixol; chi ya can
pu’ab i Satanas (chi itzel), maniu ch’acul™
ca sachsax ni uwach, xui-riiranima ca totaj
na, are ca c'un chal i Kajwal Jesucristo.
¢Yix, n-cu maj taj qui 'an nim che iwib.
We "o jun chixol lic ca tijin chu ’anic u
mac, we n-quiwesaj taj, i juban quiqui ‘an

* T PR . >
5:5: Tusuc’ 1 tzij-i are iri: “u rayijbal u ch’acul ca sachsax u wach.”
arejubi’ rij laj or re arin, ch’am chic. I 'or-le cu walijsaj i 'or c’ac’.

tan chic que. Que’elok pacha i tzij chi lic
iweta’am yix: “I cunbal re i caxlanwa, we
cocsax jubi’ che i arin, juntir ca e chupam
ronojel.” ”Chiwesaj chixol, man cwaj yin ix
jutzobaj lic ix ch’am. Ix pacha i caxlanwa
chi ca tijaw chupam ka nima’ij pascua; i
caxlanwa-le, ca’ani che i or c’ac’, n-ta pich’
cunbal® coc che. Yoj wachalal, are i ’ij iri oj
"0 che i ka nima’ij pdscua, man i ka q'uexel
yoj ya camsam chic chuwach i Dios. Are i
ka q'uexel-le, are i Cristo. ®Rumal-i, caka
"an che i ka c’aslemal ’ij ij pacha jun nima’ij
chuwach i Dios; n-cu maj taj caka ’an i n-"us
taj pachaiujer. Chaka mayij u’onquil i mal,
xak i mac atzalal. Chaka ’ana i 'utz i chom
ronojel ka c’'ux; maka "an queb che ka palaj.

*Che chic jun in wuj, in bim chiwe chi
miwachi’ilaj iwib cu’ winak chi quiqui kajsaj
qui 'ijj cu’ i n-cachi’il ta quib. *°N-xin bij
taj we su’ quix ’el chiquixol conojel i je
"o chuwach i jyub ta’aj chi quiqui ’an i n-
"us tajle, xak ni'pa i to’ cacaj ca q'uiar qui
beyomal, xak ni’pa i quiqui ‘an ela’, xak
ni’pa i quiqui coj u 'ij jun tiox xaril ’antalic.
Ique-le, n-ta médo quix ’el chiquiwach, xui
we quix ‘el chi, chuwach i jyub ta’aj. I
usuc’ i xin bij are iri: miwachi’ilaj iwib ru’
jun chi pacha tak co’on kachalal che rib we
xa co’on i n-"us taj ru’ u ch’acul, o xa cu
rayij i n-re taj, xak ni’pa i quiqui coj u ’ij
jun tiox xa ril "antalic, xak ni'pa i c’ax que
ch’awic; xak ni’pa je "abarel laj tak winak, o
we xak xa je ili'om; mi tene qui tij i wa cu’
tak ique-le. **Man yin, n-we tu ’atic tzij
piquiwi i ne te kach{’il; are i Dios ca "ataw
tzij piquiwi ique. Xui-ri yix, chikul ‘o wi u
"atic tzij chique i je "o pi tzobajil, Rumal-
i, chiwesaj chixol yix i achi-le chi aj "anol
mac¥,

6

Ije cristian, n-cu maj taj que e chuwach i
"atbal tzij
'We 0 jun chiwe yix co’on u mac che jun
kachalal, chi yijba chiwach yix. Q'uixbal cu
"ano we ca ‘e chuwach i "atbal tzij chi n-
re ti Dios. 'O u chac qui tz'onoj u "atic tzij
chiwach yix chi ix re i Dios. ?;N-iweta’am
ta bawa yix, ni'pa i je re i Dios, co’on panok

T 5:7: Icunbal re i caxlanwa

E: 5:12-13: Queje ile quiqui ya

che i Dios cu"an "atbal tzij puwi. (Chawila i versiculo 5.)

quiqui ‘at na tzij piquiwi conojel i to’ je
re u wach i jyub ta'aj? Bay, we yix qui
‘at ni tzij puwi ronojel i jyub ta’aj, ;xataba
n-quix tiqui ta chu ’atic tzij che i ral tak
ch’0’0j chixol yix? Quix tiqui’ic pues. *;N-
iweta’am ta bawa yix chi xak cu rik ni ’ij chi
yoj coj ‘ataw ni tzij piquiwi i dngel, wach
qui "anom? ;Xataba n-coj tiqui ta "uri che
i ke yoj waral chuwach i jyub ta’aj? Coj
tiqui’ic pues. *We yix "o i ch’o’oj che tak i
xa re waral chuwach i jyub ta’aj, ;wuchac
"uri qui tz'onoj "atbal tzij chique i winak chi
n-ta que chiwe yix ix re i Dios? °Quin bij
ile chiwe, yabal i q'uix, man suc’bal iwe.
;Xataba n-ta jun chiwe yix lic 'o u no’oj, chi
cu rik u ’atic tzij chique i kachalal? ¢;Ca
majaw nawi 'uri we jun kachalal que u ya
pérte chirij jun rachi’il? N-ca majaw taj.
Lic q'uixbal ile, we que u ya pérte chuwach
jun ’atbal tzij chi nu yom ta rib pu’ab i
Jesucristo.

"We "o ch’o’oj chixol yix, "alaj 'uri chi ya
xix jech’abic. Are i ca majawic, chi ch’ija we
0 jun cu 'an u mac chiwe. Xak ca majawic,
chi ya che we cu maj ubitak-iwe; mas 'utz
ile, chuwach i quix e yix pa atbal tzij. *Péro
yix xa i pisquilim u ’onquil. Yix mismo qui
"an i n-suc’ul taj; yix mismo qui maj ubitak
que i juban, y chique iwachalal mismo qui

an wi.

° ;N-iweta’am ta bawa yix, ni'pa i je aj
"anol mal, n-ta que che i "atbal tzij re i Dios?
Mix t’ortajic, ni'pa i caquetz’bej qui 'ij cu’
i n-cachi’il ta quib, xak ni'pa i que cojow
qui ’ij tak i xa ril je "antalic, xak ni’pa i
achiab chi quiqui an pu q'uexel jun ixok
chiquiwach je achiab, je ni’pa i que "anaw
tak ile n-ta que che i "atbal tzij re i Dios.
1 Xak queje ni'pa i je ili'omab, xak ni’pa i
to’ cacaj ca q'uiar qui beyomal, xak ni'pa
i que "abaric, xak ni'pa i je aj tzucul tzij,
xak ni'pa i caquesaj ubitak re jun chic; je
ni’pa i que ‘anaw ile, n-ta que che i "atbal
tzij re i Dios. "’O jujun chiwe yix queje
xqui "an ile ujer, péro wo’or ix ch’ajtal chic
pi c'ux, ix jachtal chic che i lo’laj u chac
i Dios; wo'or i Dios u ’anom chiwe ix 'utz
chic chuwach, rumal wach u’anom i Kajwal
Jesus, xak rumal wach u’anomiu Tewal i ka
Dios chiwe.

Chaka cojo u 'ij i Dios ru’ i ka ch’acul, ru’

*
6:16: Génesis 2:24

i kanima, n-xui ta ru’i ka chi’

Mok ’o jun chiwe cu bij: “Yin ’is yatal
chic chwe pachique cwaj quin "ano,” cu bij.
Katzij i cu bij-le, xui-ri, mok "o i quiwaj qui
"ano chi n-ca majaw taj. Katzij, ’is yatal chic
chake pachique cakaj caka ano, péro maka
ya che i ka rayijbal we coj u rajawij. *’0 i
quiqui bij: “Are u chac i ka wa, cu nojsaj i
ka pam, xak i u chac i ka pam, xa yabal re
i ka wa,” que cha. Katzij ile, xui-ri, co’on
panok, i queb cos-le ca sachsax ni u wach
rumal i Dios. Ika ch’acul, n-are ti u chac
ile chi to’ caka ’an i n-ch’am taj ru’ chic jun
chic. Are u chac i ka ch’acul, are cu "anbej
u chac i Kajwal; are u chac i Kajwal, cu to
ni ka ch’acul. *Pacha xu ’an i Dios che i
Kajwal, xu walijsaj chiquixol i camnak, xak
queje cu 'an ile chake yoj, coj u walijsaj na
ru’ u cho’ab.

5 ;N-iweta’am ta bawa yix, chi i ka
ch’acul xak u cwenta i u ch’acul i Cristo?
U cwenta pues. Bay, in ch’acul yin, we
u cwenta i u ch’acul i Cristo, ;'utz na wi
cwesaj che, quin yabej che jun mal laj ixok?
N-"us taj. '*;N-iweta’am ta bawa yix, jun
achi, we xe u mina rib ru’ jun mal laj ixok,
que’el "uri i qui ch’acul xa jun ch’aculaj?
Keta’am ile, man i u tzij i Dios cu bij: “Che
queb, que’elok xa jun ch’aculaj.” (Queje ile
tz'ibtal canok™) ”Xak queje ile, we jun u
yom u c'ux che i Kajwal, y we i Kajwal o pu
c'ux ire, xak que’elok xa je jun piqui c'ux.

®¥Mi 'an i n-ch’am taj ru’ i ch’acul; chi
jec’aiwib che ile. Ijuban chic mac qui "ano,
n-ta re i ch’acul che. Péro we xix macun
ru’ i ch’acul, i ch’acul que’elok n-ch’am ta
chic. *;N-iweta’am taba yix, are i ch’acul
are i rachoch i u Tewal i Dios? I Dios u yom
u Tewal chiwe, chi q'uijinak chic pi c’ux. Yix
n-iwe ta chic iwib; ix re chic i Dios, *man i
Dios ix u lo’om, u tojom chic iwajil. Rumal-
i, chi cojo u ’ij i Dios ru’ i ch’acul xak ru’
iwanima, man che queb je re i Dios.

7

I pixbanic chique i je c’ulanic, xak chique
ine te c’'ulanic
"Wo'or cwaj quin bij chiwe wach i
tz’onom li chwe are xi tak li i wuj. Jun achi,
‘utz que’el che we n-ta rixokil. ?Xui-ri, je
qui quiqui ‘anin-ch’am taj ru’ i qui ch’acul,

rumal-i, mas "utz we i achiab chi qui jujunal
"0 i quixokil; xak i ixokib chi qui jujunal,
‘0 i cachijil. °I achi chu ya rib ’uri che i
rixokil pacha usuc’; xak i ixok chu ya rib
che rachijil pacha usuc’. ‘I ixok, n-rajaw tiu
ch’acul, are i rachijil are i rajaw; xak queje
i achi, n-rajaw ti u ch’acul ire mismo, are
rajaw i u ch’acul are i rixokil. °Che queb,
miqui 'atij qui rayijbal chiquiwach, xui-ri,
mok xqui ch’obo quiqui mayij jubi’ che,
man cacaj quiqui ya mas quib chu tz’onoxic
che i Dios. Ile ’utz, xui-ri, xa ’atal ’ij, n-
mas taj. Te'uri, chiqui ya tan chic quib
chiquiwach, man mok i itzel co’on chique
que macunic.

‘I tak in tzij-le chiwe, xa yabal re i nojbal;
we 'utz qui na yix, chi 'ana ’uri. N-su’ ta
xin bij we lic o pen qui ’ano. 7’Utz quin bij
yin we ta iwonojel yix ix pacha yin chi n-ta
wixokil. Xui-ri, i Dios u yom chaka jujunal
wach caka chijo; katzij n-xak ta jun caka

ano.

¢ yix chi ituquel, xak yix chi ix ixokib
malcanib, quin bij chiwe, 'utz quix q'uiji
ituquel pacha yin. °Xui-ri, we n-quix tiqui
ta chu ’atixic u rayijbal i ch’acul, pues "utz
chix c’ulanok. N-"us taj we to’ quix c’achir
rumal u rayijbal i ch’acul; mas 'utz quix
c'uli’ic chuwach ile.

©7 yix chi i rikom chic iwib, o u chac
chi i ixok mu canaj i rachijil. I tzij-i, n-
are ta to’ in tzij yin, iri lic u bim i Kajwal.
U Xui-ri, we jun ixok xu jach can i rachijil,
mu tzucyj chic jun achi. We xi craj tan
chic jun rachijil, chiqui chomaj chic quib
chiquiwach ru’ i rachijil. Xak queje jun achi,
mu jach i rixokil.

2’0 chic jupaj tzij quin bij chiwe yix chi i
rikom chic iwib. 1tzij-i chi quin bij na chiwe
n-are ti u tzij i Kajwal; are in tzij yin chiwe.
Are iri: we jun kachalal "o rixokil chi nu
jachom ta rib pu’ab i Cristo, we i ixok-le n-
craj ta cu jach canok, i achi mu jach i rixokil
‘uri. *Xak queje jun ixok we kachalal, we
i rachijil n-kachalal taj, we i achi n-craj ta
cu jach canok, i ixok mu jach i rachijil "uri.
“Mu jacho, man i achi-le chi maja cu jach
rib che i Cristo, ’o chic u chomal chuwach
i Dios rumal i rixokil. Xak queje jun ixok
chi maja cu jach rib che i Cristo, ‘o chic u
chomal chuwach i Dios rumal i rachijil chi

re chic i Cristo. Queje ile que’elok, man we
n-queje ta ile, xak iwac’al yix xak jun "uri
que’el cu’ i cac’al i ne te re i Dios. Xui-ri,
i iwac’al yix "o chic qui chomal chuwach i
Dios iwumal yix.

BWe 'o jun ixok, chi u yom chic rib pu’ab
i Cristo, we i rachijil n-kachalal taj, we craj
cu jach i rixokil, chu jacha. Xak queje jun
achi, we u yom chic rib pu’ab i Cristo, we i
rixokil craj cu jach i achi, chu jacha. Te’uri i
jun chi xjach canok, n-ta chic re i jun che.
Are i craj i Dios, chom oj ol chakawach,
rumal-i oj u siq’uim ru’. *I yix ix ixokib,
n-iweta’am taj mok co’on panok iwachijil
quiqui jach quib pu’ab i Jesucristo iwumal
yix. Xak queje yix ix achiab, n-iweta’am taj
mok co’on panok iwixokil quiqui jach quib
pu’ab i Cristo iwumal yix.

VYix chi jujunal, chix canaj ru” wach u
yom i Kajwal chiwe; chix canaj che pa ix o
wi are xix cojon che i siq’uixic ru’ i Dios.
Queje ile quin bij chique conojel i tak tzoba-
jil re i Dios. *Jun chi o retal circuncision
che u ch’acul, we i Dios u siq’uim ru’, ma
c’achir chu sachsaxic i retal-le. Xak i jun
chi n-ta retal-le che u ch’acul, we xcojon
che u siq'uixic ru’ i Dios, ma c’achir chu
cojic i retal che u ch’acul. *N-ta co’ono
we jun 'o retal che u ch’acul, xak we n-taj;
are i mer rajwaxic, chix cojon che pacha u
bim can i Dios. *Rumal-i, conojel chi qui
jujunal, che canajok pacha o’onom are xe
cojon che i qui siq'uixic ru’ i Dios. > Yet,
are xat cojon che a siq’uixic ru’ i Dios, we at
mocom at o pu’ab jun awajaw, mat c’achir
rumal, n-ta co’on ile chuwach i Dios. Xui-
ri, we xu bij a patron chi cat elic, chat el
‘ut. #Jun, n-ta co’ono we o rajaw puwi are
xcojon che usiq'uixic che i Kajwal; xe’el "uri
libre chic chuwach i Kajwal, man n-ajchac
ta chic pu’ab i mac atzalal. Xak we "o jun n-
ta rajaw, ire we xcojon che u siq’uixic che i
Kajwal, o rajaw 'uri que’elok; are i rajaw are
i Cristo. »Nim i rajil u tojom i Dios, "elbal-
iwe chi sak; rumal-i mi ya chic iwib pu’ab
jun chic iwajaw”. *Wachalal, chix canaj
che, pacha i anom are xix siq'uix rumal i
Dios, are xi jek i binic ru’ i Dios.

»Cwaj quin lap jubi’ chique i c’a maja que
c'uli’ic. I Kajwal nu bim taj, xui-ri, wach i

* . . . P . P » . . ).
7:23: Tusuc’ i xu bij waral-i are iri: Mi ya iwib chu "onquil wach cacaj i to’ winak.

quin ch’ob yin che ile, quin bij chiwe. Quin
bij yin, "utz we qui cuba i c’'ux che in tzij,
man nim u chac i Dios o’'onom pin c’ux.
% Quin bij yin, 'utz we jun achi ca canajic
pacha o’onom, man mas i c’ax coj tijin chi
rilic wo’or. ¥ Yet, we ’o chic awixokil, ma
ch’ob u jachic; we xak n-ta awixokil, ma
ch’ob u tzucuxic. ®We xak cat c’uli’ic, ile
n-mac taj. Xak jun ali, we ca c'uli’ic, xak
n-mac ta ile. Xui-ri, are i que c’uli’ic, mas
quiqui tij ni ¢’ax piqui c’aslemal; cwaj yin,
chi yix n-qui tij ti uyej-le.

»Wachalal, "o jun tzij cwaj quin bij chiwe,
are iri: xa "atal chic ’ij ‘o chakawach, rumal-
i, ni’pa i o quixokil, n-xui ta chic i quixokil
quiqui ch’obo, xak chiqui ch’obo i Dios.
*Ni’pa i que 0’ic, chiqui "ana pacha n-ti qui
bis; xak ni'pa i que quicotic, miqui ya qui
c’'ux xui che i quicotemal; xak ni’pa i quiqui
lo’ ubitak-que, miqui ch’ob xui lo’oj. **Ni'pa
i quiqui chacuj wach tak "o chuwach i jyub
ta’aj, cha c’'un piqui c’'ux, n-xui ta ile 'o u
chac chique, man i jyub ta’aj chi cakil wo’or,
ya ca q'uisic.

2 Cwaj yin chi yix, lic n-ta quix c’achir
che. Jun achi chi n-ta rixokil, cu ya mas
rib chu ’onquil u chac i Kajwal, xak chu
"anic i chom chuwach. *We c’ulinak chic,
ire xui cu ch’ob u c’aslemal chuwach i jyub
ta’aj, xui cu ch’ob u ’onquil wach cu maj u
wach i rixokil. *Xak queje chique ixokib:
jun ixok we c’ulinak chic, junwi cu ch’ob ire
chuwach i jun chi n-ta rachijil. I jun chi n-
ta rachijil, ire cu ya mas rib chu "onquil u
chac i Kajwal; craj ire re i Kajwal i u c'ux,
xak i u ch’acul. Péro n-queje ta ile che i jun
chi "o rachijil; ire xui cu ch’ob i ropis ru’ ja,
xui cu ch’ob u "onquil wach cu maj u wach i
rachijil.

»Xin bij iri chiwe, ‘anbal "utz chiwe yix,
n-to’ ta jec’bal iwe xin bij. Xui-ri, cwaj yin
chi yix ix "utz ix chom, lic i yom i c’'ux chu
"onquil wach craj i Kajwal, n-ta quix "atiw
chu ’onquil.

**Mok ’o jun achi, cu bij chi 'utz ca c'uli
u mi’al man ya quic’aw u "apojil; we cu bij
ire "o u chac ca c'uli’ic, chu "ana pacha cu
ch’obo. ’Utz cha c’ulanok, man ile n-mac
taj. ¥ Xak mok o jun achi cu bij chi n-presis
taj ca c’uli u mi'al. We queje ile cu ch’obo,
chu’anauri wach i cu bij, we n-ta ca’atiwic;
chu "ana "ut we lic jiquil u c’'ux che, wach u
ch’obom. "Utz i cu’an i achi-le. *Que’elok,

pachin i cu bij we ca c’uli umi’al, 'utz-i, xui-
ri we n-ca c’uli taj, mas 'utz.

*Jun ixok, we "o rachijil, o re i "atbal tzij
che, tz’akat je c’aslic. We xcam i rachijil, o
pu’ab 'uri we craj ca c’uli tan chic; xui-ri,
cha c’uli ru’ jun achi chi u yom rib pu’ab i
Kajwal. “Péro quin bij yin mas ca quicotic
we ca cangj utuquel queje ile. Quin na yin
"o u Tewal i Dios pin nojbal che i xin bij-le.

8

I ti'ij sujtal chiquiwach i tiox

"Wo'or quin ya i nojbal chiwe, chirij u
tijawic i wa chi sujtal chiquiwach tak i tiox.
Konojel 'is keta’am chi ne te c’aslic. Mok
"0 jujun chiwe chi lic queta’am ile; ique "o
‘uri qui no’oj, xui-ri, we n-ta c’axnabal qui
c'ux, to’ quiqui "an nim ’uri che quib rumal
i queta’am-le. Are i c’axnabal c’uxij mas cu
rik u chac chakaxol. *Pachin jun cu bij chi
lic’0 u no’oj, "alaj "uri chi maja cu rik i sakil
nojbal. *Xui-ri, jun we c’ax cu na i Dios, i
Dios reta’am chi i jun-le re ire.

“Wo'or 'ut quin bij usuc’ chiwe che i
wa chi sujtal chiquiwach tak i tiox-le: yoj
keta’am chi xa jun i Dios, n-ta chic jun chic;
i juban ne te sakil. °Je ’o i winak que binic
chi je ’o juban chic tiox: "o i je o chuwach i
jyub ta’aj, xak "o i je "o chicaj, quiqui bij. Lic
je q'ui i qui tiox, xak je q'ui i cajwal. °Xui-
ri, chake yoj, xa jun i Dios ’olic, ire are i
Ta chicaj. Are ire "anawnak ronojel wach i
“olic, y yoj oj "olic man coj ajwax che. Xak
xa jun i Kajwal, are i Jesucristo. Are ire
yijbawnak ronojel i o chuwach i jyub ta’aj,
y xa rumal ire "o ka c’aslemal yoj.

7 Xui-ri, n-conojel taj queta’am ile. 'O
jujun chique i kachalal, o’'onom lok ique lic
xqui coj qui 'ij tak i tiox, y wo’or, quiqui na
ique que macunic we quiqui tij i ti’ sujtal
chuwach jun tiox. We quiqui tij i ti’-le, que
tijin chu cojic u’ij i tiox quiqui na ique, man
ique maja kas jiquil qui c’'ux. ®Katzij, n-
are ti wach i caka tijo chi ca "anaw chake
we ’utz coj ril i Dios, xak we xi n-"us taj.
N-ta co’ono we caka tijo, we xi n-caka tij
taj; n-are ti ile ca "anaw chake we oj 'utz
chuwach i Dios. *Yix wi, wach i qui tijo, xui-
ri, chi ana cwent che, mokxa rumal i qui
‘ano-le, que i tzaksaj i iwachalal chi n-kas
ta jiquil qui c’'ux. *Yix chi iweta’am usuc’,
mok quix oc pa rachoch jun tiox, quix upon

chu tijawic i wa cu’ i quiqui "an u ’ij i tiox.
We jun kachalal quix rilo, chi n-kas ta jiquil
u c’ux, mok ire xa cu cowij u c’ux chu tijawic
i ti’ chi cojbal u’ij i tiox. "Xa rumal wach
iweta’am yix-le, qui tzaksaj 'uri i kachalal
chi Cristo xak xu ya rib chi camic rumal ire.
2Jun kachalal chi n-kas ta jiquil u c'ux, we
xa iwumal yix co’on u mac cu na ire, que’el
‘uri i ’anom i mac che ire, xak i "anom i mac
chuwach i Cristo. *Rumal-i, yin, we ’o jun
wachalal ca tzak chupam u mac xa rumal
wach i quin tijo, quin mayij "uri u tijawic i
ti’ rumal ire.

9

I apostelab ca majawic que to’ che qui
tzukic
! ;Xataba n-ta pin‘ab yin wach i quin
"ano? 'Olic pues. ;Xataba n-in ti rapéstol i
Kajwal? In rapdstol pues. ;Xataba n-wilom
tu wach i Jesus chi Kajwal? Wilom. ;Xataba
n-rumal ti in chac yin chi yix xi cuba i c'ux
che i Kajwal? Rumal. Mok "o jujun quiqui
bij chi n-in ta mer rapdstol i Kajwal; xui-ri,
chiwe yix "ut lic in rapdstol. Lic ca "alijinic
chi in apdstol re i Kajwal man ire o’onom
chiwe chi wumal yin xi jach iwib pu’ab ire.
*Pachin i c’ax que ch’aw chwe, chique
ique quin bij iri: *;Xataba n-usuc’ taj quin
qui tzuk i kachalal? Usuc’ pues. °;Xataba
n-ta we yin chu "onquil pacha quiqui "an
i juban chic apostelab? Yin we tene o
wixokil chi xak creyent, ;xataba n-usuc’ taj
we xak quin c’am bi wu’ are quin ’e chi qui
solixic i kachalal? Usuc’ pues, ‘o we che,
xak jun ru’ pacha quiqui 'an i ma Pédro,
xak i juban chic apostelab, xak i je u cha’
i Kajwal. *Mok qui bij yix xui yin ru’i ma
Bernabe "o u chac coj chacunic, ch’acbal re
wach i caka tijo y te’uri caka paxsaj u tzij i
Dios. 7;Xataba "o jun soldddo cu tojo wach
i cutijo? N-cu toj taj. Xak i rajaw i ticon®,
;xataba n-cu tij ti u wach i u ticon? Cu tijo
pues. Xak i rajaw i chicop’ ;xataba n-cu tij
ti leche chi cu yitz'o? Cu tijo pues. (Xin bjj
ile chiwe c’unsabal chi c’ux, chi yin "o we
che wach i tzukbal we.)
sXak n-to’ ta pu nojbal winak ca pe wi i
xin bij-le, man queje cu bij i "atbal tzij chi
tz'ibtal canok. °I wuj re i mam Moises cu

bij, “Mi coj u bosal jun boyex we ca tijin
chi chac chi relsaxic u wach i trigo*,” (n-
ta co’ono we cu tijo). ;Xataba xu bij i Dios
ile man c’ax que u na i boyexab? *N-are
taj, xa are kumal yoj xu bij i Dios i tzij-le;
xa kumal yoj tz'ibtal can i tzij-le. Pachin ca
chacun pa abixbal, xak pachin ca jach’awic,
ca majawic quiqui tij nu wach i qui ticon.
1Xak queje yoj, ‘o ka ticom chiwe yix; are u
tzij i Dios. ;Qui na bawa yix chi n-cu maj
taj we ca ya’ chake wach caka tijo pacha
ka cosech? Ca majawic pues. *I juban
tijonel, we que i tzuku, mas "o ne ke yoj-i
chiquiwach ique, che i ka tzukic.

Xak o ke yoj caka tz'onoj te chiwe, xui-
ri n-xka tz'onoj taj. Ronojel xka ch’ijo, man
‘utz n-ta ca ‘atiw i cojonic yix che i 'utz laj
tzij re i Cristo. “Iweta’am 'ut, ni'pa i je aj
patanib pa rachoch i Dios, ni’pa i je aj cojol
qui sipon i winak pa altar chuwach i Dios,
xak ca ya’ chique wach i quiqui tijo; quiqui
tzukbej quib che tak i wa chi quiqui sipaj i
winak chila. *Xak queje yoj, i Kajwal u bim
canok chi yoj chi oj aj paxsanel re u tzijol
i ’elbal chi sak, caka tzukbej kib che i ka
chac-le. *’0 te we yin che ile, xui-ri yin n-
in tz'onom ta chiwe. I tzij-i chi quin tz'ibaj
chiwe, n-tz'onbal ta re, we ’o qui ya chwe.
N-in tz’onom taj, y lic quin quicot rumal. I
quicotemal-le, mi jun cu maj chwe; mas "utz
vi/e tene quin cam rumal i numic chuwach
ile.

“Yin n-quin 'an ta nim che wib rumal in
aj paxsanel i 'utz laj tzij re i Dios, man quin
na yin chi lic chinkul "o wi u bixquil. {To’ in
wach yin we n-quin paxsaj tu tzijol i "elbal
chisak! "We tene to’ in rayijbal yin quin "an
ichac-le, caya’ ni tojbal re "uri chwe. Xui-ri,
quin ’an in chac-le man lic chinwach "o wi
u ‘onquil; i Dios u yom u "anic chinkul. Are
i rumal-i quin tijin chu "onquil. * ;Wach i
tojbal-we "ut quin riko? Are i tojbal-we are
i quicotemal chi ca pe pinwi are xin paxsaj
u tzijol u tzij i Dios chi n-ta tojbal-we xin
tz'onoj rumal. Quin quicotic man n-quin
tz'onoj taj wach ca ya’ chwe rumal in chac
chi quin paxsaj u tzijol i 'utz laj tzij re i
Cristo.

I ma Pdblo xu "ano pacha i ca majaw
chiquiwach i rachi’il

9:7: I'mer tzij xu bij are iri: i aj ticon re Giva. t 9:7: Imer tzij xu bij are iri: i aj yu‘ul Chij. * 9:9: Deuteronémio

25:4

¥Yin, n-ta jun winak ’o pinwi chi quin u
tako, xui-ri, in "anom che wib in qui mocom
conojel i winak, "anbal-re chi quiqui jach na
quib che i Cristo. ®Are in o cu’ i aj Israel
winak, quin 'an che wib pacha ique, man
queje ile quiqui jachbej quib che i Cristo.
Tupu n-in ta chic pu’ab i ’atbal tzij u tz'ibam
can i mam Moises, xui-ri, are in "o cu’ i aj
Israel, xak quin ya wib pu’ab i "atbal tzij-
le, ’anbal chique chi quiqui jach quib che i
Cristo. #Xak are in ’o cu’ i ne te aj Israel
winak, xak quin ’an che wib pacha ique, n-
quin coj ta retalil i "atbal tzij que i aj Israel.
Queje ile quin "ano, "anbal chique chi quiqui
jach na quib che i Cristo. Xui-ri, lic quin
coj i atbal tzij re i Dios man in yom wib
pwab i ’atbal tzij re i Cristo. *Xak are in
"o cu’ i kachalal chi n-kas ta jiquil qui c’ux,
xak quin "an che wib pacha ique, xa tobal-
que. Que’el 'uri, in "anom che wib pacha tak
i 'utz quiquil conojel, ch’acbal re i quelbal
chi sak jujun chique. #Ronojel ile quin "ano
rumal u paxsaxic u tzijol i ’elbal chi sak;
cwaj yin junam caka rik ni 'utz chi ca pe
pakawi rumal i tzij-le.

“Iweta’am yix, ni’pa i quiqui paj quib che
i’anem, je q’'ui que ‘e pa 'anem, xui-ri, xa
jun chique cu ch’ac i sipon. Xak queje yix
ile, chi bisoj u ch’aquic i sipon chi cu ya i
Dios. ®Ni'pa i quiqui yijba quib che i "anem,
ique lic quiqui jec’ quib che ni’pa i n-co’on
ta 'utz chique, man queje ile ca q'uiar qui
cho’ab. Lic uyej quiqui ‘an chu ch’aquic
jun sipon§ tupu n-ca najtin taj. Xui-ri, i
sipon chi caka ch’ac ni yoj oj re i Cristo, lic
ca najtinic que’e ’ij sak. *Rumal-i, yin lic
quin tij in ’ij chu ch’aquic i sipon; quin ’e
pa’anem; suc’ulic quin ’e c’a pa ca e q’uis
wi i be. Queje ile quin ’ano, n-to’ ta quin
etzanic; lic ronojel in cho’ab quin "ano™.
7 Are i quin "ano, lic quin ya in ch’acul pa
c'ax, lic quin pec’u cho’ab in ch’acul. Queje
quin "an ile, mokxa n-quin rik ta chic i sipon
re i Dios. Man yin ne li in c’'utum chique i
winak wach i quelbal chi sak, rumal-i, to’ in
wach "uri we n-quin rik ta chic i we yin.

10

Maka coj qui’ij i tiox chi xa ril je "antalic

'Ix wachalal, cwaj yin quiwetamaj wach
xqui 'an i katit ka mam ujer. Je conojel ique
xe bin chuxe’ i sutz’ re i Dios; xak conojel
ique xe totaj rumal i Dios are xe ’ax che i
mar Cak. *Conojel 'uri xkajsax ya piquiwi
rumal i sutz’, xak rumal i mar; rumal-i xe’el
chique je re i mam Moises. °Xak conojel
ique xqui tij i wa chi xwinakir cu’ rumal i
Kajwal. *Xak i qui ya’ yatal chique rumal
i Kajwal, conojel ique xqui tu'u. I yale, xel
che i abaj chi xbin cu’ ique pa xe bin wi; i
abaj-le, are i Cristo. *Ique tupu xquil ronojel
ile, laj conojel xqui petsaj i roywal i Dios
piquiwi. Rumal-i, xe cam can che i jyub
tZ'inilic pa i xe bin wi.

*Queje xa ’ani ile, c'utbal re chake yoj,
maka rayij tak i n-"us taj, pacha xqui "an
ique. "Xak maka coj qui ’ij i tiox chi xa ril je
"antalic, pacha xqui "an jujun chique ique.
Xqui 'an pacha i tz'ibtal can chupam i wuj
re i Dios chi cu bij: “I winak xe cubi chu
tijawic 1 qui wa, i qui ya’; te’uri xe walijic,
y xe oc chi xajawic (chuwach i qui tiox re
éro).” Queje ile tz'ibtal canok®. *Xak maka
"an i n-ch’am taj ru’ i ka ch’acul pacha xqui
"an jujun chique ique, y xe cam je veintitres
mil chique che jun ’ij. °Maka tij u ’ijol i
Kajwal cakilbej-re we ca pe roywal; queje
ile xqui "an jujun chique ique, y xe camsax
‘uri cumal i cumatz. Mi bij yix chi n-"us
ti co’on i Dios chiwe; queje xqui bij jujun
chique ique, y xe camsax 'uri rumal i dngel
aj camsanel.

U Queje xe ic’aw wi i katit ka mam ile
ujer, xak tz'ibtal ile chupam u wuj i Dios,
c'utbal-re chake yoj. Are ile, are cuxtabal-
re chake yoj chi oj o pa q’uisbal tak ’ij re u
wach i jyub ta’aj. ?Rumal-i, we "o jun, cu
na ire chi "utz ’olic, chu ’ana cwent che rib,
mokxa ca tzak chupam i n-"us taj pacha xqui
"an ique. ’Olic ca pe u tijawic i ‘ijol yix,
xui-ri, ni’pa ile chi ca pe piwi, ’is queje que
ic’aw wi i winak conojel. Xui-ri, i Dios quix
u to na chuwach ile, man queje ile u bim
chake. Ire reta’am u nimal u cowil i c'ux,
rumal-i xa "atalic wach tak ca pe piwi, ’ilbal
re u cubibal i c’'ux. Ire xak cu ya na chiwe
wach iwelbal chupam, queje ile n-quix tzak
ta rumal.

§ 925 Isipon-le, xa are juban u xak che’ "antal sotosic che, chi quiqui coj che qui jolom, c’utbal-re

chi xe ch’acanic.

“Yix, chi lic quix waj, iweta’am chi i katit
ka mam xe tzakic, rumal-i mi ya iwib chu
cojic u ’ij jun tiox chi xa ril "antalic pacha
xqui ‘an ique. *Quin bij iri chiwe, man
yix ix winak chi ’o i no’oj; chi ch’obo "ut
wach i quin bij-i, we lic usuc’. *Are caka
tu’ i vino chi cuxtabal re u quiq’uel i Cristo,
caka tioxij che i Dios rumal; are caka’an ile,
que’el "uri "o re i Cristo chake. Xak queje
i caxlanwa chi caka pir chakawach y caka
tijo, cuxtabal re u ch’acul i Cristo, xak que’el
chake chi’oreiCristo chake are caka’anle.
VXa jun chi caxlanwa caka tij konojel, tupu
0j q'ui; rumal-i coj e’elok xa o jun ch’aculaj.

#Chiwila ba i aj Israel winak, wach usuc’
chique are quiqui tij che i ti’ chi sujtal
chuwach i Dios; que’el chique junam qui
wach ru’ i Dios. ¥Xak queje i ti’ chi sujtal
che jun tiox. Pues n-are ta xin bij chi'o u’jj
jun tiox chixaril "antalic, xak n-tu 'ij i ti’ chi
qui yom i winak chuwach. »Are i quin bjj
are iri: ni’pain-queta’am ti Dios, are quiqui
ya jun sipon che jun tiox chi xa ril "antalic,
n-che ti Dios quiqui ya wi, xa chique itzel
tak tew quiqui ya wi. N-cwaj taj we qui ya i
wach cu’ itzel tak tew-le. *Yix, chi qui tij
i vino cojbal u ’ij i Kajwal, n-camajaw taj
we xak qui tu’ i vino chi cojbal qui ’jj itzel
tak tew. Qui tij i caxlanwa re i Kajwal, n-
ca majaw ta 'uri we xak qui tij i caxlanwa
que itzel tak tew. *; Xataba cakaj "uri, caka
petsaj roywal i Kajwal chikij rumal i tiox chi
xaril "antalic? ;Xataba mas "o ka cho’ab yoj
chuwach i Dios? Lic n-taj.

Maka "an pacha i to” cakaj yoj; chaka
"ana wach i 'utz que’el chique i kachalal

#Mok "o jun cu bij: “Is yatal chic chwe
pachique cwaj quin "ano,” cu bij. Katzij ne-
ri, 'is yatal chic chake, xui-ri mok ’o i n-ca
majaw taj. Katzij ’is yatal chic chake wach
i caka ’ano, xui-ri mok "o i caka ’ano chi mi
jun’o co’on re che. *Mi tzucuj xui tak i "utz
chiwe yix; are, chiya i c’'ux chu’onquil wach
i que’el 'utz chique i iwachi’il.

»Yix are qui lo’ i ti’ pa q’uebal, mi tz'onoj
we xa are sujtal chuwach i tiox, xui-ri, chi
tija n-ta xak mu bij i c’'ux che. *Man i jyub
ta’aj, xak ronojel ni’pa i ‘o chuwach, ’is re i
Kajwal.

7 Xak we "o jun chi n-kachalal taj, we xu
bij chiwe que i ’ana jun wa’im ru’, pues
we quiwaj, quix ’e ru’. Chi tija wach cu

ya chiwe; mi tz'onoj che we are i ti’ sujtal
chuwach i tiox. *Xui-ri, we 'o jun cu bij
chiwe: “I ti’-i, are sujum chiquiwach i tiox,”
co’ono, mi tij 'uri i ti’-le. Queje chi 'ana ile,
mi tijo, rumal re ire, man 'utz n-ti cu bij u
c’'ux rumal. ®Are u c’ux ire, xin bij chiwe,
man i ¢’ux yix n-ti cu bij che.

Mok ’o jun chiwe cu bij: “Bay, ’o pin’ab
yin pachique i cwaj quin "ano, jwuchac "uri
’0 1 n-quin ‘an taj, xa rumal "o cu bij u c’'ux i
jun? *Iyin, wach i quin tijo, quin tioxij che
iDios rumal, jwuchac 'ut quin qui ch’a-ch’a
wach i quin tijo?” mok cu bij. *'Ix wachalal,
ronojel wach i qui "ano, chi ’ana cojsabal u
’ij i Dios: wach i qui tijo, wach i qui tu’u, xak
wach i qui "ano. **Chi "ana cwent che wach
i qui 'ano, mokxa que i tzaksaj i je re chic i
Dios, o xak ique chi c’a maja je re i Dios; we
je aj Israel winak, o we ne te aj Israel. *Xak
queje quin 'an yin; ronojel wach i quin "ano,
quin 'an pen chi 'utz que’el chique conojel.
N-xui ti wach i que’el "utz chwe yin quin
tzucuj, xak quin tzucuj wach i que’el 'utz
chique i juban, quiqui rikbej re i quelbal chi
sak.

11
'Chi’anayix pachaiquin ‘anyin, chi quin
"ano pacha xo’on i Cristo.
I ca majawic chi quiqui 'an ixokib pa
molbal’ib
?Ix wachalal, quin quicot iwu’ man nic
are wi quin i c’'unsaj pi c’ux, xak quix tijin
chuanic pacha i xin c’ut can chiwe. *Wo’or
cwaj yin qui ta u be chi i Dios are u wi u
jolom i Cristo; xak i Cristo are qui wi qui
jolom i achiab; xak i achiab je qui wi qui
jolom i quixokil. *Jun achi, are cu tz'onoj
che i Dios pa molbal’ib, are xak cu bij chique
wach u "alijinsam i Dios che, we u ch’'ukum
ujolom, q'uixbal que’el ile che i Cristo, man
ire uwi ujolom i achi. °Xui-ri, jun ixok, are
ca ch’a’at ru’ i Dios pa molbal’ib, are xak cu
bij chique wach u "alijinsam i Dios che, ire
we nu ch’ukum ti ujolom, q’uixbal que’el ile
che i rachijil, man i rachijil are u wi u jolom
ire. Xak jun que’elok pacha elsam bi u wi
ronojel. ‘Jun ixok, we n-cu ch’uk ti u jolom,
mas 'utz uri we tene ca c’atzix u wi ronojel.
We lic q'uixbal che jun ixok chi ca c’atzix u
wi ronojel, we xi 'elsam u wi ru’ nawax, xak
quixbal 'uri che we nu ch’ukum ti u jolom
are ca ch’a’at pa molbal’ib. Jun achi, n-"us

taj cu ch’uk ujolom; n-cu maj taj man queje
ca majawic pacha i Dios, xak ca "alijin u'ij u
chomal i Dios che. Xak queje i ixok, ca alijin
u'{j u chomal i rachijil che. *Man i Dios are
xo’on i nabe achi, n-che ti ixok xel wi, are i
ixok xel che achi. °I ixok "antalic rumal re
achi; i achi n-"antal taj rumal re ixok. *’0
u chac "uri cu ch’uk u jolom i ixok, 'ilbal-re
che chi i rachijil o puwi, man xak coj quil
i dngel. " Xui-ri, chuwach i Kajwal, xak jun
ka ’ij, man ma teji ixokib, n-ti achiab "uri;
xak ma teji achiab, n-ti ixokib "uri. “Katzij,
i nabe ixok xel che i nabe achi; xui-ri, wo’or,
iachiru’ ixok calax wi; y ronojel ’is ru’ i Dios
ca pe wi.

BJun ixok, are cu tz'onoj che i Dios, we
nu ch’ukum ti u jolom, ; utz ile qui bij yix?
“Wachalal, lic ke-wi keta’am chi lic q'uixbal
che jun achi we nimak u wi. *Xui-ri, jun
ixok we nimak u wi, n-q'uixbal taj, ‘o u’jj
rumal, man i Dios u yom u wi che, ch’ukbal-
re u jolom. *We je ’o jujun, junwi quiqui
ch’ob che ile, yin "ut xui quin bij chique chi
yoj "ax caka 'an wi ile; xak queje ile quiqui
"an i jutak tzobaj re i Dios.

Chaka ’ana cwent kib are caka mol kib
chu tijawic i wa’im re i Kajwal
Y Are i quin bij chiwe wo’or, 'o u chac
quix in yaj jubi’, man wach i quix tijin
chu ’onquil are qui mol iwib, n-ta ’utz
co’on chiwe rumal; lic n-"us ta que’el chiwe.
Nabe quin bij chiwe chi yin in tom rason,
"0 jujun chiwe chi n-junam ti wach are qui
mol iwib pa rachoch i Dios; colo katzij ile
quin bij yin. ®Katzij 'o jujun chiwe quiqui
jec’ na quib chixol, man ca ’alijin na pachin
chiwe lic je re i Cristo, péro n-are ta ile quin
tijin chu bixquil. ?Yix, are qui mol iwib
chi wa’im, “Are i wa’im re i Kajwal,” qui bij
che. Xui-ri, we n-quiwachi’ilaj ta iwib chu
"anic, n-are ti cojbal u ’ij 'uri i Kajwal qui
"ano. # Are cu rik i ’or re i wa'im, "o i quiqui
min la quib nabe chu tijawic qui wa, "o i xak
que canajic c’a que numic, xak ’o i xa "abaric
quiqui ‘ano. #;Xataba n-ti iwachoch, pa
qui tij wi i wa, i ya'? "Olic pues. Are i quix
tijin chu "anic-le, xa qui xutbej bi que i qui
molom quib pa cojbal u ’ij i Dios. Xa qui ya
qui q'uix i je niba’. N-quin rik taj wach quin
bij na chiwe rumal. ;Xataba quin bij chiwe
chi utz quix tijin chu "anic? Lic n-quin bij
taj.

Tusuc’ i wa'im are cuxtabal re u camic i
Kajwal
»1 c'utunic chi in yom can chiwe, ru’ i
Kajwal petnak wi. Queje xu 'an ire iri: are
a’ab wi chi xjachtaj i Kajwal Jesus piqui’ab
i aj ch’0’0j chirij, are maja ca chaptajic, ire
xu chap i caxlanwa, *y xu c’amwaj, xu tioxij
che i Dios; te’uri xu piro, y xu bij: “Chi tija;
iri are in ch’acul chi ca pirtaj na, anbal "utz
chiwe yix. Queje iri chi ’ana, cuxtabal we
yin.” (Queje ile xu bij chique u tijoxelab.)
»Xak queje xu 'an che i vino are xutzin i
wa’im; xu chap i bas y xu bij chique: “I vin-i,
are in quiq'uel c’'utbal reitrat c’ac’ chico’on
iDios cu’ i winak; i in quiq’uel, are aj uc’anel
re i trat-le. Are qui tij tak iri, chin i cC'unsaj
chi c’'ux.” (Queje ile xu bij i Jesus chique.)
% Rumal-i, are qui tij i caxlanwa ru’ i vino,
quix tijin "uri chu c’utic chique i winak chi
are u camic i Kajwal are i tobal-ke. Queje ile
que’elok c’a are ca c’un tan chic i Kajwal.

Are caka tij i wa'im re i Kajwal, chaka
ch’obo wach usuc’

#Rumal "uri, we "o jun chi n-kas ta cu coj
u 'ij i Kajwal are cu tij i caxlanwa ru’ i vino,
xa ca tijin "uri chu kajsaxic u’ij i u ch’acul
i Kajwal, xak i u quiq’uel. ?Rumal ’uri, yix,
are qui tij i caxlanwa, xak qui tu’ i vino, chi
na u be we 'utz i c’'ux, o we n-'us taj. *We
"0 jun to’ cu tijo, to’ cu tu’u, n-cu ch’ob taj
chi are u ch’acul i Kajwal, xa cu petsaj "uri u
tojic u mac chirij. *Yix, queje ile quix tijin
chu "anic, rumal-i je q’ui chiwe ix iwab, n-
ta i cho’ab, xak ’o jujun chiwe je camnak
rumal. * Xui-ri, we lic caka na’o wach co’on
i ka c’ux, y caka suc’ba, n-ta tojbal ka mac
‘uri cu tak li Kajwal pakawi. 21 Kajwal, are
curikikamac, cojuyajubi’ pacax, suc’bal-
ke co’ono, man 'utz n-ca sachbex ti ka wach
cu’ito’ je re uwachijyub ta’aj.

»Rumal ’uri, ix wachalal, chiwoy’ej na
iwib chiwach, are qui mol iwib che i wa’im.
*We "o jun lic ca numic, chu tija bi u wa chi
rachoch; queje ile chi’ana, man n-qui petsaj
ti u tojbalil i mac chiwij. 'O chic juban tzij
cwaj quin bij chiwe, xui-ri, c’a te quin bij are
quin upon iwu’,

12

Iu Tewal i Dios cu ya i ka chac chaka jujunal

'Ix wachalal, ni’pa tak i u yom u Tewal i
Dios chake, "anbal re u chac, cwaj yin lic qui
ta usuc’,

’Lic iweta’am, yix ujer are c’a maja qui
cubaic’ux che i Cristo, xi ya iwib chi terejic
chiquij tak i tiox chi xa je mem. *Wo’or ix
re chic i Dios, rumal-i cwaj quiwetamaj iri:
we "o jun cu bij, “iCha c’okox i Jesus-le!” cu
bij, ire-le n-uc’am ta ’'uri rumal u Tewal i
Dios. Xak we ’o jun cu bij, “Are i Jesus are
i Kajwal,” ire-le uc’am "uri rumal u Tewal i
Dios.

‘I tak i patan chi cu ya i Dios chake, lic n-
xak ta jun u wach, xui-ri, i u Tewal i Dios
chi ca jachaw chake, xa jun. °’Is jalajuj u
wach i ka patan che i Kajwal, xui-ri, xa jun
i Kajwal chi coj tijin chu ’anic u chac. ‘Tu
chac, ’is jalajuj u onquil caka ’an che; xui-ri
are i Dios ca 'anaw i chac-le. ’I Dios cu ya
jun ka patan chaka jujunal, chi are u sipon
chake, "alijinsabal-re chi’o u Tewal ku’, xui-
ri, craj ire chi 'utz que’el chique conojel ru’
isipon-le. ®Are i u Tewal i Dios cu ya chique
jujun, chi wach i quiqui bij, lic o u nojbal
che i qui tzij; xak queje juban chic, wach i
quiqui bij, are "alijinsabal-re chique i winak
wach i sak laj tzij re i Dios; xak ique, xa
rumal u Tewal i Dios que tiqui che i chac-
le. *Xak "o juban chic, chi rumal u Tewal
i Dios, lic nim i u cubibal qui c’'ux che i
Dios. Xak are i mismo u Tewal i Dios chi
cu ya chique i juban chic chi que cutzirsaj
iwabib. *Xak rumal ire o jujun ’o piqui’ab
quiqui "an tak i mildgro; xak "o jujun je ajbil
re chique i winak wach u ’alijinsam i Dios
chique. Xak o juban chic chi que tiqui chi
retamaxic wach ’o ru’ jun winak, we are u
Tewal i Dios, o we xa are itzel tew "o ru’.
Xak "o juban chic, chi rumal u Tewal i Dios,
quiqui rik jun ch’awbal chi n-quiqui ta tu
be. Xak ’o juban chic, chi rumal u Tewal i
Dios, que tiqui chu "alijinsaxic wach usuc’ i
tzij-le. “Xui-ri, ni’pa i ca "anic-i, xa are u
Tewal i Dios ca 'anaw ronojel. Ire, xa jun;
are ire ca jachaw chake chaka jujunal wach
caka ’ano, pacha craj ire cu ya chake.

0j u ch’acul i Cristo
? Are o'onom i Cristo, queje pacha jun
ch’aculaj. Jun ch’aculaj, q’'ui u wach; o u
"ab, "o rakan, ’o u jolom, n-xak ta jun u
wach; xui-ri, xa jun chi ch’aculaj o’onom.
BKonojel yoj, xoj e’elok oj u ch’acul i Cristo,

xa jun xe’elok. N-ta co’ono we oj aj Israel
winak, xak we oj aj Griégo winak; n-ta
co’ono we xa 0j u mocom jun chic, ‘o we
n-ta kajaw. Are xkajsax ya pakawi, xa oj
jun ch’aculaj xoj e’elok rumal u Tewal i
Dios; xak xa jun u Tewal yatal chake chaka
jujunal.

“Yoj chi oj re i Cristo oj pacha jun
ch’aculaj. Jun ch’aculaj, q'ui u wach, n-xak
ta jun. *I rakan i ch’aculaj, we cu bij: “Yin
n-in ta "abaj, rumal-i n-in ta re i ch’aculaj,”
mok cu bij, ;jxataba n-re ta 'uri i ch’aculaj?
Re pues. *Xak i u xiquin i ch’aculaj, we cu
bij: “Yin n-in ta u ba'wach, rumal-i n-in ta
re i ch’aculaj,” mok cu bij, ;xataba n-re ta
‘uri i ch’aculaj? Re pues. ”We tene ronojel i
ka ch’acul ’is ka ba'wach, jwach i tanic "uri
caka ’ano? We tene ronojel i ka ch’acul "is
ka xiquin, jwach i sikanic "uri caka ’ano?
8 Xui-ri, i Dios 'is u yijbam pacha craj ire; ’is
pa ropis-wi, pa xe u coj wi che i ka ch’acul.
We tene ronojel xa jun u wach, n-ta ne ka
ch’acul-i. ®Xui-ri, n-queje ti ile xelic; tupu
q’uial u wach ’o che, xa jun ch’aculaj elnak
ronojel.

“Rumal-i, i ka ba’'wach n-cu bij ta che i
kaab: “Yet, n-ta a chac chwe.” Xak queje i
ka jolom, n-cu bij ta che i kakan: “Yix, n-ti
i chac chwe.” N-cu bij ta ile. ?Ni’pai’o che
ika ch’acul, o jujun chique chi n-ta kas qui
cho’ab, caka bij yoj; xui-ri, ile mas quiqui
rik u chac chake. *Xak ni'pa i ‘o che i ka
ch’acul chi coj quix che, mas caka chajij;
xak ni’pa ile chi n-ca majaw taj ca ’iltajic,
pues caka ch’uku. *Xak ile chi 'utz we ca
‘iltajic, n-tu chac caka ch’uku. Queje ile xu
yijbaiDiosikach’acul; ni’pai’o che chin-ta
kas u’ij, u yom 'uri mas u 'ij. ®Queje xo0’on
iDios ile che i ka ch’acul; craj ire ni'pa tak i
"o che n-quiqui 'an ta ch’o’oj chiquiwach, xa
quiqui to quib chiquiwach. *We o c’ax che
junkakan jun kaab, xak ronojel i ka ch’acul
cuna u c’axc'ol. Xak queje ile, we xya’ u’ij
i kakan, we xi ka "ab, xak ca quicot ronojel i
ka ch’acul.

7Yix junam 'uri ix u ch’acul i Cristo, y
ni’pai’o che, 'is o ropis. *Rumal "uri i Dios
u yom i chac chi jujunal chi ix jutzobaj re
ire: nabe, je ‘o i apostelab; ucab, 'o jujun
je ajbil re chique i winak wach u "alijinsam
i Dios chique; urox, je o i tijonel que i
kachalal; te’uri "o jujun quiqui "an i milagro;

te’uri ‘o jujun que cutzirsaj iwabib; te’uri je
"0 jujun lic que tonic; te’uri ’o i que uc’aw u
tzam chique i je re i Dios, te’uri ’o i quiqui
rik jun ch’awbal chi n-quiqui ta tu be. # ;Je
conojel tak wa, je apostelab? ;Xataba cono-
jel je ajbil u tzij i Dios? ;Xataba xak conojel
’is je tijonel que i kachalal? ; Xataba conojel
quiqui "an i mildgro? *;Je conojel tak wa
quiqui rik utzirsaxic iwabib? ;Je conojel
tak wa quiqui rik jun ch’awbal chi n-quiqui
ta tu be? ;Xataba conojel ’is quiqui rik u
alijinsaxic i tzij-le chi junwi? N-conojel taj.
1x wachalal, chi ya i c'ux chu rikic tak i
sipon-le chi mas "utz; xui-ri, o jun chic mas
nim u chac chuwach ni’pa tak ile, chi 'o u
chaq_chi ya i c’'ux che; ile are i c’axnabal
c’uxij.

13

Chuwach i Dios, mas nim u chacic’axnabal
ka c'ux
'We tene quin rik qui ch’awbal conojel
i winak chuwach i jyub ta’aj, xak i qui
ch’awbal i dngel, xui-ri, we n-ta c’axnabal
in cux chique i winak, n-ta que’el wi
‘uri; xa que’el ‘uri pacha jun tambor to’
ca punpatic, xak pacha jun campan to’ ca
ch’inawic. 2Xak we tene i Dios cu ya jun
tzij chwe, chi que in bij chique i winak;
we tene xak quin ta u be wach u anom i
Dios chi n-quiqui ta tu be i juban; xak we
tene ronojel ’is weta’am; xak we tene quin
tiqui chi relsaxic nimak tak jyub pu q'uijibal
rumal u cubibal in c’'ux che i Dios; xui-ri, we
n-ta c’axnabal in c’'ux chique in lo’c’anij, n-
ta que’el wi uri ni’pa tak i quin "ano-le. *We
’is quin jach bi ronojel ubitak-we chique i
niba’ib, we xak quin ya wib chi ca porox
na in ch’acul rumal u cubibal in c’ux che i
Kajwal, xui-ri we n-ta c’axnabal in c’'ux, n-
ta co’on re chwe.
‘Jun, we ’o c’axnabal u c’'ux, ’o u nimal
u c’ux "uri chique i winak, xak aj "anol "utz
chique conojel; xak n-ca pe ti roywal we jun
rachi’il curik i 'utz; xak n-cu tzucuj ti u cojic
u ’ij ire, xak n-co’on ta nim che rib. °*We
’0 i c’axnabal u c’ux, chom 'uri wach i cu
’ano, n-to’ ta xui re ire cu ch’obo, n-to’ ta
ca pe roywal. Jun, we ‘o i c’axnabal u c’ux,
n-cu c’ol ti u mac ulo’c’anij pu c’'ux. *Xak n-
ca quicot ta che i n-suc’ul taj, xui ca quicot
che i ’utz suc’ulic. "Jun, we "o i c’axnabal u
c’ux, nimi cu cuyu; xak cul u c’'ux che u tzij i

rachi’il; xak cul u c’'ux che chi ronojel 'is "utz
quelic; xak cu ch’ij ni’pa i c’ax ca pe puwi.

¢ c’axnabal c’uxij o ni u chac chake que’e
’ij sak.  Xui-ri, cu rik ni ’ij chi n-ta chic
u chac we oj ajbil u tzij i Dios; cu rik ni
’ij chi n-ta chic u chac we coj ch’aw che i
ch’awbal chi n-caka ta tu be; xak n-ta chic
u chac we o i ka no’oj. °Wo'or, xa jubi’
keta’am, n-ronojel taj; wo’or xa jubi’ u bim
i Dios chake chi caka paxsaj chique i winak.
10 Xui-ri, are cu rik i 'ij chi Dios co’on chake
oj tz’akat, n-ta chic u chac chake pacha i
caka’an wo’or, ile to’ quic’awic. "' (Que’el na
chake pacha xe’el chake yoj, are oj ch’utik):
yin, are c’a in ac’al, xin ch’awic lic ac’al,
i in no’oj pacha ac’al, wach xin ch’ob pin
jolom, pacha ac’al. Xui-ri, are xin achiaric,
’is xin canaj can ile. 2 Are i coj tijin chi rilic
wo’or, are pacha coj taken chupam jun espej
chi n-kas ta 'utz, man n-kas ta sakil cakilo;
xui-ri co’on panok, cakil u wach i mer sakil.
Are i weta’am wo’or, xa jubi’; n-ronojel taj
quin ta u be che i Dios. Xui-ri, co’on panok,
ronojel ’is cwetamaj che, xak jun ru” pacha
i Dios ’is reta’am chwe yin.

BT u cubibal ka c’ux che i Kajwal, xak i u
cubibal ka c’ux che i 'utz chi cakil na, xak
i c’axnabal ka c’ux, i oxib-le n-tu q'uisic;
Xui-ri, are i c’axnabal ka c’'ux are i mas ‘o
rajwaxic chake.

14

'0 u chac ca ’alijinsax usuc’ jun
ch’awbal we n-ca tataj tu be
'Chi ’ana pen ’uri u c’axnabal i c’'ux che
i lo’c’anij, te’uri chi rayij u rikic tak i sipon
re i Dios. Che i sipon-le chi Dios cu jacho,
are i mas 'utz, are u rikic u bixquil chique i
winak wach u bim i Dios chiwe. *We "o jun
ca ch’aw che jun ch’awbal chi n-ca tataj tu
be, xui ru’ i Dios ’uri ca lapan wi; n-cu’ ti
winak ca lapan wi, man ique n-quiqui ta tu
be. Ile chi ca tijin chu bixquil are rumal u
Tewal i Dios, xui-ri, i usuc’ i tzij-le xa uwam
u wach. *Péro n-queje ti ile co’on i jun chi
cu bij chique i winak wach u ’alijinsam i
Dios che. I u tzij chique, are tobal-que che
qui c’aslemal chuwach i Dios, are yabal re u
cowil qui c’'ux, xak cubsabal re qui c'ux. ‘We
o0 i tzij quel pu chi’ jun chi n-ca tataj tu be,
xui che ire i 'utz; péro we "o jun chi ’o cu bij
chique i kachalal chi u "alijinsam i Dios che,

ire que u to 'uri che i qui c’aslemal chuwach
i Dios.

Cwaj yin, we ta iwonojel yix qui rik jun
i ch’awbal junwi, xui-ri, are mas cwaj yin,
are u rikic u bixquil chique i kachalal wach
u tzij i Dios chique. Mas 'utz iri chuwach i
tzij chi n-quiqui ta tu be i winak. N-tu chac
ile chique we n-ta jun ca bin chique wach
usuc’. Xui-ri, we ‘0 jun ca bin chique, cu
rik "uri u chac chique che i qui c’aslemal
chuwach i Dios. °Ix wachalal, rumal-i, we
tene quix ’e in solij, we quin ch’a’at iwu’
che i ch’awbal chi n-ca tataj tu be, n-cu rik
tu chac chiwe. Xui-ri, we que in bij chiwe
wach u "alijinsam i Dios chwe, ile "ut cu rik
u chac chiwe. Xak we quin c’ut chiwe wach
i weta’am yin che i sak laj tzij re i Dios, cu
rik "uri u chac chiwe. Xak we quin bij jun
tzij chiwe chi petnak ru’ i Dios, xak we quix
in tijoj che i be re i Dios, ile cu rik "uri u chac
chiwe.

1 ch’awbal chi n-ca tataj tu be, quin
junamsaj ru’ jun su’, xak ru’ jun quitara; ile
we n-"us ti u ch’awsaxic ca "anic, n-ca tataj
taj wach usuc’ i bix ca ch’awsaxic. ®Xak
queje jun trompet que i soldddo, we n-"us ti
u ch’awsaxic ca "anic, i soldddo n-que walij
la ta 'uri che i ch’o’0j. *Xak queje yix, wach
i quel pi chi’, we n-sakil tu bixquil, ;pachin
quix taw 'uri che i tzij? I xi bij, to’ ca c’ami bi
rumal i tew. *Katzij ne-ri, lic q’uial u wach
i ka ch’awbal chi, chuwach i jyub ta’aj; xak
ni’pa i coj ch’awic ’is "o usuc’. " Xui-ri yin,
we n-quin ta tu be u ch’awbal jun, quin €’el
che ire pacha in aj naj, xak ire, que’el chwe
yin, n-wach ta aj tinimit. *Rumal "uri, yix
chi lic qui rayij tak i sipon re u Tewal i Dios,
chi tz'onoj che ni’pa tak ile chi cu rik u chac
che i qui c’aslemal i jutzobaj kachalal.

“Rumal 'uri, we o jun ca ch’aw che jun
ch’awbal chi n-cu ta tu be, chu tz'onoj "uri
che i Dios chi ca ’alijinsax na che, wach
usuc’ que’el i tzij-le, man cualijinsaj chique
ikachalal. “Yin, we quin ch’a’at ru’ i Dios pa
ch’awbal chi n-quin ta tu be, are i wanima
ca ch’a’at ru’ i Dios, xui-ri, i in no’oj n-ta
co’on re che. *;Wach quin 'an 'ut? Quin
tz’onoj na che i Dios ru’” i wanima, xui-ri,
xak ru’ in no’oj quin tz'onoj na che. Quin
bixan na ru’ i wanima, xui-ri, xak ru’ in
no’oj quin bixan na. *Yet, are ca c’amwaj
ca tioxij che i Dios, we xui ca bij ru’ i tzij chi

*
14:21: Isafas 28:11-12

n-ca tataj tu be, i jun chi to’ cu ta, jwach u
ya'ic u wach "uri awu’ chu tioxixic ile? N-cu
ya taj, man n-cu ta tu be wach i ca bij. Mok

i a tioxbal-le che i Dios lic "utz, lic chom,

xui-ri i jun-le, n-ta co’on re che u c’aslemal

chuwach i Dios. *Yin quin tioxij che i Dios
man u yom chwe mas quin ch’a’at che i tzij
chi n-ca tataj tu be, mas quin tiqui yin che
ile chiwach yix iwonojel. *Xui-ri yin, are
quin ch’a’at pa qui molbal’ib i je re i Cristo,
are i cwaj yin, quin bij i tzij chi quiqui ta

u be, tijojbal-que. Mas 'utz queje ile quin

"ano, tupu xa jo'ob tzij quin bij; 'utz na ile

chuwach i quin bij lajuj mil tzij chi n-quiqui

ta tu be.

»Tx wachalal, mi ’ano pacha ix ch’utik
che i ch’obonic. Katzij, 'utz we ix pacha
ix ch’utik chi c’a maja que macunic, xui-
ri chi "ana che i no’oj pacha ix achiab chic.
2 Chupam u wuj i Dios, queje iri cu bij:

Che i tinimit-i, quin ya ni in tzij chique ru’
qui chi’ i junwi qui ch’awbal.

Quin ya in tzij chique ru’ qui chi’ i ne te cach
aj tinimit.

Tupu queje ile quin ’an chique, ique n-
quiqui coj ti retalil che wach i quin
bij.

(Queje ile xu bij i Kajwal™.)

2 Che i tzij-le chi tz'ibtalic, cakil yoj iri:
jun ch’awbal chi n-ca tataj tu be, ile 'ut are
c'utbal-re chique ni’pa c’a maja que cojon
che i Kajwal; n-are ta c’utbal-re chique i je
cojon-nak chic. Xui-ri, i je cojon-nak chic,
caya’ chique chi quiqui bij chique i cachalal
wach i tzij chi u ’alijinsam i Dios chique;
n-are ta chique i maja que cojonic. »Yix,
are ix moltajnak, we iwonojel quix oc che
i ch’awbal chi n-ca tataj tu be, y we xe oc
juban winak iwu’ chi ni cwenta taj, o we n-
que cojon ta che i Kajwal, quiqui bij na "uri
chi xa ix ch’uj, (rumal i ch’awbal-le chi n-
quiqui ta tu be). *Xui-ri, we quix tijin chu
bixquil wach u ’alijinsam i Dios chiwe, we
cocjun iwu’ chi ni cwenta taj, we xi maja cu
jach rib che i Kajwal, ire cu na "uri u mac pu
c'ux, are cu ta wach quix tijin chu bixquil.
Ire, iwumal yix, cu na 'uri u be chi aj mac.
»Que’el 'uri che, wach i ruwam rib pu c’'ux
ca alijinsax che. Teuri, ire ca xuqui’ic, y cu
coj u'ij i Dios; cu bij chi i Dios lic "o iwu’ yix.

Are caka mol kib, moj ch’okowic

% ;Wach ’ut, ix wachalal? Are qui mol
iwib, je "o ni quiqui bixaj ni u ’ij i Dios, xak
je o ni quiqui c’ut chique i juban; xak je o
ni quiqui bij wach ualijinsam i Dios chique.
Xak je "o ni quiqui bij na jun tzij chiwe che
i ch’awbal chi n-ca tataj tu be; xak je ‘o
ni quiqui bij na chiwe wach usuc’ i tzij-le.
Xui-ri, ronojel tak ile, chu rika u chac che i
c’aslemal yix chi ix jutzobaj re i Dios. “We o
i que ch’aw che i ch’awbal chi n-ca tataj tu
be, chiqui jala na quib che i ch’a’atic; xui-
ri xa je queb, o xa je oxib que ch’awic, me
ch’aw q’ui. Xak "o u chac "o jun chic cu sakij
chique conojel wach i xqui bij-le. *We n-
ta jun ca sakiw chique wach i quiqui bij, me
ch’aw "uri pa molbal’ib; xui che ch’a’at ru’ i
Dios quituquel. ?Xak queje ique chi quiqui
bij wach u ’alijinsam i Dios chique, chiqui
"ana xa je queb oxib; i juban "o u chac chiqui
taube we licru’i Dios petnak wi wach i xqui
bij, o we n-ru’ taj. *Ique chi je cul chu tayic,
we xak te’et "o jun chique chi’o i cu biji Dios
che, ijun chi ca tijin chi tzij, chuxlan na 'uri
che u tzij. *We queje ile, iwonojel yix chi
0 i tzij u "alijinsam i Dios chiwe, quix tiqui
chu bixquil we qui jal iwib chu "onquil. We
queje ile qui "ano, conojel que nawic, xak
conojel ca q'uiar u cowil qui c'ux. *Ni'pa i
je ajbil re i tzij chi ca "alijinsax chique rumal
i Dios, we xpe jun tzij re i Dios piqui jolom,
are ique je rajaw umpa quiqui bij na, xui-ri
chacoy’ej na. *Man we coj ch’okowic, n-are
ta re i Dios ile; are i craj i Dios, 'utz chom oj
olic.

Chi ’ana yix pacha quiqui 'an i je re i
Cristo pa ronojel tak tzobajil pa quiqui mol
wi quib; *i ixokib me ch’awic are i molom
iwib, man n-yatal ta chique we que ch’awic.
"0 u chac que cojon chique i cachijil pacha
cu bij i ujer "atbal tzij. **I ixokib, we "o cacaj
caquetamaj, chique tz’onoj chique i cachijil
ru’ ja; n-cu maj ta chique we que ch’aw pa
molbal’ib.

* ;Xataba iwu’ yix xpe wi i u tzij i Dios?
N-iwu’ taj. ;Xataba xui chiwe yix yatal wi?
N-xui taj. ”We o jun chiwe yix, cu na ire chi
"o pu’ab cu bij u tzij i Dios chique i winak, we
xi jun chic patan yatal che rumal u Tewal i
Dios, chu ta ube "uriiri: i tzij-i chi xin tz'ibaj
chiwe, are u bim i Kajwal chi qui "ano. *Xui-
ri, we "0 jun n-co’on ta cas che wach in bim,
mi ‘an cas 'uri che ire.

»Ix wachalal, chi ya iwib chu bixquil u
tzij i Dios (are ile mas cu rik u chac chique
iwachalal); xui-ri, me i ’atij i que ch’aw che
i ch’awbal chi n-ca tataj tu be. * Xui-ri,
ronojel wach i qui "ano, chi "ana pacha ca
majawic; mix ch’okowic.

15

I Jesucristo walijnak chiquixol i camnak

'Ix wachalal, cwaj quin c’unsaj chi c’ux i
tzij chi xin bij can chiwe che i ’elbal chi sak;
cwaj quin bij usuc’ chiwe. 1 tzij-le are i tzij
chi xi coj yix, xak c’a are o wi wo’or chi lic
jiquil i c’'ux che. *Rumal i tzij-le, quix el yix
chi sak, xui-ri, we n-qui sach ti u cubibal i
c’'ux che wach i xin bij, o we xa junwi xi cojo.

*Nabe, i tzij chi xin c’ut chiwe, xak jun ru’
i c'ut-tal chwe yin; are iri: i Cristo xcamic
tojbal-re i ka mac, pacha i tz'ibtal can ujer
cumal i ajbil u tzij i Dios (are c’a maja calax
wi i Cristo). “Xin bij chiwe chi ire xmukic,
xak xwalij churox ’ij, lic queje pacha cu bij i
tzij chi tz'ibtal canok. *Xak xin bij chiwe chi
xu c’ut rib che i ma Pédro, te’uri xu c’ut chic
rib chique i juban u tijoxelab. ¢Te’urixu c’'ut
rib chique i kachalal, mas che i quiniénto
cuc’am quib conojel. Chique ique je q'uic’a
je c’aslic, xui-ri je ’o jujun je camnak chic.
Te’uri xak xu c’ut rib che i ma Jacébo, y
te’uri chique conojel i apostelab.

sTe'uri, pa q'uisbal re, xak xu c'ut rib
chwe yin. Chupam i ij-le, in pacha jun
noch’ n-tz’akat tu ’ij, xak te’et xalaxic. *Yin,
n-ta kas in’ij pacha qui ’ij i juban apostelab;
n-kas ta ca majawic ca bix “apéstol” chwe,
man xin 'an ch’o’oj chiquij i je jutak tzobaj
re i Dios. ®*We ’o jubi’ in ’ij, xa are rumal
i rutzil u c’'ux i Dios chwe. I rutzil u c'ux
u yom chwe, n-to’ ta xu ya chwe, lic xu
rik u chac chwe man yin mas xin chacun
chiquiwach i juban apostelab. Xui-ri, n-
yin ta xin ’anawic, are i Dios xa anawic
rumal i rutzil u c’'ux chwe. *N-ta co’ono we
are yin quin paxsaj i tzij, o we je are ique
quiqui paxsaj, xak jun chi tzij caka paxsaj,
xak mismo are i tzij chi i cojom yix.

Ije camnak ca c’'un chic sak chiquiwach
“Bay, i tzij chi ka bim can chiwe are
iri: chi i Cristo walijnak chic chiquixol i
camnak, jwuchac ’uri "o jujun chiwe que
tijin chu bixquil chi i camnak n-que waljj

ta chic? *We ta katzij chi i camnak n-
que waljj ta chic, xak n-queje tene xwalij-i i
Jesucristo. “Ma ta xc’'un chic sak chuwach
i Jesucristo, n-tu chac 'uri coj tijin chu
paxsaxic u tzijol; xak i u cubibal i c’ux yix,
n-tu chac 'uri que’el chiwe. *We ta queje
ile, ni'pa ’uri i ka bim chiwe chirij i Dios,
que’elok xa t'orbal tzij, man ka bim chic
chiwe chi Dios xu c’'unsaj sak chuwach i
Cristo. We n-katzij taj chi i camnak ca
c’'unsax chic sak chiquiwach, xak queje "urii
Jesucristo, n-xc’unsax tene sak-i chuwach.
1] camnak, we n-que walij ta chic, xak n-
xwalij tene-ri i Cristo. Ma ta xwalij i
Cristo, i u cubibal i c'ux yix, n-tu chac "uri
que’el chiwe, xak c’o tene i mac-i chiwij.
s We ta queje ile, xak i kachalal chi je
camnak chic, xe sachsax tene-ri pa tojbal
mac. “To’ ne ka wach yoj-i we ta xa waral
chuwach i jyub ta’aj o wi i "utz chi koy’em
che i Cristo; lic to’ ka wach "uri chiquiwach
conojel i winak.

» Xui-ri, lic katzij chi i Cristo xc’un
chic sak chuwach; are ire i nabe xwalijic,
"alijinsabal-re chake chi conojel i camnak
que walij na. ?Rumal jun achi xoc li camic
chakaxol; xui-ri xak rumal jun achi que
walij ni camnak. *Conojel que camic man’o
re i Adan chique; xak conojel (i je re i Cristo)
que C’asi chic man o re i Cristo chique. *N-
xak jun taj coj walijic, man nabe xwalij i
Cristo; xui-ri are ca c'un chalok, te’uri coj
walij yoj chi oj re ire. *Te’uri pa q'uisbal re, i
Cristo cu kajsaj "uri qui cho’ab conojel ni’pa
ije ’o piquiwi i winak, ni'pa i pacha nimak
tak ’atol tzij, ni’pa tak i o qui cho’ab chi n-
ca’iltaj ta qui wach. Te’uri are tiquinak chic
che i qui cho’ab, cu jach i "atbal tzij pu’ab i
ka Kajaw Dios. ®*Man i Cristo n-quel ta cheu
patan chi "atol tzij c’a cu rik ni 'ij we xkajsax
ni qui cho’ab conojel i je aj ch’0’oj chirij. *1
quisbal-re chique chi ca sachsax ni u wach,
are i camic. “Man i Dios, ’is ronojel cu ya na
pu’ab i Cristo; queje ile tz'ibtal can chupam
iwuj re i Dios; xui-ri are cu bij chi "is ronojel
cu ya pu’ab, n-cu bij taj chi Dios mismo coc
pwab i Cristo, man are i Dios are yawnak
ronojel che i Cristo. *1I Cristo, are cu rik i
’ij chi are ’is "o chic pu’ab, te’uri ire, chi u
C’ojol i Dios, cu jach rib pu’ab u Kajaw, man
are ire yawnak ronojel pu’ab u C'ojol. Te'uri

15:37: I mer tzij xu bij are iri: “queje i trigo ile.”

i Dios ca q'uiji puwi ronojel i ni'pa i "olic.

»’0 jujun quiqui tz'onoj ca kajsax ya
piquiwi, tobal-que i je camnak chic quiqui
bij ique. Bay, we xak quiqui bij chi n-que
walij ta chic i camnak, jwuchac ut queje
quiqui ’an ile? I camnak, we n-ca c’'un ta
chic sak chiquiwach, jwuchac "ut quiqui
tz’onoj u kajsaxic ya piquiwi piqui q'uexel
i camnak?

* We n-katzij taj chi que walij chic i
camnak, yoj n-tu chac ne-ri we caka ya kib
pa camic chu bixquil i tzij-le. *'Ix wachalal,
ij ’ij in "o chuwach i camic. Lic katzij ile,
xak jun ru’ lic katzij chi nim in quicotemal
iwumal yix chi ix re chic i Kajwal Jesucristo.
2 We tene n-katzij taj chi coj walij chic,
(wach u chac 'uri xin tij uyej pa Efeso, pacha
jun achi ca tijin chi ch’o’oj cu’ itzel chicop?
We tene n-katzij taj chi coj walij chic, to’
quin ’an ne we-ri pacha quiqui bij i winak:
“Choj wa’ok, choj "abarok, man chwek ya oj
camnak chic,” que cha.

*»Mi ya chique quix qui t'oro, mokxa
que’elok pacha cu bij jun tzij: “Jun 'utz laj
winak, we que rachi’ilaj i ne te "utz, cu sach
‘uri u "onquil i 'utz,” ca bixic. *Chi jicba i
nojbal; chi mayij i quix macunic, man je 'o
jujun chiwe yix n-queta’am ti Dios; quin bij
ile chiwe, yabal re i q'uix, suc’bal iwe.

Are coj walij tan chic, i ka ch’acul n-cu maj

taj pacha i re wo'or
Mok "o jujun chiwe que binic, jwach u
C’unic tan chic sak chiquiwach i camnak?
;Wach ca tzun tan chic i qui ch’acul? mok
que cha. *Ile xa tont laj tzij quiqui bij.
Iweta’am yix, jun ija, are ca tiquic, ca muk
na, te’uri ca po’ tan chic y ca c’asi chic. *N-
are ti queycak chic ca tiquic, xa are i ral
ija ca tiquic; queje i aros” ile, xak queje i
juban chic ija. **1Dios co’on panok, che i ija-
le, co’on queycak che pacha u ch’obom ire;
co’on che chi qui jujunal pacha ca majaw
chique. *Ni'pa i ch’aculaj, n-xak ta jun
ca tzunic; i qui ch’acul i winak, winak que
tzunic; i qui ch’acul i chicop, chicop que
tzunic; xak queje i tz'iquin, xak queje i car,
junwi que tzunic. ©’0 i ch’aculaj aj chicaj,
xak ’o i ch’aculaj aj chuwach i jyub ta’aj.
Xui-ri, i qui chomal i je aj chicaj, n-xak ta
jun ru’ i ka chomal yoj oj aj pulew. “Xak i

u chomal i ’ij, n-xak ta jun ru’ i u chomal i
ic’, xak queje i ch'umil, n-xak ta jun ru’ u
chomal i’ij, i ic’. Xak queje tak i ch’'umil, n-
xak ta jun i qui chomal chiquiwach. #Xak
queje co’on i ka ch’acul ile are ca walij tan
chic. Ni'pa i muktalic, ile ca "ayic; xui-ri are
ca c’unsax sak chuwach, i ch’aculaj-le junwi
chic, n-ca cam ta chic. ®Wach i muktalic,
n-tu ’ij, xui-ri we xc’unsax sak chuwach,
i ch’aculaj-le lic nim u chomal. Wach i
muktalic, n-tu cho’ab, xui-ri we xc’'unsax
sak chuwach, lic 'o ni u cho’ab. *Wach i
muktalic, to’ ka ch’acul re waral; we xc'un
sak chuwach, are chic i ka ch’acul aj chicaj.
’0 i ka ch’acul to’ re u wach i jyub ta’aj, xak
"o ika ch’acul re aj chicaj.

“Keta’am ile, man i tzij chi tz’ibtal chu-
pam u wuj i Dios cu bij: “I Adan, chi nabe
achi, xya’ u c’aslemal che u ch’acul,” queje
ile cu bijT. Xui-ri, i Cristo chi q'uisbal
Adan caka bij che, are ire are ca yaw i sakil
c’aslemal. *Chi caka tawi, inabe ka ch’acul,
xa re u wach i jyub ta’aj; te’uri ca ya’ i ka
ch’acul re i chicaj. 71 nabe achi, yijbam che
ulew, ire xa re u wach i jyub ta’aj; i ucab
achi, chi are i Jesucristo, ire aj chicaj. *Ika
ch’acul re uwach i jyub ta’aj, xak jun u"anic
pacha i u ch’acul i achi chi "antal che ulew;
xak i ka ch’acul aj chicaj queje pachareijun
chi c’'un-nak chicaj. *Wo’or coj majaw ru’
i achi ’antal che ulew; xak co’on panok coj
majaw ru’ i achi aj chicaj.

*Ix wachalal, are i quin bij-i are iri: i
ka ch’acul chi to’ bak, to’ ti’, n-coc ta chila
chicaj ru’ i Dios. N-coc taj, man ni’pa tak
i n-ca najtin taj, n-ta re che ile chi n-tu
quisic. *Chitape’, quin "alijinsaj na jun tzij
chiwe chi ujer uwam u wach. Are iri: n-
konojel taj coj cam na, xui-ri konojel ca
jalwachix ni ka ch’acul. *Juntir co’on ile
chake, are ca ch’aw i trompet re i q'uisbal
’ij; xa juntir pacha u ’onquil jumutz’aj ka
ba’wach, queje co’on ka jalwachixic ile. Are
ca ch’aw ni trompet, ni'pa i je camnak, ca
c'un sak chiquiwach, y yoj, chi ni’pa i oj
Caslic, ca jalwachix ni ka ch’acul. *Ronojel
i ‘o chake chi n-cu ch’ij ta naj, "o u chac
ca jalwachix na ru’ ile chi n-ca q'uis taj.
I ka ch’acul chi to’ ca camic, 'o u chac ca
jalwachix na ru’ i ch’aculaj chi n-ca cam
taj. **Ni'pa i ‘o chake chi to’ ca ’ayic, ca

t 15:45: Génesis 2:7

jalwachix na che ile chi n-ca ay ta chic; i ka
ch’acul chi to’ ca camic, ca jalwachix na che
i n-ca cam ta chic. Are cakil ile, caketamaj
chi n-ta chic camic; que’elok pacha cu bij
u wuj i Dios: “I camic ya chuptal chic; ya
xkajsax u cho’ab.” *(Que’elok pacha caka
bij queje iri che i camic): “Yet, at ma Camic,
iya n-ta chic pa’ab ca "an c’ax chake! Yet, at
ma Pantion, xa ch’ob yet cat tiqui na chake,
péro n-xat tiqui taj,” coj cha na che. *Queje
ile que’el chake, man we n-ta chic ka mac
chikij, n-coj canaj ta can ’uri che i camic. I
macunic, n-ta chic u cho’ab pakawi man oj
"o chic pu’ab i Jesucristo, oj n-ta chic pu’ab
i ujer "atbal tzij. ¥ C’amori che i Dios, man
rumal i xo'on i Kajwal Jesucristo, i Dios u
yom chake chi coj tiqui na che i u cho’ab i
camic.

*Rumal-i, ix wachalal chi quix waj, lic chi
jicba i c’ux; co chix tac’alok. Chi cowij mas
u ’onquil i u chac i Kajwal. Iweta’am yix,
‘utz que’el i chac-le chi quix tijin chu "anic
junam ru’ i Kajwal.

16

I mer chi quiqui molo, tobal pan que i
cachalal
"Wo'or quin bij chiwe che i mer chi ca
molic, tobal pan que i kachalal chila pa
Jerusalen: chi’ana yix pacha in bim chique
i kachalal pa tak tzobajil pa jyub Gal4cia.
Pa tak domingo, yix chi jujunal, ni'pa i
ch’acom pa seman, chi jacha ni’pa i quiwaj
quiya’o,y chic’olo. We queje qui 'anile, are
quin uponic, 'is yij chic "uri iwumal, n-c’'a te
ta quix oc chu "anic are quin uponic. *Che i
cha yix pachin que ’e chu ya’ic i mer chique
i kachalal c’a pa Jerusalen. Are quin upon
iwuw’, que in tak bic, xak quin tz’ibaj bi jun
wuj chi quiqui c’am bi cu’. *We ca majawic
chi yin quin ’ec, xak que e ique wu’.

Xu ya pan rason chique chi cupon cu’

°Que in solij ni jutak tzobajil kachalal pa
jyub Macedénia, te’uri quin upon iwu’ yix,
are in ic’awnak chic chila. ¢We xin uponic,
cwaj quin najtin jubi’ iwu’, colo c’a quic’aw
ni "alaj. Te’uri, mokxa qui ya jubi’ u cowil
in c’'ux are quin maj tan chic in be. ’N-
quin ic’aw ta iwu’ wo’or, man n-cwaj ti yin
we to’ quix 'e wila; cwaj quin q’uiji q’uial
’ij iwu’, we cu ya i Kajwal chwe. ®Xui-ri,

quin q'uiji na waral pa Efeso, c’a quic’aw ni
nima’ij Pentecostes*, ‘man ca tijin relic "utz
in chac waral, tupu je q’ui cacaj quiqui "atij
u tzij i Dios.

© Are cupon i a-Timotéo iwu’, 'utz u
c'ulaxic chi "ana man n-ca q'uix ta chixol;
cha c’un chi c’ux chi ire xak ca chacun che
u chaciKajwal pacha quin an yin. "Rumal-
i, mi jun chiwe mu xutuj, man 'utz ca quicot
u c’ux are ca c’un tan chic wu’. Are cu
maj chali u be, chi to che wach i rajwaxic
che; cwoy’ej ni u c’unic junam cu’ i juban
kachalal.

12Xak i kachalal ma Apélos, lic in tz’onom
che chi que rachi’ilaj bi i juban kachalal are
que ’e iwu’, péro ire n-xraj ta tan 'enam
wo’or; co’on panok, te’uri cupon iwu’.

I ma Pdblo xutzin chu tzibaxic u wuj
chique

8 Chix c’asc’at na pi c’ux, lic chi jicba iwib
chuwach i Dios, chi cowij i c'ux chupam u
chac i Kajwal, co chix tac’alok. “Ni'pa i qui
"ano, chi 'ana rumal i c’axnabal i c’ux.

»Wachalal, iweta’am yix, chila pa jyub
Acdya, are i nabe kachalal qui jachom quib
cheiCristo, je are i ma Estéfanas ru’ i rixokil
ralc’'wal. Ique lic qui yom qui c’'ux chi qui
to’ic i je re i Cristo. *Ni’pa i je pacha
ique, lic quin tz’onoj chiwe, chix cojon che
wach tak i quiqui bij chiwe. Xak chix cojon
chique conojel ni'pa i qui yom qui c’ux che
u chac i Kajwal xak che i qui to’ic i kachalal.
7 Lic quin quicotic, man xin qui solij i ma
Estéfanas, xak i ma Fortundto, xak i ma
Acdico. Ique lic xin qui to, xqui "an pacha i
q'uexel yix. **Lic xqui ya u cowil in c’ux, xak
jun ru’ pacha qui anom chiwe yix. Lic ca
majawic we conojel i kachalal quiqui tioxij
na chique.

[ kachalal pa tak tzobajil pa jyub Asia,
quiqui ya pan rutzil i wach yix. Xak i
ma Aquila ru’ i rixokil chi ati Priscila, xak
conojel i kachalal chi quiqui mol quib pa
cachoch ique, conojel quiqui ya pan rutzil
i wach rumal i Kajwal. *Xak conojel i
kachalal waral quiqui ya pan rutzil i wach.
Chuwach i Dios, chi tz'ubaj iwib chiwachT.

2Yin in a-Pablo, quin tak bi rutzil i wach;
yru’in’ab yin mismo xin tz'ibaj bi ile chiwe.

* > . e ). . P
16:8: Chawilaiusuc 1 tzij “Pentecostes” chuxe’ i wuyj re i pagina 468.

2We '0 jun, n-c’ax ta cu na i Kajwal, jcha
c’okox na! jKajwal, we’ chat c’'unok!

»1 utzil chomal re i Kajwal Jesucristo "ol
na piwi. *Chiwe yix iwonojel, quin tak bi i
c’axnabal in c’'ux rumal i Jesucristo. Amen
(katzij).

T 16:20: Queje xqui ‘an

ile i je re i Dios, c’'utbal-re chi ’o qui ’ij chiquiwach, xak "o c’axnabal qui c’'ux.

1 UCAB WUJ RE I SAN PABLO
CHIQUE I CRISTIAN

AJ CORINTO

'Yin in a-Péblo chi quin tak bi i wuj-i
chiwe, oj junam ru’ i kachalal a-Timotéo.
In rapdstol i Jesucristo man queje ile xraj
i Dios chwe. Quin tak bi i wuj-i chiwe yix,
ix jutzobaj re i Dios chila pa tinimit Corinto,
xak chique conojel i je re i Dios chila pa jyub
Acélya"< pa ix ‘o wi yix. *Quin tz'onoj i utzil
chomal re i ka Kajaw Dios, xak i re i Kajwal
Jesucristo piwi; xak quin tz'onoj chique chi
quiqui ya i uxlambal i c’'ux.

I Dios cu cubsaj ka c’'ux we caka tij uyej

*Chaka cojo u’ij ire chi are i u Dios xak i
u Kajaw i Kajwal Jesucristo; are ire are i Ta
chi cril to’bal ka wach,; xak are ire are i Dios
chi nic are wi cu cubsaj ka c’ux. *Cu cubsaj
ka c’ux are oj o pu’'ab i c’ax, man queje ile
xak yoj caka cubsaj ni qui c’'ux ni’paije ‘o pa
c’ax. Caka bij na chique wach i cubsabal re
ka c’'ux u 'anom i Dios chake yoj. *(I Cristo
lic xu tij i c’ax kumal yoj, xak yoj caka tij i
c’ax junam ru’ ire.) We nim i c’'ax caka tijo,
xak nim u cubsabal ka c’'ux cu ya i Cristo
chake. °Yoj, we xka tij i c’ax, chiwe yix i
"utz, man quix el ni yix chi sak rumal, xak ca
cubsax i c’'ux yix we ix ‘o pa c’ax. Xak queje
ile, we i Dios u cubsam ka c’ux yoj, xak cu
cubsaj i c'ux yix are ca pe i ¢’ax piwi pacha
i xo0j ic’aw wi yoj; ru’ u nimal i c’'ux qui ch’jj
na. "Lic cul ka c’'ux che, chi n-quix sach taj.
Keta’am chi qui tij ni ¢’ax xa rumal i Cristo,
xui-ri, xak quiwil u cubsabal i c’'ux chi ca pe
ru’ i Dios.

sWachalal, cakaj quiwetamaj ni’pa i c’ax
xkil chila pa jyub Asia. Ni'pa i c’ax-le, lic
nim; laj n-xka ch’ij ti u cho’ab, rumal-i, xka
na yoj ya n-coj el ta chic chuwach. *Xka na
yoj pacha are "o pakawi chi coj camsaw na,
xui-ri, ‘utz xe’elok man rumal ile mas xka
cuba ka c’ux che i Dios chi que walijsaw i
camnak. Xka na 'uri chi n-tu chac we caka
cuba ka c’ux che kib. I Dios xoj resaj pu’ab
i camic-le chi o ’o te chuwach; y xak c’a ca
tijin che ka to’ic. Cul ka c’ux che chi co’on

na chake pacha ’ax o'onom wi lok. "N-
cu mayij ti ka to’ic we yix n-qui mayij ti u
tz'onoxic che. We je q'ui i kachalal quiqui
tz'onoj che i Dios pakawi, xak je q’'ui 'uri
quiqui tioxij che rumal i 'utz cu ya na chake.

I'ma Pdblo xu bij chique wach rumal n-xe u
solij taj
2Y wo'or, kachalal, ’o i lic coj quicot
rumal; are iri: keta’am pa ka c'ux chi
yoj, waral chuwach i jyub ta’aj, utz sakil i
ka "anom chiquiwach conojel; n-ta jun ka
t'orom, ’e te le chic 'uri chiwe yix. I Dios,
rumal i rutzil u c'ux, oj u tom chu "onquil
ile, man jun winak utuquel n-ca tiqui ta
chu onquil. ®Ni’pa tak i wuj ka tz'ibam bi
chiwe, lic are wach tak i caka ch’obo chi cu
sakirsaj chiwe. Chi cuba i c’'ux che, wach
tak i quiwil chuwach i ka wuj, xak wach i
qui ta che. Are i cakaj yoj, chi lic qui ta u
be wach i ka ch’obom. *Yix ya xi ta jubi’ u
be, wach i caka ’ano. We lic xi ta u be, te’uri
quix quicot ku’, wach coj tijin chu "onquil.
Cakaj yoj quix quicot na chake are ca c’'un
chal i Kajwal Jesucristo, xak jun pacha ni ka
quicotemal yoj chiwe yix.
=1 Yin, cul te in c'ux chiwe chi quix
quicot na wu’; rumal-i xin ch’obo, are quin
‘e pa Maceddnia, nabe quin ic’aw iwu’ yix,
xin ch’ob te yin. Xak xin ch’ob te’ek, are
quin c’un chic, quin ic’aw julaj chic iwu’
man mas quix quicot rumal. Xak xin ch’obo
mok quin i to che in be are quin ’e c’a pa
Judéa. " ;Xataba xa chu ‘onquil xin ch’ob
ile? ;Xataba quin 'an yin pacha quiqui "an
jujun winak chi n-jic taj wach i quiqui bij?
111 Dios reta’am chi yoj ru’ i ma Silvéno,
xak i a-Timotéo n-oj ta queje pacha ique,
chi o i caka bij y n-caka ’an taj. N-oj ta
queje ile, man oj u takon i Jesucristo, chi u
C’ojol i Dios. Ire n-xo’on ta ile, chi cu bij na,
y n-co’on taj, y are ire-le chi xka paxsaj u
tzijol chiwe yix. I Jesucristo, ni’pa i cu bij,
’is katzij. *Xa rumal ire, caka rik ronojel
ni’pa u sujum i Dios chake. Rumal "uri, are
caka coj u’ij i Dios, caka bij “Amen (katzij)”
rumal ire. ? Are i Dios mismo chi u 'anom
chake, chi yoj junam iwu’ yix, oj jiquil che i
Cristo; xak oj u chom che u chac ire. ?Xak
are i Dios chi u cojom retal pa ka c’'ux chi oj
re chic ire, xak u yom u Tewal pa kanima,

* ) . . .
1:1: Cha tzucyj i tzij “Acdya” pa Dicciondrio pa q uisbal re i wuj.

"etambal-re chake chi cu’an na pacha i trat
u’anom ku’.

#Yin o’onom lok xin ch’ob 'enam iwu’
chila pa Corinto, péro n-xin ’e taj. Xui-ri,
i Dios quin rilo, xa rumal xwil to’bal i wach
yix n-xin e taj; Dios reta’am in c’ux, n-xwaj
taj quix ’e in yaja. *Yoj n-cakaj ta caka 'an
pen chiwe che wach tak i qui cojo, man yix,
jiquil chic i c’'ux che i Cristo. Are i cakaj, xa
quix ka to chu rikic mas i quicotemal.

2

'Rumal-i, xin ch’obo n-xin ’e ta chic iwu’
we to’ bis que in ya chiwe. ?We yix xa
quix bison wumal, ;pa ca pe wi ’uri in
quicotemal yin? Chiwe ne yix ca pe wi in
quicotemal yin; xui-ri, n-quin quicot taj we
yix xa quix bisonic. *Rumal-i, xin tz'ibaj
bi i wuj-le chiwe, suc’bal pan iwe quin
‘ano. N-xwaj ta ‘enam iwu’ we xa bis qui
ya chwe, man mas ca majawic quin quicot
na iwumal yix. Weta’am, we quin quicot
yin, xak iwonojel yix quix quicot wu’. *Are
xin tz'ibaj i wuj-le chiwe, lic xin c’achir
iwumal; mas xin bison chiwe yix, mas xin o’
rumal. Xui-ri, xin tz'ibaj bi i wuj-le chiwe,
n-petsabal ta bis chiwe, xa xin ano c’utbal-
re chiwe chi nim ni c’axnabal in c’ux chiwe.

Xu bij chi chiqui cuyu u mac i jun chi u
mayim chic u mac
*We o jun chila chi u petsam in bis rumal
u mac, n-xui ta chwe yin u petsam wi, xak
chiwe yix laj iwonojel u petsam i bis. N-
xin bij taj we lic iwonojel yix, xui-ri “laj
iwonojel” xin bij; we tene xin bij chi ’is
iwonojel, que’el uri chi lic c’ax in tzij-le che
ire. °I achi-le, chi ajmac te’ek, ix q'ui chi xi
ya pa tojbal umac, pacha ca majaw che; xui-
ri, ya co’'on ile. ?Wo’or, "o u chac chi cuyu
u mac, xak chi cubsaj u c’'ux, man "utz n-ca
sach ta chupam ubis. *Rumal-i, quin tz’ onoj
i utzil chomal chiwe, chi "alijinsaj tan chic i
c’axnabal i c’'ux che. °Are xin tz'ibaj bi i wuj-
le chiwe, chi suc’bal re u c’aslemal i achi-
le, are ilbal-re chiwe xin "ano, we lic ronojel
in tzij quix cojon che. ®We yix qui cuy u
mac jun winak, xak yin quin cuyu. We o
jun quin cuy ni u mac, quin "ano tobal iwe
yix iwonojel; lic chuwach i Cristo quin "an
wi. "Chaka cuyu u mac i kachalal man "utz

2:11: I'mer tzij xu bij are “i Satanas”.

n-ca tiqui ti itzel™ chake; keta’am chi ire lic
saklej u nojbal, xa tzaksabal-ke cu tzucuj.

I'ma Pdblo xc’achir chique i aj Corinto

2 Are xin upon chu bixquil u tzij i Cristo
chila pa tinimit Tréas, xwil yin chi lic chom
i jekbal re in chac rumal i Kajwal. **Xui-ri,
mas xin c’achiric man n-xin rik ti kachalal
ma Tito chila pacha i ka bim wi ru’. Rumal-
i, n-xin q'uiji ta chila, xe in "ijla canok, y xin
’e pa jyub Macedénia.

Rumal i Cristo n-ta coj ch’acawic

“C’amori che i Dios man rumal ire, yoj
chi oj re i Jesucristo n-ta coj ch’acawic.
Xak u ’anom chake chi ca paxsax u tzijol
i Cristo kumal yoj; ca paxsaxic pacha jun
muy chi ca ’e chuwach i jyub ta’aj. *I yoj
0j pacha u muyal inciénso chi cu sujuj i
Cristo chuwach i Dios. I u muyal-le ca e
chiquixol conojel i winak: ca ’e chiquixol
ni’pa i que totaj na, xak chiquixol ni’pa i n-
que totaj taj. *Ni'pa i que totaj na rumal,
que’el chique pacha jun muyal chi cu ya qui
c’aslemal. 1 ni'pa i n-que totaj ta rumal,
que’el chique ique pacha jun chu chi que
cam rumal. Rumal-i, lic xibin’ib i chac-le
chi ca tzijox u tzij i Cristo; rumal-i n-conojel
taj que tiqui chu ‘onquil. “Je q’ui que tijin
chu bixquil u tzij i Dios, xa ch’acbal re qui
mer; yoj 'ut n-oj ta queje pacha ique-le chi
xa quiqui yoj u tzij i Dios pacha cacaj ique.
Yoj, sakil coj ch’aw chuwach i Dios; queje ile
caka 'ano, man are i Dios oj takawnak chu
bixquil, xak oj rajchac i Cristo.

3

I trat c’ac’ n-tu q'uisic

!Are xin bij ile chiwe, mok "o i quiqui bij
na chi xa u cojic in ’ij yin, quin "an tan chic
chiwach. Weta’am je "o jujun c’utunel que
upon iwu’, cuc’am i qui wuj cojbal re qui ’jj
chiwach, man cacaj que i c’'ulaj naiwu’. Yin
n-in ta queje pachaique; n-tu chac quin c’ut
jun wuj chiwach; xak n-ta wuj quin tz’'onoj
chiwe yix, cojbal re in ’ij chiquiwach i winak
pa tak tinimit. >N-tu chac i wuj-le chwe,
man yix ix are in wuj; ni’pa u 'anom i Dios
chiwe, lic tz'ibtal pin c’'ux. Xak conojel i
winak quix quilo; quix qui takej pacha ca
"ani che jun wuj ca takex u wach. *Lic ca
"alijinic chi yix ix pacha jun cérta tzibtal

rumal i Cristo chi quin c’ut chique i winak;
xui-ri, n-are ta ru’ tinta ix tz'ibtal wi, xa
are ru’ u Tewal i Dios Caslic ix tz'ibtal wi.
I tz'ib-le chi u ’anom, n-"antal ta chuwach
abaj (pacha i ujer ’atbal tzij); wo’or piqui
c’'ux i winak u tz'ibam wi.

‘Lic cul in c’'ux che i Dios rumal i Cristo,
chi katzij ile, *man xa are i Dios cu ya
chake coj tiqui chu "anic u chac ire. We to’
katuquel yoj, mi xa ta jubi’-i coj tiqui chu
‘onquil. ¢Are ire xu ya chake ronojel wach
i rajwaxic che u chac re i c’ac’ laj trat. 1
ujer trat, xa are jun tzij tz'ibtalic, xa are jun
"atbal tzij piquiwi i winak. Xui-ri, wo’or are
i trat c’ac’ are i u Tewal i Dios ca chacun
pa ka c'ux. 1 ujer trat xu petsaj i camic
pakawi; i c’ac’ laj trat cu petsaj i u Tewal i
Dios pakawi, yabal re i c’aslemal chake.

7T ujer trat chi u yom i Dios che i mam
Moises, tz'ibtal can chuwach abaj; are xu
jach che i mam Moises, i nim laj u chomal
i Dios xwalch’in che i mam Moises y lic
xcanaj che. Te'uri i aj Israel n-xqui ch’ij tu
takexic i u chomal i Dios che u palaj i mam
Moises, tupu coq'uil xchup che. I ujer trat-
le, nim i u chomal i Dios ruc’am lok, xui-
ri, xa xu petsaj i camic pakawi. *Nim i u
chomal i Dios ruc’am, péro mas nim ni u
chomal ca pe pakawi rumal i u Tewal i Dios
chi uc’anel re i trat c’ac’. °I ujer trat lic nim
i u chomal i Dios ruc’am, tupu xu petsaj i
camic pakawi; xui-ri, mas nim na 'uri i u
chomal i Dios ruc’am i tzij c’ac’ chi coj u
yijba oj 'utz chuwach i Dios. I ujer trat
chi chom te’ek, n-chom ta chic chuwach i
trat c’ac’ chi mas lic nim u chomal. “I ujer
trat, tupu xa ‘atal u 'ij, nim i u chomal i
Dios ruc’am, xui-ri mas nim ni u chomal i
trat c’ac’ chuwach i jun-le, man que’e ij sak
chirij.

2Lic cul ka c'ux che ile, chi n-tu q'uisic,
rumal-i co ka c’'ux chu bixquil wach i trat
c’ac’. ®N-tu chac caka 'an pacha xo’on i
mam Moises ujer; ire xu ch’uk u palaj ru’
jun c’ul man n-craj taj we ca’iltaj cumal i aj
Israel are ca chup u chomal i Dios che. Man
i chomal-le, n-naj taj cu ch’ijo. *Xui-ri, i aj
Israel, n-xqui ta tu be ile, (chi xa "atal u’ij
i trat-le). Xak c’a are "o wi wo’or, n-quiqui
ta tu be ile. C’a are "o wi wo’or, are cacajlaj
i ujer trat, xui che i tzij-le quiqui coj wi u
’ij; que’el chique junam ru’ pacha ch’uktal
qui wach ru’ c’ul. T pacha c’ul-le, n-quel ta
che qui wach we ne te re i Cristo. *C’a are

je’owiwoor; are cacajlaj i tzij chi u tz'ibam
can i mam Moises, que’el chique pacha jun
c'ul u ch’'ukum i qui nojbal. *Xui-ri, we o
junok chique cu jach rib che i Kajwal, i c'ul-
le quelsax uri che, chi u ch’ukum u nojbal.
7 Are i Kajwal-le chi xin bij, are u Tewal i
Dios. Jun, we 'o u Tewal i Kajwal ru’, elnak
chic "uri chi sak. *Konojel yoj, n-ch’uktal
ta chic i ka palaj; oj queje chic pacha jun
espej, chi ca "alijin u chomal i Kajwal chake;
coq'uilal coj jalwachixic c’a coj majaw na
pacha i Kajwal. Ile ca ’ani chake rumal i
Kajwal, chi are u Tewal i Dios.

4

Yoj n-caka sach ti u cowil ka c’ux man
are i Dios chi, rumal i rutzil u c'ux, oj u
takom chu bixquil i trat c’ac’. 2Ka canam
can ni'pa tak i xa ali’al ca ’anic, xak i
q'uixbalil. Are i caka ’an yoj, n-ru’ ti saklej
laj nojbal caka c’ut chique i winak, xak n-
caka jech’absaj ti u tzij i Dios. Are i caka
"ano, xui i sak laj tzij caka sakij; queje ile
caka ’ano man conojel i winak ca cubi ni
qui c’ux chake, chi 'utz i caka bij chique
chuwach i Dios. °Are caka paxsaj i u tzij
i Dios, we o jujun quiqui bij chi n-kas ta
sakil i caka bij, queje ile que’el chique ique
man lic que-wi to’ ca tijin qui sachic; rumal-
i n-quiqui ta tu be. *Are i n-quiqui coj taj
wach i caka bij, xa ch’uktal qui nojbal rumal
itzel, chi wo’or u ’anom dios che rib waral
chuwach i jyub ta’aj. U ch’ukum qui nojbal,
man craj ire n-quiquil ti sak, n-quiqui ta ti
usuc’ i 'utz laj tzij re i Cristo chi lic nim u
’ij u chomal, ire chi xak are u q’uexwach
i Dios. °Are caka bij u tzij i Dios, n-yoj ta
caka bij kib; are i Cristo caka bij, chi are
i Kajwal pakawi; xak caka ’an che kib xa
oj mocom chiwij yix rumal re i Jesus. °I
Dios, chi chu xebal lok, xu tzunsaj i sak pa
"ekumal chuwach i jyub ta’aj, xak u tzunsam
i sak re ire pa kanima yoj, man ru’ i u sakil-
le, caketamaj ni u chomal i Dios chi ca iltaj
che i Jesucristo.

"0 u cowil ka c’ux man cul ka c’ux che i
Kajwal
7T u chomal i Dios-le, queje pacha tak i
pakal rajil chi c’oltalic, y yoj oj c’olbal-re;
xui-ri, xa oj queje pacha tak i boj "antal che
i xo’ol, chi n-kas ta co. Queje u ’anom i
Dios ile chake, ’alijinsabal-re chi ru’ ire ca

pe wiika cho’ab, n-ku’ ti yoj ca pe wi. *0j o
chupam tak i c’ax, lic chikij chakawach, xui-
ri, n-ca tiqui ta chaka ch’aquic; coj c’achiric,
xui-ri, n-caka sach ti u cubibal ka c’ux. °Je
"o quiqui tzucuj ch’o’oj chikij, xui-ri, i Dios
n-oj ro’tam taj. Coj qui tzaksaj pulew, xui-
ri, ne tiquinak ta chi ka camsaxic. *Xa ipa
coj ’e wi, i ka ch’acul "o chuwach i camic,
pacha xo’on i Jesus. Caka ch’ij ile man ca
‘iltaj u c’aslemal i Jesus che i ka c’aslemal
yoj. "Tz'akat oj caslic, ’ij ’ij oj ‘o chuwach
i camic rumal re i Jesus. Queje ile caka
’ano, man ca ’iltaj u c’aslemal i Jesus che i
ka ch’acul, chi to’ bak, to’ ti’, n-cu ch’ij ta
naj. *Rumal u bixquil u tzij i Dios, yoj 0j "o
chuwach i camic, xui-ri xe’el chiwe yix lic
rikbal re i c’aslemal.

B Xui-ri, ‘o u cubibal ka c’'ux xak jun ru’
pacha jun tzij tz'ibtal can ujer chi xu bij:
“Yin, cul in c’'ux che i Dios, rumal-i xin
bij u ’ij chique i winak.” (Queje ile tz'ibtal
canok™.) Xak queje yoj, ka cojom, rumal-i
xak caka bij ile chi ka cubam ka c’'ux che.
“Man keta’am chi i Dios chi xc'unsaw sak
chuwach i Kajwal Jesus chiquixol i camnak,
xak coj u walijsaj na, pacha xo’on che i
Jesus. Te’uri, coj u c’am bi chila ru’, junam
iwu’ yix. ®Ni'pa i c’ax caka ch’ijo, xa are
"anbal re i "utz chiwe yix; keta’am we je q'ui
quiqui rik i rutzil u c’'ux i Dios, xak je q'ui
"uri que tioxiw che, xak mas cocsax ni u’ij i
Dios rumal.

“Rumal-i, caka ch’ijo; lic n-caka sach ti
u cowil ka c’'ux. Tupu i ka ch’acul ca tijin u
rijabic, xui-ri i pa ka c’'ux n-ca rijab taj; 'ij ’ij
ca tijin u "onquil c’ac’. "Ni'pa i c’ax caka tij
waral, n-tu nimal, xa we’ quic’awic; xui-ri, i
c’ax-le ruc’am li 'utz i chom chake, chi xak
n-tu q’uisic. *®Yoj 'ut, n-caka ya ti ka c’'ux
che, wach i cailtaj chi chuwach i jyub ta’aj;
are i caka coj retalil che, are ile chi n-ca’iltaj
ta waral. Ni’pa tak i ca 'iltaj u wach waral,
to’ ca jaric, to’ ca q'uisic; are i n-ca ’iltaj ti
u wach, are ile chi n-tu q'uisic que’e 'ij sak
chirij.

5
'Keta’am chi i ka ch’acul xa ca sachic, xa
pacha co’on jun ral ja, xa es u wi, chi n-cu
ch’ij ta naj. Xui-ri, i Dios u yijbam jun ka
ch’acul chila chicaj, lic n-ca jar taj que’e ’ij
sak chirij. Ile, are i Dios yijbawnak; n-winak

*

ta yijbawnak. ?Yoj, tz’akat oj ‘o che i ka
ch’acul waral, i kanima ca jilawic, ca bisonic
man lic craj chic "olem che i ka ch’acul aj
chicaj. *Are ile, i Dios u yijbam, ch’ukbal
rij i kanima, pacha u 'v. *Tz'akat oj ‘o
che i ka ch’acul re i waral, coj c’achiric, coj
jilawic. Katzij, n-kas ta cakaj coj ’el chupam
i ka ch’acul; are i cakaj yoj we ta ca pe i ka
ch’acul c’ac’ chirijika ch’acul re i waral. We
ta queje ile, i ka ch’acul chi to’ ca camic, xa
ca chupsax nu wach "uri che i ka ch’acul chi
n-ta chic u camic. °Are i Dios 0j yijbawnak
chu rikic i ka ch’acul c’ac’, xak u yom u
Tewal pa kanima, ’ilbal-re chake chi lic cu
ya na chake pacha i u sujum.

¢Rumal-i, n-caka sach ti u cowil ka c’ux.
Keta’am, tz'akat oj "o che i ka ch’acul re i
waral, n-oj ta ’o che i ka ch’acul re aj chicaj,
oj n-ta ’uri ru’ i Kajwal. 7(Tz’akat coj bin
chi chuwach i jyub ta’aj, n-cakil tu wach i
Kajwal.) Wach tak i caka ’ano, caka ’ano
xa rumal u cubibal ka c’ux che ire, n-rumal
ta cakilo. ®N-ka sachom ti u cowil ka c’ux.
Cakaj ne yoj-i, cako’taj can i ka ch’acul aj
waral y cakaj coj ’e jeki chila ru’ i Kajwal.
*Rumal 'uri caka ya ka c’'ux chu ’anic wach
i chom cril ire, tupu c’a oj "o waral che i ka
ch’acul, xak we xi 0j "o chic chila ru’, *Man
konojel yoj chaka jujunal, coj e’el chuwach
i Cristo, man cu ’'at na tzij pakawi wach i
ka ’anom are oj ’o che i ka ch’acul waral
chuwach i jyub ta’aj, we 'utz i ka "anom, o
we n-"us ti ka 'anom.

I Cristo coj u chomarsaj ru’ i Dios

"Rumal ile, caka xij jubi’ kib chuwach i
Kajwal, y caka bisoj u bixquil u tzij i Dios
chique i winak. I Dios reta’am i ka nojbal,
chisuc’uli caka’ano; 'utz we ta xak queje ile
iweta’am yix. 2Mi ch’ob yix mokxa coj tijin
tan chic chu bixquil kib chiwe. Xui cakaj
quix ka to chi retamaxic wach i caka "ano,
man 'utz n-quix q'uix ta chake. Te’uri quix
tiqui chu bixquil wach i 'utz caka "an yoj,
la’bal na re u wach chique ique chi quiqui
coj qui ’ij man chom que ch’awic, xui-ri,
n-ta cu chacuj. *Mix q'uix chake rumal
wach i caka ano. We oj ch’uj qui bij yix, xa
rumal i Dios 'uri oj queje ile. We xak n-oj
ta ch'uj, xak "utz que’el chiwe yix. “Queje
caka ’an ile, man cakaj u ’anic pacha craj
i Cristo chake, man lic nim i c’axnabal u

c'ux chake. Keta’am chi 'o jun xcam pa
ka q'uexel konojel; xe’el 'uri chake pacha
x0j cam yoj konojel. I Cristo xcam pa ka
q'uexel konojel, man ni’pa i je c’as rumal u
camic ire, n-quiqui ‘an ta chic pacha i to’
cacaj ique. Are i quiqui 'ano, are pacha craj
i jun chi xcamic y xc’'un chic sak chuwach
tobal-que.

“Yoj wo'or, are caka ’at tzij che u ’ij jun
winak, n-caka "an ta chic pacha quiqui an i
to’ je re u wach i jyub ta’aj. Katzij, yoj ujer,
xka "at tzij che u’ij i Cristo pacha quiqui 'an
ique, n-xka coj tu '{j. Xui-ri, wo’or keta’am
chic u wach, y ka cojom u ’ij. “Jun, we ‘o
chic che i Cristo, que’el "uri c’ac’ laj winak
chic. 1tak re ujer xu canaj canok; ronojel ’is
c’ac’ chic che.

Ronojel ile, are i Dios ca "anaw chake. U
"anom chake, oj u chomam chic ru’, rumal
wach xo’on i Cristo. Xak xu ya i chac
chakakul chi que ka to conojel i winak chi
qui chomarsaxic quib ru’ ire. * Caka bij
chique chi Dios "o che i Cristo, are "o wi chi
chuwach i jyub ta’aj, chi qui chomarsaxic
i winak ru’ i Dios. Xak caka bij chique chi
Dios n-cu c’ol ti qui mac pu c’'ux; xak oj u
takom yoj chu bixquil ile chique i winak.
»Rumal-i, yoj chi oj u takon i Cristo, oj
pachau q'uexelire chiwach yix. Ni'paicaka
bij, que’el chiwe pacha are i Dios ca ch’a’at
iwu’. Rumal 'uri, wo’or pu q'uexel i Cristo,
caka bij chiwe: chi chomaj iwib ru’ i Dios.
2 Quix tiqui che ile, xa rumal wach o’onom
i Cristo; ire, n-tu mac xu "ano; xui-ri, i Dios
x0'on che, chi ire 'is xrekaj ronojel i ka mac.
Queje xo’on ile, man yoj, we xka jach kib che
i Cristo, te’uri i Dios co’on chake chi n-ta
chic ka mac, man coj u junamsaj ru’ i Cristo.

6
'Yoj chi oj rachi’il i Dios che u chac, o jun
tzij lic cakaj caka bij na chiwe: i Dios, nim i
utzil chomal u ’anom chiwe; mi "an yix "uri
pacha n-tu chac chiwe. *Cha c'un pi c'ux
wach u bim can i Dios chi tz'ibtal canok; xu
bij:
Are cu rik i ij re i wutzil chomal chawe, cat
in ta;
are cu rik i ij ’elsabal awe chi sak, lic cat in
to.
(Queje ile tz'ibtal canok™) Bay, caka bij
chiwe, are i ’ij iri wo’or re i utzil chomal re

* 7,

i Dios chiwe; are i ’ij iri wo’or re i elbal iwe
chi sak.

*Lic caka na kib che, wach i caka ’ano
man n-"us taj we 'o jujun que tzak na kumal
yoj, we 0 jujun quiqui bij chi n-'us ti ka
chac. *Ni'pa i coj icaw che ’is caka ’an
pen u ‘onquil chi ca ’iltajic lic oj rajchac i
Dios. Ru’ u nimal ka c’ux ka ch’ijom ni’pa
i uyej petnak pakawi, ni'pa i pen, ni’pa i
c’ax. *Ka tijom ka lo’xic, ka tijom cércel; ka
tijom i que ch’okow chikij; ka tijom i c’ax
laj tak chac; ka ch’ijom waram; ka tijom
numic; xui-ri, n-xka sach ti u nimal ka c’'ux
chupam. °¢Xak lic caka ’an ch’am che i
ka c’aslemal, ’alijinsabal-re chi oj rajchac
i Dios. Xak ca ’alijinic, man lic keta’am
i sak laj tzij re i Dios, xak 'o u nimal ka
c'ux, xak lic oj 'utz chique i winak. Ca
alijinic chi oj rajchac i Dios man i u Tewal
oj ruc’am,; xak ca "alijinic man ’o i ’axnabal
ka c'ux lic sakil. 7Xak caka ’alijinsaj chi
oj rajchac i Dios man caka paxsaj i tzij
chi sak laj tzij; xak ’o u cho’ab i Dios ku’.
Iweta’am, jun soldddo cruc’aj u ch’ich’ pu
"ab wikabim, cu "anbej ch’o’oj; xak cruc’aj
jun tz’alam ch’ich’ pu "ab moxim, tobal rib.
I ka ch’ich’ yoj pacha ile, are i ka c’aslemal
chom, suc’ulic. *’Olic cocsax i ka ’ij; "olic xa
cakajsaxika’ij. Je ‘o1 utz que ch’aw chikij,
xak je ‘o i c’ax que ch’aw chikij. "Olic quiqui
bij chake chi oj aj t'oronel, xui-ri xui i sak laj
tzij caka bij. °’Olic quiqui "an chake pacha
n-queta’am ti ka wach, xui-ri, lic ’etamam i
ka wach. "Olic caka tij i camic, xui-ri, n-coj
cam taj. 'Olic mas caka tij i ka lo’xic, xui-ri
n-oj ta qui camsam. *Tupu coj bisonic, n-
caka sach ti ka quicotemal. Tupu oj niba’,
je q'ui que ka an beyom chique. Tupu n-ta
ubitak ke, ’is ke yoj ronojel ni’pa i "olic.

11x kachalal chila pa Corinto, ka sakim
chic ronojel i ka nojbal chiwe; lic n-ta
kuwam u wach chiwe. ?Péro cakil yoj chi o
tak cu bij i c'ux chikij yoj, tupu ya iweta’am
chic wach i ka c’'ux yoj chiwe, chi lic c’ax
quix ka na’o. *Wo’or quin bij chiwe, pacha
in i kajaw: xak jun u c’axna’ic kib chaka na;
chaka cuba ka c’'ux chakawach.

Yoj oj pacha rachoch i Dios c’aslic
“Wachalal, miwachi'ilaj mas iwib cu’ i ne

te re i Cristo; mokxa que’el chiwe pacha
co’on jun caway ru’ jun boyex, n-cachi’il ta

quib que oc pa yucu. Mi ‘an queje ile, man

i 'utz n-ta re che i n-'us taj; xak i sak n-ta

re che i ’ekumal. *Xak i Cristo, n-ta re che

itzel; xakijun chi cu coj i Cristo, n-tare chei

jun chin-cu coj taj. **Xak i rachoch i Dios, n-

ta re chique i tiox chi xa ril je "antalic. Y yix

ix rachoch chic i Dios c’aslic. Keta'am ile,

man queje ile cu bij u tzij chi tz'ibtal canok;

queje iri cu bij:

Yin quin jeki cu’; quin bin chiquixol; (quin
"an pacha je wachoch chique).

Que’elok chi yin in Dios chique ique, xak
ique je in winak yin.

(Queje ile xu bij i Diost.) "Xak xu bij:

Chix ’el chiquixol i je aj ’anol i n-"us taj;
miwachi’ilaj iwib cu’.

Mi min iwib che i n-ch’am taj.

Te’uri yin quix in c’ulaj wu'F,

®Yin "ut quin canajic in i Kajaw yix,

y quix €’elok, ix in mi’al walc’wal.

Queje ile cu bij i Kajwal chi "atz u cho’abS$,

'Wachalal, are ile u sujum i Dios chake.
Rumal-i, chaka "ana che kib oj ch’am pa ka
c'ux, oj ch’am che ka ch’acul; chaka jec’a kib
che i n-ch’am taj. Chaka xija kib chuwach i
Dios che ni’pa i caka ’ano; chaka "ana che i
ka c’aslemal lic ch’am chuwach ire.

Ca quicot i ma Pdblo cu’ i aj Corinto, man
xqui jalwachij qui no’oj
2C’ax choj i na na. Mi jun winak ka "anom
i mal che, mi jun tzaknak chupam u mac
kumal, mi jun ka t'orom. °Are xin bjj ile
chiwe, n-are ti cojbal i mac xin "ano, man lic
c’ax quix in na’o, pacha ’ax in bim wi chiwe
ujer. Yin, we in c’aslic, we xi in camnak
chic, in c’ux lic o iwu’. “Lic cul in c'ux
chiwe, rumal-i quin sakij u wach in nojbal
chiwe; are quin lapan cu’ i winak, lic quin
coj iij yix. Iwumal yix, ‘o u cowil in c’'ux
chupam i c’ax; lic quin quicot iwumal.
> Are x0j upon pa jyub Maceddnia, n-ta
uxlanem xka tijo; to’ c’ax xka rik c’ulala, to’
ch’o’oj xpe chikij, to’ xibin’ib xpe pa ka c’ux.
¢Xui-ri i Dios, chi cu cubsaj qui c’'ux ni'pa i
que bisonic, xak xu cubsaj ka c’ux yoj are
xc’un i ma Tito ku’. "N-xui ta rumal u c’unic
x0j quicotic, xak rumal wach i xu bij chake,
chi yix lic 'utz i quix tijin chu anic, lic

t 6:16: Levitico 26:11,12; Ezequiel 37:27,28; Jeremias 32:38

quiwaj ni rilic in wach, lic xix bison rumal i
bis chi xi petsaj chwij, lic quix c’achir chwe.
Are xin ta ile, mas xpe in quicotemal.

¢ Are xin tak bi i nabe wuj chiwe, xix bison
rumal; xak yin xin bison rumal, man n-cwaj
ta yin we quix bisonic. Xui-ri, wo’or yin
n-quin bison ta chic man 'utz xelic. Katzij
xix bison rumal in wuj, xui-ri, xa "atal ’ij.
*Wo’or 'ut, lic quin quicotic; tupu xix bison
jubi’ rumal in wuj, i bis-le, "utz xo0’on chiwe,
man rumal i bis-le, xi mayij u onquil i n-"us
taj. Are xi ch’ij i bis, wach i xi "an rumal,
‘utz xe’el chiwe chuwach i Dios. Xe’el "uri
n-ta jun ¢’ax xin "an pan chiwe. *Jun, we o
chupam i bis, we xu ch’ijo pacha craj i Dios,
‘utz que’el che, man cu mayij i macunic, y
quel "uri chi sak. Mi jun ca bison rumal ile.
Xui-ri, we jun to’ ca bison rumal i c’ax chi
petnak puwi rumal u mac u’anom, we n-cu
jalwachij ti u nojbal, n-ta que’el wi 'uri che;
to’ cu petsaj 'uri i camic puwi. "Yix, are xi
ch’ij i bis, xi "an "uri lic pacha craj i Dios, y
wo'or jlic 'utz xe’el chiwe! Xo’on chiwe, chi
xi coj retalil che i n-"us taj chixol, y xi bij
la chiwach chi n-quiwaj taj. Xpe iwoywal
che i n-us taj-le, xak xix oc na’il che. Te'uri
xiwaj quiwil ni in wach, xak xi bij la chi ca
majawic cu toj u mac i aj 'anol mal-le. Queje
ilei’alijinsam chi yix n-ta chic i mac che tak
ile.

2Rumal-i, ni'pa i xin tz'ibaj bi chiwe xa
are "anbal re i 'utz chiwe yix. N-rumal ti
ajmac xin tz'ibaj ile, xak n-rumal ti i jun chi
xa 'an i mal che, xa iwumal yix xin tz'ibaj.
Xa are xwaj quin sakirsaj chiwe wach qui na
pi c'ux, are iri: yix chuwach i Dios n-quiwaj
taj we coj bison iwumal. *’Utz xe’elok,
rumal-i, cubinak chic in c’ux iwumal.

N-xui ta rumal ile xpactaj in bis, xak quin
quicot rumal i nim laj u quicotemal i ma
Tito iwumal yix, man "utz u c’ulaxic xi "ano.
“Yin in bim che i ma Tito chi yix ix "utz, y
n-quin q'uix ta che in bim-le, man ire rilom
chic chi katzij i xin bij. Yin, xui i sak laj
tzij in bim chiwe yix, xak lic sak laj tzij i
xin bij che i ma Tito are xin bij che chi yix
ix 'utz. *Ire wo’or ca tijin mas u q’uiaric i
c’axnabal u c’ux chiwe yix, man ca c’'un chu
c’ux chi iwonojel xi "an cas che, wach xu bij
chiwe. Xak chom u c’ulaxic xi ’an iwu’; "o
u’ij chiwach; xak xi xij jubi” iwib chuwach,

* 6:17: Isafas 52:11; Ezequiel 20:34,41 § 6:18: 2

are "o chila iwu’. **Mas quin quicotic man
cul in c’'ux che, chi 'utz i qui "ano.

8

Craj i Dios chi n-oj ta xuy chi qui to’ic ni’pa
i o rajwaxic chique

"Wachalal, cwaj quiwetamaj wach utzil
chomal u ’anom i Dios chique tak i jut-
zobaj creyent pa jyub Maceddnia. U "anom
chique chi lic 'utz qui c’'ux. *’Alaj ile man
tupu je ’o chupam u q'uial c’ax, mas que
quicotic; tupu je niba’, lic nim i mer qui yom
chi qui to’ic i juban kachalal; i qui sipon, lic
nim, pacha je beyomab. *Yin mismo xwilo
lic ronojel qui c’'ux xqui ya qui mer, ronojel
ni’pa i xe tiqui che; xak ’o mas u wi xqui ya
bic. ‘Lic xqui tz'onoj pawor chake chi caka
ya chique que qui to pan i je re i Dios chila
pa Jerusalen. °N-xui ta xqui ya'o pacha i
ka ch’obom yoj, mas xqui ya bi puwi ile.
Queje ile xe’elok, man nabe xqui ya quib che
i Kajwal, te’uri xak xqui ya quib chake yoj
pacha u ch’obom i Dios. *Queje qui "anom i
kachalal ile pa Maceddnia, rumal-i, xin bij
yin che i ma Tito chi 'utz we yix qui q'uis
ni u molic i mer chi xu jek te u molic ire
chixol yix o’onom lok. Ile ’alijinsabal re i
c’axnabal i c’ux chique i kachalal. "Yix, lic
‘utz i qui 'ano: mas lic nim u cubibal i c’'ux
che i Kajwal; lic ix "utz chu bixquil wach u
ch’obom i Dios, xak lic qui ta u be u tzij, xak
ix sic’aj chu "anic pacha craj ire, xak lic c’ax
cojina’o. Lic 'utz ca tijin relic ronojel wach
i qui "ano, rumal-i cwaj yin xak ix "utz chu
sipaxic i mer, tobal que i kachalal.

*Ile, wachalal, su’ ta quin "an pen chiwe
we qui ‘an ile. Xui quin bij chiwe wach
quiqui ’an i juban chic creyent chi lic je
sic’aj chi qui to’ic i cachalal. Xin bij ile
chiwe, ’ilbal-re we katzij "o i C’axnabal i c'ux
yix. °Lic iweta’am wach i nim laj rutzil u
c'ux i Kajwal Jesucristo. Ire beyom, xui-ri,
x0'onniba’ che rib, "anbal re i 'utz chiwe yix.
Queje xo’on ire ile man quix beyomar ni yix
rumal u niba’il ire.

Wo'or quin bij na chiwe wach in nojbal
yin che u ya’ic i mer tobal que i kachalal; ca
majaw chiwe we qui 'an na pacha xi jek li u
‘onquil. Ronojel i c’'ux xi jek te li u molic
i mer junabir; n-xo’on ta queb i c’'ux chu
“onquil. *Xui-ri, wo’or chi q'uisa u ’onquil;

*
8:15: Exodo 16:18

xak chi "ana ronojel i c’'ux, pacha u jekic xi
‘ano. Che i mer yix, chi jacha ni'pa i quix
tiqui che. *We jun lic craj ca tonic, y cuya’o
ni’paicatiqui che, i Dios cu c’amoni’paicu
ya’o; n-cu tz’'onoj ta mas che, we n-ta ru’.
BN-are ti xin bij we qui tij ni uyej rumal
qui to’ic i kachalal. *Are cwaj yin mi jun
cu tij uyej, mi yix mi xak are ique. Wo'or,
ni’pa i mer chi ca sobrin chiwe yix cu rik ni
u chac chique ique, wach i rajwaxic chique.
Mok co’on panok, mok ’o ca sobrin tan chic
chique ique, te’uri quix qui to tan chic yix.
We queje i ‘anom ile, que’elok i tobalam
iwib "uri chiwach. *Que’el "uri pacha cu bij
u wuj i Dios ujer: “Are i jun chi mas o ru’,
n-ta xsobrin che; xak i jun chi xa jubi’ "o ru’,
xak n-ta xo’on palt che.” (Queje ile tz'ibtal

can chupam u wuj i Dios )

Ca’e chic i ma Tito pa Corinto

1¥C’amori che i Dios man u’anom che i ma
Tito chi xak craj ire quix u to queje pacha i
cwaj yin. Y Are xin bij che, chi ca ’e iwu’,
ire lic xraj ca e chiwilic man xak u ch’obom
chi ’utz quix u to na. ®Are ca e ire, xak
caka tak bi jun chic kachalal ru’, chi lic "utz
laj aj paxsanel re u tzij i Dios; conojel queje
ile quiqui bij che, pa tak tzobajil re i Dios.
¥N-xui ta la ile, xak i jutak tzobajil-le xqui
bij na chi 'utz we ca ’e ire ku’ chu jachic i
mer chique i kachalal je niba’. T jachbal re i
mer-le, caka’ano cojbal re u’ij i Kajwal, xak
c'utbal-re chique chi yix lic quiwaj que i to.
2Que ’e ni juban kachalal ku” man "utz mi
jun cu tzucyj tzij chikij wach caka ’an che
u q’uial mer moltajnak. *Ni’pa i caka "ano,
caka 'an pen chi pusuc’ caka 'an wi, n-xui
ta chuwach i Kajwal, xak queje chiquiwach
i winak.

2 Are que ‘e i queb-le iwu’ chu molic i
mer, xak caka tak chubi jun chic kachalal
cu’. Ya kilom chic q'uialmul chi ire lic sic’aj
chi qui to’ic i kachalal, y wo'or lic craj ca
‘e iwu’ man cul u c’'ux chiwe, wach i qui
’an na. *1 ma Tito, mok 'o i quiqui tz'onoj
pachin ire; chi bij chique chi ire wachi’il
che u chac i Kajwal, tobal iwe yix; ire in
q'uexel chiwach. Xak i juban chic kacha-
lal chi que rachi’ilaj bic, mok ca tz’onox
chiwe je pachinok; chi bij chi je taktal bi
iwu’ cumal i jutak tzobaj re i Dios waral.
Rumal wach i quiqui "an ique-ri, lic cocsax

u ’ij i Cristo. #Chi c'utu i c’axnabal i c’'ux
chique, man je ni'pa i jutak tzobaj re i Dios
caquetamaj na chi lic katzij, c’ax que i na’o.
Xak caquetamaj na chi katzij i xka bij, chi
yix ix "utz laj tak kachalal.

9

Craj i Dios chi rongjel ka c’'ux que ka to i
niba’ib
'T u molic i mer, tobal pan que i kacha-
lal, n-ta kas u chac quin tz’ibaj bi chiwe,
c'unsabal-re pi c'ux. 2N-ta kas u chac
man weta’am lic quiwaj qui to’ic i kachalal
pa Jerusalen. ’Ax quin bij wi chique i
kachalal pa jyub Maceddnia chi yix, chi
ix aj Acdya, junabir canok ix yij chic chu
"onquil ile. Iwumal yix, laj conojel i kachalal
pa Maceddnia xak cacaj que qui to pan i
kachalal pa Jerusalen. *Wo’or quin tak bi
ma Tito iwu’, junam cu’ i queb kachalal,
c'unsabal-re chi c’'ux chi qui mol ni mer.
N-cwaj ti yin we n-sak laj tzij taj que’elok
pacha in bim, chi yix ix sic’aj chi qui to’ic
i niba’ib; cwaj yin chi yij chic i mer pacha
in bim. *Are quin upon yin chi solixic, we
je ’o jujun kachalal aj Maceddnia que ’e na
wu’, are coj uponic, we yix ni molom ti mer,
lic q’uixbal que’el na chwe yin, man lic in
cubam in c’'ux chiwe chi qui 'an na. Y n-
xui ta chwe yin, xak q'uixbal que’el chiwe
yix. *Rumal-i, in ch’obom yin, ca nabeaj bi
ma Tito cu’ i juban kachalal, que qui bij na
chiwe chi qui bisoj u molic i mer, pacha i
bim te yix chi qui "ano. We yij chic i mer are
coj uponic, ca "alijin "uri chi ronojel i c'ux xi
"ano, n-are ta pacha xin ’an pen yin chiwe.
‘Iweta’am iri: jun, we xa jubi’ cu tico, xak
xa jubi’ ni cu ch’ac che. Jun, we nim i cu
tico, xak nim ni cu ch’ac che. Rumal-i, chi
jujunal wi, chi ch’obo ni'pa i mer qui ya'o;
te’uri chi ya ru’ ronojel i c’ux; mi an ile chi
xa queb i c’ux chu ya’ic; mi "ano pacha tak
"0 jun co’on pen chiwe. Pachin i cu ya ru’
ronojel u c’ux, c’ax ca na’ 'uri rumal i Dios.
$Wachalal, wach i rajwaxic chiwe, i Dios ca
tiqui chu ya’ic chiwe, y n-xui talaile, xak cu
yamas puwi ile. Queje ile, yix xak quix tiqui
chu’anic u q'uial 'utz chique i kachalal, man
lic curik narib wachi’o iwu’. *Cha c’'un chi
c'ux i tzij-i chi tz'ibtal can chupam u wuj i
Dios:

*
9:9: Sélmo 112:9

I jun-le n-xu xuyaj taj, lic xu ya chique i
niba’ib;
ni’pa i 'utz u 'anom, n-ca sachsax tu wach
ronojel ’ij sak.

(Queje ile tz'ibtal canok™) I que ticanic,
are i Dios ca yaw i ija chique, te’uri, xak cu
ya chique wach i quiqui tijo. Xak are i Dios
ca yaw chiwe yix wach i rajwaxic chiwe; ire
xak cu q'uiarsaj u wach ni’pa tak i qui tico,
ni’pa tak i qui molo. (Queje ile, nim ni tonic
quix tiqui chu ’anic ru’, te’uri ni'pa i 'utz i
"anom ru’, que’el pacha jun nim laj cosech
elnak che i ija chi u yom i Dios chiwe.) "I
Dios, nim cu ya chiwe; ’is xa biruxic cu ya
chiwe, man xak yix, nim ni tonic qui "ano,
ronojel i c’'ux. Are queje ile caka "ano, ni'pa
i que ka to lic quiqui c’amwaj quiqui tioxij
che i Dios. “I mer, chi caka jach nubic,
cu rik ni u chac chique i kachalal, wach i
rajwaxic chique, xak cu rik u chac che i Dios
man je q’ui quiqui tioxij che rumal. ®Ique
quiqui coj ni u 'ij i Dios, man i qui to’ic i
‘anom yix, cu ’alijinsaj chique chi yix lic
quix cojon che i 'utz laj tzij re i Cristo, xak
qui "ano pacha i cu bij, man ix sic’aj chi
qui to’ic ique, xak chique conojel i kachalal.
“Te'uri, lic quiqui tz'onoj na che i Dios piwi,
cutbal re i c’axnabal qui c'ux chiwe, xak
quiqui tioxij che i Dios rumal i rutzil i c’'ux
u yom chiwe. **C’amori che i Dios rumal i
lo’laj u sipon chake; lic n-caka rik taj wach
u lapic u chomal caka "ano.

10

Are i Dios yawnak u patan i ma Pdblo

'Yin, chi in a-Pdblo, ’o jun pawor
quin tz'onoj chiwe chuwach i Cristo. Yix
iweta’am chi ire lic nim u c’ux, lic o i
c’axnabal u c’'ux. 'O jujun chiwe quiqui bij
chi yin lic n-ta quin bij chiwe are in "o iwu’,
xui-ri, are naj in 'o wi, lic in c’an chiwe,
quiqui bij. *Bay, quin tz'onoj pawor chiwe,
mi "an chwe chi quin 'an c’an che wib chiwe.
’0 jujun chiwe quiqui bij chi wach quin tijin
chu ’anic, xui chwe yin i 'utz, pacha tak
quiqui ’an i winak to’ je re u wach i jyub
ta’aj. Miqui bij ile, mokxa co’on na c’an
chwe are quin upon iwu’. We cacaj 'ut,
quiquil na chi "o ni u cowil in c’ux chi qui
yajic, péro lic quin tz'onoj chiwe, mi petsaj
ile pakawi. °*Katzij oj ‘o chuwach i jyub

ta’aj, xui-ri, i ch’0’oj chi caka ’an yoj n-are
ta pacha i quiqui ’anito’ je re u wach i jyub
ta'aj. (I ch’o’oj caka "an yoj, chirij i mac
atzalal caka 'an wi.) ‘Are caka 'an i ch’o’oj-
le, n-ru’ ti ka nojbal yoj, n-ru’ ti ka cho’ab
yoj, caka ’an wi; are ru’ u cho’ab i Dios,
rumal-i, coj tiqui na che qui cho’ab™ ni’pa
i je aj ch’o’oj chirij i Dios. °Coj tiqui bi chu
atixic tak i tzij chi xa ru’ winak petnak wi;
xak cakesaj ronojel tak i n-ca yaw ta chique i
winak chi caquetamaj u be i Dios. Xak ni’pa
tak i nojbal chi xa ru” winak petnak wi, ’is
caka 'atsaj pu’ab i Cristo, man cu "an na che
pacha craj ire. *Te’uri, are cakilo chi yix qui
"an chic pacha i cu bij i Dios, are "uri oj yij
chic que ka ya pa tojbal mac ni’pa i n-cacaj
ta que cojonic.

7Jun rajchac i Dios, chi takej che, wach i
’0 pa ranima; n-are ta to’ qui takej wach i
ca tzunic. We ’o jun chila chi cu bij: “Yin
lic in re i Cristo,” bay, xak chu ch’obo "uri
chi yin xak in re i Cristo. Pacha o’onom
ire, chi re chic i Cristo, xak queje in "anom
yin, lic in re i Cristo. *Mok q'uialmul in bim
chiwe chi yin in "o piwi yix; xui-ri, n-quin
q'uix ta chu ’onquil ile, man are i Kajwal
yawnak pin’ab, tobal iwe yix che i c’aslemal
chuwach ire; n-in ta’o piwi we xa tzaksabal
iwe quin "ano. °N-cwaj ti yin mok qui ch’ob
yix, chi tak i wuj quin tz’ibaj bi chiwe to’
xib-bal iwe quin "ano. *’0 jujun quiqui bij:
“Ni’patakiuwujimaPablo,liccoicach’aw
chake, lic 'o u cho’ab, ca ta yet; péro are 'o
ire chakawach y ca ch’a’at ku’, n-tu cho’ab,
xak i u tzij n-ta co’on re.” Queje ile quiqui
bij. " Ni'pa i quiqui bij ile, chiqui ta u be uri:
are quin upon iwu’, quiquil na uri chi ’o in
cho’ab; quiquil nu wach in cho’ab pacha in
bim chupam in wuj chi in tz'ibam are naj in
o wi.

“Ni'pa i tijonel je o iwu’, lic quiqui coj
qui 'ij quib. N-quin bij ti yin we o mas
in ’ij chiquiwach ique; n-quin junamsaj ti
in’ij yin cu’ ique. Xui-ri, i u pajic qui ’jj
chi quiqui "an ique, to’ quiqui takej quib
chiquiwach, xui quiqui "an-i. Ni’pa i quiqui
‘an queje ile, n-ta qui nojbal. *Yin n-quin
coj tiin 'ij wib che i chac chi n-we ti yin; xui-
ri, are i Dios u yom chwe pa quin chacun wi;
are ire yawnak chwe chi quin chacun chixol

256

2 CORINTIOS 11:6

yix chila pa Corinto. “Rumal-i, ‘o we che,
chi quin lap na wib wach in ’anom chiwe
yix; ma ta in upon-nak iwu’, n-ta we 'uri
che. Xui-ri, yin in upon-nak nabe chu ya’ic
i 'utz laj tzij re i Cristo chiwe yix. *Yin n-
cwaj ta quin coj in 'ij che u chac jun chic
pa chacun-nak wi ire, xui-ri, ‘o we chiwe
yix. Are i cwaj yin, are u cowiric u cubibal
i c'ux yix che i Cristo, te’uri quin tiqui na
chu’anic mas in chac chixol; xui-ri, xui quin
"ano pacha u yom i Dios chwe.

“We xutzin in chac chixol yix, te’uri quin
"e chic chu bixquil i 'utz laj tzij re i Cristo
mas c’a naj chuwach ix "o wi yix. Xui-ri, n-
que in mina ta wib che u chac jun chic, we
xa cojbal in ’ij quin "an ru’ u chac ire.

We ’0 jun craj co’on nim che rib (rumal
jun chac u ’anom), are chu bij "uri wach i
nim laj chac u’anom i Kajwal®, *We xa cu
coj u 'ij utuquel, n-ta que’el wi; xui-ri, we
i Kajwal ca cojow u ’ij, "alaj "uri chi 'utziu

anom.

11

I'maPdblo, n-co’on ti ire pacha quiqui’an

i aj tijonel ne te sakil
1Chi ya unimal i c’'ux che, wach i quin oc
chu bixquil chiwe; tupu xa ch’uj laj tzij qui
ta yix, chi cuyu ni in mac che. ?Yin lic c’ax
quix in na’o, y cwaj yin chi xui chirij i Cristo
quix terej wi; i c’axnabal in c’'ux-le, lic ru’
i Dios petnak wi. In pacha jun kajawxel u
yom u mi’al che jun achi; lic "apoj laj ali u
yom che, man xui ru’ ire ca q’uiji wi. Queje
yinile; yin ix in yom che i Cristo, xui che ire
ix in yom wi. *Xui-ri, quin bison chiwe, man
mokxa ca yojtaj na i nojbal, y qui canaj can
i Cristo; mokxa n-qui coj ta chic u ’ij ronojel
i c'ux. Mokxa quix t’ortaj na, pacha xo’on i
ixok Eva ujer, xt’ortaj rumal i cumatz chi xa
saklej unojbal. *Ni’pa i que upon iwu’, tupu
lic junwi quiqui bij chirij u patan i Jesus,
lic "utz qui ta yix. Tupu ya i c'ulam chic i
u Tewal i Dios iwu’, xui-ri xa quix tijin tan
chic chu c’'ulaxic jun chic; xak quix tijin chu
cojic jun tzij chi n-are ti tzij in c’'utum yin
chiwe re i ’elbal chi sak. °Ni'pa i tijonel
chi mas nim qui ’ij qui bij yix, ;xataba xa
pich’ in ’ij yin chiquiwach ique? N-pich’
taj. *Tupu n-quin rik taj pacha quiqui ‘an

10:4: T mer tzij xu bij are iri: Coj tiqui chu sachsaxic u wach i tak i pa quiqui to wi quib (i je aj ch’0’0j chirij i

Dios). T 10:17: jeremfas 9:23,24

i juban chic chi lic chom u bixquil quiqui
bij, xui-ri yin ’o in no’oj; lic weta’am usuc’
ni’pa i quin bij. Ile, lic iweta’am yix chi sak
laj tzij; "ax iwilom wi ile chwe, ronojel ni’pa
in ’anom.

7Yin n-xin tz'onoj ta wajil chiwe are xin
bij chiwe wach i iwelbal chi sak; queje ile
xin "ano: xin kajsaj in ’ij yin, nimarsabal re
i’ij yix. ;Xataba n-"us ta xin ‘ano-le? ®Are
xin bij u tzij i Dios chiwe yix, xin tzukbej
wib che i mer yatal chwe cumal jutzobaj
kachalal aj naj. Xe'elok pacha 'o wel’am
chique, tobal iwe yix. °Are in 'o iwu’, n-
ti xin tz’'onoj chiwe wach i rajwaxic chwe;
are i kachalal aj Macedénia, are ique xqui
c’am li chwe wach i rajwaxic chwe. Queje
ile n-xin ya ta wib chikul; n-ta tzukbal wib
xin tz'onoj chiwe; ile lic n-quin mayij tu
“onquil. **Mas quin quicot rumal, we n-quin
tz'onoj ta wajil che in chac. In quicotemal-
le, mi jun chila pa Acdya quelsaw chwe. Sak
laj tzij i xin bij-le, xak jun ru’ pacha i sak laj
tzij re i Cristo chi o pin c’ux.  jWuchac n-
xin tz’onoj ta wajil chiwe? ;Xataban-c’axta
quix in na yix? iDios reta’am chi c’ax quix
inna’o!

2N-quin mayij tu ‘onquil in chac pacha
quin tijin chu ’anic, chi n-ta wajil quin
tz onoj; queje ile n-quin ya ta chique i juban
aj tijonel we quiqui bij, “Yoj lic "utz i caka
"ano man xak jun coj tijin chu "anic pacha cu
"anima Péblo,” mok que cha. N-ta que’el wi
ile man i qui chac ique je tojtal ru’. *Ique-
le n-katzij taj we je u takon i Dios; xa je
aj t'oronel. Quiqui 'an che quib pacha je
rapostelab i Cristo, péro ne te are. “Mix
upon chuwach, we queje ile quiqui "ano,
man i itzel mismo xak queje co’on ile; co’on
che rib pacha jun sak laj dngel re i Dios.
Rumal-i, mix upon chuwach chini’paique
"anaw u chac itzel, xak quiqui "an che quib
pacha je aj "anol "utz. Xui-ri, pa q’uisbalre,
ca pe ni tojbalil qui mac chiquij pacha i ca
majawic.

Wach i c’ax xic’aw wi i ma Péblo chu
"anic u chac i Cristo
Julaj chic quin bij chiwe, mi ch’ob yix
mokxa in ch’'uj. Xui-ri, we queje ile qui
ch’obo, chi ta na pe jubi’ in tzij; chi ya na
chwe quin lap na jubi’ wib yin. 7 Are i quin
bij chiwe wo’or, pacha ch’uj laj tzij; i Kajwal

*

nu bim ta chwe we 'utz quin "an queje iri,
chi xa u cojic in ’ij yin quin ’ano. *®Xui-ri
je q’ui i to’ winak chi quiqui "an nimak che
qui’ij, wach qui "anom waral chuwach i jyub
ta’aj; bay, xak queje quin ’an ni yin wo’or,
quin coj ni in '{j-i. *Queje quin ’an ile man
yix lic qui ya u nimal i c’'ux chu tayic qui tzij
ije ch’uj, tupu yix lic "o i nojbal, qui bij yix.
2 Cwil yin xa qui ya u nimal i c’'ux chique
i qui yom quib piwi; xa que i cuy ni’pa i
quiqui q'uis ubitak iwe; xa que i cuy ni'pa
i que rajawin piwi; xa qui ya u nimal i c’'ux
chique i quiqui ’an nim che quib, xak chique
i quix qui ch’ay che i palaj; to” que i ch’ijo.
2Yin 'ut, quin q'uix che, chi n-ta u cowil in
c’'ux chu "anic chiwe pacha i quiqui ‘an ique.

Péro ique, we lic quiqui coj qui ’ij, xak
yin quin cowirsaj ni in c’'ux chu cojic in ’ij,
xui-ri quin na yin, xa ch’uj laj tzij quin tijin
chu bixquil. *Quiqui bij ique nim ni qui
’ij man je aj Hebréo winak; bay, xak queje
yin, in aj Hebréo winak. Quiqui coj qui 'ij
man je aj tinimit Israel; bay, xak queje yin,
in aj Israel. Xak quiqui coj qui 'ij man je
u muk u xiquin can i mam Abraham; xak
queje yin, in u muk u xiquin canok. *Xak
quiqui bij chi je aj "anol u chac i Cristo;
bay, yin "ut mas in aj "anol u chac i Cristo
chiquiwach ique. Xui-ri, are quin lap wib
queje ile, quin na yin xa ch'uj laj tzij quin
bij. Yin, mas in chacun-nak chiquiwach
ique; mas in tijom in lo’xic chiquiwach ique;
mas in tijom i cdrcel chiquiwach ique, xak
q'uialmul xin q’uiji chuwach i camic. *1 aj
Israel winak jobmul xqui coj tréinta y nuéve
asial chwe re jutak yac. *Xak i aj Réma
winak, oxmul in qui ch’ayom ru’ che’; xak
juyac laj in camsam ru’ abaj*. Oxmul laj
in ji'nak pa ya, are xmuktaj i barco chi in
"o chupam; julaj xin ch’ij jun a’ab ru’ jun
’ij chi to’ quin muxin chic chuwi mar (man
xmuktaj i barco pa ya). **Mas in malcatnak
chu "onquil u chac i Dios, laj in camnak pa
tak ya; laj in camnak piqui’ab tak ili’omab;
laj in qui camsam i je wach aj tinimit, xak i
ne te wach aj tinimit. Xin q’uiji na chuwach
i camic pa tak tinimit, xak pa tak ’es, xak pa
mar. Xak in tijom i c’'ax piqui "ab i juban chi
quiqui bij je kachalal, xui-ri, ne te kachalal.
7Lic mas in chacun-nak, ‘olic laj in camnak
rumal i cosic. Quialmul to’ in c’asc’atnak;

in tijom i numic y c’atic; wo'tam in wa’im
rumal in chac; in ch’ijom joron tew; xak
olic lic n-ti in "u’.

#Xak "o chic juban c’ax in tijom; y n-
xui ta la ile, ’ij "ij lic quin c’achir chique i
je ni'pa tak tzobaj re i Dios; ile pacha jun
ekan "o chin kul quin na yin. *We "o jun
kachalal, n-kas ta jiquil u c’ux, quin na yin
lic are yin n-kas ta jiquil in c’'ux. We "o jun
kachalal mintal na chupam u mac, yin ca
pe ni woywal rumal, xak quin q’uix na che
junam ru’ ire.

*®We ’o u chac quin lap na wib yin, xui
quin lap tak ile chi cu ’alijinsaj chi yin
n-ta in cho’ab. *1I Dios, chi u Kajaw i
Kajwal Jesucristo, reta’am chi sak laj tzij i
quin bij-le; che ire, chocsax u ’ij que’e ’ij
sak chirij. *Yin ujer, are in ’o pa tinimit
Damdsco, i gobernador, chi rakan u ’ab i
rey mam Arétas, xraj ire quin u tz'apij pa
cércel. Xu coj chajal pa tak ocbal bic pa
tinimit, chapbal-we, quiqui bij ique. *Xui-
ri, i kachalal xin quesaj pa wantana; xin qui
kajsaj pa chicach rij tapia. Queje ile xin el
chi sak; n-are ta rumal in cho’ab yin.

12

I Dios xo’on che i ma Péblo xa ’e rila i
chicaj
'N-ta que’el wi we jun cu coj u ’ij rib,
xui-ri yin wo’or 'o u chac quin "ano. Quin
bij na 'ut wach u 'anom i Kajwal chwe,
wach i wilom pin wach rumal, xak wach u

"alijinsam chwe. 2’0 jun achi®, lic weta’am
u wach, lic re chic i Cristo. Ire, pa cajlajuj
junab canok, xak te’et xc’am bi c’a pa urox
caj. Yin n-weta’am taj we xa’e u ch’acul ru’,
o we xui i ranima xa 'ec, xui i Dios reta’am.
3 Xui-ri, lic weta’am chi i achi-le, c’amom
nubi chicaj. N-weta’am taj we xc’am bi u
ch’acul ru’, o we n-xc’am tubic, xui i Dios
reta’am ile. ‘I achi-le c’amtal bi chicaj, pa
xu ta wi tak i tzij chi mi jun winak ca rikaw
u bixquil; xak we ta cu rik u bixquil, i Dios
cu atij che. °Yin "ut, lic quin bij ne u ’ij-i jun
winak we “antal che pacha i achi-le; xui-ri
n-quin lap ta wib yin, wach i 'utz quin "an
yin. Xui quin lap tak ile chi n-ti in ’ij, n-ti
in cho’ab. ¢Katzij we ta cwaj quin coj in ’jj
(rumal wach xa ’e wila, pues "o usuc’ man
are i achi quin bij, yin ile) n-are ta ch’uj laj

12:2: Tachi-le are i ma Pablo mismo.

tzij quin bij, xa are i sak laj tzij. Xui-ri, yinn-
cwaj ta quin lap wib, man n-cwaj taj we xa
rumal i quin bij-le quiqui bij ni winak chi
yin mas ‘o ni in ’ij. Xui cwaj yin to’ quin
quilo, to’ quin qui ta, te’uri quiqui bij na, we
‘utz i quin tijin chu onquil.

’Ni'pa i xa’e wila chila chicaj, lic nim u’ij
u chomal. Colo rumal-i xpe jun c’ax chwe,
pacha jun q’uix "o chupam in ch’acul; pacha
jun u takon itzel, cu 'anbej c’ax chwe, man
‘utz n-quin coj ti in ’ij che, wach xa ’e wila
na. °*I c’ax-le, oxmul lic in tz'onom che i
Kajwal cresaj chwe. °Xui-ri, i Kajwal u bim
chwe: “(N-cwesaj taj.) I wutzil chawe lic cu
rik rib awu’; are ile ’o u chac chawe; i in
cho’ab mas cu rik u chac chawe are n-ta kas
acho’ab yet.” Queje ile xu bij chwe. Rumal-
i, quin quicotic, man weta’am chi 'utz we
n-ti in cho’ab, man queje ile ca "alijin ni u
cho’ab i Cristo chwe. *Rumal-i, quin quicot
na, are ca ‘alijinic chi n-ta kas in cho’ab;
xak quin quicot na, are quin yo’yax cumal
i winak; xak we "o rajwaxic chwe; xak we "o
quiqui tzucuj ch’o’oj chwij; xak we quin tij
i c’ax. Lic quin quicot chu ch’ijic ronojel ile
rumal i Cristo, man we n-ta kas in cho’ab,
are 'uri que’el chwe "o mas in cho’ab rumal
ire.

I'ma Pdblo ca c’achir na cu’ i aj Corinto

"Iwumal yix, xin lap wib cojbal re in ’ij
yin. Xa pacha in tont xin lapan iwu’, xui-
ri, are te yix qui bij we 'utz in "anom yin.
Yix lic i cojom qui ’jj i juban tijonel, xui-
ri ique n-nim ti qui ’ij chuwach in ’ij yin.
Katzij ile, tupu n-ta kas in ’ij yin. ?Are xin
chacun iwu’ ru’ unimal in c’ux, xa "alijinsax
chiwe chi lic in u takon i Dios: xiwil tak
i mildgro, xak i nimak tak ’anic re i Dios,
xak xiwil juban chic c’utbal-re chi i Dios "o
wu'. ¥ ;Xataba n-junam ta iwilic xin "ano?
Lic xak jun xin ’an chiwe yix pacha quin
"an chique i juban je jutak tzobajil re i Dios.
Xui-ri, n-xin tz’onoj ta tzukbal wib chiwe
yix, n-xin ya ta wib chikul. We n-"us ti ile
xin "ano, jpues chi cuyu in mac!

“Wo'or in yij chic che uroxmul wakan chi
quin e chi solixic; we xin upon iwu’, n-quin
tz'onoj ta tzukbal wib chiwe. Are yix quix
waj; n-are ti ubitak iwe. Jun kajawxel n-cu
tz'onoj ta tzukbal rib chique i ch’utik; are i
kajawxel que u tzukirac’al. *Yin lic ronojel

in c’'ux quin q'uis ni in mer, quin q'uis ni
in cho’ab, tobal iwe; queje yin ile chiwe.
Xui-ri, cwil yin we mas nim i c’axnabal in
c’ux chiwe, are 'uri xa mas co’on pich’ i
c’axnabal i c’'ux yix chwe yin.

Yix, mokxa qui bij 'ut chi katzij n-ta xin
tz'onoj chiwe, xui-ri, mok ’o jujun chiwe
quiqui bij chi xa saklej in nojbal chu ’onquil
ile; xa quin tijin chi t'oric che i mer chi
wo’or coj tijin chu molic, mok quiqui bij.
7 ;Xataba o jun in takom bi iwu’ xa t’orbal
iwe que u ’ana? Mi jun. *Xin bij che i
ma Tito chi quix e u solij, xak xin tak bi i
kachalal jun ru’. Iwonojel yix iweta’am chi
i ma Tito mi julaj ix u t'orom. Xak iweta’am
chi xak jun i ka c’'ux yoj ru’ i ma Tito, xak
jun i caka "ano.

¥Wachalal, ronojel i xin bij-le, mok qui
bij yix xa tobal wib chiwach quin tijin chu
‘onquil. Péro n-rumal ti ile xin bij, xa are
rumal u nojbal i Cristo; lic chuwach i Dios
xin bij ile. Wachalal chi quix waj, ronojel
wach i quin ’ano, xa are "anbal 'utz chiwe
yix. ®Man quin ch’ob yin, are quin upon
iwu’, mok quix e in rika n-"us ta i 'anom,
n-quix tijin ta chu ’anic pacha i cwaj yin
chiwe. We queje i anom ile, xak n-quix
quicot ta ’uri yix chwe yin, man xa yaj
que in ’ana 'uri chiwe. Quin ch’ob yin, are
quin uponic, mokxa to’ ch’0’oj quix tijin
chu "anic; mokxa ca titat i pam che iwachi’il
chi "o u ’ij; mokxa to’ qui petsaj iwoywal;
mok quix ’e in rika xa i jachom bi iwib pa
tak tzobajil. Quin ch’ob yin mokxa quix
tijin chu nuq’uic tzij chiwach; mokxa qui
yo’ya iwib chiwach; mokxa to’ nim qui "an
che iwib; mokxa quix tijin chu "anic pacha i
to’ qui ch’ob yix chi jujunal. *Quin ch’ob
yin, are quin upon julaj chic iwu’, pent i
Dios co’on tan chic chwe chi quin q’uix na
iwumal yix, wach i qui ’ano. Pent ix q’ui
quin 0’ na iwumal, rumal i mac re ujer chi
n-iwo’tam ta canok. Pent ni mayim ta can
u ‘onquil i n-ch’am taj, xak i u "onquil i to’
u rayijbal i ch’acul. Mok queje ile quix ’e in
rika quin ch’ob yin.

I'ma Pdblo, q’uisbal pixbanic xo’on chu-
pam u wuj chique i aj Corinto
! Are uroxmul wakan iri chi quin ’e chi
solixic. We xin uponic, we ’o0 jun u ’anom
u mac, que ka tzucuj je queb oxib (pacha cu
bij u tzij i Dios), y caka tz'onoj na chique we
katzij "o u mac u "anom. ?’0 jun tzij quin
bij na chique i je macunnak lok, xak chiwe
yix iwonojel: we xin upon juyac chic iwu’,
macoy’ej "uri we 'utz qui 'ijlaxic quin "ano.
Ile lic xin bij chiwe, are in "o che ucamul
wakan iwu’. Wo’or, quin camulij chubi u
bixquil chiwe, tupu c’a naj in "o wi. *Yix,
xa ’alijinsabal-re quiwaj rilic chwe, we in
tzij chiwe we kas are u tzij i Cristo; bay, lic
quiwil na chi katzij. I Cristo, o u cho’ab chi
suc’baxic; are co’on ire ile, ca "alijin 'uri u
cho’ab chixol yix. *Lic "o u cho’ab tupu n-ta
kas u cho’ab are xrip chuwach i cruz; xui-
ri xc’asi rumal u cho’ab i Dios. Xak queje
yoj ile; n-ta kas ka cho’ab quiqui bij i winak,
xui-ri, junam ru’ i Cristo, oj c’aslic rumal u
cho’ab i Dios, xak "o ka cho’ab chu "onquil
pacha i ca majaw chiwe.
°I u cubibal i c’'ux yix che i Cristo, chix
taq'ui na pa rakan, we lic katzij; xak chi na
iwib yix wach ’o piwanima. ;N-iweta’am ta
ba-ri, chi Jesucristo "o chiwe yix? Ire lic "o
chiwe we katzij i jachom iwib che. ¢Cwaj
yin quiwil ni u be chi yin lic ‘o u cho’ab i
Cristo wu’. 7Coj tijin chu tz’'onoxic che i
Dios piwi yix, man n-quix tzak ta chupam
i mac. Queje ile caka 'ano, man chiwe yix
i 'utz; n-are ta rumal we cocsax ni ka ’jj
yoj; xa are rumal qui ‘anbej yix i 'utz. N-
ta co’ono we "o jujun quiqui bij na chi n-tu
cho’ab i Cristo wu’. *We "utz i quix tijin chu
"anic, n-tu chac 'uri quix in suc’ba. Yin n-
ca pe ta woywal che ile; n-quin oywar ta
chique i que tijin chu ’anic i 'utz, i sak laj
tzi*. *Rumal-i, quin quicotic we n-tu chac
quix in suc’ba; quin quicotic we ca ’iltaj na
chi pacha n-ta kas in cho’ab are quin upon
iwu’, xui-ri, we ca ’iltaj na chi lic ‘o i cho’ab
yix chu ‘onquil i "utz. Yin n-quin mayij tu
tz’onoxic che i Dios piwi yix; man "utz quix
e’el na lic ix 'utz ix chom, n-ta c’ax chiwe

* > . PUPTa . . . ’

13:8: 13:8,9 [ mer tzij xu bij are iri: N-ta coj tiqui chu "anic chirij i sak laj tzij; xui caka ya ka wach ru
i sak laj tzij. Coj quicotic are n-ta ka cho’ab yoj, xui-ri we "o i cho’ab yix; xak caka tz’onoj
che i Dios chi yix ix "utz ix chom chuwach, n-ta c’ax chiwe. (I usuc’ tak i tzij-i are pacha cu

bij i versiculos 8 y 9.)

chuwach i Dios. ®*Nabe na quin tak bi i wuj-
i chiwe, are ya quin ’e chi solixic; n-cwaj
ti yin are quin uponic we to’ yaj quin ‘an
chiwe. I Kajwal u yom chwe chi in "o piwi
yix tqbal re i c’aslemal, n-are ti sachbal iwe
quin ’ano.

"'Wachalal, xui ile quin bij chiwe wo’or.
Chi bisoj u "anic i 'utz che i c’aslemal man
‘utz n-ta c’ax chiwe chuwach i Dios; chi
cubsaj i c’'ux chiwach; chi junamsaj i nojbal;
‘utz chix "ol chiwach. I Dios ca q’uiji "uri
iwu’, chi are u xebal i quicotemal, xak u
xebal i c’axnabal c’uxij. ?Chuwach i Dios,
chi tz’ubaj iwib chiwach®. *Je conojel i
kachalal waral quiqui ya pan rutzil i wach.

“Wachalal, quin tz'onoj che i Dios chi ’o
ni rutzil u c’ux i Kajwal Jesucristo piwi, xak
i c’axnabal u c’ux i Dios; xak o ni u Tewal i
Dios iwu’. Amen (queje ile cwaj).

T 1312: Quejexqui’an ile i je re i Dios, c’utbal-re chi "o qui ij chiquiwach, xak "o c’axnabal qui
C’'ux.

[ WUJ U TZ'1BAM I SAN PABLO CHIQUE
I CRISTIAN

AJ GALACIA

'Yin in a-Pdblo chi quin tak bi i wuj-
i chiwe: in apdstol, lic in taktal rumal i
Jesucristo. In patan yin, n-petnak ta piqui
nojbal winak, xak n-winak ta xin takawic;
are i Jesucristo xin takawic, xak i ka Kajaw
Dios chi xc’'unsaw sak chuwach i Jesucristo
are camnak. ’Yin, cu’ conojel i kachalal
chi je o wu’, caka ya pan rutzil i wach
yix, ix jutak tzobaj re i Dios chila pa jyub
Galdcia. °I ka Kajaw Dios, xak i Kajwal
Jesucristo, chiqui ya utzil chomal chiwe,
xak i uxlambal pi c’'ux. *Are i Jesucristo-
le chi xu ya rib che i camic rumal i ka mac
pacha u ch’obom i ka Kajaw Dios. Queje ile
xu ’ano, ‘elsabal-ke chupam ni’pa i n-"us taj
chi wo’or "o chuwach i jyub ta’aj. *jChocsax
u’ij i Dios que’e ’ij sak chirij! Amen (queje
ile cakaj).

I tzij re i kelbal chi sak, xa jun "olic

¢Lic xin bison che, wach quix tijin chu
anic, chi quix tijin chi ro’taxic can i Dios,
y C’a te ix ocnak pu'ab. Ire xix u siq'uij
ru’, ‘anbal-re utzil chomal chiwe rumal i
Jesucristo, péro wo’or quix tijin chu cojic
retalil che jun chic tzij, chi ’elsabal iwe chi
sak, qui bij yix. ’Xui-ri, n-ta chic jun tzij lic
re iwelbal chi sak, xui i jun chi xin c’ut yin
chiwe. Are i ’anom, je ’o ni jujun je upon-
nak iwu’ xa quix qui tunu; cacaj ique quiqui
yoj i 'utz laj tzij re i Cristo. *We ’o jun cu
c’ut jun chic tzij chiwe, junwi chuwach ile
chi ka c’'utum can yoj chiwe, cha c’okox na
“uri rumal i Dios. N-ta co’ono we xa yin, o
xak we jun dngel aj chicaj ca "anawic, cha
c’okox na 'uri. °In bim chic iri chiwe, xak
quin camulij chic u bixquil: we ’ojun cuc’ut
itzij re i’elbal chi sak junwi chuwach ile chi
i cojom yix, cha c’okox rumal i Dios.

©Bay, we queje xin bij ile chiwe, ’alaj
"uri chi n-quin tzucuj tu cojic in 'ij cumal i
winak; xui cwaj quin ’an pacha craj i Dios.
;Xataba cwaj cocsax in 'ij cumal i winak?
N-cwaj taj. We tene c’a cwaj coc in ’jj
cumal i winak, n-queje tene in yom wib-i
chu "onquil u chac i Jesucristo.

T u patan i ma Pdblo, ru’ i Dios petnak wi,
n-ru’ ta jun winak

ux wachalal, cwaj quiwetamaj iri: i tzij
re 1 ’elbal chi sak, chi quin tijin yin chu
bixquil, n-are ti unojim jun winak. I tzij-le
n-xya’ tachwe rumal jun winak, xak n-xc’ut
ta chwe cumal i winak. Lic are i Jesucristo
xa ‘alijinsaw chwe.

B Cwaj quin sakij ile chiwe. I tom yix chi
o’onom lok, lic in yom in c’ux che ile chi
quiqui coj i aj Israel winak. Lic ronojel in
c’'ux xin ch’o’ojin chiquij i jutak tzobaj je re
i Dios; lic xin tzucuj u sachsaxic qui wach.
ULic in sic’aj chu 'onquil pacha i c’'utunic ke
yoj chi oj aj Israel, mas na chiquiwach i je
wachi’il. Lic mas xin ya in c’'ux chu ‘onquil
pacha i c’utunic xqui ya can i katit ka mam
ujer. “Xui-ri, i Dios in u chom chic are
maja quin alaxic; rumal i nim laj c’axnabal
u c'ux xin u siq’uij ru’. Te’uri, are xraj ire,
1oxu "alijinsaj u C'ojol pin wach, xak pin c’'ux
man quin paxsaj ni u tzijol chique i ne te
aj Israel winak wach i quelbal chi sak. Yin,
are xwetamaj u wach i Jesucristo, n-xe in
tz'onoj ta in nojbal che jun winak, xak n-
xin ’e ta pa Jerusalen chi quilic i apostelab
chi "ax je apostelab wi chic chinwach yin.
Are i xin "ano, juntir xin ’e naj c’a pa jyub
Ardbia. Xo’on panok, xin tzalij chic pa
tinimit Damdsco.

® Xic'aw oxib junab, te’uri xin ‘e pa
Jerusalen, cwetambej re u wach i ma Pédro.
Jolajuj ’ij xin "an chila ru’. " Xui-ri, are in
"o chila, n-xwil ti qui wach ni'pa i juban
apostelab, xui i ma Jacébo, u cha’ i Kajwal.
®]ri, chi quin tijin chu tz'ibaxic chiwe, i Dios
reta’am chi ’is sak laj tzij; lic queje ile xin
ano.

“Te’uri xin el pa Jerusalen y xin e c’a pa
jyub Siria, y xak che i jyub Cilicia. *Xui-
ri, i jutak tzobaj je re i Cristo pa jyub Judéa
C’a maja caquetamaj in wach. 2Ique xui
qui tom ile wach qui bim i juban kachalal;
qui bim: “I ma Pablo chi aj ch’o’oj te’ek
chikij, wo’or ca tijin chu paxsaxic i tzij re
i ’elbal chi sak rumal i Cristo. I tzij-le, chi
xraj te’ek cu chup u wach, wo'or ca tijin
chu paxsaxic.” Queje ile qui tom ique chwe.
%Rumal-i, lic xqui coj u’ij i Dios rumal wach
u’anom chwe.

2

Xqui bij i juban apostelab chi "utz u chac i

ma Péblo

'C’a xic’aw ni cajlajuj junab, te’uri xin ‘e
chic pa Jerusalen, junam ru’ i ma Bernabe;
xak xin c’am bi i ma Tito ku’. 2Xoj "e chila
man i Dios xu ’alijinsaj pin nojbal chi o u
chac quin ’ec. Chila pa Jerusalen, xka mol
kib xui cu’ i qui nimakil i kachalal; chique
ique xin ’alijinsaj wach i tzij chi quin tijin
chu c'utic chique i ne te aj Israel winak,
wach i ’elbal-que chi sak. Xin bij ile chique
man n-cwaj taj chi to’ ca sach u wach ni'pa
in "anom, xak ni’pa i quin tijin chu "onquil
chiquixol i ne te aj Israel. °’Utz xqui ta
wach i xin bij, rumal-i n-xqui ’an ta pen
che i ma Tito™ chi wachi’il, we coc i retal
circuncision che u ch’acul. N-xa ’an ta
pen che, tupu ire n-ti retal-le che man n-
aj Israel winak taj. *Katzij je ‘o jujun chila
chi cacaj ca’an i retal circuncision che i ma
Tito. Ique n-mer ta je kachalal, xa je ocnak
chakaxol ali’al, ’ilbal re wach tak i caka ’an
yoj chi ka yom chic kib pu’ab i Jesucristo.
Ique n-cu maj ta qui wach chi oj ’elnak pu’ab
i ujer "atbal tzij. Cacaj ique coj qui min
tan chic pu’ab i ujer c’'utunic. *Xui-ri, mi
xa ta jubi’ xka ya chique we quiqui ya quib
pakawi. N-xka ya ta chique, man n-cakaj ti
yoj we ca yojtaj i usuc’ i 'utz laj tzij chi quix
tijin yix chu cojic.

¢ Are xin utzin chu bixquil chique i ka
nimakil, n-ta jun chic nojbal xqui bij chwe.
Tupu nimak qui ’ij, xui-ri, n-ta we yin che
ile; are i quin ch’ob yin are wach i craj i Dios.
Man i Dios, xak jun kilic cu "an chake. "Ique
"ut, n-ta xqui bij, we "o u chac quin jalwachij
wach i quin tijin chu c’utic. N-ta xqui bij
chwe, man xquilo chi i Dios u yom pin’ab
quin c’ut i elbal chi sak chique i ne te aj
Israel winak. Queje u’anom i Dios chwe yin
pacha u "anom che i ma Pédro; xui-ri i ma
Pédro taktal bi chique i je aj Israel winak. °1
Dios xu "an chwe yin chi in apéstol, xak jun
ru’ pacha xu’an che i ma Pédro chi apéstol;
xuyau patan ire, chiquixol i aj Israel winak,
xak queje xu 'an chwe yin, xu ya in patan
chiquixol i ne te aj Israel.

°Rumal-i, i ma Jacdbo, i ma Pédro, i
ma Wan, chi lic are mer qui nimakil chila,
xquilo chi lic are i Dios u yom i patan-
le pin’ab. Rumal-i, xqui ya qui 'ab chake
ru’ i ma Bernabe, "alijinsabal-re chi oj "utz

chakawach cu’ ique. Xqui ch’ob ique chi
‘utz coj ’e yoj cu’ i ne te aj Israel winak,
tz’akat que ’e ique cu’ i je aj Israel. *Xui-ri,
xqui bij chake chi que ka chajij i je niba’ib.
Ile 'utz xin ta yin, man lic are in yom in c’'ux
chu onquil ile.

_I'ma Pdblo xu yaj i ma Pédro man n-"us ti
XU ’ano

1Xo'on panok, are xc'un i ma Pédro pa
tinimit Antioqufa, xin yaj jubi’ man ire n-
usuc’ ti ca tijin chu ‘onquil. *I xu ’ano
are iri: i ma Pédro, are xc’un tan, 'utz i xu
’ano man xwa cu’ conojel i kachalal, tupu
je "o jujun chique ne te aj Israel winak.
Queje ile ca tijin chu "onquil, xui-ri, are xe
c’'un i jujun je taktal li rumal i ma Jacébo,
i ma Pédro xoc chu jeq'uic rib chi wa'im
cu’ i ne te aj Israel. Xu xij rib cumal i xe
c’'unic man ’o jujun que binic chi o u chac
i retal circuncision chique i ne te aj Israel.
1 Coq'uilal i juban kachalal chi je aj Israel
winak, xak xqui ya qui wach ru’ i ma Pédro,
xqui jec’ quib che i wa’im cu’ i kachalal chi
ne te aj Israel, tupu queta’am chi n-suc’ul
taj we quiqui jec’ quib. Xui-ri, queje ile xqui
"ano, y xe’elok chi xak i ma Bernabe xuya u
wach cu’ chu "onquil ile. “Xwil yin chi n-
usuc’ ti que tijin chu onquil, lic n-cruc’aj ta
rib ru’ i 'utz laj tzij re i Dios. Xin bij "uri che
i ma Pédro chiquiwach conojel i jutzobaj:
“Yet, chi at aj Israel winak, ’ax cat tijin wi
chu "anic pacha quiqui ’an i ne te aj Israel,
;wuchac ’ut cawaj ca "an pen chique ique
chi quiqui "an pacha qui c’utunic i aj Israel
winak?” xin cha che.

Xak jun i quelbal chi sak i aj Israel cu’ i ne

te aj Israel
“Katzij yoj ru’ i ma Pédro oj aj Israel
winak chi kalaxic, n-oj ta queje pacha i ne
te aj Israel chi n-ti Dios cu’. *Tupu n-oj ta
queje pacha ique, ile n-ta co’ono; keta’am
chi yoj xak "o ni u chac caka cuba ka c’'ux
che i Jesucristo. Xui queje ile coj e’el 'utz
chuwach i Dios. We to’ caka coj i "atbal
tzij tz'ibtal can rumal i mam Moises, n-ta
co’on-re chake. Rumal-i, xak yoj ka cubam
ka c’ux che i Jesucristo, man coj €’el na "utz
chuwach i Dios. Are i u cubibal ka c’ux che
i Cristo are i ca "anaw 'utz chake; i u cojic
i ujer "atbal tzij, mi jun winak que’el utz

2:3: 1ma Tito aj Griégo winak. Ire n-xui ta rachi’il i ma Pdblo che u viaj-le, xak rachi’il chu "onquil

u chac i Dios.

chuwach i Dios rumal. 7 Yoj 'ut caka ’an
pen caka cuba ka c’'ux che i Cristo, co’onbej
chake oj "utz chuwach i Dios. Are caka ’an
ile, "alaj 'uri chi oj xak jun cu’ i ne te aj
Israel winak, xak oj ajmaquib pacha ique.
;Xataba are i Cristo ca 'anaw chake chi oj
ajmaquib? N-are taj. *Kilom chic chi i ujer
"atbal tzij n-coj resaj ta chi sak, rumal-i yin
xwo'taj canok. Xui-ri, we quin jek tan chic
u cojic u ’ij pacha ’elsabal-we chi sak, lic
0 ni in mac "uri que’elok. *Yin xwo'taj
can i ujer "atbal tzij; wo’or pacha in camnak
chic chuwach. Mismo are i "atbal tzij-le xa
"anaw chwe; wo’or xe’elok in c’aslic anbal-
re wach craj i Dios. * Are xcam i Cristo
chuwach i cruz, xe’el chwe pacha junam xin
cam ru’ ire; rumal-i, n-yin ta chic in c’aslic,
are chic i Cristo c’as pin c’'ux. I c’aslemal
chi "o che in ch’acul wo'or, are i u C’ojol i
Dios ca yaw chwe, rumal u cubibal in c’'ux
che ire. Ire, lic c’ax xin u na'o, xak xu ya
rib chi camic wumal yin. *1 Dios, rumal i
rutzil u c’'ux chake, xu tak li u C'ojol tobal-
ke; rumal-i n-quin xutyj ti rutzil u c’ux i
Dios chi u sujum chake. Jun winak n-quel
ta 'utz chuwach i Dios we xa rumal u cojic
i ujer "atbal tzij. We ta queje ile, que’el "uri
n-tu chac i camic xic’aw wi i Cristo.

3

I tobal-ke, n-are ti ’atbal tzij, xa are i u
cubibal ka c’ux che i Cristo
'Yix chila pa Galacia, ilic ix buy! ;Pachin
yojownak i jolom? ;Wuchac quix tijin chi
ro’taxic can i sak laj tzij? Chupam i c’'utunic
ka "anom yoj chiwe, lic ka ’alijinsam i Je-
sucristo chiwe, wach u camsaxic xa ’an
chuwach cruz, tobal iwe yix. *Wo’or chi
bij 'u chwe wach i roquic i u Tewal i Dios
iwu’. jXataba xoc iwu’ rumal i u cojic i ujer
‘atbal tzij? N-are taj. Xui-ri, xoc iwu’ xa
rumal xi cuba i c’ux che i tzij re i Jesucristo.
* ;Wuchac lic ix buy? Iweta’am xa rumal
i u Tewal i Dios xix tiqui chu majic u be i
Dios; ire lic ix u tom ru’, jwuchac 'ut qui
ch’ob wo'or chi xa ituquel quix tiqui chu
q’uisic? *Ni'pa i xix ic’aw chupam, ;xataba
n-ta xo'on re chiwe? jCwaj yin we ta xix
naw jubi’ rumal ile! °I Dios, are cu ya i

u Tewal chiwe, are xak cu ’an nimak tak
"anic chiwe, jwach rumal cu "an ile chiwe?
;Xataba cu 'ano xa rumal quix tijin chu
"anic pacha cu bij i ujer "atbal tzij? N-are taj.
Ire cu 'an i "utz-le chiwe xa rumal xi cuba i
c’ux che i Jesucristo are xi ta u tzijol.

¢Cha c’'un chi c’'ux, i mam Abraham ujer
xak queje ile xu 'ano, lic xu cuba u c’ux
che i Dios; rumal-i, i Dios lic 'utz laj mam
xrilo. 7;N-iweta’am ta bari chi ni’pa i quiqui
cuba qui c’'ux che i Dios, je are ique i je u
muk u xiquin i mam Abraham chuwach i
Dios? ®Chupam u wuj i Dios, tz'ibtal jun
tzij lic chu xebal lok, cu ’alijinsaj chake chi
xak 1 ne te aj Israel winak que’el na je 'utz
chuwach i Dios we quiqui cuba qui c’'ux che
i Kajwal. Chu xebal, i Dios xu bij i "utz laj
tzij-i che i mam Abraham: “Awumal yet,
conojel i winak chuwach i jyub ta’aj ca ya’
ni ’utz piquiwi.” (Queje ile xu bij i Dios
che®) °I mam Abraham xu cuba u c’ux
che i Dios, wach i bital che; rumal-i, nim i
‘utz xpe puwi. Xak queje ile, conojel ni'pa i
quiqui cuba qui c’'ux che i Dios, ca ya’ ni 'utz
piquiwi, xak jun ru’ pacha i mam Abraham.

“Ni'pa i quiqui cuba qui c’'ux chu "onquil
ni’pa i tz'ibtal chupam i ujer "atbal tzij, n-
que ’el ta uri chi sak, xa que ya’ pa tojpen.
Queje ile que’el na, man chupam u wuj i
Dios cu bij: “Que ya’ na pa tojpen conojel
ni’pa i n-quiqui "an taj pacha cu bij ronojel
i atbal tzij tz'ibtal canok. 0 u chac ronojel
’ij quiqui "an na pacha cu bij ronojel i "atbal
tzij.” (Queje ile tzibtalicT, xui-ri mi ta jun
ca tiqui chu "anic.) *’Alaj 'uri chi n-ta jun
que’el 'utz chuwach i Dios we xa rumal u
"anic pacha cu bij i ujer ’atbal tzij. Keta’am
ile man chupam u wuj i Dios queje iri cu
bij: “Ni'pa i je 'utz chuwach i Dios xa rumal
u cubibal qui c’ux che ire, ique 'ut quiqui
rik ni qui c’'aslemal.” (Queje ile tz'ibtal
canok¥,) *Xui-ri, i ujer "atbal tzij n-queje
ti ile. Are i cu bij, queje iri: “We jun lic cu
"an ronojel i "atbal tzij, cu rik u c’aslemal "uri
rumal,” cubijS. I’atbal tzij-le n-cu bij taj we
xa rumal i cubibal ka c’'ux che i Kajwal.

B Xui-ri, i Cristo xoj resaj pu’ab i c’ax-le
chi oj "o te chuwach. O’onom lok, we n-
caka "an ta ronojel pacha cu bij i "atbal tzij

T 218: 1 mer tzij xu bij are iri: we "0 i quin wulijsaj, y quin yac tan chic, que’el "uri "o in mac.

*
3:8: Génesis 12:3, 18:18, 22:18, 26:4, 28:14
Levitico 18:5

3:10: Deuterondmio 27:26 % 3:11:

Habacuc 2:4 § 3:12:

tz'ibtalic, i c’okbal re i Dios "o ’uri pakawi.
Xui-ri, i Cristo xresaj i c’okbal-le chake; ire
xu ya rib chu ch’ijic i tojpen pa ka q'uexel
yoj. [ tojpen re i Dios chi ca pe te pakawi yoj,
are ire xtojowic. Keta’am queje ile xe’elok
man queje iri tz'ibtal chupam u wuj i Dios:
“Jun, we tzaybam che jun che’, c’oktal "uri
rumal i Dios.” (Queje ile tz'ibtal canok™)
“Queje xu "an i Jesucristo ile, yabal re i 'utz
piquiwi i ne te aj Israel winak, pacha u bim
can i Dios che i mam Abraham ujer. Xak
xu ch’ij i c’ax-le, man queje ile ca tiqui ni u
Tewal i Dios chi oquic ku’ konojel yoj chi ka
cubam ka c’'ux che, pacha u bim can i Dios.

Tu sipon i Dios mas "o u cho’ab chuwach i
ujer "atbal tzij
»Ix wachalal, are u ’anom i Dios, cwaj
quin junamsaj ru’ wach quiqui "an i winak:
jun achi, we ’o jun u trat, o xak we cu tz'ibaj
can u tzij chuwach jun wuj, y we xak u
tz'ibam can ubi ru’, n-ta jun 'uri ca sachsaw
chic u wach i u tzij-le, xak n-ta chic jun tzij
cocsax ru’. *Bay, i Dios xu 'an pacha jun trat
ujer. Xu ya u tzij che i mam Abraham, xak
che u muk u xiquin i mam-le. I u wuj i Dios
n-cu bij taj we “chique i je u muk u xiquin,”
(pacha cawil je q’ui). Xui-ri, cu bij: “Xu ya
che u muk u xiquin”. Iri que’elok, xa jun;
are i Cristo. " Are i quin tijin chu bixquil
chiwe are iri: i Dios xu ’an pacha jun trat
ru’ i mam Abraham ujer y xu ya can u tzij
che; te’uri xu bij che chi ’o u cho’ab i trat-
le. (Mi jun ca yojow chic i trat-le, xak mi
ne i ‘atbal tzij re i mam Moises n-ca tiqui ta
che.) 1 trat chi u sujum i Dios ’ax "o wi chic
chuwach i "atbal tzij; cajib ciénto ru’ tréinta
junab u "onquil can u trat i Dios chuwach i
tzij chi xu tz'ibaj i mam Moises. I "atbal tzij-
le n-ca tiqui ta chu sachsaxic u wach i trat
chi xu’an i Dios ru’ i mam Abraham. *Ni’pa
i cu sipaj i Dios chake, we ta caka ch’aco ru’
ika cojonic che i "atbal tzij re i mam Moises,
n-sipon tauriile. I usipon i Dios che i mam
Abraham lic n-ta rajil, xa xu sipaj che man
queje u bim can ile che chi cu 'an na.
Mok "o jujun quiqui bij, “;Wach u chac
uri i ’atbal tzij re i mam Moises?” Areiu
chac, xu "alijinsaj wach i qui mac i winak.
Are i rumal ’uri chi xo’on panok i Dios xu
ya i "atbal tzij-le che i mam Moises; xui-ri,
xa 'atal ’ij 'o u cho’ab. Are xc'un i Cristo,

3:13: Deuterondmio 21:23

i tzij-le n-ta chic u cho’ab man are i Cristo
are “u muk u xiquin” can i mam Abraham
chi u bim can i Dios. Are xya’ i "atbal tzij
che i mam Moises, je are i dngel re i Dios xe
yaw che, te’uri i mam Moises xo’on pacha
aj cojol u tzij i Dios chique i winak. *Xui-
ri, n-queje ta xu 'an i Dios ile ru’ i mam
Abraham. Are xu ya u tzij che ire, n-ta jun
xoc chiquixol; lic are i Dios xu bij i u tzij che
i mam Abraham. (Alaj uri chi u tzij i Dios
che i mam Abraham mas "o u ’ij chuwach i
"atbal tzij re i mam Moises.)

’0 u chac i ujer "atbal tzij

21 ’atbal tzij chi u tz'ibam can i mam
Moises ;jxataba aj ch’o’oj ru’i tzij ubim cani
Dios? N-aj ch’o’oj taj. We ta’o jun "atbal tzij
chi cu ya i c’aslemal chake, i u cojic i "atbal
tzij-le coj u yijba tene-ri oj 'utz chuwach i
Dios. *Xui-ri, i wuj re i Dios cu ’alijinsaj
chake chi conojel i winak lic je ‘o pu’ab i
mac atzalal. Queje 'uri ile, man i 'utz chi u
sujum i Dios chake xui caka rik na "uri we
caka cuba ni ka c’ux che i Jesucristo.

20’onom lok, are maja o i ’elbal chi sak
rumal i Cristo, pacha oj "o te prexil pu’ab i
"atbal tzij tz'ibtal can ujer. Queje ile oj "o te
wi, C’a xc'un ni i Cristo, te’uri xa "alijinsax
chake chi "o ni kelbal chi sak we caka cuba
ka c’ux che ire. I ’atbal tzij chi u tz'ibam
can i mam Moises xe’el 'uri chake pacha jun
aj yu'ul ac’al; xoj u chajij pacha oj ac’alab,
C’a xc'un ni Jesucristo. Queje ile xu ’ano
man coj e’el "utz chuwach i Dios we caka
cuba ka c’ux che i Cristo. ®» Wo’or, n-queje
ta chic pacha i ujer. Wo’or "o i kelbal chi sak
rumal u cubibal ka c’ux che i Jesucristo. Oj
n-ta chic puab i ujer "atbal tzij chi xa coj u
chajij pacha oj ac’alab.

»Iwonojel yix ix rac’al chic i Dios, rumal
u cubibal i c’'ux che i Jesucristo. #Yix chi
i kajsam chic ya piwi, "o re i Cristo chiwe;
wo'or licix ch’uktal rumalire, pachai’u’ chi
cuch’uk i iwij. ?Rumal-i, chuwach i Dios, n-
ta chic jun mas naj u 'ij chuwach jun chic:
n-ta co’ono we aj Israel winak, we xi n-aj
Israel taj; n-ta co’ono we jun o pu’ab jun u
patron pacha rajaw, we Xi n-ta rajaw; n-ta
co’ono we achi, we xi ixok; man konojel yoj,
we 0j o chic che i Jesucristo, ’is oj xak jun
"uri chakawach. »Bay, we ix re chic i Cristo,
ix u muk u xiquin "uri i mam Abraham; xak

caya’ ni utzil chomal chiwe chi ubim can i
Dios che i mam Abraham.

4

'Quin sakirsaj na jubi’ chiwe: jun ac’al,
we ca ya’ can u bitak-re rumal u kajaw, xui-
ric’acroy’ej na we xnimaric. Tupu ire rajaw
ronojel i u bitak-re chi yatal che, n-ta pu’ab
man maja ca nimaric; ire xak jun uri pacha
to’ jun mocom ru’ ja. *I ac’al-le, ‘o i que
chajiw na, xak queje i u bitak-re. Ire ca q'uiji
na piqui’ab i je yatal puwi, c’a cu rik ni ’jj
ch’ictal rumal u kajaw. °Xak yoj, ujer c’a
are oj ch’utik, oj queje pacha ile. Ujer oj o
te pu’ab jun c’utunic chi n-tz’akat taj. *Xui-
ri, are xu rik i 'ij chi u ch’icom i Dios, ire xu
tak li u C’'ojol chuwach i jyub ta’aj. Xalax
che jun ixok pacha ka "anom yoj; xalaxic lic
aj Israel winak, rumal-i xu coj i ujer "atbal
tzij que i aj Israel. *Ire xc'unic xu tojbej re i
quelbal chi sak ni’pa je o pu’ab i ujer "atbal
tzij. Queje ile xu "ano man coj u c’'ulaj i Dios
ru’y coj u’onrac’al ire.

Teuri i Dios xu tak li u Tewal u C'ojol pa
ka c’ux, aj uc’anel-ke, c’'utbal-re chi oj rac’al
chic i Dios. Rumal i u Tewal-le, caka bij che
i Ta chicaj: “{Ta, lic at in Kajaw!™ "Queje ile
‘ut, "alaj chi at rac’al chic i Dios, n-at to’ ta
mocom chic. We at rac’al chic, ire cu ya na
‘uri chawe ni'pa i u yijbam chique i rac’al;
caya’ na chawe rumal i Cristo.

I'maPdblo cac’achir chique i jutak tzobaj
re i Dios
*0’onom lok, are maja iweta’am u wach i
Dios, ix "o te piqui’ab i diosil yix chi n-katzij
taj. °Péro wo’or iweta’am chic i Dios; xui-ri,
are i Dios chi reta’am chic i wach yix. We
queje ile, ;wuchac quiwaj qui ya chic iwib
pu’ab juban chic c’utunic chi n-tu ’ij, chi n-
tz'akat taj? ;Wuchac quiwaj quix oc chic
pu'ab ile? Yix lic qui coj retalil che tak
i nima’ij, xak che tak i ic’ chi 'o u ’ij, xak
che tak i junab chi ’o u’ij. (Qui bij yix chi
‘utz quix ril i Dios rumal tak ile.) *Yin quin
c’achir chiwe rumal ile. Lic in tijom in ’jj
chu c’utic i sak laj tzij chiwe; ;xataba ni'pa
in c'utum chiwe n-ta que’el wi?

2]x wachalal, lic quin tz'onoj chiwe, chi
"ana che iwib pacha yin, mi ya iwib pu’ab
i ujer "atbal tzij. Yin 'ut in anom che wib
pacha yix chi n-ix ta aj Israel winak. (Chi
"ana pacha xi ’an ujer, chi n-ta iwe che i
ujer ‘atbal tzij.) Yix, n-ta jun c’ax i 'anom
chwe. ®Cha c’un chi c’ux, are nabe xin bij i
tzij chiwe re i iwelbal chi sak, xin canaj iwu’
rumal jun yobil chi xin u chapo. *Rumal i
yobil-le, c’ax ni u c’utic xin "an chiwe. Xui-
ri, n-tzel ta xin iwilo rumal ile, xa xin i
c’ulaj iwu’. Xini c'ulaj iwu’ pacha u c’ulaxic
jun éngel re i Dios xi "ano, pacha lic are i
Jesucristo xi c’ulaj. *Wo'or, ;pa xi canaj wi
i quicotemal-le chi xi na’o are in "o wi iwu’?
I c’axnabal i c’'ux yix chwe yin lic ’alaj te’ek.
Che tak i 'ij-le, we ta’o mddo, xiwesaj tene-
ri i ba'wach yix yabal na-re chwe, rumal
i cCaxnabal i c’'ux. *Wo'or ;xataba in aj
ch’o’oj iww’, xa rumal xin bij i sak laj tzij
suc’bal iwe? N-in ta aj ch’o’oj.

7] winak chi je c’'un-nak iwu’, c’ax quix
qui na’o que "anawic; péro n-ru’ ti rutzil qui
nojbal quiqui "ano. Cacaj ique quix quesaj
chakaxol yoj, "anbal-re chiwe chi c’ax que i
na ique. *’Utz we ’0 i cacaj quix qui to, n-ta
co’ono we in 'o yin iwu’, we Xi n-in taj, xui-
ri, chiqui ’ana na ru’ rutzil qui nojbal. *Ix
wac’al, lic quin c’achir chiwe; in o tan chic
pa c’ax iwumal. I c’ax-le queje pacha i c’ax
cu tij jun ixok are calax jun rac’al. Queje ile
quin na’o c’a quix u ’an na pacha i Cristo.
®Cwaj yin we tene in’o iwu’ wo’or man cwaj
quin ch’a’at iwu’; colo junwi ne jubi’-i quin
ch’aw chuwach iri. Wo'or, lic quin c’achir
pan chiwe.

I queb u trat i Dios ca junamsax cu’ i ati
Sara i ati Agar
2Yix chi quiwaj qui ya iwib che i
"atbal tzij tz'ibtal can rumal i mam Moises,
(xataba ni tom ti yix wach u tz'ibam can
ire? #Ire u tz'ibam can iri chirij i mam
Abraham ujer: i mam Abraham, xe q'uiji
queb rac’al, je alabom. Jun xalax ru’ ixok
chi xa ajchac ru’ ja¥: i jun chic xalax ru’
i mer rixokil chi rajaw ja, ire n-ajchac taj.
»] rac’al ru’ i mer rixokil, xalax rumal u
cho’ab i Dios pacha u bim can i Dios che i

4:6: 1 mer tzij xu bij are iri: I Dios xu tak li u Tewal u C’0jol pi c’ux, c’utbal-re chi ix rac’al chic; i u

Tewal-le cu bij: “|Ta, at in Kajaw!”

che u ba’wach, lic c’ax.
mer rixokil, ati Sdra u bi.

T 415: 0 i quiqui ch’obo chi i ma P4blo "o jun yobil
E: 4:22: 1ixok-le, ati Agar u bi, ire-le, xa u niba’ i rixokil i mam Abraham; i

mam Abraham; xui-ri i rac’al chi xalax ru’ i
ixok chi ajchac cu’, ile to’ qui rayijbal ique.
[ xin bij-le chi xa "anic, 'o i cu c’ut chake.
I queb ixokib-le quin junamsaj ru’ i queb
trat "antal ujer rumal i Dios. I ixok Agar,
chi to’ ajchac ru’ ja, quin junamsaj ru’ i ujer
trat chi xu ’an i Dios ru’ i mam Moises chila
tzam jyub Sinai. I trat-le are i ujer "atbal tzij
tz'ibtal can rumal i mam Moises. Ni'pa i je
‘o pu’ab i trat-le pacha je ‘o pu’ab jun cajaw.
] ixok Agar-le xin junamsaj ru’ i trat "antal
tzam jyub Sinai chila pa Ardbia, y ni'pa i je
o che i trat-le, wo'or je re i JerusalenS. Ique
je pachairac’al i ixok Agar chi xa ajchac ru’
ja, man xak ique je queje pacha mocom chi
je o pu’ab i cajaw. Lic ‘o chiquikul quiqui
"an ronojel wach i cu bij i "atbal tzij. *Xui-ri,
yoj pacha oj rac’al chic i ixok chi rajaw ja; oj
re chicic’ac’ laj Jerusalen chicaj. Ni’pa ojre
i tinimit-le oj elnak chic pu’ab i ujer "atbal
tzij. ¥ Are ile are usuc’ i tzij chi tz'ibtal can
chupam u wuj i Dios ujer. Queje iri cu bij:
Yet at ixok chi n-cat alan taj, chat quicotok;
yet chi n-ta awac’al, mat bisonic.
Yet chi na nom ti u c’axc’ol u ralaxic
jun ac’al, chat siq’uin na rumal a
quicotemal.
Man quin ya na mas awac’al chuwach i ixok
chi to’ ajchac ru’ i rajaw.
(Queje ile tz'ibtal canok™)

* Wachalal, yoj wo’or oj queje pacha i
a-Isaac; oj alaxnak rumal u cho’ab i Dios
pacha ubim can che i mam Abraham. *Xak
ca "an chake xak jun pacha i xa ’ani che i a-
Isaac; i ac’al chi to’ xalax ru’ i ixok ajchac,
xu "an ch’o’oj che i a-Isaac chi xalax rumal
u cho’ab i Dios. Xak queje i wo’or; yoj chi oj
rac’al i Dios, tzel coj quil i to” winak. *Xui-
ri, 'utz coj €’elok, man chupam u wuj i Dios
queje iri cu bij: “Chawesaj bi ixok chi to’
ajchac ru’ ja, xak i rac’al. Man i rac’al i
ixok-le, n-ti ubitak re ca ya’ che rumal u
kajaw. Xui che ijun chi rac’al i ixok chi mer
rixokil, ca ya’ can ubitak re rumal u kajaw.”
(Queje ile tz'ibtal canokt.) *Xak queje yoj
wachalal, yoj oj queje pacha i rac’al i mer

rixokil i mam Abraham; n-oj ta queje pacha
irac’al i ixok chi to’ ajchac ru’ ja.

5

Maka ya kib pu’ab i ujer "atbal tzij

'] Cristo xoj resaj pu’ab i ujer "atbal tzij,
x0'onbej chake chi n-ta chic pakawi; rumal-
i yix chix ‘ol queje ile, mi ya chic iwib
piqui’ab ique chi que terej chirij i atbal tzij-
le.

2Chitape’. Yin in a-Pablo quin bij iri
chiwe: we yix qui ya iwib ca 'ani i retal
circuncision che i ch’acul, que’el 'uri n-tu
chac i Cristo chiwe. °*Xak quin bij chic
chiwe chi pachin jun cu ya rib chi ca "ani i
retal che u ch’acul pacha que i aj Israel, o
chukul "uri cu ’an na pacha i cu bij ronojel
i "atbal tzij que ique. *’O jujun chiwe yix
quiqui ch’obo chi que €’el "utz chuwach i
Dios xa rumal u ‘onquil ni'pa i ’atbal tzij-
le. We queje qui 'an yix ile, iwo’tam can "uri
i Cristo; iwo’tam can i utzil chomal sujtal
chiwe rumal i Dios. *Péro yoj n-oj ta queje
ile. Rumal u Tewal i Dios, cul ka c'ux che
chi coj €’el "utz chuwach i Dios xa rumal u
cubibal ka c’ux che i Cristo. °Man we yoj
0j ‘o che i Jesucristo, n-ta co’on uri we ‘o
i retal che i ka ch’acul, xak we n-taj. Are i
mer rajwaxic, are i u cubibal ka c’'ux che i
Cristo, xak we "o u c’axnabal ka c'ux rumal.

71 yix, ‘'utz i 'anom te’ek. ;Pachin xa
"anaw chiwe chi xi mayij u cojic i sak laj
tzij? ;Pachin xix tunuwic? *N-are ti Dios xa
‘anawic, man are ire chi quix u siq’uij ru’.
*Cha c’un chi c’'ux wach co’on i cunbal re i
caxlanwa: xa pich’ coc ru’ i ’or, péro ronojel
i ’or ca walij rumal. *Xui-ri yin, cul in c’'ux
che chi qui ch’ob ni yix pacha i quin ch’ob
yin man xa jun i Kajwal "o pakawi. Xui-ri, i
Dios cu ya na pa tojpen pachin ca tijin chu
yojic i nojbal yix, n-ta co’ono xa pachinok.

11x wachalal, i tzij chi quin tijin yin chu
paxsaxic, are iri: chi xa rumal u camic i
Cristo chuwach i cruz o i kelbal chi sak.
N-quin bij ta chic we ’o u chac c’a caka
coj i retal che i ka ch’acul. We tene c’a

§ 4o Queje xu bij i ma P4blo ile man i Jerusalen are i lo’laj qui tinimit i aj Israel winak. I Sinai chi xu
bij ire-le, are i lo’laj qui jyub i aj Ardbia winak, pa xya’ wi i lajuj tzij pixab re i Dios che i

mam Moises ujer.

4:27: 1 mer tzij xu bij are iri: I ixok chi o'tam canok que q’uiji na mas rac’al

chuwach i ixok chi "o rachijil. (Isafas 54:1.) Queje xu bij i ma P4blo ile man je q'ui que totaj

na rumal u cubibal qui c’'ux che i Cristo.

t 4:30: Génesis 21:10

quin bij ile, n-queje tene quiqui "an ch’o’oj-
iiaj Israel winak chwij. *Je ni'pa i quix
qui c’achirsaj chu cojic i retal che i ch’acul
yix, mas 'utz we tene su’ quiqui jaq'uij i u
cwenta i qui ch’acul ique.

BYix ix wachalal, ix sic’tal rumal i Dios,
"elsabal iwe pu’ab i ujer atbal tzij. Xui-ri mi
ch’ob yix mokxa ix o’tam chu ’anic ronojel
tak u rayijbal i nojbal; n-are taj. Are i
rumal ix o’tam, are tobal na re iwib chiwach
rumal u c’axnabal i c’'ux. **C’ax chi na iwib
chiwach, man ronojel i usuc’ i "atbal tzij re
i mam Moises queje pacha que’el i jun-i:
“C’ax cha na a lo’c’anij pacha c’ax u na’ic
awib yet ca ’ano.” I jun tzij-le, we at cojon-
nak che, xak jun que’el 'uri pacha at cojon-
nak che ronojel i "atbal tzij. *Yix 'ut, we
to’ ch’o’oj qui "an chiwach, we to’ qui raxij
iwib chiwach, we to” qui bi” iwib chiwach,
chiana cwent "uri, mokxa qui sachsaj iwib
chiwach.

Ito’ ka rayijbal yoj n-cacaj ta quib ru’ u
Tewal i Dios

“Are i cwaj quin bij chiwe are iri: chi
ya iwib pu’ab i u Tewal i Dios; queje ile n-
qui ya ta 'uri iwib che i to’ i rayijbal yix.
VMan yoj chi oj winak, lic ke wi, i to’ ka
rayijbal yoj co’on ch’o’oj chirij i u Tewal i
Dios. Xak i u Tewal i Dios co’on ch’0’0j chirij
i to” ka rayijbal yoj. 1 queb-le n-cacaj ta
quib; are i craj i u Tewal i Dios chi caka "ano,
yoj n-cakaj taj. Rumal-i n-quix tiqui ta chu
"onquil pacha i quiwaj yix. **Xui-ri, we are
iu Tewal i Dios uc’awnak i wach, n-tu chac
‘uri qui an pen u cojic i "atbal tzij re i mam
Moises.

“Lic ca alijinic wach tak i n-"us taj quiqui
‘an i winak chi to’ je teren chirij i qui
rayijbal ique: ’o i achiab quiqui min quib
cu’ ixokib chi n-quixokil taj, xak "o i ixokib
queje ile quiqui ‘ano; ‘o i quiqui ‘an i n-
ch’am taj ru’ i qui ch’acul; 0 i quiqui ya quib
chu "onquil tak i q'uixbalil; *’0 i quiqui coj
qui 'ij i tiox chi xa ril je "antalic; "o i que 'e
cu’ i aj cojol 'a’, cu’ i aj ’itz; "o i tzel quiquil
jun chic; ’oije aj ch’0’oj; "o i ca titat qui pam
che i cachi’il we "utz u 'anom; ’o i juntir ca
pe coywal. I je teren chirij i qui rayijbal, xui
chique ique cacaj i 'utz; ‘o i quiqui tzucuj
wach i jachbal quixol quiqui "ano; xa cacaj
quiqui ‘an jutak tzobaj che quib. *Xa quiqui
rayij wach ’o pu'ab jun chic; xak ‘o i je aj
camsanel; ’o i que "abaric; 'o i quiqui ya

quib chu ’anic tak qui nima’ij, n-quiqui na
ta pich’ quib chu "onquil. Queje ile quiqui
"an i winak chi quiqui ya quib chu ’anic i
to’ qui rayijbal ique, xak o mas quiqui an
chuwach ile. Quin bij chic pacha ’ax in bim
wi: ni'pa i quiqui ‘an queje ile, n-ta que che
i atbal tzij re i Dios.

“Xui-ri, ni’paiquiqui ya quib che u Tewal
iDios, ire cu ya chique chi’o u c’axnabal qui
c'ux, xak ’o qui quicotemal, xak "o u chomal
qui c’'ux chiquiwach, xak ’o u nimal qui c’ux,
xak je ’utz chique i winak, xak quiqui ya
quib chi qui to’ic i winak, xak je suc’ul laj
tak winak, ® xak n-quiqui ’an ta nim che
quib, xak que tiqui chu "atixic u rayijbal qui
ch’acul. Ronojel iri, are u Tewal i Dios ca
yawic. Ronojel ni’pa i "utz-le, mi jun "atbal
tzij ca "atiw na. *Ni'pa i je re chic i Cristo,
’is co’tam can u ‘onquil pacha tak i ’o piqui
c'ux i to’ winak; 'is qui camsam canok. I tak
rayijbal chi n-"us taj, xak i itzel tak nojbal,
’is "elsam chic u cho’ab chique. *1u Tewal
i Dios u yom jun ka c’aslemal c’ac’; cu maj
"uri caka ya che ire chi aj c’amol ka wach.

»*Maka "an nim che kib; maka ’an tak ile
chi xa petsabal coywal i kachalal; xak ma
titat ka pam che i kachi’il we "o 'utz petnak
puwi.

6

Chi to iwib chiwach

'Ix wachalal, we quiwil jun kachalal u
"anom jun u mac, yix chi u c’'amom chic rib
chiwe chi quix cojon che i u Tewal i Dios, chi
to "uri chu suc’baxic u c’aslemal. Xui-ri, mi
"an nim che iwib chu "onquil; chi "ana cwent
iwib, mokxa yix xak quix tzak na chupam i
mac. 2Chi to iwib chiwach; we "o jun pa c’ax,
chi to. Queje ile, quix tijin "uri chu anic
pacha i c'ut-tal chake rumal i Cristo. *We
jun cu ch’obo chi naj u’ij, xui-ri we n-tu ’ij,
xa cu t'or rib 'uri utuquel. ‘Chaka jujunal
wi, chaka na u be wach coj tijin chu "onquil;
we katzij "utz coj tijin chu "anic chuwach i
Dios, choj quicot "uri. Xui-ri maka junamsaj
kib ru’ jun kachi’il, ’ilbal-re we mas oj 'utz
chuwach ire; xui chaka na u be we "utz coj
tijin yoj chu ’onquil. *Chaka jujunal wi o
chakakul wach i ka "anom.

Yix, we "o jun ca tijin chu c’utic u tzij i
Dios chiwe, ca majawic qui ya jubi’ u bitak-
iwe che.

’Mix t'ortajic, mi ch’ob yix mokxa qui
t'or i Dios, xui-ri mi jun ca t'orowic. Man
wach tak i qui tico, xak queje u wach qui
molo. *We to’ qui 'an u rayijbal i ch’acul,
ile xa cu ya ni camic chiwe. Xui-ri, we qui
"an pacha u rayijbal u Tewal i Dios, ile cu ya
ni i c’aslemal chiwe chi n-ca q’uis ta chic.
°*Ma rix ka c’ux chu "onquil ni'pa i 'utz, man
we n-ca ba’crij ta ka c’'ux chu "onquil i 'utz,
cu rik ni ij "uri ca tzalijsax nu wach chake.
©Rumal-i, chaka "ana i "utz chique conojel
are coj tiqui tak che, xui-ri, mas "o u chac
queje caka 'an ile chique i je kachalal rumal
i Cristo.

Iq’uisbal u tzij i ma Péblo chique

1 Chiwila wach i tz'ib-i chi quin "an chiwe,
ilic nimak! man quin tijin chu tz'ibaxic
queb oxib tzij ru’ in ’ab yin. I winak chi
quiqui "an pen chiwe qui coj i retal que i aj
Israel che i ch’acul yix, ique-le xa are cacaj
que’el "utz chiquiwach i aj Israel. Xa quiqui
xij quib chu bixquil chi "o i cuybal mac xa
rumal u camic i Cristo chuwach i cruz. *Mi
tene ique, chi o i retal-le che i qui ch’acul,
n-quiqui ‘an ta pacha cu bij ronojel i ujer
"atbal tzij. Xui to’ cacaj chi yix qui ya iwib
chu cojic i retal-le chiwe; queje ile cocsax
ni qui ’ij ique. Mas quiqui "an nim che quib
we yix qui ya iwib chu cojic i retal-le che i
ch’acul. *“Péro yin, n-cwaj ta quin "an nim
che wib, xui-ri, we cwaj quin ’an nim che
wib, xa are quin bij wach i utzil chomal u
"anom i Kajwal Jesucristo chwe chuwach i
cruz. Rumalile chixu’aniJesus, ronojel tak
ito’ re u wach i jyub ta’aj, ’is camnak chic
"uri chinwach yin. Xak yin in camnak chic
chuwach ronojel ni’pa i to’ re u wach i jyub
ta’aj. *“Man yoj chi oj re i Jesucristo, lic n-ta
co’ono we ‘antal i retal che i ka ch’acul, we
xin-"antal taj. Are mer o u chac, we oj c’ac’
laj winak chic. *Quin tz'onoj che i Kajwal
chi cu ya ni uxlambal qui c’ux, xak cril ni
tobal qui wach, ni’pa i que tijin chu "onquil
pacha i tzij-i, xak conojel ni’pa i je re chic i
Dios.

VWo'or, mi jun mu tzucuj chic ch’o’oj
chwij; lic ca "alijinic chi in rajchac i Kajwal
Jesucristo man ni'pa i yuc "o che in ch’acul
are ca 'alijinsaw ile.

¥ [x wachalal, quin tz’onoj che i Kajwal
Jesucristo chi cu ya ni rutzil u c'ux chiwe
iwonojel. Amen (queje ile cwaj).

[ WUJ U TZ'1BAM 1 SAN PABLO CHIQUE
[ CRISTIAN
AJ EFESO

'Yin in a-Péblo chi quin tz’ibaj bi i wuj-
i, in rapdstol i Jesucristo man queje ile xraj
i Dios chwe. Quin tak bi i wuj-i chiwe yix
pa tinimit Efeso chi ix re chic i Dios, yix chi
lic quix cojon che i Jesucristo. °I ka Kajaw
Dios, xak i Kajwal Jesucristo, chiqui ya ni
utzil chomal piwi, xak i uxlambal i c’ux.

Q'ui i utzil chomal yatal chake rumal i
Jesucristo

*Chaka cojo u ’ij i Dios chi u Kajaw i
Kajwal Jesucristo, man q'ui i utzil chomal
u yom pa ka c’'ux yoj chi oj ’o che i Cristo;
ni’pa u q'uial 'utz re i chicaj, xak ca pe na
pakawi yoj waral. ‘Ire, are maja cu yijba u
wach i jyub ta’aj, ax oj u chom wi yoj chi
wo’or 0j "o che i Cristo; xoj u cha, co’onbej
na chake lic oj re ire, xak co’onbej chake
chi n-ta ka mac chuwach ire. °I Dios, nim
i c’axnabal u c’ux; rumal-i, u ch’obom chu
xebal lok chi co’on na rac’al ire chake, xa
rumal i Jesucristo. Are iri, are u ch’obom i
Dios chi co’on na; are i xraj ire ile. ‘Rumal-
i, caka coj u’ij i Dios; caka tioxij che man i
rutzil u c’ux chake, mas lic nim. Nim i utzil
chomal u "anom chake man xo’on junam
chake ru’ u C'ojol, chi c’ax cu na’o. ’Rumal
u camic i u C’ojol, ’o u cuytajic i ka mac, xak
"0 i kelbal chi sak. Queje ile u’anom chake
rumal i nim laj rutzil u c’'ux chake. *I Dios
lic u ’alijinsam i c’axnabal u c’'ux chake; u
yom chake chi caka ta u be, xak u yom chake
chi’o i ka no’oj. °U yom chake caketamaj
wach u ch’obom pu c’'ux chi craj ire co’on
na; xu ya chake chi caka ta u be wach u
ch’obom ire mismo. *Are u ch’obom i Dios
are iri: ronojel ni'pa i 'o chicaj, xak ni'pa i
"o chuwach i jyub ta’aj, ’is junam cu ya na
pwab i Cristo. Queje co’on ni Dios ile are cu
rik i ’ij chi u ch’icom na.

“Rumal i ka ’olem che i Cristo, caka rik i
ke yoj che ile chi cu ya i Dios chique i je re
ire; ire oj u chom chu xebal lok caka rikbej
re ile, man queje u ch’obom li ile; ire, co’on
ronojel pacha i cu maj u wach. Rumal-i,
yoj chi oj nabe chu cubaxic i ka c’'ux che i
Cristo, ni’pa i caka "ano, chom chaka ’ana
che, man quiqui bij ni winak chi nim u’ij u

chomal i Dios. **Xak queje yix; are xi ta u
tzijol i sak laj tzij, are xi ta wach i "elbal chi
sak, are xi cuba i c’'ux che i Cristo, xe’el "uri
"o re i Cristo chiwe, y xoc i u Tewal i Dios pi
c'ux, c’'utbal-re chi ix re chic i Dios. Queje
xu "an i Dios ile chiwe, pacha u bim canok.
4] u Tewal i Dios pa kanima are u xebal i
sipon chi cu ya na ire chake. We u yom
ile pa ka c’ux, keta’am "uri chi co’on panok
ronojel ni'pa i ke yoj ca yataj na paka’ab are
cutzin i kelsaxic chi sak. Queje cu ’an i Dios
ile chake, ocsabal re u’ij u chomal.

I'ma Pdblo xu tz’onoj che i Dios chi cu ya
ni qui no’oj i creyent
-1*Rumal-i yin, are xin ta chi lic i cubam
i c’'ux che i Kajwal Jesus, xak mas c’ax que
i na conojel i je re i Dios, lic xin tioxij che
i Dios, y n-quin mayij tu ‘onquil. Are quin
tz’onoj che i Dios, xak quin tz'onoj piwi
yix. Y Quin tijin chu tz'onoxic che i nim
laj ka Kajaw Dios, chi xak u Dios i Kajwal
Jesucristo, chi cu ya na jun i no'oj chi ca
pe ru’ ire. Queje ile quin tz'onoj che, man
qui ta ni u be ronojel wach i cu ’alijinsaj
ire chiwe, xak lic quiwetamaj ni u nojbal
ire. ®Quin tz’'onoj che chi cu sakirsaj na i
nojbal yix, ‘anbal-re chiwe chi qui ta ni ube
wach i "utz quiwil ni yix chi ix sic’tal rumal i
Dios. Cwaj quiwetamaj wach u nimal, wach
u chomal i u q'uial "utz chi cu ya ni Dios
chique i je re ire. ¥#*Xak cwaj quiwetamaj
ni'pa i u nimal i nim laj u cho’ab i Dios; ire
ronojel 'is ca tiqui che. I nim laj u cho’ab-le,
"o chic ku’ yoj chi oj cojon nak chic che ire.
Are i mismo u cho’ab-le chi lic xu ’alijinsaj
are xu walijsaj i Cristo chiquixol i camnak, y
xu cuba pu wikabim ire chila chicaj. # Chila
nim ni u patan chiquiwach conojel i je "o
chicaj chi ’o qui patan: ni'pa i que takanic,
ni’pa i que ’ataw tzij, ni'pa i je cajatzil,
xak ni’pa i que rajawinic. Are ire nim u ’ij
piquiwi conojel i ni’pa tak "o qui ’ij, n-xui
ti wo’or, xak che tak i’ij ca c’'unic. I Dios
’is u yom ronojel pu’ab i Cristo, xak u yom
che chi ka wi ka jolom yoj oj jutzobaj re i
Dios. #1 jutzobaj-le, que’elok are u ch’acul i
Cristo. Jun ch’aculaj, n-tz’akat tu wach we
n-tu jolom; xak queje jun jolomaj, n-tz’akat
tu wach we n-tu ch’acul. Queje ile ca tz’akat
na i Cristo rumal i jutzobaj je re i Dios; xui-
ri, are i Cristo co’on tz'akat che ronojel ni'pa
i olic.

I Dios xoj u to rumal i ’axnabal u c’'ux
1Yix, o’onom lok, ix camnak te chuwach
i Dios rumal i mac i "anom, xak rumal to’ ix
kelkel che i Dios. ?Xa xix terej chirij pacha
quiqui 'an i to’ je re u wach i jyub ta’aj, xa
xi "ano pacha craj itzel, chi caj’atzil i itzel
tak tew. Ire-le are i ca yaw qui nojbal i to’
je kelkel che i Dios. °Katzij ’is queje xka
"an ile konojel, to” xka ’an pacha ka rayijbal
yoj; xa xka ya kib chu ’onquil pacha craj
i ka ch’acul, i ka nojbal. Rumal-i xmajaw
te chake chi i Dios coj u ya pa tojbal mac,
pacha ca majaw chique i to’ je re u wach
i jyub ta’aj. ‘Xui-ri, i Dios lic rilom tobal
ka wach, lic c’ax xo0j u na’o, °rumal-i, xu
ya ka c’aslemal junam ru’ i Cristo, tupu oj
camnak te’ek chuwach i Dios rumal i mac
atzalal. Quiwil 'uri chi xa rumal i rutzil u
c'ux i Dios ix totajnak. °Y n-xui ta la ile,
xak x0j u walijsaj junam ru’ i Cristo, y xo0j
u cuba junam ru’, chila chicaj. "Queje xu
"an i Dios ile chake, c’utbal-re que’e ’ij sak,
wach i nim laj u c’axnabal u c’ux chake;
ile ca ’iltajic rumal i nim laj utzil chomal
chi xu ’an i Jesucristo chake. ®Xa rumal i
rutzil u c’'ux i Dios ix totajnak, xa rumal i
cubam i c’ux che i Jesucristo. N-rumal ta
tak wach i ’anom xi rik iwelbal chi sak, ile lic
siptal chiwe rumal i Dios. °N-rumal ta jun
‘utz caka ’ano, ch’acbal-re i kelbal chi sak,
xa are jun sipon chake; queje ile, n-ta jun
co’on nim che rib rumal tak i 'utz u anom.
1*We coj tiqui chu anic i "utz, ile xa rumal
wach u’anom i Dios chake; xu "an chake oj
c’ac’ rumal i Jesucristo. Xu ’an ile, ’anbal re
chake chi caka’ani’utz pacha’ax uch’obom
wi lok.
Conojel i qui cojom chic i Cristo, i Dios
o’onom jutzobaj chique
"Rumal-i, yix chi n-ix ta aj Israel winak,
cha c’un chi c’'ux, chi 0’onom lok, n-ix tare i
tinimit chatal rumal i Dios. I aj Israel winak
quiqui coj qui ’ij man ’o i retal circuncision
cheiquich’acul, c'utbal-re chije jun tinimit
chatal rumal i Dios. Yix, n-ti retal-le chiwe,
rumal-i, quiqui bij ique chi yix n-ti Dios
. 5 I . . 1eek 5 .
iwu’; queje ile quiqui bij . **Cha c’un chi
c'ux chi ujer, che tak i ’ij-le, maja ix re i
Cristo; ix aj naj che i tinimit chatal rumal
i Dios, lic n-ta iwe che u trat i Dios cu’ i aj

Israel, xak wach i u sujum chique. To’ ix
c’as te chuwach i jyub ta’aj, n-ta jun 'utz
xiwoy’ej ca pe piwi, n-ti Dios iwu’. * Xui-
ri, wo’or ix ‘o chic che i Jesucristo, rumal-
i, n-naj ta chic ix 'o wi che i Dios. Are u
camic i Cristo, are xix u nakajabsaj ru’ i
Dios. **Are i Cristo are i rajaw i chombal kib;
are ire xe u chomarsaj i aj Israel winak cu’
i ne te aj Israel. O’onom lok, tzel te cakil
kib chakawach iwu’ yix chi n-ix ta aj Israel;
xui-ri i Cristo resam chic wach i "o chakaxol
chi n-xyaw ta chake cakaj kib. Che i queb
tinimit, xa jun xo’on chique. *I Cristo, are
xu ya u ch’acul pa camic, are 'uri xresaj u
cho’ab i ’atbal tzij que i aj Israel winak chi
to’ tzij tz'ibtal canok, chi ’o u chac quiqui
"an ni winak. Che i queb tinimit-le, xa jun
xo0’on che, junam ru’ ire, lic c’ac’ laj tinimit
xe’elok. Queje ile xe u chomaj. *I Cristo,
are xcamsax chuwach i cruz, xresaj i ch’o’oj
chiquixol i queb tinimit-le, y xu "an chique
xa je jutzobaj, xak xe u chomarsaj chuwach
i Dios.

V] Cristo, are xc’'un chu bixquil wach i
chombal kib chuwach i Dios, xol u bij i "utz
laj tzij-le chique conojel i winak. N-xui ta
chique i aj Israel winak, chi nakaj je "o wi
che i Dios, xak xol u bij chiwe yix chi n-ix ta
aj Israel, chi naj ix "o wi te che i Dios. *Xa
rumal i Cristo konojel coj tejeb chuwach i
ka Kajaw Dios, n-ta co’ono we oj aj Israel
winak, we xi n-oj ta aj Israel; xui-ri xa jun
u Tewal i Dios ca "anaw chake chi coj tejeb
ru’. *Rumal-i, yix n-ix ta chic aj naj, ix re
chic i tinimit chatal rumal i Dios; ix junam
chic cu’ i je re i Dios, iwatz i cha’ chic iwib
cu’ conojel i je re ire. ®Yix junam ku’ yoj,
konojel oj pacha juban xan re jun ja chi Dios
ca tijin chu "anic. Ire ca tijin chi ka cojic
puwi i cubibal ja chi qui cojom can i je ajbil
u tzij ujer, xak i apostelab. I abaj re i cubibal
ja-le chi mas nim u chac, are i Jesucristo. 1
tak i xan chi cojtal puwi i abaj-le chi nim u
chac, lic qui chapom quib, que "elok jun nim
laj ja, nim u ’ij rumal i Kajwal. *Queje yix
ile cu’ i juban, junam chic ix o che i Cristo;
que’el na chiwe ix rachoch chic i u Tewal i
Dios.

3

'Are i rumal 'uri chi yin (in a-Pablo)

2:11: I mer tzij xu bij are iri: Xqui coj piqui bi “i je aj retal circuncision,” xak xqui bij: “Yix n-ix ta re i retal.”

quin tz'onoj che i Dios piwi. Wo'or in 'o
pa cércel rumal re i Jesucristo, man quin
tijin chu bixquil u tzij i Dios chiwe yix chi
n-ix ta aj Israel winak. 2Quin bij yin, i
tom chic yix wach i yatal chinkul rumal i
Dios; i u yom chinkul are u bixquil i utzil
chomal re ire chiwe yix. *>0O’onom lok, i
Dios u ch’obom chi xak que u to i ne te aj
Israel winak, xui-ri, n-xu ’alijinsaj ti usuc’;
C’a te wo'or xu ’alijinsaj ile; chwe yin xu
alijinsaj wi. Ya in tz'ibam chic jubi’ chiwe
puwi ile. *Yix, we xiwajlaj u wach i wuj
in tz'ibam chiwe, qui ta u be ’uri chi yin
weta’am usuc’ wach co’on i Cristo chi u
ch’obom i Dios. °Ujer, nu ’alijinsam ta ile,
xui-ri wo’or xa "alijinsax ile chake rumal u
Tewal i Dios; xu "alijinsaj chique i je ajbil u
tzij, xak chique i lo’laj apostelab. °I usuc’
i tzij chi u "alijinsam chake are iri: rumal i
‘utz laj tzij re i Jesucristo, n-xui ti aj Israel
winak quiqui rik ni utzil chomal re i Dios,
xak i ne te aj Israel quiqui rik na, y que’elok
xak je re i jutzobaj re i Dios; xak "o que che
ronojel ni'pa i u sujum i Dios chique i je re i
Jesucristo.

71 Dios, rumal i rutzil u c’ux, u yom chwe
quin 'e chu paxsaxic i 'utz laj tzij-le; xak xu
ya u cho’ab chwe chu "onquil. *Queje xo’on
i Dios ile chwe. Oj ni’'pa oj re i Dios, conojel
i wachiil lic o na qui ’ij ique chinwach
yin. Xui-ri, tupu n-ta mas in 'ij yin, i Dios,
rumal i rutzil u c’ux, u yom chwe chi quin
paxsaj u tzijol i Cristo chique i ne te aj Israel
winak. Quin bij chique wach i nim laj "utz
chi cu sujuj i Cristo chique; i u q’uial i "utz-
le, mi jun ca tiqui chi rajlaxic. *U yom i
Dios chinkul quin "alijinsaj chique conojel
i winak wach u ch’obom lok c’a chu xebal.
Ire, chi’is u yijbam ronojel ni’pai’olic, c’a te
wo’or u "alijinsam ile chake chi u ch’obom.
©Craj ire chi kumal yoj oj jutzobaj re ire, ca
"alijinsax ni u wach, wach u q’uial u nojbal
ire. Wo'or ni'pa i je tewalil chi nim qui
patan, nim qui cho’ab, quiquil na wach i
nim laj u nojbal ire (man u’anom chi junam
chic ka wach iww’). "1 Dios queje xo’on ile
pacha u ch’obom lok chu xebal 'ij sak. Ile
chiu ch’obom, xa "antajic rumal wach xo’on
i Kajwal Jesucristo. *Yoj chi oj ‘o chic che i
Cristo, chi ka cubam chic ka c’ux che ire, n-
caka xij ta chic kib che i tejebic ru’ i Dios;

lic cul ka c’'ux che chi coj u c’ulaj na are
coj tejeb ru’. *Rumal ronojel ile, lic quin
bij chiwe mi sach u cowil i c’'ux. Mi sacho,
tupu in ’o pa c’ax xa rumal xix in to yix;
are i ca majawic, chix quicot che chi o i’jj
chinwach (rumal wach in anom chiwe).

I ma Pdblo xu bij wach i c’axnabal re i

Cristo chake

“Rumal-i quin xuqui’ic, cojbal re u ’ij
u Kajaw i Kajwal Jesucristo. * Are ire,
je ralc’'walim ni’pa i alc'walxelab chi je "o
chuwach i jyub ta’aj, xak ni’pa i je ’o chicaj.
“Ire, nim i 'utz i chom "o pu’ab; quin tz’onoj
"uri che, cu ya ni u Tewal chiwe, yabal re i
cho’ab, xak i u cowil i c’'ux. Y Queje quin
tzonoj ile che, man ca q'uiji na i Cristo
piwanima rumal i cubibal i c'ux yix che,
xak quix q'uiji na che i c’axnabal i c'ux
pacha o’onom jun che’ chi ‘enak i ra’ pa
jyub. *Queje cwaj yin ile chiwe yix, man
yix, junam cu’ conojel i je re i Dios, lic qui
ta ni u be wach u nimal i c’axnabal u c’'ux
i Cristo; are iri: nim u wach, naj rakan,
naj kajnak bic, xak naj "elnak bic; queje ile
u nimal i c’axnabal u c’ux i Cristo chake.
Quin tz'onoj che i Dios, chi quiwetamaj na
wach i c’axnabal c’uxij-le, tupu n-coj tiqui
ta chi retamaxic ronojel u nimal. Xui-ri, we
quix tijin chi retamaxic i c’axnabal u c’ux i
Cristo, que’el na "uri chiwe chini’pai’o che
i Dios lic "o na chiwe yix.

® C’amori che i Dios chi ca tiqui chu
"onquil pa ka c’'ux mas puwi ronojel tak i
caka tz’onoj che, mas puwi ronojel tak i
caka ch’obo; cu ’ano ru’ u cho’ab u Tewal
chi ca chacun pa ka c’'ux. #Che ire chocsax
u 'ij ronojel ’ij sak kumal yoj chi oj jutzobaj
re ire, xak rumal i]esucrl’sto*. Amen (queje
ile cakaj).

4

I u Tewal i Dios u 'anom chake xa oj
jutzobaj; chaka bisoj "uri ruc’axic kib
'Yin, chi in ’o pa cércel xa rumal u chac
i Kajwal, lic quin bij chiwe: chi 'ana i 'utz
i chom, man ix chatal rumal i Dios; ni'pa i
je chatal rumal, ca majaw chique chi quiqui
’an i’utz i chom. *Mi ’an nim che iwib, xak
chi ’ana che iwib 'utz i c’ux chiwach; xak
chi ’ana o u nimal i c'ux, chi ch’ija ru’ i
C’axnabal i c’'ux wach tak i qui "an chiwach.

* ’ P . ’
3:21: Queje naile que’elok man oj "o che i Jesucristo.

3] u Tewal i Dios cu "an na chiwe ix jutzobaj.

Chi bisoj "uri u ruc’axic iwib; quix tiqui na

che we chom ix "o chiwach. *Chuwach i Dios

Xa 0j jun tzobaj, xak i u Tewal i Dios chi 'o

ku’, xa jun. Xak xajuni’utz koy’em konojel,

chi u sujum i Dios chake are xoj u siq’uij ru’.
5Xa jun i Kajwal o pakawi, xa jun i c’'utunic
ka cojom, xa jun i Cristo xoj terej chirij are
xkajsax ya pakawi. °Xa jun i Dios, chi ka

Kajaw konojel; are ire "o pakawi konojel; ire

ca tijin che u chac ru’ i ka "ab konojel; are

ire 'o pa ka c’ux konojel.

7 Xui-ri, n-xak ta jun u wach i sipon u
yom i Cristo chake, n-xak ta jun u wach i
ka patan u yom chaka jujunal, u yom chake
pacha u ch’obom chi ca majaw chake chaka
jujunal. ®Rumal-i, xe’elok pacha i tz'ibtal
can chupam u wuj i Dios ujer; cu bij:

Ire, are xel bi chila chicaj, xe u c’am bi ru’
ni’pa i aj prex (chi je aj ch’o’oj te’ek
ru’);

are "uri xu ya li sipon waral chique i winak.

(Queje ile tz'ibtal canok™)

* ;Wach usuc’ i tzij-le chi xu bij “xel bi
chicaj”? Are iri: nabe xkaj lok, n-xui ta
waral xkaj wi lok, xak xkaj c’a naj xe ulew.
© Are i jun chi xkaj lok, xak are i xel chubi
chicaj, y mas xel bi puwi i caj-le. Queje ile
xu "ano, cu ’alijinsabej-re chi ire xa ipa ‘o
wi. "(Xak jwach usuc’ i tzij-le chi xu bij
“xu ya i sipon chique i winak™? Are iri):
is Xu ya qui patan; xu ya chique jujun je
apostelab; xak xu ya chique jujun, je ajbil-re
chique i winak wach u "alijinsam ire chique;
xak xu ya chique jujun, je aj paxsanel tzij
re i ’elbal chi sak; xak xu ya chique jujun,
je aj chajinel que i kachalal; xak xu ya
chique jujun, je c’utunel re u tzij. 2Queje
xo’on i Dios ile, yijbal-que i je re ire chu
"onquil qui patan, tobal-que i cachalal che
qui c’aslemal chuwach i Dios. *Queje caka
an ile, junamsabal kib chakawach. Craj ire
xak jun ka wach che u cubibal ka c’'ux che
i Kajwal, xak jun ka wach che i retamaxic
iu Cojol ire. Coj €’el na "uri oj nimak chic
pa ka c’aslemal chuwach i Dios; coj €’el na
‘uri pacha i Cristo. *Queje ile n-caka ’an
ta chic pacha quiqui ’an ac’alab chi to’ ca
etz’an qui nojbal che wach tak i quiqui cojo.
N-caka "an ta chic chi coj ’e jela, coj ’e jewa
che tak i ka cojonic. Ya n-coj tzak ta chic

*
4:8: Salmo 68:18

piqui’ab i je aj t'oronel chi lic saklej qui
nojbal, chi xa pa sachsabal-ke coj qui c’am
wi bic. ®Are i chaka ’ana, chaka to na kib
chakawach: chaka bij ni sak laj tzij re i Dios,
xui-ri ru’ i c’axnabal c’uxij chaka bij na; coj
e’el na 'uri pacha i Cristo. Are ire are i ka
jolom, y yoj oj u ch’acul. **Rumal ire, ni’pa
tak i ’o che i ch’aculaj-le ’is u chapom rib
chiquiwach, ni’pa tak i o che, ’is quiqui to
quib chiquiwach; queje i ch’aculaj ile chi oj
jutzobaj re i Dios. Chaka jujunal, ’is "o ka
chac; we coj tijin che i ka chac ru’ i c’axnabal
c'uxij, ca tijin "uri ka cowiric, pacha co’on
jun ch’aculaj ca cowiric.

’0 u chac caka jalwachij i ka nojbal re
ujer

7Wo'or cwaj yin quin bij jun tzij chiwe,
pacha in u q'uexel i Kajwal. Chitape”: chi
mayij u ‘anic yix pacha i quiqui ’an ique chi
ne te re i Dios; mi ch’ob yix pacha quiqui
ch’ob i to” winak chi n-suc’ul ti qui nojbal.
#Ique lic 'ekum pa qui nojbal. N-ta que ique
che i c’aslemal chi ca pe ru’ i Dios; n-quiqui
ta tu be, man lic je buy. ¥Xak manal quiqui
"ano, n-que q'uix ta pich’ che; lic qui yom
quib pu’ab i n-"us taj; n-quiqui jec’ ta pich’
quib chu "anic ronojel ni’pa tak i n-ch’am
taj. ®Xui-ri n-queje ta ile u c’'utum i Cristo
chiwe yix, # we katzij i tom u tzij ire, xak
we kas xi ya che chi xu c’ut chiwe wach i
sak laj tzij re ire.  Are i chi "ana, chiwo’taj
can ni’pa i nojbal re ujer, xak i c’aslemal
chi i anom lok. I nojbal-le xa ca tijin chi
yojic, xa quix u t'oro, xa cu ya i mal laj tak
rayijbal chiwe. #’0 u chac ca jalwachix na
i nojbal re ujer, xak i pi c’'ux; cha jalwachix
na che i c’ac’. #Xak ’o u chac chi jalwachij i
c’aslemal re ujer; chi ’ana che iwib pacha ix
c’ac’ laj tak winak chic, pacha craj i Dios. Ca
"alijin na "uri chiwe jun c’aslemal lic ch’am,
lic suc’ulic pacha cu bij i sak laj tzij re i Dios.

» Rumal-i, mi t'or iwatz i cha’, mi t’or
i lo’c’anij; are quix lapan chiwach, xui i
sak laj tzij chi lapa, man yoj konojel xa oj
jutzobaj, xa oj jun ch’aculaj.

%We ca pe i iwoywal, mi ya che chi quix
macun rumal, Juntir chi paca i iwoywal,
tz’akat c’a maja ca kaj i’ij, “ man we to’ quix
oywaric, n-c’ax ta 'uri i roquic itzel iwu’.

2®We 0 jun chiwe we to’ ela’ xu "ano, mu
"an chic; xa chu tzucyj u chac. Chu’ana jun

u chac lic sakil, ch’acbal re u mer; ’o na 'uri
ru’ wach cu tobej que i niba’ib.

»Mi bij itzel laj tak tzij; are, chi bij i chom
laj tak tzij, man que u to na i que tawic che i
qui c’aslemal chuwach i Dios, xak cu petsaj i
"utz piquiwi. *°Mi petsaj u bis ilo’laj u Tewal
i Dios chi 'o iwu’, man are c’utbal-re chi ix
re chic i Dios. Rumal ire, ca ’iltaj na chi ix
re i Dios are cu rik i ’ij chi quiwil ni iwelbal
chi sak; rumal-i, mi ya ire pa bis.

st Chiwo’taj canok ni'pa i n-chom taj: mi
‘an ile to’ ix c’a pi c’'ux; to’ quix oywaric, to’
quix siq’uin rumal i iwoywal; xak chi mayij i
quix to’tanic, quix ch’aminic; xak chi mayij
ronojel tak i n-"us taj chique ilo’c’anij. *Are
i chi ’ana: chi ’ana chi 'utz i c’'ux chiwach;
xak chiwila tobal i wach chiwach; xak chi
cuyu na iwib chiwach, pacha u’anom i Dios
chiwe yix, xix u cuy na rumal i Cristo.

5

Chaka "ana pacha ca majaw chake chi oj
rac’al chic i Dios

'Yix ix rac’al chic i Dios chi lic c’ax
quix u na’o; rumal-i chi bisoj u "anic pacha
ire. 2Ronojel i qui ’ano, chi ’ana rumal i
C’axnabal i c’ux, pacha xo’on i Cristo, c’ax
x0j u na’o; rumal-i xu ya rib chi camic pa ka
q'uexel yoj. Xuyarib pa ka q'uexel, xu sujuj
rib chuwach i Dios, tojbal re i ka mac. I Dios
"utz xrilo, pacha jun sipon lic muy.

*Yix ix re chic i Dios, rumal-i n-cu maj
taj we qui "an tak i n-"us taj; miwuc’aj iwib
we n-iwachijil ta iwib; xak mi min iwib che
i n-ch’am taj; xak mi rayij u wach i n-iwe
taj. Mi tene qui lapla tak ile chiwach. *Are
quix lapanic, mi bij i tzij chiwach chi xa
q'uixbalil, tak i tzij chi n-ti usuc’, tak n-
ch’am taj, man n-ca majaw ti ile chiwe. Are
i chi "ana, chi tioxij che i Dios chiwach. *Ya
iweta’am chic, jun, we cu min rib ru’ jun
winak, we n-rixokil taj, o we n-rachijil taj,
n-ta re "uri che i "atbal tzij re i Cristo ru’ i
Dios. Xak queje que’el chique ni'pa i que
tijin chu "anic i n-ch’am taj. Xak queje i to’
quiqui rayij u wach i n-que taj, man ile xak
jun ru’ pacha que tijin chu cojic qui 'ij tak i
xa ril je ’antalic. Ique-le n-ta que ique che
i "atbal tzij re i Cristo ru’ i Dios. *Wachalal,
ni’pa i xin bij-le, chi 'ana cwent iwib che,
mokxa o jun coc na chi tunic, xa t'orbal iwe

* 7.
5:14: Isaias 60:1,2

cu ’ano. Xui-ri, ni’pa i n-"us taj-le chi xin
bij chiwe, we "o jun queje cu 'an ile, ca pe
ni nim laj tojbal-re puwi, man queje cu’an i
Dios ile chique i je kelkel. "Miwachi’ilaj iwib
cu’ ni'pa i que ‘anaw queje ile.

8Yix ujer, ix "o te pa "ekumal, xui-ri wo’or
ix o chic pa sak rumal i Kajwal. Rumal-i, chi
"ana pacha i ca majaw chique i je re i sak.
°Ni'pa i je re i sak, ca ’alijin "uri chique chi
quiqui ‘an i "utz, quiqui ’an i suc’ulic, quiqui
"an pacha cu bij i sak laj tzij re i Dios. *Chi
bisoj u nawsaxic iwib che ile chi chom cril
i Kajwal. *Mi "an chic pacha quiqui "an i
je re i ‘ekumal, ni’pa tak i quiqui "ano chi
n-ta pich’ u chac. Are i chi ’ana, che i ya
pa sak ni’pa i n-"us ta que tijin chu "onquil.
Ni’pa i quiqui 'an ique ali’al, lic n-"us taj;
q’uixbal ne ulapicile. *(Chi sakij chique chi
n-"us ti quiqui ano.) Ronojel ni’pa i ‘olic, we
yatal pa sak, lic caalijin na 'uri we n-"us taj.
Queje cu an i sak ile, cu ’alijinsaj ronojel.
“Rumal "uri, queje iri tz'ibtal chupam u wuj
i Dios:

Yet chi cat waric, cha c’'un sak chawach;

chat walij chiquixol i camnak,
te’uri i Cristo cu tzunsaj ni sak chawe.
(Queje ile tz'ibtal canok™)

“Rumal-i, chi cojo retalil che wach i qui
"ano. Mi "an ile chi pacha n-qui ta tu be
wach craj i c’aslemal; chi ’ana yix pacha ca
majaw chiwe chi ‘o 1 no’oj. *Mi ’an ile chi
to’ ix "olic, man i mac atzalal chuwach i jyub
ta’aj ca tijin u q’uiyic ij ’ij; are, chi ya i c’'ux
chu ’onquil i "utz. “Mi an che iwib chi n-
ti nojbal; are, chi bisoj u tayic u be wach
craj i Kajwal chiwe. *Mi ya iwib chi "abaric,
man ile xa uyej cu petsaj piwi; are, chi ya
iwib che u Tewal i Dios. * Are quix ch’a’at
chiwach, chi cuxtaj i bix cojbal u ’ij i Dios,
are ni'pa tak i bix tz'ibtal chupam u wuj
i Dios, xak ni'pa i bix re i bixambal. Xak
chi bixaj u ’ij i Kajwal pi c'ux, cojbal re u
’ij. ®Ronojel ni'pa i qui riko, chi tioxij che
i ka Kajaw Dios rumal, xak chi cuxtaj u bi i
Kajwal Jesucristo are quix tijin chu onquil.

I qui pixbaxic i je c’'ulanic winak
“Chi cojo iwib chiwach, cojbal re u ’ij i
DiosT.
2]x ixokib, chi ya iwib piqui’ab i iwachijil
pacha u ya’ic iwib che i Kajwal. »Chi ’ana

T 521 1mer tzij xu bij are iri: u”ij 1 Cristo.

ile, man i achiab je qui wi qui jolom i
quixokil, xak jun ru’ pacha i Cristo, qui wi
qui jolom i jutzobaj re i Dios. N-xui ta qui
wi qui jolom, xak Tolque i jutzobaj-le chi
je u ch’acul. *Xui-ri, i jutzobaj-le quiqui
ya quib che i Cristo, xak queje chiqui "ana
i ixokib, chiqui ya quib piqui’ab i cachijil,
ronojel wach quiqui "ano.

»Xak i achiab, c’ax che qui na i quixokil,
xak jun ru’ pacha xo’on i Cristo, lic c’ax que
unaijutzobaj re i Dios; rumal-i xu ya rib chi
xcamsaxic, tobal que i je re i Dios. *Queje
xo'on i Cristo ile, yabal na que chuwach
i Dios je ch’am chic. Xo’on ch’am chique
i jutzobaj-le ru” qui ch’ajic pa ya, xak ru’
u tzij¥. 7 Xe u ch’ajo, yijbal-que lic nim
qui ’ij qui chomal, lic n-ta mac n-ta c’ax
chiquij, lic n-ta "o chique, ronojel 'is ch’am,
’is chom. #*Jun achi, "o u chac c’ax chuna i
rixokil, pacha co’on che rib ire, c’ax cu na
rib. We jun c’ax cu na i rixokil, que’el "uri
pacha ire c’ax cu na rib, man cu bij i Dios
xa je jun ch’aculaj je ’elnak. ?Mi jun, tzel
cril u ch’acul; are i cu ’ano, lic cu tzuku, cu
chajij; xak queje co’on i Cristo ile chique i
je jutzobaj re i Dios, *chi je u ch’acul. Y
yoj 0j "o che i ch’aculaj-le, lic oj re u bakil
u quiq’uel.

%t Keta’'am chi jun achi ru’ i rixokil
que’elok xa jun ch’aculaj, man queje iri u
bim i Dios: “Jun achi, are ca c'uli’ic, quel
chi cachoch u kajaw u chuch man quiqui
‘an quib ru’ i rixokil, y que’elok xa jun
ch’aculaj.” (Queje ile cu bijuwujiDiosS.) I
tzij-le cu alijinsaj jun nojbal chi lic'o u chac
chake. Quin bij yin are ’ilbal-re chake chi
yoj 0j jutzobaj re i Dios, xa jun ch’aculaj oj
“elnak ru’ i Cristo. *Xui-ri, ile xak are "ilbal-
re chake, chi jun achi o u chac lic c’ax chu
na i rixokil; ¢’ax chu na, pacha co’on che rib
ire, c’ax cu na rib. Xak i ixok, chu cojo u’ij i
rachijil.

6

1 qui pixbaxic i kajawxel, xak i alc’'walxel
'Yix chi ix alc’'walxel, "o chikul quix cojon
chique i chuch i kajaw we ix re chic i Cristo;
ile lic ca majaw chiwe, man are usuc’. **Ca
majaw chiwe, man i u tzij u pixab i Dios
cu bij: “Cha cojo qui 'ij a kajaw a chuch,

man cat quicot na, xak naj na cat c’asi waral
chuwach ijyub ta’aj.” (Queje ile tz'ibtal can

chupam uwujiDios".) Are le are i nabe che
i tzij pixab chi cu petsaj ni 'utz re i Dios piwi
pacha u sujum canok.

+Xak yix chi ix qui chuch qui kajaw, are
queisuc’baiiwac’al, mipetsajicoywal. Are
i chi ’ana, che i suc’ba, che i pixbaj pa 'utz;
queje ile quiqui jach na quib che i Kajwal;
queje ile che i q'uitsaj ni iwac’al.

I qui pixbaxic i mocom, xak i qui patron

sXak queje yix chi ix ajchaquib; che i cojo
i patron yix waral chuwach i jyub ta’aj. Chi
xija jubi’ iwib chiquiwach, xak chi cojo qui
’ij. Chi "ana qui chac, xa jun i nojbal chu
‘onquil, pacha qui "an che u chac i Cristo.
Mi "ano chi xui 'utz quix chacunic are quix
qui takej; mok quiqui ch’ob na, qui bij yix,
chiyix ix 'utzlaj tak ajchaquib. Chi ana che
i chac pacha ix u mocom i Cristo. Ronojel
i c'ux chi ’ana pacha craj i Dios. ’Ni’pa i
chac qui "ano, chix quicot na chu onquil; lic
pacha u chac i Kajwal qui an che, n-pacha
ta u chac jun winak qui "ano. *Cha c’un chi
c'ux, i Kajwal cu tzalij nu wach chake, ni’pa
i "utz ka "anom; n-ta co’ono we oj o pu’ab
jun patron, o we n-ta ka patron, xak jun i
kilic cu "ano.

*Xak yix chi ix patron, chi "ana che iwib
‘utz i c'ux chique i mocom, me iwocsaj 'il.
Chi c’unsaj chi c’'ux, xak yix junam cu’ ique
:o i Patron chila chicaj; ire, xak jun iwilic cu
an cu’ ique.

Chaka chapa i tobal kib u yom i Dios chake
cheich’o’oj ru’ itzel
1*Wo'or wachalal, pa q’uisbal-re quin bij
chiwe: chi tzucuj i cho’ab ru’ i Kajwal. Ire,
nim u cho’ab; chi ya che cu cowirsaj i cho’ab
yix. "Chi "ana yix pacha cu "an jun soldado.
Ire, we 'o chuwach i ch’o’0j, q’ui i tobal rib o
ru’. Xak queje yix, chi chapa ronojel wach
u yijbam i Dios chiwe chi tobal iwib, man
n-quix tzak ta rumal itzel are craj quix u
t'oro. ?Man i aj ch’0’0j chikij, ne te winak,
xa je are i mal laj tak tew je aj chuwacaj;
chique ique-le "o i je pacha ’atol tzij, xak
je ’o i nimak qui patan, xak je 'o i mas ‘o
qui cho’ab. Ique-le wo’or que tijin chu "anic
pacha i cacaj waral chuwach i jyub ta’aj,

¥ 5:26: 1mer tzij xu bij are iri; “ru’ tzij”. T usuc’ ile pent que’elok “i tzij bital piquiwi are xkajsax

ya piquiwi”. § 531 Génesis 2:24

6:2-3: Exodo 20:12, Deuteronémio 5:16

tz’'akat c’a oj "o che tak i ’ij-i re i ’ekumal.
BRumal-i, chi chapa ronojel u yijbam i Dios
chiwe chi tobal iwib, man are cu rik i ’jj
chi que c'un i aj ch’o’oj iwu’, quix tiqui "uri
chu to’ic iwib chiquiwach. Are quix tiqui
na che i ch’o’oj-le, quix e’el "uri lic ix jiquil
na. *Chix ’ol ut lic ix jiquilic; quix tiqui
na che we lic i yijbam iwib pacha co’on
jun soldddo. Chix ol che i sak laj tzij re
i Dios, man cajwax chiwe pacha jun sinch
nim uwach chi jun soldddo cu xim xe u pam
tobal re u ch’acul. Chi ’ana i 'utz chuwach i
Dios, man ile quix u to na pacha co’on jun
soldddo o jun u’u’ ch’ich’ chuwach u c’ux,
tobal rib. **Chi yijba iwib chu paxsaxic u
tzijol i "utz laj tzij chi chombal kib, pacha
jun soldddo u cojom u xajab, yijilic. *Xak
mi sach u cubibal i c’'ux che i Kajwal, man
ile cu rik u chac chiwe pacha jun tz’alam
ch’ich’ cu tobej u wach u c’ux jun soldddo,
are ca c’'un i flécha o ’a’ chu tzam, chi ca
chup wi chuwach. Xak queje i flécha ile re
itzel chi ca c’un iwu’ yix, ca chup na rumal
u cubibal i c’'ux che i Kajwal. Ix "elsam chic
pwab i mac atzalal; ru’ ile qui tobej iwib
pacha co’on jun soldddo, cu coj u xamparel
ch’ich’ che u jolom, tobal rib. Xak i u tzij i
Dios cu rik u chac chiwe pacha jun i ch’ich’
'0 pi 'ab tobal iwib, yatal chiwe rumal u
Tewal i Dios.

¥ Ronojel i in bim-le, chi ’ana, xui-ri
tz’akat quix tijin chu onquil, xak chi tz’onoj
che i Dios. Ni'pa i qui riko, chi tz'onoj tobal
iwe che i Dios; i u Tewal Ire quix u to na che
u tz’onoxic-le. Chi tz’'onoj che chi pa ij chi
cha’ab; ma ba’crij i c’'ux chu tz'onoxic. Xak
mi mayij u tz'onoxic che piquiwi conojel i
je re ire. *Xak chi tz'onoj che i Dios pinwi
yin, chi cu ya ni u tzij chwe are quin oc chu
bixquil chique i winak wach u ch’obom ire;
xak chin u to na chi ’o ni u cowil in c’'ux
chu bixquil wach i mer usuc’ i 'utz laj tzij
re i ’elbal chi sak. *I Dios in u takom yin
pu q’uexel ire chu paxsaxic i "utz laj tzij-le.
Xa rumal u bixquil i tzij-le, wo’or in "o pa
cércel. Chi tz’onoj che i Dios pinwi, man are
quin tijin chu bixquil u tzij, chu ya ni u cowil
in c’'ux chu bixquil pacha i ca majawic.

I'ma Pdblo xu tzonoj i "utz piquiwi i aj
Efeso

#Tkachalal ma Tiquico chi c’ax cakana’o,
cu ya ni u tzijol chiwe wach in anom yin,

xak wach i quin tijin chu "onquil. Ire, "utz
laj aj tolwe che i chac re i Kajwal. *?Rumal
‘uri, quin tak nubi iwu’ yix, que u bij na
chiwe wach ka "anom yoj waral, te’uri i yix
ca cowir na i c’'ux rumal.

»Quin tz'onoj che i ka Kajaw Dios junam
ru’ i Kajwal Jesucristo chi quiqui ya ni
quicotemal pi c’ux yix chi ix kachalal; xak
quin tz'onoj chi quiqui ya ni c’axnabal iwib
chiwach, xak quiqui ya ni u cubibal i c'ux.
#%Ni'pa yix chi c’ax qui na i Kajwal Jesucristo
ru’ i c’axnabal c’uxij chi n-ca q'uis taj, quin
tz'onoj che i Dios chi cu ya ni ’utz piwi.
Amen (queje ile cwaj).

I WUJ U TZ'1BAM 1 SAN PABLO CHIQUE
[ CRISTIAN

AJ FILIPOS

'Yin, chi in a-Pablo, oj rajchac i Jesucristo
junam ru’ i a-Timotéo, caka tz'ibaj bi i wuj-i
chiwe yix ix kachalal chila pa tinimit Fili-
pos: chiwe yix ix aj uc’anel, xak chiwe yix
ix aj patan chila, ’is chiwe iwonojel yix chila
chiix re chici Cristo, caka tz'ibaj bi iri. *1ka
Kajaw Dios, xak i Kajwal Jesucristo, chiqui
ya utzil chomal chiwe, xak i uxlambal i c’ux.

I'ma Pdblo xu tz'onoj che i Dios piquiwi i

jereicCristo

3 Are quix c’un chin c’ux, quin tioxij che
in Dios iwumal. ‘Are quin tz'onoj che i
Dios, nic are wi quin tz'onoj che piwi yix
iwonojel. Lic quin quicotic are quin ’ano,
Sman nim in to’ic i 'anom chu paxsaxic u
tzij i Dios. Queje ile xi jek li u ‘onquil are
xi jach wi iwib pu’ab i Cristo, y c’a are "o
wi wo'or. °I Dios ca tijin chu "anic u chac
pi c'ux, y cul in c’'ux che chi n-cu mayij tu
"anic c’a ca tz’akat ni u wach, are ca c’'un
chal i Jesucristo. ’Ni’pa i quin ch’obo-le, lic
ca majawic man lic c’'ax quix in na’o. Yix
iwonojel, junam ix ‘o wi wu’ che u chac i
Dios chi u yom chwe rumal i rutzil u c'ux.
Junam na i wach wu’ we in "o na pa cércel,
xak we xi quin tijin chu bixquil chique i
winak chi lic katzij i "utz laj tzij re i Dios, chi
lic cu rik u chac chique. *Reta’am i Dios chi
yin lic quix waj iwonojel. I nim laj c’axnabal
in c’'ux chiwe lic ru’ i Jesucristo petnak wi.

° Are quin tz'onoj che i Dios piwi, quin
tz'onoj che chi ca nimar na mas i c’axnabal
i c'ux, xak ca q'uiar na mas i nojbal, xak
lic qui ta na mas u be i c’aslemal. Te’uri
quiwetamaj ni u chayic wach i 'utz chuwach
iDios. Queje ile, quiwuc’aj jun i c’aslemal lic
‘utz, lic ch’am, lic n-ta c’ax che are ca c’'un
chali Cristo; "xak i c’aslemal yix ca "alijin ni
"utz che chi ca pe ru’ i Jesucristo; que’elok
q’ui ni "utz qui "an rumal. Rumal ile, cocsax
ni u’ij i Dios; quiqui bij ni winak chi 'utz i
Dios rumal i 'utz chi qui ’an ni yix.

Inc’aslemal ’o che i Cristo, we in c’aslic,

xak we xin camic

[x wachalal, cwaj quiwetamaj iri: ni’pa
tak in ic’awnak chupam, 'is "utz xelic, man
mas xpax ni u wach i 'utz laj tzij re i Dios

rumal. ®Xin qui tz'apij waral xa rumal quin
paxsaj u tzij i Cristo. Xui-ri 'utz xe’elok,
man wo’or conojel 'is queta’am wach rumal
in tz’apil waral, xak i soldddo pa rachoch i
"atol tzij, xak queta’am. *Y n-xui ta la ile,
xak ni’'pa tak i kachalal, laj conojel xcowir
qui c’ux chu bixquil u tzij i Dios. N-quiqui
xij ta chic quib chu "onquil, xak xcowir qui
wach chu bixquil, rumal wach i "antal chwe
yin.

Katzij, o jujun quiqui bij u tzij i Cristo
man cacaj qui patan pacha in patan yin; xa
ca titat qui pam chwe. Xui-ri, xak je ‘o jujun
ne te queje pacha ique; lic quiqui paxsaj
u tzij i Cristo man 'utz qui c’'ux. *“Ni'pa i
quiqui bij u tzij i Cristo, chi xa quiqui tzucuj
u cojic qui 'ij, n-ru’ ti rutzil qui c’'ux quiqui
"ano. Xa cacaj quiqui petsaj mas in bis yin
waral pa cércel. 7 Xui-ri, ique chi "utz qui
c'ux, xa rumal i c’axnabal qui c’'ux quiqui
paxsaj u tzijol i Cristo. Queta’am ique chi
yin in o pa cédrcel waral xa rumal quin bij
chi lic katzij i "utz laj tzij re i Dios.

¥ Chwe yin, n-ta co’ono wach rumal
quiqui paxsaj u tzijol i Cristo, we 'utz qui
c’'ux, we xi n-"us taj; xa quin quicotic we que
tijin chu paxsaxic u tzijol. Xak quin quicot
na mas puwi ile, * man weta’am chi ronojel
ni’pa i quin tijin chi rilic wo’or, ‘utz que’el
chwe yin, man yix quix tijin chu tz’onoxic
che i Dios pinwi, xak i u Tewal i Jesucristo
quin u to na. *Are in rayijbal yin che in
chac, n-ta jun q'uixbalil que’el che; cul in
c'ux che i Dios chi queje ile que’elok. Are i
cwaj yin, "o ni u cowil in c’ux pacha o’onom
lok, n-ta co’ono we in c’aslic, o xak we
xin camic, xui-ri ronojel ni’pa i quin "ano,
que’elok cojbal na re u ’ij i Cristo. *Chwe
yin, we in C'aslic, are i Cristo c’as chwe
yin; xak we xin camic, xak 'utz que’el na
chwe yin, man pacha jun sipon quin ch’aco.
2 Xui-ri, we i Dios cu ya ni in c’aslemal ru’
in ch’acul waral, quin chacun na ’uri che
u chac i Kajwal pacha o’onom lok. We ta
chinkul yin "o wi u chayic i c’aslemal, o we
are i camic, n-weta’am taj pachique ni 'utz
chique i queb-le. 21Ile, c’ax u chayic chique
i queb-le. Quin rayij na quin camic, man

uin e "uri chila ru’ i Cristo; "utz que’el na
He chwe yin; * xui-ri, mas 'utz que’el chiwe
yix we quin c’asi na ru’ in ch’acul waral.
»Lic weta’'am ile, rumal-i, weta’am chi c’a
maja na quin camic; quin q’uiji na waral

iwu’ chi to’ic yix ru’ i c’aslemal chuwach
i Dios, xak quix in to na che u q’uiarsaxic
mas i quicotemal rumal u cubibal i c’'ux che
iKajwal. *Are quin upon tan chic chila iwu’,
yix qui coj na mas "uri u ij i Jesucristo rumal
ile.

# Xui-ri, chi ’ana pen i ruc’axic jun i
c’aslemal lic 'utz pacha ca majaw chiwe chi
ix terejnak chirij i 'utzlaj tzij re i Cristo. We
queje qui ‘an ile, n-ta co’ono we xin upon
iwu’, xak we n-xin upon taj, yin quin ta ni
rason "uri chi yix ix jiquil pi c’ux, xak lic
junam i wach iwonojel. Xak quin ta ni rason
"uri chi yix lic quix chacun junam chu c’utic
i 'utz laj tzij re i ’elbal chi sak. *Xak cwaj
quin ta na chi yix n-qui xij ti iwib chique i
aj ch’o’oj chiwij. Queje ile quiquil na"uri chi
xa ca sachsax ni qui wach ique, xui-ri, yix
quix 'elsax na chi sak. Are i Dios ca "anaw
ile. #?Ire u’anom jun utzil chomal chiwe,
are iri: u yom chiwe qui coj u tzij i Cristo,
y n-xui ta la ile, xak u yom chiwe chi qui tij
ni uyej rumal re i Cristo. *Yix xiwil li ujer
chi lic in tijom in 'ij che u chac i Kajwal, xak
i tom rason chi c’a queje ile quin tijin chu
"onquil wo’or, xak queje yix ix o wu’ che i
chac-i.

2

Chiana che i nojbal yix pacha u nojbal
iJesucristo
Yix chi ix re chic i Cristo, we o u cowil
i C'ux u yom chiwe, we cuxlan i c’ux rumal
i c’axnabal u c’ux ire chiwe, we 'o i u Tewal
i Dios iwu’, we quiwaj iwib chiwach, we xak
quiwil tobal iwib chiwach, ?xa jubi’ chic "uri
craj che u tz’akatsaxic u wach in quicotemal
iwu’; are i craj are iri: chi ’ana che iwib
lic junam i wach, xak jun i c’axnabal i c'ux
chiwach, xak jun i nojbal, xak jun iwanima
che wach i qui "ano. *Ronojel ni'pa i qui
’ano, mi "ano we xa rumal i 'utz quiwaj ca
pe piwi yix, xak we xa cojbal re i ’ij yix qui
"ano. Xui-ri, ni'pa i qui "ano, mi an nim che
iwib chu ’onqui£ chi’ana che iwib chi’o mas
qui ij i iwachi’il chiwach yix. *Chi tzucuj u
petsaxic i "utz piquiwi i juban, mi "an ile chi
xui piwi yix quiwaj i 'utz.
°Chi "ana che i nojbal yix xak jun pacha
u nojbal i Jesucristo. ¢Ire 'ut, xak jun ru’ i
Dios, xui-ri, n-xu 'an ta nim che rib rumal
ile; n-xu ch’ob ti u cojic u ’ij pacha i re i
Dios. 7Are i xo'on ire, xu ya can u ij y

x0’on che rib pacha winak; lic xo’on pacha
mocom che rib. ®Are xc’un waral, n-xo’on
ta nim che rib, xui-ri, lic xcojon che i Ta
chicaj, lic xu ya na rib chi camic. 1 camic
chi xic’aw wi, lic q’uixbalil, man xcamsax
chuwach cruz. *Rumal ni’pa i u "anom-le, i
Dios xu ya che chi "atz u ’ij, xak xu ya che
chi caka bij Kajwal che. 1 u bi-le, "atz u’jj
chiquixol ronojel tak i biaj. *Queje xo'on
i Dios ile, man conojel que xuqui na are
quiqui ta u bi i Kajwal Jesus; conojel i je aj
chicaj, xak conojel i je aj chuwach i jyub
ta’aj, xak conojel i je aj chuxe’ i jyub ta’aj.
’[s conojel quiqui bij na chi are i Jesucristo
are i Rajwal ronojel ni'pa i ‘olic. Queje ile
quiqui bij na, ocsabal re u 'ij i ka Kajaw Dios.

Chi "ana che iwib pacha ix ch’'umil ca
tzun pa’ekumal

] Jesucristo lic xcojon che i Ta chicaj,
rumal-i xak chix cojon yix ix wachalal chi
lic quix waj. Lic xix cojonic are in "o wi iwu’;
wo’or chi naj in o wi chiwe, chi cowirsaj ni
i cojonic-le. Chi ya iwib chu ’onquil wach
i c’a cajwax chiwe re i iwelbal chi sak. Chi
xija jubi” iwib chuwach, xak mi "an nim che
iwib,  man are i Dios ca tijin che u chac
pi c’ux yabal re i 'utz laj tak i rayijbal chu
"onquil pacha i craj ire, xak cu ya'o wach i
rajwaxic chiwe chu "onquil ile.

“Ronojel ni'pa i qui ano, chi "ana ronojel
i c’ux, mi coj u ch’ojil, mi tzucyj tzij. *Queje
ile chi ’ana, man quix e’el na ix ch’am ix
"utz chiquiwach i winak; chi "ana chi lic ix
rac’al i Dios chi n-ti mac chiwij, tupu ni’pa
i je "o chiwij chiwach je mal laj tak winak,
to’ jech’ qui nojbal. Y yix ix o na chiquixol
ique pacha ix chomik laj tak ch’'umil que
juluw pa ’ekum. Queje quix tzun ni yix
ile chiquixol ique are qui ’alijinsaj ni tzij
chique re i c’aslemal chi ca pe ru’ i Dios. We
queje qui "an ile che iwib, yin n-quin q'uix
ta’uri are ca c’un chal i Cristo. N-quin q’uix
taj, man ca ’alijin na ’uri chi 'utz "elnak in
chac chixol; n-to’ ta in q’ui-som in cho’ab
che. ”N-ta co’ono we xin camsax na rumal
i to’ic yix, xa quicotemal ile chwe yin. 1
u cubibal i c'ux yix che i Kajwal, que’elok
pacha jun sipon chuwach i Dios; we xin
camsax yin iwumal, in camic-le que’elok
pacha quic’ ocnak puwi i sipon-le. We queje
ile cwil na, xa quin quicot na "uri rumal, xak

cwaj yin chi quix quicot ni yix wu’. *Rumal-
i, chix quicotok; chix quicot ni yix junam
wu’ yin.
Xu ch’ob i ma Pablo que u tak bi a-
Timotéo xak i ma Epafrodito cu’ i aj Filipos
We i Kajwal Jesus cu ya na chwe, cwaj
quin tak bi a-Timotéo iwu’ we’ na, ca e u
c’ama rason wach i ‘anom yix. We xin ta
wach i 'anom, mas ca cowir in c’'ux rumal.
®N-ta chic jun chic pacha ire-le chi lic
junam ka c’ux che i ka chac; n-ta chic jun
chic chi ca c’achir na chiwe yix. #Conojel
i juban, xa are i que ique que tijin chu
ch’obic; n-quiqui coj ta retalil che i chac re
i Jesucristo. 2Xui-ri, yix ya iwilom chic chi
a-Timotéo ’utz laj ajchac. Iweta’am chi ire
lic ca chacun wu’, pacha jun ala ca chacun
ru’ u kajaw. Queje ile coj tijin chu paxsaxic
i utz laj tzij re i Kajwal. ?Rumal-i, cwaj yin
we’ quin tak bi iwu’, xui-ri c’a cwil na wach
ca 'ani chwe yin waral. *Xui-ri cul in c’'ux
che i Kajwal chi xak yin we’ quix ’e wila na.
»Xak in ch’obom chi ‘o u chac quin tak
chubi i kachalal ma Epafrodito iwu’ chi i
takom li chin to’ic. Ire-le, lic wachi’il che
i chac; lic u yom u cho’ab chu ’onquil i
chac wu’, wach i rajwaxic chwe. *Ire lic
craj chic rilic i wach yix iwonojel. Lic ca
c’achiric man yix i tom rason chi iwab te’ek
ire. ¥ Katzij, ire lic xu rik jun yobil, laj
xcamic; xui-ri, i Dios xril tobal u wach. Xak
xril tobal in wach yin, man we ta xcam
ire waral, xa cu petsaj jun chic bis pinwi.
#Rumal-i, lic cwaj quin tak chubi iwu’ man
cuyabejiquicotemal yix are quiwil tan chic
u wach. Xak queje yin, ca pactaj ni in bis
we xa ‘e iwu’. ¥ Are cupon iwu’, chi c’ulaj
iwu’ ronojel i c’'ux y chix quicot ru’ rumal i
Kajwal. Chi cojo ni qui 'ij conojel i je pacha
ire, ® man ire laj xcam chu ’anic u chac i
Cristo. Xu ya rib chuwach i camic tobal-
we; are xc’un waral chin to’ic, xol u ’ana i
q'uexel yix chwe yin, ni’pa i rajwaxic chwe.

3

Yoj keta’am wach u rikic i ka chomal
chuwach i Dios

'"Wo’or ix wachalal, chix quicot na rumal

i Kajwal. ’O chic jun tzij quin bij chiwe;

tupu in tz'ibam chic tak i tzij-i chiwe, yin

n-ca rix ta in c’'ux chu bixquil, man lic cu

278

FILIPENSES 3:11

rik u chac chiwe. 2Chi ’ana cwent chique
ique” chi quiqui bij chi yix "o u chac qui
coj i retal circuncision che i ch’acul; ique-
le n-"us ta quiqui ano; to’ cacaj quiqui ca’ij
i ch’acul. *0j are yoj iwu’ yix, chi ’o i retal
circuncision chake chi lic sakil, man yoj
caka coj u ’ij i Dios paka c'ux, xak cul ka
c’ux xui che i Jesucristo. N-caka cuba ti ka
c’ux che tak i séfia we "antal che i ka ch’acul,
o we n-taj. *Yin, we ta cwaj, quin cuba
ne 'uri in c’'ux che ile, man in anom chic
ronojel pacha i quiqui bij ique-le. Mi jun
chique ique u ’anom na mas ile chinwach
yin. *(Ique quiqui coj qui ’ij man ’o i retal
circuncision che i qui ch’acul.) Bay, yin, are
"o wajxakib ’ij chwe, xa ’an i retal-le chwe.
Lic in aj Israel winak, in u muk u xiquin
can i mam Benjamin; lic in aj Hebréo winak
chi walaxic, in kajaw in chuch je aj Hebréo
winak; lic xin coj u’ij i "atbal tzij tz’ibtal can
rumal i mam Moises, man in aj Fariséo, y lic
xin ya in c’'ux che ile. °Lic xin ya in wach
cu’ ique chi quiqui an c’ax chique i je re i
Cristo. We ta o médo caka "an "utz che kib
xa rumal i ka cojonic che i ujer "atbal tzij,
yin ne "uri lic in 'utz, man lic xin cojon che
ile. Lic mi jun in mac xriktaj chupam ile.
"Ronojel i xin "an li ujer, chi xin ch’ob yin
mok quin ch’ac ni "utz rumal, wo’or n-quin
coj ta chic u ’ij. Wo’or weta’am chi ronojel
ile n-tu chac chwe rumal re i Cristo. °®N-
xui ta la ile, xak ronojel ni’pa i ’olic n-ta
chic u chac chwe; xui i retamaxic u nojbal
iJesucristo chi Wajwal, are ile cu rik u chac
chwe. Ronojel ni’pa i "olic xin canaj canok
rumal re i Cristo; pacha tz'il xin "an che,
lic xin c’ak canok xa rumal u rikic i Cristo,
*man cwaj yin in ‘o na che ire. Rumal-i,
n-quin ya ta chic in cho’ab chu cojic i ujer
"atbal tzij, ’anbal 'utz che wib chuwach i
Dios. Cwaj yin 'utz in ’o chuwach i Dios xa
rumal u cubibal in c’ux che i Cristo; are in
yijbaxic-i cwaj yin, chi ca pe ru’ i Dios. °Are
i cwaj yin, cwaj cwetamaj mas i Cristo, xak
cwaj quin na ni u cho’ab che in c’aslemal,
chi cho’ab chi "o ru’ rumal u walijic che i
camic. Xak cwaj quin ya na wib chu tijic
i c’ax pacha xu "an ire. Xak cwaj quin 'an
na che wib pacha ire, are xu ya rib che i
camic, "man cwaj ni u rikic in walijsaxic
che i camic.

3:2: I'mer tzij xu bij are iri: Chi‘ana cwent chique i je tz'i.

Chaka tija ka ’ij chu rikic wach u yom i
Cristo chakawach

2Yin n-xin bij taj we in rikom chic rono-
jel ile, xak n-xin bij taj we lic in "utz chic.
Xui-ri, quin tijin chi be, quin tij u "jjol wib,
cwilbej re we quin e’elok pacha u ch’obom i
Cristo are xin u siq’uij ru’. *Ix wachalal, yin
n-xin bij taj we ya in rikom chic ile; xui-ri,
are i quin "ano, quin sachsaj chin c’'ux ni'pa
i ca canaj can chwij; are i quin "ano, quin
yani in cho’ab chu rikic ile chi o chinwach.
“Lic suc’ulic quin ’e chila pa ca’e q'uis wi
in be, man quin ch’acbej-re i sipon chi coju
siq’uij i Dios chu rikic chila chicaj, rumal i
Jesucristo.

Konojel ni'pa i jiquil ka c’ux chupam i
sak laj tzij re i Dios, ’o u chac caka ch’obo
pacha i xin bij-le. We "o i junwi qui ch’ob yix
che ile, i Dios xak cu ’alijinsaj ni ile chiwe.
1 Xui-ri, chaka maja ka be, chaka ch’obo y
chaka’ana pacha craj i ka c’aslemal c’ac’ chi
ka cojom lok.

7Ix wachalal, chi ’ana yix iwonojel pacha
i quin "an yin, xak chi cojo retalil chique i
juban chi quiqui "ano pacha caka ’an yoj chi
oj rajchac i Cristo; (queje ile chi ana man
ni’pa tak i coj tijin chu "anic are i c’'utbal-
re chiwe yix). **Chi "ana pacha caka ’an yoj,
man je q'ui je aj ch’o’oj che i utzil chomal
chi xo’on i Cristo chuwach i cruz. Quialmul
in bim chic ile chiwe, y laj quin o’ chu
bixquil tan chic chiwe. *Ique chi queje que
"anaw ile, ca sachsax ni qui wach man i qui
diosil ique xa are u rayijbal i qui ch’acul.
Wach tak i quiqui ’ano, ile ca majawic que
q'uix na che, xui-ri ique-le xa quiqui ’an
nim che quib rumal. Ique to’ quiqui ch’ob
i qui c’aslemal waral chuwach i jyub ta’aj.
2 Xui-ri, yoj oj re i tinimit chila chicaj; xak
lic koy’em ni u c'unic i Tolke aj chila chicaj,
chi are i Kajwal Jesucristo. #Col u jalwachij
i ka ch’acul chi n-tu ’ij, co’onbej na che xak
jun ru’ pacha i re ire, chi lic nim u ’ij u
chomal. Ire ca tiqui na che rumal i nim laj u
cho’ab; i u cho’ab-le xak ca tiqui che ronojel
ni’pa i olic.

4

Chix quicotok rumal i Kajwal
'Ix wachalal, nim i 'utz-le cakil na, rumal-
i lic chi jicba iwib che i Kajwal. Yix chi lic
quix waj, lic quin rayij rilic i wach. Mas quin
quicot yin iwumal, xak quin na yin chi i Dios

cu coj in ’ij iwumal yix, rumal wach i qui
"ano. Yix chi quix waj, chix "olok jiquil na
i c’'ux che i Kajwal.

2Lic quin tz'onoj utzil chomal chique i
ati Evédia xak i ati Sintique, chi quiqui
chomaj quib chiquiwach, pacha ca majaw
chique i je re i Kajwal. *Xak quin tz’onoj
chawe yet, at wachalal (chi lic at wachi’il
che in chac), che a to chi qui chomarsaxic
quib chiquiwach, man ique che queb lic xe
chacun wu’ chu paxsaxic u tzijol i "elbal chi
sak. Ique-le je chacun-nak ku’ yoj junam
ru’ i ma Cleménte, xak i juban chic chi je
kachi’il che i chac-i. Conojel ique-le, tzibtal
chic qui bi chupam i wuj re i Dios pa tz'ibtal
wi qui bi conojel ni'pa i je c’as chuwach ire.

“Chix quicotok rumal i Kajwal; mi mayij
ile. Quin bij julaj chic: jChix quicotok! *Chi
"ana che iwib lic 'utz i c’'ux chique conojel i
winak man quiquil ni conojel chi lic ix "utz.
I Kajwal nakaj o wi. ¢Mix c’achir rumal
wach i rajwaxic chiwe, xui-ri, ’is chi bij che
i Dios. 'Is chi tz'onoj che, xak ’is chi tioxij
che. "Te’uriiDios cu ya ni nim laj uxlambal i
c’ux chiwe chi mas nim na chuwach ronojel
ni’pa i quix tiqui yix chu ch’obic. Ile quix u
chajij pi c'ux, xak pi nojbal, man ix "o che i
Jesucristo.

Chi ya iwib chu ch’obic i "utz

*Ix wachalal, pa q'uisbal re in tzij, quin bij
iri chiwe: chi ya naijolom chu ch’obic xui i
sak laj tzij, xui tak i "o u’ij, xui tak i suc’ulic,
xui tak i ch’am, xui tak i chom, xui tak i 'utz
quiquil i winak; ronojel ni’pa i xin bij-le, chi
yaijolom che. Ni’pa tak i 'utz, xak ni’pa tak
ile chi ca majawic cocsax u ’ij, are chi ya i
jolom chu ch’obic.

*Chi "ana pacha in c’'utum chiwe: ronojel
ni’pa ix in nawsam can che, ronojel ni'pa i
xi ta chi xin bij, xak ronojel ni'pa i xiwilo
chi xin "ano, chi ’ana yix ile; i Dios "o na "uri
iww’, chi lic cu ya uxlambal i c’'ux chiwe.

I'ma Pdblo cu tioxij chique i aj Filipos rumal

i qui sipon che
©Yin lic quin quicotic quin tioxij che i
Kajwal man xin i c’'unsaj chic pi c’'ux. Yix
‘ut, n-in ta sachnak pi c’ux; xui-ri, c’a te
wo'or xi riko wach in to’ic xi "ano, c’utbal
re i c’axnabal i c’'ux chwe. " Are xin bjj ile,
n-are ta rumal wach tak i rajwaxic chwe,
man yin n-quin bison ta rumal ile. Yin u
c’amom chic rib chwe chi quin quicotic we

‘o rajwaxic chwe, xak we xi n-taj. *Yin
in tijom i niba’il, in tijom i beyomal. In
nawsam wib che, chi quin ya wib chuwach
ronojel ni'pa i ca c’unic, we utz, we xi n-
"us taj. In tijom i numic, in tijom chi cu rik
rib wach i quin tijo. U c’amom rib chwe
chi quin quicotic we '0 i 'o wu’, xak we n-ta
‘o wu'. *Quin tiqui chu ya’ic wib chuwach
ronojel ni’pa i ca c’'unic man are i Cristo ca
yaw in cho’ab chi quin ch’ijo. *Xui-ri, 'utz
xi "an yix are xiwil to’bal in wach y xin i to
che, wach i rajwaxic chwe.

vYix chi ix aj Filipos, xui yix xin i to ru’
in vidje ujer. Lic iweta’am yix chi are xin
el yin chila pa Maceddnia, are xin ’e chu
paxsaxic u tzijol wach i ’elbal chi sak, mi jun
chic chique i jutak tzobajil re i Dios xin qui
to ru” wach i rajwaxic chwe; xui yix xin i
to. Xui yix xi tak li sipon chwe, chi pacha
tioxbal-re wach i c’'utunic in "anom chiwe.
v Xak n-xui ta la ile, xak are in ’o pa tinimit
Tesaldnica, yix camul oxmul xi tak bi sipon
chwe tobal we, wach i rajwaxic chwe. 7Yin
n-xui ta to’ cwaj i sipon; are i cwaj yin, are
mas cu maj u wach i Dios wach i qui "ano.
®Ni'pa tak i sipon i takom li chwe, ’is in
c’amom chic, cwil yin, lic q’'ui na. Ru’ ile chi
i takom li ru’ i ma Epafrodito, ya xu rik rib
wu'. Are i sipon i takom li yix are pacha u
muyal inciénso chuwach i Dios, pacha jun
sipon lic chom cril ire, chi ca majawic cu
c’am na. *Xak i in Dios lic cu yana chiwe yix
ronojel wach i rajwaxic chiwe. 1Dios lic mas
"o ru’; che ile, ire lic cu ya na chiwe rumal
i Jesucristo ronojel wach i rajwaxic chiwe,
xak che i c’aslemal chuwach ire. ?Chocsax
u’ij i ka Kajaw Dios que’e ’ij sak chirij. Amen
(queje ile cakaj).

Cu ya pan rutzil qui wach

“Chiyarutzil qui wach conojel i je kacha-
lal rumal i Jesucristo. Xak i kachalal chi
je o wu’ quiqui ya pan rutzil i wach yix.
2Conojel i je re i Dios waral xak quiqui ya
pan rutzil i wach; xak i kachalal chi je o pa
rachoch i atz laj ’atol tzij lic mas xcaj u ya’ic
pan rutzil i wach.

»1 Kajwal Jesucristo chu ya ni utzil
chomal piwi yix iwonojel. Amen (queje ile
cwaj).

[ WUJ U TZ'1BAM 1 SAN PABLO CHIQUE
I CRISTIAN

AJ COLOSAS

'Yin in a-Pdblo chi quin tz'ibaj i wuj-i,
junam ru’ i kachalal a-Timotéo. In rapéstol
i Jesucristo man queje ile xraj i Dios chwe.
2Quin tz'ibaj bi chiwe yix chi ix re chic i Dios
chila pa tinimit Colésas, yix chi ix kachalal
lic ix terejnak chirij i Cristo. I ka Kajaw Dios
chu ya ni utzil chomal piwi, xak i uxlambal
pi c’ux.

I'maPdblolic cu tz onoj che i Dios piquiwi
® Are caka tz’onoj che i Dios piwi yix,
nic are wi caka tioxij che ire chi u Kajaw i
Kajwal Jesucristo, *man ka tom rason chi
yix lic cul i c’'ux che i Jesucristo, xak lic c’ax
que i na conojel ni'pa i qui yom quib che
i Dios. *Queje ile quix tijin chu "anic man
cul i c’'ux che chi quiwil na wach u c’olom
i Dios chiwe chila chicaj. Xi ta usuc’ ile
wach u c’olom chiwe are xi ta i tzij chi sak
laj tzij; i tzij-le are i 'utz laj tzij re i 'elbal
chi sak chi u yijbam i Dios chake. °I tzij-le
chi bital can chiwe, ca tijin u paxic u wach
ronojel uwach i jyub ta’aj; lic je q’ui i winak
que tijin chu cojic. Lic je q'ui chic que tijin
chu ’onquil i "utz rumal i tzij-le, xak jun ru’
pacha i ’anom li yix are lic xi ta u be i tzij re
i C’axnabal u c’ux i Dios. ”Are i ma Epdfras
xc’utuw ile chiwe, ire chi lic c’ax caka na’o.
Lic chacun-nak ku’ yoj, xak 'utz u 'anom
che u chac i Cristo chixol yix. ®Are ire u
bim chake wach i nim laj c’axnabal i c’'ux
chiwach, man "o i u Tewal i Dios iwu’.
°Rumal-i, are xka ta wi li rason, n-ka
mayim tu tz'onoxic che i Dios piwi; caka
tz'onoj che, chi cu an chiwe lic qui ta ni u
be ronojel wach craj ire chiwe, xak cu ya ni
inojbal, xak cu c’'ut na chiwe wach cu ch’ob
ire. Queje ile caka tz'onoj che, man 'utz
qui ’an na che iwib pacha ca majaw chiwe
yix chi ix re chic i Kajwal. Queje ile, lic ca
quicot ire iwu’, wach i qui "ano. Xak ni’pa
tak i chom ca ’anic, yix quix tijin ni chu
"anic, xak quix tijin na chi retamaxic wach
unojbal i Dios. "I u cho’abiDios, lic nim, lic
chom. Caka tz'onoj che chi cu cowirsaj na i
cho’ab yix ru’ u cho’ab ire-le, man qui ch’ij
na wach i qui c’'ulmaj. N-qui sach ta "uri u
nimal i c’'ux chuwach tak ile, xak n-qui sach

tiiquicotemal chupam, 2xak qui tioxij che i
Ta, man ire ix u yijbam chu rikic ni 'utz chi
cu ya ire chake yoj chi oj re ire. Cuya na
chake, junam cu’ conojel i je re ire chi je ‘o
pa sak. *1 Dios oj resam pu’ab i ekumal, y
oj uocsam pa cu "at wi tzij i u C'ojol chiare i
Cristo, chi c’ax cuna’o. *Rumal u camic ire,
ya tojtajnak chic i kelbal chi sak; xe’elok chi
cuytajnak chic ni’pa i ka mac.

Xa rumal i Cristo oj chomtajnak ru’ i Dios

1 Dios, n-"iltal ti u wach, xui-ri, xa "iltaj
che u C'ojol. Tu Cojol-le, ax "o wi chiqui-
wach conojel, "atz u ’ij chuwach ronojel
ni’pa tak i ’olic, *man ru’ u ’ab ire, i Dios
xu "an ronojel i 'o chicaj, xak ronojel i "o
chuwach i jyub ta’aj. Ru’ u ’ab ire, xu yijba
ronojel i cakilo, xak ronojel ni’pa i n-que
iltaj taj, chi xa je "o pa tewal, xak ronojel
ni’pa tak i ’o piqui’ab i "atol tzij, xak ni’pa i
nimak qui patan; xak ni’pa tak i je tewalil
chi je pacha ’atol tzij, xak ni'pa i nimak
qui cho’ab. Ronojel ni'pa i olic, are ire
’anawnak; xu ’ano man cu rik u chac che ire.
] Cristo, "ax o wi chuwach ronojel ni'pa i
“olic; are ire ca uc’aw ronojel pusuc’. ®Y n-
xui talaile, are ire are ka wi ka jolom yoj chi
0j jutzobaj re i Dios, y yoj oj pacha u ch’acul.
Ire, chi aj yol re u c’'aslemal i jutzobaj-le, xak
are i nabe chi walijnak chiquixol i camnak.
Queje ile "antal che man que’el na chi ire
"o puwi ronojel ni'pa i ’olic. *Queje ile xu
"an i Ta chicaj man xraj ire chi u C’ojol xak
jun ru’ pacha ire. *Xak xraj chi u C’ojol-le
que u chomarsaj conojel i winak ru’ i Ta,
xak queje ronojel i ‘olic, we aj chicaj, xak
we aj chuwach i jyub ta’aj. Are u camic i
Cristo chuwach i cruz, are i chomsabal-que
Xu 'ano.

2 Xak xix u chomarsaj yix ru’. Yix ujer
lic ix aj naj te’ek chuwach i Dios, xak ix aj
ch’o’oj te’ek ru’ piwanima, rumal i n-"us taj
xi "ano. Xui-ri, wo’or ya ix u chomarsam
chic ru’ ire, 2rumal u camic u C’ojol, are
xc'un wi chi chuwach i jyub ta’aj. Queje ile
xu 'ano, man quix €’el yix lic chom i c’ux,
ch’am ix "olic, lic n-ti mac chiwij are quix u
yaiCristo chuwach i Dios. *Queje ile que’el
chiwe, xui-ri we n-qui mayij ti u cubibal i
c'ux che i Cristo, we lic ix jiquil che, xak we
n-ca ba’crij ta i c’'ux chi roy’exic i "utz chi
ca pe na piwi pacha i tom lok. I utz laj tzij
chiitom lok-le, are i tzij chi wo’or ca tijin u

bixquil ronojel u wach i jyub ta’aj; y yin in
a-Pablo xak in jun chique i je aj paxsanel-re.

I'ma Pdblo ajchac chiquij i jutzobaj re i Dios
*Yin wo’or, uyej cu tij in ch’acul, "anbal
‘utz chiwe yix. Xui-ri, quin quicot rumal,
man queje ile quin tijin chu to’ic i Cristo
ru’ wach tak i uyej c’a craj, tobal que i je
jutzobaj re i Dios, chi are u ch’acul i Cristo.
»] Dios u "anom chwe chi in rajchac chiquij
i jutzobaj-le, anbal 'utz chiwe yix. U yom
chinkul, chi quin paxsaj ronojel i u tzij. *1
usuc’ i tzij-le, uwam u wach ujer; queje u
"anom ile u q'uial junab, lic chu xebal lok.
Xui-ri, wo’or i Dios u alijinsam usuc’ chique
ijereire. ”Queje ile u’anom i Dios man xraj
cualijinsaj na wach i nim laj 'utz u ch’obom
chiwe yix chi n-ix ta aj Israel winak. I usuc’
i xin bij-le are iri: chi i Cristo ‘o piwanima
yix, rumal "uri, quiwil ni nim laj chomal chi
iwoy’em na.

*Yoj caka paxsaj u tzijol wach cu ’an i
Cristo. Que ka pixbaj conojel i winak, xak
caka c’ut chique conojel man lic quiqui ta
niube. Queje ile caka 'ano, "anbal-re chique
chi lic je jiquil piqui c’'ux rumal i Jesucristo.
»Rumal-i, lic quin chacunic, lic quin ya in
cho’ab chu ’onquil. Quin chacun ru’ ronojel
in cho’ab chi yatal chwe rumal i Cristo chu
“onquil in chac.

2

'Cwaj yin quiwetamaj na chi lic quin tij in
’ij che in chac, tobal iwe yix, xak tobal que i
kachalal chila pa tinimit Laodicéa, xak tobal
que ni'paikachalal chi c’a maja caquetamaj
in wach. ?Queje ile quin ’ano, yabal re u
cowil qui c’'ux, xak tobal que chi xak jun
qui nojbal chiquiwach rumal i c’axnabal qui
c'ux. Cwaj yin lic quiqui ta u be wach u
ch’obom li Dios chi c’a te u "alijinsam, man
ca cowir na mas u cubibal qui c’'ux che. Ile
chi u ’alijinsam are i "elbal chi sak rumal i
Cristo. *Xa rumal i Cristo caka rik i ka no’oj
chi lic katzij; xa rumal ire caka ta u be i mer
sak laj tzij. *Iri quin bij pan chiwe, man "utz
mi jun quix u t'or ru’ chom laj tak tzij. *Yin,
naj in "o wi chiwe, xui-ri in no’oj chila o wi
iwu’. Quin quicotic man quix tijin chu "anic
pachaiusuc’, xak licjiquili c’'ux che i Cristo.

*Yix "ut, i jachom chic iwib che i Ka-
jwal Jesucristo; chix "ol "uri junam che ire.
’Queje pacha jun che’ naj ’enakira’ pajyub,

xak queje chi "ana yix che i Cristo pi c'ux;
chi bisoj u jicbaxic iwib che ire pacha i c'ut-
tal chiwe, xak chi c’amwaj chi tioxij che i
Dios lic ronojel i c'ux.

. Yoj junam xoj cam ru’ i Cristo, wo'or oj
C'asnaru

¢Chi ’ana cwent iwib, mix terej chiquij

ique chi cacaj to’ quix qui t'or ru’ tak i qui
nojim ique, ru’ tak i qui c’'utunic chi n-tu
chac. Wach i quiqui c’ut ique, xa re u wach
i jyub ta’aj, to’ qui nojim i ujer tak winak,
n-petnak ta ru’ i Cristo. °Mi ya chique quix
qui t'oro, man ronojel ni’pa i o che i Dios
xak "o che i Cristo, *y yix, xak "o re i Dios
chiwe man ix ’o che i Cristo. Are ire chi
"0 piquiwi conojel i je ‘o pa tewal chi nim
qui cho’ab, xak i nimak qui patan. "Yix
ix "o chic che i Cristo, rumal-i que’el chiwe
pacha ’antal chic i retal circuncision que
i aj Israel winak che i ch’acul. Xui-ri, i
retal chi 'antal chiwe rumal i Cristo n-che
ti ch’acul cojtal wi, are che i nojbal, che
i cux, cojtal wi. I mal laj tak i nojbal re
ujer ya ’elsam chic chiwe rumal i Cristo.
Are i retal-le chi u ’anom ire chiwe. ?Yix,
are xkajsax ya piwi, xe’elok chi junam xix
muksax ru’ i Cristo, xak junam xix walijsax
chic ru’ che i caslemal c’ac’. Queje ile
xe’elok rumal u cubibal i c’'ux che u cho’ab
i Dios chi xu c’'unsaj sak chuwach i Cristo
chiquixol i camnak. *Yix, ujer, ix camnak
te chuwach i Dios rumal i mac, xak rumal
n-ti retal circuncision che i ch’acul, man n-
ix ta aj Israel winak. Xui-ri, wo’or "o chic
i C’aslemal junam ru’ i Cristo, yatal chiwe
rumal i Dios. Ire u cuyum chic ronojel
ni'pa i ka mac. ™Yoj ujer, ‘o te i tojbal
mac pakawi, man n-xka coj ti "atbal tzij re
i Dios chi tz'ibtalic; xui-ri, i Dios xresaj i ka
c’as chikij, lic xu chup u wach, are xcam i
Cristo chuwach cruz. *Are xu ’an i Cristo
ile, xresaj qui cho’ab i je o pa tewal chi
nimak qui patan, chilam i je pacha rey chi
n-que "alijin taj; xu kajsaj qui ’ij chiquiwach
conojel i winak, xe resaj che i qui patan
rumal u camic chuwach i cruz.

Chi tzucuj i "utz chi o chicaj; mi ch’ob
chicito’ re uwach i jyub ta’aj
*Rumal ile chi u ’anom i Dios chake, mi
coj retalil chique i quiqui tzucuj i mac rumal
wach tak i qui tijo, wach tak i qui tu'u. Xak
we ‘o tak i quix qui ch’ach’a we n-qui coj
tu 'ij tak i nima’j, tak i uxlambal ’ij, tak



COLOSENSES 2:17

i rajlajbal ic’; mi ya i xiquin chu tayic ile.
Ronojel ile n-ta chic u chac, xa are pachau
ninox jun winak chi coc lok. Wach tak i qui
tijo, wach tak i nima’ij qui cojo, xa pacha
ninox; jun ninox ca sachic are ca c’'un i mer
winak. Queje ile xsach i ujer tak costimbre
are xc’un i Cristo. *Mi ya i xiquin chique
tak i quiqui bij chi xa ix sachnak; mokxa qui
sach i sipon cumal, chi nabe chiwach. Ique
quiqui ‘an pen u ‘onquil chi n-quiqui "an ta
nimak che quib; xak lic quiqui coj qui ’ij i
angel. Ique quiqui min quib chu bixquil tak
i n-quilom tu wach, xak qui "anom nim che
quib rumal wach tak i qui ch’obom piqui
nojbal ique. ¥ Queje ile que tijin chu "anic,
man xqui jec’ quib ru’ i Cristo. Are ire are i
ka jolom yoj; rumal ire, ca tijin ka tz’akatic
yoj chi oj u ch’acul. Rumal ire xak jun ka
wach, pacha craj i Dios; coj €’elok pacha jun
ch’aculaj, lic q'uitsam bien, lic u chapom rib
ru’ u gonsil, xak ru’ i riboch’il.

©Yix yaxix camru’ i Cristo, rumal-i, ni'pa
i to’” petnak piqui nojbal i winak, n-ta chic
re chiwe. ;Wuchac 'ut, c’a qui ya iwib pu’ab
i qui nojbal i to’ je re u wach i jyub ta’aj?
Yix, ix n-ta chic pu’ab wach tak i quiqui bij
ique. *Quiqui bij ique: “Mi yinya ile,” xak
“Mi tij ile,” xak “Mi chap ile ru’ i ab,” que
cha. #Yix, mi coj retalil che i quiqui bij-
le, man to’ tzij, xa ru’ winak petnak wi i
c'utunic-le. I awas tak cos-le chi quiqui bij
ique, lic n-tu ’ij; we qui tijo, xa ca sachic, n-
ta jun c’ax co’on chiwe. *Ni'pa i c’'utunic
chi quiqui bij ique, chom u tayic, péro n-tu
chac. Chom quiqui ta i winak are quiqui bij
i je t'oronel-le chi 'o u chac caka coj qui ’jj
i dngel; xak quiqui bij chi ’o u chac n-caka
"an ta nimak che kib; xak quiqui bij chi o u
chac caka’an c’ax cheika ch’acul. Queje qui
c'utunic ile, xui-ri, i qui c’'utunic-le n-que u
to ti winak chu jeq'uic quib che i mal laj tak
qui rayijbal.

3

'Yix 'ut, ya ix walijnak chic che i camic
junam ru’ i Cristo, rumal-i, mi rayij chic i
to’ re u wach i jyub ta’aj; are chi rayij ni'pa
’ . . ’ . P 7 > e~ K
o chicaj pa cu "at wi tzij i Cristo ru’ i Dios .
2Chi ch’obo i "utz chi "o chicaj, mi ch’ob chic
ito’ re u wach i jyub ta’aj. *Man yix ya xix
cam junam ru’ i Cristo, y wo’or i c’aslemal

3:1: I mer tzij xu bij are iri: I Cristo cul pu wikabim i Dios.

"o che ire, xak ire "o che i Dios. *Che i Cristo
"o wi i c’aslemal yix, rumal-i, are ca c’'un tan
chic ire, xak queje yix quix c’un junam ru’.
Ni’pa i u’ij u chomal ire, xak "o chiwe yix
are ca c’un chalok.

Chi canaj can i nojbal re ujer; are, c’ax chi
na iwib chiwach
sRumal-i, chi chupu pi c’'ux ni’pa i n-re ti
Dios, ni'pa i xa re u wach i jyub ta’aj; por
ejémplo: jun achi mu min rib ru’ jun ixok
we n-rixokil taj, xak queje jun ixok; xak mi
"an chic i n-ch’am taj; mi ya iwib che i mal
laj tak i rayijbal, xak mi rayij u 'onquil i n-
‘us taj. Mi rayij i n-iwe taj man i mac-le
xak jun ru’ pacha u cojic u ’ij jun tiox chi
xa ril "antalic. *Mi ’an tak ile, man ca pe i
roywal i Dios piquiwi conojel ni'pa i quiqui
"an ile, ni’pa i n-que cojon ta che ire. "Xak
yix queje xi 'an li ile jer, are ix ’o chupam
i ujer c’aslemal. ®Xui-ri, wo’or chi canaj
ni’pa tak i n-"us taj-i: mix oywar chic, mi’an
c’an che iwib, mi ch’ob u "anic c’ax che jun
chic, mix to’tanic, mi ya i chi’ chu bixquil i
mal laj tak tzij. *Xak mi t'or iwib chiwach,
man i canam chic ni’pa i n-"us taj i ‘anom
ujer; 1 jalwachim chic i nojbal re ujer. *I
jalwachim chic che jun c’ac’ nojbal. I c’ac’
laj i nojbal-le, are i Dios xa "anawic, xak ca
tijin chu yijbaxic pacha u nojbal ire. Queje
ile ca tijin chu "onquil chiwe, man craj lic
quiwetamaj u nojbal ire. “Ni’pa i ‘o qui
nojbal c’ac’, n-ta co’ono we je aj Israel, we
xi ne te aj Israel; n-ta co’ono we ’o i retal
circuncision che qui ch’acul, we xi n-taj; n-
ta co’ono we je aj naj, xak we je chicop laj
tak winak caka bij yoj; n-ta co’ono we je
ajchac piqui’ab i cajaw, we xi n-ta cajaw.
(N-ta co’ono xa bi chi winakil.) Conojel je "o
che i Cristo, y Cristo "o chique conojel; are
ile are i’o u chac.
2Yix ix chatal rumal i Dios; u ’anom
chiwe lic ix re ire; lic c’ax quix u na’o.
Rumal-i, chi ya iwib chi rilic to’bal qui wach
i winak, chi "ana chi 'utz i c’'ux chique, mi
"an nim che iwib, chi ana "al i c’'ux che iwib,
xak mi sach u nimal i c’'ux chuwach i c’ax.
8 Chi ya u nimal i c’'ux chiwach; chi cuyu i
mac chiwach; chi’ana pachaixu’aniCristo
chiwe yix, xu cuy i mac; xak queje ile chi
‘ana yix. *Xui-ri, are i mas ‘o u chac qui
’ano, are i c’axnabal iwib chiwach, man we

‘o c’axnabal i c’'ux chiwach, quix tijin "uri
chu "anic ronojel tak ile chi xin bij chiwe.
5 Chi ya che i Dios quix u to man ’utz n-ta
ch’o’oj ca pe chixol. Queje chi 'ana ile man
i Dios ix u chom chu "onquil ile; u’anom xa
jun chiwe pacha jun ch’aculaj. Xak chi tioxij
che, ronojel wach u "anom chiwe.

% Chi ya che i u tzij i Cristo ca q'uiji pi
c'ux. Chi nawsaj iwib chiwach, xak chi ya
u cowil i c’'ux chiwach, xui-ri, chi ’ana ru’ i
nojbal chi ca pe ru’ i Dios. Chi bixaj i tioxbal
che i Dios, n-ta co’ono we are i bix tz'ibtal
chupam u wuj i Dios ujer, o we are juban bix
chi cojbal u 'ij i Dios; xui-ri, chi tioxij che,
ronojel i c’'ux. 7Yix iwuc’am u bi i Kajwal
Jesucristo, rumal-i, ronojel i qui bij, ronojel
i qui "ano, chi "ana ’ut pacha i craj ire. Chi
tioxij che i ka Kajaw Dios; ile quix tiqui che
rumal i Jesucristo.

I pixbanic chique i je c'ulanic, chique i
nimak i ch’utik, chique i je mocom, i je
patron

®Yix chi ix ixokib, we ’o iwachijil, chi
ya iwib piqui’ab; mas ca majaw ile man
iwuc’am u bi i Kajwal. *Xak yix ix achiab,
c’ax che i na iwixokil; mi ’an to’ quix yajan
chique. *Xak yix ix ac’alab, chi cojo i chuch
i kajaw ronojel wach cacaj ique chiwe, man
queje ile chom cril i Kajwal. #Xak yix chi
ix kajawxel, mi 'an to’ qui petsaj coywal
iwac’al, mokxa ca ba’crij qui c’'ux iwumal.
2 Xak yix ix ajchaquib, che i cojo i patron
waral chuwach i jyub ta’aj ronojel wach i
cacaj. Mi ‘ano chi xui 'utz quix chacunic
are quix qui takej mok quiqui ch’ob na chi
ix ’utz laj tak ajchaquib (qui bij yix). Chi
"ana i chac ronojel i c’'ux, man i Dios quix
rilo. ®Ni’paiqui’ano, chi’anaronojel i c’ux.
Chi ’ana che pacha u chac i Kajwal; n-are
ta pacha re jun winak qui "an che. *Queje
ile chi’ana man iweta’am chi i Kajwal cu ya
ni sipon chiwe chi u sujum chique i je re
ire. Man are i Kajwal Jesucristo are i mer
i patron yix; are u chac ire quix tijin chu
"anic. ®Xui-ri, ni’pa i quiqui "an i n-suc’ul
taj, quiqui toj na ni'pa i n-"us taj quiqui
"ano. Quiqui toj na, man i Dios xak jun quilic
co’on chique i winak conojel.

'Xak yix chi ix patron, chi ’ana i 'utz i
suc’ulic chique i mocom. Cha c’un chi c’ux,
xak yix 'o i Patron chila chicaj.

Chi ya iwib chu tz'onoxic che i Dios, xak

chom chix ’olok

*Lic chi ya iwib chu tz’onoxic che i Dios.
Are quix tijin chu "anic, chi na u be pi c’'ux
wach i qui tz'onoj, xak chi c’amwaj chi tioxij
che. *Xak chi tz'onoj che i Dios pakawi yoj,
chi lic cu ya na chake caka bij u tzij chique
i winak wach u patan i Cristo, chi c’'a te u
‘alijinsam chake wach usuc’. Xa rumal u
paxsaxic i tzij-i in tz’apil pa cdrcel. *Chi
tz’onoj che i Dios pinwi, man are quin bij
i tzij-i, lic sakil quelic pacha i ca majawic.

5Chom chix ’ol chiquiwach i ne te re i
Cristo. Mi "an ile to’ ix olic, chi bij chique
wach u patan i Cristo. °Are quix lapanic, xui
i chom laj tak tzij chi bij, chi "utz ca tawic.
"0 u chac quiwetamaj wach i ca majawic chi
qui bij, we "o tzij ca tz’onox chiwe.

I q'uisbal tzij re u wuj chique

71 kachalal ma Tiquico chi lic cakaj, ya
cupon iwu’; cu bij na chiwe ronojel wach
i "antal chwe yin waral. Ire 'utz laj ajchac
re i Kajwal; lic ca chacun junam wu’ yin.
*Rumal-i, quin tak bi iwu’, man que u bij
chiwe wach ka "anom yoj waral, xak que u
ya u cowil i c’'ux. *Xak ca ’e i ma Onésimo
ru’, chi iwach aj tinimit yix. Ire jun kacha-
lal, lic c’ax caka na’o, lic u yom u wach ru’
i Kajwal. Ique quiqui bij na chiwe wach coj
tijin yoj chi rilic waral.

© [ kachalal ma Aristdrco chi wachi’il
waral pa cdrcel, xak cu ya pan rutzil i wach.
Xak i a-Mdrcos chi rachalal i ma Bernabe
cu ya pan rutzil i wach. Ya in bim chic
chiwe wach qui "ano we cupon ire iwu’; "utz
u c’'ulaxic chi ’ana. “Xak i ma Jasto (chi xak
ma Jesus u bi) xak cu ya pan rutzil i wach.
Waral, ni’pa i kachalal aj Israel, xui ique que
chacun wu’ chu paxsaxic wach usuc’ i "atbal
tzij re i Dios; ique lic qui yom u cowil in c’ux.
2Xak i ma Epéfras, chi iwach aj tinimit yix,
xak cu ya pan rutzil i wach; ire lic ajchac
chirij i Cristo. Nic are wi cu tz'onoj che i
Dios piwi yix ronojel u c’ux. Craj ire chi lic
jiquil i c’'ux ix "olic, xak lic i yom i c’'ux chu
“onquil ronojel wach craj i Dios. Queje ile
cu tz’onoj che i Dios piwi. *Xin bij ile chiwe
man wilom yin chi i ma Epéfras lic cu ya rib
chu tz’onoxic piwi. Xak n-xui ta piwi yix,
xak piquiwi i aj Laodicéa, xak i aj Hierdpolis.
1Xak i ma Licas chi ajcun chi lic c’ax caka

na’o, xak ire cu ya pan rutzil i wach, xak
queje i ma Démas.

5 Chi ya pan rutzil qui wach i kachalal
chila pa Laodicéa. Chi ya rutzil u wach i ati
Ninfas, xak conojel i je re i Dios chi quiqui
mol quib pa rachoch ire. *We xutzin u
rajlaxic u wach i wuj-i chiwach, te’uri chi
taka bi cu’ i jutzobaj je re i Dios chila pa
Laodicéa. Xak i wuj chi in tz'ibam bi chique
ique, chi c’ama li yix, y chiwajlaj u wach
chixol yix. 7 Chi bij iri che i ma Arquipo:
“Cha q'uisa u ’anic ronojel i chac u yom i
Kajwal pa’ab.” Queje ile cwaj qui bij che.

¥ Wo'or, in a-Pdblo, yin mismo quin
tz'ibaj i q'uisbal tzij-i, yabal rutzil i wach.
Mi sach pi c’ux chi in "o pa cércel. Chu ya
ni 'utz i Dios piwi. Amen (queje ile cwaj).

I NABE WUJ RE I SAN PABLO
CHIQUE I CRISTIAN

AJ TESALONICA

'Yin in a-Péblo, junam cu’ i ma Silvdno
xak i a-Timotéo, caka tak bi i wuj-i chiwe
yix ix jutzobaj re i ka Kajaw Dios xak i Ka-
jwal Jesucristo chila pa tinimit Tesalénica.
I ka Kajaw Dios, xak i Kajwal Jesucristo,
chiqui ya utzil chomal chiwe, xak i uxlam-
bal i c'ux.

"Utz xqui "an i cristian aj Tesal6nica

*Nic are wi caka tioxij che i Dios iwumal
yix iwonojel; are caka tz'onoj che ire, xak
quix ka c’unsaj chaka c’ux. °Are coj tijin
chu tz’onoxic che i ka Kajaw Dios, ca c’'un
chaka c’ux chi yix lic i "alijinsam i cubibal
i c’ux che i Kajwal ru” wach tak i qui "ano.
Xak i "alijinsam chi 'o i c'axnabal i c'ux che
ire man lic quix tijin chu ’anic u chac. Xak
i "alijinsam chi jiquil i c’'ux che chi quiwil
na wach u sujum i Kajwal Jesucristo chiwe.
‘Yix ix wachalal, i Dios ¢’ax quix u na’o, xak
keta’am chi ix u chom. °Keta’am ile, man
are xka bij u tzij i Dios chiwe, n-are ti to’ ka
chi’ yoj xbin i utz laj tzij-le, o u cho’ab u
Tewal i Dios ku’, are xka bij chiwe. Xak lic
jiquil ka c’ux che, chi ni’pa i xka bij, lic sak
laj tzij. Rumal-i, lic xka na kib che, wach
xka "ano man "anbal re i 'utz chiwe yix; ile
lic iweta’am yix.

¢Xak xi "an yix pacha xiwil chake yoj, xak
pacha xu ’an i Kajwal Jesucristo. Katzij ile,
man are xi ta wach xka bij chiwe, lic quix
quicotic xi cojo tupu lic xi tij i c’ax rumal.
quicotemal-le, lic are i u Tewal i Dios xyaw
chiwe. 7Lic 'utz i xi "ano; xe’elok chi xak
i juban kachalal chila pa jyub Macedénia,
xak pa jyub Acdya, xqui ta rason wach i xi
‘an yix y xak xqui ‘an ique. ®Queje ile, i u
tzij i Kajwal ya paxsam chic rumal wach i
"anom yix. N-xui ta chila pa Maceddnia tak
i Acdya, xak xpax u tzijol ronojel u wach i
jyub ta’aj wach i ’anom yix. ’Is queta’am
chic conojel wach u cubibal i c’ux yix che i
Dios; ya n-ta chic u chac caka bij yoj chique.
?Xa are ique quiqui bij chake yoj wach i ka
c'ulaxic xi "an yix are xix ’e ka solij. Xak
quiqui bij chake wach i ro’taxic can i tiox
Xi "ano are xix terej chirij i Dios; quiqui bij

chi queje ile xi "ano are xi jek u cojic u 'ij i
Dios c’aslic, i Dios chi lic sakil. *Xak quiqui
bij chake chi yix lici c’ac’alim chic u c’unic i
Jesus chicaj, chiu C’ojol i Dios. Are ire-le chi
xwalijsax rumal i Dios chiquixol i camnak;
xak are ire chi coj u to na chuwach i nim laj
tojpen chi ca c’unic.

2

I'ma Pdblo xu c’unsaj chi qui c’'ux wach i
chac u "anom chiquixol
'Ix wachalal, yix iweta’am chi i ka solinic
iwu’ n-to’ ta xsachic; lic 'utz xelic. ?Xak
iweta’am are ¢’a maja coj upon iwu’ yix, xka
tij ni c’ax, xak xka tij ni ka yo’yaxic chila pa
tinimit Filipos. Xui-ri, are xoj upon iwu’,
i Dios xu ya u cowil ka c’'ux chu bixquil u
tzij chiwe re i ’elbal chi sak, tupu xak je
q'ui xqui tzucuj ch’o’oj chikij. *Queje ile
xe’elok, man yoj are caka bij i tzij re i ’elbal
chi sak, n-oj ta sachnak, xak n-oj ta o pa
tak ka rayijbal chi n-"us taj, xak n-coj t'oron
taj. ‘N-queje ta ile, man yoj xui caka bij
pacha i craj i Dios, man are ire xoj u cha y
xu ya chakakul u paxsaxic i tzij re i elbal
chi sak. N-cakaj ta caka bij i tzij we xui kus
quiqui ta i winak; xui cakaj we 'utz que’el
chuwach i Dios, man ire crilo wach 'o pa ka
c’ux. °Iweta’am yix chi n-ta xak chomik laj
tak tzij xka bij chiwe majbal i wach; xak n-
ta tzij xka bij chiwe chi xa ch’acbal re i ka
mer caka ’ano; i Dios reta’am ile. °N-xka
tzucuj ti cojbal ka ’ij cu’ i winak; mi iwu’
yix, xak mi ru’ jun chic. 7Yoj, we ta xkaj
xka 'ano, ‘o neri paka’ab quix ka tako, man
lic oj u takon i Cristo. Xui-ri, n-xka "an taj;
lic coq'uil u c’utic xka "an chiwe pacha jun
chuchuxel que ril i rac’al, coq’uil u c’utic
co’on chique. *Rumal i nim laj c’axnabal ka
c’'ux chiwe, x0j canaj na iwu’ chila chi to’ic
yix. N-xui ta xa ’e ka bij u tzij i Dios chiwe,
xak xka ya kib chi to’ic. Queje i c’axnabal
ka c’ux ile chiwe. °*Kachalal, yix ca c’'un chi
c’'ux chi yoj, are 0j "o chila, lic xoj chacun pa
re i ka c’aslemal, rumal u ch’aquic wach i
caka tijo. Xoj chacunic, chi pa’ij chi cha’ab,
man n-xkaj ta xka ya jun ekan chikul yix re
i tzukbal kib. Queje xka ’an ile, tz'akat coj
tijin chu bixquil u tzij i Dios chiwe.
©Yix jwilom chic wach ka ’anom, xak i
Dios rilom wach ka ’anom iwu’ yix chi i
cubam i c’ux che i Cristo. I ka c’aslemal
chiwach, lic ch’am, lic suc’ulic, lic n-ta c’ax

che. " Xak iweta’am chi lic ka yom u cowil
i c'ux, ka yom u cubsabal i c’'ux iwonojel,
pacha co’on jun kajawxel chique i rac’al.
12 Xak lic xix ka pixbaj chu ’onquil i "utz
pacha i ca majaw chiwe chi ix re chic i Dios.
Ca majawic queje qui ‘an ile man ire quix u
siq’uij ru’, che i iwocbal pa cu "at wi tzij ire,
xak qui rikbej i ’ij i chomal chi "o ru’ ire.

“N-caka mayij tu tioxixic che i Dios ru-
mal wach i ’anom, man yix, are xka bij
u tzij i Dios chiwe, xi coj retalil che, n-xi
ch’ob taj mokxa n-are ti u tzij i Dios caka
bij; lic xi c’ulaj iwu’, n-queje taj pacha i
tzij chi xa cu” winak petnak wi. Katzij, lic
are u tzij i Dios xka bij chiwe, y wo’or ca
chacun piwanima yix, chiicubamic’'ux che
i Kajwal. *Kachalal, are xi tij i c’ax cumal
i iwach aj tinimit, ile "ut xak jun ru’ pacha
xqui c’'ulmaj tak i jutzobaj je re i Dios chila
pa Judéa; ni'pa i je re i Jesucristo chila, xak
xqui tij i c’ax cumal i aj Israel chi je cach aj
tinimit. *Xak je are i aj Israel-le chi xqui
camsaj i Kajwal Jesus, xak xe qui camsaj
i je ajbil u tzij i Dios ujer, xak xoj coktaj
yoj. Ni'pa i que tijin chu ’anic-le, tzel cril i
Dios. To’ je aj ch’o’0j chiquij conojel i winak,
“man coj qui atij are caka bij i tzij re i ’elbal
chi sak chique i ne te aj Israel. Queje ile mas
que tijin chu q’uiarsaxic i qui mac, xui-ri, ya
o chic i nim laj tojbal qui mac chi ca pe ru’
i Dios; lic ca pe na.

I'ma Pdblo craj que u solij tan chic

YWachalal, are xix ka canaj canok, tupu
n-cril ta rib ka wach, yix lic ix "o pa ka c’ux;
we’ xkaj rilic tan chic i wach. *Lic xkaj
ni i solixic; y yin, chi in a-Péblo, q’'uialmul
lic xin ch’obo chi quix ’e wila na, xui-ri i
Satanas, chi itzel, xin u "atij. *Queje te ile
Xwaj u ‘anic, man lic quin quicot iwumal.
Lic cul in c'ux che, chi iwumal yix cocsax ni
inij are ca c’'un tan chic i Kajwal Jesucristo;
iwumal yix quin quicot na chuwach ire; xak
quin na na chi 'utz xe’el in chac. *Katzij,
iwumal yix caka na na chi "o ka ’ij; xak coj
quicot na iwumal.

3
!Are 0j 'o pa tinimit Aténas, lic n-xka ch’ij
ta chic u rayixic rilic i wach, are ’uri xka
ch’obo chi "o u chac coj canaj can katuquel
pa tinimit-le, 2y xka tak bi i kachalal a-
Timotéo iwu’. Ire-le lic jun rajchac i Dios

chi chacun-nak ku’ yoj chu bixquil i "utz laj
tzij re i Cristo. Xka tak bi iwu’ yix man quix
u jicba na che u cubibal i c’'ux che i Cristo,
xak cu ya ni u cowil i C'ux. *Queje xka ’an
ile, man mi jun chiwe cu sach u cubibal u
c’'ux chuwach tak i c’ax chi quix tijin chi
rilic wo'or. Lic iweta’am yix chi o u chac
cakatij takic’ax pachaile. ‘Are c’a0j o iwu’
xka bij chiwe chi ca pe ni c’ax pakawi, y ya
iwilom chic chi queje ile xe’elok. *Rumal-i,
lic xwaj retamaxic wach u’anom u cubibal i
c’ux yix. Are n-xin ch’ij ta chic, xin tak bi a-
Timotéo iwu’ chi retamaxic. Xin ch’ob yin
mokxa xix u min itzel chupam i n-"us taj,
xak i ka chac chixol mokxa u sachsam chic
u wach.

¢Xui-ri wo'or, i a-Timotéo ya xix u solij,
xak xu c’am li rason chi yix 'utz u’anom u
cubibal i c’ux, xak ni sachom ti u c’axnabal
i c'ux. Xak xu bij ire chi yix lic n-coj i sach
ta pi c’ux, lic c’ax coj i na’o. Xak xu bij chi
quiwaj chic rilic ka wach, pacha caka ’an
yoj, cakaj chic rilic i wach yix. ’Rumal-i,
wachalal, i u cubibal i c’ux yix che i Kajwal,
u cubsam ’uri ka c’ux yoj chupam ronojel
tak i c’ax, ronojel tak uyej chi caka tijo.
¢ Are xka ta rason chi lic ix jiquil chuwach
i Kajwal, lic xoj quicot na iwumal pacha
jun c’ac’ laj c’aslemal xka na’o. °N-caka
rik taj wach i tioxbal-re caka "an chuwach i
Dios iwumal yix; n-caka rik tu bixquil che
wach i nim laj ka quicotemal chi caka na
iwumal yix. *Chi pa’ij chi cha’ab coj tijin
chu tz’onoxic che i Dios chi cu ya na chake
quix ’e kila; cakaj caka tz’akatsaj wach i c’a
craj che u cubibal i c’'ux che i Kajwal.

"Lic caka rayij chi i ka Kajaw Dios xak i
Kajwal Jesucristo coj qui to na chi quix 'e ka
solij. **Cakaj chi i Kajwal co’on chiwe chi ca
q'uiar mas u c’axnabal i c’'ux chiwach, xak
c’ax que i na conojel i winak. Cakaj chi lic
nim i c’axnabal i c’ux yix pacha u c’axnabal
ka c’'ux yoj chiwe yix. **Cakaj yoj chiiKajwal
co’on chiwe lic ix jiquil pi c’'ux, lic ix ch’am,
lic n-ta c’ax chiwe chuwach i ka Kajaw Dios
are ca tzalij chic i Kajwal Jesus cu’ conojel
ni'paije re ire.

4

I c’aslemal chi chom cril i Dios
'Wo'or kachalal, "o jun tzij lic caka bij
chiwe chi ’o u chac qui "an na, lic caka ya

chikul rumal i Kajwal Jesus. Cha c’un chi
c'ux, yix xix naw chikij yoj wach u ’anic qui
"ano chi chom i c’aslemal chuwach i Dios;
chi cowirsaj mas u ’onquil ile.

2Yix iweta’am wach ka bim can chiwe chi
qui "an na; lic ru’ i Kajwal Jesus petnak wi
i tzij-le. *Are i craj i Dios che i c’aslemal
yix, are ix ch’am: jun achi, mu min rib
ru’ jun ixok we n-rixokil taj; xak queje i
ixokib. *Ix achiab, chix naw che i ruc’axic
i iwixokil, man 'utz ch’ami c’aslemal cu’, n-
ta q’uixbalil che. °Queje ile chi "ana; mi 'an
to’ pacha i rayijbal yix chique, pacha quiqui
‘an i to” winak chi n-queta’am ti Dios. *Mi
jun mu t'or jun rachalal che tak ile, xak mu
‘an i n-"us taj che, man i Kajwal cu ya na
pa tojpen rumal ile. Ile, "ax ka bim wi chic
chiwe. "Man i Dios n-oj ta u siq'uim chu
"onquil i n-ch’am taj; are i oj u siq’uim chu
"anic, are i ch’am chuwach ire. *Que’el 'uri
we "0 jun cu xutuj i c’'utunic-i, n-are ti ajbil
re i tzij-le cu xutuj, xa are i Dios ca tijin chu
xutuxic, i Dios chi ca yaw i lo’laj u Tewal pa
kanima.

°Quin bij yin n-ta kas u chac quin tz'ibaj
chiwe re i c’axnabal i c’'ux chiwach, man i
Dios u c'utum chiwe wach i c’axnabal iwib
qui "an chiwach. *Queje ile quix tijin chic
chu "onquil chique conojel i kachalal chila,
che ronojel i jyub Maceddnia. Xui-ri, lic
caka tz'onoj chiwe, chi cowij mas u onquil
ile. " Chix ’ol che i c’aslemal chom; mi min
iwib chupam tak i n-ta iwe che; xak chix
chacunok, qui ch’acbej-re wach i qui tijo,
pacha i ka bim chiwe. ™Queje chi ’ana ile,
man n-ta rajwaxic chiwe, xak ni'pa i ne te
creyent, chom quiquil ni i c’aslemal yix.

Wach u c’unic tan chic i Kajwal

v Ix wachalal, cakaj yoj chi quiwetamaj
wach ca ’ani chique i kachalal chi je cam-
nak. N-cakaj taj we quix bison chique pacha
quiqui "an i winak chi ne te re i Cristo. Ique
‘ut to’ que bison chique i qui camnak, man
ique n-ta u cubibal qui c’'ux pacha yoj chi oj
re chic i Cristo. “Yoj ka cojom chi Jesus are
xcamic, xak xwalij chic; xak queje ile cul ka
c'ux che chi i Dios que u walijsaj ni’pa i je
camnak chi qui jachom quib pu’ab i Jesus.

5 Wo'or caka bij ni jun tzij chiwe chi
petnak ru’ i Kajwal: yoj chi c’a oj c’aslic are
ca c'un i Kajwal, i ka ’enam yoj ru’ n-coj
nabeaj ta chiquiwach i je camnak. *N-coj
nabeaj taj, man are cu rik i 'ij, i Kajwal co ca

ch’aw li chicaj, walijsabal que i camnak; xak
ca tataj u ch’awbal jun dngel nim u patan,
xak i u ch’awbal i trompet re i Dios. Are
‘uri, ca kaj li Kajwal chicaj; te’uri ni'pa i
camnak chi qui jachom quib pu’ab i Cristo,
que walijic. " Te’uri yoj chi c’a oj caslic, coj
yactaj bi chicaj junam cu’ ique; caka c’ulaj
i Kajwal pa sutz’, y coj e q'uiji ru’ que’e ’ij
sak chikij. *Rumal-i, chi ya u cowil i c'ux
chiwach che i tzij-le.

5

'Kachalal, n-tu chac caka tz'ibaj chiwe
chirij i ’ij re u c’unic i Kajwal, pachique ’ij,
pachique ic’ ca c’unic. 2N-tu chac, man lic
iweta’am chi mi jun reta’am i ’ij-le. Are
n-ta caka ch’ob che, are 'uri cu rik i ’ij ca
c’'un lok; i u c’unic, pacha u c’'unic jun ili'om
cha’ab. °®Are que tijin i winak chu bixquil:
“Wo’or ronojel is "utz 'is chom, n-ta tak coj
c’achir rumal,” quiqui bij ique, are "uri, xak
te’et ca pe i tojpen piquiwi. Ca pe piquiwi
pacha co’on i c’ax che jun ixok are ca q’uiji
rac’al. Lic n-que totaj ta chuwach. *Xui-ri,
yix chi ix kachalal, ya iweta’am chic ile, ix
n-ta chic pa "ekumal; rumal-i i u c’unic i 'ij-
le, n-co’on ta ’uri chiwe pacha u c’unic jun
ili'om chi n-xi ch’ob ti u c'unic; iweta’am
chi lic ca c’'un ni ’ij-le. °Iwonojel yix ix re
i sak; ix re i pa’ij. N-oj ta re i cha’ab; n-oj
ta re i ‘ekumal; ¢ rumal-i moj waric pacha
quiqui ’an i to’ winak. Are, choj c’asc’atok,
xak cha c’asc’at i ka nojbal. ’Ni’pa i que
waric, cha’ab que waric; xak i que "abaric,
cha’ab que ’abaric; ®xui-ri yoj chi oj re i
pa’ij, o u chac lic c’as ni ka nojbal. Maka
sach u cubibal ka c'ux che i Kajwal, xak i
c’'axnabal ka c’ux, man i queb-le coj u to
na che i ch’o’oj ru’ itzel, pacha co’on jun
soldddo, ca totaj rumal u 'u’ ch’ich’ chi "o
chuwach u c’ux. Xak maka sach u cubibal
ka c’'ux che, chi lic cakil ni kelbal chi sak
chupam i q'uisbal ’ij. I u cubibal ka c’'ux-le
curik u chac chake pacha co’on jun soldddo,
ca totaj rumal u xamparel ch’ich’. °I Dios n-
X0j u siq’uij ta ru’ we xa yabal-ke pa tojpen;
0j u chom man caka rikbej re i kelbal chi
sak rumal i Kajwal Jesucristo. °Ire xcam
kumal yoj man craj ire coj jeki junam ru’, n-
ta co’ono we oj c’aslic, we xi oj camnak chic.
"Rumal-i, chi ya u cowil i c’'ux chiwach, xak
chi to iwib chiwach, pacha i quix tijin chic
chu’onquil.

I q'uisbal pixbanic xo’on i ma Pablo
chique

Kachalal, lic caka tz'onoj pawor chiwe,
chi cojo qui’ij ni’pa i que chacun iwu’, ique
chi que uc’aw u tzam chiwe, chi xak quix qui
pixbaj rumal i Kajwal. *Ca majaw chique
qui coj qui '1j, xak c’ax che i na rumal i chac
que tijin chu "onquil chixol. Chom chix "ol
chiwach.

“Xak lic caka bij chiwe ix kachalal, che i
pixbaj ni’pa i n-cacaj ta chac; chi ya u cowil
qui c’'ux ni'pa in-ta kas u cowil qui c’ux; xak
cheitoni’pain-kas ta jiquil qui ¢’'ux; xui-ri,
chi ya u nimal i c’'ux chique conojel.

Jun, we u 'anom i mal chiwe, mi tzalij
chic uwach che; are, chi tijai’ij chu 'onquil
i ’utz chiwach, xak chique conojel.

1 Chix "olok quix quicotic. ¥ Chix "ol chu
tz’onoxic che i Dios. *Chi tioxij che i Dios,
ronojel ni’pa qui c’ulmaj. Are iri are craj i
Dios chi qui "an na, yix chi ix re i Jesucristo.

“Mi ’atij i u Tewal i Dios, wach craj
co’ono. *Mi xutuj qui tzij i kachalal chi
quiqui bij chiwe wach u ’alijinsam i Dios
chique. #Xui-ri, chi cojo retalil we katzij
wach i quiqui bij; ni'pa i 'utz che, chi cojo.
2Chi jec’a iwib che ni’pa tak i n-'us taj.

1 Dios chi ca yaw i uxlambal ka c’ux
chake, quin tz’onoj che chi ire co’on chiwe
lic ix ch’am na pi c’'ux. Quin tz'onoj che
chi lic quix u chajij c’a ca c’'un na chal i
Kajwal Jesucristo man 'utz lic n-ta c’ax cu
rik chiwe, mi piwanima, mi pi c’'ux, mi ta
che i ch’acul. #*Ire chi xix u siq’uij ru’, lic re
wicuyai’utz chique i je re ire; ire "ut co’on
na ronojel ni’pa ile.

»Kachalal, chi tz'onoj che i Dios pakawi
YoJ.

»Yix chi iwachalal iwib, chuwach i Dios
chi tz’ubaj iwib chiwach®.

7 Quin ya chikul chi quiwajlaj u wach i
wuj-i chique conojel i kachalal; "o pin’ab
quin bij ile chiwe, man lic in u takon i
Kajwal.

#] Kajwal Jesucristo chu ya ni "utz piwi.
Amen (queje ile cwaj).

* > . f NG > P P . . ’ ’ .
5:26: Quejeile xqui 'an i je re i Dios, c’utbal-re chi o qui ’ij chiquiwach, xak 'o c’axnabal qui
c'ux.

1 UCAB WU]J RE I SAN PABLO
CHIQUE I CRISTIAN

AJ TESALONICA

Yin in a-Péblo, junam cu’ i ma Silvdno
xak i a-Timotéo, caka tak bi i wuj-i chiwe
yix ix jutzobaj re i ka Kajaw Dios xak i Ka-
jwal Jesucristo chila pa tinimit Tesaldnica.
21 ka Kajaw Dios, xak i Kajwal Jesucristo,
chiqui ya utzil chomal chiwe, xak i uxlam-
bali c'ux.

I Dios cu "at ni tzij piquiwi ajmaquib are

ca c’un chal i Cristo

31x kachalal, o u chac nic are wi caka
tioxij che i Dios iwumal yix. Lic ca majaw
ile, man i u cubibal i c’'ux yix che i Kajwal
mas ca tijin u q'uiyic, xak i c’axnabal i c’'ux
chiwach xak ca tijin u nimaric. *Rumal ile
chi quix tijin chu "anic, lic coj tijin chu cojic
i’ij yix are oj o cu’ i kachalal pa tak tzobajil
re i Dios. Caka bij chique chi yix lic 'o u
nimal i c’'ux chupam tak uyej chi quiqui ’an
i winak chiwe, xak lic "o u cubibal i c’'ux che
i Kajwal chupam tak i c’ax. °Ni’pa ile cu
"alijinsaj chi Dios lic 'utz u no’oj, lic suc’ul
i cu 'ano, man ni'pa i uyej quix tijin chu
ch’ijic, xa "anbal "utz chiwe, man 'o na iwe
che u’atbal tzij i Dios.

¢I Dios, lic suc’ul ni’pa i cu ’ano, rumal-
i cu petsaj ni uyej piquiwi ique chi qui
petsam uyej piwi yix. “Wo’or ix ‘o chupam
uyej, Xui-ri, quix u ya na pa uxlanem; xak
queje co’on na chake yoj. Queje co’on
ire ile are cu rik i ’ij chi ca c'un chal i
Kajwal Jesus chupam pacha u rep ’a’. Ire
ca winakir na chicaj cu’ u dngel, nim qui
cho’ab. ®Te’uri cu ya ni tojbal mac chique
i n-xcaj ta xquetamaj u wach i Dios, xak
chique ique chi nxqui coj ta retalil che i "utz
laj tzij re i Kajwal Jesucristo. °I tojbal mac
chi ca pe piquiwi are iri: lic je sachnak na
que’e’ij sak chiquij, xak que ya’ na naj che i
Kajwal. N-quiquil ta chic u wach i Kajwal,
xak mi ne u chomal, xak mi ne u cho’ab.
©Queje ile ca ’ani na, are cu rik i ’ij chi ca
c’'un i Kajwal. Chupam i ij-le, cocsax ni u’ij
cumalije re ire, lic quiqui coj ni u 'ij conojel
i je cojonnak che. Xak yix ix "o na cu’ ique
chu cojic u’ij, man i cojom ni tzij chi ka bim
chiwe.

U Rumal-i, nic are wi caka tz'onoj che i
Dios piwi yix. Caka tz’onoj che chilic ix "utz
na pacha ca majaw chiwe chi ix sic’tal rumal
ire. Man yix quiwaj u "anic i 'utz; rumal-i
caka tz’onoj che i Dios chi ru” u cho’ab ire,
cu yana chiwe pacha i quiwaj u "anic yix-le,
xak chi quix u to na chu "anic ni’pa i chac
chi quix tijin chu "onquil rumal u cubibal i
c’ux che i Kajwal. 2Queje ile, cocsax ni u’ij
iKajwal Jesucristo rumal wach i qui "an yix,
xak cocsax ni i 'ij yix man ix re ire. Queje ile
que’elok rumal i rutzil u c’'ux i ka Dios xak i
Kajwal Jesucristo.

2

I itzel laj achi nabe ca c’'un chuwach i
Cristo

'Wo'or wachalal, cwaj quin lap chiwe
wach u c’unic i Kajwal Jesucristo, xak wach
i ka molic co’on chake. Lic quin tz'onoj
pawor chiwe, ?chi ana cwent, mi "ano chi
to’ qui sach la i nojbal, xak mix c’achir che
we '0 i quiqui bij chi ya xu rik i 'ij re u c’'unic
i Kajwal Jesucristo. Mi coj ile, tupu o jun ca
binic chi lic are u Tewal i Dios u bim ile che;
xak mi cojo we "o jun tzij ca bix na chiwe, we
xi’0 jun wuj pacha tak ku’ yoj elnak wi. *Mi
xa ta jubi’ qui ya iwib chique chi quix qui
t'oro. Chi c’'unsaj iri chi c'ux: are c’a maja
curiki’ijre u c’unic i Kajwal, nabe cu rik i’ij
chi laj conojel i winak quiqui xutuj ni Dios,
are ca winakir i jun chi itzel laj achi, chi xa
pa’a’ ca’e wi. ‘Ire lic are i aj ch’0’oj chirij i
Dios, xak chiquij conojel i qui dios i winak,
xak chirij ronojel i ‘o u'ij cumal ique. Ire cu
"an na che rib chi nim u’ij chuwach ronojel
ni’pa i "olic, y n-xui ta la ile, xak ca cubi na
pa rachoch i Dios y cu "an pacha Dios che
rib.

5 ;N-ca c’un ta bawa chi c'ux, chi are in
"o wi iwu’, ’is xin bij iri chiwe? *Wo'or "o i
ca 'atiw u petic i n-"us taj-le; iweta’am chic
yix wach i ca 'atiwic. Rumal-i, i itzel laj
achi n-ca c’'un ta tan c’a cu rik ni ’ij chi u
ch’icom i Dios. "Ni'pa tak i n-"us taj-le, ya
u jekom chic u ‘onquil ali’al, xui-ri, n-mer
ta ca tiqui chu ‘onquil c’a quelsax ni Jun
chi wo’or "atiwnak. ¢C’a te’uri ca "alijinsax
i itzel laj achi. Te’uri, ca c’'un i Kajwal Jesus
ru’ i nim laj u’ij u chomal, y cu sach u wach;
cu xut’ij ru’ i ruxlab y ca camic. °I u c'unic
i itzel laj achi-le, xa rumal i Satanas, xak
i nim laj u cho’ab ru’ i Satanas ca pe wi.

Co’on ni u q'uial mildgro, u q’uial séfia chi
n-katzij taj. '*’Is co’on ronojel tak i n-"us taj,
cu t'orbej que i winak. Xui-ri, ni'pa i que u
t'oro, xa je are ique chi n-xcaj ti sak laj tzij;
we ta xqui cojo, que totaj neri rumal; ique-
le ca sachsax ni qui wach. “Lic n-cacaj ti sak
laj tzij, rumal-i, i Dios cu ya chique chi to’
que sach na rumal i t'oronic; co’on chique
chi quiqui coj ni n-sak laj tzij taj. Que’el
"uri chique chi que ’e na pa’a’ man n-xcaj ti
u cojic i sak laj tzij, xa are kus xquil u "anic
i mac atzalal.

I Dios ix u chom yix, ’elsabal iwe chi sak

5 1x wachalal, ’o u chac lic are wi caka
tioxij che i Dios iwumal yix chi c’ax quix
u na i Kajwal. Caka tioxij che, man i Dios
ix u chom li yix c’a chu xebal ’ij sak; ix
u chom na, ’elsabal iwe chi sak. Queje u
"anom ile chiwe rumal u Tewal chi cu ’an
ch’am chiwe pi c’'ux; xak u ’anom ile chiwe
rumal u cubigal i c'ux che i sak laj tzij. *1
Dios xix u siq’uij chu rikic iwelbal chi sak
rumal i ’utz laj tzij chi xka bij yoj chiwe.
Xix u siq’uij chu rikic i chomal re i Kajwal
Jesucristo chi ’o iwe che.

“Rumal-i, ix wachalal, chi jicba iwib; mi
sach pi c’'ux wach i c’'utunic ka bim can
chiwe, chi xak ka tz'ibam chiwe chuwach
wuj. "I Kajwal Jesucristo mismo chu ya ni
u cowil i c’ux, xak chix u jicba mas, man qui
bij ni 'utz, xak qui ’an na ronojel tak i 'utz.
Xak queje quin tz'onoj che i ka Kajaw Dios
chi c’ax oj u na’om rumal i rutzil u c’ux, xak
u yom u cowil ka c’ux, xak u yom u cubibal
ka c’ux che i 'utz chi cu ya na chake.

3

Chi tz'onoj che i Dios pakawi

'Pa q'uisbal-re, wachalal, chi tz'onoj che
i Dios pakawi yoj, man we’ ca pax ni 'utz laj
tzij re i Kajwal; xak cakaj yoj "utz u c’ulaxic
quiqui 'an i que tawic, pacha i xi 'an yix.
Xak chi tz'onoj che i Dios chi coj u to na
chiquiwach i mal laj tak winak chi lic n-
ta 'utz cacaj. Queje chi 'ana ile, man n-
conojel taj "o u cubibal qui c’'ux che i Kajwal.
3 Xui-ri, i Kajwal lic cu "ano pacha u bim,
rumal-i quix u jicba ni yix xak quix u to na
chuwach i n-"us taj. ‘I yoj, cul ka c’ux che i
Kajwal chi yix quix tijin chu "onquil pacha
i ka bim chiwe, xak n-qui mayij tu "onquil.
sCaka tz'onoj che i Kajwal chi quix u to chu

nimarsaxic i ¢’axnabal i c’'ux yix pacha u
c’axnabal i Dios chiwe, xak quix u to chu
ch’ijic wach tak ca pe piwi, pacha xo’on i
Cristo.
"0 u chac coj chacunic, ch’acbal re i ka

wa

¢Wachalal, craj i Kajwal caka bij i tzij-
i chiwe: chix el cu’ i kachalal chi n-cacaj
ta que chacunic, xak n-quiqui "an ta pacha
i c'utunic chi ka bim can chiwe. 7Lic
iweta’am wach i qui 'an na we quix terej
chirij wach i xka "an yoj; lic xoj chacunic, n-
to’ ta xka c’ayo are oj ‘o wi iwu’. *’Is xka tojo
ronojel wach i xka tijo. Are i xka "ano, lic
x0j chacun chi pa’ij chi cha’ab; lic xka tij ka
’ij che, man n-xkaj ta xka ya jun ekan chikul
yix. *Tupu’o ke che chi caka tz’onoj nika wa
chiwe, n-xka tz’onoj taj. Are i xka ’ano, lic
x0j chacunic, c’'utal-re chiwe wach i 'utz qui
"an ni yix. *Man are oj "o wi iwu’, xka bij i
tzij-i chiwe: Are i n-craj ta ca chacunic, n-ta
wauri cu tijo. Queje ile xka bij chiwe. *Xui-
ri, wo’or ka tom rason chi ’o jujun chiwe to’
je c’aslic, n-cacaj ta que chacunic; to’ que
’e qui mina quib che i n-ta que che. *Que
ka pixbaj "ut, y caka ya chiquikul chi che
chacunok. 'O paka’ab caka bij ile chique
rumal i Kajwal Jesucristo. Che ’oj ique-le pa
chac, ch’acbal re qui wa; y jic che "olok.

BYix chi ix wachalal, ma ba’crij i c’'ux
chu ’anic i 'utz. *We ’o jun n-co’on ta cas
che wach i ka tz'ibam bi chuwach i wuj-i,
chi cojo retalil pachinok; ile, chi jec’a iwib
ru’, yabal-re u q’uix ire. " Xui-ri, mi ‘an aj
ch’o’oj che iwib ru’ ire; are i chi ‘ana, chi
pixbaj, pacha jun kachalal.

I q’uisbal tzij xu bij

¥ Quin tz'onoj che i Kajwal cu ya ni
uxlambal c’uxij chiwe que’e ’ij sak chiwij,
n-ta co’ono wach i qui c’'ulmaj. Lic che ire
quin tz’onoj wi ile, ire chi u xebal i uxlambal
c'uxij. Xak quin tz'onoj che chi ca canaj
iwu’ yix iwonojel. 7 Wo'or, yin chi in a-
Péblo, ru’ in 'ab yin, quin tz'ibaj i tzij-i,
yabal pan rutzil i wach. Queje quin "an ile
che tak in wuj, ni'pa i quin tak bic; queje u
tz'ibaxic ile quin "ano. *I Kajwal Jesucristo
chu ya ni 'utz piwi yix iwonojel. Amen
(queje ile cwaj).

I NABE WU]J RE
I SAN PABLO CHE I
A-TIMOTEO

'Yin in a-Péblo chi quin tz’ibaj bi i wuj-
i chawe yet a-Timotéo; in rapdstol i Jesu-
cristo, in taktal rumal i Dios chi Tolke, xak
rumal i Jesucristo, chi aj cubsanel re ka c’'ux.
2Quin tz'ibaj i wuj-i chawe, chi lic pacha at
wac’al rumal u cubibal a c’'ux che i Kajwal
xak jun ru’ pacha in "anom yin. I ka Kajaw
Dios, xak i Kajwal Jesucristo chiqui ya i utzil
chomal pawi, xak i uxlambal a c'ux, xak
chiquila to’bal a wach.

Cha chajij awib chique i aj t oronel

3Wo’or quin camulij chic u bixquil chawe
pacha i xin bij can chawe are xin ’e pa
Macedénia: chat canaj patinimit Efeso man
que a ‘atij ni ique chi junwi quiqui c’'utu.
“Lic cha bij chique chi quiqui mayij u cojic
retalil che tak i ujer tzij chi to’ qui nojim
can i catit qui mam, xak chiqui mayij u cojic
retalil che tak i wuj pa tz'ibtal wi u q'uial
biaj que i catit qui mam, man n-ta que’el
wi chique. Ni'pa tak ile, xa are ca petsaw
tzij chiquixol i je re i Dios. I c’'utunic-le n-
que u to ti jutzobaj re i Dios chu "onquil
u chac ire; ni'pa tak i caka 'ano rumal i u
cubibal ka c’ux che i Jesucristo, are ile are
craj i Dios. *Queje cha bij ile chique man
are i ‘o u chac chake, are i c’axnabal kib
chakawach. 1 c’axnabal c’uxij-le ca pe ku’
we 0j ch’am paka c’'ux, xak we ni’'pa i caka
“ano we are tak ile chi keta’am paka c’ux chi
lic 'utz; xak we "o iu cubibal ka c’ux lic sakil.
*Xui-ri, ’o jujun n-quiqui ‘an ta chic wach i
mas "o u chac chuwach i Dios, xa are quiqui
lap tak ile chi n-tu chac chique i ka((:lhalal.
7Cacaj ique quiqui ’an tijonel che quib re i
ujer "atbal tzij, xui-ri n-quiqui ta tu be wach
tak i quiqui bij; lic co qui wach que tijin chu
c’utic, xui-ri mi ne ique quiqui ta usuc’.

¢ "atbal tzij-le chi u tz'ibam can i mam
Moises, keta’am chi 'utz, we pusuc’ ca ani
wi. °Xui-ri, maka sach pa ka c’ux, i "atbal
tzij n-yabal ta re i c’ax chique i je 'utz. N-
cumal ti ique o i "atbal tzij, xa cumal i je aj
"anol mal: ni’pa i quiqui la’ u wach chique
i u wiu jolom i tinimit, xak ni'pa i n-que
cojon ta chique ique; xak "o u chac i "atbal
tzij chique ni’pa i n-ta Dios cu’, xak ni'paije

aj "anol mac; xak "o u chac chique i n-quiqui
coj ti u’ij i Dios, xak chique i n-quiqui ch’ob
ti Dios; xak "o u chac chique pachin quiqui
camsaj i qui chuch i qui kajaw, xak chique
conojel i je aj camsanel. I atbal tzijxak 'ou
chac cheiachi chi cuminrib ru’ jun ixok chi
n-rixokil taj, xak queje i ixokib; xak chique
i achiab chi quiqui an che quib pu q'uexel
jun ixok quiqui kajsabej qui ’ij chiquiwach;
xak o u chac chique i que quel’aj winak; xak
"0 u chac chique i je aj t'oronel; xak chique i
je aj ‘anol mentir chuwach i atbal tzij. Xak
"o u chac suc’bal-que i je kelkel che i 'utz laj
c’utunic. "I utz laj c’'utunic-le, are i tzij chi
quin tijin yin chu paxsaxic, chi ’elsabal-ke
chi sak. Are i ka lo’laj Dios u yom chinkul
quin paxsaj i chom laj tzij-le.

I ma Pdblo xu tioxij che i Dios man ’ilom
to’bal u wach

Lic quin tioxij che i Kajwal Jesucristo chi
u yom in cho’ab chu "onquil i chac-i. Quin
tioxij che, man ire cul u c’'ux chwe chi quin
‘an ni u chac, y xu ya chinkul. *Queje ile
xu 'an ire chwe, tupu yin ujer xin bij mal
laj tak tzij chirij, xak xin 'an c’ax chique i je
teren chirij, xak xin yo’ya u ’ij. Tupu queje
xin 'an ile, i Dios rilom to’bal in wach, man
C’a maja in cubam in c’'ux che, n-xwetamaj
ta 'uri wach i quin tijin chu "anic. “Xui-ri, i
Kajwal Dios lic xu ya i rutzil u c'ux chwe, lic
xu ya u cubibal in c’ux che i Jesucristo, xak
xuyaic’axnabal in c’'ux. Queje ile cu’anire
chique i je 'o chic che i Jesucristo.

5’0 jun tzij lic katzij, y ca majawic lic
konojel caka cojo; are iri: i Jesucristo xc'un
chuwach i jyub ta’aj, tobal que i ajmaquib.
Y yin, mas in ajmac chiquiwach conojel.
1 Xui-ri, i Dios xril to’bal in wach; i Je-
sucristo xu ’alijinsaj wach u nimal u c’'ux
chwe, tupu lic mas in ajmac chiquiwach
conojel. Queje xu "an ire ile chwe, c’utbal-
re i rutzil u c’'ux chique ni’pa i quiqui cuba
ni qui c’ux che ire, rikbal re i qui c’aslemal
chi n-tu q'uisic. ¥ Rumal "uri chaka cojo u
’ij i ka Dios que’e ’ij sak chirij, chi are i ka
"Atol Tzij; chaka bij u’ij ire chi n-tu q’uisic
u ’atbal tzij, xak n-tu camic, xak n-ca ’iltaj
tuwach. Chocsax uij ire chi mer Dios sakil,
ire chi lic o u no’oj. Amen (queje ile cakaj).

®Yet, a-Timotéo, chi at pacha jun wac’al,
quin ya chakul chi ca bij chique i je jutzobaj
re i Dios chila, wach in bim chawe. Ma sach

pa c’ux wach i tzij xqui bij li kachalal pawi
ujer, chi petnak ru’ i Dios. Cha cowirsaj a
c'ux che ile, xak cha ya a cho’ab chu onquil
a chac rumal. Tz'akat ca ’an ile, cha cuba a
c'ux che i Kajwal, xak cha ya awib chu "anic i
"utz pacha cu bij a c’'ux chawe. *’0 jujun n-
xqui 'an ta cas che, wach i 'utz xu bij i qui
c’'ux, rumal-i xe sachic n-que tijin ta chic
chu cojic i sak laj tzij. *Queje ile xqui "an
i ma Himenéo xak i ma Alejandro. Rumal-i,
je in jachom che itzel, suc’bal-que, 'utz n-
quiqui bij ta chic itzel tzij chirij i Dios.

2

I ma Pdblo xu bij chique wach u tz' onoxic
quiqui "an che i Dios
'Wo'or ’o queb oxib tzij cwaj quin bij
chawe: nabe, cha bij chique conojel i je re
i Dios chi "o ni u chac coj ch’a’at ru’ i Dios,
chaka tz'onoj che piquiwi i winak, chaka
tzonoj che wach i rajwaxic chique, xak
chaka tioxij che cumal. Queje ile chaka ’ana
piquiwi conojel i winak. ?Chaka tz’onoj che
iDios piquiwi i atol tzij, xak piquiwi i rakan
u ’ab, man chom na "uri coj q’uiji’ic, xak n-
ta ch’0’oj ca pe pakawi. N-ta coj “atiw 'uri
chu’onquil pacha craj i Dios xak chu ’onquil
ronojel pacha i ca majawic. *We queje caka
‘an ile, 'utz ’uri que’elok, xak chom cril i
Dios chi Tolke. ¢Craj ire chi conojel que
el na chi sak; xak lic caquetamaj ni sak laj
tzij. °Xa jun i Dios "o pakawi konojel, xak
xa jun i coj chomarsaw chuwach i Dios; are
ile, are i Jesucristo, chi ’antal achi che. °Ire
lic xu ya rib chi camic, tojbal re i kelbal chi
sak konojel. Are xu rik i 'ij chi u ch’icom i
Dios, queje ile xa "antajic, c'utbal re chake
chi craj i Dios chi konojel coj ’el na chi sak.
’Rumal-i, xin u cha yin chu bixquil i tzij-
le; xu "an apéstol chwe, y xin u tak bi chu
c'utic chique i ne te aj Israel winak wach iu
cubibal qui c’'ux che i Jesucristo, xak wach i
sak laj tzij re i Dios. Katzij i xin bij-le; n-quin
t'oron taj.
® Rumal-i, cwaj yin chi pa ronojel tak
tzobajil re i Dios chiqui tz'onoj ni achiab che
i Dios. Xui-ri, are quiqui "ano, ’o u chac lic
je ch’am pa canima, n-ta coywal piqui c’ux,
n-ta ch’o’oj chiquixol. *Xak i ixokib, chiqui
"ana che i qui 'u’ pacha ca majaw chique
chi je re i Dios. Miqui bisoj u cojic chomik

tak c’ul; chiqui cojo pacha usuc’ ch’'ukbal
quij, n-are ti majbal qui wach i winak quiqui
"ano. Xak miqui bisoj mas u’anic chom che i
qui wi; miqui bisoj u wikic quib ru’ i éro, ru’
tak i pérla®, xak ru’ tak qui u’ chi pakalic,
chi xa kus quiquil i winaﬁ(. ©Miqui bisoj u
"anic ile; are, chiqui bisoj u "anic chom che
quib ru’ wach tak i quiqui "ano. Ile lic are
ca majaw chique ixokib chi je re i Dios. "Pa
molbal’ib, o u chac me ch’aw i ixokib; are i
quiqui’ano xa chiqui ta i c’'utunic, miqui’an
nimak che quib. *Yin n-quin ya ta chique
ixokib quiqui c’ut pa molbal’ib; xak n-quin
ya ta chique we are ique que uc’aw u tzam
chique i achiab. Xui-ri, me ch’awic; are, che
naw che wach que tijin chu tayic. *Quin bij
ile man are i achi Adan nabe "antal rumal
i Dios, te’uri xyijbax i ati Eva. *Xak n-are
ti ma Adan xt’ortaj rumal itzel, xa are i ati
Eva; ire xu kel "uri u tzij i Dios. *(I Dios xu
c’okoj i ixok rumal u mac-le; ru’ u c’axc’ol
calax ni rac’al.) Xui-ri, i ixok cu rik ni relbal
chi sak rumal u q'uitsaxic rac’al, xak we lic
"0 ni u cubibal u c’'ux che i Dios, we 'o ni u
C’axnabal u c’'ux chique i winak, we ch’am
ni u c’ux chuwach i Dios, xak we chom "olic.

3

Wach co’on ni jun we aj c’amol u tzam
chique i jutzobaj je re i Dios
1’0 jun tzij ca bixic chi lic katzij; are iri:
“Jun, we craj coc che u patan chi aj c’ambeal
que i winak, 'utz laj patan uri cu rayij,”
ca bixic. ?Xui-ri, jun we aj c’amol u tzam
chique i kachalal, lic ca majaw ’uri che chi
‘utz ‘olok, man n-ta jun ca cojow u mac.
"0 u chac xa jun i rixokil, xak lic u yom u
c'ux che u patan, xak ca tiqui chu ’atixic
tak u rayijbal chi n-"us taj; xak chu "ana che
rib pacha ca majawic. Xak ’o u chac cu ya
qui posar i winak, xak ’o u chac ca tiqui
chi qui tijoxic i winak. °*Jun aj c’amol u
tzam chique i kachalal, n-ca majaw taj we
"abarel laj achi, we xi aj tzucul ch’o’oj, we
xi aj rayinel re i mer chi nu ch’acom taj.
Are, chu "ana che rib "utz u c’'ux chique i
winak, mu tzucuj ch’o’oj chiquij, xak mu
rayij i mer. *’0 u chac 'utz u c’amic u tzam
co’on chique i rixokil ralc’'wal, xak chu ’ana
chique i rac’al chi que cojonic, xak quiqui
coj u’ij ire. *Man we jun n-ca tiqui ta chu
c’amic u tzam chique i rixokil ralc’'wal, xak

2:9: 1pérla-le, are ral tak abaj sirsak, lic chom sak; lic pakal rajil.

n-ca tiqui ta "uri chu c’amic u tzam chique i
jutzobaj re i Dios. °Jun we ca uc’aw u tzam
chique i jutzobaj je re i Dios, n-cu maj taj
we C’a te u jachom u c’'ux che i Kajwal. Ire,
we xa c’ac’ laj creyent, mok co’on nim che
rib rumal u patan, y xa ca pe i tojpen puwi,
xak jun pacha xo’on i Dios che itzel chi xu
ya pa tojpen man xo’on nim che rib. ’Jun aj
c’amol u tzam chique i jutzobaj re i Dios, 'ou
chaclic 'utz’olok, man "o na 'uri u’ij cumal i
ne te kachalal. Man we n-chom tu c’aslemal
chiquiwach ique, n-ta 'uri u ’ij; mokxa ca
tzak "uri chupam i trdmpa re itzel.

Wach quiqui "an ique chi je aj tolque i aj
c’ambeal que i creyent
sXak i je tolque i je aj c’amol u tzam que
ikachalal, "o u chac lic je 'utz laj tak achiab;
"0 u chac chi ni’pa tak i quiqui bij n-to’ ta
qui chi’; xak n-que "abar taj, xak n-quiqui
rayij ti mer chi n-qui ch’acom taj. °Xak
chiqui cojo, chiqui c’utu i sak laj tzij chi u
‘alijinsam 1 Dios chake. Queje chiqui 'ana
ile man ’utz n-ta cu bij qui c’'ux rumal. I
achiab-le, o u chac que ’iltaj na we je 'utz;
we n-ta qui mac, 'utz "uri que oc che i qui
patan. "Xak i ixokib, o u chac je "utz laj
tak winak. 'O u chac ne te aj nuc’ul tzij,
xak jic je "olic, xak lic je tz'akat chu ’anic
ni’pa tak i quiqui "ano. 2Jun, we tolque i aj
c’amol u tzam que i kachalal, ‘o u chac xa
jun i rixokil, xak "utz i ruc’axic u tzam co’on
chique i rixokil ralc’wal. *I je aj patanible,
we 'utz u ’anic i qui chac quiqui 'ano, ca
nimar i qui 'ij 'uri chiquiwach i winak, xak
ca q’uiji ni u cowil qui ¢’'ux chu bixquil wach
rumal cul qui c’ux che i Jesucristo.

Wach i mer usuc’ i tzij chi ka cojom
“Lic cwaj yin, we’ na cat ’e wila; xui-ri,
mokxa quin baytajic, rumal-i quin tak bi i
wuj-i chawe, ®man cawetambej re wach u
‘anic i 'utz quiqui 'an na, pacha ca majaw
chique i je u mi’al ralc’'wal chic i Dios. Man
je are ique i je jutzobaj re i Dios c’aslic; je
are i aj chajinel, aj uc’anel re i sak laj tzij re
i Dios. *Katzij, lic nim i sak laj tzij-le chi u
c’'utum i Dios chake chi n-"alijinsam ta ujer.
U c’utum iri chake:
I Cristo xc’un chi, chuwach i jyub ta’aj, i u
ch’acul queje pacha i ka ch’acul yoj,
xak ni’pa i xuano, ni’pa i xu bij, lic suc’ulic;
xa ‘alijinsax ile chake rumal u Tewal
iDios.

Ni’pa i xu "ano, xak xa ’iltaj cumal i dngel.

Xak xpaxsax ni rason ire chique i winak chi
n-queta’am ti Dios.

Xak ronojel i u wach i jyub ta’aj, ‘o i qui
cubam qui c’'ux che.

Xak xo’on panok, xc’am bi chila chicaj.

Queje usuc’ i sak laj tzij ile chi u alijinsam i

Dios chake.

4

’0 jujun que sach na man xa que terej
chiquij i je aj t'oronel
I u Tewal i Dios lic u sakim chake chi are
cac'uniquisbal tak 'ij, je 'o ni jujun caco’taj
can u cubibal qui c’'ux che i Jesucristo. Xa
que oc chu cojic qui tzij i mal laj tak tew
chi je t'oronel; xa que terej chirij i c’'utunic
chi petnak cu’ itzel tak tew. *I c’'utunic-le,
ca pe na cu’ i winak chi xa queb qui palaj,
xa je aj t'oronel; n-quiqui na ta chic we 'o
qui mac man i piqui c’'ux lic pacha siquirnak
chic. °N-quiqui ya ta chique ni’pa i je teren
chiquij we que culi’ic, xak quiqui bij na chi
"o tak i ti’balil qui wa chi n-"us taj ca tijawic.
I c’'utunic quiqui bij-le, n-katzij taj, man i
Dios is xu yijba ile tzukbal kib yoj chi oj re
chic i Cristo, xak keta’am chic i sak laj tzij.
Ire u yom chake caka tijo, xui-ri, caka tioxij
na che rumal. ‘Queje ile caka 'ano man
ronojel ni'pa u yijbam i Dios ’is "utz, n-"us
taj we caka xutuj; xui-ri, chaka tija y chaka
tioxij che. *(N-ca majaw taj caka xutuj, man
i Dios u bim chi ’is "utz, xak caka tz'onoj che
ire puwi, are caka tijo.) I u tzij i Dios, junam
ru’ i ka tz'onoxic che, co’onbej 'utz che.

Wach co’on jun ’utz laj rajchac i Jesu-
cristo
sYet, we queje ca c'ut ile chique i kacha-
lal, at "utz laj ajchac "uri re i Jesucristo, xak
ca q'uiji a cho’ab rumal i tzij chi a cubam
a c'ux che, chi xak are i 'utz laj tzij chi
at terejnak chirij. ’Xui-ri, ma 'an cas che
tak i tzij chi n-ti usuc’, chi xa cu’ i winak
petnak wi chi n-ta Dios cu’. Cha tija a ’jj
chu nimarsaxic a cho’ab che a c’aslemal
chuwach i Dios. ®Queje ile cha "ana, man
jun, we cu nimarsaj u cho’ab che u ch’acul,
‘utz que’el che, xui-ri, mas 'utz que’el che
we cu nimarsaj u cho’ab che u c’aslemal
chuwach i Dios. Man ile cu rik u chac che,
n-xui ta waral chuwach i jyub ta’aj, xak cu
rik u chac che u c’aslemal chi ca petic. °I
xin bij-le, lic katzij; lic ca majawic conojel

quiqui coj na. *Are rumal ile chi yoj caka
tij ka ’ij chu ’anic i chac, xak caka ch’ij i ka
yo’yaxic cumal i winak. Caka ch’ij ronojel
ile man cul ka c’'ux che i Dios c’aslic. Areire,
Tolque conojel i winak, ’e te le chic-i ni’pa i
qui cubam qui c’ux che i Cristo.

'Ni’pa tak in bim-le, cha c’'utu chique i
jutzobaj re i Dios, xak cha bij chique chi o
u chac que cojon na che. **Yet c’a at ala,
xui-ri, ‘utz cha ’ana che awib, mokxa ’o i
quiqui bij chi n-at ta ’utz laj tijonel man
xa C'a at ac’al, mok quiqui bij. Xui-ri cha
"ana che awib chi at aj c’utul "utz chique i
je re i Dios. Ronojel wach i ca bij, ronojel
wach i ca ’ano, xui i 'utz, xui i chom cha
‘ana; c’ax che a na i winak, y ma ba’crij a
c’'ux chu’onquil. Ronojel wach i ca’ano, cha
"ana chi lic c’utbal re u cubibal a c’ux che i
Kajwal, xak cha ’ana che awib chi lic ch’am
a c’aslemal. Cha ’ana ni’pa tak ile, c’utbal
re i 'utz chique i kachalal. *Tz’akat quin
upon iwu’, chawajlaj ni u tzij i Dios chique i
kachalal are je o pa molbal’ib; xak cha ya u
cowil qui c’ux, xak che a nawsaj. *Mawo'taj
can tak ile chi siptal chawe rumal i Dios,
tobal awe che a chac. Ni'pa ile, i Dios xu ya
chawe are xqui coj qui ‘ab i mam’ib pawi,
chi je re i jutzobaj re i Dios pa at petnak wi.
Are xqui "an ile, xqui bij chawe wach i chac
ca’an na co’on panok.

®Cha 'ana i xin bij-le, lic cha ya awib
chu’onquil, te’uri 'is quiquil conojel chi yet
coq’uil mas "utz cat tijin chu "onquil che a
chac. *Cha ’ana cwent che awib, wach i ca
"ano, xak wach i cat tijin chu c’utic chique
i kachalal; ma mayij u 'onquil. We queje ca
"an ile, cat totaj na ’uri, xak queje ique chi
que taw a tzij, xak que totaj na.

5

I ruc’axic u tzam chique i jutzobaj re i
Dios
'Jun nim laj winak, we cawaj ca pixbaj,
ma yajo, xa cha ya u nojbal pacha a kajaw.
alabom, che a pixbaj pacha je awatz a cha’.
2Xak i ixokib chi je nimak, cha ya qui no’oj
pacha je a chuch. I altom, che a pixbaj
pacha je awanab, xak cha "ana che awib lic
ch’am a nojbal chique.
3Che i to i ixokib malcanib we lic katzij
n-ta que chajiwic. *Xui-ri, jun ixok malcan,
we je 'o rac’al, we je ’o riumam, ‘o u chac
are ique-le que qui chajij i qui chuch, i catit.

Queje ile, quiqui tzalbej u wach che i qui
quitsaxic. Ile 'utz chom ca ’iltaj rumal i
Dios. *Jun ixok, we katzij malcan, we katzij
xcanaj can utuquel, lic che i Dios "uri cul
wi u c’ux, xak n-cu mayij tu tz'onoxic che
i Dios chi pa'ij, chi cha’ab. ¢Xui-ri, jun
ixok malcan chi xa cu ya rib chu tzucuxic
u quicotemal ire, tupu c’a c’aslic, que’el "uri
camnak chuwach i Dios. "Ni'pa i xin bij-le,
cha bij na chique i je re chic i Cristo, man
‘utz n-ta jun ca cojow qui mac. °Jun, we
n-que u chajij ti rachalal, que’el "uri chi u
xutum i c’utunic re i Kajwal; we n-que u
chajij ti je o che i rachoch ire, nim ni u mac
"uri que’el chuwach i qui mac i winak chi n-
quiqui coj ti u tzij i Cristo.

°1 je jutzobaj re i Dios chila, ique "o
qui wuj pa quiqui tz'ibaj wi qui bi ixokib
malcanib. Xui-ri, chiqui tz'ibaj u bi jun ixok
xui we ’o chic sesent junab che, xak we xa
jun i rachijil q'uijinak ru’. *®Ni'pa i tz'ibal
qui bi, "o u chac je ’etamam cumal i winak
chi lic je aj ’anol 'utz pacha iri: we 'utz
u q'uitsaxic i cac’al qui "anom, we je ajyol
posar, we lic qui yom quib chi qui to’ic i je
re i Cristo, xak ni’pa i quiqui tij uyej; we xi
qui yom quib chu "onquil juban chic utzil
chomal.

U Xui-ri, miqui tz'ibaj qui bi i malcanib
chi maja je rijab. Man jun ixok we n-
rij taj, co’on panok cu rayij tan chic jun
rachijil, mok cu canaj can ’uri u chac i
Cristo. ?Que’elok o ni u mac, man n-xo’on
taj pacha ubim lok. ®*N-xui ta la ile, man we
que to’ic, que’elok xa ca pe qui c’ayil, y to’
wacatic quiqui "an chi tak ja, xak quiqui 'an
che quib je aj nuc’ul tzij, xak to’ quiqui min
tak quib che i n-ca majaw taj; to” quiqui bij
i tzij chi n-ca majaw tu bixquil. *Rumal-i, i
malcanib chi c’a maja je rijab, cwaj yin che
c'ulanok, cha q'uiji cac’al, xak chiqui chajij
i cachoch. Chiqui xija jubi’ quib che wach
quiqui ‘ano; queje ile, i je aj ch’o’oj chikij yoj
chi oj re chic i Cristo n-coj qui ch’ach’a taj.
5Xin bij ile chawe man je "o jujun chique i
ixokib malcanib ya xco’taj can i Cristo, xa
xqui maj u be i Satanas, chi itzel.

“Jun creyent, we achi we xi ixok, we je
"0 ixokib malcanib je rachalal, che u tzuku
"uri; me u ya chiquikul i jutzobaj je re i Dios.
Queje ile, i jutzobaj-le "o ni qui mer ’uri chi
qui to’ic i malcanib chi lic quituquel je olic.

V1 qui wi qui jolom i jutzobaj, we ’utz
qui ’anom che i qui patan, ca majaw "uri lic
cocsax ni qui ’ij cumal i jutzobaj, xak que
to’ na ru’ wach i rajwaxic chique; ile mas ca
majaw chique i je aj paxsanel u tzij i Dios
chi xak je aj tijonel. **Queje ile cu bij i u tzij
i Dios chi tz'ibtal canok. Cu bij: “Mi coj teb
che u tzam jun boyex, are ca tijin chi chac
che i ticon™,” cu bij. Xak cu bij: “Jun ajchac,
"o uchac catojic.” (Queje ile tz'ibtal canok.)

®We ’0 jun cu coj u mac jun u wi u
jolom i jutzobaj, ma ’an cas che, xui-ri we
je queb oxib que binic wach u mac, te’uri
cha cojo retalil che. ®We "o jun u wi u jolom
i jutzobaj chi ca macunic, cha pixbaj "uri
chiquiwach i je jutzobaj re i Dios. Queje
ile, xak i juban qui wi qui jolom, "utz que’el
na chique man quiqui xij na jubi’ quib
ique. 2Yin lic quin bij na chawe chuwach
i Dios, xak chuwach i Kajwal Jesucristo, xak
chiquiwach i dngel chi je chatal rumal, lic
cha cojo na wach in bim chawe. Xui-ri, xak
jun quilic i kachalal cha "ana; ronojel wach
i ca’ano, junam ni quilic cha "ana.

2We cawaj cawocsgj jun che u patan chi
aj c’amol u tzam chique i jutzobaj je re
i Dios, mat c’achir la chu ’anic; coq’uilal
chawila pachin i 'utz chique. Man we ca coj
la jun, mokxa que’elok ajmac laj winak, xak
chakul yet "uri 'o wi u mac ire. Xui-ri, mat
tzak chupam i n-"us taj.

=Yet, nic are wi, c’ax a pam. Rumal-i, utz
we ca tij jubi’ i vino, cunbal re a pam, n-xui
ti ya ca tijo.

#(Cha "ana pacha i xin bij chawe: ma cha
tan jun aj c’amol u tzam chique i jutzobaj je
re i Dios.) Katzij je ’o jujun quiqui an i qui
mac chiquiwach conojel i winak, y conojel
‘uri queta’am wach u mac are c’a maja ca
"an tac’alem pa rakan. Xak je o jujun quiqui
"an qui mac ali’al, y mi jun ’etamawnak, c’a
co’on na panok, te’uri ca ‘etamaxic. *Xak
queje ile, ’o jujun quiqui ’an i ‘utz y conojel
queta’am wach i 'utz qui 'anom. Xak je o
jujun, are quiqui ‘an i "utz, xa ali’al quiqui
"ano, xui-ri, quel ni rason wach i 'utz qui
"anomy; ile n-ca canaj ta ali’al.

6
'Ni'pa i je re chic i Dios, we je mocom,
chiqui cojo qui ’ij i qui patron. 'O u chac

queje quiqui ‘an na ile, man i winak n-
que ch’ach’at ta uri chirij i Dios, xak n-que
ch’ach’at ta chirij wach tak i coj tijin yoj
chu cutic. *Jun ajchac, we i u patron u
jachom chic rib pu’ab i Cristo, mu ch’ob ire
we cu mayij u cojic u’ij u patron xa rumal je
cachalal chic quib, cu bij ire. Are i chu 'ana,
cha cojon na mas che, man i rajaw i chac-i,
xak cu coj u tzij i Dios, xak kachalal chi c’ax
caka na’o. I tzij-i chi xin bij, are i cha c’utu,
xak are i cha bij chique i kachalal.

0j beyom we coj quicot na che ni'pa ’o ku’
3We ’0 jun ca c’utuw i tzij chi n-sak laj tzij
taj, we n-xak ta jun ru’ i c’utunic suc’ulic
re i Kajwal Jesucristo, we nu yom tu wach
che i tzij chi ka cojom yoj, *xa cojbal uij ire
"uri co’ono; lic n-ta reta’am. Xui craj cu coj
u ch’ojil chirij wach usuc’ i ral tak tzij; ire
xa pacha c’alwachirnak chu bixquil. Ni'pa i
quiqui ‘an queje ile que’elok xa je ajsac’ che
i 'utz chi 'o ru’ jun chic; xak que’elok xa je
aj ch’o’oj; xak xa je aj yo'yanel; xak n-cul ti
qui c’'ux chique i cachi’il, wach i quiqui "ano;
sxak nic are wi quiqui tzucuj ch’o’oj cu’ i
juban winak chi xa jech’ i qui nojbal, man
n-queta’am ti sak laj tzij. Quiqui ch’ob ique
chi que beyomar na rumal i tzij chi que tijin
chu c’utic. Cha jec’a awib yet chiquiwach
ique chi queje que ’anaw ile. ¢Katzij, ‘o
i ka beyomal ni'pa i coj terej chirij i sakil
c’utunic, xui-ri, we coj quicot che ni’pai’o
ku’. "Lic n-ta kuc’am are xoj c’'un chuwach i
jyub ta’aj; xak n-ta caka c’am bic are coj "ec.
sRumal-i, we ’o i caka tijo, xak we ‘o i ka 'u’,
choj quicot "uri ru’ ile. *Xui-ri, 'o jujun cacaj
quiqui "an beyom che quib; rumal u rayixic
ile, xa que tzak chupam qui mac, que tzak
chupam i u q'uial tak qui rayijbal chi n-
tusuc’. Quiqui rayij tak ile chi xa tzaksabal-
que co’ono. I qui rayijbal que u c’am bi "uri
che i sachsabal-que. *Queje ile que’elok,
man we jun lic cu rayij mas i mer, ca pe "uri
ronojel tak i mac atzalal chirij. 0 jujun chi
xa rumal qui rayijbal che i mer, qui canam
can i 'utz laj be; rumal ile q'ui ni uyej qui
petsam piquiwi.
I'maPdblo xu yau cowilu c’'ux i a-Timotéo
U Xui-ri, yet chi at rajchac i Dios cha

jec’a awib chuwach tak ile. Cha ya awib
chu "onquil i suc’ulic, chu ‘onquil i chom

* ..
5:18: T mer tzij xu bij are iri: “are ca tijin chi chac chu jach'ic i trl'go."

chuwach i Dios; xak cha cuba a c’'ux che ire;
c’ax che a na i winak; xak cha ya u nimal a
c'ux che, wach i ca c’'ulmaj; xak cha ’ana che
awib 'utz a c’'ux. ?Cha ya ronojel a cho’ab
chu "onquil pacha i "utz laj c’utunic chi a
cojom. Cha tija a ’ij che a c’aslemal chi n-
ca q'uis ta chic. Xin bij ile chawe man i Dios
xat u siq’uij chu rikic i c’aslemal-le. N-xui
ta la ile, xak yet a bim chic chiquiwach u
q'uial winak chi lic a cojom chic i sak laj tzij;
rumal-i, queje ile cha "ana che a c’aslemal.

8’0 jun tzij lic quin bij chawe; quin
bij na chawe chuwach i Dios chi yawnak i
c’aslemal che ronojel wach i "olic; xak quin
bij na chawe chuwach i Jesucristo chi n-xu
xij ta rib chu bixquil i sak laj tzij chuwach i
ma Péncio Pilato. “Lic quin bij chawe: cha
"ana pacha i bital chawe; ma jech’absaj. "Utz
cha ’ana che, man n-ta jun ca cojow a mac.
Cha ’ana ile tz’akat cu rik ni ’ij are ca c’'un
chal i Kajwal Jesucristo. ©*Are cu rik i 'ij chi
ch’ictalic, i Dios co’on na che chi ca c’unic.
Xui ire lo’laj Dios, lic nim u cho’ab; xui ire
"0 puwi ronojel. Are ire ’Atol Tzij piquiwi
conojel i je "atol tzij; are ire i Cajwal conojel
ique rajawinic. *Xui ire n-ca cam taj; ‘o che
i nim laj sak chi mi jun ca ch’ijaw i tejebic
ru’. Mi jun winak rilom u wach, xak mi jun
ca tiqui chi rilic. Lic chocsax u 'ij ronojel ’jj
sak; ma q’uis i u "atbal tzij que’e ’ij sak chirij.
Amen (queje ile cakaj).

VNi'pa i beyomab waral chuwach i jyub
ta’aj, cha bij chique miqui coj qui ’ij quib,
xak miqui cuba qui c’'ux che ubitakque, man
ile n-ca najtin taj. Are i chiqui ’ana, chiqui
cuba qui c’'ux che i Dios c’aslic. Are ire
ca yaw ronojel tak i rajwaxic chake, "anbal
re chake chi coj quicotic; lic u paxsam u
wach chake. *®Xak cha bij chique chiqui
‘ana i 'utz; chiqui bisoj u ’onquil wach craj
i Kajwal, ile are i beyomal sakil. Miqui "an
xuy che quib, are, chiqui 'ana aj sipanel che
quib.

¥ Queje ile "o ni qui beyomal "uri quiqui
c’oloreico’on panok, chi ca majawic quiqui
cuba qui c’'ux che. We queje ile quiqui "ano,
quiqui rik na 'uri qui c’aslemal chi n-ca q’uis
taj.

1q’uisbal pixbanic xo’on i ma Pablo che
ia-Timotéo

®Yet, a-Timotéo, cha chajij na wach u

yom i Dios pa’ab. Ma ya a xiquin chu tayic

wach tak i ca lapic chi n-ta que’el wi, chi to’
re uwach i jyub ta’aj; xak ma ya a xiquin che
i cC'utunic chi n-ta utz ruc’am. ‘0 i que binic
chi lic nim i ruc’am, xui-ri, n-tu chac. 2’0
jujun je terejnak chirij i nojbal-le; xco’taj
can 'uri i sak laj tzij chi ka cubam ka c’'ux
che.

I Dios chu ya ni 'utz pawi. Amen (queje
ile cwaj).

1 UCAB WU]J RE I SAN PABLO
CHEI

A-TIMOTEO

'Yin in a-Péblo chi quin tz’ibaj bi i wuj-
i chawe yet a-Timotéo. In rapéstol i Jesu-
cristo, in taktal rumal i Dios chu bixquil
wach i c’aslemal ca ya’ na chake we junam
0j 'o wi che i Jesucristo. ?Yet, a-Timotéo, at
pacha wac’al lic cat waj. Quin tz'onoj che
i ka Kajaw Dios xak i Kajwal Jesucristo chi
quiqui ya i utzil chomal pawi, xak quiquil
to’bal a wach, xak quiqui ya i uxlambal a
c’'ux chawe.

I ma Pdblo cu ya pan u cowil u c'ux i a-
Timotéo
*Nic are wi cat c’un chin c’ux are quin
tijin chu tz’onoxic che i Dios; quin tioxij che
awumal, chi pa’ij, chi cha’ab. Quin na yin,
lic "utz u "onquil in patan quin "an chirij i
Dios, pacha xqui ’an i watit in mam ujer.
“N-ca sach ta chin c'ux wach o’ej a 'anom,
y lic cwaj rilic tan chic a wach, man quin
quicot na mas "uri. *Ca c’un chin c’ux chi
yet lic sakil i u cubibal a c’'ux che i Kajwal.
Queje ile u cubibal u c’'ux i awatit ati Léida,
xak i a chuch ati Eunice. Xak weta’am chi
iu cubibal a c’'ux yet xak queje pacha i que
ique.
¢Rumal-i, quin bij chawe, chat chacun
mas ru’ i sipon chi u yom i Dios chawe "anbal
re u chac. I sipon-le, xya’ chawe rumal
i Dios are xin ya in ’ab pawi; wo’or cha
juluwsaj 'ut pacha jun ’a’ c’aslic. “I Dios
nu ‘anom ta chake chi caka xij kib, man
u yom u Tewal chake, rumal, ’uri o i ka
cho’ab, o i c’axnabal ka c’ux, xak coj tiqui
chu atixic kib che i n-"us taj. *Rumal-i, mat
q'uix chu bixquil wach u ’anom i Kajwal;
xak mat q’uix chwe yin chi in o pa cércel
rumal re ire. Are, cha ch’ija ni’pa i uyej ca
pe pawi xa rumal u paxsaxic i tzij re i "elbal
chi sak. Cha ch’ija ru’ i cho’ab chi cu ya i
Dios chawe. °Queje cha ’ana ile man i Dios
X0j u to y X0j u siq’uij ru’ man caka ’an u
chac ire, lic ch’am i ka c’aslemal chu "anic.
Queje xo'on ile chake, n-rumal ta jun "utzka
"anom yoj, xa rumal queje xraj ire ile chake,

xak rumal i rutzil u c’ux chake man junam
chic oj "o wi ru’ i Jesucristo. I rutzil u c'ux
i Dios-le, ax u ch’obom wi, ¢’a chu xebal ’ij
sak, *xui-ri, wo’or u "alijinsam i c’axnabal u
c’ux chake ru’ u c’'unic i Jesucristo chi Tolke.
Ire-le ya resam chic u cho’ab i camic, xak u
"alijinsam chake wach i ka c’aslemal sakil,
chi n-ca sachsax tu wach. U alijinsam ile
chake rumal i u tzij chi ’elsabal-ke chi sak.

11 Dios in u chom yin chu bixquil i 'utz laj
tzij-le; xak in u chom chi in u takon, tijojbal
que i winak chi ne te aj Israel. ?Are i rumal-
i quin tij ni uyej-i. Xui-ri, n-quin q'uix ta
che, man lic weta’am pachin che in yom wi
in c’'ux; lic weta’am chi ire "o u cho’ab chi cu
chajij wach i wokxanim ru™ ¢’a pa q'uisbal

ij.

BMawo'taj i sak laj tzij chi in c’'utum can
yin chawe. Pacha i xin c’ut chawe, cha ana
ru’ i c’axnabal a c’ux, xak ru’ i u cubibal a
c'ux chi ’o che i Kajwal; cat tiqui che man
at ’o che i Jesucristo. *I 'utz laj tzij chi u
yom i Dios chakul, ma ya che chi jun chic ca
yojowic; i u Tewal i Dios chi ’o ku’, cat u to
chu chajixic ile.

s Aweta’am ’ut, laj conojel i je "o pa jyub
Asia in co’tam canok; queje qui ‘anom i ma
Figélo y ma Hermdgenes chi queb chique
ique. *Xui-ri, i ma Onesiforo n-queje ta
ile xu "ano; ire n-xq'uix ta chwe chi in o
pa carcel. Quialmul in u tom ru’ wach i
rajwaxic chwe; rumal-i, quin tz’'onoj chi ca
pe ni utzil chomal re i Dios puwi ire xak i
rixokil ralc’'wal. ¥ Are i xu "ano, are xc'un
waral pa Réma, xu jek in tzucuxic, y n-
Xu mayij taj c’a xin u rik na. *Xak yet
awilom chi nim i ka to’ic xo’on ire chila pa
Efeso; cwaj yin ca il ni to’bal u wach rumal
i Kajwal pa q'uisbal ’ij.

2

Cha ’ana che awib pacha jun 'utz laj
sold4do re i Jesucristo
"Yet, chi pacha at wac’al, cha q'uiji ni
a cho’ab rumal i utzil chomal chi cu ya
i Jesucristo chawe. 2?A tom chic wach i
c’utunic in "anom yin chiquiwach je u q'uial
winak. I c’'utunic-le, cha ya chiquikul juban
chic achiab chi lic cul a c’'ux chique chi que
tiqui chu c’utic.

* 2. > . > . >
1:12: Ttzij chitz'ibtal can waral, n-kas ta "alaj usuc’, we are “wokxanim ru’,” o we are “wach

u yom ire chinkul.”

*Yet, lic cha ch’ija uri ni'pa i c’ax ca tijo
pacha jun ’utz laj soldado re i Jesucristo.
“Jun soldddo, 'o chukul ca cojon na che
wach ca bix che rumal i raj’atzil; n-cumaj
taj we co’on che u c’aslemal pacha co’on jun
to’ winak. *Xak ni'pa i quiqui paj quib che
"anem, ’o u chac quiqui "an pacha i usuc’ re.
We n-quiqui ‘an taj, n-ta que 'uri che i sipon.
sXak jun ajchac, we craj "o cu ch’ac che u
ticon, ‘o u chac ca chacun na nabe. ’Cha
ch’obo bien wach i xin bij-le; i Kajwal cat
u to na "uri chu tayic u be ronojel.

¢Cha c’'unsaj cha c’ux i tzij re i ’elbal chi
sak chi quin tijin yin chu paxsaxic, chi i
Jesucristo xwalij che i camic, chi xak are i u
muk u xiquin can i mam David chi koy’em
te u c’unic. *Rumal u bixquil i tzij-le, quin
tijin chu tijic i c’ax, xak in ximtal ru’ carena
pacha jun aj "anol mal; xui-ri, i u tzij i Dios
n-ximtal taj, xa ipa cupon wi. *Yin n-ta
co’ono ni'pa i c’ax quin tijo, quin ch’ij na,
"anbal "utz chique ni’pa i je u chom i Dios.
Queje ile quin "ano man xak ique quiqui rik
ni chom laj quelbal chi sak chi n-tu q'uisic;
quiqui rik na we je "o che i Jesucristo. *’0
jun tzij lic katzij; are iri:

We oj camnak chic ru’ ire, xak ru’ ire coj
c’asi na;

2We caka ch’ij ni uyej rumal re ire, xak "o ni
ka patan che u ’atbal tzij ire.

We caka bij chi n-oj ta re ire, xak ire cu bij
na uri chi n-oj ta re ire.

BWe n-caka "an taj pacha ka bim che, ire 'ut
co’on na pachaiubim, man ire n-cu
tzalij ti u tzij, wach u bim.

Chaya awib che a chac man chom cat ril ni
Dios
“Cha c’unsaj tak ile piqui c’'ux i kachalal
chila, xak che a pixbaj chuwach i Kajwal
chi chiqui mayij ch’0’oj chirij wach usuc’ i
jutak paj tzij; lic cha pixbaj ile chique. Ni’pa
i quiqui ch’ach’a-le, lic n-tu chac, xa mas
yojbal-que cu "an chique i que tawic. *Xui-
ri, yet cha ya awib che a chac man chom cat
ril ni Dios; cha "ana pacha co’on jun "utz laj
ajchac, chi n-ta rumal ca q’uix che u chac,
man 'utz u’anom che. Cha ana cwent awib
chu c’utic i sak laj tzij; lic pusuc’ cha c’'utu
wi. “Cha jec’a awib che tak i lapanic chi n-
ocsabal ti u 'ij i Dios xak n-tu chac chique
i que tawic. Ile xa que u c’am bi i winak
mas naj che i Dios. VI c’utunic queje ile, xa
pacha jun ch’ac chi xa ca nimaric, y xa mas

cu ‘aysaj jun ch’aculaj. Queje qui c’utunic
i ma Himenéo ile, xak i ma Filéto. *Ique
n-quiqui ta tu be i sak laj tzij; xa que tijin
chu bixquil chi ya kilom chic i ka walijbal,
quiqui bij. Xa que tijin chu yojic u cubibal
qui c’ux jujun chique i kachalal. *Xui-ri,
i Dios u yom i sak laj tzij chake chi n-ca
yojtaj tu wach. Chupam u wuj i Dios queje
iri cu bij: “I Kajwal reta’am pachin i je re
ire.” Queje ile tz'ibtalic; xak cu bij: “Conojel
ni’pa i quiqui bij chi je re i Cristo, chiqui
canaj can 'uri ni'pa i n-"us taj.”

® Jweta’am yix, i rachoch jun beyom,
q'uial u wach i lak "o chupam. ’0 jujun lic
chomik, lic éro, lic plata, xak "o jujun xa
che’, xa xo’ol. 'O re i chac chom, xak "o re
i chac n-chom taj. #Jun, we craj caya’ u
chac chom rumal i Kajwal, chu "ana ch’am
che rib, chu jec’a uri rib che ronojel ni'pa i
n-"us taj; que’el "uri lic re u chac i Kajwal, lic
yij chic chu "onquil ronojel tak i "utz.

2Chajec’a awib chu onquil i n-"us taj, ma
"an awe pacha tak quiqui an i alabom che i
to” qui rayijbal. Cha ya awib chu 'onquil i
suc’ulic; cha ’ana pen u cubaxic a c’'ux che i
Kajwal, c’ax che a na i kachalal; xak chom
at "ol cu’ conojel. Cha ’ana pen u ’onquil
ronojel ile junam cu’ ique chi ch’am qui
c'ux quiqui tz'onoj qui to’ic che i Kajwal.
2 Ma min awib cu’ i to’ quiqui chap quib
chi tzij puwi tak i n-tu chac xak n-ta que’el
wi. Aweta’am chi xa ch’o’oj ca pe chiquixol
ni’pa i quiqui an queje ile. *Jun, we aj "anol
u chac i Kajwal, mu tzucuj ch’o’oj "uri; o u
chac chi 'utz u c’'ux chique conojel, xak 'ou
chac chi sic’aj chu c’utic chique i kachalal,
xak ’o u chac ’o u nimal u c’'ux chique. *Ru’
rutzil u c’'ux, che u pixbaj i je kelkel, mokxa
i Dios que u to chu jalwachixic qui nojbal,
xak chi retamaxic i sak laj tzij. *Pent que el
na chupam i trdmpa re i itzel, pa je chaptal
wi; man wo'or xa je ‘o pu'ab chu ‘onquil
pacha craj ire chique.

3

Wach i quiqui’an ni winak are ca nakajab

i q’uisbal ij
! Chawetamaj chi pa q'uisbal tak ’ij, ca
c’un tak i c’ax chuwach i jyub ta’aj. *Man
i winak, xui i que ique quiqui ch’ob na;
xui quiqui ya quib chu tzucuxic i mer, to’
nim quiqui ‘an na che quib, xui qui ’ij ique
quiqui coj na. Xak c’ax que ch’aw na chirij i

Dios, n-que cojon ta chic chique i qui kajaw
qui chuch, n-quiqui ch’ob ta chic u tioxixic
jun utzil chomal; xak lic n-quiqui coj ta chic
u’ij i Dios. *Che tak i ’ij-le, i winak n-ta chic
rutzil qui c’'ux chiquiwach, xak n-ta chic
to’bal qui wach chiquiwach; to’ je aj tzucul
tzij, n-quiqui jec’ ta chic pich’ quib che i n-
‘us taj; xa je aj ‘anol c’ax, xa tzel quiquil
ni 'utz. ‘Che tak i "ij-le i winak xak quiqui
jach ni cachi’il piqui'ab i aj ch’0’oj chirij; co
qui wach xa ipa quiqui min wi quib; to’ nim
quiqui ’an na che quib; xa are quiqui tzucuj
qui rayijbal ique, n-are ta quiqui tzucuj i
Dios. °Che tak i ’ij-le i winak xak quiqui
"an na che quib pacha je re i Dios, xui-ri,
n-quiqui ya ta che i Dios co’on u chac pa
canima. Chajec’aawib cu’iqueje que ‘anaw
ile. ¢’0 jujun chique ique quiqui ’an na che
quib pacha je 'utz, y que oc ru’ tak ja chi qui
t’oric ixokib chi n-ta kas qui no’oj. I ixokib-
le lic je ajmaquib, to’ que wi que terej tak
chiquij i je aj t'oronel, man ique to’ je o
pw’ab tak i qui rayijbal. "Lic que wi, que tijin
chu tayic tak i c’'utunic, xui-ri, n-quiqui ta
tu be i sak laj tzij. *I je aj t'oronel-le quiqui
"an na pacha xqui ‘an i queb aj 'itz, maJanes
i ma Jadmbres ujer chi xcaj te ique quiqui
atij u tzij i mam Moises. Xak queje quiqui
"an ique ile, cacaj quiqui "atij ni u wach i sak
laj tzij; xa je achiab chi sachnak qui nojbal; i
c’'utunic quiqui "ano n-cumaj taj pacha i sak
laj tzij re i Dios. *Xui-ri, n-kas te q'ui i winak
que qui t’or na, man conojel quiquil na chi
ique-le lic n-ta qui no’oj, xak pacha xquil i
winak chique i ma Jénes i ma Jdmbres chi
xqui ‘an ch’o’o0j che i mam Moises ujer.

I q'uisbal pixbanic xo’on i ma Pablo che

i a-Timotéo
©Xui-ri yet, lic awilom wach i quin ‘an
yin (chi n-in ta queje pacha ile). Awilom
wach i c’utunic quin ’ano, xak wach i chac
cwaj quin ‘ano tz’akat in c’aslic. Awilom
wach u cubibal in c’'ux che i Kajwal, xak
wach u nimal in c’ux che; awilom wach i
c’axnabal in c’ux, xak wach tak in ch’ijom.
! Aweta’am ni'pa i c’ax ’antal chwe, xak
ni’pa uyej in tijom. Aweta’am wach xin
c’'ulmaj pa tinimit Antioquia, xak pa tinimit
Icénio, xak pa Listra; aweta’am ni'pa i c’ax
xin ch'ij pa tak tinimit-le, xui-ri i Kajwal xin
u to chuwach ronojel tak i c’ax-le. Katzij,
ni'pa i cacaj que terej chirij i qui c’aslemal

ch’am ru’ i Jesucristo, quiqui tij ni c’ax
rumal. ®Xui-ri, i je aj "anol n-"us taj, i je aj
t'oronel, xa mas quiqui cowirsaj u ‘onquil i
mal; que qui t'or na mas i winak, xak que
t’ortaj na ique mismo.

“Xui-ri yet, cha jicba awib che i tzij chi
at nawnak che, chi lic a nom pa c’ux chi sak
laj tzij. Aweta’am bien pachin je c’'utuwnak
ile chawe. Are c’a at ch’utin xat naw che u
wuj i Dios, lic aweta’am lok wach i cu bij. Cu
ya i a nojbal chi cat "elsaw na chi sak rumal
u cubibal a c’ux che i Jesucristo. *Ronojel
ni’pa i tz'ibtal can chupam u wuj i Dios ’is
ru’ i Dios petnak wi; cu rik u chac chawe are
que a tijoj i kachalal, xak are que ajec’o, xak
are que a suc’ba, xak are que a nawsaj che i
c’aslemal chi lic suc’ulic. I u wuj i Dios lic
cu rik u chac chake man ni’pa i je rajchac i
Dios lic je yij na chu "onquil u chac, xak que
tiqui chu "onquil ronojel tak i "utz.

4

'Wo'or ‘o jun chac quin ya chakul
chuwach i Dios xak chuwach i Jesucristo chi
co’on panok co’on ni ’atbal tzij piquiwi i
je c’aslic xak i je camnak, chirij wach tak i
qui ’anom. Rumal u c’unic i Jesucristo, xak
rumal u ’atbal tzij ire, lic quin bij chawe:
2cha paxsaj u tzij i Dios; cha 'ana che awib
at sic’aj chu bixquil; we c’ax ca tzijoxic, cha
"ana pen u bixquil; we xak n-c’ax taj, xak
cha bij. Cha yu'uj qui xiquin i winak; che
a jec'a, xak che a pixbaj. Queje cha 'ana
ile, ma ba’crij a c’'ux chu c’utic i sak laj tzij
chique. °Queje cha 'ana ile, man ca c’un
ni ’ij chi i winak lic n-cacaj ta chic u tayic
i 'utz laj c’utunic; xa are quiqui tzucuj na
wach i kus quiqui ta ique. Xa que oc chu
tzucuxic u q'uial tak tijonel chi quiqui c’ut
tak ile chi chom cu ta i qui jolom. ‘Quiqui
tz’ apij ni qui xiquin chu tayic i sak laj tzij; xa
are i quiqui coj retalil i tzij chi to’ qui nojim
i winak. *Xui-ri yet, wach i ca c’'ulmaj, ma
sach a no’oj rumal; cha ch’ija ni’pa uyej ca
pe pawi; cha ya awib chu paxsaxic i 'utz laj
tzij re i 'elbal chi sak; utz u "onquil cha ’ana
che i chac yatal chawe rumal i Dios.

°Y yin, ya ca pe i ’ij re in camic, in
c’aslemal ya ca ya’ chuwach i Dios pacha
jun sipon che ire. ’Lic in yom in cho’ab
chu’onquil u chac i Kajwal; xin q"uis u "anic
ronojel pacha u ch’obom i Dios chwe chi
quin ‘an na; y n-in sachom ti u cubibal in

c'ux che i sak laj tzij re i Dios. ®Rumal-i, i
sipon chi ca ya’ chique i je suc’ulic chuwach
i Dios, i we yin ya yij chic; ca ya’ na chwe
rumal i Kajwal are cu rik ni i ’ij chi cu "at
tzij puwi i ka chac. Ire lic suc’ul i "atbal tzij
co’on pakawi. N-xui ti chwe yin cuya’o, xak
cu ya que conojel ni'pa i lic quiqui rayij u
c’unic i Kajwal.

I'ma Pdblo cu tak u siq’uixic i a-Timotéo

°Cha "ana pen we’ col in awila na. I
ma Démas xin u canaj canok, man ire xa
c’ax cu na wach tak re u wach i jyub ta’aj;
rumal-i ’enak pa Tesaldnica. I ma Crecénte
in takom bi pa jyub Gal4cia, i ma Tito enak
pa jyub Dalmdcia (chu’onquil u chaciDios).
"Xui i ma Licas "o chi wu'. Cha tzucuj i ma
Maércos, y cha c’ama li waral, col u tobej na
we che in chac. I ma Tiquico, in takom bi
pa Efeso. ®Yet, are cat petic cha c’ama li
in chaquet, chi xin canaj can pa Tréas pa
rachoch i ma Cérpo; xak cha c’ama li tak in
libro, chilam in wuj chi lic ’o u chac chwe.

“Cha ’ana cwent che i ma Alejandro chi
aj ch’ayol ch’ich’. Lic nim i mal u "anom
chwe; i Kajwal cu tzalij nu wach che wach
iu’anom. ®Cha ana cwent awib che ire-le,
man lic cu tzucuj ch’o’oj chirij i tzij chi coj
tijin yoj chu paxsaxic.

1 Are nabe tan xin to wib chuwach i "atbal
tzij, mi jun xu ya u wach wu’ chu ’anic;
conojel xin qui canaj canok. Cwaj chi ca
cuytaj ni qui mac-le rumal i Dios. 7 Xui-ri, i
Kajwal xin u to na, xak xu ya in cho’ab chu
bixquil u tzij. Rumal-i, 'is tz’akat u wach
ronojel ni’pa ixin bij chique; ’is xqui ta u tzij
i Dios conojel i ne te aj Israel. Queje ile xin
uto i Kajwal chuwach i c’ax™, *xak weta’am
chi quin resaj na pu’ab ronojel tak i mal, xak
quin u chajij na c’a quin oc na ru’ pa cu ‘at
wi tzij chila chicaj. jChocsax u ’ij ire que’e
’ij sak chirij! Amen (queje ile cwaj).

I q'uisbal tak rutzil qui wach i creyent
pa Efeso

©Cha ya rutzil qui wach i ati Prisca®
i ma Aquila, xak che i ma Onesiforo y
rixokil ralc'wal. I ma Erdsto xcanaj can
pa Corinto. I ma Tréfimo, xin canaj can
pa tinimit Miléto man iwab. * Cha bisoj na
li a petic chuxe’ i "alaj. I ma Eubulo, i ma

417 1mer tzij xu bij are iri: Xin resaj pu chi’ i ma €oj.

Pudénte, i ma Lino, i ati Cldudia xak conojel
i kachalal quiqui tak pan rutzil a wach.

2] Kajwal Jesucristo cha q’uiji awu’, xak i
Dios chu ya ni "utz piwi yix iwonojel. Amen
(queje ile cwaj).

t 4:19: Ile are i misma ati Priscila.



TITO 1:1

1 U WUJ I SAN PABLO CHE I
MA TITO

'Yin in a-Péblo chi quin tz'ibaj bi i wuj-
i chawe yet a-Tito; in rajchac i Dios, xak in
rapdstol i Jesucristo. In u takom chique i
je chatal rumal i Dios, man que in to chu
cubaxic qui c’ux che i Kajwal, xak que in
to chi retamaxic i sak laj tzij re i ka cojonic
che i Dios. ?We caka ta u be i sak laj tzij-le,
cul "uri ka c’ux che chi cakil ni ka c’aslemal
chi n-ca q'uis ta chic. Cakil na, man queje
ile xu bij i Dios chu xebal ’ij sak, y ire lic re
wi n-ca t'oron taj. °I Dios, chi Tolke, are xu
rik i’ij chi "ax u ch’icom wi, xu ’alijinsaj u
tzij chake, wach u ch’obom; are 'uri xu ya
chinkul quin ’e chu bixquil i tzij-le. *T wuj-i,
quin tz’ibaj bi chawe yet a-Tito, chi at wac’al
quin na yin, man yoj oj queb awu’ ka cubam
ka c’ux che i Kajwal Jesucristo. Cha q'uiji ni
"utz pawi, xak i to’bal a wach, xak i uxlambal
a c’ux chi ca pe ru’ i ka Kajaw Dios xak ru’ i
Kajwal Jesucristo chi Tolke.

I ma Tito xcuxtax u chac che rumal i ma
Pdblo
*Yet, xat in canaj can chila pa Créta® cw’
i kachalal, man ca suc’ba na ni’pa i c’a craj
che i qui c’aslemal. Xak xin bij can chawe
chi que a cha ni nimak tak mam’ib man
cacuc’aj u tzam i jutak tzobaj kachalal pa
tak tinimit chila. ¢Jun aj patan pacha ile, o
u chac 'utz cha "olok, man mi jun ca cojow u
mac. ‘0 u chac xa jun i rixokil, xak "o u chac
chi i rac’al qui yom quib che i Kajwal, xak
chom che ’olok, xak ’o u chac ne te kelkel.
’Man jun, we "o u chac i Dios chukul, presis
"uri chi "utz "olok. Mu "an che rib chi lic n-
ta coc ru’ cu na ire; xak n-"us taj we to’ c’an
laj winak, we to’ "abarel laj winak, we to’ aj
tzucul ch’o’oj, we to’ u ch’aquic u mer cu
ch’obo. ®Are i chu ’ana, chu ya qui posar
i winak, chu ya u c’'ux chu ’onquil i "utz,
chu ch’obo coq’uilal wach i cu "ano, chu’ana
pacha i usuc’, chu ya rib chu "onquil u chac
i Kajwal, chu jec’a rib che i n-ca majaw taj.
*Muro’taj cani tzij chilic katzij, i tzij chi xak
junru’ pacha i c’ut-tal che. Ru’ i sak laj tzij-
le, cu yabej u cowil qui c’'ux i rachi’il, xak cu
yu'uj qui xiquin ique chi je aj la’ol u wach.

1:5: 1 Créta are jun ral jyub setel chuwi mar.

©Cha tzucuj jun aj c’amol u tzam chique
i kachalal lic 'utz, man je q'ui chic qui
"anom kelkel che quib, ’e te le chic "uri ni’pa
i quiqui coj u ch'ojil i retal circuncision.
Ique, to’ tzij quiqui bij, y que t'ortaj i winak
cumal. "’O u chac cala’pux qui chi’, man xa
que tijin chi qui tunic i kachalal; lic quiqui
jech’absaj qui nojbal i kachalal cu’ conojel
i quixokil calc’'wal, to’ ch’acbal-re qui mer
quiqui 'ano; ile lic q’uixbalil.

2’0 jun achi chi cach aj tinimit i aj Créta,
jun nim laj aj pixbanel que; ire xu bij: “I
wach aj tinimit, xa je aj t'oronel, xa je
itzel chicop; to’ wa’im cacaj, n-cacaj ta que
chacunic.” Queje ile xu bij. Y lic katzij i
xu bij-le. Rumal-i, che a yaja jubi’ i kachalal
chila, suc’bal que che i qui cojonic che i
Dios. "“Cha bij chique, chiqui mayij u tayic
i to’ qui tzij, to’ qui nojbal i aj Israel winak;
miqui coj retalil che i qui tzij qui pixab ique-
le chi n-quiqui coj ti u 'ij i sak laj tzij.

“Ni'paije ch’am pa canima, chique ique,
’is ch’am "uri ronojel. Xui-ri, ni’pa i ne te
ch’am pa canima, ni'pa i n-quiqui coj ti sak
laj tzij re i Dios, chique ique, ronojel 'uri 'is
n-ch’am taj. Queje ile que’el chique man n-
ch’am ti qui nojbal, xak n-quiqui na ta chic
we n-"us ta quiqui 'ano. *Quiqui bij ique chi
queta’am u wach i Dios, xui-ri, rumal wach i
quiqui "ano, ca ’iltaj chique chi n-katzij taj.
Je itzel laj tak winak, to’ je kelkel, lic n-ta
qui chac chu ’onquil i 'utz.

2

Xbix che i ma Tito que u pixbaj i creyent
chiqui ’ana pacha i c’utunic re i Dios
'Xui-ri, ni’pa i ca c’ut yet, ’o u chac xak
jun ru’ i sak laj tzij re i Dios. ?I achiab
chi je nimak chic, cha bij chique miqui "an
che quib pacha i ac’alab chi to” etz’anem
quiqui "ano”, xak chiqui ’ana pacha i ca
majawic man cocsax ni qui 'ij; chiqui ch’obo
coq'uilal wach i quiqui ’ano, xak che "olok
je suc’ulic che i qui cojonic che i Dios;
che ’olok sakil u c’axnabal qui c’'ux chique
conojel, xak ma ba’crij qui c’'ux are ca pe i
c’ax piquiwi che u be i Dios. Queje ile cha
c'utu chique. *Xak i ixokib chi je nimak
chic, cha bij chique chi chiqui "ana che quib
je aj cojol u ’ij i Dios ru’ ronojel wach tak
i quiqui "ano, xak miqui tzucuj tzij chiquij

* > » .
2:2: Ttzij-le pent que’elok: me abaric.

i winak, xak me ’abaric. Chiqui ’ana che
quib je aj c’'utunel re i 'utz i chom ru’ ni'pa
i quiqui "ano. ‘Chiqui c’utu chique i altom
chi je c’ulinak chic chi ’o u chac c’ax chiqui
na i cachijil, xak c’ax chiqui na i cac’al.
sXak chiqui c’utu chique chi’o u chac chiqui
ch’obo coq’uilal wach i quiqui "ano, xak ghe
"olok je jic laj tak ixokib, xak chiqui ya quib
chu’onquili copis ru’ ja, xak chiqui "ana che
quib je 'utz laj tak winak, xak lic chiqui cojo
qui 'ij i cachijil. We queje quiqui "an i ixokib
ile, n-ta jun 'uri c’ax ca ch’aw chirij u tzij i
Dios.

¢Xak queje i alabom, che a pixbaj chi
quiqui ch’ob coq’uilal wach i quiqui "ano;
7xak queje yet, ronojel ni'pa i ca "ano, cha
‘ana c’utbal-re i 'utz i chom chiquiwach.
Are cat tijin chi qui pixbaxic, are i suc'ul
laj tak tzij cha bij chique; ma ’ano chi xa
‘etz’anem laj tak tzij ca bij. *Ni’pa i tzij ca bij
chique, xui i sak laj tzij cha bij, man mi jun
cubijna’uri chiiatzij n-katzij taj. We queje
ca’anile, we ’o jun craj cu tzucyj tzij chiwij,
Xau q'uix 'uri cu tzucuj. Que’el che ire, n-cu
rik ta chic wach i mac cu tzucuj chiwij.

°Xak i je mocom, che a pixbaj man que
cojon che qui patron ronojel wach i quiqui
"ano, xak chiqui "ana pen che quib chom che
“olok; miqui "an che quib je aj la’ol u wach.
*Miqui an i ela’ chique i qui patron, xui-ri,
chiqui ’ana lic pacha i ca majawic, man ca
"alijin na "uri chi lic "utz lic chom i c’'utunic
re i Dios chi Tolke.

" Queje chiqui ‘ana ile man i Dios u
alijinsam chake wach i nim laj rutzil u c’'ux;
rumal ile, 'o i kelbal chi sak konojel. I
rutzil u c’'ux i Dios-le, cu c’ut chake chi caka
canaj can ronojel i n-"us taj, xak caka canaj
can i ka rayijbal chi to’ re u wach i jyub
ta’aj. Xak cu c'ut chake, chi tz'akat oj o
chi chuwach i jyub ta’aj, caka jec’ na kib
che i n-"us taj, xak caka ’an i 'utz suc’ulic;
lic caka ya kib chu ’onquil ronojel wach
craj i Dios chake. *Queje chaka ’ana ile,
tz’akat cakoy’ej i chom laj ’ij are ca c’un tan
chic i Jesucristo chi ka nim laj Dios chi xak
Tolke. Are ca c’unic ca ’iltaj ni nim laj u
’ij u chomal. *Ire xu ya rib pu’ab i camic
kumal yoj, ’elsabal-ke che ronojel i mac
atzalal, xak "anbal-re chake chi oj ch’am laj
tak winak, lic oj re ire. Queje xo’on ire ile,
"anbal-re chake chi oj sic’aj chu 'onquil i
‘utz.

v 1le, are i cha c’utu chique. Cha ya u
cowil qui c’'ux chu onquil, xak cha ’alijinsaj
chique we n-"us ta quiqui "ano; lic o pa’ab
chu bixquil ile. Queje cha "ana ile man "utz
mi jun chique cu bij chi n-ta a ’ij.

3

Ni'pa i cul qui c’ux che i Dios, chiqui ya
quib chu ‘onquil i "utz

'Cha cuxtaj chique, chiqui ya quib pu’ab
i "atbal tzij, xak piqui’ab i rakan u "ab; che
cojon chique; xak ’o u chac je sic’aj chu
‘onquil ni'pa tak i 'utz. *Miqui ch’ach’a
jun chic, xak miqui tzucuj ch’o’oj; xui-ri,
chiqui "ana che quib chi 'utz qui c’'ux chique
i winak, xak chiqui ‘ana i chom chique
conojel.

3’0 u chac ca c’ut chique, man xak yoj
ujer, oj queje te ile; n-ta ka nojbal, xa oj
kelkel che i Dios, xak xa oj sachnak. 0’onom
lok oj pacha u mocom ni’pa i ka rayijbal chi
n-"us taj, lic ka yom kib chu ’onquil ronojel
wach cakaj u "anic. 0’onom lok, to’ oj mal
laj tak winak pa ka wach wi, xak to’ xka
rayij ubitak-que i ka lo’c’anij. To’ tzel xe
kil i winak, xak ique tzel xoj quilo. *Péro
i Dios chi Tolke xu "alijinsaj i rutzil u c’'ux
chake, xak xu c’'ut i ¢’'axnabal u c’'ux chique
conojel i winak. *Ru’ ile, xoj resaj chi sak.
N-are ta rumal jun "utz xka 'an chuwach, xa
rumal xril to’bal ka wach, rumal-i xu "ano.
Are i kelbal chi sak chi xo’on chake, are u
ch’ajic rij i kanima ’elsabal re i ka mac. Ru’
u ch’ajic i kanima-le, i u Tewal i Dios co’on
chake chi coj alax ucamul, xak cu ya jun ka
c’aslemal c’ac’. °I Dios, rumal i Jesucristo
chi Tolke, u yom u Tewal chake, y lic nim i
u cho’ab "o ku’; "queje ile coj u yijba oj "utz
chuwach ire. Xa rumal i rutzil u c’'ux queje
xo’on ile chake, man caka rik ni ka c’aslemal
chi koy’em, chi n-tu q'uisic.

*Ni'pa i xin bij-le ’is katzij. Lic cha bij
ronojel ile chique i kachalal chila, man ni’pa
i cul qui c’'ux che i Dios chiqui ya quib chu
‘onquil i "utz. Ni'pa tak i "anic-le, ’is 'utz,
xak co’on 'utz chique conojel. *Xui-ri, cha
jec’a awib che, we "o i quiqui chap tak quib
chi tzij chi n-ta rokxic; xak ma coj retalil
che tak ujer tzij chi to’ xqui ch’ob i catit qui
mam; xak ni’pa i to’ quiqui rayij ch’o’oj, cha
jec’aawib cu’. Xak ma coj retalil chique i to’
quiqui tzucuj ch’o’oj chirij usuc’ i "atbal tzij
tz'ibtal can rumal i mam Moises. Ma min



TITO 3:10 304 TITO 3:15

awib cu’ ni’pa i quiqui ’an queje ile, man n-
tu chac tak ile, xak n-ta jun "utz co’on chiwe.

©Xui-ri, we ’o jun chi to’ aj yacol ch’o’oj
chiquixol i kachalal, cha pixbaj jumul o
camul chi cu mayij u ‘onquil. We n-cu coj
taj, te’uri chawesaj bic. Queje cha ’ana ile
che, man rumal i wach ca tijin chu "onquil,
aweta’am ’uri chi yojtajnak chic u nojbal.
Are i mismo u mac-le cu ’alijinsaj che chi’o
u chac ca "elsax bic.

I q'uisbal pixbanic che i ma Tito

2Yin in ch’obom chi quin tak bi i ma
Artémas awu’, o pent are i ma Tiquico. Are
cuponic, yet cha 'ana pen cat c’'un wu’ chila
pa tinimit Nicépolis, man in ch’obom chi in
"o chila pa’alaj. *1licenciddo ma Zénas, xak
i ma Apdlos, che a to ru’ i qui vidje wach
i rajwaxic chique; che a to che, ni'pa i cat
tiqui che, man ’utz n-ta co’on palt chique.
“] katz ka cha’ chila, cwaj yin que naw chu
ya’ic quib chu ’onquil i 'utz, xak chiqui to’ic
pachin "o rajwaxic chique. We xe naw che,
que’el "uri je 'utz che u chac i Kajwal.

I ma Pdblo cu tzonoj i 'utz re i Dios
piquiwi
5Ni'pa i je 'o wu’' yin waral quiqui ya
pan rutzil a wach. Xak cha ya rutzil qui
wach ni’pa i c’ax que ka na chila chi xak
jun u cubibal ka c’'ux cu’ che i Kajwal. Quin
tz'onoj che i Dios, chu ya ni rutzil u c’'ux
piwi yix iwonojel. Amen (queje ile cwaj).

1 U WUJ I SAN PABLO CHE
I MA FILEMON

'Yin in a-Péblo chi in ’o pa cércel rumal
re i Jesucristo. Junam ru’ i kachalal a-
Timotéo, quin tz'ibaj bi i wuj-i chawe yet,
ma Filemon; yet lic at kachi'il che i ka chac,
chi lic c’ax cat ka na’o. 2Xak caka ya pan
rutzil qui wach i jutzobaj je re i Dios chi
quiqui mol quib pawachoch yet, xak che i
kachalal ati Apia, xak che i ma Arquipo, chi
lic kachi’il che u chac i Kajwal. *Cwaj yin ca
quiji ni "utz piwi, xak ca q'uiji ni quicotemal
pi c’'ux chi ca pe ru’ i ka Kajaw Dios, tak i
Kajwal Jesucristo.

I ma Filemon, nim i c’axnabal u c’ux, xak
lic cul u c’'ux che i Kajwal

“Yin, nic are wi, are quin tz'onoj che i
Dios, xak quin tioxij che awumal yet, *man
in tom rason chi nim i c’axnabal a c’'ux
chique conojel i je re i Dios, xak lic cul a
c’'ux che i Kajwal Jesus. °Yin lic quin tijin
chu tz’onoxic che i Dios piquiwi ni’pa i qui
cubam qui c’'ux che i Kajwac{ rumal i nim laj
u cubibal a c’ux yet che. Quin tz’'onoj che
chi que u to chu tayic u be ronojel tak i "utz
chi ca pe pakawi rumal i Kajwal Jesucristo.
"Lic quin quicotic xak "o mas u cowil in c’'ux
rumal i c’axnabal a c’ux yet chique i je re i
Qios; awumal yet wachalal, lic o u cowil qui
c'ux ique.

I'ma Pdblo xu tz'onoj jun pawor che i ma
Filemon, tobal re i a-Onésimo

*Rumalile, o jun pawor cwaj quin tz’onoj
chawe. Katzij, yin rumal in patan u yom
i Cristo chwe, ’o pin’ab cat in tako wach
i rajwaxic ca "ano, °xui-ri, n-quin 'an taj,
xa quin tz’onoj pawor chawe chi ca "an na
chwe xa rumal i c’axnabal a c’ux. Yin, chiin
a-Pablo, inrij chic, xak in "o prexil rumal re i
Jesucristo, °quin tz’onoj chawe cha ’anajun
‘utzil chomal che i a-Onésimo. Ire-le xe’el
chwe pacha mer wac’al rumal i Jesucristo;
queje ile xe’el chwe waral pa cércel.

Jela canok i a-Onésimo-le, xo’on che rib
lic n-"us ta laj mocom chawe*, xui-ri wo’or
curik tan chic u chac chawe, y xak chwe yin.
2Wo’or quin tak chubi awu’. Cha c’ulaj na
awu’ pacha in c’'ulaxic yin ca’ano. ®Lic xwaj

te yin chi ire ca canaj wu’ pacha a q'uexel
yet, cu tobej-we. Lic cu rik te u chac chwe
tz’akat in "o pa carcel; in tz’apilic xa rumal i
‘utz laj tzij cﬁi quin paxsaj. “Xui-ri, n-xwaj
ta xin "ano chi ca canaj wu’, we n-queje ti ile
ca ch’ob yet. N-cwaj ta quin "an pen chawe
we ca ‘an i pawor-le chwe; n-cwaj taj we n-
are ti a rayijbal yet.

' Mokxa queje xraj i Dios ile che i a-
Onésimo: chi xel jubi’ awu’” man wo’or ca
’e chic awu’ y ca q'uiji awu’ ronojel ’ij sak.
1“Ire wo’or, n-to’ ta mocom chic, mas "o chic
u "ij; ire lic jun awachalal chi lic c’ax na ca
na’o. Yin katzij lic c’ax quin na’o, xui-ri yet
lic mas c’ax ca na ni ire chinwach yin. C’'ax
canana man 'utz laj mocom, péro mas c’ax
ca na na wo’or man awachalal chic rumal i
Kajwal.

7 Yet, we lic in awachi’il chi ¢’ax quin a
na’o, cha 'ana i pawor-i chwe: cha c’ulaj
i a-Onésimo awu’; cha "ana che pacha yin
quin a c’ulaj. *We "o u mac u "anom chawe,
xak we ’o u c’as awu’, yin quin tojo. *Quin
tz'ibaj i tzij-i ru’ in "ab yin: Yin, chi in a-
Pablo, lic quin toj na. Queje ile quin 'an na
tupu yet 'o i pacha a c’as wu’, man wumal
yin a rikom a c’aslemal chuwach i Dios. Ile
n-tu chac quin c’'unsaj cha c’ux, xui-ri, xin
bij na. *Rumal-i wachalal, cha’ana i pawor-
le chwe rumal re i Kajwal; cha cubsaj in c’'ux
pacha ca majawic man oj kachalal kib rumal
i Cristo.

2Quin tz'ibaj iri chawe, man weta’am chi
lic cat cojon na che in tzij, xak ca 'an na
mas puwi ile chi in tz’onom chawe. *Xak
chayijba pa quin q'uiji wi are quin upon tan
chiciwu’. Queje cha’anaile, man cul in c’'ux
che chi Dios cu ya na chiwe wach i tz’onom
che, chi quin upon na chi solixic.

Q'uisbal rutzil u wach

»Xak i ma Epéfras chi 'o wu’ cu ya pan
rutzil a wach; ire wach{’il pa cércel rumal
re i Jesucristo. *Xak i ma Mércos cu ya pan
rutzil a wach, xak queje i ma Aristdrco, xak
i ma Démas, xak i ma Lucas chi quin qui to
ru’ u chac i Kajwal.

»Cha q'uiji ni 'utz re i Kajwal Jesucristo
piwi yix. Amen (queje ile cwaj).

* 5 . ’ . . 7 s ’
1:11: Queje ile xu bij i ma P4blo che, man reta am chixa anmajnak ia-Onésimoru u patron.

I WUJ TZIBTAL CHIQUE I
AJ HEBREO WINAK

I u tzij i Dios, lic are u C'ojol ire xol u bij
chake
'1 Dios, are xraj cu bij u tzij chique i
katit ka mam ujer, xu ya u tzij piqui jolom
i je ajbil u tzij, te’uri ique xqui bij u tzij
chique i winak. Quialmul xu bij jutak paj
tzij chique, jalajuj tak u onquil xu "ano are
xu ya wi u tzij chique. *Xui-ri wo’or, pa tak
quisbal ’ij, lic are u C’'ojol xol u bij u tzij i
Dios chake. Are u Cojol-le xyijbaw i caj, i
jyubtaaj,i’ij,iic’,ich’umil. Xak ubim cani
Dios chi co’on panok, ’is cu ya pu’ab u C’ojol
wach tak i "olic. *Che i u C'ojol-le cakil wi u
tzunbal u chomal i Dios; che ire cakil wi i
nim laj u ’ij i Dios. Pacha i Jesucristo, xak
queje i Dios. Are i Jesucristo ca uc’aw ru’ u
tzij ronojel wach i olic, ru’ u tzij chi lic nim
u cho’ab. Are xutzin che u patan, chi are i
relsaxic i ka mac chikij, te’uri xa e chicaj, y
xcubi pu wikabim i ka nim laj Dios chila.
Iu Cojol i Dios, "atz u ’ij chiquiwach i
angel
“Xa ’alijinic chi u C'ojol i Dios, "atz u ’ij
chiquiwach i dngel, man i u Kajaw u yom u
patan chi mas "o u'ij chuwach i que ique. °I
Dios xu bij che:
Yet at in C'ojol;
wo’or in yom a c’aslemal™.
Queje ile xu bij che u C'ojol, péro mi ta julaj
u bim ile chique i d4ngel. Xak xu bij i Dios i
tzij-i:
Quin "an che wib in u Kajaw ire; ire are ni in
Cojolt.
(Queje ile tz’ibtal canok.)
¢Xo’on panok, i Dios, are xu tak li u C’ojol
chi’atz¥ u’ij, waral chuwach i jyub ta’aj, xak
xu bij:
Conojel i dngel chiqui cojo u ’ij i wac’al.
(Queje ile tz’ibtalic.)
7T wuj re i Dios xak queje iri cu bij:
1 Dios cu "an chique i d4ngel chi je u takon;
je pacha tew; je pacha u rep ’a’S.
$Xui-ri, che u C’ojol, queje iri cu bij:

*
1:5: Sdlmo 2:17 T 1:5: 2 Samuel 7:14

1:12: Salmo 102:25-27, Isafas 51:6

Yet at Dios, i a patan are i "atbal tzij chi n-tu
q uisic.

[ atbal tzij chi ca "ano, lic suc’ulic.

*Yet lic cawaj i suc’ulic, tzel cawil i n-suc’ul
taj,

rumal-i i Dios, chi a Dios yet, at u chom,

xak u yom jun nim laj quicotemal

chawe,

nim a quicotemal chiquiwach

awachi’il, man yet at "atol tzij.

(Queje ile tz’ibtal chupam i wuj re i Dios™.)

©Xak cu bij:

Yet, Kajwal, chu xebal ’ij sak, xa yijba i jyub
ta’aj;

xak ru’ a ’ab xa yijba i caj.

Ni'pa ile ca q'uisic, péro yet n-ta a q'uisic.

Ronojel ile ca "elabic, pacha jumolaj c’'ul.

?Ronojel ile, ca bus na pacha ca ’an che jun
cul;

ronojel ile ca jaltajic pacha jun winak cu jal
u'u

mas

Péro yet n-cat jaltaj taj, xak i a c’aslemal n-
tu q'uisic.
(Queje ile tzibtalict.)

I Dios mi ta julaj u bim iri che jun dngel:
Chat cul pin wikabim, c’a que in ya na
pawakan i je aj ch’o’oj awu’.

Xui che u C’ojol xu bij i Dios ile¥, *Conojel
i dngel xa je tewalil, je rajchac i Dios; que
u tak chi qui to’ic i winak pachin que el na
chi sak.

2

Mako’taj can i tzij chi "elsabal-ke chi sak
’Alaj "uri chi nim ni u’ij i u C’'ojol i Dios
chiquiwach i dngel, rumal-i "o u chac caka
coj retalil che i sak laj tzij chi ka tom che i
Jesucristo, queje ile n-cako’taj ta can i 'utz
laj be. 20’onom lok, i dngel xqui bij u tzij i
Dios chique i winak; xa ’alijinic chi sak laj
tzij. Ni'pa i xqui kelo, ni’pa i n-xqui coj taj,
xqui toj i qui mac pacha ca majawic. *Bay,
i tzij chi ka tom yoj, nim ni u ’ij chuwach i
tzij chi xqui ta ique; lic are i tzij re i kelbal
chi sak. Rumal 'uri, nim ni tojbal mac ca
pe pakawi yoj we n-caka ’an ta cas che. Are
nabe xelsax u bixquil i kelbal chi sak-le, lic
are i Kajwal xbinic. Xo’on panok, ni’pa i
qui tom wach i xu bij ire, xquilo chi sak laj

¥ 16 mer tzij xu bij are iri: “i nabe u C’0jol”; i usuc’ i tzij-le
are iri: “i u C'ojol chi lic nim u patan xak nim u’ij.”
¥ 113 sdlmo1101

*
§ 1:7: Sélmo 104:4 1:9: 1:8,9 Sdlmo 45:6,7

tzij i xu bij; te’uri ique xqui c’ut chake. *N-
xui ta ique xqui c’ut chake chi lic katzij i
tzij-le, xak i Dios mismo u c’'utum ile chake
ru’ nimak tak mildgro, ru’ nimak tak séfia,
xak nimak tak "anic, c’'utbal-re u cho’ab; xak
xu ya i u Tewal chake, tobal-ke chu "onquil
wach tak craj i Dios chake.

I Jesucristo, chi rajaw i elbal chi sak, lic

winak xa 'an che

°I Dios nu yom ta piqui’ab i dngel we que
rajawin puwi i jyub ta’aj chi cakil na co’on
panok, are ile are i jyub ta’aj chi quin tijin
chubixquil-i. °Ne te are ique; xe’elok pacha
xu bij i achi ujer chi tz'ibtal canok:
Kajwal, ; Wach nawi ka ’ij yoj oj winak,
chi nic are wi 0j "o pa c’'ux?
;Wach nawi ka "ij yoj chi to’ oj winak,
chi lic ca tij a 'ij che i ka chajixic?
"I qui’ij i winak laj xak jun ru’ qui 'ij i dngel,
xui-ri xa ’atal ’ij chi i ka ’ij yoj n-nim taj

chuwach i que ique.
Ayom chique i winak chi’o na qui 'ij lic nim,
xak a yom chique chi que ’ataw na tzij puwi
ronojel i a "anom.

*Ronojel wach i "olic, a yom piqui’ab.
(Queje ile tz'ibtal canok™)

Chi caka ta wi chi ronojel ni'pa ’olic,
i Dios u yom piqui'ab i winak; n-ta xak
"antalic we n-ca ya’ ta piqui’ab. Katzij, maja
na ca ’iltajic chi caka ’at tzij puwi ronojel
wach i "olic, *xui-ri coj tijin chi rilic i Jesus.
Are ire chi i Dios xu 'an achi che, péro xa
"atal 'ij; xa "atal ’ij xkaj jubi’ u’ij chiquiwach
i 4ngel. 1 Dios, rumal u c’axnabal u c'ux
chake, xu ya’o chi i Jesus ca camsax piqui
q'uexel conojel i winak. Wo’or cocsax i nim
laj u’ij u chomal rumal i uyej xu tij kumal
Yoj-

© Ronojel wach i ’olic, are i Dios
"anawnak, man queje ile xraj ire, xak cu
rik u chac che. Xak craj i Dios chi je ni’pa
i rac’al 'is "o que ique chila chicaj ru’ ire.
Rumal-i xo’on che i Jesucristo chi xu tij ni
uyej waral chuwach i jyub ta’aj, tz'akatsabal
re u patan chi u ch’obom i Dios. Queje ile
xe’elok chi Tolke lic tz’akatnak u chac. "Ire
chi ca elsaw i ka mac chikij, xak yoj chi coj
resaj chupam i ka mac, konojel 'is oj rac’al i
Dios junam ru’ ire. Rumal-i, i u C’ojol i Dios
n-ca q'uix ta chu bixquil chi oj katz ka cha’

*
2:8: 2:6-8 Sdlmo 8:4-6 t 2:12: Salmo 22:22

307

E: 2:13: Isafas 8:17

HEBREOS 3:3

kib ru’ ire. 2Keta’am ile, man queje iri u

bim:

Cat in lap na chique i watz in cha’,

xak quin bixaj a ’ij chiquiwach ni'pa i qui
molom quib, quin cojbej-re a ’ij.

(Queje ile xu bijT.)

BXo0’on panok, xu bij tan chic:

Yin, quin cuba ni in c’'ux che i Dios, cu tobej
na we¥,

Xak xu bij:

Chi in ’o wi cu’ i wac’al chi i Dios u yom
chwe$.

(Queje ile tz’ibtalic.)

“T rac’al chi cu bij-i, je winak, 'o qui
ch’acul; xak i Jesucristo are xc'un chi
chuwach i jyub ta’aj, xak 'o u ch’acul pacha
que i winak. Queje ile xc’unic cu yabej rib
che i camic, kajsabal re u cho’ab i jun chi
rajaw i camic. Are i jun-le are itzel. *Queje
xu 'an i Jesucristo ile, "elsabal-que chi sak
ni’pa i je chaptal rumal i qui xibriquil; man
ique, chi calaxic lok, lic xqui xij quib che i
camic. “Katzij, i Jesucristo n-are ti aj tolque
idngel, ire aj tolque i winak; ire xc’unic, que
u tobej i je u muk u xiquin i mam Abraham.
7Rumal-i, "o u chac xyiji chi winak pacha
yoj, chi oj katz ka cha’ kib ru’. Queje ile ca
majawic chi xu "ano, man are xu rik i ’ij chi
coc che u patan chi ’atz laj aj cojol ka tzij
chuwach i Dios, lic cril na to’bal ka wach,
lic ca bison na rumal wach tak i rajwaxic
chake. I camic chi xu jach wi rib, are i tojbal
re i ka mac yoj chuwach i Dios. ®*Wo’or que
u to pachin i je ’o pa tak ’ilbal-re we n-que
tzak ti ique chupam i qui mac, man xak ire
xu tij uyej, xu tij i c'ax, 'ilbal-re we n-ca tzak
ta chupam jun mac.

3

I Jesucristo, 'atz u ’ij chuwach i mam
Moises
'Ix watz in cha’, chi lic ix re chic i Dios,
ix sic’tal rumal i Ta chicaj, rumal-i, chix
ch’obon che i Jesucristo: are ire taktal lok
rumal i Ta, are ire i "atz laj aj cojol ka tzij
chuwach i Dios ni’pa i ka yom ka c’ux che u
c’utunic ire. 21 Jesucristo lic xu tz’akatsaj u
patan yatal che rumal i Dios, pacha xo’on
i mam Moises ujer, chi lic xu ’an u patan
chuwach i Dios, lic xruc’aj u tzam chique i
rac’al i Dios ujer. °I Jesucristo mas ‘o u’jj

§ 2:13: Isafas 8:18

chuwach i mam Moises, pacha jun aj "anol
ja, mas "o u’ij chuwach i ja chi cu’ano™. ‘I
tak i ja, ‘o ni que "anawic, xui-ri are i Dios
are xa 'anaw ronojel wach tak i ‘olic. *Imam
Moises, pacha "utz laj ajchac, "utz u patan u
"anom chique i rac’al i Dios. Are i u patan
i mam Moises, xu c’ut jubi’ chique wach cu
alijinsaj ni Dios chique co’on panok. *Xui-
ri, i Jesucristo n-are ta to’ ajchac, lic are u
C’ojol i Dios, chi mer Rajaw ja. Lic 'utz u
patan cu 'an piquiwi i rac’al i Dios, y yoj i o
rac’al-le, xui-ri we n-caka sach ti u cubibal
ka c’'ux che i Kajwal, chilam i quicotemal chi
caka na wo'or rumal i 'utz chi caka tij ru’ i
Kajwal co’on panok.

Iwinak je re i Dios, quiqui rik i uxlanem ru’
’Rumal-i, chaka "ana pacha cu bij u Tewal

i Dios. Chupam u wuj i Dios cu bij i tzij-i:

Wo'or we yix qui ta u ch’awbal i Dios,

*mi "an co che iwib, mi kel "uri u tzij pacha
xqui "an iwatit i mam ujer pa tak
jyub tZ'inilic.

Ique xqui tij u "ijol i Dios, (y xqui petsaj i
roywal).

*(1 Dios xu bij): I iwatit i mam chila xqui tij
wi in "ijol, tupu cuarénta junab xquil
u q'uial mildgro chi xin "ano, tobal-
que.

© Rumal-i xpe woywal chique i winak-le.
Xin bij:

“Ique lic quewi je sachnak piqui c’'ux; n-
cacaj ta que bin chupam i 'utz laj be
we yin,” xin cha.

" Rumal-i, xpe woywal chique, y xin bij:
“Katzij, lic n-quin ya ta chique chi
que oc che i uxlanem wu’ yin.”

(Queje u tzij i Dios ile chi tz'ibtal canok®.)

2Wachalal, chi ana cwent iwib, mok "o
jun chiwe, chi n-"us ti u nojbal. Mok rumal
ile, n-craj ta cu cojo, y cro’taj can 'uri i Dios

C’aslic. ™ Are i chi ’ana, chi ya u cowil i

c’'ux chiwach ’ij ’ij. Miwoy’ej jun chic 'ij; chi

"ana wo’or, mokxa o jun chiwe ca t’ortaj na

rumal i mac atzalal, y co’on co che rib xa

rumal. **Man 'o ke yoj ru’ i Cristo we lic
n-caka sach ti u cubibal ka c’ux che; pacha

u jekic xka ’ano, xak queje chaka q'uisa

wi. Cha c'un chi c'ux i tzij-i chi tz'ibtal

chupam u wuj i Dios:

Wo’or, we yix qui ta u ch’awbal i Dios, mian
co che iwib;

mi kel "uri u tzij pacha xqui "an iwatit i mam
ujer.

(Queje ile tzibtalict.)

“Quin tz'onoj 'ut: ;Pachin queje xe ‘anaw
ile? ;Pachin xqui ta u tzij i Dios y xo0'on
panok n-xqui 'an ta chic cas che? Je are
ique mismo chi mam Moises xe resaj li pa
tinimit Egipto. v ;Je pachin i winak chi
cuaréntajunab xpe roywal i Dios chique? Je
are ique mismo chi qui tom u tzij i Dios péro
xe macunic y xe cam chila pa jyub tz'inilic.
18 ;Je pachin i winak u bim i Dios chi lic n-
quiqui rik ti uxlanem ru’? Mismo je are ique
chi xqui kelo. *Chi "uri, cakil wi chi n-xya’
ta chique xe oquic, man n-xqui cuba ti qui
c'ux che u tzij i Dios.

4

'Maka "an yoj "ut pacha xqui "an ique, chi
xqui kelo wach xu bij i Dios chique. I Dios
xu sujuj i uxlanem chique ujer, xak u sujum
jun ka uxlanem yoj. Xui-ri, chi 'ana cwent
mokxa o jujun chiwe chi n-que oc ta che i
uxlanem-le. *Xak yoj, oj queje pacha i katit
ka mam, i Dios u bim chake chi coj resaj
na chi sak. Xui-ri, maka ’an yoj pacha xqui
"an ique; ique n-ta xu chacuj chique; tupu
xqui ta u tzij, n-xqui coj taj. *Xui ni’pa i ka
cubam ka c’ux che i Kajwal Dios coj oc na
che i uxlanem chi sujtal rumal ire. Keta’am
ile, man i Dios xu bij i tzij-i:

Xpe woywal chique y xin bij: “Katzij, lic
n-quin ya ta chique que oc che i
uxlanem wu’ yin.”

(Queje ile xu bij*, man ique n-xqui cuba ti

qui c'ux che.)

I Dios, are xu bij i tzij-le, 'ax u yijbam
wi i uxlanem-le, c’a chu xebal li ’ij sak.
“Keta’am ile, man chupam u wuj i Dios queje
iri tz’ibtalic:

I Dios xu ’an ronojel u chac, te’uri che
wukub ’ij xuxlanic.

(Queje ile tzibtalict.)

°Y cakil chic jun tzij chi cu bij:

* . PP 5 ws . P 2es . . o . )
3:3: Tusuc i tzij-i xak que’elok “i mer rajaw ja 'o mas u 'ij chiquiwach i je aj pa rachoch”.

We queje usuc’ i tzij-le, lic cu maj rib ’uri ru’ i versiculos 5 y 6.

3:15: Sdlmo 95:7-8 4:3: Salmo 95:11

4:4: Génesis 2:2

N-quin ya ta chique que oc che i uxlanem Are i Jesucristo are i ‘atz laj aj cojol ka tzij
chi in yijbam chique. chuwach i Dios
(Queje ile xu bij i Dios¥.) “Yoj wo'or, ‘o jun ‘atz laj aj cojol ka tzij

chuwach i Dios; are ile, are i Jesucristo chiu
C’ojol i Dios. Ire xoc chila ru’ i Dios, ocsabal
ke yoj. Rumal-i chaka jicba i cubibal ka c’'ux
che i c'utunic chi ka cojom. ™ Are ire, are
jun aj cojol ka tzij chi cril to’bal ka wach,
man reta’am xa oj winak, chi n-ta kas ka
cho’ab. Xak ire lic xu na’o ni'pa tak i c’ax
caka tij yoj, 'ilbal-re che we ca macunic; xui-
ri, n-ta jun u mac xu 'ano. *Rumal-i chaka

¢Craj i Dios chi ’o i c’a que oc na che i
uxlanem-le, man i winak chi xqui ta i "utz
laj tzij re i Dios ujer, n-xqui 'an ta cas che,
rumal-i, n-xe oc ta che i uxlanem-le. ’Xui-
ri, i Dios u ch’icom jun chic’ij. Xo’on panok
xu bij chic i tzij-i chique i winak; “wo’or”
xcha. I tzij-le xu ya pu jolom i mam David.
Rumal-i, i mam David xu bij i tzij-i chique i

winak: Lo , T .
, . . W awbal i Di - cowirsaj ka c’ux che i tejebic ru’ i Dios, chi
Wo'or, we ylﬁ( q'ulli)a uchawballDlos, mian -y cojuna’o. Ire cril ni to’bal kawach y cu
. cochne “"§” : yani utzil chomal chake, are "o tak rajwaxic
(Queje ile xu bij3.) chake
¢ (Rumal-i, keta’am chi c’o i ocbal che i
uxlanem, man xu bij i mam David i tzij-le.) 5
Katzij, i qui c’'ambeal i catit qui mam ujer, 'I "atz laj aj cojol q'uexelaj que i aj Israel

chi mam Josue u bi, xe u c’'am bi che jun  are jun achi chatal chiquixol i winak. Ire,
c'olbal uxlambal que. Xui-ri, n-are ti mer gre yatal chic u patan, cu coj qui tzij i winak
uxlanem chi cu bij i Dios waral-i. We tene  chywach i Dios, cu coj qui q'uexel, cu sujuj
are ile, n-xu bij tene i Dios-i, chi "o chic  hicop chi cu poroj chuwach i Dios, tojbal
jun’ij. °Rumal-i keta’am c’o jun uxlanem ¢ qui mac i winak. °I aj cojol q'uexelaj-
sakil que i winak chi je reiDios *manni'pa  |e lic winak, n-ta kas u cho’ab; rumal-i
i que oc pa uxlanem chi u yijbam i Dios, o y nimal u c'ux chique i winak chi que
que uxlan "uri che tak wach i quiqui 'ano, macunic, chi n-kas ta queta’am i sak laj tzij,
pacha i Dios; ire uxlan-nak chic che uchac.  xa je sachnak. °I aj cojol q'uexelaj-le, xa
"'Chaka "ana pen "uri koquic che i uxlanem  \inak rumal-i *o u chac cu sujuj u quexel
sujtal chake rumal i Dios. Maka 'an pacha 3o \y1¢mo chuwach i Dios tojbal re u mac;
xqui "an 1 katit ka mam chi xqui kel u tzij i queje u cojic u q'uexel cu "ano pacha cu an
Dios y xe sach rumal. chique i juban winak.

‘Z,Man i u tzij i Dios lic c’aslic; }ic ou “Mi jun to’ co’on "atz laj aj cojol q'uexelaj
cho'ab. T u tzij i Dios xak jun ru’ pacha  che rib; n-ca majaw taj. Xui i Dios ca yaw

jun ch’igh’ jutut u tzam, chi ,c'ulala °Ou jnim laj patan-le, pacha xu ya che i mam
ware; naj coc wi chupam i ka c’'ux, chupam

i kanima. Cu ’alijinsaj wach tak u rayijbal i
kanima, xak wach tak i cu ch’ob i ka jolom.
“Ronojel ni'pa i "olic, n-ta xak cruwaj rib ..
thuw.aclr,l' Dios man is are ire ‘anawnak. Yet at in C'ojol; wo’or in yom a c’aslemal.
onojel ’is o chi sak, ’is ch’analic; chuwach o o

ire n-ta ch’uktal u wach. Co’on panok (Queje ile xu bij.)

konojel caka bij na chuwach ire wach i ka ¢Xak o jun chic tzij chupam i wuj re i Dios
"anom chi chuwach i jyub ta’aj. chi cu bij queje iri:

Aaron® ujer. *Xak queje i Jesucristo. Ire n-
to’ ta xu min rib che i patan-le, are i Dios
xyaw i nim laj u patan-le che, man u bim

§ 47 Sllmo95:7-8 * 54: Imam Aaron are i nabe "atz laj aj cojol q'uexelaj chuwach i Dios. Ire u
cha’ i mam Moises, y xcha’ rumal i Dios, co’onbej re i patan-le are xe "el i aj Israel piqui’ab
i aj Egipto winak ujer. (Exodo 28:1-30:10) T 550 sdlmo 27 5:6: 1 mam Melquisedec are jun aj
cojol qui g'uexel i winak chuwach i Dios, xak are jun ’atol tzij. I mam Abraham ujer xu ya u
sipon che, tioxbal-re che i Dios; lic q’ui xu ya che (Génesis 14:18-20). I mam Melquisedec o
mas uij chuwach i mam Aaron chi xak xo’on panok "o u patan chi "atz laj aj cojol q'uexelaj,
man ire xa jun chique i u muk u xiquin i mam Abraham. I Cristo queje u patan pachaire i
mam Melquisedec ujer, man ire aj cojol q'uexelaj, xak ’atz laj "atol tzij. (Xui-ri, i Cristo xu
ya rib piqui q'uexel i winak chuwach i Dios.)

Yet at aj cojol qui q'uexel i winak chinwach
chi n-tu q’uisic a patan.
Xak jun a patan pacha re i mam
Melquisedect ujer.

(Queje ile tz’ibtalic8.)

7Q’onom lok, i Jesucristo are ’o chi
chuwach i jyub ta’aj, reta’am chi i Dios "o
puw’ab cu to chuwach i camic. Rumal-i, x0’ic
xu tz’onoj u tobal che; co xch’awic are xu
tz'onoj che. I Dios lic xu ta wach i xtz’onox
che, man i Jesucristo u yom rib pu’ab, wach
craj i Dios. ®N-rumal ta che we u C’ojol i
Dios, lic xu tij ni uyej chi chuwach i jyub
ta’aj; xo’on cas che i Dios, tupu xu tij uyej
chu ’anic ile. °Queje ile, i Jesucristo xe’elok
jun Tolke chi lic n-ta palt che, rumal-i,
ire rajaw i quelbal i winak chi sak. Ni'pa
i quiqui coj u tzij ire, quiqui rik jun qui
c’aslemal n-tu q'uisic. *Rumal-i, i Dios xu
ya u patan chi ‘atz laj aj cojol qui q'uexel
i winak chuwach ire, pacha u patan i mam
Melquisedec ujer.

Chi "ana cwent mokxa quiwo’taj can i
Jesucristo
1Co te mas cwaj quin bij chiwe che
ile, xui-ri, n-quin bij taj; c’ax u "alijinsaxic
chiwe, man c’ax u majic usuc’ qui 'ano.
2Ujer tan, quix tijin chu tayic u tzij i Dios;
ca majawic ix aj c’utunel chic-re. Xui-
ri, n-queje ti ile; xa 'o u chac ca jek tan
chal u c’utic chiwe ni'pa tak i n-c’ax ta ca
"anic. Ix pacha ix ral tak ac’alab chi c’a que
tz’'umanic, chi c’a maja quiqui tij wa. *Ique
chi c’a maja quiqui ta u be pachique i 'utz
chuwach i Dios, c’a pacha que tz'umanic, n-
ti qui no’oj. “We quiqui tij chic i wa, ya je
nimak chic, 'o chic "uri qui no’oj. Ya ujer tan
u c’amom chic rib chique chi quiqui cha i
‘utz; n-cacaj ta chic i mal.

6

'Rumal-i, chaka maja bi ka be; choj
q'uiyok c’a coj o’on na achiab. Ya iweta’am
chic i nabe c’utunic che i Jesucristo; chix
ic’aw chuwach i nabe tak tzij-le; chi nawsaj
mas iwib puwi tak ile. Maka camulij chic u
bixquil i "ax keta’am wi. Ya ujer tan xiwo'taj
can u ‘onquil tak i n-ta co’on-re chiwe. Ya
ujer tan ix nawnak chic chi "o u chac qui
cuba i c’'ux che i Dios. ?Xak ujer tan ix
nawnak chic che wach usuc’ i u kajsaxic ya
piwi. Ujer tan iweta’am chic usuc’ u ya’ic i

§ 5:6: Salmo 110:4

"ab piquiwi iwachalal, petsabal re u Tewal
i Dios piquiwi. Ya ujer tan i tom yix chi
ca c’un chic sak chiquiwach i camnak; xak
iweta’am wach i tojbal mac chi n-tu q’uisic
ca pe na piquiwi i ne te re i Dios. Ya ujer tan
iweta’am ronojel ile. Ile xa are u xebal i tzij
c'ut-tal chiwe. *Choj ic’aw che i nabe tzij-le,
chaka maja chubi juban chic, we cuya i Dios
chake caka "ano.

“Chi ’ana cwent, man ni’pa i caco’taj can
i Dios jwach nawi i cuponic tan chic ru?
Man xe bin te’ek chi sak, xak qui nom i utzil
chomal re ire chique, xak qui nom i u Tewal
pa canima. *Quilom chi u tzij i Dios, lic "utz.
Xak qui nom i u cho’ab i u Tewal i Dios che i
c’ac’ laj qui c’aslemal chi u yom i Cristo che
tak i 'ij-i. *Pachin i caco’taj can ile, xa xqui
xutuj 'uri i utzil chomal re i Cristo, rumal-i,
n-ta chic quelbal chi sak. N-taj, man pacha
que tijin tan chic chu camsaxic u C’ojol i
Dios chuwach i cruz, xa que tijin chu ya’ic
u q’uix chiquiwach i winak.

7Je pacha ulew chi n-tu chac, chi n-co’on
titicon che, tupu q’uialmul cu tij jab. Xui-ri,
i ulew chi cu ya i ticon chique i que chacun
chuwach, ile "utz laj ulew ’uri; i Dios cu ya
‘uri utzil chomal che. ®Péro i u wach ulew
we xa q'uix cu ya'o, we xi xa mal laj ’es
cu ya'o, n-tu chac ’uri; ’o na 'uri chuwach
ca c’okox rumal i Dios, y pa q'uisbal-re, ca
poroxic.

I Dios katzij co’on na pacha i u bim chake
?Katzij, queje in bim ile chiwe, ix wacha-
lal, xui-ri n-kas ta quin c’achir chiwe yix chi
lic quix waj. Cul in c’ux che chi quix tijin
chu’anic i "utz chi ca majaw chiwe; qui "ano
man ix ’elnak chupam i mac. *Man i Dios,
suc’ul i cu "ano. N-cu sach ta chu c’'ux wach
i 'utz i 'anom yix; n-cu sach ta chu c’ux i
c’axnabal i c’'ux yix chique i je re i Cristo chi
quiqui tij uyej. Xi "alijinsaj chi lic c’ax qui
na i Dios are xe i to ique. Xak c’a are quix
tijin chu "anic wo’or. ''Lic cwaj yin chi yix
chi jujunal mi sach i rayijbal chu ’onquil i
‘utz-le. We queje i c’'ux yix ile c’a pa q'uisbal
’ij, iweta’am ’uri chi qui rik ni chomal chi
iwoy’em. 2Cwaj yin mi c’ayo, chi’ana pacha
quiqui ’an ique chi qui rikom ronojel i u
sujum i Dios chique. Xqui rik na, man xcubi
qui c’ux che i Kajwal, xak n-xba’crij ti qui
c’ux chi roy’exic ile. Queje ile chi ana yix.

B Queje ile xu ’an i mam Abraham ujer.
Dios u bim can che i mam Abraham chi
co’on panok cu ‘an nim laj utzil chomal
che. Are xu bij i tzij-le, i Dios xu cuxtaj
rib, man n-ta jun chic ’atz u ’ij chuwach
ire. Queje ile xu "ano, c’utbal-re chi katzij
i xu bij che i mam Abraham. “Xu bij che:
“Katzij, nim laj utzil chomal quin ’an na
chawe y quin ya na chawe que q'uiar ni a
muk a xiquin,” xu bij. *I mam Abraham
n-xba’crij tu c’'ux chi roy’exic wach u bim
i Dios che. Xo'on panok, xu rik i utzil
chomal chi bital che rumal i Dios. **I winak,
are cacaj quiqui ‘alijinsaj chi katzij wach i
quiqui bij, quiqui cuxtaj u bi jun chic chi
"atz u ’ij chiquiwach ique. We xqui bij ile,
te’uri cuxlan i tzij. " Queje xu ’an i Dios ile.
Xraj ire chi caquetamaj i u muk u xiquin i
mam Abraham chi katzij cu "an ni ire pacha
i ubim, pacha i u ch’obom. Rumal-i, n-xui
ta xu bij chique wach i cu ’an na, xak xu
cuxtaj rib ire chique, c'utbal-re chique chi
quiqui rik na wach u sujum chique. *Queb
tzij "uri xu bij i Dios. Nabe, xu bij chique
chi cu ’an utzil chomal chique; i Dios n-
ca t'oron taj. Te'uri, i ucab, xu cuxtaj u
bi ire mismo puwi u tzij-le, chi cu ’an na
pacha i u bim chique. I queb tzij-le n-ca
jalwachix taj. Rumal-i, yoj chi ka rikom ka
to’ic ru’ i Dios lic cul ka c’ux che chi cakil
na pacha i u bim chake. *Rumal u cubibal
ka c'ux-le, lic jiquil i kanima. Lic jiquil oj
‘olic pacha o’onom jun barco yukul rumal
u taq’uibal, dncla u bi. I barco n-ca silab ta
chic we ch’aptal u dncla che jun nim laj abaj.
Xak queje yoj ile: "o i ka yukibal ch’aptal
che i Jesucristo, pa xoc wi chupam i lo’laj
q'uijibal” chuwach i Dios, rumal-i jiquil i
kanima. 1 Jesus chila xoc wi, jakbal re i ka
be yoj. Queje xo’on ire ile, chi ocnak che u
patan chi "atz laj aj cojol ka tzij chuwach i
Dios. I u patan n-tu q'uisic, queje pacha i u
patan i mam Melquisedec ujer.

7

Wach usuc’ i u patan i mam Melquisedec

'I mam Melquisedec-le, queb u patan.
Are “atol tzij pa tinimit Salem” ujer, xak
are aj cojol qui tzij i winak chuwach i ka
nim laj Dios. O’onom lok i mam Abraham,
are xch’acan che i ch’0’0j, xtzalij lok. Are
ca tijin chi be, i mam Melquisedec xa ’e
chu culaxic y xu tz'onoj i 'utz re i Dios
puwi. I mam Abraham ya xtiqui chique
i "atol tzij chi quiqui 'an ch’o’oj ru’. *Ire
ni’pa i xu ch’ac che i ch’o’0j-le, xo’on lajuj
mutzaj che, y xu jach jun mutzaj che i mam
Melquisedec. I u bi i mam Melquisedec
que’elok: “Jun ’atol tzij lic suc’ulic.” 1
tinimit pa xu ’at wi i tzij, Salem u bi, chi
que’elok: “Pa uxlanem.” Queje usuc’ u bi
ile. I mam Melquisedec xak are i atol tzij
“uri puwi i uxlanem. *I mam Melquisedec-
le, n-ta tz'ibawnak we o u kajaw u chuch,
we ‘o ratit u mam; xak n-ta tz'ibawnak wach
alaxic xo’ono, xak wach i u camic xo’ono.
Xui-ri, i u patan ire aj cojol tzij chi n-tu
quisic, laj queje pacha u patan i u C'ojol i
Dios.

“Chi caka ta wi chi i mam Melquisedec
lic nim u ’ij, man i nim laj katit ka mam,
mam Abraham, q’ui xu ya che. ’Is xu ya
jun mutzaj che re i lajuj chi u ch’acom che
i ch’o’'oj. ®Katzij, xo’on panok i u muk u
xiquin i mam Levi "o que che quiqui c’am
jun mutzaj re i lajuj chi quiqui ch’ac i juban
aj Israel winak. 'O que che we je aj cojol qui
q'uexel i winak chuwach i Dios. Queje ile
cu bij i "atbal tzij chi tz’ibtalic. N-ta co’ono
we je cach aj tinimit, n-ta co’ono we xak jun
quijayil, n-ta co’ono we conojel je u muk u
xiquin i mam Abraham, lic re wi ’o que che
chi quiqui ¢’am i tzukbal quib chique. ¢Xui-
ri, i mam Melquisedec-le, nu muk nu xiquin
ti mam Levi, man ire mas ujer chuwach i
mam Levi. Xui-ri i mam Melquisedec xu
c’am 1 jun mutzaj re i lajuj che i nim laj
ka mam, mam Abraham. Ire nim laj mam,
man are ire chi i Dios u sujum i nim laj utzil
chomal che. I mam Melquisedec xak xu
ya u ’ab puwi i nim laj mam Abraham-le.
"Konojel keta’am chi we "o jun cu ya u 'ab
puwi jun rachi’il, ire mas nim u’ij. (Rumal-

* 6:19: I mer tzij xu bij are iri: xoc chirij i cortin. 1usuc’ ile: xoc che i Q’uijibal ‘atzu 71_] I rachoch i Dios
paJerusalen lic nim. Pa quiqui coj wi u’ij i Dios, i paja-le, tasom u pam, cojtal jun c’ul chu
nic’ajal. I nabe tas, “Lo’laj q'uijibal” ca bix che. I ucab tas, “Q’uijibal atz u’ij” ca bix che;
ile ca canaj chirij i cortin. Xui i atz laj aj cojol q’uexelaj o pu’ab coc chila, y xa julaj coc

che i jun junab, cu tz’onbej cuybal qui mac i winak. (Levitico 16)

tinimit Jerusalen wo Or.

7:1: 1tinimit Salem are i

i, keta’am chi i mam Melquisedec, ’atz u’ij
chuwach i nim laj ka mam, mam Abraham.)
¢Chi, chakaxol yoj, ni’pa i aj cojol ka q’uexel
chuwach i Dios ’is que camic are cu rik i 'ij.
I mam Melquisedec, junwi na, man tz’ibtal
chupam u wuj i Dios chi pacha c’a c’aslic.
°Ya i tom chic chi i mam Abraham xu ya
jun mutzaj che i mam Melquisedec. I mam
Abraham-le, are u mam i mam Levi. Que’el
‘uri chi i mam Levi pacha xak xu toj u tant
che i mam Melquisedec. Are i mam Levi-
le, are i qui mam i aj cojol i q'uexel yix
chi quiqui c’am qui tant chiwe wo'or. *I
mam Levi-le, c’a maja calaxic are xc'ulax i
u mam, mam Abraham, pa be rumal i mam
Melquisedec. Rumal-i xe’elok xak pacha
are i mam Levi xtojowic, man c’o pu ch’acul
iumam.

" Are i mam Levi-le, are qui mam i aj
cojol qui q'uexel i winak ujer. Je are ique
chi xqui c’ut u tzij u pixab i Dios chique
i aj Israel winak. Péro i qui chac ique, n-
xtiqui ta chi qui yijbaxic i winak chuwach
i Dios. We ta 'utz xelic, n-tu chac ’uri ca
c’un jun chic chi coj u yijba oj 'utz chuwach
i Dios. Xui-ri, xc’'un chic jun, i u patan ire
queje pacha u patan i mam Melquisedec.
Ire n-are ti jun chique i u muk u xiquin
can i mam Aaron (chi u muk u xiquin i
mam Levi). "“Bay, i patan chi cojbal qui
tzij i winak chuwach i Dios, xelsax piqui’ab
i u muk u xiquin i mam Levi, rumal "uri
xak xjalwa-chix i ujer "atbal tzij chi cu ya i
patan-le chique. *%#’Alaj "uri chi jalwachim
chic i "atbal tzij-le, man i Kajwal Jesucristo
chi ocnak chic che i patan-le, nu muk nu
xiquin ti mam Levi, ire u muk u xiquin can
i mam Juda. Ujer, mi jun chique u muk
u xiquin i mam Juda xqui coj qui q’uexel i
winak chuwach i Dios, man i mam Moises
n-xu ya ta can i patan-le piqui'ab. Xui-ri,
wo’or, ya jalwachim chic.

I u patan i Jesucristo laj queje pacha u
patan i mam Melquisedec ujer
5Lic ca “alijinic chi jalwachim chic i ujer
nojbal, man i c’ac’ laj aj cojol ka q'uexel
lic junwi u patan. 1 u patan ire queje
pacha u patan i mam Melquisedec ujer. *I
Jesucristo, xya’ u patan, n-rumal ta que i
ratit u mam, xui-ri, yatal u patan rumal u
c’aslemal chi ’o u cho’ab chi n-ca q'uis taj.
Man queje iri xu bij i Dios che i Jesucristo:

t 7:17: 7:17,21 Sélmo 110:4

Yet at aj cojol qui q'uexel i winak chinwach
chi n-tu q’uisic a patan.

Xak jun a patan pacha re i mam
Melquisedec ujer.

(Queje ile tz'ibtal chupam u wuj i Diost.)

®Queje ile 'uri, i nojbal ujer xcanaj canok,

man n-tu cho’ab, xak n-tu chac che i qui

to’ic i winak. I ujer tak tzij chi u bim can

i mam Moises n-xtiqui ta chi qui yijbaxic i

winak chuwach i Dios. Péro wo’or, o chic

jun tzij chi 'utz, lic ka cubam ka c’ux che;

wo’or "o chic médo coj tejeb ru’ i Dios.

“] Dios, are xu "an ile, xu cuxtaj u bi ire
mismo puwi u tzij, c’'utbal-re chi katzij i xu
bij. #Péro n-queje ta ile xu ’ano are xya’ qui
patan i juban aj cojol qui q’uexel i winak.
Xui che i Jesucristo, i Dios xu cuxtaj u bi
puwi u tzij are xu ya u patan-le; xu bij che:
Xin cuxtaj in bi are xin bij in tzij chawe, y

n-quin jalwachij ta in nojbal.
Xin bij: “Yet at aj cojol qui q'uexel i winak

chinwach chi n-tu q'uisic a patan.
Xak jun a patan pacha re i mam

Melquisedec ujer.”
(Queje ile tz'ibtal chupam u wuj i Dios™.)

2]le lic "utz chuwach i ujer tzij. I Dios lic

co’on na pacha u sujum chake, man i Jesus
chi Tolke "o chic chuwach, cu cojbej re ka
tzij. *Ijuban aj cojol qui q'uexel i winak, 'ou
chac je q'ui, man xa que q'uisic. Que camic,
y n-quiqui ‘an ta chic qui patan. *Xui-ri,
i Jesus n-ca cam taj, rumal-i n-cu jach ti u
patan che jun chic. »Wo’or, ronojel ’ij sak,
ca tiqui chi quelsaxic chi sak conojel i que
tejeb ru’ i Dios rumal u cubibal qui c’'ux che
ire. Ca tiqui che man c’aslic ronojel ij sak,
cu cojbej qui tzij chuwach i Dios.

“Xe'el "uri, i Jesucristo are i ’atz laj aj
cojol ka tzij chi lic cajwax te chake. Ire lic
‘utz, lic ch’am, n-ta mac atzalal chirij. Ire
junwi chiquiwach i ajmaquib; ’elsam chic
chiquixol, xc’am bi chicaj, y chila "o wi ru’
i Dios. #I juban ’atz laj aj cojol qui q'uexel
i winak quiqui camsaj chicop ’ij ’ij quiqui
sujuj chuwach i Dios. Queje ile quiqui 'ano
tojbal re qui mac ique; te’uri queje quiqui
"an chique i winak, quiqui coj qui q'uexel,
tojbal re qui mac. Péro i Jesus n-tu chac
queje ile cu’ano. Ire xu sujuj rib che i camic,
tojbal re qui mac i winak que’e ’ij sak. Ile xa
julaj xu "ano. *I atbal tzij u tz'ibam i mam



HEBREOS 8:1

Moises ujer, cu ya i patan re aj cojol qui tzij
i winak piqui’ab achiab chi xa je ajmaquib.
Xui-ri, X0’on panok, i Dios xu ya i patan-le
pu’ab u C’ojol. Xu cuxtaj u bi ire mismo, chi
sak laj tzij i cu bij are xu ya u patan pu’ab. I
u C'ojol i Dios lic "utz che u patan, y are wi
que’e 'ij sak.

8

Are i Jesucristo are i gj cojol ka tzij

'Ni'pa in bim chiwe, are i mas ’o u chac
chi qui ta u be are iri: o jun ’atz laj aj
cojol ka tzij lic 'utz, are i Jesucristo chi
cubinak chic pu wikabim i Dios chila chicaj.
2Ire co’on u patan chila pa mer rachoch i
Dios; i rachoch-le lic 'o mas u ’ij man are i
Dios yijbawnak, ne achiab ta je yijbawnak.
3Conojel i "atz laj aj cojol qui tzij i winak,
yatal qui patan chi quiqui sujuj qui sipon i
winak, xak quiqui camsaj i chicop chuwach
i Dios. Rumal-i ’o u chac chi i Jesucristo
xak o i cu sujuj chuwach i Dios, man are
ire i 'atz laj aj cojol ka tzij chila chicaj. ‘We
tene "o chi chuwach i jyub ta’aj, n-aj cojol
ta ka q'uexel 'uri man nu muk nu xiquin
ti mam Levi. Xui i u muk u xiquin i mam
Levi ‘o piqui'ab quiqui ‘an i patan-le. Queje
pacha u bim can i mam Moises ujer. *Xui-
ri, ique quiqui "an qui patan chi xa pacha u
q'uexwach i patan chi ca "antaj chila chicaj.
Keta’am ile man i mam Moises, are xu jek
u yijbaxic i rachoch i Dios ujer, xu ta u tzij
i Dios. Queje iri xbix che: “Cha ’ana pen
awib chu yijbaxic ronojel pacha ca "anaw i
xin c’ut chawe chila tzam jyub.” Queje ile
xu bij i Dios che®. ¢Xui-ri, i u patan i Jesus,
mas nim u ’ij chuwach i qui patan i aj cojol
qui tzij i winak-le, man ire aj uc’anel re jun
ka trat ru’ i Dios mas 'utz chuwach i jun ujer.
Mas "utz man i Dios u bim chi lic coj u to.

7 ujer trat we tene 'utz xelic, n-tu chac
‘uri jun chic trat cac’. ®Péro n-kas ta
‘utz xelic, rumal-i i winak n-'us taj xe el
chuwach i Dios. Chupam u wuj i Dios, queje
iri tz’ibtalic:

IKajwal Dios cu bij: curik ni 'ij quin "an chic
jun trat c’ac’ cu’ i aj Israel winak, cu’
i aj Juda winak.

°N-are ta pacha i trat chi xin ’an cu’ i catit
qui mam ujer.

*
8:5: Exodo 25:40 T 8:12: Jeremias 31:31-34

I trat-le, xin "an cu’ chupam i ’ij chi are xin
chap che i qui ’ab, ’elsabal-que pa
jyub Egipto.

Péro ique xco’'taj can u ‘onquil in trat;
rumal-i xe wo’taj canok.

(Queje ile cu bij i Kajwal Dios.)

1Xak cubij: Are curik chici’ij, quin "an chic
jun trat c’ac’ cu’ i aj Israel winak.

I trat chi quin’an cu’are iri: quin yain atbal
tzij piqui jolom ique; quin tz'ibaj in
no’oj pa canima ique.

Te’uri, quin "an che wib lic in Dios que ique;
xak ique lic je winak we yin.
1Co’on panok, conojel caquetamaj in wach,

mi jun quin u c’ut chic chique i rachi’il,

n-quin u c’ut ta chic chique i ratz u cha’.

N-ta chic "uri u chac, man conojel caqueta-
maj ni in wach,

chi ch'utik, chi nimak caquetamaj ni in
wach.

2 Quin cuy ni qui mac, n-quin c’unsaj ta
chic chin c’'ux ni’pa i mac atzalal qui

anom.

(Queje ile tz'ibtal chupam u wuj i Diost.)

BWe xu bij i Dios chi "o chic jun trat c’ac’,

"alaj "uri chi ya xa elab i nabe trat. Ni’pa tak

i ca tijin u ’elabic, chi n-kas ta 'utz chic, we’

"uri ca sachic.

9
Wach u cojic u’ij i Dios ujer

'Tujer trat chi xu ya caniDios cu’ i winak,
"0 1 usuc’ chupam re i cojbal u’ij ire, xak o
jun rachoch i Dios "antal cumal i winak. 21
u yijbaxic qui 'anom che i rachoch-le, queje
iri: "o jun cudrto nabe; chila xqui coj wi jun
u taq’uibal wukub cantil chom, xak "o jun
mexa chila chi are u q'uijibal i caxlanwa chi
qui jachom che i Dios. I u bi i cudrto-le:
“Lo’laj q'uijibal”, u bi. *Xak "o chic jun ral
cudrto chirij panok, rumal jun c’ul cojtal pa
nic’aj. Tu bi i ucab cudrto-le: “Q’uijibal "atz
u’ij.” *Chila "o wi jun altar, éro u wach, pa
quiqui poroj wi i inciénso. Xak chila "o wi
jun caxa, i chirij chuwach, lic 6ro, xak queje
i chupam. Quiqui bij che i caxa-le: “U caxa
ikatrat ru’iDios.” Chupam i caxa-le ‘o jun
boj 6ro, o mana* chupam. Xak chupam i
caxa 'o can u ch’amiy i mam Aaron chi xpe
u tux ujer. Xak chupam i caxa ’o can i queb

*
9:4: I mana are i wa aj chicaj chi i Dios xu ya chique i aj Israel,

tzukbal-que are xe bin wi che i jyub tz'inilic. (Exodo 16:14-36)

tz’alam abaj chi tz'ibtal i lajuj u tzij u pixab
i Dios chuwach; ile u yom i Dios chique are
xu yijba u trat cu’. *Puwi i caxa ‘o queb
qui q'uexwach angel, “querubines” ca bix
chique. Are u chac ile, c’utbal-re chique
i winak chi i Dios ’o chila cu’. I qui xic’
ique qui licom puwi i caxa. I u wi i caxa,
“Q’uijibal re i cuybal mac” ca bix che. Péro
n-tu chac mas quin bij puwi ile wo’or.

¢Queje ile xqui yijba i q’uijibal pa quiqui
coj wi u 'ij i Dios. Que oc i aj cojol qui
q'uexel i winak pa nabe cudrto chu "onquil
i qui patan ’ij ij. ’Péro mi jun coc che
ucab cudrto, xui i ‘atz laj aj cojol qui q'uexel
i winak coc chila; xa julaj che jun junab
coquic. Are coquic, ‘o u chac cu c’am bi
u quiq’uel chicop, cu sujuj chuwach i Dios.
Are i quic’-le are tojbal u mac ire, xak tojbal
qui mac i winak. *Ru’ tak ile, i u Tewal i
Dios cu c’ut chake chi tz’akat® o i u cho’ab
ujer trat, n-ti ocbal que i winak ¢’a chuwach
i Dios. °Ronojel ni'pa i xqui ’an ique, xa
xu q'uexwachij chake yoj wo’or. Ni'pa i qui
sipon, ni'pa i qui q’'uexel chi xqui camsaj
chuwach i Dios, n-xtiqui ta chi qui to’ic i
winak; ique c’a xqui na i qui mac piqui c’'ux.
“Ni’pa tak i costimbre-le, n-xe u to taj, man
xa re i qui ch’acul: wach i quiqui tijo, wach
i quiqui tu’u, wach i costdmbre re i ch’ajbal
i qui ch’acul. Ronojel ile n-ta chic u chac
are cu rik i’ij chi Dios cu jalwachij i ujer tak
costimbre.

N-ta chic u chac ca sujux ka q'uexel waral
uLic katzij, ile jaltajnak chic, man i Cristo
ya c’'un-nak chic. Ire ca tijin chu "onquil u
patan chi are "atz laj aj cojol ka tzij chuwach
iDios; caka rik i utzil chomal re i Dios rumal.
I q'uijibal pa co’on wi u patan i Cristo, mas
"utz, mas chom chuwach i jun, man n-"antal
ta cumal i winak, xak n-aj chi taj chuwach
ijyub ta’aj. I Cristo ya ocnak chic che i
mer q'uijibal chi ’atz u ’ij, chila chicaj; xa
julaj xoquic, y n-ta chic u chac co’on chic
ile. Are xoquic, mas ’utz i xu sujyj ire che i
Dios. N-are tu quiq’uel jun ral chabat, xak
mi u quiq’uel jun ral me’ xu sujuj, lic are
u quiq’uel ire xu sujuj, tojbal re i ka mac
yoj. U tojom i kelbal chi sak chi n-tu q'uisic.
81 winak, we o jun chi n-kas ta ch’am

chuwach i Dios, ca ’ani "uri rawasil che, chi
ca quirix i u chajil jun ral me’ chirij, we xi
u quiq’uel jun toro, we xi re jun ral chabat.
Te’uri co’on chic ch’am laj winak. **Bay, we
are i quic’-le co’onbej ch’am chique i winak,
are mas 'utz 'uri u quiq’uel i Cristo co’onbej
ch’am che i ka c’ux yoj. I Cristo, uc’am
rumal i u Tewal i Dios, xu sujuj rib tojbal
re ka mac chuwach i Dios. Ire chom, n-ta
tz'il, n-ta mac che. I u quiq’uel ire cresaj ni
ka mac pa ka c’'ux. Te’uri caketamaj pa ka
c’ux chi n-ta chic ka mac chikij. N-caka "an
ta chic i ujer tak costumbre chi n-tu chac,
chi n-ta co’on-re chake, man xui che i Dios
C’aslic caka ’an ni u chac, caka coj ni u’ij.
“Ujer, i winak "o qui mac man n-xqui ’an
taj pacha i cu bij i nabe u trat i Dios cu’;
wo’'or o chic jun trat c’ac’. Are i Jesucristo
areiajuc’anel reitrat-le. Rumal-i, ni’paioj
sic’tal rumal i Dios caka rik ni ka c’aslemal
ru’. I Dios u bim chake chi cu ya jun ka
c’aslemal chi n-ca q'uis ta chic. Caka riko
man xa 'an jun camic tobal ke yoj: i camic-
le are i camic xic’aw wi i Jesucristo, tojbal re
i kelbal chupam i ka mac. *Wach u sujum
i Dios chake, n-queje tene ca yataj-i chake
ma ta xcam i Jesucristo. Iweta’am chi jun
kajawxel que u pixbaj i rac’al pa que canaj
wi che ubitak que chi qui jujunal. Péro ique
n-ta piqui’ab quiqui chap tan, c’a cacoy’ej
na we xcam i qui kajaw. Y Wach i u sujum
chique, n-quiqui chap ta tan, man c’a c’as
i nim laj winak. We xcam ’ut, te’uri ‘o
chic piqui'ab quiqui chapo wach yatal can
chique. ®*Xak queje xo’on li nabe trat ile ru’
i Dios, n-tu cho’ab, c’a xe camsax ni juban
chicop chuwach i Dios. *Cha c’un pi c’ux
wach xqui ’ano: xe qui camsaj juban ral
tak me’ xak juban ral tak chabat chuwach
i Dios. Te’uri i mam Moises xu bij chique
i winak ronojel i tzij pixab re u "atbal tzij i
Dios. Are xquis ile, xu chap i qui quiq’uel
i chicop y xu coj ya ru’. Te’uri xu chap jun
u’ab che’, hisépo u bi, xak jubi’ rismal chij,
cak catzunic; xu ch’ensaj i u "ab che’ ru’ i
quic’-le, y xu quirij chuwach i mismo wuj
pa tz'ibtal wi u atbal tzij i Dios, xak xu quirij
bi piquiwi i winak. * Are ca tijin chu "onquil
ile, xu bijitzij-i chique: “Iu cojiciquic’™-i, cu
yaucho’ab ika trat ru’ i Dios. Lic are i Dios

T 0:8: Imer tzij xu bij are iri: tz’akat C’0 i Lo’laj q'uijibal (pa rachoch i Dios "antal cumal i winak). I
usuc’ ile are iri: I qui costiimbre chi cojbal u ’ij i Dios quiqui "ano, are ile n-ca yaw ta chique

que tejeb chuwach i Dios.

u bim chi chaka "ana pacha cu bij i trat-i.”
Queje ile xu bij i mam Moises chique. *Xak
Xu quirij i quic’-le che i cérpa chi rachoch
i Dios. Te'uri xu quirij puwi tak i ‘o chila
chi cu rik u chac re cojbal u ’ij i Dios. #Iu
"atbal tzij i Dios cu bij chi laj ronojel craj u
"anic ch’am che ru’ quiq’uelaj. We n-ta jun
cayaw i quic’, n-ta cuybal mac ’uri.

I Jesucristo xic’aw che i camic ’elsabal re
qui mac i winak
#Rumal-i, o’onom lok xe qui camsaj i
chicop y xqui quirij i quic’ puwi ronojel
tak ile, co'onbej ch’am che. 1 cdrpa chi
rachoch i Dios, ru’ ni'pa tak i o chupam,
xa u q'uexwach i mer u q'uijibal i Dios chila
chicaj. Xui-ri, wach tak i ’o chila chicaj mas
"0 u’ij, rumal-i, xajwaxic xsujux i quiq uelaj
chimas 'utz chuwach i qui quiq'uel i chicop.
% Man n-are ti pa rachoch i Dios waral
chuwach i jyub ta’aj pa xoc wi i Cristo chu
sujuxic u quiq’uel; ire lic chila chicaj xoc
wi, pa mer ‘o wi i Dios. I rachoch i Dios
chi, chuwach i jyub ta’aj, xa yijbam cumal
i winak, xa u q'uexwachim i mer u q'uijibal
iDios. Chila chicaj, i Jesucristo o chuwach i
Dios cojbal-re i ka tzij yoj chuwach. *Waral
chuwach i jyub ta’aj, i "atz laj aj cojol qui
tzij i aj Israel winak chi junab junab coc pa
Quijibal ’atz u ’ij, chu sujuxic u quiq’uel
chicop chuwach i Dios. Péro i Cristo n-
queje ti ile xu “ano. Ire, are xu sujuj i
quic’ chuwach i Dios, lic are u quiq’uel ire
Xu sujuj. Xa julaj xu ’ano, n-q'uialmul taj.
% We tene ‘o u chac chi q'uialmul cu sujuj
rib i Cristo, xu jek tene li u "onquil-i chu
xebal li ’ij sak. Péro n-queje ta xu 'an ile.
Wo’or, che tak i q’uisbal ’ij-i, i Cristo c’un-
nak chu sujuxic rib; ile xa julaj xu ’ano, n-ta
chic mas u chac cu 'an ile. Are u camic-le,
are i ’elsabal re i ka mac; rumal-i xc’unic.
7 Conojel i winak, xa julaj que camic, te'uri
ca 'an ni ‘atbal tzij piquiwi. *Queje ile i
Cristo xa juyac xcamic, crelsabej qui mac
u quial winak. Co’on panok ca winakir
chalok. N-are ta rumal i relsaxic qui mac i
winak are ca winakir tan chic, man u’anom
chic ile. Ca c’un chu tz’akatsaxic i quelbal
chi sak ni'pa i coy’em ire.

10
'1 ujer ’atbal tzij chi xu tz'ibaj i mam
Moises xa pacha u q'uexwach i mer sakil

*
10:7: Salmo 40:6-8

chi xc’'un chirijil; xa to’ u nabeal i mer
usuc’. [ ujer "atbal tzij-le n-ca tiqui ta chi
qui suc’baxic i winak chuwach i Dios. Tupu
chi junab junab quiqui sujuj u quiq’uel
chicop chuwach, xui-ri n-ca tiqui ta chi qui
suc’baxic ni'pa i que tejeb ru’ i Dios. *We
tene are u quiq’uel chicop xtiqui chi qui
suc’baxic i winak, ya tz'akatnak tene chic
‘uri, xa julaj tene-ri xqui ‘ano. I winak
chi quiqui sujuj chicop chuwach i Dios, we
tene xresaj i qui mac, quiqui na ne u be-
ri piqui c’'ux chi n-ta chic qui mac chiquij.
3Péro n-queje ti ile. I u sujuxic u quiq’uel
chicop junab junab, n-xresaj ti qui mac; i
costumbre-le xa cu c’unsaj tan chic piqui
c’ux chi’o qui mac. *Man i u quiq’uel i toro,
xak i ral tak chabat n-ca tiqui ta chi relsaxic
i qui mac i winak.
>Rumal-i, are ya ca pe i Jesucristo chi
chuwach i jyub ta’aj, queje iri xu bij che i
Dios:
Yet n-cawaj ti u quiq’uel chicop ca sujux
chawe;
xak n-cawaj ti to’ wach tak i ca sujux
chawach.
Pu q'uexel ile a yijbam in ch’acul (chi ca
sujux na chawe).
“N-cu maj ta a wach ca porox chicop
chawach;
n-cu maj ta a wach ca sujux q'uexelaj
chawe, ’elsabal qui mac i winak.
’Rumal-i xin bij: “Nim laj Dios, chi in "o wi,
in c’'un-nak
chu "anic wach i cawaj yet; quin "ano pacha
i tz'ibtal can chupam i ujer wuj chi
quin ‘an na.”
(Queje ile xu bij i Jesucristo che i Dios ™)
sChe i tzij-le, caka ta wi chi Jesucristo
nabe xu bij chi i Dios n-craj ta chic u
quiq’uel chicop, xak mi ne wach tak i quiqui
sujuj chuwach. N-craj ta ca sujux chicop,
xak n-craj ta ca porox chicop chuwach,
‘elsabal qui mac i winak. N-craj taj, tupu
i ujer "atbal tzij xbin ile chi quiqui ano.
*Te’uri xu bij: “Nim laj Dios, chi in "o wi,
in c’'un-nak chu ’anic wach i cawaj yet,”
xcha. Caka ta 'uri chi i Dios xresaj i nabe
costimbre re u camsaxic chicop, y xu ya
u camsaxic i Jesucristo pu q’uexel ile. *I
Jesucristo xu "ano wach i xraj i Dios. Rumal-
i konojel yoj oj chom chic pa kanima, man

ire xu sujuj u ch’acul tojbal ka mac. Xa julaj
XU ’ano, y n-ta chic mas u chac cu ’an ile.
“Conojel i aj cojol q'uexelaj que i aj Israel
winak, quiqui "an qui patan ’ij 'ij. Nic are
wi quiqui sujuj qui quexel i winak, péro n-
ta que’el wi chique, man n-ca tiqui ta chi
relsaxic qui mac i winak. *?Péro i Jesucristo
n-queje ti ile xu "ano. Xa julaj xu sujuj rib,
elsabal qui mac i winak, y xo’on ile. Te’uri
xcubi pu wikabim i Dios chila chicaj. *Chila
croy’ej wi, c’a cu rik ni ’ij are que ya’ ni aj
ch’o’oj pa rakan u’ab. *Xa julaj xu sujyj rib;
queje ile xe u chomarsaj que’e ’ij sak chiquij
ni’pa i je re ire. Xo’on chique chi n-ta chic
mas cajwax chique chuwach i Dios. *Xak u
Tewal i Dios cu alijinsaj chake chi sak laj tzij
ileT. Nabe, cu bij:
1“Co’on panok are i trat quin "an cu’ ique are
iri:
quin ya in ’atbal tzij pa canima ique;
wach in no’oj yin, quin tz'ibaj piqui nojbal
ique.
(Queje ile xu bij i Kajwal¥.)
v Xak cu bij:
N-quin c’unsaj ta chic chin c’ux ni’pa i mac
atzalal qui "anom.
(Queje ile xu bij8.)
¥ Bay, we ’elsam chic i ka mac chikij, n-
ta chic u chac "uri we ca sujux tak i sipon,
tojbal re i ka mac.
Choj tejeb ru’ i Dios
® Rumal-i, wachalal, rumal u quiq’uel i
Jesucristo, coj tiqui chi oquic chuwach i
Dios pa Q'uijibal ’atz u ’ij, lic n-caka xij ta
kib chi oquic. ®I Cristo u jakom jun c’ac’
laj kocbal bic chuwach i Dios", jun ocbal bic
c’aslic. Rumal u ch’acul ire, jaktal i ocbal-
le chake. 2 Are i Jesucristo are i 'atz laj aj
cojol ka q’uexel yoj pa rachoch i Dios chila
chicaj. %Choj tejeb ru’ i Dios lic ru’ ronojel
ka c’ux; maka "an queb ka palaj chu "onquil,
chaka ’ana ru’ u cubibal ka c’'ux sakil. Ire
u "anom chic ch’am che i kanima?, rumal-
i, cu na ka c’ux chi n-ta chic ka mac; xak
i ka ch’acul ch’ajtal chic ru’ i ch’am laj ya.
2 Choj "olok jiquil ka c’'ux che, chi cakil na
wach tak u sujum i Dios chake. Mako’taj can
i cubibal ka c’'ux che, xak ma ba’crij ka c’'ux

chi roy’exic, man i Dios lic co’on na wach
u sujum chake. *Chaka to kib chakawach
chu nimarsaxic i c’axnabal ka c’ux, xak chu
’anic i 'utz. *Xak are wi, chaka molo kib;
maka mayij u "onquil. Katzij, je "o jujun n-
quiqui mol ta chic quib ku’. Péro ’utz caka
mol kib yoj man queje ile caka ya u cowil ka
c’'ux chakawach, e te le chic-i wo'or, man ya
ca nakajab i ij re u c’unic tan chic i Kajwal.

%Yoj chi keta’am chic i sak laj tzij, we xa
chu "onquil coj oc tan chic chi macunic, n-
ta chic jun chic ka q'uexel "uri, tojbal re i
ka mac. ¥ We queje ile caka "ano, makoy’ej
"uri chi Dios cril to’bal ka wach; xa cakoy’ej
i nim laj tojbal mac ca pe na pakawi. Xa
cakoy’eji’a’ chi cu sachsaj ni qui wach ni’pa
i je aj ch’0’oj ru’ i Dios¥. 1 aj Israel winak,
we jun chique cro’taj can u ‘onquil i "atbal
tzij tz'ibtal can rumal i mam Moises, ca
camsaxic. We je queb oxib xqui bij chi queje
o’onom ile, ca camsax "uri rumal u mac. N-
ta to’bal u wach. ®Bay ;wach nawi "uri ca
majawic we jun u jachom rib pu’ab u C’ojol
iDios, te’uri cu kel canok? Ca majaw "uri cu
tij i tojbal mac, man xa ca tijin chu kajsaxic
u’ij u quiq’uel i Jesucristo chi elsawnak u
mac. Are u quiq'uel i Cristo are i c’'utbal-
re chake chi i Dios coj u to na pacha u bim
chake. Péro i achi-le u yo'yam i lo’laj u
Tewal i Dios chi u c’'utum i utzil chomal re i
Dios che. *Cu toj na 'uri u mac. Keta’am ile
man i Kajwal Dios xu bij: “I tzalijbal u wach
chique, wach i qui "anom, we-yin u "onquil
ile. Yin quin yaw i tojbal mac chique, wach
i qui "anom.” Queje ile xu bij¥; i u wuj i Dios
xak cu bij; “I Kajwal Dios cu "an ni "atbal tzij
piquiwi i winak je re ire.” Queje ile cu bij".
1 jun chi xa cu petsaj roywal i c’aslic Dios
jto'wach ire are ca tzak na pu ’ab! (Cax u
tojic u mac cu ’ano.)

Cha c’un chi c'ux wach iwilom ujer, are
C’a te xi coj i sak laj tzij; nim i c’ax xpe
chiwij, xui-ri xi ch’jjo ru’ u cowil i c’'ux. **’0
jujun chiwe yix chi xix qui to’ta, xix qui
yo’ya chiquiwach conojel i winak. Xak ’o
jujun chiwe chi xi junamsaj i wach cu’ i que
tijin chi rilic i c’ax-le; rumal-i xak yix xi tij
icax cu’. *Xeitoije tzapilic man xiwil

t 10:15: Are iuTewal i Dios xu ya i u tzij i Dios-i pu julom i mam Jeremias ujer. * 10:16: Jeremias 31:33 § 10:17:

Jeremias 31:34
quitztal chic rij (ru’ quic’). E: 10:27: Isafas 26:11

32:36, Salmo 135:14

10:20: 1 tzij xu bij waral-i are iri: chirij i cortin.

§ 10:30: Deuterondémio 32:35

T 10:22: I mer tzij xu bij are iri: i kanima

10:30: Deuteronémio

to’bal qui wach. Ni'pa i tzel quix quilo xqui
maj ubitak iwe; xui-ri, xix quicotic xi ch’ijo.
N-xix bison taj man iweta’am chi "o ubitak
iwe chila chicaj chi mas 'utz na chuwach
ile chi xmaj chiwe; ile lic n-ca q'uis ta chic.
%Rumal-i, mi sach u cowil i c’'ux, man nim
i cu sipaj i Dios chiwe rumal. *Ma ba’crij i
c’'ux chupam i c’ax, xa chi ch’ija c’a qui q'uis
ni uanic ni’pa i craj i Dios chiwe chi qui ’an
na. Te'uri ca ya’ na chiwe wach u sujum ire.
¥ Chupam u wuj i Dios, queje iri cu bij:
N-q’uial ta chic ’ij ca canajic, te’uri i jun chi
ca c’unic, ca c’un na; n-ca baytaj taj.
»1 winak chi qui jachom quib pin’ab, chi
"utz qui c’'ux chinwach, ique "o ni qui
c’aslemal rumal u cubibal qui c’'ux
chwe.
Péro we jun ca tzalij tan chic, yin n-quin
quicot ta uri ru’.
(Queje ile cu bij i Diost.)

»Péro yoj n-oj ta cachi’il ique chi que
tzalij chiquij; n-oj ta queje pacha ique chi
ca sachsax qui wach. Yoj oj cachi’il i juban
chi qui cubam qui c’'ux che i Kajwal, rumal-i
coj el na chi sak junam cu’.

11

Wach usuc’ i cubibal c’uxij che i Dios

Jun, we ’o u cubibal u c’'ux che i Dios, lic
cuna 'uri pu c'ux chi cril na wach i roy’em.
N-ta co’ono we ¢’a maja crilo, xui-ri reta’am
chi katzij cril na. *I katit ka mam, lic "o i
u cubibal qui c’ux che i Dios, rumal-i i Dios
"utz xe rilo.

3Rumal u cubibal ka c’'ux che i Dios,
keta’am chi ire, ru’ u ch’awbal, xu winakir-
saj i caj, 1 jyub ta’aj. Rumal-i, ni'pa i cakil
wo’or, are i Dios xu yijba ru’ u ch’awbal, n-
che ta tak wach ca iltaj u wach xu yijba wi.

“Ujer i a-Cain, i a-Abel xqui sujuj qui
sipon chuwach i Dios. I a-Abel, lic xu cuba
u c’ux che i Dios, rumal-i, wach i xu sujuj
che i Dios mas 'utz xelic chuwach i xu sujuj
i a-Cain. Rumal-i, i Dios "utz xril i a-Abel,
xak 'utz xril i u sipon che. Rumal-i, i a-
Abel tupu ujer tan camnak chic, yoj wo’or
keta’am wach i mer 'utz laj cubibal c’uxij,
rumal wach xu ’an ire.

sXak i mam Enoc, lic xu cuba u c’ux che
i Dios. Rumal-i, lic c’aslic, xc’am bi chicaj
rumal i Dios. Rumal-i, n-xriktaj ti u ch’acul
chi, man i Dios u ¢’'amom bic. Are c’a maja

t 10:38: Habacuc 2:3,4

ca c’am bi i mam Enoc rumal i Dios, ni'pa
i xu "ano, 'utz xril i Dios. Queje ile tz’ibtal
chupam u wuj i Dios. ¢Xui-ri, we n-cul ti ka
c’'ux che i Dios, n-coj tiqui ta "uri chu "anic
wach cu maj u wach. We cakaj coj tejeb ru’
iDios, "o u chac caka cojo chi katzij 'o i Dios;
xak o u chac chi cul ka c’ux che, chi ire cu
ya i’utz chique ni’pa i quiqui tzucuj.

’I mam Noe ujer, lic cul u c’ux che i Dios.
Rumal-i, are xbix che rumal i Dios chi "o
tak i ca petic chi n-rilom taj, i mam Noe xu
cojo. Xoc il che wach i xbix che, y xu yijba
jun nim laj barco pacha xbix che rumal i
Dios. Chupam i barco-le xe u ¢’ol wi i rixokil
ralc’wal. I mam Noe, lic cul u c’'ux che i Dios,
péro i juban winak n-ti u cubibal qui c’ux
che, rumal-i, xe camic; queje ile xa "alijinic
chi ique lic o qui mac. Péro i mam Noe-le,
‘utz xe’el chuwach i Dios, man queje cu ’an
i Dios ile chique ni’pa i cul qui c’ux che.

¢#Xak i mam Abraham ujer, lic cul u c’'ux
che i Dios. Rumal-i, are xsiq’'uix rumal i
Dios, xu cojo wach i xbix che. Xel pu tinimit
y xu maj bi u be, n-reta’am taj pa i ca ’e wi.
Xui-ri, xa ’ec man cul u c’ux che i Dios chi
ca c’am bi che i jyub chi xsujux che rumal i
Dios. °I mam Abraham xa e jekel che i jyub
chi Dios u sujum che; chila xq'uiji wi pacha
jun aj naj petnak, pacha n-re ti jyub-le. Xu
ch’ijo man cul u c’ux che i Dios; reta’am chi
co’on panok ca ya’ na che, ni’paisujum che.
Irachoch chila, n-xan taj, to’ pacha lon. Xak
queje i rachoch a-Isaac chila, chi rac’al; xak
queje i rachoch i a-Jacob chi riumam. Xak
chique ique, i Dios u sujum i jyub-le. *Queje
ile xu’an i mam Abraham, man roy’em chic
roquic che jun chom laj tinimit chila chicaj.
Chila, "o u q'uijibal n-to’ ta lon ’antal che,
"0 u cubibal chi n-ca q'uis ta chic; man i
tinimit-le are i Dios ch’obow-nak u ’onquil;
xak are ire xu yijba.

"Xak i ati S4ra (chi rixokil i mam Abra-
ham) ’o i u cubibal u c’'ux che i Dios, rumal-
i, tupu ire n-calan taj, i Dios xu ya u cho’ab
che. Te’uri xq'uiji rac’al, tupu nim laj winak
chic. Queje ile xu ’an i Dios che, man xu
cojo chiiDios lic cu ’an na pacha u bim che.
2Queje ile, i mam Abraham, pu rijal xq uiji
i rac’al. Xo'on panok lic xe q’uiar u muk
u xiquin pacha u q'uial i ch’umil, pacha u
q'uial i seneb chu chi’i ya.

“] mam Abraham, ru’ u c’ojol, xak ru’ i
riumam, n-xqui sach ti u cubibal qui c'ux
che i Dios. N-xqui sach taj, c’a are wi xe
camic, tupu c’a maja ca ya’ piqui'ab wach
u sujum i Dios chique. Xe’elok pacha c’a naj
xquil panok wach u sujum i Dios chique, y
xqui cuba qui c'ux che. Lic xe quicotic are
xquilo. Xqui bij ique chi i qui tinimit n-
chi taj chuwach i jyub ta’aj. Xqui bij ique
chi waral pacha to’ je aj naj je c’'un-nak, to’
je aj ic’awel waral, ne te aj chi. *Pachin
cu bij queje ile, "alaj 'uri chi c’a maja cu
rik i mer u tinimit, c’a ca bin chu tzucuxic.
Ique n-xqui ch’ob ta chic qui tinimit pa je
petnak wi. We tene xqui ch’ob chic tzalijic
chila, xe tzalij tene-ri. **Xui-ri, xqui rayij
jun qui tinimit lic 'utz na chuwach i pa xe ’el
wi, man xqui rayij i qui tinimit chila chicaj.
Rumal-i, i Dios n-ca q'uix ta che, are ca bixic
chi ire qui Dios ique. ’Alaj chi n-ca q'uix ta
che man u yijbam jun qui tinimit.

7] mam Abraham ujer, are xtijaw u "ijol
rumal i Dios, ’ilbal-re we o u cubibal u
c'ux che, ire xu c’utu chi katzij lic cul u
c'ux che i Dios. ’Alaj ile, man xu sujuj u
camsaxic u c’'ojol chi a-Isaac, pacha jun u
sipon chuwach i Dios. Queje ile xu "ano,
tupu xajuniuc’ojol. Areirac’al-le,iDios u
bim canok chi que q'uiar ni u q’'uial u muk
u xiquin i mam Abraham rumal. *Ujer, i
Dios ubim che: “Rumal awac’al a-Isaac, que
q'uiar i a muk a xiquin.” *I mam Abraham
reta’am chi "o puab i Dios cu c’unsaj sak
chuwach jun camnak. Xe’el 'uri chi i mam
Abraham pacha xril u c’ojol camnak te’ek,
y c’un-nak chic sak chuwach.

® Xo'on panok, xak i mam Isaac xu
alijinsaj u cubibal u c’'ux che i Dios: xu bij
chique i rac’al chi katzij ca ya’ na chique
ni’paiusujumiDios chique. I quibiirac’al-
le: jun, a-Jacob; i jun a-Esau. #Xo’on panok,
i mam Jacob-le xu "alijinsaj u cubibal u c’'ux
che i Dios. Are ya ca camic, xu c’am u cho’ab
che u ch’amiy, xu xucba u jolom, y xu coj u
’ij i Dios. Xu ya u ’ab piquiwi i riumam y
xu bij chique wach i "utz co’on i Dios chique
co’on panok. I riumam-le, je rac’al i ma
Jose. 2Xo’on panok, xak i mam Jose-le xu
alijinsaj u cubibal u c’'ux che i Dios are ya
ca camic. Xu bij chi co’on panok i aj Israel

winak que 'elsax na piqui’ab i aj Egipto. Xu
bij canok chi chiqui c’ama bi u bakil cu’, are
que ’ec.

#Xo'on panok, xak i u kajaw u chuch i a-
Moises xqui ‘alijinsaj u cubibal qui c’'ux che i
Dios. Che tak i ’ij-le, xel jun tzij rumal i "atol
tzij, chi je ni’pa i ral tak alabom que alaxic,
que camsaxic. Are xalax i a-Moises, xquil u
kajaw u chuch chi lic chom laj ac’al. Lic cul
qui c’ux che i Dios chi que u to na; rumal-i,
n-xqui xij ta quib che i 'atbal tzij-le. Ique,
oxib ic’ xcuwaj i ac’al-le. *Xo’on panok,
xak i mam Moises-le xu ’alijinsaj u cubibal
u c’'ux che i Dios. Are achi chic, xro’taj can i
u patan pa rachoch i atol tzij man ire pacha
ralab i u mi’al i "atol tzij pa Egipto. *Ire xu

ch’obo chi n-us taj” cu tij i "utz i chom cu’
i ne te re i Dios man ile xa quic’awic, xa ca
sachic. Xu ch’ob ire, chi mas 'utz cu tij ni
c’ax cu’ i winak chi je re i Dios. *Xu ch’ob
ire, 'utz we cu tij uyej rumal u cubibal u c’'ux
cheiCristo. Queje ile xu ch’obo man roy’em
na wach u sujum i Dios che. Xu ch’ob ire,
mas 'utz ile chuwach ronojel tak i beyomal
chila pa Egipto. ¥Rumal u cubibal u c’ux
che i Dios, xel i mam Moises pa jyub Egipto.
N-xu xij ta rib che i roywal i "atol tzij, xui-ri,
jiquil u c’'ux xa ’ec, pacha xril u wach i Dios.

#Xo0’on panok, i mam Moises xu ’alijinsaj
tan chic u cubibal u c’'ux che i Dios are xu
bij chique i aj Israel winak chila pa Egipto
wach u bim i Dios che. Xu bij chique,
chiqui camsaj jun ral chij, y chiqui quirij u
quiq’uel che tak uchija che i cachoch. Xu
bij chique, chi queje ile mi ta jun cac’al ca
camic are quic’aw i dngel aj camsanel que
ac’alabatzibT. »Xo’on panok, xak i aj Israel
winak xak xqui "alijinsaj u cubibal qui c'ux
che i Dios are xe ic’aw chupam i Mar Cak.
Cha c’un chi c’'ux, are xe oc bi chu chi’ i ya,
are 'uri i Dios xu jak u pam i mar; queje
ile, chakij i qui be xe "ax ch’akap. Xui-ri, i
aj Egipto winak, are xqui tij te ic’awic, xe
muktaj can pa ya.

® Xo'on panok, i aj Israel winak xqui
"alijinsaj tan chic u cubibal qui c’'ux che i
Dios are xe sutin chirij i tinimit Jerico. Are
xel wukub ’ij i qui sutinic, xwulij bi i nim
laj tapia re i tinimit-le, are ’uri xe oc pa

11:25: We tene xu ano, que’elok ajmac laj winak chuwach i Dios man i aj Egipto n-xqui coj

ti u’ij i Dios; i mam Moises, aj Israel winak.
aj Egipto.

T 1128: 14ngel xc'unic camsabal que i ac’alab

tinimit. * Xak i ixok Rahab xu ’alijinsaj u
cubibal u c’'ux che i Dios. Ire ajmac laj ixok,
chuwach u ch’acul cu ch’ac wi u mer, péro
‘utz xu ’ano are xe u to i winak re i Dios. Je
queb takon je aj Israel, xe oc pa Jerico (chi
u tinimit ixok Rahab), quiqui tzucuj wach
ch’acbal re i tinimit-le quiqui "ano. Ixok
Rahab xe u to; rumal-i, n-xcamsax taj are xe
camsax i juban chi n-xqui "an ta cas i Dios.

* ;Wach chic mas quin bij chiwe? Xui ile.
Man n-ta tiémpo quin bij chiwe wach i xqui
"an i ka mam ma Gedeon, xak i mam Barac,
xak i mam Sanson; xak wach i xqui "an i
mam Jefte, i mam David, i mam Samuel,
xak i tak ajbil u tzij i Dios. *Ique, rumal u
cubibal qui c’'ux che i Dios, "o jujun chique
xe tiqui che i ch’o’0j cu’ juban chic tinimit.
"0 jujun chique ‘o qui patan re "atol tzij chi
lic suc’ulic xqui "an che i qui patan. Rumal
u cubibal qui c'ux, i Dios xe u to chu rikic
pacha i u bim can chique. Xak ’o jujun xe
"e min cu’ i coj, péro i Dios xe u to rumal u
cubibal qui c’'ux che, y xu tz’apij qui chi’ i
coj. *’0 jujun xe min pa ‘orno, Xui-ri n-xe
cam taj tupu nim i u cho’ab i’a’; "o jujun laj
xe camsax ru’ ch’ich’, péro i Dios xe u to. 'O
i n-ta qui cho’ab, péro rumal u cubibal qui
c’ux che i Dios, lic xq'uiji qui cho’ab. Xak
’0 jujun, are xqui ‘an i ch’o’oj cu’ i aj naj,
"utz xe elic; xe coktaj bi je aj ch’o’oj chiquij.
»Rumal u cubibal qui c’'ux che i Dios, je o
ixokib chi xquil i cac’al je camnak te’ek, xe
c’un chic sak chiquiwach rumal i Dios, y xe
ya’ tan chic chique.

Xak je "o jujun xa ’ani c’ax chique y xe
camic; xqui xutuj i quelbal chuwach i c’ax-
le, y n-xco’taj ta can i Dios. Queje ile xqui
"an ique, ch’acbal re qui c’aslemal chom na
chuwach re i waral. *’0 juban chic xqui
ch’ijo xe yo'yaxic, xak xqui ch’ij qui lo’xic; y
n-xui ta la ile, xak xqui ch’ijo chi xe xim che
carena, xak xe tz'apix pa carcel. *’0 juban
chic xe camsax ru’ abaj, xak je "o jujun xe
pir pa nic’aj ru’ siérra. Xqui tij i c’ax man
n-xqui mayij tu cojic u ’ij i Dios; xak je 'o
jujun xe camsax ru’ ch’ich’. "0 jujun xe e
jela, xe ’e jewa, n-ta qui 'u’, to’ u tz’umlil
chij, u tz’umlil chabat xqui cojo; lic je niba’,
xak xe ocsax 'il, y xak manal xa ’an chique.
#*]que-le to’ que bin pa tak jyub tz'inilic, xak
pa tak c’achelaj; que war pa tak jul, pa tak
pec. Ique-le lic je 'utz; n-ca majaw ta chique

*
12:6: Provérbios 3:11, 12; Job 5:17

que q’uiji cu’ i juban winak chuwach i jyub
ta’aj. *IDios lic ca quicot cu’ ique man xrilo
chi cul qui c’ux che ire. U bim chi cu ya ni
utzil chomal piquiwi; xui-ri, c’a maja ca ya’
na chique. “U ch’obom i Dios chi cu ya ni
utzil chomal-le chique, xui-ri junam ku’ yoj.
N-craj ta ire we xui ique quiqui rik i "utz-le.
Craj ire xak yoj junam cu’ ique cakil ni utz-
le.

12

Choj ch’obon che i Jesus

' Cakilo chi lic je q'ui ique xqui "alijinsaj
u cubibal qui c’'ux che i Dios. Chikij
chakawach cakilo wach qui 'anom ique.
Rumal-i yoj chaka bisoj bi ka be chakawach.
Chaka canaj canok ni'pa i co’on latz’ chake,
xak i ka mac chi craj cu batz'catij tan chic
rib chikij, y chaka ch’ija i ka be lic co ka
c'ux chu ’anic. >Maka mayij u takexic i
Jesus, man are ire xyaw u cubibal ka c’ux
chu xebal lok, xak are ire ca yaw na chake
chi caka rik na wach i ka cubam ka c’ux
che. 1 Jesus xu tij uyej chuwach i cruz. 1
u camsaxic-le chi xqui "an che, lic nim laj
quixbal che ire, xui-ri, xu ya rib che, man
reta’am we xic’aw che ile, te’uri nim laj
quicotemal cu tij na. Are xic’aw ile, xa 'e
cubi pu wikabim i Dios chila chicaj.

3Chix ch’obon "uri che wach xo’on i Jesus.
Ire, nim i uyej xu tij piqui'ab i ajmaquib laj
tak winak. Rumal-i, yix ma ba’crij i c'ux,
xak mi sach u cowil i c’'ux. *Yix 'ut n-iwilom
ti i camic rumal i ch’0’0j qui "an chirij i mac
atzalal, pacha xic’aw wi ire. °;Xataba ya
xsach pi c’'ux wach cu bij i Dios? Quix u
pixbaj pacha jun kajawxel que u pixbaj i
rac’al. Chupam u wuj cu bij:
Wac’al, ma xutuj a suc’baxic chi ca ya’

chawe rumal i Kajwal,

man xa tijojbal awe chu ’onquil i 'utz.
Ma sach u cowil a c’'ux are ca tij yaj rumal.
I Kajwal que usuc’bani’paic’ax que una’o;
cuya qui lo’xic ni’pa i je rac’al chic.
(Queje ile tz'ibtal chupam u wuj i Dios™.)

7Chi cuyu ni’pa i c’ax qui tijo suc’bal iwe,
man i Dios queje co’on chiwe pacha co’on
jun kajawxel chique i rac’al. ;Xataba "o jun
ac’al n-cu tij tu lo'xic rumal u kajaw? Cu
tijo pues. °I Dios que u suc’ba conojel i
rac’al, tijojbal-que chi quiqui ‘an i 'utz. Péro

yix, we n-ca ya’ ta i lo’xic nawsabal iwe, ile
c’utbal-re ’uri chi n-ix ta mer rac’al i Dios;
quix 'anawic pacha ix rac’al ire, xui-ri, n-
ix ta rac’al. °Are oj ch'utik, i ka kajaw ka
chuch waral chuwach i jyub ta’aj xoj qui
ch’ayo suc’bal-ke; xui-ri, xka coj qui 'ij, tupu
x0j qui ch’ayo. We queje xka ’an ile cu’
ique, jwuchac 'ut n-caka ya ta kib pu’ab i
Ta chicaj wach craj cu 'an chake? Man ile
yabal re i ka c’aslemal. Are oj ch'utik, i
ka kajaw ka chuch xoj qui suc’ba. Xqui ’an
chake pacha i xmajawic chi "utz xqui ch’ob
ique. Péro katzij, are i cu "an i Dios chake,
are "anbal re i 'utz chake. Craj ire, oj ch’am
pa ka c’'ux pacha ire. “Katzij, are caka tij ka
lo’xic, n-cakaj taj, xa coj bison rumal. Péro
we nim ka c’ux xka ch’ijo, coj q’uiji "uri che
ika c’aslemal chom suc’ulic.
Miwetz'bej u’ij i Dios

“Rumal-i, chi cowij i c'ux. Chiyaicho’ab
che i’ab chi cosnak, xak che iwakan chi n-
craj ta cabinicT. ®Chix ol che i be suc’ulic¥,
We queje ile qui "ano, we o jun kachalal
quix rilo chi n-ta kas u cho’ab, cu cowij 'uri
u binic chuwach i Dios y n-quel ta chupam
i utz laj beS.

“ Chi tija i ’ij chi chom ix ’olok; mi
‘an ch’o’oj ru’ jun chic. Chiwuc’aj jun i
c’aslemal lic ch’am, lic n-ta macunic che,
man we n-ix ta ch’am piwanima, n-quiwil
tuwach i Kajwal. *Chi ana cwent chi mi jun
cu canaj can i utzil chomal re i Dios, mokxa
"0 na jun chiwe ca yojtaj u c’aslemal y co’'on
pacha jun ticon lic c’a, chi co’on c’a chique
i rachi’il. *Chi ana cwent chi mi jun chiwe
cretz’bej u’ij i Dios; mu min rib ru’ jun ixok
chi n-rixokil taj; xak queje i ixokib; xak mi
xutuj wach i sujtal chiwe rumal i Dios. Cha
c’'un chi c'ux, wach xu ’an i ma Esau ujer;
xro’taj can wach i o re che rumal i Dios. Ire
o te u 'ij rumal i Dios, man ’atz chiquixol i
rachalal. Péro xu c’ayij u ’ij che u cha’ xa
rumal jun wa’im. ¥Iweta’am yix chi xo’on
panok xa e ru’ u kajaw, cu tz’onoj i re te ire
che, péro n-xya’ ta chic che. Tupu lic xo’ic,
n—‘xtiqui ta chic chu tzalixic u wach, wach i
u’anom.

¥ Miwo'taj can i q'uijibal u yom i Dios
chiwe. Man mas nim ni u ’ij pa ix o wi
yix, chuwach u ’ij pa xe upon wi i aj Israel

t 12:12: Isafas 35:3 E: 12:13: Provérbios 4:26

n-ca jech’ab ta chic. 12:26: Hagéo 2:6-9

winak ujer. Ique xe upon chuxe’ i jyub chi
Sinai u bi are xya’ wi u tzij u pixab i Dios
chique. I jyub-le, xa chi ‘o wi, chuwach i
jyub ta’aj. Chila xquilo chi ca juluwi’a’, xa
“ekumaric, lic ’ekmuj xo0’ono; xak ca juc’can
itew. Y xqui ta u ch’awbal jun trompet,
xak i u ch’awbal i Dios chi ca ch’a’at cu’.
Ni’pa i xqui ta u ch’awbal, lic xqui tz'onoj
che chi chu mayij i ch’a’atic. *Queje ile xqui
"ano, man lic xe c’achir che i tzij chi u bim
chique: “Mi jun chiwe, xak mi jun chicop,
col el waral che i jyub-i. We n-xcojon ta che
ile, ca camsaxic; cu tij abaj, cu tij ch’ich’,” u
bim. #Mas xqui xij quib che, wach i xquilo.
I mismo mam Moises xu bij: “Lic quin sicsat
rumal in xibriquil,” xcha.

2Péro yix chi ix re i Cristo ix tejebnak
chic che jun jyub mas nim u ’ij chuwach
i jyub chi xe upon wi ique. Ix tejebnak
chuxe’ i jyub Sion, chi que’elok u tinimit i
Dios c’aslic, xak Jerusalen aj chicaj ca bix
che. Chila qui molom wi quib u q’uial mil
angel chi quiqui c’amwaj che i Dios. *Ix
tejebnak chic che i molbal’ib que i rac’al i
Dios, ni'pa i tz'ibtal qui bi chuwach i wuj
chila chicaj. Ix tejebnak ru’ i Dios chi cu ’an
ni "atbal tzij piquiwi conojel i winak, wach
i qui anom. Ix tejebnak ru’ i canima i je
‘utz laj tak winak chi tz’akatnak chic i qui
c’aslemal rumal i Dios. *Ix tejebnak ru’ i
Jesucristo chi aj uc’anel re i c’ac’ laj trat
ru’ i Dios; xak cul i c’'ux che u quiq'uel ire
chi quitztalic, ch’ajbal re i mac atzalal. Tu
quiq’uel ire n-ca majaw taj pacha u quiq’uel
ima Abel ujer. (I u quiq’uel i ma Abel xu coj
u mac i ma Cain chuwach i Dios, xui-ri, i u
quiq’uel i Jesucristo cu tz'onoj i cuybal ka i
mac yoj chuwach i Dios.)

»Chi "ana cwent, mi xutuj "uri ire chi coj
u’ijla. T iwatit i mam xqui xutuj wach i xu
bij i mam Moises chique, are xe u pixbaj
waral chuwach i jyub ta’aj; rumal-i lic xqui
toj i qui mac. Bay, we lic xqui toj i qui mac
ique, ;xataba n-caka toj ti ka mac yoj we
caka xutuj i jun chi ca ch’aw li chicaj? Caka
tojo pues. *Ujer, are xch’aw i Dios puwi i
jyub Sinai, xsilab i jyub rumal u ch’awbal.
Péro wo’or, u bim chic i Dios chake: “Juyac
tan chic quin silabsaj i jyub ta’aj, y n-xui ti
ile, xak quin silabsaj i caj”, co'ono”. ” Are

§ 12:13: 1 mer tzij cu bij queje iri: I akanij jetz’, cutzir na, y

xu bij “juyac chic”, caka ta 'uri chi ni’pa
tak i u 'anom i Dios chi ca silabsaxic, ile
quelsax naT; ni’pa tak i n-ca silab taj, ile n-
quic’aw taj, n-ca sach ta chic u wach. *I
"atbal tzij re i Dios chi cu ya pa ka c'ux, ile
n-ca silabsax taj, xak n-quelsax taj. Chaka
tioxij "uri rumal ile, y chaka cojo u ’ij i Dios
ru’ ronojel ka c’'ux, xak choj oc ’il chuwach
pacha i ca majawic. ?Man i Dios, pacha jun
"a’ chi cu poroj ni’pa i n-"us taj o chuwach.

13

Chaka’ana pacha i chom cril i Dios

'Wachalal, mi mayij chi quiwaj iwib chi-
wach pacha iwatz i cha’ iwib. *Mi sach pi
c'ux, ni'pa i que upon iwu’ ru’ ja, 'utz qui
c'ulaxic chi ’ana. ’0 i qui "anom queje ile, y
xe’elok chi are i dngel xqui c’ulaj cu’, tupu
n-xquetamaj taj.

3Mi sach pi c'ux ni'pa i je tz'apilic; xak chi
na yix pacha ix tz’apil cu’. Cha c’'un chi c’'ux
ni’pa i quiqui tij i c’ax, mokxa qui tij ni c’ax
yix pacha ique.

“‘Jun achi, 'utz we "o rixokil, xui-ri, n-"us
taj we ca ’e chic ru’ jun chic ixok. Xak i
rixokil, xak n-"us taj we ca ’e chic ru’ jun
chic achi. 1 Dios cu ’an ’atbal tzij piquiwi
ique chi quiqui kajsaj qui 'ij chiquiwach.

*Mix c’achir chu rayixic ubitak iwe; chix
quicot che ni'pa "o iwu’, man i Dios are ire
quix u chajij. Ire u bim: “N-cat in canaj ta
canok; n-cat wo'taj taj”, xu bij*. sRumal-i,
co ka c’ux chaka bij i tzij-i chi tz'ibtalic:
Are i Kajwal, are i quin towic;
n-quin xij ta wib wach cu ’an jun winak

chwe.
(Queje ile tz'ibtal chupam u wuj i Diost.)

’Che i c’unsaj chi c’'uxije aj c’amol u tzam
chiwe chi xqui bij u tzij i Dios chiwe. Chi
ch’obo wach i qui c’aslemal ique, chi lic xqui
cubsaj qui c’'ux che i Kajwal; queje chi "ana
yix ile.

*] Jesucristo n-ca jaltaj taj. Pacha o’onom
li ujer, xak are o’onom wo’or, y xak queje ile
que’e ’ij sak. *"Rumal-i, mix terej chirij wach
tak i t'oronel tzij ca petic, mix terej chirij i
tzij junwi. Areicajicbaw ikanima are i utzil
chomal re i Dios, n-are ti wach tak i ti’ chi ca

sujux chuwach i Dios, xak wach tak i caka
tijo. Ile n-ta co’on-re chake, xak n-ta co’on-
re chique i qui yom qui c'ux chu sujuxic tak
ile.

Yoj, "0 i ka altar¥ pa sujtal wi i ka q’'uexel
chuwach i Dios. Xui-ri, i ka q'uexel yoj,
are ile chi n-ca tijaw tu ch’acul cumal i
aj cojol q'uexelaj waral pa rachoch i Dios.
1Chi chuwach i jyub ta’aj, i "atz laj aj cojol
q'uexelaj, are cu sujuj u quiquel chicop
chuwach i Dios, cu c’am bi pa q'uijibal chi
"atz u’ij pa rachoch i Dios. Chila, cu sujuj wi
chuwach i Dios, tojbal re qui mac i winak;
xui-ri, i u ch’acul i chicop chi xcamsaxic, ca
porox chirij i tapia re i tinimit. *Xak queje
x0’on i Jesucristo. Ire xcamsax chirij i tapia
re i tinimit. Are ire xo'on ka q’uexel, y are u
quiq’uel ire are tojbal re i ka mac, chombal-
ke xu ’ano. *Choj oj 'uri ru’ i Jesus chirij i
tinimit. Chaka ya ka wach ru’; chaka ch’ija
i yo'yabal-ke rumal re ire. “Man waral
chuwach i jyub ta’aj, n-ta jun ka tinimit
chi n-ca sach tu wach. Are i caka tzucuj,
are i ka tinimit chi ca c’'un na. *Rumal-
i, chaka cojo u ’ij i Dios rumal i Jesucristo.
Are ile cu q'uexelaj i chicop chi xe sujux
chuwach ujer; maka mayij 'uri u bixquil
wach u’anom chake. jChaka cojo u’ij ru’ ka
chi’l **Ma sach chi c’'ux, chi ’ana i 'utz, xak
chi to iwib chiwach ru’” ubitak iwe. Queje
ile, "utz cril i Dios, xak are ile u q’uexel i ka
sipon chuwach.

7 Chi ’ana cas chique i je uc’awnak u
tzam chiwe; chi ya iwib piqui’ab. Man ique
quiqui chajij i c’aslemal yix chuwach i Dios.
Lic quiqui ya quib chuanic i qui patan, man
queta’am chi quiqui jach ni tzij chuwach i
Dios. We que i cojo, que quicot 'uri che i qui
patan. We n-qui coj ti qui tzij, que bisonic;
ile n-"us ta que’el 'uri chiwe yix.

#Chi tz'onoj che i Dios pakawi. Keta’am
chi 'utz i ka c’'ux man cakaj caka ’an i 'utz
suc’ulic, ronojel ni'pa i caka ’ano. *Lic
quin tz'onoj chiwe chi qui tz’onoj che i Dios
pinwi, man we’ quin upon tan chic iwu’.

I ka nim laj Dios chu ya i 'utz piwi

] Dios chi ca yaw i uxlambal ka c’'ux xu
c'unsaj sak chuwach i Kajwal Jesucristo chi

T 12:27: 1227-281usuc’ i queb versiculo-ri mok are iri: I Dios cu sach nu wach i caj, i jyub ta’aj;
y
ni’pa i u’anom, cu jalwachij na chuwach jun chic chi n-ca sach ta chic u wach. Yoj coj oc

na chila pa cu ’at wi tzij i Dios; i q’uijibal-le n-ca sachsax tu wach.

t 13:6: Salmo 118:6,7

13:5: Deuterondmio 31:6

E: 13:10: Ialtar-le are i cruz pa xcamsax wi i Jesus.

are i ‘atz laj Chajinel pakawi. Are xcam ire-
le, xu ya u cho’ab i ka trat ru’ i Dios, i trat
chi n-tu quisic. *Quin tz'onoj che i Dios
chi co’on chiwe ix sic’aj chu "onquil i 'utz,
man qui ‘anbej re pacha craj ire. Wach i 'utz
craj ire chake, chu ’ana pa ka c’'ux rumal i
Jesucristo, chi aj "anol u chac i Dios pa ka
c'ux. jChocsax u ’ij ronojel 'ij sak! Amen
(Queje ile cakaj).
Q'uisbal tzij re i wuj

“]x watz in cha’, chi cuyu in mac, chi
ch’ija wach in bim chiwe, xa jubi’ i pixbanic
xin ’an chiwe, n-nim ti in tz'ib xin ’ano.
2 Cwaj quiwetamaj chi i kachalal a-Timotéo
ya xel li pa carcel. We ca c’'un we’ wu’ yin,
coj ’e junam chi solixic yix.

*Chi ya rutzil qui wach conojel i que
uc’aw u tzam chiwe chila. Xak chi ya rutzil
qui wach conojel i je katz ka cha’ rumal u
cubibal qui c’'ux che i Cristo. Ni'pa i iwatz i
cha’ aj Italia quiqui tak bi rutzil i wach.

»Quin tz'onoj che i Dios chi cu ya ni "utz
piwi iwonojel. Amen (Queje ile cwaj).

IWUJ U TZ'1BAM
I SANTIAGO

'Yin in a-Santidgo chi quin tz'ibaj i wuj-i;
in rajchac i Dios xak i Kajwal Jesucristo; lic
in yom wib piqui'ab. Wo’or quin ya rutzil i
wach ix cablajuj tzobajil aj Israel winak chi
ix jachernak bi chuwach i jyub ta’aj.

I nojbal chi ca pe ru’ i Dios

2Ix wachalal, mix c’achiric, chix quicotok
are ix 'o chupam i jalajuj tak c’ax, *man
ni’pa i c’ax qui tijo, xa ’ilbal-re we o u
cubibal i c'ux che i Kajwal. Iweta’am yix,
are qui tij tak i c’ax-le, we qui ch’ijo, are ca
yaw mas u cowil i c’'ux. *Xui-ri, chi ya che
u cowil i c’'ux ca q'uiar chuwach i c’ax, c’a
quix u tz'akatsaj na pi c'ux, xak pi nojbal;
n-ta rajwaxic "uri chiwe chuwach i Dios.

*We ’o jun chiwe yix craj u nojbal, chu
tzonoj che i Dios; ire cu ya che, man i
Dios, n-xuy taj. Cu ya chique conojel ni’pa
quiqui tz'onoj che, n-ta xak cu c’utbej u
wach chique. " Xui-ri, lic chu cuba u c’'ux
che i Kajwal are cu tz'onoj che; man jun
winak, we queb u c’'ux chu tz'onoxic, ire
queje "uri pacha u wi ya, chi to’ ca etz’ansax
rumal i tew. Queje ile co’on i ka nojbal yoj
we to’ ca etz’anic; i Kajwal n-cu ta taj wach i
cakatz'onoj che, man n-ta u cubibal ka c’ux.
#Jun winak we xa ca etz’an u nojbal, n-jic ta
"uri wach i cu "ano, wach i cu ch’obo.

°I kachalal je niba’, ique chi n-nim ti qui
’ij, che quicotok man "o qui ’ij rumal i Dios;
wxak i kachalal je beyom, che quicotok we i
Dios cu kajsaj qui ’ij. Man ique, to’ je winak,
xa que sachic, xa que camic, pacha jun u sij
’es n-cu ch’ij ta naj. " Are quel li ’ij lic tij u
cho’ab, ca chakij i ’es y ca tzak u sij; xa ca
sach u chomal®. Queje i beyomab ile, que
sach chuxol ni’pa i quiqui ‘ano, y que camic.

Chi ya che i Dios crilbej-re chi’o i cho’ab

2’Utz re i achi chi cu ch’ijo wach i ca pe
puwi, ’ilbal-re we n-cu sach ti u cubibal u
c’'ux che i Dios. We xq'uis i ’ilbal-re le, we
n-xro’taj ta can i Dios rumal, ca ya’ na 'uri
u c’aslemal sakil chi u sujum i Dios chique
pachin i c’ax quiqui na ire. *Jun, we cu
ch’ob u ‘onquil i n-"us taj, mu ya rekan i

*
1:11: 1:10-11 Isafas 40:6-8

Dios. Man i Dios, n-tu mac cu ’ano, xak n-
cu min ta jun winak chupam u mac. *Xui-
ri, are caka na’o chi 'o i coj minaw chupam
i mal, xa are i mal laj u rayijbal ka c'ux ca
"anawic; are ile ca "anaw chake chi coj tzak
chupam i mac. *I u rayijbal i ka c’ux chi n-
"us taj, cu mol rib che i ka mac. I ka mac, we
caka ya kib che, coj u c’am bi che i camic.

' Ix wachalal chi lic quix waj, mix
t'ortajic. “Ni'pa i 'utz yatal chake, ni’pa i
chom o ku’, i ka Kajaw chicaj 'is are yawnak
chake, chi xa ’anaw i ’ij, i ic’, i ch’'umil. Ique
xa quiqui jal quib, péro i Dios n-cu jal ta
rib, n-cu jalwachij tu nojbal. *Ire pacha u
ch’obom wi lok, u yom ka c’aslemal sakil;
x0j alaxic rumal u tzij chi lic sak laj tzij.
Queje xu 'an ire ile, man coj €’elok oj pacha
i nabe jal re u jach’ chuwach ronojel ni'pa i
u ticom.

I ma Santidgo cu bij wach i ka patan
chuwach i Dios

*Ix wachalal, ma sach pi c’'ux, ’o u chaclic
chi ya i xiquin chu tayic wach ca bix chiwe;
mix c’achir tan chi ch’awic, xak mi ya che
chi we’ ca pe i iwoywal. *Man we ca pe i
koywal, caka sach u ’onquil i 'utz chi craj i
Dios chake. #Rumal-i, chi canaj ni’pa i mac
atzalal, chi "atij i n-"us taj chi craj ca q'uiar
piwanima. Chi ya iwib chu "onquil wach cu
bij i tzij chi u ticom i Dios piwanima. I tzij-le
ca tiqui che i iwelsaxic chi sak.

2 Xui-ri chi "ana wach cu bij i tzij-le, mi
"an ile chi to’ qui ta. Man we to’ qui ta, we n-
qui’an ta cas che, xa quix tijin "uri chu t'oric
iwib. ®Man jun we to’ cu ta u tzij i Dios, y
n-cu coj taj, queje pacha jun achi chi to’ cu
takej u palaj pa espéjo. *Cu takej wach i ca
tzunic, y ca "ec. Xui-ri, we’ ca sach chu c’'ux
wach i ca tzunic. #Péro we jun u jicbam rib
chu takexic i chom laj tzij chi coj resaj chi
sak, we lic u tijom u’ij chu cojic retalil che i
tzij-le, xak we lic n-ca sach ta chu c'ux wach
icuta,y cu’ano wach i cu ta che, i Dios cu
ya ni 'utz "uri puwi, ronojel ni’pa i cu "ano.

% We jun cu ch’obo chi lic cu coj u ’ij i
Dios, we cu bij chi i Dios chom crilo wach
i cu "ano, péro we n-cu jec’ ti utzamra’ chu
bixquil i n-"us taj, xa cu t’or rib "uri utuquel.
Que’el "uri, ni’pa u cojic u’ij i Dios cu "ano,
n-tu chac che. #1 winak chi katzij cu "ano
pacha i craj i Kajwal Dios, cu’an iri: que u to

i niba’ib chi n-ta chic qui kajaw qui chuch,
xak ixokib malcanib chi lic uyej quiqui tijo.
Xak i ka patan chuwach i Dios are iri: caka
chajij kib che i n-"us taj re u wach i jyub ta’aj
man n-coc ta pa kanima.

2

Xak jun quilic i winak chi "ana

'Ix wachalal, yix chi i cubam i c’'ux che i
nim laj Kajwal Jesucristo, n-"us taj we n-xak
jun ta quilic i winak qui "ano. ?Por ejémplo,
we que oc queb achiab pa molbal’ib, jun
beyom, y jun niba’, we i beyom-le chom u
', "o bak che u "ab, péro i niba’ xa c’ojc’oj
u’w, *we yix xui 'utz quiwil i jun chi chom
u’u, n-"us ta 'uri qui 'ano. We qui bij che
i beyom: “Chat cul yet chi, chupam i chom
laj cubibal-i”, te’uri qui bij che i niba’: “Chat
tac’al ni yet chila, o chat cul na pulew”, quix
cha che, ‘we queje ile qui ‘ano, n-'us taj,
man n-junam ti quilic i winak qui "ano, chi
que upon iwu’. Quix tijin "uri chu "onquil
pacha quiqui "an i juez chi n-suc’ul ti "atbal
tzij quiqui ano. °Ix wachalal chi quix waj,
chitape’: iDios je uchomijeniba’ chuwach
i jyub ta’aj, cu yabej re u cubibal qui c’'ux
lic nim; are ile are i qui beyomal ique. Xak
i "atbal tzij re i Dios "o que ique che, man
u bim can i Dios chi cu ya chique ni’pa i
C’ax quiqui na ire. °Xui-ri yix xa junwi u
"onquil qui "ano; xa qui ya qui q 'uix i niba’ib,
y qui coj qui 'ij i beyomab. ;Xataba n-are ti
beyomab quix qui ya pa c’ax? Cumal ique
qui tij uyej; ;xataba n-are ti ique quix qui
c’am bi chuwach i "atbal tzij? 7 ;Xataba n-
are ti beyomab quiqui yo'ya i lo’laj u bi i
Jesucristo, chi Toliwe™?

#Cubij utzijiDios: “C’ax chanaalo’c’anij
queje pacha i c’ax una’ic awib yet ca’ano'.”
Are ile are i ’atz laj "atbal tzij re i Dios. We
lic qui "an cas che i tzij-le, 'utz uri i qui "ano.
*Xui-ri, we n-xak jun ta quilic i winak qui
"ano, quix tijin 'uri chu "onquil i mac, xak o
i mac chuwach i "atbal tzij re i Dios. **Jun,
we ca tijin chu "anic ronojel pacha cu bij i
lajuj tzij pixab re i Dios, péro we cu canaj
can u ‘onquil jun che, que’el "uri 'o u mac
chuwach ronojel i lajuj tzij pixab. *Man
are i Dios chi xu bjj i tzij-i: “Jun winak, we
c’ulanic, mu min rib ru’ chic jun chic;” xak

* > R . o e
2:7: Tmer tzij xu bij are iri: 1"tz laj biaj chi xcuxtax piwi.

324

SANTIAGO 2:22

are ire xu bij: “Mat camsanic.” Bay, jun
achi, tupu n-cu min ta rib r/u’ jun ghic ixok,
xui-ri we cu ’an i camic, siémpre "o u mac;
que’elok chi n-co’on ta cas "uri che ronojel
tak 1 tzij pixab. *Yix ix elsam pu’ab i ujer
"atbal tzij; wo’or ix ocsam pu’ab i "atbal tzij
c’ac’ chi quix resaj chi sak. Rumal-i chi na
iwib wach i qui bij, xak wach i qui 'ano, man
ca’atni tzij piwi ru’ i mismo tzij chi xix resaj
chi sak. (Rumal i c’axnabal u c’ux i Dios, xix
"el chi sak; rumal-i xak "o u chac chi yix "o
u c’axnabal i c’'ux.) *Man i Dios n-cril ta
to’bal u wach jun winak we n-rilom ta to’bal
u wach i rachi’il. Xui-ri, we yoj kilom to’bal
qui wach i winak, i Dios cril "uri to’bal ka
wach yoj are cu ’an i ‘atbal tzij chake.

Wach ualijinsaxic u cubibal ka c’'ux

“Wachalal, n-tu chac we caka bij chi
"0 u cubibal ka c’'ux che i Dios we n-caka
"alijinsaj taj ru’” wach tak i caka ’ano; we
queje u cubibal ka c’'ux ile, n-ta co’on re "uri
chake. (Lic o u chac chi ’o u c’axnabal ka
c’'ux chique i winak.) *Por ejémplo, we "o
jun kachi’il, lic niba’, n-tu wa, n-tu 'v’, **we
caka bij che: “Chawila awib; cwaj yin n-ta
tew ca tijo, n-ta numic ca tijo,” coj cha che,
péro we n-caka ya ta che wach i rajwaxic
che, n-ta que’el wi 'uri. "Mokxa caka bij chi
"o u cubibal ka c’ux che i Kajwal, péro we n-
tajun utz caka’an chique i winak, n-tu chac
"uri; n-ca ‘alijin taj we oj re i Kajwal.

“Pent o jun cu bij: “Yet ca coj u’ij i Dios
ru’ tak i "utz ca ’ano; yin quin coj u’ij i Dios
ru’ u cubibal in c’'ux che. Chaalijinsaj chwe
chi katzij "o u cubibal a c’'ux che,” mok cu
bij. Yin quin la’ "uri u wach che: Yin quin
c'ut chawe chi ’o u cubibal in c’'ux che i
Kajwal man quin "an i 'utz chique i winak;
xui-ri i u cubibal a c’'ux yet che i Kajwal
n-ca ’alijin taj. Yet ca bij chi cul a c'ux
chi xa jun i Dios; pues 'utz i ca ch’obo-le,
xui-ri, xak i itzel quiqui coj ile, y que sicsat
chuwach rumal qui xibriquil. *Ma ’an tont
che awib; cha ta u be: i u cubibal ka c’'ux
n-ta que’el wi we n-ta jun ’utz caka "ano,
"alijinsabal-re u cubibal ka c’'ux che i Dios.
2 Ujer, i ka mam, mam Abraham, "utz xe’el
chuwach i Dios rumal wach i xu ’ano, man
xu ’an cas che i Dios, are xtz'onox i rac’al
che, chi a-Isaac u bi. Xu sujuj u camsaxic i
rac’al puwi i altar chuwach i Dios. 2Chawila

t 2:8: Levitico 19:18

‘ut: i mam Abraham xu c’utu chi’o u cubibal
u c'ux rumal wach i xu "ano. Queje ile xu
tz’akatsaj u cubibal u c’'ux ru’ wachixuano.
3Queje ile xe’elok pacha i tz'ibtalic: “I mam
Abraham xu coj i Dios, rumal-i i Dios xu
bij chi 'utz xe’el chuwach ire.” Rumal-i, ca
bixic chi i mam Abraham, ramig i Dios.

2 Chi, quiwil wi chi jun achi, "utz que’el
chuwach i Dios, n-xui ta rumal u cubibal u
c'ux, xak rumal i "utz cu "ano. *Xak queje
ile i ati Rahab ujer, jun ixok lic ajmac, xui-
ri, i Dios "utz xrilo rumal wach i xu "ano. Ire
xu ya qui posar i winak chi je re i Dios, xe u
to y xe resaj ali’al piqui’ab i winak chi je aj
ch’o’oj chiquij. Rumal-i, i Dios "utz xrilo.

] cubibal c’uxij que’el uri pacha co’on
junch’aculaj. Jun ch’aculaj, we n-taranima,
camnak "uri. Xak queje ile co’on i u cubibal
ka c’ux; we n-caka ’an ti 'utz rumal, camnak
“uri u cubibal ka c’ux.

3

Chi’ana cwent che utzamiwa’

'Ix wachalal, mok ix q’ui qui rayij qui 'an
ix tijonel che iwib. Xui-ri iweta’am, yoj chi
oj tijonel "o chakakul ni’pa u chac i Dios. We
n-us ti caka ano, mas nim i ka mac que’el
chuwach i Dios, chiquiwach ique chi ne te
tijonel. *Konojel, "olic coj macunic. We jun
n-co’on tu mac ru’” wach tak i cu bij, lic n-
tu mac "uri chuwach i Dios, man ca tiqui
chu ’atixic ronojel u ch’acul. *Jun caway,
caka coj ral fréno pu chi’, pec’bal ukul pa i
cakaj coj ’e wi. Queje ile coj tiqui chu "atixic
ronojel u ch’acul. *Xak queje jun nim laj
bérco. 'O jun ral timon che, xa rumal-i, ca
tiqui i rajaw chu peq’uic pa i craj ca ’e wi.
N-ta co’ono we nim i tew chuwi ya chi ca
retz’bej i barco, i rajaw ca tiqui chu peq’uic
ru’ i ral timon-le. *Xak queje utzamka’ ile.
N-nim taj, péro "olic nim i c’ax cu "ano, nim
itzij cubij. Queje pachai’a’, tupu xajubi’ ca
jekanic, nim i cu c’ato; ca tiqui chu poroxic
jun nim laj jyub. °Keta’am chi utzamka’
queje pacha jun ’a’. Rumal utzamka’, mas
itzel tak tzij caka bij, rumal-i, coj u min
chupam i mal. I utzamka’ ca juluw ru’i’a’
chi lic ru’ itzel petnak wi; coj u min pa c’ax,
cojuminpa’a’. 7Yoj coj tiqui chi qui peq’uic
xa bi chi chicopil chuwach i jyub ta’aj: itzel
chicop, tz'iquin, cumatz, car; 'is coj tiqui
chique. *Xui-ri i utzamka’ n-coj tiqui ta chu
pequic. I utzamka’ queje pacha jun cumatz

nojnak che benen, xa pachinok ca tiqui chu
camsaxic. °*Ru’ i utzamka’ caka coj u ’ij i
ka Kajaw Dios, xak ru’ i utzamka' que ka
c’okoj i winak chi i Dios je u 'anom pacha
ca tzun ire. Ru’ i ka chi’ caka coj u ’jj i
Dios, xak ru’ i ka chi’ caka bij itzel tak tzij. Ix
wachalal, n-ca majaw taj caka 'an queje ile.
"Jun ralaxbal ya, xa jun u wach u jelal i ya
quel che. We c’aiya quel che, n-quel ta 'uri
i qui che. “Ix wachalal, jun u che’lal aran-
xex, are cu ya u wach, ;xataba mango cu
ya'o? N-queje taj. Xak jun u che’lal médngo,
are cu ya u wach, n-cu ya ti tulul. Xak queje
iralaxbal ya, xa jun u wach quel che, n-quel
ta ya qui che junam ru’ i ya tza. (Queje yoj
ile, we 'utz ka c’ux, xui i 'utz laj tzij caka bij.)

Iu mddo jun winak chi’o u no’oj sakil

B We jun chiwe yix ‘o u nojbal, we lic
cu ta u be, chu ’ana i 'utz uri, "alijinsabal
re u no’'oj. We n-co’on ta nim che rib, cu
"alijinsaj "uri chi ‘o u no’oj. *Xui-ri, we xa
ix c’a pi c'ux, we ix rayinel re u 'ij jun chic,
we qui ‘an tak i 'utz xa rumal o i quiwaj,
mi bij "uri chi "o i nojbal petnak ru’ i Dios,
man n-taj. Xa quix t’oron 'uri, xa quiwuwaj
u wach i sak laj tzij. **Man n-are ti nojbal
ile chi ca pe ru’ i Dios; ile xa nojbal re u
wach ijyub ta’aj; xa are pacha quiqui ch’ob i
to’ winak. I nojbal-le xa ru’ itzel petnak wi.
1“Queje ile que’elok, man we caka rayij wach
"o ru’ jun chic, xak we caka ’an tak i "utz xa
rumal "o i cakaj, n-jic ta "uri i ka nojbal, xa
ca pe i n-"us taj chakaxol. Xui-ri, we ru’ i
Dios petnak wi i ka nojbal, i nabe c’utbal-
re are jun ka c’aslemal ch’am; n-xui ta la
ile, n-cakaj ti ch’o’oj, xak 'utzka c’ux chique
conojel, xak oj sic’aj chu tayic jun chic, xak
cakil to’bal qui wach conojel, xak caka ’an
i utzil chomal. We petnak i ka nojbal ru’ i
Dios, xak jun quilic caka ’ano, n-coj t'oron
taj, lic sakil i caka bij. *Pachin i cu rayij chi i
rachi’il chom je 'o chiquiwach, chu ana che
rib ire chi chom ’olok. We queje ile quiqui
"an conojel, que’el "uri chi 'is suc’ul i qui
c’aslemal conojel.

4

Chi’ana cwent wach i qui rayij
'¢Wuchac ca pe i ch’o’oj chixol? ;Wuchac
n-quix quicot ta chiwach? Are u rayijbal i
c’'ux ca ‘anaw chiwe. I mal laj tak rayijbal

ca tijin chi chac pi c’ux, rumal-i, queje ile
qui ‘ano. ?Yix, ‘o i quiwaj, xui-ri, n-ca ya’
ta chiwe, rumal-i quix camsanic. 'O i lic
qui rayij, xui-ri, n-quix tiqui ta chu rikic,
rumal-i ca pe i ch’0’0j chixol. N-ca ya’ ta
chiwe wach i qui rayij, man n-qui tz’'onoj
ta che i Dios. *Y are qui tz'onoj, n-ca yataj
ta chiwe, man n-"us ti qui tz'onoj; xa re i
rayijbal yix qui tz'onoj. *Yix iwo’tam can
i Dios pacha co’on jun c’ulanic winak cu
canaj can i rachijil rumal jun chic. ;N-
iweta’am ta bari, we xa c’ax qui na i to’ re
u wach i jyub ta’aj, tzel 'uri quiwil i Dios?
Pachin i xa c’ax cu na i to’ re u wach i jyub
ta’aj, que’elok xa aj ch’o’oj "uri ru’ i Dios.
Rason bari i tzij-i chi cu bij i wuj re i Dios:
“I u Tewal i Dios chi ’o pa kanima, c’ax coj
u na’o, xak craj chi yoj c’ax caka na i Dios
ronojel i ka c’ux,” cu bij. °I Dios lic coj u to
rumal i rutzil u c’ux chake. Xak queje iri cu
bij u wuj: “I Dios que u ’atij i quiqui "an nim
che quib, péro ni’pa i n-quiqui 'an ta nim
che quib, i Dios que u to rumal i rutzil u c’'ux
chique”; queje ile tz'ibtalic™. “Rumal-i, chi
ya iwib pu’ab i Dios. Chi ’atij i itzel, y ire ca
"anmaj "uri chiwach. *Chi tejebsaj iwib ru’ i
Dios, xak ire ca tejeb "uri iwu’ yix. Yix chi
ix ajmac, chiwo’taj can i n-'us taj. Yix chi
qui bij chi c’ax qui na i Dios, péro xak c’ax
qui na i to’ re u wach i jyub ta’aj, chi jos’ij
‘uri iwanima. °Chix bisonok, chix o’ok, c’ax
chunaic’ux rumal i maci’anom. Are i tzej,
chi jalwachij che o’ej; are i quicotemal, chi
jalwachij che i bis. *Chi ’ana ch’utik che
iwib chuwach i Kajwal, ire "uri co’on nim
chiwe.

Mi’an i "atbal tzij piquiwi iwachi’il

1Tx wachalal, me i ch’ach’a iwachi’il chi-
wach. Pachin i cu ch’ach’a jun rachi’il, o
we cu "at tzij puwi wach u "anom, que’elok
ca tijin "uri chu ch’ach’axic i "atbal tzij re i
Dios; que’elok pacha cu bij chi i "atbal tzij re
i Dios, n-"us taj. (Man i u tzij i Dios cu bij:
“Chiwaj iwib chiwach”; queje ile tz'ibtalic.)
N-are ti iwopis yix, qui ‘at tzij; are iwopis
yix, are qui 'an cas che u tzij u pixab i Dios.
2Man xui i Dios, chi yawnak i tzij pixab, xui
ire ‘o pu’ab cu "at tzij puwi jun winak. Are
ire o pu’ab we cu sach ka wach o n-taj. Xui-
ri, yet ;at pachinok chi ca ’at tzij puwi jun
winak?

*
4:6: Provérbios 3:34

N-keta’am taj wach caka rik chwek

B Chi ta iri: ’o jujun chiwe chi quiqui
bij: “Wo’or, o chwek, coj e che i tinimit;
chila coj q’uiji wi jun junab. Chila caka ’an
ni ka c’ay, caka ch’ac ni u q'uial ka mer,”
que cha. ;Xataba keta’am wach i caka rik
chwek? N-keta’am taj. ;Wach u nimal i
ka c’aslemal? N-tu nimal. Queje pacha i
ma-yuy, jun rat ‘olic, jun rat ya n-ta chic,
xsachic. Utz we queje iri qui bij: “We
craj i Kajwal, oj c’as chwek, y caka ’an "uri
wach i ka ch’obom.” Queje ile chix chokok.
©Péro n-queje ti ile qui bij yix; yix lic nim i
quix ch’awic; ile n-"us taj. " Are i reta’am u
"onquil i 'utz, y n-cu ’an taj, ajmac laj winak
‘uri quelic.

5

T u tzij i ma Santidgo chique i beyomab

'Yix ix beyomab, jchi ta iri! Chix o’ok,
chix siq'uinok rumal i c’ax ca pe na piwi. I
ubitak iwe chi i c’olom, xa "aynak chic; xak
i u’ chom chi i c’olom, xa poc’arnak chic.
3Xak i mer i c’olom, i "an pwak i sak pwak,
xa pusirnak chic. Arei pus-le, are c’'utbal-re
chi o i mac. Are ca pe i juicio, i mer chi’o
pus che cu coj naimac; cuc’atsajniich’acul
pacha ’a’. Yix wo’or xa quix tijin chu molic
i mer re co’on panok, xui-ri ya oj ’o chic pa
tak q’uisbal 'ij. *I cajil i mocom chi xi tij yix,
ca tz’onow i c’ax piwi, tojbal re i mac. I nim
laj Kajwal u tom chic i qui jilawic i mocom-
le chi n-xe i toj taj man xi tij i cajil. °Yix,
waral chuwach i jyub ta’aj, n-ti uyej i tijom,
to’ i tijom i 'utz, to’ i yom iwib chu rikic tak
i rayijbal. I tzukum iwib pacha que tzuk i
chicop chi que ti’ojirsaxic; xui-ri ya cu rik i
’ij, chi ca "ani iwe.

¢Xak i tzucum qui mac ique chi n-ti qui
mac y je i camsam; ique n-xqui to ta quib
chiwach.

Coq'uil cakoy’ej ni u c’unic i Kajwal

Jesus

7Ix wachalal, chi ya u nimal i c’'ux chi
roy’exic u c’unic i Kajwal Jesus. Chi ’ana
yix pacha co’on jun ajchac; coq'uil croy’ej
ni jab. We xpetic, ca ticanic; te’uri coq'uil
croy’ej u wach i 10’laj u ticon. ®Queje ile
chi’ana yix. Mix c’achiric, ma ba’crij i c'ux,
man i Kajwal ya mer ca c’un tan chic. °Ix
wachalal, are qui tij i c’ax, mi ya iwekan



SANTIAGO 5:10 327 SANTIAGO 5:20

chiwach. Man jun, we cu coj u macirachi’il,
i Dios cu 'an i “atbal tzij "uri che ire. Chi
"ana cwent, i Dios ya mer cu "an i "atbal tzij
pakawi. *Ix wachalal, chiwila pacha xqui
‘an i ajbil u tzij i Dios ujer. Ique xqui tij
i c’ax rumal u bixquil u tzij i Kajwal, péro
nim i qui c’'ux che wach tak i xqui riko, n-
xe C’achir taj. "Keta’am pachin i quiqui tij
i c’ax rumal u cubibal qui c’'ux che i Dios,
co’on panok quiqui tij ni 'utz. Iweta’am yix
wach xu 'an i mam Job ujer: are xu tij i c’ax,
n-xba’crij ti u c'ux che; rumal-i i Kajwal, lic
nim i xu ya che. Queje i Kajwal ile, lic nim i
rutzil u c’'ux chake, lic cril to’bal ka wach.

2[x wachalal, chitape mi cuxtaj u bi i
Dios puwi i tzij, c’'utbal re we sak laj tzij i
qui bij, xak mi cuxtaj u bi i caj ulew, xak mi
cuxtaj jun chic biaj. Xui-ri, we "o i qui bjj
chi katzij, chi bij: “Lic katzij.” We xi n-katzij
taj, chi bij: “Lic n-katzij taj.” Xui ile chi bij;
queje ile i Dios n-quix u c’okoj taj.

BWe ’o jun chiwe ’o pa c’ax, chu tz'onoj
u cho’ab che i Dios. We ’o jun chiwe ca
quicotic, chu bixaj u ’ij i Dios. *We ’o jun
iwab chiwe, che u siq'uij i qui nimakil i
kachalal ru’, man quiqui bacbej-re u ch’acul
ru’ acéite y quiqui tz'onoj che i Kajwal puwi.
5 Are quiqui tz'onoj che i Kajwal, we lic cul
qui c'ux che, i iwab cutziric, man i Kajwal
cresajni yobil che. Xak we o umacu’anom,
ca cuytaj na. *Rumal-i, chi bij chiwach we
’0 i mac i "anom. Ni'pa i je iwab chixol, chi
tz'onoj che i Dios piquiwi man que utziric.
Jun kachalal, we suc’ul u c’'ux chuwach i
Dios, we ronojel u c’ux cu tzonoj che i
Kajwal, lic ’o i ca ya’ 'uri che rumal i Dios.
Cha c’'un chi ¢’'ux wach xu "an i mam Elias,
chi ajbil u tzij i Dios ujer. Ire xa winak queje
pacha yoj, xui-ri, ronojel u c’'ux xu tz’onoj
che i Dios chi n-ta jab ca petic; rumal-i, i
Dios xu ya che wach i xu tz’onoj. Oxib junab
ru’ nic’aj, n-xpe ti jab chuwach i jyub ta’aj.
1 Te'uri, xu tz'onoj chic i jab, y xpe chic.
Te’uri i ticon xu ya chic u wach.

¥ Ix wachalal, we "o jun chiwe yix quel
chupam i 'utz laj be, y we jun chic chiwe
cuan che chi ca tzalij chalok, ®ma sach chi
c'ux, i achi-le ca ’elsax 'uri i ranima pu’ab i
camic, xak q’ui i mac atzalal ca sachsax na
rumal ile.

I NABE WU]J U TZ'1BAM
I SAN PEDRO

'Yin in a-Pédro, in rapdstol i Jesucristo
chi quin tz’ibaj i wuj-i chiwe yix chi naj ix o
wi che i tinimit yix. Ix jachernak bi pa jyub
Pénto, pa jyub Galécia, pa jyub Capaddcia,
xak pa Asia, xak c’a pa Bitinia. 2Ix chatal
rumal i ka Kajaw Dios pacha u nojim lok
chu xebal ’ij sak, chi qui jach ni iwib pu’ab.
Wo’or ix u yijbam chic rumal u Tewal chi
lic ix re chic ire. Queje ile xu ’ano, "anbal-
re chiwe chi yix qui "an na pacha craj ire,
xak xu "an chiwe chi ix ch’ajtajnak rumal u
quiq’uel i Jesucristo. Quin tz’onoj che i Dios
chi cu ya ni u q’uial utzil chomal chiwe, xak
iuxlambal i c'ux.

Keta’am chi i Dios cu ya ni chom pakawi
sCh’aka c’amwaj chaka tioxij che i Dios
chi uKajaw i Kajwal Jesucristo. Ire lic rilom
to’bal ka wach, rumal-i, xu ’an chake chi
xoj alax tan chic oj c’ac’. 1 kalaxic-le xka
riko rumal u walijbal i Jesucristo chiquixol
i camnak. Rumal-i, lic cul ka c’ux che i
‘utz chi yatal chake; lic c’as ile pa ka c'ux.
‘I Dios, wach cu ya chake co’on panok, u
c’olom chake chila chicaj; ile, n-ca sach tu
wach, xak n-coc ta c’ax che, xak n-ca chup
tuwach. *Rumal u cubibal ka c’ux che i Dios,
ire coj u chajij ru’ i nim laj u cho’ab c’a ca
tz'akat ni kelbal chi sak pa q'uisbal tak ’ij.
¢Rumal-i, chix quicotok, tupu qui tij ni
uyej queb oxib 'ij. Pent ’o u chac qui tij
ni c’ax, ’ilbal-re we lic i cubam i c’'ux che i
Kajwal. "Tu cubibal i c’'ux-le, quin junamsaj
ru’ i éro chi ’o u chac quic’aw pa ’a’, "ilbal-
re we sakil. I c’ax chi quix ic’aw wi yix
waral, queje pacha i’a’ pa quic’aw wi i 6ro.
I u cubibal i c’'ux, nim ni u ’ij chuwach i
béro, man i éro xa ca sachic. Rumal ’uri,
we n-xi sach ti u cubibal i c’'ux chupam i
c’ax-le, cocsax na i ’ij are ca c’un tan chic
i Jesucristo. Cocsax na i ’ij, cocsax na i
E:homal, xak ca bix ’uri chiwe chi utz i
anom.

*Yix, tupu n-iwilom tu wach i Jesucristo,
lic c’ax qui na’o; tupu wo’or n-quiwil tu
wach, cu? i c’'ux che, xak lic quix quicotic.
N-qui rik taj wach u bixquil i nim laj
quicotemal-le, xak i nim laj chomal chi qui

%

na’o. °Quix quicotic man i rikom i tobal re
i iwanima; are rumal u rikic na ile xi cuba i
c’ux che iJesucristo.

©O’onom li ujer, i je ajbil u tzij i Dios
xqui bij chi "o ni jun nim laj utzil chomal
cu "an ni Dios chiwe; xqui bij chi cu rik ni
’ij, ca c’un jun Tolque i winak. Ique lic xqui
tzucuj wach usuc’; lic xqui tij qui ’ij chu
majic usuc’ wach i ’elbal chi sak chi ca petic.
1] Jesucristo, are c’a maja ca c’un chuwach i
jyub ta’aj, i u Tewal xu bij piqui nojbal ique
wach cu ’an ire co’on panok. Xu bij chique
chi i Cristo cu tij ni c’ax, te’uri cocsax ni u
’ij. Ique xqui "an pen i retamaxic pachin i ca
c’unic xak cacaj caquetamaj umpa ca c’'un
ire-le chi bital chique rumal u Tewal chi ’o
pa canima. *Te’uri i Dios xu bij chique chi
ique n-quiquil ta bi u c’unic, xa are ni yoj
cakilo. Y wo'or i tom chic yix wach iwelbal
chi sak, man ’o i qui bim i 'utz laj tzij-le
chiwe. Are xquian ile, lic ‘o i u Tewal i Dios
cu’ chi taktal li chicaj. Ni'pa tak ile, xak i
angel cacaj caquetamaj usuc’.

Craj i Dios chi caka ’an i 'utz i suc’ulic,
pacha cu ’an ire
BYix iweta’am chic usuc’, rumal-i chix
C’asc’at pi nojbal, chi ya i c’'ux chu "onquil
i suc’ulic. Lic chi cuba i c’'ux che i 'utz chi
ca pe na piwi are ca c’'un chal i Jesucristo.
% Chi ’ana che iwib ix 'utz laj tak rac’al i
Dios chi lic quix cojon che; mi ya chic iwib
chu "onquil i mal laj tak i rayijbal pacha re
ujer are c’a maja quiwetamaj u wach i Dios.
5 Are i chi ’ana, chi "ana che iwib ix chom ix
ch’am, ronojel ni'pa i qui "ano, man i Dios
chi ix u siq'uim ru’, ire lic chom lic ch’am.
1¥Chupam u wuj i Dios, queje iri cu bij; “Chi
"ana che iwib ix chom ix ch’am, man yin in
chom in ch’am.” (Queje ile xu bij i Dios™.)
VYix, are qui ‘ijla i Dios, “Ta” quix cha
che. We queje ile qui bij che, chi na iwib
“uri wach i qui "ano, man ni'pa i qui "ano,
i Dios crilo, xak cu "at tzij piwi; lic suc’ul u
"atbal tzij cu "an chake konojel. Rumal-i, chi
xija iwib chuwach, tz’akat ix c’as chuwach i
jyub ta’aj. ®*Yix iweta’am chi ix resam chic
che i be n-"us taj chi qui c’'utum can iwatit i
mam chiwe. Xak iweta’am wach u tojic xu
"ano are xix resaj che ile. I u tojic xu 'anom
n-are ta ru’ i sak pwak, mi ru’ i éro, chi xa
ca sachic. I u tojic u’anom, areru’ilo’laju

quiq’uel i Jesucristo. Ire xu ya rib chuwach i
Dios pacha jun chij pa ka q’'uexel yoj, jun ka
q'uexel lic chom, lic n-ta c’ax che. *1 Cristo
"ax chatal wi rumal i Dios c’a chu xebal ’ij
sak chu ’onquil i patan-le. Xui-ri, c’a te
woor pa q'uisbal tak ’ij, i Dios xu tak li waral
chuwach i jyub ta’aj, xol u’ana utzil chomal
chiwe. “Rumal i Cristo-le, yix i cubami c’'ux
che i Dios, i Dios chi xc’unsaw sak chuwach
iJesucristo chiquixol i camnak, xak xu ya u
ij. Rumal-i, cul i c’'ux che i Dios, xak i rikom
i’utz chi iwoy’em te’ek.

2Yix, are xi ta i sak laj tzij re i Dios,
xix cojon che, xa rumal u Tewal i Dios.
Queje ile, iwesam i mac chiwij, xak xi jek u
c’axnabal i c’'ux chique i iwachalal. C’ax chi
na 'uri iwib chiwach, ronojel i c’ux, ronojel
i cho’ab. »Yix, c’ac’ tan chic iwalaxic, xui-
ri n-are ta pacha i alaxic xi 'an cu’ i chuch i
kajaw, man ique xa je winak chi que camic.
Xix alaxic xa rumal u tzijT i Dios chi lic
caslic, lic n-tu q'uisic. *Keta’am ile, man
queje iri tz'ibtal chupam u wuj i Dios:
Je ni’pa i winak, je pacha i ’es, i qui 'ij qui

chomal, pacha u sij i 'es.
I'es ca chakij i rakan, xak ca chakiju sijy ca
pukic;

xui-ri, i u tzij i Kajwal Dios n-tu quisic¥.
Are i tzij-le, are i 'utz laj tzij re iwelbal chi
sak, chi bital chic chiwe.

'Rumal-i, chi mayij ronojel i n-"us taj:
mix t'oronic; mi 'an queb che i palaj, lic
ronojel i c’'ux chi "ana i 'utz; xak chi mayij
i rayinic che, wach ’o pu’ab jun chic; xak
mi ch’ach’a jun chic. ?Iweta’am chi jun
ac’al, we c’a te alaxnak, lic ca c’achiric craj
u tz'um. Queje ile chi 'ana yix che u tzij i
Dios man quix u q'uitsaj na che i c’aslemal
chuwach i Dios*. *Queje ile chi "ana yix, we
katzij i nom chic wach ca naw utzil chomal
re i Kajwal.

Lic nim u’ij i Jesucristo rumal i Dios
5] Dios craj cu 'an chiwe pacha cu yijba
jun ja; craj ire ix pacha abaj re i ja-le, xui-
ri yix ix c’aslic. I Dios xu tak li Jesucristo
pacha i nabe abaj chi c’aslic; chix tejeb 'uri
ru’ ire. I winak xqui xutuj i Jesucristo, péro

T 123 1 tzij i Dios are i Cristo mismo. Chawila i tzij chuxe’ 1 xak wuj 361.
I mer tzij xu bij are iri: Quix u q'uitsaj che iwelbal chi sak.
t 2:10: Oséas 1:10, 2:1, 23

i Dios u chom na, man nim u patan u yom
che, lic nim u ’jj crilo. Xak yix, chi ya che
i Dios quix u yijba na ix aj patan chuwach
ire, lic ix chom ix u yijbam che i chac-le.
I patan yix, are u sujuxic sipon chuwach i
Dios, xui-ri i sipon-le chi qui sujuj chuwach,
are i c’aslemal yix, xak i iwanima. I Dios
"utz cril i sipon chi qui sujuj chuwach rumal
i Jesucristo. °Keta’am ile, man queje iri
tz’ibtal chupam u wuj i Dios:
Chitape’, pin tinimit Sion, quin coj jun,
pacha quin coj jun abaj nim u chac re u
cubibal ja,
are i jun-le, in chom yin, lic naj u’’ij.
Pachinicu cubau c’ux cheire-le, cril na 'uri
chi sakil wach i xroy’ej che.
(Queje ile ubim i Diost.)
71 jun-le, lic nim u chac chiwe yix chi
i cubam i c’'ux che. Xui-ri, i juban chi n-
qui cubam ti qui c’'ux che, xa que tzak che.
Keta’am ile, man chupam uwuj i Dios, queje
iri tz'ibtal canok:
I abaj chi xqui xutuj i je aj "anol ja,
are i abaj-le chi xe’elok lic nim ni u chac che
i cubibal ja.
(Queje ile tz’ibtal canok¥.) *Xak xu bij:
I abaj-le, je o ni winak quiqui taquij cakan
che;
que tzak na rumal i abaj-le.
(Queje ile tz'ibtalicS.) Ique que tzak ut man
n-quiqui coj ti u tzij i Dios; are qui wach ile.
Yix lic ix winak re i Dios
*(Ujer, are i aj Israel winak je u chom te i
Dios. Xui-ri, ique xco’taj can i quiij.) Wo'or
yix ix winak ix u chom i Dios, yix ix aj cojol
sipon chuwach ire chi ka ’Atol Tzij. Yix ix
jun lo’laj tinimit chuwach i Dios; ix winak
lic ix re ire*. Queje ile uanom chiwe man
qui bij na chique i winak wach i nimak tak
“anic u 'anom i Dios chi ix u siq'uim ru’.
Xix u siq'uij ru’, ‘elsabal iwe pa ’ekumal,
ocsabal iwe pa chom laj sak re ire. *Yix,
ujer to’ ix winak, péro wo’or ix u tinimit
chic i DiosT. Yix, ujer mi jun xril to’bal i
wach, péro wo’or i Dios rilom chic to’bal i
wach.

Chom chix ’ol chuwach i Dios, xak
chiquiwach i winak
f ; *
1:25: Isaias 40:6-8 2:2:

t 2:6: Isafas 28:16 E: 2:7: Salmo 118:22

uIx wachalal chi quix waj, waral chuwach
ijyub ta’aj, ix pacha ix winak aj naj, winak
chi ne te aj chi¥. Rumal-i, lic quin tz'onoj
chiwe, chi "atij i rayijbal chi xa re i ch’acul,
man i rayijbal-le xa cu 'an ch’o’oj ru’ i
iwanima. I winak chi n-queta’am ti Dios,
quiqui bij chi yix ix mal laj tak winak. Xui-
ri, chom chix "ol chiquiwach ique, queje ile
quiquil na chi 'utz quix tijin chu "onquil;
te’uri quiqui bij chi chom u’anomiDios, are
curik i ’ij chi ca c’'un i Dios.

B Cwaj yin quiquil i winak chi lic "utz i Ka-
jwal, rumal-i chi ya iwib piqui’ab i caj’atzil
i winak. Chi cojo i atol tzij, man ire lic atz,
“xak chi cojo i rakan u ’ab i "atol tzij, man
ique quiqui ya i tojbal-re chique i winak chi
n-"us ti quiqui "ano, xak quiqui coj qui ’ij i
winak chi 'utz i quiqui "ano. *1 Dios craj chi
yix lic qui ’an i 'utz, "atbal-que i je sachnak
chi quix qui ch’ach’a; te’uri quiqui mayij u
bixquil i tontil laj tak tzij.

¥Yix n-ix ta ‘o pu’ab jun chic winak,
xui-ri n-ca majaw taj we qui bij, “N-ta "o
pakawi, rumal-i n-ta co’ono we xak manal
caka 'ano,” mok quix cha. N-ca majaw taj
qui bij ile. Cha c’un chi c’'ux chi ix rajchac
i Dios, ix ‘o pu’ab ire; rumal-i ca majawic
chi qui "an i "utz. ¥ Chi cojo qui 'ij i winak
chiwach: c’ax che i na i iwachalal; chi xija
iwib chuwach i Dios; chi cojo u 'ij i "atol tzij
chiwach.

Chaka ch’ija i c’ax pacha xu ’an i Jesu-
cristo
®Yix, chi ix mocom, chi ya iwib piqui’ab
i patron; lic che i cojo n-ta co’ono we lic
je c’an, o we je 'utz je chom. *’Utz qui
"ano we qui ch’ij ni'pa tak i c’ax ca ya’ piwi
tupu n-ta i mac. We queje ile qui "ano man
quiwaj u "anic i chom chuwach i Dios, i Dios
‘utz uri crilo. *Péro yix, we ‘o i mac i
‘anom, y qui ya iwib chu tojic rumal, ;pa
‘utz wi "uri? Mi ch’ob ’uri we chom quix
ril i Dios rumal ile, man i c’ax xi tijo, xa
rumal i mac i ‘anom. Xui-ri, we qui tij i
c’ax tupu n-ta mac i ‘anom, y we qui ya
iwib chu chijic, chom ’uri cril i Dios ile.
2 Queje ile craj i Dios, rumal-i xix u siq’uij
ru’. Cha c’un chi c'ux, i Cristo xu tij uyej
tobal ke yoj. Queje ile u c’'utum can chake
wach usuc’ i terejic chirij. *Ire, n-tu mac u

E: 2:11: 1Crénicas 29:15, Sdlmo 39:12

"anom, xak n-ta jun t’oronic u 'anom. » Are
xyo'yax cumal i winak, ire n-xu tzalij tu
wach chique. Are xqui 'an c’ax che, ire n-
ta jun tzij ocbal ’il xu bij chique; xa xu cuba
u c’'ux che i Dios, man reta’am chi u "atbal
tzij i Dios lic suc’ulic. *Lic are i Jesucristo
xrekaj i ka mac che u ch’acul are xu ya
rib chi camsaxic chuwach i cruz. Queje
ile xu chup i ka mac, ’anbal re chake chi
coj cam na chuwach i mac atzalal, xak coj
c’asi na che jun c’aslemal ’utz suc’ulic. 1
Jesucristo xu ch’ijo chi xsoctajic tobal ke
yojS. = 0’onom lok, yix pacha ix chij ix
sachnak™, péro wo’or ix o chic ru’ i Cristo,
chi aj chajal re i iwanima. Ire quix u chajij
pacha jun aj yu’ul chij chi que u chajij u chij.

3

I qui pixbaxic i je c’'ulanic winak

1Yix ix ixokib, chix cojon chique i iwachi-
jil.  We o i iwachijil n-quiqui coj ti u
tzij i Dios, mok quiqui jach quib pu’ab i
Jesucristo rumal i 'utz i chom qui ’an yix
chiquiwach. N-tu chac "uri que i pixbaj.
?N-tu chac, man quiquil ique chi chom ix
“olic, n-ta xak manal qui ch’obo. *Are qui
wik iwib are chi wika i pi c’'ux, n-xui ta qui
wik iwij. Mix c’achir cﬁu yijbaxic i wi we
chom qui "an che, xak mix c’achir che i v’
chi chom, xak mix c’achir che i arit, tak i
uwaj chom, pakal rajil. *Are, chi bisoj u
"anic ix chom pi c’'ux, man i chomal-le n-
ca sach taj. Chix ’ol che u nimal i c’'ux; xak
chix quicot piwanima. Are ile chi chom cril
i Dios. *Man queje ile xqui "an i ixokib ujer
chilic qui yom qui c’'ux che i Dios. Ique xqui
cuba qui c’'ux che i Dios, xak xe cojon chique
i cachijil; queje u wikic quib ile xqui "ano.
’Queje ile xu "an i ati Sdra ujer, xcojon che i
rachijil, chi mam Abraham: “At wajwal”, xu
bij che. Yix, quix €’elok pacha i ati Sdra-le
we qui ‘an i 'utz, y n-ta xak cu na iwij.

7 Xak yix ix achiab, chiwila qui wach i
iwixokil; chi chajij pacha jun cristal n-co
taj. Ique n-nim ti qui cho’ab, xui-ri, i Dios u
“anom chique xak jun pacha u’anom chique
i achiab: u yom qui c’aslemal chi n-ca q’uis
ta chic. Queje ile chi ’ana chique, man are
qui tz'onoj che i Dios, n-ta xak ca "atiw i tzij;
ire lic quix u ta.

%
2:25: Isafas 53:6, Ezequiel 34:23

. Olic caka tij i c’ax rumal jun 'utz caka
ano
*Pa q'uisbal-re "ut, quin bij chiwe iwono-
jel: chi ’ana xak jun i nojbal chiwach; we
"0 jun chiwe ca bisonic, xak chi ya i wach
ru’, wach tak u bis; c’ax chi na iwib chiwach
man yix iwatz i cha’ iwib. "Utz rilic i wach
chi ’ana chiwach; mi ’an nim che iwib. *We
"0 jun "o u mac chiwe, mi tzalij u wach che.
We xak o quix uyo’ya, mila’ uwach che. Mi
tzalij u wach che, are i chi "ana, chi tz’onoj
che i Dios chi cu ya i 'utz puwi. We ix 'utz
chique conojel, i Dios cu ya "uri i 'utz piwi
yix; rumal ile xix u siq’uij ru’. *Keta’am ile,
man cu bij u wuj i Dios:
We jun craj u c’aslemal chom, we craj lic ca
quicotic,
chu "atij utzamra’; mu bij tak itzel tzij;
chu ’atij u chi’; mu "an tak i t' oronic.
“Mu min rib chu ‘onquil i n-'us taj, xa are
chu’ana i utz.
Chu tzucuj i mddo chi chom ol cu’ conojel;
lic chu ya rib chu "onquil.
Man i Kajwal que u chajij i je aj "anol utz,
lic cu ta wach quiqui tz'onoj che,
xui-ri, tzel que rilo ni'pa i n-"us ta quiqui
ano.
(Queje ile tz’ibtal chupam u wuj i Dios™.)
© ;Xataba ’o jun cu ‘an i mal chiwe, we
yix lic qui ya i c’'ux chu ‘onquil i 'utz? N-
taj. *Xui-ri, we ’0 na jun quix u ya pa c’ax
xa rumal i "utz qui ‘ano, utz iwe yix 'uri. Mi
xij iwib che jun winak; mix c’achir che we
quix u ocsaj ‘il. *Xui-ri, lic chi cojo u’ij i
Kajwal, chiya che curajawijic’'ux. We ojun
cu tz’onoj chiwe wuchac i cubam i c’'ux che
i Kajwal, chix "olok ix yij chu bixquil wach
usuc’, xui-ri, chi bij usuc’ che, ru’ rutzil i
c’ux, mi ‘an nim che iwib. *Mi ’an i n-"us
taj, man queje ile, i c’'ux 'utz cu na’o we n-ti
mac i 'anom. We o jun cu nuc’ tzij chiwij
xa rumal ix re i Cristo, che ire i q’uixbal. Cu
ya u q'uix utuquel, man yix 'utz i qui "ano.
YWe qui tij i c’ax xa rumal u ’onquil i utz,
we queje ile craj i Dios chiwe, "utz 'uri. "Utz
na ile chuwach u tijawic i c’ax we xa rumal
jun mal qui "ano.
®Cha c’'un chi c'ux, i Cristo xak xu tij i
c’ax are xcamsaxic rumal i ka mac yoj. Are
xu ‘an ile, xa julaj xu "ano, n-q'uial mul taj.
Ire n-tu mac, xui-ri xu tij i c’ax, tobal ke yoj
chi oj ajmaquib. Queje ile xu "ano, c’'ambal

*

bi ke yoj ru’ i Dios. Tupu xcam i u ch’acul,
i ranima n-xcam taj. I ranima-le xa ’ec,
xe u ’ijla i canima i camnak pa je tz'apil
wi. ®1 je tzapilic-le, je are i winak chi qui
kelom u tzij i Dios ujer. Ique-le je c’aslic
are ca tijin i mam Noe chu yijbaxic i nim
laj barco. 1 Dios xe roy’ej na, tz'akat ca tijin
u ‘onquil i bdrco man nim u c’'ux chique,
mokxa quiqui jalwachij i qui nojbal chi n-
"us taj. Xui-ri, ique n-xqui coj ti u tzij. Ni'pa
i xe cojonic, xa je wajxakib; ique xe oc pa
bérco. Are i xe totaj 'uri rumal i ya. *1ya-
le, xu rik u chac chique i winak ujer chi xe
totajic; xak chake yoj, 'o usuc’ i ya tobal-
ke. Are ca kajsax ya pakawi, i mer usuc’ n-
are ti u ch’ajic i ka ch’acul, are tz'onbal-re
che i Dios chi cu ch’aj i ka c’'ux. I u kajsaxic
ya-le "o co’on re chake xa rumal u walijic
i Jesucristo. *Ire xel bi chicaj; "o chic pu
wikabim i Dios. "0 chic piquiwi ni’paidngel,
ni’pa i tew nawalil chicaj, xak conojel ni’pa
i’o qui cho’ab chi n-ca ’iltaj ta qui wach; 'is
je o chic pu’ab.

4

Ni'paiuyom iDios paka’ab, chaka ana

u chac ru’
'Cha c’un chi c’ux, i Cristo xu ch’ij ni’pa
i c’ax xu tijo, tobal ke yoj. Xak queje yix,
chi cowij i c’'ux chupam i c’ax chi qui tijo.
Ni'pa i qui cojom i Cristo, we quiqui ch’ij
i c’ax waral chuwach i jyub ta’aj, 'alaj "uri
chi xqui canaj can i mac atzalal. *Queje
ile chi ’ana yix, tz’akat ix ‘o chi chuwach
i jyub ta’aj. Chi ’ana 'ut wach craj i Dios;
mi ‘an iwe yix pacha quiqui "an i winak chi
to’ qui rayijbal ique quiqui ’ano. *0’onom
lok, xi "an yix pacha i quiqui ’an ique chi n-
queta’am ti Dios; ya co’on ile, mi ’an chic.
Yix ujer xix bin chupam i n-"us taj; to’ "utz
chiwe wach quiwaj xi "ano; lic ix "abarel laj
tak winak; xak manal xi jaluj; to’ xi mol iwib
chi’abaric. Xak xi coj qui 'ij ni’pa tak i xa ril
je "antalic y xi an i dios chique; lic q'uixbal
xi "ano. *Ni'pa i n-queta’am ti Dios, wo'or
to’ quiqui bisoj chic man yix n-quiwachi’ilaj
ta chic iwib cu’” ique. N-quiwuc’aj ta chic
iwib cu’ chu ’onquil i n-"us taj. Rumal-i, c’ax
que ch’aw chiwe. *Xui-ri, ique chi quix qui
ch’ach’a, lic quiqui bij ni qui mac chuwach
i Dios. Ire yij chic chu "atic tzij piquiwi i je

C'aslic, xak i je camnak. ©¢Ya mer cakil ni u
atic tzij-le; rumal-i, i "utz laj tzij re i ’elbal
chi sak, ya bital chic chique i winak are c’a
maja que camic. Rumal "uri, n-ta co’ono we
i qui ch’acul xu tij i c’ax pacha quiqui 'an i
winak conojel, xui-ri, i canima cu rik jun u
c’aslemal pacha i re i Dios.

’Nakaj chic "o wi i q'uisbal ’ij re u wach i
jyub ta’aj. Rumal-i, chi ch’obo na wach qui
"ano, xak chi ya i c’'ux chu tz'onoxic che i
Dios. °Lic ‘o u chac c’ax chi na iwib chiwach,
ronojel i c'ux. Mi mayij ile, man we c’ax qui
na iwib chiwach, ca sach "uri u wach u q’uial
mac chiwach. °Chi ya i posar chiwach ru’
ronojel i c’'ux; mi ‘an ile chi queb i c’'ux chu
c'ulaxic. *Konojel yoj, o tak i sipon yatal
chic chake chaka jujunal rumal i Dios. Ile
yatal paka’ab, tobal que i winak, ‘o u chac
"uri caka chacuj wach i yatal pa ka "ab, tobal
que. We queje caka ’an ile, oj "utz laj tak
aj chaquib "uri ru’ i sipon chi u yom chake.
"Jun, we are u patan cu bij u tzij i Dios,
chu bij 'uri pacha are i Dios ca binic. We
are u patan que u to i winak, chu ’ana ru’
ronojel u cho’ab chi u yom i Dios che. Ni'pa
i qui "ano, chi ’ana ru’ rutzil i c'ux, te’uri
quiqui bij ni winak chi Dios nim u ’ij, man
are i Jesucristo "anawnak chiwe chi o rutzil
ic’ux. Ire, nim ni u 'ij i u cho’ab que’e ij sak
che. Amen (katzij).

Chix quicotok we qui tij uyej rumal i Cristo
2Yix wachalal, ya ca pe juban c’ax piwi
chi nim u cho’ab. Mix oc ’il che, man che
ile ca’iltajic we cul i c’'ux che i Cristo. *Xui-
ri, chix quicotok man yatal chiwe chi junam
ru’ i Cristo qui tij uyej pacha u tijom ire. We
qui tij uyej rumal i Cristo, xak quix quicot
na are ca ‘alijinsax i nim laj u ’ij u chomal
ire. “We c’ax que ch’aw i winak chiwe xa
rumal ix re i Cristo, ‘utz iwe yix rumal ile.
Quiwetamaj 'uri chi ix uc’am rumal u Tewal
i Dios chi nim u ’ij u chomal. Katzij, ique
quiqui yo'ya u Tewal i Dios, péro yix qui coj
u’ij. *Chi’ana che iwib 'utz ix "olok, man we
"0 jun chiwe cu tij i ¢’ax, n-are ta "uri rumal
jun mac u’anom, pacha jun camsanic, o jun
ela’, o jun c’ax u 'anom che jun chic, o we
rumal cu min tak rib che i n-ta re che. *Xui-
ri, we yix qui tij c’ax xa rumal ix re i Cristo,
mix q'uix ‘uri che ile. Xa chi c’'amwaj chi
tioxij che i Dios rumal.

* *
4:18: Provérbios 11:31 5:5: Provérbios 3:34

7Ya cu rik i ’ij ca pe i c’ax pakawi yoj chi
oj re i Dios. Nabe ca jekan chake yoj, péro
co’on panok, mas quiqui tij i c’ax ique chi n-
qui cojom ti "utz laj tzij re i Dios. *Keta’am
ile, man i wuj re i Dios queje iri cu bij:
Ni'paije 'utz, xak pachalo que el na chi sak,
¢;Ipa nawi "uri que ’e qui q'uisa wi ni’pa i je

mal, ni’pa i je ajmaquib?

(Queje ile tz'ibtal canok™)

®Rumal-i yix, we quix tijin chu "onquil i
‘utz, y we cu ya i Dios chiwe chi qui tij i c’ax
rumal, chi ch’ija, xak mi mayij u ’onquil i
‘utz; xa chi ya mas iwib pu’ab i Dios chi ix
"anawnak, man ire n-quix ro’taj taj.

5

I'ma Pédro que u pixbaj i winak je re i Cristo
"Wo'or cwaj quin bij jun tzij chiwe yix ix
aj c’amol u tzam re i jutak tzobaj re i Dios.
Xak queje yin in aj c’amol u tzam pacha yix,
xui-ri yin xwilo are xu tij uyej i Cristo waral
chuwach i jyub ta’aj. Yin, junam iwu’ yix, ‘o
na ke che are ca ’alijinsax ni nim laj u’jj u
chomal i Cristo co’on panok. *Lic quin bij
chiwe: che i chajij i jutzobaj re i Dios chi
je ’o pi'ab; che i chajij pacha jun aj yu'ul
chij que u chajij u chij. Chi "ana ronojel i
c’'ux; mi 'an yix pacha jun chi n-kas ta craj
u patan, pacha to’ ch’acbal u mer cu "ano.
Chiana ru’ rutzil i c'ux man lic quiwaj que
i to. *Mi ‘ano chi to’ que i rajawij i je ‘o
pi'ab. Chi bisoj u onquil i 'utz chiquiwach,
c’utbal-re chique wach i ca majawic quiqui
"ano. *We ’utz qui chajixic qui "ano, cocsax
ni i 'ij i chomal are ca c’un chal i Jesucristo
chi ’Atz laj aj Chajal piwi; i 'ij chomal-le lic
n-tu q'uisic.
sXak queje yix chi ix alabom: chi cojo
wach i qui tzij i nimak tak winak. Iwonojel
yix chi cojo iwib chiwach; mi "an nim che
iwib, man i wuj re i Dios queje iri cu bij:
I Dios que u "atij i quiqui 'an nim che quib,
xui-ri, ni'pa i n-quiqui ’an ta nim che quib,
i Dios que u to rumal i rutzil u c’ux
chique.
(Queje ile tzibtalic™)
¢Chi ya 'uri che i Dios cu kajsaj na i 'ij; mi
’an nim che iwib, man co’on panok i Dios
cu nimarsaj nai’ij. “"Wach tak i quix c’achir
rumal, ’is chi ya pu’ab i Dios man ire 'utz i
chajixic cu "ano.

¢ Chix c’asc’at pi nojbal, chi chajij iwib,
man i itzel chi aj ch’o’oj chiwij, ca tijin chi
tzucuxic. Ire ca wacatic pacha jun coj, co’ic
cu tzucuj pachin i cu tijo. *Chi ’atij i itzel;
chi jicba u cubibal i c'ux che i Jesucristo.
Are ca pe i c’ax piwi, cha c’'un chi c’'ux chi
i cax-le 'is quiqui tij conojel iwatz i cha’
chuwachijyub ta’aj. **Waral chuwachijyub
ta’aj, xa "atal ’ij qui tij ni c’ax; we xix el pa
c’ax-le, i Dios mismo quix u to; cu jicba i
c'ux, lic cu ya na i cho’ab, xak co quix u
tac’ba pibe. Ire, lic nim i rutzil u c’'ux chake,
0j u siq'uim ru’ man caka tij i 'utz ru’ chila
chicaj, junam ru’ i Jesucristo. " Cakaj yoj "o
ni u’ij, ‘o ni u cho’ab ronojel ’ij sak. Amen
(katzij).

21 ral wuj-i, xin u to i ma Silvdano chu
tz'ibaxic; wilom yin, ire 'utz laj kachalal.
Quin tak bi chiwe, yabal u cowil i c’'ux man
‘utz quiwetamaj iri: ni’pa i utzil chomal
petnak piwi, cu ’alijinsaj chi i Dios lic c’ax
quix u na’o. Chijicbaic’ux cheile.

T je jutzobaj kachalal waral pa Babil6nia
quiqui ya pan rutzil i wach. I Dios xak je u
chom ique pacha u anom chiwe yix. Xak i
a-Marcos chi lic pacha wac’al, xak cu ya pan
rutzil i wach. “Chuwach i Dios, chi tz'ubaj
iwib chiwach, yabal re rutzil i wach™,

I Dios chu ya i uxlambal i c’'ux iwonojel
yix chi ix re i Jesucristo. Amen (queje ile
cwaj).

T 5:14: Queje xquian ile i je re i Dios, c’'utbal-re chi ’o qui ’ij chiquiwach, xak "o i c’axnabal
qui c’'ux.

1 UCAB WUJ U TZ'BAM
I SAN PEDRO

Yin in a-Simon Pédro, in rapdstol i Je-
sucristo, in rajchac lic in yom wib pu’ab.
Quin tz'ibaj bi i wuj-i chiwe yix chi i rikom i
lo’laj u cubibal i c’'ux che i Kajwal Jesucristo,
chi xak jun ru’ pacha u cubibal ka c’ux yoj.
Queje ile petnak pakawi man i Jesucristo chi
ka Dios, xak Tolke, lic suc’ul i cu ’ano. *Quin
tz'onoj che i Dios chi cu ya ni u q’uial utzil
chomal chiwe, xak i uxlambal i c’'ux chi ca
pe piwi rumal i retamaxic u nojbal i Dios,
xak i Kajwal Jesucristo.

Wach craj i Dios chi quiqui 'an i winak je
re ire
*1 Dios, ru’ i nim laj u cho’ab, u yom
chic chake ronojel wach i rajwaxic che i ka
c’aslemal, ronojel wach i rajwaxic che i ka
be chuwach ire. Queje ile xe’elok are xu
"an chake chi caketamaj u wach ire chi xoj
u siq’uij ru’ rumal i nim laj u ’ij u chomal,
xak i nimak tak u ’anic. *Queje ile u’anom
chiwe, chi quix u to pacha u sujum lok. I
tak u sujum-le, lic nim i ruc’am, lic 'o u
chac chiwe. Ire u yom ile, man i nojbal
yix que’el na pacha u nojbal ire xak quix
el chupam i mac atzalal chi ’o chuwach i
jyub ta’aj. Are u xebal i mac atzalal-le are i
mal laj tak rayijbal ke yoj oj winak chuwach
i jyub ta’aj. °Rumal-i, yix chi cul i c'ux
che i Kajwal, chi "ana pen u ’onquil ix 'utz
chiquiwach i winak; y n-xui ta ile, xak chi
bisoj u nawsaxic iwib che i Dios, wach craj
ire qui 'ano; °xak chi ’ana pen u jeq’uic iwib
che tak i n-"us taj; y n-xui ta ile, xak chi
bisoj u cowil i c'ux chuwach i c’ax, man n-
qui sach tu nimal i c’'ux; xak chi ch’obo i
Dios. Xak n-xui ti Dios qui ch’obo, xak chi
ch’obo iwachalal, chiiwatz i cha’ iwib rumal
i Cristo. We c’ax qui na iwib chiwach, xak
c’ax che i na i winak.
sWe qui "an ronojel tak ile, qui cowij "uri
mas u ‘onquil i u chac i kajwal, "alaj "uri
chi ’o xo’on re chiwe are xi ya iwib pu’ab
i Kajwal Jesucristo. °We ’o jun n-queje ta
cu 'an ile, ire n-ca tzun ta 'uri c’a naj, xa
pacha mawach. Jun pacha ile, xsach "uri pu
c’ux chi i Dios resam chic u mac chi u’anom
ujer. *Rumal-i wachalal, chi "ana pen chi ca

"alijinic rumal wach tak i qui "ano, chi katzij
ix sic’'tal rumal i Dios xak lic ix chatal rumal
ire. We qui "an ronojel tak ile chi in bim
chiwe, que’elok chi i jicham "uri i c'ux y n-
quix tzak taj. “We queje ile qui "ano, lic nim
lic chom ni i c’ulaxic "uri rumal i Tolke chi
Kajwal Jesucristo, che u "atbal tzij ire chi n-
tu q’uisic.

?Rumal-i, n-quin mayij tu cuxtaxic rono-
jel ile pi c’ux, tupu ’is iweta’am chic ile,
xak ix jiquil che i sak laj tzij c’ut-tal chiwe.
B Quin bij yin, ca majawic quin cuxtaj ile
pi c'ux ru’ in pixbanic, tz'akat in c’aslic.
“Man i Kajwal Jesucristo u ’alijinsam chwe
chi quin camic. *Rumal-i quin ya in c’'ux
chu cuxtaxiciri chiwe. Te'uri, we xin camic,
C’a C’as can ronojel iri pi c’'ux, que u rika tak
i’ij, chi cu rik u chac chiwe.

I'ma Pédro xrilo are xocsax i nim laj u 'ij u
chomal i Jesucristo

Ka bim chiwe wach i u winakiric i Ka-
jwal Jesucristo, xak wach i nim laj u cho’ab.
Are xka c’ut ile chiwe, n-to’ ta xka nojij u
bixquil; lic ru” ka wach xkilo chi lic nim
u’ij u chomal. v Yoj lic 0j "o ru’ i Kajwal
Jesucristo are xocsax u ’ij u chomal rumal
i ka Kajaw Dios, are xpe i chom laj ch’awbal
chicaj chi xubij: “Iri, are in C’ojol chi lic c’ax
quin na’o; lic quin quicot rumal ire.” Queje
ile xu bij". *Yoj lic xka ta i u ch’awbal-le chi
xpe chicaj are oj o wi ru’ i Jesucristo chila
che i lo’laj tzam jyub.

*Ile chi xkilo cu "alijinsaj chake chi i tzij
xqui tz'ibaj can i ajbil u tzij i Dios ujer, lic
katzij. Yix, 'utz i qui "ano chi lic qui coj re-
talil che wach i qui tz'ibam can ique. Ni'pa
i tz'ibtal can cumal ique-le queje pacha jun
u tzunbal "a’ tzijtal pa 'ekum, ca tzunic c’a
ca sakiric, c’a are quel li nim laj ch’'umil re
u sakirbal. I u c’unic i Kajwal Jesucristo
piwanima, queje pacha i nim laj ch’umil
re u sa-kirbal-le. *’0 u chac quiwetamaj
iri: ni'pa i xqui tz'ibaj can i je ajbil u tzij i
Dios ujer, mi jun winak "o pu’ab cu bij wach
que’el usuc’ pacha to’ cu ch’ob ire utuquel.
“'Man mi jun ajbil u tzij i Dios to’ xu tz'ibaj
wach i u nojbal ire. Xui-ri ique, ni’pa i xqui
bij, lic are u tzij i Dios, man ique lic xqui ya
quib pu’ab i Dios, y wach i xqui bij, lic are u
Tewal i Dios xyaw chique.

*
1:17: Salmo 2:7; 2 Samuel 7:14; Isafas 42:1; Matéo 17:5; Marcos 9:7; Lucas 9:35

Chi’ana cwent chique i tijonel chi xa je
t'oronel

Xui-ri, xak ’o i je aj t'oronel chiquixol i
aj Israel winak ujer chi xqui bij chi je ajbil
u tzij i Dios, péro ne te are. Xak queje ile,
je o ni aj tijonel que walij na chixol yix chi
xa je t'oronel. Ique, sak laj tzij ni quiqui bij
qui ta yix; xui-ri xa coq’uil que oc na chu
bixquil i t'orbal tzij, sachbal iwe. Xak quiqui
xutuj i Kajwal chi xu toj i quelbal chi sak
(quiqui bij na ique chi ire n-tu chac); rumal
ile, xak te’et ca pe ni u sachic qui wach. 2Je
q'ui que terej na chiquij chu "onquil i mac
atzalal pacha i quiqui "an ni ique. Rumal i
quiqui "ano-le, c’ax que ch’aw ni winak che
i sakil laj be re i Dios. °I je aj t'oronel, xa
rumal ch’acbal qui mer quiqui "ano, quiqui
bij ni t'orbal tzij chiwe. Xui-ri, i sachbal qui
wach lic ca pe na piquiwi; i Dios 'ax u bim
wi chi quiqui tij ni tojbal mac.

*;Xataba cu cuy qui mac ique we n-xu
cuy ti qui mac i dngel ujer chi xqui "an qui
mac? 1 4ngel-le xe u c’ak bi pa infiérno,
xe u tz’apij pa 'ekum; chila je ximtal wi ru’
carena, c’a cu rik ni 'ij chi ca ‘at na tzij
piquiwi. °Xak i mal laj tak winak ujer che
tak i 'ij re i mam Noe, i Dios n-xu cuy ta qui
mac ique; xa xu tak li nim laj jab chuwach
i jyub ta’aj, camsabal que. Xui i mam Noe
xtotajic, junam cu’ wukub chic winak chi
je’oru’. I mam Noe-le, are maja ca pe wi
i jab, xe u pixbaj ni’pa i je ajmac chi ’o ni
u chac quiqui suc’ba qui c’aslemal. °Xak i
queb tinimit ujer, Sodémay Gomdrra, i Dios
xu sach (1ui wach rumal qui mac i winak. Xe
u poroj, lic xe u on chaj, c’'utbal-re chique
i winak wo’or chi ca pe ni c’ax piquiwi we
n-quiqui coj ti u ’ij i Dios. “Xui i mam Lot
xtotaj chuwach i ’a’-le rumal i Dios, man
"utz laj winak; ire ’ax ca bison-wi rumal i n-
"us taj chi quiqui ’an i mal laj tak winak. °1
"utz laj mam Lot jekel chiquixol ique, xui-ri
’ij ’ij, ca bisonic are xrilo, are xu ta, ni'pa i
n-us taj quiqui ano. °Chi, cakil wi chi i Dios
lic ca tiqui chi qui to’ic chuwach i c’ax ni’pa
i qui jachom quib pu’ab ire. Xak ca tiqui
chi qui ya’ic pa c’ax conojel ni'pa i n-"us ta
quiqui "ano, quiqui tij ni c’ax tz’akat c’a ca
c’'un i juicio pa q'uisbal ’ij.

Queje cu 'an ni Dios ile, e te le chic-i
chique ique chi quiqui "an tak i qui rayijbal
chi n-ch’am taj, xak quiqui yo'ya u ’ij i

Kajwal. Lic co qui wach, to’ quiqui ‘an pacha
cacaj ique; n-quiqui xij ta quib chu yo’yaxic
i nimak qui 'ij, i nimak qui cho’ab chi n-ca
‘iltaj ti qui wach. " Queje quiqui ‘an ique ile,
xui-ri, mi ne i 4ngel chi mas "o qui 'ij qui
cho’ab chiquiwach ique, mi ne ique que qui
yo’ya chuwach i Kajwal.

2Péro i achiab-i to” que yo’yan chirij tak i
n-queta’am taj wach usuc’. Je pacha chicop
chi n-ta qui no’oj; je pacha itzel chicop chi
n-ti qui chac, to’ 'utz we que chapic, que
camsaxic. Queje ique ile, ca sachsax ni
qui wach pacha i chicop-le. *Quiqui tij ni
c’ax, rumal i c’ax qui "anom ique chique i
juban chic. Wo'or, i qui quicotemal ique are
i to’ quiqui ‘an "anok wach tak u rayijbal
qui c’'ux. Are quiqui mol quib iwu’ pa tak
nima’ij, lic je ajyol q’uix; to’ quiqui an i n-
"us taj, y lic que quicot chu "onquil. (Ne te
sakil, xa je aj t'oronel.)

1 Are quiquil u wach jun ixok, lic quiqui
rayij u wach; n-ca rix ta qui c’'ux chu ’onquil
i qui mac. Xak i winak chi n-kas ta jiquil qui
c’ux che i Dios, 'utz quiqui ta i tunbal tzij
quiqui bij, y que terej chirij. I je aj t'oronel-
le lic u c’amom rib chique quiqui rayij u
wach i n-que taj; ique-le, xa pa 'a’ que ‘e
qui q'uisa wi. *Je "elnak che i be suc’ulic,
je sachnak chic. Qui majom i be n-"us taj,
pa xbin wi i ma Balaam ujer, chi u c’ojol
i mam Beor. I ma Balaam-le, lic xu rayij
i mer, rumal-i, xu min rib chupam i n-"us
taj. *Xui-ri, i ma Balaam xu tij yaj rumal
u mac. Xak te’et i u buru xch’awic pacha
winak, ’atbal re i ma Balaam chu ’anic i n-
‘us taj.

] je aj t'oronel chi que in lap chiwe je
pacha ralaxbal ya chakijnak; n-ta co’on-re
chiwe. Xak je pacha sutz’ chi xa ca c’am bi
rumal i tew. I Dios u yijbam jun c’olbal-que,
lic’ekum pa i que ya’ wi; n-ta chic quelic lok
chila. *To’ nim que ch’awic, péro i qui tzij
n-ta co’on-re chiwe. Quiqui bij chi 'utz we
qui an wach tak i to” quiwaj yix, xak wach
tak curayij i ch’acul. Rumal i qui tzij-le, que
qui t’oriwinak chic’ate je 'elnak chiquixol i
je ajmaquib. “I je aj t'oronel-le quiqui sujuj
iwelbal chi sak: “N-ta chic iwajaw piwi,”
que cha. Péro "alaj chi n-katzij taj, man ique
mismo 'o na jun cajaw piquiwi; je o pu’ab i
n-"us taj. Man jun, we u yom rib pu’ab jun
chic, "o "uri rajaw. *Queje i winak ile chi qui

jachom™ chic quib che i Kajwal Jesucristo
chi Tolke, je ’elnak chic "uri pu'ab i n-"us
taj re u wach i jyub ta’aj. Xui-ri, we co’on
panok quiqui ya tan chic quib pu’ab i n-
us taj, que chaptaj tan chic "uri rumal i qui
mac, que ’el 'uri mas ne te "utz chuwach li
ujer. *Ni'pa i xqui maj te i be suc’ulic, y
xa xe tzalij chic che i n-"us taj man xco’taj
can i lo’laj tzij yatal chique, mas 'utz 'uri
chique ma ta qui jekom i be suc’ulic. *Are
i qui anom ique are pacha i tzij-i chi caka
bij konojelt: “Jun tz'i que u bi’a tan chic u
xabum canok; xak jun ak, tupu ch’ajom chic
rij, xa que u mina chic rib pa xo’ol.”

3
Ca nakajab i q’uisbal 'ij re i jyub ta’aj

'Ix wachalal chi quix waj, i wuj-i are ucab
quin tz'ibaj chiwe. Chupam i queb in wuj, in
"anom pen quix in to chu suc’baxic i nojbal.
2Chi c’unsaj pi c'ux ni’paiquibim canilo’laj
ajbil u tzij i Dios ujer, xak ni’pa i tzij pixab
u bim can i Kajwal chi Tolke, chi c’ut-tal
chiwe yix kumal yoj oj rapostelab.

*Nabe "o u chac chiwetamaj iri: are ca pe i
q'uisbal tak ’ij, que c’'uniaj yo'yanel re wach
i cojom yix, xak to” quiqui 'an qui rayijbal
ique chi n-"us taj. *Quiqui bij na chiwe chi
n-katzij taj we ca c’'un tan chic i Jesucristo.
“N-ta jun retalil kilom we ca c’un tan chic,
man uwach wiu’anom wi lok ¢’a chu xebal.
Xak u wach wi u 'anom are xe ic’aw wi i
katit ka mam, y c’a are "o wi wo’or,” que
cha na. °N-cacaj ta 'ut quiqui c’'unsaj piqui
c’'ux wach u ’anom i Dios; chu xebal, ire ru’
u ch’awbal xu yijba i caj, i jyub ta’aj. Xel i
jyub ta’aj che i ya, y n-xui ta ile, xak uc’am
rumal i ya. *Xak xo’on panok, i Dios xu sach
uwach ijyub ta’aj ru’ jun nim laj ya. "I caj, i
jyub ta’aj re wo’or, je uc’am rumal i mismo
u tzij i Dios; n-que sachsax ta qui wach c’a
cu rik ni ’ij re i juicio. Are ca c’'un i 'ij-le,
ca sachsax ni qui wach rumal i ’a’, xak ca
sachsax ni qui wach i winak chi n-qui cojom
tu’ij i Dios.

8Yix, chi quix waj, cha c’'un chi c’ux iri: i
Kajwal, jun 'ij chuwach ire, xak jun ru’ jun
mil junab; xak jun mil junab chuwach ire,

* , PR »
2:20: 1mer tzij xu bij are iri: “queta am chic i Kajwal.

xak jun ru’ jun’ij*. °’0 i quiqui ch’obo chi
i Kajwal lic baytajnak chu "onquil wach i u
bim ujer; ire n-baytajnak taj. C’a maja cu
sach uwach i jyub ta’aj xa rumal u nimal u
c’'ux chake man craj ire mi jun ca sachsax ni
u wach: craj chi conojel i winak quiqui jach
quib pu’ab ire tz’akat c’o i ij.

©Are cu rik i ’jj re i Kajwal, xak te’et ca
c'unic, pasha u c’unbal jun ili'om cha’ab.
Xui-ri, che i "ij-le, i caj ca sach u wach, y nim
u ch’awbal cu’an na. 11}, i ic’, i ch’'umil que
c’atic y que sachic; xak i jyub ta’aj ca c’atic
ru’ ronojel ni’pa i ‘o chuwach.

"Bay, we iweta’am yix chi ronojel ile ca
sachic, lic o u chac ’uri ch’am chix ’olok,
chom i c’aslemal; chix "olok lic i yom i c’'ux
che i Dios. *Queje ile chi ’ana, tz'akat
quiwoy’ej u c’unic u’ij i Dios. Chitijai’ij chu
*onquil chi we’ ca c’unict. Katzij, chupam i
ij-le i caj ca c’atic y ca sachic. 174, 1ic, i
ch’umil xak cu maj ’a’, lic que jaric. *Te uri
cakil ni caj c’ac’, xak i jyub ta’aj c’ac’ chiu
bim i Dios chake. Chupam i caj c’ac’ xak
chupam i jyub-le, ronojel 'is "utz 'is suc’ulic.

“ Rumal-i, yix chi quix waj, tz'akat
iwoy’em i nim laj ’ij-le, chi chomaj iwib ru’ i
Dios xak i chiwach yix; chi bisoj u "onquil ix
ch’am pi c’'ux, man n-ta mac atzalal chiwij
are ca c’un i Kajwal. *Chiwetamaj chi xa
rumal u nimal u c’ux i Kajwal, c’o i ’ij yatal
chique i winak chi que, ’el na chi sak. Xak
i kachalal ma Péblo chi lic cakaj, queje ile u
tz'ibam chiwe. Ni'pa i xu tz'ibaj chiwe are i
nojbal petnak ru’ i Dios. *Laj ronojel u wuj
ire, ’is queje ile cu bij. Katzij, "o jujun u tzij,
c’ax u majic usuc’. 'O i winak chi n-kas ta
quiqui ta u be u tzij i Dios, xak n-jiquil ti
qui c’'ux che; ique quiqui yoj 'uri u tzij i ma
Péblo, queje pacha quiqui yoj juban chic tzij
tz'ibtal chupam u wuj i Dios. Queje ile xa
quiqui petsaj i sachbal qui wach quituquel.

VRumal-i, yix chi quix waj, iweta’am chic
wach ca petic; rumal-i chi chajij iwib chique
i mal laj tak aj t'oronel, mokxa quix t’ortajic
y quix tzak che i cojonic che i sak laj tzij.
1 Chi "ana pen quiwetamaj mas u nojbal i
Kajwal Jesucristo chi Tolke; chi ya che ire
cu’an ni u chac pi c’'ux. Chocsax u ’ij, n-xui

*

ta wo’or, xak ronojel ’ij sak. Amen (queje ile
cakaj).

I NABE WUJ U TZ'18AM
[ SAN JUAN

IJun chi ca yaw i c’aslemal

'Caka tz'ibaj chiwe chirij i Jun chi 'ax 'o
wi chu xebal li ’ij sak. Ire, ka tom wach
i xu bij, xak kilom ru’ ka ba'wach; katzij
kilom u wach, xak ka chapom ru’ ka ’ab.
Caka tz’ibaj chiwe chirij i Jun chi are i Tzij"
chi cu ya i c’aslemal. I Rajaw i c’aslemal
xc’un chuwach ijyub ta’aj; yoj xkilo, rumal-
i caka bij chiwe wach i kilom, y wo’or
caka ’alijinsaj i c’aslemal-le chiwe chi n-tu
quisic. 1 Rajaw i c’aslemal-le "ax "o wi ru’
i Ta chicaj, y xu c’ut rib chake. *Ni'pa i
kilom, ni’pa i ka tom, caka "alijinsaj chiwe,
man cakaj qui ya i wach ku’. Yoj ka yom ka
wach ru’ i Ta chicaj, xak ru’ i Jesucristo chi
u C’ojol; rumal-i, cakaj chi yix qui ya i wach
ku’. “Caka tz'ibaj iri chiwe, man cakaj ca
nimar mas i quicotemal yix, xak queje yoj.

’0 u chac coj bin pa sak

sWo’or caka bij chiwe wach i tzij c’ut-tal
chake yoj rumal i Jesucristo; are iri: i Dios,
lic pacha i pa’ij lic sak, n-ta pich’ "ekumal
che. *We caka bij chi junam i ka wach ru’
i Dios, xui-ri we coj bin che i be n-"us taj,
0j ’o 'uri pa 'ekumal, n-sakil ti caka bij, n-
sakil ti caka ’ano. ’Xui-ri, we ’is coj bin
ru’ i Dios pa sak, man ire ’o pa sak, junam
"uri ka wach yoj ni'pa i kachalal kib; xak i
u quiq’uel i Jesucristo chi u C’ojol i Dios,
cresaj ronojel ni'pa i ka mac. *We caka bij
chi n-ta ka mac, xa caka t’or kib "uri; n-sakil
ti caka ’ano. °Péro we caka jach i ka mac
che i Dios, keta’am chi cu cuy na chake, xak
cresaj ni'pa i mac atzalal pa kanima. Man
ire lic cu 'an na pacha i u bim; lic suc’ul i
cu ‘ano. ®We caka bij chi n-oj macun-nak
taj, xa coj tijin "uri chu bixquil chi Dios aj
t’oronel (man ire u bim chi "o ka mac); xak
que’elok chi u tzij ire n-ta pa ka c’ux.

2

I Jesucristo aj cojol ka tzij chuwach i Dios
'Yix chi ix wac’al, quin tz'ibaj iri chiwe
man "utz n-quix macun taj. Xui-ri, we’ojun
* > . I3
1:1: 1tzij chicuyaic’aslemal are i Jesucristo.
xak cu "ano chi ca tzak jun chic rumal.

cu’anjunumac, o jun 'utz laj aj cojol ka tzij
chuwach i Ta chicaj. Are ire are i Jesucristo,
chi n-ta jun u mac. 2Ire xo’on ka q'uexel,
man xu ya rib xcamsaxic, tojbal ka mac yoj.
N-xui ta rumal ka mac yoj, xak rumal i qui
mac conojel i winak chuwach i jyub ta’aj.

*We caka "an cas che u tzij i Dios, ca ’iltaj
"uri chi keta’am uwach ire. *‘We "o jun cu bij:
“Yin weta’am u wach i Dios,” co’ono, péro
we n-cu ‘an ta cas u tzij i Dios, xa ca t’oronic;
n-sakil ti cu’ano. *Xui-ri, we jun ca tijin chu
“onquil wach cu bij i Dios, ca ’alijin "uri chi
tz’akatnak i c’axnabal u c’'ux che i Dios. We
queje ile caka 'ano, keta’am "uri chi oj ‘o che
i Dios. ¢Pachin i cu bij chi ire "o che i Dios,
chu ’ana 'uri pacha xu ’an i Jesucristo.

I tzij chi nim u chac

7Ix wachalal, n-are ti c’ac’ laj tzij in
tz’ibam chiwe, xa are i tzij chi "ax "o wi piwi.
I tzij-i are i tom yix are xi ya iwib pu’ab i
Dios. ®Katzij, i tzij chi quin tz'ibaj chiwe,
pacha c’ac’ laj tzij qui na yix. Queje ile qui
na’o man ya ca pactaj i ‘ekumal chiwach; i
sak chi lic sakil, ca tijin u tzunic pi c'ux. I
tzij-le, are i Jesucristo xu ’alijinsaj chi sak
laj tzij, xak yix quix tijin chu "alijinsaxic chi
sak laj tzij.

*We "0 jun cu bij chi "o pa sak, xui-ri we
tzel cril i rachalal, c’a "o "uri pa 'ekumal.
®We ’0 jun, ¢’ax que u na i rachalal, "o "uri
pa sak; we "o pa sak, n-ca tzak ta chupam i
mac atzalal®, " Xui-ri we tzel cril i rachalal,
"0 uri pa "ekumal; to’ pa 'ekum ca binic. N-
reta’am taj pa ca ’e wi, man i 'ekum-le u
"anom mawach che.

2[x wac’al, quin tz'ibaj iri chiwe, man i
Dios u cuyum chic i mac rumal re i Jesu-
cristo. *Yix chi ix kajawxel, quin tz'ibaj iri
chiwe, man iweta’am u wach i Jesucristo,
chi ’ax c’as wi chu xebal ’ij sak. Ix alabom,
xak quin tz'ibaj chiwe yix, man ix tiquinak
chu kajsaxic u cho’ab itzel.

Ral tak wac’al, in tz'ibam chiwe yix man
iweta’am u wach i Ta chicaj. “Yix chi ix ka-
jawxel, xak in tz'ibam chiwe, man iweta’am
u wach i Jun chi "ax "o wi chu xebal ’ij sak.
Ix alabom, xak chiwe yix in tz'ibam man o
i cho’ab, xak "o i u tzij i Dios pi c’ux, xak ix
tiquinak chu kajsaxic u cho’ab itzel.

2:10: Ttzij-i, xak que’el usuc’ pacha iri: Ire n-ta



1 SAN JUAN 2:15

sWachalal, mi ya i c’'ux che u wach i jyub
ta’aj, xak c’ax mi na tak i xa re u wach i jyub
ta’aj. Jun, we c’ax cu na u wach i jyub ta’aj,
n-ta c’axnabal u c’'ux 'uri che i Ta chicaj.
Man i n-"us taj chi o chuwach i jyub ta’aj,
n-ru’ ti Ta petnak wi. "0 i mal laj tak rayijbal
reikach’acul; oirayijbal re tak i kus cakilo;
“olic caka "an nim che kib xa rumal "o ubitak
ke. Ni'pa ile n-ca pe ta ru’ i Ta chicaj; xa
chuwach i jyub ta’aj ca pe wi. "I u wach i
jyub ta’aj xa ca q'uisic. Xak ca q'uis i ni'pa
tak ‘o chuwach chi xa caka rayij waral. Péro
i winak chi quiqui "an pacha craj i Dios, i qui
c’aslemal ique n-tu q'uisic.

Mix tzak piqui’ab i aj t oronel

#Ral tak wac’al, oj "o chic pa tak q'uisbal
ij. Bital chic chiwe chi ca c’'un jun aj
t'oronel chi aj ch’o’oj chirij i Cristo. Wo'or,
je qui chic i aj ch’0’oj je walijnak chirij i
Cristo, rumal-i, keta’am chi oj ’o chic pa
tak q’uisbal ’ij. *Ique je kachi'il te’ek, xui-
ri katzij, ne te ka cwenta. We tene je ka
cwenta, xe q'uiji tene-ri ku’ yoj. Queje ile
xa "anic, ‘alijinsabal-re chi mi ta jun chique
ique je ke yoj.

® Xui-ri, yix n-ix ta queje ile; i Cristo
u takom li u Tewal i Dios chiwe, rumal-
i iweta’am i sak laj tzij. *In tz'ibam tak
iri chiwe man iweta’am i sak laj tzij. Ma
tene iweta’am ile, n-queje tene quin tz'ibaj-
i chiwe. Yix iweta’am chi n-ta jun mentir ca
winakir che i sak laj tzij.

2 ;Pachin i aj t'oronel? Are i winak chi cu
bij chi Jesus n-are ti Tolke™; ire aj ch’0’0j "uri
chirij i Cristo. Xa cu kajsaj u’ij i Cristo chiu
C’ojol i Dios, xak cu kajsaj u’ij i Ta chicaj. #1
jun chi n-cu coj ti u’ij u Cojol i Dios, n-cu
coj ta "uri u ’ij i Ta chicaj; pachin i cu coj u
’ij u C’ojol-le, xak cu coj "uri u ’ij i Ta chicaj,
re 'uri i Ta chicaj.

#Rumal-i, chi c’olo pi c’'ux i tzij chi i tom
lok are xi jek li u cojic. We ca q’uiji pi c’'ux
ni’paitom lok are xjekan li u bixquil chiwe,
quix q'uiji "uri pu’ab u C’ojol, xak quix q'uiji
pu’ab i Ta chicaj. *Are ile are i c’aslemal
n-tu q’uisic chi u bim i Jesucristo chi cu ya
chake.

*Je "0 i winak cacaj quix qui t’oro, rumal-
i in tz'ibam iri chiwe. ¥ Xui-ri, yix ‘o iu
Tewal i Dios iwu’, chi u yom i Jesucristo

T 222 1mer tzij xu bij are “Cristo”.

chiwe. Rumal-i n-tu chac jun chic col u
cutu chiwe, man are u Tewal i Dios ca
c’'utuw chiwe ronojel wach i rajwaxic chiwe.
Ni'pa i cu c'ut ire, lic sak laj tzij, n-t’oronic
taj. Rumal-i, chix "ol che i Cristo pacha cu
c’ut u Tewal i Dios chiwe.

#x wac’al, chix "ol pu’ab i Cristo, man o
ni u cowil ka c’ux are ca winakir tan chic,
xak n-coj q’uix ta chuwach are ca c’un tan
chic ire. *Yix iweta’am chi i Jesucristo,
suc’ul wach i cu ’ano; chiwetamaj 'uri ni'pa
i quiqui "an i suc’ulic, je rac’al i Dios.

3
I qui médo i rac’al i Dios

'Chiwilape’, i Ta chicaj lic c’ax coj u na’o;
"alaj ile, man cu bij chi oj rac’al ire. Y katzij
lic oj re ire. Iwinak chito’je re uwach ijyub
ta’aj, n-queta’am taj bi kuxic yoj, man n-
queta’am ti Dios. *Ix wachalal chi quix waj,
wo’or oj rac’al chic i Dios; maja cakilo wach
mer coj ‘anawic, xui-ri, keta’am chi are ca
c’un i Jesucristo, coj e’elok pacha ire, man
cakil na wach catzunire. *Ni’pa i qui cubam
qui c’ux che ile, chiqui cowij "uri u "onquil
ch’am che qui c’'ux pacha u c’'ux iJesucristo,
lic ch’am.

“Ni'pa i quiqui "an qui mac, n-quiqui "an
ta 'uri pacha i cu bij i "atbal tzij re i Dios;
man i mac atzalal, xa are u kelic u ’atbal
tzij. °Yix iweta’am chi i Jesucristo xc'un
chuwach i jyub ta’aj chi relsaxic i ka mac.
Xak iweta’am chi ire n-tu mac. °Rumal-i
ni’pa i que q'uiji pu’ab i Jesucristo, quiqui
mayij que macunic. Jun, we ¢’a ca macunic,
‘alaj ’uri chi nu rikom ti Jesucristo, xak
n-reta’am tu wach. ’Yix chi ix wacal,
mix t’ortajic, pachin ca tijin chu "onquil i
‘utz, suc’ul laj winak 'uri; que’elok pacha i
Jesucristo chi lic suc’ulic. #Xui-ri jun we to’
ca macunic, xa re itzel "uri, man itzel lic re-
wi ajmac chu xebal li ’{j sak. Xui-ri, i uC’ojol
iDios xc’un chuwach i jyub ta’aj, xol u sacha
u wach ni’pa u’anom itzel.

*Jun, we rac’al chic i Dios, u mayim i
macunic, man ’o re i Dios che; n-ca macun
taj, xak n-ca tiqui ta che, man alaxnak chic
ru’ i Dios. °Ca ’alijin ’uri, pachin je rac’al
i Dios, xak pachin je rac’al itzel: ni’pa i n-
quiqui "an ti 'utz, ni’pa i n-cacaj ti cachalal,
ique ne te re i Dios.

’0 u chac c’ax caka na kib chakawach

7 tzij chi xi ta lok are xi ya iwib pu’ab i
Jesucristo, are iri: o u chac c’ax caka na kib
chakawach. ?Maka "an ke yoj pacha xu an
i a-Cain; ire xa re itzel y xu camsaj u cha’.
;Wuchac xu camsaj? Tzel xrilo rumal i 'utz
xu’aniucha’, péroia-Cain, n-"us ti xuano.

#Ix wachalal, mix oc il che we tzel quix
quil 1 winak chi ne te re i Dios. “Keta’am
chi xoj el che i be chi coj u c’am bi te
che i camic, y xka jek i be re i c’aslemal.
Keta’am chi ka rikom i be re i c’aslemal,
man c’ax que ka na chic i kachalal. Are
i n-c’ax ta quiqui na i cachalal, c’a je "o
‘uri pa be re i camic. *Pachin tzel cril i
rachalal, aj camsanel ’uri. Iweta’am yix,
jun aj camsanel nu rikom ti u c’aslemal chi
n-tu q'uisic. (Xak jun ru’ ile, pachin tzel
cril i rachalal, nu rikom ti u c’aslemal "uri.)
“Keta’am wach usuc’ i ’axnabal c’uxij, man
i Jesucristo xu ’alijinsaj chake are xu ya rib
che i camic tobal ke yoj. Xak yoj, ca majawic
caka ya kib che i camic, c’axnabal que i
kachalal. ”We ’o jun, n-ta rajwaxic che, y
cril i rachalal uyej cu 'ano, we ire n-cu to ti
rachalal, ;xataba c’ax cu na ’uri i Dios? N-
C’ax taj. *Ix wac'al, we katzij 'o c’axnabal ka
c’ux, n-xui ta ru’ ka chi’ caka bij. "0 u chac
ca ’iltajic chi ‘o u c’axnabal ka c’ux sakil,
rumal i 'utz caka "ano.

¢ Wach nawi caka ’ano man n-coj q'uix ta
chuwach i Dios?
¥ Queje ile keta’am chi oj re i sak laj tzij,
xak caka na’o chi oj 'utz chuwach i Dios.
2»We cu bij ka c’'ux chi ka anom ka mac, xak
i Dios reta’am chi ka ’anom ka mac, man ire
ronojel ’is reta’am. 2 1Ix wachalal chi quix
waj, we caka na pa ka c’'ux n-ta ka mac, 'ou
cowil ka c’'ux "uri chuwach i Dios. 2Queje ile
wach i caka tz’onoj che, ire cu ya na chake,
man caka coj u tzij u pixab, xak caka ’an
pacha i chom cril ire. 21 Dios u bim chake
chi chaka cuba ka c’ux che i Jesucristo chi
u Cojol, xak c’ax chaka na kib chakawach
pacha xoj u tak ire chu "onquil. *We caka
‘an cas u tzij u pixab i Dios, coj q'uiji "uri
puw’ab ire, xak ire ’o pa ka c’ux yoj. Rumal
i uTewal chi "o ku’, keta’am chi i Dios "o pa
ka c’'ux.

4

Chiwila u be pachin’o i u Tewal i Dios ru’
'Ix wachalal chi quix waj, mi coj u tzij
jun winak we xa rumal cu bij ch